
ᕆ ᐊᐅᓪᓚᓗᒃ ᐃᓅᓚᐅᖅᓯᒪᔪᖅ ᐆᒐᖅᓯᐅᕐᕕᖕᒥ,  
ᓄᓇᒋᔭᐅᕙᒃᑐᑐᖃᖅ ᐃᓄᔾᔪᐊᑉ ᐱᖓᓐᓇᖓᓂ ᑯᐸᐃᒃ  
ᐅᑭᐅᖅᑕᖅᑐᖓᓂ, ᓄᓇᕕᖕᒥ. ᐱᖓᓱᑲᓴᖕᓂᒃ ᐅᑭᐅᖃᓕᖅᑎᓪᓗᒍ  
ᐃᓚᔮᕇᑦ ᓂᕈᐊᖅᑕᐅᖃᑕᐅᓚᐅᖅᓯᒪᔪᑦ ᒐᕙᒪᒃᑯᓐᓂᑦ ᐃᓚᒋᔭᐅᓪᓗᑎᒃ  
7−ᓂᑦ ᐃᓚᔮᕇᓂᒃ ᓅᑕᐅᔪᓂᒃ ᓄᓇᕕᖕᒥᑦ ᖁᑦᑎᒃᑐᒧᑦ 1950  
ᐱᒋᐊᕐᓂᖏᓐᓂ. ᓄᓇᑖᕐᓂᐊᕐᓂᕋᖅᑕᐅᓚᐅᖅᑐᑦ ᓂᕐᔪᑎᖃᑦᑎᐊᖅᑐᒥᒃ.  
ᑭᓯᐊᓂ ᖃᐱᓚᓇᖅᑐᒧᐊᖅᑕᐅᓚᐅᖅᑐᑦ ᑭᓱᖃᙱᑦᑐᒧᑦ.

ᓛᕆ ᐅᓂᒃᑳᖅᑐᖅ ᐊᓯᐅᔨᓚᐅᖅᓯᒪᓂᖏᓐᓂᒃ,  
ᐋᓐᓂᐊᕐᓂᕐᓂᒃ, ᐃᓚᔮᕇᓪᓗ ᐊᓐᓇᐅᒪᓇᓱᒡᒐᕐᓂᕆᕙᓚᐅᖅᑕᖏᓐᓂᒃ,  
ᒐᕙᒪᒃᑯᑦ ᐅᓂᒃᑳᖏᓐᓂᑦ ᐊᔾᔨᒋᔭᐅᙱᑦᑎᐊᖅᑐᓂᒃ  
ᖃᓄᐃᙱᑦᑎᐊᕐᓂᕋᐃᕙᒃᑎᓪᓗᒋᓪᓕ. ᐅᓂᒃᑳᑦᑎᐊᖅᑐᒻᒪᕆᐅᓪᓗᓂ  
ᐃᔪᕐᓈᕿᓕᖅᐸᒃᖢᓂᓗ, ᓛᕆ ᐅᖃᓕᒫᖅᑎᓂᒃ ᑕᑯᖅᑯᔾᔨᕗᖅ  
ᐃᓅᓯᕆᓚᐅᖅᑕᒥᓂᒃ ᖁᑦᑎᒃᑐᒥ ᐃᒃᓯᓐᓇᖅᑕᐅᓯᒪᑎᓪᓗᒋᑦ −  
ᐅᓰᒻᒪᓘᖅᑕᐅᓂᕕᓂᖏᓐᓂᒃ, ᐅᑭᐅᓂᒃ ᖁᓕᓂᒃ ᐊᔪᐃᓐᓇᖅᖢᑎᒃ  
ᐊᖏᕐᕋᒥᖕᓄᑦ ᐅᑎᖅᑎᑕᐅᓇᓱᖕᓂᕆᕙᒃᑕᖏᓐᓂᒃ, ᐃᓅᓯᖏᓐᓂᒡᓗ ᒪᕐᕈᐃᓂᒃ 
ᖃᓪᓗᓈᑦ ᐃᓕᖅᑯᓯᖏᓐᓄᑦ ᐊᐅᓚᑕᐅᕙᓪᓕᐊᓕᖅᑎᓪᓗᒋᑦ ᐃᓄᐃᑦ.

ᐊᓈᓇᖕᓄᑦ, ᐳᐃᒍᕈᓐᓇᓚᐅᖖᒋᑦᑐᕐᒧᑦ ᐅᓰᒻᒪᓘᕈᑎᓂᒃ.
ᐊᒃᑲᓐᓅᕙᖓ ᐱᓕᐳᓯᒧᑦ,

ᐃᓕᓴᐃᓚᐅᖅᑐᕐᒥᒃ ᐅᕙᓐᓂᒃ ᖃᓄᖅ ᐊᓐᓇᒋᐊᒃᓴᖅ ᓂᒡᓚᓱᒃᑐᐊᓗᖕᒥ, 
ᐃᓱᒪᒋᔪᓐᓇᐃᕐᕕᖃᕈᓐᓇᖖᒋᑦᑐᕐᒥ ᓄᓇᕐᔪᐊᕐᒥ.

ᐊᖓᔪᒃᑲᓄᑦ ᐃᓚᐃᔾᔭᓗ ᓵᒧᐃᓕᓗ ᓇᔭᒐᓗ ᐋᓇ,
ᑖᒃᑯᓄᖓ ᐃᒃᐱᒍᓱᒃᑎᑕᐅᖃᑦᑕᓚᐅᕋᒪ ᐃᓚᐅᓂᕐᓂᒃ ᓴᐳᔾᔭᐅᓯᒪᓂᕐᒥᒡᓗ

ᐃᖅᓯᓇᖃᑦᑕᖅᑎᓪᓗᒍ ᒥᑭᓐᓂᓐᓂᑦ.
ᓇᔭᓐᓅᕙᖓ ᒥᓂᒧᑦ ᓇᔭᒃᓴᕋᓗ ᐃᓕᓴᐱ,

ᐃᓅᖃᑎᒋᖃᑦᑕᓚᐅᕐᒪᖓ ᐃᓄᑑᑎᖃᑦᑕᓚᐅᖖᒋᒻᒪᖓ.
ᓄᓕᐊᓐᓄᓪᓗ ᕿᑐᕐᖓᒃᑯᓄᓪᓗ,

ᐃᑲᔪᖅᑐᐃᓯᒪᔪᑦ ᐅᕙᓐᓂᒃ ᒪᒥᓴᖅᐸᓪᓕᐊᑎᓪᓗᖓ.  

 — ᓛᕆ ᐊᐅᓪᓚᓗᒃ

ᐅᖃᓕᒫᒐᖖᒍᖅᑎᑦᓯᔫᑉ 
ᑎᑎᕋᖅᑕᖓ
1953-ᒥ, 7-ᖑᔪᑦ ᐃᓄᐃᑦ ᐃᓚᒌᑦ ᐃᓄᔾᔪᐊᕐᒥᑦ ᓄᓇᕕᖕᒥ, ᐅᕝᕙᓘᓐᓃᑦ 
ᐅᐊᖕᓇᖓᓂ ᑯᐸᐃᒃ, ᓅᑕᐅᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᑯᖏᓐᓄᑦ 
ᐊᐅᓱᐃᑦᑑᑉ ᕿᑭᖅᑕᖓᓄᑦ. ᓛᕆ ᐊᐅᓪᓚᓗᒃ ᐊᕐᕌᒍᖃᓚᐅᖅᓯᒪᔪᖅ 
ᐱᖓᓱᑲᓴᖕᓂᒃ ᑕᐃᔅᓱᒪᓂᐅᑎᓪᓗᒍ. ᐊᑐᕐᓂᑯᖓ ᐅᑎᖅᑎᑕᒃᓴᐅᖖᒋᑦᑐᕐᒥ 
ᓱᓂᐅᓚᐅᖅᑐᖅ ᓄᑕᕋᐅᑎᓪᓗᒍ, ᑭᓯᐊᓂ ᓛᕆᓘᓐᓃᑦ ᐃᓚᖏᓪᓘᓐᓃᑦ 
ᖃᐅᔨᒪᓗᐊᓚᐅᖖᒋᑦᑐᑦ ᑭᓱᒥᒃ ᐱᒋᐊᕈᑎᖃᕐᓂᕐᒪᖔᑦ ᐊᓯᐅᓯᒪᓂᖓᑦ. 
ᐃᓅᓯᖓᓂ ᐃᓐᓇᐅᓕᖅᖢᓂ, ᓛᕆ ᖃᐅᔨᕙᓪᓕᐊᓕᓚᐅᖅᑐᖅ ᐱᔾᔪᑎᖏᓐᓂᒃ 
ᖃᓄᐃᒻᒪᑦ ᓅᑕᐅᓐᓂᕐᒪᖔᑕ ᖁᑦᑎᒃᑐᒧᑦ. ᑐᓂᓯᒪᓂᕐᒥᓄᑦ ᖃᐅᔨᓴᕐᓂᕐᒧᑦ, 
ᐊᐱᖅᓱᖃᑦᑕᕐᓂᕐᒧᑦ, ᐅᒃᐱᕈᓱᓕᖅᑎᑦᑎᓇᓱᖕᓂᒃᑯᓪᓗ, ᓛᕆ ᖃᐅᔨᒪᓕᖅᓯᒪᔪᖅ 
ᑐᑭᓯᓇᖅᓯᑦᑎᐊᖅᖢᓂ ᓇᖕᒥᓂᖅ ᐃᖅᑲᐅᒪᔭᑐᐃᓐᓇᕐᒥᒎᖖᒋᑦᑐᖅ ᑭᓯᐊᓂ 
ᓄᐊᑦᑎᓪᓗᓂ ᐃᖅᑲᐅᒪᔭᐅᔪᓂᒃ ᐅᑯᓇᖖᒑᖅᑐᓂᒃ ᐃᓄᔾᔪᐊᕐᒥᐅᓂᒃ, ᐃᓄᐃᑦ 
ᐃᓄᔾᔪᐊᕐᒥᖖᒑᖅᑐᑦ. ᑕᒪᓐᓇ ᖃᐅᔨᒪᓂᖅ ᓄᐊᑦᑎᕈᓘᔭᕐᓂᒃᑯᑦ ᑕᒪᐃᓐᓂᑦ 
ᑲᑎᖦᖢᒋᑦ ᓄᑕᐅᖖᒋᑦᑐᑦ ᐸᓖᓯᒃᑯᓐᓂᑦ  ᐅᐊᖕᓇᖅᐸᓯᖕᒥᓪᓗ ᖃᐅᔨᓴᕐᓂᒃᑯᑦ 
ᐃᖏᕐᕋᔭᖕᓃᑦ ᐅᓂᒃᑳᖏᓐᓂᑦ, ᐃᖅᑲᐅᒪᔾᔪᑎᓂᒃ ᑎᑎᕋᖅᓯᒪᔪᓂᑦ, ᑎᑦᑕᓪᓛᔪᒃᑯᑦ 
ᑎᑎᕋᐅᓯᐅᖃᑦᑕᓚᐅᖅᓯᒪᔪᖅᑎᒍᑦ, ᑲᑎᒪᐅᑎᕕᓂᖏᓐᓂᒃ ᑲᑎᖖᒐᑎᓪᓗᒋᑦ 
ᐱᑐᐃᓐᓇᐅᖖᒋᑦᑐᕐᒥ ᑲᑎᒪᔨᕋᓛᑦ ᐃᓄᖕᓂᒃ (ᐃᓯᑭᒨᓂᒃ) ᑲᒪᔨᐅᔪᒃᑯᑦ, 
ᕿᓂᓪᓚᕆᒃᖢᓂ ᑕᒪᑐᒧᖔᖓᔪᓂᒃ ᐊᓯᖏᓐᓂᒃ ᑭᒡᓕᓯᓂᐊᖃᑦᑕᖅᓯᒪᔪᓂᒃ.

ᓛᕆ ᐃᓚᐅᑎᑦᓯᓯᒪᔪᖅ ᑎᑎᕋᖅᑕᐅᓯᒪᓂᑯᓂᒃ ᐅᖃᖅᑕᐅᓯᒪᓂᑯᓂᒃ 
ᑎᑎᕋᖅᑕᐅᓯᒪᔪᓂᒃ ᐅᓄᖅᑐᓂᒃ ᐊᔾᔨᒌᖖᒋᓐᓂᖏᓐᓂᒃ ᐊᑯᓐᓂᖓᓂ 
“ᐊᖓᔪᖅᑲᐅᑏᑦ” ᐅᓂᑳᐅᓯᕆᓯᒪᔭᖏᑦ ᖃᓄᖅ ᐃᓄᔾᔪᐊᕐᒥᐅᑦ 
ᐃᓅᓪᓚᕆᓚᐅᕐᒪᖔᑕ ᑕᒪᑐᒨᓇ. ᑕᒪᓐᓇ ᐃᓅᓯᖓᓂᒃ ᐅᓂᒃᑳᕐᓂᐅᖕᒪᑦ, 
ᖃᓄᐃᑦᑐᒃᑰᖅᓯᒪᓂᕐᒥᓂᒃ ᐅᓂᒃᑳᓕᐊᖑᓪᓗᓂ ᐅᖃᓕᒫᒐᐅᖖᒋᒻᒪᑦ, 
ᓂᕈᐊᖅᓯᒪᔪᒍᑦ ᑲᔪᓯᓯᒪᔪᒍᑦ ᐊᑐᖅᖢᑕ ᑐᑭᓯᓇᕈᑎᖏᓐᓂᒃ ᐅᕝᕙᓘᓐᓃᑦ 
ᓄᖖᒍᐊᓂ ᑎᑎᕋᖅᓯᒪᔪᓂᒃ ᓄᖅᑲᖅᑎᑦᑐᒪᓇᒍ ᑲᔪᓯᓂᖓ ᓛᕆᐅᑉ ᐅᓂᑳᖓ. 

ᑭᓱᒨᖕᒪᖔᑦ
ᐅᓄᖅᑐᑦ ᐅᓂᒃᑳᑦ ᑎᑎᕋᐅᓯᐅᓯᒪᕗᑦ ᖃᓄ ᐃᓄᐃᑦ ᐃᓚᒌᑦ ᓅᑕᐅᓚᐅᕐᒪᖔᑕ 
ᖁᑦᑎᒃᑐᕐᒧᑦ. ᒪᕐᕈᐃᑦ ᐅᓂᒃᑲᐅᓯᐅᓯᒪᕗᑦ ᑕᒪᓐᓇ ᐅᓂᒃᑲᐅᓯᐅᓕᕌᖓᑦ. 
ᐊᑕᐅᓯᓪᓗᐊᑕᖅ ᐅᓂᒃᑲᐅᓯᐅᓯᒪᔪᖅ ᑮᓇᐅᔭᒃᓴᐅᑎᖃᖁᓪᓗᒋᑦ. ᐊᐃᑉᐸᖓ 
ᑲᓇᑕᒥ ᓄᓇᖁᑎᖃᖅᑎᑦᓯᖁᓪᓗᒋᑦ. ᑎᑎᕋᖅᑏᑦ ᐃᒃᐱᒍᓱᐃᓐᓇᐅᔭᖅᑐᑦ 
ᐊᑐᓕᕌᖓᑕ “ᐅᖃᖅᑐᑦ” ᐅᖃᐅᓯᖃᓕᕌᖓᑕ ᑲᓇᑕᒧᑦ ᐱᒋᔭᐅᑎᑦᓯᓂᕐᒥᒃ, 
ᐅᖃᕋᓱᖁᔨᓪᓗᑎᒃ ᐅᖃᖅᑕᕗᑦ ᓱᓕᖖᒋᑦᑐᖅ. ᐅᓂᒃᑳᖅ ᑕᑭᔪᖅ, ᑐᑭᓯᓇᓱᒋᐊᓕᒃ, 
ᓱᓕᔪᒥᒡᓗ ᑎᑎᕋᖅᑕᐅᓯᒪᔪᖅ ᐊᔾᔨᒌᖖᒋᑦᑐᓄᑦ ᑭᒃᑯᕈᓘᔭᓄᑦ, ᐃᓕᓴᕆᐅᒪᔭᐅᔪᑦ 
ᑎᑎᕋᖅᑕᐅᓯᒪᔪᖁᑎᒋᔭᐅᔪᑦ. ᖃᓄᐃᑦᑑᓯᒪᓂᖓ ᑕᐃᔅᓱᒪᓂ ᓅᑕᐅᓚᐅᖅᑎᓐᓇᒋᑦ 
ᐅᓪᓗᖏᓐᓄᑦ 100 ᐊᕐᕌᒍᐃᑦ ᐅᖓᑖᓄᖓᔪᖅ. ᐱᑐᐃᓐᓇᐅᖖᒋᒻᒪᑦ 
ᐅᓂᒃᑲᐅᓯᕆᔭᕆᐊᒃᓴᖅ ᐊᑕᖏᕐᓗᒍ, ᑭᓯᐊᓂ ᐃᓚᖏᑦ ᖃᐅᔨᔭᕆᐊᓕᑎᑦ.

* * *

ᐃᓄᒃᕼᐅᐃᑦ ᑑᓕᖅᐸᓯᖕᒦᖖᒑᖅᑐᑦ ᑲᓛᖦᖡᑦ ᓄᓈᓐᓂ ᐊᖑᓇᓱᒃᐸᓚᐅᖅᐳᑦ 
ᐊᐅᓱᐃᑦᑑᑉ ᕿᑭᖅᑕᖓᓂᑦ ᑯᐃᓪᓗ ᕿᑭᖅᑕᖁᑎᖏᓐᓂᑦ ᐊᕐᕌᒍᓂᒃ ᐊᒥᓱᓂᒃ 
ᐊᑲᐅᖖᒋᓕᐅᕈᑎᖃᕋᑎᒃ. ᐃᓱᒫᓘᑕᐅᓕᕐᒪᑕ ᐅᒥᖕᒪᐃᑦ ᓄᖑᑉᐸᓪᓕᐊᓂᖏᑦ, 
ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᓕᓚᐅᖅᓯᒪᔪᑦ ᑕᐃᓂᔅ ᒐᕙᒪᒃᑯᖏᑦ 
ᓄᖅᑲᖅᑎᑦᓯᖁᓪᓗᒋᑦ ᐃᓄᒃᕼᐅᐃᑦ ᐊᖑᓇᓱᖁᔪᓐᓃᖅᖢᒋᑦ ᐊᐅᓱᐃᑦᑑᑉ 
ᕿᑭᖅᑕᖓᓂᑦ. 1919-ᖑᑎᓪᓗᒍ, ᑕᐃᓂᔅ ᒐᕙᒪᒃᑯᖏᑦ ᑎᓕᓯᓚᐅᖅᓯᒪᔪᑦ 
ᓅᑦ ᕌᔅᒪᓴᓐᒥᒃ, ᑕᐃᓂᔅ−ᑲᓛᖦᖠᑦ ᓄᓈᓐᓂ ᑭᒡᓕᓯᓂᐊᖅᑎ ᐃᓄᖕᓂᒃ 
ᐃᖏᕐᕋᔭᒃᑎᓪᓗ ᓴᖅᑭᑎᑦᓯᓚᐅᖅᓯᒪᔪᖅ ᓂᐅᕕᕐᕕᖕᒥᒃ ᑑᓕᒥ 1910-
ᖑᑎᓪᓗᒍ. ᕋᔅᒪᓴᓐ ᑭᐅᓚᐅᖅᓯᒪᔪᖅ ᐆᒥᖓ ᑎᑎᕋᖅᓯᒪᔪᖃᕆᓪᓗᓂ: “ᑭᒃᑯᓕᒫᑦ 
ᖃᐅᔨᒪᕗᑦ, ᓄᓇᖓ ᓄᓇᕐᔪᐊᑉ ᑲᔾᔨᖓᓂᕐᒥᐅᑦ ᒪᓕᒃᐳᑦ ᑕᐃᔭᕐᒥᒃ ‘ᐃᓅᑉ 
ᓄᓇᒋᖖᒋᑕᖓ,’ ᑕᐃᒪᐃᒻᒪᑦ, ᐊᖓᔪᖅᑲᐅᓂᖅ ᑕᒫᓂ ᓄᓇᒥ ᑭᓯᒥᑐᐊᖅ 
ᐅᕙᖓᑐᐊᖅ ᑲᔪᓯᑎᑦᓯᔪᓐᓇᖅᐳᖓ ᐊᖅᑯᑎᒋᓪᓗᒍ ᓂᐅᕕᕐᕕᒃ.”

ᑕᒪᑐᒪ ᓯᕗᓂᐊᓂ, ᓇᒻᒥᓂᖅ ᒐᕙᒪᕗᑦ ᐃᓚᐅᔪᒪᓚᐅᖖᒋᓚᑦ 
ᖃᓄᐃᓕᐅᕐᓂᐅᔪᓂᒃ ᐅᐊᖕᓇᖓᓂ 75 ᑎᑯᕇᔅ ᑐᑭᒧᑦ ᓄᓇᖖᒍᐊᑎᒍᑦ. 

ᑭᓯᐊᓂ, ᖃᓄᐃᑦᑑᓯᒪᓂᖓᓂᒃ ᐃᓚᐅᔪᖃᖅᑐᖅ ᑐᓄᐊᓂ ᓇᓗᓇᐃᖅᓯᒪᔪᓂᒃ 
ᓇᑭᖖᒑᕐᒪᖔᑕ ᑎᑎᕋᖅᓯᒪᔪᑦ, ᑐᕋᐃᓐᓇᖅᑐᓂᒃ ᑎᑎᕋᖅᑕᐅᓂᑯᓂᑦ 
ᐅᕝᕙᓘᓐᓃᑦ ᓇᓕᐊᓐᓂᑦ ᐅᖃᓕᒪᒑᕐᓂᖖᒑᕐᒪᖔᑕ.

ᐅᔾᔨᕆᔭᐅᔭᕆᐊᖃᕐᒥᔪᖅ ᑕᒪᓐᓇ ᖃᐅᔨᒪᓂᖅ ᐱᓪᓗᒍ ᑕᕝᕙᓂ 
ᐅᖃᓕᒫᒐᕐᒦᑦᑐᖅ ᐃᓱᒪᒋᔭᐅᓂᕐᒥ ᐃᓚᐅᔪᑦ ᐃᓄᐃᑦ ᐱᖅᑯᓯᖏᓐᓂᑦ 
ᖃᐅᔨᒪᔭᖏᓐᓂᑦ ᑐᓂᕐᕈᑕᐅᔪᖅ ᑭᖑᕚᕆᔭᐅᔪᓂᑦ ᑭᖑᕚᕆᔭᐅᔪᓄᑦ, 
ᐊᒻᒪᓗᑦᑕᐅᖅ ᐃᓚᒌᑦ ᖃᓄᐃᑦᑑᓯᒪᓂᖏᓐᓂᑦ.

ᐅᐊᖕᓇᖓᓂ ᑯᐸᐃᒻᒦᖖᒑᖅᑐᑦ ᓅᑕᐅᓂᐊᕐᒪᑕ ᑯᕇᒡ ᕼᐋᐸᒧᑦ, 
ᑕᒪᓐᓇ ᐃᓚᒋᖃᓯᐅᑎᓚᐅᖅᑕᖓ ᖃᓄᐃᒻᒪᑦ ᑕᐅᕙᓃᓕᕐᓂᕐᒪᖔᑕ. 
ᑭᓯᐊᓂ ᐊᒃᑑᕝᕙ 1952-ᒥ, ᐊᕐᕌᒍ ᐊᑕᐅᓯᖅ ᓱᓕ ᓅᑕᐅᓚᐅᖅᑎᓐᓇᑕ, 
ᓯᕗᓪᓕᖅᐹᕐᒥ ᑲᑎᓐᓂᕆᓚᐅᖅᓯᒪᔭᖏᑦ ᐱᑐᐃᓐᓇᐅᖖᒋᑦᑐᕐᒥ ᑲᑎᒪᔨᕋᓛᑦ 
ᐃᓄᓕᕆᓂᕐᒧᑦ ᑲᑎᖖᒐᓚᐅᖅᑐᑦ ᐋᑐᕚᒥ. ᑕᒪᓐᓇ ᑲᑎᖖᒐᓂᖅ 
ᐃᓚᐅᕕᐅᓚᐅᖅᑐᖅ ᐅᑯᓇᖖᒑᖅᑐᓂᒃ ᓄᓇᒥᐅᑕᓕᕆᔩᑦ ᐱᕙᓕᐊᔪᓕᕆᔩᓪᓗ, 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓅᓯᓕᕆᔩᓪᓗ, ᐸᓖᓯᒃᑯᑦ, ᓂᐅᕕᖅᑎᒃᑯᑦ, 
ᐊᒡᓛᓪᓗ ᐊᔪᕆᖅᓱᐃᔩᑦ, ᐃᓚᐅᓪᓗᓂ ᐊᔪᕆᖅᓱᐃᔨ ᒫᕐᔅ, ᐊᔪᕆᖅᓱᐃᔨᕐᔪᐊᖅ 
ᐃᓄᐃᑦ ᓄᓇᖓᓄᑦ. ᒪᓕᒃᖢᒋᑦ ᑲᑎᒪᐅᑎᕕᓂᖏᓐᓂᑦ ᑕᕝᕙᓂ ᑲᑎᖖᒐᓂᕐᒥ, 
“ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᐊᔪᕐᓇᖖᒋᒻᒪᖔᑦ ᓄᓇᖃᖅᑳᖅᓯᒪᔪᑦ 
ᓅᑕᐅᖁᓪᓗᒋᑦ ᐃᓄᒋᐊᓗᐊᓂᑦ ᓅᓪᓗᒋᑦ ᐊᓐᓇᐅᒪᕕᒋᔪᓐᓇᖅᑕᖓᓄᑦ,” 
ᐃᓚᐅᓗᓂ ᑯᕇᒡ ᕼᐋᐸ ᐊᐅᓱᐃᑦᑑᑉ ᕿᑭᖅᑕᖓᓃᑦᑐᖅ.

1952-ᒥ ᑲᓇᖕᓇᕐᒥ ᐃᓄᐃᑦ ᓄᓇᖓᓂ ᖃᐅᔨᓴᖅᓯᓐᓈᑦ 
ᐃᖏᕐᕋᔭᒃᑐᑦ ᐅᓂᒃᑳᖓ ᐅᖃᖅᓯᒪᔪᑦ ᓂᕐᔪᑏᑦ ᑯᕆᒡ ᕼᐋᐸᒥ “ᐅᓄᖅᑐᑦ.” 
ᐃᓄᔾᔪᐊᕐᓕ, ᓇᓗᓇᐃᖅᑕᐅᓯᒪᓚᐅᖅᑐᖅ ᐃᓚᒋᖃᓯᐅᑎᓚᐅᖅᑕᖓ 
ᓄᓇᓂ ᖁᑦᑎᓛᖑᖃᑕᐅᓗᓂ ᒐᕙᒪᒃᑯᑦ ᐃᑲᔪᖅᑎᒃᓴᑦ ᑮᓇᐅᔭᕐᓂᒃ 
ᐊᑭᓕᖅᓱᐃᕕᒋᓚᐅᕐᒥᔭᖓᑦ ᐊᕐᕌᒍᑕᒫᑦ ᐅᒃᐱᕆᔭᐅᓚᐅᖅᐳᕐᓗ “ᐃᓄᖏᑦ 
ᐅᓄᓗᐊᓕᖅᑐᑦ.” ᑎᑎᕋᕐᕕᖕᒥᐅᑕᐃᑦ ᐃᓱᒫᓘᑎᖃᓚᐅᖅᑐᑦ ᐃᓄᐃᑦ 
ᑐᖖᒐᕕᖃᓪᓗᐊᖅᑐᑦ “ᑐᓂᐅᖅᑲᒐᕐᓂᒃ” ᐃᓄᔾᔪᐊᕐᒥ, 1952-ᒥᓗ 
ᐸᓖᓰᑦ ᐅᓂᒃᑳᖓ ᐅᖃᖅᓯᒪᔪᖅ “ᐃᑲᔪᖅᑎᐅᔪᑦ ᐃᑲᔪᖅᑐᐊᓘᖖᒋᓚᑦ 
ᖃᓄᑎᒋ ᐃᑲᔪᕐᒪᖔᑕ ᐃᓱᒪᒋᔭᐅᔭᕌᖓᑕ ᑭᓯᐊᓂ ᑐᖖᒐᕕᖃᖅᑐᑦ 
ᓄᓇᖃᖅᑳᖅᓯᒪᔪᑦ ᒐᕙᒪᒃᑯᑦ ᑐᓐᓂᖅᓴᖃᑦᑕᖅᑕᖏᓐᓂᒃ ᐱᐅᔫᖖᒋᓚᖅ ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ.” ᕿᓂᕐᓂᖅ “ᐋᖅᑭᒋᐊᕈᑎᒥᒃ” ᐃᓄᖕᓂᒃ, 
ᓄᒃᑎᕐᓗᒋᑦ ᐃᓄᔾᔪᐊᕐᒥ ᐅᓄᙱᓐᓂᖅᓴᐅᓕᖁᓪᓗᒋᑦ ᓄᓇᖓᓂ, ᑕᒪᓐᓇ 
ᑐᑭᖃᓚᐅᖅᐳᖅ ᓲᕐᓗ ᐊᑕᐅᓯᖅ ᐸᓖᓯᐅᑉ ᐅᖃᐅᓯᕆᓯᒪᔭᖓ, 

“ᐃᓄᐃᑦ ᒪᓕᒍᓐᓇᖅᐳᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓂᒃ 
ᑐᖖᒐᕕᖃᖏᓐᓂᖅᓴᐅᓕᕐᓗᑎᒡᓗ ᖃᓪᓗᓈᓂᒃ.”

ᓇᓗᓇᐃᕆᐊᓕᖓ ᐅᕙᒍᑦ ᓄᒃᑎᖅᑕᐅᓚᐅᖅᑐᒍᑦ ᑕᒪᑐᒥᖓ 
ᖃᐅᔨᑎᑕᐅᓚᐅᖖᒋᑦᓯᐊᖅᑐᒍ ᑐᓴᕈᑎᒥᒃ, ᐊᒡᓛᓪᓘᓐᓃᑦ, ᐊᔪᖅᑭᖅᓱᐃᔩ 
ᑕᒪᑐᒥᖓ ᐸᕐᓇᐅᑎᒥᒃ ᐃᒃᐱᒍᓱᑦᑎᐊᓚᐅᖅᐳᑦ ᑭᓱᓕᒫᓂᒃ ᑐᓴᐅᒪᑎᑦᓯᓇᑎᒃ 
ᖃᐅᔨᓇᓱᒋᐊᒃᓴᕐᓗ ᐊᔪᕐᓇᓚᐅᖅᐳᖅ. ᖃᐅᔨᒪᓚᐅᖖᒋᓚᒍᓪᓘᓐᓃᑦ 
ᑭᓱᑐᐃᓐᓇᕐᒥᒃ ᑭᓯᐊᓂ ᑕᖅᑮᒃ ᒪᕐᕉᒃ ᓯᕗᓂᐊᓂ ᐊᐅᓪᓚᖅᑎᑕᐅᓚᐅᕐᓇᑕ. 
ᐱᔾᔪᑎᖏᑦ ᐅᕙᑦᑎᓐᓄᑦ ᑐᓴᖅᑎᑦᓯᔾᔪᑕᐅᓚᐅᖅᓯᒪᔪᑦ ᓅᑕᐅᓂᐊᖅᑎᓪᓗᑕ 

ᑐᑭᓯᓇᓚᐅᖖᒋᓚᖅ ᓄᓇᖃᖅᑳᖅᓯᒪᔪᑦ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᖏᑦ 
ᓱᓐᓂᖅᑕᐅᓚᐅᕐᒪᖔᑕ ᑲᓇᑕᒧᑦ ᓄᓇᒋᓂᕋᖅᑕᐅᓕᖅᑎᓪᓗᒍ, ᑭᓯᐊᓂ 1919-
ᖑᑎᓪᓗᒍ, ᑭᖑᓂᐊᒍᑦ ᕌᔅᒪᓴᓐ ᑭᒡᒍᓯᕆᓚᐅᖅᑕᖓ, ᑲᓇᑕᐅᑉ ᒐᕙᒪᒃᑯᖏᑦ 
ᐅᔾᔨᕈᓱᓯᑳᓪᓚᓚᐅᖅᑐᑦ ᓇᓗᓇᐃᖅᐸᓪᓕᐊᓕᓚᐅᖅᐳᓪᓗ ᑲᓇᑕᐅᑉ 
ᓄᓇᖁᑎᒋᔭᖓ ᑕᑉᐸᖕᓇ.

ᐱᔮᕆᓗᑎᒡᓘᓐᓃᑦ ᐱᔮᕆᓇᑎᒡᓘᓐᓃᑦ, ᕌᔅᒪᓴᓐ ᑎᑎᖅᑲᖓ 
ᐱᒋᐊᖅᑎᑦᓯᓕᓚᐅᖅᐳᖅ ᐊᐅᓚᓂᕐᒥᒃ. 1922-ᖑᑎᓪᓗᒍ, ᐸᓖᓯᒃᑯᑦ 
ᐸᓖᓯᖃᕐᕕᖓ ᒪᑐᐃᓚᐅᖅᑐᖅ ᒥᑦᑎᒪᑕᓕᖕᒥ ᑯᕇᒡ ᕼᐋᐸᒥᓗ. ᐸᓖᓯᖃᕐᕖᑦ 
ᒪᑐᐃᒃᑲᓐᓂᓚᐅᖅᑐᑦ ᐊᑯᓐᓂᖏᓐᓂ 1923 ᐊᒻᒪᓗ 1927 ᐸᖕᓂᖅᑑᕐᒥ, 
ᑕᓪᓗᕈᑎᒥ ᑕᓐᑕᔅ ᑲᖏᖅᓱᐊᓂ ᐹᓯᐅᑉ, ᑭᖕᒥᕈᒻᒥᓗ. ᐃᒡᓗᖃᓕᖅᑎᓪᓗᒋᑦ, 
ᑲᓇᑕᐅᑉ ᒐᕙᒪᒃᑯᖏᑦ ᐊᔪᕈᓐᓃᓚᐅᖅᑐᑦ, ᓯᕗᓪᓕᖅᐹᕐᒥ ᑕᐃᒪᖖᒐᓂᐊᓗᒃ 
ᖁᑦᑎᒃᑐᕐᒥ, ᐅᖃᕈᓐᓇᓚᑦᑖᓕᓚᐅᖅᑐᑦ ᐊᐅᓱᐃᑦᑑᑉ ᕿᑭᖅᑕᖓ ᐱᒋᓂᕋᖅᖢᒍ 
ᖃᓂᒋᔭᖏᓪᓗ.

ᑕᒪᓐᓇ ᓱᓐᓃᓚᐅᖖᒋᑦᑐᖅ ᐃᓄᖏᓐᓂᒃ ᐃᓄᔾᔪᐊᕐᒥᐅᓂᒃ ᓯᕗᓪᓕᕐᒥ, 
ᑭᓯᐊᓂ ᐊᓯᔾᔨᕐᓃᑦ ᐊᒡᒋᓚᐅᖅᐳᑦ. 1946-ᒥ, ᑐᑭᓯᓚᐅᖅᑐᑦ ᒥᐊᓕᒐᕐᒥᐅᑦ 
ᐸᕐᓇᓚᐅᖅᑐᑦ ᓴᓇᔪᒪᓪᓗᑎᒃ ᓯᓚᓐᓂᐊᕐᕕᖕᓂᒃ ᖁᑦᑎᒃᑐᕐᒥ, ᐃᓱᒪᓪᓗᑎᒃ 
ᐊᑐᕈᒪᓪᓗᑎᒃ ᑐᓴᕈᑎᓂᒃ ᓄᐊᑦᑎᓪᓗᑎᒃ ᓴᐳᑎᓯᒪᔾᔪᑎᒃᓴᕐᒥᓂᒃ ᕋᓯᐊᕐᒥᐅᓄᑦ 
ᐱᒋᐊᖅᑕᐅᓐᓂᖅᐸᑕ. ᐸᓖᓯᖃᕕᒃ ᑯᕇᒡ ᕼᐋᐸᒥ, ᒪᑐᓚᐅᖅᓯᒪᔪᖅ 
ᕿᑎᖏᓐᓂ 1930-ᖏᓐᓂ, ᒪᑐᐃᒃᑲᓐᓂᓚᐅᖅᑐᖅ 1951-ᒥ ᑭᖑᓂᐊᒍᑦ 
ᐅᓇᑕᕐᓂᕐᔪᐊᖅᑕᖃᓚᐅᖅᑎᓪᓗᒍ. ᑭᓯᐊᓂ, ᐃᓄᒃᕼᐅᐃᑦ ᐊᖑᓇᓱᒃᑎᖏᑦ 
ᓱᓕ ᑕᐅᕙᓂ ᐱᓕᕆᓚᐅᖅᑐᑦ, ᒥᐊᓕᒐᐃᓪᓗ ᑕᐅᕙᓃᑲᑕᒃᑎᓪᓗᒋᑦ 
ᓂᕆᐅᓚᐅᖅᑐᑦ ᐅᓄᖅᓯᕚᓪᓕᕐᓂᐊᕋᓱᒋᓗᑎᒃ, ᐃᓱᒫᓘᑎᖃᓚᐅᖅᑐᑦ 
ᖃᓄᐃᓕᐅᒃᑲᓐᓂᕆᐊᓖᑦ. ᖃᓄᐃᓕᐅᒃᑲᓐᓂᕐᓂᖓ, ᖃᐅᔨᓇᓕᓚᐅᖅᑐᖅ, 
ᓱᓐᓃᓚᐅᖅᑐᖅ ᐅᕙᑦᑎᓐᓂᒃ. 1952-ᒥ ᑲᓇᖕᓇᕐᒥ ᐃᓄᐃᑦ ᓄᓇᖓᓐᓂ 
ᖃᐅᔨᓴᖅᓯᓐᓈᑦ ᐃᖏᕐᕋᔭᒃᑐᑦ ᐅᓂᒃᑳᖓᑦ ᓇᓗᓇᐃᖅᓯᔪᖅ “ᐃᓄᖃᓕᖅᐸᑦ 
ᕿᑭᖅᑕᖓ ᑲᓇᑕᒥᐅᑕᕐᓂᒃ ᓄᖅᑲᖅᑎᑦᑎᓂᐊᖅᑐᑦ ᐱᔾᔪᑎᖏᓐᓂᒃ 
ᑲᓛᖦᖡᑦ ᒫᓐᓇᐅᔪᖅ ᐊᑐᑐᐃᓇᕆᐊᓕᖏᓐᓂᒃ ᐃᑳᖃᑦᑕᕐᓂᖏᓐᓄᑦ 
ᑕᐅᕙᓂᓗ ᐊᖑᓇᓱᖕᓂᕆᖃᑦᑕᖅᑕᖏᓐᓂᒃ.” ᑕᒪᓐᓇ ᐃᓱᒪᒋᔭᐅᓯᒪᔪᖅ, 
ᐃᑲᔪᖅᑐᖅᑕᐅᓚᐅᖅᑐᖅ ᐸᓖᓯᓄᑦ ᐊᖓᔪᖅᑳᖓᑕ ᑐᖓᓕᖓᓄᑦ ᕼᐃᓐᕆ 
ᓛᓴᓐ, ᓴᖅᑭᓪᓚᑦᑖᑕᐃᓐᓇᓚᐅᖅᑐᖅ.

ᐃᓄᒃ ᐸᓖᓯᐅᖃᑕᐅᔪᖅ ᓛᓴᓘᓯ ᖃᔮᖅ ᓄᒃᑎᖅᑕᐅᓚᐅᖅᓯᒪᔪᖅ 
ᑯᕆᒡ ᕼᐋᐸᒧᑦ ᒪᑐᐃᖅᑕᐅᒃᑲᓐᓂᕐᒪᑦ ᐸᓖᓯᖃᕐᕕᒃ. ᓄᓕᐊᖓ, ᓖᑎᐊ, 
ᐅᖃᖅᓯᒪᔪᖅ ᓖᑎᐊᓗᒎᖅ ᐅᐃᖓᓗ ᐅᖃᐅᔾᔭᐅᓚᐅᖅᓯᒪᔫᒃ ᐃᓄᐃᑦ 

ᑕᐃᒪᖖᒐᓂᑦ ᐃᖅᑲᐅᒪᓕᓚᐅᕋᒪ, ᖃᐅᔨᒪᐃᓐᓇᓚᐅᖅᑐᖓ 

ᐃᓄᔾᔪᐊᕐᒥᖖᒑᖅᓯᒪᔪᒍᑦ, ᐊᓈᓇᒐ, ᐊᖓᔪᒃᑲ, ᓇᔭᒃᑲ, ᐊᒃᑲᒃᑲ, ᐊᓯᖏᓪᓗ 
ᐃᓚᕗᑦ ᐅᖃᐅᓯᖃᖃᑦᑕᓚᐅᖅᑐᑦ ᑕᐃᒪᖖᒐᓕᒫᖅ ᐱᕈᖅᐸᓪᓕᐊᑎᓪᓗᖓ 
ᖁᑦᑎᒃᑐᕐᒥ. ᐃᓄᔾᔪᐊᖅ ᐃᒪᐃᑦᑑᕗᖅ, ᐃᓄᔾᔪᐊᖅ ᐃᒪᐃᑉᐳᖅ; ᖃᓄᑐᐃᓐᓇᖅ 
ᐅᖃᐅᓯᐅᓪᓗᓂ, ᑕᐃᒪᖖᒐᓕᒫᖅ ᐃᓄᔾᔪᐊᓕᕆᓚᐅᖅᑐᑦ. ᑕᐃᒪᐃᑦᑑᓚᐅᕐᒥᔪᖅ 
ᓅᑕᐅᓂᓕᕆᑎᓪᓗᒋᑦ. ᐅᓄᖅᑐᐃᖅᓱᖅᖢᒍ ᐅᖃᐅᓯᐅᔪᖅ ᑐᓵᖅᓯᒪᔭᕋ, 
ᐊᒡᓛᓪᓘᓐᓃᑦ ᐳᐃᒍᕈᓐᓇᖖᒋᓚᖓ ᑕᒪᐃᓐᓂᓕᒫᖅ ᐅᓂᑳᖅᑕᖏᓐᓂᒃ 
ᑭᓱᓕᒫᖏᓐᓂᒃ ᐃᖅᑲᐅᒪᔪᖓ.

ᓯᕗᓕᖅᐹᖅ ᐃᖅᑲᐅᒪᔭᕋ ᓲᕐᓗ ᐋᖅᑭᒃᓱᒐᖅᑎᑐᑦ ᐋᖅᑭᒃᑕᐅᕙᓪᓕᐊᔪᑦ 
ᓇᒻᒪᓈᖃᑦᑕᖖᒋᑦᑐᑦ. ᓴᕐᓕᐊᖅᑖᖓ ᐊᐃᓴ ᓇᖅᑕᐃᑉ, ᐃᑭᒪᕕᒋᓪᓗᒍ 
ᖃᔭᕐᒥ. ᐅᕙᖓᑐᐊᖅ ᐃᖅᑯᒪᔪᑑᓪᓗᖓ ᑐᐱᐅᑉ ᐃᓗᐊᓂ ᖃᐅᒪᑦᑎᐊᖅᖢᓂ 
ᐊᖓᔪᖅᑳᒃᑲ ᓯᓂᒃᑎᓪᓗᒋᒃ, ᐱᖖᒍᐊᕆᓪᓗᒋᑦ ᐊᑖᑕᒪ ᐃᔨᖏᒃ 
ᓯᑯᖖᒋᖓᑎᓪᓗᒍ ᓯᓂᒃᑐᓪᓛᓘᑎᓪᓗᒍ. ᐃᔨᒋᓪᓗᖓ ᖁᑦᑎᒃᑐᐊᓗᖕᒥ ᖃᖅᑲᒥᒃ 
ᖁᓕᓐᓂᑦ  ᐱᓱᒃᖢᖓᓗ ᓇᑎᕐᓇᒃᑯᑦ. ᖁᕕᐊᓱᑦᑎᐊᖅᑐᖓ ᑖᒃᑯᓇᓂ ᑕᒪᐃᓐᓂ.

ᐅᓪᓚᒃᖢᖓ ᓯᑯᒥ ᖃᓂᒋᔮᓂ ᐊᖏᕐᕋᑦᑕ ᓄᓇᕕᓂᕐᒥ ᓯᓚᑦᑎᐊᕚᓘᓪᓗᓂ 
ᐊᓪᓚᕿᓪᓗᓂ. ᒥᑭᓛᖑᓪᓗᖓ ᓄᑲᑉᐱᐊᖑᔪᖓ ᐱᖃᓐᓇᕆᔮᒃᑲᒡᓗ ᒪᕐᕉᒃ 
ᓄᑲᑉᐱᐊᖑᖃᑏᒃᑲᒃ, ᐋᓕᓗ ᓴᓪᓗᕕᓂᕐᓗ. ᐋᔪᖅᑲᒨᖅᑐᒍᑦ ᓯᑯᒥ ᑖᒃᑯᐊᒡᓗ 
ᐊᖏᓂᖅᓵᒃ ᒪᕐᕉᒃ ᓄᑲᐱᐊᒃ ᕿᒡᒋᖅᖢᑎᒃ ᐃᑳᖅᑑᒃ. ᕿᒡᒋᕆᓪᓗᖓ, 
ᖃᐅᔨᒪᑦᑎᐊᖅᖢᖓ ᐊᑭᐊᓄᑦ ᕿᒡᒋᕈᓐᓇᖖᒋᑦᑐᖓ. ᐃᒫᖅᑐᖓ. ᐋᔪᕋᕐᒧᑦ, 
ᐃᖅᑲᐅᒪᖖᒋᑦᑐᖓ ᐃᖅᑲᖓᓄᑦ ᑎᑭᐅᑎᖕᒪᖔᕐᒪ ᐅᕝᕙᓘᓐᓃᑦ ᕿᐅᒻᒪᖔᕐᒪ, 
ᑭᓯᐊᓂ ᐃᖅᑲᐅᒪᔪᖓ ᖁᒻᒧᑦ ᐃᔨᒋᓪᓗᖓ ᐃᖅᑲᖓᓂᑦ ᕿᒧᒃᓰᑦ 

− ᐱᕕᖃᑦᑎᐊᕐᓂᖅᓴᐅᓂᐊᕋᑦᑕᒎᖅ, ᐅᐸᖕᓂᐊᖅᑕᕗᑦ “ᓄᓇᓕᒃ ᑭᓱᑐᐃᓐᓇᓕᒃ”−
ᑐᖖᒐᕕᖃᓚᐅᖖᒋᑦᑐᑦ ᑕᐃᒪᐃᓐᓂᐊᕋᓱᒋᓐᓇᐃᑐᐃᓐᓇᓚᐅᖅᑐᑦ. 
ᐃᖅᑲᓇᐃᔭᕐᕕᖏᑦ ᓄᓇᒥᐅᑕᓕᕆᔩᑦ ᐊᒻᒪᓗ ᐱᕙᓪᓕᐊᔪᓕᕆᔩᑦ 
ᐅᖃᓚᐅᖅᑐᑦ ᐊᒡᓛᓪᓘᓐᓃᑦ ᓂᕐᔪᑏᑦ ᖃᐅᔨᓴᖅᑕᐅᓚᐅᖅᓯᒪᖖᒋᑦᑐᑦ 
ᓯᕗᓂᐊᓂ ᓅᑕᐅᓚᐅᖅᑎᓐᓇᑕ. ᑕᒪᑐᒥᖓ ᐱᓕᕆᓂᕐᒧᑦ ᐃᖅᑲᓇᐃᔭᕐᕕᖓ 
ᐊᑲᕆᔭᐅᓯᒪᖖᒋᑦᑐᑦ ᐸᕐᓇᑦᑎᐊᖅᓯᒪᖖᒋᓐᓂᖏᓐᓄᑦ ᓄᒃᑎᖅᓯᑎᓪᓗᒋᑦ, 
ᑭᓯᐊᓂ ᐅᒃᐱᕈᓱᒃᑐᖓ ᑲᔪᓯᑎᑕᐅᓂᕆᓚᐅᖅᑕᖓ ᓅᑕᐅᓂᐅᑉ 
ᒪᓕᑦᓯᐊᓚᐅᖅᑐᖅ ᐸᕐᓇᐅᑕᐅᓯᒪᓚᐅᖅᑐᕐᒥᒃ. ᐸᕐᓇᒃᓯᒪᓚᐅᖖᒋᑦᑐᑦ ᐅᕙᑦᑎᓐᓂᒃ  
ᐃᑲᔪᕐᓂᐊᓚᐅᖖᒋᑦᑐᑦ ᖃᓄᑐᐃᓐᓇᓕᒫᖅ.

ᐱᔾᔪᑎᒋᓪᓗᒍ ᒥᑭᓐᓂᖅᓴᐅᔫᒃ ᓄᑕᕌᒃ ᑲᐱᐊᓇᖅᑐᕐᒦᓕᕐᒪᑎᒃ 
ᖁᐊᑐᐃᓐᓇᕆᐊᓖᒃ, ᑕᐃᒪᐃᒻᒪᑦ, ᐃᒡᓗᓕᐅᓕᓚᐅᖅᑐᖅ. ᓯᕗᓕᖅᐹᑦ 
ᐃᒡᓗᒃᓴᐃᑦ ᓴᕘᔭᕐᒪᒋᑦ ᐊᖕᒪᓗᖅᓯᑎᒻᒪᒋᑦ, ᐱᖃᑎᒋᔭᖏᒃ ᒪᕐᕉᒃ 
ᐃᓪᓗᐊᓅᓕᓚᐅᖅᑕᖏᒃ ᐱᔭᕇᖅᖢᒍᓗ ᐃᒡᓗ ᓯᓚᑖᓂᑦ. ᐅᓐᓄᐊᓕᒫᖅ, 
ᐱᓕᐳᓯ ᓴᐱᓕᖅᑕᐃᓕᑎᑦᓯᓚᐅᖅᑐᖅ ᓂᕆᐅᖕᓂᖃᖁᓪᓗᒋᒃ ᔫᓯ ᐋᓂᓗ. 
ᐊᓱᐃᓛᒃ, ᖃᐅᑎᓪᓗᒍ, ᐊᑕᑕᖓᓗ ᐊᓯᖏᓪᓗ ᑖᒃᑯᓂᖓ ᓇᓂᓯᓚᐅᖅᑐᑦ. 
ᕿᒻᒦᑦ ᓇᐃᓚᐅᖅᑐᑦ ᐃᒡᓗᒥᒃ ᓄᑕᕋᐃᑦ ᐃᓪᓗᐊᓃᕝᕕᖓᓂ.

ᐊᑖᑕᒐ ᐃᓅᓚᐅᖅᓯᒪᕗᖅ ᐃᓅᓯᖃᖅᑎᓪᓗᒋᑦ ᐃᓅᓯᕇᓐᓇᓚᐅᖅᑕᕐᒥᓂᒃ 
ᑕᐃᔅᓱᒪᓂᓂᐊᓗᒃ ᑕᐃᒪᖖᒐᑦ ᐃᖅᑲᐅᒪᓚᐅᖅᑕᕐᒥᓂᒃ ᐃᓅᓯᖏᓐᓂᒃ, 
ᐊᖑᓇᓱᒃᖢᑎᒃ ᓂᕐᔪᑎᓂᒃ ᓂᕿᒃᓴᕐᒥᓂᒃ ᐊᓐᓄᕌᒃᓴᕐᒥᓂᒡᓗ. ᓯᕗᓪᓕᖅᐹᕐᒥ 
ᐃᓕᓚᐅᖅᓯᒪᔪᖅ ᖃᓄᖅ ᓇᑦᑎᕆᐊᒃᓴᒃ ᐊᒡᓗᒃᑯᑦ, ᐊᓂᖅᓵᕐᕕᖓ, 
ᐅᓈᑐᐃᓐᓇᕐᒥᒃ ᐊᑐᖅᖢᓂ. ᐊᒡᓛᓪᓘᓐᓃᑦ, ᐅᓈᕐᒥᒃ ᐊᑐᖔᕈᒪᖃᑦᑕᓚᐅᖅᑐᖅ 
ᖁᑭᐅᑎᒥᐅᖖᒋᑦᑐᖅ, ᐊᒃᑲᒐ ᐱᓕᐳᓯ ᐅᖃᓚᐅᖅᓯᒪᔪᖅ ᐊᖓᔪᖓᒎᖅ 
ᖁᑭᐅᑎᒥᒃ ᐱᖕᒪᑦ ᐅᒡᔪᒐᓱᒃᑎᓪᓗᒍ, ᖃᐅᔨᒪᓚᐅᖅᑕᖓ ᐊᓐᓇᐃᓂᐊᖅᑐᖅ. 
ᓄᑲᑉᐱᐊᖑᓪᓗᓂ, ᐊᑐᖃᑦᑕᓚᐅᖅᓯᒪᔪᖅ ᐱᓯᒃᓯᒥᒃ ᖃᕐᔪᓂᒡᓗ ᒥᑭᑦᑐᓂᒃ 
ᐆᒪᔪᕋᓱᖃᑦᑕᖅᑎᓪᓗᒍ. ᐊᒃᑲᒐ ᐅᖃᓚᐅᖅᓯᒪᔪᖅ ᐱᓯᒃᓯᖕᒥᒎᖅ ᐊᑐᖅᖢᓂ 
ᐃᐱᒃᓴᖅᓯᒪᔪᕐᒥᒃ ᑭᑭᐊᖕᒥᒃ, ᓄᕝᕗᒃᓴᖅᓯᒪᔪᖅ ᐃᓱᐊᒍᑦ, ᐊᑖᑕᒐ ᐊᕿᒡᒋᕐᒥᒃ 
ᓂᐊᖁᐃᖅᓯᔪᓐᓇᓚᐅᖅᑐᖅ. ᓴᓇᖃᑦᑕᓚᐅᕐᒥᔪᖅ ᐱᖖᒍᐊᓂᒃ ᑎᖏᕐᕋᐅᑎᓕᖕᓂᒃ 
ᐅᒥᐊᖖᒍᐊᓂᒃ ᐊᒡᒍᕋᕐᓗᓂ ᓯᕗᒧᑦ ᐃᖏᕐᕋᔪᓐᓇᖅᑐᕐᒥᒃ.

ᐊᑖᑕᒐ ᐊᖓᔪᖏᓪᓗ ᐊᖏᔫᑎᕈᓘᓚᐅᖅᑐᑦ 
ᓴᖖᒋᔪᐊᓘᓪᓗᑎᒡᓗ. ᐱᕈᓚᐅᖅᑐᑦ ᑕᐃᔅᓱᒪᓂᐅᑎᓪᓗᒍ ᓄᑲᑉᐱᐊᑦ 
ᐃᒻᒥᓂᕿᔪᓐᓇᑦᑎᐊᕆᐊᖃᖅᑎᓪᓗᒋᑦ. ᑐᓴᖅᓯᒪᔪᖓ ᓲᖑᓚᐅᖅᑐᑦ. ᐊᒃᑲᒐ 
ᐅᕙᓐᓂᒃ ᐃᓛᓐᓂᒃᑯᑦ ᐱᑦᑎᐊᖃᑦᑕᓚᐅᖖᒋᑦᑐᖅ ᐃᖅᑲᐅᒪᖏᒃᑲᓗᐊᕈᒃᑭᑦ 
ᖃᓄᐃᒋᖖᒋᑕᒃᑲ. ᓇᔭᒐ ᐋᓇ ᐅᕙᓐᓄᑦ ᐊᑕᐅᓯᐊᖅᖢᓂ ᐅᖃᓚᐅᖅᓯᒪᔪᖅ 
ᐃᓛᓐᓂᒃᑯᒡᒎᖅ ᓄᓕᐊᕐᒥᓂᒃ ᐋᓂᖅᓯᓂᐊᕐᒪᖔᕐᒥ ᐃᒃᐱᓂᐊᓂᖓᓂᒃ 
ᐃᒃᐱᒍᓱᖃᑦᑕᓚᐅᖖᒋᑦᑐᖅ, ᑭᓗᑦᑎᐊᕆᖖᒋᓐᓂᕋᖅᐸᒃᖢᓂᐅᒡᓗ. ᑭᓯᐊᓂ 
ᑭᖑᓂᐊᒍᑦ ᐃᓅᓂᕐᒥᓂ, ᐊᑖᑕᒐ ᓂᐊᖁᕆᔭᐅᓕᖅᑎᓪᓗᒍ ᐊᖏᕐᕋᖓᓂ 
ᐆᒐᖅᓯᐅᕐᕕᖕᒥ ᑕᒪᕐᒥᒃ ᑳᙱᒃᑲᓗᐊᕐᒪᖔᑕ ᖃᐅᔨᓴᖃᑦᑕᓚᐅᖅᓯᒪᔪᖅ−
ᓄᓇᒥᓂᑐᐃᓐᓇᐅᖖᒋᑦᑐᖅ, ᑭᓯᐊᓂ ᑕᒪᕐᒥᒃ ᖃᓂᒋᔮᓐᓃᑦᑐᑦ.

ᖃᐅᔨᒪᓗᐊᖖᒋᑦᑐᖓ ᐊᑖᑕᒪ ᓯᕗᓂᐊᓂᒃ, ᑭᓯᐊᓂ ᓄᓖᕐᓂᑰᓚᐅᖅᓯᒪᔪᖅ 
ᐊᓈᓇᓐᓅᕙᖓ ᑲᑎᑎᑕᐅᖕᒪᑦ. ᓯᕗᓪᓕᖅ ᓄᓕᐊᕆᓚᐅᖅᑕᖓ ᓕᓯ, 
ᐊᑕᐅᓯᑐᐊᕐᒥᒡᓗ ᐃᕐᓂᖃᖅᖢᑎᒃ, ᔪᐊᑕᒥᒥᒃ. ᐊᓈᓇᒐᓕ, ᐊᑯᓂᐊᓗᒃ 
ᐅᓂᒃᑳᖏᓐᓂᑦ ᑭᓱᑦ ᖃᓄᐃᑦᑐᑦ ᑭᖑᓕᕇᒃᖢᑎᒃ ᖃᐅᔨᓚᐅᖅᓯᒪᖖᒋᑕᒃᑲ. 

ᐃᑳᖅᑐᑦ ᐋᔪᖅᑲᕐᒥ ᖁᓛᒍᑦ ᓂᐊᖁᕐᒪ. ᑭᖑᓪᓕᕐᒥ ᐃᖅᑲᐅᒪᓕᕆᕗᖓ, 
ᕿᐅᓪᓗᖓ ᐃᓗᐊᓃᖦᖢᖓᓗ ᑐᐱᑦᑕ ᕿᐱᐊᓘᑉ ᐃᓗᐊᓂ, ᓱᓕ 
ᓯᓂᖕᓇᖅᓯᖖᒋᒃᑲᓗᐊᖅᑎᓪᓗᒍ.

ᐃᓅᓚᐅᖅᓯᒪᔪᖓ ᐆᒐᖅᓯᐅᕐᕕᖕᒥ, ᑕᐃᑲᖖᒐᐅᔪᒃᓴᐅᔪᖅ ᐃᖅᑲᐅᒪᕗᖓ 
ᖃᔭᕐᒥ ᐃᑭᒪᓂᓐᓂᑦ. ᓅᑕᐅᓚᐅᖅᑎᓪᓗᑕ, ᓇᔪᒐᕆᓚᐅᖅᓯᒪᔭᕋ ᓄᓇᕕᓂᕐᒥ. 
ᓇᓂᓕᒫᖅᓯᒪᔪᖓ ᐃᓄᐃᑦ ᓄᓇᖏᓐᓂ.  ᑐᑭᓯᔪᓐᓇᖁᓪᓗᒍ ᐃᖏᕐᕋᓂᕕᓂᕋ, 
ᖃᐅᔨᒪᔭᕆᐊᖃᖅᑕᑎᑦ ᐃᓚᒃᑲ. ᓇᑭᙶᖅᓯᒪᓪᓚᕆᖕᓂᕋ ᐊᒃᑐᐊᓂᖃᖅᐳᖅ 
ᐅᐊᖕᓇᖓᓂ ᑯᐸᐃᒃ, ᑕᐃᔭᐅᔪᖅ ᓄᓇᕕᒃ. ᐅᓇ ᑕᕝᕙ ᐅᓂᒃᑳᕋ. 

* * *

ᖃᐅᔨᒪᓚᐅᖖᒋᑕᕋ ᐊᑖᑕᒐ. ᑐᖁᓚᐅᖅᓯᒪᔪᖅ ᐊᕐᕌᒍᖃᖅᑎᓪᓗᖓ 
ᐱᖓᓱᓂᒃ. ᖃᐅᔨᒪᔭᕋ ᐊᑖᑕᒪ ᓄᑕᕋᐅᓂᕕᓂᖓᓂᑦ ᐅᓂᒃᑳᕐᓂᑦ 
ᑐᓵᓯᒪᔭᓐᓂᑦ. ᐊᒃᑲᒐ ᐱᓕᐳᓯ ᓄᕙᓕᖖᒐᖅ ᐅᓂᒃᑳᖅᓯᒪᔪᖅ ᓄᑕᕋᐅᓂᕐᒥᓂᒃ 
ᐅᓂᒃᑲᐅᓯᕆᓪᓗᓂᐅᒃ ᐊᑖᑕᒐ, ᐊᖓᔪᒋᓚᐅᖅᑕᖓ. ᐊᑖᑕᒐ, ᐊᐃᓴᑲᓪᓚᒃ 
ᐊᕿᐊᑦᑐᓱᒃ (ᖃᐅᔨᒪᔭᐅᒻᒥᔪᖅ ᐹᑎᐅᓂᖓᓂᒃ ᐅᕝᕙᓘᓐᓃᑦ “ᖁᐃᓂᔪᖅ”), 
ᐃᓅᓚᐅᖅᓯᒪᔪᖅ ᒪᐃ 7, 1898-ᒥ, ᓵᓐᑎᒧᑦ ᓗᓯᒧᓪᓗ ᓇᓂᑭᐊᖅ 
ᑲᓇᖕᓇᖅᐸᓯᐊᓂ ᓯᒡᔭᖅᐸᓯᐊᓂ ᑕᓯᐅᔭᕐᔪᐊᑉ. ᐱᖓᓱᓂᒃ ᓄᑲᖃᓚᐅᖅᑐᖅ, 
ᐊᒃᑲᒐᓗ ᐱᓕᐳᓯ ᖃᓂᓐᓂᖅᐸᐅᖅᑰᔨᓯᒪᔪᖅ ᐊᑖᑕᓐᓄᑦ. ᐃᖅᑲᐅᒪᔭᕋ 
ᐱᓕᐳᓯᐅᑉ ᐊᑖᑕᒐ ᑕᐃᕙᓚᐅᖅᑕᖓ “ᐊᖓᔪᐊᐱᒐ” ᓇᒡᓕᒍᓱᒍᓇᐅᓪᓗᓂ. 
ᓄᑲᐱᐊᖑᓪᓗᑎᒃ, ᑖᒃᑯᐊᒃ ᒪᕐᕉᒃ ᐊᑐᓂ ᒥᑭᒋᐊᕐᓂᐊᕐᕕᖃᓚᐅᖅᑑᒃ 
ᐱᓱᖃᑦᑕᓚᐅᖅᑑᒃ ᑕᑯᓴᐃᔭᖅᑐᖅᖢᑎᒃ. ᐊᑕᐅᓯᖅ ᐅᓂᒃᑳᖅ ᐊᒃᑲᖕᒪ ᐱᓕᐳᓯᐅᑉ 
ᐅᓂᒃᑲᐅᓯᕆᒐᔪᓚᐅᖅᑕᖓ ᒪᒃᑯᒃᑑᑎᓪᓗᒋᒃ. ᖁᕕᐊᓇᖅᖢᓂ ᐅᓂᒃᑳᖅ. 
ᐱᒋᐊᕐᕕᖃᖅᑐᖅ ᓯᓚᑦᑎᐊᕚᓘᓪᓗᓂ ᓯᕿᓐᓂᖅᖢᓂ ᐅᓪᓛᒃᑯᑦ. ᐊᓪᓚᕿᓪᓗᓂ 
ᓂᒡᓚᓱᒃᖢᓂᓗ ᐸᐅᓚᓯ, ᓄᑲᖅᓯᐅᔪᖅ ᓇᔭᖓ ᐋᓂ, ᐱᖃᓐᓇᕆᔭᖓᓪᓗ 
ᔫᓯ ᓇᐅᕋ ᑕᑯᓴᐃᔭᖅᑐᓚᐅᖅᑐᑦ. ᑖᒃᑯᐊᒃ ᒪᕐᕉᒃ ᓄᑲᑉᐱᐊᒃ ᐊᒡᔭᖅᓯᓪᓗᑎᒃ 
ᓴᓇᐅᒐᕐᓂᒃ ᓴᕕᖕᓂᒃ ᒥᑭᒋᐊᕕᓂᕐᓂᑦ ᓴᕕᓕᐊᕆᓯᒪᔪᑦ. ᐱᖖᒍᐊᖅᑑᒃ 
ᐱᓱᒃᖢᑎᒃ, ᓴᕕᖕᒥᓂᒃ ᐃᒋᑦᑎᖃᑦᑕᖅᖢᑎᒃ ᑎᓯᔪᕐᒧᑦ ᐊᐳᒻᒧᑦ ᐊᖅᑯᑎᒥᓂ ᓲᕐᓗ 
ᐱᓱᒃᑲᔭᕈᕕᑦ ᐃᒪᐅᑉ ᐃᖅᑲᖓᓂ ᑭᓯᐊᓂ ᓴᕕᐅᑉ ᐊᐃᑉᐸᖓ ᐊᓯᐅᓪᓗᓂ.

ᑕᑯᓴᐃᓪᓗᑎᒃ ᐊᖏᕐᕋᐅᕙᓪᓕᐊᓕᖅᖢᑎᒡᓗ ᐱᖅᓯᓕᕈᔾᔭᐅᑳᓪᓚᒃᑑᒃ. 
ᐱᖅᓯᓕᖅᐸᓪᓕᐊᓪᓗᓂ. ᐅᑭᐅᕌᓗᖕᒪᑦ, ᓂᒡᓚᓱᒃᑐᖅ−ᐃᒃᑮᖑᓗᐊᖅᑐᖅ ᔫᓯ  
ᓇᐅᕋᕐᒧᑦ, ᖁᓕᑦᑕᐅᔭᖓ ᖃᓕᐹᖃᖖᒋᒻᒪᑦ ᐅᖅᑰᔾᔪᑎᒃᓴᕐᒥᓂᒃ ᓴᓇᒪᖕᒪᓪᓗ 
ᓵᑐᕐᒥᑦ, ᓯᐊᕐᓇᕐᒥᒃ ᕿᐱᕕᓂᒃᓴᔭᕐᒥᒃ. ᓱᕕᖅᖢᓂ ᖁᓕᑦᑕᐅᔭᖓ. ᐋᓂ 
ᕿᐅᓕᖅᐸᓪᓕᐊᒋᓪᓗᓂ. ᒪᒃᑯᑦᑐᖅ ᐱᓕᐳᓯ ᐅᖁᒪᐃᑦᑐᖅᓯᐅᓕᓚᐅᖅᑐᖅ, 

ᐊᐅᒃᐸᓪᓕᐊᓕᖅᑎᓪᓗᒍ ᐱᖑᕐᓂ, ᐃᖏᕋᓪᓗᓂ ᐅᖅᑰᓂᖅᓴᐅᓕᖅᑎᓪᓗᒍ 
ᐃᖏᕐᕋᑦᑎᐊᕈᓐᓇᕐᓂᖅᓴᐅᖁᓪᓗᒋᑦ. ᐃᖏᕐᕋᓂᖅ ᐃᓗᐃᓕᕐᒨᓚᐅᖅᓯᒪᔪᑦ 
ᑕᓯᐅᔭᕐᒥᖖᒑᖅᖢᑎᒃ, ᐊᓂᕙᓪᓕᐊᓕᖅᑎᓪᓗᒋᑦ ᑰᑉ ᐃᓱᐊᓂᑦ ᑯᔾᔪᐊᕌᐱᐅᑉ 
ᐱᖓᖕᓇᖅᐸᓯᐊᓂ ᓯᒡᔭᖓᑕ, ᖃᓂᒋᔮᓂ ᑰᔾᔪᐊᕌᐱᐅᑉ. 

ᑰᔾᔪᐊᕌᐱᒃ ᐃᓚᒋᖃᓯᐅᑎᓚᐅᖅᓯᒪᔪᖅ ᑐᒃᓯᐊᕐᕕᒃᑖᖅᑎᓪᓗᒋᑦ 
ᑐᖅᑲᖅᑕᕐᕕᐅᓪᓗᓂ ᐊᐃᖕᓕᑲᒃᑯᑦ ᑐᒃᓯᐊᕐᕕᖏᓐᓄᑦ ᑲᓇᑕᒥ. 
ᖃᐅᔨᒪᓪᓚᕆᖖᒋᑦᑐᖓ ᖃᖓᓚᑦᑖᖅ, ᑭᓯᐊᓂ ᑭᖑᓂᐊᒍᑦ ᓄᒃᑎᓚᐅᖅᑎᓪᓗᒋᑦ 
ᑲᖏᖅᓱᖕᒥᑦ, ᐃᓄᒃᐸᒃ ᐊᐃᖕᓕᑲᒃᑯᓐᓄᑦ ᑐᒃᓯᐊᕐᕕᖕᒥ ᐃᓕᓴᐃᖃᑦᑕᓕᓚᐅᖅᑐᖅ. 
ᐊᐃᖕᓕᑲᒃᑯᑦ ᑎᓕᔭᐅᖃᑦᑕᖅᑐᓂᓪᓘᓐᓃᑦ, ᐃᓕᓯᒪᐅᖅᑐᖅ 
ᑐᖖᒐᕕᖏᓐᓂᒃ ᑲᕋᐃᔅᑐᓯᒥᐅᑦ. ᓈᓚᖃᑦᑕᖅᓯᒪᔪᖓ ᐊᑖᑕᑦᓯᐊᕐᒪ 
ᐊᔪᕆᖅᓱᐃᔾᔪᑎᕕᓂᖏᓐᓂᒃ ᓂᐱᓕᐅᕈᑎᕕᓂᐊᓗᖕᓂ ᓂᐱᓕᐊᖑᓂᑯᓂᒃ, 
ᐅᔾᔨᕐᓇᖅᑐᓪᓗ ᐃᓕᓐᓂᐊᖅᑎᑕᐅᑦᓯᐊᖅᑐᕕᓂᖅ. ᐊᔪᕆᖅᓱᐃᒃᑳᓘᓚᐅᖅᑐᖅ, 
ᐃᓕᓴᐃᔾᔪᑎᖏᓪᓗ ᐃᔾᔪᔪᓂᖖᒑᖅᓯᒪᔪᑦ. ᐳᐃᒍᕈᓐᓇᖖᒋᑦᑐᖓ ᐊᓈᓇᒪ 
ᐃᔾᔪᔪᖁᑎᖏᓐᓂᒃ ᐃᓕᓴᐃᔾᔪᑎᕕᓂᖏᓐᓂᒃ ᓄᓇᕐᔪᐊᑉ ᓴᓇᔭᐅᓂᑰᓂᐊᓂᑦ 
ᐃᔾᔪᕐᓇᐃᑦᑐᐃᓪᓗ ᐅᓪᓗᐃᑦ. ᐊᓈᓇᒐ ᐃᓕᑦᑐᕕᓂᓪᓛᓗᒃ ᐊᑖᑕᖓᓂᑦ.

ᐊᓈᓇᒪ ᐊᓂᖓ, ᐊᖓᒐ ᔮᓂ ᐃᓄᒃᐸᒃ, ᐃᓅᓚᐅᖅᓯᒪᔪᖅ 1911-ᒥ. 
ᐱᓱᒋᐅᕐᓂᐊᓕᓵᖅᑎᓪᓗᒍ ᐊᒫᖅᑕᐅᔪᕕᓂᖅ ᐊᓈᓇᑦᓯᐊᓐᓅᕙᖓ ᓕᑎᐊᑉ 
ᐊᒪᐅᑎᖓᓃᑎᓪᓗᒍ ᕿᒪᐃᓕᖅᑎᓪᓗᒋᑦ ᑲᖏᖅᓱᖕᒥᒃ. ᖃᐅᔨᒪᓗᐊᖖᒋᑦᑐᖓ 
ᓄᑕᕋᐅᓂᖓᓂᑦ ᐃᓅᓯᖓᓂᑦ, ᑭᓯᐊᓂ ᐃᓄᒃᐸᒃᑯᑦ ᑳᓚᐅᖅᓯᒪᖖᒋᑦᑐᑦ 
ᐊᓐᓄᕋᐃᓪᓕᐅᓚᐅᖅᓯᒪᓐᓂᖖᒋᑦᑐᓪᓗ. ᐃᓚᒌᖑᔪᑦ ᐋᖅᑭᒃᓯᒪᑦᓯᐊᖅᑐᕕᓃᑦ 
ᒥᑭᒋᐊᕐᓂᐊᒃᑳᓘᓪᓗᑎᒃ, ᕿᒻᒥᖃᑦᓯᐊᖅᖢᑎᒃ, ᐊᒻᒪ ᐊᖑᓇᓱᒍᑎᖏᑦ 
ᓲᕐᓗ ᕿᔪᖕᒥᒃ ᓴᓇᒪᔪᑦ ᐅᒥᐊᖓᑦ ᖃᔭᖃᐅᖅᖢᑎᒡᓗ. ᓇᓗᓇᖖᒋᑦᑐᖅ 
ᓂᐅᕕᕈᓐᓇᐅᑎᖃᑦᓯᐊᖅᑐᑦ ᓂᐅᕕᖅᑎᒃᑯᓐᓂ ᐃᓄᔾᔪᐊᕐᒥ, ᐅᕝᕙᓘᓐᓃᑦ 
ᐳᐊᑦ ᕼᐃᐊᕆᓴᓐ, ᑕᐃᒪᓐᓇ ᑕᐃᔭᐅᖃᑦᑕᓚᐅᖅᓯᒪᔪᖅ ᓯᕗᓂᐊᓂ. 
ᐃᓄᒃᐸᒃᑯᑦ ᐃᓚᖏᑦ ᐅᒥᐊᕈᓗᖃᓚᐅᖅᑐᑦ ᐊᐅᓚᐅᑎᐊᓗᓕᖕᒥᒃ ᐋᑲᐃᑎᐊ 
ᐊᐅᓚᐅᑎᖏᓐᓂᒃ, ᐊᖓᒐᓗ ᑲᒪᔨᐅᓚᐅᖅᑐᖅ ᐅᒥᐊᕐᒥᒃ. ᓯᕗᓕᓚᐅᖅᑐᖅ 
ᐃᖏᕐᕋᑎᓪᓗᒋᑦ ᑭᖖᒐᕐᓄᑦ ᑕᐃᓐᓇ ᖃᐅᔨᒪᔭᐅᑦᑎᐊᖅᑐᖅ ᓇᔅᑰᐱ ᑭᕕᑎᓪᓗᒍ 
1947-ᒥ, ᑕᒪᓐᓇ ᑐᓴᐅᒪᔭᐅᑦᓯᐊᖅᑐᖅ ᐃᓄᐃᑦ ᓄᓇᖓᓐᓂ. ᓇᔅᑰᐱ ᓲᕐᓗ 
ᑕᐃᑖᓂᒃᖑᓚᐅᖅᐳᖅ ᐃᓄᐃᑦ ᓄᓇᖓᓂ. ᓄᓇᓕᖕᒥᐅᑦ ᑲᓇᖕᓇᖅᐸᓯᖕᒥ 
ᐃᓄᐃᑦ ᓄᓇᖓᓂ ᑲᑎᑦᑐᐊᓘᓚᐅᖅᑐᑦ ᑭᖖᒐᕐᓂ ᐱᐅᓕᐊᕆᔪᓐᓇᖅᑕᕐᒥᓂᒃ 
ᐱᑖᖅᑐᕆᐊᖅᑐᖅᖢᑎᒃ ᓇᓪᓕᐅᑯᒫᖃᖅᑐᖅ ᑕᐅᕗᙵᕇᖅᓯᒪᓕᖅᑎᓪᓗᒍ. 
ᐃᖏᕐᕋᓪᓗᑎᒃ ᐃᑳᕆᐊᖃᓚᐅᖅᑐᑦ ᑕᓯᐅᔭᕐᔪᐊᒃᑯᑦ ᐃᖏᕐᕋᕕᒋᔭᕆᐊᒃᓴᖅ 
ᐱᔭᕆᐊᑭᑦᑐᑯᓘᓚᐅᖖᒋᑦᑐᖅ, ᐅᒃᐱᕈᓱᒃᑐᖓᓗ ᐊᖓᒐ ᔮᓂ 

ᐅᖃᐅᓯᕆᖃᑦᑕᓚᐅᖅᑕᖓ ᕿᒪᐃᓂᕐᒥᓂᒃ ᑲᖏᖅᓱᖕᒥᑦ ᐅᓂᒃᑳᖓᑕ 
ᐃᓚᖓᓂᑦ, ᕿᒪᐃᓂᕐᒥᓂᒡᓗ ᓄᑲᒃᑯᒥᓂᒃ ᐃᓄᔾᔪᐊᕐᒥ ᐊᓯᖔᖓᓂ 
ᐅᓂᑳᖓᓂ. ᑕᐃᒪ ᐊᔪᕐᓇᒃᑲᓂᕐᓂᖅᓴᐅᔪᖅ ᖃᖓᓪᓚᑦᑖᖅ ᑕᒻᒪᖅᓯᒪᖖᒋᑦᑐᑦ 
ᐃᓅᓂᕆᓚᐅᖅᑕᖓᑕ ᑎᑎᕋᖅᓯᒪᔪᖏᑦ, ᐱᑕᖃᓚᐅᕐᓂᖅᐸᑦ, 
ᑕᐃᔅᓱᒪᓂᐅᑎᓪᓗᒍ ᑎᑎᕋᖅᑕᐅᖃᑦᑕᓚᐅᖖᒋᒻᒪᑕ. ᒐᕙᒪᒃᑯᑦ 
ᑕᐃᔅᓱᒪᓂᐅᑎᓪᓗᒍ ᑎᑎᕋᖅᓯᒪᔪᖁᑎᖃᓚᐅᖖᒋᒻᒪᑕ ᐃᓅᔪᓂᒃ ᑐᖁᔪᓂᒡᓗ 
ᑎᑎᕋᖅᑕᐅᕙᓪᓕᐊᑲᐅᑎᒋᖃᑦᑕᓚᐅᖅᓯᒪᖖᒋᒻᒪᑕ. ᐊᒡᓛᓪᓘᓐᓃᑦ, 
ᑕᐃᒪᐃᓕᐅᖅᑐᑑᓚᐅᖅᑐᑦ ᐊᔪᕆᖅᓱᐃᔨᕈᔪᐃᑦ, ᑎᑎᕋᖅᓯᒪᔪᖁᑎᖃᓚᐅᖅᑐᑦ 
ᒪᓕᒃᑎᖁᑎᒥᖕᓂᒃ. ᐊᕐᕌᒍᒐᓴᐃᑦ ᑭᖑᓂᐊᓂ ᐊᓈᓇᒐ ᐃᓅᔪᓐᓃᓚᐅᖅᓯᒪᔪᖅ, 
ᐱᖃᓐᓇᕆᔭᕗᓪᓗ ᐃᓚᕗᓪᓗ ᐃᑲᔪᖅᐸᓪᓕᐊᓕᓚᐅᖅᑐᑦ ᐅᕙᓐᓂᒃ ᑭᓱᑦ ᖃᖓ 
ᑲᔪᓯᓂᕐᒪᖔᑕ ᐋᖅᑭᒃᓱᐃᓪᓗᖓ ᖃᖓᑯᓪᓗ ᐅᓪᓗᓂ ᐋᖅᑭᒃᓱᐃᓪᓗᖓ 
ᐊᓈᓇᒪ ᐃᓅᓯᑦᑎᐊᕚᓗᖓᑕ ᐅᓂᒃᑳᖏᑦ ᒪᓕᒃᖢᒋᑦ ᐋᖅᑭᒃᓱᖅᖢᒋᑦ. ᓇᔭᒐ 
ᐋᓇ ᓄᖖᒐᖅ, ᐊᖓᔪᒐ ᓵᒧᐃᓕ ᐃᓚᐃᔭᓯᐊᓗᒃ, ᐃᓪᓗᕋ ᔭᐃᐱᑎ ᓄᖖᒐᖅ, 
ᓇᔭᒃᓴᕋ ᐊᕿᐊᕈᖅ ᓂᖏᐅᖅ,  ᐅᓄᖅᑐᓪᓗ ᐊᒥᓱᑦ ᐃᑲᔪᓚᐅᖅᑐᑦ.

ᐊᓈᓇᒐ ᐃᓅᓚᐅᖅᑐᖅ ᒥᐊᕆ ᐊᐅᐸᓘᓪᓗᓂ ᑲᖏᖅᓱᖅ, ᓄᓇᕕᖕᒥ, 
ᐅᖓᕙᐅᑉ ᑲᖏᖅᓱᖓᓂ. ᐃᓅᓂᕕᓂᖓᑕ ᑎᑎᕋᖅᑕᐅᓯᒪᓂᖓ ᑎᑎᕋᖅᓯᒪᔪᖅ 
ᐃᓅᓚᐅᖅᑐᕈᖅ 1906-ᒥ, ᑭᓯᐊᓂ ᐃᓚᖏᑦ ᖃᖏᖅᓱᒥᒃ ᕿᒪᐃᓚᐅᖅᓯᒪᔪᑦ 
1912-ᒥ, ᐊᓈᓇᒐᓗ ᐅᖃᐃᓐᓇᖃᑦᑕᓚᐅᖅᑐᖅ ᒪᒃᑯᒃᑑᓕᖅᖢᓂᒎᖅ 
ᐊᐅᓪᓚᓚᐅᖅᓯᒪᔪᑦ, ᑕᐃᒪᐃᒻᒪᑦ ᐅᒃᐱᕈᓱᒃᑐᖓ ᐃᓅᔪᕕᓂᐅᑐᐃᓐᓇᕆᐊᓕᒃ 
ᖃᓂᒋᓂᖅᓴᖓᓂ 1901. ᐃᓅᓯᖓᑕ ᐃᖏᕐᕋᓂᖓ ᑕᑭᓂᓪᓗᐊᕆᔭᖓ 2 
ᑕᐅᓴᓐ ᑭᓛᒥᑕᓂᒃ, ᐱᒋᐊᕐᕕᖃᖅᖢᓂ ᑲᖏᖅᓱᒻᒥ ᓂᕕᐊᖅᓵᑯᓘᓪᓗᓂ 
ᐃᓱᓕᖦᖢᓂᓗ ᐊᐅᓱᐃᑦᑐᕐᒥ 65 ᐊᕐᕌᒍᑦ ᑭᖑᓂᐊᓂ.

ᐊᓈᓇᒪ ᐊᑖᑕᖓ, ᐃᓄᒃᐸᒃ, ᓂᕈᐊᓚᐅᖅᑐᖅ ᓇᓃᑦᑐᒪᖕᒪᖔᕐᒥ 
ᖃᖓᒃᑯᓪᓗ. ᐊᑖᑕᖓᑕ ᐊᔾᔨᒋᓪᓗᓂᐅᒃ ᑯᒪᒍᐊᖅ ᓯᕗᓂᖓ, 
ᑭᖑᓪᓕᖅᐹᖑᖃᑕᐅᓚᐅᖅᑐᖅ ᓄᒃᑕᖅᑎᐅᓪᓗᓂ ᓂᕐᔪᑏᑦ ᒪᓕᒃᖢᒋᑦ ᐃᓄᐃᑦ 
ᓄᓇᕐᔪᐊᖓᓂ. ᓄᒃᑕᖅᑎᐅᓂᖓᓄᑦ ᐃᓅᓯᖓ ᒪᓕᒃᖢᒍ, ᖃᓪᓗᓈᓄᑦ, 
ᐊᑦᓯᖅᑕᐅᓚᐅᖅᑐᖅ “ᓇᕈᓇᐃᓐᓇᐅᔭᖅᑐᖅ” ᐃᓄᒃᐸᒃ. 1912-ᒥ, 
ᐃᓚᒋᔭᖏᑦ ᓄᒃᑎᓚᐅᖅᑕᖏᑦ ᑲᖏᖅᓱᖕᒥᑦ ᑲᓇᖕᓇᖅᐸᓯᖕᒧᑦ ᓯᔾᔭᐅᓂᖓᓄᑦ 
ᑕᓯᐅᔭᕐᔪᐊᑉ, ᐃᓅᕕᕕᓂᕐᒥᓄᑦ, ᓇᐅᓕᒑᕐᕕᒃ, ᐊᑯᓐᓂᖓᓂ ᐳᕕᕐᓂᖅᑑᑉ 
ᐃᓄᔾᔪᐊᓪᓗ. ᐅᐱᕐᖓᒃᓵᒃᑰᒐᔭᖅᑐᖅ, ᐱᔾᔪᑎᒋᓪᓗᒍ ᐃᖏᕐᕋᔭᓚᐅᖅᑐᑦ 
ᐅᓄᖅᑑᓪᓗᑎᒃ ᐅᓄᖅᑐᑎᒃ ᕿᒧᒃᓰᑦ. ᐱᐅᓂᖅᐸᐅᕗᖅ ᐅᓄᖅᑐᑎᒃ ᐊᑐᓂ 
ᐃᓚᒌᖑᔪᑦ, ᕿᑐᕐᖓᖏᑦ, ᐱᖁᑎᖏᓪᓗ ᐊᑕᐅᑦᑎᒃᑯᑦ ᐃᖏᕐᕋᓪᓗᑎᒃ 
ᑭᖑᓂᐊᒍᑦ ᒫᔾᔨᐅᑉ, ᐅᕝᕙᓗᓐᓃᑦ ᐊᐃᕐᕆᓕᐅᑉ ᐱᒋᐊᕐᓂᖓᓂ ᐊᐳᑦ 

ᖃᐅᔨᒪᔭᐃᓐᓇᐸᓗᖏᓐᓂᒡᓗ ᐃᓚᐃᔾᔭᐅᑉ ᕿᒧᒃᓯᕐᓂᕐᒥᒃ ᐃᓕᓐᓂᑯᖏᓐᓂᒃ 
ᔮᓂᒥᑦ. ᐃᓄᒃᐸᒃ ᐃᓅᓯᓕᒫᖅ ᓄᓇᒥᑦ ᐃᓅᓚᐅᖅᑐᖅ ᒪᓕᒃᖢᒋᖅ ᐆᒪᔪᐃᑦ 
ᖃᓄᐃᒍᓯᖏᑦ, ᐊᑕᖏᐸᓗᒃᖢᑎᒡᓗ ᐃᓄᐃᑦ ᑕᐃᒫᔅᓴᐃᓐᓇᐸᓗᒃ ᐃᓅᓚᐅᕐᒥᔪᑦ 
ᐱᕈᖅᐸᓪᓕᐊᑎᓪᓗᖓ. ᐃᓚᐃᔾᔭᐅᑉ ᐃᓅᓯᖓ ᐃᔾᔭᒐᒃᓴᑦᑎᐊᕙᒃ ᑕᐃᒪᓐᓇ 
ᐃᓅᓯᖃᕐᓂᖓ. ᐃᓅᓚᐅᖅᑐᖅ ᐃᓅᓯᕆᔪᒪᔭᕐᒥᓂᒃ ᐃᓅᓯᖓᑕ ᐃᓱᐊᓄᑦ. 
ᐃᓚᐃᔾᔭ ᒥᑭᒋᐊᕐᓂᐊᖅᓯᑎᐊᓘᓚᐅᖅᑐᖅ ᕿᒧᒃᓯᒃᑳᓘᓪᓗᓂᓗ ᖁᑦᑎᒃᑐᕐᒥ; 
ᐊᖓᑦᑕ ᐅᔾᔨᕐᓇᖅᑐᕐᒥᒃ ᐃᓕᓐᓂᐊᖅᑎᑦᓯᐊᖅᑕᕕᓂᖓ. ᑐᑭᓯᓕᓚᐅᖅᑐᖓ 
ᖃᓄᐃᒻᒪᑦ ᒥᑭᒋᐊᕐᓂᐊᕆᐊᒃᓴᖅ ᖁᕕᐊᒋᔭᖃᕐᒪᖔᑦ, ᓇᑦᓯᕋᓱᒋᐊᒃᓴᕐᓗ 
ᓇᓐᓄᒐᓱᒋᐊᒃᓴᕐᓗ. ᐅᕙᓐᓄᑦ ᐅᖃᓚᐅᖅᓯᒪᔪᖅ ᑕᒪᒃᑯᐊ ᖃᐅᔨᒪᔭᖏᑦ 
ᐃᓕᓯᒪᔭᖏᑦ ᐃᓚᖏᓐᓂᑦ ᐃᓕᑕᐅᓂᑯᐃᑦ ᓯᕗᓕᖏᓐᓂᑦ ᑭᖑᕚᖏᓐᓄᑦ. 
ᓇᖕᒥᓂᖅ ᕿᒻᒥᖅᑖᕋᒪ, ᕿᒻᒥᕆᔭᐅᓂᑰᖖᒋᑦᑐᓂᒃ ᐱᒋᐊᓚᐅᖅᓯᒪᔪᖓ, 
ᕿᒧᒃᓯᐅᑕᐅᓚᐅᖅᓯᒪᖖᒋᑦᑐᓂᒃ ᕿᒻᒥᖃᖅᖢᖓ ᐱᒋᐊᕐᓂᖓᓂᑦ. ᐊᒃᑲᒐ 
ᐱᓕᐳᓯ ᐅᕙᓐᓂᒃ ᐅᖃᐅᔾᔨᖃᑦᑕᓕᓚᐅᖅᓯᒪᔪᖅ ᐃᑲᔪᕈᑎᒃᓴᕐᓂᒃ ᑭᖑᓂᐊᒍᑦ, 
ᑕᒪᓐᓇ ᖁᔭᒋᓯᒪᔭᕋ, ᑭᓯᐊᓂ ᐃᓚᐃᔾᔭᐅᑉ ᐃᓕᓴᐅᑎᒋᓚᐅᖅᑕᖏᑦ ᐅᕙᓐᓂᒃ 
ᐳᐃᒍᕈᓐᓇᖖᒋᑕᒃᑲ.

ᐊᓈᓇᒐ ᖃᐅᔨᒪᔭᕐᒥᓂᒃ ᐱᒻᒪᕆᐅᔪᓂᒃ ᑐᓴᖅᑎᑦᓯᖃᑦᑕᓚᐅᖅᑐᖅ 
ᐅᕙᓐᓂᒃ ᐊᖓᔪᒃᑲᓄᓪᓗ ᓇᔭᒃᑲᓐᓄᓪᓗ. ᓯᕗᓪᓕᖅ ᐅᐃᒋᓚᐅᖅᑕᖓ 
ᐊᑎᖃᓚᐅᖅᑐᖅ ᐃᓚᐃᔭᓯᐊᓗᖕᒥᒃ, ᑖᒃᑯᐊᒡᓗ ᕿᑐᕐᖓᖅᑖᓚᐅᖅᑑᒃ ᐅᑯᓂᖓ 
ᐋᓇ, ᔪᐊᓇᓯ, ᐃᓚᐃᔾᔭ, ᐋᑕᒥ,  ᓵᒧᐃᓕᓗ, ᐃᓚᐃᔭᓯᐊᓗᒃ ᑐᖁᓚᐅᖅᑐᖅ 
ᕿᑐᕐᖓᖏᑦ ᓄᑕᕋᐅᑎᓪᓗᒋᑦ. ᑭᖑᓂᐊᒍᑦ, ᐊᕐᕌᒍᖃᓕᖅᑎᓪᓗᒍ ᐊᓈᓇᒐ 
30-ᖏᓐᓂ, ᑲᑎᓚᐅᕋᓂᐅᒡᓗ ᓱᓕ ᐊᑖᑕᒐ, ᐸᓂᒃᑖᓚᐅᖅᑐᖅ ᒥᓂ 
ᕿᓕᖅᑎᒥᒃ ᐊᖑᑎᒥᑦ ᑕᐃᑐᐃᓐᓇᖃᑕᓚᐅᖅᑕᖓ “ᓵᓕ.” ᐅᕙᑦᑎᓐᓂᓕᒫᖅ 
ᐃᓕᓴᐃᓚᐅᖅᑐᖅ ᐃᓅᓯᖃᕆᐊᒃᓴᖅ ᒪᓕᒡᓗᑕ ᓯᓚᐅᑉ ᐊᓯᔾᔨᕐᓂᖏᓐᓂᒃ. 
ᐅᖃᐅᑎᖃᑦᑕᓚᐅᖅᑕᖏᑦ ᐃᕐᓂᖏᑦ ᐅᐸᓗᖓᐃᔭᖁᓪᓗᒋᑦ ᐊᒡᒋᖅᑐᕐᒧᑦ 
ᐅᑭᐅᕐᒧᑦ ᓂᕿᓂᒃ ᓴᓂᕐᕙᐃᖁᓪᓗᒋᑦ ᐊᐅᔭᕐᒥ ᐊᖑᑕᕕᓂᖏᓐᓂᒃ. ᐸᓂᖏᑦ 
ᐅᖃᐅᑎᖃᑦᑕᓚᐅᖅᑕᖏᑦ, “ᐅᑭᐅᖅ ᐊᒡᒋᓕᕐᒥᒻᒪᑦ ᐅᐸᓗᖓᐃᔭᓕᖅᑕ 
ᓄᑖᓂᒃ ᐅᑭᐅᖅᓯᐅᑎᓂᒃ ᐅᖅᑯᒃᓴᐅᑎᓕᐅᕐᓗᑕ ᐊᖑᑎᑦᑎᓐᓄᑦ,” 
ᑕᐃᒫᒃ ᐅᖃᖃᑦᑕᓚᐅᖅᓯᒪᔪᖅ. ᐅᕙᑦᑎᓐᓄᑦ ᐅᖃᖃᑦᑕᓚᐅᖅᑐᖅ 
ᐃᓕᓴᐃᑦᓯᐊᕆᐊᖃᕐᓂᑦᑎᓐᓂᒃ ᐃᓂᖅᑎᖃᑦᑕᕐᓗᒋᑦ ᕿᑐᕐᖓᕗᑦ 
ᓄᑕᕋᐅᓂᖏᓐᓂᒃ, ᐱᔪᒪᔭᓕᒫᖏᓐᓂᒃ ᐊᐃᑦᑐᖃᑦᑕᖖᒋᓪᓗᒋᑦ. ᐅᕙᑦᑎᓐᓄᑦ 
ᐅᖃᖃᑦᑕᓚᐅᖅᓯᒪᔪᖅ ᓱᓇᓕᒫᓂᒎᖅ ᐊᐃᑦᑐᑐᖅᑕᐅᔪᑦ ᖃᐅᔨᒪᔭᖏᑦ 
ᑭᖑᓂᐊᒍᑦ ᐃᓅᓯᖏᓐᓂ ᐅᖁᒪᐃᑦᑐᒃᑰᓕᖅᐸᑕ ᐱᔭᕐᓂᖖᒋᑦᑐᒃᑰᖃᑦᑕᓛᖅᑐᑦ. 
ᓂᑲᒍᓱᒃᖢᓂ ᐃᓂᖅᑎᕆᖃᑦᑕᓚᐅᖅᑐᖅ ᕿᑐᕐᖓᕐᒥᓂᒃ ᐃᓕᓴᐃᖁᓪᓗᒋᑦ 

ᐃᓕᓴᕆᐅᒪᔭᐅᓕᓚᐅᖅᑐᖅ ᑲᐱᑕᐅᒋᐊᖓᓂᒃ ᓯᕗᓂᐊᓂ ᐊᑖᑕᑦᓯᐊᕐᒪ 
ᐃᑲᔪᖅᑎᒋᖃᑦᑕᓚᐅᖏᑉᐸᒍ. ᑎᑭᒻᒪᑕ, ᐅᑭᐊᒃᓴᖅᐸᓪᓕᐊᓕᕇᓚᐅᖅᑐᖅ 
ᐊᑕᖏᐸᓗᒃᖢᑎᒡᓗ “ᐱᐅᔫᑏᑦ” ᓄᖑᓯᒪᓕᖅᑎᓪᓗᒋᑦ, ᑭᓯᐊᓂ ᐊᓈᓇᒐ 
ᐅᖃᓚᐅᖅᑐᖅ ᑐᖅᓱᑲᑦᑕᐃᑦ/ᖃᑖᕐᔪᐃᑦ ᐅᑎᐅᑎᔭᖏᑦ ᒪᒪᖅᑐᐊᓘᓚᐅᖅᑐᑦ. 
ᐊᑕᐅᓯᓪᓗᐊᑕᖅ ᒪᒪᕆᓚᐅᖅᑕᖓ ᖁᖅᓱᖅᑕᒥᒃ ᐃᓗᓕᖃᓚᐅᖅᑐᖅ. 
ᓄᖑᑦᑎᔪᕕᓂᖅ ᒪᕐᕉᖕᓂᒡᓘᓐᓃᑦ ᐱᖓᓱᓂᒡᓘᓐᓃᑦ ᑕᐃᒪᐃᑦᑐᓂᒃ. 
ᐱᓗᐊᖅᑐᐊᓘᓕᕐᓂᕋᒥ ᖁᖅᓱᖅᑕᓂᒃ ᓈᖑᔪᐊᓘᓕᓚᐅᖅᑐᖅ. ᑭᖑᓂᐊᖑᑦ 
ᖃᐅᔨᓕᓚᐅᖅᓯᒪᔪᖅ ᓂᕆᔪᕕᓂᖅ ᒪᕐᕉᖕᓂᒡᓘᓐᓃᑦ ᐱᖓᓱᓂᒡᓘᓐᓃᑦ 
ᑐᖅᓱᑲᑦᑕᓂᒃ ᐸᑕᓂᒃ! ᓂᕆᔪᓐᓇᕈᓐᓃᓚᐅᖅᑐᖅ ᓂᐊᖂᔭᕐᒥᒃ, ᐸᓚᐅᒑᒥᒃ 
ᓂᕿᑦᓴᔭᕐᒥᒃ, ᓯᕙᓂᒃ, ᖃᖁᐊᓪᓗᖕᓂᒃ, ᐅᕝᕙᓘᓐᓃᑦ ᓯᕙᑯᓗᖕᓂᒃ ᐸᑕᖃᖅᑐᓂᒃ 
ᐃᓅᓯᓕᒫᕐᒥᓂ ᑕᒪᑐᒪ ᑭᖑᓂᐊᒍᑦ.

ᐊᖓᒐ ᔮᓂ ᓄᖅᑲᓚᐅᖖᒋᑦᑐᖅ ᐊᔪᖖᒋᑕᖓ ᑲᐱᑕᐅᔭᕆᐊᒃᓴᖅ, 
ᐃᓐᓈᓘᓕᖅᖢᓂᓘᓐᓃᑦ. ᑭᖑᓂᐊᒍᑦ ᐅᐊᖕᓇᕐᒥᐅᑦ ᑕᕐᕋᕐᒥᐅᑦ ᑯᐸᐃᒃ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᕐᒪᑕ ᓄᓇᑖᕐᓂᕐᒥᒃ ᐊᖏᖃᑎᒌᒍᑎᒥᒃ 
1975-ᒥ, ᓄᓇᕕᖕᒥᐅᑦ ᓄᓇᓕᖏᑦ ᐱᑎᑕᐅᓚᐅᖅᑐᑦ ᐅᒥᐊᕐᓂᒃ 
ᐊᖑᓇᓱᒍᑎᒃᓴᖏᓐᓂᒃ. ᐊᖓᒐ ᐊᓯᐊᓂᒃ ᓂᕈᐊᖏᑦᓯᐊᖅᖢᑎᒃ ᓂᕈᐊᓚᐅᖅᑐᑦ 
ᑲᐱᑕᐅᖁᓪᓗᒍ ᐃᓄᔾᔪᐊᕐᒥᐅᑦ ᐅᒥᐊᖅᑖᕐᒪᑕ. ᑕᕝᕙᓂ ᐃᓂᒋᔭᕐᒥᓃᓚᐅᖅᑐᖅ 
80ᖏᓐᓃᓕᕋᑕᖅᑎᓪᓗᒍ, ᐃᓐᓇᐅᓕᖅᑎᓪᓗᒍ ᐊᔭᐅᑉᐱᐊᓕᖅᑎᓪᓗᒍ. ᐃᒻᒪᖃ 
ᑭᖑᓂᐊᓗᐊᒍᑦ ᐅᒥᐊᕌᓗᖕᒥ ᑲᐱᑕᐅᑎᓪᓗᒍ, ᑕᕆᐅᖃᓕᓚᐅᖅᑐᖅ ᐊᐅᖓ 
ᑕᐃᔅᓱᒪᓂᐅᓕᖅᑎᓪᓗᒍ (ᐃᒫᓂᕐᒥᐅᑕᖅ).

ᐊᓈᓇᒐ ᐊᖓᔪᒃᓯᖅᐸᐅᓚᐅᖅᑐᖅ ᐊᑖᑕᑦᓯᐊᕐᒪ ᐃᓄᒃᐸᐅᑉ ᕿᑐᕐᖓᖏᓐᓂ. 
ᒪᕐᕉᖕᓂᒃ ᓄᑲᖅᓯᐅᔫᖕᓂᒃ ᐃᓚᖃᓚᐅᖅᑐᖅ ᖃᑕᖖᒍᑎᖃᓚᐅᖅᑐᖅ 
ᔮᓂᐅᑉ ᐊᓯᖏᓐᓂᒃ: ᑕᓛᓯᐊ ᐋᓂᓗ. ᐅᕙᓐᓄᑦ ᐅᓂᑳᖃᑦᑕᓚᐅᖅᓯᒪᔪᖅ 
ᐃᓅᓂᕕᓂᕐᒥᓂᒃ ᑲᖏᖅᓱᖕᒥ ᓂᕕᐊᖅᓵᖑᓪᓗᓂ, ᐱᖖᒍᐊᖃᑎᒋᓪᓗᓂᒋᑦ 
ᐋᓂᓗ ᑕᓛᓯᐊ ᖃᑕᖖᒍᑎᖏᓪᓗ. ᐃᒡᓚᖃᑦᑕᓚᐅᖅᑐᖅ ᐅᓂᒃᑳᓕᕌᖓᒥ 
ᐅᔭᕋᓱᒡᔪᐊᓗᖕᒥᒃ ᒪᔪᕋᕐᕕᒋᖃᑦᑕᓚᐅᖅᑕᖓᓂᒃ−ᖄᖓᓅᖃᑦᑕᓚᐅᖅᑐᑦ 
ᐃᓱᐊᓅᕌᖓᒥᒃ ᐊᖁᕕᒃᑐᑎᒃ ᑭᒡᓕᖓᓄᑦ ᖃᐅᔨᒋᐊᖃᑦᑕᓚᐅᖅᓯᒪᔪᑦ ᑭᓇ 
ᐅᖓᓯᓛᕐᒧᑦ ᐊᖒᕈᓐᓇᕐᒪᖔᑦ.

ᐃᕐᓂᑑᒐᒥ, ᐊᖓᒐ ᔮᓂ ᓵᖖᒐᔭᐅᑦᓯᐊᖃᑦᑕᓚᐅᖅᑐᖅ ᐊᑖᑕᖓᓄᑦ, 
ᐃᓄᒃᐸᒃ ᐃᓕᓴᐃᕙᓚᐅᖅᑐᖅ ᐊᔪᖖᒋᑕᕐᒥᓂᒃ ᐊᖑᓇᓱᖕᓂᕐᒥᒃ, 
ᒥᑭᒋᐊᕐᓂᐊᕐᓂᕐᒥᒃ, ᓂᕿᖃᖅᑎᑦᓯᔨᐅᓂᕐᒥᒡᓗ. ᐊᖓᒐ ᔮᓂ, ᒨᓱᓯᓗ, 
ᐊᓂᐅᑉ ᐅᐃᖓ, ᐃᓕᓴᐃᖃᑦᑕᓚᐅᖅᑐᑦ ᐊᖓᔪᒃᑲᓄᑦ, ᔪᐊᓇᓯᒧᑦ, 
ᐃᓚᐃᔾᔭᒧᑦ  ᓵᒧᐃᓕᓗ. ᐃᓕᓐᓂᐊᖅᑎᓚᐅᖅᑕᖏᑦ ᐊᖑᓇᓱᖕᓂᕐᒥᒃ, 

ᕿᑐᕐᖓᖏᓐᓂᒃ ᖃᐅᔨᒪᓂᐊᕐᒪᑕ ᓇᓕᐊᒃ ᐱᐅᒻᒪᖔᑕ ᓇᓪᓕᐊᓪᓗ 
ᐱᐅᖖᒋᒻᒪᖔᑕ. ᐅᕙᑦᑎᓐᓄᑦ ᐅᓂᒃᑳᖃᑦᑕᓚᐅᖅᓯᒪᔪᖅ ᐃᓅᓯᕆᓚᐅᖅᑕᒥᓂᒃ 
ᑰᔾᔪᐊᕌᐱᖕᒥ, ᐃᓚᐅᓪᓗᓂ ᐃᓅᓯᖓ ᐊᓪᓚᓃᖃᑦᑕᖅᑎᓪᓗᒍ ᑯᕇᓂᒃ. ᓴᓂᓕᖏᑦ 
ᐊᓪᓚᐃᑦ ᕿᑐᒻᒪᒃᓴᐃᖃᑦᑕᓚᐅᖅᓯᒪᔪᑦ ᐳᔫᖅᑎᓯᒪᔪᓂᒃ ᑐᒃᑑᑉ ᐊᒥᖏᓐᓂᒃ, 
ᐳᔫᖅᑎᓯᒪᔪᓂᒃ ᓂᒃᑯᓕᐅᖅᖢᑎᒃ, ᐊᖏᕐᕋᖓᓂᓗ ᓴᓇᒪᔭᖏᑦ ᐅᐊᓴᐅᑏᑦ. 
ᐊᒡᓛᓪᓘᓐᓃᑦ ᓈᓴᐃᔪᓐᓇᓚᐅᖅᑐᖅ ᐊᓪᓚᑎᑐᑦ.

ᓲᕐᓗ ᐊᓈᓇᐃᓐᓇᓕᒫᑲᓴᐃᑦ ᖃᓄᐃᑦᑐᖕᒪᖔᑕ ᐃᕐᓂᖏᓄᑦ, ᐊᓈᓇᒐ 
ᐅᕙᓐᓄᑦ ᐅᖓᓇᓚᐅᖅᐳᖅ. ᐊᒡᓛᓪᓘᓐᓃᑦ ᒪᒃᑯᒃᑑᓕᖅᑎᓪᓗᖓ 
ᐃᒃᐱᒍᓱᑦᑎᐊᖃᑦᑕᓚᐅᖅᑐᖅ ᖃᓄᖅ ᐅᖃᐅᓯᖃᕐᒪᖔᑦ ᑐᑭᓯᓇᖅᓯᑎᑦᓯᓕᕌᖓᒥ 
ᐅᓂᒃᑳᒥᓂᒃ, ᐅᕙᓐᓄᑦ ᐅᖃᓪᓚᖃᑦᑕᓚᐅᖅᓯᒪᔪᖅ ᓱᓇᐃᓐᓇᓕᒫᑲᓴᖕᓂᒃ. 
ᓲᕐᓗ, ᐊᑖᑕᒐ ᐱᓱᒍᓐᓇᓚᐅᖅᓯᒪᖖᒋᑦᑐᖅ ᐊᕐᕌᒍᕝᕕᐅᑉ ᐅᓐᓄᐊᖓᓂᑦ. 
ᐹᕐᖑᖅᖢᓂ ᐊᖏᕐᕋᖃᑦᑕᓚᐅᖅᓯᒪᔪᖅ ᖁᕕᐊᓲᑎᖃᓚᐅᖅᑎᓪᓗᒋᑦ. 
ᐊᑯᓂᐊᓗᒃ, ᑕᒪᓐᓇ ᑐᑭᓯᒍᓐᓇᓚᐅᖖᒋᑕᕋ ᖃᓄᐃᒻᒪᑦ ᑕᐃᒪᐃᑦᑑᖕᒪᖔᑦ. 
ᐃᓱᒪᖃᑦᑕᓚᐅᖅᓯᒪᔪᖓ ᓂᐅᖏᒃ ᐊᔪᓕᖃᑦᑕᓚᐅᖅᑑᒃ ᐊᕐᕌᒍᖅᓯᐅᕐᕕᐅᑉ 
ᐅᓐᓄᐊᖓᓂ ᑕᒫᑦ. ᐃᓐᓇᕈᕐᔫᒥᒐᒪ ᖃᐅᔨᓕᓚᐅᖅᓯᒪᔪᖓ ᐃᒥᐊᓗᖃᑦᑕᕐᓂᕐᒪᑦ, 
ᖃᐅᔨᓕᑕᐃᓐᓇᓚᐅᖅᓯᒪᔪᖓ. ᐅᖃᓚᐅᖅᓯᒪᔪᖅ ᐊᑖᑕᒐᒎᖅ ᐃᒥᐊᓗᖕᒧᑦ 
ᓄᖅᑲᓚᐅᖅᓯᒪᔪᖅ ᐊᕐᕌᒍᐃᑦ ᐊᒥᓱᐊᓘᖖᒋᑦᑐᑦ ᓅᑕᐅᓚᐅᖅᑎᓐᓇᑕ 
ᐃᓚᐅᖃᑦᑕᓕᖅᖢᓂᓗ ᑐᒃᓯᐊᖅᑎᑦᓯᖃᑕᐅᖃᑦᑕᓕᖅᑎᓪᓗᒍ ᓈᑦᑏᖑᔭᒃᑯᑦ 
ᐊᓪᓕᑐᒃᑯᑦ ᑐᒃᓯᐊᕐᕕᖕᒥ. ᐃᖅᑲᐅᒪᑦᓯᐊᖅᑐᖓ ᐅᕙᓐᓄᑦ ᐅᖃᕐᒪᑦ 
ᐱᔭᕇᖅᓯᓚᐅᖅᑐᖅ ᐅᖃᓕᒫᖅᑕᒥᓂᒃ ᐃᔾᔪᔪᓂᒃ ᐃᓱᐊᓂᑦ ᐃᓱᐊᓄᑦ 
ᑐᖁᓚᐅᕐᓇᓂ. ᓱᓕ.

ᐅᓂᒃᑳᖃᑦᑕᕐᓂᖓ ᐱᖅᑯᓯᕆᓚᐅᖅᐹ “ᐴᖅᑲᐃᓪᓗᓂ” ᑐᓴᕈᑎᓂᒃ 
ᓂᐊᖁᓐᓅᕙᖓ, ᖃᐅᔨᒪᓪᓗᓂ ᑐᓵᔭᓐᓅᕙᖓ ᓱᓐᓂᖅᑕᐅᔪᓐᓇᖅᑐᖓ 
ᑕᐃᔅᓱᒪᓂᓗᐊᖑᑎᓪᓗᒍ.  ᐊᓯᖕᓂᒡᓗ ᐃᓄᒃᑕᖃᓚᐅᖖᒋᒻᒪᑦ 
ᐅᖄᕐᕕᒋᔪᓐᓇᖅᑕᖓᓂᒃ−ᖃᑕᖖᒍᑎᖃᐅᑦᓯᐊᕋᓗᐊᖅᑎᓪᓗᖓ 
ᐃᓚᖃᐅᑦᓯᐊᕋᓗᐊᖅᑎᓪᓗᖓ, ᐊᖏᕐᕋᖅᓯᒪᐃᓐᓇᕈᓐᓇᓚᐅᖖᒋᒻᒪᑕ. ᐊᖓᔪᒃᑲ 
ᐊᖑᓇᓱᒋᐊᖅᓯᒪᖃᑦᑕᓚᐅᕐᒪᑕ, ᒪᒃᑯᒃᑎᓪᓗᒍ, ᐊᖓᔪᒃᑲ ᓇᔭᒐᓗ ᐊᓃᖅᑎᓪᓗᒋᑦ 
ᐅᓪᓗᓕᒫᖅ, ᐊᓈᓇᒐᓗ ᐃᓄᑑᖃᑦᑕᖅᑎᓪᓗᓄᒃ.

ᐃᓱᒪᔪᖓ ᐊᑐᖅᑐᒋᓪᓗᒋᑦ ᐊᓈᓇᑦᑕ ᐃᓕᓴᐃᓂᕆᓚᐅᖅᑕᖏᑦ ᐃᓕᓐᓂᑯᖏᑦ 
ᐅᖁᒪᐃᑦᑐᖅᓯᐅᖃᑦᑕᕐᓂᕕᓂᕐᒥᓂᑦ ᑕᒻᒪᖅᑕᕈᑎᒋᖃᑦᑕᖅᑕᕕᓂᖏᓪᓗ 
ᐊᑐᕐᓂᑯᖏᑦ. ᐃᓕᑦᓯᔭᕆᐊᖃᓚᐅᖅᓯᒪᖕᒪᑦ ᐊᓐᓇᐅᒪᔭᕆᐊᒃᓴᖅ 
ᒪᒃᑯᒃᖢᓂ ᐅᐃᒡᒐᕋᒥ,  ᐅᔾᔨᕐᓇᓚᐅᖅᑐᓪᓗ ᐊᑐᕐᓂᑯᕕᓂᖏᑦ 
ᐊᑐᖅᑕᐅᑎᑦᑐᒪᓚᐅᖖᒋᑕᖏᑦ ᕿᑐᕐᖓᕐᒥᓄᑦ. ᐊᒃᓱᕈᖅᖢᑕ 

ᐊᓐᓇᐅᒪᓇᓱᐊᖅᑎᓪᓗᑕ ᖁᑦᑎᒃᑐᕐᒥ, ᐃᓕᓯᒪᔭᖏᑦ ᐊᓐᓇᐅᒪᓂᕐᒥᒃ 
ᓲᕐᓗ ᕿᒥᕐᓗᒋᓕᓚᐅᖅᑕᖓ ᐃᓚᒌᖑᔪᑎᒍᑦ ᐅᖁᒪᐃᑦᑐᖅᓯᐅᖅᑎᓪᓗᑕ, 
ᐱᓗᐊᖅᑐᒥᒃ ᑭᖑᓂᐊᒍᑦ ᐊᑖᑕᒐ ᐃᓅᔪᓐᓃᕐᒪᑦ. ᐃᓅᓯᑦᑎᓐᓂᒃ 
ᐋᖅᑭᒃᓱᐃᓚᐅᖅᑐᖅ ᐃᑲᔪᖅᑕᐅᓇᓂ ᐅᕝᕙᓘᓐᓃᑦ ᐅᖃᐅᔾᔭᐅᓂᑰᖖᒋᑦᑐᖅ. 
ᐃᓱᒪᖓ ᐋᖅᑭᒃᓯᒪᓚᐅᖅᑐᖅ ᓴᓐᓇᔾᔨᓪᓗᓂ ᐅᕙᑦᑎᓐᓂᒃ ᐊᖏᕐᕋᑦᑎᓐᓂᒃ 
ᐊᓐᓇᐅᒪᓇᓱᐊᕐᔪᐊᕐᓂᕐᒥᒃ, ᑕᒪᓐᓇᓗ ᑲᔪᓯᑎᐊᓚᐅᖅᑕᖓ.

1953-ᒥ, ᐱᖓᓱᑲᓵᖕᓂᒃ ᐊᕐᕌᒍᖃᓕᖅᖢᖓ, ᐊᖓᔪᖅᑳᒃᑲᒃ 

ᐆᒐᖅᓯᐅᕐᕕᖕᒥᐅᑕᐅᓚᐅᖅᑑᒃ, ᐊᑖᑕᒪ ᐊᖏᕐᕋᖃᕐᕕᓪᓚᑦᑖᕕᓂᖓ, 35 
ᑭᓛᒥᑕᒥᒃ ᐱᖓᓐᓇᖓᓃᑦᑐᖅ ᐃᓄᔾᔪᐊᑉ. ᐃᓅᖃᑎᒋᔭᖏᑦ ᐆᒐᖅᓯᐅᕐᕕᖕᒥ 
ᐃᕐᓂᖏᑦ ᔪᐊᑕᒥ ᐊᕿᐊᑦᑐᓱᒃ, ᔪᐊᑕᒥᐅᑉ ᓄᓕᐊᖓ ᐃᑯᒪᒃ, ᐸᓂᖓᓗ ᓕᓯ; 
ᐱᓕᐳᓯ, ᓄᓕᐊᖓ ᐋᓂ, ᐃᕐᓂᖓᑦ ᐸᐅᓚᓯ ᓄᖖᒐᖅ, ᐸᓂᖓᑦ ᐃᓕᓴᐱᓗ; 
ᓇᔭᒐ, ᒥᓂ; ᐊᓈᓇᖓᓗ, ᐅᕙᖓᓗ. ᐃᑯᒪᐅᑦ ᐊᖓᔪᐊ ᐋᓚᓯ, ᐋᓚᓯᐅᑉ 
ᐅᐃᖓ ᐃᓚᖏᓪᓗ, ᓇᖅᑕᐃᒃᑯᑦ ᐃᓚᒌᑦ, ᐅᕙᑦᑎᓐᓂᒃ ᐃᓅᖃᑕᐅᓚᐅᖅᓯᒪᔪᑦ. 
ᐊᓈᓇᒪ ᕿᑐᕐᖓᖏᑦ ᓯᕗᓪᓕᕐᒥ ᐅᐃᖓᓂᑦ, ᐃᓚᐃᔾᔭ, ᐋᓇ, ᓵᒧᐃᓕᓗ, 
ᐃᓅᖃᑎᖃᓚᐅᖅᑐᑦ ᐊᑖᑕᑦᑎᐊᑦᑎᓐᓂᒃ ᐃᓄᒃᐸᖕᒥᒃ ᓇᐅᓕᒑᕐᕕᖕᒥ, ᐃᒻᒪᖃ 
160 ᑭᓛᒥᑕᒥᒃ ᐃᓄᔾᔪᐊᕐᒥᑦ ᐅᖓᓯᖕᓂᓕᒃ (ᔪᐊᓇᓯ ᐃᓅᔪᓐᓃᓚᐅᖅᓯᒪᔪᖅ 
ᑕᐃᔅᓱᒪᓂᐅᑎᓪᓗᒍ; ᖃᐅᔨᒪᓗᐊᖖᒋᑕᕋ ᐋᑕᒥ). ᐃᓅᖃᑎᖃᓚᐅᕐᒥᔪᑦ 
ᐊᒃᑲᑦᑎᓐᓂᒃ ᔮᓂᒥᒃ, ᐊᑦᑕᑦᑎᓐᓂᒃ ᐋᓂᒥᒃ ᐊᒃᑲᑦᑎᓐᓂᒡᓗ ᒨᓱᓯᒥᒃ 
ᐸᓂᖏᓐᓂᒡᓗ, ᒪᐃᓇ, ᐋᓂᓗ, ᐊᓯᖏᓪᓗ ᐃᓚᖏᑦ.

ᐸᓖᓯᓂᒃ ᐃᑲᔪᖅᑎᐅᔪᖅ ᑎᑭᓚᐅᖅᓯᒪᔪᖅ ᐆᒐᖅᓯᐅᕐᕕᖕᒧᑦ ᐅᐱᕐᖔᒃᑯᑦ. 
ᓯᕗᓪᓕᖅᐹᕐᒥᒃ ᖃᐃᒐᒥ, ᐃᓚᐅᔪᒪᔪᖅᑕᖃᓚᐅᖖᒋᑦᑐᖅ ᐅᖃᐅᓯᖃᕐᒪᑦ 
“ᓅᑕᐅᓂᕐᒥᒃ,” ᐊᐅᓪᓚᖅᖢᑎᒃ ᓄᓇᑦᑎᓐᓂᑦ. ᐅᑎᒃᑲᓐᓂᓚᐅᖅᑐᖅ, 
ᐊᖏᖅᑎᑦᓯᓇᓱᒃᖢᓂ ᓅᑕᐅᖁᓪᓗᑕ ᐱᐅᔪᐊᓗᖕᒧᑦ ᓄᑖᕐᒧᑦ ᓄᓇᒧᑦ. ᐊᒡᓛᓪᓗᓂ 
ᐊᐃᑉᐸᖓᓂ ᑎᑭᒻᒪᑦ, ᐊᖏᓚᐅᖖᒋᑦᑐᒍᑦ. ᑭᓯᐊᓂ ᐅᑎᑲᑕᐃᓐᓇᓚᐅᖅᑐᖅ, 
ᑕᐃᒪᖖᒐᓪᓗ ᖃᐃᔭᕌᖓᑦ, ᐊᒃᓱᕈᕐᓂᖅᓴᐅᖅᑰᔨᖃᑦᑕᓚᐅᖅᑐᖅ ᐅᕙᑦᑎᓐᓂᒃ 
ᐊᖏᖅᑎᑦᓯᓇᓱᒃᖢᓂ. ᐅᑎᖅᑕᑲᑕᐃᓐᓇᓚᐅᖅᑐᖅ ᑎᑭᐅᑎᕋᑕᖅᖢᒍ ᐃᓄᐃᑦ 
ᖃᓄᖅ ᑭᐅᔭᕆᐊᒃᓴᖅ ᓇᓗᓕᕋᒥᒃ ᐊᖏᖅᖢᑎᒃ ᑭᓯᐊᓂ. ᑭᖑᓂᐊᒍᑦ 

ᖃᐅᔨᓕᓚᐅᖅᑐᒍᑦ ᑖᓐᓇᑦᓴᐃᓐᓇᖅ ᐸᓖᓯᓄᑦ ᐃᑲᔪᖅᑎ ᐊᓯᖏᓐᓄᑦ 
ᐅᐸᑲᑕᓚᐅᕐᒥᔪᖅ ᐃᓄᔾᔪᐊᒦᕈᔪᒃᑐᓄᓪᓗ ᐊᖏᖅᓵᕋᓱᒃᖢᒋᑦ ᓄᓇᓕᖕᓂ 
ᓯᕗᓕᖅᑎᖏᑦ ᓄᒃᑎᖅᑎᕐᓂᖅ ᐱᓪᓗᒍ, ᐃᓚᖏᓐᓂᓪᓗ ᓄᓇᓕᖏᓐᓂ, 
ᓂᖖᒐᐅᒪᓕᖅᑐᕕᓂᖅ ᐊᖏᖏᒻᒪᑕ. ᑭᓯᐊᓂ ᐊᒪᕈᐊᓕᒃ, ᓅᑕᐅᓂᑰᖃᑕᐅᔪᖅ, 
ᐃᖅᑲᐅᒪᔪᖅ, “ᐸᓖᓯᒃᑯᑦ ᑎᑭᒻᒪᑕ, ᐸᓖᓯᓯᐅᑎᓂᒃ ᐊᓐᓄᕌᖅᓯᒪᓪᓗᓂ, 
ᖁᑭᐅᓯᔭᖅᖢᓂ ᓴᓂᕌᒍᑦ, ᐃᓕᕋᓱᓕᓚᐅᖅᓯᒪᔪᒍᑦ, ᐃᒃᐱᒋᖖᒋᑦᑑᔭᕆᐊᒃᓴᖅ 
ᐊᔪᕐᓇᖅᓯᓚᐅᖅᓯᒪᔪᑦ.”

ᔮᓐ ᐊᒪᕈᐊᓕᒃ, ᖃᑕᖖᒍᑎᖓᑕ ᐃᓚᖓ ᓯᒥᐅᓂᐅᑉ ᐊᕐᕌᒍᖃᓚᐅᖅᓯᒪᔪᖅ 
ᑕᓪᓕᒪᓂᒃ ᑕᐃᔅᓱᒪᓂᐅᑎᓪᓗᒍ, ᐃᖅᑲᐅᒪᑦᓯᐊᖅᑐᖅ ᑕᒪᑐᒥᖓ: 
“[ᐊᖓᔪᖅᑳᒃᑲᒃ] ᓯᕗᓪᓕᖅᐹᕐᒥ ᑭᐅᓚᐅᖅᓯᒪᔪᖅ, ‘ᐊᐅᑲ, ᐊᖏᕐᕋᑦᑎᓐᓂᒃ 
ᕿᒪᐃᓂᐊᖖᒋᓚᒍᑦ, ᐃᓚᑦᑎᓐᓂᒃ ᕿᒪᐃᔪᓐᓇᖖᒋᑦᑐᒍᑦ. ᑕᒪᑐᒧᖓ 
ᐊᖏᕈᓐᓇᖖᒋᑦᑐᒍᑦ.’ ᐸᓖᓯᒃᑯᑦ ᐊᐅᓪᓚᑲᐅᑎᒋᓚᐅᖅᓯᒪᔪᑦ ᑭᓯᐊᓂ 
ᐅᑎᓚᐅᖅᑐᑦ, ᐅᑎᖃᑦᑕᓚᐅᖅᑐᑦ ᒪᕐᕈᐊᖅᑎᖅᖢᑎᒃ ᐱᖓᓱᐃᖅᖢᑎᒡᓗᑭᐊᖅ 
ᐃᖅᑲᐅᒪᖖᒋᓚᖓ, ᐊᒃᓱᕈᐃᓐᓇᓚᐅᖅᑐᓪᓗ ᐊᖏᖁᔨᓪᓗᑎᒃ...1953-ᒥ 
ᖃᓪᓗᓈᖅ ᑕᐅᑐᒃᑕᐅᓚᐅᕐᒥᔪᖅ ᒎᑎᑎᑐᑦ ᐃᓄᖁᑎᑦᑎᓐᓄᑦ. 
ᐃᖅᓯᒋᔭᐅᓚᐅᖅᑐᑦ, ᐃᓛᒃ ᑲᐱᐊᒋᓚᐅᖅᑕᕗᑦ. ᐋᒃᑳᕆᐊᒃᓴᖅ 
ᑲᑉᐱᐊᓱᓚᐅᖅᑐᒍᑦ ᑭᓱᑐᐃᓐᓇᕐᒥᒃ ᐱᔪᒪᔭᖏᓐᓂᒃ.”

ᐸᓖᓯᐅᑉ ᐃᑲᔪᖅᑎᖓ ᐅᖃᐅᔾᔨᖕᒪᑦ ᐃᓚᑦᑎᓐᓂᒃ ᐊᓯᖏᑦ ᐃᓚᕗᑦ 
ᐊᖏᖅᓯᒪᓕᖅᑐᑦ ᐊᐅᓪᓚᕈᒪᓪᓗᑎᒃ, ᐃᓱᒪᒃᓴᓯᐅᕈᑎᒋᓕᓚᐅᖅᑕᕗᑦ 
ᕿᓄᐊᕆᔭᖓ. ᐄᑕ ᐸᑦᓴᐅᖅ, ᓅᑕᐅᓂᑯᑦ ᓄᓇᓖᑦ ᐃᓚᖓᓂᑦ ᖃᓂᒋᔮᓂ 
ᐱᖓᓐᓇᖓᓂ ᐃᓄᔾᔪᐊᑉ, ᐃᖅᑲᐅᒪᔪᖅ, “ᐊᐃᐸᕆᓚᐅᖅᑕᕋᓗ 
ᐳᓛᕆᐊᖅᑕᐅᓚᐅᖅᑐᒍᒃ ᐸᓖᓯᒧᑦ ᑐᓵᔨᖓᓄᓪᓗ. ᓵᑦᑎᓐᓄᑦ ᐃᖏᓚᐅᖅᓯᔪᑦ 
ᓯᕗᓪᓕᖅᐹᕐᒥᓗ ᑐᓴᖅᑎᑕᐅᓪᓗᑕ ᓅᑕᐅᓂᕐᒥᒃ. ᐅᖃᓚᐅᕐᒥᔫᒃ ᐅᕙᑦᑎᓐᓂᒎᖅ 
ᐊᐱᕆᒋᐊᖅᑐᖅᑑᒃ ᓅᑕᐅᖃᑕᐅᔪᒪᖕᒪᖔᓐᓄᒃ ᐃᓚᕗᑦ ᐊᖏᖅᓯᒪᓕᕇᕐᒪᑕ 
ᐊᐅᓪᓚᓛᕋᒥᒃ. ᐃᓚᖃᖖᒋᑦᑕᕆᐊᖅ ᐊᔪᕋᑦᑕ, ᐅᖃᓕᓚᐅᖅᓯᒪᔪᒍᑦ 
ᐊᐅᓪᓚᖃᑕᐅᒍᓇᖅᑐᒍᒃ, ᐅᖃᓚᐅᖅᓯᒪᖕᒥᖕᒪᑦ ᐅᑎᕈᓇᖅᑐᒍᒡᒎᖅ 
ᐊᖏᕐᕋᑦᑎᓐᓄᑦ ᑭᖑᓂᐊᒍᑦ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ.”

ᑭᖑᓂᐊᒍᑦ ᓅᒃᑲᑕ, ᐅᓂᒃᑲᐅᓰᑦ ᖃᓄᐃᓐᓂᖅᓴᐅᒻᒪᖔᑦᑕ 
ᖃᐅᔨᓴᓕᓚᐅᖅᓯᒪᔪᒍᑦ. ᖃᐅᔨᓕᓚᐅᖅᑐᒍᑦ ᑕᐃᒫᑦᓴᐃᓐᓇᖅ ᐅᖃᖃᑦᑕᖅᑐᕕᓂᖅ 
ᐊᑐᓂ ᐅᐸᒃᑕᕐᒥᓄᑦ, ᐅᕙᑦᑎᓐᓄᓕᒫᕐᓗ ᐅᖃᖅᖢᓂ ᐃᓚᕗᑦ ᐊᓯᖏᓐᓂ 
ᓄᓇᓃᑦᑐᑦ ᐊᖏᕇᖅᓯᒪᔪᑦ ᐊᐅᓚᕐᓂᐊᖅᑐᑦ.

* * *

ᐊᑖᑕᒐ, ᐊᖏᑐᐊᕋᒥ, ᑖᒃᑯᓂᖓᓪᓗᐊᖅ ᑐᒃᓯᕋᓚᐅᖅᑐᖅ ᕿᑐᕐᖓᒃᓴᓕᒫᖏᑦ 
ᓅᖁᓪᓗᒋᑦ ᖁᑦᑎᒃᑐᕐᒧᑦ ᐊᑖᑕᒃᓴᖓᓂᒃ ᒪᓕᒡᓗᑎᒃ ᖁᑦᑎᒃᑐᕐᒧᑦ 
ᐱᖃᑎᒋᓗᒋᑦ. ᓇᔭᒐ ᐋᓇ ᐃᖅᑲᐅᒪᔪᖅ ᓇᐅᓕᒑᕐᕕᖕᒥ ᖃᐅᔨᒐᒥ ᓇᔭᒐᓗ, 
ᐃᓚᐃᔾᔭᓗ ᓵᒧᐃᓕᓗ ᐃᓚᐅᖃᑦᑕᐅᓂᐊᖅᑐᑦ ᓅᑕᐅᓕᖅᐸᑕ. ᐋᓇ 
ᖃᓂᒻᒪᓯᕐᒧᑦ ᓄᑮᕐᓇᖅᑐᕐᒧᑦ ᓄᑮᓚᐅᖅᓯᒪᔪᖅ 8-ᓂᒃ ᐊᕐᕌᒍᖃᖅᑎᓪᓗᒍ, 
ᐱᓱᒍᓇᕈᓐᓃᖅᖢᓂ, ᐅᕙᓐᓄᑦ ᐅᖃᓚᐅᖅᓯᒪᔪᖅ ᓇᖏᕈᓐᓇᖅᑑᒐᓗᐊᕉᖅ 
ᓂᐅᒥᓄᑦ ᐊᑕᐅᓯᕐᒧᑦ ᓂᐅᑦᑎᐊᕙᖕᒥᓄᑦ. ᐸᐅᓚᓯᐅᑉ ᐊᒫᖃᑦᑕᓚᐅᖅᓯᒪᔭᖓ 
ᐅᕝᕙᓘᓐᓃᑦ ᐊᑐᕐᓗᓂ ᓴᓇᐅᒐᕐᒥᒃ ᕿᔪᖕᒥᒃ ᓴᓇᓯᒪᔪᒥᒃ ᐊᒡᔭᖅᓯᔾᔪᑎᒥᒃ 
ᐃᑲᔪᖅᑕᐅᔾᔪᑎᒋᖃᑦᑕᓚᐅᖅᓯᒪᔭᖓ ᓇᕈᓇᒍᑎᒋᔪᓐᓇᖅᖢᓂᐅᒃ. ᐊᒃᑲᒐ ᐱᓕᐳᓯ  
ᐃᓚᖏᓪᓗ ᐃᓚᐅᖃᑦᑕᐅᓚᐅᖅᓯᒪᔪᑦ ᐆᒃᑐᕋᐅᑎᒧᑦ ᑕᒪᑐᒧᖓ ᓅᑕᐅᓂᕐᒧᑦ. 
ᑐᓵᓪᓗᒍ ᐱᓕᐳᓯᐅᑉ ᐃᖅᑲᐅᒪᖃᑦᑕᓚᐅᖅᑕᖏᑦ ᐊᖓᔪᓂ ᐱᓪᓗᒍ, 
ᒪᓕᒃᑲᔭᖁᓚᐅᖅᑕᖓ ᐊᖓᔪᓂ ᓇᒧᓕᒫᖅ ᓇᒧᖓᕐᓂᐊᖅᐸᑦ, ᐊᒡᓚᓪᓘᓐᓃᑦ 
ᓄᓇᕐᔪᐊᑉ ᐃᓱᐊᓄᑦ. 

ᑕᒪᕐᒥᒃ ᐃᓄᔾᔪᐊᕐᒧᑦ ᓅᓚᐅᖅᓯᒪᔪᑦ ᐱᓇᓱᐊᕈᓰᑦ ᓯᕗᓂᐊᓂ ᐅᒥᐊᕐᔪᐊᖅ 
ᑎᑭᓚᐅᖅᑎᓐᓇᒍ ᓄᙳᐊᓂ ᔪᓚᐃᑉ. ᓰᑏ ᕼᐊᐅ ᐅᒥᐊᕐᔪᐊᖅ ᐊᐅᔭᑕᒫᑦ 
ᓄᓇᓕᖕᓅᖃᑦᑕᓚᐅᖅᓯᒪᖕᒪᑦ, ᖃᐅᔨᓴᖅᖢᓂ ᐋᓐᓂᐊᖃᖖᒋᒃᑲᓗᐊᕐᒪᖔᑕ 
ᖃᐅᔨᓴᖅᖢᓂᓗ ᐳᕙᒡᓗᖕᒪᖔᑕ ᐅᐊᖕᓇᕐᒥ ᓄᓇᓕᖕᒥᐅᑦ, ᑭᓱᒃᓴᕆᔭᐅᔪᓂᒡᓗ 
ᐅᓯᓪᓗᓂ. ᐅᓯᖃᑦᑕᓚᐅᕐᒥᔪᖅ ᒐᕙᒪᒃᑯᑦ ᐱᓕᕆᔨᖏᓐᓂᒃ ᐅᒥᐊᕐᔪᐊᕐᒦᑦᑐᓂᒃ 
ᐊᕐᕌᒍᑕᒫᑦ ᖃᐅᔨᓴᖅᖢᑎᒃ, ᐸᓖᓰᑦ ᐊᖓᔪᖅᑳᒻᒪᕆᖓᑕ ᑐᖓᓕᖓ, 
ᐊᔪᕆᖅᓱᐃᔨᕐᔪᐊᖅ ᐃᓄᐃᑦ ᓄᓇᖏᓐᓄᑦ, ᓯᕗᓕᖅᑎ ᐊᐃᖕᓕᑲᒃᑯᑦ 
ᑐᒃᓯᐊᕐᕕᖏᓐᓄᑦ ᑲᓇᖕᓇᕐᒥᓪᓗ ᐃᓄᐃᑦ ᓄᓇᖓᓄᑦ.

“ᓯᕗᓪᓕᖅᐹᕐᒥ ᕿᒪᓚᐅᖅᓯᒪᔭᕋ ᐊᖏᕐᕋᕋ ᐊᑖᑕᑦᓯᐊᕋᓗ.” ᐋᓇ, 
ᑕᐃᔅᓱᒪᓂᐅᑎᓪᓗᒍ ᐊᕙᑦᑎᓂᒃ ᐊᕐᕌᒍᖃᓚᐅᖅᓯᒪᔪᖅ, ᐃᖅᑲᐅᒪᔪᖅ. 
ᐅᑕᖅᑭᔪᐃᓐᓈᓘᑎᓪᓗᒋᑦ ᐅᒥᐊᕐᔪᐊᕐᒥᒃ ᑎᑭᓕᒑᖕᒪᑦ ᐃᓄᔾᔪᐊᕐᒧᑦ, 
ᐊᑖᑕᑦᓯᐊᖓ ᑎᑭᓚᐅᖅᓯᒪᔪᖅ ᖃᔭᒃᑯᑦ ᑕᕝᕙᐅᕗᑏᕆᐊᖅᑐᖅᖢᓂ 
ᐊᑦᓱᓇᐃᕆᐊᖅᑐᖅᓱᓂ, ᐅᖃᓚᐅᖅᓯᒪᔪᖅ ᐃᓚᒥᓂᒎᖅ ᕿᒪᕉᑎᔪᓐᓇᖖᒋᓐᓇᒥ.

ᐊᕐᕌᒍᑦ 40 ᐊᓂᒍᖅᑎᓪᓗᒋᑦ, ᐊᖓᔪᒐ ᓵᒧᐃᓕ ᐃᖅᑲᐅᒪᔪᖅ ᐊᐅᓪᓚᓯᒐᒥᒃ 
ᓈᓚᖕᓂᖃᖅᑎᓪᓗᒋᑦ ᐋᑐᕚᒥ: “ᐃᖅᑲᐅᒪᔪᖓ, ᓄᓗᕋᓚᐅᕐᒥᖕᒪᑦ−
ᓄᓗᕋᖃᑦᑕᐅᑎᓪᓗᑎᒃ ᐊᑦᓱᓇᐃᖃᑦᑕᐅᑎᓪᓗᑎᒃ, ᖁᕝᕕᐅᖅᑎᓪᓗᒋᑦ. 
‘ᖃᑕᖖᒍᑏᒃ, ᑕᑯᑲᓐᓂᓛᖅᑕᒋᑦ. ᐅᑎᓛᖅᑐᖓ.’ ᐅᓄᖅᑐᑦ ᑕᐃᒪᐃᓕᐅᓚᐅᖅᑐᑦ 
ᐅᒥᐊᕐᔪᐊᖅ ᐊᐅᓪᓚᓯᖕᒪᑦ.”

ᑭᓯᐊᓂ ᐅᓄᖅᑐᑎᒍᑦ ᐅᑎᓚᐅᖅᓯᒪᖖᒌᓐᓇᖅᑐᒍᑦ.

ᐋᓇ ᐅᕙᓐᓄᑦ ᐅᖃᓚᐅᖅᓯᒪᔪᖅ ᐅᔾᔨᕐᓇᖅᑐᒥᒃ ᓂᒡᓚᖅᐸᓪᓕᐊᓕᓚᐅᖅᓯᒪᔪᖅ 
ᖃᒡᓕᖕᒪᑕ ᖁᑦᑎᒃᑐᕐᒧᑦ. ᖃᓂᒋᔮᓂ ᒥᑦᑎᒪᑕᓕᐅᑉ, ᖃᖅᑲᕐᓂᒃ 
ᐃᔨᒋᓪᓗᑎᒃ ᖁᑦᑎᒃᓯᕙᓪᓕᐊᑐᐃᓐᓇᖅᑑᔮᖅᖢᑎᒃ ᑕᐃᒪᖖᒐᓕᒫᖅ, 
ᑰᒑᓗᖕᓂᒃ ᐊᖏᔪᐊᓗᖕᓂᒃ ᑕᑯᓇᓱᒋᓚᐅᖅᓯᒪᔪᖅ ᐊᑯᓐᓂᖏᑎᒍᑦ ᑰᒃᑐᑦ. 
ᑭᖑᓂᐊᒍᑦ ᖃᐅᔨᓕᓚᐅᖅᓯᒪᔪᖅ ᖃᐅᓪᓗᖅᑕᐅᓇᓱᒋᓚᐅᖅᑕᖏᑦ, 
ᑰᒃᑐᐊᓗᐃᑦ ᓱᓇᐅᕝᕙ ᓯᑯᐃᑦ; ᓯᕐᒦᑦ! ᐅᒥᐊᕐᔪᐊᖅ ᓄᖅᑲᕐᒪᑦ ᒥᑦᑎᒪᑕᓕᖕᒧᑦ 
ᕿᑭᖅᑖᓗᖕᒥ ᐊᐃᒃᓯᖅᖢᑎᒃ “ᐃᑲᔪᕆᐊᖅᑐᓂᒃ.” ᐱᖓᓱᐃᖑᓚᐅᖅᑐᑦ ᐃᓚᒌᑦ 
ᒥᑎᒪᑕᓕᖕᒥᑦ ᐅᐊᖕᓇᒃᑲᓐᓂᕐᒧᙵᐅᔪᑦ ᐅᕙᑦᑎᓐᓂᑦ. ᐅᑯᐊᖑᓚᐅᖅᑐᑦ 
ᐃᓚᖏᑦ, ᓴᐃᒪᓐ ᐊᒃᐸᓕᐊᐱᒃ, ᓵᒥᐅᓪ ᐊᕐᓇᑲᓪᓚᒃ, ᔭᐃᐱᑎᓗ ᐊᒪᕈᐊᓕᒃ,  
ᓂᕈᐊᖅᑕᐅᓚᐅᖅᓯᒪᔪᓪᓗ ᐃᑲᔪᖁᔭᐅᓪᓗᑎᒃ ᐃᓄᔾᔪᐊᕐᒥᐅᓂᒃ, ᐅᕙᒍᑦ 
ᐃᓄᔾᔪᐊᕐᒥᖖᒑᖅᑐᒍᑦ, ᓱᖏᐅᑎᔭᕆᐊᖃᓚᐅᖅᓯᒪᔪᒍᑦ ᐊᔾᔨᐅᖖᒋᑦᑐᕐᒧᑦ 
ᖁᑦᑎᒃᑑᑉ ᖃᓄᐃᑦᑑᓂᖓᓄᑦ.

ᐃᓄᔾᔪᐊᕐᒥᐅᑦ ᓄᓇᑖᕐᓂᐊᕋᓱᒋᓚᐅᖅᓯᒪᔪᑦ ᖃᓂᒃᓴᕐᓗᑎᒃ ᐃᓚᒥᓂᒃ, 
ᐃᓄᐃᑦ ᐃᓅᖃᑎᒋᔭᖏᑦ ᐃᓅᓯᓕᒫᕌᓗᖕᒥᓂᒃ. ᑭᓯᐊᓂᓕ ᓰᑏ ᕼᐊᐅ 
ᑎᑭᐅᑎᕙᓪᓕᐊᓕᕐᒪᑦ ᑯᕇᒡ ᕼᐋᐸᒧᑦ ᒥᑦᑎᒪᑕᓕᖕᒥᐅᑦ ᐃᓚᒌᖑᔪᑦ 
ᖃᐅᔨᓕᑕᐃᓐᓇᓚᐅᖅᓯᒪᔪᑦ ᐱᖓᓱᐃᓄᑦ ᓄᓇᓅᖅᑕᐅᓂᐊᖅᑐᑦ. 
ᑎᑎᕋᕐᕕᖕᒥᐅᑕᐃᑦ ᐊᓪᓚᑦᓯᓕᓚᐅᖅᑐᑦ ᑭᒃᑯᑦ ᑯᕇᒡ ᕼᐋᐸᒨᕐᓂᐊᕐᒪᖔᑕ, 
ᑭᒃᑯᑦ ᖃᐅᓱᐃᑦᑐᕐᒨᕐᓂᐊᕐᒪᖔᑕ, ᑭᒃᑯᓪᓗ ᓴᓇᖖᒍᐊᕐᕕᓕᐊᕐᓂᐊᕐᒪᖔᑕ. ᔮᓐ 
ᐊᒪᕈᐊᓕᐅᑉ ᐅᖃᐅᓯᕆᑦᑎᐊᖅᓯᒪᔮᓗᐊ: “[ᐅᕙᒍᑦ] ᐅᐃᒻᒪᑐᐃᓐᓇᓚᐅᖅᓯᒪᔪᒍᑦ 
ᐱᔾᔪᑎᒋᓪᓗᒍ ᐅᕙᑦᑎᓐᓄᑦ ᐊᖏᕈᑎᓂᒃ ᐅᖃᓚᐅᖅᓯᒪᖕᒪᑕ ᐅᕙᑦᑎᓐᓂᒎᖅ 
ᐊᕕᑎᑦᑎᔾᔮᖖᒋᑦᑐᑦ... ᐃᖅᑲᐅᒪᔪᖓ ᐅᒥᐊᕐᔪᐊᑉ ᖄᖓᓃᑎᓪᓗᑕ, ᓰᑏ 
ᕼᐊᐅ, ᐊᕐᓇᓕᒫᓪᓗ ᕿᐊᓯᓚᐅᖅᓯᒪᔪᑦ. ᐊᕐᓇᐃᓪᓗ ᕿᐊᓕᕐᒪᑕ, ᕿᒦᑦ 
ᒥᐊᒡᒎᖃᑕᐅᔪᐊᓘᓕᓚᐅᖅᓯᒪᔪᑦ. ᐅᒡᒋᐊᓇᖅᑐᐊᓘᓚᐅᖅᓯᒪᔪᖅ.” 

ᐋᓇ ᐅᖃᓚᐅᖅᓯᒪᔪᖅ ᓲᕐᓗᒎᖅ ᖁᐊᖅᓵᖅᖢᑎᒃ ᐃᖅᓯᓂᕐᒧᑦ 
ᐅᓕᒃᑕᐅᓚᐅᖅᑐᑦ. “ᐃᓱᒪᓚᐅᖅᓯᒪᔪᒍᑦ ᑕᒪᐃᑕ ᑲᑎᖖᒐᐅᕐᓂᐊᖅᑐᑦ, 
ᐊᕕᒃᑐᖅᓯᒪᖖᒋᓪᓗᑕ,” ᐃᖅᑲᐅᒪᔪᖅ. “ᐱᖃᓐᓇᕆᓚᐅᖅᓯᒪᒐᒃᑯ ᓯᐊᕋ 
ᓴᓪᓗᕕᓂᖅ. ᐅᖃᐅᔾᔭᐅᒐᑦᑕ ᐊᔾᔨᒌᖖᒋᑦᑐᓄᑦ ᓄᓇᓅᖅᑕᐅᓂᐊᖅᑐᒍ ᓯᐊᕋᓗ 
ᐅᕙᑎᓐᓃᔾᔭᖖᒋᑦᑐᖅ, ᐃᖅᓯᓂᐊᓪᓗᖕᒧᑦ ᐊᓇᐅᔭᐅᓚᐅᖅᓯᒪᔪᖓ!”

ᖃᖓᓕᒫᖅ ᑐᓵᓕᕌᖓᒃᑯ ᖃᓄᐃᓕᓚᐅᕐᒪᖔᑦ ᐅᒥᐊᕐᒥ, 
ᑕᐅᑐᙳᐊᖃᑦᑕᖅᑕᕋ ᐱᓕᐳᓯ ᐊᐃᕙᖃᑎᖃᖅᑐᖅ  ᓂᐱᖁᖅᑐᓪᓗᓂ 
ᒪᒃᑯᒃᑐᕐᒥᒃ ᓵᒧᐃᓕᒥᒃ, ᐊᕐᕌᒍᖃᑐᐃᓐᓇᖅᑐᖅ 17-ᓂᒃ ᑕᐃᔅᓱᒪᓂᐅᑎᓪᓗᒍ, 

ᐊᐅᓚᖅᑎᑕᐅᖃᑕᐅᔭᕆᐊᖃᖅᑎᓪᓗᒍ ᑖᒧᓯ ᐊᒪᕈᐊᓕᐅᑉ 
ᐃᓚᖏᓐᓃᖃᑕᐅᓪᓗᓂ ᓴᓇᖖᒍᐊᕐᕕᖕᒧᑦ. ᓱᓕ ᐊᑕᐅᓯᑐᐃᓇᕐᒥᒃ ᐊᕐᕌᒍᒥᒃ 
ᒪᓕᒐᖅᑎᒍᑦ ᐃᒥᓂᕿᓕᕈᓐᓇᕋᓗᐊᖅᑎᓪᓗᒍ ᖃᓪᓗᓈᑦ ᓄᓇᕐᔪᐊᖏᑦ 
ᒪᓕᒃᖢᒋᑦ, ᑕᐅᑐᒍᓯᖏᑦ ᐃᓄᔾᔪᐊᕐᒥᐅᑦ, ᓱᓕ ᓄᑲᑉᐱᐊᖑᓚᐅᖅᑐᖅ. ᐱᓕᐳᓯᐅᑉ 
ᐅᖃᐅᑎᓚᐅᖅᓯᒪᒑᖓ, “ᖃᐅᔨᒐᒃᑯ ᓄᑲᕋ, ᐊᑖᑕᐃᑦ, ᐊᐃᕙᓂᐊᓚᐅᖖᒋᑦᑐᖅ, 
ᓂᓪᓕᓕᓚᐅᖅᓯᒪᔪᖓ ᐅᖃᖅᖢᖓ  ᓵᒧᐃᓕ ᐃᓚᐃᔭᓯᐊᓗᒃ 
ᓄᑲᑉᐱᐊᑐᐃᓐᓇᖅ. ᐊᓈᓇᖓᓂᑦ ᕿᒪᕉᑎᑎᒍᓐᓇᖖᒋᑕᓯ. ᖃᓄᐃᓐᓂᐊᕐᒪᓪᓕ 
ᐃᕐᓂᓕᔭᖏᓪᓗᓂ?” 

ᐱᓕᐳᓯᐅᑉ ᑭᐅᒪᓂᖓ ᐱᔾᔪᑎᒋᓪᓗᒍ ᒪᒃᑯᒃᑐᖅ ᓵᒧᐃᓕ 
ᑲᔪᓯᓕᓚᐅᖅᑐᖅ, ᑭᓯᐊᓂ ᐊᐃᑖᖑᔫᒐᓗᐊᖅ ᓯᒥᐅᓂᐅᑉ ᐊᐃᕙᓂᖓ 
ᐊᐅᓪᓚᖅᑎᑕᐅᓇᓱᖕᓂᖓᓄᑦ ᖃᐅᓱᐃᑦᑐᕐᒧᑦ ᐱᐅᖖᒋᑦᑐᕐᒥᒃ 
ᓴᖅᑭᑎᑦᓯᓚᐅᖅᑐᖅ. ᓯᒥᐅᓂᐅᑉ ᐅᖃᐅᑎᓚᐅᖅᓯᒪᒑᖓ ‘ᓴᐃᒪᓐ 
ᐊᒃᐸᓕᐊᐱᒡᓗ ᐃᓚᖏᓪᓗ ᐊᑕᐅᓰᖑᓚᐅᖅᑐᑦ ᓂᕈᐊᖅᑕᐅᓪᓗᑎᒃ 
ᓴᓇᖖᒍᐊᕐᕕᖕᒧᑦ. ᐊᖓᔪᒃᓴᕋ ᑖᒧᓯ ᐊᒪᕈᐊᓕᒃ,  ᐱᔾᔪᑎᑐᐊᕆᓚᐅᖅᑕᕋ 
ᕿᒪᖕᓂᐊᕈᒃᑯ ᐃᓄᔾᔪᐊᖅ, ᓂᕈᐊᖅᑕᐅᓚᐅᖅᑐᖅ ᐊᐃᑉᐸᕆᖃᓯᐅᑎᔭᐅᓪᓗᓂ 
ᐃᓚᒌᖑᔪᕐᓂᑦ ᑕᐅᕗᖖᒐᖁᔭᐅᓪᓗᓂ. ᓄᖅᑲᖅᑎᑦᓯᓇᓱᖕᓂᕋ ᓲᕐᓗ 
ᑐᓵᖖᒋᑦᑐᓄᑦ ᓯᐅᑎᓕᖕᓅᓚᐅᖅᑐᑦ ᑐᑭᖃᓚᐅᖖᒋᑦᑐᕐᓗ ᐊᐅᓚᑦᓯᔪᓄᑦ. 
ᖃᓄᐃᓕᕖᕈᓚᐅᖅᑐᖓ.” ᓯᒥᐅᓂ ᕿᒪᐃᓚᐅᖅᑐᖅ ᐃᓄᔾᔪᐊᕐᒥᒃ 
ᐱᖃᑎᖃᖅᖢᓂ ᒪᒃᑯᒃᑐᕐᒥᒃ ᓄᓕᐊᕐᒥᓂᒃ, ᓯᐊᕋᒥᒃ,  ᑕᐃᔅᓱᒪᓂᐅᑎᓪᓗᒍ 8-ᓂᒃ 
ᑕᖅᑭᓂᒃ ᓇᔾᔨᓚᐅᖅᑐᖅ ᓯᕗᓪᓕᖅᐹᕐᒥᒃ ᕿᑐᕐᖓᑖᕆᓂᐊᖅᑕᖓᓂᒃ, 85-ᓂᒡᓗ 
ᐊᕐᕌᒍᓕᒃ ᐊᓈᓇᑦᓯᐊᖓ. ᐸᐅᓪ ᐊᒪᕈᐊᓕᒃ ᐃᓅᓚᐅᖅᓯᒪᔪᖅ ᓰᑏ ᕼᐊᐅᒥ 
ᑲᐱᑕᖓᓂᒡᓗ ᐅᒥᐊᕐᔪᐊᑉ ᓴᐅᓂᖅᑖᖅᖢᓂ, ᐸᐅᓪ ᕗᐊᓂᐊᐃᒥᒃ.

ᑕᐅᑐᓚᐅᖅᑐᑦ ᐅᒥᐊᕐᔪᐊᕐᒥ ᓰᑏ ᕼᐊᐅᒥ ᑕᐃᔅᓱᒪᓂ ᐅᓪᓗᕐᒥ 
ᖃᓄᐃᓕᔪᖃᓚᐅᕐᒪᖔᑦ ᐃᓅᓯᓕᒫᖏᓐᓂ ᐳᐃᒍᓚᐅᖅᓯᒪᔾᔮᖖᒋᑦᑐᑦ.

* * *

ᓄᓈᕋᑦᑕ ᑯᕇᒡ ᕼᐋᐸᒥ, ᐱᓕᐳᓯ ᐅᔾᔨᕈᓱᓚᐅᖅᓯᒪᔪᖅ ᓇᖕᒥᓂᖁᑎᒋᔭᐅᔪᑦ 
ᐅᓯᖏᐊᖅᑕᐅᑎᓪᓗᒋᑦ, ᑭᓯᐊᓂ ᑕᑯᓚᐅᖖᒋᑦᑐᖅ ᐅᒥᐊᕌᓗᖕᒥᒃ 
ᐊᑐᒐᒃᓴᑦᑎᓐᓂᒃ. “ᑭᖑᓂᐊᒍᑦ ᑯᕇᒡ ᕼᐋᐸᒦᓕᖅᑎᓪᓗᑕ, ᐅᖃᐅᔾᔭᐅᓚᐅᖅᑐᒍᑦ 
ᐊᓯᖔᖓᓅᖅᑕᐅᓂᐊᖅᑐᒍᑦ ᓄᓇᒧᑦ ᐸᓖᓯᒃᑯᑦ ‘ᐅᒥᐊᕌᓗᐊᓄᑦ,’” ᐋᓇ 
ᐅᖃᓚᐅᖅᑐᖅ, “ᐊᓱᐃᓛᒃ ᕿᓂᓚᐅᖅᑐᖓ ‘ᐅᒥᐊᕌᓗᖕᒥᒃ’ ᑭᓯᐊᓂᓕ 
ᑕᑯᓕᓚᐅᖅᑐᖓ  ᐊᑦᑕᕐᓇᖖᒋᑦᑐᑲᓚᖕᒥᒃ ᓇᐃᑦᑑᓪᓗᓂ ᐅᒥᐊᕐᒥᒃ ᑭᓴᖅᓯᒪᔪᖅ 
ᐃᒫᓂ ᓵᖓᓂ ᑯᕆᒡ ᕼᐋᐸᐅᑉ”. ᓂᕆᐅᓚᐅᖅᑐᖅ ᐅᒥᐊᕐᒥᒃ ᐊᖏᓂᖓᑕ 

ᐊᔾᔨᖓᓂ ᐊᑖᑕᑦᓯᐊᑦᑕ 45-ᓂᒃ ᐃᓯᒐᓂ ᑕᑭᓂᓕᒃ ᐅᒥᐊᕌᓗᖓᑎᑐᑦ 
ᐃᓄᔾᔪᐊᕐᒥ.

“ᓇᐅᒡᓕ ᑕᒑ ᐅᒥᐊᕌᓗᒃ ᐊᑐᖃᑦᑕᓚᖓᔭᕗᑦ?” ᐱᓕᐳᓯ ᐊᐱᕆᔪᖅ 
ᐅᒥᐊᕐᔪᐊᓕᕆᔨᓂᒃ. ᐅᖃᐅᔾᔭᐅᓚᐅᖅᑐᖅ  ᖃᔭᕆᐊᓂᒃ ᐊᑐᖃᑦᑕᕆᐊᖃᓚᖓᔪᑦ 
ᐊᐃᕕᖅᓯᐅᕐᓗᑎᒃ. ᐅᖃᓚᐅᖅᑐᖅ, “ᐊᐅᑲ, ᑕᒪᓐᓇ ᐱᐅᖖᒋᑦᑐᖅ! ᖃᐅᔨᕕᓰ 
ᖃᓄᑎᒋ ᐅᓗᕆᐊᓇᖅᑎᒋᖕᒪᖔᑕ ᐊᐃᕕᕐᓂᐊᕋᓱᐊᕆᐊᒥᒃ ᖃᔭᕆᐊᑐᐃᓇᕐᒨᑦ?” 
ᐊᐃᕖᑦ ᑕᑭᓂᓖᑦ ᖁᓕᓂᒃ ᐃᓯᒐᖕᓂᒃ, ᑎᓴᒪᓂᒡᓗ ᐃᓯᒐᖕᓂᒃ ᑐᑭᒧᑦ 
ᐅᖁᒪᐃᓐᓂᖃᖅᖢᑎᒡᓗ 2 ᑕᐅᓴ ᐸᐅᓂᒃ. ᓇᒃᓴᓚᐅᖅᑐᒍᑦ 20-ᓂᒃ  
ᐃᓯᒐᖕᓂᒃ ᑕᑭᓂᓕᑐᐃᓐᓇᕐᒥᒃ ᑕᓯᖅᓯᐅᑎᓂᒃ ᖃᔭᕆᐊᓂᒃ ᓇᒃᓴᖅᑕᕗᑦ. 
7.5-ᓂᒃ ᓴᖖᒋᓂᓕᒃ ᐊᐅᓚᐅᑏᑦ. ᑭᖑᓂᐊᒍᑦ, ᐊᐅᓚᑦᓯᔩᑦ ᐅᖃᓚᐅᖅᑐᑦ 
ᐸᓖᓯᒃᑯᑦ ᐸᓖᓯᒃᑯᕕᖕᒥ ᐊᑐᖅᑐᐊᖅᑎᑦᓯᒐᔭᖅᑐᑦ ᑖᒃᑯᓂᖓ ᐸᓖᓯᒃᑯᑦ 
ᐅᒥᐊᖏᓐᓂᒃ − 32-ᓂᒃ ᐃᓯᒐᓂᒃ ᑕᑭᓂᓕᒃ, 65 ᓴᖖᒋᓂᓕᖕᓂᒃ ᐊᐅᓚᐅᑎᓕᒃ 
ᐅᒥᐊᖅ − ᐊᐃᕕᖅᓯᐅᕈᑎᒃᓴᖓ, ᑭᓯᐊᓂ ᑖᓐᓇ ᐃᓚᒋᖃᓯᐅᑎᑐᐃᓇᓚᐅᖅᑕᖓ 
ᑕᒻᒪᕈᑕᐅᔪᓂ.

ᑕᐃᔅᓱᒪᓂ ᑎᑭᒃᑲᑦᑕ ᑯᕇᒡ ᕼᐋᐸᒧᑦ, ᓴᐃᒪᓐ ᐊᒃᐸᓕᐊᐱᒡᓗ ᑖᒧᓯ 
ᐊᒪᕈᐊᓕᒡᓗ ᐃᓚᖏᓪᓗ ᓅᑕᐅᓕᓚᐅᖅᑐᑦ ᓰᑏ ᕼᐊᐅᒥᑦ ᓄᑖᕐᒧᑦ ᓯᑯᓯᐅᑎᒧᑦ, 
ᑏᐳᕐᕕᐅᓪᒧᑦ ᐊᕙᑕᕐᒧᑦ. ᓴᒧᐃᓕ ᐊᕐᓇᑲᓪᓚᒃ ᐅᖃᐅᔾᔭᐅᓚᐅᖅᑐᖅ 
ᓴᓇᖖᒍᐊᕐᕕᓕᐊᕐᓂᐊᖅᑐᕉᖅ. ᐳᐃᒍᕈᓐᓇᖖᒋᑦᑐᖅ ᓄᒃᑎᖅᑎᓕᕐᒪᒋᑦ ᐱᖁᑎᓂ 
ᐃᒻᒥᓃᓐᓇᖅ ᓰᑏ ᕼᐊᐅᒥᑦ ᐊᕙᑕᕐᒧᑦ, ᐅᒥᐊᕐᔪᐊᑉ ᐃᖅᑲᓇᐃᔭᖅᑎᖏᑦ 
ᖁᖖᒋᐊᑐᐃᓐᓇᓚᐅᖅᑐᑦ ᐊᒃᓱᕈᖅᑎᓪᓗᑕ ᐅᖁᒪᐃᑦᑐᓕᕆᑎᓪᓗᑕ, 
ᐃᓚᐅᓪᓗᑎᒃ ᐊᖏᔪᐊᓘᒃ ᖃᒧᑎᖏᒃ, ᑐᐱᖓ, ᐃᓚᓕᒫᖏᑕᓗ 
ᐱᖁᑎᖏᑦ. ᓇᑉᐸᓪᓗᐊᖓᓂᒃ ᐱᔭᕇᖅᑎᓪᓗᒍ ᐊᐅᓚᑦᓯᔨᐅᖃᑕᐅᔪᖅ 
ᑐᖅᖢᓚᓕᓚᐅᖅᑐᖅ ᐊᒻᒧᑦ ᐅᖃᖅᖢᓂ ᓴᓇᖖᒍᐊᕐᕕᓕᐊᔾᔮᔪᓐᓃᖅᑐᕉᖅ. 
ᐊᐅᓚᑦᓯᔨ ᐅᖃᓕᓚᐅᖅᑐᖅ ᐊᕐᓇᑲᓪᓚᖕᒧᑦ ᐅᑎᖅᑎᑦᑎᐅᖅᑲᐃᖁᔨᓪᓗᓂ ᓰᑏ 
ᕼᐊᐅᒧᑦ.  ᑕᒪᕐᒥᓕᒫᕌᓗᒃ ᐅᑎᖅᑎᐅᖅᑲᓚᐅᖅᑕᖏᑦ, ᐃᑲᔪᖅᑕᐅᖖᒋᑦᑎᐊᖅᖢᓂ 
ᐅᒥᐊᕐᔪᐊᑉ ᐃᖅᑲᓇᐃᔭᖅᑎᖏᓐᓄᑦ. ᓱᓇᐅᕝᕙ ᐊᐅᓚᑦᓯᔨᒻᒪᕇᑦ ᑕᒻᒪᖅᑐᕕᓃᑦ 
ᐊᒃᐸᓕᐊᐱᐅᓇᓱᒋᓐᓈᓪᓗᑎᒃ. ᑖᓐᓇ ᑕᕝᕙ ᐃᔾᔭᒐᒃᓴᖅ ᖃᓄᑎᒋ 
ᐋᖅᑭᒃᓱᑦᑎᐊᖅᓯᒪᓚᐅᖖᒋᒻᒪᖔᑕ  ᐃᒃᐱᖕᓂᐊᑎᒋᓚᐅᖖᒋᒻᒪᖔᑕᓗ ᒐᕙᒪᒃᑯᑦ 
ᓄᒃᑎᖅᑎᕆᕙᓪᓕᐊᑎᓪᓗᒋᑦ. ᐊᑲᐅᒦᒡᓕ ᐅᕙᒍᑦ ᓄᓇᕕᓂᓕᐊᓚᐅᖅᑐᒍᑦ, 
ᑎᑭᐅᑎᔪᓐᓇᓚᐅᖖᒋᒻᒪᑕ ᓴᓇᖖᒍᐊᕐᕕᖕᒧᑦ ᓯᑯ ᐱᔾᔪᑕᐅᓪᓗᓂ, ᑕᐃᒪᐃᒻᒪᑦ 
ᓅᑕᐅᔪᑦ ᑕᐅᕗᖖᒐᖅᑕᐅᓂᐊᓚᐅᖅᑐᑦ ᐅᕙᑦᑎᓐᓃᑐᐃᓐᓇᓕᓚᐅᖅᑐᑦ.

ᐅᑕᖅᑭᔭᕆᐊᖃᓚᐅᖅᑐᒍᑦ ᑯᕇᒡ ᕼᐋᐸᒥ ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ 
ᐸᓖᓯᒃᑯᑦ ᑲᔪᓯᑎᓪᓗᒋᑦ ᐊᖏᕈᑎᒋᓚᐅᖅᑕᒥᖕᓂ ᐊᒃᑲᓐᓅᕙᖓ ᐊᖁᑎᐅᓪᓗᑎᒃ 

ᐊᐃᕕᕋᓱᒃᑐᓂᒃ. ᐊᕐᓇᑲᓪᓚᒃ ᐅᖃᓚᐅᖅᑐᖅ ᑕᐃᔅᓱᒪᓂᑐᐊᕉᖅ ᐸᓖᓯᒃᑯᑦ 
ᐃᑲᔪᓚᐅᖅᓯᒪᔪᑦ ᐊᐃᕕᕋᓱᒃᑐᓂᒃ. ᑭᖑᓂᐊᒍᑦ ᐊᐃᕕᕋᓱᓚᐅᖅᑎᓪᓗᒋᑦ, 
ᓂᕿᖓᓂᒡᓘᓐᓃᑦ ᐅᑎᐅᔾᔨᓚᐅᖖᒋᑦᑐᑦ ᑕᖕᒫᕐᕕᑦᑎᓐᓄᑦ ᓄᓇᕕᓂᕐᒧᑦ, 
ᐅᓯᖏᐊᑐᐃᓐᓇᖅᖢᑎᒃ ᓂᕿᒥᒃ ᕿᑭᖅᑖᕐᔪᑯᓗᖕᒧᑦ ᐱᖓᓱᓂᒃ ᑭᓛᒥᑕᒥᒃ 
ᐅᖓᓯᖕᓂᓕᖕᒧᑦ.

ᐊᒃᑲᒐ ᐱᓕᐳᓯ ᐃᖅᑲᐅᒪᔪᖅ ᐃᖏᕐᕋᓪᓗᑎᒃ ᑯᕇᒡ ᕼᐋᐸᒥᑦ ᓄᓇᕕᓂᕐᒧᑦ: 
“ᐊᖅᑯᓵᓚᐅᖅᑐᒡᒎᖅ ᖃᓄᐃᑦᑑᔮᖖᒋᑦᑐᓂᒃ ᓄᓇᖃᕐᕕᒋᔭᕆᐊᒃᓴᖅ 
ᑭᓯᐊᓂ ᐃᖏᕐᕋᐃᓐᓇᑐᐃᓐᓇᓚᐅᖅᑐᑦ ᓄᓇᑦᑎᐊᕙᖕᓂᒃ ᖁᖖᒋᐊᓯᓪᓗᑕ 
ᐅᓄᖅᑐᓂᒃ  ᖃᖅᑲᓄᖖᒐᐅᑐᐃᓐᓇᖅᑐᒍᑦ. ᑭᖑᓂᐊᒍᑦ ᐅᔾᔨᕈᓱᓕᓚᐅᖅᑐᖓ 
ᑐᕌᓪᓗᐊᑦᑎᐊᖅᑎᓪᓗᑕ ᐊᖏᔪᐊᓗᖕᒧᑦ ᖃᖅᑲᒧᑦ ᐃᓐᓈᕈᑐᐃᓐᓇᐅᔮᖅᑐᕐᒧᑦ. 
ᐃᓱᒪᓚᐅᖅᓯᒪᔪᖓ ᐊᖁᑎᐅᔪᖅ ᐅᒥᐊᕐᒧᑦ ᐊᓯᐅᓇᓱᒋᓚᐅᖅᓯᒪᔭᕋ.” ᐊᖁᑎ, 
ᑭᖑᓂᐊᒍᑦ ᖃᐅᔨᓕᓚᐅᖅᑕᕗᑦ ᐊᓯᐅᒪᓚᐅᖖᒋᑦᑐᖅ. ᑐᕌᓪᓗᐊᑦᓯᐊᓚᐅᖅᑐᖅ 
ᓄᓇᕕᓂᕐᒧᑦ. 

ᓄᓇᕕᓂᐅᑉ ᓇᓃᓐᓂᖓ ᕿᑎᖓᓃᑦᑐᖅ ᓂᒋᖅᐸᓯᐊᓂ ᓯᒡᔭᖅᐸᓯᐊᓂ 
ᐊᐅᓱᐃᑦᑑᑉ ᕿᑭᖅᑕᖓᑕ. ᑭᓯᐊᓂ ᖃᒡᓕᑎᒋᒍᕕᑦ ᐅᓄᖖᒋᑦᑐᓂᒃ ᕼᐊᓐᓇᓚᓂᒃ 
ᒦᑕᓂᒃ ᑕᑯᔪᓇᖅᓯᑕᐃᓇᕋᔭᖅᑕᑦ ᒪᓕᖃᐅᕐᓂᖓ. ᑐᐊᐸᐅᓂᐅᔪᖅ ᓯᒡᔭᖓ 
ᐃᓱᐊᓂ ᖃᖅᑲᐅᑉ ᐊᖏᓂᖓ ᐃᒻᒪᖃ 100 ᒦᑕᓂᑦ 500 ᒦᑕᓄᑦ 
ᖃᖅᑲᓕᒃ ᓇᖕᒥᓂᖅ ᖁᑦᑎᒃᑐᐊᓘᖕᒪᑦ ᖁᑦᑎᓗᐊᒧᑦ ᑕᑯᔭᒃᓴᐅᔪᖅ 160 
ᑭᓛᒥᑕᓂᒃ ᐅᖓᓯᒃᑎᒋᓪᓗᑎᑦ. ᐅᐱᓐᓇᕋᓂ ᐃᓄᔾᔪᐊᕐᒥᐅᑦ ᑕᑕᒥᓚᐅᖅᑐᑦ 
ᓂᐅᔭᐅᑐᐃᓐᓇᕋᒥᒃ ᑕᐃᒪᐃᑦᑐᕐᒧᑦ ᓄᓇᒧᑦ.

ᓄᓈᕋᑦᑕ, ᖃᖅᑲᑐᐃᓐᓇᐅᓚᐅᖅᑐᖅ ᐱᕈᖅᑐᖃᓗᐊᖏᖦᖢᓂ; 
ᓯᒡᔭᑐᐃᓐᓇᖅ ᑭᓱᑕᖃᕋᓂᓗ. ᐱᓯᒪᔭᑐᐊᕆᓚᐅᖅᑕᕗᑦ ᒪᖃᐃᓯᐅᑎᕗᑦ, 
ᓈᒻᒪᑐᐃᓐᓇᖅᑐᑦ ᑲᓇᖕᓇᖅᐸᓯᐊᓄᑦ ᑕᓯᐅᔭᕐᔪᐊᑉ ᓯᓚᖓᓄᑦ. 
ᐃᒡᓗᒃᓴᖅᑕᖃᖖᒋᑦᑐᖅ ᓴᓇᔭᒃᓴᕐᒥᒃ ᐅᖅᑯᐃᕕᒃᓴᕐᒥᒃ, ᐱᕗᑦ ᑭᓯᐊᓂ. ᐊᕐᓇᑲᓪᓚᒃ 
ᐃᖅᑲᐅᒪᒐᔪᓚᐅᖅᑐᖅ ᓯᕗᓪᓕᖅᐹᑦᑎᐊᕐᒥ ᐅᓪᓗᕐᒥ ᐅᓗᕆᐊᓇᖅᑐᐊᓗᖕᒥᒃ 
ᐃᒃᐱᖕᓇᖅᑐᖅᑕᖃᓚᐅᖅᑐᖅ. ᐸᓖᓯᒃᑯᑦ ᐅᒥᐊᖏᑦ ᐊᐅᓪᓚᕐᒪᑕ, ᐃᒃᐱᖕᓇᖅᑐᖅ 
ᕿᒪᒃᑕᐅᓂᖅ ᐃᒃᐱᖕᓇᖅᑐᖅᑕᓕᐊᓘᓕᓚᐅᖅᑐᖅ. “ᑕᒫᓂᑦᑐᒍᑦ, ᓂᐅᔭᐅᓪᓗᑕ, 
ᐱᖓᓱᐃᑦ ᕿᑐᕐᖓᕆᐊᒃᑑᑏᑦ ᐃᓚᒌᒃᑑᑏᑦ ᐅᓄᖅᑐᑦ ᐅᓄᖖᒋᓛᓪᓗ ᕿᒻᒦᑦ 
ᐱᖓᓲᔪᖅᑐᑦ ᕿᒧᒃᓯᕈᑏᑦ ᕿᒥᖅᑯᑎᒃᓴᖃᖏᑦᑎᐊᖅᑐᑦ.” ᐳᐃᒍᕈᓐᓇᓚᐅᖖᒋᑦᑐᖅ 
ᖃᓄᖅ ᐊᖑᓇᓱᒋᐊᖅᐸᓚᐅᕐᒪᖔᑦ ᐊᖑᓇᓱᖃᑎᒋᓪᓗᓂᐅᒃ ᐃᓄᑦᓯᐊᖅ ᒪᒃᐸ 
ᐅᒥᐊᑲᓪᓚᑯᓗᖕᒥᓂᒃ ᐃᐳᑕᒐᕐᒥᒃ ᐅᒥᐊᕐᒥᒃ. ᐅᑎᐅᔾᔨᓚᐅᖅᑑᒃ ᐊᑕᐅᓯᕐᒥᒃ 
ᖃᐃᕈᓕᖕᒥᒃ ᓂᕆᑎᑦᓯᔾᔪᑎᒋᓂᐊᖅᑕᒥᓂᒃ ᐱᖓᓱᓂᒃ ᐃᓚᖐᓂᒃ  6-ᖑᔪᓪᓗ 
ᕿᒧᒃᓯᐅᑎᖏᑦ ᕿᒻᒦᑦ.

ᐅᖁᒪᐃᑦᑐᒃᑰᕐᓇᐅᑎᓪᓗᒍ, ᐊᓈᓇᒐ ᐅᓂᒃᑳᒃᑲᓐᓂᖃᑦᑕᓚᐅᖅᑐᖅ 

ᖃᓄᐃᒻᒪᑦ ᐃᓚᒋᔭᖏᑦ ᓂᕈᐊᖅᑕᐅᓚᐅᕐᒪᖔᑕ ᓅᑕᐅᖁᔭᐅᓪᓗᑎᒃ 
ᐅᖃᐅᓯᖃᖃᑦᑕᓚᐅᖅᑐᕐᓗ ᐊᖏᕈᑕᐅᓯᒪᔪᓂᒃ ᓴᖅᑭᓚᐅᖅᓯᒪᖖᒋᑦᑐᓂᒃ. 
ᓂᐱᖅᑯᖅᑐᓯᖃᑦᑕᓚᐅᖅᑐᖅ ᐅᖃᓪᓚᒃᖢᓂ ᑭᓇᒨᖖᒋᑦᑐᖅ ᐅᖄᓪᓗᓂ, 
ᐅᖃᐅᓯᕆᕙᓪᓕᐊᓪᓗᓂᒋᑦ ᑭᓱᓂᒃ ᐱᓯᒪᖖᒋᒻᒪᖔᑕ ᑭᓱᓂᒃ ᑭᖖᒎᒪᒃᖠᕐᒪᖔᑕ. 
ᐅᖃᓪᓚᖃᑦᑕᓕᓚᐅᖅᑐᖅ ᐃᓚᒌᒡᒎᖅ ᐅᖃᐅᔾᔭᐅᓚᐅᖅᑐᑦ ᐃᓅᓯᖏᑦ 
ᐱᐅᓯᕚᓪᓕᕋᔭᖅᑐᑦ ᖁᑦᑎᒃᑐᕐᒥ, ᓄᓇᐅᔭᕆᐊᖃᕐᒪᒡᒎᖅ ᓱᓇᓕᒫᓕᒃ, 
ᓇᒃᓴᕆᐊᖃᖅᑕᑐᐊᕆᓚᐅᖅᑕᖏᒡᒎᖅ ᐊᓐᓄᕌᖏᑦ, ᓯᓂᒃᑕᐅᑎᖏᑦ ᕿᐲᑦ, 
ᐊᖑᓇᓱᒍᑎᖏᑦ, ᑐᐱᖏᓪᓗ.

“ᐅᖃᐅᔾᔭᐅᓚᐅᖅᑐᒍᑦ ᓇᒃᓴᕆᐊᓕᑐᐊᕗᑦ ᐊᑐᕆᐊᖃᕐᓂᖅᐹᑐᐊᕗᑦ. 
ᐅᖃᐅᔾᔭᐅᓚᐅᖅᑐᒍᑦ ᐊᓯᓕᒫᖏᓐᓂᒃ ᑭᖖᒎᒪᔭᑦᑎᓐᓂᒃ ᐱᖃᖅᑎᑕᐅᓂᐊᖅᑐᒍᑦ,” 
ᐃᖅᑲᐅᒪᔪᖅ ᐊᒃᐸᓕᐊᐱᒃ.

ᑭᓱᓪᓗᐊᑕᐃᑦ ᑭᖖᒎᒪᔭᕗᑦ ᐱᓯᒪᖖᒋᑕᑐᐊᕆᓚᐅᖅᑕᕗᑦ ᐃᒡᓗᕗᓪᓗ 
ᑕᐃᒪᐃᓚᐅᖅᑐᖅ ᒐᕙᒪᒃᑯᓐᓂᖖᒑᖅᑐᑦ ᐊᖓᔪᖅᑲᐅᑏᑦ ᐅᕙᑦᑎᓐᓄᑦ 
ᐅᖃᓚᐅᖅᑐᑦ, ᖃᐅᔨᓯᒪᓕᖅᑐᖓ ᐊᕐᕌᒍᒐᓴᐃᑦ ᐊᓂᒍᖅᑎᓪᓗᒋᑦ ᐅᕙᒍᑦ 
ᐋᑕᐅᓚᐅᖅᑐᒍᑦ ᓄᓇᕕᓂᕐᒧᑦ ᑐᓂᔭᐅᓚᐅᖖᒋᑦᑐᒍᑦ ᑭᓱᐊᕐᔪᑯᓗᖕᒥᒡᓘᓐᓃᑦ! 
ᐊᐱᖅᑯᑎ ᐅᖅᑯᐃᕕᖃᖖᒋᓐᓂᖅ ᐱᔾᔪᑕᐅᓪᓗᓂ ᐅᖃᐅᓯᐅᓚᐅᖖᒋᑦᑎᐊᖅᑐᖅ 
ᐱᒻᒪᕆᐅᖕᒪᖔᑦ, ᑕᐃᒫᒃ ᐊᖓᔪᖅᑳᕗᑦ ᐅᖃᐅᔾᔭᐅᓚᐅᖖᒋᑦᑐᑦ 
ᐃᒡᓗᖃᖅᑎᑕᐅᔾᔮᖖᒋᑦᑐᑦ. ᐋᖅᑭᒃᓱᐃᔩᑦ ᐸᕐᓇᒃᓯᒪᓚᐅᖅᑐᑦ ᐅᕙᒍᑦ 
ᐃᒡᓗᓃᓐᓂᐊᕋᑦᑕ (ᐃᒡᓗᕕᒐᕐᓂ). ᑭᓯᐊᓂ ᖁᑦᑎᒃᑐᖅ ᐊᔾᔨᒋᖕᒪᒍ 
ᑲᔾᔨᖅᐸᓯᐊᓃᑦᑑᑉ ᐸᓂᕐᓂᖓ ᓈᒻᒪᒃᑐᕐᒥᓗ ᐊᐱᔪᓐᓇᖖᒋᑦᑐᖅ ᑎᓯᐱᕆᐅᑉ 

ᓯᕗᓂᐊᓂ ᓈᒻᒪᒃᑐᕐᒥ ᐃᒡᓗᓕᐅᕐᓂᐊᕐᓗᓂ (ᐃᒡᓗᕕᒐᖅ), ᐱᓗᐊᖅᑐᕐᒥᒃ 
ᐋᑕᐅᒐᑦᑕ.

ᖃᖅᑲᐃᑦ ᓄᓇᑐᔪᐊᓘᒻᒪᑕ, ᐊᒻᒪᓗ ᐊᖏᔪᐊᓗᖕᓂᒃ ᓯᕐᒥᖃᖅᖢᑎᒃ. 
ᓂᕈᒥᒃᑐᖅ ᐊᓂᖅᓵᕐᓇᖅ ᔨᐅᕋᑉᒥᖖᒑᕌᖓᑦ ᑲᑎᖃᑎᖃᖅᖢᓂ ᑲᓛᖦᖠᑦ 
ᓄᓇᖓᑕ ᓂᒡᓕᓇᖅᑐᖓᓂᒃ, ᑲᑎᑦᑕᕌᖓᒥᒃ ᑐᖁᑦᑎᔪᓐᓇᖅᑐᕐᒥᒃ 
ᐊᓄᕌᕈᓇᖅᑐᖅ, ᐊᐳᑎᓗ ᑲᑎᖅᓱᕈᓐᓇᖖᒋᑦᑐᖅ. ᐊᒃᑑᕝᕙᒥ ᓄᓇᕕᖕᒥ, 
ᐊᐱᕙᓪᓕᐊᓕᕌᖓᑦ ᓈᒪᒃᓯᔭᕌᖓᑦ ᐊᐳᑎᖓ, ᐃᓚᒃᑲ ᓄᒃᑎᖃᑦᑕᓚᐅᖅᓯᒪᔪᑦ 
ᑐᐱᕐᒥᑦ ᐃᒡᓗᓄᑦ. ᖃᓐᓂᓕᕌᖓᑦ ᖁᑦᑎᒃᑐᕐᒥ ᓯᑎᐱᕆᒥ, ᐊᐱᓂᖓᓗ 
ᓈᒻᒪᒃᓯᔭᕌᖓᑦ ᖃᒧᑏᒃ ᐊᐳᑎᐅᑉ ᖄᖓᒎᕈᓐᓇᓕᖅᖢᑎᒃ−ᑭᓯᐊᓂ ᐊᐱᖖᒋᓗᐊᒧᑦ 
ᐃᒡᓗᓕᐅᕐᓇᖖᒋᑦᑐᖅ. ᐃᓄᔾᔪᐊᕐᒥᐅᑦ ᑳᒃᐸᓕᓚᐅᖅᑐᑦ ᐅᑭᐊᒃᓵᖖᒍᕐᒪᑦ ᐊᒻᒪ 
ᐊᐳᑎᖃᖖᒋᓗᐊᖅᖢᓂ.

ᐊᖓᔪᒐ ᓴᒧᐃᓕ ᐃᖅᑲᐅᒪᔪᖅ, “ᐅᑭᐊᒃᓵᖖᒍᕐᒪᑦ ᓂᒡᓚᖅᐸᓪᓕᐊᓕᖅᖢᓂᓗ, 
ᐊᖓᔪᖅᑳᕗᑦ ᐃᓱᒫᓗᓚᐅᖖᒋᑦᑐᑦ, ᐃᓱᒪᓪᓗᑎᒃ ᐃᒡᓗᓕᐅᕈᓐᓇᖅᓯᓂᐊᓕᖅᑐᑦ 
ᐊᐱᒃᐸᑦ. ᑭᓯᐊᓂᓕ ᐊᐱᓗᐊᓲᖑᖖᒋᒻᒪᑦ ᖁᑦᑎᒃᑐᕐᒥ ᐅᑭᐅᒃᑯᑦ, 
ᓄᓇᒋᒃᑑᓂᖓᓗ ᓴᖖᒋᔫᑎᑦᓯᖕᒪᑕ ᐊᓄᕆᒥᒃ, ᐊᐱᒐᓛᕋᕐᔪᒃᐸᒃᖢᓂ 
ᑎᒃᑕᐅᑐᐃᓐᓇᖃᑦᑕᖅᑐᖅ.”

ᓯᕗᓪᓕᖅᐹᕐᒥ ᐅᑎᕋᒪ ᐃᓄᔾᔪᐊᕐᒧᑦ, ᑎᓯᐱᕆ 1978-ᖑᓚᐅᖅᓯᒪᔪᖅ. 
ᐊᐳᑎᖃᓕᕇᖅᑎᓪᓗᒍ ᐊᐅᓱᐃᑦᑐᕐᒥ ᖃᐅᓱᐃᑦᑐᕐᒥᓗ, ᑕᐃᒪᐃᓲᖑᖕᒪᑦ 
ᑕᐃᒪᐃᓪᓗᐊᓕᕌᖓᑦ. ᑎᑭᓐᓇᒪ ᐅᐊᖕᓇᖓᓄᑦ ᑯᐸᐃᒃ, ᓲᕐᓗᓕ 
ᐊᐅᔭᖅ. ᐃᓱᒪᖖᒍᐊᕈᓐᓇᕈᕕᑦ ᑕᑕᒥᓐᓂᕕᓂᖓᑦ ᐊᖓᔪᖅᑳᕐᒪ ᖃᓄᖅ 
ᐃᒃᐱᒍᓱᓚᐅᕐᒪᖔᑕ ᑕᒪᐅᖓ ᖁᑦᑎᒃᑐᕐᒨᕋᒥᒃ.

ᑕᒫᓃᕐᕆᔪᓂᒃ ᕿᔪᑭᓗᐊᓚᐅᕐᒥᔪᖅ ᖃᕐᒪᓕᐅᒐᒃᓴᕐᒥ, ᑕᐃᒪᐃᒻᒪᑦ ᐃᓚᒃᑲ 
ᑐᐱᕐᒥᐅᑕᐅᖖᒋᓐᓇᓕᓚᐅᖅᑐᑦ. ᐊᖓᔪᒐ ᐃᓚᐃᔾᔭ ᐳᐃᒍᕈᓐᓇᓚᐅᖖᒋᑦᑐᖅ 
ᐃᓐᓇᕌᖓᒥᒃ ᐅᓐᓄᒃᑯᑦ, ᐊᓐᓄᕌᖅᓯᒪᖃᑦᑕᓚᐅᖅᑐᑦ, ᐃᒃᑮᖑᖃᑦᑕᓚᐅᕐᒪᑦ 
ᑐᐱᓕᐊᕆᓯᒪᔭᖏᓐᓂ. ᐅᖃᓚᐅᖅᑐᖅ ᓲᕐᓗᒎᖅ ᐊᐅᓪᓛᖅᓯᒪᐃᓐᓇᐅᔭᖅᑐᑦ 
ᓯᓂᒃᑕᕆᐊᖅᓯᒪᓪᓗᑎᒃ.

ᑐᐱᕗᑦ ᑭᓱᑐᐃᓐᓇᕐᒥᒃ ᓇᓂᔪᓐᓇᖅᑕᑦᑎᓂᒃ ᐃᓗᐹᕈᑕᓕᐅᖃᑦᑕᓚᐅᖅᑕᕗᑦ, 
ᐃᓚᐅᓪᓗᓂ ᐅᒥᖕᒪᐅᔭᐃᑦ ᐊᒥᖏᑦ ᑐᓂᔭᐅᓯᒪᔪᑦ ᐸᓖᓯᒃᑯᓐᓂᑦ ᑯᕇᒡ 
ᕼᐋᐸᒥᑦ. ᐃᖅᑲᐅᒪᔪᖓ ᕿᕐᓂᖅᑕᐅᓪᓗᑎᒃ ᐊᑭᓐᓇᖏᑦ ᑐᐱᑦᑕ. ᐃᓚᐃᔾᔭ 
ᐅᖃᓚᐅᖅᑐᖅ ᐊᒦᒡᒎᖅ ᕿᕋᑕᔪᐊᓘᓚᐅᖅᑐᑦ, ᐊᑐᕆᐊᖃᓚᐅᖅᑐᑦ 
ᓂᐅᖅᑑᑎᒥᒃ ᑲᑉᐳᔾᔭᖖᒋᑦᑐᕐᒥᒃ ᐊᖕᒪᖁᓪᓗᒋᑦ ᐊᒃᖢᓈᕐᓄᑦ 
ᑲᑎᑦᑎᓂᐊᕐᒪᑕ. ᓇᔭᒐ ᐋᓇ ᐅᖃᓚᐅᖅᑐᖅ, “ᑐᐊᐸᐅᔪᖅ ᓇᑎᖅᐳᑦ 
ᓱᕈᓗᐊᕌᖓᑦ, ᐊᓯᔾᔨᖃᑦᑕᕆᐊᖃᓚᐅᖅᑕᕗᑦ ᓴᓗᒪᔪᓄᑦ, ᑕᒪᓐᓇ ᑐᑭᓕᒃ 

ᒪᑐᐃᙶᖅᑎᖃᑦᑕᕆᐊᓕᒃ ᑐᐱᐅᑉ ᐅᒃᑯᐊᖓ. ᓂᓚᒡᓱᒃᑐᖅ ᓯᓚᒥᑦ ᐃᓯᕌᖓᑦ, 
ᑕᑯᒃᓴᐅᔪᖅ ᐳᔫᖅᑐᖅ ᐃᓯᖃᑦᑕᓚᐅᖅᑐᖅ ᓂᒡᓚᓱᖕᒥᑦ.”

ᒥᑦᑎᒪᓕᖕᒥᖖᒑᖅᑐᑦ ᐃᓚᒌᑦ ᖃᐅᔨᒪᓚᐅᖅᑐᑦ ᑭᓱᒥᒃ ᓂᕆᐅᒋᐊᒃᓴᖅ, 
ᑭᓯᐊᓂ ᐊᒃᐸᓕᐊᐱᒃ ᓈᒻᒪᒃᑐᓂᑦ ᑕᒫᖖᒐᑐᐃᓐᓇᖅ ᓄᐊᑕᒥᓂᒃ  
ᕿᔪᒃᑕᕈᓐᓇᓚᐅᖅᑐᖅ ᖃᕐᒪᒃᓴᕐᒥᓂᒃ, ᑕᐃᒪᐃᓕᐅᖖᒋᓐᓇᖃᑦᑕᓚᐅᕋᒥ 
ᒥᑦᑎᒪᑕᓕᒃᐸᓯᖕᒦᖦᖢᓂ.

ᐊᐃᑦᑖᖑᔫᒐᓗᐊᖅ ᐊᕐᓇᑲᓪᓚᒃᑯᑦ, ᑕᐃᒪᐃᓕᐅᕈᓐᓇᓚᐅᖖᒋᑦᑐᑦ 
ᐃᓄᒋᐊᖑᓚᐅᕐᒪᑕ ᐃᓚᒌᑦ ᐊᒻᒪᓗ ᐃᓚᒌᖑᔪᑦ ᐃᓄᒋᐊᒃᓯᕙᓪᓕᐊᓪᓗᑎᒃ. 
ᖃᓄᐃᑦᑐᒃᑰᕐᓂᕆᓚᐅᖅᑕᖓ ᐅᑭᐅᒃᑯᑦ ᐅᓂᒃᑳᖑᕗᖅ ᐊᒃᓱᕈᕐᓂᕆᓚᐅᖅᑕᖓᓂᒃ 
ᐊᓐᓇᐅᒪᔪᓐᓇᖁᓪᓗᒋᑦ. ᐊᕐᓇᑲᓪᓚᒃᑯᑦ ᐃᓚᒌᑦ ᐅᕙᓐᓄᑦ ᐅᖃᖅᓯᒪᔪᑦ 
ᕿᐅᖃᑦᑕᕋᔪᓚᐅᖅᑐᒡᒎᖅ ᐅᓐᓄᐊᒃᑯᑦ. ᐱᔾᔪᑎᒋᓪᓗᒍ ᐊᑐᖅᓯᒪᔭᖓᑦ, 
ᐃᓚᖏᑦ ᕿᑐᕐᖓᕆᔭᐅᔪᑦ ᓇᒡᒍᐊᕐᓘᑎᖃᖅᑐᑦ ᐃᓐᓇᕈᕋᒥᒃ. ᑲᑎᓪᓗᒋᑦ 
ᐊᓄᕌᖅᑐᐊᓘᒐᔪᖕᓂᖓ ᐅᑭᐊᒃᓵᒃᑯᑦ ᐊᒻᒪ ᐸᓂᖅᑐᐊᓘᖕᒪᑦ ᓄᓇᖓ, 
ᓅᑕᐅᓂᑯᑦ ᐱᐅᖖᒋᑦᑐᐊᓗᖕᒦᖃᑦᑕᓚᐅᖅᑐᑦ ᐳᐃᒍᓚᐅᖅᓯᒪᓂᐊᕈᓐᓃᖅᑕᖏᓐᓂ 
ᐃᓅᓯᓕᒫᕐᒥᓂ.

ᐊᓕᒃᔅ ᓯᑎᕕᓐᓴᓐ, ᒐᕙᒪᒃᑯᓐᓂᒃ ᐱᔨᑦᓯᖅᑐᖅ, ᐅᖃᓚᐅᖅᓯᒪᔪᖅ 
ᒥᑦᑎᒪᑕᓕᖕᒥᐅᑦ, ᐃᓄᖏᑦ ᒥᑦᑎᒪᑕᓕᖕᒥᖖᒑᖅᑐᑦ, ᐃᓚᐅᖃᑕᐅᖁᓪᓗᒋᑦ 
“ᐃᑲᔪᖅᑎᐅᓚᐅᕐᒪᑕ ᐃᓚᒌᑦ.” “ᑐᓴᕋᑦᑕ ᒐᕙᒪᒃᑯᑦ ᕿᓂᓚᐅᖅᑐᑦ 
ᐱᔨᑦᓯᕆᐊᖅᑐᕋᔭᖅᑐᓂᒃ ᐃᑲᔪᕐᓗᒋᑦ ᐅᐊᖕᓇᖓᓂᒥᐅᑦ ᑯᐸᐃᒃ ᐃᓄᖏᓐᓂᒃ, 
ᐊᕐᓇᑲᓪᓚᒡᓗ ᐊᑎᑦᑎᓐᓂᒃ ᑐᓂᓯᑲᐅᑎᒋᓚᐅᖅᓯᒪᔪᒍᒃ.” ᐅᖃᓚᐅᖅᑐᖅ 
ᐊᒃᐸᓕᐊᐱᒃ. “ᐃᓱᒪᓚᐅᖅᑐᒍᑦ ᐱᓇᓱᐊᕐᓂᐊᕋᓱᒋᓪᓗᑕ. ᒐᕙᒪᑐᖃᒃᑯᑦ ᑕᒪᓐᓇ 
ᑲᔪᓯᑎᓚᐅᕐᒪᒍ. ᖁᕕᐊᓱᒻᒪᕆᒃᖢᓄᒃ ᐅᖃᖃᑎᒌᖃᑦᑕᓚᐅᖅᑐᒍᒃ ᐊᖑᓇᓱᒍᑎᒥᒃ 
ᐅᒥᐊᕐᒥᒃ ᓂᐅᕕᓛᕋᓐᓄᒃ ᑭᖑᓂᐊᒍᑦ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ!”

ᑭᓯᐊᓂ ᑕᒪᕐᒥᒃ ᐊᕐᓇᑲᓪᓚᒡᓗ ᐊᒃᐸᓕᐊᐱᒡᓗ ᐅᖃᓚᐅᖅᑑᒃ ᓯᕗᓕᖅᐹᖕᓂᒃ 
ᐊᕐᕌᒎᖕᓂ ᒪᕐᕉᖕᓂᒃ, ᐊᒃᓱᕈᖅᑐᐃᓐᓇᐅᓚᐅᖅᑐᑦ ᐊᓐᓇᐅᒪᓇᓱᒃᖢᑎᒃ, ᑕᐃᒃᑯᐊ 
ᐃᓚᐅᓪᓗᑎᒃ. “ᑕᐅᕗᖖᒐᖅᑎᑕᐅᓚᐅᖅᑐᒍᑦ ᐃᓄᔾᔪᐊᕐᒥᐅᓪᓗ ᐃᑲᔪᕆᐊᖅᖢᒋᑦ 
ᑕᑉᐹᓂ ᐃᓅᔪᓐᓇᖅᓯᖁᓪᓗᒋᑦ ᓄᑖᕐᒧᑦ ᐊᑐᓚᐅᖅᓯᒪᖖᒋᑕᖏᓐᓄᑦ, ᑭᓯᐊᓂ 
ᐱᓇᓱᐊᖃᑎᒌᓕᓚᐅᖅᑐᒍᑦ ᐊᓐᓇᐅᒪᔪᓐᓇᖅᓯᖁᓪᓗᑕ ᓯᕗᓪᓕᖅᐹᖕᓂᒃ 
ᐊᕐᕌᒎᖕᓂᒃ ᒪᕐᕉᖕᓂᒃ,” ᐊᒃᐸᓕᐊᐱᒃ ᐃᖅᑲᐅᒪᔪᖅ. ᐊᕐᓇᑲᓪᓚᒃ ᑕᐃᒪᓐᓇᑦᑕᐅᖅ 
ᐅᖃᓚᐅᕐᒥᔪᖅ: “ᓯᕗᓪᓕᖅᐹᒃ ᐊᕐᕌᒎᒃ ᒪᕐᕉᒃ ᐅᐊᑲᓪᓚᐅᓚᐅᖅᑑᒃ, 
ᐊᔪᕐᓇᕐᓂᖅᐹᒃ! ᐅᖁᒪᐃᓗᐊᓚᐅᕐᒪᑦ! ᐅᐊᑲᓪᓚᓗᐊᕌᓘᓚᐅᖅᑐᖅ!” 

ᓯᑎᕕᓐᓴᓐ ᑲᔪᓯᑎᑦᓯᒃᑲᓐᓂᖁᔨᓚᐅᖖᒋᑦᑐᖅ ᑕᑯᓚᐅᖅᓯᒪᔭᕐᒥᓂᒃ 
ᐊᓯᖔᖓᓂ ᖃᐅᔨᓴᕈᑕᐅᔪᒪᔪᕐᒥᒃ ᐊᕐᕌᒍᑦ ᐊᕙᑏᑦ ᓯᕗᓂᐊᓂ. 

ᑕᐃᔅᓱᒪᓂᐅᑎᓪᓗᒍ, ᒐᕙᒪᒃᑯᑦ ᓄᒃᑎᖅᑎᑦᑎᓚᐅᖅᓯᒪᔪᑦ ᐃᓚᒌᓂᒃ 
ᐅᑯᓇᙶᖅᑐᓂᒃ ᑭᙵᐃᑦ, ᐸᖕᓂᖅᑑᖅ, ᒥᑦᑎᒪᑕᓕᒡᓗ ᑕᓪᓗᕈᑎᒥᑦ 
ᑕᓐᑕᔅ ᑲᖏᖅᓱᖕᒧᑦ. ᓯᑎᕕᓐᓴᓐ ᐅᔾᔨᕈᓱᓚᐅᖅᑐᖅ ᑭᙵᕐᒥᐅᑦ ᐃᓚᒌᑦ 
ᐊᔪᕐᓇᖅᑐᒃᑰᓗᐊᓚᐅᕐᒪᑕ ᑕᐅᕕᒡᔪᐊᖑᑎᓪᓗᒍ ᐃᓅᓇᓱᒋᐊᒃᓴᖅ. 
ᓂᖖᒐᒍᑎᒋᓯᒪᔭᕋ ᐅᖃᐅᔾᔨᓚᐅᖅᓯᒪᖖᒋᑦᑐᖅ ᐊᖓᔪᖅᑳᑦᑎᓐᓂᒃ 
ᑕᐅᕕᒡᔪᐊᖑᓲᖑᓂᖓᓂᒃ ᓅᑕᐅᒐᑦᑕ 1953ᒥ. ᑕᐅᕕᒡᔪᐊᖅ 
ᓂᕆᐅᒋᔭᐅᓚᐅᖖᒋᑦᓯᐊᕐᒪᑦ ᐃᓚᓐᓄᑦ. ᑕᒪᓐᓇ ᐃᒃᓯᓐᓇᖅᑕᐅᓯᒪᓂᖅ 
ᐊᑯᓂᐅᔪᕐᒥᒃ ᓱᕐᕋᒃᓯᓯᒪᔪᖅ ᐃᓐᓇᕐᓂᒃ. ᓇᓗᖖᒋᑦᑎᐊᖅᑐᖓ 
ᐃᓚᒋᖃᓯᐅᑎᓚᐅᖅᑕᖓ ᑕᐃᒪᐃᑕᐅᓂᖅ ᐃᓅᓯᑭᓪᓕᒍᑎᒋᓚᐅᖅᑕᖏᑦ ᐊᑖᑕᒪ 
ᐊᓈᓇᒪᓗ.

ᐊᓐᓇᐅᒪᔪᓐᓇᕐᓂᕗᑦ ᓯᕗᓕᖅᐹᖕᓂ ᐊᕐᕌᒎᖕᓂ ᒪᕐᕉᖕᓂᒃ ᐱᕚᓪᓕᓚᐅᖅᑐᖅ 
ᐃᓚᒋᐊᕐᓂᑦᑎᓐᓄᑦ ᒥᑦᑎᒪᑕᓕᖕᒥᐅᓂᒃ, ᑭᓯᐊᓂ ᑕᐅᕕᒡᔪᐊᖅ 
ᓱᓐᓃᔪᕐᓛᓘᓚᐅᖅᑐᖅ ᐊᑲᐅᖖᒋᑦᑐᓂᒃ ᐊᒡᓛᓪᓘᓐᓃᑦ ᑕᐃᒃᑯᓂᖓᓘᓐᓃᑦ, 
ᓅᑕᐅᓚᐅᕋᓗᐊᖅᑎᓪᓗᒋᑦ ᐅᖓᑎᐊᕐᔪᐊᓄᑦ 400 ᑭᓛᒥᑕᓂᒃ ᐅᐊᖕᓇᕐᒧᑦ. 
ᒥᑦᑎᒪᑕᓕᖕᒥ, ᐅᓪᓗᖃᕐᓂᖓ ᑕᐅᕕᒡᔪᐊᖑᑎᓪᓗᒍ ᖃᐅᒪᓂᖅᓴᒻᒪᕆᐅᖕᒪᑦ 
ᓄᓇᕕᓂᕐᒥᑦ. ᖁᑦᑎᒃᑐᕐᒥ, ᑭᖑᓂᐊᒍᑦ ᓯᕿᓂᖅ ᓂᐱᔭᕌᖓᑦ, ᐅᓪᓗᐃᑦ 
ᓇᐃᒡᓕᒋᐊᓲᑦ 20ᒥᓇᒥᒃ ᐃᓚᒋᐊᖃᑦᑕᖅᑐᑦ. ᐊᑐᓂ ᐅᓪᓗᖅ ᐅᔾᔨᕐᓇᖅᑐᖅ  
ᓇᐃᒡᓕᒋᐊᕐᓂᖓᓂᒃ. ᓯᕿᓂᖃᕈᓐᓃᑦᑎᐊᒻᒪᕆᖃᑦᑕᖅᑐᖅ ᑎᑭᖦᖢᒍ ᐊᒃᑐᐸ 
28 ᑕᓕᑦᑎᐊᒻᒪᕆᖃᑦᑕᖅᑐᖅ. ᓯᕗᓪᓕᖅᐹᕐᒥ ᑕᐅᕕᒡᔪᐊᖅᓯᐅᖅᑎᓪᓗᒋᑦ 
ᐃᓚᒃᑲ ᖃᐅᔨᔭᕆᐅᖅᑕᖓ ᐃᖅᓯᓇᓚᐅᖅᓯᒪᔪᖅ ᑖᒃᑯᓄᖓ. ᐋᓇ 
ᓂᓪᓕᐊᓚᐅᖅᑐᖅ ᐅᓄᖅᑐᑦ ᐅᖃᐅᓯᕆᓯᒪᔭᖓᓂᒃ ᐊᑕᐅᑦᑎᒃᑰᖖᒋᑦᑐᖅ 
ᓯᕗᓪᓕᖅᐹᕐᒥ ᑕᐅᕕᒡᔪᐊᖅᑐᖅᓯᐅᖅᑎᓪᓗᒋᑦ ᑎᑭᓚᐅᖅᑎᓪᓗᒋᑦ ᖁᑦᑎᒃᑐᕐᒧᑦ 
ᐃᓄᔾᔪᐊᕐᒥᑦ: “ᐃᖅᓯᓇᓚᐅᖅᑐᖅ ᑕᑕᒥᓐᓇᖅᖢᓂᓗ ᐃᒃᐱᖕᓇᕐᓂᖓ 
ᐃᓗᓕᒫᕐᒧᑦ ᐊᒃᑐᐃᓚᐅᖅᑐᖅ ᐃᖅᓯᓪᓗᖓ ᐅᓪᓗᐃᕈᑉᐸᓪᓕᐊᓕᕐᒪᑦ,” ᑕᐃᒪᓐᓇ 
ᐅᖃᓚᐅᖅᑐᖅ.

ᐊᓈᓇᒐ ᐅᖃᐅᓯᖃᓚᐅᖅᑐᖅ ᓂᓚᒃᑕᕆᐊᖅᓯᒪᓂᕕᓂᕐᒥᓂᒃ 
ᐃᒥᒐᒃᓴᕐᒥᒃ. ᑖᓗᐊᕐᓂᑯᒧᑦ ᓇᓗᓇᓚᐅᖅᑐᖅ ᐱᖃᓗᔭᕕᓂᐅᖕᒪᖔᓪᓘᓐᓃᑦ 
ᑲᑕᖕᓂᑯᕕᓃᑦ ᐅᕝᕙᓘᓐᓃᑦ ᐅᔭᕋᐅᖕᒪᖔᑦ ᓯᑯᕈᔪᖕᒥ ᓯᒡᔭᒥ. ᐃᖅᑲᐅᒪᓪᓗᓂ 
ᑕᐃᔅᓱᒪᓂᑕᕕᓂᕐᒥᒃ ᐊᕐᕌᒍᒐᓴᐃᑦ ᐊᓂᒍᖅᑎᓪᓗᒋᑦ, ᖁᖓᖃᑦᑕᓚᐅᖅᑐᖅ, 
ᐃᓱᒪᓪᓗᓂ ᑮᓇᖓ ᑕᑕᒥᓯᒪᓂᕕᓂᐊᓂᒃ ᐃᓱᒪᒋᔭᖃᖅᖢᓂ ᐅᓕᒪᐅᑎᖓ 
ᖃᐅᒻᒪᓪᓚᖕᒪᑦ ᓲᕐᓗ ᐊᖕᒫᖅᑎᑐᑦ.

ᐃᒡᓗᖃᑦᑎᐊᖏᓐᓂᖅ ᑕᐅᕕᒡᔪᐊᕐᓗ ᐃᓱᒫᓗᒋᔭᑐᐊᕆᓚᐅᖅᑕᕗᑦ. 
ᓄᓇᕕᖕᒥᓕ, ᐃᓄᔾᔪᐊᕐᒥᐅᑦ ᑐᖖᒐᕕᖃᓚᐅᖅᑐᑦ ᐃᒐᓂᒃ ᐅᖅᑯᒃᓴᐅᑎᒋᓪᓗᒍ 

ᓂᕿᓕᐅᕈᑎᒋᓪᓗᒍᓗ. ᓴᓇᐅᒐᕐᒥᓂᒃ ᐃᒐᓕᐅᖃᑦᑕᖅᑎᓪᓗᒋᑦ 45 ᒑᓚᖃᐅᑎᒥᒃ 
ᖃᑦᑕᐅᔭᕐᒥᒃ ᓴᓇᖃᑦᑕᖅᑕᖏᓐᓂᒃ, ᓇᑲᖦᖢᖏᑦ ᐱᖓᔪᖓᑕ ᐊᑕᐅᓯᖓᓂᒃ. 
ᑭᓯᐊᓂ ᕿᔪᒃᑐᖅᑐᑦ ᐃᒐᐃᑦ ᕿᔪᐃᓕᐅᕐᒪᑕ ᐃᑯᒪᑎᑦᑎᓂᐊᖅᐸᑕ. ᓯᒡᔭᖏᓐᓂ 
ᑕᓯᐅᔭᕐᔪᐊᑉ ᐃᒪᖏᓐᓂ, ᑎᐱᓂᑯᐃᑦ ᕿᔪᐃᑦ ᐅᓄᖅᑐᑦ. ᓇᐹᖅᑐᐃᑦ 
ᐱᕈᖃᑦᑕᕐᒪᑕ ᑕᑉᐸᐅᖓᓕᒫᖅ ᐅᐊᖕᓇᖅᐸᓯᖏᑕ ᐃᓱᖏᓐᓄᑦ ᑯᐸᐃᖕᒥ, 
ᐋᓐᑎᐊᕆᐅᒥ, ᒫᓂᑑᐸᐅᓪᓗ, ᑖᒃᑯᐊ ᐊᒃᑐᖅᓯᔪᐃᓐᓇᐃᑦ ᑕᓯᐅᔭᕐᔪᐊᑉ 
ᐃᒪᖏᓐᓂᒃ. ᓄᓇᕕᓂᕐᒥ ᐊᑕᖏᐸᓗᒃᖢᒍᓗ ᓂᒋᖅᐸᓯᐊᓂ ᐊᐅᔪᐃᑦᑑᑉ 
ᕿᑭᖅᑕᖓᑕ, ᕿᔪᒃᑖᑦ ᐊᑐᐃᓐᓇᐅᔪᑐᐊᑦ ᐃᒐᒧᑦ ᐃᑯᒪᔾᔪᑎᑐᐊᒃᓴᐅᓪᓗᑎᒃ 
ᐊᒡᓛᓪᓘᓐᓃᓪᓗ ᑕᒪᒃᑯᐊ, ᐱᕈᖃᑦᑕᖅᑐᑦ ᑭᓯᐊᓂ ᕿᒡᒍᖕᓂᖏᓐᓂᑦ ᓄᕘᑉ. 
ᑕᑕᒥᓐᓇᓚᐅᖅᐳᖅ ᐃᓄᔾᔪᐊᕐᒥᐅᓄᑦ ᕿᓂᕆᐊᖃᕐᒪᑕ ᕿᔪᒃᑖᓂ ᐱᖑᕐᓂ, 
ᐃᖕᓈᕉᑉ ᐅᖓᑖᓂ ᐳᖅᑐᓂᓖᑦ ᐊᑖᓂ 2,800-ᓂᒃ ᐃᓯᒐᓂ. ᐊᒻᒪᓗᒃᑲᓐᓂᖅ, 
ᕿᔪᒃᑖᑦ ᐱᕈᕐᓂᖏᑦ ᖃᓂᒌᖖᒋᑦᑐᑦ ᐅᖓᓯᒌᑦᑑᑕᐅᓪᓗᑎᒃ ᑕᐃᒪᐃᒻᒪᑦ 
ᐅᓄᖅᑐᐃᖅᖢᑎᒃ ᑭᓯᐊᓂ ᐅᓪᓗᓂᒃ ᐊᒥᓲᖖᒋᑦᑐᓂᒃ ᕿᔪᒃᑖᕆᓂᐊᖅᑕᖏᓐᓂᒃ. 
ᐊᖑᑏᑦ ᓇᒃᓴᓚᐅᖅᓯᒪᖕᒪᑕ ᖃᔭᕐᒥᓂᒃ, ᑭᓯᐊᓂ ᑐᓴᖅᓯᒪᓪᓗᖓ 
ᐊᐃᕝᕙᒐᓱᖃᑦᑕᓚᐅᖅᓯᒪᔪᑦ ᑭᖑᓂᐊᒍᑦ ᑎᑭᑦᑐᕕᓂᐅᓪᓗᑎᒃ, ᐊᑕᐅᓯᕐᒥᒃ 
ᓂᐅᕐᕈᑎᖃᓚᐅᖅᓯᒪᔪᑦ ᖃᓗᓈᕐᒧᑦ ᐅᒥᐊᔪᐊᕐᒦᑦᑐᕐᒧᑦ. ᐊᐃᑖᖑᔫᒐᓗᐊᖅ, 
ᐊᒥᐊᒃᑯᖏᑦ ᖃᔭᐃᑦ ᐊᑐᖅᑕᐅᔭᕆᐊᖃᓕᓚᐅᖅᑐᑦ ᕿᔪᒃᑐᖅᑐᓄᑦ ᐃᒐᓄᑦ 
ᑭᐊᒃᓴᐅᑎᓄᑦ.

ᖁᕝᕕᐅᖃᑦᑕᖅᑐᖓ ᐃᖅᑲᐅᒪᓕᕌᖓᒪ ᐊᓈᓇᒪ ᐊᒃᓱᕈᕐᓂᕕᓂᐊᓂᒃ 
ᕿᓂᖅᑎᓪᓗᒍ ᕿᔪᒃᑖᓂᒃ ᐊᐅᔭᓕᒫᖅ ᐱᖃᑎᒋᓪᓗᓂᐅᒃ ᐊᑦᓴᒐ ᐋᓂ 
ᒥᐊᕆ ᑖᒧᓯᓗ. ᑖᒃᑯᓄᖓᐅᓐᓂᖏᑉᐸᑦ ᐊᕐᓇᓄᑦ ᐱᖓᓱᓄᑦ, ᐃᓅᓯᑦᑎᓂᒃ 
ᕿᐅᓂᖅᓴᐅᒐᔭᖅᑐᒍᑦ ᑐᐱᑦᑎᓐᓂ. ᑕᐃᒪᖖᒐᓕᒫᖅ ᑕᑯᔭᕌᖓᒃᑭᑦ ᐱᖑᖏᑦ 
ᓄᓇᕕᓂᕐᒥ, ᑕᑯᔪᓐᓇᖃᑦᑕᖅᑕᒃᑲ ᑕᐃᒃᑯᐊ ᐱᖓᓱᑦ ᐊᕐᓇᐃᑦ ᕿᔪᒃᑖᖅᑕᖅᑐᑦ 
ᐱᖃᖏᖦᖢᑎᒃ. ᐃᓱᒪᓇᑐᐃᓐᓇᖅᐳᖅ ᖃᓄᖅ ᐊᑐᓂ ᐊᕐᓇᐃᑦ ᐃᓱᒪᓚᐅᕐᒪᖔᑕ. 
ᖃᐅᔨᒪᔪᖓ ᐊᓈᓇᒐ ᐃᓱᒪᔪᒃᓴᐅᓚᐅᖅᑐᖅ ᐅᓰᒻᒪᓘᕈᑎᓂᒃ ᐊᒃᓱᕈᖅᑎᓪᓗᒍ.

ᐊᓈᓇᒐ ᐱᖃᑎᒋᒐᔪᓚᐅᖅᑕᕋ ᕿᔪᒃᑕᕆᐊᕌᖓᑦ. ᓂᐱᖁᖅᑐᓪᓗᓂ 
ᐅᖃᓪᓚᖃᑦᑕᓚᐅᖅᓯᒪᔪᖅ, ᐅᖃᐅᓯᕆᖃᑦᑕᖅᖢᓂᐅᒃ ᐅᓰᒻᒪᓗ, 
ᐅᖁᒪᐃᑦᑑᖃᑦᑕᓚᐅᖅᓯᒪᔪᖅ ᓈᓚᒋᐊᒃᓴᖅ. ᓇᒧᙵᕋᔭᕋᕕᓪᓕ 
ᓄᑕᕋᐅᓗᑎᑦ ᐊᓈᓇᐃᑦ ᓂᖖᒐᐅᒪᑎᓪᓗᒍ? ᑕᐃᒪᓐᓇᑎᒋ ᐊᕐᕌᒍᖃᕐᓗᑎᒃ 
ᐃᓱᒫᓘᑎᖃᕆᐊᖃᖖᒋᓚᑎᑦ ᐃᓐᓇᐃᑦ ᐃᓱᒫᓗᑎᖏᓐᓂᒃ, ᑭᓯᐊᓂ 
ᑕᐃᒪᐃᖖᒋᑦᑕᕆᐊᒃᓴᖅ ᐊᔪᕐᓇᓚᐅᖅᑐᖅ. ᓇᒧᙵᕐᕕᒃᓴᖃᓚᐅᙱᓐᓇᒪ. 
ᓄᑕᕋᐃᑦ ᐃᔾᔪᐊᖅᓯᔭᑦᑐᑦ ᐊᖏᔪᖅᑳᑉ ᖃᓄᐃᓕᐅᕈᓯᖏᓐᓂᒃ, 
ᐱᔮᖅᑯᑕᐅᖖᒋᑦᑐᒥᒃ ᐅᕝᕙᓘᓐᓃᑦ ᐃᒃᐱᒋᓂᕐᒧᑦ. ᐅᕙᖓᓕ 

ᓂᖖᒐᐅᒪᑯᑖᒃᑎᐅᖖᒋᓐᓇᒪ ᐊᑭᓂᐊᓲᖑᖖᒋᓐᓇᒪᓗ ᐅᕙᓐᓂᒃ 
ᐋᓐᓂᖅᓯᔪᕕᓂᕐᓂᒃ. ᑭᓯᐊᓂ, ᐅᔾᔨᕆᖃᑦᑕᖅᑐᖓ ᓂᖖᒐᒑᖓᒪ, 
ᐃᖅᑲᖅᑐᐃᓕᔭᑦᑐᖓ ᖃᓄᐃᒻᒪᓪᓗ ᑕᐃᒪᐃᑦᑐᕐᒥᒻᒪᖔᕐᒪ ᖃᐅᔨᓴᓕᖅᖢᖓ, 
ᓈᒻᒪᒃᓯᑎᓐᓇᓱᖅᑰᔨᓪᓗᒍ ᓂᖖᒐᐅᒪᓂᕋ. ᐊᓯᖏᑦ ᕿᑐᕐᖓᖃᐅᖅᑐᑦ 
ᓅᑕᐅᕙᓪᓕᐊᑎᓪᓗᒋᑦ ᐅᓂᒃᑳᖃᑦᑕᖅᓯᒪᕗᑦ ᐊᔾᔨᐸᓗᓪᓗᐊᖏᓐᓂᒃ ᐅᓂᒃᑳᓂᒃ 
ᐱᔾᔪᑎᒋᓪᓗᒋᑦ ᐊᖏᔪᖅᑳᖏᑕ ᖃᓄᐃᑦᑑᔾᔪᓯᖏᓐᓂᒃ. ᐊᖓᔪᖅᑳᕗᑦ 
ᐃᒃᐱᒍᓱᓚᐅᖅᐳᑦ ᕿᒪᒃᑕᐅᓂᕐᒥᒃ ᐃᑲᔪᖅᑎᒃᓴᖃᓚᐅᖏᓐᓇᒥᒡᓗ, ᐊᒻᒪ 
ᐃᓛᓐᓂᒃᑯᑦ ᓂᖖᒐᐅᒪᓂᓂ ᕿᑐᕐᖓᒥᓅᖃᑦᑕᓚᐅᖅᑕᖏᑦ, ᔭᐃᐱᑎ ᓄᖖᒐᐅᑉ 
ᑕᐃᓚᐅᖅᑕᖓ “ᓅᑕᐅᓂᑯᐃᑦ ᐋᓐᓂᐊᖓ.”

ᖁᐊᖅᓵᖅᓯᒪᓂᖅ ᐊᓯᔾᔨᑲᓪᓚᖕᓂᕐᒧᑦ ᓂᕿᒋᔭᕐᒥᓂᒃ 
ᐊᔪᕐᓇᖅᑐᐊᓘᓚᐅᕐᒥᔪᖅ ᓱᖏᐅᑎᔭᕆᐊᒃᓴᖅ, ᐱᓗᐊᖅᑐᒥᒃ ᐃᓐᓇᕐᓄᑦ. 
ᓂᕐᔪᑎᐊᓗᐃᑦ ᓲᕐᓗ ᐊᐃᕕᖅ, ᖃᐅᓪᓗᖅᑕᖅ ᕿᓚᓗᒐᖅ, ᓇᓄᖅ, ᐅᒡᔪᒃ 
ᓇᑦᑎᕐᓗ ᐊᑐᐃᓐᓇᐅᓚᐅᖅᐳᑦ ᐅᐊᖕᓇᖓᓂ ᑯᐸᐃᒃ. ᑖᒃᑯᐊ ᓂᕐᔪᑎᑦ 
ᑎᒥᒧᑦ ᖃᓄᐃᖖᒋᔾᔪᑎᖃᕐᒪᑕ ᐃᓄᐃᑦ ᐋᓐᓂᐊᖃᖏᑦᓯᐊᖁᓪᓗᒋᑦ, 
ᐱᓗᐊᖅᑐᒥᒃ ᐅᐊᖕᓇᖅᐸᓯᖕᒥᐅᓄᑦ ᐱᕈᖅᑐᖃᐅᖖᒋᓐᓂᖅᓴᓃᑦᑐᓄᑦ. 
ᐃᓄᐃᑦ ᓂᕿᖏᑦ ᓈᒪᔪᑦ, ᓗᒃᑖᑦ ᑕᑕᒥᓯᒪᔪᑦ ᖃᓄᐃᖖᒋᓐᓂᖏᓐᓂᒃ ᑎᒥᑦᑕ. 
ᐆᒻᒪᓪᓘᑎᖃᓚᐅᖖᒋᑦᑐᑦ, ᑭᒍᑎᕐᓗᒃᑐᖃᓚᐅᖖᒋᑦᑐᖅ ᑐᓴᕐᓇᓚᐅᖖᒋᑦᑐᑦ 
ᑭᒍᓯᕆᔪᓂᒃ. ᑭᓯᐊᓂ ᐃᓐᓇᐅᓂᕐᒧᑦ ᑭᒍᑕᐃᔭᕈᑕᐅᕙᓚᐅᖅᑐᖅ. 
ᑕᐃᔅᓱᒪᓂᐅᑎᓪᓗᒍ ᐊᕐᓇᐃᑦ ᑭᒍᑎᑭᑦᑑᖃᑦᑕᓚᐅᖅᓯᒪᔪᑦ ᑕᐃᔅᓱᒪᓂᐅᑎᓪᓗᒍ 
30-ᖏᓐᓄᑦ ᐊᕐᕌᒍᖏᑦ ᑎᑭᐅᑎᔭᕌᖓᑕ ᐊᖑᓚᖃᑦᑕᕐᓂᕐᒧᑦ ᐆᒪᔪᐃᑦ 
ᕿᓯᖏᓐᓂᒃ ᕿᑐᒻᒪᒃᓴᖅᖢᒋᑦ. ᐱᕈᖅᑐᖅᑑᒪᓂᕗᑦ ᐅᑯᓂᖓ ᐃᓗᓕᓖᑦ 
ᐸᐅᕐᖓᐃᑦ, ᖁᖑᓖᑦ, ᑭᒍᑕᖏᕐᓇᐃᑦ, ᐊᖅᐲᑦ, ᐊᓯᖏᓪᓗ ᓂᕆᔭᒃᓴᐃᑦ ᐱᕈᖅᑐᑦ 
ᐃᑲᔫᑕᐅᖃᑦᑕᖅᑐᑦ ᓂᕿᒋᔭᑦᑎᓐᓄᑦ ᓂᕿᑐᐃᓇᕐᓄᑦ. ᒪᒃᑖᖓ ᕿᓚᓗᒐᐅᑉ 
ᑎᒥᑦᑎᓐᓂᒃ ᑕᐃᔭᐅᔪᕐᒥᒃ ᕙᐃᑕᒪᓐ ᓰᒥᒃ ᓇᑦᑎᐅᓪᓗ ᑎᖑᖓ ᐅᓄᖅᑐᓂᒃ−
ᕙᐃᑕᒪᓐᖃᖅᑐᖅ. ᐊᒻᒪᓗᒃᑲᓐᓂᖅ ᐆᒪᔪᐃᑦ ᓄᑭᖏᑦ ᐃᕙᓗᒃᓴᐅᓪᓗᑎᒃ 
ᐊᓐᓄᕌᓄᑦ ᒥᖅᓱᕈᑕᐅᓪᓗᑎᒃ. ᐅᒡᔫᑉ ᕿᓯᖓ ᐊᑐᖅᑕᐅᖃᑦᑕᖅᑐᖅ 
ᐊᑐᖓᒃᓴᐅᓪᓗᓂ ᑲᒥᖕᓄᑦ, ᑲᒥᒃᓴᔭᕗᑦ, ᐊᒃᖢᓈᒃᓴᐃᑦ ᕿᒻᒥᓄᑦ, 
ᐃᐸᕋᐅᑕᒃᓴᐅᓪᓗᑎᒡᓗ. ᓂᕿᖓ ᒪᒪᖅᑐᖅ ᓂᒃᑰᓪᓗᓂ; ᐃᓇᓗᐊᖏᑦ ᒪᒪᖅᑐᑦ 
ᑎᖅᑎᓯᒪᓪᓗᑎᒃ.  99.9 ᐳᓴᖓᓗ ᑐᒃᑑᑉ ᐊᑑᑎᔪᑦ−ᐊᒡᓛᓪᓘᓐᓃᑦ ᐊᓇᖏᑦ 
ᐊᑐᖅᑕᐅᓲᑦ ᐱᕐᕌᓕᐊᖑᓪᓗᑎᒃ ᒪᕐᕋᖖᒍᖅᑎᓚᐅᕐᓗᒍ, ᐊᐳᑦ ᒪᓴᒃ ᐃᓕᔭᐅᓗᓂ 
ᖁᐊᖅᓯᒪᔪᒧᑦ ᐊᓇᖏᑕ ᖄᖓᓄᑦ.

ᑭᓯᐊᓂ ᖁᑦᑎᒃᑐᕐᒥ 1953-ᖑᑎᓪᓗᒍ, ᑐᒃᑐᓐᓇᓱᖕᓂᖅ 
ᐃᓱᓕᑦᑕᕐᕕᖃᓚᐅᖅᑐᖅ ᖃᓂᓛᖅ 30 ᒪᐃᓕᒥᒃ−ᐃᒻᒪᖃ 50 

ᑭᓛᒥᑕᒥᒃ−ᐅᖓᓯᖕᓂᖃᓪᓗᐊᖅᑐᖅ−ᐅᖓᓯᖕᓂᖓ ᒪᓕᒐᖏᓪᓗ 
ᒪᓕᒃᑎᑕᐅᔪᓪᓛᓘᓚᐅᖅᑐᑦ. ᑎᖕᒥᐊᑦ ᐃᒪᕐᒥᐅᑕᐃᑦ ᐅᖓᓯᒃᑐᒥ 
ᐅᐊᖕᓇᒥ ᐊᒻᒪᑦᑕᐅᖅ ᐅᓄᖅᑐᐊᓘᖖᒋᑦᑐᑦ. ᑲᖑᖅᑕᓕᐅᒐᓗᐊᖅ, 
ᑭᓯᐊᓂ ᓂᕐᓕᖃᖖᒋᑦᑐᖅ, ᒥᑎᓕᒃ, ᕿᖓᓕᖕᓂᒡᓗ ᒥᑎᕐᓂᒃ, ᖃᖅᓴᐅᑦ, 
ᐅᕝᕙᓘᓐᓃᑦ ᐊᒡᒋᐊᕐᔪᐃᑦ. ᓂᕈᐊᕐᓂᖅ ᖃᓄᐃᑦᑐᓂᒃ ᓂᕿᖃᕆᐊᒃᓴᖅ 
ᐊᔪᕐᓇᕐᓂᖅᓴᐅᔪᖅ ᐅᐸᑲᑕᒋᐊᒃᓴᖅ ᐃᓄᔾᔪᐊᕐᒦᑦᑐᓂᒃ. ᐅᐱᕐᖔᒃᑯᑦ ᐊᐅᔭᒃᑯᓪᓗ, 
ᐊᓯᖔᖏᓐᓅᑲᑕᒋᐊᓖᑦ ᐃᒪᕐᒥᐅᑕᓂᒃ ᑎᖕᒥᐊᕋᓱᒋᐊᒃᓴᖅ ᓇᓂᓯᓪᓗᓂᓗ 
ᓄᓇᓂᒃ ᑎᓂᕐᔪᐊᖅᑕᖅᑐᓂᒃ ᐊᒻᒨᒪᔪᖅᑕᕆᐊᒃᓴᖅ, ᐃᓄᔾᔪᐊᖅ ᓯᒡᔭᖅᐸᓯᖕᒦᒻᒪᑦ 
ᑕᓯᓕᓪᓛᓘᓪᓗᓂᓗ. ᐃᖃᓗᒃᐱᖃᖅᑐᒍᑦ, ᐃᖣᕋᕐᓂᒡᓗ, ᒪᕐᕈᐃᓂᒃ ᐆᒐᕐᓂᒃ, 
ᑕᕆᐅᑉ ᐃᖅᑲᖓᓂᕐᒥᐅᓂᒃ, ᐊᓯᖏᓐᓂᒡᓗ ᒥᑭᔫᑎᓂᒃ ᐃᖅᑲᕐᒥᐅᑕᕐᓂᒃ. 
ᐅᕕᓗᖅᑐᖃᑦᑕᓚᐅᖅᑐᒍᑦ, ᐊᒻᒨᒪᔪᓂᒃ, ᓯᐅᓐᓇᐃᑦ, ᐊᔾᔨᒌᖖᒋᑦᑐᓪᓗ 
ᕿᖅᑯᐊᑦ. ᖁᑦᑎᒃᑐᕐᒥ, ᐅᓄᖖᒋᑦᑑᒻᒪᑕ ᑕᓰᑦ, ᑕᕆᐅᕐᒥᐅᑕᐃᓪᓗ 
ᓂᕈᐊᕐᕕᒃᓴᐅᓗᐊᕌᓗᖖᒋᑦᑐᑦ ᐅᑯᐊᑐᐊᑦ ᑲᓇᔪᐃᑦ ᐃᖅᑲᕐᒥᐅᑕᐃᓪᓗ. 
ᐊᔾᔨᒌᖖᒋᑦᑐᑦ ᐱᕈᖅᑐᑦ ᐊᑐᐃᓐᓇᐅᓚᐅᕐᒥᔪᑦ ᐃᓄᔾᔪᐊᕐᒥ ᓂᕿᒃᓴᐅᓪᓗᑎᒃ 
ᐅᕝᕙᓘᓐᓃᑦ ᐃᓗᐱᐊᕈᑕᐅᓪᓗᑎᒃ. ᖁᖑᓕᕐᓂᒃ ᐱᑕᓕᐅᒐᓗᐊᖅ, ᑭᓯᐊᓂ 
ᐊᔾᔨᒌᖖᒋᑦᑐᑦ ᐸᐅᕐᖓᕈᔪᐃᑦ, ᓲᕐᓗ ᐸᐅᕐᖓᐃᑦ ᐊᖅᐲᓪᓗ, ᐱᕈᖃᑦᑕᖖᒋᑦᑐᑦ 
ᖁᑦᑎᒃᑐᕐᒥ.

“ᐅᐱᕐᖓᕐᒪᑦ, ᐅᕕᓂᑐᐃᓐᓇᐅᓕᓚᐅᖅᓯᒪᔪᖓ ᓴᐅᓂᑐᐃᓐᓇᐅᓪᓗᖓᓗ 
ᐱᔾᔪᑎᒋᓪᓗᒍ ᓂᕆᑦᑎᐊᖃᑦᑕᓚᐅᖖᒋᓐᓇᒪ ᓂᕿᒋᓕᖅᑕᕗᑦ ᐊᓯᔾᔨᓚᐅᕐᒪᑕ 
ᐊᒫᒪᒃᑎᑦᓯᓪᓗᖓᓗ ᐃᕐᓂᓐᓃᕙᖓ.” ᓯᐊᕋ ᐊᒪᕈᐊᓕᒃ ᐅᖃᓚᐅᖅᑐᖅ.

ᐊᓈᓇᒐ ᐃᖃᓗᒃᑐᕈᒪᓪᓕᓚᐅᖅᑐᖅ ᐊᓯᖏᓐᓂᒡᓗ ᐃᖃᓗᖕᓂᒃ 
ᐊᒃᓱᐊᓗᒃ ᐃᖃᓗᒍᓗᐊᒧᑦ ᒐᒪᐃᓕ ᐊᕿᐊᕈᖅ ᓇᒃᓴᕐᒪᑦ ᐴᒍᑕᕐᒥᒃ 
ᐊᖏᕐᕋᑦᑎᓐᓄᑦ ᐊᕐᕌᒍᐃᑦ 9 ᑭᖑᓂᐊᒍᑦ, ᕿᐊᓚᐅᖅᓯᒪᔪᖅ. ᒪᕐᕈᐊᖅᑎᖅᖢᓂ, 
ᐅᑎᓚᐅᖅᓯᒪᔪᖅ ᕿᒻᒥᐅᑉ ᓂᕿᖓᓂᒃ ᐅᐱᕐᖓᒃᓵᒃᑯᑦ ᓂᕆᔪᒪᓪᓗᓂ ᓇᑦᑎᐅᑉ 
ᐊᓯᐊᓂᒃ ᖃᐅᑕᒫᑦ ᓇᑦᑎᖃᑦᑕᕋᒥ. ᓇᑦᑎᖅᑐᓗᐊᕈᓐᓇᕈᓐᓃᖅᑐᖓ ᑕᒪᓐᓇ 
ᐱᔾᔪᑎᒋᓪᓗᒍ. ᐃᖅᑲᐅᒪᔪᖓ ᐆᔪᓕᐅᖅᖢᖓ ᐊᒪᕈᕐᒥᒃᑕᐅᖅ, ᐊᑕᐅᓯᐊᖅᖢᖓ. 
ᐅᖃᐅᓯᖃᓚᐅᖅᑐᖅ ᖃᓄᖅ ᐊᒪᕈᖅ ᑎᐱᖃᕐᒪᖔᑦ ᑐᒃᑐᑎᑐᑲᓴᒃ.  
ᑕᐃᒪᐃᑦᑑᓕᕌᖓᑦ ᓂᐱᖅᑯᖅᑐᓪᓗᓂ ᓂᓪᓕᐊᖃᑦᑕᓚᐅᖅᓯᒪᔪᖅ ᐊᖏᕈᑕᐅᓯᒪᔪᑦ 
ᑲᔪᓯᑎᑕᐅᖖᒋᓐᓂᖖᒋᓐᓂᒃ, ᑖᒃᑯᓂᖓᑦᓴᐃᓐᓇᖅ ᐅᓂᒃᑳᖃᑦᑕᐃᓐᓇᖅᖢᓂ,  
ᐅᖃᐅᓯᕆᕙᓪᓕᐊᓪᓗᓂᒋᑦ ᓱᓇᐃᑦ ᐊᑐᐃᓐᓇᐅᖖᒋᒻᒪᖔᑕ, 
ᐃᒡᓗᖔᑦᓯᐊᖓᓄᑦ ᐊᖏᕈᑕᐅᓯᒪᓚᐅᖅᑐᑦ. “ᐃᓱᒪᓚᐅᖅᑐᖓ 
ᓄᓇᒨᖅᑕᐅᓚᐅᖅᑐᒍᑦ ᐱᑕᓕᐊᓗᖕᒧᑦ! ᓇᐅᒡᓕ ᑕᐃᒪ ᑕᐃᒃᑯᐊᕌᓗᐃᑦ? ᕼᐋ?” 
ᑲᑉᐱᐊᓱᓕᖃᑦᑕᓚᐅᖅᑐᖓ ᓂᖖᒐᐅᒪᓕᕌᖓᑦ. ᐃᓛᓐᓂᒃᑯᑦ ᕿᐊᖃᑦᑕᓚᐅᖅᑐᖅ, 

ᐅᖃᖅᖢᓂᓗ ᓄᑲᓂᒎᖅ ᐅᖓᓕᖅᑕᖏᑦ ᐃᓚᓂᓗ.
ᐅᓄᖅᑐᑦ ᓅᑕᐅᓂᑯᑦ ᐅᖃᖃᑎᒋᓯᒪᔭᒃᑲ ᐊᔾᔨᐸᓗᓪᓗᐊᖏᓐᓂᒃ 

ᐅᓂᒃᑳᖅᓯᒪᔪᑦ. ᖃᐅᓱᐃᑦᑐᕐᒧᑦ ᓅᑕᐅᓂᑯᐃᑦ ᓄᓈᕐᒪᑕ,  ᓄᓈᓚᐅᖅᑐᑦ 
ᑭᓱᑕᖃᖖᒋᑦᑐᒧᑦ, ᐱᕈᖅᑐᖅᑕᖃᖖᒋᑦᑐᒧᑦ, ᑐᐊᐸᖕᒧᑦ ᓯᒡᔭᒧᑦ. 
ᐅᖁᒪᐃᔾᔪᑎᒋᓗᐊᒃᑲᓐᓂᓚᐅᖅᑕᖓ, ᖃᓂᓪᓕᓚᐅᖅᑐᖅ, ᐊᓄᕆᖓᓗ 
ᐃᒃᑮᕌᓘᓪᓗᓂ. “ᑐᐱᕋᓱᒃᑎᓪᓗᑕ, ᐃᒃᑮᕌᓘᓚᐅᖅᑐᖅ, ᓄᑕᖅᑲᑦ ᕿᒻᒥᑦᑕ 
ᐃᒻᒧᐊᓃᑦᑕᕆᐊᖃᓚᐅᖅᑐᑦ ᐅᖅᑰᓇᓱᒃᖢᑎᒃ,” ᐃᖅᑲᐅᒪᔪᖅ ᔭᐃᐱᑎ ᐊᒪᕈᐊᓕᒃ. 
ᔮᓐ ᐊᒪᕈᐊᓕᒃ ᐃᖅᑲᐅᒪᔪᖅ ᓲᕐᓗ ᐊᔾᔨᓪᓗᐊᖓ ᐆᒧᖓ “ᒥᑦᑐᖅ ᑕᖅᑭᕐᒧᑦ.”

* * *

ᖁᕇᒡ ᕼᐋᐸ, ᐃᒻᒪᖃ 56 ᑭᓛᒥᑕᓂᒃ ᑐᑭᓕᐊᖅᖢᒍ ᓄᒃᑎᕐᕕᒋᓚᐅᖅᑕᑦᑎᓐᓂᑦ 
ᓄᓇᕕᓂᕐᒥᑦ, ᖃᓂᓛᖑᓚᐅᖅᑐᖅ ᓂᐅᕕᕐᕕᒋᔭᖅᑐᖅᖢᒍ. ᓯᑯᓯᒪᓕᖅᑎᓪᓗᒍ 
ᐊᑦᑕᕐᓇᕈᓐᓃᕐᒪᓪᓗ ᐃᖏᕐᕋᕝᕕᒋᔭᕆᐊᒃᓴᖅ, ᓂᕿᒐᓛᕌᕐᔪᕗᑦ ᓄᖑᓕᓚᐅᖅᑐᑦ. 
ᐅᓂᒃᑳᖑᔪᑦ ᓯᕗᓪᓕᖅᐹᕐᒥ ᓂᐅᕕᕆᐊᖅᑐᑦ ᑯᕇᒡ ᕼᐋᐸᒧᑦ ᓄᓇᕕᓂᕐᒥᑦ 
ᕿᑎᖓᓂ ᐊᒃᑑᕝᕙᐅᑉ 1953-ᒥ ᑕᐅᕗᖓᓕᒫᖅ ᓅᑕᐅᓂᑯᕕᓃᑦ ᐃᖅᑲᐅᒪᔭᖓᑦ. 

ᒪᕐᕈᐃᑦ ᕿᒧᒃᓰᑦ − ᔪᐊᑕᒥᐅᓪᓗ ᐃᓚᐃᔾᔭᐅᓪᓗ − ᐃᖏᕐᕋᓯᔫᒃ ᐅᓪᓛᕌᓗᒃᑯᑦ 
ᖃᐅᒻᒪᒃᐸᓪᓕᐊᓕᖅᑎᓪᓗᒍ, ᓱᓕ ᑕᒪᐃᑕ ᓯᓂᒃᑎᓪᓗᒋᑦ. ᐃᓚᐃᔾᔭ ᐃᖅᑲᐅᒪᔪᖅ 
“ᓯᕗᓪᓕᖅᐸᐅᔪᒪᓚᐅᕐᒪᑕ, ᓂᐅᕕᕈᒪᓪᓗᑎᒃ ᐊᒥᐊᒃᑯᖓᓂᒃ ᑐᐱᒃᓴᕐᒥᒃ 
ᑐᐱᓕᐅᕈᒪᓪᓗᑎᒃ, ᐱᔾᔪᑎᒋᓪᓗᒍ ᒥᑭᑦᑐᑯᓗᖕᒥᒃ ᐊᒥᐊᒃᑯᓚᐅᖅᓯᒪᖕᒪᖓ 
ᑭᖑᓪᓕᖅᐹᕐᒥ ᐊᐅᔭᖓᓂ.” ᐊᓯᖏᑦ − ᑖᒧᓯ ᐊᒪᕈᐊᓕᒃ, ᐊᒃᐸᓕᐊᐱᒃ 
ᐊᕐᓇᑲᓪᓚᒡᓗ − ᑎᑭᓕᕋᑕᕐᒪᑕ, ᐊᒃᐸᓕᐊᐱᒃ ᑎᒎᑎᓚᐅᖅᑐᖅ ᐃᓄᖏᓐᓂᒃ 
ᑯᕇᒡ ᕼᐋᐸᐅᑉ ᐊᑕᐅᓯᐅᓈᖅᑎᖅᖢᒋᑦ ᑎᑭᐅᑎᒐᒥ ᑭᓯᐊᓂ ᔪᐊᑕᒥᒧᑦ 
ᓇᖏᖅᑐᕐᒧᑦ, ᑎᒎᑎᒋᐊᕋᓗᐊᖅᖢᓂᐅᒡᓗ ᐅᔾᔨᕆᓕᓚᐅᖅᑐᖅ ᑭᓇᒥᒃ 
ᓴᐃᒨᕋᓱᐊᕐᒪᖔᕐᒥ. ᐊᖓᔪᒐ ᐃᓱᒪᓚᐅᖅᓯᒪᔪᖅ ᑕᒪᓐᓇ ᑎᔅᓯᓇᖅᑐᖅ.

ᐊᕐᓇᑲᓪᓚᒃ ᓂᐅᕕᕈᑎᒃᓴᕐᒥᓂᒃ ᓇᒃᓴᖅᓯᒪᓚᐅᖖᒋᑦᑐᖅ, ᐃᓱᒪᓪᓗᓂ 
ᐊᑭᓕᒃᓴᓕᐅᕈᓐᓇᖅᑐᖅ ᑕᐃᒪᐃᖖᒋᓐᓇᖃᑦᑕᓚᐅᖅᓯᒪᖕᒪᑕ ᓂᐅᕕᖅᑎᒃᑯᓐᓂ 
ᒥᑦᑎᒪᑕᓕᖕᒥ. ᐊᖏᖅᑕᐅᖖᒋᑦᑎᐊᒻᒪᕆᓚᐅᖅᑐᖅ. ᐃᖅᑲᐅᒪᔪᖅ ᐸᓖᓯ 
ᑕᐃᑲᓂ ᓂᐅᕕᖅᑎᐅᔪᖅ “ᐊᖏᕐᓂᐊᑯᓗᓚᐅᖖᒋᑦᑐᖅ ᐊᑭᓕᒃᓴᓕᐅᕈᒪᒐᒪ. 
ᖃᓄᐃᓕᒃᑲᓐᓂᕈᓐᓇᓚᐅᖖᒋᑦᑐᖓ ᑕᒪᓐᓇ ᐱᓪᓗᒍ. ᑕᒪᕐᒥᒃ 
ᐊᖏᕐᕋᐅᔾᔨᓚᐅᖅᑐᑦ ᐅᕙᖓᑐᐊᖅ ᐋᒃᑲ.” ᑖᓐᓇ ᐊᖑᑎ ᐅᓄᖅᑐᓂᒃ  
ᐃᓚᔮᖃᓚᐅᖅᑐᖅ, ᐃᓚᐅᓪᓗᓂ 80-ᓂᒃ ᐊᕐᕌᒍᓕᒃ ᓂᖏᐅᖓᑦ. ᒪᒃᑯᒃᑐᖅ 
ᐸᓖᓯ ᐃᓗᓪᓕᓚᐅᖅᑕᖓ ᐃᒐᓂ ᐊᖓᔪᖅᑳᕐᒥᓂᒃ ᐅᖃᐅᔾᔨᓇᓂ, ᑭᓯᐊᓂ 
ᐊᕐᓇᑲᓪᓚᒃ ᑕᒪᑐᒥᖓ ᐳᐃᒍᓚᐅᖖᒋᑦᑐᖅ

ᐅᑎᕐᓂᖓᑦ ᓱᓕᑦᑕᐅᖅ ᖃᓄᐃᓕᐅᕐᓂᖃᕐᓂᖓᓄᑦ 
ᐳᐃᒍᖅᑕᐅᓚᐅᖅᓯᒪᔾᔮᖖᒋᑦᑐᖅ. ᓯᕗᓂᐊᓂ ᐃᖏᕐᕋᔮᖃᑦᑕᓚᐅᖅᑐᑦ 
ᑕᐃᔅᓱᒪᓂᐅᑎᓪᓗᒍ ᖃᐅᔨᒪᓚᐅᖖᒋᑦᑐᑦ ᓂᒡᓕᓇᖅᑐᖅ ᐊᓄᕆ ᓄᓇᕐᔪᐊᑉ 
ᑲᔾᔨᖓᓂᖖᒑᖅᑐᖅ ᐊᖅᑲᖃᑦᑕᖅᑐᖅ ᐊᐅᓱᐃᑦᑑᑉ ᕿᑭᖅᑕᖓᑕ 
ᐃᓐᓈᕈᐊᓗᖏᓐᓄᑦ ᐊᓄᕌᖅᑎᑦᓯᔪᐊᓘᔪᓐᓇᖅᑐᓂᓗ. ᐊᐅᓪᓚᕐᒪᑕ ᓄᓇᕕᓂᕐᒥᑦ, 
ᓯᑯ ᓱᓕ ᐃᓚᖓᒍᑦ ᓵᑦᑑᓚᐅᖅᑐᖅ, ᐊᓄᕆᐊᓘᑉ ᓱᕋᑦᑎᑲᐅᖅᑐᕈᓐᓇᖅᑕᖓ. 
ᑐᖖᒐᕕᒋᓪᓗᒋᑦ ᐅᓂᒃᑲᐅᓯᖏᑦ ᖃᓄᐃᑦᑑᓚᐅᕐᒪᖔᑦ ᑕᐃᔅᓱᒪᓂ 
ᐊᐅᓪᓚᕐᒪᑕ, ᕿᐅᒃᑲᖓᓐᓇᖅᑐᒃᓴᐅᓕᕇᓚᐅᖅᓯᒪᔪᖅ ᓯᓚ, ᓇᓗᓇᐃᒃᑯᑕᖅ 
ᐱᖅᑐᖅ ᐊᒡᒋᕐᒪᑦ. ᐊᓄᕆ ᓱᕋᒃᑎᕆᓕᕌᖓᑦ ᓵᑦᑐᒥᒃ ᓯᑯᒥᒃ ᐊᓂᒋᐊᕐᕕᖕᓂ 
ᐃᓐᓈᕈᕐᓂᑦ, ᓱᕋᒃᑎᕈᓐᓇᖅᑐᖅ ᓲᕐᓗ ᒥᓱᒃᓯᒪᓂᑯ ᓯᕙᑯᓗᒃ. ᓯᓚ 
ᓯᓚᕈᔪᖖᒍᖅᐸᓪᓕᐊᔪᒃᓴᐅᓕᓚᐅᖅᓯᒪᔪᖅ ᐊᐅᓪᓚᕐᒪᑕ ᑯᕇᒡ ᕼᐋᐸᒥᑦ, 
ᐊᓂᒋᐊᕐᕕᖓ ᑲᖏᖅᖢᐊᓗᒃ ᐅᖓᓪᓕᖅ ᓯᑯᖃᖅᑐᒃᓴᐅᔪᓐᓃᕇᓚᐅᖅᑐᖅ. 
ᓯᒡᔭᖅᐸᓯᖏᑦ ᑭᓯᐊᓂ ᐊᐅᓱᐃᑦᑑᑉ ᐃᑭᖅᐸᓯᖕᒥ ᐊᑦᑕᕐᓇᖖᒋᑦᑐᑦ 
ᐃᖏᕐᕋᕕᒋᔭᕆᐊᒃᓴᖅ ᔭᓄᐊᕆᐅᑉ ᓯᕗᓂᐊᓂ, ᐊᒡᓛᓪᓘᓐᓃᑦ ᔭᓄᐊᕆᒥ, 
ᐃᒃᐱᒍᓱᑦᑎᐊᕐᓗᓂ ᑭᓯᐊᓂ−ᐊᓄᕇᑦ ᓱᕋᒃᑎᕇᓐᓇᕈᓐᓇᕐᒪᑕ ᓯᑯᕙᓪᓕᐊᔪᒥᒃ 
ᔭᓄᐊᕆᖖᒍᕋᓱᖕᓂᖓᓂ. 1953-ᖑᑎᓪᓗᒍ, ᓅᑕᐅᓂᑯᐃᑦ ᑕᒪᑐᒥᖓ 
ᖃᓄᐃᑦᑑᓲᖑᓂᖓᓂᒃ ᖃᐅᔨᒪᓚᐅᖖᒋᒻᒪᑕ. ᐅᑎᖅᐸᓪᓕᐊᓕᖅᖢᑎᒃ, ᑖᒃᑯᐊ 
ᑕᐅᕙᖖᒑᖅᑐᑦ ᑭᓯᐊᓂ ᐱᖓᓐᓇᖓᒎᕆᐊᖃᓕᓚᐅᖅᑐᑦ ᖃᕐᒪᕕᓂᒃᑯᑦ 
ᓄᓇᑭᑦᑐᒃᑯᑦ. ᐸᐅᓚᓯ ᓄᖖᒐᖅ ᐊᒃᐸᓕᐊᐱᐅᑉ ᖃᒧᑎᖏᓐᓃᓚᐅᕐᒪᑦ, 
ᑭᖑᓪᓕᖅᐹᖑᓪᓗᑎᒃ ᓄᓈᖅᖢᑎᒃ ᖃᕐᒪᕕᓂᖅᐸᓯᖕᒧᑦ. ᐃᖅᑲᐅᒪᔪᖅ 
“ᐊᒃᐸᓕᐊᐱᒡᓗ ᐱᖃᓗᔮᕐᔪᑯᓗᖕᒨᕋᓗᐊᖅᖢᓄᒃ ᐊᑦᑕᕐᓇᖖᒋᑦᑐᒧᑦ ᓯᑯᓗ 
ᐃᖏᕐᕋᕕᒋᕋᑖᖅᑕᕗᒃ ᓱᕋᒃᑎᓕᖅᖢᓂ.” 

ᑖᒃᑯᐊ ᑕᐅᕗᖖᒐᖅᓯᒪᔪᑦ ᕿᑲᕆᐊᖃᓚᐅᖅᑐᑦ ᓯᑯ ᐱᔾᔪᑎᒋᓪᓗᒍ 
ᐅᓪᓗᒐᓴᖕᓂᒃ ᐅᑕᖅᑭᓪᓗᑎᒃ ᓯᑯ ᐊᑯᓐᓂᖓᓂ ᑖᒃᑯᐊ ᐊᖅᓴᕐᕕᐅᓪᓗ 
ᖁᐊᖅᓯᐊᕆᓪᓗᒍ, ᑕᐃᒪᖖᒐᓕᒫᖅ ᐊᓐᓂᕐᓇᖅᑐᓂᒃ ᓂᐅᕕᐊᖑᕋᑖᖅᑐᓂᒃ 
ᐱᖁᑎᑖᕐᒥᓂᒃ ᐊᑐᖅᖢᑎᒃ ᓂᕆᓪᓗᑎᒡᓗ. ᑕᐃᒃᑯᓄᖓ ᑕᒪᓐᓇ 
ᓂᖖᒐᓐᓇᓚᐅᖅᑐᖅ ᓂᕆᑐᐃᓐᓇᖅᖢᑎᒃ ᓂᕿᑖᕐᒥᓂᒃ, ᖃᐅᔨᒪᑦᑎᐊᖅᖢᑎᒃ 
ᐃᓚᖏᑦ ᐊᖏᕐᕋᖏᓐᓃᑦᑐᑦ ᓄᓇᕕᓂᕐᒥ ᑖᒃᑯᓂᖓ ᓂᕿᒋᔭᖏᓐᓂᒃ 
ᑕᐃᒪᓐᓇᑎᒋᑦᑕᐅᖅ ᓂᖀᓪᓕᐅᖅᑐᑦ. ᕿᒻᒦᑦ ᓂᕿᒃᓴᖃᓚᐅᖖᒋᑦᑐᑦ,  ᑖᒃᑯᐊᓗ 
ᑕᐅᕙᓃᑦᑐᑦ ᒪᕐᕉᖕᓂᒃ ᐅᒥᖕᒪᒋᐊᖃᓕᓚᐅᖅᑐᑦ, ᖃᐅᔨᒪᑦᑎᐊᕋᓗᐊᖅᖢᑎᒃ 
ᐅᓂᒃᑲᐅᓯᕆᔭᕆᐊᖃᕐᓂᐊᖅᑕᖓ ᑐᖁᑦᑎᓂᖓᓄᑦ “ᑐᖁᑦᑕᕆᐊᖃᖖᒋᑕᖓᓂᒃ” 
ᓂᕐᔪᑎᒥᒃ, ᐊᑭᓖᔭᕆᐊᖃᑐᐃᓐᓇᕆᐊᓖᑦ $5,000-ᒥᒃ ᐊᑭᓖᑎᑕᐅᓗᑎᒃ 
ᐅᕝᕙᓘᓐᓃᑦ ᐊᒡᓛᑦ ᑎᒍᔭᐅᓗᑎᒃ. ᓯᑯᑕᐃᓐᓇᕐᒪᑦ ᐊᑦᑕᕐᓇᕈᓃᕐᒪᑦ ᐃᑳᕆᐊᒃᓴᖅ 

ᑲᖏᖅᖢᐊᓗᒃ ᐅᖓᓪᓕᕐᒧᑦ, ᐃᖏᕐᕋᓯᓚᐅᖅᑐᑦ ᐊᖏᕐᕋᐅᓕᖅᖢᑎᒃ. ᑭᓯᐊᓂ 
ᑎᑭᓚᐅᕐᓇᑎᒃ, ᐱᖅᓯᓕᒃᑲᓂᓚᐅᖅᑐᖅ. ᑎᑭᑦᑎᐊᕐᒪᑕ ᓄᓇᕕᓂᕐᒧᑦ, ᓯᑯ 
ᓱᕋᒃᑎᓕᓚᐅᖅᑐᖅ ᓄᓇᐅᑉ ᑭᒡᓕᐊᒍᑦ, ᑭᓯᐊᓂ ᖃᓂᓐᓂᖓ ᓈᒻᒪᓚᐅᕐᒪᑦ 
ᐱᓕᐳᓯᒧᑦ ᓵᒧᐃᓕᓗ, ᒪᓕᒃᓯᒪᓚᐅᖖᒋᑦᑐᑦ ᑯᕇᒡ ᕼᐋᐸᒧᑦ, ᐃᐳᖦᖢᑎᒃ 
ᐊᕐᓇᑲᓪᓚᐅᑉ ᐅᒥᐊᖓᓄᑦ ᐊᐃᒃᖠᓚᐅᖅᑑᒃ.

ᑭᖑᓪᓕᖅᐹᖅ ᐅᓯᒃᓴᖓ ᐅᓯᔭᐅᓕᖅᑎᓪᓗᒍ ᓄᕗᐊᓄᑦ, 
ᐊᓄᕌᓕᖅᑐᐊᓘᓚᐅᖅᑐᖅ, ᐅᒥᐊᕐᓗ ᐃᒻᒥᖅᐸᓪᓕᐊᓕᖅᖢᓂ ᐅᒥᐊᑯᓗᖓᑦ. 
ᐊᖑᑏᑦ ᐅᓗᕆᐊᓇᖅᑐᒦᓕᓚᐅᖅᑐᑦ ᐃᒫᑐᐃᓇᕆᐊᓖᑦ ᒥᑭᑦᑐᖅ ᐃᐳᒐᑯᓗᒃ 
ᐅᒥᐊᖅ ᐃᒻᒥᖅᐸᓪᓕᐊᓕᕐᒪᑦ. ᐅᐃᒻᒪᒃᖢᑎᒃ ᐳᒃᑕᓛᕋᓱᐊᑐᐃᓐᓇᓕᕋᒥᒃ, 
ᐃᒫᒃ ᐃᒋᑦᑕᕆᐊᖃᓕᓚᐅᖅᓯᒪᔭᖏᑦ ᒥᑭᒋᐊᑦ ᐊᓯᖏᓪᓗ ᓂᐅᕕᐊᖏᑕ 
ᐊᒃᓱᕈᖅᖢᑎᒃ ᐊᖏᕐᕋᐅᑎᓇᓱᓚᐅᖅᑕᖏᑦ. ᐊᒃᐸᓕᐊᐱᒡᓗ ᐊᕐᓇᑲᓪᓚᒡᓗ 
ᐱᖓᓐᓇᒃᑲᓐᓂᕐᒨᕆᐊᖃᓕᓚᐅᖅᓯᒪᔫᒃ ᑐᐊᑦᑐᒃᑯᑦ ᐊᖅᑯᑎᖓᒍᑦ ᓄᓇᒧᑦ. 
6 ᑭᓛᒥᑕᒃᑲᓐᓂᕐᒥᒃ ᐅᖓᓯᖕᓂᓕᖕᒧᑦ, ᓯᒡᔭᒨᕈᓐᓇᖅᓯᓚᐅᖅᑑᒃ. 
“ᑐᓚᒃᑲᑦᑕ, ᒪᓴᐅᓕᓚᐅᖅᑐᒍ; ᒪᓴᑦᑎᐊᖅᖢᑕ ᑕᕆᐅᕐᒥᑦ ᐃᒪᕐᒥᑦ 
ᐅᓪᓗᓕᒫᖅ ᓯᑯᒦᓚᐅᖅᖢᑕ; ᑕᖃᑦᑎᐊᖅᖢᑕ” ᐊᕐᓇᑲᓪᓚᒃ ᐅᖃᓚᐅᖅᑐᖅ. 
ᐊᖏᕐᕋᓕᑕᐃᓐᓇᕐᒪᑕ, ᕿᐅᑦᑎᐊᓕᓚᐅᖅᑐᑦ.

ᐊᒥᓲᖖᒋᑦᑐᑦ ᐱᓇᓱᐊᕈᓰᑦ ᑭᖑᓂᐊᒍᑦ, ᐊᕐᓇᑲᓪᓚᒃ ᐊᒻᒪ 
ᐱᕐᕈᓗᐊᕿᒃᑲᓐᓂᑲᓴᓚᐅᖅᑐᖅ ᓂᐅᕕᕆᐊᕋᓱᒃᖢᓂ ᑯᕇᒡ ᕼᐋᐸᒥᑦ 
ᒪᑯᒃᑐᕐᒥᒃ ᐃᓄᑦᓯᐊᖅ ᒪᒃᐸᒥᒃ ᐱᖃᑎᖃᖅᖢᓂ ᓯᕗᓂᑦᑎᐊᖓᓂ 
ᓯᕿᓂᖅ ᓂᐱᓯᒪᓂᐊᓕᕐᒥᑎᓪᓗᒍ ᐅᑭᐅᒃᑯᑦ. ᐊᕐᓇᑲᓪᓚᒃ ᐅᓂᒃᑳᓕᕋᒥ, 
ᐅᖃᐅᓯᖃᓚᐅᖖᒋᑦᑐᖅ ᐊᔪᖖᒋᑦᑑᑎᐊᓗᖕᓂᒃ. ᐅᓂᒃᑲᐅᓯᖃᓚᐅᖅᑐᖅ 
ᖃᓄᐃᓚᑦᑖᕐᓂᕕᓂᖏᑦ ᒪᓕᒃᖢᒋᑦ, ᓲᕐᓗ ᑭᓱᑐᐃᓇᖅ ᖃᓄᐃᓕᔪᓐᓇᕐᒪᑦ 
ᐅᐊᖕᓇᕐᒥ. ᐊᐅᓪᓚᕐᒪᑎᒃ ᐃᓄᑦᓯᐊᒃᑯᒃ, ᑖᕈᔪᒃᑐᒥᒃ ᓄᕗᔭᑕᖃᓚᐅᖅᑐᖅ 
ᐅᓕᒃᓯᓯᒪᓪᓗᓂ ᓯᕿᓂᕐᓗ ᖃᐅᒪᓗᐊᕋᓂ, ᑭᓯᐊᓂ ᓯᓚ ᖃᓄᐃᖖᒋᖦᖢᓂ. 
ᓇᑉᐸᓪᓗᐊᖓᓃᓕᖅᖢᑎᒃ ᑯᕇᒡ ᕼᐊᐸᒧᑦ, ᓄᖅᑲᖅᑐᑦ ᑏᓕᐅᓕᖅᖢᑎᒃ, ᑭᓯᐊᓂ 
ᓇᓪᓕᐊᑐᐃᓐᓇᖏᑦ ᑲᓱᒡᒋᕐᓂᖖᒋᑦᑑᒃ ᐅᕝᕙᓘᓐᓃᑦ ᐃᑯᒪᓂᒃ. ᐊᕐᓇᑲᓪᓚᒃ 
ᕿᖖᒍᑎᐅᑉ ᐊᖏᓐᓇᖅᑐᖓ ᐱᒐᒥᐅᒃ ᐊᑐᓕᖅᖢᓂᐅᒃ ᐅᖅᓱᖅᒧᑦ ᒥᓱᒃᓯᒪᔪᒧᑦ 
ᐸᐃᑉᐹᖅ ᐃᑭᑦᑎᔾᔪᑎᒋᓪᓗᓂᐅᒃ. ᐃᑭᑦᑐᓐᓇᖅᓯᓚᐅᖅᑕᖓ ᐃᒃᑐᑑᖅᑐᖅ ᓱᐴᔫᖅ, 
ᑏᑐᕇᕋᒥᒡᓗ, ᐃᖏᕐᕋᓯᒃᑲᓐᓂᖅᖢᑎᒃ−ᖃᐅᔨᓕᖅᐴᒃ ᐃᓯᕆᐊᕐᕕᐊ ᑲᖏᖅᖢᐊᓗᒃ 
ᐅᖓᓕᐅᑉ ᓯᑯᖃᖖᒋᑦᑐᖅ. ᐃᑳᒐᒃᓴᐅᙱᒻᒪᑦ, ᐅᑎᕆᐊᕆᐊᖃᓕᖅᑐᕕᓃᒃ.

ᐊᖏᕐᕋᐅᓪᓗᑎᒃ, ᐊᕐᓇᑲᓪᓚᒃ ᐊᖏᔪᐊᓗᖕᒥᒃ ᖃᐃᕈᓕᒃᖢᓂ. 
ᕿᒪᐃᓐᓇᑐᐃᓐᓇᕈᒪᒐᓗᐊᖅᖢᓂᐅᒃ, ᑭᓯᐊᓂ ᓇᒃᓴᕈᒪᓯᑳᓪᓚᖕᒪᒍ, 
ᓇᒃᓴᓕᖅᖢᓂᐅᒃ. ᑭᓯᐊᓂ ᓵᖓᓃᕐᓕᒪᑕ ᐊᐅᓱᐃᑑᑉ, ᐅᓄᖖᒋᑦᑐᓂᒃ ᑭᓛᒥᑕᓂᒃ 

ᐅᖓᓯᖕᓂᖃᓕᖅᖢᑎᒃ ᐊᖏᕐᕋᒥᓂᑦ, ᐊᓄᕌᔪᕐᐊᖅᑐᐊᓘᓯᑲᓪᓚᒃᑐᖅ. ᐊᕐᓇᑲᓪᓚᒃ 
ᐅᔾᔨᕈᓱᒃᑐᖅ ᓴᖖᒋᔪᐊᓘᖕᒪᑦ, ᓱᕋᒃᑎᕆᓂᐊᖅᑐᖅ ᓯᑯᒥᒃ ᓲᕐᓗ ᓱᕋᒃᑎᖅᐸᓕᐊᔪᖅ 
ᐊᓕᒍᖅ, ᓱᕋᒃᐸᓪᓕᐊᔪᕐᓗ ᓯᑯ ᖃᒡᓕᕙᓪᓕᐊᓪᓗᓂ. ᑖᒃᑯᐊᒃ ᐊᖑᑏᒃ ᒪᕐᕉᒃ 
ᑲᑉᐱᐊᓇᖅᑐᒦᓕᓚᐅᖅᑑᒃ ᐃᑳᑐᐃᓐᓇᕆᐊᖃᓕᖅᖢᑎᒃ. ᑭᓯᐊᓂ ᓈᒻᒪᓈᖅᑐᖅ, 
ᐊᖏᔪᒥᒃ ᒪᓂᕋᕐᒥᒃ, ᓯᑯᑐᖃᖅᑕᖃᓚᐅᕐᒪᑦ ᓯᕗᕌᓂ−ᓯᑯ ᐊᕐᕌᒍᒐᓴᖕᓂᒃ ᓯᑰᔪᖅ, 
ᐊᕐᕌᒍᑕᒫᑦ ᐃᔾᔪᖅᑎᑉᐸᓪᓕᐊᓪᓗᓂ ᓄᑖᖅ ᓯᑯ ᖁᐊᕌᖓᑦ ᓯᑯᑐᖃᐅᑉ ᖄᖓᒍᑦ, 
ᖄᖓᓃᓕᕋᓗᐊᖅᖢᑎᒡᓗ, ᐃᖏᕐᕋᕕᒋᕋᑖᖅᑕᖓ ᓯᑯ ᓱᕋᒃᑎᑦᑎᐊᖅᖢᓂ 
ᒥᑭᑦᑑᑎᑯᓪᓘᓕᖅᖢᑎᒃ. ᐊᕐᓇᑲᓪᓚᒡᓗ ᐃᓄᑦᓯᐊᕐᓗ ᖃᐅᔨᓕᓚᐅᖅᑑᒃ 
ᓴᕐᕙᐅᕙᓪᓕᐊᔫᒃ ᕿᑎᖓᓄᑦ ᐊᐅᓱᐃᑦᑑᑉ ᐃᑭᖓᑕ. ᐊᕐᓇᑲᓪᓚᒃ ᐃᖅᑲᐅᒪᔪᖅ, 
“ᑖᖅᓯᓚᐅᖅᑐᖅ ᑭᖑᓂᐊᒍᑦ 6-ᒥ ᐅᓐᓄᒃᑯᑦ. ᓴᕐᕙᐅᕙᓪᓕᐊᓪᓗᓄᒃ 
ᐅᖓᓯᒃᓯᕙᓪᓕᐊᓪᓗᓄᒃ ᕿᑎᖓᓅᖅᖢᓄ ᐊᐅᓱᐃᑦᑑᑉ ᐃᑭᖓᑕ. ᐅᓐᓄᒃᑯᑦ 
ᑕᑯᔪᓐᓇᖅᑐᒍᑦ ᓯᓚᖅᑭᕐᒪᑦ ᐅᓪᓗᕆᐊᖃᖅᖢᓂᓗ. ᐅᓐᓄᐊᑉ ᐃᓚᖓᓐᓂ, 
ᐊᕙᓗᔭᐅᓯᒪᓕᖅᑐᒍᒃ ᖃᐅᓪᓗᖅᑖᓄᑦ ᕿᓚᓗᒐᕐᓄᑦ. ᓇᒃᓴᖅᓯᒪᕈᓘᔭᕋᓐᓄᒃ 
ᑐᐱᕐᒥᒃ, ᑕᐃᓐᓇ ᖃᐃᕈᓕᓚᐅᖅᑕᕋ ᐅᕙᑦᑎᓐᓂᒃ ᐱᐅᓕᒃᓯᓕᓚᐅᖅᑐᖅ. 
ᓂᕿᒋᓕᓚᐅᖅᑕᕗᑦ ᕿᒻᒥᑦᑕᓗ ᑕᐃᒪᐃᑦᑐᒃᑰᖅᑎᓪᓗᓄᒃ.” 

ᑕᐃᒃᑯᐊᒃ ᐊᖑᑏᒃ ᒪᕐᕉᒃ ᓴᕐᕙᐅᓚᐅᖅᑑᑦ ᐊᕗᖔᓗᒃ ᐊᐅᓱᐃᑦᑑᑉ 
ᐃᑭᖓᓄᑦ ᑕᑯᔪᓐᓇᖅᓯᕙᓵᖅᖢᑎᒃ ᖁᕐᕕᖕᒥᒃ. ᑕᐃᒪᖦᖤᑕᐃᓐᓇᖅ, 
ᐅᓪᓘᑉ ᐃᓚᖓᓐᓂ ᑖᒃᑯᐊ ᐊᖑᑏᒃ ᒪᕐᕉᒃ ᖃᐅᔨᓕᓚᐅᖅᑑᒃ ᐅᑎᒧᖔᖅ 
ᓴᕐᕙᐅᓕᕐᒥᔫᒃ ᐊᐅᓱᐃᑦᑑᑉ ᕿᑭᖅᑕᖓᓄᑦ, ᑎᑭᐅᑎᓪᓗᑎᒡᓗ ᓄᑖᒧᑦ ᓯᑯᒧᑦ 
ᓵᖓᓄᑦ ᓄᕗᐊᓘᑉ. ᐆᒃᑐᕋᒥᒃᑯᒃ ᐅᓈᕐᒧᑦ ᑲᐱᒋᐊᕐᒪᑎᒃ ᖃᐅᔨᓪᓗᑎᒃ 
ᓵᑦᑐᖅ, ᑭᓯᐊᓂ ᐊᑐᒐᒃᓴᐅᔪᖅ ᐆᑦᑐᕐᓗᒍ ᑭᓯᐊᓂᐅᖕᒪᑦ−ᑕᒪᓐᓇ 
ᐅᓗᕆᐊᓇᖅᑐᕐᒦᔾᔪᑎᒋᒻᒪᕆᖕᒪᔾᔪᒃ. ᐊᕐᓇᑲᓪᓚᒃ ᖃᐅᔨᒪᓚᐅᖅᑐᖅ ᐅᑕᖅᑭᒍᑎᒃ 
ᐃᔾᔪᖅᓯᑦᑎᐊᕆᓪᓗᒍ, ᐅᑎᖖᒌᓐᓇᑐᐃᓐᓇᕆᐊᓖᒃ: ᐃᖏᕐᕋᓂᖅ ᐊᓄᕆᓗ 
ᐊᓯᔾᔨᕈᓇᕐᒪᑦ ᖃᖓᑐᐃᓐᓇᖅ ᓴᕐᕙᐅᒃᑲᓐᓂᓕᖅᖢᑎᒡᓗ. ᑕᒪᕐᒥᒃ ᐊᖑᑏᒃ 
ᖃᐅᔨᒪᒐᒥᒃ ᐃᖏᕐᕋᓯᒍᑎᒃ, ᐃᖏᕐᕋᐃᓐᓇᕆᐊᓖᒃ, ᖃᐅᔨᒪᒐᒥᒃ ᓄᖅᑲᕈᑎᒃ, 
ᐃᒫᕋᔭᖅᑑᒃ ᓴᑦᑑᖕᒪᑦ ᓯᑯ. ᐆᒃᑐᕈᒪᓕᖅᖢᑎᒃ ᐃᖏᕐᕋᕝᕕᒋᔪᒪᓪᓗᒍ. 
ᐅᓪᓚᒃᓴᖅᖢᑎᒃ ᓴᓂᕋᖏᑦᑎᒃᑯᑦ ᖃᒧᑏᒃ, ᑕᒪᕐᒥᒃ ᑎᒍᒥᐊᖅᖢᑎᒃ ᐊᒃᖢᓈᕐᒥᒃ 
ᖃᒧᑏᖕᓄᑦ ᓇᕿᑕᕆᓯᒪᔫᖕᓄᑦ. ᐊᕐᓇᑲᓪᓚᐅᑉ ᑲᔪᖏᖅᓴᓚᐅᖅᑕᖏᑦ ᕿᒻᒥᓂ 
ᐸᖓᓕᒃᑎᖦᖢᓂᒋᑦ ᓴᒡᓗᕿᖦᖢᓂᒋᑦ ᓇᓄᕐᒧᑦ ᓱᑲᓴᕈᑎᒥᒍᑦ ᑲᖐᓵᖅᖢᒋᑦ. 
ᐊᓕᐊᓇᐃᒋᓚᐅᖖᒋᑕᕋᓗᐊᓂ ᓇᓄᕐᒧᑦ ᓱᑲᓴᐅᑎᒥᓂᒃ ᕿᒻᒥᓂ ᓴᒡᓗᕿᖦᖢᓂᒋᑦ, 
ᑭᓯᐊᓂ ᑕᒪᓐᓇ ᐊᑦᑕᕐᓇᖅᑐᒦᓚᐅᕐᒪᑎᒃ. ᕿᒻᒦᑦ ᓯᐊᒻᒪᒃᖢᑎᒃ ᐊᒡᒍᖅᑐᖅᖢᑎᒃ, 
ᖃᐅᔨᒪᒐᒥᒃ ᖃᓂᒌᓗᐊᕈᑎᒃ ᐅᓗᕆᐊᓇᕐᒪᑦ. ᐃᓛᓐᓂᒃᑯᑦ, ᐃᓚᖏᑦ ᕿᒻᒦᑦ 
ᕿᑦᑐᖃᑦᑕᖅᖢᑎᒃ ᓯᑯᒧᑦ, ᑭᓯᐊᓂ ᐊᓂᒍᐃᔪᓐᓇᓚᐅᖅᑑᒃ.

ᑭᖑᓂᐊᒍᑦ ᐃᓱᖃᖏᑦᑐᓕᖅᑰᔨᓚᐅᖅᑎᓪᓗᒋᒃ, ᑖᒃᑯᐊᒃ ᐊᖑᑏᒃ 
ᒪᕐᕉᒃ ᐅᓗᕆᐊᓇᖖᒋᑦᑐᒧᑦ ᓯᑯᓕᓚᐅᖅᑑᒃ. “ᑕᐃᔅᓱᒪᓂ ᓲᕐᓗ ᐊᖏᕋᕐᒧᑦ 
ᑎᑭᑦᑐᒍᒃ, ᓱᓕ ᐅᖓᓯᒃᑲᓗᐊᖅᖢᓄᒃ ᓄᓇᒥᑦ,” ᐊᕐᓇᑲᓪᓚᒃ ᐃᖅᑲᐅᒪᔪᖅ. 
“ᐊᖏᕐᕋᓕᑕᐃᓐᓇᕋᓐᓄᒃ, ᓂᖏᐅᕋ ᐱᖏᒐᓕᖅᑐᕕᓂᖅ ᐅᓐᓄᒃᑯᓪᓗ 
ᓯᓂᑲᑕᒍᓐᓃᖅᖢᓂ. ᑕᒪᓐᓇ ᖃᓄᐃᑦᑐᒃᑰᕈᑎᒋᕈᓘᔭᓚᐅᖅᑕᕗᒃ 
ᓂᐅᕕᕆᐊᕋᓱᑐᐃᓐᓇᖅᖢᓄᒃ ᑕᕝᕚᑭᒥᒃ!”

* * *

ᑕᐃᒪ ᑭᖑᓂᐊᒍᑦ, ᓴᐃᓕᓕᕋᓐᓄᒃ ᐅᓪᓗᓕᒫᖅ ᐃᖏᕐᕋᓚᐅᖅᖢᓄᒃ ᖃᓂᓛᕐᒥᑦ 
ᓂᐅᕕᕐᕕᖕᒥᑦ ᑕᐃᒪᐃᓐᓇᓱᓚᐅᕋᓐᓄᒃ. ᐸᓖᓯᒃᑯᑦ ᐅᓂᒃᑳᖏᓐᓂᑦ ᑎᓯᐱᕆ 
1953-ᒥᖖᒑᖅᑐᓂ ᐅᖃᖅᓯᒪᔪᖅ “ᐱᐅᓂᖅᐸᐅᓇᓱᒋᔭᐅᓚᐅᖅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐅᖓᓯᖕᓂᓕᖕᒥᒃ ᐃᖏᕐᕋᓇᖅᑐᒦᑦᑕᕆᐊᓖᑦ ᐅᓪᓗᖅ 
ᐊᑕᐅᓯᖅ ᑯᕇᒡ ᕼᐋᐸᒥᑦ ᕿᒧᒃᓯᒃᑯᑦ [ᐊᑕᖏᖅᖢᒍ ᐅᖃᖅᓯᒪᔭᖓ]. 
ᑯᕇᒡ ᕼᐋᐸᒥᐅᑕᐅᑉᐸᑕ ᓄᓇᖃᖅᑳᖅᓯᒪᔪᑦ ᐅᐃᕆᑐᐃᓐᓇᕆᐊᖃᕐᒪᑕ 
ᑐᓐᓂᖅᓴᖅᑕᐅᓂᕐᒥᒃ ᑕᐃᒪᐃᑦᑕᕆᐊᖃᖏᑦᓯᐊᖅᑎᓪᓗᒋᑦ.” ᐊᒃᓱᕉᑕᐅᓚᐅᖅᑐᖅ 
ᓄᖅᑲᖅᑎᑦᓯᓇᓱᒃᖢᑎᒃ ᐅᕙᑦᑎᓐᓂᒃ “ᑐᓐᓂᖅᓴᖅᑕᐅᖁᓇᑕ”−ᐃᓚᐅᓪᓗᓂ 
ᐃᓕᔭᐅᓂᕗᑦ ᓄᓇᒧᑦ ᐃᓅᓯᑦᑎᓐᓄᑦ ᐅᓗᕆᐊᓇᖅᑐᒦᓕᕐᓇᖅᑐᒧᑦ 
ᖃᐅᑕᒫᖅᓯᐅᑎᓂᒃ ᐱᓇᓱᑐᐃᓐᓇᕐᓗᓂ. ᐊᒻᒪᓗᒃᑲᓐᓂᖅ, ᐅᐱᕐᖓᒃᓵᒃᑯᑦ, 
ᐱᒋᐊᖅᖢᒍ ᐊᐃᕐᕆᓕᒥ,  ᐊᑕᖏᐸᓗᒃᖢᑎᒃ ᓂᐅᕕᕐᕕᖕᓂᑦ ᓂᐅᕕᐊᕕᓃᑦ ᓲᕐᓗ 
ᓱᑲᖅ, ᐸᓚᐅᒑᖅ, ᐅᖅᓲᑎᒃᓴᖅ, ᑏᓪᓗ ᓄᖑᖃᑦᑕᓚᐅᖅᑐᑦ, ᐅᒥᐊᕐᔪᐊᒃᑯᓪᓗ 
ᐅᓯᔭᐅᔪᑦ ᑎᑭᓛᖖᒋᖦᖢᑎᒃ ᓯᑎᐱᕆᖖᒍᓚᐅᖏᓐᓂᖓᓂ. ᐸᓖᓯᒃᑯᑦ ᑎᑎᖅᑲᓂᒃ 
ᐊᐃᒃᖠᖅᓯᒪᓕᕌᖓᑕ ᖃᐅᓱᐃᑦᑐᒧᑦ ᐊᐃᕐᕆᓕᒥ, ᐊᐱᕆᖃᑦᑕᓚᐅᖅᑐᑦ 
ᐃᓚᖏᓐᓂᒃ ᓅᑕᐅᓂᑯᓂᒃ ᒪᓕᖁᓪᓗᒋᑦ ᐅᓯᔪᓐᓇᕐᓂᐊᕐᒪᑕ ᐅᑎᐅᑎᔭᖏᓐᓂᒃ 
ᑯᕇᒡ ᕼᐋᐸᒧᑦ. ᐃᖅᑲᐅᒪᔪᖓ ᐅᑎᕐᒪᑕ, ᑕᑯᒃᓴᐅᓚᐅᖅᓯᒪᔪᖅ ᐳᔪᖅ ᕿᒻᒦᑦ 
ᐊᓂᕐᓂᖏᓐᓂᑦ ᐅᖓᓯᖕᓂᖃᖅᑎᓪᓗᒋᑦ 30 ᑭᓛᒥᑕᓂᒃ. ᐅᑎᐅᑎᔭᖏᓪᓘᓐᓃᑦ 
ᖃᐅᓱᐃᑦᑐᒥᑦ, ᒥᑭᑦᑐᑯᓗᖕᒥᒃ ᐱᑎᑕᐅᖃᑦᑕᓚᐅᖅᓯᒪᔪᒍᑦ. ᐊᕐᕌᒍᓂᒃ ᐊᒥᓱᓂᒃ, 
ᐱᐅᒋᖃᑦᑕᓚᐅᖅᓯᒪᖖᒋᑕᒃᑲ ᐊᐃᕐᕆᓕ, ᒪᐃ, ᔫᓂᓗ ᐱᔾᔪᑎᒋᓪᓗᒍ 
ᐃᖅᑲᐅᒪᒐᒪ ᑭᓱᐃᑦ ᑖᒃᑯᐊ ᑕᖅᑮᑦ ᖃᓄᐃᑦᑑᓚᐅᖅᓯᒪᖕᒪᖔᑕ. ᒫᓐᓇᕋᑖᕐᒧᑦ 
ᑎᑭᖦᖢᒍ, ᐊᒃᓱᕈᕆᐊᖃᖅᓯᒪᔪᖓ ᐅᐱᕐᖓᒃᓵᕋᐃᓐᓄᒃ ᖁᕕᐊᒋᓕᕆᐊᒃᓴᖅ.

ᐊᓐᓇᒃᓯᒪᔪᓕᒫᑦ ᐅᖃᖅᓯᒪᔪᑦ ᐊᑕᐅᓯᐊᖅᖢᑎᒃ ᐅᖓᑖᓄᓪᓘᓐᓃᑦ 
ᐊᓂᒍᖅᑐᓂ ᐊᕐᕌᒍᓂ ᑖᒃᑯᐊᒃ ᓯᕗᓕᖅᐹᒃ ᒪᕐᕉᒃ ᐊᕐᕌᒎᒃ 
ᐅᓗᕆᐊᓇᕐᓂᖅᐸᐅᓯᒪᔪᑦ ᐊᔪᕐᓇᕐᓂᖅᐸᐅᓪᓗᑎᒃ. ᐊᑐᓂ ᐅᖃᖅᓯᒪᔪᑦ ᖃᓄᑎᒋ 
ᐅᐸᓗᖓᐃᔭᖅᓯᒪᓚᐅᖖᒋᒻᒪᖔᑕ ᐃᒻᒥᓂᒃ ᓴᐳᑎᓯᒪᔭᕆᐊᒃᓴᖅ ᑕᒪᒃᑯᐊ 

ᐊᑲᐅᖏᔾᔪᑏᑦ ᐱᓪᓗᒋᑦ. ᐅᓂᒃᑳᑦ ᐅᖃᐅᓯᕆᖃᑦᑕᖅᓯᒪᔭᖏᑦ ᐊᓂᒍᖅᑐᓂ 
ᐊᕐᕌᒍᓂᑦ ᐊᒃᓱᕈᕐᓂᕕᓂᕐᒥᓂᒃ ᐊᔾᔨᒌᖏᓐᓈᓗᐃᑦ, ᐅᓄᖏᑦᑐᑯᓗᐃᑦ 
ᐊᔾᔨᒌᖖᒋᖦᖢᑎᒃ. ᒐᕙᒪᒃᑯᑦ ᖃᐅᔨᓴᐅᑎᕕᓂᖓ ᓴᖅᑭᑎᑦᑎᓯᒪᕗᖅ ᐅᓄᖅᑐᓂᒃ 
ᐃᓚᑰᔾᔪᑎᓂᒃ ᐅᕙᒍᑦ ᐊᑭᓕᖅᓲᑎᒋᔭᕗᑦ.

ᑎᑎᕋᖅᑕᐅᓂᑯᑦ ᑎᑎᕋᖅᓯᒪᕗᖅ ᐸᓖᓯᒃᑯᑦ ᑕᖅᑮᑦ ᐱᖓᓱᑕᒫᑦ 
ᐱᕙᓪᓕᐊᔪᖏᑦ ᑎᑎᕋᖅᓯᒪᔪᖃᖅᐳᖅ ᐸᓖᓯ ᕗᕋᐃᔪᕐ ᐅᖃᐅᓯᖃᖅᑐᖅ ᖃᓄ 
ᓄᑖᑦ ᐃᓄᐃᑦ ᑎᑭᑦᑐᑦ ᐅᐊᖕᓇᖓᓂᑦ ᑯᐸᐃᒃ ᑕᐅᑦᑐᖏᑦ ᐱᐅᓂᖅᓴᒻᒪᕇᑦ 
ᐊᑯᓂᐅᖖᒋᑦᑐᖅ ᓅᑕᐅᓚᐅᖅᑎᓪᓗᒋᑦ. ᐅᖃᐅᓯᖃᖅᑐᖅ ᖃᓄ ᐅᕙᒍᑦ 
“ᕿᒃᓵᒃᑐᑦ, ᐃᓄᓯᖃᖅᑰᔨᖖᒋᑦᑐᑦ ᕿᓂᓚᐅᖅᑐᑦ ᑐᓐᓂᖅᓴᖅᑕᐅᓂᕐᒥᒃ 
ᖃᓪᓗᓈᒥᑦ,” ᑭᓯᐊᓂ ᑕᒪᓇ “ᐅᓄᖅᑑᖖᒋᑦᑐᑦ ᑕᖅᑮᑦ ᐊᓂᒍᖅᑎᓪᓗᒋᑦ 
ᑕᑯᒃᓴᐅᔪᒥᒃ ᖁᐃᒃᑎᐸᓪᓕᐊᓕᓚᐅᖅᑐᑦ ᐆᒻᒪᕆᖕᓂᖅᓴᐅᓕᖅᖢᑎᒡᓗ. 

“ᑕᒪᕐᒥᓕᒫᖅ ᐃᓄᐃᑦ, ᑭᓯᐊᓂ ᐊᑕᐅᓯᑐᐊᖅ ᐃᓐᓇᑐᖃᖅ 
ᐃᓄᔾᔪᐊᕐᒥᖖᒑᖅᑐᖅ, ᖁᕕᐊᒻᒪᕆᓚᐅᖅᐳᑦ ᓄᓇᒋᓕᖅᑕᒥᓂᒃ.”

ᐊᑖᑕᒪ ᑕᕐᓂᖓ
ᐃᖅᑲᐅᒪᖖᒋᑦᑐᖓ ᓯᕗᓪᓕᐹᕐᒥᒃ ᐅᑮᒐᑦᑕ ᖁᑦᑎᒃᑐᕐᒥ, ᑕᐃᔅᓱᒪᓂ ᐊᑖᑕᒐ − 

 “ᐃᓐᓇᑐᖃᖅ” ᐸᓖᓯ ᕗᕋᐃᔪᕐ ᐅᖃᐅᓯᕆᓚᐅᖅᑕᖓ −  
ᓱᓕ ᐃᓅᑎᓪᓗᒍ. ᐃᖅᑲᐅᒪᔭᕋ ᑭᓯᐊᓂ ᐅᐱᕐᖓᒃᓵᖓᓂ 1954-ᒥ, ᔫᓂᐅᑉ 
ᓄᖖᒍᐊᓂ, ᓯᑯ ᐊᐅᒃᐸᓪᓕᐊᓕᖅᑎᓪᓗᒍ, ᑕᖅᑭᓪᓗᐊᑐᐃᓐᓇᕐᒥ ᓱᓕ 
ᑐᖁᓚᐅᖅᑎᓐᓇᒍ.

ᐊᓈᓇᒐ ᐅᓂᑳᖃᑦᑕᓚᐅᖅᑐᖅ ᐊᑖᑕᓐᓃᕙᖓ ᐆᒻᒪᕆᒃᑑᓂᖓᓂᒃ, 
ᐅᖃᕋᔪᒃᖢᓂ ᐃᓄᔾᔪᐊᕐᒥ. ᐊᒡᓛᓪᓘᓐᓃᑦ ᖁᑦᑎᒃᑐᕐᒧᖓᐅᓪᓗᑕ, 
ᖁᕕᐊᓱᒻᒪᕆᓚᐅᖅᑐᖅ ᓄᑖᕐᒥᒃ ᐊᑐᓚᐅᖅᓯᒪᖖᒋᑕᕐᒥᓂᒃ ᐊᑐᓕᕋᒥ, 
ᖃᐅᔨᔪᒪᓪᓗᓂᓗ ᐊᖅᑯᓵᖅᐸᓪᓕᐊᔭᖏᓐᓂᒃ ᓄᓇᓂᒃ ᐅᒥᐊᕐᔪᐊᒃᑯᑦ. 
ᐱᓕᐳᓯ ᐅᖃᓚᐅᖅᑐᖅ ᐊᖓᔪᐊᒎᖅ ᐊᓯᐅᖃᑦᑕᓚᐅᖅᑐᖅ ᐅᒥᐊᔪᐊᖅ 
ᑎᑭᑐᐊᕐᒪᑦ ᓄᓇᓕᖕᒧᑦ. ᓰᑏ ᕼᐊᐅ ᑐᓚᒍᓐᓇᓚᐅᖖᒋᑦᑐᑦ ᓄᓇᓕᖕᓂ 
ᓄᖅᑲᕐᕕᒋᖃᑦᑕᖅᑕᑦᑎᓐᓂ ᑭᓯᐊᓂ ᑰᒡᔪᐊᕌᓗᒃ, ᒫᓂᑑᐸᒥ−ᐊᒡᓛᓪᓘᓐᓃᑦ 
ᐅᓪᓗᒥ, ᑐᓚᒡᕕᒃᑕᖃᐅᓚᐅᖖᒋᒻᒪᑦ ᐃᓄᐃᑦ ᓄᓇᖏᓐᓂ−ᑕᐃᒪᐃᒻᒪᑦ ᓯᒃᑭᑦᑖᓗᒃ 
ᐅᒥᐊᖅ ᐅᓯᖃᑦᑕᕆᐊᖃᓚᐅᖅᑐᑦ ᐃᓄᖕᓂᒃ ᐅᓯᔭᐅᔪᓂᒡᓗ ᑭᓱᕈᓘᔭᕐᓂᒃ 
ᓄᓇᒥᑦ ᐅᒥᐊᔪᐊᕐᒨᖅᑕᐅᔪᑦ. “ᐊᖓᔪᒐ ᓇᓂᔭᒃᓴᐅᔪᓐᓃᖃᑦᑕᓚᐅᖅᑐᖅ 
ᓯᕗᓪᓕᖅᐹᖅ ᓯᑭᑦᑖᓗᒃ ᓄᓈᓯᔭᕌᖓ,” ᐅᖃᓚᐅᖅᑐᖅ. “ᓱᓇᓕᒫᓂᒃ 
ᖃᐅᔨᔪᒪᖕᒪᑦ.”

ᑭᓯᐊᓂ ᐊᓈᓇᒐ ᐅᖃᐅᓯᖃᓕᕐᒪᑦ ᐊᑖᑕᓐᓃᕙᖓ ᑭᖑᓂᐊᒍᑦ ᑎᑭᑐᐊᕋᑦᑕ 
ᓄᓇᕕᓂᕐᒧᑦ, ᐅᖃᐅᓯᖃᖃᑦᑕᓚᐅᖅᑐᖅ ᐊᖑᑎᐅᑉ ᖃᓄᐃᔾᔪᓯᖓᑕ 
ᐊᓯᔨᕐᓂᖓᓂᒃ. ᓂᐸᐃᑦᑑᓲᖑᓇᓂ ᓂᐸᐃᑑᓕᓚᐅᖅᑐᖅ, ᓲᕐᓗ ᐃᓱᒪᔪᓪᓛᓗᒃ, 
ᑐᖁᖓᔪᖅᑎᑐᑲᓴᒃ ᓂᐱᖃᕈᓐᓃᖅᑐᖅ.

ᐋᓇ ᐅᖃᓚᐅᖅᑐᖅ ᐱᓇᓱᐊᕈᓯᕐᒥ ᓯᕗᓂᐊᓂ ᐊᑖᑕᒐ ᑐᖁᓚᐅᖅᑎᓐᓇᒍᑦ, 
ᖁᑭᕆᐊᓚᐅᖅᑐᖅ ᑐᑭᓯᓇᖅᓯᑎᖦᖢᓂᐅᒃ ᑕᑯᔪᕕᓂᕉᖅ ᐅᒡᔪᖕᒥᒃ ᐳᐃᔾᔪᖅᑐᒥᒃ 
ᓯᒡᔭᒃᑯᑦ−ᑭᓯᐊᓂ ᑭᓱᑐᐃᓐᓇᕐᒥᒃ ᑕᑯᒃᓴᐅᔪᖃᖅᑑᔮᖖᒋᑎᓪᓗᒍ. ᐃᒻᒪᖃ 
ᑕᑯᔪᕕᓂᖅ ᑕᐃᑲᓃᖖᒋᑦᑐᒥᒃ, ᐅᕝᕙᓘᓐᓃᑦ ᖁᑭᐅᑎᓕᕆᔪᒪᔪᕕᓂᖅ 
ᐊᑕᐅᓯᐊᓱᖓᕐᓗᓂ. ᐊᔪᕐᓇᑦᓯᐊᓕᖅᑐᖅ ᐅᖃᕆᐊᒃᓴᖅ ᒫᓐᓇ, ᑭᓯᐊᓂ 
ᐃᓄᔾᔪᐊᕐᒦᑎᓪᓗᒋᑦ, ᐊᖑᓇᓱᖕᓂᒃ ᐅᒡᔪᖕᓂᒃ, ᐱᓗᐊᖅᑐᒥᒃ ᐊᒡᓗᑎᒍᑦ  ᐅᓈᕐᒧᑦ 
ᐊᓕᕐᒧᓪᓗ, ᖁᕕᐊᒋᓛᕆᓚᐅᖅᑕᖓ.

ᑐᖁᓂᖓ ᐃᖅᑲᐅᒪᓛᕋ ᓄᑕᕋᐅᓪᓗᖓ ᐃᖅᑲᐅᒪᕙᓪᓕᐊᓕᕐᓂᓐᓂᑦ.                                     
ᐊᓈᓇᒪ ᐅᖃᐅᑎᓚᐅᕌᖓ ᓄᑖᕐᒥᒃ ᐸᓚᐅᒐᔾᔨᐅᕐᓂᕋᖅᖢᓂ ᓯᕌᖅᑐᒃᑯᑦ 

ᓱᐴᔫᒃᑯᑦ. ᓂᕆᓚᐅᕋᓂ, ᐊᑖᑕᒐ ᒪᑭᓚᐅᖅᑐᖅ ᓯᓚ ᖃᓄᐃᒻᒪᖔᑦ 
ᖃᐅᔨᓴᕆᐊᖅᖢᓂ, ᑕᐃᒪᐃᖏᓐᓇᓲᖑᒐᒥ. ᓯᕗᓪᓕᖅᐹᒥ ᑐᑎᒐᒥ, 
ᐅᕐᕈᐃᓐᓇᓚᐅᖅᑐᖅ. ᐅᕐᕈᐃᓐᓇᖃᑦᑕᓕᓚᐅᕐᒪᑦ ᑎᑭᓯᒪᓕᕋᑦᑕ ᖁᑦᑎᒃᑐᕐᒧᑦ, 
ᐅᖁᒪᐃᓪᓕᐅᒧᑦ, ᓇᓗᓇᖖᒋᑦᑐᖅ, ᑕᐃᒪᐃᒻᒪᑦ ᐊᓈᓇᒐ ᑕᑕᒥᓚᐅᖖᒋᑦᑐᖅ. 
ᑭᓯᐊᓂ ᒪᑭᒃᑲᓐᓂᓚᐅᖖᒋᑦᑐᖅ ᑕᒪᑐᒪᓂ.

ᐃᖅᑲᐅᒪᓂᒃᑲ ᐱᒋᐊᕈᑎᖃᖅᐳᖅ ᑭᒃᑯᓕᒫᑦ ᕿᐊᔪᐊᓘᑎᓪᓗᒋᑦ. 
ᑭᒃᑯᓕᒫᑦ ᑐᐱᕐᒥᓂᖖᒑᓚᐅᖅᑐᑦ ᕿᒃᓵᒋᐊᖅᑐᖅᖢᑎᒃ. ᑐᐱᕗᑦ 
ᓄᓇᕕᖕᒥᐅᑦ ᑐᐱᕆᓲᕆᖕᒪᒋᑦ ᑕᐃᒪᐃᑦᑐᒃᓴᔭᐅᓚᐅᖅᑐᖅ, ᑐᐱᒃᓴᔭᒥᒃ 
ᓴᓇᒪᔪᖅ, ᐊᖕᒪᓘᔭᖅᑐᖅ, ᐃᒻᒪᖄᓗ ᓯᑕᒪᓂᑦ ᐱᖓᓲᔪᖅᑐᓄᑦ ᒦᑕᓂᒃ 
ᐊᖏᓂᓕᒃ−ᐊᖏᓂᖓ ᓈᒻᒪᒃᑐᖅ ᐅᓄᖅᑐᓂᒃ ᐃᓄᖃᕈᓐᓇᖅᑐᖅ. 
ᐃᖅᑲᐅᒪᖖᒋᑦᑐᖓ ᓂᓐᓂᐅᖅᑐᐊᓘᒻᒪᖔᑦᑕ, ᑕᒪᕐᒥᒃ ᓄᓇᕕᓂᕐᒦᑦᑐᑦ 
ᑐᐱᕐᒦᓕᕋᓗᐊᖅᑎᓪᓗᒋᑦ. ᓯᕗᓪᓕᖅᐹᖑᓚᐅᖅᓯᒪᕗᖅ 
ᐋᓐᓂᓪᓚᕆᖕᓂᕋ ᐆᒻᒪᑎᒃᑯᑦ. ᓯᕗᓪᓕᖅᐹᖑᑐᐃᓐᓇᓚᐅᖅᑐᖅ 
ᐅᓄᖅᑐᐃᖅᓱᖅᖢᖓ ᐋᓐᓂᖃᑦᑕᕐᓂᐊᖅᑎᓪᓗᖓ ᐊᒡᒋᖅᑐᓂᒃ ᐊᕐᕌᒍᓂ 
ᐱᓂᕐᓗᖕᓂᖃᖃᑦᑕᕐᓂᐊᖅᑎᓪᓗᒋᑦ ᐃᓚᕗᑦ ᐱᖃᓐᓇᕆᔭᕗᓪᓗ.

ᑭᖑᓂᐊᒍᑦ ᖃᓄᐃᓕᔪᖃᕐᒪᖔᑦ ᐃᓱᒪᓕᐅᕈᑎᒋᔪᓐᓇᖅᑕᐃᑦ ᐅᒃᐱᕆᓗᒍ 
ᐅᒃᐱᕆᖖᒋᓪᓗᒍᓘᓐᓃᑦ. ᑕᐃᔪᓐᓇᖅᑕᐃᑦ ᕿᒃᓵᒃᑑᑉ ᓄᑕᕋᐅᑉ ᑕᑯᔪᒪᔭᖓ 
ᑕᐅᑐᖖᒍᐊᖅᑕᖓᓘᓐᓃᑦ, ᑭᓯᐊᓂᓕ ᓇᖕᒥᓂᖅ ᐊᑐᖅᑕᓐᓃᕙᖓ 
ᖃᐅᔨᒪᓚᐅᖅᑐᖓ.

ᑕᖃᓯᒪᓕᖅᑎᓪᓗᖓ ᕿᐊᓂᕕᓂᕐᒥᑦ ᐃᓱᒪᓕᐅᖅᓯᒪᓕᖅᖢᖓᓗ ᕿᒪᒍᒪᓪᓗᒋᑦ 
ᕿᒃᓵᒃᑐᑦ ᐃᓄᐃᑦ ᕿᒪᒡᓗᒋᑦ. ᐹ, ᐅᒃᑯᐊᖅ ᒪᑐᐃᑐᐊᕋᒃᑯ ᑐᐱᐅᑉ ᒪᑐᖓ 
ᐊᓂᓗᖓᓗ, ᑕᑯᔭᕋ ᐊᑖᑕᒐ! ᓇᓗᓕᓚᐅᖅᓯᒪᔪᖓ, ᐃᓱᒪᓪᓗᖓ, ᖃᓅᖅ…? 

ᕿᒃᓵᒍᑎᒋᕋᑖᖅᑕᕋ ᑐᖁᓂᖓ ᑐᐱᐅᑉ ᐃᓗᐊᓂ ᐃᓚᓐᓃᖅᖢᖓ. ᑕᑯᔭᕋ 
ᖃᓄᐃᑦᑑᓂᖓ ᐊᒻᒧᑦ ᐃᔨᒋᓪᓗᓂ. ᑭᓯᐊᓂ ᐊᓂᒐᒪ ᕿᒪᒃᓯᒋᐊᖅᖢᖓ 

ᕿᒃᓵᒃᑐᓂᑦ ᓄᒫᓱᒃᑐᓂᒡᓗ ᐊᓯᐊᔨᒐᒥᒃ ᐊᑖᑕᓐᓂᒃ, ᑕᕝᕙᓕ ᑖᓐᓇ! 
ᐊᐱᖅᑯᑎᒐ ᐃᓱᒪᒋᔅᓲᔭᖖᒋᖦᖢᒍ ᐅᓚᒃᓯᕕᒋᔭᕋ. ᐊᒃᓱᐊᓗᒃ ᖁᕕᐊᓱᓚᐅᕋᒪ 
ᑕᑯᔭᕆᐊᖓ ᐆᒪᔪᖅ! ᓴᓐᓂᖓᓪᓗᓂ ᓇᓚᔪᖅ ᐊᓪᓕᓂᕐᒥ ᖃᓄᐃᑦᑐᒥᑭᐊᖅ. 
ᑕᑯᓚᐅᖅᓯᒪᖖᒋᑦᑐᖓ ᐊᓪᓕᓂᕐᒥᒃ ᓯᕗᓂᐊᓂ, ᑭᓯᐊᓂ ᑭᖑᓂᐊᒍᑦ 
ᐊᕐᕌᒍᐃᑦ ᐊᓂᒍᖅᑎᓪᓗᒋᑦ ᐋᓐᓂᐊᕕᓕᐊᕋᒪ, ᐃᓕᓴᕆᓚᐅᖅᑕᕋ 
ᓇᓪᓚᖓᕕᒋᓚᐅᖅᓯᒪᔭᖓ. ᐃᖅᑲᐅᒪᖖᒋᑦᑐᖓ ᑕᑯᖕᒪᖔᒃᑯᑦ ᐅᖃᓪᓚᒃᑐᖅ, 
ᑭᓯᐊᓂ ᐅᕙᓐᓄᑦ ᐅᖃᓚᐅᖅᑐᖅ ᕿᒃᓵᓗᐊᕌᓗᖁᓇᖓ ᐱᔪᑎᒋᓪᓗᒍ 
ᑕᑯᓵᓕᓛᕐᒥᒐᒃᑯ. ᑕᒪᑐᒥᖓ ᐅᕙᓐᓄᑦ ᐅᖃᕐᒪᑦ, ᐃᖅᑲᐅᒪᔪᖓ ᑕᒪᑐᒥᖓ 
ᕿᓚᓈᖅᖢᖓ ᑲᑎᒃᑲᓐᓂᕐᓂᕆᓛᖅᑕᑦᑎᓂᒃ. ᑕᐃᒪ ᐱᙳᐊᖃᑎᒋᓕᖅᖢᒍ 
ᓯᐅᕋᕐᒥ, ᓴᓇᓕᖅᑐᒍᒃ ᒥᑭᑦᑑᑎᓂᒃ ᐃᓄᒃᓱᖕᓂᒃ ᐅᔭᕋᓛᓂᒃ.

ᐃᓗᕕᖅᓯᐅᕐᓂᖅ ᕿᒃᓵᓐᓇᓚᐅᖅᑐᖅ, ᑕᒪᕐᒥᒃ ᐱᓱᒃᑐᑦ ᑐᑭᓕᕇᒃᖢᑎᒃ 
ᐃᓗᕕᖃᕐᕕᖕᒧᑦ, ᕿᒃᓵᑦᑐᑦ ᓂᐱᖃᕋᑎᒃ. ᑭᓯᐊᓂ ᐃᖅᑲᐅᒪᔪᖓ 
ᕿᒃᓵᖖᒋᑦᑎᐊᖅᖢᖓ. ᐃᓱᒪᖔᓚᐅᖅᑐᖓ, ᓱᖕᒪᑦ ᒪᑯᐊ ᕿᒃᓵᒃᑐᐊᓘᕙᑦ? 
ᐊᑯᓂᐅᖖᒋᑦᑐᖅ ᑕᑯᒃᑲᓐᓂᕐᓂᐊᕐᒥᒐᑦᑎᒍᑦ.

ᒫᓐᓇᕋᑖᖅ ᖃᐅᔨᓚᐅᖅᑐᖓ ᐃᓚᖓᓂ ᐊᕐᓇᑲᓪᓚᐅᑉ ᐃᕐᖑᑕᖓᓂᑦ 
ᐃᑦᑐᖓ ᖃᐅᔨᒪᓚᐅᖅᑐᖅ ᑭᓱᒥᒃ ᐅᖁᒪᐃᓪᓕᐅᕈᑎᖃᓚᐅᕐᒪᖔᑦ 
ᐊᑖᑕᒐ, ᐅᒃᐱᕈᓱᒃᑐᖓ ᑕᒪᓐᓇ ᐱᔾᔪᑎᒋᓪᓚᑦᑖᓚᐅᖅᑕᖓ ᑐᖁᓂᖓᑕ. 
ᖃᐅᔨᒪᓕᓚᐅᕋᒥ ᑕᒪᖅᑐᕕᓂᐅᒋᐊᖅ ᐊᖏᖅᑐᕕᓂᐅᓂᕐᒥᓄᑦ ᓄᒃᑎᕐᓂᕐᒧᑦ. 
ᐅᖃᓚᐅᖅᓯᒪᔪᖅ ᐊᕐᓇᑲᓪᓚᖕᒧᑦ ᖃᐅᔨᒪᓚᐅᖖᒋᒻᒪᒡᒎᖅ ᖃᓄᖅ 
ᐅᖃᕆᐊᒃᓴᖅ ᐃᓚᒥᓄᑦ ᐃᓱᒪᓚᐅᖅᑐᖅ ᐊᖏᖅᑎᑕᐅᓐᓂᕋᒥ ᓅᖁᔭᐅᓂᕐᒧᑦ 
ᓅᓚᕿᓕᓚᐅᖅᑐᑦ. ᐃᓱᒪᓚᐅᖅᑐᖅ ᖃᓅᒐᓗᐊᑭᐊᖅ ᐅᖃᐅᑎᔭᕆᐊᓕᖏᑦ, 
ᑭᓯᐊᓂ ᖃᐅᔨᒪᓚᐅᖖᒋᑦᑐᖅ ᖃᓄᖅ ᑕᐃᒪᐃᑦᑕᕆᐊᒃᓴᖅ. ᐅᖃᖅᑐᕕᓂᖅ 
ᐊᔪᕐᓇᖅᑐᐊᓗᖕᒦᓕᕐᓂᕐᒪᑦ, ᐃᓚᒥᓄᑦ ᖃᓄᐃᓕᒋᐊᕈᓐᓇᖅᑑᔮᖖᒋᓐᓂᕐᒥᒃ 
ᓂᓪᓕᐊᒍᓐᓇᓚᐅᖖᒋᓐᓇᒥ ᐃᓚᒥᓄᑦ. ᖃᐅᔨᒪᔫᔮᖅᑐᖓ ᐊᕐᓇᑲᓪᓚᐅᑉ 
ᐅᖃᐅᑎᒐᔭᕌᖓ ᐅᖃᐅᑎᒍᓐᓇᕈᓂᖓ.

ᐃᓱᒪᔪᖓ ᐊᑖᑕᒐ ᐃᓱᒪᓚᐅᖅᑐᖅ ᑕᒪᓐᓇ 
ᑐᑭᓯᐅᒪᑦᓯᐊᕐᓂᖅᓴᕆᔭᕆᐊᖃᖅᑕᕕᓂᖓ ᖃᓄᐃᑦᑐᒦᓐᓂᖓᑦ. ᓄᑲᖓ 
ᐅᐃᓕᐊ ᐸᓖᓯᓄᑦ ᐃᑲᔪᖅᑎᐅᓚᐅᕐᒪᑦ. ᐊᖑᓇᓱᖃᑦᑕᓚᐅᖅᑐᑦ ᑲᑎᖖᒐᓪᓗᑎᒃ, 
ᐊᑖᑕᒐᓗ ᐃᓕᓴᖅᓯᓕᓚᐅᖅᑐᖅ ᖃᓄ ᐸᓖᓯᒃᑯᑦ ᐱᓕᕆᓲᖑᒻᒪᖔᑕ. 
ᖃᐅᔨᒪᔭᐅᑦᓯᐊᓚᐅᕐᒥᔪᖅ ᖃᓪᓗᓈᓄᑦ ᓴᓇᐅᒐᖏᓐᓄᑦ. ᓇᕈᓇᕈᓘᔭᖃᑦᑕᖅᖢᓂ 
ᐅᖃᕋᔪᒃᖢᓂᓗ, ᐅᕙᑦᑐᑦ, ᐹᑎᖃᑎᒋᖃᑕᖅᖢᓂᒋᓪᓗ ᐅᓐᓄᒃᑯ. ᐅᒃᐱᕈᓱᒃᑐᖓ 
ᐃᒃᐱᒍᓱᒃᑐᕕᓂ ᖃᐅᔨᒪᑦᑎᐊᕐᓂᖅᓴᐅᒐᔭᖅᑐᖅ ᖃᓄᐃᑦᑑᓂᐊᕐᒪᖔᑦ 
ᐃᓱᒪᔪᕕᓂᕐᓗ ᐃᒃᐱᒍᓱᑦᑎᐊᕆᐊᖃᒃᑲᓐᓂᖅᑐᕕᓂᖅ.

ᐅᓪᓗᒥ, ᑭᖑᓂᐊᒍᑦ ᐅᖓᑖᓄᑦ ᐊᕐᕌᒍᐃᑦ 60, ᑕᐃᒃᑯᐊ ᓄᑕᕋᐅᓚᐅᖅᑐᑦ 
ᐊᑖᑕᒐ ᐃᓗᕕᖅᓯᐅᖅᑕᐅᑎᓪᓗᒍ ᐊᒥᐊᒃᑯᑑᔪᑦ. ᓱᓕ ᐊᐱᖅᑯᑎ ᑖᓐᓇᐅᕗᖅ: 
ᑲᑎᖃᑎᒋᓪᓚᑦᑖᓚᐅᖅᐸᕌ ᐊᑖᑕᒪ ᑕᕐᓂᖓ ᑕᐃᔅᓱᒪᓂ ᓯᓚᑦᑎᐊᕚᓗᖕᒥ 
ᔪᓚᐃᖑᑎᓪᓗᒍ 1954-ᒦ? ᐅᒃᐱᕈᓱᓪᓚᑦᑖᖅᑐᖓ ᑕᐃᒪᐃᓚᐅᖅᑐᖓ.

* * *

ᑭᖑᓂᐊᒍᑦ ᐊᑖᑕᒐ ᑐᖁᓚᐅᖅᑎᓪᓗᒍ, ᓄᒃᑎᖅᓯᒪᓕᖅᑐᒍᑦ ᐱᖓᓱᓂᒃ 
ᑭᓛᒥᑕᓂᒃ ᐱᖓᖕᓇᒧᑦ, ᖃᓂᓐᓂᖅᓴᖅ ᓄᕗᑯᑖᖕᒧᑦ. ᑰᒃᑕᖃᓚᐅᖖᒋᑦᑐᖅ 
ᐅᕝᕙᓘᓐᓃᑦ ᑕᓯᕐᓂᒃ ᐃᒥᒃᓴᒥᒃ ᓯᕗᓪᓕᕐᒥ ᐃᓂᒋᓚᐅᖅᑕᑦᑎᓐᓂ, ᑭᓯᐊᓂ 
ᓄᒃᑎᕐᓂᐅᔪᖅᑕᐅᖅ ᓄᒃᑎᕈᑎᒋᓚᐅᖅᑕᓐᓄᑦ ᐃᓂᖓᓂ ᕿᒃᓵᖕᓂᐅᑉ. 
ᑕᒪᐃᑕ ᓅᓚᐅᖅᓯᒪᔪᑦ ᐊᐅᔭᖓᓂ 1954 ᐊᒃᐸᓕᐊᐱᐅᑉ ᐅᒥᐊᖓᒍᑦ. 
ᖃᕐᒪᑯᓗᒃ ᐊᒃᐸᓕᐊᐱᐅᑉ ᓴᓇᓚᐅᖅᓯᒪᔭᖓ ᓯᕗᓪᓕᕐᒥ ᐃᓂᒋᓚᐅᖅᑕᑦᑎᓐᓂ 
ᓇᐸᓚᐅᖅᑐᖅ ᐊᕐᕌᒍᒃᑲᓐᓂᕐᓂᒃ 18-ᓂᒃ ᑭᖑᓂᐊᒍᑦ ᐊᐅᓱᐃᑦᑐᕐᒧᑦ 
ᓅᓚᐅᖅᑎᓪᓗᒍ 1962-ᒥ. ᓱᓕ ᐊᒥᐊᒃᑯᖏᑦ ᑕᑯᒃᓴᐅᔪᑦ ᓄᓇᕕᓂᕐᒥ.

ᓄᓇᕕᓂᖅ ᖃᖅᑲᓕᐊᓗᒃ, ᐱᓗᐊᖅᑐᒥᒃ ᓅᑕᐅᕕᒋᓚᐅᖅᓯᒪᔭᑦᑎᓐᓂ, 
ᓄᓇᑭᑦᑑᓂᖏᓪᓗ ᐅᓄᙱᑦᑐᑦ ᑕᒪᓐᓇ ᑐᑭᓕᒃ ᐅᓄᖖᒋᑦᑐᑦ ᐃᓂᒃᓴᕆᒐᔭᖅᑕᕗᑦ 
ᓄᓇᒋᓕᕈᓐᓇᖅᑕᕗᑦ. ᐊᐃᑉᐸᖓ ᓄᓇᐅᑉ ᐱᐅᓂᖅᓴᖅ. ᓄᓇᑖᓚᐅᖅᓯᒪᔪᒍᑦ 
ᑲᓇᖕᓇᖅᐸᓯᐊᓂ ᑰᑉ,  ᓄᓇᑭᑦᑑᓂᖓᓗ ᓈᒻᒪᒃᑐᖅ ᑕᒪᐃᑕ ᓂᕈᐊᕈᓐᓇᖅᑐᑦ 
ᓄᓇᒥᒃ. ᑭᓯᐊᓂ ᕿᑎᖅᐸᓯᐊᓃᓚᐅᖅᑐᒍᑦ ᐊᕐᕌᒍᓂᒃ ᐱᖓᓱᐃᓐᓇᕐᓂᒃ. ᓯᒡᔭᖓ  
ᒪᓃᑦᑑᓗᐊᖃᑦᑕᕐᒪᑦ ᓯᑯᔭᕌᖓᑦ. ᐃᖏᕐᕋᓃᑦ ᑕᐅᕙᓂᖅᐸᓯᒃ ᓯᑯᐃᑦ ᓯᒡᔭᒧᑦ 
ᐃᕗᕙᒃᖢᑎᒃ, ᑕᐃᒪᐃᓐᓂᖓᓄᑦ ᒪᓃᓕᖃᑦᑕᖅᑐᖅ ᑲᑎᑉᐸᓕᐊᔪᓂᒃ. ᐊᒡᓛᓪᓘᓐᓃᑦ, 
ᐊᑕᖏᖅᖢᒍ ᓄᓇᕕᓂᐅᑉ ᓯᒡᔭᖓ ᒪᓃᓕᖃᑦᑕᖅᑐᖅ ᓯᑯᓪᓚᕆᒑᖓᑦ. 
ᐃᓄᔾᔪᐊᕐᒥᐅᑦ ᓴᓇᐅᒐᕐᓂᒃ ᐃᒡᓗᑯᓗᓕᐅᓚᐅᖅᓯᒪᔪᑦ ᓇᓂᔭᓂᑦ ᕿᔪᖕᓂᒃ 
ᐊᕙᓗᖃᖅᖢᑎᒃ ᐃᒡᓗᐃᑦ ᐃᑭᐊᖅᑎᖃᖅᖢᑎᒃ ᕿᔪᒃᑖᓂᒃ ᑲᔪᕈᓗᖕᓂᒃ ᐳᑐᓛᕐᓂᒃ 
ᐴᖅᓯᒪᓪᓗᑎᒃ, ᑭᓯᐊᓂ ᐃᓅᓂᖅ ᐊᔪᕐᓇᖅᑑᓚᐅᖅᐳᖅ ᑕᒪᐃᓐᓄᑦ ᐃᓚᐅᔪᓄᑦ.

ᑕᐃᓐᓇ ᓄᓇ, ᕿᑎᖓᓃᑦᑐᖅ ᓄᓇᕕᓂᖅ, 
ᐅᖁᒪᐃᑦᑐᒃᑰᕈᑎᖃᓯᐅᑎᒋᓯᒪᔭᕗᑦ. ᑕᐅᕕᒡᔪᐊᖑᑎᓪᓗᒍ 1954-ᒥ, ᐊᓈᓇᒐ 
ᕿᐊᖃᑦᑕᓚᐅᖅᓯᒪᔪᖅ ᐅᓄᑕᒫᑦ. ᑖᖅᖢᓂ ᓯᓚ, ᑕᐃᒪᓐᓇᑎᒋᓗ ᑖᖅᑎᒋᒋᓪᓗᓂ 
ᐃᓗᐊᓂ. ᐃᖅᑲᐅᒪᔪᖓ ᓵᒧᐃᓕ ᐅᓂᒃᑳᖅᑎᓪᓗᒍ ᐅᖃᐅᑎᔭᖓ 
ᕿᐊᓗᐊᕌᓗᖁᔪᓐᓃᖅᖢᓂᐅᒃ, ᐅᖃᐅᑎᓪᓗᓂᐅᒃ ᑕᐃᒪᖖᒐᑦ ᕿᒃᓵᖕᓂᖓ 
ᓄᖅᑲᖅᑎᑦᓯᔪᓐᓇᕐᒪᑦ ᐊᑖᑕᒪ ᑕᕐᓂᖓᓂᒃ ᐊᑯᓐᓂᖓᓂ ᕿᓚᐅᓪᓗ 
ᐃᑯᐊᓚᔪᐊᓘᓪᓗ. ᐃᖅᑲᐃᑎᑕᐅᓂᖓ ᐃᓱᒪᓕᒃᑲᓐᓂᕈᑎᒋᔭᕕᓂᕆᖅᑰᖅᑕᖓ, 
ᐱᔾᔪᑎᒋᓪᓗᒍ ᕿᐊᓗᐊᖃᑦᑕᕈᓐᓃᓚᐅᖅᓯᒪᖕᒪᑦ ᑭᖑᓂᐊᒍᑦ.

ᐊᑖᑕᒪ ᑐᖁᓂᖓ ᑖᓐᓇᑑᓚᐅᖖᒋᓚᖅ ᐊᓯᐅᔨᔭᑐᐊᕆᖖᒋᑕᕗᑦ 
ᓅᑕᐅᓂᑯᕕᓃᑦ ᐊᑐᕆᐊᖃᓚᐅᖅᑕᖏᓐᓂᑦ. ᐊᔾᔨᒋᖖᒋᑕᖓ ᐃᓄᔾᔪᐊᕐᒥ, 

ᓄᓇᕕᓂᖅ ᐅᐸᑲᑕᒃᑕᐅᔪᓐᓇᓚᐅᖖᒋᓚᖅ ᓱᓇᓕᒫᓄᑦ, ᐃᓚᐅᓪᓗᓂ 
ᐋᓐᓂᐊᖃᖖᒋᑦᑐᓕᕆᔨᒃᑯᓐᓂᒃ ᐱᔨᑦᓯᖅᑏᑦ. ᔭᐃᐱᑎᐅᑉ ᓇᔭᖏᒃ ᒪᕐᕉᒃ 
ᑐᖁᓚᐅᖅᑑᒃ ᐃᑲᔪᖅᑕᐅᔪᓐᓇᖖᒋᓐᓂᕐᒧᑦ ᐋᓐᓂᐊᕕᖕᒥ. ᓯᒥᐅᓂᒃᑯᒃ 
ᓄᓕᐊᕇᒃ ᒥᑭᑦᑑᑎᓂᒃ ᕿᑐᕐᖓᐃᓚᐅᖅᑐᒃ ᐊᒥᓱᓂᒃ ᓂᒡᓚᓱᓗᐊᕐᓂᕐᒧᑦ 
ᓂᖀᓪᓕᐅᒧᓪᓗ. ᖃᐅᓱᐃᑦᑐᕐᒥᐅᑦ ᖃᓄᐃᖖᒋᑦᑐᑯᓘᓚᐅᖖᒋᒃᑭᕗᑦ. 
ᓂᕿᓯᐅᖃᑦᑕᕆᐊᖃᓚᐅᖅᐳᑦ ᐃᑭᐊᕐᒥᓕᖕᓂᒃ, ᓂᕆᔭᒃᓴᓂᒃ, ᓱᓇᑐᐃᓐᓇᕐᓂᒃ 
ᓂᕆᔭᐅᔪᓐᓇᖅᑐᓂᒃ ᒥᑕᕐᕕᖕᒥᐅᑦ ᒪᕐᓗᑯᖏᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ 6 
ᑭᓛᒥᑕᓂᒃ ᐅᖓᓯᖕᓂᓕᖕᒥᑦ ᓱᐊᒃᑕᐅᔪᐊᓘᖃᑦᑕᖅᖢᑎᒡᓗ ᐊᖑᔭᐅᔭᕌᖓᒥᒃ. 
ᐃᓕᑦᑎᓚᐅᖅᓯᒪᔪᑦ ᐃᔨᕋᖅᑐᕈᓐᓇᖅᓯᓪᓗᑎᒃ ᐅᓐᓄᒃᑯᑦ, ᑭᓯᐊᓂ ᓯᒥᐅᓂ 
ᐅᖃᓚᐅᖅᓯᒪᔪᖅ ᐸᓖᓯᖓ ᓄᒃᑎᖅᑎᑦᑎᓯᒪᖕᒪᑦ ᐃᓱᒪᐃᓇᕿᑎᑦᓯᔪᓐᓃᓚᐅᖅᑐᖅ 
ᐃᓅᓯᖏᓐᓂᒃ ᖃᓄᐃᓕᐅᕆᐊᖃᕐᒪᖔᑕ ᑕᐃᒪᐃᓗᐊᕐᓂᑯᒧᑦ 
ᐃᒡᓗᖏᑦ ᖃᐅᔨᓴᖃᑦᑕᓕᓚᐅᖅᓯᒪᔭᖏᑦ ᓱᓇᖃᕐᒪᖔᑕ ᐊᖏᕐᕋᖏᓐᓂ 
ᐊᖏᕐᕋᖏᓐᓅᕌᖓᑕ. ᒪᑐᐃᖃᑦᑕᖅᖢᓂᒋᑦ ᖃᑕᖏᑦ ᓵᑦᑑᔭᐅᑎᖏᓪᓗ, 
ᕿᓂᖅᖢᓂ ᓱᓇᑐᐃᓐᓇᕐᓂᒃ ᐸᓴᒋᓪᓗᓂᒋᑦ ᒪᕐᓗᑯᑕᕐᓂᕐᒪᖔᑕ.

ᖃᐅᓱᐃᑦᑐᕐᒦᑦᑐᑦ ᑕᕐᕋᖅᑐᖅᑕᐅᖃᑦᑕᓚᐅᖖᒋᒻᒥᔪᑦ 
ᐳᕙᖏᑦ ᖃᐅᔨᓴᖅᑕᐅᓪᓗᑎᒃ ᐳᕙᓗᒡᓕᕐᒪᖔᑕ ᓰᑏ ᕼᐊᐅᒥᑦ 

ᓄᓇᓕᖕᒨᖅᑕᐅᓚᐅᖏᓐᓂᖏᓐᓂ, ᐳᕙᒡᓗᒃᑐᓪᓗ ᐅᓄᖅᓯᓚᐅᖅᐳᑦ 
ᓄᓇᓕᑦᑎᓂ. ᐱᔾᔪᑎᒋᔭᖓ ᐅᖃᐅᓯᐅᓯᒪᔪᖅ ᑕᕐᕋᖅᑐᖅᑕᐅᖃᑦᑕᓚᐅᖖᒋᑦᑐᑦ 
ᐳᕙᖏᑦ ᐊᔾᔨᓕᐅᕈᑎᖓᑦ ᓱᕋᒃᓯᒪᓚᐅᕐᒪᑦ. ᐊᔪᒐᐃᑦᑑᔪᖅ ᑕᒪᓐᓇ 
ᐱᒻᒪᕆᐅᔪᖅ ᐊᔾᔨᓕᐅᕈᑎ, ᑭᖖᒎᒪᔭᐅᓂᖅᐹᖅ, ᓱᕋᖕᓂᖅᐸᑦ ᐊᓯᐊᓂᒃ 
ᐊᑐᐃᓐᓇᐅᔪᖃᓚᐅᖖᒋᑦᑐᖅ, ᐃᓱᒪᒋᓪᓗᒍ ᐱᔾᔪᑎᓪᓗᐊᑕᖓ ᐅᒥᐊᕐᔪᐊᑉ 
ᐃᖏᕐᕋᖃᑦᑕᖅᑐᖅ ᐊᐅᔭᑕᒫᑦ ᖃᐅᔨᓴᖅᖢᑎᒃ ᐳᕙᒡᓗᖕᒪᖔᑕ ᐃᓄᐃᑦ.

ᒫᑯᓯ ᐸᑦᓴᐅᖅ, ᔮᓐ ᐊᒪᕈᐊᓕᐅᑉ ᐊᖓᔪᖓ, ᓯᕗᓪᓕᖅᐸᐅᓚᐅᕐᒪᒡᒎᖅ 
ᖃᐅᔨᔭᐅᔪᖅ ᐳᕙᒡᓗᖕᓂᖓᓂᒃ ᓄᒃᑎᖅᑕᐅᖃᑎᒥᓂᑦ ᐊᒡᓛᓪᓘᓐᓃᑦ 
ᐊᐅᓪᓚᓚᐅᕋᑎᒃ ᐃᓄᔾᔪᐊᕐᒥᑦ. ᐱᐅᔪᓐᓃᑲᓐᓂᓚᐅᖅᑐᖅ ᐅᑭᐅᖓᓂ 1953-
ᒥᑦ 1954-ᒧᑦ, ᑭᖑᓂᐊᒍᑦ ᐊᐃᑐᕐᓗᐃᓂᐊᓕᕐᒪᑦ ᓇᑉᐸᓪᓗᐊᑲᓴᖏᓐᓂᒃ 
ᖃᐅᓱᐃᑦᑐᒧᑦ ᓅᑕᐅᓂᑯᓄᑦ. ᑕᐃᒪᐃᓐᓂᖓᓄᑦ, ᐋᓇᐅᑉ ᐱᖃᓐᓇᕆᔭᖓ, 
ᓯᐊᕋ ᓴᓪᓗᕕᓂᖅ, ᓰᒥᐅᓂᓗ ᐊᒪᕈᐊᓕᒃ, ᒥᐊᕆ ᐃᖃᓗᒃ, ᓯᐊᕋ ᐊᒪᕈᐊᓕᒡᓗ, 
ᐊᕐᕌᒍᒐᓵᓗᖕᓂ ᐳᕙᒡᓗᒡᕕᖕᒦᑦᑐᕕᓃᑦ ᐃᐊᑦᒪᓐᑕᓐᒥ. ᑖᓂᐅᓪ ᓴᓪᓗᕕᓂᖅ, 
ᓯᐊᕋᐅᑉ ᐅᐃᖓ, ᐃᓄᑑᓪᓗᓂ ᕿᑐᕐᖓᒥᓂᒃ ᑲᒪᓚᐅᖅᑐᖅ ᐊᑯᓂᐊᓗᒃ 
ᒥᖅᓱᒃᑲᐅᓕᒻᒪᕆᒃᖢᓂ ᐊᓐᓄᕌᓂᒃ ᐃᓚᒥᓄᑦ, ᐃᓚᐅᓪᓗᓂ ᐅᖅᑯᒃᓴᐅᑎᓂᒃ. 
ᓯᐊᕋ ᐊᖏᕐᕋᕋᑕᓕᓚᐅᖅᑐᖅ ᐃᓚᒥᓄᑦ, ᑭᓯᐊᓂ ᐳᕙᒡᓗᖕᓂᕐᒧᑦ ᑎᑭᒻᒪ 
ᐊᒃᑐᖅᑕᐅᓯᒪᓕᓚᐅᖅᑐᖅ. ᐳᕙᖏᑦ ᓴᐱᓕᓚᐅᖅᑐᑦ ᐊᕐᕌᒍᐃᑦ ᐊᒥᓲᖖᒋᑦᑐᑦ 
ᑭᖑᓂᐊᓂ.

* * *

ᐊᖏᕈᑕᐅᓯᒪᓪᓗᐊᑕᖅᑐᖅ ᒐᕙᒪᒃᑯᓐᓂᑦ ᑐᓂᔭᐅᓂᐊᕐᓂᕋᖅᓯᒪᔪᑦ 
ᐊᖏᖅᑎᑦᓯᓇᓱᒃᑎᓪᓗᒋᑦ ᐃᓄᔾᔪᐊᕐᒥᐅᓂᒃ ᓅᑎᑦᓯᔪᒪᓪᓗᑎᒃ ᐅᖃᓚᐅᖅᓯᒪᔪᑦ 
ᐊᖏᕐᕋᖏᓐᓄᒡᒎᖅ ᐅᑎᖅᑎᑕᐅᔪᓐᓇᖅᑐᑦ ᑭᖑᓂᐊᒍᑦ ᐊᕐᕌᒎᒃ ᒪᕐᕉᒃ ᓈᑉᐸᑎᒃ. 
ᑖᓐᓇ ᐊᖏᕈᑕᐅᓯᒪᔪᖅ ᑐᖖᒐᕕᐅᓚᐅᖅᑐᖅ ᐊᖏᕈᑕᐅᓪᓗᐊᑕᖅᖢᓂ 
ᓯᕗᓪᓕᖅᐹᕐᒥ, ᐱᒋᐊᓕᓚᐅᖅᓯᒪᔪᓪᓗ ᓯᕗᓕᖅᐹᖓᓂ ᐅᑭᐅᖓᓂ 1953, 
ᐃᓄᔾᔪᐊᕐᒥᐅᑦ ᐱᕕᖃᕐᕕᒋᔪᓐᓇᕐᓂᖅᐹᒥᓂ ᐆᒃᑐᓚᐅᖅᑐᑦ ᐅᑎᕋᓱᒃᖢᑎᒃ 
ᓄᓇᕕᖕᒧᑦ. “ᑕᐅᕗᖖᒐᕈᒪᓂᕐᒥᓄᑦ” ᑕᐅᕗᙵᖅᓯᒪᔪᑦ ᖃᐅᔨᒐᒥᒃ 
ᖃᓄᑎᒋ ᐊᖏᕐᕋᕐᒥᓂᑦ ᐊᐅᓪᓚᖅᓯᒪᑎᒋᖕᒪᖔᑕ ᓇᒧᖖᒐᖅᑎᑕᐅᖕᒪᖔᑕ, 
ᐃᒃᓯᓐᓇᖅᑕᐅᓂᕐᒥᒃ ᐃᒃᐱᒍᓱᓚᐅᖅᓯᒪᔪᑦ−ᐊᖏᕐᕋᒥᓂᑦ ᐊᐅᓚᖅᑎᑕᐅᔪᑦ 
ᐃᓅᑉ ᓄᓇᒋᖖᒋᑕᖓᓄᑦ. ᑭᓯᐊᓂ ᓱᓕ ᑭᖑᓂᐊᒍᑦ ᐊᓯᐅᔨᒐᓗᐊᕋᒥᒃ 
ᐅᖁᒪᐃᓐᓇᖅᑐᒃᑰᕋᓗᐊᕋᒥᒡᓗ ᑲᔪᓯᓚᐅᖅᑐᑦ, ᐊᖏᔪᖅᑳᑦᑕ ᑐᒃᓯᕌᖏᑦ 
ᐅᑎᕈᒪᓂᖓᑦ ᐃᓄᔾᔪᐊᕐᒧᑦ ᑲᔪᓯᑎᑕᐅᓚᐅᖖᒋᑦᑐᖅ. ᐊᑖᑕᒐ, 
ᐃᓚᒌᑎᒍᑦ ᑕᐃᔅᓱᒪᓂᐅᑎᓪᓗᒍ ᖃᐅᔨᒪᓚᐅᖖᒋᑕᕗᑦ, ᑐᒃᓯᕋᖅᓯᒪᔪᖅ 

ᐅᑎᕈᒪᓪᓗᓂ ᑕᐃᔅᓱᒪᓂᑦᓴᐃᓐᓇᖅ ᐊᐅᔭᖓᓂ ᓅᑕᐅᒐᑦᑕ 1953-
ᒥ. ᐊᖏᖅᑕᐅᓚᐅᖅᓯᒪᖖᒋᑦᑐᖅ. ᑭᖑᓂᐊᒍᑦ ᐊᑖᑕᒪ ᑐᖁᕕᐊᑕ, 
ᐊᓈᓇᒐ ᐃᓄᑑᓕᖅᑎᓪᓗᒍ, ᐅᐃᖃᕋᓂ, ᐅᑎᕈᓐᓇᕋᓂᓗ ᐊᖏᕐᕋᒥᓄᑦ. 
ᐃᓱᒪᒐᔭᖖᒍᐊᖅᑐᑎᑦ ᒐᕙᒪᒃᑯᑦ ᐊᖏᕋᔭᓚᐅᖅᑐᑦ ᐃᓚᒃᑲ ᐅᑎᐅᑎᓗᒋᑦ 
ᑭᖑᓂᐊᒍᑦ, ᑭᓯᐊᓂ ᑕᐃᒪᐃᓚᐅᖖᒋᓚᑦ.

ᐃᖅᑲᐅᒪᔪᖓ ᐃᓚᒃᑲ ᐸᕐᓇᖃᑦᑕᖅᑎᓪᓗᒋᑦ ᐊᐅᔭᑕᒫᑦ 
ᐅᖃᐅᔾᔨᓇᓱᖃᑦᑕᖅᖢᑎᒃ ᓇᓕᐊᓐᓂᑐᐃᓐᓇᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐅᒥᐊᕐᔪᐊᕐᒦᑦᑐᓂᒃ ᓰᑏ ᕼᐊᐅᒥ ᐅᑎᐅᔾᔭᐅᔪᒪᓪᓗᑎᒃ ᐃᓄᔾᔪᐊᕐᒧᑦ. ᐊᕐᕌᒍᓪᓗ 
ᑭᖑᓂᐊᓂ ᐊᕐᕌᒍᑕᒫᑦ, ᑭᐅᔭᐅᖃᑦᑕᓚᐅᖅᓯᒪᔪᑦ ᑕᐃᒪᓐᓇᑦᓴᐃᓐᓇᖅ: 
“ᐋᒃᑲ, ᐊᐅᑲ.” ᐃᖅᑲᐅᒪᔪᖓ ᐊᑕᐅᓯᓪᓗᐊᑕᕐᒥᒃ ᓂᐅᕕᕆᐊᕋᓱᒃᑎᓪᓗᒋᑦ, 
ᐊᐅᓱᐃᑦᑐᒧᖖᒐᐅᕙᓪᓕᐊᓪᓗᑕ − ᑕᐃᔅᓱᒪᓂ ᐊᕐᕌᒍ 1961-ᖑᖅᑰᓚᐅᖅᓯᒪᔪᖅ, 
ᐊᕐᕌᒍᐃᑦ 7 ᑭᖑᓂᐊᓂ ᐊᑖᑕᒐ ᐃᓅᔪᓐᓃᓚᐅᖅᑎᓪᓗᒍ. ᑯᕇᒡ ᕼᐋᐸᒥᐅᑦ 
ᐸᓖᓯᖃᕐᕕᖓ ᐃᓄᖃᓕᒃᑲᓐᓂᖅᑎᓪᓗᒍ, ᓄᑖᖅ ᐸᓖᓯᒃᑯᕕᒃ ᐊᐅᓱᐃᑦᑐᒥ 
ᐱᔭᕇᖅᑕᐅᓯᒪᓕᖅᑎᓪᓗᒍ 1956-ᒥ. ᐊᓈᓇᒐᓗ ᓵᒧᐃᓕᓗ ᐅᖃᓪᓚᒃᖢᑎᒃ 
ᑐᒃᓯᕋᖅᑑᒃ ᐅᑎᖅᑎᑕᐅᔪᒪᓪᓗᑎᒃ ᐊᖏᕋᕐᒥᓄᑦ ᓱᓕ ᐃᖏᕐᕋᓪᓗᑕ. 
ᐃᖅᑲᐅᒪᔮᒃᑲᒃ ᐸᕐᓇᒃᑑᒃ ᐅᖃᐅᔾᔨᓂᐊᖅᖢᑎᒃ ᐸᓖᓯᒥᒃ ᐅᑎᕈᒪᓂᕋᕐᓗᑎᒃ 
ᐃᓄᔾᔪᐊᒧᑦ. ᐅᕙᖓ ᓇᖕᒥᓂᖅ ᑐᓵᓚᐅᖖᒋᑖᒃᑲᒃ ᐅᖃᓪᓚᒃᑑᒃ ᐸᓖᓯᒧᑦ, 
ᓄᑲᑉᐱᐊᑐᐃᓐᓇᐅᒐᒪ, ᑭᓯᐊᓂ ᐳᐃᒍᓚᐅᖅᓯᒪᔾᔮᖖᒋᑕᕋ ᑮᓇᑯᑖᖓ ᐊᖓᔪᒪ 
ᐊᓈᓇᒪᓗ ᐅᑎᖅᐸᓪᓕᐊᓕᖅᑎᓪᓗᑕ ᐊᖏᕐᕋᒧᑦ. ᐃᖏᕐᕋᓚᐅᖅᓯᒪᔪᒍᑦ 
ᐊᖏᕐᕋᒧᑦ ᓂᐱᖃᖖᒋᑦᓯᐊᖅᖢᑕ; ᐊᑕᐅᓯᕐᒥᒡᓘᓐᓃᑦ ᓂᓪᓕᖅᑐᖃᓚᐅᖖᒋᑦᑐᖅ 
ᐅᑎᖅᐸᓕᐊᖏᓐᓇᕐᓂᓕᒫᑦᑎᓐᓂ ᓄᓇᕕᓂᕐᒧᑦ.

ᐊᓈᓇᒐ ᐃᖅᑲᐅᒪᓚᐅᖅᑐᖅ ᑐᓵᖖᒍᐊᖅᖢᓂ ᐅᓄᖅᑐᐃᖅᓱᖅᖢᓂ 
ᖃᓄᖅ ᑐᓵᔨ ᐅᖃᓚᐅᖅᓯᒪᒻᒪᖔᑦ ᑖᒃᑯᓄᖓ ᐃᓄᔾᔪᐊᕐᒦᑎᓪᓗᒋᑦ. 
ᐅᖃᓚᐅᖅᑐᖅ ᐃᒪᓐᓇᒎᖅ ᐅᖃᓚᐅᖅᓯᒪᔪᖅ “ᑐᑭᓯᓇᖅᓯᑎᑦᓯᐊᓚᐅᖅᑕᖏᑦ 
ᖃᓄᐃᑦᑑᒪᖔᑕ. ᓱᑲᐃᑦᑑᓪᓗᓂ, ᐅᖃᐅᓯᕐᒥᓂᒃ ᐃᒃᐱᒍᑦᓯᐊᖅᖢᓂ, ᑐᓵᔨᑎᑐᑦ, 
ᓱᓕ ᑐᓵᖖᒍᐊᖅᑕᕋ ᐅᖃᖅᑐᖅ, ‘ᓇᓕᐊᑐᐃᓐᓇᖅ ᐱᓪᓗᒍ ᖁᕕᐊᒋᖖᒋᒃᑯᑦᓯᐅᒃ 
ᖃᓄᐃᑦᑐᒦᓐᓂᓯ, ᐃᓱᒪᐃᓐᓇᕿᕗᓯ ᐊᐱᕆᔭᕆᐊᒃᓴᖅ ᐅᑎᕈᒪᓗᓯ.’”

* * *

ᓯᐊᕋ ᐊᒪᕈᐊᓕᒃ ᐃᖅᑲᐅᒪᔪᖅ “ᑕᐃᒪᖖᒐᓂᑦ ᑎᑭᓐᓇᑦᑕ, ᓰᒥᐅᓂᐅᑉ 
ᐊᓈᓇᑦᓯᐊᖓ ᐱᖁᑎᒥᓂᒃ ᐴᖅᑐᐃᖃᑦᑕᓚᐅᖅᓯᒪᔪᖅ, ᓂᕆᐅᒃᑐᖅ 
ᐅᑎᕐᓂᐊᕆᐊᒥᒃ ᐃᓄᔾᔪᐊᕐᒧᑦ. ᒥᑭᒡᓕᑎᖅᓯᒪᓪᓗᓂ ᐅᕙᑦᑎᓐᓂᒃ ᑕᐃᒪᖖᒐᑦ 
ᐊᐱᖅᓱᖃᑦᑕᓚᐅᖅᓯᒪᔪᖅ, ‘ᐅᓪᓗᒥ ᐊᐅᓪᓚᓚᖓᕕᑖ?” ᐊᑯᓂ ᐃᓅᓚᐅᖖᒋᑦᑐᖅ 

ᐊᓄᓪᓚᒃᓰᕕᒃ ᕿᑭᖅᑕᖅ ᐊᓄᓪᓚᒃᓰᕕᒃ ᕿᑭᖅᑕᖅ

ᖃᐅᓱᐃᑦᑐᕐᒥ. ᑐᖁᓚᐅᖅᓯᒪᔪᖅ ᑖᔅᓱᒥᖓᑦᓴᐃᓐᓇᖅ ᐊᐱᖅᓱᖅᖢᓂ: ”ᐅᓪᓗᒥ 
ᐊᐅᓪᓚᓚᖓᕕᑖ?” ᓰᒥᐅᓂᐅᑉ ᐊᓈᓇᑦᓯᐊᖓ ᓂᐊᓕ ᐊᕐᕌᒍᖃᓚᐅᖅᑐᖅ 
85-ᓂᒃ.

ᐊᕐᓇᑲᓪᓚᐅᑉ ᓂᖏᐅᖓ ᒪᒃᐸᐃᓐᓄ 80-ᖏᓐᓃᓚᐅᖅᑐᖅᑕᐅᖅ 
ᖁᑎᒃᑐᕐᒨᕋᒥ. ᓲᕐᓗ ᐊᑖᑕᒐ ᓂᐊᓕ ᐊᒪᕈᐊᓕᒃᑎᑐᓪᓗ, ᐅᑎᕈᒪᓚᐅᖅᓯᒪᔪᖅ 
ᐊᖏᕐᕋᒥᓄᑦ ᐃᕐᖐᓐᓇᑲᐅᑎᒋ, ᓂᕿᒋᖃᑦᑕᓲᕐᒥᓂᒃ ᑭᖖᒎᒪᒃᖠᓕᕋᒥ ᓲᕐᓗ 
ᐃᖃᓗᒃᐱᒃ, ᑐᒃᑐᒥᓂᕐᒥᒃ, ᐸᐅᕐᖓᐃᑦ, ᐊᓯᖏᓪᓗ ᓂᖀᑦ ᓱᖏᐅᖓᓚᐅᖅᑕᖏᑦ 
ᐅᐊᖕᓇᖓᓂ ᕿᑭᖅᑖᓘᑉ. ᐊᓈᓇᒐ ᐅᔾᔨᕈᓱᓚᐅᖅᓯᒪᔪᖅ ᒪᒃᐸᐃᓐᓄᖕᒥᒃ 
ᐃᒃᓯᕚᖅᑐᖅ ᓯᒡᔭᒥ ᐅᓐᓄᑕᒫᑦ, ᐅᑕᖅᑭᔪᖅ ᐃᑭᔪᒪᓪᓗᓂ ᓰᑏ ᕼᐊᐅᒧᑦ 
ᐃᖏᕐᕋᓂᐊᕋᒥ ᐊᖏᕐᕋᕐᒥᓄᑦ ᓇᓪᓗᐊᓄᑦ, ᐊᖏᕐᕋᕆᖃᑦᑕᖅᑕᖓ 
ᐃᓕᖅᑯᓯᕆᓪᓗᓂᔾᔪᒃ ᖃᓂᒋᔮᓂ ᒥᑦᑎᒪᑕᓕᐅᑉ. ᐋᓐᓂᕐᓇᖅᑐᑦ ᑕᒪᒃᑯᐊ 
ᐃᓱᒪᒋᓕᕌᖓᒃᑭᑦ ᐅᓂᒃᑲᐅᓯᐅᑎᓪᓗᒍ ᐃᓱᓕᓚᐅᖅᑐᖅ ᑕᐃᒪᓇᐅᖖᒋᑦᑐᖅ 
ᐃᓱᓕᑦᑕᕆᐊᖃᕋᓗᐊᖅᑎᓪᓗᒍ.

ᐅᐱᕐᖓᒃᓵᖓᓂ 1955, ᖃᓄᐃᑦᑑᖁᔭᕋᓗᐊᖓᑕ ᐊᑕᐅᓯᓪᓗᐊᑕᐅᑉ 
ᐸᓖᓯᐅᑉ, ᐊᖓᔪᖅᑳᖅ ᐸᓖᓯ, ᐊᕐᓇᑲᓪᓚᒃ ᐃᓱᒪᓕᐅᕐᒪᑦ 
ᐅᑎᕈᒪᓪᓗᓂ ᒥᑦᑎᒪᑕᓕᖕᒧᑦ. ᐊᒃᐸᓕᐊᐱᐅᑉ ᐅᒥᐊᖓᓄᑦ, ᑖᒃᑯᐊᒃ 
ᐊᖑᑏᒃ ᒪᕐᕉᒃ ᓄᒃᑎᓯᓚᐅᖅᑐᑦ ᐊᕐᓇᑲᓪᓚᐅᑉ ᐱᖁᑎᓕᒫᖏᓐᓂᒃ 
ᐊᐅᓱᐃᑦᑐᒧᑦ ᐅᐸᓗᖓᐃᔭᖅᖢᓂ ᓰᑏ ᕼᐊᐅ ᐅᒥᐊᕐᔪᐊᑉ 
ᐊᕐᕌᒍᑕᒫᑦ ᑎᑭᓐᓂᕆᖃᑦᑕᖅᑕᖓᓂᒃ. ᐊᕐᓇᑲᓪᓚᒃ ᐃᖅᑲᐅᒪᔪᖅ, 
“ᐊᑯᓐᓂᖓᓃᓕᓚᐅᖅᑐᖓ ᐃᓅᒃ ᒪᕐᕉᒃ, ᑕᒪᕐᒥᒃ ᐃᒡᓗᖔᖏᓐᓄᑦ 
ᐅᖃᐅᓯᖃᑲᑕᒃᑑᒃ ᐊᕐᕌᒎᖕᓂᒃ ᒪᕐᕉᖕᓂᒃ. ᓂᖏᐅᕋ ᐊᖏᕐᕋᖅᓰᓐᓇᓚᐅᕐᒪᑦ, 
ᐸᓖᓯᓗ ᒋᓕᓐ ᐊᖓᔪᖅᑳᑉ ᐋᒃᑳᖃᑦᑕᖅᖢᓂᐅᒃ ᑐᒃᓯᕋᕌᖓᑦ. ᐃᓱᐊᓂ, 
ᓂᖏᐅᕐᒪᑦ ᑐᒃᓯᕌᕇᓐᓇᖅᑕᖓ ᓵᓚᒃᓴᓚᐅᖅᑐᖅ ᐅᕙᖓᓕ ᐃᓱᒪᒋᔭᕋ 
ᒪᓕᒃᖢᒍ. ᐊᐅᓪᓚᕈᒪᓕᓚᐅᖅᑐᖓ ᖃᓄᐃᑦᑐᒦᒃᑲᓗᐊᕈᑦᑕ.” 

ᑭᓯᐊᓂ ᐊᕐᓇᑲᓪᓚᐅᑉ ᓂᖏᐅᖓ ᐊᖏᕐᕋᓚᐅᖖᒌᓐᓇᖅᐳᖅ. ᐅᒥᐊᕐᔪᐊᕐᒧᑦ 
ᐃᑭᓪᓗᓂ, ᑭᓯᐊᓂ ᐅᒥᐊᕐᔪᐊᑉ ᓗᒃᑖᖓ ᐳᕙᖏᑦ ᑕᕐᕋᖅᑐᕐᒪᒋᑦ, 
ᖃᐅᔨᔭᐅᓕᓚᐅᖅᑐᖅ ᐳᕙᒡᓗᒃᑐᖅ.

“ᐊᒪᐅᕋ ᐊᕐᓇᐅᓂᖅᓴᖅ ᖃᐅᔨᔭᐅᓚᐅᖅᑐᖅ ᐳᕙᒡᓗᖕᓂᖓᓂᒃ 
ᓯᕗᓂᐊᓂ 1955,” ᕉᑕ ᐊᕐᓇᑲᓪᓚᒃ ᐅᕙᓐᓄᑦ ᐅᖃᓚᐅᖅᑐᖅ. ᒪᒃᐸᐃᓐᓄ 
ᓯᕗᓪᓕᖅᐹᕐᒥ ᖃᐅᔨᔭᐅᓚᐅᖅᑐᖅ 1953-ᒥ ᐊᖅᑯᑎᖓᓂ ᑯᕇᒡ ᕼᐋᐸᒧᑦ 
ᒥᑦᑎᒪᑕᓕᖕᒥᖖᒑᖅᖢᑎᒃ. “ᐊᑖᑕᒪ ᐅᖃᐅᑎᓚᐅᖅᓯᒪᒑᖓ ᓰᑏ ᕼᐊᐅᑉ 
ᓗᒃᑖᖏᑦ ᐊᐅᓪᓚᖁᔨᓚᐅᖅᑐᑦ ᓯᕗᓪᓕᖅᐹᕐᒥ ᖃᐅᔨᔭᐅᖕᒪᑦ ᑭᓯᐊᓂ 
ᐸᓖᓰᑦ ᐊᖓᔪᖅᑳᖓ ᐊᐃᕙᖃᑎᖃᓚᐅᖅᓯᒪᔪᖅ ᓘᒃᑖᒥᒃ ᐅᖃᖅᖢᓂ 

ᐃᖏᕐᕋᓂᖓ ᓂᒋᕐᒧᑦ ᐊᔪᕐᓇᓗᐊᕐᓂᐊᕐᒪᑦ ᐱᔾᔪᑎᒋᓪᓗᒍ ᐃᓐᓇᐅᓕᕐᒪᑦ, 
ᑕᐃᒪᐃᒻᒪᓪᓗ ᐊᐅᓪᓚᕐᓂᖓ ᓄᖅᑲᖅᑎᓚᐅᖅᓯᒪᔭᖓ ᑕᐃᒪᖖᒐᓕᒫᖅ 
ᓄᓇᕕᓂᐅᑉ ᓄᕗᐊᓃᓐᓇᑦᑕ. ᐋᓐᓂᐊᖃᑦᑕᓚᐅᖅᓯᒪᔪᖅ ᐅᓪᓗᐃᑦ ᐃᓚᖏᓐᓂ. 
ᓯᓂᒃᑕᕐᕕᒋᓚᐅᖅᓯᒪᔭᕋ ᐃᓄᑑᖃᑦᑕᓚᐅᖅᓯᒪᖕᒪᑦ ᑐᐱᕐᒥ ᐊᐅᔭᒃᑯᑦ. 

ᐊᕐᓇᑲᓪᓚᒃ ᐅᖃᐅᔾᔭᐅᓚᐅᖅᑐᖅ ᓂᖏᐅᖓᒎᖅ ᖃᓪᓗᓈᓄᑦ 
ᐊᐅᓪᓚᖅᑎᑕᐅᓂᐊᕐᓂᖓᓂᒃ ᐳᕙᒡᓗᒡᕕᖕᒧᑦ ᒥᑦᑎᒪᑕᓕᖕᒨᖖᒋᖔᕐᓗᓂ. 
ᐊᐱᕆᓚᐅᖅᑐᖅ ᐊᐅᓚᑦᓯᔨᓂᒃ ᐃᓚᖏᓪᓗ ᓇᓪᓗᐊᓄᑦ ᓂᐅᔭᐅᖁᓪᓗᓂᒋᑦ, 
ᑐᒃᓯᕌᕆᔭᒥᓂᒃ ᑐᓂᔭᐅᓚᐅᖅᑐᖅ. ᑎᑭᒻᒪᑕ, ᐊᐱᕆᓚᐅᖅᑐᖅ ᓘᒃᑕᒥᒃ 
ᓂᖏᐅᕐᒥᓂᒃ ᓄᓈᖁᓪᓗᓂᐅᒃ, ᐅᓐᓃᑦ ᕿᓚᒻᒥᐅᔪᖅ. ᓘᒃᑖᖅ 
ᐊᖏᓚᐅᖖᒋᑦᑐᖅ, ᐊᕐᓇᑲᓪᓚᒃ ᐊᒃᓱᕈᕋᓗᐊᖅᖢᓂ ᐊᐃᕙᖃᑎᖃᖅᖢᓂ. 
ᐊᑕᐅᓯᐊᑦᑎᐊᖅᖢᓂ ᓂᖖᒐᒃᑐᐊᓘᓚᐅᖅᑐᖅ ᒐᕙᒪᐃᑦ ᐊᐅᓚᑦᓯᔨᖏᓐᓄᑦ. 
ᑐᓴᒃᑲᓐᓂᓚᐅᖖᒋᑕᖓᑦ ᒪᒃᐸᐃᓐᓄᒃ ᑭᓯᐊᓂ ᐅᑭᐊᒃᓵᖑᕐᒪᑦ ᑕᐃᔅᓱᒪᓂ 
ᐊᕐᕌᒎᔪᕐᒥ, ᐊᕐᓇᑲᓪᓚᒃ ᖃᓪᓗᓇᔾᔨᐊᕐᒪᑦ ᒥᑦᑎᒪᑕᓕᖕᒧᑦ. ᓇᓪᓗᐊᓄᑦ 
ᐊᖏᕐᕋᐅᓂᓕᒫᕐᒥᓂ ᕿᐊᓚᐅᖅᑐᖅ. ᐃᒥᖅᑎᖖᒍᓚᐅᖅᑐᖅ ᑭᖑᓂᖓᒍᑦ 
ᐃᓅᓯᕐᒥᓂ.

* * *

ᐅᑎᐅᑎᖖᒋᖔᖅᖢᓂᑎᒍᑦ ᐃᓄᔾᔪᐊᕐᒧᑦ, ᒐᕙᒪᒃᑯᑦ ᐋᖅᑭᒃᓱᐃᓕᓚᐅᕐᒥᔪᑦ 
ᐊᐃᑉᐸᕆᓕᖅᑕᖓᓂᒃ ᓄᒃᑎᖅᑎᑦᑎᓗᑎᒃ 1955-ᒥ. ᐃᓚᒌᖑᔪᑦ ᓅᑕᐅᔪᑦ 
ᖃᐅᓱᐃᑦᑐᕐᒧᑦ ᐅᖃᓚᐅᖅᑐᑦ ᐸᓖᓯᒃᑯᒡᒎᖅ ᓄᖅᑲᖅᑎᑕᐅᓇᓱᓚᐅᖅᑐᑦ 
ᐅᑎᖁᓇᒋᑦ ᐃᓄᔾᔪᐊᕐᒧᑦ. ᐅᕙᑦᑎᑐᑦ ᓄᓇᕕᓂᕐᒦᑦᑐᒍᑦ, ᐃᖅᑲᐅᒪᓪᓗᑎᒃ 
ᒐᕙᒪᒃᑯᑦ ᐊᖏᕈᑎᒋᓯᒪᔭᖏᓐᓂᒃ, ᓂᕆᐅᓪᓚᕆᓚᐅᖅᑐᑦ 
ᐊᖏᕐᕋᖅᑎᑕᐅᓂᐊᕐᓂᕐᒥᒃ 1955-ᒥ. ᑭᓯᐊᓂᓕ ᐅᑎᖅᑎᑦᑎᖖᒋᖔᖅᖢᑎᒃ, 
ᒐᕙᒪᒃᑯᑦ ᓄᒃᑎᖅᑎᑦᓯᔪᒪᓚᐅᖅᑐᑦ ᐃᓚᖏᓂᒃ ᖁᑦᑎᒃᑐᒧᑦ ᐅᑯᓇᖖᒑᖅᑐᓂᒃ 
ᐃᓄᔾᔪᐊᕐᒥᑦ. ᑕᒪᓐᓇ ᐱᔪᒪᓚᐅᖖᒋᑕᖓᑦ, ᑭᓯᐊᓂ ᑲᔪᓯᓚᐅᖅᑐᖅ. 
ᐅᒃᐱᕈᓱᒃᑐᖓ ᐱᓕᕆᐊᖑᓕᕋᒥᒃ ᐊᖏᖅᑎᑕᐅᓚᕿᓪᓗᑎᒃ, ᓲᕐᓗᑦᑕᐅᖅ 
ᐱᓕᕆᐊᖑᓕᕋᒥᒃ ᕿᒪᐃᑎᑕᐅᓚᐅᖅᑐᑦ ᐊᖏᕐᕋᒥᓂᒃ ᓯᕗᓪᓕᕐᒥ 
ᑕᐃᒪᐃᑎᑕᐅᓚᐅᕐᒪᑕ. 

ᑕᓂᐅᓪ ᓴᓪᓗᕕᓂᖅ ᓅᑕᐅᓚᐅᖅᓯᒪᔪᖅ 1953-ᒥ, ᓄᑲᖓ ᓕᕙᐃ 
ᓅᑕᐅᓚᐅᖅᓯᒪᔪᖅ ᖃᐅᓱᐃᑦᑐᕐᒧᑦ ᐱᖃᑎᒋᓂᐊᕐᒪᒍ. ᐊᓕᒃ ᐸᑦᓴᐅᖅ 
ᓅᑕᐅᓚᐅᖅᓯᒪᔪᖅ 1953-ᒥ, ᓄᑲᖓ ᔪᐊᓂ ᐃᖃᓗᒃ ᓅᑕᐅᓚᐅᖅᓯᒪᔪᖅ 
ᖃᐅᓱᐃᑦᑐᒧᑦ ᐱᖃᑎᒋᓂᐊᕐᒪᒍ. ᐸᓖᓯᒃᑯᑦ ᐅᓂᒃᑳᖓ ᐅᖃᖅᓯᒪᔪᖅ ᐊᑖᑕᒐ 
ᑐᒃᓯᕋᖅᑐᕕᓂᐅᓂᕋᖅᑕᐅᓪᓗᓂ ᐃᕐᓂᒃᓴᖓᓂᒃ ᔫᓯᐱ ᕙᓕᐊᕆᑎᒥᒃ ᐅᕙᑦᑎᓂ 

ᐊᓄᓪᓚᒃᓰᕕᒃ ᕿᑭᖅᑕᖅ ᐊᓄᓪᓚᒃᓰᕕᒃ ᕿᑭᖅᑕᖅ

ᐃᓚᐅᖁᓪᓗᓂᐅᒃ,  ᐊᑖᑕᒪᓗ ᐊᖏᕐᕋᖅᑎᑕᐅᔪᒪᓂᖓ ᐊᖏᖅᑕᐅᖖᒋᒻᒪᑦ 
ᑕᐃᔅᓱᒪᓂᑦᓴᐃᓐᓇᖅ ᓅᑕᐅᒐᑕ, ᔫᓯᐱ ᓅᑕᐅᖔᓕᓚᐅᖅᓯᒪᔪᖅ ᓄᓇᕕᓂᐅᑉ 
ᓄᕗᖓᓄᑦ. ᕙᓕᐊᕆᑎᒃᑯᑦ ᐃᓚᒌᑦ ᑎᑭᓚᐅᖅᓯᒪᔪᑦ 1955-ᒥ − ᐊᑖᑕᒐ ᐊᕐᕌᒎᑉ 
ᐅᖓᑖᓄᑦ ᐃᓄᔪᓐᓃᖅᑎᓪᓗᒍ!

ᔫᓯᐱ ᕙᓕᐊᕆᑎ ᐃᓱᕐᕆᓪᓗᓂ ᐃᓅᓯᖃᑦᓯᐊᓚᐅᖅᑐᖅ ᑕᐅᕙᓂ 
ᐃᓄᔾᔪᐊᕐᒥ ᐅᖃᐅᔾᔭᐅᓚᐅᕋᓂ ᓅᒋᐊᖃᕐᓂᖓᓂᒃ ᖁᑦᑎᒃᑐᕐᒧᑦ. 
ᐃᓚᒋᔭᒃᑲ ᐃᓱᒪᐃᓐᓇᖃᑦᑕᖅᑐᑦ ᖃᓄᐃᒻᒪᑦ ᕙᓕᐊᕆᑎᒃᑯᑦ ᐃᓚᒌᑦ 
ᑕᑉᐸᐅᖓᖅᑎᑕᐅᓚᐅᕐᒪᖔᑕ ᑭᖑᓂᐊᒍᑦ ᐊᑖᑕᒪ ᑐᖁᓂᖓᑕ. ᑭᓱ 
ᐱᔾᔪᑕᐅᓪᓗᓂ? ᐅᕙᑦᑎᓄᑦ ᑕᒪᓐᓇ ᑐᑭᖃᖖᒋᑦᑐᖅ. ᔫᓯᐱ ᕙᓕᐊᕆᑎ 
ᐊᖑᑕᐅᓚᐅᖅᐳᖅ ᕿᑐᕐᖏᐅᖅᖢᑎᒃ ᐃᓚᒌᑦ ᐅᓄᖅᓯᕙᓪᓕᐊᓕᖅᑎᓪᓗᒋᑦ, 
ᐃᒻᒥᓂᕿᔪᓐᓇᑦᑎᐊᖅᖢᓂᓗ ᓇᖕᒥᓂ ᐃᓱᒪᓕᐅᕈᓐᓇᖅᖢᓂ. ᐊᑭᓖᓂᖓ 
ᑕᑉᐸᐅᖖᒐᖅᑎᑕᐅᓂᖓᑕ ᑕᑉᐸᐅᖖᒐᕈᒪᖖᒋᑎᓪᓗᒍ ᐋᓐᓂᐊᕈᑎᒋᓚᐅᖅᑕᖓ 
ᐋᓐᓂᐊᕈᑎᖓᓗ ᐃᓚᖏᓅᖅᖢᓂ. ᒫᑕ, ᐸᓂᖓ, ᓂᕕᐊᖅᓵᑯᓘᓚᐅᖅᑐᖅ 
ᐱᕈᖅᓵᓕᔭᕆᐊᖃᓚᐅᖅᑐᕐᓗ ᓱᒃᑲᓗᐊᖅᑐᒥᒃ.

ᑕᐅᕙᓂ ᐃᓄᔾᔪᐊᕐᒥ, ᔫᓯᐱ ᐃᖅᑲᓇᐃᔭᓚᐅᖅᓯᒪᔪᖅ ᐊᕙᑎᓕᕆᔨᒃᑯᓐᓄᑦ 
ᐃᑲᔫᓯᐊᑦᑎᐊᖃᑦᑕᖅᖢᓂ. “ᐊᑭᓕᖅᓱᖅᑕᐅᑦᓯᐊᓚᐅᖅᓯᒪᔪᖓ 
ᐱᖓᓱᐃᖅᓲᑎᓪᓗᐊᒥᒃ ᐸᓖᓯᐅᓂᕐᒥᑦ. ᑮᓇᐅᔭᓕᐅᓚᐅᖅᑐᖓ 3 ᑖᓚᒥᒃ 
ᐅᓪᓗᖅ ᐊᑕᐅᓯᕐᒧᑦ  ᑭᓯᐊᓂᓕ ᐊᑭᓕᖅᓱᖅᑕᐅᖃᑦᑕᖅᑐᖅ 1 ᑖᓚᒥᒃ 
ᐅᓪᓗᕐᒧᑦ,” ᔫᓯᐱᐅᑉ ᐅᖃᐅᑎᒑᖓ. ᑭᓯᐊᓂᓕ ᓅᑕᐅᖕᒪᑦ ᓄᓇᕕᓂᕐᒧᑦ, 
ᐊᖑᓇᓱᖃᑦᑕᕆᐊᖃᓕᒃᑲᓐᓂᓚᐅᖅᑐᖅ.

“ᐱᐅᓚᐅᖖᒋᑦᑐᐊᓗᒃ ᐊᖑᓇᓱᒃᑎᓪᓗᒍ ᐊᑖᑕᒐ ᐱᖃᑎᒋᖃᑦᑕᕆᐊᖃᖅᖢᒍ,” 
ᒫᑕ ᐃᖅᑲᐅᒪᔪᖅ. “ᕿᑳᓗᖃᑦᑕᕆᐊᖃᓚᐅᖅᑐᖓ ᐱᓱᒃᖢᖓ ᑲᐃᕙᖦᖢᖓ 
ᐊᑖᑕᒐ ᐅᑕᖅᑭᐅᖅᑎᓪᓗᒍ ᓇᑦᑎᕐᓂᒃ ᐊᒡᓗᒃᑯᑦ. ᐊᔪᕐᓇᖖᒋᑦᑐᑯᓘᖖᒋᒻᒪᑦ 
ᐊᖒᕆᐊᒃᓴᖅ ᓯᓚᒥ ᓲᕐᓗ ᐊᖑᑏ ᑕᐃᒪᐃᒍᓐᓇᓲᖑᒻᒪᑕ. ᐲᔭᕈᓐᓇᓚᐅᖖᒋᑕᒃᑲ 
ᐅᖅᑯᒃᓴᐅᑎᒃᑲ ᓯᓚᓪᓖᑦ ᖁᐊᕐᓇᖅᑐᐊᓗᖕᒥ ᐊᖒᕆᐊᖃᓕᕌᖓᒪ! ᐊᑖᑕᒪ 
ᐃᑲᔪᖃᑦᑕᕆᐊᖃᓚᐅᕌᖓ,” ᒫᑕ ᐅᖃᓚᐅᖅᑐᖅ ᑕᐃᒪᐃᓚᐅᖅᑐᕉᖅ 
ᐊᕐᕌᒍᖃᖅᖢᓂ 7ᒥᑦ ᑎᑭᖦᖢᒍ 12-ᓄᑦ, ᐊᖑᓇᓱᖃᑎᒋᖃᑦᑕᓚᐅᖅᑕᖓ 
ᓂᒡᓚᓱᖕᓂᖓ 40 ᓯᐅᓪᓯᐊᔅᒥᒃ ᓂᒡᓚᓱᖕᓂᖃᖅᑎᓪᓗᒍ ᑎᑭᖦᖢᒍ 60 
ᓯᐅᓪᓯᐊᔅ ᓂᒡᓚᓱᖕᓂᖓ ᓯᓚᐅᑉ ᑕᐅᕕᒡᔪᐊᕐᒥ, ᐅᓪᓗᖃᕋᓂ ᓂᕿᑕᖃᕋᓂᓗ, 
ᐅᓪᓗᒐᓴᖕᓂᒃ. “ᐃᕐᓂᑐᐊᕆᓚᐅᕐᒪᖓ ᑎᑭᐅᑎᓪᓗᒍ ᐊᓂᒐ ᔭᐃᒥ ᐊᕐᕌᒍᖏᑦ 
ᓈᒻᒪᒃᓯᖕᒪᑕ ᒪᓕᑲᑕᒍᓐᓇᖅᓯᖕᒪᑦ ᒪᓕᑲᑕᖔᖃᑦᑕᓕᓚᐅᖅᑐᖅ.” ᒫᑕ ᐅᖃᖅᑐᖅ.

ᔫᓯᐱ, ᓲᕐᓗ ᑕᐃᒃᑯᐊ ᓅᑕᐅᓚᐅᖅᑐᑎᑐᑦ 1953-ᒥ, 
ᐅᑎᕋᓱᖃᑦᑕᓚᐅᕐᒥᔫᒐᓗᐊᖅ ᐊᖏᕐᕋᕐᒥᓄᑦ ᑭᓯᐊᓂ ᑕᐃᒪᐃᓚᐅᖖᒋᑦᑐᖅ. 

“ᔪᓯᐱ ᕙᓕᐊᕆᑎ ᖃᐃᓚᐅᖅᓯᒪᔪᖅ ᐅᕙᓐᓄᑦ ᑭᖑᓂᐊᒍᑦ ᐊᖏᖅᑕᐅᖏᓐᓇᒥ 
ᑐᒃᓯᕌᖓᓂᒃ ᓄᒃᑎᕈᒪᓪᓗᓂ ᐃᓄᔾᔪᐊᕐᒧᑦ ᐅᐱᕐᖔᖓᓂ 1962. 
ᖁᕝᕕᐅᓚᐅᖅᓯᒪᔪᖅ ᐅᖃᓚᒃᖢᓂ,” ᐊᖓᔪᒐ ᓵᒧᐃᓕ ᐃᖅᑲᐅᒪᔪᖅ. ᔫᓯᐱ 
ᐅᖃᐅᓯᖃᕋᒥ ᐃᓄᔾᔪᐊᕐᒥᒃ ᐅᖃᐅᓯᕆᔭᑐᐊᕆᓚᐅᖅᓯᒪᔭᖏᑦ ᐱᐅᔪᐃᑦ 
ᑭᓯᐊᓂ. ᐅᓂᒃᑳᖅᑐᓂ ᑲᔾᔮᕈᓱᒃᑐᓂ ᖃᓄᑎᒋ ᐱᐅᔫᑎᒋᖅᑰᓕᕐᒪᖔᑦ 
ᐃᓄᔾᔪᐊᕐᒥ ᑕᖅᑭᖏᓐᓂ ᐊᐃᕐᕆᓕᐅᑉ, ᒪᐃ, ᔫᓂ, ᔪᓚᐃ, ᐋᒐᓯᓗ 
ᐊᓂᒍᖅᐸᓪᓕᐊᓕᕐᒪᑕ ᐊᐅᔪᐃᑦᑐᕐᒥ. ᖃᓄᑎᒋ ᐊᔾᔨᒌᖖᒋᑎᒋᒪᖔᑕ ᐊᑐᓂ 
ᑕᖅᑮᑦ ᖃᓄᐃᑦᑑᓕᕐᒪᖔᑦ ᕿᒪᒃᓯᒪᔭᖓᓂ ᐊᖏᕐᕋᖓᓂ, ᐅᖃᖅᖢᓂ 
ᓂᕐᓖᑦ ᑎᑭᕋᓕᕋᔭᖅᐳᑦ,  ᐅᖃᐅᓯᕆᕙᓪᓕᐊᓪᓗᓂᒋᓪᓗ ᐊᔾᔨᒌᖖᒋᑦᑐᑦ 
ᑎᖕᒥᐊᑦ ᑎᑭᕋᓕᕋᔭᖅᑐᑦ ᓄᓇᒥ ᐅᐱᕐᖓᓵᒃᑯᑦ. ᐅᔾᔨᕐᓇᖅᑐᒥᒃ ᐃᓄᔾᔪᐊᒧᑦ 
ᐅᑎᖅᓯᓚᐅᖅᑐᖅ. ᐃᓅᓪᓗᓂ ᓱᓕ ᑕᑯᒃᑲᓐᓂᓚᐅᖖᒋᓛ.

* * *

ᐅᖃᐅᔾᔨᓚᐅᕐᓂᖏᑦ ᒐᕙᒪᒃᑯᑦ ᐅᕙᑎᓐᓄᑦ ᖃᓄᐃᑦᑑᓂᐊᕐᒪᖔᑦ 
ᖁᑦᑎᒃᑐᕐᒥ−ᐃᒪᐃᑦᑑᓂᐊᕐᓂᕋᖅᖢᒍ “ᓄᓇ ᑭᓱᑐᐃᓇᓕᐊᓗᒃ,” ᐃᓅᓯᕗᑦ 
ᐱᐅᓂᖅᓴᐅᓂᐊᓕᖅᑐᖅ, ᑕᐃᒪᐃᖖᒋᑉᐸᓪᓗ, ᐅᑎᕈᓐᓇᖅᑐᒍᑦ ᐊᖏᕐᕋᑦᑎᓐᓄᑦ−
ᓱᓕᖖᒋᑦᑐᐃᓐᓈᓘᓚᐅᖅᐳᑦ. ᑭᓯᐊᓂ ᐅᖃᐅᔾᔨᓂᑐᐊᕆᖖᒋᑕᖏᑦ 
ᓱᓕᙱᑦᑐᑑᓚᐅᖖᒋᓚᑦ; ᑎᑎᕋᖅᑕᖏᑦᑕᐅᖅ ᑕᐃᒪᐃᓚᐅᕆᕗᑦ. ᑎᑎᕋᖅᑕᐅᔪᑦ 
ᐸᓖᓯᒃᑯᑦ ᐱᕙᓪᓕᐊᔪᖖᒋᓐᓂ ᑎᑎᕋᖅᓯᒪᓚᐅᖅᑐᑦ ᐸᓖᓯᒃᑯᑦ ᑕᖅᑮᑦ ᐱᖓᓱᑦ 
ᑕᒫᑦ ᐱᕙᓪᓕᐊᔪᖏᑦ ᓇᓗᓇᐃᒃᑯᑕᓪᓚᑦᑖᖑᕗᖅ, ᑭᓯᐊᓂ ᐱᐅᓛᖑᓚᐅᖅᑐᖅ 
ᐆᒪᙶᖅᑐᖅ ᐸᓖᓰᑦ ᐊᖓᔪᖅᑳᖓᑕ ᐊᕐᕌᒍᑕᒫᑦ ᐅᓂᒃᑳᓕᐊᖓ 
ᐅᓂᒃᑳᖅᓯᒪᑦᑎᐊᖅᑐᖅ “ᐃᔅᑭᒨᑦ ᖃᓄᐃᓕᖓᓕᕐᒪᖔᑕ” ᑯᕇᒡ ᕼᐋᐸᒥ. 
ᖃᐅᔨᒪᓚᐅᖅᑐᖅ ᖃᓄᖅ ᑐᓴᖅᑕᐅᑎᑦᑎᓇᓱᒋᐊᒃᓴᖅ ᑐᒃᓯᕌᕆᔭᐅᔪᓂᒃ 
ᐅᑎᕈᒪᔪᓄᑦ ᒥᑦᑎᒪᑕᓕᖕᒧᑦ ᐃᓄᔾᔪᐊᕐᒧᓪᓗ ᓲᕐᓗ ᐱᒻᒪᕆᐅᑎᑕᐅᖖᒋᑦᑐᖅ, 
ᓲᕐᓗ ᐊᖏᕐᕋᕈᒪᓪᓚᑦᑖᖖᒋᑦᑐᒍᑦ. ᐊᕐᕌᒍᑕᒫᑦ ᐅᓂᒃᑳᖓ 1955-ᒥ, 
ᑎᑎᕋᖅᑐᖅ, “ᓇᓗᓇᐃᖅᓯᓪᓚᕆᒃᓯᒪᖖᒋᑦᑐᑦ ᓄᓇᖃᖅᑳᖅᓯᒪᔪᑦ ᐃᓚᖏᓐᓂᑦ 
ᐅᑎᕈᒪᓂᕐᒥᓄᑦ ᐊᖏᕐᕋᓪᓚᑦᑖᕐᒥᓄᑦ.” 1956-ᖑᑎᓪᓗᒍ, ᐅᓂᑳᖅᑐᖅ:

ᓄᓇᖃᖅᑳᖅᓯᒪᔪᑦ ᐅᖃᖅᓯᒪᓪᓚᕆᖖᒋᑦᑐᑦ ᐅᑎᕈᒪᓂᕐᒥᓂᒃ                                                        
ᐊᖏᕐᕋᕕᓂᕐᒥᓄᑦ. ᐅᑭᐊᒃᓵᖅ ᐊᑕᐅᓯᖅ ᓄᓇᖃᖅᑳᖅᓯᒪᔪᖅ ᐱᔪᒪᓚᐅᖅᑐᖅ
ᐅᑎᕈᒪᓪᓗᓂ ᒥᑦᑎᒪᑕᓕᖕᒧᑦ. ᑭᓯᐊᓂ, ᐱᔾᔪᑎᒋᓪᓗᒍ ᑐᐊᕕᕐᓇᖅᑐᒥᒃ                                  
ᖃᓄᐃᑦᑐᒦᓐᓂᖓᓄᑦ ᑭᖑᓕᖅᐹᕐᒥ ᐅᒥᐊᖃᕐᓇᖅᑎᒡᓗᒍ, ᐊᑐᒐᒃᓴᐅᖖᒋᒻᒪᑦ. 
ᑖᓐᓇ ᓄᓇᖃᖅᑳᖅᓯᒪᔪᖅ ᐅᓪᓗᒥᒧᑦ ᑎᑭᖦᖢᒍ ᐅᖃᓚᐅᖖᒋᓚᖅ 

ᐊᓄᓪᓚᒃᓰᕕᒃ ᕿᑭᖅᑕᖅ ᐊᓄᓪᓚᒃᓰᕕᒃ ᕿᑭᖅᑕᖅ

ᓇᓗᓇᐃᖅᓯᒪᓪᓚᕆᒃᑐᒥᒃ ᐱᔾᔪᑎᓕᖕᒥᒃ
ᖃᐃᓂᐊᕐᒪᖔᕐᒥ ᓯᕗᓂᐊᓂ. ᐃᔅᑭᒨᖑᔪᑦ ᐃᓄᐃᑦ ᐃᓚᒌᑦ ᐊᕐᓇᑲᓪᓚᒃ 
ᐅᔾᔨᕐᓇᖅᑑᖅᔭᖅᐳᖅ
ᐃᓱᒪᓕᐅᖅᓯᒪᓂᖓ ᐊᑕᖏᖃᑦᑕᖖᒋᓚᖅ ᐅᑎᕈᒪᓂᖓ ᒥᑦᑎᒪᑕᓕᖕᒧᑦ ᐃᑲᔪᕆᐊᕐᓗᓂ
ᐃᓐᓇᐅᓕᖅᑑᖕᓂᒃ ᐊᖓᔪᖅᑳᕐᒥᓂᒃ, ᑭᓯᐊᓂ ᐅᖃᖅᓯᒪᖖᒋᓚᖅ ᓇᓗᓇᐃᖅᓯᒪᔪᒥᒃ.
ᓇᓗᓇᖖᒋᑦᑎᐊᖅᖢᑎᒃ ᑐᒃᓯᕋᖅᐸᑕ, ᖃᐅᔨᑎᑦᓯᓗᑎᒃ ᓯᕗᒧᐊᒃᑎᑕᐅᓂᐊᖅᐳᑦ
ᕿᓚᒻᒥᐅᓂᖅᐹᒃᑯᑦ.
                                          

ᑯᕇᒡ ᕼᐋᐸᒦᓐᓂᓕᒫᖏᑦ ᖃᓄᐃᑦᑑᓂᖓᑕ ᐅᓂᒃᑳᖏᑦ 1953-ᒥᑦ 1961-
ᒧᑦ, ᑎᑎᕋᖅᑎᑦ ᑎᑎᕋᓯᑲᐅᑎᒋᖃᑦᑕᖅᑐᑦ ᐅᖃᖅᓯᒪᔪᓂᑦ ᖃᓄᑎᒋ ᑭᓱᓕᒫᑦ 
ᖃᓄᐃᖖᒋᑦᓯᐊᓚᐅᕐᒪᖔᑕ. ᐅᖃᖃᑦᑕᓚᐅᖅᑐᑦ ᖃᓄᖅ ᑐᒃᓯᕋᕐᓂᐅᔪᑦ 
ᓄᒃᑎᕈᒪᓪᓗᑎᒃ ᓴᖅᑭᓚᐅᖖᒋᓚᑦ ᖃᓄᐃᑦᑐᒦᓐᓂᖓ ᐊᓯᔾᔨᕐᒪᑦ ᐅᕝᕙᓘᓐᓃᑦ 
ᐱᔾᔪᑎᒋᓪᓗᒍ ᓅᑕᐅᓂᑯᑦ ᐅᖃᓪᓚᒡᕕᐅᒐᒥᒃ ᐊᐅᓪᓚᕈᒪᔪᓐᓃᖃᑦᑕᖅᑐᑦ. 
ᑐᑭᓯᓇᖅᑐᖅ ᐊᐅᓪᓚᖅᑎᑕᐅᓚᐅᖅᑐᒍᑦ ᓄᓇᕕᓂᐅᑉ ᓄᕗᐊᓄᑦ 
ᐅᑎᖅᑎᑕᐅᓛᕐᓂᐊᖅᓯᒪᓇᑕ ᓇᑭᖖᒑᕐᕕᒋᔭᑎᓐᓄᑦ. ᐃᒪᐃᑦᑐᕕᓂᖅ 
ᓰᑏ ᕼᐊᐅᓘᓐᓃᑦ ᓄᖅᑲᓚᐅᖖᒋᓚᖅ ᐃᓄᔾᔪᐊᕐᒧᑦ ᐅᑎᖅᐸᓪᓕᐊᓕᕋᒥ 
ᓂᒋᕐᒧᑦ. ᓅᑕᐅᓂᑯᑦ ᑕᐃᔭᐅᔾᔪᓯᖃᖅᑐᑦ “ᖁᑦᑎᒃᑐᕐᒧᑦ ᓅᑕᐅᓂᑯᐃᑦ,” 
ᓈᒻᒪᓈᖅᖢᓂᓗ ᑕᐃᔭᐅᔾᔪᓯᖓᑦ. ᑐᑭᓯᓇᖅᑐᖅ ᐊᓄᓚᒃᓯᐊᖑᓚᐅᖅᑐᒍᑦ 
ᓇᖕᒥᓂᖅ ᐊᒡᒍᖅᑐᖅᓯᒪᔪᐊᓗᖕᓂᒃ ᓄᓇᑦᑎᓐᓂ, ᐊᐅᓱᐃᑦᑑᓪᓗ ᕿᑭᖅᑕᖓ 
ᐊᓄᓪᓚᒃᓯᕐᕕᒋᓪᓗᑎᒍᑦ.

1959-ᒥ, ᐃᓚᐃᔾᔭ ᑐᒃᓯᕋᓚᐅᖅᑐᖅ ᕿᒪᒍᒪᓪᓗᓂᐅᒃ ᓄᓇᕕᓂᖅ. 
ᓄᒃᑎᕈᒪᓚᐅᖅᑐᖅ ᖃᐅᓱᐃᑦᑐᒧᑦ, ᓵᒧᐃᓕᐅᑉ ᐅᐸᒃᓯᒪᔭᖓᓄᑦ ᐃᓱᒪᓕᐅᑎᓪᓗᒍ, 
ᓂᕆᐅᒃᖢᓂ ᑕᐃᑲᓂ ᓄᓕᐊᒃᓴᕐᒥᓂᒃ ᓇᓂᓯᓂᐊᕋᓱᒋᓪᓗᓂ. ᐸᓖᓯᒃᑯᑦ 
ᑎᑎᕋᖅᓯᒪᔪᖁᑎᖓ ᑐᒃᓯᕌᖓ ᐃᒪᐃᓕᖓᓚᐅᖅᑐᖅ: 

 
ᐊᑕᐅᓯᑐᐊᕐᒥᒃ ᐊᖑᑎᒥᒃ ᓇᓗᓇᐃᖅᓯᓯᒪᔪᖃᖅᑐᖅ ᐃᒪᐃᑦᑐᒪᔪᒥᒃ 
ᓄᒃᑎᕈᒪᔪᖅ ᒫᖖᒐᑦ ᑖᓐᓇᓗ ᐅᓇᐅᔪᖅ ᐃᓗᐃᔾᔭ E9-912, 
ᐱᖃᑎᒋᓗᒋᑦ ᓄᓕᐊᖓ ᐊᓈᓇᖓᓗ. ᑖᓐᓇ ᓄᓇᖃᖅᑳᖅᓯᒪᔪᖅ ᓄᒃᑎᕈᒪᔪᖅ                                        
ᖃᐅᓱᐃᑦᑐᕐᒧᑦ ᐱᔾᔪᑎᑐᐊᖓᓗ ᐅᖃᐅᓯᕆᓯᒪᔭᖓ ᓄᒃᑎᕈᒪᖕᒪᑦ
ᐱᖃᑎᖃᕈᒪᓪᓗᓂ ᓄᑲᕐᒥᓂᒃ ᓵᒧᐃᓕ E9-913ᖑᔪᖅ, 
ᑕᐃᓐᓇ ᑕᐅᕗᖖᒐᓚᐅᖅᑐᖅ ᐊᕐᕌᓂ ᓄᓕᐊᒃᓴᖅᓯᐅᕆᐊᖅᖢᓂ. ᑎᑎᕋᖅᑎ
ᐅᖃᖃᑎᖃᓚᐅᖅᑐᖅ ᐸᓖᓯ ᔨᓐᑭᓐᒥᒃ ᖃᐅᓱᐃᑦᑑᑉ ᐸᓖᓯᖃᕐᕕᖓᓃᑦᑐᕐᒥᒃ
ᓈᓚᐅᑎᒃᑯᑦ ᖃᐅᔨᑎᑦᓯᓚᐅᖅᑐᕐᓗ ᓵᒧᐃᓕ ᐊᐅᓪᓚᓛᖅᑐᖅ

ᖃᐅᓱᐃᑦᑐᕐᒥᑦ ᐅᐱᕐᖓᒃᓵᒃᑯᑦ ᓈᒻᒪᒃᑲᔭᖖᒋᓚᕐᓗ
ᐃᓚᐃᔾᔭᓗ ᐃᓚᖏᓪᓗ ᓄᒃᑎᖅᐸᑕ. ᐃᓚᐃᔾᔭ ᒫᓐᓇᕋᑖᖅ
ᐊᖏᕈᑎᑖᓚᐅᖅᑐᖅ ᐊᑐᖅᑐᐊᕈᒪᓪᓗᓂ ᐃᖅᑲᓇᐃᔭᕐᕕᑦᑎᓐᓂ ᓄᑖᒧᑦ ᐃᒡᓗᒧᑦ.
ᒫᓐᓇ ᐃᒡᓗ ᓴᓇᔭᐅᕙᓪᓕᐊᖕᒪᑦ, ᐅᔾᔨᕈᓱᒋᐊᓕᒃ
ᐊᑭᓕᖅᓱᕆᐊᓕᖏᑦ ᐊᑭᓕᒃᓴᖓᓄᑦ ᐃᓱᒪᓚᐅᖏᓐᓂᖓᓂ
ᓄᒃᑎᕐᓂᕐᒥᒃ. ᓵᒧᐃᓕ ᐊᑲᐅᖖᒋᓕᐅᕈᑕᐅᖅᑰᔨᖕᒪᑦ ᑕᒪᑐᒧᖓ ᐊᑲᐅᖖᒋᓕᐅᕈᑎᒧᑦ,
ᖃᐅᓱᐃᑦᑐᓕᐊᕐᒪᑦ ᐊᕐᕌᓂ ᑐᑭᓯᓇᓚᐅᖅᑐᖅ
ᓄᓕᐊᒃᓴᖓᓂᒃ ᐊᑐᐃᓇᐅᔪᖅᑕᖃᕐᒪᖔᑦ
ᐅᑎᕋᔭᕐᒪᓪᓗ ᐊᐅᓱᐃᑦᑐᒧᑦ ᐊᐅᔭᖅᐸᑦ ᐅᕝᕙᓘᓐᓃᑦ
ᐅᐱᕐᖓᒃᓵᖑᓂᐊᖅᑐᒥ. ᐅᔾᔨᕐᓇᖅᑑᔮᖅᑐᖅ ᓵᒧᐃᓕ ᓄᓕᐊᖃᖖᒋᑦᑐᖅ
ᐅᕝᕙᓘᓐᓃᑦ ᓄᓕᐊᒃᓴᖃᖅᑑᔮᖖᒋᑦᑐᖅ, ᑭᓯᐊᓂ ᐊᓈᓇᖓ ᐊᖓᔪᖓᓗ
ᑎᑭᖁᔭᖏᑦ ᐃᓅᖃᑎᒋᓂᐊᕐᒪᒋᑦ ᖃᐅᓱᐃᑦᑐᕐᒥ. ᑎᑎᕋᖅᑎ
ᑕᒪᑐᒥᖓ ᐊᑭᕋᖅᑐᖅᑐᖅ ᖃᐅᔨᒪᔭᐅᒻᒪᑦ ᐊᓯᖏᑦ
ᓄᓇᖓᑕ ᒥᒃᓵᓃᑦᑐᑦ ᐃᓅᔪᒪᓕᕐᓂᐊᕐᒪᑕ ᖃᐅᓱᐃᑦᑐᕐᒥᑦᑕᐅᖅ, ᐊᑕᐅᓯᕐᓗ
ᓄᒃᑎᖅᐸᑦ ᐊᓯᖏᑦ ᒪᓕᒃᓴᕐᓂᐊᖅᑐᑦ.

ᐃᓚᐃᔾᔭᐅᑉ ᑐᒃᓯᕌᖓ ᐊᖏᖅᑕᐅᖖᒋᑐᐃᓐᓇᓚᐅᖖᒋᓚᖅ, ᐅᖃᐅᓯᐅᔪᖅ 
ᐊᖓᔪᒐ ᐊᑭᓕᖅᓱᐃᔭᕆᐊᓕᒃ ᐊᑭᓕᒃᓴᕐᒥᓂᒃ ᐊᖏᕈᑎᒋᔭᖓᓂᒃ ᐃᒡᓗᒧᑦ 
ᓱᓕᖏᑦᑐᖅ. ᐃᓚᐃᔾᔭ ᐅᕙᓐᓄ ᐅᖃᓚᐅᖅᑐᖅ, “ᓴᐃᒪᓐ ᐊᒃᐸᓕᐊᐱᒃ, ᓂᖓᐅᒐ 
ᐸᐅᓗᓯ ᕿᓕᖅᑎ,  ᐅᕙᖓᓗ ᐊᑭᓖᓚᐅᖅᑐᒍᑦ ᐃᒡᓗᑦᑎᓐᓄᑦ ᑭᓇᐅᔭᓪᓚᕆᖕᒧᑦ 
ᐊᑕᖏᖅᖢᒋᓪᓗ ᐊᑭᓕᓚᐅᖅᑕᕗᑦ ᐊᑕᐅᓯᐊᖅᖢᒍ ᐊᑭᓕᕋᑦᑎᒍᑦ. ᐊᓯᖏᑦ 
ᐊᑭᓕᒃᓵᖅᑖᖅᖢᑎᒃ ᐃᓚᖓᓂᒃ ᐊᑭᓕᖅᓱᐃᕙᓪᓕᐊᓚᐅᖅᑐᑦ. ᐱᖓᓱᑎᒍᑦ 
ᑮᓇᐅᔭᕗᑦ ᓈᒻᒪᓚᐅᕐᒪᑕ ᑮᓇᐅᔭᒃᑯᕕᑦᑎᓐᓂ ᓂᐅᕕᕐᕕᖕᒥ.”

ᑖᓐᓇ ᐅᓂᒃᑳᖅ, ᓲᕐᓗ ᐅᓄᖅᑐᑦ ᐊᒥᓱᑦ ᐊᓯᖏᑦ, ᐃᓗᓕᖃᕐᒥᔪᖅ 
ᓴᖅᑭᑎᑦᓯᓪᓚᕆᒃᑐᖅ ᖃᓄᐃᑦᑐᓪᓚᕆᐅᓚᐅᕐᒪᖔᑕ ᒐᕙᒪᒃᑯᑦ ᐃᒃᐱᖕᓂᐊᓂᕐᓂᒃ 
ᐃᒃᐱᒍᓱᖖᒋᓐᓂᖏᓐᓂ ᐃᓄᖕᓂᒃ: ᐅᖃᐅᓯᖃᖅᑐᑦ ᐊᖓᔪᖅᑳᓂᒃ 1959-ᒥ 
ᐅᓂᒃᑳᖓᓂ ᑎᑎᕋᖅᓯᒪᔪᑦ “ᐃᓚᐃᔾᔭ E9-912” ᐊᒻᒪᓗ “ᓴᒧᐃᓕ E9-913.” 
ᒐᕙᒪᒃᑯᑦ ᐅᓪᓗᒥ ᐅᔾᔨᕈᓱᒃᓯᒪᓕᖅᑐᑦ ᐃᓄᐃᑦ ᐊᑐᖃᑦᑕᓲᑦ ᐊᑕᐅᓯᕐᒥᒃ 
ᐊᑎᖏᓐᓂᒃ ᓇᓗᓇᐃᕋᓱᓕᕌᖓᒥᒃ ᑭᓇᐅᓂᕐᒥᓂᒃ ᑲᑎᕋᑖᖅᑕᖏᓐᓂᒃ, 
ᐋᖅᑭᒃᓯᒪᓂᖓ ᐊᒃᑐᐊᓂᖃᓚᐅᖖᒋᓚᑦ ᐃᒪᐃᑦᑐᕈᔪᖕᓄᑦ ᐃᓅᕙᓪᓕᐊᓂᕐᓄᑦ 
ᑐᖁᓂᕐᒧᓪᓗ ᐸᐃᑉᐹᖏᓐᓂᒃ ᐅᕝᕙᓘᓐᓃᑦ ᐃᓄᓯᖏᓐᓄᑦ ᐋᓐᓂᐊᖃᕐᓂᖏᑕ 
ᑎᑎᕋᖅᓯᒪᔪᖁᑎᖏᓐᓄᑦ.

ᑲᓇᑕᒥᐅᑦ ᐅᑭᐅᖅᑕᖅᑐᖓ ᐊᕕᒃᓯᒪᓚᐅᖅᐳᖅ ᒪᕐᕈᐃᓕᖅᑲᖓᓪᓗᓂ, 

ᐊᓄᓪᓚᒃᓰᕕᒃ ᕿᑭᖅᑕᖅ ᐊᓄᓪᓚᒃᓰᕕᒃ ᕿᑭᖅᑕᖅ

ᐱᖓᖕᓇᖅ ᑲᓇᖕᓇᕐᓗ. ᐃᓄᐃᑦ ᐱᖓᓐᓇᕐᒥᐅᑦ ᐅᔾᔨᕐᓇᑦᑎᐊᖅᑐᒥᒃ 
ᐅᖃᐅᓯᖃᓚᐅᖅᐳᑦ ᐊᔾᔨᒋᓇᓂᐅᒃ ᑕᐃᒃᑯᓇᖖᒐᑦ ᑲᓇᖕᓇᕐᒥᐅᑕᓂᒃ. 
ᑲᓇᖕᓇᕐᒥᐅᑦ ᐃᓄᖏᑦ ᑕᐃᓯᓚᐅᖅᐳᑦ ᑕᐃᒃᑯᓂᖓ ᐅᐊᓕᓂᕐᒥᐅᑦ, “ᐃᓄᐃᑦ 
ᐅᐊᓕᓂᕐᒥᖔᑦᑐᑦ.” ᑕᒪᓐᓇ ᑐᑭᖃᕋᔪᓚᐅᖅᐳᖅ ᐃᖃᓗᒃᑑᑦᑎᐊᕐᒥᐅᑦ 
ᐱᖓᓐᓇᕐᒥ−ᑲᓇᓐᓇᕐᒥᐅᑦ ᐃᓄᐃᑦ ᓄᓇᖓᓐᓂ ᐃᓚᐅᖕᒥᔪᑦ ᑭᕙᓪᓕᖅ, 
ᓄᓇᕕᒃ, ᕿᑭᖅᑕᓂᒥᐅᖅᐸᓰᓪᓗ. ᑕᒪᓐᓇ ᐊᕕᒃᓯᒪᓂᖅ ᓴᖅᑭᔮᕐᒥᔪᖅ 
ᓂᕕᖓᑖᓄᑦ “E−ᓈᓴᐅᑎᓄᑦ” ᑐᓂᔭᐅᓯᒪᓚᐅᖅᑐᑦ ᐃᓚᓐᓅᕙᖓ. E1-ᖑᔪᑦ 
ᖃᒪᓂᑦᑐᐊᖅᐸᓯᖕᒨᖓᓚᐅᖅᑐᑦ, E2 ᑭᕙᓕᕐᒧᑦ, E4 ᑕᓪᓗᕈᑎᒧᑦ ᑎᕙᓐ 
ᕿᑭᖅᑕᖓᓄᑦ, E5 ᖁᑦᑎᒃᑐᕐᒧᓪᓗ, ᐃᓚᐅᓪᓗᓂ ᒥᑦᑎᒪᑕᓕᖕᒥᐅᕈᔪᖕᓄᑦ 
ᐃᒃᐱᐊᕐᔪᖕᒥᐅᓄᓪᓗ. E5 ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ E6, ᐸᖕᓂᖅᑐᕐᓗ. 
E7ᒃᑯᑦ ᑭᖖᒐᐃᑦ, E8 ᐅᖓᕙᕐᒥᐅᑦ ᖃᓂᒋᔮᓃᑦᑐᓪᓗ E8 ᑲᓇᖕᓇᖅᐸᓯᖓᑕᓗ 
ᑕᓯᐅᔭᕐᔪᐊᑉ ᐃᓄᖏᑦ, ᓲᕐᓗ ᐃᓄᔾᔪᐊᕐᒥᐅᑦ. ᐅᓇᐅᓚᐅᖅᑐᖓ ᓕᐊᕆ 
E9-1905-ᖑᓪᓗᖓ. ᐃᒻᒪᖃ 1905-ᒋᔭᐅᓚᐅᖅᑐᖓ ᐃᓅᓪᓗᖓ 
ᐃᓅᔪᖓ ᓄᓇᖅᐸᓯᐊᓂ 9-ᒦᑦᑐᑦ. ᑭᓯᐊᓂ 1972-ᒥ ᒪᓕᒐᖅᑎᒍᑦ 
ᐃᓕᓴᕆᐅᒪᔭᐅᓕᓚᐅᖅᑐᖓ ᓕᐊᕆ ᐊᐅᓪᓚᓘᒋᐊᖅ.

* * *

ᓵᒧᐃᓕ ᐃᓱᒪᓕᐅᖅᓯᒪᓕᕐᒪᑦ ᐅᑎᕈᒪᓪᓗᓂ ᐃᓄᔾᔪᐊᕐᒧᑦ 1978-ᒥ ᑭᖑᓂᐊᒍᑦ 
ᐊᓈᓇᒪ ᐃᓅᔪᓂᕐᓂᖓᑕ, ᓲᕐᓗ ᐃᓄᐃᑦ ᓯᕗᓂᖓᓂ ᐊᐅᓱᐃᑦᑐᕐᒥᑦ 
ᖃᐅᓱᐃᑦᑑᓪᓗ, ᐊᖏᖅᑕᐅᖖᒋᑦᓯᐊᒻᒪᕆᓚᐅᖅᑐᖅ. ᐃᖅᑲᓇᐃᔭᓚᐅᕐᒪᑦ 
ᐊᕕᒃᑐᖅᓯᒪᔪᑦ ᒐᕙᒪᒃᑯᖏᓐᓄᑦ ᑕᐃᒪᖖᒐᓂᑦ 1962-ᒥᓂᑦ, ᑕᐃᒪᐃᒻᒪᑦ 
ᐊᑐᓚᐅᖅᑕᖓ ᓄᖅᑲᖓᔪᓐᓇᐅᑎᖓ ᐊᑭᓕᖅᑕᐅᔾᔪᑎᒋᖃᑦᑕᖅᑕᖓ 
ᐊᐅᓪᓚᕐᓗᓂ ᐊᐅᓱᐃᑦᑐᕐᒥᑦ. ᓯᕗᓂᐊᓂ, ᐊᕐᓇᑲᓪᓚᒃ ᑖᓐᓇᑑᓚᐅᖅᑐᖅ 
ᐃᑲᔪᖅᑕᐅᔪᓐᓇᖅᑐᑑᓪᓗᓂ ᐅᑎᖅᑎᓪᓗᒍ ᐊᖏᕐᕋᒥᓄᑦ. ᓂᖏᐅᖓ 
ᑐᒃᓯᕋᐃᓐᓇᓚᐅᕐᒪᑦ ᐊᐅᓪᓚᕈᒪᓪᓗᓂ ᐊᖏᕐᕋᒥᓄᑦ ᓵᓚᒃᓴᖅᖢᓂ 
ᓵᓚᒋᓪᓗᓂᐅᒃ ᐸᓖᓯᐅᑉ ᐊᖏᖖᒋᓐᓂᖓ. ᐅᖃᓚᐅᖅᑐᖅ ᐸᓖᓯᒎᖅ 
ᖁᕕᐊᓱᖖᒋᓐᓂᖅᐸᐅᓚᐅᖅᑐᖅ, ᑭᓯᐊᓂ ᖃᓄᐃᓕᐅᓚᐅᖖᒋᓚᖅ 
ᓄᖅᑲᑎᑦᑐᓇᓚᐅᖖᒋᑕᖓ. ᖃᓄᐃᒻᒪᑦ? ᐱᔾᔪᑎᒋᓪᓗᒍ ᐸᓖᓯ ᒋᓕᓐ 
ᐊᖓᔪᖅᑳᖑᓂᖅᓴᖅ ᖃᐅᔨᒪᑦᑎᐊᓚᐅᖅᑐᖅ ᑲᓇᑕᒥᐅᓕᒫᑦ ᐱᔪᓐᓇᐅᑎᖃᖅᑐᑦ 
ᐃᓅᕕᒋᔪᒪᔭᕐᒥᓂᒃ ᐃᓅᔪᓐᓇᖅᑐᑦ − ᑕᒪᓐᓇ ᑐᑭᓕᒃ ᖃᐅᔨᒪᓚᐅᕈᑦᑕ 
ᐱᔪᓐᓇᐅᑎᑦᑎᓐᓂᒃ ᑲᓇᑕᒥᐅᑕᐅᓂᕐᒥᒃ, ᐅᑎᕈᓇᓚᐅᖅᑐᒍᑦᑕᐅᖅ! 

ᑲᔪᓯᒋᐊᓕᕋᑦᑕ ᖃᐅᔨᓇᓱᒃᖢᑕ ᓅᑕᐅᓂᖅ ᐱᔾᔪᑎᒋᓪᓗᒍ, ᐊᒃᓱᕈᕐᓂᖏᑦ 
ᓯᕗᓂᐊᓂ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ ᐅᒃᐱᕐᓇᕈᓐᓃᖅᑎᑦᓯᓇᓱᒃᖢᑎᒃ 

ᐅᖃᐅᓯᕆᔭᑦᑎᓐᓂᒃ ᐊᑯᓂᐅᓚᐅᖅᐳᑦ ᐊᒻᒪᓗ ᐃᕿᐊᓇᖅᑎᑦᓯᓯᓪᓗᑎᒃ. 
ᑕᐅᒪᙵᕐᓂ ᐅᔾᔨᕈᓱᓕᖅᓯᒪᔪᖓ ᖃᓄᑎᒋ ᒐᕙᒪᒃᑯᑦ ᐃᒃᐱᖕᓂᐊᒋᔭᖃᕐᒪᖔᑕ 
ᐃᓄᖕᓂᒃ 1950-ᖏᓐᓂᒃ. ᓯᕗᓕᖏᑕ ᖃᓄᐃᑦᑑᔾᔪᓯᖏᑦ 
ᓴᖅᑭᔮᓪᓗᐊᑕᓕᓚᐅᖅᑐᑦ ᓄᒃᑎᖅᑎᖅᑕᐅᓕᖅᑎᓪᓗᑕ. ᖁᔭᓕᓯᒪᕗᖓ 
ᑲᑐᔾᔨᖃᑎᒌᓂᒃ ᓲᕐᓗ ᐃᓄᐃ ᑕᐱᕇᑦ ᑲᓇᑕᒥ ᐊᓯᖏᓐᓂᒡᓗ ᐃᓄᖕᓂᒃ 
ᓄᓇᖃᖅᑳᖅᓯᒪᔪᓪᓗ ᑲᑐᔾᔨᖃᑎᒌᖏᓐᓂᒃ ᐅᕙᑦᑎᓐᓂᒃ ᐅᔾᔨᕈᓱᓕᖅᑎᑦᑎᓯᒪᔪᓂᒃ 
ᐱᔪᓐᓇᐅᑎᑦᑎᓐᓂᒃ ᑲᓇᑕᒥᐅᖑᓪᓗᑕ. 

ᐅᓄᖅᑐᑦ ᑎᑎᕋᕈᑎᒋᔭᒃᑲ ᒫᓐᓇᒧᑦ ᑎᑭᖦᖢᖑ ᐅᑯᓇᖖᒑᖅᓯᒪᔪᑦ 
ᐃᓄᔾᔪᐊᕐᒥᐅᑦ ᓄᐊᓯᒪᔭᒃᑲ ᐃᖅᑲᐅᒪᔭᒃᑲ−ᖃᐅᔨᒪᔭᒃᑲᓗ, ᑭᓯᐊᓂ 

ᓄᑕᕋᐅᓗᐊᓚᐅᕋᒪ ᐃᖅᑲᐅᒪᔭᒃᑲ ᐊᑕᖐᓂᕐᒥᒃ ᐅᓂᒃᑲᐅᓯᕆᔪᓐᓇᖖᒋᑕᒃᑲ. 
ᐃᖅᑲᐅᒪᔭᒃᑲ ᐱᕙᓪᓕᐊᓕᖅᑎᓪᓗᒋᑦ ᖃᓄᐃᓕᐅᕐᓃᑦ ᐃᓚᐃᓐᓇᖏᑦ 
ᐃᖅᑲᐅᒪᓪᓛᔭᒃᑲ, ᓲᕐᓗ ᓇᐃᑦᑐᑦ ᐅᖃᓕᒫᒐᕐᓂ ᐅᓂᒃᑳᖓ ᐊᖏᔪᐊᓘᑎᓪᓗᒍ. 
ᓲᕐᓗ, ᐃᖅᑲᐅᒪᔪᖓ ᐃᒫᖅᖢᖓ ᐋᔪᕋᕐᒧᑦ ᓯᑯᒥ ᐱᖖᒍᐊᖃᑎᖃᖅᖢᖓ 
ᐋᓕᒥᒡᓗ ᓴᓪᓗᕕᓂᕐᒥᒡᓗ. ᑭᓯᐊᓂ ᖃᐅᔨᓚᐅᖖᒋᑦᑐᖓ ᑭᖑᓂᐊᒍᑦ 
ᑭᓯᐊᓂ ᐃᑯᒪᐅᑦ ᐱᐅᓕᐊᕆᓐᓂᕌᖓ ᑕᐃᔅᓱᒪᓂ. ᐱᖑᕐᒦᑦᑐᕕᓂᖅ ᑕᐃᑲᓂ 
ᐊᕐᓇᐃᑦ ᕿᔪᒃᑕᖅᖢᑎᒃ ᐊᑖᑕᒐ ᑐᖅᖢᓚᖕᒪᑦ ᐃᑯᒪᒧᑦ ᐃᒫᕋᒪᒎᖅ. ᐅᕙᓐᓄᑦ 
ᐅᖃᓚᐅᖅᓯᒪᔪᖅ ᐃᑯᒪ ᐋᔪᕋᕐᒨᕋᒥᒎᖅ ᐊᒻᒧᑦ ᑕᑯᒋᐊᕋᒥ, ᐃᖅᑲᖓᓂ 
ᓇᓪᓚᖓᓚᐅᖅᓯᒪᔪᖓ, ᐃᒪᓃ ᐊᖅᑲᐅᒪᓪᓗᖓ, ᐅᐃᑕᔪᐊᓘᓪᓗᖓ. 
ᑎᓂᖖᒐᓚᐅᖅᓯᒪᔪᖅ, ᑕᐃᒪᐃᒻᒪᑦ ᐃᒪᖅ ᐃᒃᑲᓚᐅᖅᓯᒪᔪᖅ, ᑭᓯᐊᓂ 
ᐋᔪᕋᖅ ᐃᑎᓚᐅᖅᓯᒪᔪᖅ. ᐊᒃᓱᕈᕆᐊᖃᓚᐅᖅᓯᒪᔪᖅ ᐅᕙᓐᓂᒃ ᐱᓇᓱᒃᖢᓂ. 
ᖁᔭᓕᔪᖓ ᒎᑎᒥᒃ ᓴᐱᓕᓚᐅᖖᒋᒻᒪᑦ! ᐊᑭᓕᒃᓴᖃᖅᑐᖓ ᐃᓅᓯᓐᓂ 
ᐃᑯᒪᒧᑦ. ᖁᔭᓐᓇᒦᑦᑎᐊᓚᐅᖅᓯᒪᖖᒋᑕᕋ, ᐃᒃᐱᒍᓱᐃᓐᓇᐅᔭᖅᑐᖓ 
ᖁᔭᓐᓇᒦᑦᑎᐊᕆᐊᖃᓚᐅᖅᑕᕋ ᐊᔪᕐᓇᖖᒋᑎᓪᓗᒍ.

ᓄᑕᕋᐅᓪᓗᖓ, ᐅᔾᔨᕈᓱᓚᐅᖖᒋᑦᑐᖓ ᓂᕈᐊᖅᑕᐅᓯᒪᔪᑦ 
ᖃᓄᐃᓕᐅᕐᓂᖏᓐᓂᒃ ᐃᓚᒪ ᓅᑕᐅᓂᖏᑦ ᐱᓪᓗᒋᑦ, 

ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ

ᐊᒃᓱᕈᕐᓇᖅᑐᒃᑰᖃᑕᐅᓯᒪᒐᓗᐊᖅᖢᖓ ᐱᖃᑎᒋᓪᓗᒋᑦ. ᐅᕙᖓᓕ ᓇᖕᒥᓂᖅ 
ᐊᑲᐅᖖᒋᓕᐅᕈᑎᒃᑲ ᐱᓕᕆᐊᕆᔭᕆᐊᖃᓚᐅᕋᒃᑭᑦ. ᓄᓇ ᓅᕝᕕᒋᔭᕗᑦ 
ᑭᖑᓂᐊᒍᑦ ᐊᑖᑕᒐ ᑐᖁᓚᐅᖅᑎᓪᓗᒍ ᐃᓂᐅᓚᐅᖅᐳᖅ ᐃᖅᓯᓇᖅᖢᓂ 
ᑭᐱᖖᒍᓇᖅᖢᓂᓗ ᐅᕙᓐᓄᑦ. ᓱᓕ ᓯᕗᓕᕐᒥ ᓅᑕᐅᕕᒋᔭᑦᑎᓐᓃᑎᓪᓗᑕ, 
ᑐᓗᓚᐅᖅᓯᒪᔪᖓ ᐃᒃᑲᓗᒃᑐᒧᑦ ᑐᐱᐅᑉ ᓄᖃᕈᑎᖓᓄᑦ, ᓱᒃᑯᓯᒪᐃᓐᓇᓕᖅᑐᖅ 
ᑕᓕᖅᐱᖔᖅ ᐃᔨᒐ. ᑭᖑᓂᐊᒍᑦ ᓄᒃᑎᕋᑦᑕ, ᐋᓐᓂᓚᐅᖅᓯᒪᓂᕋ 
ᐋᓐᓂᐊᓕᖅᐸᓪᓕᐊᑐᐃᓐᓇᓕᓚᐅᖅᓯᒪᔪᖅ. ᐅᖃᐅᓯᕆᔪᓐᓇᖖᒋᑕᕋ ᖃᓄᑎᒋ 
ᐋᓐᓂᐊᓇᖅᑎᒋᓚᐅᕐᒪᖔᑦ! ᐊᒃᓴᑳᖃᑦᑕᓚᐅᖅᑐᖓ ᐃᒡᓕᕐᒥ ᐋᓐᓂᐊᖅᖢᖓ, 
ᕿᐊᓪᓗᖓ. ᓯᓂᖃᑦᑕᖅᖢᖓ ᐅᓪᓘᑎᓪᓗᒍ ᐃᔩᒃᑲᒃ ᐅᐃᑕᔪᓐᓇᖖᒋᒻᒪᑎᒃ 
ᓯᕿᓐᓂᓕᕌᖓᑦ. ᓂᐊᖁᖖᒍᔪᐊᓘᓯᒪᒍᕕᑦ, ᑭᓯᐊᓂ ᐃᔩᒃᑭᒃ 
ᓇᕿᑕᐅᓯᒪᓚᐅᖅᓯᒪᒃᐸᑎᒃ ᑯᓪᓘᖕᓄᑦ ᐊᑕᐅᑦᑎᒃᑯᑦ−ᖃᐅᔨᒪᒐᓚᓕᖅᐳᑎᑦ 
ᐋᓐᓂᐊᕐᓂᕆᓚᐅᖅᓯᒪᔭᓐᓃᕙᖓ. ᐃᖅᑲᐅᒪᔪᒪᖖᒋᑕᕋ ᖃᓄᐃᑦᑑᓚᐅᖅᓯᒪᓂᖓ 
ᑕᐃᑲᓃᓐᓇᒪ.

ᐊᒻᒪᓗᒃᑲᓐᓂᖅ, ᐱᖖᒍᐊᖃᑎᒋᖃᑦᑕᖅᑕᒃᑲ ᐅᓄᙱᑦᑑᓚᐅᖅᓯᒪᔪᑦ 
ᐃᓛᓐᓂᓚᐅᓱᖓᖅ ᑭᓯᐊᓂ ᐱᖖᒍᐊᖃᑎᖃᖅᐸᒃᖢᖓ, ᐊᓯᖏᓐᓂᒃ 
ᐋᓕᐅᓪᓗ ᓴᓪᓗᕕᓂᐅᓪᓗ. ᐱᖃᓐᓇᕆᓯᒪᔮᒃᑲᒃ ᑕᐃᒪᖖᒐᓂᑦ ᒐᕙᒪᒃᑯᑦ 
ᐊᐅᓪᓚᖅᑎᓐᓇᓱᐃᓐᓇᓚᐅᖅᑕᖏᑦ ᓴᓇᖖᒍᐊᕐᕕᖕᒧᑦ ᐃᓱᐊᓂᓗ 
ᐅᕙᑦᑎᓐᓃᖃᑕᐅᓕᓚᐅᖅᑐᑦ ᓄᓇᕕᓂᕐᒥ. ᒫᑕ ᖁᕕᐊᓇᓚᐅᖅᑐᖅ 
ᐃᓚᑖᕆᒐᑦᑎᒍᑦ ᔫᓯᐱᒃᑯᑦ ᑎᑭᓚᐅᖅᑎᓪᓗᒋᑦ, ᑭᓯᐊᓂ ᑕᖅᑭᓂᒃ 6-ᓂᒃ 
ᐅᕙᓐᓂᑦ ᐊᖓᔪᒃᓯᐅᓚᐅᖅᑐᖅ, ᐅᖃᓚᐅᖅᓯᒪᔪᖅ ᐅᓇᑖᕆᖃᑦᑕᓚᐅᖅᑕᕋᒎᖅ 
ᐱᖖᒍᐊᖃᑎᒋᓕᕌᖓᑦᑎᒍᑦ. ᐅᒃᐱᕆᔭᕋ. ᐃᓄᑑᔅᓲᔭᓚᐅᖅᑎᓪᓗᖓ 
ᓄᑲᑉᐱᐊᑯᓘᓪᓗᖓ, ᐃᒃᐱᒍᓱᓚᐅᖅᓯᒪᖖᒋᓐᓇᒪ ᐃᒃᐱᒍᓱᒡᓗᖓ ᐊᕐᓇᓂᒃ 
ᐋᓐᓂᖅᓯᓕᖏᒃᑲᓗᐊᕐᒪᖔᕐᒪ. ᐋᓐᓂᐊᕐᓂᖓᑕ ᐃᔨᒪ ᐋᓐᓂᐊᓗᐊᒧᑦ ᑕᐃᔅᓱᒪᓂ 
ᐃᖅᑲᐅᒪᔪᓐᓇᕈᑎᒋᖖᒋᓐᓇᒃᑯ ᐊᒥᓱᓂᒃ. ᐃᖅᑲᐅᒪᔪᓐᓇᕈᓐᓃᖅᖢᖓ 
ᑕᐃᔅᓱᒪᓂᒥᑦ. ᖃᐅᔨᒪᖕᒥᔪᖓ ᓴᐅᓯᓯᒪᖕᒥᔪᖓ ᐅᖁᒪᐃᑦᑑᑎᓂᒃ 
ᓄᑲᑉᐱᐊᒍᓘᓪᓗᖓ ᐃᓅᓯᓐᓂ ᓄᓇᕕᓂᕐᒥ, ᖃᐅᔨᒪᒐᓛᒃᑑᔮᖅᑐᖓ 
ᓱᓐᓃᓯᒪᔪᓂᒃ ᐃᖅᑲᐅᒪᔭᓐᓂᒃ. ᐃᖅᑲᐅᒪᔭᒃᑲ ᑭᖑᓂᐊᒍᑦ ᓄᑕᕋᐅᓪᓗᖓ 
ᐃᖅᑲᐅᒪᓇᕐᓂᖅᓴᐅᔪᑦ, ᑭᓯᐊᓂ ᖃᐅᔨᒪᔪᖓ ᐃᓚᖏᓐᓂᒃ ᐳᐃᒍᕋᓱᒃᓯᒪᔪᖓ 
ᖃᓄᐃᓐᓂᕕᓂᐅᔪᑦ. ᐅᓇ ᑕᕝᕙ ᐃᔾᔭᒐᒃᓴᖅ ᐃᓚᖓᑦ.

* * *

ᐅᐱᕐᖔᖓᓂ 1957, ᓄᒃᑎᓚᐅᖅᑐᒍᑦ ᐊᐃᑉᐸᕆᓕᖅᑕᖓᓄᑦ ᓄᓇᒧᑦ 
ᐱᖓᖕᓇᒦᓐᓂᖅᓴᒧᑦ ᒪᓂᕋᐅᓂᖅᓴᐅᔪᖅ ᓄᓇᖓᓗ ᐃᓂᖃᕐᓂᖅᓴᖅ 

ᐃᒡᓗᓕᐅᕐᕕᐅᒃᑲᓐᓂᕈᓐᓇᖅᑐᖅ. ᐅᓂᒃᑳᖅ ᑲᔪᓯᔪᖅ ᑭᖑᓂᐊᒍᑦ 
ᓅᑕᐅᓚᐅᖅᑎᓪᓗᑕ.

1958-ᒥ, ᑲᓇᔪᐃᑦ ᐃᓛᓐᓂᒃᑯᑦ ᖃᓪᓗᓐᓈᑎᑐᑦ ᑕᐃᔭᐅᔪᑦ “ᐃᓂᖁᓇᐃᑦᑐᑦ 
ᐃᖃᓗᐃᑦ,” ᐃᓄᔾᔪᐊᕐᒥᐅᓄᑦ ᓂᕿᓪᓗᐊᑕᕆᔭᐅᓚᐅᖅᑐᑦ. ᒥᑏᑦ 
ᐅᑎᖅᐸᓪᓕᐊᓕᖅᑎᓪᓗᒋᑦ ᑲᖏᖅᖢᓄᑦ, ᐃᓛᓐᓂᒃᑯᓪᓗ ᐊᖅᑯᓵᖃᑦᑕᖅᖢᑎᒃ. 
ᐊᒃᑲᒐ ᓇᒃᓴᖃᑦᑕᓚᐅᖅᑐᖅ ᓇᐱᑦᑕᖅᑐᒥᒃ ᐃᖃᓪᓕᐊᓕᕌᖓᑕ 
ᒥᑎᕐᒥᒃ ᐊᖅᑯᓵᖅᑐᖃᑳᓪᓚᒃᐸᑦ. ᐃᓛᓐᓂᒃᑯᑦ ᓯᓂᒃᑕᕆᐊᖅᓯᒪᔪᓕᒫᑦ 
ᓯᓈᓅᖃᑦᑕᓚᐅᖅᓯᒪᔪᑦ ᑲᓇᔪᕋᓱᒃᖢᑎᒃ, ᐱᒋᐊᖅᖢᑎᒃ ᒪᐃᒥ ᓯᑯ 
ᑭᓯᐊᓂ ᐊᐅᓪᓚᕌᖓᑦ ᓄᖖᒍᐊᓂ ᔪᓚᐃᒥ ᐅᕝᕙᓘᓐᓃᑦ ᐋᒡᒐᓯᐅᑉ 
ᐱᒋᐊᕐᓂᖓᓂ. ᐃᓛᓐᓂᒃᑯᑦ ᐊᕐᕌᒍᓂ, ᓯᑯ ᓱᕋᒃᑎᖅᓵᓕᖃᑦᑕᓚᐅᖅᑐᖅ 
ᑕᖅᑭᓕᒫᒧᑦ ᓱᕋᒃᑎᖅᓵᓕᓪᓗᓂ, ᖃᓂᒋᓂᖅᓴᖓᓂ ᔫᓂᐅᑉ ᓄᖖᒍᐊᓂ. 
ᐅᔾᔨᕆᓯᒪᓕᖅᑕᕋ ᐅᓪᓗᒥᐅᔪᖅ, ᓯᓪᓚᐅᑉ ᐊᓯᔾᔨᕐᓂᖓ ᓱᒃᑲᔪᐊᓘᓕᖅᑎᓪᓗᒍ, 
ᓯᑰᑉ ᓱᕋᒃᑎᕐᓂᕆᖃᑦᑕᖅᓯᒪᔭᖓ ᑕᐃᒪᐃᑦᑑᓕᖅᑎᓪᓗᒋᑦ ᐊᕐᕌᒎᔪᒥ 
ᓱᕋᒃᑎᑲᐅᖅᑐᕋᔪᖕᓂᖅᓴᐅᓕᖅᑐᑦ ᑕᐃᔅᓱᒪᓂᒥᑦ.

ᐃᓚᐃᔾᔭ ᑲᓇᔪᕋᓱᒋᐊᖃᑦᑕᓚᐅᖅᑐᖅ ᐅᕙᓐᓂᒃ ᐱᖃᑎᖃᖅᖢᓂ 
ᓄᑲᑉᐱᐊᖑᖃᑏᑲᓪᓗ ᒪᕐᕉᒃ ᐱᖃᓐᓇᕆᔮᒃᑲᒡᓗ, ᐅᕙᒍᓪᓕ ᓄᑲᑉᐱᐊᑎᒍᑦ 
ᐊᐅᓚᓴᕆᐊᖃᖃᑦᑕᓚᐅᖅᓯᒪᖖᒋᑦᑐᒍᑦ ᐅᕙᒍᑑᓗᑕ. ᐊᓂᒍᖅᑐᕐᒥ ᐅᐱᕐᖕᒑᒥ, 
ᐃᓚᐃᔾᔭ ᑖᒧᓯᓗ (ᐋᓕᐅᓪᓗ ᓴᓪᓗᕕᓂᐅᓪᓗ ᐊᑖᑕᖓ) ᓯᓂᒃᑕᕆᐊᓚᐅᖅᑐᑦ 
ᐅᖓᑖᓄᑦ ᓄᕗᐊᓘᑉ, ᐅᕙᒍᓕᒫᕐᓗ ᓄᑲᑉᐱᐊᑎᒍᑦ ᐃᓪᓗᕋᓗ ᐃᓕᓴᐱ 
ᒪᓕᒃᖢᓄᒃ. ᐃᖅᑲᐅᒪᖖᒋᑦᑐᖓ ᑭᓱᒥᒃ ᓂᕐᔪᑎᒻᒪᖔᑦᑕ, ᑭᓯᐊᓂ 
ᐊᕐᕌᒍᖃᓚᐅᖅᓯᒪᔪᖓ 6ᓂᒃ ᐅᕝᕙᓘᓐᓃᑦ 7ᓂᒃ. ᑕᐃᑲᓂ ᓯᓂᒃᑕᕆᐊᖅᓯᒪᓂᕐᒥ 
ᑭᖑᓪᓕᖅᐹᖑᓕᓚᐅᖅᓯᒪᕗᖅ ᑲᑎᖖᒐᖃᑎᒌᒃᖢᑕ. 

ᒪᓕᒃᓯᒪᒐᓗᐊᖅᖢᓄᒃ ᓴᓪᓗᕕᓂᕐᓗ ᐃᖏᕐᕋᑎᓪᓗᒋᑦ, ᐋᓕ 
ᐃᓄᑑᒐᔪᓚᐅᖅᑐᖅ ᐊᑖᑕᓂ ᐱᖃᑎᒋᓪᓗᓂᐅᒃ ᐊᖑᓇᓱᒋᐊᖅᖢᑎᒃ 
ᐱᔾᔪᑎᒋᓪᓗᒍ ᐊᖓᔪᒃᖠᖅᐹᖑᓚᐅᕐᒪᑦ. ᑐᕌᒐᓪᓗᐊᑕᖓ ᐱᔭᒃᓴᖏᑕ ᓄᑲᑉᐱᐊᑦ 
ᐃᒪᓐᓇᑎᒋ ᐊᕐᕌᒍᖃᖅᖢᑎᒃ ᐃᑲᔪᖁᓪᓗᒋᑦ ᕿᒻᒥᓕᕆᔪᓂᒃ−ᑕᐃᒪᓐᓇ ᑕᕝᕙ 
ᐃᓕᖅᑯᓯᕐᒥᓂᒃ ᐃᓕᓴᐃᖃᑦᑕᖅᑐᑦ, ᑕᐅᑐᒃᖢᑎᒃ ᐊᑖᑕᒥᓂᒃ ᐊᖑᓇᓱᒃᑐᓂᒃ. 
ᓴᓪᓗᕕᓂᕐᓗ ᐱᖖᒍᐊᖃᑎᒌᓚᐅᖅᓯᒪᔪᒍᒃ ᐊᖓᔪᐊ ᐊᐅᓪᓚᖅᓯᒪᖃᑕᐅᑎᓪᓗᒍ, 
ᖃᒡᓕᓚᐅᖅᓯᒪᔪᒍᒡᓗ ᐱᖃᓇᕇᑦᑎᐊᓕᖅᖢᓄᒃ. ᑖᒃᑯᐊᒃ ᓄᑲᑉᐱᐊᒃ 
ᓄᑲᖃᒃᑲᓐᓂᓚᐅᖅᓯᒪᔪᒃ, ᓵᓕᒥᒃ, ᑭᓯᐊᓂ ᐱᓱᒋᐅᓕᓵᓚᐅᕐᒪᑦ.

ᐊᓂᒍᖅᓯᒪᔪᑦ ᖃᓄᐃᓐᓂᑯᐃᑦ ᐅᓂᒃᑳᕋᔪᒃᑐᑦ ᖃᓄᐃᓕᔪᖃᕐᓂᐊᕐᒪᖔᑦ, 
ᑭᓯᐊᓂ ᓇᓗᓇᖃᑦᑕᖅᐳᖅ ᑭᓲᖕᒪᖔᑦ ᐊᓂᒍᕐᒪᑦ ᑭᓯᐊᓂ. ᐅᒃᐱᕈᓱᒃᑐᖓ 
ᐅᖃᐅᔾᔭᐅᓚᐅᖅᓯᒪᔪᖓ ᐱᖃᓐᓇᕆᔭᖃᕐᓂᕋ ᐋᓕᒥᒃ ᓴᓪᓗᕕᓂᕐᒥᒡᓗ 

ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ

ᐃᓱᖃᕐᓂᐊᖅᑐᖅ ᖁᕕᐊᓇᖖᒋᑦᑐᖅᑎᒍᑦ, ᑭᓯᐊᓂ ᖃᐅᔨᒪᓚᐅᖖᒋᓚᖓ 
ᑕᐃᔅᓱᒪᓂᐅᑎᓪᓗᒍ ᐃᓂᖅᑎᕈᑕᐅᖕᒪᖔᑕ. ᓲᕐᓗ ᒪᑯᒃᑐᓕᒫᑦ, ᓲᕐᓗ ᐊᓯᖏᑦ 
ᓄᑲᑉᐱᐊᑦ ᑕᐃᒪᐃᓲᖑᒻᒪᑕ ᑕᐃᒪᐃᓚᐅᕐᒥᔪᒍᑦ ᐱᖖᒍᐊᕐᓇᖅᓯᖕᒪᑦ. ᐅᓪᓗᓕᒫᖅ 
ᐊᓃᕋᔭᖃᑦᑕᓚᐅᖅᑐᒍᑦ. ᐊᑕᐅᓯᐊᖅᖢᑕ, ᐱᖖᒍᐊᓚᐅᖅᓯᒪᔪᒍᑦ ᐊᖏᕐᕋᖓᓂ 
ᐋᓕᐅᓪᓗ ᓴᓪᓗᕕᓂᐅᓪᓗ. ᐊᖏᔪᖅᑳᖏᒃ ᐊᖏᕐᕋᖅᓯᒪᓚᐅᖅᓯᒪᖖᒋᑦᑐᒃ 
ᑕᐃᔅᓱᒪᓂ ᐅᓪᓗᕐᒥ,  ᐱᕋᓚᖖᒍᐊᕋᑦᑕᓗ, ᐅᖃᒪᔭᖃᑎᒌᓕᓚᐅᖅᑐᒍᑦ 
ᑭᓱᓂᒃ ᐃᖅᓯᒋᔭᖃᕐᒪᖔᑦᑕ ᐅᖃᐅᓯᖃᓕᖅᖢᑕᓗ “ᐃᓛᒡᓕᑭᐊ ᐃᒪᐃᑉᐸᑦ.” 
ᐃᖅᑲᐅᒪᖖᒋᑦᑐᖓ ᑭᓲᓚᐅᕐᒪᖔᑕ ᐅᖃᐅᓯᕆᔭᔾᑲ “ᐃᓛᒡᓕᑭᐊᖅ 
ᐃᒪᐃᑉᐹ”ᕈᑎᒃᑲ, ᑭᓯᐊᓂ ᐃᖅᑲᐅᒪᔪᖓ ᐅᖃᐅᓯᖃᓕᓚᐅᖅᑐᒍᑦ 
ᖃᓄᐃᕐᓗᒃᑐᓂᒃ. ᐱᓗᐊᖅᑐᒥᒃ ᖃᓄᐃᓕᔪᖃᖅᑐᐊᓘᖖᒍᐊᖅᑎᓪᓗᒍ 
ᑖᒃᑯᐊ ᐊᒥᐊᒃᑯᖏᒃ ᐊᐱᓱᖅᑕᐅᓕᕋᔭᕐᓂᖏᓐᓂᒃ ᓇᓕᖅᐳᑐᐃᓐᓇᖅ 
ᖃᓄᐃᓕᒐᔭᕐᓂᖅᐸᑦ. ᐃᓱᐊᓂ ᐅᖃᐅᓯᖃᓕᓚᐅᖅᑐᒍᑦ ᖃᓄᐃᓕᒐᔭᕐᒪᖔᑦ 
ᓇᓕᖅᐳᑐᐃᓐᓇᖅ ᐃᓛᓂᐅᖖᒋᑦᑐᖅ ᑐᖁᔪᖃᑳᓪᓚᒃᐸᑦ ᑭᓇᑐᐃᓇᕐᒥᒃ. 
ᖃᓅᖅ ᐃᒻᒥᓂ ᐅᕙᑦᑎᓐᓂᒃ ᐅᖃᐅᓯᖃᕋᔭᖅᐱᑖ? ᐅᖃᒪᔭᐅᑎᒋᔭᕗᑦ 
ᐃᒪᐃᑦᑐᒐᓚᐅᓚᐅᖅᐳᖅ: 

“ᖃᓄᐃᒃᑲᔭᖅᐱᑦ ᐃᓛᓂᐅᖖᒋᑦᑐᖅ ᖃᓄᐃᑎᑦᓯᒍᕕᑦ ᐅᕝᕙᓘᓐᓃᑦ ᐃᓱᒪᒍᕕᑦ 
ᑐᖁᓚᕿᑎᑦᓯᓗᑎᑦ?” ᖃᐅᔨᒪᔪᖓ ᐋᓕ ᐊᐱᕆᓚᐅᖅᑐᖅ, ᐊᖓᔪᒃᓯᐅᓚᐅᕐᒪᑦ, 
ᑭᓯᐊᓂ ᑭᖑᓂᐊᒍ ᐅᖃᐅᓯᕆᔭᖓ ᐳᐃᒍᓚᐅᖅᓯᒪᖖᒋᑕᕋ: “ᖃᐅᔨᒪᕕᑦ, 
ᐃᖅᓯᓕᖅᑐᐊᓘᒐᔭᖅᑐᖓ ᐅᕙᖓ ᐸᓯᔭᒃᓴᐅᖖᒋᒃᑲᓗᐊᕈᒪ, ᕿᒫᓯᒐᔭᖅᑐᖓ 
ᐃᔨᕐᓗᖓᓗ ᐅᕝᕙᓘᓐᓃᑦ ᖁᑦᑎᖕᓂᖅᐹᒧᑦ ᖃᖅᑲᒧᑦ ᒪᔪᕋᕋᔭᒻᒪᕆᒃᑐᖓ.”

ᖃᓄᖅ ᖃᐅᔨᒪᒐᔭᖅᐱᑕ ᑕᒪᕐᒥᒃ ᓄᑲᑉᐱᐊᒃ ᐊᓯᐅᒐᔭᖅᑑᒃ ᓄᖖᒍᐊᓂ 
ᑕᐃᔅᓱᒪᓂᑦᓴᐃᓐᓇᖅ ᐊᐅᔭᖓᓂ?” ᐅᖃᒪᔭᖃᑎᒌᖕᓂᕗᑦ ᑲᔪᓯᓚᐅᖅᓯᒪᔪᖅ ᓯᓚ 
ᐅᖅᑰᓯᕙᓪᓕᐊᓕᖅᑎᓪᓗᒍ. ᐊᐃᕐᕆᓕᕈᔪᖕᒥᐅᖅᑰᖅᑐᖅ. ᐅᑎᒧᑦ ᐃᓱᒪᒋᓪᓗᒍ, 
ᑭᖑᓕᖅᐹᖑᓚᐅᖅᓯᒪᔪᖅ ᑕᐃᒪᐃᑦᑐᒥᒃ ᐅᖃᐅᓯᖃᖅᑎᓪᓗᑕ. ᑕᑯᔭᕌᖓᒪ 
ᑕᐃᒪᓐᓇᓪᓗᐊᖅ ᐊᕐᕌᒍᓕᖕᓂᒃ ᓄᑲᑉᐱᐊᓂᒃ, ᐃᓛᓐᓂᒃᑯᑦ ᑐᓱᒋᓲᒃᑲ, 
ᐅᑎᕈᒪᓪᓗᖓ ᑕᐃᔅᓱᒪᓂᐅᓚᐅᖅᓯᒪᔪᒧᑦ. ᑭᓱᓕᒫᑦ ᖃᓄᐃᖖᒋᑦᓯᐊᖅᑎᓪᓗᒋᑦ. 
ᓯᓚ ᐊᓄᕌᖏᑦᓯᐊᓚᐅᖅᓯᒪᔪᖅ, ᐅᖁᒪᐃᑦᑐᒃᑰᖃᑦᑕᕋᓗᐊᖅᑎᓪᓗᑕᓗ 
ᐊᕐᕌᒎᔪᓂᒃ ᑕᐃᒪᖖᒐᑦ ᓅᑕᐅᓚᐅᖅᓯᒪᒐᑦᑕ, ᐃᓅᓯᖅ ᐱᐅᔫᓚᐅᖅᓯᒪᔪᖅ. 
ᐅᖅᑯᐃᕕᖃᑦᑎᐊᕐᓂᖅᓴᐅᓚᐅᖅᓯᒪᔪᒍᑦ. ᐊᖏᕐᕋᖃᕈᓐᓃᓚᐅᖅᓯᒪᔪᒍᑦ 
ᐃᑭᐊᓕᖕᓂᒃ ᑐᐱᕐᓂᒃ ᐅᑭᐅᒃᑯᑦ. ᓄᑲᑉᐱᐊᑐᐃᓐᓇᐅᓚᐅᕋᒪ, 8-ᓂᒃ 
ᐊᕐᕌᒍᖃᖅᖢᖓ, ᑲᒪᒋᔭᒃᓴᖃᕐᓇᖓ, ᐅᕝᕙᓘᓐᓃᑦ ᑲᒪᒍᓱᖕᓇᖓ.

ᑕᐃᒪᖖᒐᓕᒫᖅ ᐅᒥᐊᖅᑐᕐᓇᐅᓕᕌᖓᑦ, ᐅᕙᒍᑦ ᓄᑲᐱᐊᖑᔪᒍᑦ 
ᐊᖏᔪᖅᑳᕗᑦ ᐅᖁᒪᐃᑦᑐᑰᖅᑎᖃᑦᑕᓚᐅᖅᓯᒪᔭᕗᑦ, ᒪᓕᒍᒪᓪᓗᒋᑦ. ᖃᔭᕆᐊᑦ 

ᐃᓂᑭᓗᐊᓚᐅᖅᓯᒪᖕᒪᑕ, ᐃᓚᐃᔾᔭᓗ ᐊᐱᕆᖃᑦᑕᓚᐅᖅᓯᒪᖕᒪᑦ ᐃᓕᓴᐱᒥᒃ 
ᓇᒃᓴᕈᒪᓪᓗᓂ ᐅᕙᑦᑎᓐᓂᒃ ᑲᓇᔪᖅᓯᐅᕆᐊᕐᓂᐊᖅᑎᓪᓗᒋᑦ ᑕᐃᒪ 
ᐃᓚᐃᔾᔭᓗ ᑖᒧᓯᓗ ᐅᒥᐊᖅᑐᓕᓚᐅᖅᑑᒃ. ᖃᐅᔨᒪᖖᒋᒃᑲᓗᐊᖅᑐᖓ ᑕᒪᓐᓇ 
ᐱᔾᔪᑎᒋᖕᒪᖔᒍ ᓇᒃᓴᓚᐅᖅᓯᒪᒑᖓ ᖁᕕᐊᓇᖖᒋᑦᑑᑉ ᐅᓪᓛᖓᓂ. ᖃᐅᔨᒪᔪᖓ 
ᐊᐅᔭᐅᓲᖑᖕᒪᑦ ᑕᐃᒪᐃᑦᑐᑐᐃᓐᓇᐅᓚᐅᕐᒥᔪᖅ ᓯᓚᖅᑭᖅᖢᓂ, ᐊᓄᕌᕋᓂ−
ᓇᒻᒪᑦᓯᐊᖅᑐᖅ ᑲᓇᔪᕋᓱᒋᐊᖅᑐᕆᐊᒃᓴᖅ. ᐋᓇᐅᑉ ᐅᖃᐅᑎᓚᐅᕌᖓ ᓯᑯ 
ᓱᕋᒃᑎᓕᓚᐅᖅᑐᖅ ᑕᐃᔅᓱᒪᓂ ᐅᓪᓗᕐᒥ.

ᓂᕈᒥᓚᐅᖅᓯᒪᔪᖅ, ᐅᖅᑰᑲᓴᒻᒪᕆᒃᖢᓂ. ᑐᐱᕗᑦ ᓇᐸᓕᖅᑎᓪᓗᒋᑦ 
ᑲᓇᖕᓇᖅᐸᓯᖕᒥ ᓄᓇᕕᓂᐅᑉ ᓄᓇᑭᓐᓂᖓᑕ ᐃᓱᐊᓂ 
ᐃᖏᕐᕋᓯᔪᒍᑦ ᑲᓇᖕᓇᖓᓄᑦ ᐊᖏᕐᕋᑦᑕ. ᐃᓕᓴᐱ ᓯᕗᓪᓕᕐᒥ 
ᑲᓇᔪᕋᓱᒋᐊᖃᑎᖃᕈᒪᓚᐅᖅᓯᒪᔪᖅ ᐅᕙᓐᓂᑐᐊᖅ, ᑭᓯᐊᓂ ᐱᓱᓚᐅᖅᑐᒍᑦ 
ᐊᑖᒍᑦ ᐱᖑᐊᓘᑉ ᑎᒫᒍᑦ ᑐᐲᑦ ᐊᖅᑯᓵᕋᑦᑎᒍᑦ ᑖᒧᓯᐅᑉ ᓄᓕᐊᖓ, ᒥᐊᕆ, 
ᐊᑕᐅᓯᖅ ᐊᕐᓇ ᐱᖓᔪᒋᔭᐅᕙᓚᐅᖅᑐᖅ ᐊᕐᓇᓂᑦ ᕿᓈᖃᑦᑕᖅᑎᓪᓗᒋᑦ 
ᕿᔪᒃᑖᓂ ᐱᖑᕐᓂ ᐊᓈᓇᒪ ᐱᖃᑎᒋᓪᓗᓂᐅᒃ. ᐅᕙᑦᑎᓐᓂᒃ ᑕᑯᒐᒥ ᐅᖃᖅᖢᓂ, 
“ᐅᑕᖅᑭᒋᑦᓯ! ᐃᕐᓃᒃᑲᒃ ᒪᓕᖁᒐᒃᑭᒃ ᐃᓕᑦᓯᓐᓂᒃ.”

ᐃᓕᓴᐱ ᖁᕕᐊᓱᒐᓂ, ᐅᖃᓚᐅᖅᑐᖅ, “ᐊᐃᑦᑖ,” ᓄᖅᑲᖅᖢᓂᓗ 
ᐅᑕᖅᑭᓚᐅᖅᑐᖅ. ᒥᓯᔅ ᐊᒪᕈᐊᓕᒃ ᐃᓐᓇᐅᖕᒪᑦ, ᓈᓚᒡᓗᓂ ᑭᓯᐊᓂ. ᐋᓕᓗ 
ᓴᓪᓗᕕᓂᕐᓗ ᐊᖖᒍᑎᖕᒪᑎᒃ ᐅᕙᑦᑎᓐᓄᑦ, ᐅᖃᐅᑎᑲᐅᑎᒋᓚᐅᖅᑕᖏᑦ 
ᑲᓇᔪᕋᓱᒋᐊᓚᖓᔪᒍᑦ ᐊᑯᓂᐅᖖᒋᑦᑐᖅ ᐊᖏᕐᕋᐅᓕᕐᓗᑕᓗ ᐅᓕᑉᐸᓪᓕᐊᓕᖅᐸᑦ. 
ᐅᐸᒐᓱᐊᖅᑕᕗᑦ 10 ᒥᓇᒥᑦ 15 ᒥᓇᑐᐃᓐᓇᕐᒧᑦ ᐅᐸᒐᒃᓴᐅᔪᖅ, ᓯᒡᔭ 
ᓯᑰᓪᓗᓂ ᓯᓈᑕ ᑭᒡᓕᒋᓪᓗᓂᐅᒃ− ᑕᐃᑲᓂ ᑲᓇᔪᕋᓱᒡᕕᒋᔪᒪᓚᐅᖅᑕᑦᑎᓐᓂ 
− ᓇᐃᑦᑐᑯᓗᒃ, ᑕᑭᓂᖓ ᒪᐃᓕᐅᑉ ᓇᑉᐸᕆᖖᒋᑕᖓᓘᓐᓃᑦ. ᑕᕝᕙᓂ 
ᐃᓐᓈᕈᐃᑦ ᐊᒻᒧᓪᓗᐊᖓᔪᑦ ᕿᕐᓂᖅᑰᔨᔪᒧᑦ ᐃᒪᕐᒧᑦ, ᐃᖅᑲᖃᖖᒋᑦᑐᖅ ᐃᒪᖅ 
ᓇᓗᓇᐃᖅᓯᔪᖅ ᑲᓇᔪᕋᓱᒡᕕᑦᑎᐊᕙᐅᔪᖅ.

ᑲᓇᔪᕋᓱᓚᐅᖅᑐᒍᑦ ᕿᓚᒥᑯᓗᒃ ᑕᐃᒪᓐᓇ ᐸᕐᓇᒃᓯᒪᓚᐅᕋᑦᑕ. 
ᑎᑭᐅᑎᑐᐊᕋᑦᑕ ᐃᓐᓈᕈᕐᓄᑦ, ᓇᔭᑦᓴᕋ ᐅᖃᓚᐅᖅᑐᖅ ᓄᖅᑲᓯᔪᕉᖅ 
ᐊᒻᒪᓗ ᐊᖏᕐᕋᖅᖢᓂ. ᖁᕕᐊᓱᓚᐅᕋᑦᑕ ᕿᓚᒥᑯᓘᔮᕐᒪᑦ ᑲᓇᔪᕋᓱᒃᖢᑕ, 
ᐋᓕ ᐅᖃᓚᐅᖅᑐᖅ ᑲᓇᔪᕋᓱᒃᑲᓂᕈᒪᓪᓗᓂ ᐊᑯᓂᒃᑲᓐᓂᐊᕐᔪᒃ 
ᐅᖓᓯᖕᓂᖅᓴᒨᖅᖢᓂ, ᐅᖓᑖᓄᑦ ᐃᓐᓈᕈᐃᑦ ᓯᓈᒍᑦ. ᐅᕙᖓᓕᐊᓯᑦ 
ᒪᓕᒍᒪᓪᓗᒋᒃ, ᒪᓕᓕᓚᐅᖅᑖᒃᑲᒡᓗ ᑖᒃᑯᐊᒃ ᒪᕐᕉᒃ ᓄᑲᑉᐱᐊᒃ. 
ᐱᓱᓯᕙᓪᓕᐊᓕᕋᑦᑕ ᕿᒪᕉᑎᓪᓗᑕ ᑕᓕᖦᖢᑕᓗ ᐅᖓᑖᓄᑦ ᐃᑎᔪᐊᓗᐃᑦ 
ᐃᓐᓈᕈᐃᑦ, ᓇᔭᑦᓴᕋ ᑐᖅᖢᓚᓚᐅᖅᑐᖅ ᐅᕙᓐᓄᑦ, “ᐊᓂᑦᓵᕈᐊᓘᒃ 
ᖃᐃᒋᑦ!” ᓈᓚᒍᒪᓚᐅᖖᒋᑕᕋ, ᑭᓯᐊᓂ ᐅᕙᓐᓂᒃ ᐊᖓᔪᒃᓯᐅᖕᒪᑦ, 



6160

ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ ᓴᐅᔭᐅᓯᒪᔪᑦ ᐃᖅᑲᐅᒪᔭᕗᑦ

ᓈᓚᒍᒪᖖᒋᒃᑲᓗᐊᖅᖢᒍ ᐅᑎᕆᐊᓕᓚᐅᖅᑐᖓ. ᓯᕗᓂᐊᓂ ᒪᕐᕉᒃ ᓄᑲᑉᐱᐊᒃ 
ᑲᔪᓯᒋᐊᓚᐅᖅᑎᓐᓇᒋᒃ, ᐅᖃᐅᑎᓚᐅᖅᑕᖏᑦ ᐅᑕᖅᑭᓂᐊᖅᑕᕗᑦ ᐱᖑᕐᒥ. 
“ᐅᑕᖅᑭᓚᖓᕙᑦᑎᒋᑦ ᐹᓂ ᐳᑯᓪᓗᑕ ᖁᖑᓕᕐᓂᒃ,” ᐅᖃᓚᐅᖅᑐᖅ. ᐋᓕ 
ᐅᖃᓚᐅᖅᑐᖅ, “ᐊᑏ, ᐅᑎᑦᓴᐅᑎᒋᓂᐊᖅᑐᒍᑦ. ᐊᑯᓂᐅᓂᐊᖖᒋᑦᑐᒍᑦ.” 
ᑕᐃᔅᓱᒪᓂ ᑭᖑᓕᖅᐹᖑᓚᐅᖅᓯᒪᔪᖅ ᑕᑯᓚᐅᓯᒪᔭᕗᑦ ᑖᒃᑯᐊᒃ ᒪᕐᕉᒃ ᓄᑲᑉᐱᐊᒃ 
ᐆᒪᔫᒃ. ᖃᓄᓖ ᖃᐅᔨᒪᒐᔭᕋᑦᑖ? 

ᐃᓕᓴᐱᓗ ᒪᔪᐊᓚᐅᖅᑐᒍᒃ ᐱᖑᕐᒧᑦ ᖁᖑᓕᖅᑕᕆᐊᖅᖢᓄᒃ 
ᑕᐃᒪᐃᓐᓂᐊᕐᓂᕋᖅᑲᐅᒐᓐᓄᒃ, ᓇᓴᕋᓗ ᑕᑕᖦᖢᒍ ᖁᖑᓕᕐᓂᒃ. ᑭᖑᓂᐊᒍᑦ 
ᐃᑲᕐᕋᓪᓗᐊᖅ ᐅᖓᑖᓄᑦ. ᐃᓕᓴᐱ ᐅᖃᖅᖢᓂ ᐅᑕᖅᑭᔪᓐᓇᐃᓪᓕᖕᒪᒡᒎᖅ 
ᐊᖏᕐᕋᐅᓕᖅᖢᓂᓗ. ᐃᖅᑲᐅᒪᖖᒋᑦᑐᖓ ᖃᓄᐃᓕᓐᓂᕐᒪᖔᑦ ᑭᖑᓂᐊᒍᑦ 
ᓇᔭᑦᓴᕋᓗ ᐊᖏᕐᕋᕈᒪᓕᓚᐅᕋᓐᓄᒃ. ᑭᖑᓪᓕᖅ ᐃᖅᑲᐅᒪᔭᕋ ᑐᐹᖅᑕᐅᓪᓗᖓ 
ᐊᓈᓇᓐᓅᕙᖓ.

“ᑐᐸᓕᕆ, ᓛᕆ, ᐊᓐᓄᕌᓕᕆᑦ. ᖃᑕᖖᒍᑎᐊᐲᑦ ᑐᖁᔪᖅ,” ᑕᐃᒫᒃ 
ᐅᖃᖅᑐᖅ, ᐅᖃᐅᓯᖃᖅᑐᖅ ᓴᓪᓗᕕᓂᕐᒥᒃ ᖃᑕᖖᒍᑎᐊᐱᒐᒎᖅ. 
ᐊᐃᑉᐸᕆᓕᓚᐅᖅᑕᕋ ᐃᓅᓯᓐᓃᕙᖓ, ᐃᓗᒐ ᐆᑦᑐᐊᓘᔮᓕᖅᑐᖅ ᓈᒃᑯᑦ, ᓲᕐᓗ 
ᐃᓗᒐ ᕿᓚᒃᓯᒪᔪᖅᑕᓕᒃ, ᐃᖅᓯᓂᕐᒧᓪᓗ ᐃᓗᓕᒫᕋ ᐱᔭᐅᔫᔮᖅᑐᖅ.

ᑐᐱᕐᒥᐅᑕᐅᓚᐅᖅᓯᒪᔪᒍ ᐅᐱᕐᖔᓕᒫᖅ ᐊᐅᔭᓕᒫᕐᓗ, ᑕᐃᒪᐃᑦᑑᑎᓪᓗᒍᓗ 
ᖃᐅᒪᐃᓐᓇᓲᖅ, ᐃᑲᕐᕋᓂᒃ 24ᓂᒃ ᖃᐅᒪᔫᓪᓗᓂ. ᓲᕐᓗᑦᑕᐅᖅ ᑕᐃᔅᓱᒪᓂ 
ᐊᑖᑕᒐ ᐃᓅᔪᓐᓃᕐᒪᑦ, ᓯᓚ ᐱᐅᔪᐊᓘᓪᓗᓂ ᓂᕈᒥᒃᑐᑯᓘᓪᓗᓂ, 
ᐊᓄᕌᙱᖦᖢᓂ, ᐊᒻᒪ ᓯᕿᓂᖅ ᖃᐅᒪᔫᓪᓗᓂ ᐊᓪᓚᕿᓪᓗᓂ. ᐅᓪᓗᓕᒫᖅ 
ᓯᓂᖅᑰᕐᓂᕋᒪ, ᐱᔾᔪᑎᒋᓪᓗᒍ ᐊᓈᓇᒪ ᑐᐹᕐᒪᖓ, ᓇᓂᔭᐅᔭᕇᓚᐅᖅᓯᒪᔪᖅ 
ᓴᓪᓗᕕᓂᐅᑉ ᑎᒥᖓ. 

ᐋᓇ ᐃᖅᑲᐅᒪᔪᖅ ᖃᓄᐃᓚᐅᕐᒪᖔᑕ ᓯᓂᒃᑎᓪᓗᖓ. “ᒥᐊᕆ 
ᐳᓛᕆᐊᓚᐅᖅᓯᒪᔪᖅ ᑐᐱᑦᑎᓐᓄᑦ, ᓇᒃᓴᖅᖢᓂ ᒪᕐᕉᖕᓂᒃ 
ᐃᕆᑕᖅᓯᒪᑦᓯᐊᖖᒋᑦᑑᖕᓂᒃ ᐊᐹᖕᓂᒃ,” ᑕᐃᒫᒃ ᐅᖃᖅᖢᓂ. “ᐅᖃᖅᑲᐅᔪᖅ 
ᐃᕐᓂᖏᒎᖅ ᒪᕐᕉᒃ ᓱᓕ ᐊᖏᕐᕋᖖᒋᒻᒪᑎᒃ. ᐊᒃᑲᒐ ᐱᓕᐳᓯ ᐅᑎᕐᒪᑦ 
ᐊᖑᓇᓱᒋᐊᖅᓯᒪᓚᐅᖅᖢᓂ ᐅᒥᐊᒃᑯᑦ ᕿᑎᕋᓕᐅᑉ ᑭᖑᓂᐊᓂ, 
ᐅᖃᐅᑎᓚᐅᖅᑕᕗᑦ ᒪᕐᕉᒃ ᓄᑲᐱᐊᒃ ᐅᓪᓗᒥ ᐅᑎᖖᒋᑦᑑᒃ ᓱᓕᓗ 
ᐅᑎᕋᑎᒃ. ᖁᐊᖅᓵᑦᓴᐅᑎᒋᓚᐅᖅᑐᖅ ᓱᐊᑦᓯᓪᓗᓂᓗ ᐅᕙᑦᑎᓐᓂᒃ, 
ᑐᖅᖢᓚᓪᓗᓂ.”ᓱᔪᐊᓘᕕᓰ?! ᖃᐅᔨᒪᖖᒋᓚᓯ ᓈᒻᒪᖖᒋᑦᑐᖅᑕᖃᕐᒪᖔᑦ?! 
ᖁᕝᕕᐅᖖᒍᓱᓕᓚᐅᖅᑐᖅ, ᓲᕐᓗ ᖃᐅᔨᒪᔪᖅ ᖃᓄᐃᕐᓗᒃᑐᖃᕐᒪᖔᑦ, 
ᑕᒻᒪᓚᐅᖖᒋᑦᑐᕐᓗ,”

ᐸᓖᓯᒃᑯᑦ ᐅᖃᐅᔾᔭᐅᓚᐅᖅᑐᑦ ᑕᐃᔅᓱᒪᓂᑦᓴᐃᓐᓇᖅ ᐅᓐᓄᖓᓂ, 

ᕿᓂᖅᑕᐅᓯᑦᓴᐅᑎᒋᓚᐅᖅᑑᒡᓗ. ᒪᕐᕉᒃ ᐅᖓᑖᓄᓪᓘᓐᓃᑦ ᖃᔭᕆᐊᑦ 
ᐊᑐᖅᑕᐅᓚᐅᖅᑐᑦ ᕿᓂᕆᐊᖅᖢᑎᒃ ᓄᑲᑉᐱᐊᖕᓂᒃ. ᐸᓖᓯᓂᒃ ᐃᑲᔪᖅᑎ 
ᓛᓴᓘᓯ ᖃᔮᖅ ᐃᓚᒋᔭᐅᖃᑦᑕᐅᓚᐅᖅᑐᖅ ᖃᔭᕆᐊᖅᑐᓂ ᐱᖃᑎᒋᓪᓗᓂᐅᒃ 
ᑖᒧᓯ ᑕᑯᒐᒥ ᑎᒥᒥᒃ ᐃᒪᐅᑉ ᐃᖅᑲᖓᓂ, ᑭᓯᐊᓂ ᕿᒪᒃᓯᑐᐃᓐᓇᓚᐅᖅᑐᖅ 
ᓴᓪᓗᕕᓂᐅᑉ ᐊᑖᑕᖓ ᑕᑯᖦᖤᕐᓂᐊᕐᒪᑦ. ᐸᐅᓗᓯ “ᓯᕗᓪᓕᖅᐸᐅᓪᓗᓂ” 
ᑕᑯᓚᐅᖅᑐᖅ ᖃᔭᕆᐊᑉ ᐊᐃᑉᐸᖓᓂᑦ, ᓯᒡᔭᐅᑉ ᖃᓂᒋᔮᓃᓚᐅᖅᑐᖅ 
ᐃᓕᓴᐱᓗ ᑭᖑᓪᓕᖅᐹᒥ ᑕᑯᕕᒋᓚᐅᖅᑕᑦᑎᓐᓂ ᐃᓅᑎᓪᓗᒋᒃ. ᑎᒥᖓᓂ 
ᖃᐅᔨᓴᓕᕋᒥᒃ, ᐅᖃᓚᐅᖅᓯᒪᔪᑦ ᑎᓪᓘᔭᖅᑐᕕᓂᕉᖅ ᖃᐅᖓᒍᑦ. 
ᐋᓕ ᓇᓂᔭᐅᖖᒌᓐᓇᓚᐅᖅᑐᖅ. ᐊᒥᓱᑦ, ᐃᓚᐅᓪᓗᓂ ᐊᓈᓇᖓ, 
ᑐᖁᓇᓱᒋᓐᓈᓚᐅᖖᒋᑦᑐᑦ ᐃᒫᒍᑦ.

ᐃᖅᑲᐅᒪᖖᒋᑦᓯᐊᖅᑐᖓ ᖃᓄᐃᓕᓐᓂᕐᒪᖔᑕ ᐊᑯᓐᓂᖓᓂ 
ᑭᖑᓪᓕᖅᐹᒥ ᑲᑎᖖᒐᖃᑎᒋᒐᑦᑎᒍᑦ ᐅᕙᒍᑦ ᓯᑕᒪᑎᒍᑦ ᓄᑕᕋᐅᑏᑦ 
ᑎᑭᖦᖢᒍ ᐊᓈᓇᒪ ᑐᐹᕐᒫᖓ, ᑭᓯᐊᓂ ᖃᐅᔨᒪᔪᖓ ᖁᒻᒥᐅᑎᓯᒪᔭᒃᑲ 
ᐃᖅᑲᐅᒪᓂᕋ ᖃᓄᐃᕐᓗᖕᓂᕕᓂᖅ. ᐸᓖᓯᒃᑯᑦ ᖃᐅᔨᓴᖅᑎᓪᓗᒋᑦ 
ᑲᔪᓯᑎᑦᓯᓕᓚᐅᖅᓯᒪᖕᒪᑎᒃ ᐊᖏᔪᖅᑳᒃᑲ ᐅᕙᓐᓂᒃ ᐊᐱᖅᓱᑲᑕᓕᖅᑎᓪᓗᒋᒃ. 
ᑭᓱᓕᒫᓂᒃ ᐅᖃᐅᑎᓚᐅᖅᓯᒪᔮᒃᑲᒃ ᖃᓄᑎᒋ ᖃᓂᒌᒃᑎᒋᓚᐅᕐᒪᖔᑦᑕ. 
ᐃᓐᓇᐅᔪᖅ ᐃᓚᖓᑦ ᐃᓱᒪᔪᒃᓴᐅᔪᕕᓂᖅ ᐅᕙᓐᓂᒃ ᐊᐱᕆᔪᒪᓪᓗᓂ 
ᖃᓄᖅ ᐋᓕᐅᓪᓗ ᓴᓪᓗᕕᓂᐅᓪᓗ ᐃᓱᒪᖏᒃ ᖃᓄᐃᓚᐅᕐᒪᖔᑎᒃ 
ᐃᖅᑲᐅᒪᔪᓐᓇᕐᓂᓕᒫᕋ ᐅᑎᕐᕕᒋᓪᓗᒍ. ᐅᓂᒃᑲᐅᑎᓚᐅᖅᑕᒃᑲ ᑕᐃᔅᓱᒥᖓ 
“ᐃᒪᐃᐸᓪᓖᕈᑎᒋᓚᐅᖅᑕᑦᑎᓐᓂᒃ”. ᐃᓄᐃᑦ ᕿᓂᓕᓚᐅᖅᑐᑦ ᐋᓕᒥᒃ ᐱᖑᕐᓂ. 
ᓵᒧᐃᓕ ᒪᔪᕋᓚᐅᖅᑐᖅ 2,800ᓂ ᐃᓯᒐᓂᒃ ᖃᖅᑲᒥᒃ ᕿᓂᖅᖢᓂᐅᒃ. 
ᐃᔨᖅᓯᒪᐃᓐᓇᓚᐅᖅᑐᖅ.

ᓄᓇᕕᖕᒥ, ᐱᖅᑯᓯᖃᓚᐅᖅᑐᑦ ᐃᓚᒌᑦ ᐊᑕᖏᐸᓗᒃᖢᑎᒃ 
ᐃᒋᑕᐅᔭᕆᐊᓖᑦ ᐱᖁᑎᕕᓂᖏᑦ ᐃᓅᔪᓐᓃᖅᑑᑉ − ᐊᓈᓇᒐ 
ᐃᒋᐅᖅᑲᐃᓚᐅᖅᓯᒪᔪᖅ ᐊᑖᑕᒪ ᐅᖃᓕᒫᕈᑎᖏᓐᓂᒃ ᐃᒡᒐᖏᓐᓂᒃ, 
ᕿᖖᒍᑎᖓᓂᒃ, ᐸᐃᑉᐹᖁᑎᖏᓐᓂᒃ, ᐊᓐᓄᕌᖏᓐᓂᒡᓗ ᐃᓅᔪᓐᓃᕐᒪᑦ. 
ᐃᖅᑲᐅᒪᔪᖓ ᐃᓗᕕᖅᓯᐅᓚᐅᖅᖢᑎᒍᑦ ᓴᓪᓗᕕᓂᖅ, ᐊᓈᓇᖓ ᐊᖏᕐᕋᕋᒥ, 
ᖁᕝᕕᐅᖅᖢᓂ ᐃᖅᑲᐅᒪᔭᕐᒥᓂᒃ ᖃᓄᖅ ᐃᑭᑦᑎᕋᑖᕐᒪᖔᑦ ᑕᒪᕐᒥᓕᒫᖅ 
ᐋᓕᐅᓪᓗ ᓴᓪᓗᕕᓂᐅᓪᓗ ᐊᓐᓄᕌᖏᓐᓂᒃ ᓄᑖᑦᑎᐊᓂᒃ. ᐸᓖᓯᒃᑯᑦ 
ᓂᕆᐅᓚᐅᖅᑐᑦ ᐊᓐᓄᕌᑦᑎᐊᖅᓯᒪᖁᔨᓪᓗᓂ ᐅᒥᐊᕐᔪᐊᖃᓕᖅᐸᑦ−ᐅᕙᑦᑎᓐᓂᒃ 
ᐅᓂᒃᑲᐅᓯᖃᕐᓂᐊᕐᒪᑕ ᖃᓄᐃᖖᒋᑦᓯᐊᕐᓂᑦᑎᓐᓂᒃ ᐅᒥᐊᔪᐊᕐᒦᑦᑐᑦ. 
ᑕᐃᒪᐃᒻᒪᓪᓗ, ᐃᖅᓯᒋᒐᑦᑎᒍᑦ, ᑕᐃᒪᐃᓚᐅᖅᑐᒍᑦ. ᐊᓐᓄᕌᑦ ᐊᓈᓇᒪ 
ᐃᑭᕋᑖᖅᑕᖏᑦ ᐱᐅᓕᐊᖑᓇᓱᓚᐅᖅᑐᑦ ᑕᐃᒃᑯᐊ ᓄᑲᑉᐱᐊᒃ ᐊᑐᓛᕐᒪᑎᒃ ᓰᑏ 

ᕼᐊᐅᓕᐊᕐᓇᖅᓯᒃᐸᑦ. ᐅᖃᖅᖢᓂ, ᐅᐱᕐᖔᓕᒫᖅ ᐊᐅᔭᓕᒫᕐᓗ ᑕᐃᒃᑯᐊᒃ 
ᒪᕐᕉᒃ ᓄᑲᑉᐱᐊᒃ ᐊᓐᓄᕌᖅᓯᒪᖃᑦᑕᓚᐅᖅᑑᒃ ᐊᓕᒃᑐᖅᓯᒪᔪᓂᒃ, ᑕᐃᒪᖖᒐᓕᒫᖅ 
ᓄᑖᑦ ᐊᓐᓄᕌᖏᑦ ᑐᖅᑯᖅᓯᒪᑎᓪᓗᒋᑦ, ᐅᑕᖅᑭᑐᐃᓐᓇᖅᑐᑦ, ᐊᑎᔭᐅᓛᕐᒪᑕ 
ᓇᓪᓕᐅᓐᓂᖅᓯᐅᕐᓂᕐᒧᑦ; ᑲᕙᕐᓇᖅᑐᖅ!” 

ᖃᓄᐃᓕᔪᕕᓃᖏᒃᑯᐊᒃ ᐋᓕᓗ ᓴᓪᓗᕕᓂᕐᓗ? ᖃᐅᔨᓚᐅᖅᓯᒪᔾᔮᖖᒋᑦᑐᒍᑦ; 
ᑭᓯᐊᓂᓕ, ᑕᐃᒪᙵᑦ ᐃᓱᒪᓚᐅᖅᓯᒪᔪᖓ ᑲᓇᔪᓕᕆᑦᑕᕋᒥᒃ ᑲᓇᔪᖅᑐᐊᓘᒐᒥᒃ, 
ᐳᐃᒍᖅᑐᒃ ᐃᖅᑲᐅᒪᓂᕐᒥᒃ ᐅᓕᓐᓂᐊᖅᑐᒥᒡᓗ. ᐅᓕᑉᐸᓪᓕᐊᓕᖅᑎᓪᓗᒍ 
ᐳᒃᑕᓛᖅᑐᓂᒃ ᐊᕕᒃᑎᑦᓯᔪᓐᓇᕐᒪᑦ ᓯᑯᓂᒃ ᓯᔾᔭᒦᑦᑐᓂᒃ, ᐃᑭᖅᑐᓯᓕᖅᑎᑦᑎᓗᑎᒃ 
ᐃᒪᕐᒥᒃ ᑕᐃᔭᐅᔪᓂᒃ “ᐋᔪᕋᐃᑦ.” ᖃᐅᔨᓪᓗᓂ ᓴᕐᕙᐅᕙᓪᓕᐊᓕᓚᐅᖅᑐᑦ, 
ᐋᓕ ᕿᒡᒋᖅᑐᕕᓂᐅᑐᐃᓐᓇᕆᐊᓕᒃ ᐊᑦᑕᕐᓇᖖᒋᑦᑐᕐᒧᑦ ᓯᒡᔭᒧᑦ. ᓴᓪᓗᕕᓂᖅ 
ᓄᑲᖅᓯᐅᓚᐅᕐᒪᑦ ᐊᕐᕋᒎᖕᓂᒃ ᒪᕐᕉᖕᓂᒃ ᒥᑭᓐᓂᖅᓴᓪᓛᓘᓪᓗᓂᓗ ᐊᖓᔪᒥᓂᑦ. 
ᐋᓕ ᖃᓄᐃᖖᒋᑦᓯᐊᓚᐅᖅᑐᖅ ᑎᒥᖓ, ᐊᖑᓇᓱᖃᑎᖃᕋᔪᒃᖢᓂ ᐊᑖᑕᒥᓂᒃ, 
ᐊᒡᓛᒡᓘᓐᓃᑦ ᓂᒡᓚᕐᓂᖅᐸᐅᑎᓪᓗᒍ ᐅᑭᐅᒃᑯᑦ. ᕿᒡᒋᖅᖢᓂ ᐋᔪᕋᒃᑯᑦ 
ᓱᒃᑲᔪᒥ ᐃᑭᖅᑐᓯᕙᓪᓕᐊᓪᓗᓂ ᐃᒻᒪᖃ ᐊᒃᓱᕈᕆᐊᖃᓚᐅᖖᒋᑦᑐᕐᓕ, 
ᓴᓪᓗᕕᓂᕐᓕ ᑭᓯᐊᓂ ᐱᔪᓐᓇᖖᒋᓐᓂᖅᓴᐅᓚᐅᕐᒪᑦ. ᐊᖏᓂᖅᓴᐅᓚᐅᖅᑐᖅ 
ᐅᕙᓐᓂᑦ, ᓄᑲᑉᐱᐊᑐᐃᓐᓇᐅᒐᓗᐊᖅᖢᓂ ᐅᕙᑦᑐᑦ, ᓱᓕ ᐅᓗᐊᖏᒃ 
ᐊᕿᖦᖢᑎᒃ ᐊᐅᐸᖅᑑᒃ. ᐊᖏᔪᐊᓘᓚᐅᖅᑐᖅ ᑕᐃᒪᐃᒃᑯᐊᕆᒐᔭᖅᑕᖏᓐᓂᒃ 
ᐊᖏᓂᖅᓴᐅᓪᓗᓂ, ᑭᓯᐊᓂ ᐊᑕᖏᐸᓗᒃᖢᒍ ᓄᑭᐅᓚᐅᖖᒋᑦᑐᖅ ᐋᓕᑎᑐᑦ. 
ᐸᐅᓗᓯ ᐅᖃᓚᐅᖅᑐᖅ ᓴᓪᓗᕕᓂᐅᑉ ᑎᒥᖓ ᓇᓂᔭᐅᖕᒪᑦ, ᑕᓕᖏᒃ 
ᐃᓵᖓᓚᐅᖅᑑᒃ, ᑭᓯᐊᓂ ᐊᒡᒐᖏᑦ ᑎᒍᒥᐊᖅᑐᕕᓂᐅᓯᒪᓚᐅᖅᑐᒃ, 
ᓇᓗᓇᐃᖅᓯᔪᑦ ᐊᑯᓂᐊᓗᒃ ᑎᒍᒥᐊᖅᑐᕕᓂᖅ. ᖃᐅᖓᒍᑦ ᓱᖖᒎᔭᓚᐅᖅᑐᖅ. 
ᐃᒻᒪᖄ ᕿᒡᒋᖅᑐᕕᓂᖅ ᐊᖓᔪᖓᓗ ᐊᑕᐅᑦᓯᒃᑯᑦ, ᐅᕝᕙᓘᓐᓃᑦ ᕿᒡᒋᖅᑐᕕᓂᖅ 
ᑐᓄᐊᓂᑦ, ᑭᓯᐊᓂ ᐃᑳᖖᒋᑦᑐᕕᓂᖅ, ᑎᒍᓯᔪᕕᓂᐅᓪᓗᓂᓗ ᑭᓱᒥᑭᐊᖅ ᓲᕐᓗ 
ᐅᔭᕋᕐᒥᒃ ᐅᕝᕙᓘᓐᓃᑦ ᓯᑯᒥᒃ, ᐳᓯᒐᖅᖢᓂ ᖃᐅᖓᒍᑦ ᐃᑳᕋᓱᒃᖢᓂ. ᓯᓇᕐᔪᐊ 
ᓯᑰᑉ ᓯᒡᔭᖓᓂ ᓄᓇᕕᓂᐅᑉ ᖁᑦᑎᒃᓯᖃᑦᑕᖅᑐᖅ ᑎᓂᑦᑕᕌᖓᑦ; ᓴᓪᓗᕕᓂᖅ 
ᐋᔪᕋᕐᒧᑦ ᐃᒫᖅᑐᕕᓂᐅᖅᑰᖅᑐᖅ ᐋᓕᐅᓪᓗ ᑎᑭᓐᓂᕋᓂᐅᒃ.

ᐋᓕ ᐃᓕᕋᓱᓕᖅᑐᕕᓂᐅᖅᑰᖅᑐᖅ ᐃᔨᖅᖢᓂᓗ ᑕᐅᑐᓚᐅᖅᖢᓂᐅᒃ 
ᓄᑲᖓ ᐃᒫᖅᑐᖅ. ᑕᐃᒪᐃᒐᔪᖕᒪᑦ ᐊᖓᔪᒃᖠᕐᓄᑦ ᐃᓚᒌᖑᔪᓂ, 
ᐸᓯᔭᒃᓴᐅᓇᓱᒋᔪᕕᓂᐅᔪᒃᓴᐅᔪᖅ. ᐃᖅᑲᐅᒪᔪᖓ ᐋᓕ ᐃᓕᕋᓱᓚᐅᕐᒪᑦ 
ᐊᑖᑕᒥᓂᒃ; ᓴᓪᓗᕕᓂᖅ ᐃᕐᓂᓐᓇᕆᔭᐅᓚᐅᕐᒪᑦ ᐃᓚᒌᓄᑦ. 
ᖃᐅᔨᒪᔪᖓ ᐋᓕ ᐃᓕᕋᓱᓕᕋᔭᓚᐅᖅᑐᖅ ᐃᓚᒥᓂᑐᐃᓐᓇᐅᖖᒋᑦᑐᖅ, 
ᑭᓯᐊᓂᑦᑕᐅᖅ ᐊᖓᔪᖅᑲᐅᑎᐅᔪᓂᒃᑕᐅᖅ. ᐅᒃᐱᕈᓱᐃᓐᓇᐅᔭᖅᑐᖓ 
ᑕᐃᒪᐃᑦᑐᕕᓂᐅᓇᓱᒋᓪᓗᒍ ᐃᓕᓴᐱᓗ ᕿᒪᓚᐅᖅᑕᕗᓐᓂ ᐃᓅᖃᑎᒋᓚᐅᖅᖢᒋᑦ 

ᑭᖑᓕᖅᐹᒥ ᐅᖓᑖᓄᑦ 60 ᐊᕐᕌᒎᓕᖅᑐᑦ ᒫᓐᓇᒥᑦ.
ᐊᓖ ᐃᒫᒍᖅᑐᕕᓂᐅᓇᓱᒋᖖᒋᑕᕋ ᐅᕝᕙᓘᓐᓃᑦ ᓴᕐᕙᐅᔪᕕᓂᖅ 

ᓯᑯᒥ. ᓯᕗᓂᐊᓂ ᐊᕐᕌᒍᑕᒫᑦ ᐱᖁᑎᒡᒋᖅᑐᖅ ᑎᑭᓚᐅᖖᒋᓐᓂᖓᓂ 
ᐊᐅᔭᑕᒫᑦ, ᐊᐅᓱᐃᑦᑐᕐᒨᖃᑦᑕᓚᐅᖅᓯᒪᔪᒍᑦ ᐅᑕᖅᑭᔭᖅᑐᖅᖢᑕ 
ᑎᑭᓐᓂᐊᕐᓂᖓᓂᒃ ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᓂ. ᑕᐃᑲᓃᓐᓂᑦᑎᓐᓂ, 
ᐊᖑᑏᑦ ᐊᖏᕐᕋᖃᑦᑕᓚᐅᖅᑐᑦ ᕿᒥᕆᔭᖅᑐᖅᖢᑎᒃ ᐃᒥᖅᑎᑦᑎᔭᖅᑐᖅᖢᑎᒡᓗ 
ᕿᒻᒥᕐᒥᓂᒃ. ᐃᓚᐃᔾᔭ ᐃᖅᑲᐅᒪᔪᖅ ᖃᓄᖅ ᑖᒧᓯ ᐅᖃᕋᔭᕐᒪᖔᑦ ᐅᑎᕌᖓᒥ 
ᕿᒻᒥᓂ ᕿᒥᕆᔭᖅᑐᖅᑐᕕᓂᐅᓚᐅᖅᖢᓂ ᐃᒥᖅᑎᖦᖢᒋᓪᓗ: “ᐊᔪᒐᐃᑦᑐᐊᓗᒃ, 
ᕿᒻᒥᒃᑲ ᑳᓚᐅᖖᒋᑦᑐᑦ ᐃᒥᕈᙱᖦᖢᑎᒃ.” ᐅᓂᑳᖃᑦᑕᓚᐅᖅᑐᖅ ᑕᐃᒫᑦᓴᐃᓐᓇᖅ 
ᐊᐅᔭᓕᒫᖅ. ᓇᓗᓇᖅᑑᔮᖖᒋᑦᑐᖅ ᐋᓕ ᐃᔨᖅᓯᒪᔪᓐᓃᖃᑦᑕᓚᐅᖅᑐᖅ ᑕᒪᐃᑕ 
ᐊᐅᓱᐃᑦᑐᕐᒨᕌᖓᑦᑕ. ᕿᒥᕇᓐᓇᖅᑰᓚᐅᖅᑕᖏᑦ ᕿᒻᒦᑦ, ᑭᓯᐊᓂ ᓇᑦᓯᕐᓂᒃ 
ᐃᓅᔾᔪᑎᒋᔭᒃᓴᕆᓚᐅᖅᑕᖏᑦ ᕿᒥᖅᑯᑎᒃᓴᐅᔪᑦ.

ᐊᓈᓇᒐ ᐊᑕᐅᓯᐊᖅᖢᓂ ᐅᖃᓚᐅᖅᓯᒪᔪᖅ ᓇᔭᓐᓅᕙᖓ ᐋᓇᒧᑦ 
ᐅᒃᐱᕈᓱᒃᑐᕉᖅ ᓱᓕ ᐃᓅᔪᖅ ᐱᔾᔪᑎᒋᓪᓗᒍ ᐃᓚᒌᖑᔪᑦ ᐅᔾᔨᕈᓱᖃᑦᑕᕐᒪᑕ 
ᑭᓱᑐᐃᓐᓇᐃᑦ ᐱᑕᖃᕈᓐᓃᖅᑐᑦ ᐊᖏᕐᕋᖏᓐᓂ ᐋᓕᒧᑐᐊᖅ 
ᑎᒍᔭᐅᒐᔭᖅᑐᒃᓴᐅᔪᑦ ᐃᓛᓐᓂᒃᑯᑦ ᕿᒻᒦᑦ ᒪᑭᑳᓪᓚᖃᑦᑕᓚᐅᖅᑐᑦ ᐅᓐᓄᐊᒃᑯᑦ 
ᓂᐱᖃᓕᖅᖢᑎᒡᓗ ᓲᕐᓗ ᐃᓕᓴᖅᓯᔪᑦ ᑭᓇᒥᒃ ᓯᓚᒥ.

ᐃᖅᓯᓂᖅ ᓱᒃᑯᐃᔪᓐᓇᖅᐳᖅ ᐃᓅᑉ ᐃᓅᓯᖓᓂᑦ ᐊᑕᖏᖅᑐᒥᒃ 
ᐃᕐᖐᓐᓇᑲᐅᑎᒋ, ᓲᕐᓗ ᐅᒃᐱᕈᓱᒃᑲᒪ ᑕᐃᒪᐃᓚᐅᕐᒪᑦ ᐋᓕ ᓄᑲᖓ ᐃᒫᕐᒪᑦ. 
ᐃᓅᓚᐅᖅᑐᖅ ᐊᐅᔭᖓᓂ, ᑭᓯᐊᓂ ᓱᒃᑲᐃᑦᑐᒥ ᑐᖁᕙᓪᓕᐊᔪᒃᓴᐅᓚᐅᖅᐳᖅ. 
ᐅᑭᐊᒃᓵᒃᑯᑦ, ᑕᑎᒡᒐᑦ ᐊᒃᐸᓕᐊᐱᒃ, ᓴᐃᒪᐅᑉ ᓄᓕᐊᖓ, ᑐᓵᓚᐅᖅᓯᒪᔪᖅ 
ᕿᐊᔪᒥᒃ ᐱᖑᕐᓂ ᐊᑭᓐᓇᖅᐸᓯᐊᓂ ᐊᖏᕐᕋᑦᑕ. ᐃᒃᑮᕌᓘᓚᐅᖅᓯᒪᔪᖅ 
ᑕᐃᔅᓱᒪᓂ, ᐋᓕ ᑐᖁᕙᓪᓕᐊᔪᒃᓴᐅᓕᓚᐅᖅᑐᖅ ᐱᕐᓕᖅᖢᓂ ᕿᐅᓪᓗᓂᓗ. 
ᐊᑐᓂ ᐅᑭᐊᒃᓵᒃᑯᑦ, ᓯᓚ ᐅᑭᐊᒃᓴᖅᐸᓪᓕᐊᓕᖅᑎᓪᓗᒍ ᐊᐱᕙᓪᓕᐊᓕᖅᑎᓪᓗᒍ 
ᐊᐅᓱᐃᑦᑐᕐᒥ, ᑕᑯᒋᐊᖃᑦᑕᖅᑐᖓ ᓄᓇᕕᓂᕐᒥᒃ, ᐃᓱᒪᓪᓗᖓ ᖃᓄᖅ 
ᐱᐅᖖᒋᑦᑐᐊᓘᓚᐅᕐᒪᖔᑦ ᐋᓕᒧᑦ, ᓱᒃᑲᐃᑦᑐᒥᒃ ᖁᐊᖅᐸᓪᓕᐊᓪᓗᓂ! 
ᖁᕝᕕᐅᓕᖃᑦᑕᖅᑐᖓ ᐃᓱᒪᒋᓕᕌᖓᒃᑯ, ᐃᓅᓪᓗᓂ ᐃᖅᓯᓂᕐᒥᒃ, ᐃᓕᕋᓱᓗᐊᒧᑦ 
ᐊᖏᕐᕋᕈᓐᓇᕋᓂ. ᑕᐃᒪᖖᒐᓕᒫᖅ ᕿᓂᕐᕕᒋᔪᒪᖃᑦᑕᖅᑕᕋ ᐱᖑᖏᑦ 
ᓄᓇᕕᓂᐅᑉ ᕿᓂᕐᓗᖓ ᑎᒥᖓᓂᒃ. ᐃᓗᕕᖅᑕᐅᑦᓯᐊᓚᐅᖅᓯᒪᖖᒋᒻᒪᑦ, 
ᐅᕝᕙᓘᓐᓃᑦ ᐃᓗᕕᖅᓯᐅᕈᑎᓂᒃ ᐊᑐᓚᐅᖅᓯᒪᖖᒋᒻᒪᑕ ᐋᓕᒧᑦ.

ᐅᐱᕐᖔᖓᓂ 1968, ᓯᑭᑑᒃᑰᓚᐅᖅᓯᒪᔪᖓ ᐊᖓᔪᒪ ᓯᑭᑑᖓᒍᑦ 
ᓴᓪᓗᕕᓂᐅᑉ ᐃᓗᕕᖅᑕᐅᕕᒋᓯᒪᔭᖓᓄᑦ. ᑕᑯᓚᐅᖅᓯᒪᔪᖓ ᐅᑲᓕᕐᒥᒃ 
ᐊᖁᐱᔪᒥᒃ ᐃᓗᕕᐅ ᓴᓂᐊᓂ. ᓴᒧᐃᓕᐅᑉ 303-ᖓᓂᒃ ᓖ ᐃᓐᕕᐅᑉᑦ 

ᖁᑭᐅᑎᒃᓴᔭᖓᓂᒃ ᓴᒃᑯᖃᕈᓐᓇᓲᖅ ᖁᓕᓂᒃ ᓇᒃᓴᖅᑕᕋ ᑕᐃᔅᓱᒪᓂ. ᐅᑲᓕᖅ 
ᖁᑭᕆᐊᓚᐅᖅᓯᒪᔭᕋ ᓱᓇᒐᐃᕈᑎᑐᐃᓐᓇᕋᑕᖅᖢᖓ, ᑭᓯᐊᓂ ᐊᑕᐅᓯᕐᓘᓐᓃᑦ 
ᓱᓇᒐᖅ ᖁᑭᖅᓯᔾᔪᑎᒋᓚᐅᖖᒋᑕᒃᑲ. ᐃᓱᒪᓚᐅᖅᓯᒪᔪᖓ ᖁᑭᕆᐊᕋᒪᖃᐃ 
ᖁᑦᑎᓈᓗᐊᖅᖢᒍ ᐃᓱᒪᒋᓗᐊᕈᓐᓃᓚᐅᖅᑕᕋᓗ ᖁᑭᖅᓯᑲᑦᑕᖖᒋᓐᓂᕋ 
ᖁᑭᕋᓱᐊᖅᑕᕋ ᖁᓕᓄᑦ ᓱᓇᒃᑲᓄᑦ ᖁᑭᕆᐊᕋᓗᐊᖅᖢᖓ. ᐊᒥᓲᓗᐊᖖᒋᑦᑐᑦ 
ᐊᕐᕌᒍᑦ ᐊᓂᒍᖅᑐᑦ, ᐅᖃᖃᑎᖃᓕᓚᐅᖅᑐᖓ ᐱᔾᔪᑎᓕᖕᒥᒃ ᐅᑲᓕᕐᓂᒃ 
ᐊᖑᓇᓱᒃᑎᒃᑲᓐᓂᕐᓗ ᐅᖃᐅᑎᖕᒪᖓ ᐊᔾᔨᐸᓗᐊᓂᒃ ᐅᓂᒃᑳᒥᒃ. 
ᐅᖃᓚᐅᖅᑐᖅ ᑕᐃᓐᓇ ᐊᖑᑎ ᐊᖑᓇᓱᒃᖢᓂᒎᖅ ᐊᖓᔪᒥᓂᒃ ᑕᑯᒐᒥᒃ 
ᐅᑲᓕᕐᒥᒃ ᑕᐃᑲᓂᑦᓴᐃᓐᓇᖅ ᐃᓗᕕᖃᕐᕕᖕᒥ. .22ᒥᒃ ᐊᑐᓚᐅᖅᑐᖅ 
ᖁᑭᕈᓐᓇᕋᓂᐅᒡᓗ. ᐅᑲᓕᕐᖏᓐᓇ ᓇᓗᓇᐃᖅᓯᔾᔪᑕᐅᕚ ᐋᓕᐅᑉ ᑕᕐᓂᖓ 
ᓄᑲᖓᑕ ᐃᓗᕕᖓᓃᑦᑐᖅ? ᒪᓕᒃᖢᓂ ᐃᓄᐃᑦ ᐅᒃᐱᕆᔭᖏᓐᓂᒃ 
ᓂᕐᔪᑏᑦ ᑕᕐᓂᖏᑦ, ᐊᔪᕐᓇᖖᒋᑐᐃᓐᓇᕆᐊᓕᒃ ᑕᒪᓐᓇ ᑐᑭᓕᒃ ᑕᕐᓂᖓ 
ᐃᓗᕕᖅᓯᐅᖅᑕᐅᑦᑎᐊᕆᐊᓕᒃ ᑕᒪᓐᓇ ᐃᓱᓕᓐᓂᖃᑦᑎᐊᖁᓪᓗᒍ.

* * *

ᑕᐃᒪᐃᒃᑲᔭᕐᒪᑕ, ᓄᓇᓕᓕᒫᖅ ᑐᒃᓯᕋᓚᐅᖅᑐᑦ ᑕᐃᑦᓱᒪᓂ ᐊᐅᔭᕐᒥ 
ᐅᑎᖅᑎᑕᐅᔪᒪᓪᓗᑎᒃ ᐃᓄᔾᔪᐊᕐᒧᑦ, ᐸᓖᓯᒃᑯᓈᓯᑦ ᑭᒡᒍᓯᕆᓲᒥᓂᒃ ᑭᐅᓚᐅᖅᑐᑦ 
“ᐅᑕᖅᑭᓚᐅᑲᒋᑦᓯ ᖃᓄᐃᓐᓂᐊᕐᒪᖔᑦ” ᐃᓕᖅᑯᓯᕆᓲᒥᓂᒃ, ᓂᕆᐅᒃᖢᑎᒃ 
ᑕᒪᕐᒥᒃ ᐳᐃᒍᑐᐃᓐᓇᕋᑕᕐᓂᐊᕐᒥᔪᑦ. ᐊᕐᕌᒍᑕᒫᑦ ᐅᓂᒃᑳᖏᑦ 1958 ᐅᖃᖅᓯᒪᔪᑦ,

ᑐᖁᔪᖄᓪᓚᓚᐅᖅᑎᓪᓗᒍ ᑖᒧᓯᐅᑉ ᒪᕐᕉᒃ ᕿᑐᕐᖓᖏᓐᓂᒃ,  
ᕿᒃᓵᓚᐅᖅᑐᑦ ᕿᒃᓵᒃᑐᓪᓛᓘᓪᓗᑎᒃ ᓄᓇᖃᖅᑳᖅᓯᒪᔪᑦ ᓄᓇᖓᓐᓂᑦ. ᑖᒃᑯᐊ  
ᓄᓇᖃᖅᑳᖅᓯᒪᔪᑦ ᓱᓕ ᐅᒃᐱᕈᓱᒍᑎᑐᖃᕐᓂᒃ ᐅᒃᐱᕆᔭᖃᕐᒪᑕ ᐅᓄᖅᑐᓪᓗ ᐊᖑᑏᑦ  
ᐅᖃᖅᓯᒪᔪᑦ ᑕᒫᖖᒐᑦ ᓄᓇᒥᑦ ᓅᒍᒪᔪᑦ. ᓱᓕᓗ ᒫᓐᓇᐅᔪᖅ  
ᓂᕿᒋᔭᐅᖏᓐᓇᖃᑦᑕᖅᑐᑦ ᓲᕐᓗ ᐸᓚᐅᒑᖅ, ᐊᕿᑦᑐᔮᖅ,  
ᓱᑲᖅ, ᐃᒻᒧᒃ ᐊᒻᒪᓗ ᑕᕝᕚᑭ ᓄᖑᓕᖅᑐᑦ ᓂᐅᕕᕐᕕᖕᒥ  
ᑕᐃᒪᐃᒻᒪᑦ ᓄᓇᖃᖅᑳᖅᓯᒪᔪᑦ ᖁᕕᐊᓱᓚᐅᖖᒋᑦᑐᑦ ᓯᕗᓂᐊᓂ. 
ᑭᓯᐊᓂ ᑎᑭᓚᐅᖅᑎᓪᓗᒍ ᓰᑏ ᕼᐊᐅ ᓂᐅᕕᕐᕕᐅᓪᓗ  
ᓂᐅᕕᐊᒃᓴᖏᑦ ᐱᓗᐊᑐᕐᒥᒡᓗ ᑎᑭᓐᓂᖏᑦ ᒪᕐᕈᐃᑦ  
ᓄᑖᑦ ᐃᓚᒌᑦ ᑕᒪᐅᖖᒐᕐᒪᑕ, ᐅᒃᐱᕆᔭᑐᖃᐃᑦ ᕿᓚᒥᑯᓗᒃ 
ᐳᐃᒍᖅᑕᐅᔪᑦ ᓄᓇᖃᖅᑳᖅᓯᒪᔪᓪᓗ ᖁᕕᐊᓱᒻᒪᕆᓕᒃᑲᓐᓂᖅᑐᑦ.

7

ᐊᔾᔨᓕᐊᑦ
ᑭᖑᓂᐊᒍᑦ ᐃᓅᔪᓐᓃᓚᐅᖅᑎᓪᓗᒋᒃ ᐋᓕᓗ ᓴᓪᓗᕕᓂᕐᓗ, ᐃᒻᒥᓂᒃ 

ᖃᐅᔨᑳᓪᓚᓕᓚᐅᖅᑐᖓ ᐱᖖᒍᐊᖃᑎᒃᓴᖃᕈᓐᓃᖅᑐᖓ. ᓄᑲᖓ ᓵᓕ 
ᒥᑭᓗᐊᓚᐅᕐᒪᑦ. ᐱᖖᒍᐊᖃᑎᒋᓇᓱᖃᑦᑕᓚᐅᖅᑕᕋᓗᐊᕋ ᐅᓄᖅᑐᐃᖅᓱᕐᓇᒍ 
ᓯᕗᓪᓕᖅᐹᖓᓂ ᐅᑭᐅᑉ ᐱᖃᓐᓇᕆᔭᒃᑲ ᐅᕙᑦᑎᓐᓃᑦᑐᓐᓃᖅᑎᓪᓗᒋᑦ, ᑭᓯᐊᓂ 
ᓄᑕᕋᐅᓗᐊᓚᐅᕐᒪᑦ.

ᓯᕗᓂᐊᒍᑦ ᐊᖓᔪᐊᓗᒐ ᔪᐊᑕᒥ ᐃᖅᑲᓇᐃᔭᓕᓚᐅᖅᑐᖅ ᐸᓖᓯᒃᑯᓐᓄᑦ 
ᐃᑲᔪᖅᑎᐅᖃᑕᐅᓕᖅᖢᓂ ᐸᓖᓯᒃᑯᓐᓂ 1958-ᒥ, ᐱᖖᒍᐊᖃᑎᒋᓚᐅᖅᑕᕋ 
ᖃᖏᐊᒃᓴᕋ, ᐸᓂᖓ, ᓕᓯ ᐊᒪᕈᐊᓕᒃ. ᑭᓯᐊᓂ ᔪᐊᑕᒥ ᐊᐅᓪᓚᕐᒪᑦ 
ᓴᓇᖖᒍᐊᕐᕕᖕᒥᑦ, ᑕᐃᒪᐃᒃᑯᐊᓐᓃᕙᖓ ᐱᑕᖃᒃᑲᓐᓂᕈᓐᓃᓚᐅᖅᑐᖅ, 
ᐱᖖᒍᐊᖃᑎᒋᖃᑦᑕᓚᐅᖅᓯᒪᖕᒥᔭᕋ ᑑᑲᓯ ᐊᒃᐸᓕᐊᐱᒃ, ᑭᓯᐊᓂ 
ᒥᑦᑎᒪᑕᓕᖕᒥᐅᓪᓗ ᐃᓄᔾᔪᐊᕐᒥᐅᓪᓗ ᐃᓚᒌᑦ ᐊᕕᒃᓯᒪᓚᐅᖅᓯᒻᒪᖕᒪᑕ 
ᑕᐃᔅᓱᒪᓂ. ᐊᕐᓇᑲᓪᓚᒃ ᐊᐅᓪᓚᓚᐅᕐᒪᑦ ᐃᓚᖏᓪᓗ, ᐊᒃᐸᓕᐊᐱᒡᓗ ᐅᑎᕋᒥ 
ᓯᕗᓪᓕᕐᒥ ᓄᓇᒋᓚᐅᖅᑕᑦᑎᓐᓄᑦ ᐅᑭᐊᒃᓵᖓᓂ 1955, ᐊᓯᐊᓂᒃ ᓕᓯᐅᑉ, 
ᐱᖃᑎᑐᐊᕆᓚᐅᖅᑖᒃᑲᒃ ᐋᓕᓗ ᓴᓪᓗᕕᓂᕐᓗ ᐱᖖᒍᐊᖃᑎᒃᓴᑐᐊᕆᓪᓗᒋᑦ.

ᑕᐃᒪ ᐱᖖᒍᐊᖃᑎᒃᓴᖃᕈᓐᓇᖅᓯᑕᐃᓐᓇᓚᐅᖅᑐᖓ ᑭᓇᑐᐃᓐᓇᕐᒥᒃ 
ᑭᖑᓂᐊᒍᑦ ᑐᖁᖓᓕᖅᑎᓪᓗᒋᒃ ᐊᐅᓱᐃᑦᑐᕐᒨᕋᑦᑕ ᓂᐅᕕᕆᐊᖅᖢᑕ. ᐸᓖᓯᓂᒃ 
ᐃᑲᔪᖅᑎᐅᔫᑉ ᐋᕆᐊᑉ ᖃᔮᓪᓗ ᕿᑐᕐᖓᖏᑦ ᑐᖖᒐᓱᒃᑎᑦᑎᐊᓚᐅᖅᑕᒃᑲ 
ᐱᖖᒍᐊᖃᑎᒃᓴᖅᑖᕆᓪᓗᒋᑦ ᑕᐃᑲᓂ, ᑭᓯᐊᓂ ᕿᓚᒻᒥᐅᖃᑦᑕᖅᖢᓂ. 
ᐋᕆᐊᑉ ᐃᕐᓂᖏᓐᓂᑦ, ᐱᔭᒥᓂᖅ, ᔪᐃᓕ, ᓛᓴᓘᓯᓗ, ᔪᐃᓕ 
ᐱᖃᓐᓂᕐᓂᖅᐹᖑᖅᑰᔨᓪᓗᓂ. ᐃᓚᖓᓂ ᐊᑕᐅᓯᐊᖅᖢᑕ ᐳᓛᕆᐊᖅᖢᑕ 
ᑕᐅᕗᖓ, “ᕿᒧᒃᓯᖖᒍᐊᓚᐅᖅᓯᒪᔪᒍᑦ.” ᑎᓴᒪᑎᒍᑦ ᑭᖑᕝᕕᖅᑎᒌᒃᖢᑕ 

“ᕿᒧᒃᓯᖅᑎᐅᓪᓗᑕ,” ᓱᑲᓴᖅᖢᑕ ‘ᕿᒻᒥᓂᒃ” ᐅᓂᐊᖅᑐᓂᒃ ᖃᒧᑏᖕᓂᒃ. ᐱᔭᒥᓂᖅ 
ᓯᕗᓕᖅᑎᒋᓪᓗᒍ ᐅᕙᖓ, ᔪᐃᓕᓗ ᓛᓴᓘᓯᓗ ᕿᒧᒃᓯᕈᑎᒋᖃᓯᐅᑎᓪᓗᒍ. 
ᓲᖃᐃᒻᒪ, ᓛᓴᓘᓯ ᓄᑲᖅᓯᖅᐹᖑᓪᓗᓂ, ᑕᐃᒪᐃᒻᒪᑦ ᓇᐃᓛᖑᓪᓗᓂ ᐊᒃᖢᓈᖓ, 
ᐊᒃᓱᕈᕐᓂᖅᐸᐅᔭᕆᐊᖃᖅᖢᓂᓗ ᐅᓂᐊᖅᑐᓂᑦ. ᐊᑯᓂᒍᓱᒍᓐᓇᖅᓯᓚᐅᖅᓯᒪᔪᖓ 
ᐸᓖᓯᓂᑦ ᐃᑲᔪᖅᑎᐅᔫᑉ ᖃᔮᑉ ᐳᓛᕆᐊᕐᓂᖏᓐᓂᒃ ᐊᖏᕐᕋᖃᕐᕕᑦᑎᓐᓄᑦ 
ᓄᓇᕕᓂᕐᒧᑦ. ᖃᐃᖃᑦᑕᓚᐅᖅᑐᖅ ᑕᒪᑦᑕ ᖃᓄᐃᖖᒋᒃᑲᓗᐊᕐᒪᖖᒑᑦᑕ, 
ᓇᒃᓴᖅᐸᒃᖢᓂᐅᒡᓗ ᐃᕐᓂᓂ, ᒨᓯᓯ. ᒨᓯᓯ ᐊᖓᔪᒃᖠᒻᒪᕆᐅᒐᓗᐊᖅᖢᓂ 
ᐅᕙᓐᓂᑦ, ᓂᑲᓱᓚᐅᖅᓯᒪᔪᖅ, ᐱᑦᑎᐊᖅᖢᓂ, ᓂᐱᒃᑭᐊᓘᓇᓂᓗ. ᐃᓛᓐᓂᒃᑯᑦ 
ᑕᑯᓚᐅᓲᕋ ᒥᑦᑎᒪᑕᓕᖕᒥᓪᓘᓐᓃᑦ ᐃᖃᓗᖕᓂᓪᓗᓃᑦ, ᑕᑯᔭᕌᖓᒃᑯ, 
ᖁᔭᓐᓇᒦᖃᑦᑕᖅᑕᕋ ᑕᐃᑲᓃᓚᐅᕐᒪᑦ ᐱᖃᓐᓇᕆᔭᐃᓪᓕᐅᖅᑎᓪᓗᖓ.

ᐊᕐᕌᒎᒃ ᒪᕐᕉᒃ ᑭᖑᓂᐊᓂ ᐱᖃᓐᓇᕆᔮᒃᑲᒃ ᐊᓯᐅᓚᐅᖅᑎᓪᓗᒋᒃ 
ᑭᐱᖖᒍᓇᓚᐅᖅᑐᖅ ᐅᕙᓐᓄᑦ! ᐃᓱᒪᒋᖖᒍᐊᖅᑕᒃᑲ ᑕᐅᑐᖖᒍᐊᖅᑕᒃᑲ 
ᐊᑐᕈᓇᑦᑎᐊᓕᓚᐅᖅᑕᒃᑲ, ᐊᒡᓛᓪᓘᓐᓃᑦ ᓴᖅᑭᑎᑦᓯᔪᓐᓇᓕᖅᖢᖓ 
ᐊᓯᖏᓐᓂᒃ ᐱᓪᓚᑖᓂᒃ. ᐊᐃᕝᕙᒐᓱᒋᐊᖅᑐᓂ ᐊᓯᖏᓐᓂᒃ ᐊᖑᓇᓱᒃᑎᓂᒃ 
ᒪᓕᖃᑕᐅᖃᑦᑕᓕᖅᖢᖓ. ᑲᑎᖖᒐᔪᓂᒃ ᒪᓕᓚᐅᖅᑐᒍᑦ, ᖁᕕᐊᓱᒃᖢᑕ 
ᐊᓕᐊᓇᐃᒍᓱᒻᒪᕆᒃᑐᒍᑦ, ᓇᐅᓕᒃᓯᓇᓱᒃᖢᑎᒃ ᖁᑭᖅᑕᐅᓚᐅᖖᒋᓐᓂᖓᓂ 
ᑭᕕᔾᔮᖖᒋᒻᒪᑦ ᐊᐃᕝᕙᒐᓱᒃᖢᑕ. ᐊᑯᓂᐅᓚᐅᖅᑐᖅ, ᖃᖓᑕᓪᓗᖓ 
ᐃᖏᕐᕋᔮᖃᑦᑕᓚᐅᖅᑐᖓ, ᖃᐅᔨᒪᖖᒋᑕᒃᑲ ᖃᐅᔨᕙᓪᓕᐊᓪᓗᒋᑦ, ᓄᓇᐃᑦ 
ᐅᖃᐅᓯᕆᔭᕆᐊᒃᓴᖅ ᑕᑕᒥᐅᒪᓇᓗᐊᖅᑐᑦ. ᖃᐅᔨᒪᔪᑎᑦ ᖃᓄᐃᑦᑑᒪᖔᑦ 
ᓄᑕᐅᕋᐅᓪᓗᓂ ᐱᖃᓐᓇᕆᔭᖃᐅᖖᒋᒋᐊᖅ ᑕᐃᒪᐃᒃᑯᐊᖃᑎᖕᓂᒃ. ᐃᓛᓐᓂᒃᑯᑦ 
ᐃᒃᓯᕚᑐᐃᓐᓇᖃᑦᑕᓚᐅᖅᑐᖓ ᐅᕝᕙᓘᓐᓃᑦ ᓇᓚᓪᓗᖓ ᐊᐳᒻᒥ ᕿᓚᖕᒧᑦ 
ᐃᔨᒋᑐᐃᓐᓇᖅᖢᖓ ᐅᓪᓗᓕᒫᖅ.

ᓵᓕ ᑖᒧᓯ ᐊᖏᒡᓕᒃᑲᓐᓂᕐᒪᑦ “ᐊᖖᒍᑎᓪᓗᓂᓗ” ᐅᕙᓐᓂ ᐊᕐᕌᒍᑎᒍᑦ, 
ᐊᕕᒍᓐᓇᐃᓪᓕᓚᐅᖅᓯᒪᔪᒍᒃ. ᐃᓛᓐᓂᒃᑯᑦ ᑎᓱᕋᖃᑦᑕᓚᐅᖅᑐᒍᒃ ᐱᖑᕐᓂ 
ᐅᓪᓗᓕᒫᖅ. ᐊᑕᐅᓯᐊᖅ ᐊᓃᕋᔭᒃᖢᓄᒃ ᐱᖖᒍᐊᕈᑎᒋᔭᕆᐊᒃᓴᖅ 
ᖁᕕᐊᒋᓂᖅᐹᕆᓚᐅᖅᓯᒪᔭᕗᒃ ᓵᓕᓗ  ᐳᐃᒍᓚᐅᖅᓯᒪᓇᒍᑦ ᐱᓪᓚᑦᑖᖖᒋᖦᖢᓄᒃ 
ᕿᒧᒃᓯᖖᒍᐊᖃᑦᑕᓚᐅᖅᓯᒪᔪᒍᒃ, ᐅᖃᒪᔭᐅᑎᒋᖃᑦᑕᓚᐅᖅᓯᒪᔭᕗᒃ 
ᑭᖑᓂᐊᓗᐊᒍᑦ ᐃᓐᓇᕈᕋᓐᓄᒃ. “ᕿᒻᒥᕗᑦ” ᑲᑎᑉᐸᒃᖢᒋᑦ, ᐊᓅᖅᖢᒋᑦ, 
ᐱᑐᒃᖢᒋᑦ ᐊᒃᖢᓈᖏᑦ ᖃᒧᑎᑦᑎᓐᓄᑦ, ᐊᐅᓪᓚᓕᖅᖢᓄᒡᓗ. ᐃᖏᕐᕋᓪᓗᓄᒃ 
ᓵᓕᓗ ᐃᖏᕐᕋᓯᓪᓗᓄᒃ, ᑲᔾᔮᕐᓇᖅᑐᐊᓗᖕᓂᒃ ᐃᖏᕐᕋᔭᒃᖢᓄᒃ ᕿᒧᒃᓯᒃᑯᑦ. 
“ᕿᒻᒦᑦ” ᐃᒪᖃᖖᒋᑦᑐᑦ ᖃᑦᑖᕐᔪᐃᑦ ᑐᖅᓱᑲᑦᑕᐃᑦ ᓄᐊᖃᑦᑕᖅᑕᕗᑦ 
ᒪᕐᓗᑯᓂᑦ. ᐊᑐᒐᒃᓴᖃᓚᐅᖖᒋᑦᑐᒍᒃ ᖃᒧᑎᒃᓴᑦᑎᓐᓂᒃ ᓯᕗᓪᓕᕐᒥ, ᑭᓯᐊᓂ 
ᑭᖑᓂᐊᒍᑦ ᐊᑐᖃᑦᑕᓕᓚᐅᖅᑐᒍᒃ ᓇᖕᒥᓂᖅ ᖃᒧᑎᑦᑎᓐᓂᒃ ᐃᓐᓇᐃᑦ 

ᓴᓇᓚᐅᖅᑕᖏᓐᓂᒃ ᐅᕙᑦᑎᓐᓄᑦ ᑎᓱᕋᐅᑎᒃᓴᑦᑎᓐᓂᒃ. ᓵᓕᓗ ᓴᓂᒥᐅᑕᕇᒃᖢᓄᒃ 
ᐃᒃᓯᕚᖃᑦᑕᓚᐅᖅᓯᒪᔪᒍᒃ ᖃᑦᑖᕐᔪᖕᓂᒃ ᕿᒻᒥᖃᖅᖢᓄᒃ ᓵᑦᑎᓐᓂ. ᐃᓛᓐᓂᒃᑯᑦ 
ᐅᓪᓚᒃᓴᖖᒍᐊᖃᑦᑕᖅᖢᓄᒃ ᖃᒧᑎᑦᑕ ᓴᓂᐊᓂ, ᓱᑲᓴᖅᖢᓄᒡᓗ “ᕿᒻᒥᕗ” 
ᓱᒃᑲᓂᖅᓴᐅᖁᓪᓗᒋᑦ. ᐃᓛᓐᓂᒃᑯᑦ, ᕿᒻᒥᕗᑦ ᐹᖃᑎᒌᒃᑎᖖᒍᐊᖃᑦᑕᖅᖢᒋᑦ, 
ᓄᖅᑲᖅᑎᖖᒍᐊᖅᖢᒋᓪᓗ ᐋᓐᓂᓚᐅᖖᒋᓐᓂᖏᓐᓂ. ᓵᓕᓗ ᕿᒻᒥᕗᑦ 
ᐹᖃᑎᒌᒐᔪᒃᖢᑎᒃ, ᐃᓂᖅᑎᖃᑦᑕᕆᐊᖃᖅᖢᓂᒋᑦ ᕿᒻᒥᖏᑦ. 
ᓯᕗᓕᖅᑎᓐᓈᕆᓪᓗᒍ ᓇᓪᓕᐊᑐᐃᓐᓇᐅᔭᕆᐊᓕᒃ ᐳᕙᓪᓚᖁᑎᕕᓃᓪᓘᓐᓃᑦ 
ᖃᑦᑖᕐᔪᒃ, ᕼᐊᓂᖃᐅᑎᓘᓐᓃᑦ ᖃᑦᑖᕐᔪᒃ, ᐅᕝᕙᓘᓐᓃᑦ ᑳᐱᖃᐅᑎᕕᓂᖅ. 
“ᐃᓱᕋᖅᑐᔪᕋ” ᕿᒻᒥᖅ ᐃᓗᓕᖃᖖᒋᑦᑐᖅ ᐸᓂᖅᑐᓄᑦ ᐃᒻᒧᖃᐅᑎᕕᓂᖅ 
ᖁᖅᓱᖅᑕᖅ ᐊᖏᓛᖑᓚᐅᕐᒪᑦ. ᕿᒻᒥᖅ ᓇᐃᓛᕐᒥᒃ ᐊᒃᖢᓈᓕᒃ ᑕᕝᕚᑭᖃᐅᑎ 
ᖃᑦᑖᕐᔪᒃ. ᑕᐃᒪᖖᒐᓕᒫᖅ 12-ᓂᒃ ᕿᒻᒥᖃᖃᑦᑕᖅᖢᖓ, ᓵᓕᓕ 7-ᑐᐃᓐᓇᕐᓂᒃ 
ᕿᒻᒥᖃᖅᖢᓂ, ᓲᕐᓗ ᐊᑖᑕᖓᑎᑐᑦ. ᑕᒪᒃᑯᐊ ᐃᖅᑲᐅᒪᔭᒃᑲ ᓵᓕᒥᒃ 
ᐱᖃᑎᖃᖅᖢᖓ ᐊᑭᑐᓂᖅᓴᐅᕗᑦ ᐅᕙᓐᓄᑦ ᒎᓘᓂᒃ ᐊᑭᑐᔪᒃᓴᔭᓂᒃ.

* * *

ᐃᖅᑲᐅᒪᖖᒋᒃᑲᓗᐊᖅᑐᖓ ᖃᓄᐃᔾᔪᓯᕕᓂᓕᒫᖏᓐᓂᒃ ᐃᓅᓯᑦᑎᓐᓂ ᐊᕐᕌᒎᔪᓂᒃ 
ᑭᖑᓂᐊᒍᑦ ᐊᑖᑕᒪ ᐃᓅᔪᓐᓃᕐᓂᕕᓂᖓᓂᑦ, ᐃᖅᑲᐅᒪᔭᒃᑲ ᐱᖃᓐᓇᕆᔭᒃᑲ. 
ᐃᓚᖏᓐᓂᒃᑕᐅᖅ ᐃᖅᑲᐅᒪᔭᖃᑦᑎᐊᖅᖢᖓ ᐃᖅᑲᐅᒪᔭᖃᐅᖅᑐᖓ 
ᑕᐃᔅᓱᒪᓂᒥᖖᒑᖅᑐᓂᒃ. ᐊᑕᖏᖅᑐᕐᒥᒃ ᖃᓄᐃᑦᑐᓪᓚᑦᑖᖑᒻᒪᖔᑦ 
ᑕᐅᑐᖖᒍᐊᖖᒋᑕᕋᓗᐊᒃᑲ, ᑭᓯᐊᓂ ᐃᓚᖏᑦ ᑕᐅᑐᖖᒍᐊᕈᓐᓇᖅᑕᒃᑲ. 
ᐊᒡᓛᓪᓘᓐᓃᑦ ᐅᖁᒪᐃᑦᑐᐊᓗᒃᑰᖅᑎᓪᓗᖓ, ᐃᓛᓐᓂᒃᑯᑦᑕᐅᖅ 
ᖁᕕᐊᓇᕈᓘᔭᖃᑦᑕᓚᐅᕐᒥᔪᖅ.

ᐃᑭᐊᖅᑎᖓ ᖃᕐᒪᑦᑕ ᕿᔪᒃᑖᖑᓚᐅᖅᑐᖅ ᐅᓕᒃᑕᐅᓯᒪᓪᓗᓂ ᑲᔪᕈᓗᖕᓂᒃ 
ᐳᑐᕐᓛᔪᓂᑦ ᖃᓪᓗᓈᖅᑕᕐᒥᒃ. ᓵᒧᐃᓕ ᓯᓂᖃᑦᑕᓚᐅᖅᓯᒪᔪᖅ ᕿᑎᖓᓂ 
ᐊᖏᕐᕋᒪ, ᓵᖖᒐᓪᓗᓂ ᐃᒡᓗᖔᖓᓄᑦ ᐅᕙᑦᑎᓐᓂᑦ. ᐅᓪᓛᒃᑯᑦ ᐃᓚᖓᓐᓂ 
ᒪᑭᓚᐅᖅᑎᓐᓇᒍ ᓱᓕ ᐊᓐᓄᕌᓚᐅᖅᑎᓐᓇᒍ ᒥᖅᑯᓕᖏᐊᖅ ᐊᐅᐱᖅ 
ᑲᑕᓚᐅᖅᓯᒪᔪᖅ ᖃᐅᖓᓄᑦ ᖁᓛᓂᑦ! ᐆᒪᔪᕕᓂᐅᓚᐅᖅᑐᖅ ᕿᔪᒃᑖᓃᑦᑐᕕᓂᖅ.

ᐊᒻᒪᑦᑕᐅᖅ ᐃᖅᑲᐅᒪᔪᖓ ᐅᓪᓗᒥᒧᑦ ᐃᖅᑲᐅᒪᔭᕋ ᐊᑖᑕᕘᖃᑦᑕᖅᖢᑕ 
ᐅᓪᓛᑕᒫᑦ ᐅᓐᓄᑕᒫᓪᓗ. ᐊᑕᐅᓯᐊᖅᖢᑕ, ᐊᕐᕌᒍᖃᖅᖢᖓ ᓯᑕᒪᓂᒃ 
ᓄᑕᕋᐅᓗᐊᖅᖢᖓᓗ ᒪᓕᒋᐊᒃᓴᖅ ᑐᒃᓯᐊᕐᓂᕐᒥᒃ ᑐᒃᓯᐊᓚᐅᖅᓯᒪᔪᒍᑦ 
ᐊᖓᔪᒃᑲ ᐊᐅᓚᓚᐅᖖᒋᓐᓂᖏᓐᓂᒃ ᓂᐅᕕᕆᐊᕋᓱᒃᑎᓪᓗᒋᑦ. ᐅᖃᐅᓯᖏᓂᒃ 
ᒪᓕᖖᒋᖔᖅᖢᖓ ᑐᒃᓯᐊᖅᑐᑦ ᑐᒃᓯᐊᖅᑐᐃᓐᓇᐅᑎᓪᓗᒋᑦ, ᓇᒻᒥᓂᖅ 
ᑐᒃᓯᐊᓚᐅᖅᑐᖓ ᑐᒃᓯᐊᕐᓂᕆᖅᑲᐅᔭᒃᑲᓗ ᑐᒃᓯᐊᕈᑎᒋᒃᑲᓐᓂᖅᖢᒋᑦ: 

ᐊᔾᔨᓕᐊᑦ ᐊᔾᔨᓕᐊᑦ

“ᐊᐅᓪᓚᓚᐅᖖᒋᓐᓂᖏᓐᓂᒃ ᐊᖓᔪᒃᑲ ᓂᐅᕕᕆᐊᓚᐅᖖᒋᓐᓂᖏᓐᓂᒃ, 
ᐊᐅᓪᓚᓚᐅᖖᒋᓐᓂᖏᓐᓂᒃ ᐊᖓᔪᒃᑲ ᓂᐅᕕᕆᐊᓚᐅᖖᒋᓐᓂᖏᓐᓂᒃ...” ᑕᒪᐃᑕ 
ᐃᒡᓚᖅᓯᓚᐅᖅᑐᑦ ᑐᒃᓯᐊᕐᓂᕐᒥᓂᒃ ᐱᔭᕇᓚᐅᖖᒋᖦᖢᑎᒃ.

ᐃᓛᓐᓂᒃᑯᑦᑕᐅᖅ ᐃᓚᒌᑎᒍᑦ ᖁᕕᐊᓱᖃᑦᑕᓚᐅᕐᒥᔪᒍᑦ ᓲᕐᓗ ᑲᑎᑎᑕᐅᔪᓂᒃ. 
ᐃᖅᑲᐅᒪᖖᒋᑕᑦᑕ ᐅᓪᓗᓪᓚᑦᑖᖏᑦ, ᑭᓯᐊᓂ ᓇᔭᒐ ᒥᓂ ᐅᕙᓐᓄᑦ 
ᐅᖃᓚᐅᖅᑐᖅ ᐃᒻᒪᖃ ᓯᑎᐱᕆᒥ 1955-ᒥ ᐋᓇ ᑲᑎᑎᑕᐅᓚᐅᖅᓯᒪᔪᖅ 
ᐸᐅᓗᓯᒧᑦ. ᐊᒃᐸᓕᐊᐱᒡᓗ ᑕᑎᒡᒐᓪᓗ ᑲᑎᑎᑕᐅᓚᐅᕐᒥᔫᒃ ᑕᐃᔅᓱᒪᓂᑦᑕᐃᓐᓇᖅ. 
ᐃᓚᐃᔾᔭ ᑐᒃᓯᐊᕐᕕᖕᒥ ᑲᑎᑎᑕᐅᓚᐅᖖᒋᑦᑐᖅ ᐃᓕᓴᐱᒥ ᑭᓯᐊᓂ 
1968-ᖖᒍᕐᒪᑦ, ᑭᓯᐊᓂ ᑲᑎᖖᒐᓕᖅᖢᑎᒃ ᓄᖖᒍᐊᓂᓂᑦ 1950-ᖏᑕ 
ᐊᐃᑉᐸᖅᑖᕇᓚᐅᖅᓯᒪᓪᓗᑎᒃ.

ᐊᒻᒪᑦᑕᐅᖅ ᐃᖅᑲᐅᒪᓗᐊᖖᒍᐊᖅᑕᒃᑲ ᑕᐃᔅᓱᒪᓂᒥᑦ 
ᐳᓛᕆᐊᖅᑕᐅᓚᐅᖅᓯᒪᒐᑦᑕ ᐅᑯᓄᖓ ᐃᓄᒃᕼᐅᐃᑦ ᓯᐅᕋᐸᓗᖕᒥᑦ, 
ᑲᓛᖦᖠᑦ ᓄᓈᓐᓂᑦ, ᐊᕐᕌᒍᖃᖅᑎᓪᓗᖓ ᐱᖓᓲᔪᖅᑐᓂᒃ. ᓲᖃᐃᒻᒪᓗ, 
ᖃᐅᔨᒪᓚᐅᖖᒋᑦᑐᖓ ᑕᐃᔅᓱᒪᓂᐅᑎᓪᓗᒍ ᑕᐅᕗᖖᒐᕐᓂᖏᑦ ᐊᒃᑐᐊᓂᖃᕐᒪᖔᑕ 
ᖃᓄᐃᒻᒪᑦ ᑕᐅᕙᓃᓚᐅᕐᒪᖔᑕ ᓯᕗᓕᕐᒥ. ᑖᒃᑯᐊ ᑕᕝᕙ ᐃᓄᐃᑦ ᐸᓖᓯᐅᔪᑦ 
ᐊᖓᔪᖅᑳᖓᑕ ᑕᐃᓚᐅᖅᑕᖏᑦ “ᒪᓕᒐᕐᓂᒃ ᓱᕋᐃᓪᓗᑎᒃ ᓄᓇᒦᑦᑐᑦ ᑲᓇᑕᐅᑉ 
ᓄᓇᖓᓐᓂ.” ᒥᓂ ᐅᖃᖅᓯᒪᔪᖅ ᓯᕗᓪᓕᖅᐹᑦ ᑲᑎᓚᐅᖅᑕᕗᑦ ᐃᓄᒃᕼᐅᐃᑦ 
ᒫᔾᔨ 1954-ᒥ, ᑭᓯᐊᓂ ᓯᕗᓪᓕᖅᐹᖅ ᐃᖅᑲᐅᒪᔭᒃᑲ ᐊᐃᑉᐸᕆᓕᖅᑕᖓᓂᑦ 
ᐳᓛᕆᐊᕐᒪᑕ ᒫᔾᔨᐅᑉ ᕿᑎᖓᓂᑦ ᐅᕝᕙᓘᓐᓃᑦ ᐊᐃᕐᕆᓕᐅᑉ 
ᐱᒋᐊᕐᓂᖓᓂ 1957-ᒥ. ᑎᑭᒻᒪᑕ, 1954-ᖑᑎᓪᓗᒍ, ᐃᓄᖏᑦ ᓄᓇᕕᓂᐅᑉ 
ᖁᕕᐊᓱᒃᑐᐊᓘᓚᐅᖅᓯᒪᔪᑦ ᑕᑯᔭᕆᐊᒃᓴᖅ ᑲᓛᖦᖡᑦ ᓄᓇᖓᓂᕐᒥᐅᓂᒃ 
ᐳᓛᕆᐊᖅᑐᓂᒃ, ᑐᒃᓯᐊᕐᓂᖃᓚᐅᖅᓯᒪᔪᑦ ᓇᓗᓇᐃᖅᓯᔾᔪᑎᒥᒃ ᐱᒻᒪᕆᐅᔪᒥᒃ 
ᑲᔪᓯᔪᖃᕐᒪᑦ. ᓯᕗᓪᓕᖅᐹᑦ ᑲᓛᖦᖡᑦ ᓄᓇᖓᓂᖖᒑᖅᑐᑦ ᑲᑎᓚᐅᖅᑕᕗᑦ 
ᐅᑯᐊᖑᓚᐅᖅᑐᑦ ᖁᓗᑕᖖᒍᐊᖅ ᔨᐊᕆᒥᓴᓐ, ᕿᓱᖖᒍᐊᖅ ᑯᕆᔅᑎᓐᓴᓐ, ᐊᒻᒪ 
ᑲᐅᒍᓐᓇᖅ. ᑐᓴᖅᓯᒪᔭᕋ ᐊᖑᓇᓱᒃᑏᑦ ᐊᓯᐊᔨᓚᐅᖅᑐᑦ ᐅᓄᖅᑐᓂᒃ ᕿᒻᒥᓂᒃ 
ᑳᖕᓂᕐᒧᑦ ᑎᑭᓚᐅᖅᑎᓐᓇᒋᑦ ᖁᕇᒡ ᕼᐋᐸᒧᑦ. ᒨᓯᓯ ᖃᔮᖅ ᐅᖃᓚᐅᖅᑐᖅ 
ᕿᓱᖖᒍᐊᕐᒥᒃ, ᓄᓇᕕᓂᕐᒨᕈᔾᔨᓚᐅᖅᑐᖅ ᐊᑖᑕᖓᑕ ᕿᒻᒥᖏᓐᓂᒃ 
ᕿᒧᒃᓯᐅᑎᖃᖅᖢᓂ ᖃᐅᔨᑎᑦᓯᒋᐊᖅᖢᓂ ᑭᒃᑰᓂᖏᓐᓂᒃ ᐅᕙᑦᑎᓐᓄᑦ. ᒪᕐᕉᒃ 
ᑲᓛᖡᑦ ᓄᓇᖓᓂᕐᒥᐅᑖᒃ ᓇᖕᒥᓂ ᕿᒥᕐᒥᓂᒃ ᐊᑐᖅᑰᓚᐅᖅᑑᒃ.

ᐊᖏᕐᕋᕗᑦ ᑭᖑᓪᓕᖅᐹᒥ ᐃᓂᒋᓚᐅᖅᑕᑦᑎᓐᓃᑦᑐᖅ ᓄᓇᕕᓂᐅᑉ 
ᐊᐃᑉᐸᖓᓂ ᑎᑭᒻᒪᑕ. ᐃᖅᑲᐅᒪᔪᖓ ᐅᓪᓛᖅ ᐃᓚᖓᓐᓂ, ᓯᕗᓂᐊᓂ 
ᐊᓐᓄᕌᓚᐅᖖᒋᑎᓪᓗᑕ, ᕿᒻᒦᑦ ᓂᐱᖃᖅᑰᓚᐅᕐᒪᑕ ᓂᓪᓕᐊᓂᖏᑦ ᓲᕐᓗ 
ᓂᓪᓕᐊᓲᖑᖕᒪᑕ ᓇᓄᖅᑕᖃᓕᕌᖓᑦ. ᐊᖓᔪᒐ ᓯᓚᒧᑦ ᑕᑯᒋᐊᓚᐅᖅᑐᖅ ᑭᓱᒥᒃ 

ᐱᔾᔪᑎᖃᖅᖢᑎᒃ ᓂᓪᓕᐊᔪᐊᓘᖕᒪᖔᑕ. ᑕᑯᒋᐊᕋᒥ ᐃᒐᓛᒃᑯᑦ, ᐅᖃᓚᐅᖅᑐᖅ 
ᕿᒧᒃᓰᑦ ᑎᑭᑦᑐᑦ ᓄᖅᑲᖔᖅᖢᑎᒡᓗ ᓯᑯᒥ. ᐅᓂᒃᑲᐅᓯᕆᓚᐅᖅᑕᖏᑦ 
ᖃᓄᐃᑦᑑᖕᒪᖔᑕ ᖃᒧᑎᖏᑦ ᐃᖅᑯᐊᒍᑦ ᓇᐸᕆᐊᓖᒃ ᕿᔫᒃ ᖁᓛᒍᑦ 
ᓴᓐᓂᖓᖔᖅᑐᒥᒃ ᑲᑎᑎᓯᒪᔫᒃ ᐃᖅᑯᐊᒍᑦ− ᖃᓄᑎᒋᓗ ᐊᒃᖢᓈᖏᑦ 
ᕿᒻᒥᖏᓅᖓᔪᑦ ᓇᐃᑦᑐᑯᓗᐃᒡᒎᖅ. ᐃᔨᒌᓐᓇᕋᒥᒋᑦ, ᐅᖃᓚᐅᖅᑑᒃ 
ᐊᖑᑎᑦ ᖃᐃᓕᖅᑐᑦ, ᐊᔾᔭᖅᓯᔪᑦ ᓱᓇᒥᑭᐊᖅ ᑎᒍᒥᐅᖅᖢᑎᒃ. ᑭᖑᓂᐊᒍᑦ 
ᖃᐅᔨᓕᓚᐅᖅᑕᕗᑦ ᓯᑕᒪᐃᑦ ᓂᖓᐅᒌᑦ, ᒪᔭ ᒪᓴᐅᓇ ᐲᑐᓴᓗ ᓯᒡᓗᓗ 
ᖃᐅᓗᖅᑐᖅ ᒥᐊᓐᔨ. ᓱᓇᐅᕝᕙ ᓯᕗᓕᖅᐸᐅᔪᕕᓃᑦ ᒪᕐᕈᐃᓂᑦ ᓇᓐᓂᐊᖅᓯᒪᔪᓂᑦ 
ᓯᐅᕋᐸᓗᖕᒥᑦ.

ᐃᓚᐃᔾᔭ ᔫᓯᐱᓗ ᑕᒪᕐᒥᒃ ᐅᕙᓐᓄᑦ ᐅᓂᒃᑳᖅᓯᒪᔫᒃ ᐃᓄᒃᕼᐅᐃᑦ 
ᐃᖏᕐᕋᓂᖏᓐᓂᒃ ᓄᓇᕕᓂᕐᒧᑦ ᑲᓛᖦᖡᑦ ᓄᓇᖓᓂᖖᒑᖅᑐᓂᒃ. 
ᐅᓂᒃᑳᖏᒃ ᐊᔾᔨᒌᐸᓗᓗᐊᖖᒍᐊᓚᐅᖅᑑᒃ, ᐊᑕᐅᑦᑎᒃᑰᖖᒋᑦᑐᖅ ᐅᕙᓐᓄᑦ 
ᐅᓂᒃᑳᓚᐅᖅᑑᒐᓗᐊᒃ. ᐃᒫᒃ ᐅᓂᒃᑳᓚᐅᖅᑑᒃ: 

ᐃᒦᓇ ᐃᓄᒃᕼᐅᐃᖑᓚᐅᖅᑐᖅ ᐊᖑᓇᓱᒃᑎ ᑭᖑᕚᕆᔭᐅᔪᖅ 
ᕿᓪᓚᕐᔪᐊᒃᑯᓐᓂᑦ, ᓯᕗᓕᖅᑎ ᐃᓄᖕᓄᑦ ᓄᒃᑎᖅᑐᕕᓃᑦ ᐅᐊᖕᓇᕐᒧᑦ 
ᐱᖓᖕᓇᖓᓂ ᑲᓛᖦᖠᑦ ᓄᓇᖓᓐᓄᑦ 1859-ᒥ. ᐃᒦᓇᐅᑉ ᐃᕐᓂᖏᑦ 
ᓇᓐᓄᒐᓱᒃᑳᓘᓚᐅᖅᑐᑦ, ᕿᒻᒥᖏᑦ ᐃᓕᖖᒐᑦᑎᐊᓗᐊᒧᑦ ᓇᓄᕐᓂᒃ 
ᓄᖅᑲᖔᖅᑎᑦᓯᔪᓐᓇᖅᑐᑦ ᑭᖕᒥᐊᖅᖢᒋᑦ ᕿᒪᒃᓯᑎᑦᑕᐃᓕᓪᓗᒍ ᐃᒫᓄᑦ 
ᓯᓈᓃᖦᖢᑎᒃ. ᐅᖃᐅᔾᔭᐅᓕᒑᓚᐅᖖᒋᑦᑐᑦ ᖃᓄᖅ ᐊᖑᓇᓱᒋᐊᖃᒪᖔᑕ. ᒪᔭᒃᑯᑦ 
ᐅᖃᐅᔾᔭᐅᓚᐅᖅᑐᑦ ᐊᖑᓇᓱᒋᐊᓖᑦ ᓯᒡᔭᖓᒍᑦ ᑲᓇᑕᒧᖖᒐᐅᓗᑎᒃ ᒪᕐᕉᒃ 
ᐃᕐᓂᖏᒃ ᐃᒦᓇᐅᑉ, ᖁᓗᑕᖖᒍᐊᖅ ᑭᓱᖖᒍᐊᕐᓗ, ᐊᖑᓇᓱᓚᐅᖅᑑᒃ ᓯᓈᓂ. 
ᐱᖅᑯᓯᖏᑦ ᒪᓕᒃᖢᒋᑦ, ᐊᖑᓇᓱᒃᑏᑦ ᐅᐊᖕᓇᐅᑉ ᐱᖓᓐᓇᖓᓂ ᑲᓛᖦᖠᑦ 
ᓄᓇᖓᑕ ᐊᖑᓇᓱᖃᑦᑕᓚᐅᖅᑐᑦ ᓯᕕᑐᔪᒥᒃ ᐊᑯᓐᓂᖓᓂᑦ ᑲᓛᖦᖠᑦ ᓄᓇᖓᑕ 
ᐊᐅᓱᐃᑦᑑᓪᓗ ᕿᑭᑕᖓᑕ. ᓄᓇᖓ ᐊᑐᕆᐊᖃᓚᐅᖅᑕᖓᑦ ᐃᑳᖃᑦᑕᖅᖢᑎᒃ 
ᓯᕐᒥᐊᓗᒃᑎᒍᑦ ᐅᔭᕋᓪᓛᓗᒃᑯᓪᓗ, ᕿᒻᒦᓪᓗ ᐃᓕᖖᒐᑦᑎᐊᕆᐊᖃᖅᖢᑎᒃ 
ᑐᑭᓕᐊᖅᑐᑯᓘᖖᒋᑦᑐᒃᑯᑦ ᐳᖅᑐᔫᑎᐊᓗᒃᑯᓪᓗ ᖃᖅᑲᑎᒍᑦ ᖁᑦᑎᒃᓯᓯᒪᔪᒃᑯᑦ 
ᖁᕐᓗᕐᓂᐊᓗᒃᑯᑦ ᐊᑯᓐᓂᖓᓂ ᑲᓛᖦᖠᑦ ᓄᓇᖓᑕ ᐊᐅᓱᐃᑦᑑᓪᓗ ᕿᑭᑕᖓᑕ. 
ᕿᒻᒥᖏᑦ ᕿᒻᒥᕆᔭᐅᓯᒪᑦᑎᐊᕆᐊᓖᑦ ᓇᑦᑎᕋᓱᒍᓐᓇᖅᑐᑦᓯᐊᕌᓘᓕᓚᐅᖅᑐᑦ. 
ᒪᔭᒃᑯᑦ ᐃᓱᒪᓕᐅᓕᓚᐅᖅᑐᑦ ᓇᒃᓴᑲᓐᓂᖅᖢᑎᒃ ᐊᐃᕕᐅᑉ ᓂᕿᖏᓐᓂᒃ 
ᕿᒥᖅᑯᑎᒃᓴᕐᒥᓂᒃ, ᐅᖃᐅᔾᔭᐅᓚᐅᖅᑐᑦ ᐅᖁᒪᐃᓗᐊᕐᓂᕋᖅᑕᐅᓪᓗᑎᒃ, 
ᑲᓇᑕᒎᖅ ᐊᖑᓇᓱᒡᕕᑎᐊᕙᐅᔪᖅ. “ᑭᓱᒧᑦᑕᐅᖅ ᓂᕿᒃᑲᓐᓂᐊᓗᖕᓂᒃ 
ᓇᒃᓴᖅᐱᓯ? ᖃᐅᔨᒪᙱᓚᓰ ᐅᐸᖕᓂᐊᖅᑕᕗᑦ ᐆᒪᔪᖃᐅᑦᑎᐊᖅᑐᖅ 
ᐊᖑᓇᓱᒍᓐᓇᖅᑕᑦᑎᓐᓂᒃ?” 

ᑖᒃᑯᐊ ᒪᕐᕈᐃᑦ ᑕᑰᑎᒃᑲᓐᓂᓚᐅᖖᒋᑦᑐᑦ ᑭᓯᐊᓂ ᐅᖓᑖᓅᕐᒪᑕ 
ᐱᕐᓕᕋᕐᕕᒡᔪᐊᑉ ᓯᑯᒃᑰᕐᕕᖓᒍᕈᔪᒃ. ᒪᔭᒃᑯᑦ ᓱᒃᑲᐃᖦᖢᑎᒃ ᐃᖏᕐᕋᓚᐅᖅᑐᑦ, 
ᖃᓂᒋᔮᒎᖅᖢᑎᒃ ᑲᓇᖕᓇᖅᐸᓯᐊᒍᑦ ᓯᒡᔭᖅᐸᓯᐊᒍᑦ ᐊᐅᓱᐃᑦᑑᑉ ᕿᑭᖅᑕᖓᑕ, 
ᒪᐅᔭᒃᑰᖅᖢᑎᒃ ᐊᐳᑎᑎᒍᑦ. ᐅᓪᓘᑉ ᐃᓚᖓᓂ ᖃᓂᒋᔮᓃᓕᖅᖢᑎᒃ ᑯᕇᒡ 
ᕼᐋᐸᐅᑉ, ᑭᐱᓯᓚᐅᖅᑐᑦ ᕿᒧᒃᓯᕐᓂᑯᐃᑦ ᐃᓂᖏᓐᓂᒃ, ᐃᓕᓴᕆᓚᐅᖅᑕᖏᑦ 
ᐊᐃᑉᐸᕆᓚᐅᖅᑕᖏᑕ ᐃᓂᖏᑦ. ᓯᕗᓪᓕᕐᒥ, ᐃᓂᖏᑦ ᖃᓄᐃᑦᑑᔭᓚᐅᖖᒋᑦᑐᑦ. 
ᑭᓯᐊᓂ ᓯᕗᒻᒧᑦ ᐃᖏᕐᕋᒐᒥᒃ, ᐅᔾᔨᕈᓱᓕᓚᐅᖅᑐᑦ ᐃᓄᐃᑦ ᑐᒥᖏᓐᓂᒃ 
ᐅᓪᓚᖕᓂᑯᐃᑦ ᖃᒧᑎᐅᑉ ᓴᓂᐊᒍᑦ, ᓇᓗᓇᐃᖅᓯᔪᑦ ᓱᒃᑲᐃᒡᓕᔪᕕᓃᑦ. 
ᐃᓄᒃᕼᐅᐃᑦ ᐅᓪᓚᒃᓴᕋᔪᖖᒋᑦᑐᑦ ᕿᒥᖏᑦ ᖃᓄᐃᙱᑦᓯᐊᖅᑎᓪᓗᒋᑦ. ᑭᖑᓂᐊᒍᑦ, 
ᓇᓗᓇᕈᓐᓇᐃᓚᐅᖅᑐᖅ ᕿᒧᒃᓯᖅᑐᑦ ᓯᕗᓪᓕᐅᔪᑦ ᖃᓄᐃᖖᒋᑦᑎᐊᕐᓗᑎᒃ 
ᐃᖏᕐᕋᓚᐅᖖᒋᑦᑐᑦ. ᒪᔭᐅᑉ ᑕᑯᔪᒪᖖᒋᓛᖓ ᓇᓗᓇᐃᖅᑕᐅᓕᓚᐅᖅᑐᖅ 
ᑕᑯᒐᒥ, ᓯᕗᓂᖏᓐᓂ, ᑕᑯᔪᖅ ᑐᖁᖓᔪᕐᒥᒃ ᕿᒻᒥᕐᒥᒃ. ᑎᑭᖖᒋᓱᖔᕐᔪᒃᑎᓪᓗᒋᑦ 
ᑯᕇᒡ ᕼᐋᐸᒧᑦ, ᐊᖖᒍᑎᓚᐅᖅᑕᖏᑦ ᐊᐃᑉᐸᖏᑦ ᑕᖃᐃᖅᓯᖅᑐᑦ. ᔫᓯᐱᐅᑉ 
ᐅᖃᐅᑎᖃᑦᑕᓚᐅᕌᖓ ᐆᔪᓕᐅᖅᑐᕕᓃᒡᒎᖅ ᑐᖁᖓᔪᕐᒥᒃ ᕿᒥᕐᒥᒃ! 
ᒪᔭᓗ ᐃᓚᖏᓪᓗ ᖃᐅᔨᓕᓚᐅᖅᑐᑦ ᐊᓯᖏᑦ ᐊᖑᓇᓱᒃᑏᑦ ᑕᑯᓚᐅᖖᒋᓚᑦ 
ᐊᑕᐅᓯᕐᒥᒡᓘᓐᓃᑦ ᓇᓄᕐᒥᒃ ᑕᐃᒪᖖᒐᑦ ᐊᕕᓚᐅᕋᒥᒃ. ᓇᓄᖅᑕᖃᓚᐅᖖᒋᓚᖅ 
ᓯᓈᓂᑦ. ᒪᔭᓗ ᒪᓴᐅᓇᓗ ᒪᕐᕉᒡᓗ ᓂᖓᐅᖏᒃ 8ᓂᒃ ᓇᓐᓄᓚᐅᖅᑐᑦ. 
ᕿᒻᒥᕐᒥᓂᒃ ᐊᐃᑉᐸᖏᓐᓅᖅᓯᓚᐅᖅᑐᑦ ᑲᔪᓯᔪᓐᓇᕐᓂᐊᕐᒪᑕ ᑯᕇᒡ 
ᕼᐋᐸᒧᖖᒐᐅᔪᓄᑦ. ᖁᓱᖖᒋᓗᐊᕆᐊᖃᖖᒋᓚᖅ ᐃᓄᐃᑦ ᓄᓇᖓᓐᓂ.

* * *

ᓯᒡᓗᒃ ᑐᓂᓯᓚᐅᖅᓯᒪᔪᖅ ᐊᓈᓇᓐᓅᕙᖓ ᑲᒥᖕᒥᓂᒃ ᐊᓕᖕᓂᕐᒪᑎᒃ 
ᒥᖅᓱᕐᓂᐊᕐᒪᒋᒃ. ᑕᑕᒥᓚᐅᖅᓯᒪᔪᖅ ᖃᓄᑎᒋ ᐊᔾᔨᒌᖖᒋᑎᒋᒻᒪᖔᑕ ᓴᓇᒪᓂᖏᑦ 
ᑲᒥᖏᑕ ᑲᒥᑦᑎᓐᓂᑦ. ᖃᖏᐊᕋ ᐋᓚᓯ ᒪᕐᕈᐃᓐᓈᖕᓂᒃ ᐊᕐᕌᒍᖃᓚᐅᖅᑐᖅ 
ᑲᓛᖦᖠᕐᒥᐅᑦ ᑎᑭᓯᒪᑎᓪᓗᒋᑦ 1957-ᒥ. ᐊᐅᓪᓚᖅᑎᓪᓗᒋᑦ ᐳᐊᓗᒥᓂᒃ 
ᑕᐃᓯᓕᓚᐅᖅᑐᖅ “ᐊᐃᖃᑎᒃ”. ᐊᖓᔪᒐ ᐃᓚᐃᔾᔭ ᐃᑲᔪᖅᑕᐅᓂᖅᐹᖑᓚᐅᖅᑐᖅ 
ᑎᑭᓯᒪᓂᖏᓐᓄᑦ ᒪᕐᕉᖕᓂᒃ ᐱᔾᔪᑎᖃᖅᖢᓂ. ᓯᕗᓪᓕᖅ, ᐃᓕᑦᓯᓚᐅᖅᑐᖅ 
ᓇᐸᕆᐊᓕᖕᒥᒃ ᐱᖃᕈᒪᓪᓗᓂ, ᐊᑐᖅᑕᐅᔪᓐᓇᖅᑐᑦ ᐊᔭᐅᕈᑎᒋᓗᒋᑦ 
ᖃᒧᑏᒃ ᐃᖅᑯᐊᓂᑦ. ᑭᓯᐊᓂ ᐃᑲᔫᑎᐅᓂᖅᐹᖅ ᓴᖅᑭᓚᐅᖅᑐᖅ 
ᑕᐅᖅᓰᖃᑎᒌᓚᐅᕐᒪᑎᒃ ᕿᒻᒥᓂᒃ ᒪᔭᓗ. ᐃᓚᐃᔾᔭ ᑐᓂᓯᓚᐅᖅᑐᖅ ᒪᔭᒧᑦ 
ᕿᒻᒥᖓᑕ ᐃᓚᖓᓐᓂᒃ ᐊᑭᓕᖅᑕᐅᓪᓗᓂᓗ ᑐᓂᔭᐅᓪᓗᓂ ᖁᔾᔪᖕᒥᒃ 
ᐊᕐᓇᒥᒃ ᕿᒻᒥᕐᒥᒃ. ᒪᔭᐅᑉ ᕿᒻᒥᕕᓂᖓᑕ ᕿᒻᒥᐊᕐᔪᖏᑦ ᓇᑉᐸᖓᓂ 
ᐃᓄᒡᔪᐊᕐᒥᐅᖑᓪᓗᓂ, ᓇᑉᐸᖓᓂ ᑲᓛᖦᖠᕐᒥᐅᑕᐅᓪᓗᑎᒃ. ᐊᑐᖃᑦᑕᓕᕐᒪᒋᑦ 

ᕿᒧᒃᓯᐅᑎᒋᓪᓗᒋᑦ, ᐊᖑᒪᔭᐅᔪᓐᓇᓚᐅᖅᓯᒪᖖᒋᑦᑐᖅ. ᐃᖏᕐᕋᓂᖓ 
ᒪᕐᕈᐊᖅᑎᐅᑎᓪᓗᒍ ᓱᒃᑲᓂᖅᓴᐅᓕᓚᐅᖅᑐᖅ. ᐅᑎᖅᐸᓕᐊᓕᕌᖓᑦ ᐅᓪᓗᖅ 
ᐊᐅᓪᓚᖅᓯᒪᓚᐅᖅᖢᓂ, ᐃᓚᒋᔭᖏᑦ ᐊᑕᐅᑦᑎᒃᑯᑦ ᐊᐅᓪᓚᖃᑎᒋᓚᐅᖅᑕᖏᑦ 
ᐅᓪᓛᒃᑯᑦ ᑎᑭᑉᐸᓪᓕᐊᓕᑕᐃᓐᓇᖃᑦᑕᓚᐅᖅᑐᑦ ᑎᑭᐅᑎᓇᓱᒃᑕᕐᒥᓄᑦ, 
ᑕᖕᒫᕋᓱᒋᐊᓯᑕᐃᓐᓇᖅᖢᑎᒃ.

ᐊᓯᖔᖓ ᑲᓛᖦᖠᕐᒥᐅᑕᖅ ᐊᖑᓇᓱᒃᑎ, ᐃᐊᕋᓐ ᑐᓂᖅ ᖄᓈᕐᒥᖖᒑᖅᑐᖅ, 
ᑎᑭᓚᐅᖅᓯᒪᔪᖅ ᐊᐅᓱᐃᑦᑐᕐᒧᑦ ᑎᑭᒐᔪᒃᖢᓂ ᐳᓛᕆᐊᖅᖢᓂ. 
ᑎᑭᖃᑎᒋᖃᑦᑕᓚᐅᖅᓯᒪᔭᖓ ᓄᑲᓂ, ᐃᓛᓐᓂᒃᑯᓪᓗ ᐊᓯᖏᓐᓂᒃ ᐃᓄᒃᕼᐅᐃᑦ 
ᐊᖑᓇᓱᒃᑎᖏᓐᓂᒃ ᑎᑭᖃᑎᖃᖅᐸᒃᖢᓂ. 1968-ᖑᑎᓪᓗᒍ, ᐊᕐᕌᒍᖃᖅᖢᓂ 
ᐊᕙᑎᓪᓗ ᒪᕐᕉᖕᓂᒃ, ᐃᐊᕋᓐᓗ ᐅᓄᖅᑐᓪᓗ ᐊᖑᓇᓱᒃᑏᑦ ᖃᓂᒋᔮᓃᓚᐅᖅᓯᒪᔪᑦ 
ᖁᕐᕕᐅᑉ ᓇᓐᓂᐊᖅᓯᒪᓪᓗᑎᒃ. ᐊᖑᓇᓱᒃᑏᑦ ᐱᖃᑎᒋᔭᖏᑦ ᓯᕗᓪᓕᕐᒥ 
ᐸᕐᓇᒃᓯᒪᓚᐅᖖᒋᑦᑐᑦ ᐊᐅᓱᐃᑦᑐᕐᒨᕈᒪᓪᓗᑎᒃ, ᑭᓯᐊᓂ ᐃᐊᕋᓐ 
ᐊᖏᖅᑎᓚᐅᖅᑕᖏᑦ ᐳᓛᕆᐊᖃᑎᒋᔪᒪᓪᓗᓂᒋᑦ. ᐊᐅᓪᓚᖅᓯᒪᓚᐅᖅᓯᒪᔪᖓ 
ᑕᐃᔅᓱᒪᓂ ᐃᓕᓐᓂᐊᕆᐊᖅᓯᒪᓪᓗᖓ, ᑭᓯᐊᓂ ᐊᔾᔨᖖᒍᐊᑐᖃᕐᓂᒃ 
ᑕᑯᓚᐅᖅᑐᖓ ᑎᑭᓯᒪᓂᕕᓂᖏᓐᓂᒃ. ᐊᐅᓱᐃᑦᑐᕐᒦᓐᓂᕐᒥᓂᒃ, ᐃᐊᕋᓐ 
ᖃᓂᑦᑐᒦᑦᑐᕐᒥ ᒪᔪᕋᓚᐅᖅᑐᖅ ᖃᖅᑲᕐᒥᒃ ᒪᔪᖃᑎᒋᓪᓗᓂᒋᑦ ᐊᐃᓴᑭ 
ᐊᒃᐸᓕᐊᐱᒃ ᓯᒡᓗᒃ ᐊᕿᐊᕈᕐᓗ. ᑕᐃᒪᖖᒐᓂᑦ ᑖᓐᓇ ᖃᖅᑲᖅ ᐊᑎᖃᓕᖅᑐᖅ 
“ᑲᓛᖦᖠᕐᒥᐅᑦ ᖃᖅᑲᖓᑦ.” 

ᐃᐊᕋᓐ ᐅᖃᓚᐅᖅᑐᖅ ᐅᕙᑦᑎᓐᓄᑦ ᐃᓄᒃᕼᐅᐃᑦ ᑕᐃᓯᖃᑕᖅᑐᑦ ᖁᕐᕕᖕᒥᒃ 
“ᐊᑉᐸᖅᓱᐃᑦ,” ᑐᑭᓕᒃ “ᐅᓄᖅᑐᐊᓗᐃᑦ ᐊᒃᐸᐃᑦ.” ᐃᓄᒃᑎᑐᑦ, ᑕᐃᔭᕗᕐᓕ 
“ᖁᕐᕕᒃ” ᑐᑭᖓ “ᖁᐃᔭᖅᑐᕐᕕᒃ,” ᐱᔾᔪᑎᒋᓪᓗᒍ ᑕᕆᐅᕐᒥᐅᑕᑦ ᑎᖕᒥᐊᑦ 
ᑭᓈᓗᖏᑦ ᐊᒥᓱᐊᓗᖕᒪᑕ.

ᐊᑯᓂᒍᓱᖃᑦᑕᖅᑐᒍᑦ ᐊᕐᕌᒍᑕᒫᑦ ᑎᑭᓐᓂᐊᕐᓂᖏᓐᓂᒃ ᐃᓄᒃᕼᐅᐃᑦ 
ᐊᖑᓇᓱᒃᑎᖏᓐᓂᒃ ᖄᓈᕐᒥᑦ (ᓯᕗᓂᐊᓂ ᑑᓕᐅᓂᕋᖅᑕᐅᓚᐅᖅᓯᒪᔪᖅ) 
ᓯᐅᕋᐸᓗᒡᓗ. ᐃᓚᖏᑦ ᕿᑐᕐᖓᕆᔭᐅᔪᑦ ᑲᓛᖦᖠᑦ ᓄᓇᖓᓂ   
ᖃᐅᔨᓇᓱᒃᑎᕕᓂᕐᓂᑦ. ᐊᒡᓛᓪᓘᓐᓃᑦ ᐅᓪᓗᒥ, ᑲᔾᔭᐅᓴᒃᖢᑕ ᐃᖅᑲᐅᒪᖃᑦᑕᖅᐳᒍᑦ 
ᒫᔾᔨ ᑕᒫᑦ ᐊᑯᓂᐅᒍᓱᖃᑕᓚᐅᕐᓂᑦᑎᓐᓂᒃ ᑎᑭᓐᓂᐊᕐᓂᖏᓐᓂᒃ. ᐊᓈᓇᒐ 
ᐅᓂᑳᖃᑦᑕᓚᐅᖅᓯᒪᔪᖅ ᑐᑭᓯᐅᒪᓂᕐᒥᓂᒃ ᑲᓛᖦᖠᓂᒃ ᐱᒋᐊᕐᓂᖓᓂᑦ 
ᐅᖃᒪᔭᖃᑎᒌᖕᓂᖏᓐᓂᑦ, ᑭᓯᐊᓂ ᐊᑯᓂᒃᑲᓐᓂᖅ ᐅᖃᓪᓚᓕᕌᖓᑕ, 
ᑐᑭᓯᔪᓐᓇᐃᓪᓕᖃᑦᑕᓚᐅᖅᓯᒪᔭᖏᑦ. ᓯᕗᓪᓕᖅᐹᒥ ᑕᑯᓚᐅᖅᖢᓂᒋᑦ 
ᐊᕐᕌᒍᖃᖅᑎᓪᓗᖓ 6-ᓂᒃ, ᑭᖑᓂᐊᒍᓪᓗ ᐅᖃᓕᒫᖅᐸᒃᖢᓂ ᓄᓇᕐᔪᐊᑉ 
ᑲᔾᔨᖓᓄᑦ ᐃᖏᕐᕋᔭᒃᑐᓂᒃ, ᑕᑕᒥᐅᒪᔾᔪᑎᒋᖃᑦᑕᓚᐅᖅᓯᒪᔭᒃᑲ ᑕᐃᒃᑯᐊ ᐃᓄᐃᑦ.

ᓂᖓᐅᒃ
ᐃᖅᑲᐅᒪᓂᖅᓴᐅᔭᒃᑲ ᐅᓂᒃᑲᐅᓯᕆᔪᓐᓇᕐᓂᖅᓴᐅᓪᓗᒍ ᑭᖑᓂᐊᒍᑦ 

ᓇᒡᓕᒋᔭᕋ ᓂᖓᐅᒐ ᖃᐃᖕᒪᑦ ᐅᕙᑦᑎᓐᓃᑕᖅᑐᖅᖢᓂ. 
ᓴᐃᓕᓂᖅᓴᐅᓕᓚᐅᖅᑐᖓ, ᐅᓗᕆᐊᓇᖅᑐᒦᖏᓐᓂᖅᓴᐅᔮᓕᖅᖢᖓᓗ 
ᖁᕕᐊᓱᖕᓂᖅᓴᐅᓕᖅᖢᖓᓗ.

ᒥᓂ ᐅᖃᓚᐅᖅᑐᖅ ᓯᕗᓪᓕᖅᐹᕐᒥᒎᖅ ᐅᐃᓂ ᑲᑎᓐᓇᒥᐅᒃ, ᐸᐅᓗᓯ, 
ᓱᓕ ᕿᑎᖓᓂᕐᒥᐅᑕᐅᓪᓗᑕ. ᐃᓱᒪᒌᓐᓇᖃᑦᑕᓚᐅᖅᓯᒪᔭᕋ ᑎᑭᓚᐅᖅᓯᒪᔪᖅ 
ᑭᖑᓂᐊᒍᑦ ᓅᓐᓇᑦᑕ ᑭᖑᓪᓕᖅᐹᒥᑦ ᐃᓂᒋᓚᐅᖅᑕᑦᑎᓐᓂ ᓄᓇᕕᓂᕐᒥ, ᑭᓯᐊᓂ 
ᐊᕐᕌᒍᖃᑐᐃᓐᓇᕋᒪ 6ᓂᒃ ᑕᐃᔅᓱᒪᓂᐅᑎᓪᓗᒍ. ᓱᓕᓂᕋᖏᓪᓗᒎᕈᓐᓇᖖᒋᑕᕋ 
ᐃᖅᑲᐅᒪᔭᖓ, ᐃᖅᑲᐅᒪᑦᓯᐊᖅᑐᖓ ᐸᐅᓗᓯᓗ ᐃᓚᐃᔾᔭᓗ ᑎᑭᑎᓪᓗᒋᒃ 
ᓴᓇᙳᐊᕐᕕᖕᒥᑦ. ᓯᓚᑦᓯᐊᕚᓗᓚᐅᖅᓯᒪᔪᖅ ᐅᐱᕐᖔᒃᑯᑦ, ᑕᐃᓕᓚᐅᖅᓯᒪᓪᓗᒍ 
“ᐋᓪᓚ.” ᓇᔭᖕᒪ ᐅᖃᐅᑎᑲᐅᑎᒋᓚᐅᖅᓯᒪᒑᖓ ᑕᐃᖃᑦᑕᖁᓪᓗᒍ “ᓂᖓᐅᒃ.”

ᐅᓂᒃᑲᐅᓯᖅ ᓂᖓᐅᓐᓃᕙᖓ ᐸᐅᓗᓯᒥᒃ ᑕᑕᑦᑐᖅ ᐱᐅᔫᑎᓂᒃ 
ᐃᖅᑲᐅᒪᔭᓐᓂᒃ. ᐸᐅᓗᓯᐅᑉ ᐊᖏᔪᖅᑳᖏᒃ ᐅᑯᐊᖑᓚᐅᖅᑑᒃ ᓂᖏᐅᖅ 
ᐊᑕᒍᑦᓯᐊᕐᓗ ᒥᑦᑎᒪᑕᓕᖕᒥᐅᑖᒃ. ᐃᑦᑐᖓ ᕿᓕᖅᑎ ᐸᓖᓯᓄᑦ 
ᐃᑲᔪᖅᑎᐅᓚᐅᖅᓯᒪᔪᖅ 1930-ᖏᓐᓂ ᐹᓯᐅᑉ ᓄᕗᖅᐸᓯᐊᓂ, 
ᐅᓄᖅᑐᐊᓘᖖᒋᑦᑐᓂᒃ ᑭᓛᒥᑕᓂᒃ ᐅᐊᖕᓇᖅᐸᓯᐊᓂ ᑲᓇᖕᓇᖓᓂᑦ 
ᓴᓇᖖᒍᐊᕐᕕᐅᑉ ᖁᕇᒡ ᕼᐋᐸᐅᓪᓗ. ᓂᖏᐅᖅ ᒪᓕᒃᓵᓕᓚᐅᖅᑐᖅ ᐊᑖᑕᖓᑕ 
ᑐᒥᖏᓐᓂᒃ − 1936-ᒥ ᐸᓖᓯᒃᑯᑦ ᐅᓂᒃᑳᖏᑦ ᐅᖃᖅᓯᒪᔪᑦ ᖃᐅᔨᓴᖅᓯᓐᓈᑦ 
ᐃᖏᕐᕋᔭᒃᑐᑦ ᓯᕗᓕᖅᑕᐅᓪᓗᑎᒃ ᕿᓕᖅᑎᒧᑦ ᑯᕇᒡ ᕼᐋᐸᒥᑦ ᑐᒃᑐᕝᕕᖕᒧᑦ. 
ᐃᕐᓂᖏᑦ ᐊᑕᒍᑦᑕᒃ ᓂᖏᐅᕐᓗ, ᑕᐃᔅᓱᒪᓂᐅᑎᓪᓗᒍ 17-ᑐᐃᓐᓇᐅᓚᐅᖅᑐᖅ, 
ᒪᓕᒃᓯᒪᓚᐅᖅᑑᒃ. ᐊᖑᑎᑦ ᒪᕐᕈᐃᖑᓚᐅᖅᑐᑦ ᕿᒧᒃᓰᑦ. ᕿᓕᖅᑎ 



7574

ᓂᖓᐅᒃ ᓂᖓᐅᒃ

ᐋᓐᓂᓚᐅᖅᑐᖅ ᖃᒧᑎᖏᒃ ᖃᓚᓯᓚᐅᕐᒪᑎᒃ ᓂᐅᖏᓐᓂᒃ, ᓂᖏᐅᕐᓗ 
ᐅᑎᐅᔾᔨᔭᕆᐊᖃᓕᓚᐅᖅᑐᖅ 16 ᑭᓛᒥᑕᒥᒃ ᑯᕇᒡ ᕼᐋᐸᒧᑦ ᐊᑕᒍᑦᑕᒃ ᐸᓖᓯᓗ 
ᐱᖃᑎᒋᔭᖏᑦ ᑲᔪᓯᓪᓗᑎᒃ ᑐᒃᑐᓐᓇᓱᒋᐊᖅᖢᑎᒃ.

ᓂᖏᐅᖅ ᐸᓖᓯᓄᑦ ᐃᑲᔪᖅᑎᐅᓕᓚᐅᖅᑐᖅ 1948-ᒥ. ᓯᕗᓪᓕᖅᐹᕐᒥ 
ᐸᓖᓯᐅᓚᐅᖅᓯᒪᔪᖅ ᑕᓪᓗᕈᑎᒥ ᑕᓐᑕᔅᒥ ᓂᒋᖓᓂ ᑕᓪᓗᕈᑎᐅᑉ. 
ᐸᓖᓯᐅᓚᐅᖅᓯᒪᔪᖅ ᒥᑦᑎᒪᑕᓕᖕᒥ, ᑯᕇᒡ ᕼᐋᐸᒥ, ᓴᓇᖖᒍᐊᕐᕕᖕᒥᓗ 1953-ᒥᑦ 
1960-ᒧᑦ, ᑭᖑᓪᓕᖅᐹᕐᓗ ᐊᐅᓱᐃᑦᑐᕐᒥ 1960-ᒥᑦ 1968-ᒧᑦ.

ᐅᒃᐱᕈᓱᒃᑐᖓ ᓂᖏᐅᖅ ᐸᓖᓯᓄᑦ ᐃᑲᔪᖅᑎᖖᒍᓚᐅᖅᑐᖅ, 
ᓲᕐᓗᑦᑕᐅᖅ ᐊᑖᑕᖓ ᑕᐃᒪᐃᓚᐅᕐᒪᑦ ᓯᕗᓂᐊᓂ, ᐸᓖᓯ ᖃᐅᔨᒪᓚᐅᕐᒪᑦ 
ᐃᖅᑲᓇᐃᔭᖅᑎᑖᕆᐊᖃᕐᒪᑕ ᐃᓕᓴᕆᐅᒪᔭᐅᑦᑎᐊᖅᑐᕐᒥᒃ. ᐸᓖᓯᐅᒐᒥ 
ᑕᓪᓗᕈᑎᒥ ᑕᓐᑕᔅᒥ ᓴᓇᖖᒍᐊᕐᕕᖕᒥ, ᑯᕇ ᕼᐋᐸᒥᓗ, ᐱᔭᒃᓴᕆᓚᐅᕐᒪᔾᔪᒃ 
ᑎᑎᖅᑲᓂᒃ ᐋᑦᑎᓪᓗᑎᒡᓗ ᐊᐃᒃᓯᕐᓗᑎᒡᓗ ᖃᐅᓱᐃᑦᑐᕐᒥᑦ ᔪᕆᑲᒧᓪᓗ 
ᒫᔾᔨᑕᒫᑦ ᐅᕝᕙᓘᓐᓃᑦ ᐊᐃᕐᕆᓕᑕᒫᑦ ᕿᒧᒃᓯᒃᑯᑦ. ᐃᖏᕐᕋᓃᑦ ᓴᓇᖖᒍᐊᕐᕕᖕᒥᑦ 
ᐃᓛᓐᓂᒃᑯᑦ ᔪᕇᑲᒃᑰᖃᑦᑕᓚᐅᖅᑐᑦ ᐊᖅᑯᓵᖅᖢᑎᒃ ᔪᕆᑲᓕᐊᕆᐊᖅ 
ᑲᖏᖅᓱᑯᑖᖓᒍᑦ ᖃᐅᓱᐃᑦᑐᕐᒧᓪᓗ. ᐅᑎᒧᑦ ᐃᖏᕐᕋᓂᖓ 2,400 
ᑭᓪᓛᒥᑕᑲᓴᐅᓚᐅᖅᓯᒪᔪᖅ ᐊᕐᕌᒍᑕᒫᑦ ᐊᕐᕌᒍᓂᒃ ᑕᓪᓕᒪᓂᒃ. ᐸᓖᓯᓄᑦ 
ᐃᑲᔪᖅᑎᐅᔪᖅ ᑭᓯᐊᓂ ᐸᓖᓯ ᐋᕆᐊᒃ ᐱᔨᑦᓯᓚᐅᖅᑐᖅ ᓴᓇᖖᒍᐊᕐᕕᖕᒥ 
ᐊᑯᓂᐅᓂᖅᓴᖅ, ᐊᕐᕌᒍᓂᒃ ᐱᖓᓱᓂᒃ.

ᓂᖏᐅᖅ ᑎᓕᔭᐅᓯᒪᑎᓪᓗᒍ ᓴᓇᖖᒍᐊᕐᕕᖕᒧᑦ, ᒥᐊᓕᒐᐃᑦ ᖃᖓᑕᓲᖓᑦ 
ᐅᓇᑕᖅᑐᒃᓴᓄᑦ B-27 ᖄᔫᓂᒃ ᐅᓯᓲᖅ ᑲᑕᓚᐅᖅᑐᖅ ᖃᓂᒋᔭᖓᓂ 
ᕿᑭᖅᑕᐅᑉ. ᓂᖏᐅᕐᓗ ᐊᓯᓕᒫᖏᓪᓗ ᐸᓖᓰᑦ ᑎᓕᔭᐅᓚᐅᖅᑐᑦ ᑑᓕᐅᑉ 
ᖃᖓᑕᓲᕐᓄᑦ ᑐᖅᑲᖅᑕᕐᕕᖓᓂ ᖃᐅᔨᓴᖁᔭᐅᓪᓗᑎᒃ ᑲᑕᒃᑐᒥᒃ. ᖃᖓᑕᓪᓗᑎᒃ 
ᐊᖅᑯᑎᒋᖃᑦᑕᖅᑕᖓᒎᖅᖢᑎᒃ ᖃᖓᑕᓕᕌᖓᑕ ᖃᐅᔨᓴᖅᖢᑎᒃ ᓄᓇᕐᔪᐊᑉ 
ᑲᔾᔨᖅᐸᓯᐊᓄᑦ. ᖃᖓᑕᓲᖅ ᐃᒻᒪᖄ ᐊᓛᔅᑲᒥ ᒥᐊᓕᒐᐃᑦ ᖃᖓᑕᓲᒃᑯᑦ 
ᐅᓇᑕᖅᑐᒃᓴᖏᑕ ᑐᖅᑲᖅᑕᕐᕕᖓᓂᖖᒑᖅᑐᕕᓂᖅ ᐅᑎᖅᐸᓕᐊᓪᓗᓂ ᑑᓕᐅᑉ 
ᖃᖓᑕᓲᖏᑕ ᑐᖅᑲᖅᑕᕐᕕᖓᓄᖖᒐᐅᔪᕕᓂᖅ ᑐᓗᖅᖢᓂ ᖁᐊᖑᐃᓐᓇᖅᑐᕐᒧᑦ 
ᐱᖑᕐᒧᑦ ᖃᖓᑕᓲᑉ ᐊᖅᑯᑎᓪᓗᐊᖓᓃᑦᑐᕕᓂᕐᒧᑦ. ᐸᓖᓯᒃᑯᑦ 
ᕿᓂᕆᐊᖅᓯᒪᔪᑦ ᐃᖏᕐᕋᓪᓗᑎᒃ ᓇᓂᓯᔪᑦ ᐊᓯᐅᔨᔭᐅᓯᒪᔪᒥᒃ ᖃᖓᑕᓲᕐᒥᒃ, 
ᐊᓐᓇᒃᑐᖃᓚᐅᖖᒋᑦᑐᑦ. ᐃᖅᑲᓇᐃᔭᖅᑏᑦ ᐃᒋᑕᐅᔪᕕᓃᑦ ᑐᓗᖅᑎᓪᓗᒋᑦ. 
ᑲᒥᓕᒫᖏᑦ ᐲᖅᑐᕕᓃᑦ, ᓴᐅᓂᖏᓪᓗ ᓱᕋᒃᑎᖅᓯᒪᓚᐅᖅᑐᑦ ᓲᕐᓗ ᓄᓇᒃᑰᔫᑉ 
ᐃᒐᓛᖓᑎᑐᑦ.

ᐃᐊᕋᓐ ᑐᓂᖅ ᐊᖅᑯᓵᖅᑐᕕᓂᖅ ᑲᑕᒃᓯᒪᔪᕐᒧᑦ ᐊᑕᐅᓯᐊᕋᓂ ᐊᖅᑯᑎᒥᓂ 
ᐊᐅᓱᐃᑦᑐᒧᖖᒐᐅᓪᓗᓂ ᐅᔾᔨᕈᓱᒃᑐᕕᓂᕐᓗ ᖃᓄᑎᒋ ᐃᓗᑐᑎᒋᔪᕐᒧᑦ ᖃᒧᖔᓗᒃ 

ᓄᓇᒃᑯᑦ ᐃᖏᕐᕋᓐᓂᕐᒪᖔᑦ ᑐᓗᖅᑐᐊᓘᒐᒥ. ᐅᓂᒃᑳᓚᐅᖅᑐᖅ ᑕᐃᔅᓱᒪᓂ 
ᐃᓚᖓᓐᓂ ᐸᓖᓯᒃᑯᑦ ᐊᐅᔭᒃᑯᑦ ᖃᐅᔨᓴᖅᓯᓐᓈᑦ ᐃᖏᕐᕋᑎᓪᓗᒋᑦ ᐸᓖᓯᐅᔪᖅ 
ᓅᑦᑎᔪᕕᓂᖅ ᐊᒃᓴᓗᐊᖓᑕ ᐃᓚᖓᓐᓂᒃ ᓱᕋᒃᓯᒪᔫᑉ. ᐊᒃᓴᓗᐊᖓ ᐊᒃᓴᑳᔪᕕᓂᖅ 
ᐊᒻᒧᑦ ᐱᖑᕐᒥ ᐅᒥᐊᖓᑕ ᑭᓴᕐᕕᒋᔭᖓᓄᑦ ᐊᒃᑐᐃᓇᓂᓗ ᐸᓖᓯᒃᑯᑦ ᐅᒥᐊᖓᓂᒃ 
ᖃᓂᓈᖅᑕᓪᓛᓗᒋᓪᓗᓂᐅᒃ! ᐃᓄᒃᕼᐅᐃᑦ ᓇᓗᓇᖖᒋᑦᑐᖅ ᐅᐸᖃᑦᑕᓚᐅᖅᑕᖓ 
ᑲᑕᒃᑐᕕᓂᖅ ᐃᓛᓐᓂᓚᐅᓱᖓᒃᑯᑦ ᐱᑖᖅᑐᖅᖢᑎᒡᓗ ᐊᑐᕈᓇᕐᓂᖏᓐᓂᒃ.

ᓂᖏᐅᕐᓗ ᐸᐅᓗᓯᓗ ᐃᑲᔪᓚᐅᖅᑑᒃ ᐸᓖᓯᒃᑯᑦ ᐸᓖᓯᖃᕐᕕᖓᓂ 
ᓴᓇᖖᒍᐊᕐᕕᖕᒥ. ᑲᐃᓚᐱ ᓴᖑᔭ, ᐊᔪᕆᖅᓱᐃᔨ ᒥᑦᑎᒪᑕᓕᖕᒥᑦ, ᑕᑯᓚᐅᖅᑐᖅ 
ᑐᖖᒐᕕᖓᑕ ᐃᓚᖓᓐᓂ ᐃᒡᓗᐃᑦ ᓴᓇᖖᒍᐊᕐᕕᖕᒥ ᑎᑭᓯᒪᑲᐃᓐᓇᖅᖢᓂ 
ᑕᐃᔅᓱᒪᓂᐅᓕᖅᑎᓪᓗᒍ ᐃᓄᖃᕈᓐᓃᖅᑎᓪᓗᒍ ᐸᓖᓯᖃᕐᕕᒃ ᐊᐅᔭᐅᑉ 
ᐃᓚᖓᓂ 2000 ᐱᒋᐊᕐᓂᖏᓐᓂ. ᑕᑕᒥᓚᐅᖅᓯᒪᔪᖅ ᖃᓄᑎᒋ 
ᓴᓇᔭᐅᑎᒋᓐᓂᕐᒪᖔᑦ; ᐊᖏᔪᐊᓗᒃ ᐃᓚᖓ ᖃᐃᖅᑑᑉ ᐲᖅᑕᐅᔪᕕᓂᖅ 
ᐊᖏᓂᖓ ᓈᒻᒪᒃᓯᓂᐊᕐᒪᑦ ᐃᒡᓗᒧᑦ. ᓇᓂᓯᖖᒋᖔᖅᖢᑎᒃ ᐱᐅᓂᖅᓴᕐᒥᒃ 
ᐃᓂᒃᓴᕐᒥᒃ, ᐸᓖᓯᒃᑯᑦ ᐃᓱᒪᓕᐅᓕᖅᑐᕕᓃᑦ ᐃᓚᖖᒑᖔᕐᓗᒍ ᑐᑭᓕᐊᖖᒋᑦᑐᖅ 
ᐅᔭᕋᒃ ᒪᓂᕋᖖᒍᖅᑎᓪᓗᒍ. ᐅᖃᓚᐅᖅᑐᖅ ᓂᖏᐅᒃᑯᒃ ᐸᐅᓗᓯᒃᑯᒃ 
ᖃᓄᐃᖏᑦᓯᐊᖅᑐᒃᓴᐅᓚᐅᖅᐴᒃ ᑎᒥᖏᑦ ᑕᐃᒪᓐᓇᑎᒋᐊᓗᒃ ᐱᓕᕆᓂᐊᕐᓗᑎᒃ.

ᓂᖏᐅᖅ ᐸᓖᓯᐅᓚᐅᖅᑐᖅ ᓴᓇᖖᒍᐊᕐᕕᖕᒥ ᐊᖓᔪᒐ ᔪᐊᑕᒥ 
ᐃᖅᑲᓇᐃᔭᖅᑎᑕᐅᓕᖅᑎᓪᓗᒍ ᐸᓖᓯᒃᑯᓐᓄᑦ. ᐃᓚᐃᔾᔭ ᒪᓕᒃᓯᒪᓚᐅᖅᑐᖅ 
ᔪᐊᑕᒥᒥᒃ ᓴᓇᖖᒍᐊᕐᕕᖕᒧᑦ ᕿᒧᒃᓯᒃᑯᑦ, ᑭᓯᐊᓂ ᐅᑎᖃᑎᒃᓴᖃᓚᐅᖖᒋᑦᑐᖅ, 
ᐊᑕᐅᑦᓯᑯᓪᓗᐊᖅ ᐋᖅᑭᒃᓱᐃᓯᒪᓚᐅᖅᑐᑦ ᐸᐅᓗᓯ ᐊᐅᔪᐃᑦᑐᕐᒨᖁᓪᓗᒍ 
ᐅᑕᖅᑭᓗᓂ ᓯᑏ ᕼᐊᐅᒥᒃ ᐊᐅᔭᐅᓂᖓᓂ ᐊᖅᑯᑎᒃᓴᖃᕐᓂᖓᓂ 
ᒥᑦᑎᒪᑕᓕᖕᒧᑦ, ᐱᖃᑎᒋᓪᓗᓂᐅᒃ ᐃᓄᑦᓯᐊᖅ ᒪᒃᐸ, ᐊᑕᐅᑦᓯᒃᑯᑦ ᐃᓚᐃᔾᔭ 
ᐅᑎᕆᐊᓕᖅᑎᓪᓗᒍ ᓴᓇᖖᒍᐊᕐᕕᖕᒧᑦ. ᐃᓄᐃᑦ ᐸᓖᓯᓄᑦ ᐃᑲᔪᖅᑎᐅᔪᑦ 
ᓄᒃᑎᕈᓐᓇᖅᑎᑕᐅᓚᐅᖅᑐᑦ ᐃᖅᑲᓇᐃᔮᖏᑦ ᐊᕐᕌᒎᒃ ᒪᕐᕈᑕᒫᑦ ᓈᔭᕌᖓᑎᒃ ᓲᕐᓗ 
ᐸᓖᓯᐅᔪᑦ ᑕᐃᒪᐃᑦᑐᓐᓇᕐᒪᑕ, ᒐᕙᒪᒃᑯᓪᓗ ᐲᖅᑎᑦᑎᖃᑦᑕᓚᐅᖅᑐᑦ ᐃᓄᐃᑦ 
ᐃᖅᑲᓇᐃᔭᖅᑎᖏᑕ ᕿᑐᕐᖓᖏᓐᓂᒃ ᒪᓕᒐᖅᑎᒍᑦ ᐊᕐᕌᒍᖏᑦ ᓈᒻᒪᒃᓯᔭᕌᖓᑕ. 
ᐸᐅᓗᓯᐅᑉ ᐊᕐᕌᒍᖏᑦ ᓈᒪᒃᓯᖕᒪᑕ, ᓂᖏᐅᖅ ᓂᕈᐊᕐᕕᒃᓴᖃᕈᓐᓃᓚᐅᖅᑐᖅ 
ᑭᓯᐊᓂ ᐅᑎᖅᑎᓪᓗᓂᐅᒃ ᒥᑦᑎᒪᑕᓕᖕᒧᑦ ᓄᓕᐊᒃᓴᖅᓯᐅᕆᐊᕐᓗᓂ. 
ᖃᐅᔨᒪᒍᒃᑯᑦ ᐊᖓᔪᒐ, ᑕᑕᒥᒃᑲᔭᖖᒋᓚᖓ ᐅᖃᐅᑎᓐᓂᖅᐸᒍ ᐸᐅᓗᓯ 
ᓇᔭᓐᓃᕙᖓ ᐅᓂᒃᑲᐅᑎᓪᓗᓂᐅᒃ ᐊᖅᑯᑖᓂ ᓴᓇᖖᒍᐊᕐᕕᖕᒥᙶᖅᖢᑎᒃ. 
ᐊᖅᑯᑖᓂ ᓇᓂᑭᐊᖅ, ᐸᐅᓗᓯ ᐃᓱᒪᓕᐅᓕᓚᐅᖅᑐᖅ ᓇᔭᒐ 
ᑕᑯᔭᖅᑐᕈᒪᓪᓗᓂᐅᒃ, ᑎᑭᐅᑎᖕᒪᓪᓗ ᐊᐅᓱᐃᑦᑐᕐᒧᑦ, ᐊᑐᐃᓐᓇᐅᓕᓚᐅᖅᑐᖅ 
ᓄᓇᕕᓂᖅ ᐊᐱᕆᔭᖅᑐᕐᓂᐊᖅᖢᓂᐅᒃ ᒥᓂ ᑲᑎᑎᑕᐅᖃᑎᒋᔪᒪᓗᓂᐅᒃ.

ᑕᑯᓚᐅᖅᑐᖓ ᑲᑎᑎᑕᐅᓂᖏᓐᓂᒃ, ᖃᐅᔨᒪᔪᖓ ᑕᑯᖃᑦᑕᐅᑎᑐᐊᕋᒥᒃ 
ᓇᒡᓕᒌᓕᓚᐅᖅᑑᒃ. ᐊᔾᔨᓕᐊᕕᓃᑦ ᑕᐃᑲᖖᒐᑦ ᐱᒋᐊᕐᓂᖓᓂᑦ ᓇᔭᒐᓗ 
ᐸᐅᓗᓯᓗ ᓴᖅᑭᑎᑦᓯᔫᒃ ᖃᓄᑎᒋ ᐃᓂᖁᓇᖅᑑᖕᒪᖔ ᐱᐅᓪᓗᑎᒡᓗ 
ᐊᐃᑉᐸᕇᖑᓂᖏᒃ. ᓄᑖᖅ ᓂᖓᐅᒐ ᑎᑭᒻᒪᑦ, ᓄᑖᖅ ᐃᓄᓯᖅ ᐱᒋᐊᓕᓚᐅᖅᑐᖅ 
ᐃᓅᓯᑦᑎᓐᓂ ᓄᓇᕕᓂᕐᒥ.

* * *

ᓯᕗᓂᐊᓂ ᖃᐅᔨᔭᐅᓚᐅᖅᑎᓐᓇᒋᑦ ᐊᖁᒍᑏᑦ ᖃᔭᕆᐊᑦ ᓯᕗᓂᐊᓂ 
ᐅᕝᕙᓘᓐᓃᑦ ᐅᒥᐊᑦ, ᐱᔭᕆᐊᖃᓚᐅᖅᐳᖅ ᐊᐅᓚᑦᓯᔨᐅᓂᐊᖅᑐᕐᒥᒃ ᐊᖁᑎᒥᒡᓗ 
ᐅᒥᐊᕐᒥ ᐊᐅᓚᐅᑎᖓ ᑎᒍᓕᓕᒃ ᓴᖑᑦᑕᐅᑎᖓᓂᒃ ᐊᐅᓚᔾᔪᑎᖓᓂᒡᓗ. 
ᐊᔪᕐᓇᓚᐅᖅᑐᖅ ᖁᑭᕆᐊᕆᐊᒃᓴᖅ ᐊᖁᓪᓗᓂᓗ ᐊᑕᐅᑦᑎᒃᑯᑦ ᐃᓄᑑᓗᓂ 
ᖃᔭᕆᐊᕐᒥ ᓴᖅᑭᔮᖅᑐᑦ ᐊᐅᓚᐅᑎᓂᒃ ᐊᑐᕐᓗᓂ. ᐱᐅᓂᖅᓴᐅᓚᐅᖅᑐᖅ 
ᐃᒃᓯᕚᖅᑐᖃᖅᐸᑦ ᓯᕗᕌᓂ ᐅᒥᐊᑉ ᐊᒻᒪᓗ “ᖁᑭᖅᓴᖅᑎᐅᓗᓂ.” ᓱᓇᒃᑲᑦ 
ᐊᑭᑭᑦᑑᓚᐅᖅᓯᒪᖖᒋᓚᑦ ᓂᐅᕕᐊᕆᔭᕆᐊᒃᓴᖅ, ᖁᑭᕆᐊᖅᑎᓪᓗ 
ᐊᖑᓇᓱᒃᑎᓪᓗᐊᑕᐅᒐᔭᖅᐳᑦ ᑕᐃᒪᐃᑦᑐᒦᑉᐸᑕ. ᓇᖕᒥᓂᕐᓕᒃ ᐅᒥᐊᕐᒥᒃ, 
ᑕᐃᒪᖖᒐᓕᒫᑲᓴᒃ, ᐊᖁᑎᐅᓪᓗᓂ ᓴᖑᑦᑕᖅᑎᐅᓪᓗᓂᓪᓗ, ᑭᓯᐊᓂ ᑕᒪᓐᓇ 
ᖃᓄᐃᓚᐅᖖᒋᑦᑐᖅ ᑕᐃᓐᓇ ᓂᕐᔪᑎᑦᑐᑦ ᐅᒥᐊᕐᒥ ᐊᖑᓇᓱᖕᒪᑦ ᑕᒪᕐᒥᒡᓗ 
ᐃᓚᖏᑦ ᐅᕝᕙᓘᓐᓃᑦ ᓯᓂᒃᑕᕆᐊᖃᑎᒋᓯᒪᔭᖏᑦ ᐃᑲᔪᖅᑕᐅᒐᔭᕐᒪᑕ.

ᓯᕗᓂᐊᓂ ᓂᖓᐅᒐ ᐃᓅᓯᑦᑎᓐᓅᓚᐅᖅᑎᓐᓇᒍ, ᐃᓚᐃᔾᔭᐅᑉ 
ᐊᖑᓇᓱᖃᑎᒋᖃᑦᑕᓚᐅᖅᑕᖓ ᑖᒧᓯ. ᐊᐅᔭᒃᑯᑦ, ᐃᓚᐃᔾᔭᐅᑉ 
ᖁᑭᕆᐊᖅᑎᒋᕙᓚᐅᖅᑕᖓ, ᐃᒃᓯᕚᖅᖢᓂ ᓯᕗᓂᐊᓂ ᐅᒥᐊᑉ. ᐊᖓᔪᒐ 
ᐃᓛᓐᓂᒃᑯᑦ ᐊᓯᖏᓐᓂᒃ ᐊᖑᓇᓱᒃᑎᓂᒃ ᒪᓕᒃᑎᖃᖃᑦᑕᓚᐅᖅᓯᒪᔪᖅ, ᑭᓯᐊᓂ 
ᐅᓄᖅᑐᐃᖅᓱᕐᓂᖅᓴᐅᓪᓗᓂ ᑖᒧᓯ ᓯᕗᐊᓂ ᐃᒃᓯᕚᕋᔪᖕᓂᖅᓴᐅᓚᐅᖅᓯᒪᔪᖅ. 
ᐃᓱᒪᒋᔭᕋ ᐃᓚᐃᔾᔭ ᐃᓗᐊᕆᓂᐹᕆᓚᐅᖅᓯᒪᔭᖓ ᐱᖃᑎᒋᔭᕆᐊᒃᓴᖅ 
ᐊᖑᓇᓱᖃᑎᒋᓪᓗᓂᐅᒃ.

ᐸᐅᓗᓯ ᐃᓚᑦᑎᓐᓂ ᐃᓚᖃᓕᖅᑎᓪᓗᒍ, ᐃᓚᐃᔾᔭᐅᑉ 
ᓯᕗᓂᐊᓂ ᖁᑭᖅᓴᖅᑎᒋᓕᓚᐅᖅᓯᒪᔭᖓ ᑕᐃᒪᖖᒐᓕᒫᖅ. ᓂᖓᐅᒐ 
ᓂᐱᒃᑭᐊᓘᓚᐅᖖᒋᑦᑐᖅ, ᐃᓚᐅᖏᓐᓇᕈᔪᒃᖢᓂ ᖃᓄᐃᓕᐅᖅᑐᓂᑦ 
ᓂᐱᒃᑭᐊᓘᓇᓂ ᑕᐃᒪᐃᔾᔪᓯᕐᒥᑎᑐᑦ. 1960-ᖑᓕᖅᑎᓪᓗᒍ, 
ᓂᐅᕕᓚᐅᖅᓯᒪᔪᖅ ᓇᖕᒥᓂᖅ ᐊᕙᑎᓂᒃ ᐃᓯᒐᖕᓂᒃ ᑕᑭᓂᓕᖕᒥᒃ 
ᖃᔭᕆᐊᕐᒥᒃ ᐊᐅᓚᐅᑎᖃᖅᖢᓂ 7.5-ᓂᒃ ᓴᖖᒋᓂᓕᖕᒥᒃ ᐃᕕᓐᕉᑦᒥᒃ ᓯᓚᑖᒍᑦ 
ᐊᐅᓚᐅᑎᓕᖕᒥᒃ. ᓯᕗᓪᓕᖅᐹᑦᑎᐊᕐᒥᒃ ᑕᑯᓚᐅᖅᓯᒪᔪᖓ ᓇᓗᓇᐃᒃᑯᑕᓕᖕᒥᒃ 
ᐃᓕᓯᒪᕙᒌᖅᑐᒥᒃ ᐊᐅᒃᑕᔫᖑᔭᕐᒥᒃ ᕙᐃᐳᒐᓚᔅᒥᒃ. ᐅᐊᑲᓪᓚᖔᒃ, 

ᐱᐅᔪᐊᓘᓚᐅᖅᑐᖅ ᓇᓗᓇᐃᒃᑯᑕᖓ. ᐊᖁᐊ ᓂᕈᑐᓪᓗᓂ ᖃᔭᕆᐊᑉ ᑕᒪᓐᓇ 
ᑕᑯᔭᕆᐅᕐᓇᓚᐅᖅᑐᖅ,  ᐅᒥᐊᕐᓗ ᐊᖏᔪᐊᓘᔮᖅᖢᓂ ᓲᕐᓗ ᐅᒥᐊᕐᔪᐊᖅ 
ᓴᓂᐊᓂ ᑕᓯᖅᓯᐅᑏᑦ ᖃᔭᕆᐊᑦ ᐱᒋᓚᐅᖅᑕᖏᑦ. ᓱᒃᑲᓂᓕᐊᓗᒃ ᐅᒥᐊᑉ 
ᐃᖏᕐᕋᓕᕌᖓ−ᓴᖖᒋᓂᖓ 7−ᑐᐃᓐᓇᐅᓪᓗᓂ! 

ᐸᐅᓗᓯ ᐊᔾᔨᐅᖖᒋᑦᑑᓚᐅᖅᓯᒪᔪᖅ ᐅᕙᓐᓄᑦ ᑭᓱᓕᒫᓂᒃ 
ᐅᔾᔨᕈᓱᓕᖅᑎᓪᓗᖓ ᐊᕐᕌᒍᒋᔭᓐᓂ. ᐊᔪᕆᖅᓱᐃᖃᑦᑕᓚᐅᖅᑐᖅ. ᐊᓈᓇᒐ 
ᐅᖃᓚᐅᖅᓯᒪᔪᖅ ᐊᔪᕆᖅᓱᐃᓂᖏᒡᒎᖅ ᓲᕐᓗ ᓄᑖᕐᒥ ᐊᓂᖅᓵᕐᓇᖅᑐᖅ 
ᓴᓂᐊᓂ ᐊᒃᑲᖕᒪ ᐃᓕᓴᐃᔾᔪᑎᖏᑕ. ᐱᖑᐃᑦ ᖃᓂᒋᔭᑦᑎᓐᓂ 
ᕿᔪᒃᑖᖏᕈᑎᓕᕌᖓᑦᑕ, ᐅᕙᑦᑎᓂ ᖃᔭᕆᐊᕐᒥᒍᑦ ᐅᓯᖃᑦᑕᓚᐅᖅᓯᒪᒑᑎᒍᑦ 
ᓄᐊᑦᑎᔭᖅᑐᖅᖢᑕ ᐊᓯᖏᓐᓂ ᓄᓇᓂ. ᓴᓇᖃᑦᑕᓚᐅᖅᓯᒪᖕᒥᔪᖅ 
ᐊᐅᓚᐅᑎᖏᓐᓂᒃ ᖃᔭᕆᐊᑦ ᓄᓇᓕᑯᓗᑦᑎᓐᓂ, ᑭᓱᓕᒫᓂᒃ 
ᐋᖅᑭᒃᓯᔪᓐᓇᖅᑰᔨᓚᐅᖅᓯᒪᔪᖅ. ᐊᑕᐅᓯᐊᖅᖢᓂ, ᐊᐃᓴ ᓇᖅᑕᐃ ᐊᖓᔪᖓᓗ 
ᒨᓱᓯ ᖃᐃᓚᐅᖅᓯᒪᔪᑦ ᐸᕈᖅᖢᑎᒃ ᐊᖏᕐᕋᒧᑦ ᑲᖏᖅᖢᐊᓗᒃ ᖃᓂᓐᓂᖅᓴᒥᑦ 
ᐊᐅᓚᐅᑎᖏᑦ 7.5-ᓂᒃ ᓴᖖᒋᓂᓖᑦ ᓄᖅᑲᐃᓐᓇᕐᒪᑕ. ᐊᑯᓂᐅᖖᒋᑦᑐᖅ 
ᐸᐅᓗᓯᐅᑉ ᐋᖅᑭᓚᐅᖅᑕᖏᑦ. ᓱᓕ ᐸᐅᕋᐅᔭᖓ ᐱᓯᒪᔭᕋ ᐋᖅᑭᓚᐅᖅᑕᖓᑕ 
ᐸᐅᕋᐅᔭᖏᑦ ᒪᕐᕉᒃ ᐊᐅᓚᐅᑎᖏᑕ ᓱᕋᖕᒪᑎᒃ ᐊᒃᑑᑎᓚᐅᖅᖢᓂ ᐅᔭᖅᑲᒥᒃ. 

ᐊᕐᕌᒍ ᑭᖑᓂᐊᓂ ᐸᐅᓗᓯᐅᑉ ᐅᒥᐊᖓ ᐊᐅᓚᐅᑎᖏᓪᓗ 
ᐱᓚᐅᖅᑎᓪᓗᓂᒋᑦ, ᐃᓚᐃᔾᔭ ᓴᖖᒋᓂᖅᓴᖅᑖᓕᓚᐅᖅᑐᖅ 18-ᓂᒃ 
ᓴᖏᓂᓖᑦ ᔮᓐᓴᓐᒥᒃ ᑐᓂᓪᓗᓂᒋᑦ ᐸᐅᓗᓯᒧᑦ 10-ᓂᒃ ᓴᖖᒋᓂᓕᒃ 
ᐊᐅᓚᐅᑎ, ᑕᒪᓐᓇ ᐸᐅᓗᓯᒥᒃ ᓱᒃᑲᓂᖅᓴᐅᔪᓐᓇᖅᑎᑦᓯᓕᓚᐅᖅᑐᖅ 
ᐃᖏᕐᕋᓕᕌᖓᑦ. ᐅᓂᒃᑳᓚᐅᖅᑐᖅ ᑎᔅᓯᓇᖅᑐᕐᒥᒃ ᓯᕗᓪᓕᖅᐹᕐᒥᒃ 
ᑕᑯᒐᒥ ᒪᓕᖃᖖᒋᑦᑐᕐᒥ ᐅᒥᐊᖓᑕ ᑭᖑᓂᐊ. ᐃᓕᓯᓚᐅᖅᖢᓂ ᓄᑖᕐᒥᒃ 
ᐊᐅᓚᐅᑎᒥᒃ ᐊᖑᓇᓱᖃᑎᖃᖅᖢᓂᓗ ᑖᒧᓯᒥᒃ. ᐅᑕᖅᑭᐅᖅᖢᑎᒃ ᓇᑦᑎᕐᒥᒃ 
ᐳᐃᓂᐊᖅᑐᒥᒃ, ᖁᑭᕆᐊᓚᐅᖅᑐᖅ ᑖᒧᓯᒃᑯᒃ ᐅᑕᖅᑭᐅᕐᕕᒋᔭᖓᓂ ᓯᑯᒥ. 
ᐅᒥᐊᕐᒥᓄᑦ ᐊᐃᓇᓱᒋᐊᓚᐅᖅᑕᖓ ᐱᖃᑎᒋᔭᖓ ᕿᒪᒃᖢᓂᐅᒃ ᓯᑯᒥ. 
ᓇᑦᑎᖅ ᓴᕐᕙᐅᓯᒫᕐᔪᓕᖅᑎᓪᓗᒍ, ᓱᒃᑲᓕᓵᕐᔪᓕᕐᒪᑦ ᐱᓇᓱᒃᖢᓂᐅᒃ, 
ᐅᔾᔨᕆᓕᖅᑕᖓ ᒪᓕᖃᔮᖖᒋᑦᑐᖅ ᐅᖓᑖ ᑕᑕᒥᓚᐅᖅᑐᖅ ᑕᑯᔭᕐᒥᓂᒃ. 
ᑭᖑᓪᓕᕐᒥ ᖃᐅᔨᓕᓚᐅᖅᑐᖅ, ᓯᑰᑉ ᐊᓯᖔᖓᑕ ᑳᖓᓃᓕᖅᖢᓂ. ᐃᑲᕐᕌᖕᓂᒃ 
ᒪᕉᖕᓂᒃ ᐃᒫᕋᓱᓚᐅᖅᑕᖓ ᐅᒥᐊᓂ, ᑕᐃᒪᖖᒐᓕᒫᖅ ᑖᒧᓯ ᐅᑕᖅᑭᑎᓪᓗᒍ, 
ᐃᑲᔪᕈᓐᓇᕋᓂᓗ ᐱᖃᑎᒋᔭᕐᒥᓂᒃ.

1960ᒥ, ᐃᓚᐃᔾᔭ ᐃᖅᑲᓇᐃᔭᓕᓚᐅᖅᑐᖅ ᐅᔭᕋᓕᕆᔨᒃᑯᓄᑦ ᒐᕙᒪᒃᑯᓐᓂ. 
ᑮᓇᐅᔭᓕᐊᒥᓄᑦ, ᓂᐅᕕᓚᐅᖅᑐᖅ 21ᓂᒃ ᐃᓯᒐᓂ ᑕᑭᓂᓕᒃ ᕿᔪᖕᒥᒃ 
ᐅᒥᐊᕐᒥᒃ 4ᓂᒃ ᓴᖖᒋᓂᖃᖅᑐᑎᒃ ᐊᐅᓚᐅᑎᖏᑦ ᐳᕆᒃᔅ ᐊᒻᒪ ᓯᑐᕌᑕᓐ. 

ᐅᒥᐊᖅᑖᓚᐅᖅᑐᖅ ᐊᖏᓂᖅᓴᒥᒃ ᒥᑭᔪᑯᓗᖕᒥᑦ ᑕᓯᖅᓯᐅᒻᒥᑦ ᖃᔭᕆᐊᕐᒥᑦ, 
ᑭᓯᐊᓂ ᐊᐅᓚᐅᑎᖏᑦ ᐃᓕᔭᐅᔪᑦ ᓱᑲᐃᑦᑐᖅᓯᐅᑎᐅᓚᐅᖅᑐᑦ, ᐊᑐᖅᑕᐅᓲᑦ 
ᐃᖃᓗᒐᓱᒃᑎᓂᑦ. ᐊᐅᓚᐅᑎᖏᑦ ᐅᐃᔾᔭᓪᓚᖃᑦᑕᖅᑐᑦ ᑎᓴᒪᐃᖅᓱᖅᖢᑎᒃ 
ᐊᑐᓂ ᐸᐅᕋᐅᔭᖓ ᐅᐃᔾᔭᓪᓚᒑᖓᑦ; ᐊᓯᐊᒍᑦ ᐅᖃᕐᓗᒍ, ᐊᐅᓚᓂᖓ 
ᑎᓴᒪᐃᖅᓲᑎᓪᓗᐊᖑᓚᐅᖅᑐᖅ ᐊᑕᐅᓯᕐᒥᑦ. ᐃᓚᐃᔾᔭ ᐅᖃᓚᐅᖅᑐᖅ ᐅᓪᓘᑉ 
ᓇᑉᐸᖓᓂ ᑎᑭᐅᑎᓇᓱᖃᑦᑕᓚᐅᖅᑐᑦ ᐊᐅᓱᐃᑦᑐᒧᑦ ᑕᐃᒪᓐᓇᑎᒋᓪᓗᐊᕐᓗ 
ᐊᖏᕐᕋᒧᖖᒐᐅᓪᓗᑎᒃ−ᑕᐃᒪᓐᓇᑎᒋ ᐊᑯᓂᐅᑎᒋᒐᔭᖅᑐᖅ ᐱᓱᒃᑯᑕ. 
ᐃᒡᓚᖃᑦᑕᓚᐅᖅᑐᖅ ᐅᖃᓪᓚᓕᕌᖓᒥ ᐱᓕᐳᓯᐅᑉ ᐅᐱᒍᓱᓚᐅᕐᓂᖓᓂᒃ 
ᑎᓕᔭᐅᒐᒥ “ᐊᖁᑎᐅᖁᓪᓗᒍ” ᓄᑖᕐᒥ ᐅᒥᐊᖅᑖᖓᓂ.

“ᐅᒥᐊᖅ ᓱᒃᑲᐃᑦᑐᐊᓘᓚᐅᖅᑐᖅ. ᐅᓪᓗᐃᑦ ᐃᓪᓚᖏᓂ ᐊᒃᑲᒐ 
ᐃᒡᓗᖔᖓᓄᑦ ᓵᖃᑦᑕᓚᐅᖅᑐᖅ ᐊᖁᖦᖢᓂᐅᒡᓗ ᐅᒥᐊᖅ ᐅᑎᒧᖔᖅ. 
ᐊᑯᓂᐊᓗᒃ ᐃᑲᕐᕋᒐᓴᖕᓂᒃ ᑕᑯᔭᐅᖃᑦᑕᓚᐅᖖᒋᑦᑐᒍᑦ, ᑭᓯᐊᓂ ᐃᓄᐃᑦ 
ᑐᓵᖃᑦᑕᓕᓚᐅᖅᑐᑦ ᐊᐅᓚᐅᑏᑦ ᐃᒥᐊᖅᐸᓗᖃᑦᑕᖅᑐᑦ ᐅᖓᓯᒃᑐᐊᓘᓪᓗᑎᒃ 
ᓴᖅᑭᓚᐅᖅᑎᓐᓇᑕ,” ᐅᖃᓚᐅᖅᑐᖅ.

ᓵᒧᐃᓕ ᐊᖏᕐᕋᕐᒪᑦ ᖃᐅᓱᐃᑦᑐᕐᒥᑦ, ᓇᒃᓴᐅᑎᓚᐅᖅᑕᖓ ᐊᖓᔪᓂ ᖁᓕᓂᒃ 
ᓴᖖᒋᓂᓕᖕᓂᒃ ᐊᐅᓚᐅᑎᓂᒃ ᐃᕕᓐᕉᑦᖑᓪᓗᑎᒃ ᐅᒥᐊᑉ ᐊᐅᓚᐅᑎᖏᑦ. 
ᐃᓚᐃᔾᔭ ᐲᖅᓯᓚᐅᖅᑐᑦ ᐳᕆᒃᔅ ᐊᒻᒪ ᓯᑐᕌᑕᓐ ᐊᐅᓚᐅᑎᖏᓐᓂᒃ ᑲᓈᖓᓂᒡᓗ, 
ᐅᓕᒃᓯᒪᔪᖅ ᐊᖕᒪᔪᐊ ᐃᖅᑯᐊᓂ, ᐃᓕᖔᖅᖢᓂᐅᒡᓗ ᐅᒥᐊᑉ ᐊᐅᓚᐅᑎᖏᑦ 
ᑕᐃᒪ ᐃᖏᕐᕋᔪᓐᓇᓕᖅᖢᓂ ᓱᑲᓐᓂᖓ ᓈᒻᒪᒃᓗᓂ!

* * *

ᓲᕐᓗ ᐃᓚᐃᔾᔭᑎᑐᑦ, ᐸᐅᓗᓯ ᐃᖅᑲᓇᐃᔭᓕᓚᐅᖅᓯᒪᔪᖅ ᐅᔭᕋᒃᓯᐅᖅᑎᓄᑦ 
ᒐᕙᒪᒃᑯᓐᓄᑦ. ᐃᖅᑲᓇᐃᔭᖅᑎᑖᓚᐅᖅᓯᒪᔪᑦ ᓂᖓᐅᓐᓃᕙᖓ ᒐᒪᐃᓕ 
ᐊᕿᐊᕈᕐᒥᒡᓗ ᖃᐅᔨᒪᔨᑕᕆᔭᐅᓕᖅᖢᑎᒃ ᒪᕐᕉᖕᓄᑦ ᐅᔭᕋᒃᓯᐅᖅᑏᖕᓄᑦ. 
ᐸᕐᓇᒃᓯᒪᓚᐅᖅᓯᒪᔪᑦ ᑖᒃᑯᐊ ᒪᕐᕉᒃ ᐊᖑᑏᒃ ᓴᓇᖖᒍᐊᕐᕕᓕᐊᕐᓂᐊᖅᑑᒃ 
ᑕᐅᕙᓂᓗ ᐃᖅᑲᓇᐃᔭᖅᖢᑎᒃ ᐅᑎᖅᖢᑎᒡᓗ ᑕᐃᔅᓱᒪᓂᑦᑕᐃᓐᓇᖅ ᐅᐱᕐᖔᒃᑯᑦ. 
ᐊᕿᐊᕈᖅ ᑭᓕᑳᓪᓚᓚᐅᖅᓯᒪᖕᒪᑦ ᐃᓄᒐᖖᒍᐊᖓᑕ ᐃᓚᖓᓂᒃ ᐊᕐᕕᐅᖅᖢᑎᒃ 
ᐅᓕᒪᐅᑎᒧᑦ, ᓄᖅᑲᕆᐊᖃᓕᖅᖢᓂ ᐃᖅᑲᓇᐃᔮᖓ ᑐᓂᔭᐅᖔᖅᖢᓂ 
18-ᓂᒃ ᐊᕐᕌᒍᓕᖕᒧᑦ ᓂᖓᐅᖓᓄᑦ, ᐅᖂᖁᖅ ᖁᐊᕋᕐᒧᑦ. ᑕᐃᒪᖖᒐᓂᑦ 
ᐅᖂᖂᑉ ᕿᒻᒥᖏᑦ ᐃᓐᓇᐅᓚᐅᖖᒋᒻᒪᑕ ᓱᓕ, ᐊᕿᐊᕉᑉ ᕿᒻᒥᖏᓐᓂᒃ 
ᐊᑐᕆᐊᖃᓕᓚᐅᖅᑐᖅ.

“ᒪᒃᑯᒃᑐᓪᓛᓘᓚᐅᕋᒪ; ᖃᒧᑏᒃᑲᒃ ᐳᓯᓚᐅᕐᒪᑎᒃ, ᐃᓄᑑᓪᓗᖓ 
ᒪᑭᑎᑦᑐᓐᓇᓚᐅᖖᒋᑖᒃᑲᒃ,” ᐅᖂᖁᖅ ᐃᖅᑲᐅᒪᔪᖅ. 

ᐃᖅᑲᐅᒪᔪᖓ ᐅᖃᓕᒫᖅᖢᖓ ᓂᖓᐅᒪ ᖃᐅᑕᒫᖅᓯᐅᑎᖏᓐᓂᒃ 
ᑎᑎᕋᖃᑦᑕᕐᓂᑯᖏᓐᓂᒃ ᐅᖃᓕᒫᖅᖢᖓ ᐅᔭᕋᒃᓯᐅᖅᖢᓂ 
ᐃᖅᑲᓇᐃᔭᕐᓂᕕᓂᖓᓂ. ᐃᓚᖓᓂ ᑎᑎᕋᖅᑐᕕᓂᖅ ᕿᒻᒥᖓᑕ ᐃᓚᖓᑦ 
ᐹᓐᓂᑲᓴᒃᑎᓪᓗᒍ ᖃᓪᓗᓈᑦ ᐃᓚᖓᓐᓂᒃ. ᐃᒪᐃᑦᑐᕕᓂᐅᔪᒃᓴᐅᔪᖅ 
ᐅᔭᕋᒃᓯᐅᖅᑎ ᐅᑎᓕᖅᑎᓪᓗᒍ ᓄᓇᒥ ᕿᓂᖅᓯᒪᓚᐅᖅᑎᓪᓗᒍ 
ᐅᔭᖅᑲᒥᒃ ᖃᐅᔨᓴᕋᒃᓴᒥᓂᒃ ᑎᒍᒥᐊᖅᑐᕕᓂᐅᔪᒃᓴᐅᔪᖅ, ᐸᐅᓗᓯᐅᑉ 
ᕿᒻᒥᖏᑦ ᐃᓱᒪᓚᐅᖅᑐᒃᓴᐅᔪᑦ ᓂᕿᒡᒋᖅᑐᕕᓂᐅᓱᒋᑦᑎᓪᓗᑎᒃ 
ᕿᒥᕆᔭᐅᔭᖅᑐᖅᑐᕕᓂᐅᓱᒋᓪᓗᑎᒃ. ᑕᐃᒪᐃᓕᓚᐅᖅᓯᒪᖕᒥᖕᒪᑕ ᐊᑕᐅᓯᐊᖅᖢᑎᒃ 
ᐋᓕ ᐊᒪᕈᐊᓕᒃ ᐱᓱᒃᖢᓂ ᐊᒃᑲᒃᑯᑦᑎᓐᓄᑦ ᐊᒡᔭᖅᓯᓪᓗᓂ ᖃᒧᑎᖖᒍᐊᓂᒃ−ᕿᒻᒦᑦ 
ᕿᒥᕆᔭᐅᔭᖅᑐᕋᓱᒋᓚᐅᖅᓯᒪᔪᑦ ᐸᖓᓕᒃᓯᓪᓗᑎᒡᓗ ᐋᓕᒧᑦ.

ᐸᐅᓗᓯᓗ ᐅᖂᖁᓗ ᐊᐅᓪᓚᕐᒪᑎᒃ ᓴᓇᖖᒍᐊᕐᕕᖕᒧᑦ, ᒪᓕᓚᐅᖅᑐᒃ 
ᐊᑐᖅᑕᐅᖏᓐᓇᖃᑦᑕᖅᑐᕐᒥᒃ ᐊᖅᑯᑎᒥᒃ ᓂᒋᖅᐸᓯᒃᑯᑦ ᑲᓇᖕᓇᖅᐸᓯᖓᒍᑦ 
ᓯᒡᔭᒃᑯᑦ ᓯᒡᔭᖓᑎᒍᑦ ᐊᐅᓱᐃᑦᑑᑉ ᕿᑭᖅᑕᖓᓂ ᐊᖅᑯᓵᖅᖢᑎᒃ ᑯᕇᒡ 
ᕼᐋᐸᒥᒃ, ᐱᕐᓕᕋᕐᕕᒡᔪᐊᑉ ᓯᑯᒃᑰᕐᕕᖔᖓᒍᑦ, ᖃᖏᖅᖢᒃᑎᒍᑦ ᐃᓯᕆᐊᕐᕕᖓ 
ᐱᕐᓕᕋᕐᕕᒡᔪᐊᑉ ᐹᖓᒍᑦ, ᐃᖏᕐᕋᓪᓗᑎᒃ ᐱᖓᖕᓇᖅᐸᓯᐊᒍᑦ ᓯᒡᔭᖓᒍᑦ 
ᕿᑭᖅᑕᐅᑉ. ᐊᖅᑯᓵᖖᒋᖔᖅᖢᒍ ᐱᕐᓕᕋᕐᕕᒡᔪᐊᑉ ᐹᖓ ᐊᖏᕐᕋᐅᓕᖅᖢᑎᒃ 
ᐃᖅᑲᓇᐃᔭᕇᕐᒪᑎᒃ, ᐅᖂᖁᓗ ᐸᐅᓗᓯᓗ ᐃᓯᓚᐅᖅᑑᒃ ᑲᖏᖅᓱᖓᓄᑦ. 
ᐅᑎᖖᒋᑲᓴᑦᑎᐊᖅᖢᑎᒃ.

ᓄᓇᐅᓂᒃᑯᑦ ᐊᖅᑯᑎᖓ ᐱᕐᓕᕋᕐᕕᒡᔪᐊᑉ ᑕᓯᖓᓂᑦ ᑲᖏᖅᖢᐊᓗᒃ 
ᐅᖓᓪᓕᕐᒧᑦ ᖃᐅᔨᒪᔭᐅᓗᐊᓚᐅᖖᒋᑦᑐᖅ ᐃᓄᖏᓐᓄᑦ ᑲᓇᑕᒥ 
ᑲᓛᖦᖠᕐᒥᐅᓄᓪᓗ ᑕᐃᔅᓱᒪᓂ. ᑎᑭᐅᑎᓕᒑᓕᖅᖢᑎᒃ ᐱᖓᔪᓪᓗᐊᖓᓂᒃ 
ᑎᓴᒪᐃᑦ ᐊᖅᑯᑎᖓᓂ−ᑲᖏᖅᓱᖕᒧᑦ, ᓇᖅᓴᕐᒨᓚᐅᖅᑐᑦ, ᑕᖕᒫᖅᖢᑎᒃ 
ᑕᓯᕐᒥ. ᐅᐱᕐᖔᖖᒍᕐᒪᑦ, ᐊᐳᑎᓗ ᒪᐅᔮᓘᓪᓗᓂ ᓱᒃᑲᔪᕐᒥᒃ 
ᐊᕿᓪᓕᕙᓪᓕᐊᓪᓗᓂ, ᐃᒡᓕᓂᖅᑕᖃᓚᐅᖖᒋᒻᒪᑦ ᒪᓕᒍᓐᓇᖅᑕᖏᓐᓂᒃ. 
ᐊᔪᕐᓇᕈᑕᐅᒃᑲᓐᓂᓚᐅᖅᑐᖅ ᑖᒃᑯᐊᒃ ᑕᒪᕐᒥᒃ ᐊᖑᑏᒃ ᑕᒪᑐᒥᖓ ᐊᖅᑯᑎᒥᒃ 
ᐊᑐᓚᐅᖅᓯᒪᖖᒋᑦᑐᐃᓐᓇᐅᖕᒪᑎᒃ ᓯᕗᓂᐊᒍᑦ. ᑐᓴᕐᕕᒋᓚᐅᖅᓯᒪᔭᑐᐊᖖᒋᑦ 
ᐃᓄᒃᕼᐅᐃᑦ ᓯᐅᕋᐸᓗᖕᒥᑦ ᐅᖃᐅᔾᔭᐅᓪᓗᑎᒃ ᕿᓪᓚᖅᓱᐊᒃᑯᑦ ᐱᕐᓕᓚᐅᖅᓯᒪᔪᑦ 
ᑕᓯᖅᒦᖦᖢᑎᒃ ᐊᕐᕌᒍᑦ 100-ᑲᓴᐃᑦ ᓯᕗᓂᐊᓂ.

ᐅᖂᖁᖅ ᐅᖃᓚᐅᖅᑐᖅ ᐱᖃᑎᒋᔭᖓᒎᖅ ᐊᖕᒪᖅᓯᓇᓱᓚᐅᖅᑐᖅ 
ᑕᓯᕐᒥᒃ ᑭᓯᐊᓂ ᓴᐱᓕᓚᐅᖅᑐᖅ ᐅᓈᕐᒥᑐᐊᖅ ᐱᓯᒪᓚᐅᕐᒪᑦ ᑑᕆᓪᓗᓂᐅᒃ. 
ᑕᖕᒫᓚᐅᖅᖢᑎᒃ ᐊᑕᐅᓯᕐᒥᒃ ᐅᓐᓄᐊᒥᒃ, ᑖᒃᑯᐊᒃ ᒪᕐᕉᒃ ᒪᒃᑯᒃᑑᒃ ᐊᖑᑏᒃ 
ᐃᖏᕐᕋᓯᒃᑲᓐᓂᓕᓚᐅᖅᑑᒃ ᒪᓕᒃᖢᒋᑦ ᓴᖑᐊᖓᔪᖅ ᓇᖅᓴᖅ ᐊᑖᒍᑦ ᖃᖅᑲᐃᑦ. 
ᐃᖏᕐᕋᑯᑖᖕᓂᖅᓴᐅᕙᓪᓕᐊᒐᒥᒃ, ᓇᖅᓴᖅ ᑐᐊᒡᓕᕙᓪᓕᐊᓕᓚᐅᖅᑐᖅ 

ᐃᖏᕐᕋᕕᒋᔭᖓᑦ; ᐊᖅᑯᑎᒋᔭᖓᑦ ᐅᓄᖅᑐᓂᒃ ᐊᖅᑯᑎᒃᓴᖃᕈᓐᓇᓚᐅᕐᒪᑦ 
ᓇᓗᓇᖅᓯᔪᓐᓇᖅᑐᖅ ᐃᖏᕐᕋᔪᓄᑦ ᓇᖅᓴᒃᑯᑦ. ᐅᑎᕆᐊᕈᓐᓇᐃᓕᓪᓗᑎᒡᓗ 
ᐱᕐᓕᑐᐃᓐᓇᕆᐊᖃᕋᒥᒃ, ᓱᒃᑲᔪᐊᓗᖕᒥᒡᓗ ᐊᐳᑎ ᐊᐅᒃᐸᓪᓕᐊᓪᓗᓂ. ᑕᖕᒫᕋᒥᒃ, 
ᑕᖃᓯᒪᓕᖅᖢᑎᒡᓗ ᐊᓯᐅᔫᒃ, ᐸᐅᓗᓯ ᐅᖃᖅᑐᖅ ᐅᖂᖁᒧᑦ ᓯᓐᓇᑐᖅᑰᔨᓪᓗᓂ 
ᐅᓗᕆᐊᓇᖖᒋᑦᑐᒥᒃ ᐊᖅᑯᑎᒥᒃ ᓯᓂᖕᓂᐊᓕᕋᒥᒃ ᑐᐱᕐᒥᓂ, ᓲᕐᓗ 
ᐃᓕᓐᓂᐊᖅᑑᒃ ᐊᖓᒃᑰᓂᕐᒥᒃ.

“ᓯᓐᓇᒃᑐᖅᑲᐅᔪᖓ ᑲᔪᓯᓪᓗᓄᒃ ᐃᖏᕐᕋᓪᓗᓄᒃ ᑐᐊᑦᑐᒃᑯᑦ ᐊᖅᑯᑎᒃᑯᑦ 
ᐃᓚᖏᓐᓂᑦ ᐃᖏᕐᕋᕕᒋᔭᕗᒃ ᑐᐊᒡᓕᔪᐊᓘᖃᑦᑕᖅᖢᓂ, ᖃᒧᑎᕗᒃ 
ᓴᓐᓂᖅᑎᖃᑦᑕᕆᐊᖃᖅᖢᒋᑦ ᐃᖏᕐᕋᐃᓐᓇᖁᓪᓗᓄᒃ,” ᐅᖂᖂᑉ ᐅᖃᐅᑎᒑᖓ. 
“ᑭᖑᓂᐊᒍᑦ ᐅᐊᑦᑎᐊᕈᙳᕐᒪᑦ, ᐊᖅᑯᑎᒋᔭᕗᒃ ᓯᓕᒃᓯᒃᑲᓐᓂᖅᑐᖅ. 
ᐃᖏᕐᕋᐃᓐᓇᕋᓐᓄᒃ, ᓇᓂᓯᔪᒍᒃ ᓇᓄᐃᑦ ᑐᒥᖏᓐᓂᒃ.”  

ᐃᖅᑯᒻᒪᕋᒥᒃ, ᐅᖃᐅᑎᔭᖓ ᐸᐅᓗᓯ ᓯᓐᓇᖅᑐᕐᒥᓂᒃ. ᐃᖏᕐᕋᓯᒐᒥᒃ 
ᐊᖅᑯᑎᒋᔭᖓᒍᑦ, ᐅᖂᖂᑉ ᓯᓐᓇᒃᑐᖓ ᓱᓕᓕᖅᐳᖅ. ᐊᖑᑏᒃ ᑲᔪᓯᒐᒥᒃ 
ᐃᖏᕐᕋᓪᓗᑎᒃ ᑐᐊᑦᑐᒃᑯᑦ ᐊᖅᑯᑎᒥᒍᑦ, ᑐᐊᓗᐊᒧᑦ ᐃᓚᖏᑎᒍᑦ 
ᐱᓯᒻᒥᔭᕆᐊᖃᖅᑕᖏᒃ ᖃᒧᑎᖏᒃ ᐊᔅᓴᔾᔮᖏᒻᒪᑎᒃ. ᕿᓚᒻᒥᐅᔪᖅ, 
ᐊᖅᑯᑎᖓ ᓯᓕᒃᓯᑲᓐᓂᖅᑐᖅ, ᓇᓂᓯᓪᓗᑎᒡᓗ ᓇᓅᑉ ᑐᒥᖏᓐᓂᒃ−ᐅᖂᖂᑉ 
ᓯᓐᓇᒃᑐᖓᑎᑐᑦ! ᐅᓪᓘᑉ ᑭᖑᓂᐊᒍᑦ ᑕᐃᔅᓱᒪᓂ ᐅᓪᓗᕐᒥ, ᐅᑎᑦᑎᐊᓕᓚᐅᖅᑑᒃ 
ᐊᑦᑕᕐᓇᖖᒋᑦᑐᒧᑦ ᑕᕆᐅᕐᒧᑦ ᓯᑯᒧᑦ ᑲᖏᖅᖢᐊᓗᒃ ᐅᖓᓪᓕᕐᒧᑦ ᐊᖏᕐᕋᒧᓪᓗ 
ᐊᑯᓂᐅᖖᒋᑦᑐᖅ.

9

ᖃᓪᓗᓈᑦ ᓄᓇᖓ
ᐋᓐᓂᕐᓂᕆᓚᐅᖅᑕᕋ ᐃᔨᒃᑯᑦ ᐃᒃᑲᓗᒃᑐᒧᑦ ᑲᔪᕐᒧᑦ ᐊᒃᖢᓈᕐᒧᑦ 

ᖃᓂᒪᒃᓴᕋᐃᔾᔪᑎᒋᓕᓚᐅᖅᑕᕋ. ᓄᒃᑎᕋᑦᑕ ᑭᖑᓪᓕᖅᐹᕐᒧᑦ ᓄᓇᒧᑦ 
ᓄᓇᕕᓂᕐᒧᑦ, ᐃᔨᒐ ᐋᓐᓂᐊᕈᓐᓃᓚᐅᖅᑐᖅ, ᑭᓯᐊᓂ ᐅᑭᐅᖑᓕᕌᖓᑦ, ᑎᒥᒐ 
ᓴᖖᒌᓗᐊᓕᓚᐅᖅᑐᖅ ᓴᖖᒌᓗᐊᒧᑦ ᐊᖑᓇᓱᒋᐊᖃᑕᐅᔪᓐᓇᐃᓪᓕᓪᓗᖓ 
ᐊᖓᔪᒃᑲᓂᑦ. ᐅᑎᕐᕕᒋᔪᒪᒐᓗᐊᖅᖢᒋᑦ ᐃᓕᓐᓂᐊᕐᓂᖅ ᐱᒻᒪᕆᐅᔪᑦ 
ᐊᖑᓇᓱᖕᓂᕐᒧᑦ ᐊᔪᕈᓐᓃᕐᓂᕐᒧᑦ. ᐅᑯᑎᑑᖖᒋᑦᑐᖅ ᐋᓕ ᐊᒪᕈᐊᓕᒃ, ᐊᐃᒨᓯ 
ᓄᑕᕌᕐᔪᒃ, ᐊᐃᓴᑭ ᐊᒃᐸᓕᐊᐱᒡᓗ, ᐊᓃᕈᓐᓇᓚᐅᖖᒋᑦᑐᖓ ᓂᒡᓚᓱᒃᑐᒥ ᐊᑯᓂ. 
ᐃᖅᑲᐅᒪᔪᖓ ᐊᐅᖕᒥᒃ ᐅᕆᐊᖅᐸᒃᖢᖓ ᖁᐃᖅᓱᓚᐅᖅᖢᖓ ᐊᓃᕋᔭᒃᑎᓪᓗᖓ. 
ᓱᓇᐅᕝᕙ ᐳᕙᒡᓗᒃᑐᕕᓂᐅᔪᖓ.

ᐸᓖᓯ ᖃᓄᐃᑦᑕᕆᐊᖃᕐᒪᖔᑦ ᐅᖃᐅᔾᔭᐅᖃᑦᑕᓚᐅᖅᑐᖅ 
ᐊᖅᑯᑎᒋᔭᐅᓪᓗᑎᒃ ᐆᕚᑦ ᓘᒃᑖᒥᑦ ᐸᖕᓂᖅᑑᒥ, ᓄᖖᒍᐊᓂᓗ ᐊᐅᔭᖓᑕ 
1958-ᒥ, ᐊᐅᓪᓚᕆᐊᖃᓕᓚᐅᖅᑐᖓ ᐋᓐᓂᐊᕕᖕᒧᑦ. ᐅᓪᓗᖓ 
ᐊᐅᓪᓚᕐᕕᒋᓚᐅᖅᓯᒪᔭᕐᒪ ᐋᖅᑭᒃᓯᒪᓚᐅᖅᑐᖅ ᒫᔾᔨᒥ ᐅᕝᕙᓘᓐᓃᑦ 
ᐊᐃᕐᕆᓕᒥ 1959-ᒥ. ᐸᓖᓯᒃᑯᑦ ᑎ ᕼᐋᕕᓕᓐ ᐊᐅᓚᐅᑎᑐᐊᓕᒃ ᖃᖓᑕᓲᖓᑦ 
ᐊᐃᒃᓯᓚᐅᖅᓯᒪᔪᖅ ᐅᕙᓐᓂᒃ ᐸᓖᓯᖃᕐᕕᖓᓅᖃᑦᑕᕐᒪᑕ ᐊᕐᕌᒍᑕᒫᑦ 
ᐸᓖᓯᖃᕐᕕᓕᐊᖅᓯᒪᑲᐃᓐᓇᕐᓂᖏᓐᓂᒃ. 8-ᑐᐃᓐᓇᕐᓂᒃ ᐊᕐᕌᒍᖃᖅᖢᖓ 
ᓄᑲᑉᐱᐊᖑᓪᓗᖓ ᑭᓱᓂᒡᓗ ᓇᓗᓪᓗᖓ, ᖁᕕᐊᓱᒃᑐᐊᓘᓚᐅᖅᓯᒪᔪᖓ. 
ᐃᓱᒪᒋᑐᐃᓐᓇᖅᖢᒍ ᓯᕗᓪᓕᖅᐹᕐᒥ ᖃᖓᑕᓲᒃᑯᑦ ᐃᑭᒪᓂᐊᕐᓂᕋ, 
ᐅᐊᑲᓪᓚᖔᒃ! ᑕᐅᑐᖖᒍᐊᕈᓐᓇᓚᐅᖖᒋᑕᕋᓘᓐᓃᑦ ᖃᓄᐃᑦᑑᓂᐊᕐᒪᖔᑦ, 
ᑭᓯᐊᓂ ᐃᓱᒪᒋᑐᐃᓐᓇᖅᖢᒍ ᖁᕕᐊᓇᓚᐅᖅᑐᖅ. ᖃᓄᕐᓖ ᖃᐅᔨᒪᒐᔭᓚᐅᕋᒪ 
ᖁᕕᐊᓱᖕᓂᐊᓗᒐ ᐊᓂᒍᕐᓂᐊᕐᒪᖔᑦ, ᐊᖏᕐᕋᖅᓯᒪᖔᕈᒪᓗᖔ? ᖃᓄᕐᓕ 

ᖃᐅᔨᒪᒐᔭᕋᒪ ᖃᓄᐃᑦᑑᒐᔭᕐᒪᖔᑦ ᑭᓯᐊᓂ ᓯᕗᓪᓕᖅᐹᑦ ᕼᐊᓇᓚᐃᑦ 
ᖃᖓᑕᓲᒃᑯᑦ ᐃᑭᒪᖃᑦᑕᓛᕐᓂᓐᓂᒃ ᐊᒡᒋᖅᑐᓂᒃ ᐊᕐᕌᒍᓂᒃ 50-ᓂᒃ ᐅᕝᕙᓘᓐᓃᑦ 
ᐅᓄᕐᓂᖅᓴᓄᑦ ᐊᕐᕌᒍᓅᑦ? 

ᐊᓈᓇᒐᓗ ᐊᐅᓱᐃᑦᑐᒨᕈᔾᔭᐅᓚᐅᖅᑐᒍᒃ ᓄᓇᕕᓂᕐᒥᑦ. ᐃᓄᖃᖖᒋᑦᑐᕐᒥ 
ᐸᓖᓯᒃᑯᑦ ᐃᑲᔪᖅᑎᖓᑕ ᐃᒡᓗᖁᑖᓂᓚᐅᖅᑐᒍᒃ ᓴᓂᐊᓃᑦᑑᑉ ᐸᓖᓯᓄᑦ 
ᐃᑲᔪᖅᑎᐅᔪᖅ ᖃᔭᕐᒧᑦ ᐃᓚᒋᔭᖏᑕᓗ ᐊᖏᕐᕋᖓᓂ. ᓯᓂᓚᐅᖅᑐᒍᒃ 
ᓇᑎᕐᒥ ᐳᓛᕐᕕᖕᒥ. ᐃᒐᖓ ᐃᑯᒪᓇᓂ ᐅᓪᓛᒃᑯᑦ. ᐃᒐᖓ ᐅᓪᓛᑕᒫᑦ 
ᖃᒥᖖᒑᖃᑦᑕᖅᖢᓂ, ᐊᓕᐊᓇᐃᒋᓚᐅᖅᑕᕋ ᐅᖅᑰᔪᐊᓐᓅᓂᖓ ᐃᒐᖓ 
ᐃᑭᑕᐅᔭᕌᖓᑦ, ᐅᖅᑰᓯᕙᓪᓕᐊᓪᓗᓂ ᓱᓕ ᐃᓐᓇᖓᑎᓪᓗᖓ. ᐊᐅᓪᓚᓚᐅᕐᓇᖓ 
ᓱᓕ, ᐊᖏᕐᕋᖅᑐᕕᓂᐅᖅᑰᖅᑐᒍᑦ ᑕᕝᕙᐅᕗᑏᕆᐊᖅᑐᖅᖢᑕ ᐃᓚᓐᓃᕙᖓ, 
ᐱᔾᔪᑎᒋᓪᓗᒍ ᑕᐃᔅᓱᒪᓂ ᐅᓪᓗᒥ ᖃᖓᑕᓲᖅ ᐊᐅᓪᓚᕆᐊᖃᓕᕐᒪᑦ, ᒐᒪᐃᓕ 
ᐊᕿᐊᕉᑉ ᐅᑎᐅᑎᓚᐅᕌᑎᒍᑦ ᐊᐅᓱᐃᑦᑐᕐᒧᑦ ᐃᑭᔭᖅᑐᖅᖢᖓ ᖃᖓᑕᓲᕐᒧᑦ. 
ᓘᒃᑖᖅ ᐸᖕᓂᖅᑑᕐᒥ, ᒪᓕᒃᑎᒋᔭᕆᐊᓕᒐ, ᖃᐅᔨᓴᓚᐅᖅᑐᖅ ᑭᒃᑯᓕᒫᓂᒃ 
ᐅᓪᓗᓂᒃ ᓯᕗᓂᐊᒍᑦ ᐊᐅᓪᓚᓚᐅᖅᑎᓐᓇᑕ. ᑕᖕᒫᕐᕕᑦᑎᓐᓅᓚᐅᖅᑐᖅ 
ᓄᓇᕕᓂᕐᒧᑦ ᐸᓖᓯᒃᑯᑦ ᖃᖓᑕᓲᖓᒍᑦ ᓴᐳᑎᔭᐅᔾᔪᑎᒃᓴᖏᓐᓂᒃ ᑕᒪᕐᒥᒃ  
ᑲᐱᔭᐅᓪᓗᑎᒃ. ᐃᓚᒋᖃᓯᐅᑎᓚᐅᖅᓯᒪᔭᖓ ᐅᓄᖅᑐᐃᖅᓱᖖᒋᖦᖢᑎᒃ ᓘᒃᑖᑦ 
ᓄᓇᑦᑎᓐᓅᖃᑕᖅᓯᒪᔪᑦ ᖃᖓᑕᓲᒃᑯᑦ.

ᐊᓱᐃᓪᓛᖦᖤᑕᐃᓐᓇᖅ, ᐅᓪᓗᕐᔪᐊᖅ! ᐊᐅᓱᐃᑦᑐᕐᒥᐅᑕᓕᒫᑦ ᓯᑯᒦᓚᐅᖅᑐᑦ 
ᑕᑯᔭᖅᑐᖅᑐᑦ ᐊᐅᓪᓚᓯᒐᑦᑕ, ᐊᓈᓇᒐ ᐃᓚᐅᓪᓗᓂ. ᑭᖑᓪᓕᖅ ᖃᓄᐃᓕᓂᖅ 
ᓂᕆᐅᒋᖖᒋᑦᑎᐊᓚᐅᖅᑕᕋ. ᐊᐅᓪᓚᖃᑕᐅᓂᐊᖅᑐᓕᒫᑦ ᐅᕙᓐᓂᒃ ᖃᖓᑕᓲᒃᑯᑦ 
ᐃᑭᖃᑕᐅᓯᔪᑦ. ᑎᑭᐅᑎᓪᓗᒍ ᑭᕕᒃᑕᐅᒐᒪ ᖃᖓᑕᓲᕐᒨᖅᑕᐅᓪᓗᖓ, 
ᐃᓱᒫᓗᓚᐅᖖᒋᑦᑐᖓ, ᖃᖓᑕᓲᕐᒨᖅᑕᐅᒐᒪ ᑭᓯᐊᓂ, ᐅᔾᔨᕆᓕᑕᐃᓐᓇᓚᐅᖅᑕᕋ 
ᐊᓈᓇᒐ ᕿᒪᓯᔭᕋ. ᕿᐊᓯᓪᓗᖓ, ᐅᑎᕐᕕᒋᓇᓱᒃᖢᒍ, ᑭᓯᐊᓂ ᐹᖓ 
ᒪᑐᓯᒪᓕᓚᐅᖅᑐᖅ ᐊᓈᓈᓚᑲᑕᓕᕋᓗᐊᕋᒪ. ᑐᓵᓚᐅᖅᑕᕋ ᕿᐊᕙᓗᒃᑐᖅ; 
ᐊᒡᓛᑦ ᒫᓐᓇ, ᓱᓕ ᑐᓵᔭᕋ ᕿᐊᔪᖅ. ᓯᕗᓪᓕᖅᐸᐅᓚᐅᖅᓯᒪᔪᖅ ᐃᓅᓯᓐᓃᕙᖓ 
ᓇᔪᕈᓐᓃᖅᖢᒍ ᐊᕕᒃᖢᓄᒃ.

ᑭᓯᐊᓂ, ᐊᑯᓂᐅᖖᒋᑦᑐᖅ ᕿᐊᓚᐅᖅᑐᖓ. ᓘᒃᑖᖅ ᐅᖃᓪᓚᒍᓐᓇᕐᒪᑦ 
ᐃᓄᒃᑎᑑᑦᑎᐊᖅᖢᓂ, ᑕᒪᓐᓇ ᐃᓱᕐᕆᓕᕐᓇᓚᐅᖅᑐᖅ ᐃᑲᔫᑎᖃᓚᐅᖅᑐᖅ 
ᐃᖅᓯᔪᓐᓃᕐᓂᓐᓄᑦ. ᐃᓄᐃᑦ ᖃᐅᔨᒪᓚᐅᖅᑐᑦ ᐅᕙᓐᓂᒃ ᑕᐃᒪᓐᓇ 
ᐊᕐᕌᒍᖃᖅᑎᓪᓗᖓ ᐅᖃᖅᓯᒪᔪᑦ ᐃᓱᒪᑐᔪᐊᓘᓚᐅᖅᑐᖓᒎᖅ ᒥᑭᔫᓪᓗᖓ 
ᓄᑕᕋᐅᓪᓗᖓ. ᖃᐅᔨᒪᔫᔮᖅᑐᖓ ᖁᕕᐊᓇᕐᓂᖅ ᐊᕙᑎᓐᓂ ᐊᑐᕆᐅᕐᓂᕋᓗ 
ᖃᖓᑕᓲᕐᒦᓐᓂᕋᓗ ᐳᐃᒍᑲᐅᑎᒋᔾᔪᑎᒋᓚᐅᖅᑕᒃᑲ. ᖃᖓᑕᓲᕐᒥ ᒪᕐᕉᓚᐅᖅᑑᒃ 
ᐸᓖᓰᒃ ᐊᓯᒋᔭᖏᓐᓂᑦ ᖃᖓᑕᓲᖅᑏᒃ. ᐊᑕᐅᓯᖅ ᐃᖅᑲᐅᒪᑦᑎᐊᖅᑕᕋ 

ᖃᖓᑕᓲᕐᒨᕋᒪ ᖃᓄᑎᒋ ᑕᑕᑎᒋᖕᒪᖔᑦ. ᑕᑕᓗᐊᕌᓗᖖᒋᑦᑐᑦ ᐃᒐᓛᑦ 
ᐅᓕᒃᑕᐅᓯᒪᓚᐅᖖᒋᑦᑐᑦ, ᑭᓯᐊᓂ ᐱᖁᑏᑦ ᐅᓄᕐᒪᑕ ᐃᓗᐊᓂ ᐃᓚᖓᑦ 
ᐸᓖᓰᑦ ᐃᒃᓯᕚᕆᐊᖃᓚᐅᖅᑐᖅ ᓇᑎᐅᑉ ᕿᑎᖓᓂ, ᑎᒍᒥᐊᕆᐊᖃᖅᖢᓂ 
ᖃᖓᑦᑕᓯᒐᑦᑕ. ᓂᐱᖅᑯᖅᑐᔪᐊᓗᐃᑦ ᐊᐅᓚᐅᑎᖏᑦ ᐃᖏᕐᕋᓯᑐᐊᕐᒪᑕ, 
ᑭᓱᓕᒫᓂᒡᓗ ᖃᐅᔨᔪᒪᓕᖅᖢᖓ. ᖃᖓᑕᓲᖅᑏᒃ ᖃᖓᑦᑕᖅᐸᓪᓕᐊᑎᑦᓯᓕᕐᒪᑎᒃ, 
ᓯᕗᓪᓕᖅᐹᖑᓚᐅᖅᓯᒪᔪᖅ ᑐᓵᓪᓗᖓ ᓂᐱᒃᑭᐊᓗᖕᒥᒃ. ᓲᕐᓗ ᓄᓇᕐᔪᐊᖅ 
ᖄᕐᓂᐊᓕᖅᑐᖅ! ᑭᓱᓕᒫᑦ ᑕᑕᒥᐅᒪᔾᔪᑎᒋᓚᐅᖅᑕᒃᑲ ᐊᕙᑎᑦᑎᓐᓃᑦᑐᑦ−
ᐅᐊᑲᓪᓚᖔᒃ ᑕᐅᑐᒃᑕᐅᓂᕗᑦ ᖃᖓᑦᑕᖅᑎᓪᓗᑕ! ᓯᕗᒻᒧᑦ ᓵᖖᒐᓪᓗᖓ 
ᖃᖓᑕᓲᖅᑎᓄᑦ, ᑕᑯᓚᐅᖅᑕᒃᑲ ᓯᓚᒻᒧᑦ ᐃᔨᒋᔪᑦ ᓯᕗᓂᕐᒥᓂᒃ ᐊᓪᓚᕿᔪᕐᒧᑦ 
ᑐᖑᔪᖅᑕᕐᒧᑦ ᕿᓚᖕᒧᑦ. ᓲᕐᓗ ᓯᕗᒻᒧᐊᒃᑐᒍᑦ ᕿᓚᖕᒧᑦ, ᐃᓱᖃᖖᒋᑦᑐᒧᑦ, 
ᐃᖏᕐᕋᓂᕗᑦ ᑕᐃᒪᐃᖖᒍᐊᖅᖢᓂ, ᓲᕐᓗ ᐃᖖᒋᐅᑎᓕᐊᖑᓯᒪᔪᖅ ᐃᖏᖅᑎᓄᑦ 
ᒨᑎ ᐳᓘᔅᑯᓄᑦ: “ᐅᓐᓄᐃᑦ ᖃᐅᓗᖅᑕᕐᒥ ᐱᐊᒃᑐᒥᒃ ᖃᓗᓈᖅᑕᕐᒥ, ᐃᓱᐊ 
ᑎᑭᐅᑎᓚᐅᖅᓯᒪᓇᒍ...”

ᓯᕗᓪᓕᕐᒥ ᖃᖓᑦᑕᓚᐅᖅᑐᒍᑦ ᖃᐅᓱᐃᑦᑐᕐᒧᑦ, ᖃᐅᔨᒪᖖᒋᑦᑐᖓ 
ᖃᓄᖅ ᐊᑯᓂᐅᑎᒋᓚᐅᕐᒪᖔᑦᑕ ᖃᖓᑕᓪᓗᑕ, ᑭᓯᐊᓂ ᑕᕝᕘᓇᑦᓴᐃᓐᓇᖅ 
ᖃᖓᑕᓪᓗᖓ ᒪᒃᑯᒃᑑᓕᖅᖢᖓ, ᐃᑲᕐᕋᐃᑦ ᐱᖓᓲᓚᐅᖅᑐᑦ. ᐃᖅᑲᖅᖢᒍ 
ᐅᐃᒪᖕᓂᕆᖅᑲᐅᔭᕋ ᖁᐃᔭᕆᐊᖃᓕᕋᒪ. ᒪᓕᒃᑎᒐ ᓯᓂᓕᖅᑰᕐᓂᕐᒪᑦ 
ᐱᔾᔪᑎᒋᓪᓗᒍ ᐸᓖᓯᐅᔪᖅ ᐊᓐᓄᕌᖅᓯᒪᔪᖅ ᐅᐊᓕᓂᕐᒥᐅᑎᑐᑦ−ᓴᓇᒪᔪᒥᒃ 
ᖁᓕᑦᑕᐅᔭᕐᒥᒃ, ᓇᓴᖓ ᑯᑯᒃᐹᖃᖖᒋᑦᑐᖅ ᑐᓄᐊᒍᑦ, ᐃᖅᑯᒪᔪᑑᓪᓗᓂ. 
ᐅᖃᓪᓚᒍᓇᕐᓇᖓ ᖃᓪᓗᓈᑎᑐᑦ, ᑕᐃᒪᐃᒻᒪᑦ ᐅᖃᓕᓚᐅᖅᑐᖓ 
ᖃᐅᔨᒪᔭᑐᐊᓐᓂᒃ ᐅᖃᐅᓯᕐᒥᒃ ᐊᑐᖅᖢᖓ, ᐃᓄᒃᑎᑐᑦ. ᐅᖃᖅᖢᖓ, 
“ᖁᐃᓱᒃᑲᒪ” ᖁᕕᐊᓱᒃᖢᖓ ᑕᑕᒥᓚᐅᖅᑐᖓ ᑐᑭᓯᖕᒪᑦ ᐃᑲᔪᖅᖢᓂᖓ 
ᖁᐃᑎᓪᓗᖓ, ᖃᐅᔨᒪᓕᖅᑐᖓ ᖁᐃᓚᐅᖅᑐᖓ ᒥᕆᐊᕐᕕᖕᓄᑦ ᖃᖓᑕᓲᕐᒥ.

ᑭᖑᓪᓕᖅ ᐃᖅᑲᐅᒪᔭᕋ ᐃᓗᐊᓃᖦᖢᖓ ᒥᕝᕕᐅᑉ ᖃᐅᓱᐃᑦᑐᕐᒥ, 
ᑕᑭᔫᓪᓗᓂ, ᑐᐊᖦᖢᓂ ᓱᓪᓗᑯᑖᒃ, ᐊᖏᔪᐊᓘᓪᓗᓂ ᓂᕆᕕᒃ ᖃᕆᐊᖅ 
ᐃᓄᓕᒫᑦ ᐃᓗᐊᓃᖦᖢᑎᒃ. ᑕᐃᑲᓃᖅᑰᓚᐅᖅᑐᒍᑦ ᐅᓐᓄᐊᕐᒥ ᐊᑕᐅᓯᕐᒥ. ᔮᑯᓯ 
ᐃᖃᓗᒃᑯᓐᓅᖅᑕᐅᓚᐅᖅᑐᖓ. ᐃᖃᓗᒃᑯᑦ ᐃᓚᒌᑦ ᐃᓚᐅᖃᑕᐅᓚᐅᖅᑐᑦ 
1955-ᒥ ᓅᑕᐅᑎᓪᓗᒋᑦ. ᐃᓯᕋᒪ ᐃᒡᓗᖓᓄᑦ, ᑕᑯᓚᐅᖅᑐᖓ ᐃᓅᔪᑦ 
ᓲᕐᓗ ᖃᓪᓗᓈᑦ: ᓇᑎᖓ ᐃᕆᐸᔪᖅ, ᐊᒡᓛᓪᓘᓐᓃᑦ ᕿᓪᓕᐸᓗᒃᑐᖅ; 
ᐊᑭᓐᓇᖏᑦ ᐊᒥᐊᖅᓯᒪᓪᓗᑎᒃ ᖃᐅᒪᔮᖅᑐᕐᒥᒃ ᑐᖑᔪᖅᑕᕐᒥᒃ; ᓯᕿᙳᔭᐃᑦ 
ᓂᓪᓕᐊᓲᑦ ᐃᑲᕋᐅᑉ ᓇᑉᐸᑕᒫᖏᓐᓂᒃ! ᐃᒡᓗᓪᓗᐊᑕᖅ ᐅᔾᔨᕆᓗᐊᖅᑕᕕᓂᕋ 
ᐊᒃᓱᐊᓗᒃ ᐊᒡᓛᓪᓘᓐᓃᑦ ᐃᓄᖏᑦ ᐃᖅᑲᐅᒪᖖᒋᑕᒃᑲ. ᐃᒃᓯᕙᐅᑖᓗᖕᒥ 
ᓯᓂᒃᖢᖓ. ᐃᒃᓯᕙᐅᑖᓗᒃ ᐃᓄᐃᑦ ᐃᓚᒌᑦ ᐊᖏᕐᕋᖓᓂ! ᐃᓱᒪᓚᐅᖅᑐᖓ, 

ᐅᐊᑲᓪᓚᖔᒃ. ᐃᓚᒌᖑᔪᑦ –ᑮᓇᐅᔭᓕᕐᔪᐊᕌᓘᓕᓚᐅᖅᑐᑦ ᒥᓕᐊᓂᐊᕌᓗᐃᑦ. 
ᐅᖅᑰᓂᖓ ᐃᒃᓯᕙᐅᑖᓘᑉ ᐊᒃᓱᐊᓗᒃ ᐃᓗᐊᓚᐅᖅᑐᖅ. ᑕᐃᒪᓐᓇᑎᒋ 
ᓯᓂᑦᑎᐊᖅᑎᒋᓚᐅᖅᓯᒪᖖᒋᓚᖓ.

ᐃᖅᑲᐅᒪᖖᒋᑦᑐᖓ ᐃᖏᕐᕋᓂᑦᑎᓐᓂᒃ ᒥᑦᑎᒪᑕᓕᖕᒧᑦ, ᑭᓯᐊᓂ 
ᑭᖑᓪᓕᐅᓚᐅᖅᑐᖅ ᐅᐸᒃᑕᕗᑦ. ᐱᖃᑎᖃᓚᐅᖅᑐᖓ ᐸᓖᓯᓄᑦ ᐃᑲᔪᖅᑎᒥᒃ 
ᐱᔾᔭᒥᓂ ᐋᕆᐊᒃ, ᑕᐃᑲᓂ ᐸᓖᓯᐅᓕᓚᐅᖅᑐᖅ. ᓇᖕᒥᓂᖅ ᐃᒡᓗᕈᓯᖃᖅᖢᖓ 
ᓯᓂᒃᖢᖓᓗ ᓇᑎᕐᒥ. ᒥᑦᑎᒪᑕᓕᖕᒦᓚᐅᖅᑐᒍᑦ ᐃᒻᒪᖄ ᐱᓇᓱᐊᕈᓯᓕᒫᖅ 
ᓘᒃᑖᖅ ᐃᓄᖕᓅᑲᑕᓕᓚᐅᖅᑐᖅ ᓄᓇᓕᖕᒥᐅᑦ ᓄᓇᓕᖁᑎᖏᓐᓄᑦ 
ᐊᑐᖅᖢᑎᒃ ᐸᓖᓯᐅᑉ ᖃᖓᑕᓲᖓᓂᒃ ᓴᐳᑎᔾᔪᑎᒃᓴᕐᒧᑦ ᑲᐴᖅᑕᐅᓪᓗᑎᒃ. 
ᐊᑯᓂᐅᒍᓱᕈᔪᓕᓚᐅᖅᑐᖓ ᐊᐅᓪᓚᕈᒪᓪᓗᖓ ᒥᑦᑎᒪᑕᓕᖕᒥᑦ. ᑕᐃᓐᓇ 
ᓄᓇ ᖃᓄᐃᓕᐅᕐᓇᖖᒋᓗᐊᕆᓚᐅᖅᑕᕋ. ᐃᒻᒪᖄ ᖃᐅᓱᐃᑦᑐᕐᒥ ᒥᕝᕕᖓᓄᑦ 
ᓱᖏᐅᑎᑎᑕᐅᔭᕇᓚᐅᕋᒪ.

ᑭᖑᓪᓕᖅ ᓄᖅᑲᕐᕕᒋᓚᐅᖅᑕᕗᑦ ᐃᑦᑕᔭᕆᓕᒃ, ᕿᓚᒻᒥᐅᒐᓗᐊᖅᖢᑕ. 
ᐃᖅᑲᐅᒪᔪᖓ ᒥᑦᑐᒍᑦ ᐸᓖᓯᖃᕐᕕᖓᑕ ᓵᑦᑎᐊᖓᓄᑦ, ᐃᒡᓗᐃᑦ 
ᖁᓕᑦᑎᐊᖓᓃᑦᑐᑦ ᐅᓕᑦᑕᕐᕕᐅᑉ ᓯᓈᑕ. ᖃᖓᑕᓲᕐᒥᑦ ᓂᐅᒐᑦᑕ, 
ᖁᓕᑦᑎᐊᑦᑎᓐᓂᓗ ᐸᓖᓯᒃᑯᑦ ᐃᒡᓗᖏᑦ. ᐸᓖᓰᑦ ᐃᑲᔪᖅᑎᖓᑕ 
ᐃᒡᓗᖏᑦ ᖃᓂᓛᖑᓚᐅᖅᑐᑦ. ᐱᔭᒥᓂᒃᑯᑦ ᐃᓚᒌᑦ ᐅᑕᖅᑭᓚᐅᖅᑐᑦ ᓯᑯᒥ 
ᑲᑎᑦᑎᔭᖅᑐᖅᑐᑦ ᐅᕙᑦᑎᓐᓂᒃ, ᓇᖏᖅᑐᑦ ᓴᓂᓕᕇᒃᖢᑎᒃ, ᓂᐊᖁᖓᓂᑦ 
ᐃᓚᒌᑦ ᑎᑭᖦᖢᒍ ᓄᑲᖅᓯᐹᖓᓄᑦ, ᓄᑲᑉᐱᐊᖅ, ᒥᑭᓛᖑᓪᓗᓂᓗ. 
ᐃᓚᒌᓕᒫᑦ ᖃᐅᓪᓗᖅᑕᓂᒃ ᐅᖅᑯᒃᓴᐅᓯᔭᖅᑐᑦ. ᑐᖖᒐᓱᒃᑎᑕᐅᓚᐅᖅᑐᒍᑦ 
ᐃᒡᓗᖓᓄᑦ, ᓗᒃᑖᕐᒧᓪᓗ ᐊᖏᖅᓯᒪᑦᑎᐊᓚᐅᖅᑐᑦ ᑲᐱᔭᐅᓂᐊᕐᒪᑕ− ᓘᒃᑖᑉ 
ᓄᑲᖅᓯᖅᐹᖅ ᑲᐱᔭᐅᔭᕆᐊᖃᓕᕋᓱᖕᓂᖓᓂᑦ. ᑭᓯᐊᓂᓕ, ᐊᓯᖏᓐᓂᒃ 
ᐸᕐᓇᒃᓯᒪᔪᕕᓂᖅ. ᑕᐃᒪ ᖃᓄᐃᓕᐅᕈᓘᔭᓕᓚᐅᖅᑐᑦ. ᐅᓪᓚᒃᓯᓪᓗᓂ 
ᐃᒡᓗᕈᓯᕐᒧᑦ ᕿᐊᓪᓗᓂ. ᓘᒃᑖᖅ ᑲᐴᑎᒥᒃ ᑎᒍᒥᐊᖅᖢᓂ ᐃᓚᒌᓕᒫᓄᓪᓗ 
ᒪᓕᒃᑕᐅᓪᓗᓂ, ᐃᒡᓕᕐᒨᖅᖢᓂ ᐊᑭᓯᐅᑉ ᐊᑖᓅᕋᓱᒃᖢᓂ! ᔫᓂ 1962-ᒥ, ᐸᓖᓰᑦ 
ᐃᑲᔪᖅᑎᖓ ᐊᐃᕙᓚᕼᐋ ᐱᔭᒥᓂᖅ ᓅᑎᑕᐅᓚᐅᖅᑐᖅ ᓴᓇᙳᐊᕐᕕᖕᒥᑦ 
ᐊᐅᓱᐃᑦᑐᕐᒧᑦ. ᐃᓕᓴᕆᑲᐅᑎᒋᓚᐅᖅᑕᒃᑲ ᐃᓚᒌᓕᒫᑦ ᑕᐃᒃᑯᐊᑦᓴᐃᓐᓇᐃᑦ 
ᑲᑎᓚᐅᖅᑕᕗᑦ ᐃᑦᑕᔭᕆᓕᖕᒥ. ᑕᐃᓐᓇᐅᓚᐅᖅᓯᒪᔪᖅ ᓄᑲᑉᐱᐊᑯᓪᓗᒃ 
ᐊᑭᓯᐅᑉ ᐊᑖᓄᕋᓱᓚᐅᖅᓯᒪᔪᖅ ᐊᓯᒋᖖᒋᑦᑎᐊᖅᑕᖓ ᓘᑎ ᐱᔭᒥᓂᐅᑉ, ᑖᓐᓇ, 
ᐱᒋᐊᖅᖢᒍ ᑎᑭᓐᓇᒥ ᐊᐅᓱᐃᑦᑐᕐᒧᑦ, ᐃᓅᓯᓕᒫᓐᓂ ᐱᖃᓐᓇᕆᓕᖅᑕᕋ.

ᑭᖑᓪᓕᖅ ᐅᐸᓚᐅᖅᑕᕗᑦ ᑲᖏᖅᑐᒑᐱᒃ, ᑕᕝᕙᓂ ᐱᓱᒃᑕᕗᑦ ᓄᓇᓕᖕᒧᑦ 
ᐊᑯᓂᐅᓚᐅᖅᑐᖅ ᒥᕝᕕᒋᔭᑦᑎᓐᓂᑦ ᓯᑯᒥ. ᓄᓇᓕᖕᒥᐅᑦ ᐅᓄᕐᓂᖅᓴᐅᓚᐅᖅᑐᑦ 
ᖃᐅᓱᐃᑦᑐᕐᒥᑦ, ᒥᑦᑎᒪᑕᓕᖕᒥᑦ, ᐃᑦᑕᔭᕆᓕᖕᒥᓪᓗ, ᑭᓯᐊᓂ ᑕᐃᒪᓐᓇᑎᒋ 

ᓴᐃᓕᓚᐅᖅᑐᖅ ᓲᕐᓗ ᐊᓯᖏᑎᑐᑦ ᓄᓇᓖᑦ. ᑕᐃᔅᓱᒪᓂᐅᑎᓪᓗᒍ 
ᐃᓄᐃᑦ ᓱᓕ ᐃᓅᓚᐅᖅᑐᑦ ᐃᓕᖅᑯᓯᖓᑕ ᓴᓇᒪᓂᖏᑦ ᐊᖏᕐᕋᖏᓪᓗ. 
ᔭᐃᐴᑎᑯᓐᓃᓚᐅᖅᑐᖓ ᐃᓚᒌᓂ. ᓯᕗᓪᓕᖅᐹᕐᒥ ᑕᑯᔭᕆᐅᓚᐅᖅᑐᖓ 
ᐃᓄᖕᓂᒃ ᐃᓚᒌᓂᒃ ᖃᓪᓗᓇᐃᖓᔪᓂᒃ. ᐊᕐᕌᒍᒐᓴᐃᑦ ᑭᖑᓂᐊᓂ, 
ᑰᔾᔪᐊᕌᓗᒃ ᐃᖅᑲᓇᐃᔭᒐᕐᓄᑦ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᖓᓅᕋᒪ 
ᑰᔾᔪᐊᕌᓗᖕᒥ, ᐃᓕᓴᖅᓯᓚᐅᖅᓯᒪᔪᖓ ᐃᓚᖓᓐᓂᒃ ᔭᐃᐳᑎᐅᑉ ᐸᓂᖏᑕ. 
ᑲᑎᓯᒃᑲᓐᓂᓚᐅᖅᓯᒪᔪᖓ ᒥᔅᑕ ᔭᐃᐳᑎᒥᒃ ᐊᕐᕌᒍᐃᑦ ᐊᕙᑎᓪᓗ 
ᖁᓖᓪᓗ ᑭᖑᓂᐊᓂ ᐃᓚᒋᔭᖖᒋᓐᓃᓚᐅᖅᓯᒪᑎᓪᓗᑕ, ᓱᓕᓗ ᑕᐅᑦᑐᖓ 
ᑕᐃᒪᐃᑦᑑᓚᐅᖅᓯᒪᔪᖅ. ᐃᓐᓇᕈᖅᐹᓪᓕᖅᑰᔨᓚᐅᖖᒋᑦᑐᖅ ᑕᐅᑦᑐᐊ! 

ᑭᖑᓪᓕᖅ ᓄᖅᑲᕐᕕᒋᓚᐅᖅᑕᕗᑦ ᐸᖕᓂᖅᑑᖅ. ᕿᓚᒥᐅᓚᐅᖅᑐᖅ, 
ᑕᐃᑲᓃᓐᓂᕋ ᖁᕕᐊᒋᓚᐅᖖᒋᑕᕋ. ᐊᖑᑎᑕᕆᔭᐅᔪᖅ ᐃᓚᒌᓄᑦ 
ᐅᐸᒃᓯᒪᔭᑦᑕ ᐱᖃᓐᓂᖅᑑᔭᓚᐅᖅᑐᖅ ᓯᕗᓪᓕᕐᒥ, ᓄᓕᐊᖓ 
ᐅᖃᓪᓚᓚᐅᖖᒌᓐᓇᖅᑐᖅ ᐅᕝᕙᓘᓐᓃᑦ ᖁᖓᓚᐅᕋᓂ. ᐃᓱᐊᓂ ᑕᐃᑲᓂᓐᓂᕐᒪ 
ᓯᕗᓪᓕᖅᐹᕐᒥ ᖁᓄᔪᕐᓂᐊᖅᑕᐅᓚᐅᖅᓯᒪᔪᖓ. ᐊᖑᑎᐅᑉ ᓇᖏᕐᕕᖕᒥ 
ᐅᕕᓂᖕᓂᐊᖃᑎᒋᓚᐅᕌᖓ ᐅᓱᓂᓗ ᑎᒍᒥᐊᖅᑎᖦᖢᒍ. ᑕᒻᒪᕐᓂᐅᓚᐅᖅᑐᖅ. 
ᑕᒪᓐᓇ ᓇᓗᓇᖅᑑᓚᐅᖅᑐᖅ ᐊᕐᕌᒍᓕᖕᒧᑦ 8ᓂᒃ ᑎᒃᓴᓕᖅᑎᑦᓯᓂᖅ. 
ᑭᓇᑐᐃᓐᓇᖅ ᑕᐃᒪᐃᓕᐅᖅᑐᖅ ᓄᑕᕋᕐᒧᑦ ᐸᓚᐃᕈᔾᔭᐅᓯᒪᔭᕆᐊᓕᒃ 
ᐃᓅᓯᓕᒫᖓᓂᑦ ᐊᓂᑎᑕᐅᓚᐅᖅᓯᒪᖖᒋᓪᓗᓂ. ᐃᖏᕐᕋᓂᕗᑦ ᐃᖃᓗᖕᓄᑦ 
ᖃᓱᔾᔪᑎᒋᓕᓚᐅᖅᑕᕋ.

ᒥᓐᓇᑦᑕ ᐃᖃᓗᖕᓄᑦ (ᐅᕝᕙᓘᓐᓃᑦ ᕗᕈᐱᓴ ᐸᐃ, ᑕᐃᔅᓱᒪᓂ 
ᑕᐃᒪᓐᓇ ᑕᐃᔭᐅᓚᐅᖅᑐᖅ), ᐅᒃᐱᕈᓱᒍᓐᓇᓚᐅᖖᒋᑦᑐᖓ ᖃᓄᑎᒋ 
ᒥᑭᑎᒋᖅᑰᔨᒻᒪᖔᑦ ᖃᖓᑕᓲᕗᑦ ᐊᖏᔪᐊᓗᖕᒥ ᒥᕝᕕᖕᒥ! ᐊᓯᖏᓐᓂ 
ᓄᓇᓕᖕᓂ, ᓯᑯᒧᑦ ᒥᖃᑦᑕᓚᐅᖅᑐᒍᑦ,  ᖃᐅᔨᒪᓚᐅᖅᑐᖓ ᓯᐊᕐᕆᔮᕈᑎᖃᖅᑐᒍ 
ᐊᒃᓴᓗᐊᓂᐅᖖᒋᑦᑐᖅ. ᑕᐅᑐᒃᑲᒪ ᓯᓚᒻᒧᑦ ᐃᒐᓛᒃᑯᑦ, ᖃᐅᔨᒪᓇᖓ ᖃᖓᑕᓲᑉ 
ᓯᐊᕐᕆᔮᕈᑎᖏᒃ ᖁᒻᒧᒃᑎᑕᐅᔪᓐᓇᖅᑐᑦ ᒥᓐᓂᐊᓕᕌᖓᑕ ᑐᐊᐸᖕᒧᑦ ᐅᕝᕙᓘᓐᓃᑦ 
ᕿᑯᖅᑎᓯᒪᔪᒃᑯᑦ ᒥᕝᕕᒃᑯᑦ, ᑲᑉᐱᐊᓱᓕᓚᐅᖅᑐᖓ, ᐃᓱᒪᓪᓗᖓ ᒥᓐᓂᐊᓕᖅᑐᒍᑦ 
ᓄᓇᒧᑦ ᓯᐊᕐᕆᔮᕈᑎᒃᑯᑦ. ᑕᑕᒥᔾᔪᑎᒋᓚᐅᖅᑕᕋ, ᒥᓐᓇᑕ ᕿᑯᖅᑎᓯᒪᔪᕐᒧᑦ 
ᒥᕝᕕᖕᒧᑦ, ᒥᓚᐅᖅᑐᒍᑦ ᐊᒃᓴᓗᐊᖏᑎᒍᑦ! ᐊᔾᔨᒌᖖᒋᓐᓂᖏᓐᓂᒃ ᑭᓱᓕᒫᑦ 
ᐅᔾᔨᕈᓱᓕᓚᐅᖅᑐᖓ ᑕᑯᔭᓕᒫᓐᓃᕙᖓ ᖃᓄᐃᓐᓂᖅᓴᐅᒻᒪᖔᑕ ᐊᖏᕐᕋᓐᓂᑦ 
ᓄᓇᕕᓂᕐᒥᑦ. ᓯᕗᓪᓕᖅᐹᒥᒃ ᐊᒃᑐᖅᑕᐅᔾᔪᑎᒃᑲ ᐊᔾᔨᒋᔭᐅᖖᒋᑦᑑᖖᒋᑦᑐᑦ ᐃᓄᐃᑦ 
ᐅᓂᑲᐅᓯᖏᓐᓂᑦ ᖃᐅᔨᔭᕆᐅᖅᐸᓪᓕᐊᓕᕐᒪᑕ ᑕᖅᑲᐅᖓ “ᓄᓇᕐᔪᐊᕐᒧᑦ” 
ᓯᕗᓪᓕᖅᐹᕐᒥ. ᐅᑕᖅᑭᕕᖓ ᒥᕝᕕᖓᑕ ᐊᖏᓛᖑᓚᐅᖅᑐᖅ ᖃᕆᐊᖓ 
ᐃᓯᖅᓯᒪᕝᕕᒋᓚᐅᖅᓯᒪᔭᕐᒪ. ᐊᖏᔪᐊᓘᓚᐅᖅᑐᖅ, ᐃᓗᓕᖃᖖᒋᑦᑑᔮᖅᖢᓂ.

ᑭᖑᓪᓕᖅ ᐃᖅᑲᐅᒪᔭᕋ ᕿᒥᕐᕈᓪᓗᖓ ᐃᑯᒪᓕᒫᕌᓗᖕᓂᒃ ᓂᐊᖁᖖᒎᒥ 
ᐊᒻᒧᒃᐸᓪᓕᐊᓕᕋᑦᑕ ᐱᖑᕐᒥ ᓄᓇᓯᐅᑎᒦᖦᖢᑕ. ᐅᓪᓗᓕᒫᑲᓴᐅᖅᑰᖅᑐᖅ 
ᐋᓐᓂᐊᕐᕕᖕᒦᓚᐅᖅᑐᖓ ᖃᐅᔨᓴᖅᑕᐅᓪᓗᖓ, ᐱᔾᔪᑎᒋᓪᓗᒍ ᖃᐅᔨᒪᒐᒪ 
ᐃᖃᓗᖕᓅᖅᑐᒍᑦ ᐅᓪᓛᑉ ᕿᑎᖓᓂ ᑭᓯᐊᓂ ᓂᐊᖁᖖᒎᒨᓚᐅᖖᒋᑦᑐᒍᑦ 
ᑭᓯᐊᓂ ᑖᖅᑐᑐᖃᐅᓕᖅᑎᓪᓗᒍ. ᐊᓕᐊᓇᐃᒍᓱᓚᐅᖅᑐᖓ ᓵᓕᐅᑉ 
ᐊᖏᕐᕋᖓᓅᕈᔾᔭᐅᒐᒪ. ᓄᓕᐊᖃᓚᐅᖅᑐᖅ ᓖᑎᐊᒥᒃ, ᓇᔭᒃᓴᕋ ᓇᔭᒋᓪᓗᒍᓗ.

ᐃᒡᓗᖓᑦ ᓕᑎᐊᒃᑯᑦ ᐃᓚᒌᑦ ᐱᖓᓱᐃᓕᖅᑲᖓᓚᐅᖅᑐᖅ ᐃᒡᓗ, 
ᐃᒡᓗᖃᖃᑎᖃᖅᖢᑎᒃ ᒪᕐᕈᐃᓂᒃ ᐃᓚᒌᓂᒃ, ᐊᑕᐅᓯᖅ ᐃᒡᓗ ᐃᒡᓗᐊᓃᖦᖢᓂ 
ᐊᐃᑉᐸᖓᓗ ᐃᒡᓗᖔᖓᓃᒃᓗᖦᖢᓂ. ᐃᒡᓗ ᓱᓕ ᓇᐸᔪᖅ ᐅᓪᓗᒥ. ᓂᐊᖁᖖᒎᖅ 
ᓄᓇᖖᒍᓕᓚᐅᖅᓯᒪᔪᖅ ᖃᐅᔨᓴᕈᑕᐅᓪᓗᓂ ᒐᕙᒪᑐᖃᒃᑯᓐᓂᑦ ᓄᖖᒍᖏᓐᓂ 
1950. ᓄᓇᓕᐅᓚᐅᖅᑐᖅ ᐃᔾᔭᒐᒃᓴᐅᓂᐊᖅᓗᓂ ᐃᓄᖃᐅᓚᐅᖅᖢᓂᓗ 
ᐃᓄᖕᓂᒃ ᑲᓇᖕᓇᖅᐸᓯᖕᒥᑦ ᐃᓄᐃᑦ ᓄᓇᖏᓐᓃᖖᒑᖅᓯᒪᔪᓄᑦ. ᐅᓄᖅᑐᑦ 
ᓄᓇᓕᖕᒥᐅᑦ ᐋᓐᓂᐊᖃᓚᐅᖅᑐᑦ ᓲᕐᓗ ᓄᑮᕐᓇᖅᑐᕐᒥᒃ  ᐊᓯᖏᓂᒡᓗ 
ᐋᓐᓂᐊᖏᓐᓄᑦ ᐃᑲᔪᖅᑕᐅᔭᕆᐊᓖᑦ ᖃᓂᒃᓴᕆᐊᓖᑦ ᐋᓐᓂᐊᕐᕕᖕᒥᒃ. ᒐᕙᒪᒃᑯᑦ 
ᐊᐅᓚᑦᓯᓚᐅᖅᑐᑦ ᓄᓇᓕᖕᒥᒃ  ᐃᓕᓐᓂᐊᖅᑎᑦᓯᔾᔪᑎᓂᒡᓗ ᑲᔪᓯᑎᑦᓯᓪᓗᑎᒃ  
ᐱᐅᓴᐅᑎᓕᐅᕐᓂᕐᒥᒃ ᓲᕐᓗ ᓇᒡᒍᐊᕐᒥᕈᔪᖕᓂᒃ, ᓂᖅᖠᐅᕐᓂᕐᒥᒃ,  
ᕿᔪᓕᕆᓂᕐᒥᒃ ᓴᕕᕋᔭᖕᓂᒃ ᓴᓇᓂᕐᒥᒃ. ᐃᖃᐃᓕᓴᕐᕕᒃᑕᖃᓚᐅᖅᑐᖅ 
ᓄᓇᓕᖕᒥᐅᑦ ᑲᑎᕝᕕᖓᓂᒃ, ᖃᑦᑎᕆᕕᖕᒥᒃ, ᓂᐅᕕᖅᑎᒃᑯᓪᓗ ᓂᐅᕕᕐᕕᖓᓂ. 
ᐃᒃᐱᖕᓇᓚᐅᖅᑐᖅ ᓲᕐᓗ ᓄᓇᓕᕐᔪᐊᕐᒨᖅᑐᖓ.

ᓖᑎᐊᓗ ᓵᓕᓗ ᖃᐅᔨᑐᐊᕋᒥᒃ ᑭᓇᐅᒻᒪᖔᕐᒪ, ᓯᕗᓪᓕᖅᐹᖅ 
ᐊᐱᖅᑯᑎᒋᓚᐅᖅᑕᖓ ᖃᓄᖅ ᐊᑖᑕᒐ ᑐᖁᓐᓂᕐᒪᖔᑦ. ᑲᔪᓯᓚᐅᖅᐸ 
ᐊᖑᓇᓱᒃᖢᓃ ᐊᐃᕕᕐᒦᒃ, ᑕᐃᒪᓐᓇ ᐅᖃᐅᔾᔭᐅᓚᐅᕐᒪᑕ ᑕᐃᒫᒃ? 

ᐅᓂᒃᑲᐅᑎᑦᑎᐊᓚᐅᖅᑖᒃᑲᒃ ᖃᓄᐃᓕᓪᓚᑦᑖᖅᖢᓂ ᐃᓅᔪᓐᓂᓚᐅᕐᒪᖔᑦ 
ᐊᖏᕐᕋᒥᓂ ᐅᓪᓛᑦ ᐃᓚᖓᓐᓂ, ᑭᓯᐊᓂ ᐊᐱᖅᓱᒃᑲᓐᓂᖃᑦᑕᐃᓐᓇᓚᐅᖅᑐᑦ 
ᑖᔅᓱᒥᖓᑦᓴᐃᓇᖅ ᐅᖃᐅᓯᕆᔭᕋ ᓱᓕᒻᒪᖔᑦ. ᑕᒪᓐᓇ ᓯᕗᓪᓕᕐᒥ 
ᐃᓱᒪᒋᓚᐅᖅᑕᕋ ᐃᓚᖏᑦ ᓅᑕᐅᓂᑯᓄᑦ ᐅᓂᒃᑳᑦ ᓱᓕᓇᑎᒃ 
ᐅᖃᐅᓯᐅᖃᑦᑕᓚᐅᖅᑐᑦ. ᖃᐅᔨᓚᐅᖅᑐᖓ ᐅᖃᓕᒫᒐᐃᑦ ᑕᐃᔭᐅᔪᑦ 
ᑕᐃᒻ ᐊᑖᑕᒪ ᐃᓅᓯᕕᓂᖓᑕ ᐅᓂᒃᑳᖓᓂᒃ ᑎᑎᕋᖅᓯᒪᓚᐅᖅᑐᑦ, 
ᖃᐅᔨᒪᔭᐅᓚᐅᕐᒪᑦ ᓄᓇᕐᔪᐊᕐᒥ ᖁᓪᓕᒃᓴᔭᒥᑦ ᓴᓇᐅᒐᖏᓐᓄᑦ. ᐃᓅᓯᕕᓂᖓᓂ 
ᐅᓂᒃᑳᖅᓯᒪᔪᖅ ᐅᖃᖅᓯᒪᓚᐅᖅᑐᖅ “ᖁᐊᐃᑦᑐᕕᓂᐅᒐᒥ ᐳᒃᑕᓛᖅᑐᖅᒥ ᓯᑯᒥ 
ᐊᐃᕝᕕᐊᖅᓯᒪᓪᓗᓂ ᐊᐅᓱᐃᑦᑑᑉ ᕿᑭᖅᑕᖓᑕ ᖃᓂᒋᔮᓂ.” ᐅᒃᐱᕈᓱᒃᑐᖓ 
ᐸᓖᓯ ᑐᓂᓯᓚᐅᖅᑐᖅ ᑕᒪᑐᒥᖓ ᑐᓴᕈᑎᒥᒃ ᓴᖅᑭᑎᑦᑎᓇᓱᒃᖢᑎᒃ ᐊᖑᑏᒃ 
ᐆᒪᔾᔪᑎᖃᖅᑐᑦ ᓂᕐᔪᑎᓂᒃ ᑲᔪᓯᑎᑦᓯᔪᑦ ᐊᖑᓇᓱᒃᑲᐅᓂᐊᓗᖕᒥᓂᒃ, 

ᓴᖅᑭᑎᑦᓯᓇᓱᒃᖢᑎᒃ ᓅᑕᐅᓂᖅ “ᑲᔪᓯᑦᑎᐊᖅᑐᐊᓗᒃ.” ᖃᓄᒃᑲᓐᓂᖅ ᑕᐃᒻ 
ᐅᖃᓕᒫᒐᖅ ᖃᐅᔨᒐᔭᕐᒪᑦ ᑐᖁᓂᕕᓂᐊᓂᒃ?

ᐃᒻᒪᖄ ᐱᓇᓱᐊᕈᓯᖅ ᐊᑕᐅᓯᖅ ᒪᕐᕉᒡᓘᓐᓃᒃ ᑭᖑᓂᐊᒍᑦ, ᐃᖏᕐᕋᓂᕋ 
ᓂᒋᖅᐸᓯᖓᓄᑦ ᑲᓇᑕᐅᑉ ᑲᔪᓯᒃᑲᓐᓂᓕᓚᐅᖅᑐᖅ. ᐊᐅᓪᓚᕐᓂᐊᓕᓚᐅᖅᑐᖓ 
ᖃᓪᓗᓈᑦ ᓄᓇᖓᓄᑦ! ᒪᓕᒃᑎᒐ ᑕᒪᑐᒧᖓ ᐃᖏᕐᕋᓂᕐᒧᑦ ᒪᒃᑯᒃᑑᓚᐅᖅᑐᖅ 
ᐊᖑᑎ ᑕᖅᓴᕆᒃᑑᖖᒋᑦᑐᒥᒃ ᑲᔪᕐᓂᒃ ᓄᔭᓕᒃ ᓇᑭᖅᓴᖅᓯᒪᓪᓗᓂ, ᑕᐃᒪᐃᑦᑐᓂᒃ 
ᑕᑯᓚᐅᖅᓯᒪᖖᒋᑦᑎᐊᖅᖢᖓ. ᐅᖃᓪᓚᖃᑦᑕᖅᖢᓂ ᓲᕐᓗ ᐃᓄᓪᓚᕆᒃᑐᑦ. 
ᑕᑕᒥᓚᐅᖅᓯᒪᔪᖓ. ᓴᖅᑭᓚᐅᖅᑎᓪᓗᒋᑦ ᐃᓄᒃᑎᑐᑦ ᐅᖃᓕᒫᒐᐃᑦ, 
ᐅᖃᓕᒫᒐᒃᓴᖅᑖᖃᑦᑕᓚᐅᖅᓯᒪᔪᖅ ᐱᒋᐊᕐᓂᖓᓂ 1960 ᒪᒃᑯᒃᑐᓂᒃ 
ᐊᖑᑎᓂᒃ ᐊᕐᓇᓂᒡᓗ ᓄᓇᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᑐᕐᓂᖏᓐᓂᒃ 
ᐃᓄᒃᑎᑑᓕᖅᑎᕆᔨᐅᓪᓗᑎᒡᓗ ᐊᔾᔨᖖᒍᐊᓕᖕᓂᒃ ᓄᑖᓂᒃ ᐃᓄᖕᓂᒃ. 
ᐊᑐᓂ ᐊᔾᔨᖖᒍᐊᑦ ᓴᖅᑭᔮᖅᑎᑦᓯᓪᓗᑎᒃ ᐃᓄᐃᑦ ᐊᑎᖏᓐᓂᒃ 
ᓇᑭᖖᒑᕐᒪᖔᑕᓗ. ᐃᓕᓴᕆᐅᒪᓚᐅᖅᑕᕋ ᒪᓕᒃᑎᒐ: ᓴᓪᓕ ᕗᐊᑦ ᑰᔾᔪᐊᕐᒥᑦ 
(ᓯᕗᓂᐊᓂ ᖃᐅᔨᒪᔭᐅᓚᐅᖅᑐᖅ ᕗᐊᑦ ᓴᐃᒧ) ᓄᓇᕕᖕᒥ. 1970-ᖏᓐᓂ 
ᑲᑎᒃᑲᓐᓂᕋᒃᑯᑦ ᐊᐱᕆᓚᐅᖅᓯᒪᔭᕋ ᐅᕙᓐᓂᒃ ᐃᖅᑲᐅᒪᖕᒪᖔᑦ ᑕᐃᔅᓱᒪᓂ 
ᑯᐸᐃᒃ ᓯᑎᒨᓚᐅᖅᓯᒪᒐᓐᓄᒃ. ᐅᖃᓚᐅᖅᑐᖅ ᐃᖅᑲᐅᒪᔪᕉᖅ ᐅᕙᓐᓂᒃ 
ᐊᔪᕐᓇᖖᒋᑦᑐᑯᓘᓪᓗᖓ ᑲᒪᒋᔭᕆᐊᖃᓚᐅᖅᓯᒪᒐᒪ ᐊᑲᐅᖖᒋᓕᐅᕈᑎᖃᕋᓂ 
ᒪᓕᒃᑎᒋᓚᐅᖅᓯᒪᕋ, ᐃᓕᑦᑎᓴᕋᐃᖦᖢᖓ.

ᖃᖓᑕᓲᕐᒨᓚᐅᖅᓯᒪᔪᒍᑦ ᑏᓰ3 ᖃᖓᑕᓲᕐᒧᑦ, ᑎᑭᓐᓇᑦᑕ, ᒥᑭᑦᑐᒧᑦ 
ᐋᓐᓂᐊᕕᓕᐊᕈᔾᔭᐅᓚᐅᖅᓯᒪᔪᖓ ᑯᐸᐃᒃ ᓯᑎᒥ, ᐃᖅᑲᐅᒪᔭᒃᑲ ᐋᐳᐃᑦ 
ᓇᐹᖅᑐᖏᑦ ᓯᓚᒥ. ᖃᓪᓗᓈᓕᒫᖏᑦ ᐅᖃᓚᒃᖢᑎᒃ ᐅᐃᕖᑎᑐᑦ. 
ᑐᓴᓚᐅᖅᓯᒪᖖᒋᑦᓯᐊᖅᖢᖓ ᐅᐃᕖᑎᑑᖅᑐᒥᒃ ᓯᕗᓂᐊᓂ, ᐊᒡᓛᓪᓘᓐᓃᑦ 
ᑐᑭᓯᔪᓐᓇᕐᓇᖓ ᐊᑕᐅᓯᕐᒥᒡᓘᓐᓃᑦ ᐅᖃᐅᓯᕐᒥᒃ ᐅᖃᖅᑕᐅᔪᕐᒥᒃ ᑕᒪᓐᓇ 
ᐃᖅᓯᓇᕈᑎᒋᒃᑲᓐᓂᓚᐅᖅᑕᖓ ᐊᑐᖅᑕᕐᒪ. ᑕᐃᔅᓱᒪᓂ ᐅᔾᔨᕈᓱᓕᓚᐅᖅᑐᖓ 
ᐅᖓᓯᒃᑐᐊᓘᔪᖓ ᐊᖏᕐᕋᕐᒥᑦ ᑐᑭᓯᑳᓪᓚᒃᖢᒍ! ᕿᐊᖏᓐᓇᓕᓚᐅᖅᑐᖓ, 
ᐃᒡᓗᒥᐅᖃᑎᒐ ᑭᓯᐊᓂ ᑕᖃᒐᒥ ᑐᓵᔭᕆᐊᒃᓴᖅ ᐅᕙᓐᓂᒃ ᐅᖃᓕᖅᖢᓂᓗ, 
“ᓂᐱᖃᕈᓐᓇᐃᕆᑦ, ᐃᔾᔪᕐᓇᐃᑦᑐᖅ ᒎᑎ, ᓂᐱᖃᕈᓐᓇᐃᕆᑦ!!” 

ᑐᓐᓂᕆᔭᐅᓚᐅᖅᓯᒪᔪᖓ ᐸᐅᕐᖔᓗᖕᒥᒃ ᐃᓕᓴᕐᓇᖖᒋᑦᓯᐊᖅᑐᒥᒃ 
ᐊᐅᐸᖅᑐᒥᒃ ᓰᕐᓇᖅᑐᒥᒃ ᐱᕈᖅᑐᕕᓂᕐᒥᒃ. ᑕᑯᓚᐅᖅᓯᒪᔪᖓ ᓂᕆᓯᒪᓪᓗᖓ 
ᐸᐅᕐᖔᓗᖕᒥᒃ ᓯᕗᓂᐊᓂ, ᑭᓯᐊᓂ ᓯᕗᓪᓕᖅᐹᑦᓯᐊᕐᒥᒃ ᑕᑯᔭᕆᐅᓚᐅᖅᓯᒪᔪᖓ 
ᐋᐳᒥᒃ.  ᑕᐃᒪᐃᒃᑲᔭᕋᒪ, ᖄᖏᔭᕋᓱᓚᐅᖅᑕᕋ. ᖄᖓ ᓵᑦᑐᐊᓘᓚᐅᖅᑐᖅ 
ᓇᑉᐸᖓᓂ ᐱᔭᕇᖖᒋᖦᖢᒍᓘᓐᓃᑦ ᖁᕕᐊᓱᒃᖢᖓ ᑕᑕᒥᓕᖅᑐᖓ, 
ᐱᖃᓐᓇᕆᔭᑐᖃᕋ ᐃᓯᖅᑐᖅ, ᐊᖓᔪᒃᖠᖅᐹ ᐸᓂᖓ ᐸᓖᓯᓄᑦ ᐃᑲᔪᖅᑎ 



8988

ᖃᓪᓗᓈᑦ ᓄᓇᖓ ᖃᓪᓗᓈᑦ ᓄᓇᖓ

ᖃᔮᑉ, ᒥᐊᕆ ᐸᓂᒍᓯᖅ! ᐃᖅᒪᖄ ᑕᑯᔭᕆᐊᒃᓴᖅ ᑎᔅᓯᓇᓚᐅᖅᑐᖓ 
ᒥᐊᕆᒧᑦ, ᖄᖏᔭᐃᓇᓱᒃᖢᖓ ᐋᐳᒥᒃ, ᐱᔾᔪᑎᒋᓪᓗᒍ ᐅᖃᐅᑎᓕᓚᐅᕐᒫᖓ 
ᖃᖏᔭᕆᐊᖃᖖᒋᑕᕋ. ᐳᓛᓚᐅᖅᑎᓪᓗᒍ, ᐃᖅᑲᐅᒪᑦᑎᐊᖖᒋᑦᑐᖓ 
ᕿᐊᑲᑕᖕᒪᖔᕐᒪ.

ᑭᖑᓂᐊᒍᑦ ᓯᕗᓪᓕᕐᓄ ᐋᓐᓂᐊᕕᖕᒦᓚᐅᖅᖢᖓ, 
ᐋᓐᓂᐊᕕᖕᒦᑦᑐᓐᓃᓚᐅᖅᑐᖓ ᐃᒡᓗᒨᖅᑕᐅᓪᓗᖓ, ᓯᓚᑖᓂ ᐋᐳᖃᓲᕐᒥᒃ 
ᓇᐹᖅᑐᓕᖕᒧᑦ. ᓂᕆᓗᐊᖅᑐᕕᓂᐅᓚᐅᖅᓯᒪᔪᖓ ᐋᐳᓂᒃ ᑕᐃᑲᓂ. 
ᐊᒡᓛᓪᓘᓐᓃᑦ ᐅᓪᓗᒥ, ᐅᓄᓗᐊᖅᑐᓂᒃ ᐋᐳᑐᕈᓐᓇᖖᒋᑦᑐᖓ. ᐱᐅᖏᓐᓂᖅᓴᖅ, 
ᑕᐃᓇ ᐋᓐᓂᐊᕕᒥᖔᖅᑐᑦ ᐊᖏᕐᕋᖓ ᐸᓂᕐᓇᖅᑐᐊᓘᓚᐅᖅᓯᒪᔪᖅ, 
ᐊᐃᑦᑖᕈᓱᓕᓚᐅᖅᓯᒪᔪᖓ ᐋᓐᓂᐊᓯᐅᖅᑎᒥᒃ ᑕᑯᓂᐊᕐᒥᒐᒪ. ᑕᐃᒪᖖᒐᓕᒫᖅ 
ᐊᒃᑐᖅᑕᐅᔭᕌᖓᒪ, ᐊᓕᐊᓇᐃᖖᒋᑦᑐᐊᓗᖕᒥ ᓱᑲᑦᑕᕐᓇᖅᑐᒥᒃ 
ᓂᓪᓕᐊᔪᖅᑕᖃᖃᑦᑕᓚᐅᖅᓯᒪᔪᖅ!  ᐋᓂᕐᓇᖅᑐᐊᓘᓪᓗᓂᓗ 
ᐊᒃᓱᐊᓗᒃ. ᐃᓕᑦᓯᓚᐅᖅᓯᒪᔪᖓ ᖁᕕᐊᒋᖖᒋᑖᓗᒋᓕᖅᖢᒍ ᖃᐅᑕᒫᑦ 
ᐅᕕᓂᖕᓂᐊᖅᑎᑕᐅᕙᒃᖢᖓ ᐋᓐᓂᐊᓯᐅᖅᑎᓄᑦ ᐅᐊᓴᖅᑕᐅᖃᑦᑕᓚᐅᖅᓯᒪᒐᒪ 
ᓱᑲᑦᑕᕐᓇᖅᑐᖅ ᐱᓪᓗᒍ. ᖃᐅᑕᒫᑦᑎᐊᕐᓗ ᑲᐱᔭᐅᖃᑦᑕᕆᐊᖃᖅᖢᖓ 
ᐳᕙᒡᖢᖕᓂᖅ ᐱᓪᓗᒍ.

ᖃᐅᔨᒪᖖᒋᑦᑐᖓ ᖃᓄᐃᒻᒪᑦ ᓄᒃᑎᖅᑎᑕᐅᑲᑕᒃᑐᓪᓛᓘᓚᐅᖅᓯᒪᒐᒪ, 
ᑭᓯᐊᓂ ᑭᖑᓪᓕᖅ, ᐊᐅᓪᓚᖅᑎᑕᐅᓚᐅᖅᑐᖓ ᐋᓂᐊᕕᑯᔅᓱᐊᓗᖕᒧᑦ 
ᐊᓐᑎᐊᕆᐅᒥ. ᐃᓄᖏᑦ ᑕᐃᑲᓂ ᖃᓗᓇᐅᔭᑐᐃᓐᓇᖅᖢᑎᒃ, ᓱᒃᑲᐃᑦᑑᒐᓗᐊᕐᒥᒃ 
ᐃᓕᑉᐸᓪᓕᐊᓕᓚᐅᖅᑐᖓ ᐅᖃᐅᓯᕐᓂᒃ ᐊᑕᐅᓯᐅᓈᖅᑎᖅᖢᒋᑦ. 
ᖁᕕᐊᒋᔭᖃᒻᒪᕆᓚᐅᖅᑐᖓ ᐋᓐᓂᐊᕕᖕᒥᒃ. ᓯᕗᓪᓕᖅᐹᑲᓴᖓᓂᑦ ᐊᐅᓪᓚᕋᒪ 
ᐊᐅᓱᐃᑦᑐᕐᒥᑦ, ᐊᔪᒐᐃᓪᓕᐅᓚᐅᖅᑐᖓ ᓄᑖᓂᒃ ᑕᑯᕙᓪᓕᐊᔭᓐᓃᕙᖓ 
ᓄᓇᓂᒃ ᐃᓄᖏᓐᓂᒡᓗ. ᑲᑎᓯᓚᐅᖅᑐᖓ ᐃᓄᖕᒥᒃ ᐃᒃᐱᐊᕐᔪᒥᖖᒑᖅᑐᒥᒃ, 
ᐊᖑᑎᒥᒃ ᐊᑎᓕᖕᒥᒃ ᖃᕙᕙᐅᖅ ᓚᐃᓴ ᐊᓂᐊᕕᖕᒦᓐᓂᕐᒥᔪᖅ ᐳᕌᓐᑕᓐ, 
ᒫᓂᑑᐸᒥ. ᓯᕗᓪᓕᖅᐹᑦᓯᐊᕐᒥ ᑎᑎᕋᐅᔭᖅᓯᒪᔪᓂᒃ ᑕᕐᕆᔭᕆᐅᖅᖢᖓ. 
ᑕᑕᒥᐅᒪᓚᐅᖅᓯᒪᔪᖓ ᐱᓅᑭᐅᒥᒃ,ᐊᓕᐊᓇᐃᒋᓪᓗᒋᓪᓗ ᐹᒻᐱ. ᓄᓇᖖᒍᐊᖏᑦ 
ᐅᔭᐅᒪᑦᑎᐊᖅᑐᑎᒃ, ᐃᖅᑲᐃᓯᒋᔾᔪᑎᒋᓚᐅᖅᑕᒃᑲ ᓄᓇᐃᓐᓇᕐᒥᒃ ᐊᖏᕐᕋᓐᓂ. 
ᐊᕐᓇᖖᒍᐊᖅ ᐃᑲᔪᖅᑎᓕᒃ ᓯᓅ ᐅᐊᐃᑦ 7-ᓗ ᐃᓄᒐᕈᓕᒑᕐᔪᐃᑦ 
ᑕᕐᕆᔭᕈᒥᓇᓚᐅᖅᑐᖅ, ᑭᓯᐊᓂ ᓇᐹᖅᑐᓕᐊᓘᖖᒍᐊᖃᑦᑕᕐᒪᑕ 
ᐃᓂᑭᑦᑑᔮᕈᑎᒋᓕᖃᑦᑕᓚᐅᖅᑕᕋ.

ᐋᓐᓂᐊᕕᖕᒦᑎᓪᓗᖓ ᓯᕗᓪᓕᖅᐹᕐᒥ ᑲᓪᓕᖅᑐᒥᒃ 
ᖃᐅᔨᔭᕆᐅᓚᐅᖅᓯᒪᕗᖓ. ᐅᓪᓘᑉ ᐃᓚᖓᓂ ᕿᓚᒃ ᓄᕗᔭᓕᓚᐅᖅᓯᒪᔪᖅ,  
ᒪᖁᓕᖅᖢᓂ. ᐊᔪᒐᐃᒋᓚᐅᖅᓯᒪᔭᕋ ᑕᐃᒪᓐᓇᑎᒋ ᒪᖁᒃᑐᒥᒃ ᑕᑯᔭᕆᐅᕋᒪ. 

ᑕᑯᓚᐅᖅᓯᒪᖖᒋᓚᕋ ᑕᐃᒪᓐᓇᑎᒋ ᓄᓇᕐᔪᐊᖅ ᖃᐅᓯᓕᖅᑐᖅ ᐃᓅᓯᓕᒫᓐᓂ! 
ᑭᖑᓪᓕᖅ ᐅᐊᑲᓪᓚᐅᔪᖅ ᐱᐅᒋᖖᒋᑕᕋ ᑲᓪᓕᖅ, ᒪᓕᒃᑕᐅᓪᓗᓂ 
ᓂᐱᒃᑭᐊᓗᖕᒧᑦ ᐃᒃᑐᑑᖅᑐᒧᑦ. ᐃᓱᒪᓪᓚᑦᑖᓚᐅᖅᓯᒪᔪᖓ ᓄᓇᕐᔪᐊᖏᕈᓯᔪᖅ! 
ᕿᐊᓯᓚᐅᖅᑐᖓ, ᓯᓂᒍᓐᓇᐃᓪᓕᓗᖓᓗ. ᐃᓄᑑᓪᓗᖓ, ᐃᒡᓗᒥᐅᖃᑎᖃᕐᓇᖓ,  
ᑲᐸᑦᑐᐊᓘᓪᓗᖓᓗ. ᐊᓱᐃᓪᓛᖦᖤᑕᐃᓐᓇᖅ, ᐋᓐᓂᐊᓯᐅᖅᑏᑦ ᐃᓚᖓᓂᑦ 
ᐃᒡᓕᓐᓂᒃ  ᕿᑎᖓᓅᖅᓯᓚᐅᖅᓯᒪᔪᖅ ᖃᕆᐊᑉ ᐃᒡᓕᓐᓃᕙᖓ, ᐃᒐᓛᑉ 
ᖃᓂᒋᖖᒋᑕᖓᓄᑦ.

ᐅᓪᓗᐃᑦ ᐊᒥᓱᑦ ᑭᖑᓂᐊᓂᐅᔮᖅᑐᖅ, ᐊᓈᓇᒐ ᐅᖓᓕᖅᑕᕋᓂ, 
ᐊᖏᕐᕋᒃᑲᓐᓂᓚᐅᖅᓯᒪᓂᐊᖅᑰᔨᔪᓃᖅᖢᖓ. ᐊᖏᕐᕋᖅᓯᕐᓂᖅ ᐃᓛᓐᓂᒃᑯᑦ 
ᐊᔪᕐᓇᖅᑑᖃᑦᑕᓚᐅᖅᐳᖅ, ᑭᓯᐊᓂ ᕿᐊᒃᑲᓐᓂᖃᑦᑕᕈᓐᓃᓚᐅᖅᑐᖓ 
ᓲᕐᓗ ᑕᐃᔅᓱᒪᓂ ᑯᐸᐃᒃ ᓯᑎᒦᓐᓇᒪ. ᐅᓪᓘᑉ ᐃᓚᖓᓐᓂ ᐃᓄᑑᓪᓗᖓ 
ᐃᒡᓗᕈᓯᓐᓂ, ᐃᒃᓯᕋᕐᔪᐊᑦ ᐊᔪᕆᖅᓱᐃᔨᖓ ᐃᓯᓚᐅᖅᓯᒪᔪᖅ. 
ᐃᓕᓴᕆᑲᐅᑎᒋᓚᐅᖅᑕᕋ ᐅᖃᐅᓯᕆᓚᐅᖅᓯᒪᔭᖏᑦ ᐊᓈᓇᒪ 
ᖃᓄᐃᑦᑑᒻᒪᖔᑕ ᐅᕙᓐᓄᑦ ᐅᖃᐅᓯᕆᖃᑦᑕᓚᐅᕐᒪᒋᑦ. ᐅᕙᓐᓄᑦ 
ᐅᖃᐃᓐᓇᖃᑦᑕᓚᐅᖅᓯᒪᔪᖅ ᐃᒃᐱᒋᑦᑎᐊᖃᑕᕐᓂᐊᖅᐸᒃᑲ 
ᑕᐃᒪᐃᑦᑐᑦ ᐊᔪᕆᖅᓱᐃᔩᑦ, ᑕᑎᒋᓂᐊᑯᓗᓚᐅᖖᒋᑕᕋ. ᑭᓯᐊᓂ 
ᐅᖃᓪᓚᓕᓚᐅᖅᑐᖅ ᐃᓄᒃᑎᑐᑦ. ᖁᕕᐊᓱᖕᓂᕋ ᑐᓵᓪᓗᖓ ᐅᖃᓪᓚᒃᑐᒥᒃ 
ᓄᓇᕕᖕᒥᐅᑎᑐᑦ ᓄᖑᓴᐃᑦᑎᐊᓚᐅᖅᓯᒪᔪᖅ ᐃᒃᐱᒍᓱᑦᑎᐊᕋᓱᖕᓂᓐᓂᒃ. 
ᐅᖃᓪᓚᖃᑎᒋᔅᓲᔭᑲᐃᓐᓇᓚᐅᖅᑐᒍ, ᑕᐃᒪ ᕿᓚᒥᐅᓗᐊᖅᑑᔮᖅᑐᖅ, 
ᐊᓂᔭᕆᐊᖃᓕᕆᓪᓗᓂ. ᑭᓯᐊᓂ ᐊᓂᓚᐅᖖᒋᓐᓂᕐᒥᓂ, ᐊᐱᕆᓚᐅᖅᑐᖅ 
ᐅᕙᓐᓂᒃ ᐅᖃᓕᒫᕈᓐᓇᕐᒪᖓᕐᒪᑦ ᑎᑎᕋᕈᓐᓇᕐᒪᖔᕐᒪᓗ ᐅᖃᖅᖢᓂᓗ 
ᑎᑎᕋᕈᓇᖅᑐᖓᒎᖅ ᐊᖏᕐᕋᒧᑦ. ᐅᖃᓚᐅᖅᑐᖅ ᑎᑎᖅᑲᑦ ᐊᓈᓇᒪ 
ᐱᒐᓗᐊᕐᒪᖔᒋᑦ ᖃᐅᔨᓴᑦᓯᐊᕐᓂᐊᖅᑕᖏᑦ. ᐊᓱᐃᓛᒡᓗ, ᑭᖑᓂᐊᒍᑦ ᐊᖏᕐᕋᕋᒪ,  
ᐊᓈᓇᒪ ᑕᑯᑎᓚᐅᕌᖓ ᐊᑕᐅᓯᕐᒥᒃ ᒪᑉᐱᖅᑐᒐᕐᒥᒃ ᑎᑎᕋᖅᓯᒪᔪᓂᒃ 
ᑎᑎᖅᑲᓐᓂᒃ. ᑎᑎᖅᑲᖏᑦ ᐅᕕᖓᓚᐅᖅᓯᒪᔪᑦ ᐃᒡᓗᐃᓐᓇᕐᒧᑦ  
ᑭᓯᐊᓂ ᑐᑭᓯᓇᐸᓗᒃᖢᑎᒃ. ᑕᐃᓐᓇ ᑎᑎᖅᑲᖅ ᐸᐸᑦᑎᐊᓚᐅᖅᑕᖓ, 
ᐊᓯᐅᔾᔭᐃᖅᓯᒪᓪᓗᓂᐅᒃ ᐃᔾᔪᔪᖁᑎᒥᓂ ᐊᕐᕌᒍᓂᒃ ᐊᒥᓱᓂᒃ.

ᑭᖑᓪᓕᖅ ᐃᖅᑲᐅᒪᔭᕋ ᐊᐅᓪᓚᓕᖅᖢᖓ ᐋᓐᓂᐊᕕᖕᒥᑦ ᖃᖓᑕᓱᒃᑰᖅᖢᖓ 
ᓇᒧᒃᑭᐊᖅ. ᐊᓯᖏᓐᓂᒃ ᐃᓄᒃᑕᖃᓚᐅᖅᓯᒪᔪᖅ ᖃᖓᑕᓲᕐᒥ, ᓱᓇᐅᕝᕙ 
ᑯᔾᔪᐊᕌᓗᓕᐊᓯᔪᒍᑦ ᐅᐃᓂᐸᐃᒃᑯᑦ. ᖃᐅᔨᒪᔭᑐᐊᕆᓚᐅᖅᓯᒪᔭᕋ 
ᐱᖓᖕᓇᕐᒧᖓᐅᔪᒍᑦ. ᐅᔾᔨᕈᓱᐃᓐᓇᖃᑦᑕᓚᐅᖅᓯᒪᔪᖓ ᑭᓱᑯᑦᑎᕐᒧᖖᒐᐅᒻᒪᖔᑦᑕ 
ᓇᒧᖖᒐᐅᔾᔭᐅᓕᕌᖓᒪ, ᑕᐃᔅᓱᒪᖖᒐᓂᑦ ᐅᓪᓗᕐᒥᑦ ᐊᖏᕐᕋᒥᑦ ᐊᐅᓪᓚᕋᒪ 
ᐸᓖᓯᒃᑯᑦ ᖃᖓᑕᓲᖓᒍᑦ. ᐳᐃᒍᕈᓐᓇᖖᒋᑦᑐᖓ ᖃᓄᑎᒋ ᖁᕕᐊᓇᓚᐅᕐᒪᖔᑦ 

ᖃᖓᑕᓲᒃᑯᑦ ᐃᑭᒪᓂᕋ. ᐊᖏᔪᐊᓗᒃᑯᑦ ᖃᖓᑕᓲᒃᑰᓚᐅᖅᓯᒪᔪᒍᑦ, 
ᐃᑭᒪᔪᑦ ᐃᒃᓯᕚᖅᖢᑎᒃ ᐃᓱᖃᖖᒋᑦᑑᔮᖅᑐᓂ ᑭᖑᓕᕇᖕᓂ ᐃᒃᓯᕙᐅᑕᓂᒃ. 
ᐱᓱᑲᑕᖃᑦᑕᖅᑰᓚᐅᖅᓯᒪᔪᖓ ᐊᒥᓱᐊᖅᑎᖏᖦᖢᖓ ᓱᓪᓘᔭᖓᒍᑦ ᐱᔾᔪᑎᒋᓪᓗᒍ 
ᐃᖅᑲᐅᒪᔪᖓ ᐅᖃᐅᔾᔭᐅᓪᓗᖓ ᐃᒃᓯᕚᑐᐃᓐᓇᖁᔭᐅᓪᓗᖓ ᐃᒃᓯᕙᐅᑕᓐᓂᑦ. 
ᐃᖅᑲᐅᒪᔪᖓ ᕿᒥᕐᕈᓪᓗᖓ ᐱᕈᖅᓰᕕᓕᕆᔩᑦ ᓄᓇᖁᑎᖏᓐᓂ ᐊᑎᑦᑎᓐᓂ 
ᐃᖏᕐᕋᓪᓗᑕ ᐱᖓᖕᓇᒧᑦ.

ᑭᖑᓂᐊᒍᑦ ᒥᓐᓇᑦᑕ, ᐃᓄᐃᑦ ᓄᓇᖓᓅᓚᐅᖅᓯᒪᔪᖓ ᑕᐃᔭᐅᔪᒧᑦ 
ᐊᑯᓪᓕᖅ ᑰᔾᔪᐊᕌᓗᖕᒥ, ᒫᓂᑑᐸᒥ, ᐅᑕᖅᑭᔭᖅᑐᖅᖢᖓ ᓯᑏ ᕼᐊᐅᒥᒃ 
ᐊᖅᑯᑎᒋᓛᖅᖢᒍ ᔪᓚᐃᒥ. ᐃᓱᒪᔪᖓ ᐃᒻᒪᖄ ᓯᕗᓂᑦᑎᐊᖓᓂ ᖁᕕᐊᓱᒡᕕᐅᑉ, 
ᐱᔾᔪᑎᒋᓪᓗᒍ ᐃᖅᑲᐅᒪᖅᑰᔨᒐᒪ ᐅᓇᑕᖅᑐᒃᓴᐃᑦ ᑐᖅᑲᖅᑕᕐᕕᖓᓂ ᑕᐃᑲᓂ 
ᖁᕕᐊᓱᒋᐊᖅᖢᑕ−ᐃᖅᑲᐅᒪᔪᖓ ᐊᖏᔪᐊᓗᖕᒦᖦᖢᖓ ᓴᕕᕋᔭᐅᑉ ᐃᒡᓘᑉ. ᑕᐃᒪ 
ᑕᐃᔅᓱᒪᓂ ᓯᕗᓪᓕᖅᐹᑦᑎᐊᖑᓚᐅᖅᓯᒪᔪᖅ ᑕᑯᒐᒪ ᐳᓯᑳᒥᒃ, ᐃᓕᑲᐅᑎᒋᓪᓗᖓ 
ᓂᑲᓇᕐᓂᖓᓂᑦ ᐆᒪᔫᑉ ᐃᒡᓘᑉ ᐃᓗᐊᓃᑦᑐᒃᓴᔭᖅ ᑎᒍᐊᖑᓪᓗᓂ. ᑭᓇᒧᒃᑭᐊᖅ 
ᐊᓂᑎᑕᐅᓪᓗᓂ ᑕᑯᓇᓱᑐᐃᓐᓇᖅᖢᓂ ᑐᒥᖏᑦ ᖃᓄᐃᑦᑑᒪᖔᑕ ᐊᐳᒻᒥ.

ᐊᑯᓪᓕᖅ ᐅᐊᖕᓇᖅᐸᓯᐊᓃᑦᑐᖅ ᑭᒡᓕᖓᓂ ᒫᓂᑑᐸᐅᑉ, ᖃᓂᒋᔮᓂ ᓄᓇᕗᑦ 
(ᓄᓇᑦᓯᐊᖅ ᑕᐃᔅᓱᒪᓂ). ᐅᑭᐅᖓ ᐃᒃᑮᖑᑎᒋᓚᐅᖅᓯᒪᖖᒋᑦᑐᖅ ᖁᑦᑎᒃᑐᖅᑎᑐᑦ 
ᐊᑯᓂᐅᖖᒋᓐᓂᖅᓴᐅᓪᓗᓂᓗ, ᑭᓯᐊᓂ ᕿᐅᒃᑲᖓᔪᓪᓛᓘᓂᖓᓄᑦ ᓯᓚ 
ᐃᒃᑮᖑᓂᖅᓴᐅᖅᑰᔨᔪᖅ, ᐱᓗᐊᖅᑐᒥᒃ ᐊᓄᕌᖅᑎᓪᓗᒍ. ᐋᓐᓂᐊᕐᕕᓕᐊᖅᑐᓄᑦ 
ᐊᖏᕐᕋᕆᔭᐅᔪᕐᒦᓚᐅᖅᓯᒪᔪᖓ ᓄᑕᕋᒃᑯᕕᖕᒥ ᐊᕐᓇᒧᑦ ᐃᓚᖏᓐᓄᓪᓗ 
ᐊᐅᓚᑕᐅᓪᓗᓂ ᑭᖖᒐᕐᒥᐅᒃᓴᔭᒧᑦ. ᒥᓯᔅ ᖄᕐᔪᕌᕐᔪᒃ ᑐᖖᒐᓇᓚᐅᖅᑐᖅ, 
ᐱᑦᑎᐊᖅᖢᓂ ᐊᕐᓇᖅ ᐸᖅᑭᒃᖠᖅᖢᓂ ᓄᑕᖅᑲᓂᒃ ᓲᕐᓗ ᓇᖕᒥᓂᕆᔭᕐᒥᑐᑦ 
ᐅᕙᓐᓂᒃ ᓴᐳᔾᔨᓯᒪᔪᓪᓛᓘᓚᐅᖅᑐᖅ. ᐊᖏᔫᓪᓗᓂ ᐊᕐᓇᖅ ᑭᓯᐊᓂ 
ᐅᐃᖓ ᐋᒃᑲ,  ᑭᓇ ᐊᖓᔪᖅᑲᐅᖕᒪᖔᑦ ᖃᐅᔨᒪᔭᐅᓚᐅᖅᑐᖅ. 
ᐅᐃᓂ ᐊᖓᔪᖅᑲᐅᓯᕐᕕᒋᔮᓗᒋᓚᐅᖖᒋᑕᖓ ᐅᕝᕙᓘᓐᓃᑦ ᐃᓅᓯᖓᓂᒃ 
ᐊᒃᓱᕈᖅᑎᑦᓯᓚᐅᖖᒋᑦᑐᖅ, ᑭᓯᐊᓂ ᖁᑉᐹᐱᒃ ᐊᖏᕐᕋᕌᖓᑦ ᐃᒥᕐᕕᖕᒥᑦ 
ᐅᓇᑕᖅᑐᒃᓴᓃᖖᒑᖅᑐᓂ, ᓄᑕᖅᑲᑦ ᐸᒡᕕᓵᖅᑕᐅᖖᒋᒃᑲᓗᐊᕐᒪᖔᑕ 
ᖃᐅᔨᓴᖃᑦᑕᓚᐅᖅᑐᖅ. ᖃᐅᔨᒪᓪᓗᒍ ᐅᕙᓐᓂᒃ ᓴᐳᔾᔨᓯᒪᔪᖅ, 
ᑲᑉᐱᐊᓇᖅᑐᒦᖖᒋᑦᑐᒍᑦ ᖃᐅᔨᒪᓚᐅᖅᑐᒍᑦ.

ᐊᕐᕌᒍᒃᑲ ᓈᒻᒪᓕᕋᓗᐊᖅᑎᓪᓗᒋᑦ ᐃᓕᓐᓂᐊᕆᐊᕈᓐᓇᖅᓯᓪᓗᖓ, 
ᐃᓕᓐᓂᐊᓚᐅᖖᒋᑦᑐᖓ. ᑭᓯᐊᓂ ᑲᑎᓯᓚᐅᖅᑐᖓ ᓄᑲᑉᐱᐊᓂᒃ 
ᑕᐃᒪᐃᑯᐊᓐᓃᕙᖓ ᑰᔾᔪᐊᕌᓗᖕᒦᖦᖢᖓ, ᑭᖑᓂᐊᒍᑦ ᖃᐅᔨᓕᓚᐅᖅᑐᖓ 
ᑰᔾᔪᐊᕐᒥᐅᑕᓪᓚᕇᑦ. ᐱᖃᓐᓇᕆᓪᓚᓕᓚᐅᖅᑖᒃᑲᒃ ᒪᕐᕉᒃ ᓄᑲᑉᐱᐊᒃ ᐊᑎᓖᒃ 
ᑖᒥ. ᑖᒥ ᒍᐊᑕᓐ ᑖᒥ ᐱᖅᑎᓗ. ᑕᒪᕐᒥᒃ ᓄᑲᑉᐱᐊᒃ ᐱᑦᑎᐊᓚᐅᖅᑑᒃ 

ᐅᕙᓐᓂᒃ. ᖃᓂᒋᓂᖅᓴᕆᓚᐅᖅᑕᕋ ᑖᒥ ᒍᐊᑕᓐ, ᓂᐱᒃᑭᐊᓘᓚᐅᖖᒋᑦᑐᖅ. 
ᓯᕗᓪᓕᖅᐹᖑᓚᐅᖅᑐᖅ ᐃᓄᖕᒥᒃ ᑕᑯᔭᕆᐅᖅᖢᖓ ᑯᑯᕙᓕᖕᒥᒃ ᑮᓇᖓᒍᑦ. 
ᑐᓂᖃᑦᑕᓚᐅᖅᓯᒪᔭᕋ ᑕᔭᓴᒥᒃ ᓂᐅᕕᐅᑎᓂᐊᕐᒫᖓ ᐊᐅᐸᔪᒃᑐᓂᒃ 
ᐊᓕᕙᖖᒍᐊᓕᖕᓂᒃ ᐹᑉᑯᐊᓂᒃ ᐅᑎᕌᖓᑦ ᕼᐅᕐᓐ ᕼᐊᐅᓪᒥᑦ ᓄᑲᖅᖡᑦ 
ᐃᓕᓴᕐᕕᖓᓂᑦ ᐅᓇᑕᖅᑐᒃᓴᖃᕐᕕᖕᒥ. ᑖᒥ ᐱᖅᑎ ᐅᖃᕋᔪᒃᑑᓚᐅᖅᑐᖅ. 
ᐊᑯᓂᒍᓱᖃᑦᑕᓚᐅᖅᑐᖓ ᑲᑎᓂᐊᕐᒥᒐᒃᑭᑦ. ᐅᓄᖅᑐᓂᒃ ᓄᑲᑉᐱᐊᓂᒃ 
ᑲᑎᓯᓚᐅᕐᒥᔪᖓ ᐊᑯᓪᓕᕐᒥ ᑭᕙᓕᕐᒥᐅᑕᓪᓚᕆᖕᓂᒃ ᐊᓯᖏᓂᒡᓗ ᓄᓇᓂᑦ, 
ᑭᓯᐊᓂ ᖃᓂᒋᓛᕆᓚᐅᖅᑖᒃᑲᒃ ᑕᒦᒃ. ᖃᓂᒋᔫᔮᕆᓚᐅᖅᑖᒃᑲᖃᐃ 
ᐅᖃᐅᓯᒃᓴᔭᖃᓚᐅᕐᒪᑎᒃ ᑐᑭᓯᑲᐅᑎᒋᔪᓐᓇᖅᑕᓐᓂᒃ.

ᐃᖅᑲᐅᒪᔪᖓ ᐅᓄᖅᑐᓂᒃ ᐊᓯᖏᓐᓂᒃ ᐃᓄᖕᓂᒃ ᑰᔾᔪᐊᕌᓗᖕᒦᓐᓇᒪ, 
ᓲᕐᓗ ᑯᐊᑎ ᑲᐅᑕᖅ. ᖃᐅᓱᐃᑦᑐᕐᒥᐅᑕᕕᓂᖅ, ᑭᓯᐊᓂ ᑲᑎᒃᑲᒃᑯ, ᐃᓚᒌᑦ 
ᓂᒋᖓᓃᓚᐅᖅᑐᑦ ᐃᓱᖅᐸᓯᐊᓂ ᐊᑯᓪᓕᐅᑉ. ᐊᖏᕐᕋᖃᓚᐅᖅᑐᖅ ᐃᓱᖓᓂ 
ᓄᓇᓕᖕᒥᐅᑦ. ᑲᑎᓯᓚᐅᕐᒥᔪᖓ ᐃᑯᐊᓛᕐᒥᒃ, ᐊᐅᓚᑦᓯᔨᐅᓚᐅᖅᑐᖅ 
ᐃᓐᓇᕐᓄᑦ ᑐᔪᕐᒥᕕᖕᒥ. ᐋᕗᕆᑲᒥᐅᒻᒧᑦ ᑭᖑᕚᕆᔭᐅᓚᐅᖅᑐᖅ, ᐅᕕᓂᖓᓗ 
ᕿᕐᓂᓗᐊᖖᒍᐊᖅᑑᓚᐅᖅᑐᖅ ᓯᕗᓪᓕᖅᐹᕐᒥ ᑕᑯᒐᒃᑯ, ᖃᐅᔨᒪᓚᐅᖖᒋᑕᕋ 
ᐃᓅᓂᖓᓂᒃ. ᐅᐊᑲᓪᓚᖓᒃ ᐃᓄᑦᑎᐊᕙᒃ, ᐆᒻᒪᕆᒃᖢᓂᓗ! ᓄᑲᖅᓯᖅᐹᖅ 
ᐃᕐᓂᖏᓐᓂᑦ, ᓕᐅᐳᓪᑦ, ᐊᒃᓱᕈᕈᑎᒋᖃᑦᑕᓚᐅᖅᑕᖓ. ᑕᐃᒪᖖᒐᓕᒫᖅ 
ᐱᕋᔭᖃᑦᑕᖅᑐᖅ. ᑐᔪᕐᒥᕕᒃ ᑕᑕᐃᓐᓇᐅᔭᖃᑦᑕᓚᐅᖅᓯᒪᔪᖅ, ᑭᓯᐊᓂ 
ᐊᖏᕐᕋᖅᓯᒪᔪᖅᑎᑐᑦ ᐃᒃᐱᖕᓇᓚᐅᖅᑐᖅ. ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ 
ᑕᐃᑲᓂ ᐳᓛᓕᕌᖓᒪ. ᐃᒻᒪᖃ ᐱᔾᔪᑎᒋᓪᓗᒍ ᐃᑯᐊᓛᖅ ᐃᒃᐱᒍᓱᒃᑎᑦᓯᖃᑦᑕᕐᒪᑦ 
ᐊᖏᕐᕋᖅᓯᒪᓂᕐᒥᒃ ᐊᖏᕐᕋᒥᓂᒃ ᕿᒪᐃᓯᒪᔪᓂᒃ. ᑲᑎᖖᒐᔪᓅᖃᑦᑕᓕᕋᒪ ᓄᓇᕗᑦ 
ᑐᖖᒐᕕᒃᑯᓐᓄᑦ (ᑲᑐᔾᔨᖃᑎᒌᑦ ᑲᒪᔨᐅᔪᖅ ᓄᓇᕗᒻᒥ ᓄᓇᑖᕐᓂᕐᒧᑦ) ᕿᑎᖏᓐᓂ 
1980, ᖃᐅᔨᓚᐅᖅᑐᖓ ᐅᓄᖅᑐᓂᒃ ᑭᖑᕚᓕᒃ ᑭᕙᓪᓕᕐᒥ. ᐅᐱᒍᓱᒃᐳᖓ 
ᖃᐅᔨᒪᔭᖃᕆᐊᒃᓴᖅ ᐱᖃᓐᓇᕆᔭᖃᕆᐊᒃᓴᕐᓗ ᐃᓚᖏᓐᓂᒃ ᐃᕐᖑᑕᖏᑕ.

ᐅᓄᖅᑐᓂᒃ ᐃᖅᑲᐅᒪᔭᖃᖅᐳᖓ ᑕᐃᔅᓱᒪᓂᒥᑦ. ᐃᖅᑲᐅᒪᔪᖓ 
ᐊᓃᕋᔭᒃᖢᖓ ᓇᐹᖅᑐᓂᒃ ᓂᒡᓚᓱᖖᒋᑦᑐᑯᓘᓪᓗᓂ ᐅᐱᕐᖔᒃᑯᑦ 
ᐊᐅᔭᖖᒍᕐᓂᐊᒻᒪᕆᓕᖅᑎᓪᓗᒍ, ᖁᙱᐊᖅᖢᖓ ᑰᖕᓂᒃ ᑰᒃᑐᓂᒃ, 
ᐅᔾᔨᕈᓱᓕᖅᖢᖓᓗ ᖃᓄᑎᒋᓗ ᐱᐅᑎᒋᖕᒪᖔᑕ ᓄᓇᕋᑦ ᐱᕈᖅᑐᑦ. ᐅᖓᓯᒃᑐᒥ 
ᑐᓵᔪᓐᓇᖅᖢᑎᒃ ᓄᓇᒃᑯᔫᑯᑖᖕᒥᒃ ᐅᕕᖖᒋᐊᖅᑐᒥᒃ ᐃᓛᓐᓂᒃᑯᑦ.

ᐊᐅᔭᖓᓂ 1960, ᐊᐅᓪᓚᓚᐅᖅᑐᖓ ᐊᖏᕐᕋᒧᑦ ᓰᑏ ᕼᐊᐅᒃᑯᑦ ᑎᑭᑐᐊᕐᒪᑦ 
ᑰᔾᔪᐊᕌᓗᖕᒧᑦ. ᐃᖅᑲᐅᒪᖖᒋᑦᑐᖓ ᕿᒪᑲᒃᑯ ᒥᓯᔅ ᖄᕐᔪᕌᕐᔪᒃ ᐅᕝᕙᓘᓐᓃᑦ 
ᑕᕝᕙᐅᕗᑏᕐᒪᖔᒃᑭᒃ ᑖᒥ ᒍᐊᑕᓐ ᑖᒥ ᐱᖅᑎᓗ. ᐃᓕᑦᓯᔪᕕᓂᐅᖅᑰᓚᐅᖅᑐᖓ 
ᓄᓄᔭᕆᐊᒃᓴᖅ ᕿᐊᒥ ᑕᕝᕙᐅᕗᑏᕐᓂᐊᕐᓗᖓ ᓱᓕ ᓄᑕᕋᐅᓪᓗᖓ. 

ᐅᐊᑲᓪᓚᖔᒃ, ᖁᕕᐊᒋᔮᓗᒋᓚᐅᖅᑕᕋ ᓇᖏᕆᐊᒃᓴᖅ ᓯᕗᕌᓂ 
ᐅᒥᐊᕐᔪᐊᑉ ᐃᖏᕐᕋᓯᓚᐅᖅᑎᓐᓇᑦᑕ ᓱᓕ, ᑕᑯᓐᓇᕐᓗᒋᑦ ᐸᓚᐅᒑᒃᓴᔭᒃᑯᕕᒃ 
ᐅᒥᐊᕐᔪᐊᓪᓗ ᐃᑭᕕᖓᑕ ᒪᔪᕋᐅᑎᖏᑦ. ᖁᕕᐊᓱᒃᖢᖓ ᖃᐅᔨᓚᐅᖅᑐᖓ, 
ᒪᕐᕈᐃᑦ ᐃᓚᒌᑦ ᐃᓄᔾᔪᐊᕐᒥᐅᑦ ᐃᑭᔪᑦ, ᓇᐅᕋᑯᓪᓗ ᓂᖏᐅᒃᑯᓪᓗ. ᔫᓯ 
ᓇᐅᕋ, ᐸᓖᓯᓄᑦ ᐃᑲᔪᖅᑎᐅᔪᖅ, ᓄᒃᑎᖅᑎᑕᐅᓕᖅᑐᖅ ᐊᐅᓱᐃᑦᑐᒧᑦ. 
ᑕᐃᕕᑎ ᓂᖏᐅᖅ, ᓯᕝᕕᐊᕐᓗᒃᑐᖅ ᓄᑭᖃᕈᓐᓃᕐᓇᖅᑐᒧᑦ ᑕᐃᒪᐃᓕᓂᑯ, 
ᓄᒃᑎᖅᑕᐅᕙᓪᓕᐊᓚᐅᕐᒥᔪᑦ ᐃᓚᒌᑦ ᓂᐊᖁᖖᒎᕐᒧᑦ ᖃᓂᒃᓴᕆᐊᖅᑐᖅᑐᑦ 
ᐋᓐᓂᐊᕕᖕᒥᒃ. ᐃᓄᔾᔪᐊᕐᒥᐅᑦ ᓰᑏ ᕼᐊᐅᒦᑦᑐᑦ ᐊᐱᕆᔪᐃᓐᓇᐅᓚᐅᖅᑐᑦ 
ᐅᕙᓐᓂᒃ ᖃᓄᖅ ᐊᑖᑕᒐ ᑐᖁᓐᓂᕐᒪᖔᑦ, ᓲᕐᓗᑕᐅᖅ ᐃᓚᒌᑦ 
ᐃᖃᓗᖕᓂ ᐊᐱᕆᓚᐅᕐᒪᑕ. “ᑐᖁᓚᐅᖅᐹ ᐊᐃᕝᕙᒐᓱᐊᖅᖢᓂ ᖃᔭᒃᑰᑦ?” 
ᖃᐅᔨᔪᒪᓚᐅᖅᑐᑦ. ᐅᖃᐅᑎᔭᕆᐊᖃᓚᐅᖅᑕᒃᑲ ᓱᓕᔪᒥᒃ.

ᐱᖃᓐᓇᕆᔭᖅᑖᕆᓚᐅᖅᓯᒪᔭᕋ ᓗᐃᓴ, ᔨᒥ ᓇᐅᕋᕐᓗ ᓯᕗᓪᓕᖅᐹᖓᓂ 
ᐅᓪᓗᑦᓴᐃᓐᓇᖅ. ᔨᒥᓗ ᓗᐃᓴᓗ ᐅᕙᖓᓗ ᐃᔨᕋᓕᓚᐅᖅᑐᒍᑦ ᐅᒥᐊᕐᔪᐊᕐᒥ 
ᐃᓱᒪᒋᓚᐅᖅᑕᕋᓗ ᐃᓱᒪᑐᔫᔪᖅ ᑕᑯᒐᒃᑯ ᖃᓄᖅ ᓂᒡᓕᑦᑏᖃᑦᑕᕐᒪᖔᑕ 
ᐃᒥᒐᕐᓂᒃ ᓂᕕᖓᑎᑦᑎᓪᓗᑎᒃ ᐅᒥᐊᕐᔪᐊᑉ ᐃᒐᓛᖏᑕ ᐳᓪᓚᐅᔭᐃᑦ ᓯᓚᑖᓂ. 
ᐱᑐᐃᓐᓇᐅᖖᒋᔾᔪᑎᒋᒃᑲᓐᓂᓗᐊᓚᐅᖅᑕᖓ ᐊᖏᔪᖅᑳᖏᒃ ᐅᖃᓚᐅᕐᒪᑎᒃ 
ᐅᕙᓐᓄᑦ ᐃᓚᒌᒃᑐᒍᑦ. ᔨᒥ ᖃᑕᖖᒍᑎᐊᐱᒐ. ᐱᐅᒋᓚᐅᖅᑕᕋ ᐅᐸᒃᑕᓕᒫᖏᑦ 
ᐊᔪᕐᓇᖅᑑᔮᓚᐅᖖᒋᑦᑐᑦ ᑖᔅᓱᒧᖓ. ᓲᕐᓗ ᑕᐃᒪᖖᒐᑦ ᑐᐊᕕᖅᑐᓂ, ᓲᕐᓗ 
ᐱᓕᕇᓐᓇᕆᐊᓕᒃ. ᐃᓅᔪᓐᓃᕐᓂᐊᕐᓂᕐᒪᑦ ᐊᕐᕌᒍᑦ ᐊᕙᑎᓪᓗ ᑎᓴᒪᐃᓪᓗ 
ᑭᖑᓂᐊᒍᑦ ᑐᖁᓵᓕᓪᓗᓂ ᔪᓂ 1984-ᒥ. ᐃᒻᒪᖄ ᖃᐅᔨᒪᑲᐅᑎᒋᔪᕕᓂᖅ 
ᐊᑯᓂᐅᖖᒋᑦᑐᖅ ᐅᕙᑦᑎᓐᓃᓐᓂᐊᖅᑐᖅ. ᐃᓛᓐᓂᒃᑯᑦ ᐅᖓᓕᖃᑦᑕᖅᑕᕋ. 
ᐅᖃᓲᖑᒻᒪᑕ ᐃᓄᑦᑎᐊᕙᐃᑦ ᐊᑯᓂᐅᖖᒋᑦᑐᖅ ᐃᓅᓱᖑᒻᒪᑕ.

ᐃᖏᕐᕋᓂᕗᑦ ᑰᔾᔪᐊᕌᓗᖕᒥᑦ ᐊᐅᓱᐃᑦᑐᒧᑦ ᐃᖏᕐᕋᓚᐅᖅᑕᕗᑦ 
ᐋᒡᒐᓯᓕᒫᕌᓗᒃ ᐱᔾᔪᑎᒋᓪᓗᒍ ᐅᒥᐊᕐᔪᐊᖅ ᐊᕐᕌᒍᑕᒫᑦ ᖃᐅᔨᓴᖅᓯᓐᓈᑦ 
ᐃᖏᕐᕋᔭᓲᖑᖕᒪᑦ ᑲᓇᖕᓇᕐᒥ ᐃᓄᐃᑦ ᓄᓇᖓᓂ ᑕᐃᒪᐃᓕᐅᓚᐅᕐᒪᑦ, 
ᓄᖅᑲᖅᑕᖅᖢᓂ ᓄᓇᓕᖕᒥᐅᓕᒫᓄᑦ ᐊᖅᑯᑎᑦᑎᓐᓂ ᐱᔨᑦᓯᕋᖅᖢᑎᒃ 
ᐋᓐᓂᐊᖃᖖᒋᒻᒪᖔᑕ ᖃᐅᔨᓴᖅᖢᑎᒃ, ᐊᔪᕆᖅᓱᐃᕕᖕᒥᓄᑦ ᐳᓚᕋᒃᖢᓂ 
ᐊᐃᖕᓕᑲᒃᑯᑦ ᐊᔪᕆᖅᓱᐃᔨᕐᔪᐊᖓ, ᐊᓯᓕᒫᖏᓪᓗ ᐱᓕᕆᐊᕆᔭᐅᔭᕆᐊᓖᑦ 
ᐱᓕᕆᐊᖑᓪᓗᑎᒃ, ᐃᓚᐅᓪᓗᓂ ᐋᓐᓂᐊᖅᑐᑦ ᓂᒋᕐᒧᑦ ᐋᓐᓂᐊᕕᓕᐊᕈᔾᔭᐅᔪᑦ. 
ᐋᓐᓂᐊᓯᐅᖅᑎᕈᔪᐃᑦ ᐅᒥᐊᕐᔪᐊᒦᑦᑐᑦ ᓄᓇᓕᖕᓅᖃᑦᑕᓚᐅᖅᑐᑦ 
ᐊᓕᐊᓇᐃᒋᔭᐅᓪᓗᑎᒃ ᐊᓕᐊᓇᐃᒋᔭᐅᓇᑎᒡᓗ ᐃᓄᖏᓐᓄᑦ ᓄᓇᓕᖕᒥᐅᑦ. 
ᐳᕙᒡᓗᒃᑐᑦ ᐅᓄᓚᐅᖅᑐᑦ, ᖃᐅᔨᒪᔪᖅᑕᖃᓚᐅᖖᒋᑦᑐᖅ ᑭᓱᒥᒃ 
ᑕᕐᕋᖅᑐᖅᑕᐅᔾᔪᑎᖏᑦ ᓴᖅᑭᑎᑦᓯᓂᐊᕐᒪᖔᑕ. ᑕᐃᒃᑯᐊ ᐳᕙᒡᓗᒃᑐᑦ, 

ᑐᑭᖃᓚᐅᖅᑐᖅ ᐳᕙᒡᓗᒡᕕᖕᒨᕆᐊᓖᑦ ᕼᐊᒧᓪᑕᓐᒥ, ᐊᓐᑎᐊᕆᐅᒥ. 
ᐃᓚᖏᑦ ᐃᓄᐃᑦ ᖃᓂᒪᔪᑦ ᐅᑎᓚᐅᖖᒌᓐᓇᖅᑐᑦ. ᓄᑕᖅᑲᑦ ᐃᓛᓐᓂᒃᑯᑦ 
ᐊᖏᕐᕋᖃᑦᑕᓚᐅᖅᑐᑦ ᐃᓕᓴᖅᓯᔪᓐᓇᕈᓐᓃᖅᖢᑎᒃ ᐊᖏᔪᖅᑳᕐᒥᓂᒃ 
ᐅᖃᓪᓚᒍᓐᓇᐃᓪᓕᓪᓗᑎᒡᓗ ᐃᓄᒃᑎᑐᑦ. ᐃᓛᓐᓂᒃᑯᑦ, ᐊᖓᔪᖅᑲᐅᑏᑦ 
ᖃᐅᔨᒪᓚᐅᖖᒋᑦᑐᑦ ᓇᓕᐊᖕᓄᑦ ᓄᓇᓕᖕᒧᑦ ᓇᒧᑦ ᐅᑎᖅᑎᑕᐅᔭᕆᐊᖃᕐᒪᖔᑕ, 
ᐃᓚᖏᑦ ᓄᑕᖅᑲᑦ ᑎᒍᐊᖅᑖᖑᖃᑦᑕᖅᓯᒪᔪᑦ ᓂᒋᕐᒥᐅᑦ ᐃᓄᖏᓐᓄᑦ.

ᐱᖃᓐᓇᕆᔭᕋ ᒥᐊᕆ ᐸᓂᒍᓯᖅ ᑐᓵᔨᐅᖃᑦᑕᐅᓚᐅᖅᑐᖅ ᐅᒥᐊᕐᔪᐊᕐᒥ 
ᐊᐅᔭᒃᑯᑦ ᓰᑏ ᕼᐊᐅᒦᓐᓇᒪ. ᑕᑯᓚᐅᙲᓐᓇᓚᐅᖅᑕᕋ ᑕᐃᒪᖖᒐᓂᑦ 
ᐋᓐᓂᐊᕐᕕᖕᒦᓐᓇᒪ ᑯᐸᐃᒃ ᓯᑎᒥ. ᐃᓱᒫᓗᒐᔪᓚᐅᖅᑐᖅ ᐃᒫᓄᑦ 
ᑲᑕᖕᓂᐊᕋᓱᒋᓪᓗᓂᖓ. ᐃᓛᓐᓂᒃᑯᑦ ᑕᖃᓇᖃᑦᑕᖅᑰᓚᐅᖅᑐᖓ ᒥᐊᕆᒧᑦ.

ᐊᓱᐃᓪᓛᖦᖤᑕᐃᓐᓇᖅ, ᑎᑭᐅᑎᔪᒍᑦ ᖃᐅᓱᐃᑦᑐᕐᒧᑦ. ᓵᒧᐃᓕ 
ᑕᐃᑲᓃᓚᐅᖅᑐᖅ, ᐱᖃᑎᒋᓚᐅᖅᑕᕋ ᐊᐅᔭᒃᑯᑦ ᑐᐱᖓᓂ ᐅᓪᓗᓂᒃ 
ᐊᒥᓲᖖᒋᑦᑐᓂᒃ. ᑕᐃᔅᓱᒪᓂᓪᓗᐊᖑᑎᓪᓗᒍ, ᓂᐅᕐᓗᒍᑎᖃᓕᓚᐅᖅᓯᒪᔪᖓ 
ᐱᓱᑦᑎᐊᕈᓐᓇᕈᓐᓃᖅᖢᖓ, ᑕᐃᒪᐃᒻᒪᑦ ᓵᒧᐃᓕᐅᑉ ᐃᓛᓐᓂᒃᑯᑦ 
ᐊᒫᖃᑦᑕᓚᐅᕌᖓ ᐳᓛᕆᐊᕐᓂᐊᓕᕌᖓᓐᓄᒃ ᐃᓚᒌᓄᑦ. ᑭᖑᓂᐊᒍᑦ ᐊᐅᓪᓚᕋᑦᑕ 
ᖃᐅᓱᐃᑦᑐᕐᒥᑦ, ᓄᖅᑲᓚᐅᖅᑐᒍᑦ ᒥᑦᑎᒪᑕᓕᖕᒧᑦ ᐅᓐᓄᐊᒃᑯᑦ. ᓯᓂᓕᓚᐅᖅᑐᖓ 
ᑭᖑᓂᐊᒍᑦ ᑭᓴᖓ ᐃᒫᖅᑕᐅᖕᒪᑦ ᑕᑯᓚᐅᕐᓇᒍ ᓄᓇᓕᒃ, ᓲᖃᐃᒻᒪ 
ᓯᑎᐱᕆᐅᓕᕐᒪᑦ ᑖᖅᓯᔭᕇᖅᖢᓂ. ᒪᑭᓐᓇᒪ ᖃᐅᑎᓪᓗᒍ, ᐊᐅᓪᓚᓚᐅᖅᑐᒍᑦ 
ᒥᑦᑎᒪᑕᓕᖕᒥᑦ ᐊᖏᕐᕋᐅᕙᓪᓕᐊᓕᖅᖢᖓ. ᐅᔾᔨᕈᓱᓚᐅᖅᑐᖓ ᐅᓄᖅᑐᓂᒃ 
ᐃᓄᖕᓂᒃ ᓄᑖᓂᒃ ᐃᑭᔪᓂᒃ ᒥᑦᑎᒪᑕᓕᖕᒥᑦ. ᓱᓇᐅᕝᕙ ᕿᓕᖅᑎᒃᑯᑦ ᐃᓚᒌᑦ 
ᐊᐅᓱᐃᑦᑐᕐᒨᖅᐸᓪᓕᐊᓕᖅᑐᑦ. ᐸᓖᓯᓄᑦ ᐃᑲᔪᖅᑎ ᓂᖏᐅᖅ ᕿᓕᖅᑎ, 
ᐸᐅᓗᓯᐅᑉ ᐊᑖᑕᖓ, ᓄᒃᑎᖅᑎᑕᐅᓕᖅᑐᖅ ᐸᓖᓯᖃᕐᕕᖕᒧᑦ ᑕᐃᑯᖓ. 
ᐃᒡᓕᓕᒫᑦ ᐃᓄᑑᓪᓗᖓ ᓯᓂᒡᕕᒋᖃᑦᑕᖅᑕᕋ ᑕᑕᓚᐅᖅᑐᖅ ᐃᓚᒌᓂᑦ, 
ᐃᓚᐅᓪᓗᓂ ᐃᕐᓂᖓ ᕌᔾᔪ. ᔨᒥᓗ ᐅᕙᖓᓗ ᐱᖃᓐᓇᕆᓪᓚᕆᓚᐅᖅᑕᕗᒃ ᕌᔾᔪ, 
ᐱᖖᒍᐊᖃᑦᑕᓚᐅᖅᑐᒍᓪᓗ ᐅᒥᐊᕐᔪᐊᕐᒥ ᐊᒃᓱᑲᓪᓚᒃ ᑎᑭᐅᑎᓚᐅᖅᑎᓐᓇᑕ 
ᐊᐅᓱᐃᑦᑐᕐᒧᑦ. 

ᐱᐅᔪᓪᓛᓘᓚᐅᖅᑐᖅ, ᐅᖅᑰᓪᓗᓂ ᓯᑎᐱᕆᐅ ᐅᓪᓗᖓᓂ 1960-ᒥ 
ᑎᑭᓐᓇᑕ. ᐅᒥᐊᕐᔪᐊᖅ ᑭᓴᓚᐅᖅᑐᖅ ᖃᓂᒃᓴᖅᑐᓪᓛᓘᓪᓗᓂ ᓄᓇᓕᖕᒥᒃ, 
ᐃᖅᑲᐅᒪᔪᖓ ᑕᐅᑐᒃᖢᒍ ᐸᓖᓯᒃᑯᑦ ᐃᒡᓗᖁᑎᖏᑦ ᐃᓕᓴᖅᓯᓪᓗᖓᓗ 
ᐃᓚᖏᓐᓂᒃ ᐃᓄᖕᓂᒃ. ᐃᒃᐱᒍᓱᓚᐅᖅᑐᖓ ᓲᕐᓗ ᕿᒡᒋᖅᖢᖓ ᐅᒥᐊᕐᔪᐊᒥ 
ᓄᓈᕈᓐᓇᖅᑐᖓ ᓯᒡᔭᒧᑦ. ᓱᓕ, ᖁᕕᐊᓱᓚᐅᖅᑐᖓ ᐅᑎᕆᐊᒃᓴᖅ. 
ᐊᐅᓪᓚᖅᓯᒪᔅᓲᔭᓚᐅᖅᖢᖓ, ᖁᔭᒋᔮᓗᒋᓕᓚᐅᖅᑕᕋ ᐊᖏᕐᕋᕋ ᐊᔾᔨᖃᖖᒋᑦᑐᖅ!

ᖁᕕᐊᓇᕐᓂᖅᐹᑦ 
ᐊᕐᕌᒍᑦ

1960 ᐱᒋᐊᕐᓂᖏᓐᓂ ᐱᐅᓛᖑᓪᓗᑎᒃ ᐃᖅᑲᐅᒪᓇᓛᑦ ᓄᑕᕋᐅᓂᓐᓂᑦ. 
ᑖᒃᑯᐊ ᐊᕐᕌᒍᐃᑦ ᐱᐅᓛᖑᓚᐅᖅᑐᑦ ᓄᑕᕋᐅᓂᓐᓂᑦ,  ᐃᓅᓯᖏᓐᓂᓗ 

ᐃᓚᑦᑕ ᐊᑕᖏᖅᖢᑕ. ᐊᖓᔪᒐ ᐃᓚᐃᔾᔭ ᖁᕕᐊᓱᖕᓂᖅᐸᐅᖅᑰᔨᓪᓗᓂ 
ᑖᒃᑯᓇᓂ ᐊᕐᕌᒎᔪᓂ, ᐸᐅᓗᓯ ᐃᓚᑦᑎᓐᓂᑦ ᐃᓚᐅᓕᖅᖢᓂ, 
ᐊᑯᓂᐅᖖᒋᑦᑐᖅᑕᐅ ᑭᖑᓂᐊᓂ, ᓗᐃᓴᑦᑕᐅᖅ: ᓵᒧᐃᓕ ᐃᓱᒪᖓ 
ᐋᖅᑭᒃᓯᒪᓕᓚᐅᖅᑐᖅ ᑲᑎᑎᑕᐅᖃᑎᒋᓂᐊᖅᑕᖓ ᓯᕗᓪᓕᖅᐹᒥ ᑕᑯᒐᒥᐅᒃ 
ᓇᐅᕋᒃᑯᑦ ᑎᑭᒻᒪᑕ ᐊᐅᓱᐃᑦᑐᕐᒧᑦ. ᐊᑎᖃᓕᓚᐅᖅᑐᖅ ᓗᐃᓴ ᐃᓚᐃᔾᔭᓯᐊᓗᒃ.

ᐊᖏᕐᕋᕗᑦ ᓴᓇᔭᐅᒪᔪᑦ ᓯᕐᓗᐊᑎᑐᑦ ᐃᓇᖏᖅᑕᐅᓕᓚᐅᖅᑐᑦ 
ᐃᒡᓗᓄᑦ ᓄᓇᑦᑎᓐᓅᕈᔾᔭᐅᓪᓗᑎᒃ ᓂᒋᕐᒥᑦ, ᐱᐅᓛᖑᓚᐅᖅᑐᖅ ᑕᒪᐃᓐᓂᑦ, 
ᐊᖏᕐᕋᓯᒪᓕᓚᐅᖅᑐᖓ ᐋᓐᓂᐊᕐᕕᖕᒥᑦ. ᐄᔭᒐᖃᑦᑕᕆᐊᖃᖅᖢᖓ 
ᐅᓄᖅᑐᒐᓴᕐᔪᐊᓂᒃ ᐳᕙᒡᓗᒃᑐᖅᓯᐅᑎᓂᒃ ᐄᔭᒐᕐᓂᒃ. 8ᖑᓪᓗᑎᒃ ᑲᔪᐃᑦ 
ᐄᔭᒐᐃᑦ ᐃᑲᕐᕋᑦ ᐱᖓᓱᑦᑕᒫᑦ ᐄᔭᕆᐊᓖᑦ, ᑲᑎᓕᒫᖅᖢᒋᑦ 32-ᓂᒃ ᐄᔭᒐᕐᓂᒃ 
ᐅᓪᓗᑕᒫᑦ. ᐄᔭᒐᕐᓂᑦ ᓱᓐᓂᖅᑕᐅᔾᔪᑎᒐ ᐱᐅᓚᐅᖖᒋᑦᑐᖅ: ᐃᖅᓯᓂᖅ, 
ᐅᐃᒻᒪᖕᓂᖅ, ᖃᐱᓚᓇᖅᑐᓂᒡᓗ ᐃᒃᐱᖕᓂᐊᓂᖅ. ᑕᒪᓐᓇ ᑲᔪᓯᓚᐅᖅᑐᖅ 
ᐊᕐᕌᒍᓂᒃ 8−ᑲᓴᖕᓂᒃ ᐄᔭᒐᕈᓐᓃᑕᐃᓐᓇᕋᒪ. ᐳᕙᒡᓗᓕᒃᑲᓐᓂᓚᐅᖅᑐᖓ 
1971-ᒥ, ᑭᓯᐊᓂᓕ ᐊᓕᐊᓇᐃᖑᓚᐅᖅᑐᖅ ᐄᓯᖃᑦᑕᓚᐅᕋᒪ 
ᒪᕐᕈᐊᖅᑎᑐᐃᓐᓇᐸᓗᒃᖢᖓ ᐅᓪᓗᕐᒧᑦ ᐊᑕᐅᓯᑐᐊᕐᒥᒡᓗ ᐊᕐᕌᒍᒥᒃ ᐄᔭᒐᖅᖢᖓ.

ᑭᓯᐊᓂ ᐱᓗᐊᖖᒍᐊᖅᑐᖅ, ᑭᓱᓕᒫᑦᑎᐊᑦ ᖃᓄᐃᖖᒋᑦᑑᔭᓚᐅᕐᒪᑕ. 

ᖁᕕᐊᓇᕐᓂᖅᐹᑦ ᐊᕐᕌᒍᑦ ᖁᕕᐊᓇᕐᓂᖅᐹᑦ ᐊᕐᕌᒍᑦ

ᐊᑕᐅᓯᕐᒥᒃ ᑕᖅᑭᓕᒫᖑᖖᒋᐊᕐᔪᒃᑐᒥᒃ ᖁᓕᓂᒃ ᐊᕐᕌᒍᖅᑖᓛᓕᖅᖢᖓ 
ᐊᖏᕐᕋᓚᐅᖅᑐᖓ, ᓇᔭᒐ ᐸᐅᓗᓯᓗ, ᐃᕐᓃᓚᐅᖅᑑᒃ ᐊᖓᔪᒃᖠᖅᐹᖁᑎᒥᓂᒃ, 
ᔪᐊᓇᓯ, ᐅᓄᖅᑑᖖᒋᑦᑐᓂᒃ ᑕᖅᑭᖃᖅᖢᓂ, ᑐᖖᒐᓱᒃᑎᑦᓯᓕᓚᐅᕐᒥᔫᒃ 
ᐊᐃᑉᐸᕆᓕᖅᑕᖓᓂᒃ ᓄᑕᕋᕐᒥᒃ, ᐊᑦᓯᖅᑕᐅᓪᓗᓂ ᓵᒧᐃᓕᒥᒃ, ᑕᐃᔅᓱᒪᓂ 
ᒪᐃᙳᕐᒪᑦ. ᓄᑖᑦ ᐃᒡᓗᐃᑦ ᐊᖏᔪᐊᓘᖅᑰᔨᓚᐅᖅᓯᒪᔪᑦ ᓴᓂᐊᓂ 
ᐃᒡᓗᑐᖃᑦᑕ, ᐊᑐᖅᑕᐅᓕᓚᐅᖅᑐᑦ ᓯᕐᓗᐊᖅᑖᕆᔭᐅᓪᓗᑎᒃ. ᐅᑭᐅᒃᑯᑦ 
ᐱᖅᓯᖃᑦᑕᕐᓃᑦ ᐅᖓᓯᒃᑑᔭᖅᐳᑦ ᐊᑦᑕᕐᓇᖖᒋᑦᑎᐊᖅᑐᕐᒥ ᓄᑖᓂᒃ ᐃᒡᓗᓂ. 
ᐅᖅᑯᐃᕕᕗᑦ ᐊᐱᖅᑯᑎᒋᔭᕆᐊᖃᕈᓐᓃᓚᐅᖅᐸᕗᑦ, ᐅᔾᔨᕈᓱᒃᑐᖓ ᐃᓚᒋᔭᕗᑦ 
ᓱᑲᒃᑲᖓᔪᓐᓃᓚᐅᖅᑐᑦ. ᐃᓱᒫᓗᒍᓐᓃᓚᐅᖅᑐᑦ ᖃᓄᐃᓕᓂᐊᓕᕐᒪᖔᕐᒥᒃ 
ᐅᑭᐅᖑᓂᐊᖅᑐᖅ, ᑎᒥᖏᑕᓗ ᐊᐅᓚᓂᖏᑦ ᓇᓗᓇᓚᐅᖖᒋᑦᑐᑦ. ᐅᖃᖖᒋᓚᖓ 
ᓄᖅᑲᓚᐅᖅᑐᑦ ᐊᐱᖅᓱᕐᓂᖏᑦ ᐊᖏᕐᕋᕈᒪᓪᓗᑎᒃ: ᑕᐃᒪᐃᓚᐅᖖᒋᓪᓚᕆᒃᑐᖅ. 
ᐊᕐᕌᒍᑕᒫᑦ ᐊᐱᕆᖖᒋᑦᑑᓚᐅᖖᒋᓚᑦ ᐊᖏᕐᕋᖅᑎᑕᐅᔪᓐᓇᕐᒪᖔᑕ. ᑭᒡᒍᑦ 
ᑕᐃᒪᐃᑦᑑᖏᓐᓇᐅᔭᓚᐅᖅᑐᖅ, ᑭᓯᐊᓂ ᐃᓅᓯᖅ ᑭᖑᓂᐊᒍᑦ ᓄᒃᑎᕐᒪᑕ 
ᒥᑭᑦᑐᑯᓗᐃᑦ ᐃᒡᓗᐃᑦ ᑎᑭᓚᐅᖅᑎᓪᓗᒋᑦ ᐊᔪᕐᓇᖖᒋᓐᓂᖅᓴᐅᓕᓚᐅᖅᐳᖅ.

ᖁᕕᐊᒋᓚᐅᖅᑕᕋ ᖁᖖᒋᐊᕆᐊᒃᓴᖅ ᐊᖑᑎᓂᒃ ᓱᕋᒃᓯᒪᔪᓂᒃ 
ᐋᖅᑭᒃᓱᐃᔪᓂᒃ ᐊᖑᓇᓱᒍᑎᖏᓐᓂᒃ ᐱᖖᒍᐊᕐᓃᓪᓗ ᓲᕐᓗ ᐊᕿᔪᑦ. 
ᐱᖖᒍᐊᖅᑎᓪᓗᒋᑦ ᓄᓇᓕᖕᓂ ᖃᓂᒌᓕᖅᑎᑦᓯᕚᓪᓕᖃᑦᑕᓚᐅᖅᑐᖅ. ᐊᒃᑲᒐ 
ᐱᓕᐳᓯ ᐃᓯᖅᑎᑦᑕᐃᓕᑎᑦᓯᔨᐅᓪᓗᓂ ᐊᐃᐸᖏᓐᓄᑦ ᐱᖖᒍᐊᖅᑎᓄᑦ. 
ᐊᐃᑦᑖᖑᔫᒐᓗᐊᖅ, ᐅᕐᕈᐃᓐᓇᖃᑦᑕᓕᓚᐅᕐᒪᑦ ᑕᐃᔅᓱᒪᓂᒥᑦ 1957-
ᒥᓂᑦ. ᐅᕐᕈᐃᓐᓇᖃᑦᑕᓚᐅᖅᓯᒪᔪᖅ ᑕᖃᓗᐊᕌᖓᒥ, ᑭᓯᐊᓂ ᑕᒪᓐᓇ 
ᓄᖅᑲᖅᑎᑦᓯᓚᐅᖖᒋᓚᖅ ᐱᓕᐳᓯᒥᒃ ᐃᓚᐅᓂᕐᒥᒃ ᐱᖖᒍᐊᖅᑐᓂ 
ᐊᓕᐊᓇᐃᒋᔭᖓᓂᒃ. ᑎᑭᖦᖢᒍ ᐃᒡᓕᕐᒦᖏᓐᓇᓕᕐᓂᕐᒥᓄᑦ, 
ᐊᓕᐊᓇᐃᒋᔭᖃᓚᐅᖅᑐᖅ ᐊᕿᖃᑕᐅᒋᐊᖅ. ᓰᐲᓰᒃᑯᑦ 
ᓴᖅᑭᔮᖅᑎᑦᓯᖃᑦᑕᓕᖅᑎᓪᓗᒋᑦ ᐱᖖᒍᐊᖅᑐᓂᒃ, ᖁᕕᐊᒋᖃᑦᑕᓚᐅᖅᑕᖏᑦ 
ᖁᖖᒋᐊᕆᐊᒃᓴᖅ ᐃᓛᓐᓂᓚᐅᓱᖓᖅ ᓴᖅᑭᔮᖃᑦᑕᓚᐅᖅᑐᓂᒃ ᐊᕿᔪᓂᒃ.

ᐅᓄᖅᑐᓂᒃ ᖁᕕᐊᓇᖅᑐᓂᒃ ᐃᖅᑲᐅᒪᔭᖃᖅᑐᖓ ᐃᓅᓯᖅ 
ᐱᐅᔫᑎᓪᓗᒍ ᑭᖑᓪᓕᖅᐹᕐᒥ ᐅᐸᒃᓯᒪᓚᐅᖅᑕᑦᑎᓐᓂᑦ ᓄᓇᕕᓂᕐᒥ ᐃᒡᓗᐃᑦ 
ᒥᑭᔫᑎᐅᓚᐅᖅᑐᑦ, ᑭᓯᐊᓂ ᑕᒪᓐᓇ ᓄᖅᑲᖅᑎᑦᓯᓚᐅᖖᒋᓚᖅ ᐃᓛᓐᓂᒃᑯᑦ 
ᐃᓄᒃᑎᑐᑦ ᒧᒥᕐᓂᐅᓚᐅᖅᑐᓂᒃ. ᒧᒥᕐᓃᑦ ᑲᔪᓯᖃᑦᑕᓚᐅᖅᑐᑦ ᐊᒃᑲᒃᑯᓐᓂ 
ᐱᓕᐳᓯᐅᑉ ᐃᒡᓗᖓᓂ. ᒥᑭᓐᓂᖅᓴᐃᑦ ᐊᐅᒃᑕᔫᑦ ᐃᖖᒋᔫᑦ ᐱᒋᓚᐅᖅᑕᕗᑦ. 
ᐅᑎᕐᔭᖅᑕᐅᑎᖓ ᓱᕋᖕᒪᑦ, ᐋᖅᑭᒃᑕᐅᒃᑲᓐᓂᓚᐅᖅᓯᒪᖖᒋᑦᑐᖅ. ᑭᓯᐊᓂ, 
ᐃᓄᖕᒥᒃ ᑎᓕᔭᐅᓯᒪᔪᖅᑕᖃᓕᓚᐅᖅᑐᖅ ᐊᒡᒐᖕᒥᓄᑦ ᐅᐃᔾᔮᖅᑎᑦᑎᔨᑕᖃᖅᖢᓂ. 
ᐊᒃᑲᒐ ᓂᓪᓕᐊᑎᑦᓯᔨᖖᒍᓚᐅᖅᑐᖅ ᐊᒡᒐᖕᒥᓄᑦ.

ᐸᓖᓯᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᔅᓱᒪᓂ ᐊᓯᔾᔨᓕᓚᐅᖅᓯᒪᖕᒥᔪᑦᑕᐅᖅ. 
ᐸᓖᓯ ᒋᓕᓐ ᐊᖓᔪᖅᑳᖅ ᐊᐅᓚᑦᓯᓚᐅᖅᑐᖅ ᑭᖑᓂᐊᒍᑦ 9ᓂᒃ ᐊᕐᕌᒍᓂᒃ 
ᑯᕇᒡ ᕼᐋᐸᒦᖦᖢᓂ ᐊᐅᓱᐃᑦᑐᒥᒡᓗ. ᐸᓖᓯ ᐹᑉ ᐸᐃᓚᑦ ᐊᓯᔾᔨᖅᑕᐅᓚᐅᖅᑐᖅ 
ᑕᐃᔭᐅᓂᖓ ᑯᐊᐳᕈᓪᖑᖅᖢᓂ ᐸᓖᓯᑐᐃᓐᓇᕐᒥᑦ ᖁᓪᓕᐅᓂᖅᓴᒧᑦ. 
ᐸᓖᓰᑦ ᐃᑲᔪᖅᑎᖓ ᓛᓴᓘᓯ ᖃᔮᖅ ᐊᐅᓚᑦᓯᔪᖅ ᑭᖑᓂᐊᒍᑦ ᐊᕐᕌᒍᑦ 11 
ᑯᕇᒡ ᕼᐋᐸᒦᖦᖢᓂ ᐊᐅᓱᐃᑦᑐᒥᓗ; ᐃᓄᔾᔪᐊᕐᒥᐅᑦ ᐃᒃᐱᖕᓂᕐᓂᐊᖅᖢᑎᒃ 
ᐊᐅᓪᓚᕐᓂᖓᓂ ᐊᑯᓂᐅᔪᖅ. ᐃᓚᒃᑲ ᐃᖅᑲᐅᒪᔪᑦ ᐱᑦᑎᐊᕐᓂᖏᓐᓂᒃ 
ᖃᔮᑉ ᐃᓚᖏᑕ ᓴᖅᑭᔮᖅᑎᖃᑦᑕᓚᐅᖅᑕᖏᑦ ᐅᖁᒪᐃᓪᓕᐅᖅᑎᓪᓗᑕ 
ᐊᓐᓇᐅᒪᓇᓱᒃᖢᑕ ᓯᕗᓪᓕᖅᐹᓂᒃ ᐊᕐᕌᒍᓂᒃ. ᐸᓖᓰᑦ ᐃᑲᔪᖅᑎᖓ 
ᓂᖏᐅᖅ ᕿᓕᖅᑎ ᐅᑎᓚᐅᖅᑐᖅ ᖁᑦᑎᒃᑐᕐᒧᑦ. ᑕᐃᔅᓱᒪᓂᐅᑎᓪᓗᒍ 
ᖁᕕᐊᓇᖅᑑᓚᐅᖅᑐᖅ ᐸᐅᓗᓯᒧᑦ, ᖃᓂᒃᓴᒃᑲᓐᓂᓕᕋᒥ ᐃᓚᒥᓂᒃ. 
ᐃᓚᒃᑲ ᐊᓯᖏᓪᓗ ᐃᓄᔾᔪᐊᕐᒥᐅᑦ ᖁᕕᐊᓱᓚᐅᕐᒥᔪᑦ ᑎᑭᓐᓂᖏᓐᓂᒃ 
ᓇᐅᕋᒃᑯᑦ ᐃᓚᒌᑦ ᐃᓚᒋᔭᐅᓕᕐᒪᑕ, ᐊᖏᕐᕋᖃᓚᐅᖅᑑᒐᓗᐊᑦ 10 
ᑭᓛᒥᑕᓂᒃ ᐅᖓᓯᖕᓂᖃᖅᖢᑎᒃ. 2007-ᖑᑎᓪᓗᒍ, ᐊᐃᒪ ᓗᐃᓴᐅᑉ 
ᐅᖃᐅᑎᓚᐅᕌᖓ ᐊᑖᑕᖓᒎᖅ ᑐᑭᓯᓂᕐᓗᒃᑐᕕᓂᖅ ᐊᐱᕆᔭᐅᖕᒪᑦ 
ᓄᒃᑎᕈᒪᖕᒪᖔᑦ ᐊᐅᓱᐃᑦᑐᒧᑦ ᐃᓄᔾᔪᐊᕐᒦᖦᖢᑎᒃ. ᑐᓯᓚᕈᔪᓚᐅᕐᒪᑦ. ᖃᐅᔨᒐᒥ 
ᑕᒻᒪᕐᓂᕕᓂᕐᒥᓂᒃ, ᐃᓱᒪᓚᐅᖅᑐᖅ ᐃᓱᒪᒥᓂᒃ ᐊᓯᔾᔩᔪᓐᓇᖅᑐᖅ. ᑭᖑᓂᐊᒍᑦ, 
ᐸᓖᓯᖃᕐᕕᐅᕕᒋᓕᖅᑕᖏᑦ ᐅᑯᐊᖑᓚᐅᖅᑐᑦ ᓴᓇᖖᒍᐊᕐᕕᒃ, ᒥᑦᑎᒪᑕᓕᒃ, 
ᑭᖖᒐᐃᓪᓗ. ᐊᓕᐊᓇᐃᒍᓱᓚᐅᖅᐳᖓ ᑎᑭᓚᐅᕐᒪᑕ ᐱᔾᔪᑎᒋᓪᓗᒍ ᐃᓚᕗᑦ 
ᐅᑯᐊᖅᑖᓚᐅᕐᒪᑕ, ᓄᓕᐊᖓᓂᒃ ᓵᒧᐃᓕᐅᑉ.    

* * *

1960-ᖑᑎᓪᓗᒍ ᐃᓚᐃᔾᔭ, ᑖᒧᓯ, ᐊᒃᐸᓕᐊᐱᒡᓗ ᖃᓂᑦᑐᒧᑦ 
ᑐᓴᖅᓴᐅᔪᓐᓇᖅᑐᓂᒃ ᓈᓚᐅᑎᑖᓚᐅᖅᓯᒪᔪᑦ. ᐃᓚᐃᔾᔭ ᐊᒋᐊᒐᖃᑦᑕᓚᐅᖅᑐᖅ 
ᓈᓚᐅᑎᓂᒃ ᒪᓕᒃᖢᓂ, ᓈᓚᖃᑦᑕᖅᖢᑎᒃ ᑐᓵᔪᓐᓇᖅᑕᕐᒥᓂᒃ ᑐᓵᓪᓗᓂ, 
ᐅᓐᓄᐊᖖᒍᕋᑕᖅᖢᒍ. ᓈᓚᒡᕕᒃᑖᑲᓪᓚᓚᐅᖅᓯᒪᔪᒍᑦ ᓄᓇᔪᐊᕐᒥᑦ! ᑕᐃᒃᑯᐊ 
ᓇᑭᓕᒫᖅ ᑐᓵᔪᓐᓇᖅᑐᑦ ᑐᓴᖅᓴᐅᑦᑎᐊᕐᓂᖅᐹᑦ ᐅᓐᓄᐊᒃᑯᑦ ᐊᒡᓛᓪᓘᓐᓃᑦ 
ᐅᓪᓗᒥ, ᑐᓴᖅᓴᐅᑦᑎᐊᖖᒋᒃᑲᓗᐊᖅᖢᑎᒃ ᐅᓐᓄᐃᑦ ᐃᓚᖏᓐᓂᒃ; ᑐᓵᓇᕐᓂᖓ 
ᑐᖖᒐᕕᓕᒃ ᓯᓚᐅᑉ ᖁᑦᑎᓐᓂᖓᑕ ᖃᓄᐃᑦᑑᓂᖓ ᒪᓕᒃᖢᒍ. ᐃᓛᓐᓂᒃᑯᑦ 
ᓂᖖᒐᖕᓇᖃᑦᑕᓚᐅᖅᑐᖅ ᑐᓴᕐᓂᖅᑐᖅ ᓂᓪᓕᐊᓕᕌᖓᑦ. ᓈᓚᐅᑏᑦ ᓯᓚᐅᑉ 
ᖃᓄᐃᑦᑑᓂᖓᓄᖅ ᓈᓚᒃᑕᐅᔪᓐᓇᖅᑐᑦ ᓴᖖᒋᓂᖅᓴᐅᒐᔪᒃᑐᑦ ᑭᓯᐊᓂ 
ᐅᔪᓛᖅᑰᔨᔪᑦ ᓂᐱᖏᑦ ᑐᑭᓯᓇᑦᑎᐊᖅᑐᑯᓘᓇᑎᒃ ᓈᓚᐅᑎᓪᓚᑦᑖᖅᑎᑐᑦ.

ᑐᓵᔪᓐᓇᓚᐅᖅᑕᕗᑦ ᐅᓇᑕᖅᑐᒃᓴᐃᑦ ᑐᖅᑲᖅᑕᕐᕕᖓᓂᑦ ᑑᓕᒥ, 

ᑲᓛᖦᖠᓂ (ᐅᓪᓗᒥ ᖃᐅᔨᒪᔭᐅᓕᖅᑐᖅ ᖄᓈᖅ), ᐅᓪᓗᑯᓪᓘᓐᓃᑦ. 
ᑐᓴᖅᓴᐅᑎᑦᓯᖃᑦᑕᓚᐅᖅᓯᒪᔪᑦ ᑕᐃᔭᐅᔪᕐᒥᒃ ᒍᕌᓐ ᐅᓪ ᐋᐳᕆ ᑐᓴᕐᓂᔮᖅᑎᑦᓯᔩᑦ 
ᑐᓴᖅᓴᐅᑦᓴᐅᑎᒋᔪᑦ ᐅᓪᓗᑐᐃᓐᓇᒃᑯᑦ ᐅᓪᓗᒃᑯᑦ. ᐱᐅᓛᖑᓚᐅᖅᓯᒪᔪᖅ 
ᓈᓚᒃᑕᑦᑎᓐᓂᑦ. ᓈᓚᒍᓐᓇᖅᓯᓚᐅᖅᑐᖓ ᐃᖖᒋᖅᑎᓂ ᑲᓐᑐᕆᐅᓂᕋᖅᑕᐅᔪᓂᒃ 
ᐃᖖᒋᖅᑎᑦᑎᐊᕙᐅᓛᓂᒃ ᓲᕐᓗ ᐃᖖᒋᖅᑕᐅᔪᓂᒃ “ᐱᓱᒃᐳᖓ ᐊᖅᑯᓵᖅᖢᖓ;” 
ᓕᕈᐃ ᕚᓐ ᑕᐃᒃᒧᑦ, “ᓱᕋᑦᑎᐊᖅᐳᖓ” ᐸᑦᓯ ᑲᓚᐃᓐᒧᑦ ᐃᖖᒋᖅᑕᐅᔪᖅ, “ᒥᓘᑉ 
ᖃᐃᕈᓱᖓ” ᕼᐊᐃᒃ ᓯᓅᒧᑦ, “ᑎᐊᓂᓰ ᒪᓂᕋᕐᒥᒃ ᖄᓕᒃ ᐃᒃᓯᕐᕕᐅᔭᖅ” ᔮᓂ  
ᑳᔅᒧᑦ ᐃᖖᒋᖅᑕᐅᓪᓗᓂ, “ᑕᐃᒍᕐᒥᒡᓗ ᐱᓯᒪᕗᖓ ᐸᒥᐅᖓᒍᑦ” ᐸᒃ ᐆᐃᓐᔅᒧᑦ 
ᐃᖖᒋᖅᑕᐅᓪᓗᓂ. ᑭᖑᓕᕇᑦ ᑐᓴᕐᓂᕆᓛᒃᑲ ᑲᓐᑐᕆᓂᒃ ᕿᒥᓖᑦ ᐅᓄᖅᑐᐊᓘᕗᑦ. 
ᑐᓴᕐᓂᕆᓛᕋ ᑕᐃᒪᖖᒐᓕᒫᖅ ᑐᓴᖅᓴᐅᑎᑦᓯᔨ ᐅᖃᑎᐅᓚᐅᖅᑐᖅ ᐊᑎᖓ 
ᐅᓪᕝᒫᓐ ᔮᒃ, ᐱᖖᒍᐊᖅᖢᓂ ᓄᑖᖑᓛᕐᒥᒃ ᖃᐅᔨᒪᔭᐅᑦᑎᐊᖅᑐᒥᒃ ᐃᖖᒋᖅᖢᓂ 
ᓲᕐᓗ “ᓚᐃᔭᓐ ᓯᓂᒃᐳᖅ ᐅᓐᓄᐊᖅ (ᐅᐃᒻᒧᐃ)” (ᐸᐅᓗᓯᐅᑉ ᑐᓴᕐᓂᕆᓛᖓ), 
“ᐹᑎᕐᓂᕋ” ᐊᒻᒪᓗ “ᐊᖅᑯᑎᒨᓕᕆᑦ ᔮᒃ.” ᐃᖖᒋᐅᓯᖅ ᑕᐃᔭᐅᔪᓄᑦ ᑎᓴᒪᑦ 
ᓯᓚᐅᑉ ᐊᓯᔨᕐᓂᖏᑦ, “ᐱᓱᒡᓗᑎᒃ ᐊᖑᑎᑎᑐᑦ,” ᑕᐃᒪᖖᒐᓕᒫᖅ ᑐᓴᕐᓂᕆᓛᕋ. 
ᐊᕐᕌᒍᓂᒃ ᐊᒥᓱᓂᒃ, ᐅᓪᕝᒫᓐ ᔮᒃ ᒪᓕᓕᖅᑎᑦᓯᓚᐅᖅᑐᖅ ᐅᓄᖅᑐᓂᒃ 
ᐅᖃᖅᑎᓂᒃ ᐱᖅᑯᓯᖓ ᒪᓕᒃᑕᐅᓕᖅᖢᓂ. ᐅᖃᓪᓚᖃᑎᒋᔭᐅᑎᓪᓗᒍ 
ᐅᖄᓚᔪᒧᑦ ᐃᖖᒋᖅᑐᖅ ᓂᓪᓕᓚᐅᖖᒋᓱᖔᕐᔪᒃᑎᓪᓗᒍ ᐅᖄᓚᔪᖅ, ᐅᓪᕝᒫᓐ 
ᔮᒃ ᓄᖅᑲᖅᑎᑕᕆᐊᖃᓚᐅᖅᑕᖓ ᐱᕕᑭᓗᐊᓕᕐᒪᑦ ᐅᖄᓚᕋᖅᑎᑦᑎᑦᑎᓪᓗᒍ 
ᐊᖑᑦ ᐅᖄᓚᖕᒪᑦ ᐅᖃᐅᓯᖃᕋᓱᑐᐃᓐᓇᖅᖢᓂ ᐊᕐᓇᒥᒃ ᐊᑲᐅᖖᒋᓕᐅᕈᑎᖃᕋᒥ, 
ᐊᒃᑐᐊᓂᖃᔮᖖᒋᑦᑐᖅ ᓂᓪᓕᐊᔾᔪᑕᐅᔪᒥᒃ. ᑕᑕᒥᓚᐅᖅᓯᒪᔪᖓ ᖃᐅᔨᒐᒪ 
ᐊᕐᕌᒍᑦ ᐊᒥᓱᑦ ᑭᖑᓂᐊᓂ, ᑐᓵᓚᐅᖅᓯᒪᔪᖓ ᑕᐃᓐᓇᑦᓴᐃᓇᖅ ᐅᖄᓚᖕᒪᑦ, 
ᐊᑐᖅᑕᐅᓕᖅᖢᓂ ᓈᓚᐅᑎᒃᑰᕈᑎᒋᖃᑦᑕᖅᑕᖓᑕ ᐃᓚᒋᖃᓯᐅᑎᓕᖅᖢᓂᐅᒃ. 
ᑕᐃᒃᑯᐊᓕᒫᖅ ᑐᓴᕐᓂᖅᑐᑦ ᓂᓪᓕᐊᔾᔪᑏᑦ ᐊᑕᖏᖅᖢᑎᒃ ᒥᐊᓕᒐᕐᒥᐅᑕᐅᔪᑦ. 
ᐳᕆᑎᔅᒥᐅᑦ ᓈᓚᒃᑕᐅᖔᓕᕐᓂᕆᓂᐊᖅᑕᖏᑦ ᓱᓕ ᐊᒡᒋᖅᑎᓪᓗᒋᑦ. 

ᐅᓐᓄᐊᕌᓗᒃᑯᑦ, ᑐᓵᔪᓐᓇᖅᑕᕗᑦ ᐱᖓᓐᓇᖓᓂ ᕗᕐᔨᓂᐊᒥᑦ, 
ᐱᒋᐊᕈᑎᖃᖃᑦᑕᓚᐅᖅᓯᒪᔪᖅ ᐃᖖᒋᐅᓯᕐᒥᒃ “ᐳᓯᑳᑦ ᐅᑎᖅᐳᖅ.” ᓯᕙᑖᕐᕕᒃᑯᑦ, 
ᑲᓛᖦᖠᒃᑯᑦ ᓈᓚᒡᕕᖓᓂᑦ ᑐᓴᖅᓴᐅᖃᑦᑕᓚᐅᖅᑐᑦ ᐊᔾᔨᒌᖖᒋᕈᓘᔭᖅᑐᑦ 
ᓈᓚᒐᒃᓴᐃᑦ, ᐃᓚᐅᓪᓗᓂ ᑲᓛᖦᖠᑦ (ᐱᖓᓐᓇᖓᓂ ᑲᓛᖦᖠᑦ ᐃᓄᖏᑦ) 
ᐃᔪᕐᓇᖅᑐᑦ. ᓈᑦᑏᖑᔭᒃᑯᑦ ᑐᓵᔪᓐᓇᖅᑕᕗᑦ ᑲᓛᖦᖠᑦ ᓈᓚᐅᑎᖓᑦ. ᐸᐅᓗᓯ 
ᑐᑭᓯᐅᒪᓚᐅᖅᑐᖅ ᓈᑦᑏᖑᔭᒃᑯᑦ ᑐᒃᓯᐊᕐᓂᖏᓐᓂᒃ, ᐃᓕᓚᐅᖅᓯᒪᖕᒪᑦ 
ᐅᖃᐅᓯᖏᓐᓂᒃ ᐃᓄᕼᐅᐃᑦ ᓯᐅᕋᐸᓗᖕᒥᐅᑦ. 

ᐅᓪᓗᑉ ᐃᓚᖓᓐᓂ ᐳᓛᖅᑎᓪᓗᖓ ᓂᖓᐅᓐᓂᒃ, ᐃᓚᐃᔾᔭ 
ᐃᓯᓚᐅᖅᓯᒪᔪᖅ ᖁᕕᐊᓱᑦᑎᐊᖅᖢᓂ, ᐅᖃᖅᖢᓂ ᑐᓴᖅᑐᕉᖅ ᐃᓄᖕᒥᒃ 

ᐅᖃᓪᓚᒃᑐᕐᒥᒃ ᓈᓚᐅᑎᒃᑯᑦ. ᐊᓂ ᐸᓪᓗᕐᒥᒃ, ᓈᓚᐅᑎᒃᑯᑦ ᑐᓴᖅᓴᐅᔪᖅ 
ᓰᐲᓰᒃᑯᑦ ᒪᓐᑐᕆᐊᒥ. ᐱᒋᐊᕐᓂᐅᓚᐅᖅᓯᒪᔪᖅ ᓄᑖᕐᒥᒃ ᐃᖏᕐᕋᓯᒋᐊᖅᑐᓂ 
ᐃᓄᒃᑎᑐᑦ−ᐅᖃᓪᓚᖕᓂᖅ ᓈᓚᐅᑎᒃᑯᑦ. ᓈᓚᐅᑎᒃᑯᑦ ᑐᓴᖅᓴᐅᔪᑦ ᓈᓚᒋᐊᒃᓴᖅ 
ᖁᕕᐊᒋᓂᖅᐹᕆᓕᓚᐅᖅᓯᒪᔭᕗᑦ, ᐱᕙᓪᓕᐊᔪᑦ ᓇᖕᒥᓂᖅ ᐅᖃᐅᓯᑦᑎᒍᑦ 
ᓇᒡᒐᔾᔭᐅᒥᑦ ᐅᓪᓗᑐᐃᓐᓇᕐᒧᑦ ᐅᓐᓄᒃᑯᑦ 8:30-ᒥᑦ 9:00-ᒧᑦ   
ᐊᕐᕌᒍᓂᒃ ᐊᒥᓱᓂᒃ. ᐊᓂ ᐊᐅᓪᓚᖅᓯᒪᓕᕌᖓᑦ, ᒥᐊᕆ ᐸᓂᒍᓯᖅ 
ᐃᓇᖏᖅᑎᒋᖃᑦᑕᖅᖢᓂᐅᒃ. ᑐᓴᐅᒪᖃᑦᑕᐅᑎᓂᖃᓕᖅᑎᓪᓗᒍ ᓯᓚᑖᓄᑦ 
ᓄᓇᕐᔪᐊᕐᒧᑦ ᐃᒃᐱᒍᓱᓯᑳᓪᓚᓚᐅᖅᓯᒪᔪᒍᑦ ᐃᓄᑑᓗᐊᕌᓗᖅᑰᔨᔪᓐᓃᖅᖢᑕ. 
ᓈᓚᒍᓐᓇᖅᓯᓚᐅᖅᑐᒍᑦ ᓄᓇᕐᔪᐊᕐᒥ ᖃᓄᐃᓕᕙᓪᓕᐊᖕᒪᖔᑕ ᐃᓄᒃᑎᑐᑦ! 

 ᐅᕝᕙ ᐃᓚᖏᑦ ᐃᖅᑲᐅᒪᓇᖅᑐᑦ ᐱᕙᓪᓕᐊᔪᑦ ᒥᐊᕆ ᐸᓂᒍᓯᐅᑉ 
ᐅᖃᓕᒫᓚᐅᖅᓯᒪᔭᖓᑕ ᐳᐃᒍᓚᐅᖅᓯᒪᖖᒋᑕᕋ: ᐊᑕᐅᓯᖅ ᐅᖃᐅᓯᖃᓚᐅᖅᑐᖅ 
ᓱᐴᖅᑐᖅ ᖃᖓᑕᓲᖅ ᖃᖓᑕᔪᖅ ᑲᐃᕙᓪᓚᒃᖢᒍ ᓄᓇᕐᔪᐊᖅ. 
ᐅᒃᐱᕈᓱᒃᑐᖓ ᓯᕗᓪᓕᖅᐸᐅᓚᐅᖅᑐᖅ ᑲᐃᕙᑦᑎᔪᖅ ᐸᐅᓈᓘᖅᖢᓂ 
ᐳᔫᖅᑐᖅ, ᐃᓚᒋᖃᓯᐅᑎᔭᖓ ᒥᐊᓕᒐᕐᒥᐅᓪᓗ ᕋᓯᐊᒥᐅᓪᓗ ᕿᓪᓚᒃᑯᑦ 
ᓱᑲᓕᐅᑎᓂᖏᑦ. ᐊᑕᐅᓯᕐᒥᒃ ᐅᖃᐅᓯᖃᓚᐅᖅᑐᖅ ᐸᓖᓯᐅᔪᕉᖅ ᖁᑭᖅᑕᐅᔪᖅ 
ᓴᒡᕕᖓᒍᑦ ᑭᓯᐊᓂ ᑐᖁᖖᒋᑦᑐᖅ ᓱᓇᒐᖅ ᓄᖅᑲᖅᑎᑕᐅᓚᐅᕐᒪᑦ ᐸᓖᓯᐅᑉ 
ᓴᒡᕕᒥᐅᑕᖓᓄᑦ! ᐊᒻᒪᓗᑲᓐᓂᖅ ᐆᒻᒪᑎᒧᑦ ᐊᒃᑐᖅᑕᐅᓇᖅᑐᓪᓛᓗᖕᒥᒃ 
ᐅᓂᒃᑲᐅᓯᐅᔪᖅᑕᖃᓚᐅᖅᑐᖅ ᓇᒡᓕᒍᓱᒃᑐᓪᓛᓗᒎᖅ ᓘᒃᑖᖅ ᑐᖁᔪᖅ 
ᑳᓐᓱᒧᑦ. ᖃᓄᖅ ᐅᓂᒃᑲᐅᓯᕆᓂᖏᑦ ᑖᒃᑯᐊ, ᑕᐅᑐᖖᒍᐊᓕᕐᓇᓚᐅᖅᑐᑦ 
ᐅᓂᒃᑲᐅᓯᕆᕙᓪᓕᐊᓪᓗᓂᒋᑦ. ᕋᓯᐊᒥᐅᑦ ᓯᕗᓪᓕᖅᐹᕐᒥ 
ᐊᓂᕐᓂᖃᕐᓇᖖᒋᑦᑐᒨᖅᓯᖕᒪᑕ ᖃᖓᑦᑕᖅᑎᑕᐅᖕᒪᑦ “ᓯᐸᑦᓂᒃ”, ᑕᒪᓐᓇ 
ᐱᒋᐊᖅᑎᑦᓯᓚᐅᖅᓯᒪᔪᖅ ᐊᓂᕐᓂᖃᕐᓇᖖᒋᑦᑐᒧᑦ ᓱᒃᑲᓕᐅᑎᓂᕐᒥᒃ ᒥᐊᓕᒐᕐᓄᑦ, 
ᓯᕗᓪᓕᖅᐹᕐᒥ ᑐᓴᓚᐅᖅᓯᒪᔭᕗᑦ ᓰᐲᓰᒃᑯᑦ. ᒥᐊᕆ ᐅᖃᓕᒫᓚᐅᕐᒥᔪᖅ 
ᑖᔅᓱᒥᖓ ᐅᓂᒃᑳᕐᒥᒃ. ᐃᒻᒪᖃ ᐱᑦᑎᐊᕐᓂᖅᐸᐅᓇᓱᓚᐅᖅᑐᖅ ᐅᖃᓕᒫᖅᑕᖓ 
ᑐᑭᓯᔭᐅᔪᓐᓇᖁᓪᓗᒍ ᐃᓄᖕᓄᑦ, ᑐᑭᓯᐅᒪᖖᒋᑦᑎᐊᖅᑐᓄᑦ ᑭᓲᖕᒪᖔᑦ 
ᖃᖓᑦᑕᖅᑎᑕᐅᔪᖅ. ᓯᕗᓕᖅᐹᑦᑎᐊᕐᒥ ᑐᓴᓚᐅᖅᓯᒪᕗᖓ ᐅᖃᐅᓯᐅᔪᕐᒥᒃ 
“ᓄᓇᕐᔪᐊᖅ ᒥᑭᓐᓂᖅᓴᐅᓕᖅᐳᖅ ᒫᓐᓇ.” ᐃᓱᒪᓚᐅᖅᓯᒪᔪᖓ ᓄᓇᕐᔪᐊᖃᐃ 
ᒥᑭᒡᓕᕚᓪᓕᓪᓚᑦᑖᕐᒪᑦ. ᓇᓗᑦᑎᐊᓚᐅᖅᓯᒪᔪᖓ ᖃᓄᖅ ᒥᑭᒡᓕᕚᓪᓕᕈᓐᓇᕐᒪᖔᑦ.

ᓴᖅᑭᑦᑕᕆᐅᕐᓂᖓ ᐃᓄᒃᑎᑐᑦ ᐅᖃᓕᒫᒐᐅᑉ ᑕᐃᔅᓱᒪᓂᓪᓗᐊᖑᑎᓪᓗᒍ 
ᐱᕕᖃᖅᑎᑦᑎᓕᓚᐅᖅᐳᖅ ᓄᑖᕐᓂᒃ ᐅᖃᓕᒫᒐᒃᓴᓂᒃ ᐊᓯᖏᓐᓂᒃ 
ᕿᑭᖅᑖᓗᒃᐸᓯᖕᒥᐅᑦ ᐅᖃᐅᓯᖏᑑᖅᑐᑦ ᐃᔾᔪᔪᖏᑕ ᑐᒃᓯᐊᕈᑎᖏᑕᓗ 
ᓱᖏᐅᖓᔭᑦᑕ. ᐃᓚᖏᑦ ᑎᑎᕋᖅᑕᐅᓯᒪᔪᑦ ᐃᓄᒃᑎᑐᑦ ᐅᖃᓕᒫᒐᖏᓐᓂ 
ᐅᖃᓕᒫᕈᒥᓇᖅᑐᐊᓘᓚᐅᖅᑐᑦ. ᐱᐅᒋᓗᐊᓚᐅᖅᑕᒃᑲ ᐅᓂᒃᑳᖅᑐᐊᑦ 

ᑎᑎᕋᖅᑎᒧᑦ ᑐᕌᖓᔪᑦ ᑐᔫᑕᐅᖃᑦᑕᓚᐅᖅᑐᑦ; ᓯᕗᓪᓕᖅᐹᒥᒃ 
ᐅᖃᓕᒫᓚᐅᖅᐳᖓ ᐅᖃᐅᓯᓕᖕᒥᒃ ᐊᑕᓈᕐᔪᐊᖅ, ᑲᐅᒡᔭᒡᔪᒃ, ᑭᕕᐅᖅ, ᓗᒫᖅ, 
ᐊᓯᖏᓪᓗ ᖃᐅᔨᒪᔭᐅᑦᑎᐊᖅᑐᑦ ᐃᓄᐃᑦ ᐅᓂᒃᑳᖅᑐᐊᖏᑦ.

ᓰᐲᓰ ᓈᓚᐅᑎ ᐊᑐᐃᓐᓇᐅᓚᐅᖅᑐᖅ ᓈᓚᒍᓐᓇᖅᖢᑎᒍᑦ 
ᐅᓪᓗᓕᒫᖅ ᓄᖅᑲᖅᑎᑕᐅᓗᐊᖃᑦᑕᕋᓂ. ᓈᓚᒍᓐᓇᕐᓂᕗᑦ ᓰᐲᓰᒥᒃ 
ᐱᐅᖖᒋᓐᓂᖅᓴᐅᓕᖃᑦᑕᓚᐅᖅᑐᖅ ᐅᓐᓄᒑᖓᑦ ᐅᓄᖅᑐᐊᓗᐃᑦ 
ᐊᑐᓕᕌᖓᑕ ᓈᓚᒍᓐᓇᐅᑎᒥᒃ ᓄᓇᕐᔪᐊᕐᒥ. ᐊᓕᐊᓇᐃᒋᓕᓚᐅᖅᓯᒪᔭᕋ 
ᓈᓚᒋᐊᒃᓴᖅ ᑕᐃᔭᐅᔪᖅ ᒫᒃ ᕗᑯᓴᓐ ᓂᓪᓕᐊᑎᑦᓯᓂᖏᑦ ᓂᓪᓕᐊᔾᔪᑏᓪᓗ 
ᑕᐃᔅᓱᒪᓂᑐᖃᖅᓯᐅᑎᑦ ᑐᓴᖅᓴᐅᖃᑦᑕᓚᐅᖅᑐᑦ ᒋᐅᓪᒧᐊ ᓂᔾᔮᑎᑦᓯᓂᖓᒍᑦ. 
ᑕᒪᕐᒥᒃ ᓈᓚᐅᑎᒃᑯᑦ ᑖᒃᑯᐊᒃ ᐊᑕᖏᖅᑐᑎᒃ ᑲᓇᑕᒥᐅᖑᓚᐅᖅᑐᑦ.

ᓈᓚᐅᑎᒃᑯᑦ ᓂᓪᓕᐊᔪᑦ, ᓲᕐᓗ ᑎᒃ ᑐᕋᐃᓯ, ᓈᓚᒍᓐᓇᕐᕕᒃᑯᑦ 
ᐊᓕᐊᓇᐃᖑᖃᑦᑕᓚᐅᖅᑐᑦ ᓈᓚᒍᒥᓇᖅᓯᔪᑦ ᐊᔾᔨᒋᖖᒋᑕᖏᑦ ᐱᓇᓱᐊᕈᓯᐅᑉ 
ᓄᖖᒍᖏᓐᓂ. ᐃᖃᓗᖕᓂ ᓈᓚᐅᑎᖃᕐᕕᖓ ᑐᓴᖅᓴᐅᖃᑦᑕᓕᕐᒪᑦ ᓰᐲᓰᒃᑯᑦ 
ᐃᖃᓗᖕᓂᖖᒑᖅᑐᓂᒃ, ᑐᓴᖅᓴᐅᑎᑦᓯᖃᑦᑕᓚᐅᖅᑐᑦ ᐊᔾᔨᒌᖖᒋᑦᑐᓂᒃ ᐃᓄᒃᑎᑐᑦ 
ᐊᑐᓂ ᑐᓴᖅᓴᐅᑎᑦᓯᔪᑦ ᐅᖃᖅᑎᒋᔭᐅᓪᓗᓂ ᔫᓇ ᑭᓕ. ᑲᑎᓯᒐᒪ ᐃᓅᑎᖅᓱᐊᖅ 
ᐅᓪᓗᒥᕆᐊᒃ ᓯᐅᕋᐸᓗᖕᒥ 1984-ᒥ, ᐅᕙᓐᓄᑦ ᐅᖃᓚᐅᖅᓯᒪᔪᖅ ᐅᓪᓗᒥᕆᐊᕉᖅ 
ᓄᓕᐊᖓᓗ ᓈᓚᖃᑦᑕᖅᑑᒃ ᑖᒃᑯᓂᖓ ᐊᓕᐊᓇᐃᒋᓪᓗᒋᑦ ᓈᓚᒋᐊᒃᓴᖅ 
ᐃᓄᐃᑦ ᐃᓐᓇᖏᑦ ᐅᓂᒃᑳᖅᑐᑦ ᐅᓂᒃᑳᖅᑐᐊᓂᒡᓗ. ᐃᖃᓗᖕᓂ ᓈᓚᒡᕕᖓ 
ᓯᕗᓪᓕᖅᐹᖑᓚᐅᖅᑐᖅ ᓄᓇᒋᔭᑦᑕ ᒥᒃᓵᓂ ᑐᓴᖅᓴᐅᑎᑦᓯᓪᓗᑎᒃ ᐃᓄᒃᑎᑐᑦ 
ᐃᖖᒋᖅᑎᓂᒃ, ᓲᕐᓗ ᑖᒥᓂᒃ ᐊᖑᑎᒻᒪᕆᒃ ᐃᙱᐅᑎᓂᒃ ᓲᕐᓗ “ᓂᐊᖁᕕᓂᑯᓗᒃ 
ᓚᒐᓚ ᓚᒐ,” ᐃᑦᑐᓗᒃ ᐃᑎᓪᓗᐃᑦ ᐱᐅᔪᐊᓗᖕᒥᒃ ᓇᒡᓕᖕᓂᕐᒥᒃ ᐃᖖᒋᐅᑎᓕᒃ, 
ᑑᒪᓯ ᖁᐃᑦᓴᐅᑉ “ᐊᖏᔫᓕᕈᒪ ᒪᓕᖃᑦᑕᓛᕋᒪᓕ.” 

ᓇᒡᒐᔾᔭᐅᑕᒫᑦ ᐅᓐᓄᒃᑯᑦ, ᐊᕿᐊᕈᒃᑯᑦ ᐃᓚᒌᑦ ᐱᓱᖃᑦᑕᓚᐅᖅᑐᑦ 5 
ᑭᓛᒥᑕᑲᓴᖕᓂᒃ ᐃᒡᓗᑦᑎᓄᑦ ᐊᖏᕐᕋᕐᒥᓂᑦ ᕿᑎᖓᓂᑦ ᓄᓇᕕᓂᐅᑉ 
ᓈᓚᒋᐊᖅᑐᖅᖢᑎᒃ ᓰᐲᓰᒥᒃ ᑐᓴᖅᓴᐅᔪᓂᒃ ᐃᓄᒃᑎᑑᖅᑐᓂᒃ. ᐅᓐᓄᐃᑦ 
ᐃᓚᖏᓐᓂ ᓈᓚᒍᓐᓇᐅᑎ ᓴᖖᒌᓗᐊᖃᑦᑕᓚᐅᖅᑐᖅ ᑐᓵᔪᓐᓇᕈᓐᓃᖅᖢᑕ. 
ᑕᐃᒪᐃᒃᑲᓗᐊᖅᑎᓪᓗᒍ, ᐳᓛᖅᑎᒌᓕᖃᑦᑕᓚᐅᖅᑐᒍᑦ ᑕᐃᒃᑯᓇᓂ ᐅᓪᓗᕐᓂ. 
ᐸᐅᓚᓯᓗ ᐸᐅᓗᓯᓗ ᐱᑖᓚᐅᖅᑑᒃ ᕿᕐᓂᖅᑕᕋᓛᑯᓗᖕᓂᒃ ᓈᓚᐅᑎᓂᒃ, 
ᐊᕿᐊᕈᒃᑯᑦ ᐳᓛᕆᐊᖔᖃᑦᑕᓕᓚᐅᖅᑕᖏᑦ. ᐅᓖᓯ ᐊᕿᐊᕈᕐᓗ ᐋᓇᓗ 
ᐳᓛᖅᑎᒌᒍᒪᖃᑦᑕᓚᐅᖅᓯᒪᔫᒃ, ᑕᒪᓐᓇ ᖁᕕᐊᒋᔭᐅᓚᐅᖅᑐᖅ ᐋᓇᒧᑦ. 
ᓈᓚᐅᑎᓕᕆᔭᕇᕌᖓᑕ ᐅᖃᓪᓚᖃᑎᒌᓕᖃᑦᑕᓚᐅᖅᑐᒍᑦ ᑐᓵᕋᑖᖅᑕᑦᑎᓐᓂᒃ.

* * *

ᐊᖏᕐᕋᕋᒪ 1960-ᒥ, ᐱᖖᒍᐊᖃᑎᒋᑲᓐᓂᖃᑦᑕᓕᓚᐅᖅᑕᕋ ᓵᓕ. 
ᐳᓛᕆᐊᕌᖓᓐᓄᒃ ᐊᕿᐊᕈᒃᑯᓐᓄᑦ, ᓵᓕᓗ ᐱᖖᒍᐊᖃᑎᖃᖃᑦᑕᓚᐅᖅᑐᒍᒃ 
ᐊᐃᒨᓯᒥᒃ, ᓯᒡᓗᖕᒥᒃ, ᐱᐱᓕᒥᒡᓗ. ᐊᐃᒨᓯᓗ ᐅᓪᓗᓕᒫᖅ 
ᐱᖖᒍᐊᖃᑎᒌᖃᑦᑕᓚᐅᖅᑐᒍᒃ. ᐊᑕᐅᓯᐊᖅᖢᓄᒃ, ᒪᑦᑕᓚᐅᖅᑐᒍᒃ 
ᖁᓕᑦᑕᐅᔭᑦᑎᓐᓂᒃ ᕿᒪᒃᖢᒋᒃ ᓯᒡᔭᒧᑦ ᐃᒪᐅᑉ ᖃᓂᒋᔮᓄᑦ. ᑭᖑᓪᓕᕐᒥ 
ᖃᐅᔨᖦᖤᓕᖅᐳᒍᒃ, ᐳᒃᑕᓛᖅᖢᑎᒃ ᓴᕐᕙᐅᔪᑦ ᐅᓕᑉᐸᓪᓕᐊᓕᖅᑎᓪᓗᒍ. 
ᐊᖓᔪᕗᒃ ᐊᑐᕆᐊᖃᓕᓚᐅᖅᑐᒃ ᖃᔭᕆᐊᕐᒥᒃ ᐱᓪᓗᓂᒋᑦ. 
ᐱᔾᔪᑎᒃᓴᖃᒃᑲᓐᓂᓕᓚᐅᖅᑐᖓ ᓂᐅᕕᕆᐊᖅᑐᓂ ᐃᓚᐅᔭᕆᐊᖅ ᐊᐅᓱᐃᑦᑐᒧᑦ,  
ᐱᔾᔪᑎᒋᓪᓗᒍ ᐱᖖᒍᐊᖃᑎᒋᓂᐊᕋᒃᑭᑦ ᔨᒥ ᓇᐅᕋᓗ ᕌᕐᔪ ᕿᓕᖅᑎᓗ. 
ᐳᓛᕐᓃᑦ ᕿᓚᒻᒥᐅᓗᐊᖅᑰᔨᖃᑦᑕᓚᐅᖅᑐᑦ. ᔨᒥᓗ, ᓵᓕᓗ ᐅᕙᖓᓗ 
ᐃᓚᑖᒃᑲᓐᓂᓚᐅᖅᑐᒍᑦ ᐃᓄᒡᔪᐊᕐᒥᐅᒥᒃ ᐱᖖᒍᐊᖃᑎᒋᔪᓐᓇᖅᑕᑦᑎᓐᓂᒃ−
ᐅᕙᑦᑎᑐᑦ ᐃᓱᒪᔪᓐᓇᖅᑐᒥᒃ ᐊᕿᑦᑐᖓᖃᑎᖃᖅᖢᓂ ᐅᕙᑦᑎᓐᓂᒃ. 

ᓄᑲᑉᐱᐊᖅᑕᖃᓚᐅᖅᐸᑦ ᐃᓱᒪᖖᒍᐊᕈᓘᔭᕈᓐᓇᖅᑐᒥᒃ ᐅᐃᒻᒪᖓᓗᓂ, 
ᔨᒥ ᓇᐅᕋᐅᓚᐅᖅᑐᖅ. ᔨᒥ ᐊᒃᓱᑲᓪᓚᒃ ᐃᑦᑐᕆᖅᑑᓚᐅᖅᐳᖅ 
ᒪᒃᑯᒃᑲᓐᓂᖅᖢᓂ. ᔨᒥᓗ ᓗᐃᓴᓗ ᕼᐊᒧᓪᑕᓐ ᐳᕙᒡᓗᒡᕕᖓᓃᓚᐅᕐᒥᔫᒃ. 
ᑕᐃᑲᓃᖦᖢᓂ, ᑲᑎᖖᒐᐅᖅᑐᓄᑦ ᐊᓪᓚᓄᑦ ᓄᑲᑉᐱᐊᒥᒃ ᒪᑐᐃᖅᑕᖅᑐᒧᑦ 
ᐊᓐᓄᕌᒃᑯᕕᖕᒨᖅᑕᐅᕙᓚᐅᕐᒪᑦ ᐹᖓᓗ ᐸᓚᐃᖅᑕᐅᓪᓗᓂ, 
ᑲᑉᐱᐊᑦᑕᖖᒍᕈᑎᒋᓚᐅᖅᑕᖓ ᑭᓱᓕᒫᓂᒃ ᑲᑉᐱᐊᒋᔭᖃᓕᖅᖢᓂ 
ᐃᓄᑑᓕᕌᖓᒥᓗ, ᐃᓚᐅᓪᓗᓂ ᑕᕐᕋᕐᒥᓂᒃ. ᑕᐃᒪᐃᓕᐅᕐᓂᕐᓗᖕᓂᕆᓚᐅᖅᑕᖓ 
ᓱᕋᒃᑕᐅᔾᔪᑎᒋᓚᐅᖅᑕᖓ ᖃᓄᐃᖖᒋᑦᑐᖅᑎᑐᑦ ᐅᖃᓪᓚᒋᐊᒃᓴᖅ 
ᐃᓐᓇᖖᒍᕋᓱᖕᓂᕐᒥᓄᑦ. ᐃᓐᓇᐅᓂᖅᓴᐅᖅᑰᔨᓚᐅᖅᑐᖅ ᐊᕐᕌᒍᖏᓐᓂᑦ, 
ᐃᒻᒪᖄ ᐱᔾᔪᑎᒋᓪᓗᒍ ᐅᕙᑦᑎᓐᓃᓐᓂᖓ ᓇᐃᑦᑑᓂᐊᕐᓂᕐᒪᑦ. 
ᑕᑕᒥᓚᐅᖅᓯᒪᔪᖓ ᐊᕐᕌᒍᐃᑦ ᑭᖑᓂᐊᓂ ᖃᐅᔨᒐᒪ ᐅᕙᓐᓂᑦ ᓱᓇᐅᕝᕙ 
ᓄᑲᖅᖠᕕᓂᖅ. ᓯᕗᓕᖅᑎᒃᓴᔭᐅᓚᐅᖅᑐᖅ ᐃᓱᒪᒋᔭᖃᐅᕈᓘᔭᖃᑦᑕᖅᖢᓂ. 
ᐅᓂᑳᑦᑎᐊᒃᑳᓘᓚᐅᖅᑐᖅᑕᐅᖅ.

ᒪᕐᕉᖕᓂᒃ ᑎᔅᓯᓇᓗᐊᖖᒍᐊᖅᑑᖕᓂᒃ ᐃᖅᑲᐅᒪᔭᖃᖅᑐᖓ ᔨᒥᒥᒃ. ᐃᓚᒌᑎᒍᑦ  
ᐊᐅᓱᐃᑦᑐᓕᐊᖃᑦᑕᓚᐅᖅᓯᒪᒐᑦᑕ ᖁᕕᐊᓱᒋᐊᖅᖢᑕ. ᐸᓖᓰᑦ 
ᐃᑲᔪᖅᑎᖏᓐᓃᖃᑦᑕᓚᐅᖅᓯᒪᔪᒍᑦ ᐃᒡᓗᒦᑦᑐᑕ ᖁᓛᓕᖕᒥ. ᖁᓛᓂ 
ᐃᒡᓗᕈᓯᕐᓂ ᐊᑐᓂ ᐃᒡᓗᐃᑦ ᐊᕕᒃᑐᒪᔪᑦ ᐊᖏᐸᓗᒃᑐᓂᒃ ᑭᑉᐹᕆᒃᓯᓯᒪᔪᓂᒃ 
ᐳᔫᕐᕕᒃᑕᖃᓚᐅᖅᓯᒪᔪᖅ ᖁᓕᑦᑎᐊᖓᓂ ᕿᔪᒃᓴᕐᒨᖅᑐᒥᒃ ᐃᒐᑕᖃᓚᐅᖅᑐᖅ. 
ᐳᔫᕐᕕᒃ ᐊᖕᒪᔪᖅ ᓈᒪᑦᑎᐊᓚᐅᖅᑐᖅ ᐊᓐᓄᕌᓂᒃ ᐸᓂᖅᓰᕕᒋᔭᕆᐊᒃᓴᖅ. 
ᐃᓛᓐᓂᒃᑯᑦ ᐊᑕᖏᖅᖢᓂ ᐅᓕᒃᑕᐅᓯᒪᖃᑦᑕᓚᐅᖅᑐᖅ  ᕿᐱᐊᓗᖕᒧᑦ 
ᐅᕝᕙᓘᓐᓃᑦ ᐊᐅᒻᒥᑎᒧᑦ. ᑕᐃᔅᓱᒪᓂ ᐅᓪᓗᕐᒥ, ᕌᔾᔪᓗ ᐊᒃᓵᕐᔪᒃ ᓂᖏᐅᕐᓗ 

ᐸᓂᖅᓰᓚᐅᖅᑑᒃ ᕿᐱᐊᓗᖕᒥᓂᒃ, ᐳᔫᕐᕕᒡᓗ ᐅᓕᒃᑕᐅᓯᒪᑦᑎᐊᖅᖢᓂ 
ᐊᑕᖏᖅᑐᓂ. ᔨᒥ ᑐᐊᕕᖅᖢᓂ ᖃᕆᐊᕐᒨᓚᐅᖅᑐᖅ, ᕿᒫᓪᓗᓂ. ᐃᒪᖄ 
ᐋᑦᑕᐅᔭᓚᐅᖅᑐᑦ. ᑭᖑᓪᓕᕐᒥ ᕌᔾᔪᓗ ᐊᒃᓵᕐᔪᒡᓗ ᖃᐅᔨᓚᐅᖅᑑᒃ, ᐊᓯᐅᑦᑎᐊᖅᑐᖅ−
ᐳᔪᖅᑎᑐᑦ−ᑕᐅᓄᖓ ᑲᑕᒃᑐᖅ ᐳᔫᕐᕕᖕᒧᑦ! ᓂᐱᖅᑯᖅᑐᓂᐊᓗᐊᓄᑦ ᓂᖏᐅᑉ 
ᐃᒡᓗᐃᑦ ᐊᕕᒃᑐᖅᓯᒪᔪᒧᑦ ᐃᒡᓗᖓᓅᓚᐅᖅᑐᑦ ᑭᓱ ᓂᐱᒃᑭᐊᓘᒻᒪᖔᑦ 
ᑕᑯᔭᖅᑐᖅᑐᑦ. ᑐᑦᑐᕕᓂᖅ ᐅᒃᐸᑎᒥᓄᑦ ᐊᑕᒍᑦᑎᐊᑉ ᑏᓕᐅᕈᑎᖓᓄᑦ 
ᐃᒐᐅᑉ ᖃᖓᓃᑦᑐᒧᑦ, ᐃᔪᒃᑲᖅᖢᓂᓗ ᓇᑎᕐᒧᑦ. ᓱᕋᒃᑐᑦᑐᐊᖑᓚᐅᖅᑐᖅ 
ᑏᓕᐅᕈᑎᐅᑉ ᑐᖅᖢᐊᖓ ᔨᒥᐅᓪᓗ ᐅᐱᓐᓇᕐᓂᖓ − ᖃᐅᔨᒪᔫᔮᖅᑐᖓᓗ 
ᐋᓐᓂᕈᑎᒋᔭᑐᐊᕆᓚᐅᖅᑕᖓ ᓱᐊᒃᑕᐅᓂᖓ ᐊᖏᔪᖅᑳᒥᓄᑦ.

ᐊᓯᖔᖓᓂᑦᑕᐅᖅ, 1961-ᖑᑎᓪᓗᒍ, ᐊᐅᓪᓛᖅᓯᒪᓚᐅᖅᑐᒍᑦ ᐊᖅᓴᕐᕕᐅᑉ 
ᓄᕗᐊᓄᑦ. ᐸᓖᓰᑦ ᐃᑲᔪᖅᑎᖏᓪᓗ ᐃᓚᖏᓪᓗ ᐊᐅᓱᐃᑦᑐᕐᒥᑦ ᓄᓇᕕᓂᕐᒧᑦ 
ᑕᐅᕗᖖᒐᖃᑦᑕᓚᐅᖅᑐᑦ ᐅᐱᕐᖔᑕᒫᑦ ᑎᑭᖦᖢᒍ 1965. ᐃᓛᓐᓂᒃᑯᑦ 
ᐅᓪᓗᖏᓐᓂ, ᑕᒃᓯᖃᑦᑕᓚᐅᖅᑐᖅ ᒪᓂᕋᕐᒧᑦ ᑎᑭᐅᒪᔪᒥᒃ, ᑕᑯᔪᓐᓇᖖᒋᖦᖢᑕ 
ᐅᖓᑖᓄᑦ 60 ᐃᓯᒐᐃᑦ−ᐅᐊᖕᓇᕐᒥᓪᓗ, ᑭᓱᓕᒫᑦ ᖃᐅᓪᓗᕐᒪᑕ, ᑭᓱᑐᐃᓐᓇᐃᑦ 
ᓇᓗᓇᖅᓯᔪᓐᓇᖅᑐᑦ. ᐃᓅᒃ ᒪᕐᕈᐃᓐᓈᒃ ᐊᓃᓚᐅᖅᑑᒃ ᑕᕝᕙᓂ ᐅᓪᓗᐃᑦ 
ᐃᓚᖓᓐᓂ ᐅᐱᕐᖔᒃᑯᑦ ᔨᒥ ᑐᖅᖢᓚᓕᓚᐅᖅᑐᖅ “ᐅᒥᖕᒫᓗᒃ!” ᑕᒪᕐᒥᒃ 
ᐊᓂᓚᐅᖅᑐᑦ ᑕᑯᔭᖅᑐᖅᖢᑎᒃ ᐅᒥᖕᒪᖕᒥᒃ, ᑭᓯᐊᓂ ᔨᒥᓗ ᐊᑕᒍᑦᓯᐊᕐᓗ 
ᐆᒪᔪᑑᓚᐅᖅᑑᒃ ᐊᕙᑎᑦᑎᓐᓂ. ᐃᓄᐃᑦ ᐊᐱᕆᓚᐅᖅᑐᑦ ᔨᒥᒥᒃ, “ᔨᒥ 
ᓇᐅᒡᓕ ᑕᐃᒪ ᐅᒥᖕᒪᒃ?” ᕿᓂᓕᓚᐅᖅᑐᖅ, ᓇᓗᓕᖅᖢᓂ, ᕿᕕᐊᖅᖢᓂᓗ 
ᓇᓃᓐᓂᖓᓂ ᐊᑕᒍᑦᑎᐊᑉ. ᑕᐃᑲᓂ ᑕᑯᕕᒋᓇᓱᒋᖅᑲᐅᔭᕐᒥᓂ 
ᑕᐃᔅᓱᒥᖓ ᓂᕐᔪᑎᒥᒃ. ᓱᓇᐅᕝᕙ ᐊᑕᒍᑦᑎᐊᒥᒃ ᑕᑯᔪᕕᓂᖅ, ᐅᑯᓪᓗᓂ 
ᐱᓇᓱᐊᓕᒃᑲᓐᓂᖅᖢᓂ ᐸᐅᒃᑐᐃᔪᖅ ᕿᓯᖕᒥᒃ ᐸᓂᖅᓯᐊᕆᓂᐊᖅᑕᕐᒥᓂᒃ. ᑕᒃᓯᖅ 
ᐊᕙᓗᖓᓃᖦᖢᓂ, ᔨᒥ ᐃᓱᒪᓚᐅᖅᑐᖅ ᑕᑯᓇᓱᒋᓪᓗᓂ ᐅᒥᖕᒪᖕᒥᒃ. ᑐᖅᖢᓚᖕᒪᑦ 
“ᐅᒥᖕᒫᓗᒃ,” ᓇᖏᖅᓯᓚᐅᖅᑐᖅ, ᔨᒥᐅᑉ ᐅᒥᖕᒪᖁᑎᐊ ᐊᓯᐅᓪᓗᓂ! 

ᑭᖑᓂᐊᒍᑦ ᓵᒧᐃᓕ ᔨᒥᐅᑉ ᓂᖓᐅᒋᓕᓚᐅᖅᑕᖓ, ᔨᒥ 
ᐅᕙᑦᑎᓐᓂᒃ ᐊᖑᓇᓱᖃᑕᐅᖃᑦᑕᓕᓚᐅᖅᑐᖅ, ᐱᓗᐊᖅᑐᒥᒃ ᐊᐅᔭᒃᑯᑦ 
ᖃᔭᕆᐊᒃᑯᑦ. ᖁᑭᕆᐊᒃᑳᓘᓚᐅᖅᑐᖅ 22-ᒧᑦ ᖁᑭᐅᑎᒧᑦ. ᐅᑭᐊᒃᓵᒃᑯᑦ, 
ᐊᖑᓇᓱᖃᑦᑕᓚᐅᖅᑐᒍᑦ ᐊᕿᒡᒋᕐᓂᒃ. ᖁᑭᖅᓯᒡᒐᓚᐅᖖᒋᑦᑎᐊᖅᑐᖅ 
ᐊᕿᒡᒋᕐᓂᒃ ᓂᐊᖁᖏᑦᑎᒍᑦ ᖁᖓᓯᖏᑦᑎᒍᓪᓗ. ᑐᕌᖅᑎᓐᓇᓲᔭᖅᑎᓪᓗᖓ, 
ᐊᕿᒡᒋᖅᓯᒪᓕᕇᖃᑦᑕᓚᐅᖅᑐᖅ ᐱᖓᓱᓂᒃ, ᑕᐃᒪᖖᒐᓕᒫᖅ ᐃᒡᓚᖅᖢᓂ 
ᖁᕕᐊᓱᒃᖢᓂ. ᓄᖅᑲᖃᑦᑕᓚᐅᖅᓯᒪᔪᖅ ᐅᕙᓐᓂᒃ ᐅᑕᖅᑭᓪᓗᓂ, 
ᖁᑭᕆᐊᒐᒃᓴᖃᕋᔭᖖᒋᓐᓇᒪ ᐅᑕᖅᑭᖖᒋᑉᐸᑦ.

* * *

ᓄᓇᖃᖅᑎᓪᓗᑕ ᓄᓇᕕᓂᕐᒥ, ᓂᕐᔪᑎᓂᒃ ᓂᕿᖃᖃᑦᑕᓚᐅᖅᑐᒍᑦ. 
ᑐᖖᒐᕕᖃᖃᑦᑕᓚᐅᖅᑐᒍᑦ ᓂᕐᔪᑎᓂᒃ ᓂᕿᒋᓂᐊᖅᖢᒋᑦ ᕿᓯᖏᓪᓗ 
ᐊᑐᖃᑦᑕᖅᖢᒋᑦ ᓂᐅᕐᕈᑎᒋᕙᒃᖢᒋᑦ ᓂᐅᕕᕐᕕᖕᒧᑦ ᐊᐅᓱᐃᑦᑐᒥ. ᓯᓚᑖᓂᕐᒥᐅᓄᑦ, 
ᐊᖑᓇᓱᓗᐊᖅᑑᔮᖅᐸᒃᑐᕕᓂᐅᔪᒃᓴᐅᔪᒍᑦ ᓂᕐᔪᑎᓂᒃ ᐅᑭᐊᒃᓵᒃᑯᑦ, ᑭᓯᐊᓂ 
ᓂᕐᔪᑎᒍᓇᖅᑕᓕᒫᕐᒥᓂᒃ ᓂᕐᔪᑎᖃᑦᑕᓚᐅᖅᑐᑦ ᐅᑭᐅᓕᒫᖅ ᓂᕿᒋᓂᐊᖅᑕᒥᓂᒃ, 
ᐃᓐᓇᐃᓪᓗ ᐃᖅᑲᐃᑎᑦᑏᓐᓇᖃᑦᑕᓚᐅᖅᑐᑦ ᐊᖑᓇᓱᖁᔨᓪᓗᑎᒃ ᑭᓯᐊᓂ 
ᑭᖖᒎᒪᔭᕐᒥᓂᒃ. ᖁᑦᑎᒃᑐᕐᒥ, ᐊᐃᕐᕆᓕ ᓴᖑᒋᐊᕐᓂᐅᕗᖅ ᐅᑭᐅᕐᒥᑦ. 
ᓂᒡᓕᓇᕐᓂᖓ 0 ᑐᖔᓃᓕᖃᑦᑕᖅᖢᓂ ᕿᑎᖓᓂ ᓯᑎᐱᕆᐅᑉ, 
ᑎᑭᐅᑎᑕᐃᓐᓇᖅᖢᓂ ᐱᖓᔪᖓᓂ ᐱᓇᓱᐊᕈᓯᐅᑉ ᐊᐃᕐᕆᓕᒥ, ᐃᖏᕐᕋᓃᑦ 
ᐃᒡᓗᖔᖓᓄᑦ ᐃᖏᕐᕋᓯᓕᑕᐃᓐᓇᖅᖢᓂ, ᐅᐱᕐᖓᒃᓵᖅ ᐱᒋᐊᕐᓂᖓᓂ. 
ᓯᕗᓂᐊᓂ, ᐃᖏᕐᕋᓃᑦ ᓴᖖᒋᓂᖅᓴᐅᖃᑦᑕᖅᑐᑦ. ᐅᓕᑦᑐᓪᓛᓘᖃᑦᑕᖅᑐᖅ 
ᐅᑭᐅᒃᑯᑦ, ᓴᖖᒋᓂᖓᓄᑦ ᑕᕆᐅᑉ ᐃᒪᖓᑕ ᓄᑎᒃᓯᖃᑦᑕᖅᑐᖅ ᓯᑯᒥᒃ, 
ᑭᓯᐊᓂ ᐊᐃᕐᕆᓕᒥ, ᐅᓕᓐᓃᑦ ᓄᑎᖕᓂᖏᑦ ᐋᔪᕋᖖᒍᖃᑦᑕᖖᒋᑦᑐᑦ. ᐊᒡᓗᐃᑦ 
ᐊᖏᓕᖃᑦᑕᖅᑐᑦ, ᐊᔪᕐᓇᕐᓂᖅᓴᐅᓕᖅᖢᓂ ᓇᑦᑎᕐᒥᒃ ᓈᒻᒪᓈᖅᓯᔭᕆᐊᒃᓴᖅ 
ᐳᐃᔭᕌᖓᑦ ᐊᑖᓂ ᖃᑦᑎᒃᓯᓯᒪᐅᔭᖅᑑᑉ ᓯᑰᑉ ᑕᐃᒪᐃᓕᖃᑦᑕᖅᑐᖅ 
ᓯᖅᐹᓂᖓᓄᑦ ᓇᑦᑎᐅᑉ ᐳᐃᕕᒋᖃᑦᑕᖅᖢᓂᐅᒃ ᑕᕝᕙᓂᑦᓴᐃᓐᓇᖅ. ᓄᓇᒥᐅᑕᐃᑦ 
ᓂᕐᔪᑏᑦ ᐊᓯᐅᖅᑰᔨᖃᑦᑕᖅᑐᑦ ᐊᐃᕐᕆᓕᒥᑦᑕᐅᖅ. ᓲᕐᓗ ᕼᐊᓚᑕᐃᖅᑐᑦ. 
ᐱᕐᓕᕋᕐᓃᑦ ᑲᔪᓯᖃᑦᑕᓚᐅᖅᑐᖅ ᐊᐃᕐᕆᓕᒥ ᐱᔾᔪᑎᒋᓪᓗᒍ ᐊᖑᓇᓱᒃᑎᑦ 
ᕿᖕᓃᕈᑎᔭᕌᖓᑕ. ᐊᖑᓇᓱᒃᑎᑦ ᕿᖕᓂᒥᓂᒃ ᑭᓯᐊᓂ ᓂᕿᖃᓕᕈᓂ 
ᐅᑭᐅᒃᑯᑦ, ᓄᖑᕈᑎᑐᐃᓐᓇᕆᐊᓕᒃ ᐊᐃᕐᕆᓕᒥ. ᑕᐃᒪᐃᑐᐃᓐᓇᕆᐊᓕᒃ 
ᐱᔾᔪᑎᒋᓪᓗᒍ ᓈᒻᒪᖖᒋᓗᐊᖅᑐᓂᒃ ᕿᖕᓂᔪᕕᓂᐅᓂᖓᓄᑦ, ᐅᕝᕙᓘᓐᓃᑦ 
ᐊᖑᓇᓱᖕᓂᖅ ᐅᑭᐅᒃᑯᑦ ᐱᐅᖖᒋᓐᓂᖓᓄᑦ ᐱᖅᓯᑲᑕᐃᓐᓇᕐᓂᕐᒧᑦ, 
ᐅᕝᕙᓘᓐᓃᑦ ᐊᖑᓇᓱᖕᓂᕕᓂᖓ ᐅᑭᐊᒃᓵᒃᑯᑦ ᐱᐅᓚᐅᖖᒋᒻᒪᑦ. ᒪᖁᒃᐸᑦ 
ᐅᑭᐊᒃᓵᒃᑯᑦ, ᓯᑯᑐᐃᓐᓇᕆᐊᓕᒃ ᐊᐳᑎᐅᑉ ᖄᖓᒍᑦ, ᑐᒃᑐᐃᓪᓗ ᐱᕐᓕᕋᕋᔭᖅᑐᑦ 
ᓂᕿᒥᓂᒃ ᐱᔪᓐᓇᐃᓪᓕᒧᑦ ᓂᓚᒃ ᐱᔾᔪᑎᒋᓪᓗᒍ. ᐊᖑᓇᓱᒃᑕᒥᓂᒃ 
ᐱᔭᕌᖓᒥᒃ, ᐊᖑᓇᓱᒃᑎ ᐃᓃᕈᔾᔨᒃᐸᑦ ᖃᒧᑎᖓᓂ ᐅᕝᕙᓘᓐᓃᑦ ᐅᒥᐊᖓᓂ, 
ᕿᖕᓂᒐᔭᖅᑐᖅ ᓂᕿᓂᒃ ᑕᐃᒃᑯᓂᖓ ᐅᓯᔪᓐᓇᖖᒋᑕᖏᓐᓂᒃ ᑭᖑᓂᐊᒍᑦ 
ᓂᕿᒋᓕᕋᔭᕐᒪᒋᑦ. ᐅᑎᕐᕕᒋᒐᔭᖅᑕᖏᑦ ᐅᓪᓗᐃᑦ ᐊᒥᓲᖖᒋᑦᑐᑦ ᑭᖑᓂᐊᒍᑦ; 
ᓂᖀᑦ ᐱᔭᐅᓵᓕᓂᖅᓴᐅᒃᐸᑕ ᕿᖕᓂᖏᑦ, ᓇᓄᕐᓄᑦ, ᖃᕝᕕᖕᓄᑦ, ᐊᒪᕈᕐᓄᑦ, 
ᑎᕆᒐᓂᐊᓄᑦ, ᑐᓗᒃᑲᓄᓪᓗ ᐱᔭᐅᖖᒋᓐᓂᖅᓴᐅᒐᔭᖅᑐᑦ. ᓲᖃᐃᒻᒪ ᐃᓄᐃᑦ 
ᐊᕐᕌᒍᑕᒫᑦ ᐱᓕᕆᐊᕆᖃᑦᑕᖅᑕᕐᒥᓐᓂᒃ ᐱᓕᕆᖃᑦᑕᖦᖤᕋᒥᒃ, ᒪᓕᒃᖢᑎᒃ 
ᓂᕐᔪᑏᑦ ᐅᑎᖅᑕᕐᕕᖏᓐᓂᒃ ᐃᒃᐱᒍᓱᑦᑎᐊᖅᖢᑎᒃ. ᐊᓐᓇᐅᒪᓂᖏᑦ ᑕᒪᒃᑯᓂᖓ 
ᑐᖖᒐᕕᖃᕐᒪᑕ.

ᐊᐅᔭᒃᑯᑦ ᐅᑭᐊᒃᓵᒃᑯᓪᓗ, ᐊᖑᓇᓱᒃᑏᑦ ᓂᕿᒃᓴᖅᓯᒐᓱᖃᑦᑕᖅᑐᑦ 
ᕿᓚᓗᒃᑲᓂᒃ, ᐊᐃᕕᕐᓂᒃ, ᓇᑦᑎᕐᓂᒡᓗ ᐅᑭᐅᒃᑯᑦ ᓂᕿᒃᓴᕐᒥᓂᒃ, 
ᓇᑦᑎᖅᑕᖃᐃᓐᓇᐅᔭᕋᓗᐊᖅᑎᓪᓗᒍ ᐊᕐᕌᒍᓕᒫᖅ, ᑕᐃᒪᐃᒻᒪᑦ 
ᓄᐊᑦᑎᔭᕆᐊᖃᓚᐅᖖᒋᑦᑐᒍᑦ ᐅᓄᖅᑐᓂᒃ ᑕᕆᐅᕐᒥᐅᑕᓂᒃ. 
ᕿᑎᖓᓂ ᓄᕕᐱᕆᐅᑉ ᕿᑎᖓᓄᑦ ᐊᐃᕐᕆᓕᐅᑉ, ᑎᕆᒐᓂᐊᕐᓂᒃ 
ᒥᑭᒋᐊᕐᓂᐊᕐᓇᐅᓚᐅᖅᑐᖅ. ᐱᔭᒃᓴᖃᓪᓚᖕᓇᓚᐅᖅᑐᖅ. ᐊᑐᓂ ᐱᓇᓱᐊᕈᓯᕐᒥ, 
ᐊᖑᑏᑦ ᑕᑯᓴᐃᔭᖅᑐᖃᑦᑕᓚᐅᖅᑐᑦ, ᐊᐅᓪᓚᖅᖢᑎᒃ ᓇᒡᒐᔭᐅᒥ ᐅᑎᖅᖢᑎᒃ 
ᐅᓪᓗᑐᐃᓐᓇᕐᒥ. ᐊᖑᑏᑦ ᑕᑯᓴᐃᓯᒪᑎᓪᓗᒋᑦ, ᐱᖃᑎᒋᓚᐅᖅᓯᒪᔭᕋ ᒥᓂ 
ᐅᑎᓚᐅᖖᒋᓐᓂᖏᓐᓂ. ᐱᖃᓐᓇᕆᔭᖃᑦᑎᐊᓚᐅᖅᑐᖅ ᓴᓂᓪᓕᑦᑎᓐᓂᒃ, ᐋᓚᓯ 
ᓇᖅᑕᐃ, ᐊᕐᓇᐃᓪᓗ ᐳᓛᖅᑎᒌᒐᔪᓚᐅᖅᑐᑦ ᐅᐃᖏᑦ ᑕᑯᓴᐃᓯᒪᑎᓪᓗᒋᑦ. 
ᒥᑭᒋᐊᕐᓂᐊᖅᓯᒪᔪᑦ ᓂᕆᐅᒋᔭᐅᓕᕌᖓᑕ ᑕᐅᕕᒡᔪᐊᖑᑎᓪᓗᒍ,  
ᒥᓂᓗ ᓄᖅᑲᖃᑦᑕᓚᐅᖅᓯᒪᔪᒍᒃ ᓈᓚᒐᓱᒃᖢᓄᒃ ᕿᒧᒃᓯᖅᑐᓂᒃ 
ᐊᖏᕐᕋᐅᓕᕌᖓᓐᓄᒃ ᐳᓛᓚᐅᖅᖢᓄᒃ ᐋᓚᓯᒥᒃ. ᓈᓚᖃᑦᑕᓚᐅᖅᓯᒪᔪᒍᒃ 
ᕿᒻᒥᑦ ᐊᓂᖅᓵᕐᕙᓗᖏᓐᓂᒃ ᖃᒧᑏᒡᓗ ᑲᓕᕐᕌᕐᓂᖏᓐᓂᒃ, ᐅᑕᖅᑭᓪᓗᑕ 
ᐊᖑᓇᓱᒃᑏᑦ ᐅᑎᕐᓂᐊᕐᓂᖏᓐᓂᒃ. ᐅᓪᓗᖃᖅᑎᓪᓗᒍ, ᕿᓂᖃᑦᑕᖅᖢᓄᒃ 
ᕿᒧᒃᓯᕐᓂᒃ ᐅᖓᓯᒃᑐᓂᒃ. ᐊᓕᐊᓇᐃᒋᓚᐅᖅᓯᒪᔭᕋ ᐃᓚᐃᔾᔭᐅᑉ ᐅᓂᒃᑳᖏᑦ 
ᖃᓄᐃᑦᑑᓚᐅᕐᒪᖔᑕ ᐱᓇᓱᐊᕈᓯᕐᒥ ᐃᖏᕐᕋᓂᕕᓂᖓᑦ. ᐅᓂᒃᑳᖃᑦᑕᓚᐅᖅᑐᖅ 
ᖃᐅᑕᒫᑦ ᖃᓄᐃᓕᐅᕐᓂᖏᓐᓂᒃ.

ᐊᖑᓇᓱᒃᑏᑦ ᑎᕆᒐᓂᔾᔨᕆᔨᐅᓚᐅᖅᑐᑦ ᐊᖏᕐᕋᐅᔾᔭᐅᑐᐊᕐᒪᑕ 
ᒥᑭᒋᐊᖏᓐᓂᑦ, ᑭᓯᐊᓂ ᑎᕆᒐᓂᐊᖅᑕᐅᔪᑦ ᖁᐊᖑᔪᑦ ᐊᐅᓚᐅᖅᑎᓪᓗᒋᑦ. 
ᑎᕆᒐᓂᐊᕆᐊᖅ ᖁᐃᓂᔪᕐᒥᒃ, ᐅᖅᓱᕈᔫᓪᓗᓂ ᑎᕆᒐᓂᐊᖅ 
ᓇᓗᓇᐃᒃᑯᑕᑦᑎᐊᕙᐅᓚᐅᖅᐳᖅ, ᐅᓄᕐᓂᖅᓴᐅᔪᑦ ᑎᕆᒐᓂᐊᑦ ᐊᒡᒋᖅᑐᑦ 
ᒥᑭᒋᐊᕐᓂ. ᑎᕆᒐᓂᐊᑦ ᐱᐅᓴᖅᑕᐅᖃᑦᑕᓚᐅᖅᓯᒪᔪᑦ ᓯᕙᑖᕐᕕᒃᑯᑦ, 
ᑎᕆᒐᓂᐊᓕᒫᑦ ᐱᐅᓴᖅᑕᐅᔭᕇᕐᒪᑕ, ᐃᓐᓂᕐᕕᖕᒨᖅᑕᐅᒐᔭᖅᑐᑦ ᕿᔪᖕᓄᑦ 
ᐸᓂᖅᓯᐊᕆᔭᐅᓪᓗᑎᒃ. ᐃᓐᓂᕐᕖᑦ ᓂᕕᖖᒐᖅᑕᐅᒐᔭᖅᑐᑦ ᐅᕝᕙᓘᓐᓃᑦ 
ᐄᒐᖓᓗᑎᒃ ᐊᑭᓐᓇᕐᒧᑦ. ᑲᒪᓇᓚᐅᖖᒋᑦᑐᖅ ᐅᓄᖅᑐᓂᒃ ᑎᕆᒐᓂᐊᕕᓂᕐᓂᒃ 
ᐸᓂᖅᓯᖅᑐᓂᒃ ᐃᒡᓗᑦᑕ ᐃᓪᓗᐊᓂ. ᑕᒪᕐᒥᑦᑎᐊᖅ ᑕᖃᐃᖅᓯᐸᒃᖢᑎᒃ 
ᓈᑦᑏᖑᔭᒃᑯᑦ, ᐅᓐᓄᒃᑯᑦ ᑐᒃᓯᐊᕐᓂᖃᖅᖢᑎᒃ ᐊᒃᑲᒃᑯᒻᒪ ᐃᒡᓗᖓᓂ.

ᐃᓚᖓᓐᓂ ᐊᕐᕌᒍᑉ ᐃᓪᓗᐊᓂ ᓄᖖᒍᐊᓂ 1960-ᒥ, ᐃᓚᐃᔾᔭᓗ 
ᐸᐅᓗᓯᓗ ᐊᐅᓪᓚᓚᐅᖅᑑᒃ ᒥᑭᒋᔾᔨᕆᐊᖅᑐᖅᖢᑎᒃ ᐃᒪᖃ 30 ᑭᓛᒥᑕᒧᑦ 
ᑲᖏᖅᖢᐊᓗᒃ ᐅᖓᓪᓕᕐᒧᑦ. ᖃᐅᔨᒪᖖᒋᑦᑐᑦ, ᓯᑰᑉ ᓯᒡᔭᖅᐸᓯᐊ ᖃᕐᒪᕕᓂᕐᒥ 
ᓯᑯᖃᕈᓃᖅᑐᕕᓂᖅ ᐃᒡᓕᓃᓪᓗ ᐊᓯᐅᓪᓗᑎᒃ. ᑕᐃᔅᓱᒪᓂ, ᐊᖑᓇᓱᒃᑏᑦ 
ᐊᑐᖃᑦᑕᓕᓚᐅᖅᓯᒪᔪᑦ ᓯᑭᑑᓂᒃ ᑲᓕᖦᖢᑎᒃ ᕿᒧᒃᓯᖖᒋᖔᖅᖢᑎᒃ. ᐃᓚᐃᔾᔭ 

ᓯᕗᓪᓕᐅᓚᐅᖅᑐᖅ ᐱᖃᑎᒥᓂᑦ, ᐅᖓᓯᒃᖢᓂ ᐸᐅᓗᓯᒥᑦ. ᑖᖅᑑᓕᕇᕐᒪᑦ, 
ᐅᖓᓯᒃᑐᒧᑦ ᓯᕗᒧᑦ ᑕᑯᔪᓐᓇᖖᒋᖦᖢᓂ. ᑕᑯᑳᓪᓚᖕᒪᑦ ᐃᒪᐃᓐᓇᕐᒥᒃ, 
ᓴᖑᔪᓐᓇᐃᓪᓕᓪᓗᓂᓗ ᓄᖅᑲᕈᓐᓇᐃᓪᓕᓪᓗᓂ. ᓯᕗᒧᑦ ᑎᓱᓪᓗᓂ, 
ᓯᑭᑑᕐᓗ ᐃᒫᓅᖅᖢᓂ ᓄᑖᒃᑯᑦ ᓯᑯᒃᑯᑦ, ᐸᐃᑉᐹᖅᑎᑐᑦ ᓵᑎᒋᔪᒃᑯᑦ. ᐅᑎᒧᑦ 
ᐳᐃᔾᔪᕌᕋᓱᒃᖢᓂ ᐊᑦᑕᕐᓇᖖᒋᑦᑐᒧᑦ ᓯᑯᒧᑦ, ᑭᓯᐊᓂ ᐃᓯᒐᖓ ᓇᒃᑎᓯᒪᓪᓗᓂ 
ᖃᒧᑎᐅᑉ ᑲᓗᑎᖓᓄᑦ ᐊᒃᖢᓈᕐᒧᑦ. ᐊᖅᑲᐅᒪᓪᓗᓂ ᑭᓯᐊᓂ ᐲᕋᓱᒃᖢᓂᐅᒃ 
ᐊᒃᖢᓈᖅ ᐃᓯᒐᖕᒥᓂᑦ. ᓯᑭᑑᖅ ᑭᕕᓪᓗᓂ, ᑭᓯᐊᓂ ᖃᒧᑎᖏᓐᓂᒃ 
ᐃᒪᖃᖖᒋᑦᑐᖅ 10 ᒑᓚᖃᐅᑎᐅᑉ ᑭᕕᑦᑎᐊᒻᒪᕆᒃᑎᓚᐅᖖᒋᑕᖓ. ᐊᒃᖢᓈᖅ 
ᐲᕇᕐᒪᒍ, ᐃᓚᐃᔾᔭ ᐳᐃᔾᔪᕋᒃᑲᓐᓂᕋᓱᓕᓚᐅᖅᑐᖅ ᐅᑎᒧᑦ ᐊᑦᑕᕐᓇᖖᒋᑦᑐᒧᑦ 
ᓯᑯᒧᑦ, ᑭᓯᐊᓂ ᓵᑦᑑᑉ ᓯᑰᑉ ᓄᖅᑲᖔᖅᑎᓚᐅᖅᑕᖓ ᓯᕗᒻᒧᐊᕆᐊᒃᓴᖅ. 
ᐅᖓᓯᖕᓂᖃᓚᐅᖅᑐᖅ ᐳᐃᔾᔪᕋᕐᕕᒋᔭᕆᐊᓕᖓ ᐅᖓᑖᓃᓚᐅᖖᒋᑦᑐᖅ 30 
ᐃᓯᒐᐃᑦ, ᐃᒻᒪᖄ ᑐᖔᓃᖦᖢᓂ, ᑭᓯᐊᓂ ᐃᒪᖅ ᖁᐊᖅᐸᓪᓕᐊᓕᖅᖢᓂ, 
ᐊᔪᕐᓇᑲᓴᒃᖢᓂ. ᐊᒃᓱᕈᕐᓇᖅᑐᒦᓕᓚᐅᖅᑐᖅ. ᑕᐃᒪ ᐃᓱᒪᓕᓚᐅᖅᑐᖅ 
ᑐᒃᓯᐊᕆᐊᒃᓴᖅ ᐃᑲᔪᖅᑕᐅᔪᒪᓪᓗᓂ. ᐃᖅᑲᐅᒪᓪᓗᓂ ᐅᓂᒃᑳᖅᑐᖅ ᒨᓯᓯᒥᒃ 
ᐃᔾᔪᔪᓂ, ᑐᒃᓯᐊᓚᐅᖅᑐᖅ ᓂᐱᖅᑯᖅᑐᔪᓐᓇᕐᓂᓕᒫᕐᒥᓂ, “ᒍᑏ, ᓱᓕ 
ᑭᐅᖃᑦᑕᕈᕕᑦ ᑐᒃᓯᐊᕐᓂᕐᓂᒃ ᓲᕐᓗ ᑭᐅᓚᐅᕋᕕᑦ ᒨᓯᓯ ᑐᒃᓯᐊᖅᖢᓂ 
ᓂᐱᖅᑯᖅᑐᓪᓗᓂ ᐃᓕᖕᓄᑦ, ᒫᓐᓇᐅᔪᖅ ᑐᒃᓯᐊᓕᖅᐳᖓ ᐃᑲᔪᖅᑕᐅᔪᒪᓪᓗᖓ!” 
ᐳᐃᔾᔪᕌᕋᓱᓕᖅᑐᖅ ᐱᖓᔪᒋᓕᖅᑕᖓᓂ. ᑕᕝᕙᖖᒐᑳᓪᓚᒃ, ᑐᓵᓕᖅᑐᖅ 
ᓯᑯᒥᒃ ᓱᕋᒃᑎᖅᑐᕐᒥᒃ, ᓲᕐᓗ ᓂᐱᖓᑎᑐᑲᓴᒃ ᓯᑯᓯᐅᑎᐅᑉ ᐅᒥᐊᕐᔪᐊᑉ. ᓯᑰᑉ 
ᖄᖓᓅᕈᓐᓇᖅᓯᓚᐅᖅᑐᖅ ᐊᑕᕐᓇᖖᒋᑦᑑᑉ.

ᐸᐅᓗᓯᐅᑉ ᐊᖖᒍᑎᑕᐃᓐᓇᕐᒪᒍ, ᐃᓚᐃᔾᔭ ᓇᖏᖅᑐᖅ ᐆᓕᒃᑐᖅ, 
ᕿᐅᑲᓴᒃᑐᖅ. ᐸᐅᓗᓯ ᐲᔭᐃᑲᐅᖅᑐᖅᑐᖅ ᓯᓚᓪᓕᕐᓂᒃ ᐅᖅᑯᒃᓴᐅᑎᖏᓐᓂᒃ. 
ᓯᓂᒃᑕᐅᑏᑦ ᕿᐱᐅᑉ ᐃᓗᐊᓅᖅᖢᓂᐅᒃ ᓇᒃᓴᖅᓯᒪᔭᖓᑕ, 
ᖃᒧᑎᖓᓅᖅᖢᓂᐅᒃ, ᑐᐊᕕᓕᖅᖢᓂ ᐊᖏᕐᕋᒧᑦ 5 ᑭᓛᒥᑕᒥᒃ ᐅᑎᒧᑦ 
ᐊᐅᓱᐃᑦᑐᒧᑦ. ᐃᓚᐃᔾᔭ ᐅᖃᖃᑦᑕᓚᐅᖅᓯᒪᔪᖅ ᓴᖖᒋᓂᖓᑕ ᑐᒃᓯᐊᕐᓂᐅᑉ 
ᐱᐅᓕᐊᕆᓚᐅᖅᐹᖓ. 

* * *

ᐅᓪᓗᑯᑖᖑᓂᖅᓴᐅᖃᑦᑕᓕᖅᑎᓪᓗᒍ ᐊᐃᕐᕆᓕᒥ, ᒥᑭᒋᐊᕐᓂᐊᖅᑏᑦ 
ᐅᖓᓯᒃᑐᕐᒧᑦ ᓇᓐᓂᐊᖃᑦᑕᓚᐅᖅᓯᒪᔪᑦ. ᓇᓐᓂᐊᖅᓯᒪᓂᖅ ᐃᓛᓐᓂᒃᑯᑦ 
ᐱᓇᓱᐊᕈᓰᖕᓂᒃ ᒪᕐᕈᕌᖃᑦᑕᓚᐅᖅᑐᑦ. ᐊᖏᕐᕋᐅᓪᓗᑎᒃ, ᐲᔭᐃᖃᑦᑕᓚᐅᖅᑐᑦ 
ᒥᑭᒋᐊᕐᒥᖕᓂᒃ, ᑭᖑᓪᓕᖅᐹᓂᒡᓗ ᑎᕆᒐᓂᐊᓂᒃ. ᐊᖑᓇᓱᖃᑦᑕᓚᐅᕐᒥᔪᑦ 
ᑐᒃᑐᓂᒃ ᑎᖕᒥᐊᓂᒡᓗ ᐅᐱᕐᖔᒥᑦ ᐅᑭᐊᒃᓵᒧᑦ. ᐃᓄᔾᔪᐊᕐᒥᐅᑦ 

ᓱᖏᐅᑎᔭᕆᐊᖃᓚᐅᖅᑐᑦ ᐅᓄᖏᓐᓂᖅᓴᐅᔪᓂᒃ ᑎᖕᒥᐊᓂᒃ ᓂᕆᔭᒃᓴᓂᒃ. 
ᓯᒡᔭᖓ ᑕᓯᐅᔭᕐᔪᐊᑉ ᐅᓄᖅᑐᓂᒃ ᐊᔾᔨᒌᖖᒋᑦᑐᓂᒃ ᐱᑕᓕᓪᓛᓘᓚᐅᖅᑎᓪᓗᒍ. 
ᐃᓚᒌᑦ ᑯᐸᐃᒥᖖᒑᖅᑐᑦ ᓂᕐᓕᖅᑐᕈᒪᓪᓕᓚᐅᖅᑐᑦ. ᐅᐱᕐᖔᓪᓗ ᐊᐅᔭᐃᓪᓗ 
ᓇᐃᑐᓪᓛᓘᔮᖅᑐᑦ ᑎᖕᒥᐊᕋᓱᒋᐊᒃᓴᖅ ᐅᑎᖅᑕᖃᑦᑕᖅᑐᓂᒃ; ᐃᓚᒃᑲ 
ᓱᖏᐅᑎᔪᓐᓇᓚᐅᖖᒋᑦᑐᑦ ᐊᐅᔭᑭᑦᑐᒥᒃ ᖁᑦᑎᒃᑐᕐᒥ, ᑕᐃᒪᐃᒐᔪᓚᐅᖅᑐᑦ 
ᓇᐃᓐᓂᖅᓴᓪᓛᓘᖕᒪᑦ ᓄᓇᕕᖕᒥᑦ.

ᐊᖑᓇᓱᒃᑏᑦ ᓈᓚᒋᐊᖃᓚᐅᖅᑐᑦ ᓂᕐᔪᑏᑦ ᐊᑐᓂ ᒪᓕᒐᖏᓐᓂᒃ 
ᐊᖑᓇᓱᓕᕌᖓᑕ. ᐊᑕᐅᓯᖅ ᐃᔾᔭᒐᒃᓴᑦᑎᐊᕙᒃ ᐊᖑᓇᓱᖕᓂᕐᒧᑦ 
ᕿᓚᓗᒐᕐᓂᒃ. ᐊᖑᓇᓱᖕᓂᒃ ᕿᓚᓗᒐᕐᓂᒃ ᐊᖅᑯᓵᓕᕌᖓᑕ ᐊᐅᔭᒃᑯᑦ 
ᐸᕐᓇᒃᓯᒪᑦᑎᐊᕆᐊᖃᓚᐅᖅᑐᑦ. ᓯᕗᓪᓕᖅᐹᑦ ᕿᓚᓗᒐᐃᑦ ᖃᐅᔨᒪᔭᐅᔪᑦ 
ᑕᐃᔭᐅᓪᓗᑎᒡᓗ “ᓯᕗᓕᖅᑏᑦ” ᐅᕝᕙᓘᓐᓃᑦ “ᐊᖅᑯᓯᐅᖅᑏᑦ.” 
ᐊᖅᑯᓯᐅᖅᑏᑦ ᒪᓕᒃᑕᐅᖃᑦᑕᖅᑐᑦ ᐊᓂᒍᐃᖁᓪᓗᒋᑦ ᐊᖑᓇᓱᒃᑕᐅᖖᒋᓪᓗᑎᒃ 
ᐱᔾᔪᑎᒋᓪᓗᒍ ᑖᒃᑯᐊ ᕿᓚᓗᒐᐃᑦ ᐅᓄᖖᒋᒻᒪᑕ ᑲᑎᖖᒐᖃᑎᖃᖖᒋᒻᒪᑕ 
ᑲᑎᖖᒐᖃᑎᒋᕙᒃᑕᕐᒥᖕᓂᒃ ᑭᖑᓂᖏᓐᓃᑦᑐᓂᒃ. ᐃᓐᓇᐃᑦ ᐅᖃᖅᓯᒪᒻᒪᕆᒃᐳᑦ 
ᐱᒻᒪᕆᐅᓂᖓᓂᒃ ᒪᓕᒃᑕᐅᖁᓇᒋᑦ ᓯᕗᓕᖅᐹᑦ ᕿᓚᓗᒐᐃᑦ ᐊᖅᑯᓵᖅᑐᑦ. 
ᐊᖑᓇᓱᒃᑎ ᓂᕐᔪᑎᒐᓱᒃᐸᑦ ᓯᕗᓕᖅᐹᓂᒃ, ᐃᓚᖏᑦ ᐅᑎᑐᐃᓐᓇᕆᐊᓖᑦ 
ᑲᑎᖖᒐᖃᑎᒌᓪᓗᐊᑕᖅᑐᓂᑦ ᐊᓯᖔᖓᒍᑦ ᐊᖅᑯᑎᒃᑰᖁᓪᓗᒋᑦ.

ᐊᓯᖔᖓᑦᑕᐅᖅ ᒪᓕᒐᖅ ᐅᖃᐅᔾᔭᐅᔾᔪᑎᒋᓚᐅᖅᑕᕗᑦ ᐃᓐᓇᕐᓄᑦ 
ᐅᒡᓖᑦ ᐱᓪᓗᒋᑦ, ᓄᓇᐃᑦ ᐊᐃᕖᑦ ᐅᒡᓕᕕᖏᑦ ᐃᕐᓂᐅᓕᕌᖓᑕ, 
ᑐᖁᕕᖏᑦ, ᐅᕝᕙᓘᓐᓃᑦ ᓄᓕᐊᕐᕕᖏᑦ. ᐅᖃᐅᔾᔭᐅᔾᔪᑎᒋᓚᐅᖅᑕᕗᑦ 
ᐊᖑᓇᓱᒃᑕᐅᓚᐅᖅᖢᑎᒃ ᐅᒡᓕᕕᖏᓐᓂ, ᐱᒻᒪᕆᐅᕗᖅ 
ᕿᒪᐃᔭᕆᐊᖃᖖᒋᑦᑎᐊᖅᑐᖅ ᓂᕿᕈᔪᖏᓐᓂᒃ. ᑕᐃᒪᐃᑉᐸᑕ, ᐊᐃᕖᑦ 
ᑲᑎᖖᒐᐅᖅᑐᑦ ᕿᒪᒃᓯᓂᐊᖅᑐᑦ ᑕᐃᓐᓇ ᐅᒡᓖᕕᒋᖃᑦᑕᖅᑕᖓᑦ 
ᐅᑎᕐᕕᐅᒐᔭᖖᒋᑦᑐᖅ ᐊᑯᓂᐊᓗᒃ. ᑕᒪᓐᓇ ᑕᑯᓯᒪᔭᕋ ᐅᒡᓕᕕᖕᒥ 60 ᑭᓛᒥᑕᒥᒃ 
ᐅᖓᓯᖕᓂᓕᒃ ᐱᖓᖕᓇᖓᓂ ᐊᐅᓱᐃᑦᑑᑉ. ᐊᐃᕕᕕᓃᑦ ᕿᒪᒃᑕᐅᓂᑰᓪᓗᑎᒃ, 
ᑭᖑᓂᐊᒍᓪᓗ ᐊᕐᕌᒍᓂᒃ 30-ᓂᒃ, ᐊᐃᕖᑦ ᐅᒡᓕᕕᖕᒥᓃᖃᑦᑕᕈᓐᓃᓚᐅᖅᐳᑦ 
ᖃᓂᒋᔭᖓᓂᓗ ᑕᐅᕙᔅᓱᒪ.

ᕿᕐᓂᖅᑕᑦ ᕿᓚᓗᒃᑲᑦ ᐊᖅᑯᓵᖏᓐᓈᓗᖃᑦᑕᓚᐅᖖᒋᑦᑐᑦ 
ᓂᒋᖓᒍᑦ ᐊᐅᓱᐃᑦᑑᑉ ᕿᑭᖅᑕᖓᑕ ᐊᐅᔭᑕᒫᑦ. ᐅᐊᖕᓇᖅᐸᓯᐊᑕ 
ᑕᓪᓗᕈᑎᐅᑉ ᕿᑭᖅᑕᖓᑕ ᓯᕗᓪᓕᖅᐹᕐᒥ ᓯᑯᖃᕈᓐᓃᖅᑳᓚᐅᖅᑎᓪᓗᒍ, 
ᐅᑎᖅᐸᓪᓕᐊᓕᕋᔭᖅᑐᑦ ᐱᖓᖕᓇᕐᒧᑦ ᓯᒡᔭᖅᐸᓯᖓᒎᕐᓗᑎᒃ ᐊᐅᓱᐃᑦᑑᑉ 
ᐃᑭᖓᑕ, ᑕᑯᒐᔭᖖᒋᑦᑎᐊᒻᒪᕆᒃᑕᕗᓪᓗ. ᑕᒪᕐᒥᒃ ᐅᐊᖕᓇᖓᓗ 
ᓂᒋᖓᓗ ᐊᐅᓱᐃᑦᑑᑉ ᐃᑭᖓᑕ ᓯᑯᖃᕈᓐᓃᕈᓂ ᐊᑕᖏᕐᓗᓂ, ᑕᐃᒪ 

ᐅᑎᖅᐸᓪᓕᐊᓕᕋᔭᖅᑐᑦ ᐃᒡᓗᒃᑐᑦ ᑲᖏᖅᓱᖓᒍᑦ, ᑕᐃᒪᐃᑦᑐᓐᓇᓚᐅᖅᑐᑦ 
ᑕᑯᖃᑦᑕᖖᒋᑦᑎᐊᒻᒪᕆᒃᖢᑕ ᓯᕗᓕᖅᐹᖏᓐᓂ ᐊᐅᔭᐃᑦ ᐱᖓᓱᐃᑦ 
ᐅᖓᑖᓄᓪᓘᓐᓃᑦ. ᓯᕗᓪᓕᖅᐹᕐᒥ ᐃᓚᒃᑲ ᑕᑯᒐᒥᒃ ᕿᕐᓂᖅᑕᓂᒃ ᕿᓚᓗᒃᑲᓐᓂᒃ 
1960-ᒥᐅᓚᐅᖅᓯᒪᔪᖅ. ᓯᕗᓪᓕᖅᐹᑦᑎᐊᕐᒥᒡᓗ ᐊᒃᑲᒐ ᐲᖅᓯᓇᓱᓚᐅᖅᓯᒪᔪᖅ 
ᑐᒑᖓᓂᒃ.

ᓂᖓᐅᑦᑎᓐᓄᑦ ᐊᔪᕆᖅᓱᖅᑕᐅᓪᓗᓂ, ᓯᕗᓕᖅᐹᖅ ᕿᓚᓗᒐᖅᑕᐅᔪᖅ 
ᐅᐊᑲᓪᓚᐅᓚᐅᖅᑐᖅ. ᐃᓚᐃᔾᔭᓗ ᐸᐅᓗᓯᓗ ᑎᑭᓚᐅᖅᓯᒪᔫᒃ ᑕᓪᓕᒪᓂᒃ 
ᕿᕐᓂᖅᑕᓂᒃ ᕿᓚᓗᒐᕐᓂᒃ ᑲᓕᖦᖢᑎᒃ. ᐅᓄᖅᑐᓪᓛᓘᒻᒪᑕ ᓱᓕ 
ᐱᔭᐅᓇᓱᒍᓇᖅᑐᑦ, ᑖᒃᑯᐊ ᐊᖑᑏᒃ ᒪᕐᕉᒃ ᐊᐱᕆᓚᐅᖅᑐᒃ ᐱᓕᐳᓯᒥᒃ  
ᓴᓇᒃᓴᖁᔨᓪᓗᑎᒃ. ᐸᐅᓗᓯ ᐅᖃᓚᐅᖅᑐᖅ ᐊᒃᑲᓐᓅᕙᖓ ᑑᒑᖓᓂᒃ 
ᐲᖅᓯᖁᔨᓪᓗᓂ ᐅᖃᐅᑎᓇᒍ ᖃᓄ ᐲᕋᓱᒋᐊᒃᓴᖅ. ᑕᐃᒃᑯᐊᒃ ᒪᕐᕉᒃ 
ᐊᖑᓇᓱᒃᑏᒃ ᐅᑎᕐᒪᑎᒃ ᕿᓚᓗᒐᒃᑲᓐᓂᖅᖢᑎᒃ, ᐊᒃᑲᒐ ᓱᓕ ᓯᒡᔭᒦᓚᐅᖅᑐᖅ. 
ᓂᖓᐅᕗᑦ ᐅᔾᔨᕈᓱᓚᐅᖅᑐᖅ ᓴᕕᕋᔭᒃᓯᐅᑎᒥᒃ ᑭᓪᓘᑎᒥᒃ ᑎᒍᒥᐊᖅᑐᖅ. 
ᑕᐃᒪ ᐅᔾᔨᕈᓱᓕᖅᖢᓂ ᑕᓪᓕᒪᑦ ᕿᓚᓗᒃᑲᑦ ᑑᒐᖏᑦ ᐲᔭᖅᓯᒪᔪᑦ. 
ᓂᐱᖃᖅᖢᓂ ᐃᒡᓚᖅᓯᔪᐊᓗᒃ. ᐊᒃᑲᑯᓗᒐ. ᖃᓄᕐᓖ ᖃᐅᔨᒪᒐᔭᕐᒪᑦ 
ᓂᐊᖁᐊ, ᒪᒃᑖᖓ, ᓂᕿᖓᓗ ᐲᖅᑕᐅᖅᑳᕆᐊᓖᑦ ᑑᒑᖓᓗ ᐅᓕᒪᐅᑎᒧᑦ 
ᐲᖅᑕᐅᓚᐅᖖᒋᓐᓂᖓᓂᒃ?

ᐃᑲᔪᖅᑎᖃᖅᖢᑎᒃ ᓇᒡᓕᒋᔭᑦᑎᓐᓂᒃ ᓂᖓᐅᑦᑎᓐᓂᒃ, 
ᐃᓕᓐᓂᐊᓕᓚᐅᖅᑐᒍᑦ ᖃᓄᖅ ᐊᖑᓇᓱᒋᐊᒃᓴᖅ ᑑᒐᖓᓂᒡᓗ 
ᐲᔭᐃᑦᑎᐊᕆᐊᒃᓴᖅ, ᑭᓯᐊᓂ ᓯᕗᓂᐊᓂᐅᖖᒋᑦᑐᖅ ᐊᒃᑲᖕᒪᑦ ᑎᔅᓯᓇᖅᖢᓂ 
ᑕᒻᒪᕐᓂᖓᒍᑦ. ᑕᐃᒃᑯᓇᓂ ᐅᓪᓗᕐᓂ, ᓂᕕᖓᑖᖃᓚᐅᖖᒋᑦᑐᑦ ᕿᕐᓂᖅᑕᑦ 
ᕿᓚᓗᒃᑲᑦ. ᐊᖑᓇᓱᒃᑏᑦ ᕿᓚᓗᒐᖃᑦᑕᓚᐅᖅᑐᑦ ᐱᔪᒪᔭᓕᒫᕐᒥᓂᒃ, ᑭᓯᐊᓂ 
ᕿᓚᓗᒐᖃᑦᑕᓚᐅᖅᑐᑦ ᑭᖖᒎᒪᔭᕐᒥᓂᒃ ᑭᓯᐊᓂ. ᐊᑐᓂ ᐊᖑᓇᓱᒃᑎᐅᑉ 
ᕿᓚᓗᒐᖅᑕᖓ ᕿᖕᓂᔭᐅᓚᐅᖅᑐᑦ, ᓈᒻᒪᓈᕋᓱᒃᖢᒋᑦ ᓄᙳᐊᓄᑦ ᐊᐃᕐᕆᓕᐅᑉ 
ᑭᖑᓕᕐᒥ ᐊᕐᕌᒎᓛᖅᑐᒧᑦ.

ᐊᐅᔭᒃᑯᑦ, ᐃᓚᐃᔾᔭ, ᐸᐅᓗᓯ, ᑖᒧᓯᓗ ᓂᕐᔪᑎᑕᒥᓂᒃ ᐊᕕᒃᑐᖃᑦᑕᓚᐅᖅᑐᑦ, 
ᐃᓛᓐᓂᒃᑯᑦ ᑭᒃᑯᓕᒫᑦ ᓂᕐᔪᑎᑕᒥᓂᒃ ᑐᓂᓯᖃᑦᑕᕆᓪᓗᑎᒃ. ᐸᐅᓗᓯᓗ 
ᐱᓕᐳᓯᓗ ᐊᑐᓂ ᕿᖕᓂᖅᑳᓚᐅᖅᑑᒃ. ᐅᓄᖅᑐᐊᓘᖖᒋᑦᑐᓂᒃ 
ᐊᖑᓇᓱᒍᑎᑦᑎᓐᓂᒃ ᖃᔭᕆᐊᖃᓚᐅᖅᑐᒍᑦ ᐊᐅᓚᐅᑎᖏᓐᓂᒡᓗ, 
ᑭᓯᐊᓂ ᐊᖑᓇᓱᒃᑎ ᑭᓱᖃᖖᒋᒃᑲᓗᐊᖅᐸᑦ ᓂᕿᑖᖃᑕᐅᖃᑦᑕᓚᐅᖅᑐᑦ. 
ᑮᓐᓇᐅᔾᔭᒃᓴᐅᑎᓪᓗᐊᑕᐅᓚᐅᖅᑐᖅ ᐅᐱᕐᖔᒃᑯᑦ ᐊᐅᔭᒃᑯᓪᓗ 
ᑕᐅᖅᓰᖃᑦᑕᓚᐅᖅᑐᑦ ᑎᕆᒐᓂᐊᓂᒃ ᕿᓯᖕᓄᑦ. ᑖᒃᑯᓇᓂᐅᑎᓪᓗᒍ ᐅᓪᓗᓂ, 
ᓇᑦᑏᑦ ᓇᑦᑎᖅᑕᐅᖃᑦᑕᓚᐅᖅᑐᑦ ᐊᒡᓗᒃᑯᑦ ᐆᒃᑐᕐᓂᒡᓗ. ᐅᒡᔪᒐᓱᖃᑦᑕᓚᐅᖅᑐᑦ 

ᒪᐃᒥᑦ ᐅᑭᐊᒃᓵᒧᑦ, ᐊᖑᑏᓪᓗ ᐅᒡᔪᒍᓐᓇᖅᑕᓕᒫᕐᒥᓂᒃ ᐅᒡᔪᖃᑦᑕᓚᐅᖅᑐᑦ. 
ᐃᔾᔪᔪᖅ ᕿᓯᖓ ᐅᒡᔫᑉ ᐊᑐᖅᑕᐅᖃᑦᑕᓚᐅᖅᑐᖅ ᐊᑐᖓᒋᔭᐅᓪᓗᑎᒃ, 
ᐊᒃᖢᓈᖑᓪᓗᑎᒃ ᕿᒻᒦᑦ ᐊᓄᖏᓐᓄᑦ, ᐃᐸᕋᐅᑕᕐᓄᑦ, ᐅᓈᖏᑕᓗ ᐃᐸᕋᖏᓐᓄᑦ. 
ᓄᑲᑐᒐᐃᑦ ᕿᓯᖏᑦ ᐊᑐᖓᑦᑎᐊᕚᓘᕗᑦᑕᐅᖅ. ᐸᐅᓗᓯ ᐅᖃᖃᑦᑕᓚᐅᖅᓯᒪᔪᖅ 
ᑲᒥᖕᓂᒃ ᐱᐅᒃᓴᕐᓂᕋᖅᖢᓂ ᐊᐃᕕᕐᒥᒃ ᐊᑐᖓᓕᖕᓂᒃ. ᐅᖃᓚᐅᖅᓯᒪᔪᖅ 
ᐃᓯᒐᐃᔭᖃᑦᑕᓚᐅᖖᒋᑦᑐᕉᖅ ᐅᑭᐅᒃᑯᑦ ᐊᑐᖅᖢᓂᒋᑦ. ᐋᓇ ᑲᒻᒥᓚᐅᖅᓯᒪᔪᖅ 
ᐸᐅᓗᓯᒥᒃ ᖃᐅᓪᓗᖅᑖᑉ ᕿᓚᓗᒐᐅᑉ ᕿᓯᖓᓂᒃ ᐃᓛᓐᓂᒃᑯᑦᑕᐅᖅ. ᑕᖅᓴᖓ 
ᑯᑯᑎᑑᓚᐅᖅᑐᖅ, ᑕᑯᒥᓇᖅᖢᓂᓗ. ᖃᐃᕈᓖᑦ ᐃᔾᔪᑎᒋᖖᒋᑦᑐᑦ ᐅᒡᔪᒃᑎᑐᑦ 
ᐊᑐᖓᐅᓪᓗᑎᒃ, ᑭᓯᐊᓂ ᐊᑯᓂᐅᓂᖅᓴᖅ ᑲᒥᒋᔭᒃᓴᐅᔪᑦ. ᐅᐊᖕᓇᖓᑕ ᑯᐸᐃᒃ 
ᐃᓄᖏᑦ ᐅᒡᔪᖕᓂᒃ ᐊᑐᓲᑦ ᐃᐸᕋᐅᑕᕐᓂᒃ, ᑭᓗᖏᑦ ᒪᕐᕈᐊᖅᑎᖅᑕᐅᓪᓗᑎᒃ 
ᒥᖅᓱᖅᑕᐅᖃᑦᑕᖅᑐᑦ, ᒥᖅᑯᐃᖅᓯᒪᑐᐃᓐᓇᖅᖢᑎᒃ. ᑭᖑᓂᐊᒍᑦ ᐊᓯᖏᑦ ᐃᓄᐃᑦ 
ᑲᓇᖕᓇᕐᒥᐅᑦ ᐃᓕᑦᓯᓚᐅᖅᓯᒪᔪᑦ ᐊᔾᔨᖏᓐᓂᒃ ᓴᓇᔾᔪᓯᕐᒥᒃ.

ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ ᖁᖖᒋᐊᕆᐊᒃᓴᖅ ᓂᖓᐅᓐᓃᕙᖓ 
ᓴᓇᑎᓪᓗᒍ ᓄᑖᓂᒃ ᐊᓄᓂᒃ ᕿᓯᖕᒥᒃ ᐅᒡᔪᒐᔭᖕᒥᒡᓗ. ᓯᕗᓪᓕᕐᒥ, 
ᖁᐱᕙᒃᖢᓂᐅᒃ ᕿᓯᒃ ᑐᑭᓕᐊᖅᑐᓂᒃ ᓈᒻᒪᒋᔭᕐᒥᓂᒃ ᓯᓕᖕᓂᖃᖅᖢᓂ. ᑕᐃᒪ, 
ᕿᑐᒻᒪᒃᓴᖅᖢᓂᒋᑦ ᐊᑐᓂ ᐊᖑᓚᓪᓗᓂᒋᑦ−ᐱᔭᕆᐊᑭᑦᑐᑯᓘᓚᐅᖖᒋᑦᑐᑦ, 
ᑭᓯᐊᓂ ᑕᐃᒪᐃᑦᑕᕆᐊᖃᕐᒪᑕ. ᑐᑭᓕᐊᖅᑐᑦ ᖁᐱᖕᒪᒋᑦ ᕿᓰᑦ ᕿᑐᒪᓂᖓ 
ᓈᒻᒪᒋᓕᕐᒪᒋᑦ ᐊᓄᓕᐊᕆᔭᕆᐊᒃᓴᖅ, ᐊᑐᓂ ᐆᒃᑐᖅᖢᓂᒋᑦ ᓇᑲᑎᖅᖢᓂᒋᑦ 
ᓈᒻᒪᒃᓯᑦᑎᐊᖅᖢᑎᒃ ᑕᑭᓂᖏᑦ. ᒥᖅᓱᖖᒋᖔᖅᖢᓂᒋᑦ, ᕿᓚᒃᓱᖃᑦᑕᓚᐅᖅᑕᖏᑦ 
ᓴᓇᒪᔭᖏᓐᓂᒃ ᕿᑐᒻᒪᒃᓯᒪᔪᑦ ᕿᓚᕈᑎᒋᓪᓗᒋᑦ, ᓴᓇᒪᔪᑦ ᑕᕝᕙᖖᒐᑦᓴᐃᓐᓇᖅ 
ᕿᓯᖕᒥᑦ, ᐊᓄᓕᐊᕆᓪᓗᒋᑦ. ᐊᕐᕌᒎᑉ ᐃᓗᐊᓂ ᓯᓚᖓ ᐊᓯᔾᔨᕐᓂᑕᒫᑦ, 
ᐱᔭᕇᖅᓯᔪᓐᓇᖅᑐᖅ ᐊᓄᓂᒃ 12-ᖑᓪᓗᑎᒃ ᐅᓪᓗᐃᓐᓇᖅ. ᐊᓄᐃᑦ 
ᐱᔭᕇᕐᒪᑕ, ᓄᑖᕐᓂᒃ ᓴᓇᖃᑦᑕᓚᐅᖅᑐᖅ ᐊᒃᖢᓈᕐᓂᒃ ᐊᑐᓂ ᕿᒻᒥᓄᑦ. 
ᐅᒡᔪᐃᑦ ᕿᓯᖏᑦ ᐱᓚᒃᑕᐅᓪᓗᑎᒃ ᐲᔭᖅᑕᐅᖃᑦᑕᓚᐅᖅᑐᑦ ᐊᖏᔪᐊᓘᓇᑎᒃ, 
ᑕᐃᒪ ᐸᓂᖅᓯᐊᕆᓪᓗᑎᒃ. ᕿᑐᒻᒪᒃᓴᒐᕐᓂᓚᐅᖅᑐᑦ, ᐱᓕᕆᐊᖓ 
ᐱᔭᕆᐊᑭᑦᑐᑯᓘᖏᒃᑲᓗᐊᖅᑎᓪᓗᒍ. ᐊᑐᓂ ᐊᒃᖢᓈᑦ ᐸᓂᖅᑐᐊᓘᖃᑦᑕᖅᑐᑦ, 
ᑎᓯᓂᖅᓴᐅᓪᓗᑎᒃ ᕿᑐᑦᑐᒐᐅᔭᕐᒥᒃ. ᕿᑐᒻᒪᒃᑳᖓᑕ, ᑕᑭᓂᖏᑦ 
ᖁᐱᔭᐅᖃᑦᑕᓚᐅᖅᑐᑦ ᓈᒻᒪᒋᔭᖏᓐᓄᑦ.

ᓯᕗᓪᓕᖅᐹᑦᓯᐊᕐᒥ ᓇᑦᑎᓚᐅᖅᓯᒪᔪᖓ ᑕᐃᔅᓱᒪᓂᑦᓴᐃᓇᖅ ᐊᐅᔭᕐᒥ ᐅᑎᕋᒪ 
ᐋᓐᓂᐊᕐᕕᖕᒥᑦ. ᐊᖑᓇᓱᖃᑎᒋᓪᓗᒋᒃ ᐃᓚᐃᔾᔭᒃᑯᒃ ᐸᐅᓗᓯᓗ ᐱᓇᓱᐊᕈᓰᑦ 
ᐅᓄᖖᒋᑦᑐᑦ ᐅᑎᓚᐅᖅᑎᓪᓗᖓ. ᐊᒡᓛᓪᓘᓐᓃᑦ ᓇᖕᒥᓂᓐᓂᒃ 22 ᖃᓚᐅᖅᑐᖓ 
ᐊᖑᓇᓱᒃᖢᑕ! ᓄᑕᕋᐅᖅᑰᔨᒋᖖᒋᖦᖢᖓ. ᓯᑰᑉ ᐳᒃᑖᑉ ᖄᖓᓃᓚᐅᖅᑐᒍᑦ 
ᐅᑕᖅᑭᐅᖅᖢᑕ ᓇᑦᑎᕐᓂᒃ ᐳᐃᓂᐊᖅᑐᓂᒃ, ᑕᐃᒪᐃᒐᔪᒃᑲᑦᑕ ᐊᖑᓇᓱᓕᕌᖓᑦᑕ 

ᐅᒥᐊᒃᑯᑦ ᐊᐅᔭᓕᒫᖅ ᑕᐃᒪᐃᓕᐅᖃᑦᑕᖅᖢᑕ ᐊᐅᔭᒃᑯᑦ ᑕᐃᒃᑯᓇᓂ ᐅᓪᓗᕐᓂ. 
ᓇᖅᓴᕐᒦᓚᐅᖅᓯᒪᔪᒍᑦ ᐊᒥᓲᖖᒋᑦᑐᓂᒃ ᑭᓚᒦᑕᒥᒃ ᐱᖓᓐᓇᖓᓂ ᐊᖏᕐᕋᑦᑕ. 
ᐊᑯᓂᐅᖖᒋᑦᑐᖅ ᐳᐃᑦᑏᓪᓗᑕ ᖃᐃᕈᓕᑯᔅᓱᐊᓗᖕᒥᒃ ᐳᐃᔪᖃᖅᖢᓂ. 
ᑐᕌᖅᑎᓚᐅᖅᑕᕋ ᓇᑦᑎᐊᕕᓂᑯᓗᒃ ᓴᖅᑭᒻᒪᑦ. ᓂᖓᐅᒐ ᐅᖃᖅᖢᓂ, “ᐊᑏ, 
ᑖᓐᓇ ᖁᑭᕆᐊᖔᓕᕈᒃ.” ᐊᓱᐃᓪᓛᒃ ᖁᑭᕆᐊᖅᐳᖓ, ᓇᑎᕐᓗ ᖁᑭᑦᑎᐊᖅᐸᕋ! 
ᑐᓴᖅᖢᒍ ᓂᖓᐅᒐ ᑐᖅᖢᓚᔪᖅ, “ᐊᐅᑲᑖᓗᖓᓂ!”−ᐃᓄᔾᔪᐊᕐᒥᐅᑎᑐᑦ 
ᐅᖃᑦᑎᐊᖅᖢᓂᐅᒃ. ᐊᖑᑏᒃ ᒪᕐᕉᒃ ᑐᐊᕕᖅᖢᑎᒃ ᓇᑦᑎᕐᒥᒃ ᐅᒥᐊᕐᒧᐊᖅᓯᔫᒃ. 
ᓯᕗᓪᓕᖅᐹᒥᒃ ᓇᑦᑎᕆᐅᖅᐳᖓ! ᐅᓪᓗᓕᒫᖅ ᖁᖓᐃᓐᓇᓕᖅᑐᖓ. ᓴᓇᔨᒋᒐᒃᑯ, 
ᐊᒃᑲᒐ ᐱᓕᐳᓯ ᐊᐅᓚᑦᓯᖔᓕᓚᐅᖅᑐᖅ ᐃᓄᐃᑦ ᐱᖅᑯᓯᖓᓂᒃ ᐋᖅᑭᒃᓱᐃᓪᓗᓂ 
ᓄᓇᓕᖕᒥᐅᑦ ᓂᕆᕕᒡᔪᐊᖅᑎᖦᖢᒋᑦ. ᓂᕆᔭᕆᐊᖃᖖᒋᑦᑐᖓ ᓯᕗᓪᓕᖅᐹᕐᒥ 
ᓇᑦᑎᖅᑐᖓ, ᐱᖅᑯᓯᐅᖕᒪᑦ. ᖁᕕᐊᓇᖅᑐᑦ ᐃᖅᑲᐅᒪᓂᒃᑲ.

ᑕᐃᒪᖖᒐᓂᑦ ᓄᑲᑉᐱᐊᖑᓚᐅᕐᓂᓐᓂᑦ, ᖁᕕᐊᒌᓐᓇᐅᔭᖅᑕᕋ 
ᐅᑭᐅᒃᓵᖅ ᐊᐳᑎᑕᖃᓕᖅᑎᓪᓗᒍ ᓄᓇᒥ, ᑭᓯᐊᓂ ᓱᓕ ᓯᑯᖃᖖᒋᑎᓪᓗᒍ. 
ᐅᓪᓗᐃᑦ ᓂᒡᓚᓱᖖᒋᖦᖢᑎᒃ ᐊᑦᑎᒃᑑᑎᓪᓗᒋᑦ ᓄᕗᔭᑦ. ᐅᓪᓗᐃᑦ 
ᓇᐃᒡᓕᕙᓪᓕᐊᓪᓗᑎᒃ ᖃᐅᑕᒫᑦ ᐅᓪᓛᒃᑯᓪᓗ ᐊᐅᓪᓚᖃᑦᑕᕆᐊᖃᓕᖅᖢᑕ 
ᐊᑯᓂᒃᑲᓐᓂᖅ ᐊᖑᓇᓱᒍᒪᒍᑦᑕ, ᐋᒡᒌᓯᑑᖖᒋᑦᑐᖅ, ᐃᒪᖅ ᑕᕆᐅᓪᓛᓗᒃ 
ᓇᑦᑏᓪᓗ ᐳᒃᑕᓚᓲᖑᓕᖅᑎᓪᓗᒋᑦ ᖁᑭᓚᐅᖅᖢᒋᑦ. ᑐᐊᕕᕆᐊᖃᕐᓇᖖᒋᑦᑐᖅ 
ᐊᐃᓇᓱᒃᖢᒋᑦ. ᐅᓪᓗᑭᑦᑑᓕᕌᖓᑦ, ᖃᐅᓪᓗᕐᓂᖓ ᐊᐳᑎᐅᑉ ᑕᕐᕋᖃᖅᖢᓂ 
ᐅᖅᓱᐊᖅᑐᒥ ᓇᑎᕐᓄᑦ ᐳᐃᔪᓄᑦ ᓴᖅᑭᔮᑦᑎᐊᕐᓇᓕᖅᑐᓂ. ᑭᖑᓂᐊᒍᑦ 
ᓯᑯᖃᓕᕌᖓᑦ ᐊᐳᑎᖃᕈᓐᓃᓲᖅ, ᐊᒡᓗᐃᑦ ᓇᓂᔭᕐᓂᓯᓪᓗᑎᒃ. ᑲᒥᒋᔭᐅᓲᓂᒃ 
ᓯᓚᑖᒍᑦ ᐊᑐᖅᖢᓂ ᑕᐃᔭᐅᔪᓂᒃ ᒪᖖᒍᐊᓂᒃ, ᐊᔪᕐᓇᖖᒋᑦᑐᖅ ᐱᓱᒋᐊᒃᓴᖅ 
ᐊᒡᓗᒧᑦ ᓇᑦᑎᕐᒧᑦ ᑐᓴᖅᑕᐅᖖᒋᓪᓗᑎᑦ. ᒪᖖᒍᐊᑦ ᓂᐱᖃᕈᓐᓃᖅᑎᑦᑎᓲᑦ 
ᕿᑭᕐᕋᕐᓂᒃ. ᑐᓵᔪᓐᓇᕐᒥᔪᑎᑦ ᓇᑦᑎᕐᓂᒃ ᐅᖓᓯᒃᑑᓗᑎᑦ ᐊᐳᑎᑕᖃᖖᒋᑦᑕᕌᖓᑦ 
ᓯᑯᕋᑖᒥ. ᐃᓚᐃᔾᔭ ᐅᖃᓚᐅᖅᑐᖅ ᑐᓴᖅᓴᕋᐃᓐᓇᕐᓂᖅᓴᖅ ᓇᑦᑎᕐᓂᒃ 
ᐊᐅᓱᐃᑦᑐᒥ ᑐᓴᖅᓴᕋᐃᓐᓇᖖᒋᓐᓂᖅᓴᖅ ᑲᓇᖕᓇᖅᐸᓯᐊᓂ ᑕᓯᐅᔭᕐᔪᐊᑉ 
ᐳᐃᔭᕌᖓᑕ ᐊᒡᓗᒃᑯᑦ.

ᐊᑯᓂᒍᓱᖕᓇᖅᑐᖅ ᓄᑖᕐᒥᒃ ᓇᑦᑎᖅᑐᖃᕌᖓᑦ, ᐱᓚᒃᑕᐅᕋᑖᖅᑐᒥᒃ 
ᐊᒧᔭᐅᖕᒪᑦ ᐊᒡᓗᒥᑦ. ᓱᐴᔫᑦ ᐃᒃᑐᑑᖅᑐᑦ ᐅᕝᕙᓘᓐᓃᑦ ᓱᐴᔫᑐᐃᓐᓇᖅ ᓄᑖᕐᒥᒃ 
ᑏᓕᐅᖅᑐᖅ ᐊᖑᓇᓱᒃᑏᑦ ᐱᓚᒃᑎᓪᓗᒋᑦ ᓇᑦᑎᕐᒥᒃ. ᑏᓕᐊᖑᕋᑖᒥᒃ ᑏᑐᖅᖢᓂ 
ᐱᖃᓗᔭᕕᓂᕐᒥᒃ ᐃᒪᖃᖅᖢᓂ, ᐸᓚᐅᒑᖅᑐᖅᖢᓂ ᓂᐊᖂᔭᕐᒥᐅᖖᒋᖔᖅᑐᖅ, 
ᐃᕿᐊᓇᐃᑦ! ᐊᔾᔨᖃᖖᒋᑦᑐᖅ ᓇᑦᑎᕋᓱᐊᕐᓂᖅ ᐅᑭᐅᒃᑯᑦ− ᐃᓅᓯᑦᑎᐊᕙᒃ!

ᐃᓚᒌᑦ 
ᐅᐃᒡᒐᕐᓂᑯᐃᑦ

ᐃᓅᔪᓐᓃᕐᓂᖓ ᓇᒡᓕᒋᔭᑦᑕ ᓂᖓᐅᑦᑕ ᐸᐅᓗᓯᐅᑉ 
ᖁᕕᐊᓇᖖᒋᓛᖑᖃᑕᐅᕗᖅ ᐃᓄᓯᖏᓐᓂ ᐃᓄᔾᔪᐊᕐᒥᐅᓄᑦ 

ᐃᓚᒌᓄᑦ. ᓲᕐᓗ ᐅᓂᒃᑳᖅᓯᒪᒐᒪ ᐃᓅᑎᓪᓗᒍ ᐃᓅᖃᑎᒋᓪᓗᑎᒍᑦ, 
ᐅᓂᒃᑳᕐᓂᐊᖅᐳᖓ ᐃᖅᑲᐅᒪᔭᓐᓂᒃ ᐃᓅᔪᓐᓃᕐᓂᖓᑕ. ᖁᕕᐊᒋᖖᒋᑕᕋᓗᐊᕋ 
ᐅᓂᒃᑲᐅᓯᕆᔭᕆᐊᒃᓴᖅ, ᑭᓯᐊᓂ ᐅᓂᒃᑲᐅᓯᐅᔭᕆᐊᖃᕐᒪᑦ.

ᐸᓖᓯ ᑲᔪᖏᖅᓴᐃᓚᐅᖖᒋᑦᑐᖅ ᐃᓚᓐᓂᒃ ᐊᓯᓕᒫᖏᓐᓂᒡᓗ 
ᓅᑕᐅᓂᑯᑦ ᐊᖑᓇᓱᖁᓇᒋᑦ ᑐᒃᑐᕝᕕᖕᒥ, ᐃᓚᐅᓪᓗᓂ ᐊᖅᓴᕐᕕᒃᐸᓯᖕᒥ. 
ᑐᒃᑐᓯᐅᖃᑦᑕᓚᐅᕐᒪᑕ ᓯᑎᐱᕆᒥ ᑭᓯᐊᓂ ᐊᕐᕌᒍᑕᒫᑦ ᐸᓖᓯᒧᓪᓗ 
ᑭᓯᐊᓂ ᖃᐅᔨᓴᖅᑕᐅᖏᓐᓇᖅᖢᑎᒃ. ᐅᖃᐅᔾᔭᐅᓚᐅᖅᑐᒍᑦ ᖁᑎᒃᑑᑉ 
ᑐᒃᑐᖏᓐᓂᒃ ᑐᒃᑐᓐᓇᓱᒍᓐᓇᖅᑐᒍᑦ ᐱᖓᖕᓇᖓᓂ ᓄᓇᕕᓂᐅᑉ 
ᖃᖓᑐᐃᓐᓇᒃᑯᑦ ᐊᕐᕌᒎᑉ ᐃᓗᐊᓂ, ᑭᓯᐊᓂ ᔪᕆᑲᓕᐊᕆᐊᖅ ᑲᖏᖅᓱᑯᑖᖓ 
ᐅᐸᒃᑕᐅᑎᑕᐅᑦᑕᐃᓕᑦᑎᐊᓚᐅᖅᑐᖅ. ᐃᖅᑲᐅᒪᔪᖓ ᑐᒃᑐᑦᑐᖃᓚᐅᖅᓯᒪᔪᖅ 
ᐊᐅᔭᐃᑦ ᐃᓚᖓᓐᓂ ᓇᑭᒃᑭᐊᖅ ᖃᓂᒋᔮᓂ ᑲᖏᖅᓱᐊᓘᑉ ᖃᓂᓐᓂᖅᓴᐅᑉ, 
ᐃᓚᒃᑲᓗ ᐅᕙᓐᓄᑦ ᐅᖃᓚᐅᖅᓯᒪᔪᑦ ᑕᒪᓐᓇ ᓂᓪᓕᕈᑕᐅᖁᔭᐅᓇᓂ. ᑕᒪᓐᓇ 
ᐊᒃᓱᓪᓛᓗᒃ ᓂᓪᓕᖅᑕᐃᓕᔾᔪᑎᒋᓚᐅᖅᑕᕗᑦ.

ᐊᖑᓇᓱᒃᑏᑦ ᓄᓇᑦᑕ ᒥᒃᓵᓂ ᑐᓴᖅᑎᑕᐅᓚᐅᖅᑐᑦ ᑐᒃᑐᑕᓕᒃ ᐊᑐᐃᓇᐅᔪᓂᒃ 
ᐱᖓᖕᓇᖅᐸᓯᖓᓂ ᐊᐅᓱᐃᑦᑑᑉ ᕿᑭᖅᑕᖓᑕ, ᖃᓂᒋᔮᓂ ᑲᖒᑉ. ᑎᓴᒪᐃᑦ 
ᐊᖑᓇᓱᒃᑏᑦ, ᐃᓚᐃᔾᔭ, ᐸᐅᓗᓯ, ᒧᓱᓯᓗ ᐊᐃᓴ ᓇᖅᑕᐃᓗ, ᐊᐅᓪᓚᓚᐅᖅᑐᑦ 

ᐃᓚᒌᑦ ᐅᐃᒡᒐᕐᓂᑯᐃᑦ ᐃᓚᒌᑦ ᐅᐃᒡᒐᕐᓂᑯᐃᑦ

ᒫᔾᔨᐅᑉ ᓄᖖᒍᐊᓂ ᐅᕝᕙᓘᓐᓃᑦ ᐊᐃᕐᕆᓕᐅᑉ ᐱᒋᐊᕐᓂᖓᓂᑦ ᐊᐃᕐᕆᓕᐅᑉ 
1962-ᒥ. ᑲᖑᖅ ᐃᒻᒪᖃ 160 ᑭᓛᒥᑕᓂᒃ ᐅᖓᓯᖕᓂᓕᒃ ᐊᐅᓱᐃᑦᑐᒥᑦ 
ᑐᑭᓕᐊᕐᓗᒍ. ᕿᒧᒃᓯᒃᑯᑦ, ᐃᖏᕐᕋᓂᕆᓲᖏᑕ ᓱᒃᑲᓂᖓ 30 ᑭᓛᒥᑕᐅᒐᔪᒃᑐᖅ 
ᐅᓪᓗᕐᒧᑦ, ᐅᓐᓄᐃᑦ ᑕᓪᓕᒪᐅᒐᔭᖅᑐᑦ. ᑐᒃᑐᓯᐅᕐᓂᖏᑦ ᑲᖑᒃᑰᖅᖢᓂ, 
ᐊᖅᑯᑎᒋᖃᑦᑕᖅᑕᖏᑦ ᐸᓖᓯᐅᑉ ᐃᑲᔪᖅᑎᖓᑕ ᐊᑐᖅᑕᐅᓪᓗᑎᒃ, ᑭᓯᐊᓂ 
ᐊᐅᓱᐃᑦᑐᕐᒥᐅᒧᑦ ᓱᓕ ᖃᐅᔨᒪᔭᐅᓚᐅᖖᒋᑦᑐᖅ.

ᐅᓪᓗᖓᓂ ᐊᐅᓚᕐᒪᑕ, ᒥᓂᓗ ᒪᓕᓚᐅᖅᓯᒪᔪᒍᒃ ᐅᐃᖓᓂᒃ 
ᓯᕗᓪᓕᖅᐹᓄᑦ ᒥᑭᒋᐊᖏᓐᓄᑦ, ᐱᖓᓱᓂᒃ ᑭᓚᒦᑕᓂᒃ ᐱᖓᖕᓇᖓᓂᑦ 
ᓄᓇᒋᔭᑦᑕ. ᒥᑭᒋᐊᖃᕐᕕᖓ ᓇᖅᓴᑯᓗᖕᒦᓚᐅᖅᑐᖅ, ᐅᕝᕙᓘᓐᓃᑦ 8 ᒪᐃᓕᓂᒃ 
ᓇᖅᓴᕐᒥᑦ, ᖃᓂᓛᖑᓚᐅᖅᑐᖅ ᐊᖏᕐᕋᒧᑦ, ᐊᕐᓇᐃᓪᓗ ᓄᓇᑦᑎᓐᓂᕐᒥᐅᑕᐃᑦ 
ᒥᑭᒋᐊᖃᖃᑦᑕᓚᐅᖅᑐᑦ ᑕᐅᕙᓂ ᑎᕆᒐᓂᐊᕋᓱᖕᓇᐅᑎᓪᓗᒍ. ᐊᕕᒋᐊᖃᓕᕋᑦᑕ, 
ᓇᔭᒐ ᐅᐃᖓᑕᓗ ᖃᒧᑎᖏᓐᓅᓚᐅᖅᑑᒃ ᑕᕝᕙᐅᕗᑏᕆᐊᖅᑐᖅᖢᑎᒃ 
ᐅᑕᖅᑭᑎᓪᓗᖓ. ᐃᕐᓂᕐᒥᓂ ᓵᒻᒥᒃ, ᑕᖅᑭᓪᓗᐊᖑᑲᓴᒃᑐᒥ ᒪᕐᕈᖖᒍᓛᓕᖅᖢᓂ, 
ᐊᒫᓚᐅᖅᑕᖓ. ᓇᔭᒐ ᐅᖃᓚᐅᖅᑐᖅ “ᕿᒪᒍᒪᓚᐅᖖᒋᑕᕋ ᖃᒧᑎᖓ. 
ᐅᐃᒐ ᐅᖃᓚᐅᖅᑐᖅ ᐄᔭᒐᓕᒫᖏᒡᒎᖅ ᓇᒃᓴᓚᐅᖅᑕᖏᑦ, ᐅᖃᖅᖢᓂᓗ 
ᐋᓐᓂᐊᖃᕈᔪᔾᔮᖖᒋᑦᑐᕉᖅ ᐅᑎᕈᓂ. ᐅᕙᓐᓄᑦ ᐅᖃᓚᐅᖅᑐᖅ ᖃᒧᑏᖕᓂᒡᒍᖅ 
ᓂᐅᓕᕐᓚᖓ, ᐅᖓᓯᒃᑐᐊᓗᖕᒧᑦ ᐱᓱᒋᐊᖃᖦᖤᕐᓂᐊᕋᒪ ᓂᐅᔪᒪᓚᐅᖖᒋᑦᑐᖓ. 
ᐱᖃᑎᒋᔪᒪᑐᐃᓐᓇᓚᐅᖅᑕᕋ.” ᑭᖑᓕᖅᐹᖑᓚᐅᖅᑐᖅ ᐅᐃᒥᓂᒃ ᑕᑯᓱᖓᖅᖢᓂ 
ᐆᒪᑎᓪᓗᒍ. 

ᐃᖅᑲᐅᒪᑦᑎᐊᖅᑐᖓ ᓱᓕ ᖃᐅᒪᓚᐅᖅᓯᒪᖕᒪᑦ ᐊᖏᕐᕋᕋᑦᑕ. 
ᖃᐅᔨᒪᖖᒋᑦᑐᖓ ᖃᓄᖅ ᐊᑯᓂᐅᑎᒋᔪᖅ ᐊᖑᓇᓱᒃᑏᑦ ᐊᐅᓪᓚᖅᓯᒪᓚᐅᕐᒪᖔᑕ, 
ᑭᓯᐊᓂ ᖁᕕᐊᓱᒍᑎᖃᓚᐅᖅᑐᒍᑦ ᒪᑭᕝᕕᐊᓂ ᐅᑎᓚᐅᖅᑎᓐᓇᒋᑦ. 
ᒪᑭᕝᕕᐊᓂ ᖁᕕᐊᓱᒍᑎᖃᓚᐅᖅᓯᒪᖖᒋᑦᑐᒍᑦ ᓯᕗᓂᐊᓂ, ᑭᓯᐊᓂ ᑕᐃᔅᓱᒪᓂ 
ᐅᐱᕐᖓᒃᓵᕐᒥ ᓯᕗᓪᓕᖅᐹᕐᒥ ᖁᕕᐊᓱᒍᑎᖃᖅᖢᑎᒃ ᐱᖖᒍᐊᓚᐅᖅᑐᑦ ᓯᑯᒥ. 
ᐱᖖᒍᐊᖃᑦᑕᓚᐅᖅᑐᒍᑦ ᖁᕕᐊᓱᒡᕕᐅᑎᓪᓗᒍ, ᐃᒡᓘᑉ ᐃᓗᐊᓃᖏᓐᓇᐅᔭᖅᖢᑕ. 
ᐸᓖᓰᑦ ᐃᑲᔪᖅᑎᖓ ᓂᖏᐅᖅ ᐊᐅᓚᑦᓯᓚᐅᖅᓯᒪᔪᖅ. ᐊᑯᓂᐅᖖᒋᑦᑐᖅ 
ᓯᑯᒦᓕᖅᑎᓪᓗᑕ ᐅᔾᔨᕈᓱᓕᖅᑐᒍ ᕿᒧᒃᓯᒥᒃ ᑎᑭᑦᑐᖃᓕᖅᑐᖅ. 
ᐱᓱᒃᑐᐃᓐᓈᓘᓕᓚᐅᖅᑐᑦ ᖃᐅᔨᓇᓱᒃᖢᑎᒃ ᑭᓇᐅᒻᒪᖔᑦ. ᓱᓇᐅᕝᕙ 
ᐊᐃᓴ, ᖃᒧᑎᖏᑦ ᐅᓯᖏᑦᑐᑦ ᑯᔾᔭᖅᑎᓯᒪᔫᒃ ᕿᒻᒦᑦ ᓄᖅᑲᖔᕈᑎᒋᓪᓗᓂᐅᒃ 
ᐸᖓᓕᒃᓯᑎᑦᑕᐃᓕᔾᔪᑎᒋᓪᓗᒍ. ᓂᖏᐅᕐᒧᑦ ᕿᕕᐊᖅᖢᓂ ᑐᖅᖢᓚᓕᖅᑐᖅ. 
“ᐊᓯᐅᔨᕗᒍᑦ ᐃᓄᖕᒥᒃ!” 

ᓂᖏᐅᖅ ᐊᐱᕆᔪᖅ, “ᑭᓇ?” 
ᑕᐃᒪ, ᐊᐃᓴ ᐅᖃᖅᑐᖅ ᐋᓐᓂᕐᓇᕐᓂᖅᐹᕐᒥᒃ, ᐳᐃᒍᓚᐅᖅᓯᒪᔾᔮᖖᒋᑕᕋ 

ᐃᓅᓂᓐᓃᕙᖓ: “ᐸᐅᓗᓯ!” 
ᐃᓚᐃᔾᔭᐅᑉ ᐅᖃᐅᓯᕆᓯᒪᔭᖓ ᖃᓄᐃᓕᓐᓂᕐᒪᖔᑦ ᐋᓐᓂᕐᓇᓚᐅᖅᑐᖅ 

ᑐᓵᔭᕆᐊᒃᓴᖅ, ᑭᓯᐊᓂ ᐅᖃᐅᓯᕆᒍᒃᑯ ᐱᐅᓂᖅᓴᐅᕗᖅ ᐅᓂᒃᑳᕈᒪ 
ᑐᓴᓚᐅᖅᑕᓐᓃᕙᖓ. 

ᑭᖑᓂᑦᑎᐊᖓᒍᑦ ᑎᑭᓚᐅᖅᑎᓪᓗᒋᑦ ᐃᓱᖓᓄᑦ ᑲᖒᑉ, 
ᐊᒡᓛᓪᓘᓐᓃᑦ ᑕᖕᒫᖅᑎᓚᐅᖅᑎᓐᓇᒋᑦ, ᐊᖑᓇᓱᒃᑏᑦ ᑕᑯᓚᐅᖅᑐᑦ 
ᑐᒃᑐᓂᒃ ᐊᖑᓇᓱᓯᑲᐅᑎᒋᓪᓗᑎᒃ ᑐᒃᑐᖦᖢᑎᒡᓗ, ᐸᕐᓇᒃᓯᒪᓚᐅᖅᑐᑦ 
ᐊᖑᓇᓱᓛᒃᑲᓐᓂᕈᒪᓪᓗᑎᒃ ᖃᐅᒃᐸᑦ. ᖁᕕᐊᓇᑦᑎᐊᓚᐅᖅᑐᖅ.

ᐃᓚᐃᔾᔭ ᐃᖅᑲᐅᒪᔪᖅ ᕿᕕᐅᖅᖢᓂ, “ᓂᖓᐅᒐ 
ᖁᕕᐊᓱᖕᓂᖅᐸᐅᖅᑰᔨᓚᐅᖅᑐᖅ. ᐊᒡᓛᓪᓘᓐᓃᑦ ᒪᖖᒍᐊᖏᒃ 
ᐊᐅᖏᓇᕈᕋᓗᐊᕐᒪᑎᒃ, ᓱᖁᑎᒃᓴᖅᑰᔨᓚᐅᖖᒋᑦᑐᖅ. ᐃᒡᓚᑐᐃᓐᓇᓚᐅᖅᑐᖅ 
ᐊᐅᖏᓐᓇᕈᕐᒪᑎᒃ ᒪᖖᒍᐊᖏᒃ ᑎᔅᓯᓇᕐᓂᖅᐹᖑᓚᐅᕐᒪᑦ. 
ᐊᐃᑦᑖᕆᔾᔪᑎᒋᓚᐅᖅᓯᒪᔭᕋ ᑭᖑᓂᐊᒍᑦ ᓄᕐᕋᕐᒥᒃ ᑐᒃᑐᓚᐅᖅᑐᖅ ᐅᖃᖅᖢᓂ 
ᐃᕐᓂᖓᑕ ᐱᖖᒍᐊᕆᓛᖅᑕᖓ. ᖃᓂᒻᒪᒃᑐᓪᓛᓘᓚᐅᖅᑐᖅ ᑭᖑᓂᐊᒍᑦ, 
ᕿᓚᒥᑯᓪᓗᒃ.”

ᖃᓂᒻᒪᓚᐅᖅᑐᖅ ᑕᐃᔅᓱᒪᓂᑦᓴᐃᓐᓇᖅ ᐅᓐᓄᖓᓂ ᐃᒡᓕᕐᒦᖏᓐᓇᓕᖅᖢᓂ. 
ᐃᓚᐃᔾᔭ ᐅᖃᓚᐅᖅᑐᖅ ᑐᐊᕕᕐᓇᖅᓯᔪᖅ  ᐊᖏᕐᕋᐅᔪᒪᓕᖅᖢᓂ. 
ᐅᐱᓐᓇᕋᓂ, ᓇᖅᑕᐃᒃᑯᑦ ᓄᑲᕇᑦ ᐅᑎᕈᒪᖖᒋᑲᐃᓐᓇᓚᐅᖅᑐᑦ ᓯᕗᓪᓕᕐᒥ, ᓱᓕ 
ᐊᖑᓇᓱᓚᐅᖖᒋᓐᓇᒥᒃ ᑕᐃᒪᓐᓇ ᐸᕐᓇᒃᓯᒪᓚᐅᕐᒪᑕ. ᓯᕗᓪᓕᖅᐹᖑᓚᐅᖖᒋᓚᖅ 
ᐸᐅᓗᓯ ᖃᓂᒪᓪᓚᒃᖢᓂ ᐊᖑᓇᓱᒃᑎᓪᓗᒋᑦ. ᐊᒡᓛᓪᓘᓐᓃᑦ, ᐊᐅᔭᐃᑦ ᐃᓚᖓᓐᓂ 
ᓗᒃᑖᑦ ᐃᓚᖓᑦᑕ ᓯᑏ ᕼᐊᐅᒥ ᐅᖃᐅᑎᓚᐅᖅᓯᒪᔭᖓ ᐋᓐᓂᐊᕕᓕᐊᕆᐊᓕᒃ 
ᐋᓐᓂᐊᖅᓯᐅᖅᑕᐅᓗᓂ, ᐊᖏᓚᐅᖖᒋᓚᕐᓕ. ᑐᓂᔭᐅᖔᓚᐅᖅᑐᖅ 
ᐄᔭᖓᕐᓂᒃ ᐊᐅᓪᓚᖖᒋᖔᖅᖢᓂ ᐱᓚᒃᑕᐅᔭᑐᕐᓗᓂ. ᑭᓯᐊᓂ ᑕᐃᒪᖖᒐᓕᒫᖅ 
ᖃᓄᐃᑦᑐᓐᓃᖃᑦᑕᓚᐅᕐᒪᑦ ᓯᕗᓂᐊᓂ, ᐊᖓᔪᒃᑲ ᖁᐊᖅᓵᓚᐅᖖᒋᓚᑦ.

ᐅᓄᖅᑐᑦ ᐅᓐᓄᐊᑦ ᐊᓂᖑᖅᑎᓪᓗᒋᑦ, ᐅᓐᓄᐊᒃᑯᑦ ᑕᖕᒫᖅᓯᒪᓕᖅᑎᓪᓗᒋᑦ, 
ᐃᓚᐃᔾᔭ ᑐᐹᖅᑕᐅᓚᐅᖅᑐᖅ ᐊᑎᖓ ᑕᐃᔭᐅᓪᓗᓂ.

“ᓂᖓᐅᒃ!” ᐸᐅᓗᓯᐅᑉ ᓂᐱᖓ, ᑕᐃᒪᖓᓕᒫᖅ ᐃᓚᐃᔾᔭᒥᒃ “ᓂᖓᐅ”-
ᓚᖃᑦᑕᖅᑐᖅ. ᐃᓚᐃᔾᔭ ᒪᑭᒻᒪᑦ ᖃᐅᔨᓴᖅᖢᓂᐅᒃ ᖃᓂᒪᔪᖅ ᐱᖃᑎᖓ, 
ᓯᓂᖅᑰᔨᔪᖅ. ᐅᓗᐊᖏᒃ ᖃᐅᔨᒋᐊᖅᖢᓂᒋᒃ, ᓂᒡᓕᓇᓚᐅᖅᑐᖅ. ᐃᓚᐃᔾᔭ 
ᖃᐅᔨᒪᓕᓚᐅᖅᑐᖅ ᐃᓅᔪᓐᓃᖅᑐᖅ.

ᐊᖑᑏᑦ ᐅᑎᕆᐊᕆᐊᖃᓕᓚᐅᖅᑐᑦ, ᐱᖓᓱᓂᒃ ᖃᒧᑎᖃᓕᖅᖢᑎᒃ, ᐃᓚᖓᑦ 
ᐅᓯᓪᓗᓂ ᑎᒥᖓᓂ ᐸᐅᓗᓯ ᕿᓕᖅᑎᐅᑉ. ᑎᒥᖓ ᐊᖏᕐᕋᐅᔾᔭᐅᓂᖓ 
ᐃᓚᐃᔾᔭᐅᑉ ᐱᓕᕆᐊᒃᓴᕆᓚᐅᖅᑕᖓ, ᐊᒻᒪᓗᑲᓐᓂᖅ ᒪᕐᕈᐃᓂᒃ ᕿᒻᒥᓂᒃ 

ᐃᓚᒌᑦ ᐅᐃᒡᒐᕐᓂᑯᐃᑦ ᐃᓚᒌᑦ ᐅᐃᒡᒐᕐᓂᑯᐃᑦ

ᐊᐅᓚᑦᓯᔭᕆᐊᖃᓕᖅᖢᓂ. ᑲᖑᖅ ᐊᓄᕌᕋᔪᒃᑐᖅ, ᑕᑭᓛᖑᓪᓗᓂᓗ 
ᓯᒡᔭᕆᒃᑑᓪᓗᓂ ᓂᒋᖅᐸᓯᖕᒥ ᐱᖓᖕᓇᖅᐸᓯᖕᒥ ᓯᒡᔭᖓᓂ ᐊᐅᓱᐃᑦᑑᑉ 
ᕿᑭᖅᑕᖓᑕ. ᐊᐳᑎᑭᑦᑑᖃᑦᑕᖅᑐᖅ ᓯᑯᖓ ᐅᑭᐅᒃᑯᑦ ᐊᓄᕌᕋᔪᒧᑦ. 
ᑕᐅᕘᓈᖅᓯᒪᖕᒥᔪᖓ ᐊᐅᔭᒃᑯᑦᑕᐅᖅ, ᑕᐃᒪᓐᓇᑎᒋᓗ ᐊᓄᕌᖃᑦᑕᖅᑐᖅ. 
ᐱᖅᓯᓕᖅᑐᐊᓘᓪᓗᓂ, ᐊᖓᔪᒐᓗ ᑕᐅᕘᓇᖃᑦᑕᖅᓯᒪᖕᒥᔪᖅ ᐊᐅᔭᒃᑯᑦ, 
ᑕᐃᒪᓐᓇᑎᒋᓗ ᐊᓄᕌᖅᑎᒋᖃᑦᑕᖅᑐᖅ. ᐱᖅᓯᖅᑐᓛᓘᓕᖅᖢᓂ, ᐊᖓᔪᒐᓗ 
ᐅᓂᒃᑳᓚᐅᖅᑐᖅ ᖃᓄᖅ ᖃᒧᑏᖕᓂᒃ ᐱᖅᓯᕐᒦᑐᐃᓐᓇᓕᓚᐅᖅᑐᒃ 
ᑎᒃᑕᐅᑦᑕᐃᓕᓪᓗᓂ ᐱᖅᓯᖅᑎᓪᓗᒍ ᓯᒡᔭᕆᒃᑐᕐᒥᑦ ᐊᓂᓇᓱᒃᑎᓪᓗᒋᑦ. 
ᑲᑎᓯᔪᕕᓂᐅᓚᐅᖅᑰᖅᑐᑦ ᐊᓄᕆᐊᓗᖕᒥᒃ. ᖁᕝᕕᐅᖃᑦᑕᖅᑐᖓ ᐊᒡᓛᓪᓘᓐᓃᑦ 
ᑎᑎᕋᖅᖢᖓ ᑖᔅᓱᒥᖓ ᐅᓂᒃᑳᕐᒥᒃ. ᐊᖑᑏᑦ ᑕᖕᒫᓚᐅᖖᒋᑦᑐᓪᓘᓐᓃᑦ 
ᐊᑕᐅᓯᐊᕐᓗᑎᒃ ᐊᖏᕐᕋᐅᓪᓗᑎᒃ! ᐃᓱᒪᒋᖖᒍᐊᑐᐃᓐᓇᕈᓐᓇᖅᑕᕗᑦ 
ᐅᖁᒪᐃᓐᓂᖓᓂ ᐃᓚᐃᔾᔭᐅᑉ ᐊᒡᔭᖅᑕᖓᑕ ᑐᐃᒥᒍᑦ.

ᐊᖓᔪᒐ ᐅᓂᒃᑳᕆᐊᖃᓚᐅᖅᑐᖅ ᑭᓱᓕᒫᓂᒃ ᐸᐅᓗᓯᐅᑉ ᐊᖏᔪᖅᑳᖏᓐᓄᑦ, 
ᓄᓕᐊᖓᓄᑦ, ᐅᕙᑦᑎᓐᓄᓕᒫᖅ. ᑐᓴᒃᑲᓐᓂᓚᐅᖅᓯᒪᖖᒋᑕᕋ ᐃᓚᐃᔾᔭ ᑕᒪᑐᒥᖓ 
ᐅᓂᒃᑳᒃᑲᓐᓂᖅᑎᓪᓗᒍ. ᕌᔾᔪ ᕿᓕᖅᑎᐅᑉ ᐅᖃᐅᑎᓚᐅᕌᖓ ᑭᖑᓂᐊᒍᑦ 
ᐃᓚᐃᔾᔭ ᐅᑎᖅᓯᒪᓕᖅᑎᓪᓗᒍ ᐃᓄᔾᔪᐊᕐᒧᑦ 1989-ᒥ, ᑐᔪᐃᕕᒋᓚᐅᖅᑕᖓ 
ᐃᓚᐃᔾᔭ ᓂᐱᒃᓴᕐᒥᒃ ᓂᐱᓕᐅᕐᕕᒋᓯᒪᖖᒋᑦᑐᒥᒃ ᐊᐱᕆᓪᓗᓂᐅᒡᓗ 
ᓂᐱᓕᐅᖁᓪᓗᓂᐅᒃ ᐅᓂᒃᑲᐅᓯᕆᓗᓂᐅᒡᓗ, ᐊᑐᓚᐅᖅᑕᓂ, ᑭᓯᐊᓂ 
ᖃᐅᔨᒪᖖᒋᑦᑐᖓ ᓂᐱᓕᐊᕕᓂᐊ ᓇᓂᓕᕐᒪᖔᓪᓗ ᒫᓐᓇ.

ᑐᓴᖅᑎᑕᐅᒐᑦᑕ ᑕᒪᑐᒥᖓ, ᓂᖏᐅᑉ ᐃᒡᓗᖓᓅᓚᐅᖅᑐᒍᑦ 
ᕿᒃᓵᖃᑎᒋᔭᖅᑐᖅᖢᒋᑦ. ᐃᖅᑲᐅᒪᖖᒋᑦᑐᖓ ᕿᒃᓵᒧᑦ. ᐋᓐᓂᐊᓇᖅᑐᖅ 
ᐅᑎᓚᐅᕆᕗᖅ; ᑖᓐᓇᑦᓴᐃᓇᖅ ᐋᓂᐊᕐᓇᖅᑐᖅ ᐋᓐᓂᐊᕆᓚᐅᖅᑕᕋ ᐊᑖᑕᒐ, 
ᒪᕐᕉᒃ ᐱᖃᓐᓇᕆᓂᖅᐹᒃᑲᒃ, ᐸᐅᓗᓯᐅᑉ ᒥᓂᐅᓪᓗ ᓯᕗᓕᖅᐹᖅ ᕿᑐᕐᖓᖓ 
ᑐᖁᖕᒪᑦ. ᐳᐃᒍᕈᓐᓇᖖᒋᑕᕋ ᐊᓈᓇᒪ ᕿᒃᓵᒃᖢᓂ ᓂᓪᓕᐊᓂᖓ, “ᐃᓚᒌᑎᒍᑦ 
ᐅᐃᒡᒐᕐᓂᑰᔭᕆᐊᖃᖅᑑᔮᖅᑐᒍᑦ; ᓱᒻᒪᑦ?”

ᐃᓚᖓᑦ ᖁᕕᐊᓇᖖᒋᓐᓂᖅᐸᐅᖃᑕᐅᔪᖅ ᑭᖑᓂᐊᒍᑦ ᒪᕐᕉᖕᓂᒃ ᐊᕐᕌᒍᓕᒃ 
ᓵᒻ ᐅᔾᔨᕈᓱᖕᓂᖓ ᐊᑖᑕᒥᓂᒃ ᑕᒫᓃᖖᒋᑦᑐᒥᒃ. ᕿᐊᖃᑦᑕᓚᐅᖅᑐᒍᑦ ᐹ 
ᐅᒃᑯᐊᖅ ᒪᑐᐃᕌᖓᒍ, ᕿᓂᖅᑐᓂ ᐊᑖᑕᖓ ᐅᑎᕐᒪᖔᑦ ᕿᒧᒃᓯᓚᐅᖅᑎᓪᓗᒍ, 
ᑐᖅᖢᓚᓪᓗᓂ, “ᐊᑖᑕ!” 

ᐸᓖᓯ ᑎᐊᕆ ᔨᓐᑭᓐᔅ ᖃᐅᔨᓴᓚᐅᖅᓯᒪᔪᖅ ᑭᓱᒥᒃ ᐱᔾᔪᑎᖃᖅᖢᓂ ᐸᐅᓗᓯ 
ᑐᖁᓚᐅᕐᒪᖔᑦ. ᖃᐅᔨᓚᐅᖅᑐᑦ ᓱᓇᐅᕝᕙᒎᖅ ᕿᐱᖖᒍᖓ ᖄᖅᑐᕕᓂᖅ, 
ᓱᕈᕐᓇᖅᑐᓪᓗ ᑎᒥᖓᓅᖅᑐᕕᓃᑦ. ᑕᓕᖅᐱᖓᑕ ᖁᒃᑐᕋᖓ ᑐᖑᔪᖅᑖᓗᕕᓂᖅ! 
ᒫᑰᓯ ᐃᓄᐊᓗᒃ ᐅᖃᐅᓯᐅᓯᒪᔪᖅ ᐃᖅᑲᐅᒪᔪᕉᖅ ᐊᓈᓇᒐ ᐃᓱᒪᓚᐅᖅᓯᒪᔪᖅ 

ᐸᐅᓗᓯ ᐃᓄᐊᖅᑕᕕᓂᐅᓇᓱᒋᓪᓗᓂᐅᒃ. ᐊᒡᓛᓪᓘᓐᓃᑦ ᐃᑭᒥᒃ ᕿᓂᓚᐅᖅᓯᒪᔪᖅ 
ᑎᒥᖓᓂ. ᓲᖃᐃᒻᒪ, ᐊᖓᔪᒐ ᐅᖃᐅᔾᔨᖕᒪᑦ ᐅᕙᑦᑎᓐᓂᒃ ᖃᓄᐃᓕᓐᓂᕐᒪᖔᑦ, 
ᐃᓱᒪᖓ ᓴᐃᓪᓕᓕᓚᐅᖅᓯᒪᔪᖅ.

ᑖᓐᓇ ᓯᕗᓕᖅᐹᖑᓚᐅᖅᓯᒪᔪᖅ ᖃᐅᔨᔭᕆᐅᕋᑦᑕ ᕿᑭᖅᑖᓗᒃᐸᓯᖕᒥ, 
ᓄᓇᕕᑎᑑᖖᒋᑦᑐᖅ, ᐃᓚᒌᑦ ᕿᒪᑦᑎᖏᑕ ᓇᒡᓕᒋᔭᖏᑕ ᐱᖁᑎᕕᓂᖏᓐᓂᒃ 
ᐱᑖᓲᑦ. ᑐᓂᔭᐃᓐᓇᕆᓚᐅᖅᓯᒪᔭᕗᑦ ᐸᐅᓗᓯᐅᑉ ᐊᖑᓇᓱᒍᑎᓕᒫᖏᑦ 
ᕿᓕᖅᑎᒃᑯᓐᓄᑦ ᐃᓚᒌᓄᑦ, ᑐᓂᖖᒋᑕᑐᐊᕆᓪᓗᒍ ᑕᐅᖅᓰᖃᑎᒌᖔᖅᖢᑎᒃ 
ᖃᔭᕆᐊᖓᓂᒃ ᕿᔪᖕᒥᒃ ᓴᓇᒪᔪᒥᒃ, ᐅᒥᐊᖓᓄᑦ. ᐅᒥᐊᕐᓗ ᖃᔭᕆᐊᕐᓗ 
ᐊᑐᖅᑕᐅᖏᓐᓇᓚᐅᖅᑑᒃ ᑎᑭᐅᑎᓪᓗᒍ 1980ᖏᓐᓄᑦ. ᐊᒃᓵᕐᔪᒃ 
ᓂᖏᐅᖅ ᑭᖑᕐᖑᔾᔨᓚᐅᖅᓯᒪᔪᖅ ᐸᐅᓗᓯᐅᑉ ᕿᒻᒥᖏᓐᓂᒃ, ᑭᓯᐊᓂ 
ᕿᒻᒥᖏᑦ ᑕᐃᒪᓐᓇᑎᒋ ᓱᒃᑲᔫᑎᒋᔪᓐᓃᓚᐅᖅᑐᑦ ᐃᖅᑲᐅᒪᓚᐅᕐᓂᓐᓂᑦ 
ᓱᓕ ᑐᖁᓚᐅᖅᑎᓐᓇᒍ. ᓱᒃᑲᐃᒡᓕᐅᒥᖅᑰᔨᓚᐅᖅᑐᑦ ᐱᓱᒃᑐᖅᑎᑐᑦ 
ᓱᒃᑲᔪᐊᓘᓂᕕᓂᖏᓐᓂᑦ. ᐱᖅᑯᓯᕆᖃᓯᐅᑎᒐᑦᑎᒍᑦ, ᐅᓪᓗᒥᒧᑦ ᓱᓕ 
ᐊᑐᖅᑕᐅᔪᖅ, ᐅᒃᐱᕈᓱᒃᑐᖓ ᕿᒻᒦᑦ ᑐᖁᕋᖅᑕᐅᔭᕆᐊᓖᑦ ᐊᖓᔪᖅᑳᖓᑦ 
ᑐᖁᒃᐸᑦ.

ᐱᐅᖖᒋᓛᖑᓚᐅᖅᑐᖅ ᐸᐅᓗᓯᐅᑉ ᐃᓗᕕᖅᑕᐅᓂᖓ, ᐊᑯᓂᐊᓗᒃ 
ᓱᓐᓂᖅᓯᒪᓚᐅᖅᑐᒍᑦ ᑕᒪᑦᑕ ᐃᓅᓯᑦᑎᓐᓂᒃ, ᐃᓚᐅᓪᓗᓂ ᐃᓚᖏᑕ 
ᐃᓚᖏᓐᓂᒃ. ᑎᓴᒪᐃᓐᓇᐃᑦ ᐊᖑᑏᑦ ᐃᓗᕕᖅᑕᐅᕕᖓᓃᓚᐅᖅᑐᑦ: 
ᐃᓚᐃᔾᔭ, ᑖᒧᓯ (ᐅᖃᓕᒫᖅᑎᐅᓚᐅᖅᑐᖅ ᐃᓗᕕᖅᓯᐅᕈᑎᓂᒃ, ᐅᖂᖁᖅ 
ᖁᐊᕋ (ᑐᓂᓯᓚᐅᖅᑐᖅ ᕿᔪᖕᒥᒃ ᓵᑦᑐᒥᒃ ᓴᓇᓪᓗᓂᓗ ᐃᓗᕕᖅᑕᐅᓂᖓᑕ 
ᐴᒃᓴᖓᓂᒃ), ᐊᑕᐅᓯᕐᓗ ᐸᓖᓯ, “ᐊᒡᔭᓚᐅᖅᑕᕋ ᑕᐃᓐᓇ ᕿᔪᒃ ᓵᑦᑐᖅ 
ᓄᓇᒋᔭᑦᑎᓐᓂᒃ ᕿᓚᒃᓯᒪᓪᓗᒍ ᑐᓄᓐᓄᑦ,” ᐅᖂᖁᖅ ᐅᖃᖅᖢᓂ. 
“ᐱᖃᓇᕆᓪᓚᓚᐅᕐᒥᒐᒃᑯᑦᑕᐅᖅ, ᐅᐱᒍᓱᓚᐅᖅᐳᖓ ᐃᑲᔪᕆᐊᒃᓴᖅ 
ᕿᒃᓵᖕᓇᖅᑐᕐᒦᑎᓪᓗᑕ.” 

“ᐊᑖᑕᒪ ᐅᖃᐅᑎᓚᐅᕌᑎᒍᑦ ᐃᓚᐅᔾᔮᖖᒋᑦᑐᖅ ᐃᕐᓂᖓ 
ᐃᓗᕕᖅᓯᐅᖅᑕᐅᑎᓪᓗᒍ ᓄᓇᕕᓂᕐᒥ. ᐅᖃᓚᐅᖅᑐᖅ ᐃᓚᑦᑎᓐᓄᑦ ᐃᓱᒪᓚᐅᕐᒪᑦ 
ᑕᐃᒪᐃᒃᑯᓂ ᐱᐅᓂᖅᓴᐅᓂᐊᖅᑐᖅ,” ᐅᖃᓚᐅᖅᑐᖅ ᕌᔾᔪ ᕿᓕᖅᑎ. ᐊᓯᖏᓐᓂᒃ 
ᐃᓚᐅᔪᖃᓚᐅᖖᒋᑦᑐᖅ ᐃᓗᕕᖅᓯᐅᖅᑐᓂ. ᑕᒪᓐᓇ ᐃᓚᒋᖃᓯᐅᑎᓚᐅᖅᑕᖓ 
ᐊᔪᒐᐃᑦᑐᐊᓗᒃ. ᐊᒡᓛᓪᓘᓐᓃᑦ ᐊᓈᓇᒐ ᐊᒃᑲᒐᓗ ᖃᓄᐃᓕᓚᐅᖖᒋᑦᑐᑦ  
ᐱᒪᕆᐅᓂᖓᓂᒃ ᐃᓚᐅᔭᕆᐊᖃᕐᓂᐅᑉ. ᖃᐅᔨᒪᓪᓚᕆᖖᒋᑦᑐᖓ 
ᖃᓄᐃᒻᒪᑦ, ᐅᔾᔨᕆᓕᖅᓯᒪᔭᕋ ᑕᒪᓐᓇ ᓈᒻᒪᒃᑐᕐᒥᒃ ᐃᓱᓕᓐᓂᖃᓚᐅᖖᒋᑦᑐᖅ 
ᐃᓚᒋᖃᓯᐅᑎᔭᑦᑎᓐᓄᑦ ᓇᒡᓕᒋᔭᐅᓂᖅᐸᐅᔪᒥᒃ ᐃᓚᑦᑎᓐᓂᑦ. 
ᓂᖖᒐᐅᒪᓚᐅᖅᑐᖓ ᓂᖏᐅᕐᒧᑦ ᐊᕐᕌᒍᓂᒃ ᐊᒥᓱᓂᒃ ᑕᒪᓐᓇ ᐱᓪᓗᒍ, 

ᐃᓚᒌᑦ ᐅᐃᒡᒐᕐᓂᑯᐃᑦ ᐃᓚᒌᑦ ᐅᐃᒡᒐᕐᓂᑯᐃᑦ

ᑭᓯᐊᓂ ᐅᖃᐅᑎᔪᓐᓇᓚᐅᖖᒋᑕᕋ. ᐊᖏᖅᓯᒪᖖᒋᑦᑐᕕᓂᐅᑐᐃᓐᓇᕆᐊᓕᒃ 
ᐸᐅᓗᓯᐅᑉ ᑲᑎᑎᑕᐅᓂᖓᓂᒃ ᐃᓄᔾᔪᐊᕐᒥᐅᕕᓂᕐᒧᑦ ᓯᕗᓪᓕᕐᒥ. ᑭᓯᐊᓂ, 
ᐸᐅᓗᓯ ᒥᑦᑎᒪᑕᓕᖕᒨᕐᓂᐊᓚᐅᖅᑐᖅ ᓄᓕᐊᒃᓴᖅᓯᐅᕆᐊᕐᓗᓂ ᐊᖓᔪᒪ 
ᐊᖏᕐᕋᐅᑎᓚᐅᖅᓯᒪᖕᒪᒍ, ᓂᖏᐅᖅ ᐃᒻᒪᖃ ᐸᐅᓗᓯᒥᒃ ᑲᑎᑎᑕᐅᖁᔨᓚᐅᖅᑐᖅ 
ᒥᑦᑎᒪᑕᓕᖕᒥᐅᑕᖔᕐᒥᒃ. ᓂᖏᐅᖅ 80-ᖏᓐᓃᓕᖅᖢᓂ, ᐊᒥᓲᖖᒋᑦᑐᑦ 
ᐊᕐᕌᒍᑦ ᐃᓅᔪᓐᓃᓛᓕᖅᑎᓪᓗᒍ, ᐳᓛᕆᐊᓚᐅᖅᓯᒪᔪᖅ ᐊᐅᓱᐃᑦᑐᕐᒧᑦ  
ᑭᖑᓪᓕᖅᐹᒥᒃ. ᐱᕕᖃᓕᕋᒪ ᐅᖃᐅᑎᔪᓐᓇᖅᓯᓪᓗᒍ, ᐅᔾᔨᕆᓕᓚᐅᖅᑕᕋ 
ᖃᓄᑎᒋ ᐃᓐᓇᐅᑎᒋᓕᕐᒪᖔᑦ. ᓂᐱᖃᖖᒋᖦᖢᖓ ᐃᓱᒪᒋᔪᓐᓇᐃᕐᕕᒋᓚᐅᖅᑕᕋ 
ᓂᓪᓕᕐᕕᒋᖖᒋᖦᖢᒍ.

ᐊᕐᕌᒍᓂᒃ ᐊᒥᓱᓂᒃ, ᓯᓐᓇᖅᑐᖃᑦᑕᓚᐅᖅᑐᖓ ᐸᐅᓗᓯ ᓱᓕ ᐃᓅᑎᓪᓗᒍ. 
ᐃᓛᓐᓂᒃᑯᑦ ᐃᖅᑯᒻᒪᖃᑦᑕᓚᐅᖅᑐᖓ ᕿᐊᓪᓗᖓ ᐱᔾᔪᑎᒋᓪᓗᒍ 
ᓯᓐᓇᖅᑐᕆᖃᑦᑕᓚᐅᕋᒃᑯ ᑐᖁᓂᖓ. ᓯᓐᓇᒃᑐᐃᑦ ᓇᓗᓇᐃᖅᓯᖃᑦᑕᓚᐅᖅᑐᑦ 
ᕿᒃᓵᒍᑎᒋᑦᑎᐊᓚᐅᖖᒋᑕᕋ ᐃᓗᕕᖓᓂ. ᐱᒋᐊᕐᓂᖏᓐᓂ 1990-ᓂ, ᓕᕙᐃ 
ᕿᓕᖅᑎ ᐊᐱᕆᔭᖅᑐᓚᐅᖅᓯᒪᔪᖅ ᖃᐅᔨᒋᐊᕈᓐᓇᕐᒪᖔᕐᒪ ᐊᔪᕆᖅᓱᐃᔨᒥᒃ 
ᑎᑭᑦᑐᖃᕈᓐᓇᕐᒪᖔᑦ ᐃᓗᕕᖅᓯᐅᖅᑕᐅᑦᑎᐊᕈᓐᓇᕐᒪᖔᑦ ᐊᖓᔪᖓᑕ 
ᐃᓗᕕᖓ ᓄᓇᕕᓂᕐᒥ. ᐊᒥᓲᖖᒋᑦᑐᑦ ᐊᕐᕌᒍᑦ ᐊᓂᒍᓚᐅᖅᑐᑦ ᐱᔪᒪᔭᖓ 
ᑲᔪᓯᑎᓚᐅᖖᒋᓐᓂᑦᑎᓐᓂ. ᐊᐃᑦᑖᖑᒐᓗᐊᖅ, ᓕᕙᐃ ᓇᖕᒥᓂᖅ ᑲᔪᓯᓚᐅᖅᑐᖅ 
ᑲᐃᓚᐱ ᓴᖑᔭ ᒥᑦᑎᒪᑕᓕᖕᒥᐅᑕᖅ ᐅᖃᓕᒫᕈᓇᖅᓯᑕᐃᓐᓇᖅᖢᓂ 
ᐃᓗᕕᖅᓯᐅᑎᓂᒃ ᐊᐃᖏᓕᑲᒃᑯᑦ ᑐᒃᓯᐅᑎᖏᓐᓂᑦ. ᑕᐃᒪᖦᖤᑕᐃᓐᓇᖅ, 
ᓇᔭᒐᓗ ᐅᕙᖓᓗ ᕿᐊᔪᓐᓇᖅᓯᑕᐃᓐᓇᖅᐳᒍᒃ ᐊᐃᑉᐸᕆᓕᖅᑕᖓᓂ 
ᐃᓗᕕᖅᓯᐅᖅᑕᐅᑎᓪᓗᒍ. ᐃᓚᒌᑦ ᐸᐅᓗᓯ ᕿᓕᖅᑎᒃᑯᓐᓂᖖᒑᖅᑐᑦ 
ᐃᓚᐅᓚᐅᖅᑐᑦ ᔫᓯᐱ ᑯᓄᒃ, ᖃᐅᒪᔪᐊᐃᓐᓄ ᑯᓄᒃ, ᐃᓯᒐᐃᑦᑐᖅ ᐱᓕᑉ, ᕌᔾᔪ 
ᕿᓕᖅᑎ, ᐃᓚᖏᓪᓗ. ᑕᐃᒪᖖᒐᓂᑦ ᐃᓗᕕᖅᓯᐅᖅᑕᐅᓚᐅᖅᑎᓪᓗᒍ, ᐊᓂᕐᓂᕋ 
ᐅᓚᐱᖅᓴᐅᑎᖃᓕᖅᐳᖅ. ᐃᓚᐅᖃᑦᑕᕆᑦᓯ ᐃᓗᕕᖅᓯᐅᖅᑐᓂᒃ ᓇᒡᓕᒋᔭᓯ 
ᑕᐃᒪᐃᑦᑐᓐᓇᕌᖓᑦᓯ.

ᐃᓚᒌᑦ ᐃᓚᒌᖕᓂᖏᑦ ᐱᐅᓂᖅᓴᐅᔪᑦ ᓂᖓᐅᑦ, ᐅᑯᐊᑦ, ᓴᑮᑦ, 
ᓴᑭᐊᑦ, ᑕᐃᑲᓃᑦᑕᕌᖓᑕ ᐃᓄᓯᖅ ᓴᖖᒋᓂᖅᓴᐅᖁᓪᓗᒍ ᐃᓚᒌᖑᔪᓄᑦ 
ᑕᒪᐃᓐᓄᑦ. ᐃᓅᓯᖅ ᓂᖓᐅᕗᑦ ᐸᐅᓗᓯ ᕿᓕᖅᑎ ᐅᕙᑦᑎᓐᓃᑎᓪᓗᒍ 
ᐱᐅᓂᖅᓵᓘᓚᐅᖅᐳᖅ. ᑭᖑᓂᐊᒍᑦ ᑐᖁᓚᐅᖅᑎᓪᓗᒍ, ᑕᑯᓚᐅᖅᑕᕋ ᐃᓚᒌᑎᒍᑦ 
ᐊᑕᐅᓯᐅᖃᑎᒌᓐᓂᕗᑦ ᓱᕋᒃᑎᖅᐸᓪᓕᐊᓕᓚᐅᖅᐳᖅ. ᐊᐃᑖᖑᓚᐅᖅᑐᖅ 
ᑕᑯᔭᕆᐊᒃᓴᖅ ᓱᕋᒃᑎᖅᐸᓪᓕᐊᓕᖅᑎᓪᓗᒍ ᓯᕗᓪᓕᖅᐹᑉ ᐅᓪᓗᓴᐃᓐᓇᑲᓴᖓᓂ. 
ᐃᒪᓐᓇᑲᓪᓛᓗᒃ ᐊᖓᔪᒐ ᐃᓚᐃᔾᔭ ᑕᓕᖅᐱᖓᓂ ᑕᓖᖅᑰᔨᓚᐅᖅᑐᖅ, 
ᑕᐅᑦᑐᖓ ᑲᑕᖓᓕᓚᐅᖅᑐᖅ. ᐱᒋᐊᕐᓂᖓᓂᑦ ᐱᒋᐊᕆᐊᖃᒃᑲᓐᓂᓕᓚᐅᖅᑐᖅ 

ᐊᖑᓇᓱᖃᑎᒋᖃᑦᑕᕐᓂᐊᖅᑕᖓᓂᒃ ᓇᓂᓯᔭᕆᐊᖃᖅᖢᓂ ᐃᓗᐊᕆᔭᒥᓂᒃ. 
ᐃᓅᓯᖅ ᐊᑕᖏᖅᖢᓂ ᐊᓯᔾᔨᓚᐅᖅᑐᖅ ᑭᖑᓂᐊᒍᑦ ᓂᖓᐅᑦᑕ ᑐᖁᓂᖓᑕ. 
ᒪᐃᒥ, ᐊᑐᐃᓐᓇᕈᖅᐸᓪᓕᐊᓕᓚᐅᖅᑐᒍᑦ ᓄᒃᑎᕆᐊᒃᓴᖅ ᐊᐅᓱᐃᑦᑐᒧᑦ. 
ᖁᕕᐊᒋᓚᐅᖅᑕᕗᑦ ᐅᓚᕕᓴᖅᑕᐅᕈᓘᔭᕆᐊᒃᓴᖅ.

ᐊᕐᕌᒍᐃᑦ ᓄᑖᓂᒃ 
ᐱᒋᐊᕐᕖᑦ 

ᓄᙳᖏᓐᓂ 1950-ᓂ, ᒐᕙᒪᒃᑯᑦ ᐱᒋᐊᓕᓚᐅᖅᐳᑦ ᐅᖃᐅᔨᓪᓗᑎᒃ 
ᐃᓄᖕᓂᒃ ᐃᓚᒌᓂᒃ ᓴᓇᒪᔭᖏᓐᓂᑦ ᐊᖏᕐᕋᖏᓐᓂᑦ ᓄᒃᑎᖁᓪᓗᒋᑦ 

ᓂᐅᕕᕐᕕᖃᐅᖅᑐᓄᑦ ᐃᓄᐃᑦ ᓄᓇᖓᑕ ᑲᓇᓐᓇᖓᓂ. ᐃᓚᒌᑦ 
ᐅᖃᐅᔾᔭᐅᓚᐅᖅᑐᑦ ᐃᓕᓴᕐᕖᑦ ᓴᓇᔭᐅᓂᐊᖅᑐᑦ ᑖᒃᑯᓇᓂ. ᐃᓚᖏᑦ 
ᐃᓄᐃᑦ ᐅᖃᐅᔾᔭᐅᓯᒪᔪᑦ ᓄᒃᑎᕆᐊᓖᒡᒎᖅ, ᓄᒃᑎᖖᒋᑉᐸᑕ ᕿᑐᕐᖓᖏᓐᓄᑦ 
ᑮᓇᐅᔭᖅᑖᕆᖃᑦᑕᖅᑕᖏᑦ, ᐃᓐᓇᐅᓂᕐᒧᑦ ᑮᓇᐅᔭᑖᕆᖃᑦᑕᖅᑕᖏᑦ, 
ᐊᓯᖏᓪᓗ ᐃᑲᔫᓯᐊᖏᓪᓗ ᓄᖅᑲᖅᑎᑕᐅᓂᐊᖅᑐᑦ. ᓯᕗᓪᓕᖅᐹᕐᒥ 
ᑐᓴᕋᑦᑕ ᐃᓕᓴᕐᕕᒃ ᓴᓇᔭᐅᓂᐊᕐᓂᖓᓂᒃ ᐊᐅᓱᐃᑦᑐᕐᒥ, ᑕᒪᕐᒥᒃ 
ᐃᓱᒪᓕᓚᐅᖅᓯᒪᔪᑦ ᐃᓕᓐᓂᐊᕐᓂᐊᖅᑐᑦ ᐊᖏᕐᕋᖏᓐᓂ, ᖃᐅᑕᒫᑦ 
ᐃᖏᕐᕋᕙᒃᖢᑕ ᕿᒧᒃᓯᒃᑯᑦ ᐅᑭᐅᒃᑯᑦ, ᐅᒥᐊᒃᑯᓪᓗ ᓯᑯᖃᖖᒋᑎᓪᓗᒍ 
ᑕᖅᑭᖏᓐᓂ ᐃᓕᓐᓂᐊᕆᐊᖅᐸᒡᓗᑎᒃ. ᑭᓯᐊᓂᓕ ᓄᒃᑎᕆᐊᖃᓕᓚᐅᕐᒥᔪᒍᑦ. 
ᑭᓱᓕᒫᑦ ᐊᓯᔾᔨᖅᖢᑎᒃ, ᖁᕕᐊᓇᓚᐅᖅᑐᖅ. ᓄᑖᖅ ᐃᓱᒪᔾᔪᓯᐅᓚᐅᖅᑐᖅ, 
ᑕᒪᓐᓇᓗ ᐅᖃᒪᔭᐅᑕᐅᒻᒪᕆᓕᓚᐅᖅᑐᖅ. ᐃᓕᓴᕐᕕᒃᓴᐃᑦ ᑕᓯᑯᓘᑉ 
ᑭᒡᓕᖓᓅᖅᑕᐅᓚᐅᖅᑐᑦ ᓴᓂᐊᓄᑦ ᐸᓖᓯᒃᑯᑦ ᐃᖅᑲᓇᐃᔭᖅᑎᖏᑕ 
ᐃᒡᓗᖓᑕ ᐊᐅᓱᐃᑦᑐᕐᒥ. ᐃᖅᑲᐅᒪᔪᖓ ᕌᕐᔪ ᕿᓕᖅᑎ ᐅᕙᓐᓂᒃ ᐅᖃᐅᔾᔨᔪᖅ 
ᑭᓱᒃᓴᐅᒪᖔᑦᑕ ᑕᒪᕐᒥᓕᒫᖅ ᐃᒡᓗᒃᓴᐃᑦ ᐊᓃᕋᔭᒃᑎᓪᓗᖓ ᐊᓃᕋᔭᖃᑎᒋᓪᓗᒍ 
ᓂᐅᕕᕆᐊᖅᓯᒪᑎᓪᓗᑕ 1961-ᒥ ᐊᒻᒪᓗ 1962-ᒥ.

ᓯᕗᓂᐊᓂ ᓄᒃᑎᓚᐅᖅᑎᓐᓇᑕ ᓄᓇᕕᓂᕐᒥᑦ, ᐊᖏᔪᖅᑳᕗᑦ 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᖁᕕᐊᓱᓚᐅᖅᑐᑦ ᐃᓕᓴᕐᕕᒃᓴᖅ ᑎᑭᓛᓕᕐᒪᑦ ᕿᑐᕐᖓᖏᓪᓗ 
ᐃᓕᓐᓂᐊᖃᑕᐅᓂᐊᕐᒪᑕ. ᐃᖅᑲᐅᒪᔪᖓ ᓴᐃᒪᓐ ᐊᒃᐸᓕᐊᐱᒃ 
ᐊᑕᐅᓯᐊᖅᖢᓂ ᐳᓛᖅᑎᓪᓗᒍ ᐅᖃᐅᔾᔨᔪᖅ ᐊᖓᔪᓐᓃᕙᖓ ᖃᓄᖅ 
ᖃᕆᐊᑦ ᑲᒪᒋᔭᐅᓂᐊᕐᒪᖔᑕ. ᐅᕙᑦᑎᓐᓂᒃ ᐅᖃᐅᔾᔨᓪᓗᓂ ᐃᓕᓐᓂᐊᖅᑏᑦ 
ᐃᓵᖃᑦᑕᕆᐊᖃᕐᓂᐊᖅᑐᑦ ᖃᐅᑕᒫᑦ ᖃᕆᐊᕐᒥᓅᕌᖓᒥᒃ. ᐊᔪᕆᖅᓱᐃᓚᐅᖅᑐᖅ 
ᐃᒡᓗᒃᑐᑦ ᑕᓕᖏᒃ ᐃᓵᒃᖢᓂᒋᒃ ᓲᕐᓗ ᑕᕐᕆᔭᕐᓂᖅ ᑲᐅᐳᐃᖖᒍᐊᑦ 
ᐃᓵᒃᑎᑦᑎᓲᖑᒻᒪᑕ ᐃᒡᓗᐃᓐᓇᖅᓯᐅᒻᒧᑦ ᑐᕌᖅᑎᑦᑎᒑᖓᑕ. ᐃᓕᓐᓂᐊᓯᒐᑦᑕ, 
ᐃᓕᓴᐃᔩᑦ ᐊᑐᓂ ᐊᑎᑦᑎᓐᓂᒃ ᑕᐃᓯᖃᑦᑕᓚᐅᖅᑐᖅ ᑕᐃᑲᓃᒻᒪᖔᑕ. 
ᐃᓛᓐᓂᒃᑯᑦ ᑕᓕᖅᐱᕗᑦ ᐊᒡᒐᕗᑦ ᐃᓵᖃᑦᑕᓚᐅᖅᑕᕗᑦ ᑕᐃᑲᓃᓐᓂᕋᖅᖢᑕ. 
ᖁᖓᖃᑦᑕᖅᑐᖓ ᐃᓱᒪᒋᓕᕌᖓᒃᑯ ᖃᓄᖅ ᐊᒃᐸᓕᐊᐱᒃ ᑐᑭᓯᓚᐅᕐᒪᖔᑦ.

ᓄᒃᑎᓚᐅᖅᑎᓐᓇᑕ, ᓄᖖᒍᖏᓐᓂ ᐊᐃᕐᕆᓕᐅᑉ ᐅᕝᕙᓘᓐᓃᑦ ᐱᒋᐊᕐᓂᖓᓂ 
ᒪᐃ, ᑕᕐᕆᔭᓕᐅᖅᑎ ᑎᑭᓚᐅᖅᓯᒪᔪᖅ ᐅᓂᒃᑳᓕᐅᕆᐊᖅᑐᖅᖢᓂ ᐃᓅᓯᕐᒥᒃ 
ᖁᑦᑎᒃᑐᕐᒥ. ᑎᑭᖃᑦᑕᓚᐅᖅᓯᒪᔪᖅ ᐊᕐᕌᒍᑕᒫᑦ ᐸᓖᓯᒃᑯᑦ ᑎᑭᖃᑦᑕᕈᑎᖓᒍᑦ 
ᖃᖓᑕᓲᖓᒍᑦ ᑎᕼᐊᕕᓚᓐᑯᑦ ᐊᐅᓚᐅᑎᑐᐊᓕᒃ ᖃᖓᑕᓲᖓᒍᑦ. ᐸᓖᓯ 
ᐹᑉ ᐸᑰᔅ ᐊᖓᔪᖅᑳᖑᓂᖅᓴᐅᔪᕐᓗ ᑎᐊᕆ ᔨᓐᑭᓐᔅ ᐸᓖᓯᐅᓚᐅᖅᑑᒃ 
ᐊᐅᓚᑦᓯᓪᓗᑎᒃ ᐊᐅᓱᐃᑦᑑᑉ ᐸᓖᓯᖃᕐᕕᖓᓂᒃ ᑕᐃᔅᓱᒪᓂ. ᐅᖃᐅᔾᔭᐅᓚᐅᖅᑐᒍᑦ 
ᐊᐅᓚᔫᓕᐅᕆᔨ ᑎᑭᓛᖅᑐᖅ ᕿᓂᕐᓗᓂ ᐊᐅᓚᔫᓕᐊᖓᓃᑦᑐᒫᖅᑐᓂᒃ 
ᑕᕐᕆᔭᓕᐊᖓᑕ. ᐃᖅᑲᐅᒪᔪᖓ ᐊᓈᓇᒐ ᖁᕕᐊᑦᑕᓚᐅᖅᑐᖅ 
ᑕᕆᔭᕐᒦᑐᐃᓐᓇᕆᐊᖃᕐᓂᕐᒥᓂᒃ.

ᐃᓚᒃᑲ ᐃᓚᐅᓚᐅᖅᓯᒪᔪᑦ ᑕᕐᕆᔭᓕᐊᕐᒥ ᐊᑯᓂᑲᓪᓚᐅᓕᖅᑐᖅ. 
ᐊᒃᑲᒐ ᐱᓕᐳᓯ ᑕᕐᕆᔭᓕᐊᒥ ᐃᓚᐅᓚᐅᖅᓯᒪᔪᖅ ᐃᓄᐃᑦ ᓄᓇᖓᓐᓂ 
ᓯᕗᓪᓕᖅᐹᕐᒥ ᑕᕆᔭᓕᐊᕐᒥ, ᓇᓄᖅ ᐅᐊᖕᓇᕐᒥᐅᖅ, ᑕᕐᕆᔭᓕᐊᖅ 
ᕌᐳᑦ ᕕᓕᐊᕆᑎᒧᑦ. ᑕᕐᕆᔭᓕᐊᖑᓚᐅᖅᑐᖅ ᐃᓄᔾᔪᐊᕐᒥ 1920-ᒥ. 
ᐅᐊᑲᓪᓚᐅᔪᖅ ᓯᕗᓪᓕᖅᐹᑦᑎᐊᖅ ᐃᓄᖖᒍᐊᖑᔪᑦ ᑕᕐᕆᔭᓕᐊᕆᔭᐅᓚᐅᖅᑐᖅ 
ᐃᓅᕕᒋᓚᐅᖅᑕᓐᓃᕙᖓ. ᑕᕆᔭᕐᒥ, ᐱᓕᐳᓯ ᐱᖖᒍᐊᖃᑕᐅᔪᖅ 
ᓄᑦᑑᑎᖃᑎᖃᖅᖢᓂ ᓄᑲᐱᐊᖑᖃᑎᒥᓂᒃ ᐊᑐᖅᖢᑎᒃ ᐅᒡᔫᑉ ᓯᖅᑯᖓᓂᒃ. 
13-ᓂᒃ ᐊᕐᕌᒍᖃᓚᐅᖅᓯᒪᔪᖅ ᑕᐃᔅᓱᒪᓂ. ᐱᓕᐳᓯᓗ ᓄᓕᐊᖓᓗ 
ᐃᖅᑲᐅᒪᔫᒃ ᕌᐳᑦ ᕕᓕᐊᕆᑎᒥᒃ ᑕᕐᕆᔭᓕᐅᕆᐊᖃᓚᐅᕐᒪᑦ ᒪᕐᕈᐊᖅᑎᖅᖢᓂ 
ᐱᔾᔪᑎᒋᓪᓗᒍ ᓯᕗᓪᓕᖅ ᐊᐅᓚᔫᓕᐊᖓ ᐱᔮᖅᑯᒻᒥᐅᖖᒋᑦᑐᖅ ᐃᑭᓐᓂᕐᒪᑦ 
ᐋᖅᑭᒃᓱᖅᑕᐅᓇᓱᒃᖢᓂ ᑕᕐᕆᔭᓕᐊᖓᑦ. 1966-ᒥ, ᐃᓕᓴᐃᔨᕗᑦ ᕌᔾᔪ ᑲᓴᓐᔅ 
ᓇᒃᓴᓚᐅᖅᓯᒪᔪᖅ ᑕᕐᕆᔭᕐᒥᒃ ᑕᕐᕆᔭᖅᑎᑦᓯᓪᓗᓂ ᓄᓇᓕᖕᒥᐅᓕᒫᓂᒃ. 
ᐊᒃᑲᒐ ᒪᑭᖃᑦᑕᓚᐅᖅᓯᒪᔪᖅ ᑎᒃᑯᐊᖅᑐᖅᐸᒃᖢᓂᒋᑦ ᑭᓇᒃᑰᒻᒪᖔᑕ. 
ᐊᓕᐊᓇᐃᖑᓚᐅᖅᓯᒪᔪᖅ ᖁᖖᒋᐊᕆᐊᒃᓴᖅ ᑕᕐᕆᔭᖃᑎᖃᖅᖢᓂ 

ᑕᐃᑲᓃᑦᑐᕕᓂᕐᒥᒃ ᑕᕐᕆᔭᓕᐅᖅᑕᐅᑎᓪᓗᒍ.
ᓱᖁᑎᒃᓴᓗᐊᖅᓯᒪᖖᒋᑦᑐᖓ ᑲᑉᓗᓈᕐᒥᒃ, ᑕᕐᕆᔭᓕᐊᖑᓯᒪᔪᖅ 

ᓇᓄᖅ ᐅᐊᖕᓇᕐᒥᐅᖅ, ᑕᑯᒃᓴᐅᑎᑕᐅᓪᓗᓂ ᓵᓕ ᑖᓂᓯᖅ ᕌᐳᑦ 
ᕕᓕᐊᕆᑎᐅᖖᒍᐊᖅᖢᓂ ᖃᑕᖖᒍᑎᒪᓗ ᐃᓚᖓᑦ, ᐋᑕᒥ ᐃᓄᒃᐸᒃ, 
ᓇᓄᖖᒍᐊᖑᓪᓗᓂ. ᑕᕐᕆᔭᖅ ᐊᔾᔨᓕᐅᕆᔭᐅᑦᑎᐊᖅᑐᕕᓂᖅ ᐃᓚᖓ, 
ᑭᓯᐊᓂ ᓱᖁᑎᒋᖖᒋᑕᕋ ᐅᓂᒃᑳᖓ. ᓲᕐᓗ ᐊᔾᔨᑐᐃᓐᓇᖓ ᕼᐋᓕᕗᑦᑎᑐᑦ 
ᓴᓇᒪᔪᖅ, ᓴᖅᑭᔮᖅᑎᑦᓯᔪᖅ ᐃᓄᐃᑦ ᐋᖓᔮᖅᑏᑦ ᐹᑎᖅᑐᓂ. ᕌᐳᑦ ᕕᓕᐊᕆᑎ 
ᓴᖅᑭᔮᖅᑎᑕᐅᔪᖅ ᐊᕐᓇᕐᓂᐊᖅᑎᐅᓪᓗᓂ ᐊᖓᔮᖅᑎᑦᓯᔪᖅ ᐃᓄᖕᓂᒃ. ᐊᒃᑲᒐ 
ᐃᖅᑲᐅᒪᔪᖅ ᕌᐳᑦ ᕕᓕᐊᕆᑎᒥᒃ ᐊᔾᔨᒋᖖᒋᑦᓯᐊᖅᑕᖓᓂᒃ. ᐊᒃᑲᓐᓅᕙᖓ, 
ᕌᐳᑦ ᕕᓕᐊᕆᑎ ᐊᖑᑕᐅᓚᐅᖅᐳᖅ ᓄᑕᕋᓕᕆᑦᑎᐊᒃᑳᓗᒃ, ᐊᖏᕐᕋᒥᓂᒃ 
ᓴᓇᔭᒥᓂᒃ ᐅᖁᒻᒥᐊᒐᓕᐅᖃᑦᑕᖅᖢᓂ ᒪᓛᓯᒥᑦ, ᐃᓕᑕᐅᓂᑰᓚᐅᖅᓯᒪᔪᖅ 
ᐃᓚᓐᓄᑦ ᓱᓕ ᓴᓇᔭᐅᖃᑦᑕᓚᐅᖅᑐᖅ ᐱᕈᖅᐸᓪᓕᐊᑎᓪᓗᖓ ᓄᓇᕕᓂᕐᒥ. 
ᐊᖓᔪᒃᓴᕆᓚᐅᖅᓯᒪᔭᕐᒪ ᔪᓯᐱᐅᑉ ᐊᑖᑕᓚᑦᑖᖓ. ᔫᓯᐱᐅᑉ ᐊᓈᓇᖓ, ᑕᐃᓐᓇ 
ᐃᓅᓪᓗᓂ ᐊᕐᓇᖅ “ᓇᐃᓚ”ᐅᖖᒍᐊᓚᐅᖅᑐᖅ ᓇᓄᖅ ᐅᐊᖕᓇᕐᒥᐅᕐᒥ, 
ᑲᑎᑎᑕᐅᖃᑎᖃᓚᐅᖅᑐᖅ ᐊᑖᑕᒪ ᓄᑲᖓᓂᒃ ᐃᓚᐃᔭᓯᒥᒃ. ᐃᓚᐃᔭᓯ 
ᑐᖁᖕᒪᑦ, ᐊᑖᑕᒐ ᑎᒍᐊᓚᐅᖅᑐᖅ ᔫᓯᐱᒥᒃ, ᐸᓂᒃᑖᕆᓪᓗᓂᐅᒡᓗ ᓖᑎᐊ.

 ᑕᐃᒪᖖᒐᓂᑦ ᓄᑲᐱᐊᖑᓚᐅᖅᓯᒪᒐᒪ, ᐊᓕᐊᓇᐃᒋᓲᒃᑲ 
ᑕᕐᕆᔭᓕᐅᖅᑐᑦ ᐊᔾᔨᓕᐅᕆᓃᓪᓗ ᐊᐅᓚᔫᖑᖖᒋᑦᑐᓂᒃ. ᑕᒪᓐᓇ ᐱᓯᒪᔭᕋ 
ᐸᓖᓯ ᓵᔭᒻᒥᑦ ᐸᓖᓯᒥᓪᓗ ᐹᑉ ᐸᐃᓚᒻᒥᑦ ᑯᕇᒡ ᕼᐋᐸᒥ ᐊᐅᓱᐃᑦᑐᕐᒥᓪᓗ 
ᐸᓖᓯᖃᕐᕕᖏᓐᓂ. ᑕᐃᒃᑯᐊ ᕿᕐᓂᖅᑕᓂᒡᓗ ᖃᐅᓪᓗᖅᑕᓂᒡᓗ ᐊᔾᔨᓂᒃ 
ᐊᔾᔨᖑᖅᑎᑦᓯᖃᑦᑕᓚᐅᖅᓯᒪᒻᒪᑎᒃ. ᓕᐊ ᖃᒪᓂᖅ ᒥᐊᕆ ᐸᓂᒍᓯᕐᓗ 
ᐊᔾᔨᖖᒍᐊᓂᒃ ᑐᔪᐃᖃᑦᑕᓚᐅᖅᓯᒪᔫᒃ ᐃᓚᓐᓄᑦ ᐊᑖᑕᖓᓄᓪᓗ, ᐸᓖᓯᓄᑦ 
ᐃᑲᔪᖅᑎ ᖃᔮᖅ, ᖃᖓᑐᐃᓐᓇᓕᒫᖅ ᐳᓛᕆᐊᕌᖓᑦ ᓄᓇᕕᓂᕐᒧᑦ. 
ᖃᐅᔨᔪᒪᓂᕋ ᑕᕐᕆᔭᕐᓂᒃ ᐊᔾᔨᓕᐅᕆᓂᕐᒥᒡᓗ ᐊᔾᔨᕈᔪᖕᓂᒡᓗ 
ᖃᐅᔨᔪᒪᓕᓚᐅᖅᓯᒪᕙᕋ ᐃᓐᓇᕈᓚᐅᖅᑎᓐᓇᖓ. ᑭᖑᓂᐊᒍᑦ 
ᖃᐅᔨᔪᒪᒋᐊᓪᓚᒃᑲᓂᓕᓚᐅᖅᑕᕋ ᐊᖑᓯᓚᐅᖅᖢᖓ ᓇᓄᖅ ᐅᐊᖕᓇᕐᒥᐅᕐᒥᒃ.

ᐊᓈᓇᕗᑦ ᐊᓐᓄᕌᖅᓯᒪᑎᑦᓯᖃᑦᑕᓚᐅᖅᑐᖅ ᐱᐅᓂᖅᐹᓂᒃ 
ᐅᖅᑯᒃᓴᐅᑎᓂᒃ ᐅᓪᓗᕐᒥ ᐸᓖᓯᒃᑯᑦ ᖃᖓᑕᓲᖓᑦ ᒥᓐᓂᐊᓕᕌᖓᑦ ᓯᑯᒧᑦ. 
ᖁᕕᐊᓇᖅᑐᐊᓘᓕᖃᑦᑕᓚᐅᖅᓯᒪᔪᖅ. ᐃᖅᑲᐅᒪᓂᖃᐃᑦ ᓇᓄᖅ ᐅᐊᖕᓇᕐᒥᐅᕐᒥᒃ 
ᓱᓕ ᓄᑖᖑᓚᐅᕐᒪᑦ ᐃᓚᑦᑎᓂ. ᓂᕈᐊᖅᑕᐅᓂᖅ ᑕᕐᕆᔭᓕᐊᒃᓴᕐᒥ ᐃᓚᐅᓚᐅᖅᑐᑦ 
ᓴᐃᒪᓐ ᐊᒃᐸᓕᐊᐱᒃ ᓗᐃᓴ ᐃᓚᐃᔭᓯᐊᓗᒡᓗ, ᐱᖃᑎᖃᖅᖢᑎᒃ ᐅᖂᖁᖅ 
ᖁᐊᕋᕐᒥᒃ ᐊᒃᐸᓕᐊᐱᐅᑉ ᓂᖓᐅᖖᒍᐊᕆᓪᓗᓂᐅᒃ, ᑲᑎᑎᑕᐅᓯᒪᓪᓗᓂ 
ᓗᐃᓴᒧᑦ. ᐊᓈᓇᒐ ᑖᒧᓯ ᐊᒪᕈᐊᓕᖕᒧᑦ ᓄᓕᐊᕆᔭᐅᖖᒍᐊᓚᐅᖅᑐᖅ. 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᐊᔾᔨᓕᐅᖅᑕᐅᔪᑦ ᐅᑯᐊ ᐃᓚᐅᓚᐅᖅᑐᑦ ᒫᑰᓯ ᐃᓄᐊᓗᒃ ᐃᓚᒋᔭᐅᖃᑕᐅᓪᓗᓂ 
ᐅᓂᒃᑳᖅᑎᐅᔪᓂᒃ ᐃᑲᔪᖅᖢᓂᐅᒃ ᒪᒃᑯᒃᑐᖅ ᐊᐃᒨᓯ ᓄᑕᕌᕐᔪᒃ, ᐊᒡᓛᓪᓘᓐᓃᑦ 
ᓇᔭᒐ ᒥᓂ ᒪᒃᑯᒃᑐᑯᓗᒡᓗ ᓵᒻ ᐃᓇᖏᖅᑎᒃᓴᐅᓪᓗᑎᒃ. ᐊᔾᔨᓕᐅᕆᓚᐅᖅᑐᑦ 
ᐅᓄᖅᑐᓂᒃ ᐃᓂᓂᒃ, ᐃᓚᐅᓪᓗᓂ ᐊᖅᓴᕐᕕᒃ, ᓄᕗᑲᓪᓚᒃ, ᓯᓈᖓᓂᓗ ᓵᖓᓂ 
ᑯᕇᒡ ᕼᐋᐸᐅᑉ.

ᑕᕐᕆᔭᖅ ᐱᒋᐊᕐᕕᖃᖅᑐᖅ ᐊᐅᓱᐃᑦᑑᑉ ᐸᓖᓯᖃᕐᕕᖓᓄᖖᒐᐅᓪᓗᓂ 
ᐅᖃᕆᐊᖅᑐᖅᑐᖅ ᖃᓂᒪᔪᓪᓚᑯᓗᒃᑕᖃᕐᒪᑦ ᓄᑕᕋᕐᒥᒃ ᓄᓇᕕᓂᕐᒥ. ᐸᓖᓯ 
ᖃᐅᔨᓴᕆᐊᓯᔪᖅ, ᓯᕗᓕᖅᑕᐅᓪᓗᓂ ᓂᖏᐅᖅ ᕿᓕᖅᑎᒧᑦ, ᐊᐅᓪᓚᖅᖢᑎᒃ 
ᐊᐅᓱᐃᑦᑐᕐᒥᑦ ᓄᓇᕕᓂᕐᒧᑦ ᖃᓂᒪᔪᒥᒃ ᑲᒪᔭᖅᑐᖅᖢᑎᒃ. ᐊᖅᑯᑎᒥᓂ, ᑖᒃᑯᐊ 
ᑕᖕᒫᕆᐊᖃᖅᖢᑎᒃ. ᑎᔅᓯᓇᓚᐅᖅᑐᖅ ᑕᑯᓪᓗᒋᑦ ᑐᒃᑐᓂᒃ ᐅᖅᑯᒃᓴᐅᓯᖅᑐᑦ 
ᒪᓂᕋᕐᒥ ᓯᓚᒥ, ᓯᓂᒃᖢᑎᒃ ᓯᓚᐃᓐᓇᕐᒥ ᐅᕕᓃᓐᓇᐅᓪᓗᑎᒃ ᑐᒃᑐᓂᒡᓗ 
ᖃᕐᓕᒃᓯᒪᑐᐃᓐᓇᖅᖢᑎᒃ. ᖃᐅᔨᒪᖖᒋᑦᑐᖓ ᖃᓄᐃᒻᒪᑦ ᑕᕐᕆᔭᓕᐅᖅᑎ 
ᑕᐃᒪᐃᑎᑦᓯᓐᓂᕐᒪᖔᑦ. ᓱᓕᔪᖅ ᐃᓛᓐᓂᒃᑯᑦ, ᐅᓪᓘᖏᓐᓇᖃᑦᑕᓕᖅᑎᓪᓗᒍ 
ᐊᓄᕌᖖᒋᑎᓪᓗᒍ, ᑐᐱᖏᒃᑲᓗᐊᖅᖢᓂ ᖃᓄᐃᖖᒋᑦᑐᖅ−ᑭᓯᐊᓂ ᑕᒪᓐᓇ ᓱᓕ 
ᑎᔅᓯᓇᓚᐅᖅᑐᖅ.

ᐸᓖᓯ ᐸᒃᑰᔅ ᐅᖃᖅᑐᕕᓂᐅᓂᕋᖅᑕᐅᓯᒪᔪᖅ ᑕᖃᔪᕕᓂᕉᖅ ᑲᒪᔨᖓᑕ 
ᑐᒃᓯᕌᕇᓐᓇᖅᑕᖏᓐᓂᒃ ᖃᓄᐃᓕᐅᖁᔨᓪᓗᓂ ᑕᕐᕆᔭᓕᐅᕐᓂᓕᒫᖏᓐᓂᒃ. 
ᑭᖑᓂᐊᒍᑦ ᐊᐅᓚᔫᓕᐅᖅᑏᑦ ᐊᐅᓪᓚᕐᒪᑕ, ᓄᒃᑎᕐᓂᖅ ᐊᐅᓱᐃᑦᑐᕐᒧᑦ 
ᐃᖏᕐᕋᓯᒻᒪᕆᓚᐅᖅᑐᖅ.

* * *

ᐊᑕᖏᐸᓗᒃᖢᑎᒃ ᐃᒡᓗᐃᑦ ᓄᓇᕕᓂᕐᒥᑦ ᓄᒃᑎᖅᑕᐅᓚᐅᖅᑐᑦ 
ᖁᕝᕙᕆᐊᖅᓯᒪᔪᕐᒧᑦ ᓯᒡᔭᒧᑦ ᑲᓇᖕᓇᖔᖓᓂ ᐃᓕᓴᕐᕕᐅᑉ ᒫᓐᓇᐅᔪᖅ 
ᐊᐅᓱᐃᑦᑑᑉ ᓄᓇᓕᖓᓐᓂ. ᒪᐃᖑᑎᓪᓗᒍ, ᒥᑭᔪᑯᓗᐃᑦ ᐊᖏᕐᕋᕗᑦ 
ᐃᓕᔭᐅᓚᐅᖅᑐᑦ ᖃᒧᑏᑦ ᖄᖏᓐᓄᑦ ᐅᓯᔭᐅᓪᓗᑎᒡᓗ ᕿᒧᒃᓯᒃᑯᑦ. ᒪᕐᕈᐃᓄᑦ 
ᖃᒧᑏᖕᓄᑦ ᐊᑐᓂ ᐃᒡᓗᐃᑦ ᐅᓯᔭᐅᖃᑦᑕᓚᐅᖅᑐᑦ. ᐃᖅᑲᐅᒪᐃᓐᓇᐅᔭᕐᓂᐊᖅᑕᕋ 
ᐃᖏᕐᕋᓪᓗᑕ ᕿᒧᒃᓯᖅᖢᑕ ᐊᐅᓱᐃᑦᑐᕐᒧᑦ ᐱᖃᑎᒋᓪᓗᒋᑦ ᓵᒧᐃᓕ, ᐊᓈᓇᒐ, 
ᐋᓚᓯ ᓇᐅᕋᕐᓗ ᓯᓚᑦᑎᐊᕚᓗᑎᓪᓗᒍ ᐅᐱᕐᖔᒃᑯᑦ, ᓇᖅᑕᐃᒃᑯᑦ ᓄᑲᕇᑦ 
ᐃᖏᕐᕋᓪᓗᑎᒃ ᓂᒋᖅᐸᓯᖕᒧᑦ ᐱᖓᓐᓇᑦᑎᓐᓄᑦ, ᐃᒡᓗᖓᑕ ᐃᓚᖓ 
ᑲᓕᑕᐅᑎᓪᓗᒍ ᒪᕐᕈᐃᓄᑦ ᕿᒻᒥᓄᑦ. ᓄᑖᖅ ᐱᒋᐊᕐᕖᑦ ᐊᕐᕌᒍᐃᑦ ᓅᑕᐅᓂᑯᓄᑦ 
ᐱᒋᐊᖅᐳᑦ.

ᐃᖅᑲᐅᒪᖖᒋᑦᑐᖓ ᖃᖓᒃᑯᑦ ᓴᓇᔨᐅᓂᐊᖅᑐᑦ ᑎᑭᓐᓂᕐᒪᖔᑕ, 
ᑭᓯᐊᓂ ᑎᑭᑦᑐᕕᓂᐅᔪᒃᓴᐅᕗᑦ ᓄᐊᑎᐊᑯᑦ ᑎᓯ3-ᒃᑯᑦ ᐊᑭᓕᖅᓯᒪᔭᖓᒍᑦ 

ᔫᓂᐅᑎᓪᓗᒍ ᓄᒃᑎᖅᑎᕆᓪᓗᑎᒃ ᐸᓖᓯᒃᑯᓂᒃ ᓅᑕᐅᔪᓂᒃ. ᐊᑕᐅᓯᕐᒥᒃ 
ᖃᕆᐊᓕᒃ ᐃᓕᓴᕐᕕᒃ ᓴᓇᔭᐅᒪᕙᒌᖅᑐᒃᓴᔪᖅ ᐊᔪᕐᓇᖖᒋᑦᑐᖅ 
ᑲᑎᑎᐅᖅᑲᕆᐊᒃᓴᖅ. ᑕᐃᔅᓱᒪᓂᐅᑎᓪᓗᒍ, ᐊᔾᔨᐅᖖᒋᑦᑑᓚᐅᖅᑐᖅ 
ᓄᑖᖅ ᓴᓇᔭᐅᔾᔪᓯᖅ. ᐃᖅᑲᓇᐃᔭᖅᑏᑦ ᓯᕗᓪᓕᕐᒥᒃ ᐋᖅᑭᒃᓱᐃᓚᐅᖅᑐᑦ 
ᐃᑯᒻᒪᖅᑯᑎᒋᔭᐅᓂᐊᖅᑐᕕᓂᕐᒥᒃ ᐃᓕᓴᕐᕕᖕᒧᑦ. ᐊᐅᓱᐃᑦᑐᕐᒦᓚᐅᖅᑐᑦ 
ᐅᐱᕐᖔᓕᒪᖅ ᐊᐅᔭᕐᒥᓗ. ᐅᐱᕐᖔᒃᑯᑦ, ᐃᖅᑲᓇᐃᔭᖅᑏᑦ ᐃᓚᖓᑦ 
ᐃᒋᑕᐅᓚᐅᖅᑐᖅ. ᐊᓯᐊᓂᒃ ᓯᓂᒡᕕᒃᓴᖃᖖᒋᓐᓇᒥ, ᐃᖅᑲᓇᐃᔭᖅᑎᓃᓚᐅᖅᑐᖅ, 
ᑭᓯᐊᓂ ᐅᕕᓂᖕᓂᐊᖅᓴᕋᐃᖏᓐᓇᒥ ᒪᒪᕈᓐᓃᓚᐅᖅᑐᖅ ᐊᒃᓱᑲᓪᓚᒃ. 
ᑕᐃᔭᐅᖃᑦᑕᓕᓚᐅᖅᑐᖅ ᒪᒪᖖᒋᑦᑐᖅ. ᑭᓯᐊᓂ ᐃᓄᑦᑎᐊᕙᐅᓚᐅᖅᑐᖅ, 
ᓄᓇᓕᖕᒥᐅᓄᓪᓗ ᐱᐅᒋᔭᐅᓪᓗᓂ.

ᐅᑭᐅᒃᓵᖑᓛᓕᖅᑎᓪᓗᒍ, ᐅᓇᑕᖅᑐᒃᓴᐃᑦ ᖃᖓᑕᓲᑐᖃᖓᑦ 
ᐃᒫᒎᕈᓐᓇᖅᑐᖅ ᑎᑭᓚᐅᖅᓯᒪᔪᖅ ᐊᐃᒃᓯᖅᖢᓂ ᐃᖅᑲᓇᐃᔭᖅᑎᓂᒃ 
ᑎᑭᐅᔾᔨᓪᓗᓂ ᐅᐊᔭᓕᕆᔨᓂᒃ: ᓄᕿᖖᒐ ᕿᓚᕝᕙᖅ, ᓄᑕᕋᕆᐊᖅ 
“ᐊᖏᔪᐊᓗᒃ” ᐃᕙᖢᐊᕐᔪᒃ, ᐅᐊᔭᓕᕆᔨᒻᒪᕆᖓᓪᓗ. ᐅᓐᓄᒃᑯᑦ ᑎᑭᒻᒪᑕ 
ᐊᓄᕌᓕᖅᑐᐊᓘᓚᐅᖅᓯᒪᔪᖅ. ᐊᖕᒪᖅᑕᐅᓚᐅᖅᓯᒪᔪᖅ ᖃᖓᑕᓲᑉ ᐳᒃᑕᖅᑯᑎᖓ 
ᒥᕝᕕᖓᑕ ᐅᔭᕋᖓᓄᑦ ᓯᒡᔭᒥ, ᓄᓇᓕᖕᒥᐅᓕᒫᓪᓗ ᐃᑲᔪᖅᑎᒌᓕᓚᐅᖅᑐᑦ 
ᐅᓂᐊᖅᑕᐅᓪᓗᓂ ᓯᒡᔭᒧᑦ ᐋᖅᑭᒃᓱᖅᑕᐅᓂᐊᕐᒪᑦ ᖃᓂᒋᔮᓄᑦ ᐸᓖᓯᒃᑯᑦ 
ᓴᓇᕕᖓᑕ.

ᖃᖓᑕᓲᖅᑏᑦ ᐃᓚᖓᑦ ᓇᑯᖓᓚᐅᖅᑐᖅ. ᐱᔮᖅᑭᖅ ᕌᔾᔪ ᕿᓕᖅᑎᐅᑉ 
ᖃᐅᔨᑎᓚᐅᖅᑕᖓ ᐊᖑᑎᒃᑯᐊᓗᒃ ᑕᒪᑐᒥᖓ, ᑮᓇᕐᓗᓕᐅᕐᕕᒋᕈᓘᔭᖅᖢᓂᐅᒃ. 
ᕌᔾᔪ ᖃᓄᐃᓕᐅᕈᓘᔭᖃᑦᑕᓚᐅᕐᒪᑦ ᐃᓛᓐᓂᒃᑯᑦ ᐊᑲᐅᖖᒋᑦᑐᖅᒨᖅᐸᒃᖢᓂ 
ᒪᒃᑯᒃᓯᓪᓗᓂ; ᖃᓄᐃᓕᐅᕈᓘᔭᐃᓐᓇᖃᑦᑕᓚᐅᖅᑐᖅ. ᐊᖓᔪᒃᖠᐅᓚᐅᖅᑐᖅ 
ᐅᕙᑦᑎᓐᓂᓕᒫᑲᓴᒃ, ᑕᐃᒪ ᐅᕙᒍᑦ ᐊᑲᐅᖖᒋᑦᑐᒦᓕᖅᐸᒃᖢᑕ ᐃᓛᓐᓂᒃᑯᑦ. 
ᑕᐸᓱᖕᒪᒍ ᑕᐃᓐᓇ ᐊᖑᑎ, ᑕᓗᕈᒃᑯᑎᓚᐅᖅᓯᒪᔭᕋ ᑲᑉᐱᐊᓱᒃᖢᖓᓗ, 
ᑭᓯᐊᓂ ᐊᖑᑎ ᖃᓄᐃᓕᓚᐅᖅᓯᒪᖖᒋᑦᑐᖅ. ᐊᐃᑦᑖᖑᒐᓗᐊᖅ, 
ᓱᖏᐅᙵᔪᒃᓴᐅᓚᐅᖅᓯᒪᔪᖅ ᑕᐸᓱᒃᑕᐅᔭᕆᐊᒃᓴᖅ.

ᓰᑎ ᕼᐊᐅ ᐊᕐᕌᒍᑕᒫᑦ ᑎᑭᑦᑕᕐᓂᖓ 1962-ᒥ ᑎᑭᑎᑦᓯᓚᐅᖅᓯᒪᔪᖅ 
ᓯᕗᓪᓕᖅᐹᕐᒥᒃ ᒐᕙᒪᒃᑯᑦ ᐊᐅᓚᐅᓯᕆᔨᖓᓂᒃ. ᕼᐋᓚᔅ ᓵ, ᓄᓕᐊᖓᓗ, 
ᓯᕗᓪᓕᖅᐹᕐᓗ ᐃᓕᓴᐃᔨᕗᑦ, ᐲᑕ ᓯᑳᑦ, ᓄᓕᐊᖓ ᐹᐳᕋ ᓯᑳᑦ, ᐃᕐᓂᖏᓪᓗ 
ᒪᕐᕉᒃ. ᑎᒥ ᓕᐊᕆᓗ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖏᕐᕋᒐᔪᓚᐅᖖᒋᑦᑐᑦ 
ᓄᖅᑲᖓᔭᖅᑐᖅᖢᑎᒃ ᑕᐃᔅᓱᒪᓂ, ᐅᓄᖅᓯᒋᐊᓪᓚᒃᓯᒪᓂᕗᑦ 
ᐊᓕᐊᓇᐃᒋᓚᐅᖅᑕᕗᑦ.

ᐊᑯᓂᐅᓗᐊᖖᒋᑦᑐᖅ ᑭᖑᓂᐊᒍᑦ ᐅᑭᐊᒃᓵᖓᓂ 1962, 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᐃᑯᒻᒪᖅᑯᑎᑖᕆᐅᓚᐅᖅᑐᒍᑦ ᓄᓇᓕᑦᑎᓐᓂ. ᐃᖅᑲᐅᒪᔪᖓ ᐳᓛᕆᐊᕋᒪ 
ᐊᒃᑲᒃᑯᑎᓐᓄᑦ ᐱᓕᐴᓯᐅᑉ ᐊᖏᕐᕋᖓᓄᑦ ᓴᒧᐃᓕᓗ ᕼᐋᓚᔅᓗ 
ᐃᒡᓗᑯᓗᖓᓅᓚᐅᖅᓯᒪᔫᒃ ᐋᖅᑭᒃᓯᓪᓗᑎᒃ ᐃᑯᒪᐅᑉ ᓇᑲᓲᔭᖓᓂᒃ ᖁᓛᓄᑦ. 
ᓇᕿᑐᐃᓐᓇᖅᖢᒍ ᐃᑭᔾᔪᑎᖓ ᐊᑭᓐᓇᕐᒦᑦᑐᖅ ᐹᑉ ᓴᓂᐊᓂ, ᐃᑭᔾᔫᒥᓪᓗᓂ − 
ᒥᔅᑕ ᑭᓱᑐᐃᓇᕐᓄᑦ ᐅᐊᔭᓕᕆᔨ ᑎᑭᑉᐳᖅ! ᒫᖖᒐᑳᓪᓚᒃ ᐊᔪᕐᓇᖅᑰᔨᔪᓐᓃᖅᖢᓂ 
ᑕᑯᔭᕆᐊᒃᓴᖅ ᑭᓱᓕᒫᓂᒃ, ᐊᒡᓛᓪᓘᓐᓃᑦ ᐅᓐᓄᒃᑯᑦ ᓇᐸᔪᐃᑦ 
ᐃᑯᒻᒪᖅᑯᓯᖅᑕᐅᓪᓗᑎᒃ ᐊᖅᑯᑎᓃᑦᑐᑦ. ᒫᓐᓇ ᐃᓱᒪᖖᒍᐊᕈᓐᓇᐃᓪᓕᕗᒍᑦ 
ᖃᓄᖅ ᐃᓅᓐᓂᕐᒪᖔᑦᑕ ᐃᑯᒻᒪᖅᑯᑎᖃᖖᒋᖦᖢᑕ ᓯᕗᓂᐊᓂ 1962.

 ᐱᓇᓱᐊᒐᒃᓴᐃᑦ ᐸᓕᓯᒃᑯᓄᑦ ᑮᓇᐅᔾᔭᒃᓴᐅᑕᐅᕚᓪᓗᓚᐅᖅᑐᑦ 
ᐃᓄᖕᓄᑦ ᐊᕐᕌᒍᓂᒃ ᐊᒥᓱᓂᒃ ᐊᐅᓱᐃᑦᑐᖅᐸᓯᖕᒥ, ᐃᓛᓐᓂᒃᑯᑦ 
ᐃᓄᐃᑦ ᐃᖅᑲᓇᐃᔭᖅᑎᒋᔭᐅᕙᒃᖢᑎᒃ ᐊᐅᓪᓚᐅᔾᔨᔨᐅᓪᓗᑎᒃ 
ᑭᒡᓕᓯᓂᐊᖅᑐᓕᕆᔨᒃᑯᓐᓄᑦ. ᔭᐃᐱᑎ ᐊᒪᕈᐊᓕᒃ, 
ᐃᓚᒋᔭᐅᖃᑕᐅᔪᖅ ᓅᑕᐅᓂᑯᓂᑦ ᒥᑦᑎᒪᑕᓕᖕᒥᑦ, ᖃᖓᑕᓲᒃᑯᑦ ᒧᓪᑦ 
ᐸᐃᓕᐊᕈᔾᔭᐅᓚᐅᖅᑐᑦ ᐃᓚᒌᓕᒫᑦ ᑲᒪᔨᐅᖃᑕᐅᓂᐊᖅᖢᓂ. ᒧᓪᑦ 
ᐸᐃ ᐅᐊᖕᓇᖓᓃᖃᑕᐅᓂᖅᐸᐅᖃᑕᐅᔪᖅ ᕿᑭᖅᑕᖅ ᓄᓇᑦᓯᐊᕐᒥ. 
ᑕᐃᑲᓃᖦᖢᑎᒃ, ᐸᓂᖓᑕ ᐃᓚᖓ ᖃᓂᒻᒪᒃᖢᓂ ᑐᖁᑲᓴᒃᑐᕕᓂᖅ. 
ᐋᓐᓂᐊᖅᑐᓄᑦ ᐊᐅᓪᓚᐅᔾᔨᔨ ᖃᖓᑕᓲᑦ ᑕᐃᑯᖖᒐᐅᔾᔭᐅᓚᐅᖅᑐᖅ ᖃᓂᓛᕐᒧᑦ 
ᓗᒃᑖᓕᐊᕈᔾᔭᐅᓪᓗᓂ. ᐊᐃᑦᑖᖑᔫᒐᓗᐊᖅ, ᖃᖓᑕᓲᖅ ᑎᑭᓚᐅᖅᑎᓐᓇᒍ, 
ᑐᖁᓚᐅᖅᑐᖅ. 1970-ᒥ ᐊᒥᓱᑦ ᓯᓚᓐᓂᐊᖅᑏᑦ ᐃᖅᑲᓇᐃᔭᖅᑏᑦ 
ᑭᒡᓕᓯᓂᐊᖅᑏᓪᓗ ᑐᖅᑲᖅᑕᕐᕕᖃᓚᐅᖅᓯᒪᔪᑦ ᒧᓪᑦ ᐸᐃᒥ. ᓂᖅᖠᐅᖅᑎᖓ 
ᐃᓗᕕᑯᓗᖕᒨᖃᑦᑕᓚᐅᖅᑐᖅ ᖃᐅᑕᒫᑦ ᐃᖅᑲᓇᐃᔭᕇᕌᖓᒥ. ᐃᓚᔾᔪᒍᓱᓚᐅᖅᑐᖅ 
ᐃᓅᔪᓐᓃᖅᓯᒪᔪᒥᒃ ᓄᑕᕋᕐᒥᒃ ᐊᒃᑐᐊᓂᖃᓕᓚᐅᖅᑐᓂᓗ ᑕᐃᔅᓱᒧᖓ. 
ᐊᐅᓪᓚᓚᐅᕋᓂ ᓱᓕ ᒧᓪᑦ ᐸᐃᒧᑦ, ᐃᓱᒪᓕᐅᓕᓚᐅᖅᑐᖅ ᐊᓯᔾᔨᕐᓂᐊᖅᑕᖓ 
ᖃᓄᐃᑕᐅᔪᒪᖕᒪᖔᕐᒥ ᑐᖁᒍᓂ. ᑎᑎᕋᓚᐅᖅᑐᖅ ᑐᖁᒍᓂ, ᐃᓗᕕᖅᑕᐅᔪᒪᔪᖅ 
ᓴᓂᐊᓄᑦ ᔭᐃᐱᑎᐅᑉ ᐸᓂᖓᑕ ᐃᓄᑑᔾᔭᐃᒃᑯᑕᕆᓂᐊᕐᒪᒍ. 2000 
ᐱᒋᐊᕐᓂᖏᓐᓂ, ᐱᔪᒪᔭᖓ ᑲᔪᓯᓚᐅᖅᑐᖅ. ᒫᓐᓇᐅᔪᖅ ᐊᐃᑉᐸᕆᓕᖅᑕᖓᓂ 
ᐃᓗᕕᖃᓕᖅᑐᖅ ᓴᓂᐊᓂ ᓄᑕᕋᐅᑉ ᒧᓪᑦ ᐸᐃᒥ. 

ᐃᓕᓴᕐᕕᒃ ᒪᑐᐃᕐᒪᑦ, ᓴᓇᔭᐅᖃᑦᑕᕆᐊᖃᓚᐅᖅᓯᒪᔪᑦ, ᑕᒪᓐᓇ 
ᑐᑭᖃᓚᐅᖅᑐᖅ ᐃᖅᑲᓇᐃᔭᒐᒃᓴᑲᓐᓂᕐᒥᒃ. ᐃᖅᑲᓇᐃᔭᐃᓐᓇᖖᒋᑦᑐᑦ 
ᑭᖖᒎᒪᔭᐅᓚᐅᖅᑐᑦ ᓂᓚᒃᑕᖅᑎ ᐃᒥᒃᓴᕐᒥᒃ. ᐱᔭᐅᓚᐅᖖᒋᓐᓂᖏᓐᓂ 
ᓈᒻᒪᒃᑐᑦ ᐊᐅᓚᐅᑏᑦ ᓂᓚᒃᑕᐅᑏᑦ ᖃᐅᔨᔭᐅᓚᐅᖅᑎᓐᓇᒋᑦ, ᓄᓇᓕᖕᒥᐅᑦ 
ᕿᒻᒥᖏᑦ ᕿᒻᒥᖃᖅᑏᓪᓗ ᐃᖅᑲᓇᐃᔭᖅᑎᑕᐅᓕᓚᐅᖅᑐᑦ. ᐊᐅᓚᐅᓯᕆᔨ 
ᓄᓕᐊᖓᓗ ᐊᐅᓚᑦᓯᓚᐅᖅᑑᒃ ᐃᑯᒻᒪᖅᑯᑎᖃᕐᕕᖕᒥᒃ, ᑭᓯᐊᓂ 

ᑭᖖᒎᒪᒃᖠᓚᐅᕐᒪᑕ ᓴᓗᒻᒪᖅᓴᐃᔨᒥᒃ ᓴᓗᒻᒪᖅᑎᑕᐅᖁᓪᓗᒍ. ᐃᑯᒻᒪᖅᑯᑎᖃᕐᕕᒃ 
ᐱᔨᑦᓯᖅᑕᐅᔭᕆᐊᖃᓚᐅᕐᒥᖕᒪᑦ, ᐃᓚᐅᓪᓗᓂ ᐅᖅᓴᒃᓴᖅᑕᐅᔭᕆᐊᓕᒃ 
ᐊᐅᓚᐅᑎᖏᑦ ᖃᐅᑕᒫᑦ 45ᒑᓚᒥᒃ ᖃᑦᑕᐅᔭᓂᒃ. ᓵᒧᐃᓕ ᖃᐅᓱᐃᑦᑐᕐᒨᕐᒪᑦ 
ᓄᖖᒍᖏᓐᓂ 1950-ᓂ, ᐊᑐᖅᑐᒻᒪᕆᖕᒥᒃ ᐊᐅᓚᐅᓯᕆᓂᕐᒥᒃ ᐃᓕᑦᓯᓚᐅᖅᑐᖅ, 
ᑕᐃᒪᐃᒻᒪᑦ ᐃᖅᑲᓇᐃᔭᖅᑎᑖᕆᔭᐅᓕᓚᐅᖅᑐᖅ ᓄᑖᕐᒥ ᐃᓕᓴᕐᕕᖕᒥ 
ᑲᒪᔨᐅᓪᓗᓂ. ᕿᓚᒥᑯᓗᒃ, ᐱᓇᓱᐊᕆᐊᓕᖏᑦ ᐊᒥᓲᓗᐊᓕᓚᐅᖅᑐᑦ 
ᓵᒧᐃᓕᒧᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᑖᓕᓚᐅᖅᑐᑦ ᒫᑰᓯ ᐃᓄᐊᓗᖕᒥᒃ 
ᓴᓗᒪᖅᓴᐃᖁᓪᓗᒍ ᐃᓕᓴᕐᕕᖕᒥᒃ ᓵᒧᐃᓕᓗ ᐃᖅᑲᓇᐃᔭᖅᑎᐅᓕᓚᐅᖅᑐᖅ 
ᐃᑯᒻᒪᖅᑯᑎᖃᕐᕕᖕᒥ, ᐃᖅᑲᓇᐃᔮᕆᒋᐊᖅ ᖁᕕᐊᒋᓂᖅᐹᕐᒥᓂᒃ. ᕼᐊᓛᔅ 
ᖁᕕᐊᓱᖅᑰᓚᐅᖅᑐᖅ ᖁᕕᐊᒋᔭᖃᕐᓂᖓᓂᒃ ᐊᐅᓚᐅᑎᓂᒃ. ᑭᖑᓂᐊᒍᑦ, 
ᓵᒧᐃᓕ ᐃᖅᑲᓇᐃᔭᖅᑎᑖᓕᓚᐅᖅᑐᖅ ᐅᖂᖁᕐᒥᒃ ᐅᓪᓘᑉ ᐃᓚᖓᓂ 
ᐃᖅᑲᓇᐃᔭᕐᓂᐊᓕᖅᑎᓪᓗᒍ, ᑖᒃᑯᐊᒃ ᐊᖑᑏᒃ ᒪᕐᕉᒃ ᐃᓅᓯᓕᒫᖅ 
ᐱᖃᓐᓇᕆᔭᕇᓕᓚᐅᖅᑐᒃ.

ᓄᓇᓕᑦᑕ ᒥᒃᓵᓂ ᒐᕙᒪᒃᑯᑦ ᖃᐅᔨᑎᑦᓯᓕᓚᐅᖅᑐᑦ ᓄᓇᓕᖕᒥᐅᑎᑐᑦ 
ᐃᓅᓯᖃᕐᓂᕐᒥᒃ ᐊᑭᑭᑦᑑᓪᓗᑎᒃ ᐊᑭᓕᖅᓱᒐᐃᑦ ᐃᒡᓗᐃᑦ, ᑲᑎᒪᔨᖃᕆᐊᖃᖅᖢᑎᒃ 
ᓄᓇᓕᖕᒥᐅᓂᒃ. ᓄᓇᓕᖕᒥᐅᑦ ᑲᑎᒪᔨᖏᑦ ᓴᖅᑭᒻᒪᑕ, ᑕᐃᒪᓐᓇᑦᑕᐅᖅ 
ᐊᐅᓚᑕᐅᓚᐅᕐᒥᔪᑦ. ᐃᓄᐃᑦ ᓴᓇᐅᒐᖏᑦ ᐊᖏᕐᕋᕆᓚᐅᖅᑕᕗᑦ 
ᕿᒪᓚᐅᖅᑕᕗᑦ ᐊᐅᓚᑕᐅᓚᐅᕐᒥᔪᑦ ᐊᔾᔨᐸᓗᓪᓗᐊᖓᓂᒃ “ᓄᑖᕐ”ᒥᒃ 
ᐃᓅᓯᖃᓕᖅᖢᑕ ᒐᕙᒪᒃᑯᓐᓄᑦ ᖃᐅᔨᑎᑕᐅᕙᓪᓕᐊᓕᓚᐅᖅᐳᒍᑦ. 
ᐃᓅᓯᓕᕆᔨᒃᑯᑦ ᐋᖅᑭᒃᓯᒪᓂᖓᑦ ᓄᑖᖑᖖᒋᑦᑐᖅ ᐃᓄᖕᓄᑦ. ᐃᓄᐃᑦ 
ᖃᐅᔨᓴᐃᓐᓇᖃᑦᑕᓚᐅᖅᑐᑦ ᐱᕐᓕᓕᖅᑐᖃᖖᒋᒃᑲᓗᐊᕐᒪᖔᑦ. ᑕᐃᒪᖖᒐᓂᑦ 
ᐃᖅᑲᐅᒪᓕᓚᐅᕋᒪ, ᑐᑭᓯᐅᒪᓯᒪᔪᒍᑦ ᐱᒻᒪᕆᐅᓂᖓᓂᒃ ᐊᕙᒃᑰᓂᕐᒥᒃ ᓂᕿᓂᒃ, 
ᐃᑲᔪᖅᖢᒋᑦ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ, ᑕᒪᓐᓇᓗ ᐃᓱᒻᒪᓯᖅ ᐅᓪᓘᑉ 
ᐃᓚᖓᓂ ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᖃᖅᑐᒍᑦ. ᑕᒪᓐᓇ ᐅᒃᐱᕆᔭᖅ 
ᐊᔾᔨᐅᖖᒋᑦᑑᖏᑦᑐᖅ ᐃᔾᔪᔪᑦ ᐅᖃᐅᓯᕆᓯᒪᔭᖓᓂ, “ᐊᓯᖕᓄᑦ ᐱᓕᕆᒋᑦ 
ᓲᕐᓗᑦᑕᐅᖅ ᑕᐃᒪᓐᓇ ᐱᓕᕆᐊᖑᔪᒪᒐᕕᑦ.”

ᐊᑭᑭᑦᑐᓂᒃ ᐃᒡᓗᒧᑦ ᐊᑭᓕᖅᓱᐃᑎᑕᐅᓂᖅ ᐊᑐᖅᑐᐊᕐᓂᕐᒧᑦ 
ᑲᔪᓯᑎᑕᐅᔪᖅ ᓴᖅᑭᑎᑦᓯᓚᐅᕐᒥᔪᖅ ᓄᑖᓂᒃ ᐃᖅᑲᓇᐃᔮᓂᒃ, ᐃᖅᑲᓇᐃᔭᖅᑏᑦ 
ᑭᖖᒎᒪᔭᐅᖕᒪᑕ ᐊᓂᑕᐅᖃᑦᑕᕆᐊᓖᑦ “ᖁᕐᕖᑦ ᕿᓪᓚᔪᑭᐊᓃᑦᑐᑦ”, ᐅᖅᓱᖃᐅᑏᑦ 
ᐅᖅᓴᒃᑕᐅᕙᒡᓗᑎᒃ, ᐃᒥᖅᑕᖅᑕᐅᖃᑦᑕᕐᓗᑎᒡᓗ. 1968-ᖑᑎᓪᓗᒍ, ᒪᕐᕉᒃ 
ᑲᓕᑲᑕᐅᑎᐅᔮᒃ ᑎᑭᑎᑕᐅᓚᐅᖅᑑᒃ, ᐋᖅᑭᒃᓯᒪᔭᐅᓪᓗᑎᒃ ᑕᒪᑐᒧᖓ 
ᑲᓕᑲᑕᒐᖓᓂᒃ, ᐊᑕᐅᓯᑲᓐᓂᕐᓗ ᐃᖏᕐᕋᔾᔪᑎ ᐅᖅᓱᐊᓗᖃᐅᑎᖃᖅᖢᓂ 
ᐃᒐᓯᐅᒻᒥᒃ ᐅᖅᓱᖃᓲᖅ ᐃᒡᓗᓂ ᐅᖅᓴᒃᓴᐃᔨᒃᓴᖅ. ᓯᕗᓪᓕᖅᐹᑦ ᐃᒡᓗᓕᕆᔨᒃᑯᑦ 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᑲᑎᒪᔨᖏᑦ ᓴᖅᑭᑕᐅᓚᐅᖅᑐᑦ ᑭᖑᓂᐊᒍᑦ ᐃᒡᓗᐃᑦ ᓴᓇᔭᐅᓚᐅᖅᑎᓪᓗᒋᑦ, 
ᐃᓚᐃᔾᔭᓗ ᓯᕗᓪᓕᖅᐹᖑᓪᓗᓂ ᐃᒃᓯᕙᐅᑕᖅᑖᕆᔭᐅᓚᐅᖅᓯᒪᔪᖅ. 
ᑐᓂᔭᐅᓚᐅᖅᓯᒪᔪᖅ ᐱᔭᒃᓴᕐᒥᒃ ᐊᑐᓂ ᐃᒡᓗᓅᖃᑦᑕᕆᐊᖃᖅᖢᓂ ᑕᖅᑭᐅᑉ 
ᓄᖖᒍᐊᓂ ᐅᖃᐅᔾᔨᔭᖅᑐᖅᖢᓂ ᐊᑐᖅᑐᐊᖅᑎᐅᔪᓂᒃ ᐱᔭᒃᓴᖏᓐᓂᒃ ᐃᒡᓗᒥᓂ 
ᓴᓗᒪᑎᑦᓯᔭᕆᐊᖃᕐᓂᖏᓐᓂᒃ. ᐃᓚᐃᔾᔭᓗ ᑲᑎᒪᔨᐅᔪᑦ ᖃᐅᔨᓴᖃᑦᑕᓚᐅᖅᑐᑦ 
ᖃᐅᑎᓪᓗᒍ, ᓴᓗᒻᒪᖅᓴᐃᔪᕕᓂᐅᓚᐅᖅᑎᓪᓗᒋᑦ.

ᒧᒥᕐᓃᑦ ᑲᔪᓰᓐᓇᖃᑦᑕᓕᓚᐅᖅᑐᑦ ᐅᓪᓗᑐᐃᓐᓇᑕᒫᑦ ᐅᕝᕙᓘᓐᓃᑦ 
ᓯᕙᑖᕐᕕᑕᒫᑦ ᐅᓐᓄᒃᑯᑦ ᒐᕙᒪᑐᖃᒃᑯᑦ ᐃᓕᓴᕐᕕᖁᑖᓂ ᐊᐅᓱᐃᑦᑐᕐᒥ. 
ᒧᒥᕐᓃᑦ ᐃᓛᓐᓂᓚᐅᓱᖓᒃᑯᑦ ᑲᔪᓯᖃᑦᑕᓚᐅᖅᑐᑦ ᓄᓇᕕᓂᕐᒦᖦᖢᑕ ᑭᓯᐊᓂ 
ᒧᒥᕐᕕᑭᑦᑑᓗᐊᓚᐅᖅᑐᒍᑦ. ᐃᖅᑲᐅᒪᔪᖓ ᐊᑕᐅᓯᐊᖅᖢᑕ ᒧᒥᖅᖢᑕ ᐊᒃᑲᒃᑯᒻᒪ 
ᖃᕐᒪᖓᓂ. ᐊᐅᓱᐃᑦᑐᕐᒨᕋᑦᑕ ᖁᕕᐊᓱᒡᕕᐅᑎᓪᓗᒍ, ᒧᒥᕐᓃᑦ ᑲᔪᓯᖃᑦᑕᓚᐅᖅᑐᑦ 
ᐸᓖᓯᒃᑯᑦ ᓴᓇᕕᖓᓐᓂ ᑐᖅᓲᖏᓐᓂᒡᓗ ᐃᖅᑲᓇᐃᔭᖅᑏᑦ ᐃᒡᓗᖏᑕ. 
ᐃᓚᐃᔾᔭ ᓂᓪᓕᐊᔫᖅᑎᖃᖅᑎᐅᓚᐅᖅᑐᖅ ᓱᐴᒐᕐᒥᒃ ᑎᑭᖦᖢᒍ 1956, ᐋᓚᓯ 
ᓇᖅᑕᐃ ᐃᓚᐅᓕᕐᒪᑦ ᓂᔾᔭᐅᑎᖃᖅᖢᓂ. ᓄᑖᖅ ᐃᓕᓴᕐᕕᒃ ᐃᓂᖃᑦᓯᐊᕐᒪᑦ 
ᐊᑐᐃᓐᓇᐅᓕᓚᐅᕐᒪᑦ ᒧᒥᕐᕕᒋᔭᕆᐊᒃᓴᖅ ᐃᓱᒫᓗᖏᓪᓗᑕ ᑕᑕᓗᐊᓕᕐᒪᖔᑦ. 
ᑕᐅᕗᖓᓕᒫᖅ ᐃᓂᖃᖅᑑᔮᓕᓚᐅᖅᓯᒪᔪᖅ ᒧᒥᕐᕕᒃᓴᕐᒥᒃ! ᐊᑐᖃᑦᑕᓚᐅᖅᑐᒍᑦ 
ᐃᓕᓴᕐᕕᐅᑉ ᐅᖄᔫᖓᓂᒃ ᓂᓪᓕᐊᔾᔪᑎᒃᓴᕐᒧᑦ. ᑕᐃᒪᖖᒐᓕᒫᖅ ᑖᓐ 
ᒥᓲᑉ ᐅᖄᔫᖏᓐᓄᑦ, ᓈᒻᒪᒃᖢᑎᒃ ᓂᓪᓕᐊᔾᔪᑎᖏᑦ, ᐊᒋᐊᒐᕐᕙᓗᒃᑐᑦ 
ᓂᐱᖅᑯᖅᑐᓪᓗᑎᒡᓗ−ᓂᐱᖅᑯᖅᑐᓗᐊᒧᑦ ᐃᓄᖕᓂᒃ ᐅᖃᓪᓚᒃᑐᓂ 
ᑐᓵᓇᑦᓯᐊᕈᓐᓃᓚᐅᖅᑐᖅ.

ᒧᒥᑦᑎᐊᒃᑲᐅᓂᖅᐹᑦ ᑕᑯᓯᒪᔭᒃᑲ ᐅᑯᐊᖑᓚᐅᖅᑐᑦ ᒨᓱᓯ, ᐊᐃᓴ, ᐋᓚᓯᓗ. 
ᐊᒡᓛᓪᓘᓐᓃᑦ ᐅᓪᓗᒥ ᖁᖖᒋᐊᓕᕌᖓᒪ ᒧᒥᖅᑐᓂᒃ ᓇᓂᕈᓘᔭᖅ ᐅᐊᖕᓇᕐᒥ 
ᑕᐅᑐᓪᓚᕆᒃᖢᒋᑦ ᐅᕝᕙᓘᓐᓃᑦ ᑏᕕᒃᑯᑦ, ᑕᐃᒃᑯᐊ ᓇᓪᓕᖅᑕᐅᔪᓐᓇᖖᒋᑦᑐᑦ 
ᒧᒥᒃᑲᐅᓂᖏᑦ. ᓱᓕ ᑕᑯᓐᓇᖖᒍᐊᖃᑦᑕᖅᐳᖓ ᑖᒃᑯᓂᖓ ᐱᖓᓱᓂᒃ ᒧᒥᖅᑐᓂᒃ: 
ᒨᓱᓯᐅᑉ ᓂᐊᖁᖓ ᑰᒐᖅᑐᖅ ᓄᔭᖏᑦ ᑕᑭᔫᓪᓗᑎᒃ ᓂᕕᖓᔪᑦ, ᐃᔨᖏᒃ ᓯᕗᒧᑦ 
ᐃᔨᒋᓪᓗᓂ, ᐊᐃᓴ ᓴᓗᒪᓂᖅᓴᐅᓚᐅᖅᑐᖅ, ᐋᓚᓯ, ᐊᕐᓇᓂᒃ ᒧᒥᒃᑲᐅᓂᖅᐹᖅ 
ᑕᑯᓯᒪᔭᓕᒫᓐᓃᕙᖓ.

ᐃᓕᓐᓇᓱᓚᐅᖅᓯᒪᒐᓗᐊᖅᑐᖓ ᓱᐴᒐᕆᐊᒃᓴᖅ ᐊᔪᖖᒋᑎᒋᓕᕐᓗᖓ 
ᐊᖓᔪᑦᑐᑦ, ᑭᓯᐊᓂ ᑕᐃᔅᓱᑐᓇᖅ ᐊᔪᖖᒋᑎᒋᓕᓚᐅᖅᓯᒪᖖᒋᑦᑐᖓ 
ᓱᐴᒐᕈᓯᖃᓚᐅᕐᒪᑦ ᐊᔾᔨᖃᖖᒋᑦᑐᕐᒥᒃ. ᐃᓅᓐᓂᖅᐸᑦ ᖃᕆᑕᐅᔭᖃᓕᖅᑎᓪᓗᑕ, 
ᖃᐅᔨᒪᔪᖓ ᓂᐱᓕᐊᕆᔭᐅᓐᓂᖅᐸᑦ ᐊᔪᖖᒋᑕᖓᓂᒃ 
ᐊᔪᖖᒋᑦᑐᐊᓘᔪᒃᓴᐅᒐᔭᖅᑐᖅ. ᐊᑯᓂᐊᓗᒃ, ᓂᔾᔮᖅᑎᑦᓯᔨᑑᓚᐅᖅᑐᖅ 
ᒧᒥᖅᑎᑦᓯᖃᑦᑕᖅᖢᓂ. ᐊᑐᓂ ᒧᒥᕐᓂᐅᔪᑦ ᐃᑲᕐᕋᐅᑉ ᓇᑉᐸᓪᓗᐊᖓᓂᒃ 

ᑕᑭᓂᖃᖃᑦᑕᓚᐅᖅᓯᒪᔪᑦ, ᐃᒻᒪᖃ ᑕᓪᓕᒪᐃᖅᓱᖅᖢᑎᒃ ᐅᓐᓄᖕᒧᑦ 
ᒧᒥᖃᑦᑕᓚᐅᖅᑐᑦ. ᐃᓕᓚᐅᖅᓯᒪᔪᖅ ᓂᓪᓕᐊᑎᑦᓯᔭᕆᐊᒃᓴᖅ ᓱᐴᒐᕐᒧᑦ 
ᑭᖑᓕᕇᓂᒃ ᐱᒋᐊᕐᓂᖓᓂᑦ ᐃᓱᓕᓐᓂᖓᓄᑦ ᐅᑎᖅᑕᖃᑦᑕᖅᖢᓂ 
ᐊᑕᐅᓯᐊᕋᓂ ᓂᓪᓕᐊᑎᑕᖓ ᑲᔪᓯᔅᓲᔭᖁᓪᓗᒍ. ᐃᓚᐃᔾᔭᐅᑉ ᐊᔪᖖᒋᓐᓂᖓ 
ᓱᐴᒐᕆᐊᒃᓴᖅ ᐊᔪᖖᒋᑦᑐᐊᓘᓚᐅᖅᑐᖅ ᐃᔾᔭᒐᑦᓴᖖᒍᖅᑎᑦᓯᓪᓗᓂ 
“ᐱᔭᕆᐅᖅᓴᕐᓂᖅ ᐋᖅᑭᒃᓯᒪᑦᓯᐊᓕᖅᑎᑦᓯᔪᓐᓇᖅᐳᖅ” ᖃᓄᐃᑦᑑᓂᖓ. 
ᑭᖑᓂᐊᒍᑦ, ᓂᐅᕕᓚᐅᖅᓯᒪᔪᖅ ᑯᒃᑭᑦᑕᐹᕐᒥᒃ, ᐊᑯᓂᐅᓗᐊᖖᒋᑦᑐᖅ ᑭᖑᓂᐊᒍᑦ 
ᐃᖖᒋᕈᑎᓂᒃ, ᑭᓯᐊᓂ ᐊᓕᐊᓇᐃᒋᓂᖅᐹᕆᓚᐅᖅᑕᖓ ᐱᖖᒍᐊᕆᐊᒃᓴᖅ 
ᔭᒪᕼᐋᑦ ᐱᐊᓇᖏᑦ.

ᑕᐃᔅᓱᒪᓂ ᐊᕐᕌᒍᒥ, 1962-ᒥ, ᓯᕗᓪᓕᖅᐹᑦᓯᐊᕐᒥ ᐅᓄᖅᑐᓄᑦ 
ᐅᕙᑦᑎᓐᓄᑦ ᑕᑯᔭᕆᐅᓚᐅᖅᓯᒪᔪᒍᑦ ᖁᕕᐊᓱᖕᓂᕐᒧᑦ ᓯᐊᕐᕆᔮᖅᑐᓂᒃ. 
ᐃᓕᓴᐃᔨᑦᑕ ᐊᖓᔪᖅᑳᖓᑦ ᐃᓚᓕᒫᖏᓪᓗ ᓯᑳᑦ ᓯᐊᕐᕆᔮᕈᑎᖃᓚᐅᖅᑐᑦ. 
ᐊᖓᔪᒃᓖᑦ ᓄᑲᑉᐱᐊᑦ ᑭᖑᕝᕕᖅᑎᒌᖃᑦᑕᓚᐅᖅᑐᑦ ᐊᑐᖅᖢᑎᒃ ᐃᓕᓴᐃᔩᑦ 
ᐊᖓᔪᖅᑳᖓᑕ ᓯᐊᕐᕆᔮᕈᑎᖏᓐᓂᒃ. ᐅᕙᒍᑦ ᐊᑎᔪᓐᓇᖖᒋᑦᑐᒍᑦ ᑎᒥᐅᑉ 
ᓯᐊᕐᕆᔮᕈᑎᖏᓐᓂᒃ ᐊᑎᓪᓗᑕ ᐊᓕᖅᓰᖕᓂᒃ  ᐊᑐᓕᖅᖢᑕᓗ ᒥᔅᑕ ᓯᑳᑦ 
ᓯᐊᕐᕆᔮᕈᑎᖏᓐᓂᒃ. ᖁᕕᐊᓇᕐᓂᖅᐹᖅ ᓯᐊᕐᕆᔮᕈᑎᓄᑦ ᓯᐊᕐᕆᔮᕆᐊᒃᓴᖅ 
ᐃᓕᑦᑐᓂ!  ᐃᓗᐊᓛᖑᒋᓪᓗᓂ ᐃᓯᒐᑎᑦ ᐃᓵᖕᒪᑕ ᓯᐊᕐᕆᔮᕈᑏᒃ 
ᐱᖅᖢᒋᒃ! ᕌᔾᔪ ᑎᑭᓴᐃᓚᐅᖅᓯᒪᔪᖅ ᓇᖕᒥᓂᖅ ᓯᐊᕐᕆᔮᕈᑎᒥᓂᒃ ᐄᑕᓐᔅ 
ᑎᑭᓵᒃᓴᖏᓐᓂᑦ, ᐱᖃᓐᓇᕆᓂᖅᐹᕆᓕᓚᐅᖅᓯᒪᔭᕋ ᓯᐊᕐᕆᔮᕐᓇᖅᓯᔭᕌᖓᑦ. 
ᐃᓕᓴᕐᕕᒃ ᑎᑭᑕᐅᖕᒪᑦ ᓯᐊᕐᕆᔮᕈᑎᓂᒃ ᐊᕐᕌᒍ ᑭᖑᓪᓕᖅ ᑎᑭᒻᒪᑦ, 
ᓇᓂᓯᔪᐃᓐᓇᐅᓚᐅᖅᑐᒍᑦ ᓈᒻᒪᒋᔭᑦᑎᓐᓂᒃ. ᓱᖏᐅᑎᔭᕆᐊᖃᓚᐅᖅᓯᒪᔪᖓ 
ᐊᑐᕆᐊᒃᓴᖅ ᓯᐊᕐᕆᔮᕈᑏᖕᓂᒃ ᓈᒻᒪᒃᑑᖕᓂᒃ, ᓯᕗᓪᓕᕐᒥ ᐃᓱᒪᓚᐅᖅᓯᒪᒐᒪ 
ᐊᖏᒋᓗᐊᖅᑕᓐᓂᒃ ᓯᐊᕐᕆᔮᕈᓯᖅᓯᒪᓗᖓ ᐃᓗᐊᒍᑦ ᐊᓕᖅᓯᒃᓯᒪᓗᖓ 
ᑕᐃᒪᐃᓲᖑᓇᓱᒋᓚᐅᖅᓯᒪᒐᒃᑭᑦ.

ᐃᓕᓴᐃᔨᑦᑕ ᐊᖓᔪᖅᑳᖓ ᐊᓃᖅᑎᐅᓚᐅᖅᑐᖅ. ᐅᓇᑕᖅᑐᓃᓐᓂᑰᓪᓗᓂᓗ 
ᐊᐃᑉᐸᕆᓕᖅᑕᖓᓂᑦ ᓄᓇᕐᔪᐊᕐᒥ ᐅᓇᑕᖅᑐᓂ, ᓴᓇᐅᒐᕐᒥᒡᓗ 303 ᓖ 
ᐃᓐᕕᐅᒥᒃ ᖁᑭᐅᑎᖃᓚᐅᖅᑐᖅ. ᐊᓕᐊᓇᐃᒋᔭᖃᓚᐅᖅᓯᒪᔪᖅ ᐊᖑᓇᓱᒋᐊᒃᓴᖅ. 
ᕿᓚᓗᒃᑲᑦ ᐊᖅᑯᓵᓕᕌᖓᑕ, ᐃᓕᓐᓂᐊᖅᖢᑕ ᖃᕆᐊᕗᑦ ᓱᒃᑲᔪᐊᓪᓗᖕᒥᒃ 
ᕿᒪᖃᑦᑕᓚᐅᖅᓯᒪᔭᖓ. ᑭᖑᓪᓕᕐᒥ ᖃᐅᔨᖦᖤᓕᖅᐳᒍᑦ, ᐅᓪᓚᒃᑐᖅ ᓯᒡᔭᒃᑯᑦ 
ᖁᑭᐅᓯᔭᖅᖢᓂ ᑎᒍᒥᐊᖅᖢᓂᐅᒃ ᐃᒡᓗᐊᓂ, ᐊᑐᖅᖢᓂ ᕿᑉᐸᕆᓪᓛᔪᒥᒃ 
ᔭᐃᑲᖕᒥᒃ, ᕿᕐᓂᖅᑕᒥᒃ ᓄᕕᖅᓴᖅᓯᒪᔪᒥᒃ ᓇᓴᖅᓯᒪᓪᓗᓂ, ᐱᓱᔪᒍᑏᖕᓂᒃ 
ᑲᒥᐊᓗᒃᓯᒪᓪᓗᓂ, ᓱᐴᖅᑑᓯᔭᖅᖢᓂᓗ ᑭᖕᒥᐊᖅᑕᒥᓂᒃ. ᖃᐅᔨᒪᒐᔭᖖᒋᒃᑯᕕᐅᒃ 
ᑕᐃᓐᓇᐅᖕᒪᖔᑦ, ᐃᓱᒪᒋᓇᔭᖅᑕᑦ ᐃᓚᒋᔭᐅᖃᑕᐅᑐᐃᓐᓇᖅᑐᖅ ᓄᓇᓕᖕᒥᐅᓄᑦ 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᐊᖑᓇᓱᒃᑎᓄᑦ ᐅᓪᓚᒃᑐᖅ ᒪᓕᒃᖢᓂ ᕿᓚᓗᒃᑲᓂᒃ ᓯᒡᔭᒃᑯᑦ. ᐃᓕᓐᓂᐊᖅᑏᑦ 
ᐊᓂᔪᓐᓇᖅᓯᔪᑦ! 

ᐅᐱᕐᖔᒃᑯᑦ, ᐃᒃᓯᕚᖃᑕᐅᖃᑦᑕᓚᐅᖅᑐᖅ ᐊᖑᑎᓂᒃ ᓯᒡᔭᒥ ᓵᖓᓂ 
ᐸᓖᓯᒃᑯᑦ ᐃᒡᓗᖁᑖᑕ ᐅᑕᖅᑭᐅᖅᖢᑎᒃ ᓇᑦᑎᕐᓂᒃ ᐊᖅᑯᓵᖅᑐᓂᒃ. 
ᓇᑦᑎᕐᒥᒃ ᐳᐃᔪᖃᕌᖓᑦ ᓴᖓᓄᑦ ᐊᖑᑏᑦ, ᓱᒃᑲᓕᐅᑎᖃᑦᑕᓚᐅᖅᑐᑦ ᑭᐊᑉ 
ᖁᑭᕐᓂᐊᕐᒪᖔᒍ, ᐃᓛᓐᓂᒃᑯᑦ ᓇᓗᓇᖃᑦᑕᓚᐅᖅᑐᖅ ᑭᓇᒧᑦ ᖁᑭᖅᑕᐅᒻᒪᖔᑦ. 
ᐲᑕ ᓯᑳᑦ ᖁᑭᕆᐊᑲᐅᑎᒋᖃᑦᑕᓚᐅᖅᓯᒪᔪᖅ, ᑭᓯᐊᓂ ᑭᖑᓂᑦᑎᐊᖓᒍᑦ 
ᓱᒃᑲᐃᓐᓂᖅᓴᐅᓪᓗᓂ ᑖᒃᑯᓇᖖᒐᓕᒫᑲᓴᒃ ᐊᖑᑎᓂᑦ. ᖁᑭᕆᐊᕇᕐᒪᑕ, 
ᐊᖑᑎᓕᒫᑲᓴᑦ ᐃᒡᓚᖅᓯᖃᑦᑕᖅᖢᑎᒃ ᓱᒃᑲᐃᓐᓂᖓᓂᒃ ᖃᓄᐃᓕᒋᐊᕐᓂᖓᑕ. 
ᐃᒡᓚᖃᑦᑕᓚᐅᖅᓯᒪᔪᖅ ᓂᐱᖅᑯᖅᑐᓛᖑᓪᓗᓂ!

ᐅᓐᓄᒃᑯᑦ ᐃᖅᑲᓇᐃᔭᕇᕌᖓᑕ, ᐊᖑᑏᑦ ᐊᐅᓪᓚᖃᑦᑕᓚᐅᖅᑐᑦ ᐅᒥᐊᒃᑯᑦ, 
ᐃᓚᐅᓪᓗᑎᒃ ᒪᕐᕉᒃ ᐃᓅᒃ ᐅᐊᔭᓕᕆᔩᒃ ᐃᖃᓗᖕᓂᖖᒑᖅᑑᒃ, ᓯᕗᓕᖅᐹᑦᓯᐊᕐᒥ 
ᑐᓴᓚᐅᖅᓯᒪᔪᒍᑦ ᐃᖃᓗᓂᒃ ᑕᑯᔭᐅᔪᖃᖅᑲᐅᔪᖅ ᐳᐃᔾᔪᖅᑐᓂ ᐃᓱᐊᓂ 
ᐊᐅᓱᐃᑦᑑᑉ. ᐅᐊᑲᓛᓘᖅᑰᔨᓚᐅᖅᓯᒪᔪᖅ ᑕᐃᔅᓱᒪᓂ, ᓱᓕ ᑭᓯᐊᓂ ᐊᕐᕌᒍᑦ 
ᐊᓂᒍᖅᑎᓪᓗᒋᑦ, ᐃᓄᖏᑦ ᐊᐅᓱᐃᑦᑑᑉ ᑕᑯᓯᒪᕗᑦ ᐃᖃᓗᓂᒃ ᓵᖓᓂ ᓄᓇᓖᑦ. 
ᖃᐅᔨᒪᓂᕗᑦ ᓄᓇᑦᑕ ᒥᒃᓵᓄᑦ ᐃᓱᓕᑦᑕᕐᕕᓕᒃ, ᐱᓗᐊᖅᑐᒥᒃ ᑕᐃᒃᑯᓇᓂ 
ᐅᓪᓗᓂ.

ᐊᐱᔭᕌᖓᑦ, ᐊᕿᒡᒋᑦ ᓴᖅᑭᖃᑦᑕᓚᐅᖅᑐᑦ ᐃᔨᖅᓯᒪᕝᕕᖕᒥᓂᑦ, 
ᑕᑯᒃᓴᐅᓂᖏᑦ ᐅᔾᔨᕐᓇᕈᓐᓃᕌᖓᑕ ᑕᖅᓴᓪᓚᕆᖏᓐᓄᑦ. ᓄᑲᑉᐱᐊᖑᓪᓗᑕ, 
ᐊᓕᐊᓇᐃᒍᓱᖃᑦᑕᓚᐅᖅᓯᒪᔪᒍᑦ ᐊᖑᓇᓱᒋᐊᒃᓴᖅ ᓂᕐᔪᑎᑯᓗᖕᓂᒃ ᓲᕐᓗ 
ᐊᕿᒡᒋᕐᓂᒃ ᐅᑲᓕᕐᓂᒡᓗ ᐱᖃᑎᒋᓪᓗᒋᑦ ᐲᑕ ᑎᒥᓗ ᖃᓂᑦᑐᓂᒃ ᐱᖑᕐᓂᒃ 
ᐅᖓᑎᑦᑎᐊᖓᓂ ᐊᐅᓱᐃᑦᑑᑉ. ᐊᓯᖏᑦ ᓄᑲᑉᐱᐊᑦ ᒪᓕᖃᑦᑕᓚᐅᕐᒥᔪᑦ 
ᐃᓛᓐᓂᒃᑯᑦ, ᐅᓄᖅᑐᐃᖅᓱᕐᓂᖅᓴᐅᓪᓗᓄᒃ ᐅᕙᖓᓗ ᐊᐃᒧᓯᓘᖃᑦᑕᓚᐅᖅᑐᒍᑦ 
ᒪᓕᒃᓯᒪᓪᓗᓂ ᐊᑖᑕᖓᓂᒃ ᐃᕐᓂᖓᓂᒡᓗ. ᐅᑎᕌᖓᑦᑕ ᐃᓪᓗᖃᖃᑎᖏᑕ 
ᐊᖏᕐᕋᖓᓄᑦ, ᓴᓗᒻᒪᖅᓴᐃᖃᑦᑕᓚᐅᖅᑐᒍᑦ ᖁᑭᐅᑎᑦᑎᓐᓂᒃ 
ᓯᕙᓛᖅᑐᖅᐸᒃᖢᑕ ᐃᒥᒐᕐᓂᒡᓗ ᑯᑯᖕᓂᒃ ᐅᖃᒪᔭᖃᑎᒌᒃᖢᑕ ᖁᕕᐊᓇᖅᑐᒥᒃ 
ᐊᑐᖅᑲᐅᔭᑦᑎᓐᓂᒃ. ᐅᐊᑲᓪᓚᖔᒃ, ᑕᐃᒃᑯᐊ ᓯᕙᓛᑦ ᒪᒪᖅᑐᐊᓗᖃᑦᑕᓚᐅᖅᑐᑦ. 
ᑕᐃᒪᖖᒑᓗᖕᓂᑦ ᐱᖃᑎᒋᕙᒃᖢᖏᑦ, ᑎᒥ ᐊᑕᐅᓯᐊᕐᓗᓂᓘᓐᓃᑦ ᐅᑲᓕᕐᒥᒃ 
ᖁᑭᒃᓯᓚᐅᖅᓯᒪᖖᒋᑦᑐᖅ.

ᓂᖏᐅᖅ ᐊᑕᐅᓯᐊᖅᖢᓂ ᐅᓂᒃᑳᓚᐅᖅᓯᒪᔪᖅ 
ᐊᖑᓇᓱᒋᐊᖅᑎᑦᓯᔪᕕᓂᐅᓚᐅᖅᓯᒪᔪᖅ ᐊᖑᓇᓱᖃᑎᒋᓪᓗᓂᒋᑦ ᐲᑕᓗ 
ᑎᒥᓗ ᐊᑕᐅᓯᐊᖅᖢᑎᒃ ᐊᐅᔭᒥ. ᓇᑦᑏᑦ ᐅᓄᖅᑐᐊᓘᑎᓪᓗᒋᑦ ᐊᐅᔭᐃᑦ 
ᐃᓚᖏᓐᓂ ᖃᓂᒋᔮᓂ ᐊᐅᓱᐃᑦᑑᑉ ᐃᑭᖓᑕ, ᐱᓗᐊᖅᑐᒥᒃ ᑲᖏᖅᓱᓂᒃ. 

ᐊᖑᓇᓱᒃᑏᑦ ᐃᖃᓗᒐᓲᑎᓂᒃ ᓄᓗᐊᕐᒥᖕᓂᒃ ᑕᕆᐅᕐᒨᖅᓯᖃᑦᑕᓚᐅᖅᓯᒪᖖᒋᑦᑐᑦ 
ᐃᓱᒫᓗᒃᖢᑎᒃ ᓇᑦᑎᑐᐃᓇᕆᐊᖃᕋᓱᒋᓪᓗᑎᒃ ᓄᓗᐊᖏᓪᓗ ᓱᒃᑯᑕᐅᓗᑎᒃ. 
ᐊᒥᓱᐊᓘᖕᒪᑕ ᓇᑦᑏᑦ ᓴᖅᑭᖃᑦᑕᖅᑐᑦ ᓇᐅᒃᑯᑐᐃᓐᓇᖅ ᖃᔭᕆᐊᕐᒥᑦ. 
ᐲᑕ ᓯᑳᑦ, ᐅᔾᔨᕈᓱᖖᒋᖦᖢᓂ ᐳᐃᒃᑲᓐᓂᕆᐊᓖᑦ ᐊᓂᖅᓵᕋᓱᒡᓗᑎᒃ, 
ᖁᑭᕆᐊᖃᑦᑕᓚᐅᖅᓯᒪᔪᖅ ᑐᕌᖅᑎᖖᒋᑦᑎᐊᖅᖢᓂ ᐊᖅᑲᓚᐅᖖᒋᓐᓂᖏᓐᓂᒃ. 
ᐃᕐᓂᖓᓗ ᐊᑖᑕᖓᓗ ᐊᑐᖃᑦᑕᓚᐅᖅᑑᒃ ᐅᓇᑕᖅᑐᒃᓴᐃᑦ ᓇᓃᓐᓂᖏᑕ 
ᐅᖃᐅᓯᖏᓐᓂᒃ ᑎᒥ ᐅᖃᖅᐸᒃᖢᓂ, “ᐊᑖᑕᒃ, 6-ᒧᐊᖅᑐᖅ!” 
ᖁᑭᕆᐊᕐᕙᓗᐊᓗᒃ! “ᐊᑖᑕᒃ, 12-ᒧᐊᖅᑐᖅ! ᖁᑭᕆᐊᕐᕙᓗᐊᓗᒃ! “ᐊᑖᑕᒃ, 
3-ᒧᐊᖅᑐᖅ!” ᖁᑭᕆᐊᕐᕙᓗᐊᓗᒃ! ᖁᑭᖅᓯᔪᓐᓇᓚᐅᖅᓯᒪᖖᒋᑦᑐᖅ 
ᓇᓕᐊᖕᓂᒡᓘᓐᓃᑦ. ᓂᖏᐅᖅ ᑎᔅᓯᓇᖅᑐᐊᓘᓇᓱᒋᓚᐅᖅᓯᒪᔭᖓ ᑕᒪᓐᓇ 
ᑕᐅᑐᒋᐊᒃᓴᖅ! ᐅᖃᓚᐅᖅᓯᒪᔪᖅ ᑎᔅᓯᓇᖃᑦᑕᓚᐅᖅᓯᒪᔪᕉᖅ ᖁᖖᒋᐊᕆᐊᒃᓴᖅ 
ᐃᓕᓴᐃᔨ ᖁᑭᕆᐊᑲᐅᑎᒋᖃᑦᑕᖅᑐᖅ ᓇᑦᑎᕐᓂᒃ, ᖁᑭᖅᓯᓚᐅᖅᓯᒪᓇᓂ.

ᓯᑯᕋᑖᖅᑎᓪᓗᒍ ᓯᑎᐱᕆᒥ, ᐊᐳᑎᑕᖃᖃᑦᑕᖖᒋᑦᑐᖅ ᐅᔾᔨᕐᓇᕈᑎᒃᓴᖏᓐᓂᒃ 
ᐊᒡᓗᐃᑦ, ᓇᓂᑲᐅᑎᒋᔭᒃᓴᐅᓇᑎᒡᓗ. ᓇᓄᐃᑦ ᓇᓂᓯᑲᐅᑎᒋᔪᓐᓇᖅᑑᒐᓗᐊᑦ, 
ᑕᐃᒪᐃᒻᒪᑦ ᓯᑎᐱᕆ ᓈᒻᒪᑦᑎᐊᖅᑐᖅ ᐊᐅᓱᐃᑦᑐᒥ ᓇᓐᓂᐊᕆᐊᒃᓴᖅ−
ᓄᓇᓕᖕᒥᐅᓄᑦ ᖃᓂᑦᑑᖃᑦᑕᕐᒪᑕ, ᕿᓂᖅᖢᑎᒃ ᓇᑦᑎᕐᓂᒃ. ᐅᑭᐊᒃᓵᖓᓂ 
1962, ᑕᑕᒥᓐᓇᓚᐅᖖᒋᑦᑐᖅ ᐊᖑᔾᔪᐊᖑᖖᒋᑦᑐᕐᒥᒃ ᑕᑯᔭᐅᔪᖃᓚᐅᕐᒪᑦ 
ᖃᓂᒋᔮᓂ ᒥᑭᑑᑎᑦ ᕿᑭᖅᑕᑦ ᐊᑭᖔᖓᓂ ᐊᐅᓱᐃᑦᑐᒥ. ᐊᖑᑏᑦ 
ᐅᓚᒃᓯᓚᐅᖅᑐᑦ, ᖁᑭᐅᓯᔭᖅᖢᑎᒃ. ᐃᓕᓴᐃᔨᑦᑕ ᐊᖓᔪᖅᑳᖓᑦ ᑕᐃᒃᑯᓂᖓ 
ᐱᖃᑎᖃᓚᐅᖅᑐᖅ (ᑕᐃᒃᑯᓇᓂ ᐅᓪᓗᓂ, ᐊᒡᓛᓪᓘᓐᓃᑦ ᖃᓪᓗᓈᑦ 
ᓇᓐᓄᒍᓐᓇᓚᐅᖅᑐᑦ.) ᑕᑯᑐᐊᕋᒥ ᐊᖑᑎᓂᒃ ᐅᓪᓚᒃᑐᓂᒃ ᓯᑯᒃᑯᑦ 
ᖁᑭᐅᓯᔭᖅᖢᑎᒃ, ᐃᒡᓗᖓᓅᓚᐅᖅᑐᖅ ᐊᖑᓇᓱᒍᑎᒥᓂᒃ ᐊᓐᓄᕌᖅᖢᓂ 
ᖁᑭᐅᑎᓂᓗ ᑎᒍᓪᓗᓂᐅᒃ. ᐅᖂᖁᖅ ᐊᖑᓇᓱᒃᑎᐅᓚᐅᖅᓯᒪᖕᒪᑦ ᑕᐃᔅᓱᒪᓂ 
ᐃᓄᐃᓪᓗ ᑲᑎᓚᐅᖅᑐᑦ ᐊᕙᓗᓪᓗᒍ ᐅᕐᕈᖓᔪᖅ ᐊᖓᔪᖅᑳᕐᔪᐊᖓᑦ 
ᐅᐊᖕᓇᐅᑉ ᐱᐅᒃᓴᖅᖢᑎᒃ ᓯᕗᓪᓕᖅᐹᑦᓯᐊᖑᔪᒥᒃ ᓇᓄᖅᑕᖃᕐᓂᖓᓂᒃ 
ᑕᐃᔅᓱᒪᓂ ᐊᕐᕌᒍᒥ. ᐅᑎᓚᐅᕐᓇᓂ ᐃᓕᓴᕐᕕᐅᑉ ᖃᕆᐊᖓᓄᑦ, ᒥᔅᑕ 
ᓯᑳᑦ ᐅᖃᓚᐅᖅᑐᖅ ᖁᕕᐊᓱᓗᐊᒧᒡᒎᖅ ᐳᐃᒍᖅᑐᕕᓂᐅᓚᐅᖅᑐᖅ 
ᓯᓚᐹᕆᐊᒃᓴᖅ, ᐅᔾᔨᕈᓱᓕᑕᐃᓐᓇᕋᒥ ᑕᒪᕐᒥᒡᓗ ᖃᐅᔨᒃᑲᖅᑐᓂᒋᑦ ᖃᓄᖅ 
ᐊᓐᓄᕌᖅᓯᒪᓂᕐᒥᓂᒃ: ᐃᓯᒐᐅᔭᖅᓯᒪᑐᐃᓐᓇᖅᖢᓂ ᐃᓗᐸᐃᓐᓈᖅᑐᓂᓗ. ᑕᒪᕐᒥᒃ 
ᐃᒡᓚᖅᓯᔪᐊᓘᓚᐅᖅᑐᑦ! 

ᑎᒥ ᓯᑳᑦ ᓂᐱᖃᖖᒋᑦᑑᒐᔪᓚᐅᖅᑐᖅ ᐊᐃᑉᐸᕆᔭᐅᓪᓗᓂ 
ᒪᕐᕉᖕᓄᑦ ᓄᑲᑉᐱᐊᖕᓄᑦ. ᐊᓕᐊᓇᐃᒋᓚᐅᖅᓯᒪᔭᖓ ᑎᑎᕋᐅᔭᕆᐊᒃᓴᖅ 
ᐃᓕᓐᓂᐊᖅᑏᑦ ᑎᑎᕋᐅᑎᒃᓴᔭᖓᓄᑦ. ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᖁᖖᒋᐊᕆᐊᒃᓴᖅ ᑎᑎᕋᐅᔭᖅᑎᓪᓗᒍ ᖃᖓᑕᓲᒃᑯᑦ ᐅᓇᑕᖖᒍᐊᖅᑐᓂᒃ 
ᑎᑎᕋᐅᔭᖅᑎᓪᓗᒍ. ᓄᑲᑉᐱᐊᑦ ᓄᑲᑉᐱᐊᖑᒐᒥᒃ, ᐊᑕᐅᓯᖅ ᖃᐅᔨᓴᕐᓂᐊᖅᑐᖅ 
ᐊᔪᖖᒋᓐᓂᖓᓂᒃ ᑎᒥᖓᑕ ᓲᕐᓗ ᐅᓇᑕᕐᓂᒃᑯᑦ. ᓵᓚᒋᔪᓐᓇᓚᐅᖅᓯᒪᖖᒋᑕᕋ. 
ᐊᒃᓱᕈᖅᑐᐊᓘᒐᓗᐊᕈᒪ. ᓛᕆ ᓯᑳᑦ ᐱᕋᔭᖕᓂᕐᒨᑦᓴᐅᑎᒋᖃᑦᑕᓚᐅᖅᑐᖅ, 
ᐅᓇᑕᖅᑐᓃᓕᕇᖃᑦᑕᖅᖢᓂ ᐊᕐᕌᒍᖃᑎᒥᓂᒃ. ᑕᐃᓐᓇᐅᖅᑰᖅᑐᖅ ᐅᕙᑦᑎᓐᓂᒃ 
ᐃᓕᓴᐃᓚᐅᖅᑐᖅ ᐅᕙᑦᑎᓐᓂᓕᒫᖅ ᑐᒡᒐᐅᑎᓂᕐᒥᒃ.

ᐅᕙᒎᔪᒍᑦ ᐊᕐᕌᒍᖃᓚᐅᖅᑐᒍᑦ 8ᓂᒃ ᐅᖓᑖᓄᓪᓗ ᐊᔪᕐᓇᓚᐅᖅᑐᖅ 
ᐅᕙᑦᑎᓐᓄᑦ ᐃᓕᓴᕐᕕᖕᒦᑦᑕᕆᐊᒃᓴᖅ ᐅᓪᓗᓕᒫᖅ, 9:00-ᒥᑦ ᐅᓪᓛᒃᑯᑦ 
3:15-ᒧᑦ ᐅᓪᓗᒃᑯᑦ. ᐊᔪᕐᓇᕐᓂᖅᐹᖑᖃᑦᑕᓚᐅᖅᑐᖅ ᐃᓕᓴᐅᑎᑦᑎᓐᓂᒃ 
ᐃᓚᐅᑦᑎᐊᕆᐊᒃᓴᖅ ᓯᓚᑦᑎᐊᖑᓕᕌᖓᑦ. ᕌᔾᔪᓗ ᐊᐃᒨᓯᓗ 
ᖃᓄᖓᓂᖅᐸᐅᓕᖃᑦᑕᓚᐅᖅᓯᒪᔪᒃ ᕿᓄᖓᓕᒐᔪᒃᖢᑎᒃ ᖃᕆᐊᑦᑎᓐᓂ. 
ᑎᔅᓯᓇᓚᐅᖅᑐᖅ ᐊᐃᒨᓯ ᑕᐃᒃᖠᖃᑦᑕᓚᐅᕐᒪᖔᑦ ᒥᔅ ᓯᑳᑦᒥᒃ 
ᓂᑯᔾᔮᖅᑐᖅᑐᖅ, “ᑐᑭᖃᖅᑐᖅ ᐱᓱᒃᑐᖅ ᑭᖕᒥᖏᑦ ᖁᕝᕙᖅᑎᓯᒪᓪᓗᓂᒋᒃ.” 
ᐃᓄᐃᑦ ᑭᖕᒥᑯᑖᒃᓯᒪᖃᑦᑕᖅᑐᑦ ᐋᖅᑭᒃᓯᒪᓕᕈᓐᓇᖅᐳᑦ ᓱᖏᐅᙵᓕᖅᖢᑎᒃ 
ᓂᑯᔾᔮᖅᑐᖅᖢᑎᒃ ᐊᑐᕋᓗᐊᕈᑎᒃ ᕿᓰᖕᓂᒃ ᑲᒥᓪᓛᕈᑎᓂᒃ. ᐊᐃᒨᓯ 
ᐃᔾᔪᐊᖅᓯᖃᑦᑕᓚᐅᖅᓯᒪᔪᖅ ᑖᔅᓱᒪ ᐊᕐᓇᐅᑉ ᐱᓱᒍᓯᖓᓂᒃ ᐃᔨᒋᔪᓐᓇᐃᕌᖓᑦ, 
ᐃᓕᓐᓂᐊᖅᑏᑦ ᐃᒡᓚᖅᓯᔪᐊᓘᕙᒃᖢᑎᒃ. ᐅᓪᓗᐃᑦ ᐃᓚᖓᓐᓂ, ᐊᐃᒨᓯ 
ᐃᔾᔪᐊᖅᓯᑎᓪᓗᒍ ᐱᓱᑲᑕᒃᖢᓂ ᑐᓄᐊᓂ ᑖᔅᓱᒪ ᐊᕐᓇᐅᑉ, ᐃᓕᓴᐃᔩᑦ 
ᐊᖓᔪᖅᑳᖓᑕ ᐊᖑᓚᐅᖅᑕᖓ. ᖃᕆᐊᕐᒦᑦᑐᑦ ᑎᔅᓯᑦᑖᕐᔪᓚᐅᖅᑐᑦ 
ᐊᑕᐅᑦᑎᒃᑯᓪᓗ, ᒥᔅᑕ ᓯᑳᑦ ᖁᒻᒧᑦ ᕿᕕᐊᖅᖢᓂ. “ᐊᐃᒨᓰ!” ᑐᖅᖢᓚᓪᓗᓂ. 
ᐅᐱᓐᓇᕋᓂ, ᐊᐃᒨᓯ ᐃᑲᕐᕋᓕᒫᕐᒥ ᐃᓕᓐᓂᐊᕇᖅᓯᒪᓕᖅᑎᓪᓗᒋᑦ 
ᐃᓕᓴᕐᕕᒦᑦᑕᕆᐊᖃᓚᐅᖅᑐᖅ, ᐱᓕᕆᔭᒃᓴᖅᑖᒃᑲᓐᓂᖅᖢᓂ ᓴᓗᒻᒪᖅᓴᐃᓪᓗᓂ 
ᐃᓕᓴᐃᔩᑦ ᑎᑎᕋᕐᕕᖓᓂ ᐊᑭᓐᓇᕐᒥᒃ.

ᕌᔾᔫᑉ ᑕᐸᓱᖕᓂᖏᑦ ᑎᔅᓯᓇᖖᒋᓐᓂᖅᓴᐅᓚᐅᖅᑐᑦ. ᐊᑕᐅᓯᐊᖅᖢᓂ 
ᐸᓖᓯᒃᑯᓅᖅᑎᑕᐅᓚᐅᖅᓯᒪᔪᖅ ᐃᓕᓴᐃᔩᑦ ᐊᖓᔪᖅᑳᖓᓄᑦ ᐊᒃᑐᖅᓯᓂᖓᓄᑦ 
ᐅᒃᐸᑎᖓᓂᒃ ᑎᒥᐅᑉ. ᐃᖅᑲᐅᒪᔪᖓ ᑎᒥ ᐊᒃᓱᐊᓗᒃ ᖁᕕᐊᓱᒍᓐᓃᓚᐅᖅᑐᖅ, 
ᐊᒡᓛᓪᓘᓐᓃᑦ ᖁᕝᕕᐅᓕᖅᖢᓂ. ᓯᕗᓪᓕᖅᐹᑦᑎᐊᕐᒥ ᑕᑯᓚᐅᖅᓯᒪᔭᕋ 
ᖁᕕᐊᓱᖖᒋᑦᑐᖅ. ᖃᐅᔨᒪᖖᒋᑦᑐᖓ ᐸᓖᓯᒃᑯᓅᖅᑎᑕᐅᓂᕆᓚᐅᖅᑕᖓ 
ᖃᓄᐃᓕᔭᐅᓐᓂᕐᒪᖔᑦ ᑕᐃᔅᓱᒪᓂ, ᑭᓯᐊᓂ ᐅᓪᓗᒥ, ᖃᓄᐃᑦᑐᑐᐃᓇᕐᓂᒃ 
ᐋᓐᓂᖅᓯᕆᕈᔪᖕᓂᕐᓂᒃ, ᐸᓯᔭᒃᓴᖖᒍᕈᓐᓇᓚᐅᖅᑐᖅ ᐃᖅᑲᖅᑐᐃᕕᖕᒨᖅᑕᐅᓗᓂ.

ᓯᑳᑦᑯᑦ ᐃᓚᒌᑦ ᐊᐅᓪᓚᓚᐅᖅᑐᑦ ᐊᐅᓱᐃᑦᑐᕐᒥᑦ ᐊᕐᕌᒎᒃ ᒪᕐᕉᒃ ᑭᖑᓂᐊᒍᑦ, 
ᐊᐅᓪᓚᖅᓯᒪᓚᐅᖅᓯᒪᔪᖓ ᐋᓐᓂᐊᕐᕕᖕᒧᑦ ᐊᐅᓪᓚᖅᑎᓪᓗᒋᑦ. ᐅᑎᕋᒪ, ᐊᐃᒨᓯ 
ᐅᕙᓐᓄᑦ ᐅᖃᓚᐅᖅᑐᖅ ᑎᒥᒎᖅ ᖁᑭᖅᓯᖦᖤᑕᐃᓐᓇᓚᐅᖅᑐᖅ ᐅᑲᓕᕐᒥᒃ. 

2000-ᖑᑎᓪᓗᒍ, ᐅᖃᖃᑎᒋᔪᓐᓇᖅᓯᑕᐃᓐᓇᓚᐅᖅᑕᕗᑦ ᐃᓚᒌᑦ. ᓯᒡᓗᒡᓗ 
ᒦᒥᓗ ᑎᑎᖅᑲᐅᓯᐊᕐᓂᕐᒪᑎᒃ ᑕᐃᒃᑯᓇᙵᑦ, ᖃᐅᔨᓚᐅᖅᑐᒍᑦ ᓛᕆ ᓯᑳᑦ 
ᐃᓅᔪᓐᓃᖅᑐᕕᓂᖅ ᐊᒥᓱᑦ ᐊᕐᕌᒍᑦ ᓯᕗᓂᐊᓂ. ᐅᖁᒪᐃᑦᑑᓚᐅᖅᑐᖅ ᑖᓐᓇ 
ᑐᓴᖅᖢᒍ.

* * *

ᐃᓕᓐᓂᐊᕐᕕᒃᑖᓚᐅᖅᑎᓐᓇᑕ, ᐃᓅᖏᑦᑐᑦ ᐃᓕᑦᑎᖃᑦᑕᓚᐅᖅᑐᑦ ᐃᓄᐃᑦ 
ᐅᖃᐅᓯᖓᓐᓂᒃ ᐱᔾᔪᑎᒋᓪᓗᒍ ᐊᑕᖏᐸᓗᒃᖢᑎᒃ ᐃᓄᐃᑦ ᑐᑭᓯᐅᒪᓚᐅᖖᒋᒻᒪᑕ 
ᖃᓪᓗᓈᖅᑎᑐᑦ. ᑕᐃᒪᐃᑦᑕᕆᐊᖃᓚᐅᖅᑐᑦ ᑐᓴᐅᒪᖃᑦᑕᐅᑎᔪᒪᒍᑎᒃ. ᐃᓚᖏᑦ 
ᐃᓕᓴᕋᐃᑦᑑᓚᐅᖅᑐᑦ, ᐃᓚᖏᑦ ᐊᑯᓂᐅᓂᖅᓴᖅ ᐃᓕᑉᐸᓪᓕᐊᓪᓗᑎᒃ, 
ᑭᓯᐊᓂ ᐊᑕᖏᐸᓗᒃᖢᑎᒃ ᐅᖃᕈᓐᓇᑦᑎᐊᓕᖃᑦᑕᓚᐅᖅᑐᑦ ᐃᓄᒃᑎᑐᑦ, 
ᑯᑕᕈᔪᒃᑲᓪᓗᐊᖅᖢᑎᒃ. ᓄᑕᕋᐅᓪᓗᑕ, ᐃᔾᔪᐊᖅᓯᖃᑦᑕᓚᐅᖅᑐᒍᑦ ᐃᓚᖏᓐᓂᒃ 
ᖃᓪᓗᓈᑦ ᑯᑕᒃᑐᐊᓘᔭᕌᖓᑕ, ᐸᓖᓯᒃᑯᑦ ᖃᓪᓗᓈᑑᕙᓚᐅᖅᑑᒐᓗᐊᑦ 
ᓯᕗᓪᓕᖅᐹᓂᒃ ᐊᕐᕌᒍᓂᒃ 9-ᓂᒃ ᓄᓇᕕᓂᕐᒦᖦᖢᑕ, ᐃᓚᖏᓪᓗ 
ᐅᖃᓪᓚᖃᑦᑕᓚᐅᖅᑐᑦ ᑯᑕᖖᒋᑦᑎᐊᖅᖢᑎᒃ. ᐃᖅᑲᐅᒪᖖᒋᑦᑐᖓ ᐃᓕᓴᐃᔩᑦ 
ᐅᕝᕙᓘᓐᓃᑦ ᓴᓇᔩᑦ ᐃᖅᑲᓇᐃᔭᖅᑎᖏᑦ ᐃᓄᒃᑎᑐᑦ ᐅᖃᕆᐅᕐᓂᕐᒪᖔᑕ; 
ᑭᓯᐊᓂ, ᑎᒥᓗ ᓛᕆᓗ ᐃᓄᒃᑎᑐᑦ ᐅᖃᒃᑳᓘᓕᓚᐅᖅᑑᒃ ᖃᐅᔨᒪᒐᔭᖖᒋᑦᑐᑎᑦ 
ᐃᓅᖖᒋᒻᒪᖔᑎᒃ. ᓛᕆ ᐱᓗᐊᖅᑐᒥᒃ ᐅᖃᒃᑲᐅᓕᓗᐊᕐᓂᑯᒧᑦ 
ᓈᓚᒍᒥᓇᖅᑐᐊᓘᖃᑦᑕᓚᐅᖅᓯᒪᔪᖅ. ᐱᖖᒍᐊᖃᑎᖃᖃᑕᓚᐅᖅᓯᒪᔪᖅ 
ᑕᐃᒪᖖᒐᓕᒫᖅ ᐃᓄᒃᑎᑑᖅᑐᓂᒃ ᐊᒥᓱᓂᒃ ᓄᑲᑉᐱᐊᓂᒃ.

ᐃᓕᓐᓂᐊᕐᓂᖅ ᐱᒋᐊᕐᒪᑦ, ᐃᓕᓴᐃᔨᑦᑕ ᐊᖓᔪᖅᑳᖓ 
ᐃᖅᑲᓇᐃᔭᖅᑎᑦᓯᓕᓚᐅᖅᓯᒪᔪᖅ ᓗᐃᓴ ᐃᓚᐃᔾᔭᓯᐊᓗᖕᒥᒃ ᐃᓕᓴᕐᕕᖕᒥ 
ᑐᓵᔨᐅᖁᓪᓗᒍ. ᐃᖅᑲᓇᐃᔮᕆᓚᐅᖅᓯᒪᔭᖓ ᕿᓚᒻᒥᐅᓚᐅᖅᓯᒪᔪᖅ 
ᖃᓪᓗᓈᖅᑎᑐᑦ ᐅᖃᕆᐅᑲᐅᑎᒋᓚᐅᖅᓯᒪᒐᑦᑕ. ᐊᐅᓱᐃᑦᑐᖅᐸᓯᖕᒥ, 
ᐊᑕᖏᐸᓗᒃᖢᑎᒃ ᑕᐃᒪᐃᒃᑯᐊᒃᑲ ᖃᐅᔨᒪᓕᕇᓚᐅᖅᑐᑦ ᐅᖃᓕᒫᕆᐊᒃᓴᖅ 
ᑎᑎᕋᕆᐊᒃᓴᕐᓗ ᐃᓄᒃᑎᑐᑦ ᑲᓇᖕᓇᕐᒥᐅᑦ ᐃᓄᐃᑦ ᓄᓇᖓᓐᓂ ᐃᔾᔪᔪᖏᓐᓂᒃ 
ᑐᒃᓯᐊᕈᑎᖏᓐᓂᒡᓗ ᑎᑎᕋᖅᑕᐅᓯᒪᔪᑦ ᐊᐃᖏᓕᑲᒃᑯᑦ ᐃᓄᐃᑦ ᓄᓇᖓᓐᓂ 
ᑐᒃᓯᐅᑎᖏᓐᓂᒃ. 

ᓯᕗᓪᓕᕐᒥ, ᐊᓯᔾᔨᕐᓃᑦ ᑐᖖᒐᓱᒃᑎᑕᐅᓚᐅᖅᑐᑦ. ᓱᒃᑲᔪᐊᓗᖕᒥᒃ 
ᑎᑭᑉᐸᓕᐊᓚᐅᖅᑐᑦ. 11-ᓂᒃ ᐊᕐᕌᒍᖃᖅᖢᖓ ᓄᑲᑉᐱᐊᖑᓪᓗᖓ, 
ᐅᓄᕐᓂᖅᓴᐅᓕᓚᐅᖅᑐᑦ ᐱᖖᒍᐊᖃᑎᒋᔪᓐᓇᖅᑕᒃᑲ, ᑕᒪᓐᓇ 
ᖁᕕᐊᓇᒻᒪᕆᓚᐅᖅᑐᖅ. ᐊᔾᔨᒌᖖᒋᓐᓂᖅᓴᐅᓕᓚᐅᖅᑐᑦ ᓂᐅᕕᕐᕕᖕᓂ 
ᓂᐅᕕᐊᒃᓴᐃᑦ ᖃᑦᑖᕐᔪᕐᓃᑦᑐᑦ ᑐᖅᓱᑲᑦᑕᓂᒃ, ᐊᑯᓚᐃᑦᑐᒥᒡᓗ ᑎᑎᖅᑲᐅᓯᐊᑦ 

ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ ᐊᕐᕌᒍᐃᑦ ᓄᑖᓂᒃ ᐱᒋᐊᕐᕖᑦ 

ᐱᒋᐊᓕᓚᐅᖅᑐᑦ ᐊᑯᓂᐅᖖᒋᑦᑐᖅ ᑭᖑᓂᐊᒍᑦ ᓅᓚᐅᖅᑎᓪᓗᑕ, ᑭᓯᐊᓂ 
ᐊᕐᕌᒍᑕᒫᑦ ᖁᕕᐊᓱᒡᕕᖕᒥ ᑲᑕᐃᕕᐅᖃᑕᕐᓂᖅ ᐊᕐᕌᒍᓂᒃ ᓱᓕ ᒪᕐᕉᖕᓂᒃ 
ᑲᔪᓯᓚᐅᖅᑐᖅ. ᓄᓇᓕᖓ ᐊᐅᓱᐃᑦᑑᑉ ᐱᕈᓚᐅᖅᑐᖅ, ᓄᑖᑦ ᐃᒡᓗᐃᑦ 
ᓴᓇᔭᐅᕙᓪᓕᐊᔪᑦ, ᐃᖅᑲᓇᐃᔭᖅᑏᑦ ᑭᖖᒎᒪᔭᐅᔪᑦ ᐅᓄᕐᓂᖅᓴᐅᓕᖅᖢᑎᒃ 
ᐃᒡᓗᓂ ᑲᒪᔭᕆᐊᓖᑦ. ᓄᑖᕐᒥᒃ ᐃᓅᓯᖅᑖᓚᐅᖅᑐᒍᑦ. ᑭᓯᐊᓂ 
ᐊᖏᔪᖅᑳᕗᑦ ᐅᔾᔨᕈᓱᓕᑲᐅᑎᒋᓚᐅᖅᑐᑦ ᐊᑯᓂᐊᓗᒃ ᐱᖅᑯᓯᑦᑎᓐᓂᒃ 
ᑲᔪᓯᑎᑦᑎᓂᖅ ᖃᐅᔨᒪᔭᒥᒃ ᐊᖑᓇᓱᖕᓂᕐᒥᒃ, ᒥᖅᓱᕐᓂᕐᒥᒃ, ᐊᓯᖏᓐᓂᒡᓗ 
ᐊᔪᕈᓐᓃᖃᑦᑕᖅᑕᖏᓐᓂᒃ ᐅᓗᕆᐊᓇᖅᑐᒦᓕᓚᐅᖅᑐᑦ. ᓄᑲᑉᐱᐊᑦ 
ᒪᓕᒍᓐᓇᕈᓐᓃᓚᐅᖅᑐᑦ ᐊᑖᑕᒥᖕᓂᒃ ᖃᖓᑐᐃᓐᓇᒃᑯᑦ ᒪᓕᖁᒐᓗᐊᖅᖢᓂᒋᑦ. 
ᐱᔭᕆᐊᖃᓕᓚᐅᖅᑐᑦ ᐱᑐᐃᓐᓇᐅᖖᒋᑦᑐᕐᒥᒃ ᐋᖅᑭᒃᓱᐃᖃᑎᒋᓗᓂᒋᑦ 
ᐃᓕᓴᐃᔩᑦ ᐊᖓᔪᖅᑳᖓᓗ ᐃᓕᓐᓂᐊᖖᒋᑲᐃᓐᓇᕈᓐᓇᖁᓗᒋᑦ, ᑭᓯᐊᓂ 
ᐊᐃᑦᑖᖑᒐᓗᐊᖅ ᐅᕙᖓᓕ, ᖃᓂᒪᓗᐊᓚᐅᕋᒪ ᐃᔨᕐᓗᐃᓐᓇᖃᑦᑕᖅᖢᖓ 
ᐊᖑᓇᓱᖃᑕᐅᔭᕆᐊᒃᓴᖅ ᓲᕐᓗ ᐃᓚᖏᑎᑐᑦ ᓄᑲᐱᐊᑦ.

ᐃᓄᐃᑦ ᐅᐊᖕᓇᓕᒫᕐᒥ ᐊᑐᖅᓯᒪᕗᑦ ᐊᔾᔨᑦᓴᐃᓇᖏᓐᓂᒃ ᐊᓯᔾᔨᕐᓂᕐᓂᒃ. 
ᐊᓯᔾᔨᖅᐸᓕᐊᓂᖅ ᐊᖑᓇᓱᖕᓂᕐᒥᑦ ᑲᑎᖅᓱᐃᓂᕐᒥᒡᓗ ᐃᓅᓯᕐᒥᒃ “ᓄᑖᕐᒥᒃ” 
ᐃᓅᓯᖃᓕᖅᖢᑎᒃ ᐊᑭᑐᔪᐊᓘᓯᒪᕗᖅ. ᐃᓕᓐᓂᐊᕐᓂᖅ ᐊᑐᐃᓐᓇᐅᑎᑕᐅᕗᖅ 
“ᐊᑭᓖᓇᑎᒃ” ᑲᓇᑕᒥᐅᓄᑦ, ᐃᓚᐅᓪᓗᓂ ᐃᓄᖕᓄᑦ, ᑭᓯᐊᓂ ᓱᓕ 
“ᐊᑭᖃᖖᒋᑦᑐᖅ” ᐊᐅᓚᔾᔪᓯᖓ ᐊᑭᑐᓂᖅᐸᐅᓯᒪᕗᖅ: ᐊᑭᒋᓚᐅᖅᑕᖓ 
ᐃᓕᖅᑯᓯᕆᓚᐅᖅᑕᒥᖕᓂᒃ ᐊᓯᐅᔨᓪᓗᑎᒃ. ᑐᑭᖃᓚᐅᖅᑐᖅ ᐃᓄᐃᑦ ᐊᖏᔪᖅᑳᑦ 
ᑐᓂᓯᓪᓗᑎᒃ ᕿᑐᕐᖓᒥᖕᓂᒃ ᐋᓪᓚᓄᑦ (ᐃᓕᓴᐃᔨᓄᑦ) ᖃᐅᔨᒪᓚᐅᖖᒋᑦᑐᓄᑦ 
ᐅᕝᕙᓘᓐᓃᑦ ᐃᒃᐱᒍᓱᖖᒋᑦᑐᓄᑦ ᐃᓕᓐᓂᐊᖅᑏᑦ ᐃᓄᓯᖏᓐᓂᒃ. ᐊᒡᓛᓪᓘᓐᓃᑦ, 
ᐅᓄᖅᑐᓄᑦ, ᐱᔭᒃᓴᖓ ᐊᒫᖏᑎᒍᑦ ᐊᒧᓪᓗᒍ. ᐊᓐᓇᐅᒪᓃᑦ ᓄᓇᒥ, ᐃᒫᓂ, 
ᓯᑯᒥᓗ, ᖃᐃᖅᑲᒃᓴᖅᖢᒍᑦ ᐋᖅᑭᒋᐊᖅᖢᖑ ᓴᖖᒋᓛᓂᒃ ᒪᓕᒋᐊᖃᓕᖅᖢᑎᒃ 
ᓄᓇᒥ ᓂᒡᓚᓱᖕᓂᖅᐸᐅᖃᑕᐅᔪᕐᒥ ᓄᓇᕐᔪᐊᕐᒥ, ᐊᓯᐅᓪᓗᑎᒃ ᓇᐃᑦᑐᒥ 
ᐊᕐᕋᒍᓂᒃ 40-ᓂᒃ ᐃᓚᖏᓐᓂ ᓄᓇᓕᖕᓂ. ᑕᐅᑐᖃᑦᑕᓚᐅᖅᑐᖓ ᐃᓚᖏᓐᓂᒃ 
ᐊᑖᑕᐅᔪᑦ ᐊᖑᓇᓱᒋᐊᖅᑐᑦ ᐃᓄᑑᓪᓗᑎᒃ. ᓄᓇᕕᓂᕐᒥᐅᑕᐅᓪᓗᑕ, 
ᓱᖏᐅᓐᓇᓚᐅᖅᑐᖅ ᑕᑯᔭᕆᐊᒃᓴᖅ ᐃᕐᓂᕆᔭᐅᔪᖅ ᐃᒃᓯᕚᖅᑐᖅ ᖃᒧᑏᑦ 
ᑐᓄᐊᓃᑦᑐᑎᒃ. ᐊᓈᓇᐃᑦ ᐊᒃᓱᕈᖅᓯᒪᕗᑦ ᐊᔾᔨᒌᐸᓗᖕᓂᒃ ᓱᑲᒃᑲᖓᔾᔪᑎᒋᔭᖓ, 
ᐃᓕᓴᐃᓂᕐᒧᑐᐃᓐᓇᐅᖖᒋᑦᑐᖅ ᒥᖅᓱᕐᓂᕐᒥᒃ, ᑭᓯᐊᓂᑦᑕᐅᖅ ᐊᓯᖏᓐᓂᒃ 
ᐱᒻᒪᕆᐅᔪᓂᒃ ᐃᓕᓴᐃᓂᕐᒥᒃ, ᓲᕐᓗ ᐃᕐᓂᓱᒃᓰᓂᖅ ᖃᐅᔨᒪᓂᕐᓗ ᐃᓄᐃᑦ 
ᐃᓕᖅᑯᓯᖏᑎᒍᑦ ᐋᓐᓂᐊᓯᐅᑎᓂᒃ. ᑭᖑᕚᕆᔭᐅᔪᐊᓗᐃᑦ ᐅᓄᖅᑐᑦ ᐊᕐᓇᐃᑦ 
ᖃᐅᔨᒪᖖᒋᑦᑐᑦ ᐊᓈᓇᖏᑕ ᖃᐅᔨᒪᓚᐅᖅᑕᖏᓐᓂᒃ ᐃᓄᙳᐃᓂᕐᒥᒃ.

ᑭᖑᓂᐊᒍᑦ ᐃᓕᓐᓂᐊᕆᐊᖃᑦᑕᓕᖅᑎᓪᓗᖓ ᑰᔾᔪᐊᕌᓗᒃ, ᒫᓂᑑᐸᒧᑦ, 

ᓄᑲᑉᐱᐊᖑᔪᓐᓃᖅᖢᖓ, ᐃᖅᑲᐅᒪᔭᕋ ᐊᖓᔪᒐ ᐃᓚᐃᔾᔭ ᐊᐱᖅᓱᖅᑐᖅ ᖃᖓ 
ᐃᓕᓐᓂᐊᕈᓐᓃᓛᕐᒪᖔᕐᒪ. ᑭᐅᓚᐅᖅᓯᒪᔭᕋ, “ᓱᓕ ᖃᐅᔨᒪᖖᒋᓚᖓ ᐊᖓᔪᒃ. 
ᐊᑯᓂᐅᖖᒋᑦᑐᖅ, ᑭᓯᐊᓂ ᓱᓕ ᐅᖃᐅᑎᔪᓇᖖᒋᓚᒋᑦ ᖃᖓᒃᑰᓛᕐᒪᖔᑦ.” 
ᑭᐅᓗᐊᓚᐅᖖᒋᑦᑐᖅ ᐊᑭᕋᖅᑐᖅᖢᓂ ᓂᐱᖃᕈᓐᓃᑐᐃᓐᓇᖅᖢᓂ, ᑭᓯᐊᓂ 
ᐅᖃᓕᒫᕈᓐᓇᓚᐅᖅᑕᕋ ᑮᓇᖓ ᑎᒥᖓᑕᓗ ᐅᖃᐅᓯᖓ. ᐅᕙᓐᓂᒃ ᑭᖑᓂᐊᒍᑦ 
ᐊᐱᕆᒃᑲᓐᓂᓚᐅᖖᒋᑦᑐᖅ. ᐃᑲᔪᕈᓐᓇᓚᐅᖖᒋᑕᕋ ᐃᑲᔪᕈᒪᒐᓗᐊᖅᖢᒍ 
ᐊᐅᓪᓚᕐᒪᑦ ᓄᓇᐃᓇᕐᒧᑦ. ᐃᓚᒋᖃᓯᐅᑎᔭᖓ ᐅᓄᖅᑐᓂ ᐊᐃᑖᕆᓯᒪᔭᕐᒪ, 
ᐱᖃᑎᒋᖃᑦᑕᓚᐅᖖᒋᓐᓇᒃᑯ ᐊᐅᓪᓚᖅᓯᒪᑎᓪᓗᒍ.

ᐊᕐᕌᒍᖓᓂ 1963-ᒥ ᐊᒥᓱᐊᓗᐃᑦ ᐊᓯᔾᔨᓚᐅᖅᐳᑦ ᐊᐅᓱᐃᑦᑐᕐᒥ, 

ᐅᕙᓐᓄᑦ, ᓄᓇᕐᔪᐊᕐᒧᑦ. ᐊᒡᓛᓪᓘᓐᓃᑦ, 1960 ᐃᓱᒪᒋᔭᐅᓯᒪᕗᖅ 
ᐊᕐᕌᒍᓂᒃ ᖁᓕᓂᒃ ᐊᓯᔾᔨᕐᓂᖅ ᐅᓄᖅᑐᓄᑦ ᑕᐃᔅᓱᒪᓂᑕᑐᖃᓕᕆᔨᓄᑦ−
ᑭᓯᐊᓂ, ᐊᐃᑦᑖᖑᔫᒐᓗᐊᖅ, ᑕᐃᔅᓱᒪᓂᓪᓗᐊᖅᑕᐅᖅ ᓄᑕᖅᑲᑦ ᓄᓇᓕᑦᑎᓐᓂ 
ᓄᕙᓕᓚᐅᖅᓯᒪᔪᑦ ᖁᐃᕈᓱᖕᓇᖅᑐᐊᓗᖕᒥᒃ ᐊᓂᖅᓵᕈᓐᓇᐃᓪᓕᑲᓴᖃᑦᑕᖅᖢᑎᒃ. 
ᖃᓂᒪᓇᕐᒧᑦ ᐃᓅᔪᓐᓃᓚᐅᖅᓯᒪᔪᖅ ᐊᐃᓴ ᓇᖅᑕᐃᑉ 6-ᓂᒃ ᑕᖅᑭᓕᒃ 
ᐸᓂᖓᑦ. ᐅᐸᓗᖓᐃᖅᓯᒪᓚᐅᖖᒋᑦᑐᖓ ᓵᖖᒐᒃᖠᕆᐊᒃᓴᖅ ᑐᖁᔪᒃᑲᓐᓂᕐᒥᒃ, 
ᑭᓯᐊᓂᑦᑕᐅᖅ, ᑭᓇ ᐅᐸᓗᖓᐃᖅᓯᒪᔪᓐᓇᕐᒪᑦ? ᑕᖅᑮᑦ ᐊᒥᓲᖖᒋᑦᑐᑦ 
ᓯᕗᓂᐊᓂ ᖁᕕᐊᓇᖖᒋᑦᑑᑉ, ᐊᒃᑲᒐ ᓇᓐᓄᓚᐅᖅᑐᖅ ᐅᓪᓚᒃᖢᓂ. ᐃᓄᐃᑦ 
ᐅᖃᖃᑦᑕᑲᐃᓐᓇᓚᐅᖅᓯᒪᔪᑦ ᓇᓄᕉᖅ ᖃᓂᒪᒥᒃ ᓄᓇᓕᑦᑎᓐᓅᖅᓯᓚᐅᖅᑐᖅ. 
ᖃᓄᐃᓕᐅᕈᓯᕗᑦ ᓈᒻᒪᒃᓯᑎᒐᓱᒧᑦ ᐱᐅᖖᒋᑦᑐᑦ ᑲᔪᓯᔭᕌᖓᑕ.

ᓱᖏᐅᑎᓇᖅᓯᓚᐅᖅᑐᖅ ᓱᐴᖅᑐᓂᒃ ᖃᖓᑕᓲᕐᓂᒃ ᐊᖅᑯᓵᖅᑐᓂᒃ 
ᐊᐃᔅᓚᓐ ᒥᒃᓵᓄᖖᒐᐅᔪᓂᒃ. ᓱᐴᖅᑐᖅ ᓴᖅᑭᖃᑦᑕᖅᖢᓂ ᓂᒋᖅᐸᓯᖕᒥᑦ 
ᐱᖓᖕᓇᖅᐸᓯᖕᒥᑦ. ᐃᓛᓐᓂᒃᑯᑦ ᐊᓯᖔᖓ ᓴᖅᑭᖃᑦᑕᓚᐅᖅᑐᖅ 
ᓂᒋᖅᐸᓯᖕᒥᑦ ᑲᓇᖕᓇᖅᐸᓯᖕᒥᑦ ᑲᑎᖃᑎᖃᖅᐸᒃᖢᓂ ᓯᕗᓪᓕᕐᒥᒃ, 
ᖃᖓᑕᖃᑎᒌᑲᐃᓐᓇᖅᖢᑎᒃ, ᑕᐃᒪ ᐅᑎᒧᖔᖅ ᖃᖓᑕᓕᕆᓪᓗᑎᒃ 
ᓇᑭᙶᕐᕕᖕᒥᓂᑦ ᑕᐃᓐᓇ ᓯᕗᓪᓕᐅᖅᑲᐅᔪᖅ ᓯᕗᒧᑦ ᑲᔪᓯᓪᓗᓂ, ᖁᓕᑦᑎᐊᖓᒍᑦ 
ᐊᐅᓱᐃᑦᑑᑉ ᖃᖓᑕᖃᑦᑕᖅᖢᑎᒃ. ᐊᑐᖅᑐᕕᓂᐅᑐᐃᓐᓇᕆᐊᓖᑦ ᐊᐅᓱᐃᑦᑐᕐᒥᒃ 
ᓇᓗᓇᐃᒃᑯᑕᕆᓪᓗᒍ ᖃᐅᔨᓴᕈᑕᐅᓪᓗᓂ ᓇᒧᖖᒐᐅᓂᕐᒥᓂᒃ. ᑕᑯᖃᑦᑕᓚᐅᖅᑕᕗᑦ 
ᐊᒃᑐᐊᓂᖃᑐᐃᓇᕆᐊᓖᑦ ᑭᐅᐸᒥᐅᑦ ᖄᔫᕌᓗᖕᒧᑦ ᐊᑲᐅᖖᒋᓕᐅᕈᑎᒋᓚᐅᖅᑕᖓᓂᑦ 
ᖁᑦᑎᓛᖓᓃᓕᓚᐅᖅᑐᖅ ᐊᑲᐅᖖᒋᓕᐅᕈᑎᐅᑉ 1962-ᒥ.

ᑎᑎᖅᑲᕐᓂᐊᕐᕕᖕᒧᑦ ᐱᔨᑦᓯᖅᑕᐅᓂᖅ ᐱᒋᐊᓚᐅᖅᑐᖅ 1964-ᒥ ᐅᐃᓚᓐ 
“ᐅᐃᓪᑎ” ᕕᑉᔅ ᓴᖅᑭᑦᑎᓯᒻᒪᑦ ᐋᑦᓚᔅ ᐊᐃᕕᐊᐃᓴᓐᒥᒃ ᐱᔨᑦᓯᕐᓂᐊᕐᓗᓂ 
ᖁᑦᑎᒃᑐᕐᒥᐅᓂᒃ ᓄᓇᓕᖕᓂᒃ. ᓯᕗᓪᓕᖅᐹᒥ ᖃᐅᓱᐃᑦᑐᕐᒨᓚᐅᖅᓯᒪᔪᖅ 
ᐊᒥᓲᖖᒋᑦᑐᑦ ᐊᕐᕌᒍᑦ ᑭᖑᓂᐊᒍᑦ ᑭᒡᓕᓯᓂᐊᖅᑐᓕᕆᔨᒃᑯᑦ ᓴᖅᑭᑕᐅᖕᒪᑕ 
ᖃᖓᑕᖕᒪᑦ ᐊᑭᓕᖅᓯᒪᔪᓄᑦ ᓇᖕᒥᓂᖃᖅᑎᐅᔪᓄᑦ ᑐᖅᑲᖅᑕᕐᕕᖃᖅᑐᓂᒃ 
ᐃᐊᑦᒪᓐᑕᓐᒥ ᐃᑳᕈᑎᔭᕕᓂᕆᓚᐅᖅᓯᒪᔭᖓ ᐊᑕᐅᓯᕐᒥᒃ ᐊᐅᓚᐅᑎᓕᒃ 
ᖃᖓᑕᓲᖅ ᐊᐅᓱᐃᑦᑐᕐᒧᑦ. ᐊᐅᔭᖓᓂ 1963, ᑕᑯᓕᓚᐅᖅᓯᒪᔪᒍᑦ ᖃᓄᑎᒋ 
ᐊᔪᖖᒋᑎᒋᖕᒪᖔᑦ ᒥᕝᕕᖃᖖᒋᑦᑐᕐᒥ ᖃᖓᑕᓲᖅᑎᐅᖕᒪᑦ ᑎᑭᖦᖢᓂ 
ᐋᓐᓂᐊᕕᓕᐊᕆᐊᓕᖕᒧᑦ ᑐᐊᕕᕐᓇᖅᑐᒃᑯᑦ ᖃᖓᑕᔾᔪᑎᖃᖅᖢᓂ ᒥᖦᖢᓂᓗ 
ᐊᑕᐅᓯᑐᐊᕐᒥᒃ ᐊᐅᓚᐅᑎᓕᒃᑯᑦ, ᑐᐱᒃᓴᔭᕐᒥᒃ ᐅᓕᒃᓯᒪᔪᖅ ᖃᖓᑕᓲᖅ 
ᓯᒡᔭᖓᓅᕐᒪᑦ ᓵᖓᓄᑦ ᐊᐅᓱᐃᑦᑑᑉ ᑎᓂᖖᒐᑎᓪᓗᒍ. ᓄᖖᒍᐊᓂ ᓯᑎᐱᕆᐅᑉ, 
ᐅᓪᓗᖃᕈᓐᓃᓕᖅᑎᓪᓗᒍ 20 ᒥᓇᒥᒃ ᐅᓪᓗᐃᖅᓯᕙᓪᓕᐊᑎᓪᓗᒍ ᖃᐅᑕᒫᑦ, 
ᑕᐃᒪᓐᓇᒃᑲᓐᓂᖅ ᒥᒃᑲᓐᓂᓕᓚᐅᕐᒥᔪᖅ, ᑭᓯᐊᓂ ᑕᒪᑐᒪᓂ ᓯᑯᒧᑦ. 1964-
ᒥ, ᑐᐊᐸᖕᒥᒃ ᒥᕝᕕᖕᒥᒃ ᓇᐃᑦᑐᕐᒥᒃ ᓴᓇᔭᐅᒃᑲᐃᓚᐅᖅᓯᒪᔪᖅ 4 ᑭᓛᒥᑕᒥᑦ 
ᑲᓇᖕᓇᖔᖓᓂᑦ ᓄᓇᓖᑦ. ᐊᓕᐊᓇᐃᑦᑐᐊᓘᖏᓐᓇᐅᔭᓚᐅᖅᓯᒪᔪᖅ 
ᑎᑭᑦᑕᕌᖓᑦ ᐃᑭᒪᔨᐊᖃᖃᑦᑕᖅᖢᓂ ᑎᑎᖅᑲᓂᒡᓗ ᐊᑕᐅᓯᐊᖅᑕᖅᖢᓂ ᒪᕐᕉᒃ 
ᐱᖓᓱᓪᓘᓐᓃᑦ ᐱᓇᓱᐊᕈᓯᑕᒫᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ. ᒥᖃᑦᑕᓚᐅᖅᓯᒪᔪᖅ 
ᓯᑯᒧᑦ ᐅᐱᕐᖔᒃᑯᑦ ᑐᐊᐸᖕᒧᓪᓗ ᒥᕝᕕᑯᓗᖕᒧᑦ ᐊᐳᑎᖃᕈᓐᓃᕌᖓᑦ. 
ᐃᓄᐃᑦ ᐱᓱᖃᑦᑕᓚᐅᖅᓯᒪᔪᑦ ᒥᕝᕕᖕᒧᑦ ᖁᖖᒋᐊᕆᐊᖅᑐᑐᐃᓐᓇᖅᖢᑎᒃ 
ᐱᑐᐃᓐᓇᐅᖖᒋᑦᑐᕐᒥᒃ ᖃᖓᑕᓲᕐᒥᒃ ᒥᒋᐊᖅᑐᖅᑐᒥᒃ. ᐊᒡᓛᓪᓘᓐᓃᑦ ᓇᔭᒐ 
ᐋᓇ, ᐱᓱᒍᓐᓇᖖᒋᒃᑲᓗᐊᕋᒥᒃ, ᐊᒡᔭᖅᑕᐅᖃᑦᑕᓚᐅᖅᓯᒪᔪᖅ ᒥᕝᕕᑯᓪᓗᖕᒧᑦ 
ᑕᐅᑐᒋᐊᖅᑐᖅᖢᓂ ᐋᖅᑭᒃᓯᒪᔪᓂᒃ ᐅᓪᓗᓂᒃ ᖃᖓᑕᓲᑉ ᑎᑭᕝᕕᒃᓴᖓᒍᑦ 
ᐊᐅᓪᓚᖅᑐᓂᒡᓗ. ᐅᐃᓪᑎ ᕕᑉᔅ  ᑎᑭᖃᑦᑕᓚᐅᖅᓯᒪᔪᖅ ᓯᕗᓪᓕᕐᒥ 
ᐊᐅᓚᐅᑎᑐᐊᓕᖕᒧᑦ ᐲᕙ ᖃᖓᑕᓲᖓᒍᑦ ᑭᖑᓂᐊᒍᓪᓗ ᐊᑕᐅᓯᓕᒃᑯᑦ 
ᐋᑐᒃᑯᑦ. ᑎᒃ ᑎᐱᓖᒃ ᖃᖓᑕᓱᖅᑎᓪᓗᐊᑕᕆᓕᓚᐅᖅᑕᖓ ᑭᖑᓂᐊᒍᑦ. 
ᐊᑦᓯᓚᐅᖅᓯᒪᔭᕗᑦ “ᓱᐴᖅᑑᑎᓕᒃ.”

* * *

1963-ᒥ, ᐃᔨᒃᑯᑦ ᐋᓐᓂᐊᕐᓂᕋ ᐊᑲᐅᖖᒋᓕᐅᕈᑕᐅᒃᑲᓐᓂᓕᓚᐅᖅᑐᖅ, 
ᐋᓐᓂᐊᕐᓂᖓ ᑕᐃᒪᓐᓇᑎᒋᐅᔪᓐᓃᕋᓗᐊᖅᖢᓂ ᓯᕗᓂᖓᓂᑎᑐᑦ. 
ᐃᔨᒋᔪᓐᓇᓚᐅᖅᓯᒪᖖᒋᑦᑐᖓ ᑕᑭᔪᑯᑖᓂᒃ ᐃᑯᒪᓕᖕᓂ ᐃᓕᓴᕐᕕᖕᒥ 
ᑕᐅᕕᒡᔪᐊᖑᑎᓪᓗᒍ. ᑕᑭᔪᑯᑖᑦ ᐃᑯᒪᑦ ᑕᐃᒪᓐᓇᑦᓴᐃᓐᓇᖅ ᓱᓐᓃᖃᑦᑕᓚᐅᖅᑐᑦ 
ᓲᕐᓗ ᓯᕿᓂᐅᑉ ᖃᐅᒪᓂᖓᑐᑦ ᐋᓐᓂᖅᓯᒪᔪᖅ ᐃᔨᓐᓄᑦ, ᐊᒡᓛᓪᓘᓐᓃᑦ ᐅᓪᓗᒥ. 

ᑕᐃᒪᐃᓐᓂᖓᓄᑦ, ᐃᓕᓐᓂᐊᖃᑕᐅᖃᑦᑕᓚᐅᖖᒋᑦᑐᖓ ᐅᓪᓗᓂ ᐊᒥᓱᓂᒃ, 
ᐊᓕᐊᓇᐃᒋᖃᑦᑕᓚᐅᖅᑕᕋ ᐃᓕᓐᓂᐊᖃᑎᒪ ᐃᓚᖓᑦ ᓇᒃᓴᖃᑦᑕᓚᐅᖅᓯᒪᖕᒪᑦ 
ᐃᓕᓴᐅᑎᓂᒃ ᐃᓕᓐᓂᐊᕇᕋᖓᑕ.

ᐊᖓᔪᖓ ᔪᐊᑕᒥ ᐸᓖᓯᒃᑯᓃᑦᑐᓐᓃᓚᐅᖅᑐᖅ, ᐃᓚᖏᓪᓗ ᑎᑭᓚᐅᖅᑐᑦ 
ᓯᑯᓯᐅᑎᒃᑯᑦ ᓛᐸᑐᐊᒃᑯᑦ, ᐅᒥᐊᕐᔪᐊᑐᐊᖅ ᓴᓇᖖᒍᐊᕐᕕᓕᐊᕈᓐᓇᖅᑐᑐᐊᖅ. 
ᐃᓚᒌᑦ ᐊᖏᕐᕋᖅᑳᓚᐅᖅᓯᒪᔪᑦ ᓴᓇᖖᒍᐊᕐᕕᖕᒥ ᑕᐃᒪᖖᒐᓂᑦ 
ᐊᐅᓪᓚᓚᐅᖅᓯᒪᖕᒪᑕ  ᐱᖃᑎᖃᕆᐊᖅᑐᖅᖢᑎᒃ ᔪᐊᑕᒥᒥᒃ 
ᐃᖅᑲᓇᐃᔭᓕᓚᐅᖅᓯᒪᖕᒪᑦ ᐸᓖᓯᓄᑦ ᐃᑲᔪᖅᑎᐅᓪᓗᓂ. ᖁᕕᐊᓱᓚᐅᖅᓯᒪᔪᖓ 
ᑕᑯᒐᒃᑯ ᖃᖏᐊᕋ ᓕᓯ ᑕᑯᒃᑲᓐᓂᕋᒃᑯ ᑭᖑᓂᐊᒍᑦ 7 ᐊᕐᕌᒍᑦ. 
ᐊᒃᓱᐊᓗᒃ ᖁᕕᐊᓱᓚᐅᖅᓯᒪᔪᖓ ᑕᑯᔭᕆᐊᖏᑦ ᐊᖏᕐᕋᓕᕐᒥᔪᑦ−ᑭᓯᐊᓂ 
ᖃᐅᔨᓕᓚᐅᖅᓯᒪᔪᖓ ᐱᔾᔪᑎᒋᓪᓗᒍ ᐃᔨᒐ, ᐊᐅᓪᓚᕆᐊᖃᓚᐅᖅᑐᖓ ᓰᑎ 
ᕼᐊᐅᒃᑯᑦ ᐊᕐᕌᒍᑕᒫᑦ ᑎᑭᖃᑦᑕᕈᑎᖓᒍᑦ, ᐃᖅᑲᐅᒪᔪᖓ ᐃᓱᒪᓪᓗᖓ, ᖃᖏᐊᕋ 
ᓕᓯ ᐅᑎᖅᑐᖅ ᒫᓐᓇ.ᓗ ᐊᐅᓪᓚᕆᐊᖃᓕᕆᓪᓗᖓ. ᑭᓱᑐᐃᓇᐃᑦ ᓴᖅᑭᑦᑐᑦ 
ᐃᓛᓐᓂᒃᑯᑦ ᓂᑲᒍᓱᖖᒋᑦᑐᐊᓘᕗᑦ!

ᐊᐅᔭᖓᓂ 1963, ᑐᓵᔩᑦ ᐃᓚᖓᑦ ᐅᒥᐊᕐᔪᐊᒥ ᐹᓂ ᓄᐊᖑᓚᐅᖅᓯᒪᔪᖅ. 
ᐃᖅᑲᐅᒪᔪᖓ ᐅᔾᔨᕆᓚᐅᖅᓯᒪᒐᒃᑯᑦ ᐊᑐᖅᑐᖅ ᕿᓯᖕᒥᒃ ᓴᓇᒪᔪᕐᒥᒃ 
ᔭᐃᑲᖕᒥᒃ. ᐃᖏᕐᕋᓂᕋ ᐱᒋᐊᕈᑎᖃᓚᐅᖅᓯᒪᔪᖅ ᖁᕕᐊᓇᖖᒋᑦᑐᒥᒃ. 
ᐊᐅᓪᓚᓚᐅᕐᓇᖓ, ᑭᒍᓯᕆᔨ ᐅᕙᓐᓂᒃ ᑭᒍᑕᐃᖅᓯᓚᐅᖅᓯᒪᔪᖅ ᐅᓄᖅᑐᓂᒃ 
ᐃᒃᐱᖕᓂᐊᔪᓐᓇᐃᕈᑎᒥᒃ ᐊᑐᖖᒋᓗᐊᖅᖢᓂ. ᕿᐊᖃᑦᑕᓚᐅᖅᑐᖓ ᐊᑐᓂ 
ᑭᒍᑕᐃᖅᑕᐅᔭᕌᖓᒪ,  ᐸᑎᒃᐸᒃᖢᓂᖓ ᑮᓇᒃᑯᑦ ᓂᐱᖃᖁᖖᒋᖦᖢᓂᖓ, 
ᑲᒪᓇᓂ ᕿᓄᐊᕆᔭᓐᓂᒃ ᐃᒃᐱᖕᓂᐊᔪᓐᓇᐃᖅᑎᑕᐅᖁᓪᓗᒍ ᖃᓂᕋ. 
ᐋᓐᓂᐊᖅᑐᐊᓘᓕᓚᐅᖅᑐᖓ ᑭᖑᓂᐊᒍᑦ, ᐊᐅᓕᒃᑲᓐᓂᖅᐸᒃᖢᑎᒃ  
ᓯᕗᓪᓕᖅᐹᖓᓂ ᐱᓇᓱᐊᕈᓯᐅᑉ ᐃᖏᕐᕋᓂᑦᑕ ᐊᐅᓱᐃᑦᑐᒥᑦ. ᐃᖅᑲᐅᒪᔪᖓ 
ᐅᒥᐊᕐᔪᐊᖅ ᑐᑭᓕᐊᑦᑎᐊᓚᐅᖅᑐᖅ ᑕᓪᓗᕈᑎᒦᑦᑐᕐᒧᑦ ᕿᑭᖅᑕᒧᑦ 
ᐅᖅᓱᐊᖅᑎᓪᓗᒍ. ᒫᖖᒐᑲᓪᓚᒃ, ᐃᖏᐅᓕᐅᓗᐊᒧᑦ ᑐᖁᒐᔭᓚᐅᖅᑐᖓ 
ᐹᓂᒧᑦ ᐃᑲᔪᖅᑕᐅᖖᒋᒃᑯᒪ. ᓂᕿᓪᓚᕆᖕᓂᒃ ᓂᕆᔪᓐᓇᐃᓪᓕᓚᐅᖅᑐᖓ, 
ᓇᒃᓴᐅᑎᖃᑦᑕᓚᐅᕌᖓ ᖃᔪᕐᒥᒃ ᐃᓚᐅᕈᑎᖄᕐᔪᒃᑐᒥᒃ ᓂᕆᒃᑲᖃᑦᑕᓚᐅᕌᖓᓗ 
ᐊᓘᑎᒧᑦ. ᐃᓱᖃᖖᒋᑦᑐᕐᒧᑦ ᖁᔭᒋᔭᕋ, ᐊᒡᓛᓪᓘᓐᓃᑦ ᒫᓐᓇᒧᑦ. 
ᐃᒡᓕᕐᒦᓚᐅᖅᑐᖓ ᐅᓪᓗᓂᒃ ᖁᓕᓂᒃ ᐃᖏᐅᓕᐅᓗᐊᕐᓂᑯᒧᑦ 
ᖃᓂᕐᓗᖕᓂᑯᒧᓪᓗ.

ᖄᖏᕋᑦᑎᒍᑦ ᑐᔾᔮᑦ, ᓄᖅᑲᕆᐊᖃᓚᐅᖅᑐᒍᑦ ᑕᒃᑐᒃ ᐱᔾᔪᑎᒋᓪᓗᒍ 
ᐊᐳᓪᓗ. ᐅᒥᐊᕐᔪᐊᖅ ᐅᓕᒃᓯᒪᑦᑎᐊᓕᓚᐅᖅᑐᖅ ᐊᐳᒻᒥᒃ. ᐅᒥᐊᕐᔪᐊᖅ 
ᐅᑕᖅᑭᓂᖓᓂ ᑕᒃᓯᕈᓃᖅᓯᐊᕆᓪᓗᒍ, ᐊᕿᒡᒋᐊᓗᐃᑦ ᒥᓚᐅᖅᑐᑦ ᖄᖓᓄᑦ 

ᐅᒥᐊᕐᔪᐊᑉ. ᐃᖅᑲᓇᐃᔭᖅᑏᑦ ᖁᕕᐊᓱᑦᑎᐊᓕᓚᐅᖅᑐᑦ ᐊᕿᒡᒋᕐᓂᒃ 
ᐱᔪᓐᓇᖅᑕᓕᒫᕐᒥᓂᒃ ᐱᑲᑕᒃᖢᑎᒃ ᓂᕿᒃᓴᕐᒥᓂᒃ. ᐊᕿᒡᒌᑦ ᑕᖃᓯᒪᑦᑎᐊᓚᐅᖅᑐᑦ 
ᐅᑎᕐᕕᖕᒥᓅᕋᓱᒃᖢᑎᒃ ᑕᐃᒪᐃᓐᓂᖓᓄᑦ ᐱᔭᒃᓴᐅᑦᑎᐊᓚᐅᖅᑐᑦ. 
ᑐᓴᓕᓚᐅᖅᑐᒍᑦ ᑭᖑᓂᐊᒍᑦ ᓂᕿᓕᐅᖅᑎᑦ ᖁᕕᐊᓱᑦᑎᐊᓚᐅᖅᑐᖅ 
ᐊᔾᔨᐅᖖᒋᑦᑐᕐᒥᒃ ᓂᕆᔭᒃᓴᖃᕐᓂᐊᓕᕐᒪᑕ.

ᖄᖏᓯᒐᑦᑎᒍᑦ ᓂᒋᖅᐸᓯᒃ ᑲᓇᖕᓇᖓᑕ ᐃᓱᖅᐸᓯᐊᑕ ᓯᒡᔭᖓᓂ 
ᓛᐸᑐᐊᑉ, ᒪᓪᓕᖅᑐᖅᓯᐅᖅᑐᐊᓘᓚᐅᖅᑐᒍᑦ. ᐅᓐᓄᐊᒃᑰᓚᐅᖅᑐᖅ. 
ᐃᑯᒪᓕᕐᒪᑦ ᖃᒥᖖᒑᓚᐅᖅᑐᑦ ᑖᖅᑐᐊᓗᖕᒥᓗ ᐃᒡᓕᕐᒦᓚᐅᖅᑐᒍᑦ ᓯᕗᕌᓂ 
ᓯᓂᒡᕕᑦᑎᓐᓂ. ᓯᕗᕌ ᐅᒥᐊᕐᔪᐊᑉ ᒪᓕᖕᓄᑦ ᑐᑦᑕᕌᖓᑕ, ᐱᒃᓯᖃᑦᑕᕋᔭᖅᑐᒍᑦ 
ᑭᓯᐊᓂ ᓴᐳᔾᔭᐅᔾᔪᑎᓂᒃ ᐊᕙᓗᖃᓚᐅᕐᒪᑕ ᐃᒡᓕᖅᐳᑦ. ᓂᕿᓕᐅᕐᕕᖕᒥ 
ᖃᑦᑕᐃᑦ ᓵᑦᑑᔭᐅᑏᓪᓗ ᓇᑎᕐᒥ ᐊᐅᓚᑲᑕᕈᓘᔭᖅᑐᐊᓘᓕᓚᐅᖅᑐᑦ, 
ᑐᓴᕐᓂᖖᒋᑦᑐᐊᓘᓪᓗᑎᒃ ᓂᐱᖅᑯᖅᑐᔪᐊᓘᓪᓗᑎᒃ ᓯᓂᖕᓇᕈᓐᓃᖅᖢᓂ 
ᐅᓐᓄᐊᓕᒫᖅ.

ᖃᐅᑎᓪᓗᒍ ᑕᒪᕐᒥᒃ ᐅᒥᐊᕐᔪᐊᑉ ᖄᖓᓃᓕᓚᐅᖅᑐᑦ, ᖁᕕᐊᓱᒃᑐᑦ 
ᑕᑯᔭᕆᐊᒃᓴᖅ ᐃᒡᓗᓂᒃ ᓄᓇᓕᖕᓂᒃ ᐊᖅᑯᓵᖅᑕᑦᑎᓐᓂᒃ ᓄᓇᐅᑉ ᓯᓈᒍᑦ 
ᓴᐃᓐᑦ ᓗᐊᕆᓐᔅᓕᐊᓚᐅᕐᓇᑕ ᐊᑯᓐᓂᖓᓂ ᓂᐅᕙᓐᓛᓐ ᑯᐸᐃᒡᓗ. 
ᑕᑯᓚᐅᖅᓯᒪᓪᓗᖓ ᓇᐹᖅᑐᓂᒃ ᓯᕗᓂᐊᓂ, ᓯᕗᓕᖅᐹᒥ ᓂᒋᕐᒨᕋᒪ, 
ᐅᔾᔨᕈᓱᓕᓚᐅᖅᑐᖓ ᖁᕕᐊᑦᑐᖓ ᑕᑯᒃᑲᓐᓂᕐᒥᒐᒃᑭᑦ. ᐊᒡᓛᓪᓘᓐᓃᑦ 
ᐅᓪᓗᒥ, ᓄᓇᓕᒡᔪᐊᕐᒦᑦᑕᕆᐊᒃᓴᖅ ᖁᕕᐊᓱᒃᑐᖓ ᐅᑭᐊᒃᓵᒃᑯᑦ ᐱᔾᔪᑎᒋᓪᓗᒍ 
ᖁᕕᐊᓇᖅᑐᑦ ᑕᑯᔭᒃᓴᐃᑦ. ᑕᑯᔭᕆᐊᒃᓴᖅ ᐅᖃᐅᔭᐃᑦ ᐊᓯᔾᔨᓕᖅᑐᑦ ᑕᖅᓴᖏᑦ 
ᑲᓇᑕᒥ ᑕᑯᔭᐅᔭᕌᖓᑕ ᐳᓚᕋᖅᑎᓂᒃ ᓄᓇᕐᔪᐊᕐᒥᖖᒑᖅᑐᓂᒃ ᑕᒪᑐᒥᖓ 
ᑕᑯᔭᖅᑐᖅᖢᑎᒃ. ᑐᓴᕈᒥᓇᓚᐅᖅᑐᖅ ᑐᓵᔭᕆᐊᒃᓴᖅ ᐊᓯᖏᓂᒃ ᐃᓄᖕᓂᒃ 
ᐃᑭᒪᔪᓂᒃ “ᐆ”ᖅᑐᓂᒃ “ᐋ”ᖅᑐᓂᒡᓗ ᑕᑯᔭᕆᐅᖅᑐᓂᒃ ᓇᐹᖅᑐᓂᒃ.

ᓯᓚ ᐊᒃᓱᐊᓗᒃ ᐱᐅᔫᓚᐅᖅᑐᖅ ᑎᑭᓐᓇᑦᑕ ᑯᐸᐃᒃ ᓯᑎᒧᑦ. ᒫᖖᒐᑲᓪᓚᒃ 
ᓰᑎ ᕼᐊᐅ ᐊᖏᔪᐊᓘᖅᑰᔨᔪᓐᓃᓚᐅᖅᑐᖅ, ᑭᖑᒧᑦ ᑕᑯᓪᓗᒍ ᑭᓴᖅᓯᒪᔪᖅ 
ᑐᓚᒃᑕᕐᕕᖕᒥ. ᑕᑯᓚᐅᖅᓯᒪᖖᒋᑦᑐᒍᑦ ᐃᒡᓗᓂᒃ ᐊᔾᔨᖓᓂᒃ ᐃᓱᐊᓂ 
ᓴᐃᓐᑦ ᓗᐊᕆᓐᔅ ᑰᖓᓂ. ᐅᓄᖅᑐᐊᓗᐃᑦ ᐃᒡᓗᐃᑦ ᐊᓯᖏᓪᓗ ᐃᓄᖕᒧᑦ 
ᓴᓇᔭᐅᓯᒪᔪᑦ ᐊᔾᔨᒋᖖᒋᑕᖏᑦ ᐃᒡᓗᖃᐅᖖᒋᑦᑑᑉ ᓄᓇᐅᑉ ᓱᖏᐅᖓᔭᑦᑕ. 
ᓄᓇᒃᑰᔫᒃᑯᑖᒃᑯᕕᖕᒨᕈᔾᔭᐅᓚᐅᖅᑐᒍᑦ ᓄᓇᒃᑰᔫᑯᑖᒃᑰᓕᖅᖢᑕ ᒪᓐᑐᕆᐅᓪᒧᑦ; 
ᖁᕕᐊᓇᕐᓂᖅᐸᐅᖃᑦᑕᐅᓚᐅᖅᑐᖅ ᐃᖏᕐᕋᓂᑦᑎᓐᓂ.

ᐃᖅᑲᐅᒪᓗᐊᖖᒋᑦᑐᖓ ᑭᖑᓂᐊᒍᑦ ᓄᓇᒃᑰᔫᑯᑖᒃᑰᓚᐅᖅᖢᑕ. 
ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᓅᕈᔾᔭᐅᓚᐅᖅᑐᖓ ᐅᓄᖖᒋᑦᑐᑦ ᑕᐃᑲᓃᓚᐅᖅᑐᑦ. 
ᐃᒡᓗᑐᖃᐅᓪᓗᓂ. ᐊᖑᑎᑦ ᐊᐅᓚᑦᓯᔪᖅ ᖀᖑᓚᐅᖅᑐᖅ ᐃᓐᓇᐅᓪᓗᓂᓗ. 

ᐅᕙᓐᓄᑦ ᐅᖃᓚᐅᖅᑐᖅ ᑕᕝᕙᓂᑦᓴᐃᓐᓇᕉᖅ ᐃᒡᓕᕐᒥ ᓯᓂᖃᑎᒋᓂᐊᖅᑕᕋ. 
ᖃᐅᔨᑲᐅᑎᒋᓚᐅᖅᑐᖓ ᖃᓄᐃᓕᐅᕋᓱᖕᒪᖔᑦ ᓂᓪᓕᐊᔾᔪᑎᒋᓪᓗᒍᓗ 
ᑕᒪᓐᓇ ᐱᔾᔪᑎᒋᓪᓗᒍ ᐊᑭᕋᖅᑐᖅᖢᒍ. ᓂᓪᓕᐊᓪᓗᖓ ᐊᑭᕋᖅᑐᖅᖢᒋᑦ 
ᐊᖓᔪᖅᑲᐅᑏᑦ, ᖃᓪᓗᓈᓄᑦ, ᑕᒪᓐᓇ ᑕᐃᒪᐃᒍᑕᐅᒐᔪᓚᐅᖖᒋᓚᖅ ᑕᐃᒃᑯᓇᓂ 
ᐅᓪᓗᓂᑦ, ᑭᓯᐊᓂ ᖃᐅᔨᒪᓚᐅᖅᑐᖓ ᑕᒪᓐᓇ ᐱᐅᖖᒋᑦᑑᒋᐊᖓᓂᒃ. 
ᐃᖅᑲᐅᒪᓪᓗᒍ ᐊᑐᓚᐅᖅᓯᒪᔭᕋ ᐱᔾᔪᑎᒋᓪᓗᒍ ᐊᖑᑎ ᐸᖕᓂᖅᑑᕐᒥ ᓱᓕ 
ᐅᓪᓗᒥᓂᑕᐅᖅᑰᔨᓚᐅᕐᒪᑕ. ᐅᖃᐅᑎᓚᐅᖅᑕᕋ ᐃᒡᓗᕈᓯᖃᐅᖅᑐᐊᓗᒃ 
ᐊᓯᖏᓐᓂᒃ ᖁᓛᓂ, ᑭᓯᐊᓂ ᓈᓚᓚᐅᖖᒋᑦᑐᖅ. ᑲᑉᐱᐊᒋᔭᖅᑐᑦ, ᐅᓐᓄᒃᑎᓪᓗᒍ, 
ᐅᕙᓐᓂᒃ ᖁᓄᔪᕐᓂᐊᕋᓱᓚᐅᖅᑐᖅ. ᑐᖅᖢᓛᓚᐅᖅᑐᖓ ᒪᓂᑦᑕᐃᓕᓪᓗᖓ, 
ᓄᖅᑲᓚᐅᖅᑐᖅ ᑲᒪᒋᔪᓐᓃᖅᖢᓂᖓ. ᖃᓱᔾᔫᒥᔪᓪᓛᓘᓚᐅᖅᑐᖓ 
ᖃᐅᑎᓪᓗᒍᓗ ᐊᐃᔭᐅᒐᒪ ᐃᓅᓯᓕᕆᔨᒧᑦ ᑐᔪᕐᒥᓕᓚᐅᖅᑐᖓ ᖃᓪᓗᓈᖅᑎᑐᑦ 
ᐅᖃᓪᓚᒍᓐᓇᖅᑐᓂᒃ ᐃᓚᒌᓂᒃ ᑕᐃᑲᓃᓐᓂᓕᒫᓐᓃᕙᖓ ᐋᓐᓂᐊᕕᖕᒧᑦ 
ᑲᒪᒋᔭᐅᓂᓐᓂᑦ.

ᐳᐃᒍᓚᐅᖅᓯᒪᔾᔮᖖᒋᑕᒃᑲ ᑖᐱᓐᓴᓐᑯᑦ ᐃᓚᒌᑦ, ᐅᕙᓐᓂᒃ 
ᐸᖅᑭᒃᖠᓚᐅᖅᑐᑦ ᓲᕐᓗ ᓇᖕᒥᓂᕐᒥᑐᑦ. ᒥᔅᑕ ᑖᐱᓐᓴᓐ ᐃᖅᑲᓇᐃᔭᓚᐅᖅᑐᖅ 
ᓄᓇᒃᑰᔪᑯᑖᓕᕆᕕᖕᒥ. ᔪᐊᔾ, ᒪᒃᑯᖕᓂᖅᓴᖅ ᒪᕐᕈᖕᓂᒃ ᐃᕐᓂᖏᓐᓂᒃ ᑖᐱᓐᓴᓐᑯᑦ, 
18-ᖑᓚᐅᖅᑐᖅ 19-ᓗᑭᐊᖅ. ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ ᓈᓚᒋᐊᒃᓴᖅ 
ᐅᖄᔫᖁᑎᖏᓐᓂᒃ ᐊᒥᓱᓂᒃ ᓄᐊᓯᒪᔭᖏᓐᓂᒃ. ᐊᑕᐅᓯᓪᓗᐊᑕᖅ ᓂᓪᓕᐊᔾᔪᑎ 
ᐱᐅᒋᓚᐅᖅᓯᒪᔭᕋ ᑕᐃᔭᐅᔪᖅ ᒫᓐᑖᓇ ᓯᓕᒻᒥᒃ. ᐅᑎᕋᒪ ᒪᓐᑐᕆᐅᓪᒧᑦ 
ᐋᓐᓂᐊᕕᖕᒥ ᑲᒪᒋᔭᐅᔭᖅᑐᖅᖢᖓ ᐱᖓᔪᒋᓕᖅᑕᖓᓂ, ᐊᕐᕌᒍᑦ ᐊᒥᓲᖖᒋᑦᑐᑦ 
ᑭᖑᓂᐊᒍᑦ, ᔪᐊᔾ ᖃᐃᑦᑎᓚᐅᖅᓯᒪᒑᖓ ᐅᖄᔫᒥᒃ ᓂᐱᒥᒃ. ᐊᖓᔪᐊ ᐳᕋᐃᔭᓐ 
ᑲᑎᑎᑕᐅᓯᒪᓕᓚᐅᖅᑐᖅ ᐊᖏᕐᕋᖃᓕᖅᖢᓂ ᐊᓯᖓᖓᓂᑦ ᒪᓐᑐᕆᐅᓪᒥ.

ᐳᕋᐃᔭᓐ ᑖᐱᓐᓴᓐᓗ ᓄᓕᐊᖓᓗ ᓄᓇᒃᑰᔫᑲᑕᐅᔾᔨᖃᑦᑕᓚᐅᖅᑐᒃ ᐅᕙᓐᓂᒃ 
ᓄᓇᒃᑰᔫᕋᓛᖓᓄᑦ ᕘᒃᔅᕗᐃᑭᓐᒥ. ᐅᖃᐅᑏᓐᓇᐅᔭᖃᑦᑕᓚᐅᖅᓯᒪᔮᒃᑲᒃ 
ᓲᕐᓗ ᓄᓇᒃᑯᔫᖅ ᕿᐊᔪᖅ, ᐊᔾᔨᐅᖖᒋᑦᑐᕐᒥᒃ ᐊᐅᓚᐅᑎᖏᑕ ᓂᐱᖓᓂᒃ. 
ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ ᕿᒥᕐᕈᓇᒃᑎᑕᐅᓪᓗᖓ ᓄᓇᓕᒡᔪᐊᕐᒥᒃ. 
ᐊᓕᐊᓇᐃᒋᒻᒪᕆᓚᐅᖅᓯᒪᔭᕋ ᕿᒥᕐᕈᑎᑕᐅᔭᕆᐊᒃᓴᖅ ᐳᖅᑐᔪᐊᓗᖕᓂᒃ 
ᐃᒡᓗᓂᒃ, ᐃᑳᕐᕕᖕᓂᒃ, ᐊᖅᑯᑎᓂᒃ, ᓄᓇᒃᑰᔫᑐᐃᓐᓇᐃᑦ ᐊᖅᑯᑎᖏᓐᓂ, 
ᕿᑯᖅᑎᓯᒪᓂᖓᑕ ᖃᓄᐃᓕᐅᕈᓘᔭᕐᓂᖏᓐᓂᒃ ᒪᓐᑐᕆᐅᓪ. ᓲᕐᓗ ᒪᓐᑐᕆᐅᓪ 
ᓄᓇᕐᔪᐊᖑᔪᖅ ᓇᖕᒥᓂᖅ, ᐊᕐᕌᒍᖃᖅᖢᖓ 13-ᓂᒃ ᓄᑲᑉᐱᐊᖑᓪᓗᖓ, 
ᑕᑯᔭᒃᓴᐃᑦ ᐅᐊᖑᓚᐅᖅᑐᑦ! ᓲᕐᓗ ᑕᑯᔭᒃᑲ ᐃᓗᐊᓃᖅᑰᔨᓇᖅᑐᖅ ᐊᐃᓴᒃ ᐋᓯᒫᕝ 
ᓱᓕᖖᒋᑦᑐᑦ ᓯᕗᓂᒃᓴᕐᒨᖓᔫᔮᖅᑐᑦ ᐅᖃᓕᒫᒐᖏᓐᓃᑦᑐᒍᑦ! 

ᐱᕕᖃᕐᓂᕆᔭᕋ ᐱᖃᑎᒋᓪᓗᒋᑦ ᑖᐱᓐᓴᑯᑦ ᐃᓚᒌᑦ 

ᑕᑯᑎᑦᓯᓚᐅᖅᑐᑦ ᐅᕙᓐᓂᒃ ᖃᓄᖅ ᓂᒋᖅᐸᓯᖕᒥᐅᑦ ᑲᓇᑕᒥᐅᑦ 
ᐃᓅᓲᖑᒪᖔᑕ. ᑲᐱᐊᓇᖅᑐᕐᒦᖖᒋᒋᐊᖅ ᖃᓄᐃᓐᓇᖖᒋᑦᑐᒦᓐᓂᓐᓂᒃ 
ᐃᒃᐱᒍᓱᓚᐅᖅᑐᖓ, ᐃᒡᓗᓕᒫᑦ ᐊᕙᓗᑦᑎᓐᓃᑦᑐᑦ ᐃᑲᔫᑎᖃᓚᐅᖅᑐᑦ 
ᑲᐱᐊᓇᖖᒋᑦᑐᒦᓚᑦᑖᕐᓂᑦᑎᓐᓂᒃ. ᐊᖏᕐᕋᓪᓚᑦᑖᕋ ᒥᓕᐊᓂᒃ ᒪᐃᓕᓂᒃ 
ᐅᖓᓯᖕᓂᖃᖅᑰᔨᓚᐅᖅᑐᖅ ᐊᓯᖔᖓᓂ ᓄᓇᕐᔪᐊᕐᒦᑦᑑᔮᖅᑐᓂ! ᑭᓱᓕᒫᓂᒃ 
ᐃᒥᖅᑑᔮᓚᐅᖅᑐᖓ ᐃᒥᕈᒃᑐᓪᓛᓗᒃᑎᑐᑦ. ᐊᔾᔨᒋᖖᒋᑦᓯᐊᓚᐅᖅᑕᖓ 
ᓂᒋᕐᒨᕐᓂᕆᓚᐅᖅᓯᒪᔭᒪ 1958-ᖑᑎᓪᓗᒍ, ᐊᖏᕐᕋᖅᓯᕐᓂᓐᓃᕙᖓ 
ᐊᐅᓱᐃᑦᑐᕐᒧᑦ ᐃᖅᑲᐅᒪᖖᒋᑦᑐᖓ. ᖁᕕᐊᒋᓚᐅᖅᑕᕋ ᐊᓃᕋᔭᖃᑎᖃᕆᐊᒃᓴᖅ 
ᓄᑲᑉᐱᐊᓂᒃ ᖃᓂᒋᔭᑦᑎᓐᓂᒥᐅᑕᕐᓂᒃ. ᐃᓕᓐᓂᐊᕆᐊᖃᑦᑕᓕᕋᒪ, 
ᐱᓱᖃᑦᑕᓚᐅᖅᑐᖓ ᐃᓕᓴᕐᕕᖕᒧᑦ ᐱᖃᑎᖃᖅᖢᖓ ᓄᑲᑉᐱᐊᕐᒥᒃ 
ᐊᑎᓕᖕᒥᒃ ᔮᓂᒥᒃ, ᖃᓂᒋᔭᑦᑎᓂ ᐊᖏᕐᕋᖃᓚᐅᕐᒪᑦ. ᔭᓂᐅᑉ 
ᐊᖏᔪᖅᑳᖏᑦ ᓄᓇᖃᖅᑳᖅᓯᒪᔪᓂᒃ ᓯᕗᓕᖃᓚᐅᖅᑐᑦ. ᓄᑲᖅᖠᐅᖕᒪᑦ 
ᐅᕙᓐᓂᑦ, ᓂᑲᒋᖃᑦᑕᓚᐅᖖᒋᑕᕋ ᔮᓂ ᐃᓛᓐᓂᒃᑯᑦ. ᐱᓱᖃᑦᑕᖅᖢᖓ 
ᐃᓕᓴᕐᕕᖕᒧᑦ ᖃᐅᑕᒫᑦ ᐃᓕᓐᓂᐊᕈᑎᒋᓚᐅᖅᑕᕋ ᐊᖅᑯᑎᓂᒃ ᐃᑳᕆᐊᒃᓴᖅ 
ᐊᑦᑕᕐᓇᖖᒋᓪᓗᖓ. ᖃᓪᓗᓈᑎᑐᑦ ᑭᖑᓪᓕᐅᓪᓗᓂ ᐅᖃᓪᓚᐅᓯᕆᓚᐅᖅᓯᒪᒐᒃᑯ, 
ᐃᓕᓐᓂᐊᖃᑕᐅᖖᒋᒃᑲᓗᐊᕈᒪ ᐅᐃᕖᑎᑐᑦ ᖃᓄᐃᓚᐅᖖᒋᑦᑐᖅ. ᐅᔾᔨᕈᓱᖕᓇᖓ, 
ᐃᓚᐅᓚᐅᖖᒋᑦᑐᖓ ᐃᓚᐅᔪᓐᓇᑦᑎᐊᖅᖢᖓ ᐃᓕᑦᑕᕆᐊᒃᓴᖅ ᐅᖃᐅᓯᖓᓂᒃ, 
ᖁᕕᐊᒋᖃᑦᑕᓚᐅᖅᑕᕋ ᖃᐅᑕᒫᑦ “ᐃᓱᒪᐃᓐᓇᕿᕝᕕᒐ.” ᒫᓐᓇᐅᔪᖅ 
ᐊᐃᑦᑖᕈᓱᒃᐳᖓ ᐃᓚᐅᓚᐅᖖᒋᓐᓇᒪ ᐱᕕᖃᖅᑎᑕᐅᓪᓗᖓ ᐃᓕᑦᑎᔭᕆᐊᒃᓴᖅ.

ᓂᐅᕕᕐᕕᑯᓗᖃᓚᐅᖅᑐᖅ ᑎᕆᖅᑯᐊᓂ ᐅᖓᓯᖖᒋᑦᑐᒥ ᐊᖏᕐᕋᖃᕐᕕᒋᔭᕗᑦ. 
ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ ᑕᐃᑯᖖᒐᕆᐊᒃᓴᖅ ᐱᔨᑦᓯᖅᖢᖓ 
ᑖᐱᓐᓴᓐᑯᑦ ᐃᓚᖏᓐᓂᒃ. ᑮᓇᐅᔭᕐᒥᒃ ᑐᓐᓂᕆᔭᐅᖃᑦᑕᓚᐅᖅᑐᖓ 
ᓂᐅᕕᕆᐊᖅᖢᖓ ᓯᒡᒐᓕᐊᓂᒃ ᓄᑖᓂᒡᓗ ᑏᕖᒃᑰᖅᑐᒃᓴᑦ ᖃᖓᑯᑦ 
ᑕᑯᒃᓴᐅᓂᐊᕐᒪᖔᑕ ᖃᐅᔨᒪᔾᔪᑎᓂᒃ ᐱᓇᓱᐊᕈᓯᖅ ᐊᑕᐅᓯᐊᖃᑦᑕᖅᖢᖓ. 
ᐅᑎᖅᑎᑦᑕᕆᐊᖃᖃᑦᑕᓚᐅᖅᑕᒃᑲ ᐸᐃᑉᐹᑦ ᑮᓇᐅᔭᑦ, ᑭᓯᐊᓂ 
ᐱᓯᒪᔪᓐᓇᖃᑦᑕᓚᐅᖅᑕᒃᑲ ᓴᕕᕋᔭᑦ ᓂᐅᕕᕈᑎᒋᔪᓐᓇᖅᖢᒋᑦ ᐱᔪᒪᔭᓐᓂᒃ. 
ᑯᐊᑕᒧᑦ, ᓂᐅᕕᕈᓐᓇᓚᐅᖅᑐᖓ 12 ᓯᐊᓐᔅᕌᖅᑐᓂᒃ ᑳᒥᒃᓯᓂᒃ, 10 
ᓯᐊᓐᔅᕌᖅᑐᒥᒃ ᐃᒥᒐᕐᒥᒃ (ᑰᒃᑲᑰᓚ), ᐱᐅᓕᐊᕆᓪᓗᒍ 3 ᓯᐊᓐᔅ 
ᐱᓇᓱᐊᕈᓯᐅᓛᖅᑐᒧᑦ, ᓂᐅᕕᕈᓐᓇᓛᕋᒪ 6 ᓯᐊᓐᔅᕌᖅᑐᓂᒃ ᐴᕐᒥᒃ 
ᐅᖁᒻᒥᐊᒐᕐᓂᒃ−ᐅᕝᕙᓘᓐᓃᑦ ᐅᑕᖅᑭᓗᖓ ᐱᐅᓕᐊᖃᒃᑲᓐᓂᕈᒪ 1 ᓯᐊᓐᔅᓂᒃ. 
ᑕᐃᒪᖖᒐᓕᒫᖅ 25 ᓯᐊᓐᔅᑖᕐᓂᐊᖅᑐᖓ ᐱᑎᑕᐅᖃᑦᑕᓚᐅᖅᑐᖓ ᐱᔨᑦᓯᖅᖢᖓ 
ᓂᐅᕕᕆᐊᕌᖓᒪ, ᐃᓛᓐᓂᒃᑯᑦ ᐊᖏᓂᖅᓴᒥᒃ ᐱᖃᑦᑕᓚᐅᕋᓗᐊᖅᑐᖓ. 
ᑕᐃᒪᖖᒐᓕᒫᖅ ᐱᓇᓱᐊᕈᓯᑕᒫᑦ ᑳᒥᒃᓯᑖᖃᑦᑕᓚᐅᖅᑐᖓ. ᖁᕕᐊᓱᒡᕕᕈᕐᒪᑦ, 

ᐅᓄᖅᑐᓂᒃ ᓄᐊᑦᑎᓯᒪᓕᓚᐅᖅᑐᖓ. ᑕᐃᒪᖖᒐᓂᑦ ᑳᒥᒃᓰᑦ ᐊᑭᖃᕐᒪᑕ 15 
ᓯᐊᓐᔅᒥᒃ−ᐃᓛᓐᓂᒃᑯᑦ 25ᓂᒃ−ᓄᐊᑦᑎᖃᑦᑕᓚᐅᖅᑐᖓ ᓂᐅᕕᕐᓂᐊᕋᒪ.

ᖁᕕᐊᒋᖃᑦᑕᓚᐅᖅᑕᒃᑲ ᑏᕖᒃᑯᑦ ᖁᖖᒋᐊᕆᐊᒃᓴᖅ ᐅᓐᓄᒃᑯᑦ 
ᐱᕙᓪᓕᐊᔪᓪᓗᐊᑕᑦ ᑕᑯᒃᓴᐅᓕᕌᖓᑕ. ᖁᖖᒋᐊᖃᑦᑕᓚᐅᖅᑐᒍᑦ ᑕᕐᕆᔮᓂᒃ 
ᐃᒪᐃᑦᑐᓂᒃ ᕿᒫᔨ, ᐳᓈᓐᓴ, ᑭᐊᕈ ᐳᕐᓂᓪᓗ ᑕᕐᕆᔮᒃᓴᖅ. ᓯᕙᑖᕐᕕᒃᑯᑦ 
ᐊᓪᓕᖖᒋᓱᖓᖅᑐᒃᑯᑦ: ᕼᐋᑭᕐᓇᖅ ᑲᓇᑕᒥ. ᑕᐃᔅᓱᒪᓂᐅᑎᓪᓗᒍ ᒪᑐᕆᐅᓪᑯᑦ 
ᕼᐋᑭᖅᑎᖏᓐᓂᒃ ᑕᐱᖃᓚᐅᖅᑐᖓ, ᕼᐋᑭᖅᑎᓪᓚᕆᐊᓗᐃᑦ ᓲᕐᓗ ᓯᑖᓐ ᒪᐃᑭᑕ, 
ᔮᓐ ᐱᓕᕗ, ᕆᑦᓱᒃᑯᑦ ᓄᑲᕇᑦ ᐱᖖᒍᐊᖃᑦᑕᖅᑎᓪᓗᒋᑦ. ᓈᑦᑏᖑᔭᒃᑯᑦ ᐊᓪᓕᑐᓂ, 
ᕗᐊᓪᑦ ᑎᔅᓂᒃᑯᑦ ᑕᕐᕆᔭᒐᖏᑦ ᑕᑯᒃᓴᐅᖃᑦᑕᓚᐅᖅᑐᑦ 5:00-ᒥ ᐅᓐᓄᓴᒃᑯᑦ 
7:00-ᒥᓗ ᐅᓐᓄᒃᑯᑦ, ᖁᖖᒋᐊᖏᓐᓇᐅᔭᓚᐅᖅᑕᕗᑦ ᐃᑦ ᓱᓕᕙᓐ ᑕᕐᕆᔭᒐᖅ.

ᐃᓕᓐᓂᐊᕆᐊᖃᑦᑕᓚᐅᖖᒋᑦᑐᖓ ᖁᕕᐊᓱᒡᕕᐅᑉ ᑭᖑᓂᐊᓂ ᑭᓯᐊᓂ, 
ᐅᓪᓗᒃᑯᑦ ᖁᖖᒋᐊᖃᑦᑕᓚᐅᖅᑐᖓ ᓄᑕᕋᖅᓯᐅᑎᓂᒃ ᑕᕐᕆᔭᒐᕐᓂᒃ. 
ᐊᑕᖏᐸᓗᒃᖢᑎᒃ ᑕᐃᒃᑯᐊ ᐃᖅᑲᐅᒪᔪᑦ ᑐᖁᑕᐅᓂᕕᓂᐊᓂᒃ ᔮᓐ ᕗ. 
ᑭᐊᓂᑎᐅᑉ ᐅᓂᒃᑳᕈᓐᓇᑦᑎᐊᖅᑐᑦ ᖃᓄᐃᓕᐅᓚᐅᕐᒪᖔᑕ ᑕᐃᔅᓱᒪᓂ 
ᓇᒦᓐᓂᕐᒪᖔᑕᓗ. ᐅᕙᖓᓕ, ᐃᖅᑲᐅᒪᔪᖓ ᐊᖏᕐᕋᖅᓯᒪᓚᐅᖅᑐᖓ 
ᖁᖖᒋᐊᖅᖢᖓ ᓄᑕᕋᖅᓯᐅᑎᓂᒃ. ᒫᙵᑲᓪᓚᒃ, ᑐᓴᒐᒃᓴᒥᒃ ᑎᑎᕋᐅᔭᖅᑕᐅᓯᒪᔪᖅ 
ᐊᓪᓚᒧᑦ (ᑕᐃᒪᓐᓇ ᑕᐃᔅᓱᒪᓂ ᑕᐃᔭᐅᖃᑦᑕᓚᐅᖅᓯᒪᔪᑦ) ᐊᑐᖅᑐᖅ 
ᐊᓪᓚᓯᐅᒻᒥᒃ ᓱᓗᓂᒃ ᓂᐊᖂᑎᒥᒃ ᓴᖅᑭᑦᑐᓂᒃ ᑏᕖᒃᑯᑦ. ᑭᖑᓪᓕᕐᒥ, ᐅᐊᓪᑕ 
ᑯᕌᓐᑲᐃᑦ CBS-ᒃᑯᓐᓂᑦ ᑕᑯᒃᓴᐅᓕᖅᖢᓂ, “ᐱᕙᓪᓕᐊᔪᖅ” ᑎᑎᖅᑳᓗᒃᑎᒍᑦ 
ᓴᖅᑭᖦᖢᓂ ᑏᕖᒃᑯᑦ. ᑐᑭᓯᑲᐅᑎᒋᓚᐅᖖᒋᑦᑐᖓ ᖃᓄᐃᓕᐅᓕᕐᒪᖔᑕ, ᑭᓯᐊᓂ 
ᐃᖅᑲᐅᒪᑦᑎᐊᖅᑐᖓ ᖃᓄᖅ ᐅᖃᓚᐅᕐᒪᖔᑦ ᓲᕐᓗ ᐅᓪᓗᒥᑎᑐᑦ ᐅᖃᖅᑕᐅᔪᖅ, 
ᐊᕐᕌᒍᑦ 50 ᐅᖔᑕᓄᑦ ᑕᐃᒪᐃᓕᐅᓚᐅᖅᑑᒐᓗᐊᑦ: “ᐊᖓᔪᖅᑳᕐᔪᐊᖓ 
ᒥᐊᓕᒐᕐᒥᐅᑦ ᖁᑭᖅᑕᐅᕗᖅ!” ᑕᐅᑐᓚᐅᖅᑐᑦ ᖁᕝᕕᐅᖅᖢᑎᒃ ᐅᓂᒃᑳᓚᐅᖅᑐᑦ 
ᑭᓱᒥᒃ ᑕᑯᓐᓂᕐᒪᖔᑕ. ᒪᕐᕈᓪᓗᐊᑖᒃ ᑕᐅᑐᖕᓂᑰᒃ ᐃᖅᑲᐅᒪᔮᒃᑲᒃ ᐅᓪᓗᒥᒧᑦ 
ᑎᑭᖦᖢᒍ. ᐊᑕᐅᓯᖅ ᐊᕐᓇᖅ ᕿᐊᓗᐊᒧᑦ ᐅᖃᓪᓚᒃᑐᖅ ᑐᑭᓯᔭᒃᓴᐅᖖᒋᒻᒪᕆᒃᑐᖅ 
ᖃᓄᖅ ᐅᖃᓪᓚᒃᑲᓗᐊᕐᒪᖔᑦ. ᐊᐃᑉᐸᖓ ᐅᓇᑕᖅᑐᒃᓴᖅ ᓄᖅᑲᖔᑲᐃᓐᓇᖅᑐᖅ 
ᑕᐃᑲᓃᖃᑎᖃᖅᖢᓂ ᐃᓚᒥᓂᒃ. ᓄᓕᐊᖓ ᐊᑐᓚᐅᖅᑐᖅ ᖃᐅᓪᓗᖅᑕᓂᒃ 
ᐊᕙᓗᓖᖕᓂᒃ ᓯᕿᓂᖅᓯᐅᑏᖕᓂᒃ ᐃᒡᒑᖕᓂᒃ ᐅᓪᓗᒥᓯᐅᑕᐅᔪᑦ ᑕᐃᔅᓱᒪᓂ, 
ᒪᕐᕉᖕᓂᒡᓗ ᕿᑐᕐᖓᖃᖅᖢᑎᒃ ᐱᖃᑎᒋᔭᖏᑦ. ᐅᓇᑕᖅᑐᒃᓴᖅ ᐅᓂᒃᑳᓚᐅᖅᑐᖅ 
ᖃᓄᐃᓕᖓᓕᕐᒪᖔᑕ ᑕᐃᔅᓱᒪᓂ, ᑎᒃᑯᐊᖅᑐᖅᖢᓂ ᓇᑭᖔᕐᒪᖔᑦ 
ᑐᓵᖅᑲᐅᔭᖓ ᖁᑭᖅᓴᖅᐸᓕᑦᑎᔪᖅ. ᐃᖅᑲᐅᒪᔪᖓ ᖃᐅᔨᒪᑦᑎᐊᖅᑐᐊᓘᔮᖅᑐᓂ 
ᑭᓱᒥᒃ ᑐᓵᖕᒪᖔᕐᒥ ᑕᑯᔭᕐᒥᓂᒃ. ᐅᔾᔨᕐᓇᓚᐅᖅᑐᖅ ᐅᓇᑕᖅᑐᒃᓴᑦ ᐃᓕᓴᐃᔪᕕᓃᑦ 
ᑖᔅᓱᒥᖓ ᖃᓄᐃᓕᔭᕆᐊᒃᓴᖅ ᑲᑉᐱᐊᓇᖅᑐᒦᓕᕈᓂ.

ᑕᐃᔅᓱᒪᓂ ᖁᕕᐊᓱᒡᕕᒃ ᐃᖅᑲᐅᒪᑦᑎᐊᖅᑕᕋ ᖁᕕᐊᓱᒡᕕᒃᓯᐅᕐᓂᕆᖃᑦᑕᖅᑕᓐᓂᑦ 
ᐱᐅᓂᖅᐸᐅᖃᑕᐅᖕᒪᑦ. ᐊᓈᓇᒪ ᐃᓕᑎᓯᒪᓚᐅᕐᒪᖓ ᑐᑭᖓᓂᒃ 
ᖁᕕᐊᓱᒡᕕᐅᑉ ᐃᓅᕕᐊᓂᒃ ᔩᓱᓯ ᑲᓚᐃᔅᑑᓯᐅᑉ. ᐅᔾᔨᕈᓱᓚᐅᖅᑐᖓ 
ᑖᐱᓐᓴᓐᑯᑦ ᐃᓚᒌᑦ ᖁᕕᐊᓱᒍᑎᖃᓚᐅᖅᑐᖅ ᐊᔾᔨᒋᖖᒋᑕᖓᓂᒃ ᐃᓚᒌᑎᒍᑦ 
ᖁᕕᐊᓱᒍᑎᒋᖃᑦᑕᖅᑕᑦᑕ. ᐊᑯᓂᐅᔪᖅ ᐃᓱᒪᒋᓚᐅᖖᒋᑕᕋ ᐊᔾᔨᒌᖖᒋᓐᓂᖓ 
ᐊᑯᓂᐅᓗᐊᖅᑐᖅ ᑖᐱᓐᓴᓐᑯᑦ ᑐᓂᐅᖅᑲᐃᖕᒪᑕ ᐅᕙᓐᓂᒃ ᖁᕕᐊᓲᓯᐊᓂᒃ. 
ᐱᑖᓚᐅᖅᓯᒪᖖᒋᑦᑐᖓ ᖁᑭᐅᑎᖖᒍᐊᓂᒃ. 11-ᓂᒃ ᐊᕐᕌᒍᖃᖅᖢᖓ, 
ᓵᒥ ᕿᓕᖅᑎᑯᓗᒃᑯᑦ ᑐᓂᔭᐅᓚᐅᖅᓯᒪᔪᖅ ᖁᑭᐅᑎᖖᒍᐊᓂᒃ ᑎᑭᓵᒃᓴᓂᑦ 
ᐄᑕᓐᔅᓂᑦ ᐱᔭᐅᓂᑯᒥᒃ, ᑐᓱᒋᔭᓪᓛᓗᒋᓚᐅᖅᓯᒪᔭᕋ. ᓄᑕᕋᐅᓪᓗᖓ 
ᐊᐅᓱᐃᑦᑐᕐᒥᐅᑕᐅᓪᓗᖓ, ᓂᐅᕕᕐᕕᓕᐊᕈᓐᓇᓚᐅᖖᒋᓐᓇᑕ ᓂᐅᕕᕆᐊᕐᓗᑕ 
ᐱᖖᒍᐊᓂᒃ. ᑖᐱᓐᓴᒃᑯᓐᓃᖦᖢᖓ, ᓇᖕᒥᓂᖅ ᖁᑭᐅᑎᖖᒍᐊᓐᓃᕙᖓ 
ᐱᖃᕈᓐᓇᓕᓚᐅᖅᑐᖓ. ᐱᖖᒍᐊᖅᑖᕐᕕᒃ ᕿᓚᖕᒦᓕᓚᐅᖅᑐᖓ! ᖁᑭᐅᑎᖖᒍᐊᑦ, 
ᐅᓇᑕᖅᑐᒃᓴᖖᒍᐊᑦ ᐱᖖᒍᐊᑦ, ᑲᐅᐳᐃ ᓇᓴᖏᑦ ᐅᕕᓂᕈᖏᓪᓗ. ᐊᑕᐅᓯᖅ 
ᐱᖖᒍᐊᖅ ᐱᓐᓇᕆᔮᓗᒋᓚᐅᖅᑕᕋ ᐊᑯᓂ ᑕᐃᓯ ᐳᓪᓚᑦᑕᔫᖅ ᖁᑭᐅᑎᖖᒍᐊᖅ. 
ᐱᓯᒪᓚᐅᖅᑕᕋ ᐊᕐᕌᒍᓂᒃ ᑕᓪᓕᒪᓂᒃ. ᓂᓪᓕᐊᑐᐃᓐᓇᖃᑦᑕᓚᐅᖅᑐᖅ, 
ᑭᓯᐊᓂ ᐃᓗᓪᓕᖃᑦᑕᓚᐅᖅᓯᒪᔭᕋ ᒪᓴᒃᑎᖅᓯᒪᔪᕐᒥᒃ ᑲᒃᑭᐅᑎᒃᓴᒥᒃ ᓯᕗᕌᓄᑦ 
ᖁᑭᕆᐊᖅᐸᒃᖢᖓᓗ ᓴᓇᐅᒐᓐᓄᑦ ᖁᑭᐊᔭᒃᓴᒧᑦ.

ᕿᖖᒍᑎᖖᒍᐊᖅᑖᓚᐅᕐᒥᔪᖓ, ᐃᖅᑲᐅᒪᖖᒋᑦᑐᖓ ᐱᓚᐅᕐᒪᖔᒃᑯᑦ 
ᖁᕕᐊᓱᒡᕕᖕᒥ, ᑭᓯᐊᓂ ᑕᐃᓐᓇ ᓇᒻᒥᓂᖅ ᐅᓂᑳᖃᓚᐅᕐᒥᔪᖅ. ᐊᖏᕐᕋᕐᒥᒐᒪ, 
ᑕᐃᓐᓇ ᕿᖖᒍᑎ ᓇᒃᓴᖃᑦᑕᓚᐅᖅᑕᕋ ᑕᐃᒪᖖᒐᓕᒫᖅ ᐊᖑᓇᓱᒋᐊᓕᕌᖓᑦᑕ 
ᐃᓚᒃᑲᓗ. 1967-ᒥ, ᐃᖃᖅᓴᖅ ᐊᒪᕈᐊᓕᒃ ᐊᐅᓱᐃᑦᑐᕐᒦᓚᐅᖅᓯᒪᔪᖅ 
ᐅᐱᕐᖔᒃᑯᑦ. ᓇᑦᑎᕋᓱᒋᐊᕈᒪᓕᓚᐅᖅᑐᖅ ᓴᒧᐃᓕᐅᑉ ᕿᒻᒥᖏᓐᓂᒃ ᐊᑐᕐᓗᓂ  
ᓇᒃᓴᖅᖢᓂᐅᒡᓗ ᐊᐃᒨᓯ ᓄᑕᕌᕐᔪᒃ, ᔨᒥ ᓇᐅᕋ, ᐅᕙᖓᓗ. ᐅᓪᓗᓕᒫᖅ, 
ᔨᒥᓗ ᒥᐊᓂᖅᓯᔨᐅᓚᐅᖅᑐᒍᒃ ᕿᒻᒥᓂᒃ ᑖᒃᑯᐊᒃ ᒪᕐᕉᒃ ᐊᖑᓇᓱᒃᑏᒃ 
ᐆᑦᑐᕐᓂᐊᖅᑎᓪᓗᒋᒃ ᓇᑦᑎᖖᒌᓐᓇᖅᖢᑎᒃ. ᐃᖏᕐᕋᓚᐅᖅᑐᒍᑦ ᐊᖅᓴᕐᕕᒃᑯᑦ 
ᐋᔪᕋᖓᓂ ᑕᑯᓪᓗᑕ ᐅᒡᔪᖕᒥᒃ ᑭᒡᓕᖓᓃᑦᑐᒥᒃ ᐅᖓᓯᐊᕐᔪᒃᑐᒥᒃ. ᔨᒥᓗ 
ᐅᖃᐅᔾᔭᐅᓚᐅᖅᑐᒍᒃ ᕿᒻᒦᑦ ᕿᑲᖅᑎᑕᐅᖁᔭᐅᓪᓗᑎᒃ ᐆᑦᑐᕐᓂᐊᖅᑎᓪᓗᒋᒃ. 
ᕿᒻᒦᑦ ᐃᓕᓐᓂᐊᖅᓯᒪᓚᐅᕐᒪᑕ ᑕᐅᑐᒋᐊᓖᑦ ᐅᑕᖅᑭᓂᕐᒥᓂᒃ ᐸᖓᓕᒃᓯᓪᓗᑎᒡᓗ 
ᐊᖑᓇᓱᒃᑎ ᓇᖏᖅᓯᒃᐸᑦ ᐅᑯᖓᓚᐅᖅᖢᓂ ᐊᖑᓇᓱᒃᖢᓂ. ᐊᖑᓇᓱᒃᑏᒃ 
ᒪᕐᕉᒃ ᖃᒡᓕᖖᒋᓗᐊᖅᑎᓪᓗᒋᒃ, ᐅᒡᔪᒃ ᐊᖅᑲᓚᐅᖅᑐᖅ ᐋᔪᕋᕐᒧᑦ. ᐊᖑᑏᒃ 
ᓇᖏᖅᓯᑐᐊᕐᒪᑎᒃ, ᕿᒻᒦᑦ ᐸᖓᓕᒃᓯᓚᐅᖅᑐᑦ ᑖᒃᑯᓄᖓ ᐊᖑᑏᖕᓄᑦ, ᖃᒧᑏᒃ 

ᑲᓕᖦᖢᓂᒋᒃ. ᐃᖏᕐᕋᓕᖅᑎᓪᓗᒋᑦ, ᖃᒧᑏᒃ ᖃᒡᓕᕙᓪᓕᐊᖏᓐᓇᓚᐅᖅᑑᒃ 
ᐋᔪᕋᐅᑉ ᓯᓈᓄᑦ ᐊᐅᓚᒍᓐᓇᕈᓘᔭᓚᐅᖅᑕᕗᒃ ᐋᔪᕋᕐᒨᖅᑎᑦᑕᐃᓕᓪᓗᒋᒃ, 
ᑭᓯᐊᓂ ᐊᐅᓚᒍᓐᓇᐃᓪᓕᓚᐅᖅᑕᕗᒃ, ᖃᒧᑏᒡᓗ ᐃᒫᓚᐅᖅᑑᒃ. ᐊᓐᓂᕆᔮᓗᒐ 
ᕿᖖᒍᑎ ᐃᓗᐊᓃᖦᖢᓂ ᓱᐴᔫᒃᑯᕕᐅᑉ ᐃᖅᑯᐊᑕ. ᐊᐃᑦᑖ, ᐅᖃᐅᑎᕙᒋᑦ, 
ᐃᖃᖅᓴᖅ ᓂᖖᒐᒃᑐᐊᓘᓚᐅᖅᑐᖅ ᐅᕙᓐᓄᑦ ᔨᒥᒧᓪᓗ! ᐊᒧᒐᑦᑎᒍᑦ ᖃᒧᑏᒃ, 
ᐃᓗᓕᖏᑦ ᐃᒃᓯᕐᕕᐅᔭᐅᑉ ᐊᓯᐅᔪᐃᓐᓇᐅᓚᐅᖅᑐᑦ, ᕿᖖᒍᑎᐊᓐᓄᒐᓗ. 
ᓴᓇᔭᐅᒪᓚᐅᖅᑐᖅ ᑖᔅᑯᒃᑯᓐᓄᑦ, ᓯᕗᓪᓕᖅᐹᑎᐊᕐᒥᓪᓗ ᐃᖅᑲᓲᕋ ᑕᐃᒪᖖᒐᓕᒫᖅ 
ᑕᑯᔭᕌᖓᒪ ᓴᓇᔭᐅᒪᔪᒥᒃ ᑖᔅᑯᒃᑯᓐᓄᑦ. ᑕᐃᔅᓱᒪᓂᑦᓴᐃᓐᓇᖅ ᐃᖏᕐᕋᒐᑦᑕ, 
ᐊᖏᕐᕋᐅᓕᓚᐅᖅᑐᒍᑦ ᖁᑭᕆᐊᑳᓪᓚᒃᑐᐊᓗᖕᒥᒃ ᑐᓴᕋᑦᑕ ᓂᐱᒃᑭᐊᓗᖕᒥᒃ! 
ᐃᖅᑯᐊᓂᑦ ᖃᒧᑎᐅᑉ. ᓱᓇᐅᕝᕙ ᐳᐃᒍᖅᑕᐅᔪᕕᓂᖅ ᐲᖅᑕᐅᔭᕆᐊᒃᓴᖅ 
ᖁᑭᕆᐊᑐᐃᓇᕆᐊᓕᒃ ᓱᓇᒐᒃᑯᕕᖓᓂᑦ 3030-ᐅᑉ ᖁᑭᐅᑎᒥ 
ᓱᐴᔫᒃᑯᕕᐅᑉ ᖄᖓᓃᑦᑐᕕᓂᖅ ᑐᓄᑦᑎᓂ, ᖁᑭᕆᐊᑳᓪᓚᒃᑐᐊᓗᒃ. ᐅᕙᒍᑦ 
ᖁᑭᖅᑕᐅᔪᖃᖖᒋᕈᓘᔭᖅᑐᒍᑦ ᐃᒡᓗᖔᖓᓄᑦ ᓵᖖᒐᖕᒪᑦ!

ᒪᑭᕝᕕᐊ ᓯᕗᓂᑦᓯᐊᖓᓂ, ᐃᓅᓯᓕᕆᔨ ᐴᕐᒥᒃ ᖃᐃᑦᑎᓚᐅᖅᑐᖅ 
ᐊᓐᓄᕌᓂᒃ ᕿᒪᒃᑕᕕᓂᓐᓃᕙᖓ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᓂ. ᒪᑐᐃᕋᑦᑎᒍ, 
ᖁᕕᐊᓱᓚᐅᖅᑐᒍᑦ ᓂᕆᐅᒋᖖᒋᑕᑦᑎᓐᓂᑦ ᓇᓂᓯᒐᑦᑕ ᐃᒧᓗᖅᑳᓯᒪᖖᒋᑦᑐᓂᒃ, 
ᓄᑖᑦᑎᐊᓂᒃ 1 ᑖᓚᓂᒃ ᑮᓇᐅᔭᓂᒃ. ᑮᓇᐅᔭᑦ ᐊᖓᔪᒪ ᖃᐃᓚᐅᖅᓯᒪᔭᖏᑦ 
ᐊᐅᓪᓚᓯᒐᒪ. ᐅᒥᐊᕐᔪᐊᕐᒨᓚᐅᕐᒪᑦ ᐊᐅᓪᓚᓚᐅᖖᒋᓱᖔᕐᔪᒃᖢᑕ ᑭᓴᖓ 
ᐊᒧᔭᐅᓚᐅᖅᑎᓐᓇᒍ ᑮᓇᐅᔭᓂᒃ ᖃᐃᑦᑎᓚᐅᖅᓯᒪᖕᒪᑦ. ᐅᔾᔨᕈᓱᓗᐊᕐᓇᖓ 
ᑮᓇᐅᔭᑦ ᐊᑭᖏᓐᓂᒃ, ᑮᓇᐅᔭᑦ ᐴᕐᒨᑐᐃᓐᓇᓚᐅᖅᓯᒪᔭᒃᑲ ᐳᐃᒍᑦᑎᐊᕐᓂᖅᖢᒋᑦ. 
ᑮᓇᐅᔾᔭᓚᐅᖅᓯᒪᖕᒥᔪᖓ ᓴᓇᐅᒐᖅᖢᒐ ᓱᓕ ᐅᒥᐊᕐᔪᐊᕐᒦᖦᖢᖓ. 
ᑮᓇᐅᔭᓕᐊᓘᓯᑳᓪᓚᓚᐅᖅᑐᖓ ᐊᖏᕐᕋᕋᒪ ᓂᐅᕕᕈᓐᓇᖅᓯᓪᓗᖓ ᐊᖏᕐᕋᒧᑦ 
ᑐᔫᑎᒋᔪᓐᓇᖅᑕᓐᓂᒃ. ᑖᐱᓐᓴᓐᑯᑦ ᐃᓚᒌᑦ ᐃᑲᔪᓚᐅᖅᑐᑦ ᓂᐅᕕᕋᓱᒃᑎᓪᓗᖓ 
ᑐᔫᑎᒋᓪᓗᒋᑦ ᑎᑎᖅᑲᕐᓂᐊᕐᕕᒃᑯᑦ. ᐅᖄᔫᑉ ᓂᐱᖏᓐᓂᒃ ᐱᓚᐅᖅᑐᖓ 
ᐊᖓᔪᓐᓄᑦ ᒪᑭᕝᕕᐊᖅᓯᐅᑎᓂᒃ ᑯᑯᓂᒃ ᐅᖁᒻᒥᐊᒐᕐᓂᒡᓗ. ᑎᔅᓯᓇᖅᑐᒥᒃ 
ᐅᓂᒃᑳᕐᕕᐅᓚᐅᖅᑐᖓ ᖃᓄᐃᓕᓐᓂᕐᒪᖔᑕ ᐃᓚᒃᑲ ᑐᔫᑎᓐᓃᕙᖓ ᐱᖕᒪᑕ. 
ᑕᑯᓚᐅᖅᓯᒪᖏᒻᒪᑕ ᑯᑯᖕᒥᒃ ᐅᑲᓕᖖᒍᐊᕐᒥᒃ, ᐊᓱᐃᓪᓛᒃ ᑕᐃᒪᐃᒃᑲᔭᕋᒥ, 
ᐊᓈᓇᒐ ᐃᓱᒪᓚᐅᖅᑐᖅ ᑯᑯᒃ ᐱᖖᒍᐊᖑᓇᓱᒋᓪᓗᓂᐅᒃ ᐃᓕᔾᔨᕕᐅᓪᓗ 
ᖄᖓᓃᓕᓚᐅᖅᑐᖅ ᐃᒡᓗᕈᓯᖓᓂ. ᑯᑯᒃ ᐃᓕᔾᔨᕕᖕᒦᓚᐅᖅᑐᖅ ᐊᑯᓂ 
ᐅᓪᓗᐃᑦ ᐃᓚᖓᓐᓂ ᐅᕐᕈᑎᑕᐅᓐᓂᕐᒪᑦ ᓱᕋᒃᑎᖅᖢᓂ. ᑕᐃᒪ ᖃᐅᔨᓕᓚᐅᖅᐳᑦ 
ᑯᑰᒋᐊᖓᓂᒃ ᕿᑲᔅᓲᔮᓗᓚᐅᖅᑐᖅ ᐃᓕᔾᔨᕕᖕᒥ. 

ᐅᓪᓗᐃᑦ ᐃᓚᖓᓐᓂ ᑭᖑᓂᐊᒍᑦ ᒪᑭᕝᕕᐊ 1964-ᒥ, ᐅᖃᐅᔾᔭᐅᓚᐅᖅᑐᖓ 
ᐊᖏᕐᕋᓛᓕᕐᓂᓐᓂᒃ. ᖁᕕᐊᓱᓚᐅᕋᓗᐊᖅᑐᖓ ᐃᓚᒃᑲ ᐅᐸᒃᓯᒪᓂᐊᓕᕐᒥᒐᒃᑭᑦ, 

ᐅᖓᓕᖅᑖᓗᒋᓚᐅᕋᒃᑭᑦ, ᐃᓚᖓᓂᒃ ᐊᖏᕐᕋᕈᒪᓚᐅᖖᒋᑦᑐᖓ. ᓱᖏᐅᑎᓚᐅᕋᒪ 
ᓄᓇᓕᒡᔪᐊᕐᒥ ᐃᓅᓯᕐᒥᒃ. ᓱᖏᐅᑎᓚᐅᖅᑐᖓ ᐊᖏᕐᕋᖃᕆᐊᒃᓴᖅ ᒪᓐᑐᕆᐅᓪᒥ, 
ᓂᕆᖃᑦᑕᖅᖢᖓ ᐊᔾᔨᒌᖖᒋᑦᑐᓂᒃ ᓇᑦᓯᕕᓂᑐᐃᓐᓇᐅᖖᒋᑦᑐᒥᒃ, ᒪᒃᑖᖅ, 
ᑏ, ᐸᓚᐅᒑᕐᓗ. ᐊᐅᓱᐃᑦᑐᒥ ᓱᓇᖃᑦᓯᐊᓚᐅᖅᓯᒪᖖᒋᒻᒪᑦ ᑭᓱᓕᒫᓂᒃ. 
ᓱᖏᐅᑎᓚᐅᖅᓯᒪᔪᖓ ᓲᕐᓗ ᑏᕖᓂᒃ, ᐅᖄᓚᐅᑎᓂᒃ,  ᓂᐅᕕᕐᕕᑯᓗᖕᓂᒡᓗ, 
ᑭᓯᐊᓂ ᑭᓱᓕᒫᑦ ᐊᑲᐅᓂᖏᑦ ᐃᓱᓕᑦᑕᕆᐊᖃᓚᐅᖅᓯᒪᔪᑦ.

ᐅᓪᓗᐃᑦ ᐊᒥᓲᔪᓐᓃᖅᑎᓪᓗᒋᑦ ᐊᐅᓪᓚᕆᐊᖃᓕᕋᒪ ᒪᓐᑐᕆᐅᓪᒥᑦ, 
ᑖᐱᓐᓴᓐᑯᑦ ᐃᓚᒌᑦ ᖁᕕᐊᓱᒍᔾᔨᓚᐅᖅᓯᒪᔪᑦ ᐅᕙᓐᓂᒃ ᐃᓱᒪᒃᓴᓯᐅᕈᓘᔭᓕᖅᑐᑦ 
ᑭᓱᓂᒃ ᑐᓂᓯᓂᐊᕐᒪᖔᕐᒥᒃ ᐱᐅᓂᖅᐸᐅᒐᔭᖅᑐᒥᒃ ᐊᖏᕐᕋᐅᑎᔭᕆᐊᒃᓴᖅ. 
ᑖᐱᓐᓴᓐᑯᑦ ᑕᐃᑲᓃᓐᓂᓐᓂᒃ ᖁᕕᐊᓇᖅᑎᑦᓯᓚᐅᖅᓯᒪᔪᑦ ᐊᔪᕆᖅᓱᐃᓪᓗᑎᒃ 
ᐃᓅᓯᖅ ᖃᓄᐃᑦᑑᖕᒪᖔᑦ ᓄᓇᓕᒡᔪᐊᕐᒥ. ᐃᖅᑲᐅᒪᖖᒋᑦᑐᖓ ᕿᒪᐃᒐᒪ 
ᐃᓅᖃᑎᒋᖃᑦᑕᖅᑕᓐᓂᒃ ᑕᐃᒃᑯᓂᖓ. ᖃᐅᔨᒪᔪᖓ ᑕᒪᓐᓇ ᒪᑐᔾᔪᑎᓯᒪᔭᒃᑲ 
ᐃᖅᑲᐅᒪᓂᓐᓂᒃ ᐃᒃᐱᖕᓂᐊᓂᒃᑯᑦ ᐊᒃᑐᖅᑕᐅᓇᓗᐊᕐᒪᑦ. 

ᖃᖓᑦᑕᓚᐅᖅᑐᖓ ᑐᕋᐃᓐᓇᖅᖢᖓ ᖃᐅᓱᐃᑦᑐᕐᒧᑦ ᑎᓴᒪᓂᒃ 
ᐊᐅᓚᐅᑎᓕᖕᒧᑦ ᓄᓇᓕᔾᔪᐊ ᐃᓱᖏᓐᓄᑦ ᖃᖓᑕᔭᕋᕈᑎᒧᑦ 
ᖃᖓᑕᓲᒃᑰᓚᐅᖅᑐᒍᑦ ᐱᖓᓱᓂᒃ ᐸᐅᕋᐅᔭᓕᖕᒥᒃ ᐃᖅᑯᐊᓂ ᓱᒃᑲᐃᑦᑐᐊᓘᓪᓗᓂ 
ᓂᐱᒃᑭᐊᓗᒃ ᓂᐱᖃᓗᐊᒧᑦ ᐊᐅᓚᐅᑎᖏᑦ ᑐᓵᖅᑰᔨᓇᖅᑐᑦ ᐱᓇᓱᐊᕈᓯᓕᒫᑲᓴᒃ. 
ᒪᒃᑯᓗᐊᕋᒪ, ᐃᓐᓇᕐᒥᒃ ᒪᓕᒃᑎᖃᕆᐊᖃᓚᐅᖅᑐᖓ, ᓲᕐᓗ ᑕᐃᒪᐃᓚᐅᖅᓯᒪᒐᒪ 
1958-ᒥ ᓵᓕ ᕗᐊᑦ ᒪᓕᒃᑎᒋᓚᐅᖅᓯᒪᒐᒃᑯᑦ. ᐸᓖᓰᑦ ᐃᓚᖓᑦ ᐊᐅᓱᐃᑦᑐᕐᒥ 
ᐸᓖᓯᖃᕐᕕᒻᒥᐅᑕᖅ, ᐸᓖᓯ ᐹᑉ ᑰᕆ, ᐅᑎᖅᐸᓕᐊᓕᓚᐅᖅᓯᒪᔪᖅ 
ᓄᖅᑲᖔᕆᐊᖅᑐᕕᓂᐅᓚᐅᖅᖢᓂ, ᑕᐃᒪ ᐅᕙᓂ ᒪᓕᒋᐊᖃᓕᓚᐅᖅᓯᒪᔪᖅ. 
ᐃᓱᒪᒋᓪᓗᒍ ᐅᑎᒧᖔᖅ, ᒪᒃᑯᒃᑐᖅ ᐸᓖᓯ ᐃᒥᕐᕕᓕᐊᕈᒪᔪᒃᓴᐅᔪᕕᓂᐅᒐᓗᐊᖅ 
ᐊᐅᓪᓚᓚᐅᖏᓐᓂᖓᓂ “ᓄᓇᓕᕐᔪᐊᒥᑦ” ᐃᒡᓗᕈᓯᖅᑖᕋᓐᓄᒃ. ᖃᐅᔨᒪᓚᐅᕐᒪᑦ 
ᐊᐅᓱᐃᑦᑐᖅ ᐃᒥᕐᕕᖃᖖᒋᑦᑐᖅ. ᐃᒥᒐᓚᐅᖅᓯᒪᔪᖓ 7-ᐊᑉᒥᒃ ᒪᓕᒃᑎᒐ 
ᓯᑳᑦᔅᒥᒃ ᐃᓚᖃᖖᒋᑦᑐᒥ ᓂᓚᓕᖅᓯᒪᑐᐃᓐᓇᖅᑐᕐᒥᒃ ᐃᒥᖅᑎᓪᓗᒍ. ᖃᖓᑕᓂᖅ 
ᒪᓐᑐᕆᐅᓪᒥᑦ ᖃᐅᓱᐃᑦᑐᕐᒧᑦ ᖃᖓᑕᓚᐅᖅᑐᒍᑦ ᐃᑲᕐᕋᓂᒃ 8-ᓂᒃ. ᓂᐱᖓ 
ᖃᖓᑕᓲᑉ ᐊᐅᓚᐅᑎᖏᑦ ᑐᓵᓇᕈᓐᓃᕐᓇᖅᑐᑦ, ᑭᓯᐊᓂ ᖃᖓᑕᓂᓕᒫᑲᓴᑦᑎᓐᓂᑦ 
ᓯᓂᓚᐅᖅᑐᖓ. ᑕᐃᒪᖦᖤᑕᐃᓐᓇᖅ, ᐊᓕᐊᓇᐃᖑᓚᐅᖅᑐᖅ ᐃᓚᓐᓃᓯᒻᒥᒐᒪ.

ᑯᒪᒍᐊᖅ, ᐊᒪᐅᕋ ᐊᓈᓇᖕᓂᑦ, ᕿᑎᖏᓐᓂ 1800  
ᐊᔾᔨᖁᑎᓕᒃ: ᐊᕙᑕᖅ 

ᐊᓈᓇᒐ, ᒥᐊᕆ ᐊᐅᐸᓗᒃ, ᐅᕙᖓ, ᐊᑖᑕᒐᓗ, ᐊᐃᓴᑲᓪᓚᒃ 
ᐊᕿᐊᑦᑐᓱᒃ, ᓯᕗᓕᖅᑎ ᓅᑕᐅᓂᑯᓄᑦ. ᑐᐱᕐᒦᑦᑐᒍᑦ ᐃᑭᐊᖅᑎᓕᒃ 
ᐅᒥᖕᒪᐅᔭᕐᒥᒃ ᓄᓇᕕᓂᕐᒥ ᐅᑭᐅᖓᓂ 1953-54ᒥ. 
ᐊᔾᔨᖁᑎᓕᒃ: ᐊᕙᑕᖅ

ᐊᓈᓇᒪ ᓄᑲᖓ ᐋᓂᐅᑉ ᐸᓂᖏᒃ, ᒪᐃᓇ ᐋᓇᓗ, ᐃᓄᔾᔪᐊᕐᒥ,  
1950 ᓄᖖᒍᖏᓐᓂ ᐅᕝᕙᓘᓐᓃᑦ ᐱᒋᐊᕐᓂᖏᓐᓂ 1960
ᐊᔾᔨᖁᑎᓕᒃ: ᐃᓄᒃᐸᒃᑯᑦ ᐃᓚᒌᑦ ᐊᔾᔨᖁᑎᖏᓐᓂᑦ

ᖁᓛᓂ: ᐊᓈᓇᒐ, 
ᒥᐊᕆ ᐊᐅᐸᓗᒃ 

ᐊᔾᔨᖁᑎᓕᒃ: ᐹᑉ ᐸᐃᓚᑦ

ᑕᓕᖅᐱᖕᒦᑦᑐᖅ: ᐊᓈᓇᒐ 
(ᓴᐅᒥᖕᒦᑦᑐᖅ), ᐸᓖᓯᒃᑯᑦ 

ᐃᑲᔪᖅᑎᖓ ᓛᓴᓘᓯ ᖃᔮᖅ 
(ᕿᑎᖓᓃᑦᑐᖅ), ᒥᐊᕆ ᐸᓂᒍᓯᕐᓗ 

(ᑕᓕᖅᐱᒻᒦᑦᑐᖅ), ᓅᑕᐅᓂᑯᑦ 
ᑐᓚᒡᕕᕕᓂᖓ ᓄᓇᕕᓂᕐᒥ 1953ᒥ.

ᐊᔾᔨᖁᑎᓕᒃ: ᒋᓕᓐ ᓵᔭᑦ

ᐊᐅᓱᐃᑦᑐᖅ 1954ᒥ ᐅᕝᕙᓘᓐᓃᑦ 1955ᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᒥᐊᕆ ᑖᒧᓯ, ᐊᓈᓇᖓᑦ ᐊᓕᐅᑉ ᓴᓪᓗᕕᓂᐅᓪᓗ, 
ᕿᓂᕐᓂᑯᑦ ᐱᖑᕐᓂᒃ ᕿᔪᒃᑖᓂᒃ ᓅᑕᐅᕋᑖᕐᓂᑰᓪᓗᑕ 
ᓄᓇᕕᓂᕐᒧᑦ.
ᐊᔾᔨᖁᑎᓕᒃ: ᐊᕙᑕᖅ

ᓴᐅᒥᖕᒥᑦ ᑕᓕᖅᐱᖕᒧᑦ: ᐸᐅᓚᓯ ᓄᖖᒐᖅ, ᐃᓚᐃᔾᔭ 
ᓄᑕᕋᖅ, ᑖᒧᓯ ᐊᒪᕈᐊᓕᒃ, ᐱᓕᐳᓯ ᓄᕙᓕᖖᒐ, ᓵᒥᐅᓪ 
ᐊᕐᓇᑲᓪᓚᒃ, ᒨᓯᓯ ᖃᔮᕐᓗ ᓯᕗᓪᓕᖅᐹᖑᖃᑕᐅᔪᒥ 
ᑐᒃᑐᓐᓇᓱᒃᑎᓪᓗᒋᑦ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᑯᕇᒡ ᕼᐋᐸ, ᐅᓪᓗᐃᑦ ᐃᓚᖓᓐᓂ ᐊᑯᓐᓂᖓᓂ 1953 ᐊᒻᒪᓗ 1955.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐊᒃᑲᒐ ᐱᓕᐳᓯ ᓄᕙᓕᖖᒐ, ᓄᖅᑲᖅᑎᑦᓯᓂᑯ 
ᐊᖓᔪᓐᓃᕙᖓ ᓵᒧᐃᓕᒥᒃ ᐊᕕᒃᑎᑕᐅᒋᐊᖅᑎᓪᓗᒍ 
ᐃᓚᖏᓐᓂᑦ 1954ᒥ ᐅᕝᕙᓘᓐᓃᑦ 1955ᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

(ᓴᐅᒥᖕᒦᑦᑐᖅ/ᐊᑖᓂ) 
ᐊᖓᔪᖓ ᓵᒧᐃᓕ 
ᑐᒃᑐᓐᓇᓱᒋᐊᖅᓯᒪᑎᓪᓗᒋᑦ 
ᐊᕐᕌᒍᐃᑦ ᐱᒋᐊᕐᓂᖏᓐᓂᑦ 
ᓄᓇᕕᓂᕐᒥ. 
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᓵᒥᐅᓪ ᐊᕐᓇᑲᓪᓚᐅᑉ ᓄᓕᐊᖓ, ᖃᐅᒪᔪᖅ 
(ᓴᐅᒥᖔᕐᒥ), ᓂᖏᐅᖓᓗ, ᒪᒃᐸᐃᓐᓄᒃ 
(ᑕᓕᖅᐱᖕᒥ), ᐊᖏᖅᑎᑦᓯᔪᓐᓇᖅᓯᓚᐅᖅᑐᖅ 
ᐃᕐᖑᑕᕐᒥᓂᒃ ᕿᒪᐃᔪᓐᓇᖅᓯᓪᓗᓂ ᓄᓇᕕᓂᕐᒥᑦ. 
ᐊᔾᔨᓕᐊᖅ 1956-ᒥᕈᔪᒃ, ᐊᐃᑉᐸᕆᓕᖅᑕᖓ 
ᐊᖏᕐᕋᕆᓕᓚᐅᖅᑕᕗᑦ ᓄᓇᕕᓂᕐᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐸᓖᓯᓄᑦ ᐃᑲᔪᖅᑎ ᓛᓴᓘᓯ ᖃᔮᖅ (ᓴᐅᒥᖔᕐᒥ) 
ᑖᒧᓯ ᐊᒪᕈᐊᓕᒡᓗ (ᑕᓕᖅᐱᖕᒥ) ᐸᓖᓯᒥᒃ 
ᐱᖃᑎᖃᖅᑑᒃ ᐅᒥᐊᕐᒥ ᑯᕇᒡ ᕼᐋᐸᒥ 1954ᒥ 
ᐅᕝᕙᓘᓐᓃᑦ 1955ᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᑖᒧᓯ ᐊᒪᕈᐊᓕᒃ (ᓯᕗᓂᐊᓂ) ᔫᓯᐱ ᕕᓕᐊᕆᑎᓗ 
(ᐅᖓᑖᓂ) ᑐᒃᑐᓐᓇᓱᒃᑎᓪᓗᒋᒃ ᕿᑎᖏᓐᓂᑦ 
ᓄᖖᒍᖏᓐᓄᑦ 1950.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᓴᐅᒥᖔᕐᒥᑦ ᑕᓕᖅᐱᖕᒧᑦ: ᐃᓕᓴᐱ, ᐅᕙᖓ, ᐊᓈᓇᒐ, 
ᐃᓚᐃᔾᔭ, ᒥᓂᓗ. ᖁᕕᐊᓱᒡᕕᖕᒥ 1955 ᐅᕝᕙᓘᓐᓃᑦ 1956.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐋᓕ (ᓴᐅᒥᖕᒥ ᐅᖓᑖᓂ), ᓴᓪᓗᕕᓂᖅ (ᓴᐅᒥᖕᒥ 
ᓯᕗᕌᓂ), ᒥᐊᕆ ᑖᒧᓯ (ᕿᑎᖓᓂ ᓯᕗᕌᓂ), ᓵᓕ 
(ᕿᑎᖓᓂ ᓯᕗᕌᓂ), ᑖᒧᓯ ᐊᒪᕈᐊᓕᒡᓗ (ᑕᓕᖅᐱᖕᒥ), 
ᖁᕕᐊᓱᒡᕕᖕᒥ 1955ᒥ ᐅᕝᕙᓘᓐᓃᑦ 1956.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐅᐱᕐᖔᒃᑯᑦ ᐊᖑᓇᓱᒃᑐᑦ 1955ᒥ 1956-ᒥᓪᓘᓐᓃᑦ, 
ᐊᑯᓐᓂᖓᓃᑦᑐᑦ ᑯᕇᒡ ᕼᐋᐸᐅᑉ ᑐᒃᑐᕝᕕᐅᓪᓗ. 
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐸᓖᓯᖃᕐᕕᒃ ᐊᐅᓱᐃᑦᑐᕐᒥ, 1956-ᒥᕈᔪᒃ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐊᓈᓇᒐ ᐊᐃᑉᐸᕆᓕᖅᑕᖓᓂ ᓄᓇᒥ 
ᐊᖏᕐᕋᖃᕐᕕᒋᓚᐅᖅᑕᕗᑦ ᓄᓇᕕᓂᕐᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐅᕙᖓ 7ᓂᒃ ᐅᕝᕙᓘᓐᓃᑦ 8ᓂᒃ ᐊᕐᕌᒍᖃᓕᖅᖢᖕᒐ  
ᓯᓚᑖᓂ ᑐᐱᑦᑕ ᓄᓇᕕᓂᕐᒥ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐃᑯᒪᒃ ᔪᐊᑕᒥᓗ ᐸᕐᓇᒃᑑᒃ ᐅᐱᕐᖔᒃᑯᑦ ᐊᐅᓪᓚᓚᐅᖖᒋᓐᓂᕐᒥᓂ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᔪᐊᑕᒥ, ᐃᑯᒪᒃ ᓕᓯᓗ, ᓯᕗᓂᐊᓂ ᔪᐊᑕᒥ ᐸᓖᓯᓄᑦ 
ᐃᑲᔪᖅᑎᖖᒍᓚᐅᕐᓇᓂ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᓂᖓᐅᒐ ᐸᐅᓗᓯ ᕿᓕᖅᑎ ᕿᑎᖏᓐᓂ 1950, 
ᑲᑎᓯᓚᐅᕋᓂ ᓱᓕ ᓇᔭᓐᓃᕙᖓ ᒥᓂᒥᒃ.
ᐊᔾᔨᖁᑎᓕᒃ: ᕌᔾᔪ ᕿᓕᖅᑎ ᐊᔾᔨᖁᑎᖏᑦ 
ᓄᐊᓯᒪᔭᖏᑦ

ᐸᐅᓗᓯ ᓂᓚᖕᒥᒃ ᐃᒪᒃᓴᕐᒥᒃ ᑑᖅᑐᖅ 
ᓴᓇᖖᒍᐊᕐᕕᖕᒥ.

ᐊᔾᔨᖁᑎᓕᒃ: ᕌᔾᔪ ᕿᓕᖅᑎ 
ᐊᔾᔨᖁᑎᖏᑦ ᓄᐊᓯᒪᔭᖏᑦ

ᓗᐃᓴ ᐃᓚᐃᔭᓯᐊᓗᒃ, ᓵᒧᐃᓕᐅᑉ 
ᓄᓕᐊᖓ
ᐊᔾᔨᖁᑎᓕᒃ: ᐃᓚᒌᑦ 
ᐊᔾᔨᖁᑎᖏᓐᓂᑦ

ᑲᑎᖖᒐᑎᓪᓗᒋᑦ ᐊᔾᔨᓕᐊᖅ ᓄᒃᑎᖅᑕᐅᕋᑖᖅᑐᕕᓂᐅᑎᓪᓗᒋᑦ 
ᓄᓇᕕᓂᕐᒧᑦ. ᓴᐅᒥᖕᒥᑦ ᑕᓕᖅᐱᖕᒧᑦ: ᐃᑯᒪᒃ, ᔪᐊᑕᒥ (ᐅᕙᓐᓂᒃ 
ᑎᒍᒥᐊᖅᑐᖅ), ᐊᓈᓇᒐ, ᒥᓂ, ᐃᓕᓴᐱ, ᐊᓂ ᓄᕙᓕᖖᒐ, ᒋᓕᓐ 
ᓴᔨᑦ, ᐱᓕᐳᓯ, ᕉᑕ ᐊᕐᓇᑲᓪᓚᒃ, ᒧᓯᓯ ᖃᔮᕐᓗ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐊᐃᓴ ᓇᖅᑕᐃ (ᐅᖓᑖᓂ), ᐊᒃᐸᓕᐊᐱᒃ (ᓴᐅᒥᖔᕐᒥ), ᐃᓚᐃᔾᔭᓗ 
(ᑕᓕᖅᐱᖔᕐᒥ) ᓂᐅᕕᕆᐊᖅᓯᒪᔪᑦ ᖃᐅᓱᐃᑦᑐᕐᒧᑦ, 1958-ᕈᔪᖕᒥ. 
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐃᓄᒃᕼᐅᐃᑦ ᐊᖑᓇᓱᒃᑏᑦ 
ᐊᐅᓱᐃᑦᑐᒥ, 1958. 

ᓴᐅᒥᖔᕐᒥᑦ ᑕᓕᖅᐱᖕᒧᑦ: 
ᓯᒡᓗᒃ ᒥᐅᓐᔨ, ᒪᔭ ᐲᑐᓴᓐ, 

ᖃᐅᓪᓗᖅᑐᖅ ᒥᐅᓐᔨ, 
ᒪᓴᐅᓇ ᐲᑐᓴᓐᓗ.

ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐊᒃᐸᓕᐊᐱᒃ (ᕿᑎᖓᓂ) 
ᐅᐊᖕᓇᖓᑕ 
ᐱᖓᖕᓇᖓᓂᕐᒥᐅᑦ ᑲᓛᖦᖡᑦ 
ᓄᖖᒍᖏᓐᓂ 1950, 
ᐃᓄᒃᕼᐅᐃᒥ ᐊᖑᓇᓱᒃᑎᒥᒃ 
ᐱᖃᑎᓕᒃ ᖄᕕᒑᖖᒍᐊᕐᒥᒃ 
(ᑕᓕᖅᐱᖕᒥ) ᖄᕕᒑᖖᒍᐊᓪᓗ 
ᓄᓕᐊᖓᓂᒃ (ᓴᐅᒥᒃᖠᖅ).
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐊᕐᕌᒍᑕᒫᑦ ᑐᒃᑐᓯᐅᕆᐊᖃᑦᑕᕐᒪᑕ ᑐᒃᑐᓯᐅᕆᐊᖅᑐᑦ ᑐᒃᑐᕝᕕᖕᒥ, 
1959 ᐅᕝᕙᓘᓐᓃᑦ 1960. ᐃᓚᐃᔾᔭ ᓇᖏᖅᑐᖅ ᐅᖓᑖᓂ, 
ᓛᓴᓘᓯ ᖃᔮᖅ, ᓵᖓᓃᑦᑐᖅ, ᐊᐃᓴ ᓇᖅᑕᐃᑦ ᐊᔭᑉᐹᖅᑐᖅ, 
ᒨᓯᓯ ᖃᔮᖅ ᓯᕗᕌᓃᖦᖢᓂ ᐅᒥᐊᑉ. 
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᓂᖓᐅᒐ ᐸᐅᓗᓯ 
ᐊᑯᓐᓂᖓᓂ ᓄᕗᑲᓪᓚᐅᑉ 
ᐊᖅᓴᕐᕕᐅᓪᓗ ᐊᖅᑯᑖᓂ 
ᑐᒃᑐᕝᕕᖕᒧᑦ ᐊᕐᕌᒍᑕᒫᑦ 
ᑐᒃᑐᓯᐅᕆᐊᖃᑦᑕᕐᒪᑕ 
ᑐᒃᑐᓯᐅᕆᐊᖅᑐᑦ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᓴᐅᒥᖔᒥᑦ ᑕᓕᖅᐱᖕᒧᑦ: ᐃᓚᐃᔾᔭ ᓄᑕᕋᖅ, ᐃᓄᑦᓯᐊᖅ ᒪᒃᐸ, 
ᔫᓯᐱ ᑯᓄ, ᓴᐃᒪᓐ ᐊᒃᐸᓕᐊᐱᒃ, ᒨᓱᓯ ᓇᖅᑕᐃ, ᐸᐅᓗᓯ ᕿᓕᖅᑎ, 
ᐅᖂᖁᖅ ᖁᐊᕋᖅ, ᐊᐃᒨᓯ ᓄᑕᕌᕐᔪᒡᓗ, ᐊᑯᓐᓂᖓᓂ 1958 
ᐊᒻᒪᓗ 1960 ᐅᒥᐊᕐᔪᐊᖅ ᐅᓯᔨ ᑎᑭᓯᒪᑎᓪᓗᒍ. ᐊᖓᔪᖓ 
ᐃᓚᐃᔾᔭ ᖁᖓᑦᑐᖅ ᑕᕝᕙᓂ. ᖁᕕᐊᓱᓚᐅᖅᑐᖅ ᐸᐅᓗᓯ ᓱᓕ 
ᐃᓅᑎᓪᓗᒍ.
ᐊᔾᔨᖁᑎᓕᒃ: ᕿᓕᖅᑎᒃᑯᑦ ᐃᓚᒌᑦ ᐊᔾᔨᖁᑎᖏᑦ

ᐊᖓᔪᒐ ᐃᓚᐃᔾᔭ ᓄᑕᕋᖅ 
ᐃᖖᒋᕈᑎᒥᓂᒃ ᐱᓯᒪᔪᖅ 
ᐱᒋᐊᕐᓂᖏᓐᓂ 1960.
ᐊᔾᔨᖁᑎᓕᒃ: ᕿᓕᖅᑎᒃᑯᑦ ᐃᓚᒌᑦ 
ᐊᔾᔨᖁᑎᖏᑦ

ᓵᒻ ᕿᓕᖅᑎ 
ᓄᑕᕋᐅᓪᓗᓂ, 

ᐱᒋᐊᕐᓂᖏᓐᓂ 1960.
ᐊᔾᔨᖁᑎᓕᒃ: 

ᕿᓕᖅᑎᒃᑯᑦ ᐃᓚᒌᑦ 
ᐊᔾᔨᖁᑎᖏᑦ

ᐊᐃᓴ ᓇᖅᑕᐃ ᐸᓂᖏᓪᓗ 
ᓯᐊᕋ ᒫᑭᓗ ᓄᓇᕕᓂᕐᒥ, 

ᓯᕗᓂᐊᓂ 1962. 
ᐊᔾᔨᖁᑎᓕᒃ: ᒥᓂ ᕿᓕᖅᑎᐅᑉ 

ᐊᔾᔨᖁᑎᖏᑦ

ᓯᒡᓗᒃ ᐊᕿᐊᕈᖅ 
(ᓴᐅᒥᖔᕐᒦᑦᑐᖅ), ᔫᓯ ᓇᐅᕋ 
(ᕿᑎᖓᓂ ᐅᖓᑖᓂ), ᓵᒻ 
ᕿᓕᖅᑎ (ᕿᑎᖓᓂ ᓯᕗᕌᓂ), 
ᐲᑕ ᕕᓕᐊᕆᑎᓗ, ᕿᑎᖏᓐᓂ 
1960.
ᐊᔾᔨᖁᑎᓕᒃ: ᕿᓕᖅᑎᒃᑯᑦ 
ᐃᓚᒌᑦ ᐊᔾᔨᖁᑎᖏᑦ

(ᖁᓛᓂ) ᒋᓕᓐ ᓵᕐᔨᑦ, 
ᐹᑉ ᐸᐃᓚᑦ, ᓛᓴᓘᓯ 

ᖃᔮᖅ, ᔫᓯᐱ ᕕᓕᐊᕆᑎᓗ 
ᖄᖓᓃᑦᑐᑦ 2,000ᒦᑕ ᓯᕐᒥᐅᑉ 

ᑕᓪᓗᕈᑎᒥ, ᓄᖖᒍᖏᓐᓂ 
1950 ᐅᕝᕙᓘᓐᓃᑦ 1960 

ᐱᒋᐊᕐᓂᖏᓐᓂ.
ᐊᔾᔨᖁᑎᓕᒃ: ᐹᑉ ᐸᐃᓚᑦ

(ᑕᓕᖅᐱᖕᒥ) ᐅᕙᖓ 
(ᑕᓕᖅᐱᖕᒥ) ᓵᒻ ᕿᓕᖅᑎᓗ 

(ᓴᐅᒥᖔᕐᒥ) ᕿᓯᖕᒥᒃ 
ᐱᓯᒪᔪᖅ ᐊᐅᓱᐃᑦᑐᕐᒥ. 1967.
ᐊᔾᔨᖁᑎᓕᒃ: ᒥᓂ ᕿᓕᖅᑎᐅᑉ 

ᐊᔾᔨᖁᑎᖏᑦ



﻿ ﻿

ᓇᔭᒃᓴᒃᑲᒃ ᐃᓕᓴᐱ 
ᓗᐃᓴᓗ ᐃᓚᐃᔭᓯᐊᓗᒃ, 
1963−64-ᒥᕈᔪᒃ, ᓵᖓᓂ 
ᐊᖏᕐᕋᖏᑕ ᐊᐅᓱᐃᑦᑐᕐᒥ.

ᐊᔾᔨᖁᑎᓕᒃ: ᒥᓂ 
ᕿᓕᖅᑎᐅᑉ ᐊᔾᔨᖁᑎᖏᑦ

ᒥᓂ ᕿᓕᖅᑎ ᓵᒻᑯᓗᒡᓗ, 
ᐊᑯᓂᐅᓗᐊᖖᒋᑦᑐᖅ ᐸᐅᓗᓯ 
ᑐᖁᓚᐅᖅᑎᓪᓗᒍ 1962ᒥ, 
ᓄᒃᑎᓚᐅᖖᒋᓱᖔᕐᔪᒃᑎᓪᓗᒋᑦ 
ᐊᐅᓱᐃᑦᑐᒧᑦ. 
ᐊᔾᔨᖁᑎᓕᒃ: ᐹᑉ ᐸᐃᓚᑦ

ᐃᓕᓴᐃᔩᑦ ᐊᐅᓪᓚᓯᔪᑦ 
ᐊᐅᓱᐃᑦᑐᕐᒥ ᓄᐊᑎᐊᒃᑯᑦ 

ᖃᖓᑕᓲᖓᒍᑦ, 1963 
ᐅᕝᕙᓘᓐᓃᑦ 1964.

ᐊᔾᔨᖁᑎᓕᒃ: ᐹᑉ ᐸᐃᓚᑦ

ᒨᓱᓯ ᓇᖅᑕᐃ (ᑕᓕᖅᐱᖕᒥ) 
ᓄᓕᐊᖓᓗ ᐸᓂᖓᓗ, ᓂᐊᓕ, 
ᓵᖓᓂ ᐊᖏᕐᕋᖏᑕ ᐊᐅᓱᐃᑦᑐᕐᒥ, 
1963.
ᐊᔾᔨᖁᑎᓕᒃ: ᒥᓂ ᕿᓕᖅᑎᐅᑉ 
ᐊᔾᔨᖁᑎᖏᑦ

ᓵᒻ ᕿᓕᖅᑎ, 1963ᒥ. 
ᐊᔾᔨᖁᑎᓕᒃ: ᒥᓂ ᕿᓕᖅᑎᐅᑉ 

ᐊᔾᔨᖁᑎᖏᑦ

ᒥᓂ ᕿᓕᖅᑎ, 1963ᒥ 
ᐅᕝᕙᓘᓐᓃᑦ 1964ᒥ.
ᐊᔾᔨᖁᑎᓕᒃ: ᒥᓂ 
ᕿᓕᖅᑎᐅᑉ ᐊᔾᔨᖁᑎᖏᑦ

ᒥᓂᓗ ᐅᕙᖓᓗ, 1965ᒥ 
ᐅᕝᕙᓘᓐᓃᑦ 1966ᒥ, 

ᐊᐅᓱᐃᑦᑐᕐᒥ.
ᐊᔾᔨᖁᑎᓕᒃ: ᒥᓂ ᕿᓕᖅᑎᐅᑉ 

ᐊᔾᔨᖁᑎᖏᑦ

ᒪᕐᕉᒃ ᓵᒧᐃᓖᒃ, 
ᖃᖏᐊᕋ ᐊᖓᔪᒐᓗ. 
ᑕᐃᒪᐃᒐᔪᖖᒋᑦᑐᐊᓗᒃ 
ᐊᖓᔪᒐ 
ᓇᖏᑦᓯᐊᑐᐃᓐᓇᖅᑐᖅ.
ᐊᔾᔨᖁᑎᓕᒃ: ᒥᓂ 
ᕿᓕᖅᑎᐅᑉ ᐊᔾᔨᖁᑎᖏᑦ



﻿ ﻿

ᐅᕙᖓ ᐅᐃᓂᐸᐃᒡᒥ. 1975
ᐊᔾᔨᖁᑎᓕᒃ: ᐊᓂ ᐊᐅᓪᓚᓗᒃ

ᐅᕙᖓ ᐊᔾᔨᓕᐅᕆᕕᖕᒥ 
ᐅᐃᓂᐸᐃᒡᒥ 1969ᒥ 
ᐅᕝᕙᓘᓐᓃᑦ 1970ᒥ.
ᐊᔾᔨᖁᑎᓕᒃ: ᓛᕆ ᐊᐅᓪᓚᓗᒃ

ᐃᓚᐃᔾᔭ ᓄᑕᕋᖅ 
ᐃᖃᓪᓕᐊᖅᓯᒪᓐᓂᖅᑎᓪᓗᒋᑦ 
ᐱᕐᓕᕋᕐᕕᒡᔪᐊᑉ ᐹᖓᓂ ᒪᐃ 

1968ᒥ.
ᐊᔾᔨᖁᑎᓕᒃ: ᐃᓚᒌᑦ 

ᐊᔾᔨᖖᒍᐊᖁᑎᖏᓐᓂᑦ

ᐅᕙᖓ ᓯᕗᓪᓕᖅᐹᕐᒥ ᕿᒻᒥᖃᓕᖅᖢᖓ ᕿᑎᐸᓗᐊᓂ 
1970, ᐃᓪᓚᐃᖅᓯᓪᓗᖓ.
ᐊᔾᔨᖁᑎᓕᒃ: ᐊᓂ ᐊᐅᓪᓚᓗᒃ

ᐅᕙᖓ, ᕿᑎᖏᓐᓂ 1970, ᓯᑭᑑᕐᒥ
ᐊᔾᔨᖁᑎᓕᒃ: ᓛᕆ ᐊᐅᓪᓚᓗᒃ, ᐊᔾᔨᓕᐊᖅ ᐃᒻᒥᓂᖅᑭᔾᔪᑎᓕᖕᒧᑦ



﻿ ﻿

ᓇᔭᒐ ᐋᓇ ᐅᐃᖓᓗ ᐸᐅᓚᓯ ᓄᖖᒐᖅ, ᐃᕐᓂᖓᓗ ᔪᐊᓇᓯ 
ᐊᐅᓱᐃᑦᑐᕐᒥ, 1979-ᒥ
ᐊᔾᔨᖁᑎᓕᒃ: ᐊᓂ ᐊᐅᓪᓚᓗᒃ

ᓵᒧᐃᓕ ᐊᐅᓱᐃᑦᑐᕐᒥ ᕿᑎᖏᓐᓂ 1980
ᐊᔾᔨᖁᑎᓕᒃ: ᓛᕆ ᐊᐅᓪᓚᓗᒃ



﻿ ﻿

ᑲᑎᖖᒐᐅᖅᑐᑦ ᐃᓚᒌᑦ ᐊᔾᔨᓕᐊᖅ ᕿᑎᖏᓐᓂ 1980. 
ᐊᖓᔪᒃᑲ ᓇᔭᒃᑲ ᕿᑐᕐᖓᖏᓪᓗ.
ᐊᔾᔨᖁᑎᓕᒃ: ᐃᓚᒌᑦ ᐊᔾᔨᖖᒍᐊᖁᑎᖏᓐᓂᑦ

ᓴᐅᒥᖔᕐᒥᑦ ᑕᓕᖅᐱᖕᒧᑦ: ᓵᒧᐃᓕ, ᐃᓚᐃᔾᔭ, ᐋᓇᓗ
ᐊᔾᔨᖁᑎᓕᒃ: ᐃᓚᒌᑦ ᐊᔾᔨᖖᒍᐊᖁᑎᖏᓐᓂᑦ



﻿ ﻿

ᕿᒻᒥᒃᑲ ᐱᒋᐊᕐᓂᖏᓐᓂ 1990.
ᐊᔾᔨᖁᑎᓕᒃ: ᐊᓂ ᐊᐅᓪᓚᓗᒃ

ᐅᕙᖓ 
ᓵᙵᒃᖠᒻᒪᕆᓕᖅᑎᓪᓗᑕ 
ᓅᑕᐅᓂᑯᕕᓃᑦ 
ᓈᓚᒃᑕᐅᓂᖃᖅᑎᓪᓗᒋᑦ 
1990-ᖏᓐᓂ. ᑕᕝᕙᓂ, 
ᐊᔾᔨᓕᐅᖅᑕᐅᓂᐊᕋᒪ ᑮᓇᕋ 
ᐋᖅᑭᒃᓯᒪᔪᖅ.
ᐊᔾᔨᖁᑎᓕᒃ: ᐊᓂ 
ᐊᐅᓪᓚᓗᒃ

ᐅᓇ ᐊᔾᔨᓕᐊᕕᓂᖅ 
ᐅᕙᖓᖖᒍᐊᖅ ᓅᑕᐅᓂᑯᕕᓃᑦ 

ᓈᓚᒃᑕᐅᓂᖃᖅᑎᓪᓗᒋᑦ, 
ᑭᓯᐊᓂ ᒫᓂ, ᑕᑯᔪᓐᓇᖅᑐᑎᑦ 

ᖃᓄᓪᓚᑦᑖᖅ ᐃᒃᐱᒍᓱᖕᒪᖔᕐᒪ 
ᑕᐃᔅᓱᒪᓂᐅᑎᓪᓗᒍ.

ᐊᔾᔨᖁᑎᓕᒃ: ᐊᓂ ᐊᐅᓪᓚᓗᒃ



﻿ ﻿

ᓄᓕᐊᕋ, ᐊᓂ, ᓄᖖᒍᖏᓐᓂ 1990 ᐅᕝᕙᓘᓐᓃᑦ ᐱᒋᐊᕐᓂᖏᓐᓂ 2000.
ᐊᔾᔨᖁᑎᓕᒃ: ᓛᕆ ᐊᐅᓪᓚᓗᒃ

ᐅᓪᓗᒥᐅᔪᖅ ᐊᐅᓱᐃᑦᑐᖅ. 
ᐊᔾᔨᖁᑎᓕᒃ: ᕕᓐᓯᓐ ᑎᔅᕈᓯᐃ

ᓄᙳᐊᓂ ᒫᔾᔨᐅᑉ ᐅᕝᕙᓘᓐᓃᑦ ᐱᒋᐊᕐᓂᖓᓂ ᐊᐃᕐᕆᓕᐅᑉ 1964-

ᒥ, ᓯᒥᐅᓂ ᐊᒪᕈᐊᓕᒃ ᑎᑭᓚᐅᖅᑐᖅ ᐃᓄᑑᓪᓗᓂ ᕿᒧᒃᓯᒃᑯᑦ 
ᐊᖓᔪᒃᓴᒥᓂᒃ ᐊᐃᒃᓯᖅᖢᓂ ᑖᒧᓯᒥᒃ. 1953-ᖑᑎᓪᓗᒍ, ᐊᖓᔪᖅᑳᑦ 
ᐊᐅᓚᑦᓯᑎᓪᓗᒋᑦ ᐊᕕᒃᑐᐃᓪᓗᑎᒃ ᐃᓚᒌᓂᒃ ᐃᑭᒪᑎᓪᓗᒋᑦ ᓰᑏ ᕼᐊᐅᒥ, 
ᓯᒥᐅᓂ ᐊᑭᕋᖅᑐᓚᐅᖅᓯᒪᔪᖅ ᐊᕕᑎᑕᐅᓇᓱᖕᓂᖓᓂ ᑖᒧᓯᐅᑉ ᑭᓯᐊᓂ 
ᓈᓚᒃᑕᐅᓚᐅᖖᒋᑦᑐᖅ. ᑕᐃᒪᖦᖤᑕᐃᓐᓇᖅ, ᓯᒥᐅᓂ ᐱᔪᓐᓇᖅᓯᓚᐅᖅᓯᒪᔪᖅ 
ᓇᒃᓴᖅᖢᓂ ᑖᒧᓯᒥᒃ ᖃᐅᓱᐃᑦᑐᕐᒧᑦ, ᑕᐃᑯᖖᒐᕆᐊᓕᕕᓂᐅᒐᓗᐊᖅ 
ᓯᕗᓪᓕᕐᒥ. ᓵᒧᐃᓕᓗ ᓗᐃᓴᓗ ᐱᖃᑎᖃᓚᐅᖅᑐᒃ ᑖᒧᓯᒥᒃ ᓵᓕᒥᒡᓗ ᐃᓱᐊᓄᑦ 
ᐊᕿᒡᒋᓕᐅᑉ. ᐃᓱᒪᒌᓐᓇᐅᔭᓚᐅᖅᓯᒪᔭᕋ ᓰᒥᐅᓂᒧᑦ ᕿᒪᒃᑕᐅᓇᓱᒋᓪᓗᒋᑦ, 
ᑭᓯᐊᓂ ᓗᐃᓴᐅᑉ ᐅᖃᐅᑎᓚᐅᕌᖓ ᐊᐅᓪᓚᓛᖅᑐᑦ ᐊᑕᐅᑦᑎᒃᑯᑦ. ᐊᕐᕌᒍᓪᓗᐊᒥᑦ 
ᐃᓅᔪᓐᓃᓚᐅᖅᑎᓐᓇᒍ, ᓰᒥᐅᓂᐅᑉ ᐅᖃᐅᑎᓚᐅᕌᖓ ᓰᒥᐅᓂᓗ ᐊᖓᔪᐊᓗ 
ᐃᖏᕐᕋᓚᐅᕐᒪᑎᒃ ᐊᑕᐅᑦᑎᒃᑯᑦ ᐃᖏᕐᕋᓂᓕᒫᕐᒥᓂᒃ ᖃᐅᓱᐃᑦᑐᕐᒧᑦ ᑭᖑᓂᐊᒍᑦ 
ᓵᒧᐃᓕ ᐅᑎᕆᐊᕐᒪᑦ. ᕿᖕᓂᓅᓚᐅᖅᑐᖅ ᐃᑳᓚᐅᖖᒋᓐᓂᖏᓐᓂᒃ ᑕᓪᓗᕈᑎᐅᑉ 
ᐃᑭᖓᓅᓚᐅᕋᑎᒃ. ᓵᓕ, ᒪᒃᑯᒃᑲᒥ, ᓰᕐᓇᖅᑐᖅᑑᒪᓕᖅᑐᕕᓂᖅ, ᐃᓚᐅᓪᓗᓂ 
ᐸᐅᕐᖓᐅᔭᓂᒃ ᐴᖅᓯᒪᔪᓂᒃ. ᐊᖅᑯᑖᓂ, ᑖᒧᓯ ᐊᖑᒪᒃᖠᕈᓐᓇᑦᓯᐊᓚᐅᖖᒋᑦᑐᖅ 
ᓰᒥᐅᓂᒥᒃ, ᓰᒥᐅᓂᓗ ᐃᓱᒪᓕᓚᐅᖅᑐᖅ ᖃᓄᐃᒻᒪᑦ ᓄᖅᑲᖅᓴᕋᐃᒻᒪᖔᑦ. 
ᐊᖖᒍᑎᑕᐃᓐᓇᕋᒥ, ᑖᒧᓯ ᐅᖃᐅᓯᖃᓕᓚᐅᖅᑐᖅ ᓵᓕᒍᖅ ᐊᓇᓚᒻᒪᑦ 
ᐊᓇᑭᑕᖕᒪᑦ. ᐸᐅᕐᖓᐅᔭᐃᑦ ᓰᕐᓇᖅᑐᓪᓗ ᕿᖕᓂᓃᖦᖢᑎᒃ ᐱᔾᔪᑕᐅᓕᓚᐅᖅᑐᖅ 
ᐊᑲᐅᖖᒋᓕᐅᕈᑎᒋᓪᓗᒍ. 

ᐃᖅᑲᐅᒪᑦᓯᐊᖅᑕᕋ ᓰᒥᐅᓂᐅᑉ ᐊᐅᓪᓚᕐᓂᕆᓚᐅᖅᓯᒪᔭᖓ ᓲᕐᓗ 
ᐅᓪᓗᕐᒥᒃ ᐃᖅᑲᐅᒪᔪᓐᓇᕋᒪ, ᑭᓯᐊᓂ ᐃᖅᑲᐅᒪᖖᒋᑦᑐᖓ ᑖᒧᓯᒥᒃ ᓵᓕᒥᒡᓗ 

ᐅᕙᖓ ᓅᖕᒥ, ᑲᓛᖦᖠᑦ ᓄᓇᖓᓐᓂ, ᒪᐃ 2018-ᒥ, 
ᖁᖖᒋᐊᖅᑎᑦᓯᓪᓗᖓ ᐱᑭᐊᓚᓱᖅᓱᐊᕐᒧᑦ ᑎᓕᔭᐅᓯᒪᔪᑦ 
ᖃᐅᔨᒪᔪᑦ ᑲᑎᖖᒐᓯᓐᓈᑦ ᐃᓕᓐᓂᐊᖅᑎᓪᓗᒋᑦ.
ᐊᔾᔨᖁᑎᓕᒃ: ᕕᓐᓯᓐ ᑎᔅᕈᓯᐃ

ᑭᖑᓂᐊᒍᑦ ᑎᑭᓚᐅᖅᑎᓪᓗᑕ, ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᓅᓚᐅᖅᑐᒍᑦ 
ᑲᒪᒋᔭᐅᔪᕐᒥᒃ ᒪᒃᐸᓗᒃᑯᓐᓄᑦ ᐃᓚᒌᓄᑦ. ᐅᓄᖅᑐᓂᒃ ᖃᕆᐊᖃᓚᐅᖅᑐᖅ 
ᐅᓄᖅᖢᑎᒡᓗ ᐃᒡᓕᖏᑦ. ᐃᒡᓗᕈᓯᕋ ᑎᓴᒪᓂᒃ ᐃᒡᓗᒥᐅᖃᑎᖃᖅᖢᖓ 
ᖁᓪᓕᕐᒦᓚᐅᖅᑐᖓ ᖁᓕᕇᓕᖕᒥ ᐃᒡᓕᕐᒥ. ᓯᓂᓕᒻᒪᕆᓕᖅᑎᓪᓗᑕ, 
ᐃᓯᓚᐅᖅᑐᖅ ᒥᐊᕆ ᐸᓂᒍᓯᖅ ᕼᐊᓘᕆᐊᖅᑐᖅᖢᓂ.

ᑐᔪᕐᒥᕕᒋᔭᕗᑦ ᑕᐃᒪᖖᒐᓕᒫᖅ ᑕᑕᓚᐅᖖᒋᑦᑐᖅ. ᐊᒡᓛᓪᓘᓐᓃᑦ 
ᐊᒥᓲᖖᒋᑦᑐᓂᒃ ᑕᖅᑭᓂᒃ ᐊᖏᕐᕋᓚᐅᖅᑎᓐᓇᖓ, ᐃᓄᖃᑦᑎᐊᕈᓐᓃᓚᐅᖅᑐᖅ 
ᐋᓐᓂᐊᕕᓕᐊᖅᓯᒪᔪᓂᒃ. ᓂᐱᖃᖖᒋᓗᐊᖅᑎᓪᓗᒍ ᒫᓇᓯ ᐊᐅᓚᕿᐊᖅ 
ᕿᑭᖅᑕᕐᔪᐊᕐᒥᑦ ᖃᐃᓚᐅᖅᑐᖅ ᐅᕙᑦᑎᓐᓃᒋᐊᖅᑐᖅᖢᓂ. 
ᐱᖃᓐᓇᕆᔭᖅᑖᑦᑎᐊᕙᒋᓚᐅᖅᓯᒪᔭᕋ, ᐱᖃᓐᓇᕇᑦᑎᐊᖏᓐᓇᖅᑐᒍᒃ 
ᑕᐃᒪᖖᒐᓂᑦ. ᐊᕐᕌᒍᓂᒃ ᒪᕐᕉᖕᓂᒃ ᐅᕙᓐᓂᒃ ᐊᖓᔪᒃᖠᖅ, 
ᓇᒧᕈᓘᔮᖃᑎᒌᓚᐅᖅᓯᒪᔪᒍᒃ ᓂᐊᖁᖖᒎᕐᒥ. ᐃᖅᑲᐃᓯᒋᔭᓪᓛᓗᒋᓚᐅᖅᑕᕋ 
ᓴᓪᓗᕕᓂᕐᒥᒃ. ᑲᑉᐱᐊᓇᖅᑐᒨᕐᔪᐊᓚᐅᖅᓯᒪᔪᒍᒃ ᐅᓪᓘᑉ ᐃᓚᖓᓐᓂ. 
ᓇᓕᖅᐳᑭᐊᖅ  ᐃᓱᒪᓕᓚᐅᕐᒥᒪᒐᓐᓄᒃ ᐊᐳᑎᒥᑦ ᐊᖕᒪᓗᖅᑕᓕᐅᖅᖢᓄᒃ 
ᒥᓪᓗᓚᐅᖅᑐᒍᒃ ᓄᓇᒃᑰᔫᓂᒃ ᐊᖅᑯᓵᖅᑐᓂᒃ ᐃᑳᕐᕕᖕᒥ. ᐃᓄᒃᑕᐅᑦ 
ᐊᖅᑯᓵᓕᖅᑎᓪᓗᒍ ᐊᐳᑎᓂᒃ ᒥᓪᓗᓕᓚᐅᖅᑕᕗᒃ. ᓄᖅᑲᖅᖢᓂ  ᐊᓂᓪᓗᓂ 
ᐊᖁᑎᖓ ᓱᐊᕐᔪᐊᖅᖢᓂ ᐅᕙᑦᑎᓐᓂᒃ. ᑕᒪᓐᓇ ᐃᓕᔾᔪᑎᒋᓚᐅᖅᓯᒪᔭᕗᒃ!

ᐅᓄᖅᑐᓂᒃ ᖁᕕᐊᓇᖅᑐᓂᒃ ᐃᖅᑲᐅᒪᔭᖃᖅᑐᖓ ᓂᐊᖁᖖᒎᒦᓐᓇᒪ, 
ᑕᓪᓕᒪᓂᒃ ᓇᑉᐸᕐᒥᒡᓗ ᑭᓛᒥᑕᓂᒃ ᐅᖓᓯᖕᓂᓕᒃ ᓯᓚᑖᓂ ᐃᖃᓗᐃᑦ. 
ᐅᓄᖅᑐᓂᒃ ᑲᑎᓯᓚᐅᖅᑐᖓ ᐃᖃᓗᖕᒥᐅᓂᒃ, ᐃᓚᖏᑦ ᐃᓅᓯᓕᒫᖅ 
ᐱᖃᓐᓇᕆᓕᖅᓯᒪᔭᒃᑲ, ᐊᐃᑦᑖᖑᒐᓗᐊᖅ, ᐅᓪᓗᐃᑦ ᐊᓂᒍᖅᐸᓕᐊᖕᒪᑕ, 
ᐃᓚᖏᑦ ᐃᓅᔪᓐᓃᖅᓯᒪᔪᑦ. ᐊᔾᔨᖓ ᖃᓄᐃᓂᕆᓚᐅᖅᑕᒪ ᒪᓐᑐᕆᐅᓪᒥ, 
ᐃᓕᓐᓂᐊᓕᓚᐅᖅᑐᖓ ᐃᖃᓗᖕᓂ. ᓴᓗᒪᑦᑎᐊᓚᐅᖅᑐᖅ ᓲᕐ ᒫᑎᓐ 
ᕗᕉᐱᓴ ᐃᓕᓴᕐᕕᖓ. ᑕᐃᒪᐃᑦᑑᓚᐅᖅᑐᖅ, ᑕᑭᔪᐊᓗᖕᓂᒃ ᓱᓪᓗᑯᑖᓕᒃ! 
ᐃᓕᓴᕐᕕᖕᒨᕈᔾᔭᐅᖃᑦᑕᓚᐅᖅᑐᒍ ᐅᓪᓛᑕᒫᑦ ᓱᕈᓯᖅᑕᐅᑎᒃᑯᑦ. ᒪᕐᕈᐃᖑᓚᐅᖅᑑᒃ 
ᐊᔾᔨᒌᖖᒋᑦᑑᒃ ᓱᕈᓯᖅᑕᐅᒻᒥᒃ ᐊᖁᑏᒃ, ᓇᐸᑦᓯ ᓄᐊ ᓵᓕ ᓵᒋᐊᖅᑐᕐᓗ. 
ᒥᔅᑕ ᓵᒋᐊᖅᑐᖅ ᓂᓪᓕᐊᖏᓐᓇᕈᔪᓚᐅᖅᑐᖅ ᖃᐅᔨᒪᔫᔮᖅᖢᓂᓗ ᐊᑐᓂ 
ᐃᓕᓐᓂᐊᖅᑎᓐᓂᒃ. ᐊᐱᕆᒐᔪᓚᐅᖅᑕᖏᑦ: “ᑭᓇᐅᕕᑦ? ᓇᓂᒥᐅᖑᒐᕕᑦ?” 
ᐃᑭᓂᐊᕈᑦᑕ ᓱᕈᓯᖅᑕᐅᒻᒧᑦ, ᑕᒪᕐᒥᒃ ᐊᐱᖅᑯᑏᒃ ᑭᐅᔭᕆᐊᖃᓚᐅᖅᑖᒃᑲᒃ. 
ᐊᑯᓂᒍᓱᖃᑦᑕᓚᐅᖅᑐᖓ ᓱᕈᓯᖅᑕᐅᒻᒧᑦ ᐃᑭᓂᐊᓕᕐᒥᒐᒪ ᐃᒃᓯᕚᕐᓂᐊᓕᕐᒥᒐᑦᑕ 
ᐊᕐᓇᒧᑦ ᐱᖃᓐᓈᖅᑖᕆᐅᕈᑎᕕᓂᓐᓂᒃ, ᐃᓕᓴᐱ ᒪᐃᑯᓪ. ᒪᑯᒃᑐᑦ ᓇᒡᓕᖕᓂᖓ, 
ᐊᑯᓂᓗ ᑕᑯᖃᑦᑕᐅᑏᓐᓇᓚᐅᖖᒋᑦᑐᒍᒃ. ᒪᒃᑯᒃᑐᓪᓛᓘᓚᐅᖅᓯᒪᒐᓐᓄᒃ 
ᑕᐃᔅᓱᒪᓂ.

ᐊᐅᓪᓚᓕᖅᑑᖕᓂᒃ. ᐃᖅᑲᐅᒪᑦᑕᐃᓕᔪᕕᓂᐅᑐᐃᓐᓇᕆᐊᓕᒐ ᐊᓯᐅᔨᓂᕋ 
ᐃᓚᖓᓐᓂᒃ ᐱᖃᓐᓇᕆᓂᖅᐹᓐᓃᕙᖓ, ᖃᐅᔨᒪᓚᐅᖅᑕᓐᓃᕙᖓ 
ᐃᖅᑲᐅᒪᓂᓕᒫᓐᓃᕙᖓ.

ᓯᑎᐱᕆᐅᑎᓪᓗᒍ ᑕᐃᔅᓱᒪᓂᑦᓴᐃᓇᖅ ᐊᕐᕌᒍᒥ, ᒐᕙᒪᒃᑯᓐᓄᑦ 
ᐊᐅᓚᑕᐅᔪᕐᒥᒃ ᐃᓕᓐᓂᐊᓕᓚᐅᕐᒥᔪᒍᑦ ᑰᒡᔪᐊᕌᓗᒃ ᐃᖅᑲᓇᐃᔭᒐᕐᓄᑦ 
ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᖓᓂᑦ (ᓰᕖᓰᒥᒃ ᑕᐃᔭᐅᔪᖅ) 
ᐱᒋᐊᖅᑎᑕᐅᓚᐅᖅᓯᒪᔪᖅ ᑰᒡᔪᐊᕌᓗᒃ, ᒫᓂᑑᐸᒥ. ᐃᓕᓐᓂᐊᕐᓇᓚᐅᖅᓯᒪᔪᖅ 
ᖁᑦᑎᖕᓂᖅᓴᒥᒃ ᐃᓕᓐᓂᐊᕐᓂᕐᒥᒃ, ᐊᖏᕐᕋᓕᕆᓂᕐᒥᒃ ᐃᓕᓐᓂᐊᕐᓂᖅ, ᓴᓇᓂᕐᒥᒃ 
ᐃᓕᓐᓂᐊᕐᓂᖅ, ᐃᓚᐅᓪᓗᓂ ᐊᐅᖅᑭᓂᕐᒥᒃ, ᓴᕕᕋᔭᓕᕆᓂᕐᒥᒃ, ᕿᔪᓕᕆᓂᕐᒥᒃ, 
ᒥᑭᓐᓂᖅᓴᓂᒃ ᐊᐅᓚᐅᑎᓂᒃ ᐋᖅᑭᒃᓱᐃᓂᕐᒥᒃ, ᓴᓇᔭᐅᓂᐊᖅᑐᒥᒃ 
ᑎᑎᕋᐅᔭᕐᓂᕐᒥᒃ. ᑕᐃᒃᑯᐊ ᖁᑦᑎᖕᓂᖅᓴᒥ ᐃᓕᓴᐅᑎᓖᑦ ᐱᒋᐊᕐᓂᖓᓂᑦ 
ᐃᓕᓐᓂᐊᕐᓇᐅᑉ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᑑᒃ ᐊᕝ ᐃᑎᓐᐴᒃ ᖁᑦᑎᖕᓂᖅᓴᒥᒃ 
ᐃᓕᓴᕐᕕᖕᒧᑦ. ᐅᓄᖖᒋᑦᑐᑦ ᐊᕐᕌᒍᓖᑦ 12ᓂᒃ ᑐᖔᓂᓪᓗ ᐃᓕᓐᓂᐊᓚᐅᖅᑐᑦ 
ᕼᐅᓐ ᕼᐊᐅᓪᒥ. ᑕᒪᕐᒥᒃ ᑖᒃᑯᐊ ᐃᓕᓴᕐᕖᑦ ᑰᒡᔪᐊᕌᓗᖕᒦᓚᐅᕐᒥᔪᑦ, 
ᐃᓕᓐᓂᐊᖅᑏᑦ ᓰᕖᓰᒥᒃ, ᐃᓕᓐᓂᐊᖅᑏᑦ ᑲᓇᖕᓇᕐᒥᖖᒑᖅᑐᑦ ᐃᓄᐃᑦ 
ᓄᓇᖏᓐᓂᑦ ᓂᒋᕐᒧᑦ ᐅᖓᓯᒃᑎᒋᔪᒧᑦ ᓴᓂᑭᓗᐊᕐᒧᑦ ᑎᑭᖦᖢᒍ, ᓄᓇᕕᖕᒥᑦ, 
ᕿᑭᖅᑖᓗᖕᒥᑦ, ᑭᕙᓪᓕᕐᒥᑦ, ᐊᕐᕕᐊᓂᓪᓗ. ᕌᔾᔪ ᕿᓕᖅᑎ ᓯᕗᓕᖅᐸᐅᓪᓗᓂ 
ᐃᓕᓐᓂᐊᖅᑎᐅᓚᐅᖅᑐᖅ ᐊᐅᓱᐃᑦᑐᒥᑦ ᓰᕖᓰᒥᑦ. ᐳᐃᒍᓚᐅᖅᓯᒪᖖᒋᑦᑐᖓ 
ᑕᑯᒐᒃᑯ ᕌᔾᔪ ᐊᐅᓪᓚᓯᔪᖅ ᐊᐅᓱᐃᑦᑐᒥᑦ. ᐱᓱᓚᐅᖅᓯᒪᔪᖅ ᑎᓴᒪᓂᒃ 
ᑭᓛᒥᑕᓂᒃ ᒥᕝᕕᓕᐊᕆᓯᒪᔪᒧᑦ ᐊᒡᔭᖅᓯᓪᓗᓂ ᐊᑐᖅᑕᐅᓲᑦ ᐊᑦᑕᕐᓇᖖᒋᑦᑐᖅ 
ᑐᖑᔪᖅᑕᐅᓪᓗᓂ ᐊᓐᓄᕌᒃᑯᕕᒃ ᐅᓇᑕᖅᑐᒃᓴᐃᓪᓗ ᓯᓂᒃᑕᐅᑎᖓᑕ 
ᐴᖓᓂᑦ. ᐊᑐᓚᐅᖅᓯᒪᔪᖅ ᕿᕐᓂᖅᑕᒥᒃ ᖃᓕᐹᓕᖕᒥᒃ ᖁᓕᑦᑕᐅᔭᕐᒥᒃ. 
ᑐᓱᔪᓪᓛᓘᓚᐅᖅᓯᒪᔪᖓ, ᐃᓚᐅᔪᓐᓇᕈᒪ ᐃᓚᐅᔪᒪᒐᓗᐊᖅᖢᖓ.

1964-ᒥ ᐃᓕᓐᓂᐊᕐᓂᖅ ᐱᒋᐊᕐᒪᑦ, ᓱᓕ 
ᐊᑲᐅᖖᒋᓕᐅᕈᑎᖃᓕᐅᒥᔮᓚᐅᖅᓯᒪᔪᖓ ᐃᔨᓐᓂᒃ, 
ᐋᓐᓂᕐᓇᓗᐊᕌᓗᖏᓐᓂᖅᓴᐅᓕᕋᓗᐊᖅᖢᓂ ᓄᓇᕕᓂᖅᐸᓯᖕᒦᖦᖢᑕ. ᔮᓐᓄᐊᕆ 
1965-ᒥ, ᕿᓕᖅᓯᓇᐃᔭᖅᑕᐅᔭᕆᐊᖃᓚᐅᖅᓯᒪᔪᖓ. ᐋᓐᓂᐊᕕᖕᒥᐅᑦ 
ᓵᑕᖓ ᑎᑭᑦᑕᕆᐊᖃᓚᐅᖅᓯᒪᔪᖅ ᔮᓐᓄᐊᕆᒥ ᑕᖅᑭᖅ ᐃᓗᐃᑦᑑᑎᓪᓗᒍ−
ᖃᐅᒪᓂᖅᐸᐅᑎᓪᓗᒍ ᑕᐅᕕᔪᐊᖑᑎᓪᓗᒍ. ᑕᓪᓕᒪᐅᓚᐅᖅᓯᒪᔪᒍᑦ, ᐃᓚᐅᓪᓗᖓ, 
ᔪᐊᑕᒥ ᐃᑯᒪᕐᓗ, ᐅᓪᓗᓯᐅᕐᕕᒃ ᓄᑕᕌᕐᔪᒃ, ᕼᐋᓇ ᖁᐊᕋᕐᓗ. ᖃᐅᔨᒪᖖᒋᑦᑐᖓ 
ᖃᓄᐃᒻᒪᑦ ᐊᐅᓪᓚᓚᐅᕐᒪᖔᑕ ᔪᐊᑕᒥᑐᐊᖅ, ᐊᐅᓪᓚᖅᑰᓚᐅᖅᑐᖅ 
ᑭᒍᑎᓕᕆᔭᐅᔭᖅᑐᖅᖢᓂ. ᐃᖃᓗᖕᓄᑦ ᑐᕋᐃᓐᓇᓚᐅᖅᑐᒍᑦ ᐃᑲᕐᕋᓂᒃ 7ᓂᒃ. 
ᐅᔾᔨᕐᓇᖅᑐᐊᓗᒃᑕᖃᕋᓂ ᖃᖓᑕᓚᐅᖅᑐᒍᑦ, ᖁᕕᐊᒋᑦᑎᐊᓚᐅᖅᑕᕋ! 

ᓱᒃᑲᓂᖅᓴᐅᓕᖅᖢᓄᒃ. ᖁᕕᐊᓇᖅᑐᐊᓘᓚᐅᖅᑑᒐᓗᐊᖅ ᓯᕗᓪᓕᕐᒥ−
ᑎᑭᐅᑎᒐᓐᓄᒃ ᑭᓯᐊᓂ ᓯᕕᖓᓂᖅᐹᖓᓄᑦ ᐱᖒᑉ ᖁᓕᑦᑎᐊᖓᓂᑦ 
ᐃᒥᖅᑕᕐᕕᐅᑉ. ᓱᒃᑲᓕᓕᖅᐸᓪᓕᐊᒐᑦᑕ, ᓇᖏᐊᓕᓚᐅᖅᑐᖓ. ᐋᐸᒃ 
ᐅᕙᓐᓄᑦ ᐅᖃᖅᖢᓂ ᐅᐃᒻᒪᖁᓇᓂᖓ, ᑭᓯᐊᓂ ᐅᐃᒻᒪᓚᐅᖅᑐᖓ! 
ᐅᕙᓐᓄᑦ ᑐᖅᖢᓚᓚᐅᖅᑐᖅ ᐊᐅᓚᑲᑕᖁᖏᖦᖢᓂᖓ ᐅᕐᕈᖦᖤᕐᓂᐊᕋᓐᓄᒃ. 
ᐃᖅᑲᐅᒪᔪᖓ ᐊᒃᓱᐊᓗᒃ ᑲᐸᓚᐅᖅᑐᖓ! ᐊᓱᐃᓛᒃ, ᐅᕐᕈᔪᒍᒃ. ᐊᒃᓱᐊᓗᒃ 
ᐋᓐᓂᓚᐅᖅᑐᖓ! “ᐃᕝᕕᕐᓗᐊᓗᒃ ᐃᕐᓂᕐᓗᒋᔭᐅᔪᑎᑦ ᐱᐅᖖᒋᑦᑐᑎᑦ ᓛᕆ!” 
ᑐᖅᖢᓚᔪᖅ ᐋᐸᒃ. ᐅᕙᖓ, 13-ᓂᒃ ᐊᕐᕌᒍᓕᒃ ᓄᑲᑉᐱᐊᖅ, ᕿᐊᓪᓗᖓ 
ᓄᑕᕋᖅᑎᑐᑦ! ᕿᐊᓂᕋ ᐅᕙᓐᓄᑦ ᐅᖃᕐᓂᓗᐊᔾᔪᑎᒋᒃᑲᓐᓂᑐᐃᓐᓇᓕᓚᐅᖅᑕᖓ. 
ᕿᐊᔪᓐᓃᕈᒪᓚᐅᖅᑐᖓ ᑭᓯᐊᓂ ᐅᒃᐸᑎᒃᑯᑦ ᐊᒃᓱᐊᓗᒃ ᐋᓐᓂᐊᓚᐅᕋᒪ! 
ᐊᑯᓂᐊᓗᒃ ᑕᑰᑎᓚᐅᖖᒋᑦᑐᒍᒃ ᑭᖑᓂᐊᒍᑦ.

ᐃᓕᑦᓯᓚᐅᕐᒥᔪᖓ ᑕᐃᔅᓱᒪᓂᐅᑎᓪᓗᒍ ᒪᒃᑯᒃᑲᓗᐊᕈᕕᑦ 
ᐱᖃᓐᓇᕆᔭᖃᕈᓐᓇᖅᑐᑎᑦ ᐃᓐᓇᕐᒥᒃ. ᐊᓕᐊᓇᐃᒋᓚᐅᖅᓯᒪᔭᕋ 
ᐳᓛᕆᐊᕆᐊᒃᓴᖅ ᓄᐊᒥᒃ, ᐹᓂᐅᑉ ᐊᑖᑕᖓ. ᐃᓛᓐᓂᒃᑯᑦ 
ᓄᖅᑲᖃᑦᑕᓚᐅᖅᓯᒪᔪᖓ ᐅᖃᖃᑎᒋᔪᒪᓪᓗᒍ ᐅᑎᕋᖓᑦ 
ᐊᕿᒡᒋᖅᓯᐅᖅᑐᕕᓂᐅᓚᐅᖅᖢᓂ. ᐅᖃᓪᓚᖃᑎᒌᑦᑐᐊᓘᖃᑦᑕᓚᐅᖅᑐᒍᒃ, 
ᐅᖃᓪᓚᒃᑎᓪᓗᓄᒃ 22ᒥᒃ ᐃᖅᓱᒃᖢᓂ. ᐅᓪᓗᒥ, ᐊᒡᔭᖅᓯᔪᓐᓇᕈᓐᓇᐃᖅᑐᑎᑦ 
ᖁᑭᐅᑎᒥᒃ ᐃᖃᓗᖕᓂ. ᒪᓕᒐᕋᓛᓕᕆᔨ ᐅᕝᕙᓘᓐᓃᑦ ᐸᓖᓯ ᑕᑯᒍᓂ 
ᖁᑭᐅᑎᒡᒋᖅᑐᒥᒃ ᓱᖏᐅᒪᓇᓚᐅᖅᑐᒥᒃ 1965-ᒥ, ᐸᓯᔭᒃᓴᖖᒍᕋᔭᖅᑐᑎᑦ 
ᐃᓄᓕᒫᓂᒃ ᐅᓗᕆᐊᓇᖅᑐᒦᑎᑦᓯᓂᕐᒧᑦ.

* * *

ᓯᕗᓪᓕᖅᐹᖅ ᑐᓂᖅ ᑕᐃᒻ ᖁᕕᐊᓱᒍᑕᐅᓚᐅᖅᑐᖅ ᐅᐱᕐᖓᒃᓵᖓᓂᑦ 1965-ᒥ 
ᒪᑭᕝᕕᐊᖑᑎᓪᓗᒍ. ᑐᓂᖅ ᑕᐃᒻ ᖁᕕᐊᓱᒍᑎᕐᔪᐊᖑᓲᖅ ᐃᖃᓗᖕᓂ ᐊᒡᓛᓪᓘᓃᑦ 
ᐅᓪᓗᒥ. ᐳᕋᐃᔭᓐ ᐱᐅᓴᓐ, ᐃᖃᓗᖕᓂ ᓯᕗᓪᓕᖅᐹᖑᓪᓗᓂ ᒪᐃᔭᐅᓪᓗᓂ 
ᓂᐊᖁᖖᒎᕐᓗ ᓄᓇᓕᖓᑕ ᑲᑎᒪᔨᖏᑦ ᐃᓕᓴᕆᔭᐅᔾᔪᑎᖃᓚᐅᖅᑐᑦ 
ᐃᓱᒪᒋᔭᖃᕐᓂᖏᓐᓄᑦ ᐊᕐᕌᒍᑕᒫᑦ ᐅᐱᕐᖓᒃᓵᖓᓂ ᖁᕕᐊᓱᒍᑎᒥᒃ. 
ᐅᐱᕐᖓᒃᓵᒃᑯᑦ ᖁᕕᐊᓱᒍᑎᐅᔪᑦ ᓄᑖᖑᓚᐅᖖᒋᑦᑐᖅ ᐅᐊᖕᓇᕐᒥᐅᓄᑦ; ᐃᓄᐃᑦ 
ᐃᓕᖅᑯᓯᕆᓕᕇᓚᐅᖅᑕᖓᑦ ᐅᐱᕐᖓᓵᖖᒍᕌᖓᑦ ᖁᔭᓐᓇᒦᕈᓯᕆᓪᓗᓂᐅᒃ 
ᐊᓐᓇᖕᒥᒻᒪᑕ ᓂᒡᓚᓱᐊᓗᖕᒥ ᐅᑭᐅᕐᒥ. ᖃᒡᒋᓕᐅᖃᑦᑕᓚᐅᖅᑐᑦ 
ᖁᕕᐊᓱᒡᕕᐅᓂᐊᖅᑐᕐᒥᒃ, ᖁᕕᐊᓱᒍᑎᖃᖃᑦᑕᖅᖢᑎᒡᓗ ᐅᓪᓘᑉ ᐊᑕᐅᓯᐅᑉ 
ᐅᖓᑖᓄᑦ. ᐱᒋᐊᕐᕕᐅᓚᐅᖅᑐᖅ ᓄᑖᒥᒃ ᐊᕐᕌᒍᒥᒃ ᓴᒃᑯᐃᓪᓗᑎᒃ ᐃᒃᐱᒋᔭᖏᑕ 
ᐊᑲᐅᖖᒋᓕᐅᕈᑎᖏᓐᓂᒃ ᐅᕝᕙᓘᓐᓃᑦ ᓂᖖᒐᐅᒪᔾᔪᑎᒋᔭᖏᓐᓂᒃ 

ᐃᓕᓐᓂᐊᓕᕋᒪ, ᐅᖃᓚᐅᖅᓯᒪᔪᖓ ᐃᓕᓴᐅᑎᒐ ᓈᓴᐅᑎᓕᒃ ᑕᓪᓕᒪᓂᒃ, 
ᑭᓯᐊᓂ ᐃᓕᓴᐅᑎᒐ ᓈᓴᐅᑎᖃᐸᓗᓚᐅᖅᓯᒪᔪᖅ ᑎᓴᒪᓂᒃ ᐊᖏᕐᕋᓐᓂ, ᑕᒪᓐᓇ 
ᑕᒻᒪᕐᓂᕆᓚᐅᖅᑕᕋ. ᐃᓕᓐᓂᐊᕈᑎᒃᑲ ᐃᓕᑦᑕᕆᐊᒃᓴᖅ ᐊᔪᕐᓇᕈᔪᓚᐅᖅᑐᑦ, 
ᑭᓯᐊᓂ ᖃᐅᔨᒪᓂᕋ ᐊᐱᖅᑯᑕᐅᓚᐅᖖᒋᓚᖅ. ᖃᕆᐊᑦᑎᓂᑦ ᐃᓕᓴᐃᔨᕗᑦ 
ᐅᓪᓛᒃᑯᑦ ᑐᖖᒐᓱᑦᑎᑦᓯᒍᑎᒋᕙᓚᐅᖅᑕᖓ ᐃᒪᐃᓕᓪᓗᓂ: ‘ᐅᓪᓛᑦᓯᐊᕙᒃᑯᑦ, 
ᖃᕆᐊᑦᑎᓂᕐᒥᐅᑦ! ᓯᕿᓂᖅ ᐃᖖᒋᖅᑐᖅ ᖁᐸᓄᐊᓪᓗ ᖃᐅᒪᔪᑦ! 
ᐅᓪᓗᑦᓯᐊᕚᓗᒃ!” 

ᖁᕕᐊᒋᖃᑦᑕᓚᐅᖅᓯᒪᔭᕋ ᐊᖅᓴᖃᑦᑕᓚᐅᕋᑦᑕ ᖃᓂᒋᔮᓂ 
ᖃᑦᑎᕆᕕᖃᐅᑎᐅᑉ. ᐅᓪᓚᒃᑲᐅᓚᐅᕋᒪ, ᓂᕈᐊᖅᑕᐅᒐᔪᓚᐅᖅᑐᖓ 
ᐱᖖᒍᐊᖅᑎᓄᑦ. ᐃᓚᒋᖃᓯᐅᑎᓚᐅᖅᑕᖓ ᐅᓪᓚᐃᓐᓇᖅᖢᓂ 
ᑲᐃᕙᓪᓚᖃᑦᑕᓚᐅᖅᑕᖓ ᐊᓇᐅᓕᒑᖅᑐᓂ ᐊᖏᕐᕋᖓᓄᑦ ᐅᓖᐱᑲ ᕖᕕᐅᑉ. 
ᐃᖅᑲᐅᒪᔫᔮᖅᑐᖓ ᐅᓖᐱᑲᓗ ᐱᓕ ᔫᒥᓗ ᒪᒃᑯᒃᖢᑎᒃ ᑲᑎᖖᒐᓚᐅᖅᑑᒃ 
ᑕᐃᔅᓱᒪᓂ. ᐊᒪᖃᑦᑕᕋᓗᐊᕋᒥ ᓱᒃᑲᐃᔾᔪᑎᒋᓚᐅᖖᒋᑦᑎᐊᖅᑕᖓ. ᐅᐊᑲᓪᓚᖔᒃ, 
ᐅᓪᓚᒍᓐᓇᖅᑐᖅ ᑕᐃᖕᓇ ᐊᕐᓇᖅ! ᖁᕕᐊᓇᓚᐅᖅᑐᑦ ᑕᐃᔅᓱᒪᓂ. 
ᑭᓱᓕᕆᔭᒃᓴᖃᕈᓐᓃᕌᖓᑦᑕ, ᐱᖖᒍᐊᖃᑦᑕᓚᐅᖅᑐᖓ ᐃᑳᕐᕕᐅᑉ ᐊᑖᓂ 
ᐊᓯᖏᓪᓗ ᒪᒃᑯᖕᓂᖅᓴᑦ ᓄᑲᐱᐊᑦ. ᐊᒃᖢᓈᕐᒥᒃ ᓂᕕᖓᔪᖅᑕᖃᓚᐅᖅᑐᖅ 
ᐃᒡᓗᐊᒍᑦ ᐃᑳᕈᑎᐅᑉ, ᑎᒍᓪᓗᒍ ᓂᕕᖓᖃᑦᑕᖅᖢᑕ ᐃᒡᓗᖔᖓᓅᖃᑦᑕᖅᖢᑕ. 
ᖁᕕᐊᓇᖅᑐᐊᓘᓚᐅᖅᑐᖅ!

ᑭᓱᓕᒫᕌᓗᐃᑦ ᑕᑯᖃᑦᑕᓚᐅᖅᑕᒃᑲ ᑕᐃᔅᓱᒪᓂᐅᑎᓪᓗᒍ ᐃᓅᓯᓐᓄᑦ 
ᐱᐅᔪᐃᓐᓇᐅᓚᐅᖖᒋᑦᑐᑦ. ᓯᕗᓪᓕᖅᐹᑦᓯᐊᕐᒥ ᒪᖓᑕᐅᓚᐅᖅᓯᒪᔪᖓ 
ᓱᓐᓂᕐᓗᖕᓇᖅᑐᕐᒧᑦ. ᕿᓂᓚᐅᖅᑐᖓ ᐃᓚᐅᑎᑕᐅᔪᒪᓪᓗᖓ ᐊᖓᔪᒃᖠᓄᑦ 
ᓄᑲᑉᐱᐊᓄᑦ, ᒪᓂᕕᐅᓴᕋᐃᓚᐅᖅᑐᖓ ᖃᓄᐃᓕᐅᕈᒪᔭᖏᓐᓄᑦ. 
ᐊᑕᐅᓯᐊᖅᖢᑕ, ᓯᒡᔭᒦᑦᑐᒧᑦ ᐃᒡᓗᑯᓗᖁᑎᒋᔭᐅᔪᒨᓚᐅᖅᓯᒪᔪᒍᑦ 
ᒑᓴᓖᖃᐅᑎᑕᓕᖕᒧᑦ. ᖁᕕᐊᓇᖅᑰᔨᓪᓗᓂᓗ ᑲᑉᐱᐊᓇᖅᑰᔨᓚᐅᖅᑐᖅ, 
ᑭᓯᐊᓂ ᖁᕕᐊᓇᕐᓂᖓ ᐃᓱᓕᒻᒪᑦ ᖁᕕᐊᓇᖅᑰᔨᔪᓐᓃᓚᐅᖅᑐᖅ. ᐅᓪᓗᐃᑦ 
ᐊᓯᖔᖓᓂ, ᖁᕕᐊᓇᖅᑐᖅᓯᐅᖅᖢᑕ, ᐃᓚᐅᓚᐅᖅᓯᒪᔪᖓ ᑎᒍᓯᓪᓗᑕ 
ᐋᑕᒥ ᓂᖏᐅᑉ ᑐᒃᑲᕆᐊᓕᖓᓂᒃ ᐃᒡᓗᖓᑕ ᓵᖓᓂᑦ. ᐊᒥᓲᖖᒋᑦᑐᑎᒍᑦ 
ᐃᓱᒪᓕᐅᓕᓚᐅᖅᓯᒪᔪᒍᑦ ᐃᖃᓗᖕᓅᕈᒪᓪᓗᑕ ᑎᓱᑲᑕᖕᓂᐊᕋᑦᑕ ᐱᖑᕐᒥᑦ 
ᓄᓇᓕᒡᔪᐊᑉ ᖃᓂᒋᔮᓂᑦ. ᒪᕐᕉᖕᓂᒃ ᒪᐃᓕᖕᓂᒃ ᐱᓱᒃᖢᑕ ᖁᒻᒧᑦ ᐱᖑᒃᑰᖅᖢᑕ 
ᐊᑯᓂᐅᓚᐅᖅᑐᖅ, ᑭᓯᐊᓂ ᑎᓱᓪᓗᓂ ᐱᖑᒃᑯᑦ ᐊᑭᓪᓗᐊᕆᓚᐅᖅᑕᖓ 
ᖁᕕᐊᓇᕐᓂᖓᑕ. ᖃᐅᔨᒪᓚᐅᖖᒋᓐᓇᒪ ᐃᑭᒪᔭᕆᐊᒃᓴᖅ ᑐᒃᑲᕆᐊᓕᖕᒥᒃ, 
ᐃᑭᒪᓚᐅᖅᑐᖓ ᐊᖂᑎᖓᓃᖦᖢᖓ ᐊᒻᒧᑦ ᑎᓱᕙᓪᓕᐊᓕᕋᑦᑕ, ᐱᖃᓐᓇᕆᔭᕋᓗ 
ᐋᐸᒃ ᑐᒃᑲᖅᑎᐅᓪᓗᓂ ᑐᒃᑲᕆᐊᓕᖕᒥᒃ. ᓯᕕᖓᓂᖅᓴᐅᓕᕐᒪᑦ ᐊᒻᒧᑦ, 

ᔫᓂ 1965-ᒥ ᖃᐅᔨᓚᐅᖅᑐᖓ ᐊᖏᕐᕋᓛᓯᑕᐃᓐᓇᖅᑐᒍᑦ. ᓲᕐᓗ ᐊᓯᖏᑎᑐᑦ 
ᑕᐃᒪᐃᖃᑦᑕᓚᐅᕋᒪ ᐊᖏᕐᕋᓚᐅᖅᑐᖓ ᐊᐅᓪᓚᖅᓯᒪᓚᐅᖅᖢᖓ, ᑕᒪᐃᓐᓂᒃ 
ᐃᒃᐱᒍᓱᓚᐅᖅᑐᖓ; ᖁᕕᐊᓱᒃᖢᖓ ᐅᑎᕐᓂᐊᓕᕐᒥᒐᒪ ᐃᓚᓐᓄᑦ, ᐃᖅᑲᐅᒪᓃᑦ 
ᐅᖁᒪᐃᑦᑐᒃᑰᕐᓇᖅᑐᑦ ᓄᓇᕕᓂᕐᒥ. ᐊᐅᓪᓚᓚᐅᖖᒋᓱᖔᕐᔪᒃᖢᑕ ᐃᖃᓗᖕᓂᑦ, 
ᓰᕖᓰᒥᒃ ᐃᓕᓐᓂᐊᖅᑏᑦ ᑎᑭᓚᐅᖅᓯᒪᔪᑦ ᑰᒡᔪᐊᕌᓗᖕᒥᑦ. ᐊᓕᐊᓇᐃᖑᓚᐅᖅᑐᖅ 
ᑕᑯᔭᕆᐊᒃᓴᖅ ᕌᔾᔪᒥᒃ ᐊᓯᖏᓐᓂᒡᓗ ᐱᖃᓐᓇᕆᔭᓐᓃᕙᖓ. ᐃᓄᐃᑦ ᓱᓕ 
ᓯᒡᒐᓕᐊᖅᑐᖃᑦᑕᓚᐅᖅᓯᒪᖕᒪᑕ ᐃᒧᔭᒐᕐᓂᒃ ᐊᖏᕐᕋᑦᑎᓐᓂ, ᐃᖅᑲᐅᒪᔭᕋ 
ᐃᓚᐃ ᐸᓂᒃᐸᑯᑦᓱᒃ ᑐᓂᓯᔪᖅ ᕌᕐᔪᒧᑦ ᒪᕐᕉᖕᓂᒃ ᐃᓗᐃᑦᑑᖕᓂᒃ ᓯᒡᒐᓕᐊᓂᒃ 
ᐲᑕ ᔭᒃᓴᓐ ᓯᒡᒐᓕᐊᖏᓐᓂᒃ ᑯᐊᐱᒃᑯᑦ ᒪᑐᓯᒪᓕᕋᓗᐊᖅᑎᓪᓗᒋᑦ. ᑎᔅᓯᓇᖅᑐᖅ 
ᑭᓱᓂᒃ ᐃᖅᑲᐅᒪᔭᖃᓲᖑᒻᒪᖔᑕ. ᐃᑭᔪᐃᓐᓇᐅᓚᐅᖅᑐᒍᑦ ᓄᐊᑎᐊᒃᑯᑦ 
ᑎᓯ3-ᖓᓄᑦ ᐊᑭᓕᖅᓯᒪᔪᒧᑦ ᖃᖓᑕᓲᕐᒧᑦ. ᒥᓚᐅᖅᑐᒍᑦ ᓯᑯᒧᑦ ᐊᑐᓂ 
ᓄᓇᓕᖕᓄᑦ ᐊᖅᑯᓵᖅᑐᑦ ᑐᔪᕐᒥᕕᖓᓂ ᒥᑦᑎᒪᑕᓕᖕᒥ. (ᐊᖅᑯᓵᖅᑐᑦ 
ᑐᔪᕐᒥᕕᖏᑦ; ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑐᔪᕐᒥᕖᑦ ᐃᓄᖕᓄᑦ ᓯᓂᒃᑕᕐᕖᑦ 
ᓴᓇᔭᖅᑐᖅᑐᑦ ᐃᖅᑲᓇᐃᔭᕆᐊᖅᑐᓄᑦ ᐊᓯᖔᖏᓐᓂᒃ ᐃᓂᒃᓴᖃᖖᒋᑦᑐᑦ 
ᓄᓇᓕᖕᓂ ᓄᓇᓕᖕᒦᑲᐃᓐᓇᕐᓂᖏᓐᓂᒃ.) ᒫᓇᓯᒃᑯᐊᓗᒃ; ᐊᖏᕐᕋᕆᐊᖃᓕᕋᒥ, 
ᐱᓇᓱᐊᕈᓯᓕᒫᖅ ᐅᖓᑖᓄᑦ ᐊᖏᕐᕋᖦᖤᑕᐃᓐᓇᓚᐅᖅᑐᖅ ᕿᑭᖅᑕᕐᔪᐊᒧᑦ. 
ᑕᐃᔅᓱᒪᓂ ᔫᓂ ᐱᒋᐊᕋᑖᖅᓯᒪᓚᐅᖅᑐᖅ ᑕᒃᓯᕋᔪᒃᖢᓂ ᐅᐱᕐᖔᒃᑯᑦ ᐃᓄᐃᑦ 
ᓄᓇᖓᓐᓂ, ᑕᒪᓐᓇ ᓄᖅᑲᖅᑎᑦᓯᖃᑦᑕᕐᒪᑦ ᖃᖓᑕᓲᓂᒃ ᒥᑦᑐᓐᓇᕋᑎᒃ. 
ᑐᓴᖅᑎᑕᐅᓪᓗᓂ ᑕᒃᓯᕈᓐᓃᕐᒪᒡᒎᖅ, ᒥᕝᕕᓕᐊᓕᖅᖢᓂ, ᖃᖓᑦᑕᖅᖢᑎᒡᓗ, 
ᑕᒃᓯᖅ ᐅᑎᕐᒪᑦ ᐅᑎᕆᐊᕆᐊᖃᓕᕆᓪᓗᑎᒃ. ᖃᔅᓯᐊᖅᑎᕐᒪᖔᕐᒥ 
ᐳᐃᒍᓚᐅᖅᑐᖅ ᖃᖓᑦᑕᖃᑦᑕᕋᓗᐊᖅᖢᓂ ᖁᓚᐅᒃᐸᒃᖢᒍ ᕿᑭᖅᑕᕐᔪᐊᖅ. 
ᓂᕆᐅᒍᓐᓃᓚᐅᖅᑐᖅ ᐊᖏᕐᕋᕐᓂᐊᕐᒪᖔᕐᒥ ᐊᐅᔭᖅ ᐃᓱᓕᓚᐅᖖᒋᓐᓂᖓᓂ, 
ᑭᓯᐊᓂ ᐊᖏᕐᕋᖦᖤᑦᑕᐃᓐᓇᓚᐅᖅᑐᖅ. ᑕᖅᑮᑦ ᐱᖓᓱᑦ ᑭᖑᓂᐊᓂ 
ᑕᑯᒃᑲᓐᓂᓕᓚᐅᖅᑕᕋ ᑰᒡᔪᐊᕌᓗᖕᒥ.

* * *

ᐊᓕᐊᓇᐃᖑᓚᐅᖅᑐᖅ ᐊᖏᕐᕋᒃᑲᓐᓂᕋᒪ. ᐃᓄᐃᑦ ᑮᓇᖏᑦ 
ᕿᕐᓂᓗᐊᖖᒍᐊᖅᑰᔨᓚᐅᖅᑐᑦ ᐊᓃᑲᑕᓗᐊᒧᑦ ᐅᐱᕐᖔᒃᑯᑦ, ᓯᕿᓂᖅ 
ᖃᐅᒪᔪᓪᓛᓘᑎᓪᓗᒍ ᐊᐳᑎᒧᑦ ᓯᕿᓐᓂᕐᓂᖓᑕ ᖃᐅᒪᓂᖓᓄᑦ. 
ᐅᔾᔨᕆᓚᐅᖅᑕᕋ ᐸᐅᓚᓯᐅᑉ ᑮᓇᖓ ᐱᓗᐊᖅᑐᒥᒃ ᓯᓚᕆᓯᒪᔪᓪᓛᓘᓚᐅᖅᑐᖅ.  
ᑐᑭᖃᓚᐅᖅᑐᖅ ᐊᖑᓇᓱᒃᑐᓪᓛᓘᓚᐅᖅᑐᖅ. ᑕᐅᑦᑐᖓ ᐋᕗᕆᑲᒥᐅᑕᖅ 
ᐃᓅᖅᑰᔨᓕᓚᐅᖅᑐᖅ! ᐊᓕᐊᓇᐃᖑᓚᐅᖅᑐᖅ ᐱᖃᑎᖃᒃᑲᓐᓂᕆᐊᖅ ᕌᔾᔪᒥᒃ 
ᓘᑎᒥᒡᓗ, ᐱᖃᓐᓇᕆᓂᖅᐹᒃᑲᒃ. ᑐᑭᓯᓇᓱᒡᕕᒋᒐᒃᑯ ᐊᐱᖅᓱᓪᓚᓚᐅᖅᑕᕋ 

ᓄᐊᓐᓂᑯᕕᓂᖏᓐᓂᒃ ᓂᒡᓚᓱᐊᓗᖕᒥ ᐅᑭᐅᒃᑯᑦ. ᐊᔾᔨᒌᖖᒋᑦᑐᑦ 
ᓱᑲᒃᑲᖓᔾᔪᑎᖏᓐᓂᒃ ᓴᒃᑯᐃᔾᔪᑏᑦ ᓴᖅᑭᔮᖅᑎᑕᐅᖃᑦᑕᓚᐅᖅᑐᑦ, ᐃᕕᐅᑎᓪᓗᑎᒃ 
ᖃᐅᔨᓴᖅᖢᑎᒃ ᓴᖖᒋᓂᖏᓐᓂᒃ ᕿᓚᐅᔾᔭᖅᖢᑎᒃ ᒪᕐᕉᓈᖅᐸᒃᖢᑎᒃ, ᑭᓯᐊᓂ 
ᖁᕕᐊᓱᖁᓪᓗᒋᑦ ᑕᐃᒪᐃᑉᐸᓚᐅᖅᑐᑦ.

ᓯᕗᓪᓕᖅᐹᖅ ᑐᓂᖅ ᑕᐃᒻ ᑲᔪᓯᓚᐅᖅᑐᖅ ᑕᓯᕐᒥ ᐊᑯᓐᓂᖓᓂ 
ᐃᖃᓗᐃᑦ ᓂᐊᖁᖖᒎᓪᓗ. ᑲᔪᓯᓚᐅᖅᑐᖅ ᑮᓇᐅᔭᑦ ᐊᕐᕌᒍᖓᑕ 
ᐱᒋᐊᕐᓂᖓᓂᑦ, ᑲᓐᓱᕙᑎᕝᑯᑦ ᒐᕙᒪᑐᖃᒃᑯᓐᓂ ᓯᕗᓕᖅᑎᓪᓗᒋᑦ. 
ᑲᓇᑕᐅᑉ ᐊᖓᔪᖅᑳᒻᒪᕆᒋᓚᐅᖅᑕᖓ ᔮᓐ ᑎᕕᓐᐸᐃᑲ ᑎᑭᓚᐅᖅᓯᒪᔪᖅ 
ᐃᓕᓴᕆᐅᒪᔭᐅᓪᓗᓂ ᐱᒋᐊᖅᑎᑦᓯᓂᖓ ᓄᑖᒥᒃ ᐃᓕᓴᕆᐅᒪᔭᐅᔪᒥᒃ 
ᖁᕕᐊᓱᒍᑎᒥᒃ. ᑕᐃᑲᓃᓚᐅᖅᑐᖓ, ᓇᖏᖅᖢᖓ ᓴᐅᒥᖔᖅᐸᓯᐊᕐᔪᖕᒥ 
ᖁᖖᒋᐊᕐᕕᖕᒥ ᐃᒃᓯᕙᐅᑕᕐᓂ “ᓯᕗᓪᓕᖅᐹᓂ ᐃᒃᓯᕙᐅᑕᕐᓂ” ᐃᓂᖃᖅᖢᖓ. 
ᐊᑐᓚᐅᖅᑕᖓ ᖃᐅᔨᒪᔭᐅᓂᖅᐹᖅ ᑲᔪᖅ ᒥᖅᑯᓕᒃ ᔭᐃᑲᖓ. ᓱᓕ 
ᑕᐅᑐᖖᒍᐊᖅᑕᕋ ᐃᕿᓱᓖᑦ ᓄᔭᖏᑦ, ᐱᓪᓚᕆᒃᑐᐊᓘᓪᓗᑎᒃ ᐃᔨᖏᒃ 
ᐅᖃᓪᓚᒃᖢᓂ.

ᖃᓄᐃᓕᐅᕐᓃᑦ ᐱᖃᓯᐅᔾᔨᓪᓗᑎᒃ ᓱᒃᑲᓕᐅᑎᔪᓂᒃ ᓯᑭᑑᒃᑯᑦ ᑭᖕᒥᕈᕐᒧᑦ, 
ᐱᖅᑯᓯᖏᑎᑐᑦ ᐃᓄᐃᑦ ᑏᓕᐅᕐᓂᕐᒥᒃ ᐸᓚᐅᒑᓕᐅᕐᓂᕐᒥᒃ, ᐃᒡᓗᓕᐅᖅᖢᑎᒃ, 
ᐃᐸᕋᐅᑕᕐᒧᑦ ᖃᓄᐃᓕᐅᕈᓘᔭᖅᑐᑦ, ᐅᓈᕐᒥᒃ ᐃᒋᑦᑎᑲᑕᒃᑐᑦ, ᐊᒥᓱᓪᓗ 
ᖃᓄᐃᓕᐅᕈᓘᔭᖅᑐᑦ. ᓇᐅᓪᓚᖅ ᕿᓚᕝᕙᖅ ᓵᓚᒃᓴᖃᑦᑕᓚᐅᖅᑐᖅ 
ᐊᒥᓱᐊᖅᑎᖅᑐᓂ ᓱᒃᑲᓕᐅᑎᓂᕐᓂᒃ ᑭᖕᒥᕈᕐᒧᑦ ᑕᐃᔭᐅᖃᑦᑕᓕᓚᐅᖅᓯᒪᔪᖅ 
“ᓱᒃᑲᔪᐊᓗᒃ.” ᖁᕕᐊᓱᖕᓂᖅ ᒪᑐᓚᐅᖅᑐᑦ ᑎᑭᖦᖢᓂ ᐅᐱᒋᔭᐅᒻᒪᕆᒃᑐᖅ 
ᑐᓂᖅ ᑎᑭᓚᐅᖅᑐᖅ ᐱᖑᕐᓂᑦ. ᑕᑯᔭᐅᒐᒥ ᖃᐃᓕᖅᑐᖅ ᐱᖒᑉ ᐅᖓᑖᓂᑦ, 
ᐊᐅᓚᔾᔭᐃᓪᓚᓚᐅᖅᑐᖅ, ᑕᐅᑦᑐᖓ ᑕᐃᔅᓱᒪᓂᑐᖃᖅᑎᑑᓪᓚᑦᑖᓚᐅᖅᑐᖅ.

ᓄᓕᐊᕋ ᐅᓄᖅᑐᓂᒃ ᐃᖅᑲᐅᒪᓇᑦᑎᐊᖅᑐᓂᒃ ᐃᖅᑲᐅᒪᔭᖃᐅᖅᑐᖅ 
ᓂᓪᓕᐊᑎᑦᓯᔨᓂᒃ ᑎᑭᖃᑦᑕᖅᓯᒪᔪᓂᒃ ᓂᒋᕐᒥᑦ ᑐᓴᕐᓈᖅᑎᑦᓯᔭᖅᑐᖅᑐᓂᒃ ᑐᓂᖅ 
ᑕᐃᒻᒥ. ᐃᓚᖏᑦ ᖃᐅᔨᒪᔭᐅᓂᖅᐸᐅᖃᑕᐅᓕᖅᑐᑦ. ᖁᖓᑦᑐᖅ ᔭᓂ ᖁᖖᒋᐊᒐᖅ 
ᓂᔾᔮᑎᑦᓯᔪᓂᒃ ᖁᖖᒋᐊᖅᑕᐅᒐᔪᖕᓂᖅᐸᐅᓚᐅᖅᑐᖅ ᖁᕕᐊᒋᔭᐅᓛᖑᓪᓗᑎᒃ 
ᑕᐃᔅᓱᒪᓂ ᐅᐱᕐᖓᒃᓵᒥ. ᐱᖖᒍᐊᓚᐅᖅᑐᑦ ᑕᓯᕐᒥ, ᐊᕐᕌᒍᑦ ᑭᖑᓂᐊᓂ, 
ᐊᓯᖏᑦ ᓂᔾᔮᑎᑦᓯᔩᑦ, ᓲᕐᓗ ᒍᐊᑕᓐ ᓚᐃᑦᕗᑦ, ᑯᕆᑕᓐᔅ ᑭᓕᐅ ᐅᐊᑕ 
ᕆᕙᐃᕗᓪ, ᐊᐃᐳᕈᓪ ᕗᐊᐃᓐ, ᒪᕼᐋᑲᓂ ᕋᔅ, ᐳᓘ ᕉᑎᐅ, ᐊᒥᓱᓪᓗ ᐊᓯᖏᑦ, 
ᑎᑭᑎᑕᐅᓯᒪᓪᓗᑎᒃ ᐳᓛᖅᑎᒋᔭᐅᓪᓗᑎᒃ ᖁᖖᒋᐊᖅᑕᐅᖃᑦᑕᓚᐅᖅᑐᑦ ᑐᓂᖅ 
ᑕᐃᒻᒥ ᖁᕕᐊᓱᖕᓂᖃᖅᑎᓪᓗᒋᑦ.

* * *

ᑯᕕᕙᒃᖢᓂ. ᑕᐅᑐᒃᖢᒍ ᑎᔅᓯᓇᓚᐅᖅᓯᒪᔪᖅ. ᐃᓕᓚᐅᖅᓯᒪᖅᑰᖖᒋᑦᑐᖅ 
ᐳᐃᔾᔪᕋᕆᐊᒃᓴᖅ.

ᐊᐅᔭᖓᓂᑦ 1968, ᓯᑯᑐᖃᓕᓪᓛᓘᓚᐅᖅᑐᖅ. ᐅᓪᓘᑉ 
ᐃᓚᖓᓂ ᓯᑎᐱᕆᒥ, ᕌᔾᔪᓗ, ᓘᑎᓗ, ᐅᕙᖓᓗ ᖁᕕᐊᓱᖕᓂᕐᒧᑦ 
ᐃᖏᕐᕋᔭᒋᐊᖅᑐᓚᐅᖅᑐᒍᑦ. ᓱᒃᑲᓵᖏᓐᓇᑐᐃᓐᓇᐸᓗᖅᑰᓚᐅᖅᑐᒍᑦ 
ᕿᑭᖅᑕᑯᓗᐃᑦ ᐅᖓᓪᓕᕐᒥ, ᕿᑭᖅᑕᑯᓗᒃ ᐃᒻᒪᖄ 35 ᑭᓛᒥᑕᓂᒃ 
ᐅᖓᓯᖕᓂᓕᒃ ᐱᖓᖕᓇᖓᓂ ᐊᐅᓱᐃᑦᑑᑉ, ᑕᐃᒪ ᐊᖑᓇᓱᓕᖅᖢᑕ. ᖃᓂᒋᔮᓂ 
ᕿᑭᖅᑖᓘᑉ, ᐅᖃᓪᓚᖃᑎᒌᓗᐊᕐᓂᑯᒧᑦ ᐅᕙᑦᑎᓐᓄᑦ ᕌᔾᔪ ᑐᖅᖢᓚᓚᐅᖅᑐᖅ 
“ᐱᔭᐅᓯᕗᑎᑦ!” ᑕᑯᓚᐅᖅᑐᒍᑦ ᐊᖏᔪᐊᓗᖕᒥᒃ ᓯᑯᑐᖄᓗᖕᒥᒃ ᖃᓂᓐᓂᖅᓴᐅᔪᖅ 
ᐊᕙᑎᓐᓂ ᐃᓯᒐᓂ ᓵᑦᑎᓂ. ᕌᔾᔪ ᑕᓕᖅᐱᖕᒧᑦ ᓴᖑᑳᓪᓚᒃᑐᖅ. ᐃᓚᖓ ᓯᑰᑉ 
ᐊᒃᑑᑎᓪᓗᒍ, ᑐᓗᑲᓴᒃᑖᓗᒃᐳᑦ. ᓴᓂᕋᖓ ᖃᔭᕆᐊᑉ ᐊᒃᑑᑎᖕᒪᑦ ᑎᕆᖅᑯᐊᓄᑦ 
ᓯᑰᑉ, ᓴᖑᔪᓪᓛᓘᓪᓗᑕ ᐅᐊᑲᓪᓚᖔᒃ, ᐅᖃᐅᑎᕙᒋᑦ, ᐅᕕᑲᓴᖕᓂᕗᑦ 
ᑲᐸᑦᑎᑦᓯᔪᓪᓛᓘᓚᐅᖅᑐᖅ ᐅᕙᑦᑎᓐᓂᓕᒫᖅ! ᑭᖑᓂᐊᒍᑦ ᑐᓗᑲᓴᓚᐅᖅᑎᓪᓗᑕ, 
ᓯᑯᑐᖃᖃᓗᐊᖅᑐᐊᓘᓚᐅᕐᒪᑦ, ᐃᓱᒪᓕᐅᓕᓚᐅᖅᑐᒍᑦ ᐃᒡᓗᖔᖓᓄᑦ 
ᐃᖏᕐᕋᔪᒪᓕᖅᖢᑕ.

ᓯᑎᐱᕆᐅᓕᖅᑎᓪᓗᒍ, ᓯᕿᓂᖅ ᓂᐱᖃᑦᑕᓕᓲᖅ 7:00 
ᐅᓐᓄᒃᑯᑦ ᑭᖑᓂᑦᑎᐊᖓᓂ. ᐅᖅᓴᓚᐅᖅᑕᕗᑦ 46 ᒑᓚᖃᐅᒻᒥᑦ 
ᖃᑦᑕᐅᔭᕐᒥᑦ ᓇᒃᓴᓚᐅᖅᑕᑦᑎᓐᓂᒃ ᐅᑎᕆᐊᓚᐅᕐᓇᑕ. ᑕᐃᒪ ᕌᔾᔫᑉ 
ᐅᖃᐅᑎᓕᓚᐅᖅᐹᑎᒍᑦ ᓈᒻᒪᖖᒋᓗᐊᕐᓂᐊᖅᑰᖅᑐᕉᖅ ᐅᖅᓱᖓ ᐊᖏᕐᕋᒧᑦ. 
ᐅᖃᓚᐅᖅᑐᖅ ᓘᑎᒧᑦ ᐅᕙᓐᓄᓪᓗ 23 ᓖᑕᒥᒃ ᐅᖅᓴᖅᑲᐅᔭᖓ 
ᐅᖅᓱᖃᐅᑦ ᖃᑦᑕᐅᔭᕐᒥᑦ ᐅᖅᓱᑐᐊᕆᓕᓚᐅᖅᑕᕗᑦ. 5-ᒥᑦ ᐅᓐᓄᓴᐅᑉ 
ᑭᖑᓂᐊᓂ ᐊᖏᕐᕋᐅᕙᓪᓕᐊᓕᖅᖢᑕ. ᖃᒡᓕᒐᑦᑕ ᓯᕗᓪᓕᖅᐹᕐᒥ 
ᓄᓈᕐᕕᒋᓚᐅᖅᓯᒪᔭᑦᑎᓐᓄᑦ 1953-ᒥ, ᕌᕐᔪ ᐅᖃᓚᐅᖅᑐᖅ ᓄᓈᕈᒪᓕᖅᖢᓂ 
ᐅᖅᓱᒃᓴᕐᒥᒃ ᕿᒪᐃᓯᒪᔪᖅᑕᖃᕐᒪᖔᑦ. ᐅᕙᑦᑎᓐᓄᑦ ᐅᖃᓚᐅᖅᑐᖅ 
ᒥᑭᓐᓂᖅᓴᐅᓕᖅᑐᕉᖅ ᑎᓴᒪᐃᖅᓲᑎᓪᓗᐊᖓᓂᒃ ᐊᒥᐊᒃᑯᖃᓕᖅᑐᖅ ᐅᖅᓱᖓᓂᑦ 
ᐅᖅᓱᖃᐅᑎᒥᑦ ᑭᕕᒃᖢᓂᐅᒃ ᑕᑯᑎᑦᓯᓇᓱᒃᖢᓂ ᖃᓄᑎᒋ ᐅᕿᑎᒋᓕᕐᒪᖔᑦ. 
ᐃᓱᒪᓚᐅᖅᑐᖅ ᐊᖏᕐᕋᒧᑦ ᑎᑭᐅᑎᓂᐊᕋᓱᒋᖖᒋᖦᖢᓂ. ᑖᖅᓯᔭᕇᓚᐅᕐᒪᑦ 
ᑕᐃᔅᓱᒪᓂᐅᓕᖅᑎᓪᓗᒍ, ᐊᖏᕐᕋᕗᑦ 8 ᑭᓛᒥᑕᓪᓗᐊᒥᑦ ᐅᖓᓯᖕᓂᖃᓚᐅᕐᒪᑦ 
ᑐᑭᓕᐊᖅᖢᒍ. ᓴᐅᒥᖔᖓᒎᓚᐅᖅᑐᒍᑦ ᕿᑭᖅᑕᕋᓛᑦ. ᑕᑯᒐᑦᑎᒍᑦ ᓄᓇᓕᐅᑉ 
ᐃᑯᒪᖏᑦ, ᕌᔾᔪ ᓱᒃᑲᓕᓴᓕᓚᐅᖅᑐᖅ. ᒪᒃᑯᒃᑲᑦᑕ, ᓱᑲᓕᓴᕐᓂᖅᓴᐅᒍᕕᑦ, ᐅᖅᓱᕐᒥᒃ 
ᐊᑐᕐᓂᖅᓴᐅᓂᐊᖅᑐᑎᑦ. ᓱᓕ ᒪᕐᕉᖕᓂᒃ ᑭᓛᒥᑕᓂᒃ ᐅᖓᓯᖕᓂᖃᖅᖢᑕ 
ᓄᓇᓕᖕᒥᑦ ᐅᖅᓱᐃᓚᐅᖅᑐᒍᑦ. ᐊᐅᓱᐃᑦᑐᖅ ᐊᓄᕌᕋᔪᒃᑐᖅ ᓯᑎᐱᕆᒥ, 
ᐊᓄᕌᕐᒪᑦ ᓯᓚᒧᑦ ᐱᖑᐊᓗᖕᓂᑦ ᐃᑲᔪᓚᐅᖅᑐᖅ ᐅᕙᑦᑎᓐᓂᒃ ᓱᒃᑲᓂᖅᓴᕐᒥᒃ 

ᕌᔾᔪ  ᑰᒡᔪᐊᕌᓘᑉ ᒥᒃᓵᓄᑦ ᐃᓕᓐᓂᐊᕐᕕᖓᓂᒃ. ᖁᕕᐊᒌᓐᓇᖃᑦᑕᓚᐅᕋᒃᑯᑦ 
ᐃᓅᖃᑎᒋᔭᕆᐊᖅ, ᑭᓯᐊᓂ ᐅᐱᕐᖔᖓᓂ 1965, ᒫᖖᒐᑳᓪᓚᒃ 
ᒪᑯᒃᑐᑦᑎᐊᕚᓘᓕᓚᐅᖅᑐᖅ. ᐱᔾᔪᑎᒋᓪᓗᒍ ᐸᐅᓗᓯᐅᑉ ᓄᑲᕆᓚᐅᕐᒪᒍ, 
ᐃᒃᐱᒍᓱᓚᐅᖅᓯᒪᔪᖓ ᐃᓚᒌᖕᓂᑦᑎᓐᓂᒃ−ᑕᐃᒪᓐᓇ ᐊᒡᓛᓪᓘᓐᓃᑦ ᐅᓪᓗᒥ 
ᐃᒃᐱᒍᓱᒃᑐᖓ.

ᐊᑕᐅᓯᐊᖅᖢᓂ ᐅᕙᓐᓄᑦ ᐅᓂᒃᑳᓚᐅᖅᓯᒪᔪᖅ ᑎᔅᓯᓇᖅᑐᒥᒃ 
ᐊᑐᖅᓯᒪᔭᕐᒥᓂᒃ ᐊᔾᔨᐅᖖᒋᑦᑐᐊᓗᖕᒥᒃ ᒥᑏᑦ ᓂᓪᓕᐊᓂᖏᓐᓂᒃ ᑐᓵᓂᕕᓂᕐᒥᓂᒃ 
ᐊᖅᑲᐅᒪᓪᓗᑎᒃ ᓂᕆᓪᓗᑎᒃ. ᐅᐱᕐᖔᖓᓂ 1960-ᒥᑦ ᑎᑭᖦᖢᒍ 1966, 
ᐃᓚᒌᑦ ᐊᖅᓴᕐᕕᓕᐊᖃᑦᑕᓚᐅᖅᑐᑦ, ᖃᕐᒪᕕᓂᕐᒧᑦ, ᑐᒃᑐᕝᕕᖕᒧᓪᓗ, 
ᑕᐅᕙᖕᓇ ᐅᒡᔪᒐᓱᒡᕕᑦᑎᐊᕙᐅᖕᒪᑦ. ᑭᖑᓂᐊᓂ ᐃᓕᓴᕐᕕᓕᐅᓚᐅᖅᑎᓪᓗᒋᑦ 
ᐊᐅᓱᐃᑦᑐᕐᒥ, ᑕᐅᕗᖖᒐᖃᑦᑕᓚᐅᖅᑐᑦ ᐃᓕᓐᓂᐊᕇᕌᖓᑦᑕ ᑕᐃᔅᓱᒪᓂ. 
ᕌᔾᔫᑉ ᐅᖃᐅᑎᓚᐅᕌᖓ ᖃᐅᔨᐊᓪᓚᓚᐅᖅᓯᒪᔪᖅ ᐃᓄᑐᐊᑦᑎᐊᖑᓪᓗᓂ 
ᐊᕐᕌᒎᑉ ᐃᓚᖓᓐᓂ ᐊᑕᖏᐸᓗᒃᖢᑎᒃ ᐊᐅᓪᓚᓚᐅᖅᑎᓪᓗᒋᑦ ᔫᓂᒥ 
ᐅᕝᕙᓘᓐᓃᑦ ᔪᓚᐃᒥ ᐅᑎᖅᖢᑎᒃ ᐊᐅᓱᐃᑦᑐᕐᒧᑦ. ᐊᐅᓪᓚᖖᒋᓱᖔᕐᔪᒃᖢᓂ, 
ᐊᔾᔨᐅᖖᒋᑦᑐᐊᓗᖕᓂᒃ ᓂᐱᓂᒃ ᑐᓵᓕᖅᑐᕕᓂᖅ ᐃᒪᐅᑉ ᒥᒃᓵᓂᑦ ᓯᒡᔭᐅᑉ 
ᖃᓂᒋᔮᓂᑦ. ᑲᐸᑦᑐᐊᓘᓕᓚᐅᖅᑐᖅ ᑐᓵᔭᖏᑦ ᐊᔾᔨᐅᖖᒋᑦᑐᐊᓘᓂᖏᓐᓂᒃ. 
ᐱᖁᑎᓂ ᑐᐊᕕᖅᖢᓂ ᐴᖅᑲᓚᐅᖅᑕᖏᑦ, ᐊᐅᓪᓚᕆᐊᖅᑐᓯᓪᓗᓂ ᓯᒡᔭᒥᑦ, 
ᑕᑯᓚᐅᖅᑕᖏᑦ ᑎᖕᒥᐊᑦ ᐳᐃᔪᑦ ᐋᔪᕋᒃᑯᑦ. ᐅᕿᒡᓕᕚᓪᓕᓚᐅᖅᑐᖅ, 
“ᑑᕐᖓᖁᑎᖏᑦ” ᑭᓲᓚᐅᖖᒋᑦᑐᑦ ᒥᑎᑐᐃᓐᓇᐃᑦ!

ᐊᐅᔭᖓᓂ ᐅᑎᕋᒥ ᑰᔾᔪᐊᕌᓗᖕᒥᑦ, ᕌᔾᔪ ᐃᓕᓐᓂᐊᖅᑐᕕᓂᖅ ᓱᓇᐅᕝᕙ 
ᐳᐃᔾᔪᕌᕆᐊᒃᓴᖅ. ᑕᓯᖅ, ᐅᖓᑖᓃᑦᑐᖅ ᐸᓖᓯᒃᑯᑦ ᐃᒡᓗᖁᑖᑕ ᐅᓪᓗᒥ, 
ᑕᐃᓐᓇᑑᓚᐅᖅᓯᒪᔪᖅ ᐳᐃᔾᔪᕋᕐᕕᒃᓴᐅᔪᖅ. ᐱᖓᓱᓂᒃ ᐃᓯᒐᖕᓂᒃ 
ᐃᑎᑎᒋᑐᐃᓐᓇᖅᑐᖅ. ᐃᒃᑮᕌᓘᓚᐅᖅᑐᖅ, ᑐᐱᕐᒥᒃ ᓇᑉᐸᖅᓯᖃᑦᑕᓚᐅᖅᑐᒍᑦ 
ᓂᐱᒃᑭᕐᒥᒡᓗ ᓱᐴᔫᖅᖢᑕ ᐃᓗᐊᓂᑦ ᐅᖅᑰᓯᑦᑎᕐᓂᐊᕋᑦᑕ ᐃᒫᓃᓚᐅᖅᖢᑕ. 
ᐅᓪᓘᑉ ᐃᓚᖓᓂ, ᓴᖅᑭᓚᐅᖅᓯᒪᔪᖅ ᕌᔾᔪ ᐊᑐᖅᑕᑐᐊᕆᓪᓗᓂᒋᑦ 
ᖃᕐᓕᑲᓪᓚᖏᒃ ᐃᒻᒪᔭᖖᒋᑦᑑᒃ ᑲᒥᐊᓗᖏᒡᓗ. ᐅᕙᓐᓂᒃ ᐊᐱᕆᓚᐅᖅᓯᒪᔪᖅ 
ᐆᒃᑐᕋᖁᓪᓗᓂᖓ ᖃᓄᑎᒋ ᐅᖓᓯᒃᑎᒋᔪᒧᑦ ᐃᒫᒎᕐᒪᖔᑦ, ᐊᖅᑲᒃᑲᓐᓂᖅᖢᓂ. 
ᕿᓚᒥᑯᓗᒃ ᐳᐃᓚᐅᖅᑐᖅ, ᐅᖓᓯᒃᓯᒋᐊᖅᖢᓂ ᐃᓯᒐᒥᒃ ᐊᑕᐅᓯᕐᒥᒃ 
ᒪᕐᕉᖕᓂᒡᓘᓐᓃᑦ. ᐳᐃᖕᒪᑦ, ᐃᓱᒪᓚᐅᖅᓯᒪᔪᖓ, ᐅᖃᐅᑎᓚᒎ 
ᐅᖓᓯᒃᓯᓗᐊᕌᓗᖖᒋᑦᑐᖅ?” ᐊᐱᕆᓪᓗᓂ, “ᓯᕗᒻᒧᐊᒃᑐᓪᓛᓘᕗᖔ? ᕼᐋ?” 
ᓄᒫᓱᓕᖅᑎᑦᑐᒪᓇᒍ, ᑭᐅᓚᐅᖅᓯᒪᔭᕋ, “ᐄ, ᓯᕗᒻᒧᐊᕆᐊᒃᑲᓐᓂᖅᑐᑎᑦ.” 
ᐃᒫᓃᑦᑐᓐᓃᕋᒥ, ᐃᒡᓚᐅᑎᐊᓗᒋᓕᓚᐅᖅᑕᕋ ᑕᑯᒐᒃᑭᒃ ᑲᒥᖏᒃ, ᑕᐅᑦᑐᖏᑦ 
ᐳᕕᖅᓯᒪᖅᑰᔨᓕᓚᐅᕐᒪᑎᒃ ᐃᓯᒐᖏᑦ ᐃᒪᕐᒧᑦ. ᐊᓪᓗᕌᖓᒥ, ᐃᒪᖅ ᑲᒥᖏᓐᓂᑦ 

ᑰᔾᔪᐊᕌᓗᒃ 
ᐃᖅᑲᓇᐃᔭᒐᕐᓄᑦ 
ᐱᓕᒻᒪᒃᓴᕐᓂᕐᒧᑦ 
ᐃᓕᓐᓂᐊᕐᕕᒃ

ᐊᖏᕐᕋᒥᑦ ᐊᐅᓪᓚᓚᐅᖅᑐᖓ ᐃᓚᐅᔭᖅᑐᓕᖅᖢᖓ ᓯᕗᓪᓕᖅᐹᒥ ᐊᕐᕌᒍᒥ 
ᓰᕖᓰᑉ ᐃᓕᓐᓂᐊᕐᕕᖓᓄᑦ ᓯᑎᐱᕆ 1965-ᒥ. ᐊᕐᕌᒍᖃᓚᐅᖅᑐᖓ 

14-ᓂᒃ ᕌᕐᔪ ᕿᓕᖅᑎ, ᑑᑲᓯ ᐊᒃᐸᓕᐊᐱᒃ, ᐅᕙᖓᓗ ᐊᐅᓪᓚᓚᐅᖅᑐᒍᑦ 
ᓯᓂᒃᑕᕐᕕᓕᖕᒧᑦ ᐃᓕᓐᓂᐊᕆᐊᖅᖢᑕ. ᕿᒪᐃᒋᐊᖅ ᐊᓈᓇᓐᓃᕙᖓ 
ᓱᖏᐅᑎᔪᓐᓇᓚᐅᖖᒋᑕᕋ. ᐊᐅᓪᓚᕐᓂᐊᑕᒫᑦ ᐅᖃᐅᑎᔪᒪᔭᕆᐊᒃᓴᖅ 
ᐊᓕᐊᓇᐃᒋᖃᑦᑕᕈᓐᓃᓚᐅᖅᑕᕋ ᐊᐅᓪᓚᕆᐊᖃᓕᕐᓂᓐᓂᒃ. ᑭᓯᐊᓂ, 
ᖁᕕᐊᒋᓚᐅᖅᑕᕋ ᑕᒪᓐᓇ ᐊᓯᔾᔨᕐᓂᖅ. ᐃᓅᕕᖃᓚᐅᖅᖢᖓ 
ᐅᐸᒃᑕᐅᑲᐅᑎᒋᔪᓐᓇᖖᒋᑦᑐᕐᒥ ᓄᓇᕕᓂᕐᒥ ᐊᕐᕌᒍᓂᒃ 9-ᓂᒃ, 
ᓄᒃᑎᕐᓂᖅ ᐊᐅᓱᐃᑦᑐᕐᒧᑦ ᖁᕕᐊᓇᓚᐅᖅᓯᒪᔪᖅ. ᒫᖖᒐᑳᓪᓚᐅᖅᑰᔨᔪᖅ 
ᐅᓄᖅᑐᐊᓘᓕᓚᐅᖅᑐᑦ ᐃᓄᐃᑦ ᐊᑕᐅᓯᕐᒥ ᓄᓇᒥ! ᕿᒪᐃᓂᖅ ᐊᐅᓱᐃᑦᑐᕐᒥᒃ 
ᑕᑯᓪᓗᓂ ᓄᑖᓂᒃ ᓄᓇᓂᒃ ᓄᑖᓂᒡᓗ ᑮᓇᕐᓂᒃ ᖁᕕᐊᓇᕐᓂᖓ 
ᐊᓐᓇᐃᔪᒪᓚᐅᖖᒋᑕᕋ ᑭᓲᓛᕋᓗᐊᖅᐸᑦ. ᐃᒻᒥᓂᒃ ᖃᐅᔨᓕᓚᐅᖅᑐᖓ 

ᐸᕈᕈᓐᓇᖅᖢᑕ. ᕌᕐᔪ ᐃᑭᑦᑎᖕᒪᑦ ᐊᓪᓚᕈᑎᒥᒃ ᑕᑯᔭᐅᔪᓐᓇᖁᓪᓗᑕ, ᐅᖂᖁᖅ 
ᐊᓯᖔᖓᓗ ᐊᖑᓇᓱᒃᑎ ᐅᕙᑦᑎᓐᓂᒃ ᐊᐃᒃᓯᓕᓚᐅᖅᑐᑦ ᑲᓕᒋᐊᖅᑐᖅᖢᑎᒃ 
ᐅᕙᑦᑎᓐᓄᑦ ᐊᖏᕐᕋᒧᑦ. ᑕᒻᒪᕐᓂᑦᑎᓐᓄᑦ ᐆᒃᑐᕋᕐᓂᒃᑯᓪᓗ ᐃᓕᒃᑲᓐᓂᓚᐅᖅᐳᒍᑦ.

ᑰᔾᔪᐊᕌᓗᒃ ᐃᖅᑲᓇᐃᔭᒐᕐᓄᑦ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᒃ

ᑕᑯᒋᐊᒃᑲᓐᓂᓚᐅᖅᓯᒪᔪᓃᖅᑐᖓᓘᓐᓃᑦ ᒪᓂᕋᕐᒥᒃ ᐊᑎᑦᑎᓐᓃᑦᑐᒥᒃ 
ᖃᖓᑕᓪᓗᑕ. ᐊᒡᓛᓪᓘᓐᓃᑦ, ᐅᖃᐅᑎᔪᓐᓇᖅᑕᒋᑦ ᓇᓃᓕᕐᒪᖔᑕ 
ᑕᑯᒋᐊᑐᐃᓐᓇᖅᖢᒍ ᑕᓕᐊᕋ, ᐊᒡᓛᓪᓘᓐᓃᑦ ᓄᕗᔭᑦ ᖁᓛᒍᕈᑦᑕ ᐅᕝᕙᓘᓐᓃᑦ 
ᑕᐅᕕᒡᔪᐊᖑᒃᐸᑦ. ᑭᓯᐊᓂ ᓱᖁᑕᐅᓚᐅᖖᒋᓚᖅ ᖃᓄᑎᒋ ᖃᖓᑕᑎᒋᒻᒪᖔᑦᑕ 
ᑕᐃᔅᓱᒪᓂ ᐅᓪᓗᕐᒥ. ᖁᕕᐊᓱᒃᑐᕐᔪᐊᒧᑦ 14-ᓂᒃ ᐊᕐᕌᒍᓕᖕᒧᑦ ᓄᑲᑉᐱᐊᕐᔪᐊᒧᑦ, 
ᐅᐸᓚᐅᖅᓯᒪᖖᒋᑕᒨᖅᐸᓪᓕᐊᓂᖅ ᐊᑯᓂᐅᒐᓗᐊᕐᒪᑦ ᓱᖁᑕᐅᓚᐅᖖᒋᓚᖅ.

ᐊᒥᓲᖖᒋᑦᑐᓂᒃ ᐅᓪᓗᓂᒃ ᖃᐅᓱᐃᑦᑐᒦᓚᐅᖅᑐᒍᑦ. ᒥᓂ 
ᐊᓚᒃᑲᕆᐊᓪᓚᒃᑯᓐᓃᓚᐅᖅᑐᖓ ᓇᖕᒥᓂᖅ ᐃᒡᓗᕈᓯᖃᖅᖢᖓ. 
ᐅᔾᔨᕈᓱᓚᐅᖅᓯᒪᔪᖓ ᖃᓄᖅ ᐊᖏᑎᒋᒻᒪᖔᑦ ᔪᐊᓂ ᐃᖃᓘᑉ ᐃᒡᓗᖓ. 
ᓱᓇᐅᕝᕙ ᐃᒡᓗᐃᑦ ᐃᓄᐃᑦ ᐃᒡᓗᒋᔭᖏᑦ ᐃᓄᖏᓐᓄᑦ ᓴᓇᐅᒐᐅᓚᐅᖅᑐᑦ 
ᐊᒥᐊᒃᑯᕐᓗᑯᕕᓂᕐᓂᒃ ᓄᐊᑕᐅᓯᒪᔪᓂᒃ ᒥᕝᕕᖕᒥᐅᑦ ᐊᒃᑕᕐᓗᑯᖏᓐᓂᑦ. 
ᐊᔾᔨᒌᖖᒋᓐᓂᖏᑦ ᖃᐅᓱᐃᑦᑐᕐᒥᐅᑦ ᖃᓄᖅ ᐃᓅᒻᒪᖔᑕ ᐊᐅᓱᐃᑦᑐᕐᒥ, 
ᐃᒡᓗᒋᔭᖏᑦ ᐊᔪᖅᓴᖖᒋᑦᑐᐊᓗᐃᑦ ᐊᖏᔪᐊᓗᐃᑦ ᐃᒡᓗᖏᑦ! ᐃᖅᑲᐅᒪᔪᖓ 
ᐊᒃᑐᖅᑕᐅᓚᐅᖅᓯᒪᒐᒪ ᐅᐱᒋᓪᓗᒍ ᖃᓄᑎᒋ ᔪᐊᓂᐅᑉ ᐅᖄᔫᖓᑕ ᓂᐱᑦᓴᖏᑦ 
ᐊᒥᓲᑎᒋᒻᒪᖔᑕ.

ᑭᖑᓪᓕᖅ, ᐊᑭᓕᖅᑕᐅᓯᒪᔪᖅ ᖃᖓᑕᓲᖅ ᖃᖓᑕᔾᔪᑎᒋᓚᐅᖅᑕᕗᑦ 
ᑐᕋᐃᓐᓇᖅᖢᑕ ᐃᖃᓗᖕᓄᑦ. ᐃᓕᓐᓂᐊᖅᑏᑦ ᒥᑦᑎᒪᑕᓕᖕᒥᑦ, ᐃᒃᐱᐊᕐᔪᖕᒥᑦ, 
ᐊᐅᓱᐃᑦᑐᒥᑦ, ᖃᐅᓱᐃᑦᑐᕐᒥᓪᓗ ᐊᒥᓱᐊᓘᔮᓚᐅᖅᑐᑦ ᐃᑭᒐᑦᑕ 
ᖃᖓᑕᓲᕐᒧᑦ ᖃᖓᑕᔾᔪᑎᒋᓚᐅᖅᑕᑦᑎᓐᓄᑦ ᐃᖃᓗᖕᓅᕈᔾᔭᐅᓪᓗᑕ. ᑕᐃᒪ, 
ᐃᓕᓐᓂᐊᖅᑏᑦ ᐅᓄᖅᓯᒃᑲᓐᓂᕆᓪᓗᑎᒃ, ᑕᐃᒪ ᖃᖓᑕᓪᓗᑕ ᑰᔾᔪᐊᕐᒧᑦ. 
ᒥᕝᕕᖕᒥ ᐊᓕᐊᓇᐃᖑᓚᐅᖅᑐᖅ ᑕᑯᔭᕆᐊᒃᓴᖅ ᑭᐊᓐ ᑯᕆᐊᔅᐅᐃᓪᒥᒃ, 
ᐃᓕᓴᐃᓚᐅᖅᓯᒪᔪᖅ ᐅᕙᑦᑎᓐᓂᒃ ᐊᐅᓱᐃᑦᑐᕐᒥ ᑭᖑᓂᐊᒍᑦ ᓯᑳᑦᑯᑦ 
ᐊᐅᓪᓚᕐᒪᑕ. ᐆᒻᒪᕆᒃᓯᓂᖏᑦ ᐃᓕᓐᓂᐊᖅᑎᓕᒫᑦ ᑲᑎᑦᑐᑦ ᒥᕝᕕᐅᑉ ᓯᓚᑖᓂᑦ 
ᐅᐊᑲᓪᓚᐅᓚᐅᖅᑐᖅ.

ᐃᓕᓐᓂᐊᖅᑏᑦ ᖃᐅᓱᐃᑦᑐᒥᑦ ᓰᕖᓰᒧᖖᒐᐅᔪᑦ ᖁᑦᑎᖕᓂᖅᓴᒧᑦ ᐃᓕᓴᕐᕕᖕᓄᑦ 
ᐊᐃᑉᐸᕆᓕᖅᑕᖓᓂ ᐅᑯᐊᖑᓚᐅᖅᑐᑦ ᐊᓂ ᓄᖖᒐᖅ, ᒥᓂ ᓄᖖᒐᖅ, 
ᕕᓕᑉ ᓄᖖᒐᖅ, ᒥᐊᕆ ᐃᖃᓗᒃ, ᔨᒥ ᓇᔪᒻᒥᐊᓗᒃ, ᔪᐊᐱ ᑐᕐᖔᓗᒡᓗ. 
ᑎᑭᓐᓇᑦᑕ, ᐊᕐᓇᐃᑦ ᓱᓪᓗᑯᑖᓕᖕᒥᒃ ᐃᒡᓗᕈᓯᕐᒥᓄᖖᒐᐅᔾᔭᐅᓚᐅᖅᑐᑦ 
ᐅᕙᒍᓪᓗ ᐃᓂᒋᓂᐊᖅᑕᑦᑎᓐᓄᑦ. ᓱᓪᓗᑯᑖᓕᖕᒥ ᐃᒡᓗᕈᓯᖃᕐᕕᕗᑦ ᐊᑎᖅᐳᑦ 
ᑕᐃᔭᐅᑲᑦᑕᓚᐅᖅᑐᑦ ᐊᐃᒨᓯ ᓄᑕᕌᕐᔫᓪᓗ ᐊᑎᖓ ᑕᐃᔭᐅᓚᐅᕐᒥᔪᖅ. 
ᑕᑕᒥᓚᐅᖅᑐᖓ ᑐᓴᕋᒪ ᐊᑎᖓ ᑕᐃᔭᐅᖕᒪᑦ. ᓯᕗᒧᐊᓚᐅᖅᑐᖓ ᐅᓂᒃᑳᖅᖢᖓ 
ᖃᓄᐃᓕᓐᓂᕐᒪᖔᑦ.

ᐃᓕᓴᕐᕕᖕᒨᕋᑦᑕ, ᑭᔾᔭᖅᑕᐅᓚᐅᖅᑐᒍᑦ ᓇᐃᒡᓕᓪᓗᒋᑦ, ᐊᔾᔨᒌᖏᓐᓈᓗᖕᒥᒃ. 

ᕿᓚᓈᕆᐊᖅ ᐊᓯᔾᔨᕐᓂᕐᒧᑦ ᐊᔾᔨᒋᖖᒋᑕᖏᓐᓄᑦ ᓂᕿᓄᑦ, ᖃᐅᔨᒪᓪᓗᖓ 
ᐊᔾᔨᒌᖖᒋᑦᑐᓂᒃ ᓂᕆᖃᑦᑕᕐᓂᐊᓕᕐᒥᔪᖓ. ᑰᔾᔪᐊᕌᓘᑉ ᐃᖅᑲᓇᐃᔭᒐᕐᓄᑦ 
ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᖓ ᐊᔪᕐᓇᓚᐅᖅᑑᒐᓗᐊᖅ ᓱᖏᐅᑎᔭᕆᐊᒃᓴᖅ 
ᒪᓕᒐᖏᑦ ᐱᔾᔪᑎᒋᓪᓗᒋᑦ, ᐱᕕᖃᕐᓇᓚᐅᖅᐳᖅ ᓄᑖᒥᒃ ᐃᓅᓯᒃᓴᔭᒥᒃ. 
ᓯᕗᓪᓕᖅᐹᕐᒥ ᐊᕐᕌᒍᒥ ᐃᖏᕐᕋᓂᐅᓚᐅᖅᐳᖅ ᓄᑖᓂᒃ  
ᖃᐅᔨᕙᓪᓕᐊᓂᕐᒥᒃ.

ᐱᓱᖖᒋᖔᖅᖢᑕ ᒥᕝᕕᖕᒧᑦ ᓲᕐᓗ ᕌᔾᔪ ᑕᐃᒪᐃᓚᐅᕐᒪᑦ ᐊᕐᕌᒍᒥ 
ᓯᕗᓂᐊᓂ, ᖃᔭᕆᐊᒃᑰᓚᐅᖅᑐᒍᑦ. ᓯᕗᓪᓕᖅᐹᒥᒃ ᕿᒪᓕᓚᐅᕆᕙᕋ ᐊᖏᕐᕋᕋ 
ᐋᓐᓂᐊᕐᕕᓕᐊᖅᓯᒪᖖᒋᖦᖢᖓ. ᐊᐃᒨᓯ ᐊᐅᓪᓚᖃᑕᐅᔭᕆᐊᖃᓚᐅᖅᓯᒪᔫᒐᓗᐊᖅ 
ᐅᕙᑦᑎᓐᓂᒃ, ᑭᓯᐊᓂ ᓄᖅᑲᓚᐅᖅᑐᖅ ᐊᐅᓪᓚᖃᑕᐅᔪᓐᓃᑲᓪᓚᒃᖢᓂ. 
ᑕᐅᑐᖖᒍᐊᖃᑦᑕᖅᑕᕋ ᐅᓪᓚᒃᑐᖅ ᓯᒡᔭᒧᑦ ᐃᑭᔭᖅᑐᕋᓱᒃᑐᖅ ᑏᐲᑕᐸᔫᒃᑯᑦ 
ᖃᔭᕆᐊᖓᓄᑦ ᐆᓚᕝ ᑯᕆᔅᑎᓐᓴᓐ, ᖃᖓᑕᓲᖅ ᐋᑦᓚᔅ ᐊᐃᕕᐊᐃᓴᓐᑯᑦ 
ᖃᖓᑕᓲᓕᕆᔨᖓᑦ, ᐊᑐᖅᑕᐅᓚᐅᖅᑐᖅ ᖃᖓᑕᓲᕐᒨᕈᔾᔭᐅᓪᓗᑕ. ᐆᓚᕝ 
ᑐᖅᖢᓚᓚᐅᖅᑐᖅ ᐊᐃᒨᓯᒧᑦ ᐹᖓᓂᑦ ᐃᒡᓗᒋᔭᖓᑕ, ᐅᖃᐅᑎᓪᓗᓂᐅᒃ 
ᑐᓴᕐᓂᖖᒋᑦᑐᒥᒃ. ᖃᐅᔨᒪᖖᒋᑦᑐᖓ ᖃᓄᐃᒻᒪᑦ ᐊᐅᓪᓚᓚᐅᖖᒋᒻᒪᖔᑦ 
ᖃᓄᐃᒪᓪᓗ ᑑᑲᓯ ᐊᐅᓪᓚᖔᓚᐅᕐᒪᖔᑦ. ᑕᒻᒪᖅᖢᑎᒃ ᑐᓴᐅᒪᖃᑦᑕᐅᑎᔪᕕᓃᑦ 
ᐅᕝᕙᓘᓐᓃᑦ ᐆᓚᕝ ᐅᖃᐅᔾᔭᐅᔪᕕᓂᖅ ᐃᓇᖏᖅᑕᐅᓂᐊᖅᑐᖅ ᑑᑲᓯᒧᑦ 
ᑭᓱᑭᐊᖅ ᐱᔾᔪᑕᐅᓪᓗᓂ. ᐊᔾᔨᐅᖖᒋᑦᑐᖅ ᐃᒪᐃᑦᑐᖅ, ᐃᓕᓐᓂᐊᖅᑏᑦ 
ᐅᓄᕐᓂᖏᑦ ᐃᓱᓕᑦᑕᕐᕕᖃᖖᒋᑦᑐᑦ ᓄᓇᓕᖕᓂᖖᒑᕐᓂᐊᖅᑐᑦ. ᖃᖓᑕᓪᓗᑕ 
ᐊᐅᓱᐃᑦᑐᒥᑦ ᖃᐅᓱᐃᑦᑐᒧᑦ, ᐃᓂᓕᓪᓛᓘᓚᐅᖅᑐᖅ, ᐱᖓᓱᐃᓐᓇᐅᓚᐅᕐᒪᑕ 
ᐃᑭᒪᔪᑦ. ᐊᐃᑖᖑᓚᐅᖅᑐᖅ ᑕᑯᔭᕆᐊᒃᓴᖅ ᐊᐃᒨᓯ ᐱᓱᒃᑐᖅ ᐅᑎᒧᑦ 
ᐊᖏᕐᕋᐅᔪᖅ ᓂᐊᖁᐊ ᑲᑕᖓᓪᓗᓂ, ᓄᒫᓱᒃᑐᖅ. ᖁᕕᐊᓱᒃᑐᓪᓛᓘᓚᐅᖅᓯᒻᒪᖕᒪᑦ 
ᐊᒻᒧᑦ ᐅᓪᓚᒃᖢᓂ ᓯᒡᔭᒧᑦ ᑲᔪᕐᒥᒃ ᐊᓐᓄᕌᒃᑯᕕᒡᒋᖅᖢᓂ ᖃᐅᓪᓗᑕᕐᒥᑦ 
ᖁᓕᑦᑕᐅᔭᒃᓴᒥᒃ ᖁᓕᑦᑕᐅᔭᖅᓯᒪᓪᓗᓂ ᖃᓕᐹᖃᖖᒋᑦᑐᒥᒃ.

ᐋᑦᓚᔅ ᐊᐃᕕᐊᐃᓴᓐᑯᑦ ᖃᖓᑕᓂᖓᑦ ᖃᐅᓱᐃᑦᑐᒧᑦ ᐃᓛᓐᓂᒃᑯᑦ 
ᑐᕉ ᓚᕝᑰᕐᓇᕐᒪᑦ ᑕᓪᓗᕈᑎᒃᑯᑦ ᐅᖅᓴᒃᑲᓐᓂᕆᐊᖅᑐᖅᖢᑕ. ᐅᐃᓪᑎ ᕕᑉᔅ 
ᐃᓄᑑᓪᓗᓂ ᖃᖓᑕᓲᖅᑎᒋᓚᐅᖅᑕᕗᑦ ᑕᐃᔅᓱᒪᓂ ᐅᓪᓗᕐᒥ. ᐃᑲᕐᕋᓂᒃ 
ᐱᖓᓱᓂᒃ ᖃᐅᓱᐃᑦᑐᓕᐊᓚᐅᖅᑐᒍᑦ. ᖃᖓᑕᓪᓗᑕ ᖃᐅᓱᐃᑦᑑᑉ ᕿᑭᖅᑕᖓ, 
ᐃᑲᕐᕋᐅᑉ ᓇᑉᐸᖓᓂ ᐅᖓᓯᖕᓂᖃᓕᖅᖢᑕ ᖃᐅᓱᐃᑦᑐᒥᑦ, ᐅᔾᔨᕆᓕᓚᐅᖅᑕᕋ 
ᖃᐅᔨᔪᒪᓪᓗᒍ ᖃᓄᑎᒋ ᒪᓂᕋᐅᑎᒋᖕᒪᖔᑦ ᑲᔫᑎᒋᒪᖔᓪᓗ ᐊᑎᑦᑎᓐᓃᑦᑐᖅ 
ᓄᓇ. ᖃᖓᑕᓪᓗᑕ ᑕᒪᐅᓇᑦᓴᐃᓐᓇᖅ 1958-ᖑᑎᓪᓗᒍ ᐸᓖᓯᒃᑯᑦ 
ᐊᐅᓚᐅᑎᑐᐊᓕᖓᑎᒍᑦ ᖃᖓᑕᓲᒃᑯᑦ ᐅᑭᐅᖑᓚᐅᖅᓯᒻᒪᖕᒪᑦ. ᑕᒪᐅᓇᑦᓴᐃᓐᓇᖅ 
ᖃᖓᑕᖃᑦᑕᖅᓯᒪᓕᖅᑐᖓ ᐅᓄᖅᑐᐃᖅᓱᖅᖢᖓ ᑕᐃᒪᖖᒐᓂᑦ, ᐅᓪᓗᒥ, 

ᐊᒧᔭᐅᓗᑎᑦ! ᓇᖏᕐᓗᓂ ᐅᐊᓴᕐᕕᖕᓂᑦ ᐅᐊᓴᖅᑳᖃᑦᑕᓚᐅᖅᑐᒍᑦ 
ᑐᑭᓕᕇᒃᓱᓚᐅᕐᓇᑕ ᐅᓪᓛᕈᒻᒥᑕᕆᐊᕐᓗᑕ. ᑐᑭᓕᕇᖕᓃᑦ ᐋᖅᑭᒃᓯᒪᓚᐅᖅᑐᑦ 
ᓲᕐᓗ ᐅᓇᑕᖅᑐᒃᓴᑦ ᐱᓱᒃᑎᑕᐅᓕᕌᖓᑦᑕ, ᐅᐊᑦᓯᔨᖃᖅᖢᑎᒃ ᓲᕐᓗ 
ᐅᓇᑕᖅᑐᒃᓴᑦ ᐊᖓᔪᖅᑳᖓᓂᒃ. ᐱᓱᖕᓃᑦ ᓂᕆᔭᖅᑐᕐᕕᖕᒧᑦ ᐃᒡᓗᕈᓯᖃᕐᕕᑦᑕ 
ᓱᓪᓗᑯᑖᖏᑎᒍᑦ ᐋᖅᑭᒃᓱᖅᓯᒪᓚᐅᖅᓯᒪᔪᑦ ᐋᖅᑭᒃᓯᒪᑦᑎᐊᕆᐊᖃᖅᖢᑎᒃ 
ᑭᖑᕙᖅᑕᐃᓕᓪᓗᑎᒃ, ᑎᑦᑕᑯᓗᖕᒧᑦ ᐋᖅᑭᒃᓯᒪᓪᓗᑎᒃ. ᑕᑭᔪᐊᓘᑎᓪᓗᒋᑦ 
ᑐᑭᓕᕇᒃᓱᖅᓯᒪᔪᑦ ᓂᕆᓐᓇᐅᑎᓪᓗᒍ, ᐊᖑᑏᑦ ᐱᐅᒃᓴᖃᑦᑕᓚᐅᖅᓯᒪᔪᑦ 
ᐊᕐᓇᓂᒃ, ᐃᒡᓗᖔᖓᓄᓪᓗ. ᐅᓪᓛᕈᒻᒥᑕᕇᕌᖓᑦᑕ ᐱᒋᐊᖅᖢᒍ 
8:00-ᒥᑦ ᐅᓪᓛᒃᑯᑦ 8:45-ᒧᐊᕋᓱᖕᓂᖓᓄᑦ ᐅᓪᓛᒃᑯᑦ, ᐃᒡᓗᕈᓯᕗᑦ 
ᓴᓗᒻᒪᖅᓴᖃᑦᑕᕆᐊᖃᓚᐅᖅᓯᒪᔭᕗᑦ, ᐃᓂᓪᓚᒃᓴᖅᖢᒍ ᐃᒡᓕᖅᐳᑦ, 
ᐅᐸᓗᖓᐃᔭᖅᖢᑕᓗ ᐃᓕᓴᕐᕕᑦᑎᓐᓄᑦ. ᑕᐃᒃᑯᐊ ᓴᓇᕕᖕᓃᓐᓂᐊᖅᑐᑦ 
ᐃᓕᓐᓂᐊᕆᐊᖅᑳᖃᑦᑕᓚᐅᖅᓯᒪᔪᑦ 10 ᒥᓂᒥ ᓯᕗᓪᓕᐅᓪᓗᑎᒃ, 15 
ᒥᓂᒥᑦ 20 ᒥᓂᒧᑦ ᓴᓇᕕᖕᒧᖖᒐᐅᓇᖃᑦᑕᓚᐅᖅᓯᒪᖕᒪᑦ. ᓴᓇᕕᖕᒦᖦᖢᑕ 
ᐱᓕᕆᓃᑦ ᐃᓗᓕᖃᓚᐅᖅᓯᒪᔪᑦ ᐅᑯᓂᖓ ᕿᔪᓕᕆᓂᖅ, ᓴᓇᔭᐅᔪᒃᓴᓂᒃ 
ᑎᑎᕋᐅᔭᕐᓂᖅ, ᐊᐅᒃᑎᕆᓂᖅ, ᑕᐃᒪᐃᑦᑐᕈᔪᖕᓂᒃ. ᐱᓇᓱᐊᕈᓰᒃ ᒪᕐᕉᑕᒫᑦ, 
ᐃᓕᓐᓂᐊᖅᑏᑦ ᓴᓇᕕᖕᒦᖃᑦᑕᖅᑐᑦ ᑕᐅᖅᓰᖃᑎᖃᖃᑦᑕᓚᐅᖅᓯᒪᔪᑦ ᐊᓯᖏᓐᓂᒃ. 
ᐅᓪᓗᕈᒻᒥᑕᕐᓇᐅᓕᕌᖓᑦ, ᓂᕆᔭᖅᑐᕐᕕᖕᒧᑦ ᑐᕋᐃᓐᓇᕈᓐᓇᓚᐅᖖᒋᑦᑐᒍᑦ. 
ᐅᑎᖃᑦᑕᕆᐊᖃᓚᐅᖅᑐᒍᑦ ᐃᒡᓗᕈᓯᑦᑎᓐᓄᑦ, ᐊᒡᒐᕗᑦ ᐅᐊᓴᕐᓗᒋᑦ ᑮᓇᖅᐳᓪᓗ 
ᓴᓗᒻᒪᖅᓴᓚᐅᕋᓗᐊᖅᑎᓪᓗᑕ ᓴᓇᕕᖕᒥ, ᑕᐃᒪ ᑐᑭᓕᕇᒃᓯᔭᖅᑐᓕᕐᓗᑕ 
ᐱᓱᖕᓂᐊᕐᒥᒐᑦᑕ ᑐᑭᓕᕇᒡᓗᑕ ᓂᕆᕕᖕᒧᑦ. ᐃᓕᓐᓂᐊᕇᕌᖓᑦᑕ, ᐃᓕᓴᐅᑎᕗᑦ 
ᐃᒡᓗᕈᓯᑦᑎᓐᓅᕈᑎᓪᓗᒋᑦ ᐃᑲᕐᕋᒥ 15 ᒥᓇᒥᒃ ᐃᓱᒪᐃᓐᓇᕿᓗᑕ. ᖃᓄᑐᐃᓐᓇᖅ 
ᖃᓄᐃᓕᐅᕈᒪᒍᑦᑕ ᐃᓱᒪᐃᓐᓇᕿᓚᐅᖅᑐᒍᑦ ᐅᓐᓄᕈᒻᒥᑕᕐᓇᐅᑉ ᓯᕗᓂᐊᓂ. 
ᐅᓐᓄᕈᒻᒥᑕᕇᕌᖓᑦᑕ, ᐃᓕᓴᐅᑎᓕᕆᔭᕆᐊᖃᓚᐅᖅᓯᒪᔪᒍᑦ ᐊᑕᖏᖅᖢᑕ 
6:00-ᒥᑦ 7:00-ᒧᑦ ᐅᓐᓄᑕᒫᑦ.

ᐃᓱᒪᐃᓐᓇᕿᓇᖅᑐᖅ 7:00-ᒥᑦ 9:00-ᒧᑦ ᐅᓐᓄᑕᒫᑦ ᑕᒪᓐᓇ 
ᐊᑯᓂᒋᖃᑦᑕᓚᐅᖅᑕᕗᑦ. ᓴᓂᐊᒍᑦ ᐱᓇᓱᐊᕈᓯᐅᑉ ᓄᖖᒍᖓᓂ, ᑖᒃᑯᐊᒃ 
ᐃᑲᕐᕌᒃ ᒪᕐᕉᒃ ᐃᓱᒪᐃᓐᓇᕿᔾᔪᑎᒋᔭᕗᑦ ᑖᒃᑯᑑᓚᐅᖅᐳᑦ ᖃᐃᑕᐅᔪᑦ 
ᐃᓚᐅᖃᑕᐅᔪᒪᓕᕋᑦᑕ ᓰᕖᓰᒥ. ᐅᖃᖖᒋᑦᑐᖓ ᐃᓅᓯᖅ ᐱᐅᖖᒋᑦᑐᐊᓘᓚᐅᖅᑐᖅ 
ᑰᔾᔪᐊᕌᓗᖕᒥ; ᐋᒃᑲᑦᑎᐊᖅ. ᑭᓯᐊᓂ ᖃᐅᑕᒫᑦ ᖃᓄᐃᓕᐅᕐᓂᕗᑦ 
ᓴᖅᑭᑎᑦᓯᓚᐅᖅᑐᖅ ᒐᕙᒪᓄᑦ ᐋᖅᑭᒃᑕᐅᓯᒪᔪᖅ, ᐅᓇᑕᖅᑐᒃᓴᑦ 
ᐋᖅᑭᒃᓯᒪᔭᖓᑎᑐᑦ. ᓲᕐᓗᓕ 90 ᐳᓴᖓ (ᐊᑕᖏᑲᓴᒃᖢᒍ) ᐃᓅᓯᑦᑕ 
ᐊᐅᓚᑕᐅᓚᐅᖅᑐᖅ ᒐᕙᒪᒃᑯᓐᓄᑦ. ᐊᒡᓛᓪᓘᓐᓃᑦ, ᐃᓚᖏᑦ ᐃᓕᓐᓂᐊᖅᑏᑦ 
ᐊᖏᕐᕋᖅᑎᑕᐅᖃᑦᑕᓚᐅᖅᑐᑦ ᒪᓕᒍᓐᓇᖖᒋᒻᒪᑕ ᑕᐃᒪᐃᑦᑐᒥᒃ ᐃᓅᓯᕐᒥᒃ. 

ᑯᒪᐃᔭᕈᑎᒧᓪᓗ ᓂᐊᖁᕗᑦ ᐅᐊᓴᖅᑕᐅᔭᕆᐊᓖᓐᓈᓘᓪᓗᑕ, ᑭᓯᐊᓂ 
ᐊᐃᕙᔪᓐᓇᓚᐅᖅᑐᒍᑦ ᑯᒪᐃᔭᐅᑎᒧᑦ ᐅᐊᓴᖅᑕᐅᔭᕆᐊᖃᕈᓐᓃᖅᖢᑕ  
ᐊᐃᕙᖃᑎᒋᓪᓗᒍ ᐊᖓᔪᖅᑳᕌᓗᐊᑦ ᓰᕖᓰᒃᑯᑦ, ᕆᐅᓪᕝ ᕆᑦᓯ, 
ᐅᐊᓴᖅᑕᐅᔭᕆᐊᖃᕐᓂᖓ ᓂᐊᖁᑦᑕ ᐲᖅᑎᑕᐅᖁᓪᓗᒍ. ᑑᒃ ᐊᕝ 
ᐃᑎᓐᐴᒃ ᖁᑦᑎᖕᓂᖅᓴᒥᒃ ᐃᓕᓴᕐᕕᖕᒧᑦ ᕼᐅᕐᓐ ᕼᐊᐅᓪᒧᓪᓗ 
ᐃᓕᓐᓂᐊᖅᑏᑦ ᐅᐊᓴᖅᑕᐅᔭᕆᐊᖃᖖᒋᖦᖢᑎᒃ, ᑐᓱᒋᓪᓗᒋᑦ! ᔫᓇᔅ ᐋᓗᓘᖅ 
ᓰᕖᓰᒧᑦ ᑎᓕᔭᐅᓯᒪᓚᐅᖅᑐᖅ ᕿᐅᖅᑕᐃᔨᐅᓪᓗᓂ. ᐅᖃᕐᒪᑦ, “ᓛᕆ, 
ᑭᔾᔭᖅᑕᐅᔭᕆᐊᖃᓕᖅᐳᑎᑦ,” ᖃᐅᔨᒪᓚᐅᖅᑐᖓ ᑭᔾᔭᖅᑕᐅᓂᐊᖅᑐᖓ 
ᑭᔾᔭᖅᑕᐅᔪᒪᒐᓗᐊᕈᒪ ᑭᔾᔭᖅᑕᐅᔪᒪᖖᒋᒃᑲᓗᐊᕈᒪᓘᓐᓃᑦ. 
ᐱᐅᒋᖖᒋᑖᓗᒋᖃᑦᑕᓚᐅᖅᑕᕗᑦ ᐃᑲᕐᕋᖓ ᐅᓪᓗᖓᓗ ᐋᖅᑭᒑᖓᒍ, 
ᖃᐃᓂᐊᓚᐅᖅᑐᖅ ᐊᐃᓗᓂᑎᑦ ᓄᔭᖅᐱᑦ ᐃᖅᑲᖅᑐᖅᑕᐅᕕᖓᑕ ᐅᓪᓗᖓᓂ. 
ᑕᐃᓐᓇ ᐊᖑᑎ ᓲᕐᓗ ᐊᔾᔨᓕᐊᖅᑕᐅᓯᒪᔪᖅᑎᑐᑦ ᐃᖅᑲᐅᒪᒃᑲᐅᑎᒋᓚᐅᖅᑐᖅ! 
ᐃᔨᕐᕕᒃᓴᐅᓚᐅᖖᒋᑦᑐᖅ. ᖁᕕᐊᓱᓚᐅᖅᑐᖓ 1970-ᒥ ᖃᐅᔨᒐᒪ 
ᑭᔾᔭᖅᑕᐅᔭᕆᐊᓖᑦ ᒪᓕᒐᖓᑦ ᐊᑐᕈᓐᓃᖅᑎᑕᐅᓂᖓᓂᒃ! 

ᓯᕗᓕᖅᐹᒥᒃ ᑐᓂᔭᐅᓚᐅᖅᑐᒍ “ᐃᓱᒪᐃᓐᓇᕿᕕᒃ” ᑕᐃᔅᓱᒪᓂ 
ᐅᓐᓄᖓᓂ. ᓂᐊᖁᕋ ᐅᐃᔾᔮᑐᐃᓐᓇᓕᓚᐅᖅᑐᖅ ᖁᕕᐊᓱᖕᓂᕐᒧᑦ. 
ᐅᓄᖅᑐᐊᓘᓚᐅᕐᒪᑕ ᐃᓕᓐᓂᐊᖅᑏᑦ ᐱᓱᕋᔭᒃᑐᑦ ᓯᓚᒥ ᑲᑎᖖᒐᐅᖅᖢᑎᒃ. 
ᐊᕐᓈᓗᐃᑦ! ᐊᓕᐊᓇᐃᖑᓚᐅᖅᑐᖅ ᑕᑯᒃᑲᓐᓂᕆᐊᒃᓴᖅ ᐱᖃᓐᓇᕆᔭᕋ ᒫᓇᓯ 
ᐊᐅᓚᕿᐊᖅ. ᑭᓯᐊᓂ ᓇᓗᓕᐅᒪᓕᓚᐅᖅᓯᒪᔪᒍᑦ ᒪᓕᒑᓗᖏᓐᓄᑦ ᑲᒪᔨᒋᔭᑦᑕ 
ᑖᒃᑯᓂᖓᑦᓴᐃᓐᓇᖅ ᒪᓕᒐᕐᓂᒃ ᐅᖃᐅᔾᔭᐅᖃᑦᑕᓕᕋᑦᑕ. ᐅᓄᕐᓂᖅᓴᐅᓚᐅᖅᑐᑦ 
“ᐃᒪᐃᑦᑕᐃᓕᒋᑦᑎ” “ᐃᒪᐃᓕᐅᕈᓐᓇᖅᑐᓯ”-ᓂᒃ. ᓱᓇᐅᕝᕙᑦ ᑭᓱᒨᖕᒪᖔᖅ 
ᐃᓕᓐᓂᐊᖅᑎᑕᐅᓕᕋᑦᑕ ᒪᒃᐱᖅᑐᒐᖓᑕ ᓯᕗᓪᓕᖅᐹᑐᐃᓐᓇᖓ 
ᐅᓄᖅᑐᐊᓗᖕᓂᑦ ᒪᓕᒐᖏᓐᓂᒃ ᐃᓕᓐᓂᐊᖅᑎᑕᐅᓂᑦᑎᓐᓂᒃ ᐃᓅᓯᑦᑎᓐᓄᑦ. 
ᓵᓕ ᕗᐊᑦᓗ ᑕᒑᖅ ᑰᓕᓗ ᐃᓄᒃᑕᑑᓚᐅᖅᑑᒃ ᑲᒪᔨᑦᑎᓐᓂᑦ 1965-ᖑᑎᓪᓗᒍ, 
ᐃᓱᒪᓚᐅᖅᓯᒪᔪᖓ ᑕᒪᓐᓇ ᐊᔾᔨᐅᖖᒋᑦᑐᖅ. ᐃᓛᓐᓂᒃᑯᑦ ᑕᑯᖃᑦᑕᖅᑕᒃᑲ 
ᑖᒃᑯᐊᒃ ᒪᕐᕉᒃ ᐊᖑᑏᒃ ᐅᓪᓗᒥ, ᐊᖓᔪᒃᓯᐅᖅᑰᔨᔪᖓ ᑖᒃᑯᓇᖓᑦ. 
ᐱᐅᒋᓚᐅᖅᑕᕋ ᑕᒑᖅ ᒪᓕᒐᕐᓂᒃ ᐃᓱᒫᓗᓚᐅᖖᒋᒻᒪᑦ. ᑭᓯᐊᓂ ᐊᕐᕌᒍᑦ ᐊᒥᓱᑦ 
ᑭᖑᓂᐊᓂ, ᐃᓱᒪᒋᓚᐅᖅᓯᒪᔭᕗᑦ ᐃᓱᒻᒪᓯᕗᑦ ᐊᓯᔾᔨᖅᑕᐅᓂᖖᒋᓐᓂᒃ ᑕᐃᔅᓱᒪᓂ 
ᐱᐅᔪᐊᓗᖕᒥᒃ ᑭᖑᓂᖃᖅᑐᕕᓂᖅ. ᐊᑕᖏᐸᓗᒃᖢᑎᒃ ᐃᓕᓐᓂᐊᖃᑕᐅᓚᐅᖅᑐᑦ 
ᓰᕖᓰᒥ ᐱᔭᒃᓴᕐᒥᓂᒃ ᐱᓕᕆᑦᑎᐊᕋᓱᖃᑦᑕᖅᑐᑦ.

ᓇᒡᒐᔾᔭᐅᒥᑦ ᐅᓪᓗᑐᐃᓐᓇᕐᒧᑦ, ᐅᓪᓗᖅᐳᑦ ᐱᒋᐊᖃᑦᑕᓚᐅᖅᑐᖅ 6:00-ᒥ 
ᐅᓪᓛᒃᑯᑦ. ᑐᐹᖅᓴᖅᑕᐅᓂᖅ ᓂᓪᓕᐊᓂᑐᐃᓐᓇᐅᓚᐅᖅᑐᑦ. ᒪᑭᑲᐅᖅᑐᖖᒋᒃᑯᕕᑦ, 
ᑲᒪᔨᐅᔪᑦ ᐊᓪᓕᓂᕐᓃᕕᑦ ᐊᒧᓯᓕᕋᔭᖅᑐᑦ, ᓂᐅᑦ ᑎᒍᔭᐅᓗᓂ, ᐃᒡᓕᕐᒥᓪᓗ 

ᐃᖖᒋᐅᓯᖏᑦ ᐃᖖᒋᖃᑦᑕᓚᐅᖅᑕᖏᑦ ᓄᑖᖑᓂᖅᐹᓂᖖᒑᖅᓯᒪᓚᐅᖅᑐᑦ. 
ᓈᓚᒋᐊᒃᓴᖅ ᑐᓴᕐᓂᕆᓚᐅᖅᓯᒪᔭᒃᑲ ᐃᖖᒋᓕᕌᖓᑕ ᐃᔾᔪᐊᖅᓯᓪᓗᑎᒃ “ᐊᐃ ᕚᑦ 
ᑕ ᓛ” ᐸᐱ ᕗᓗ ᕗᐊᕐ “ᔭᖕ ᓚᕝ” ᓴᓂ ᔭᐃᒥᔅᒧᑦ, ᑯᒃᑭᑦᑕᐹᖅᑐᑑᓪᓗᓂ ᒪᐃᑯᓪ 
ᑯᓱᒐᖅ. ᐊᓕᐊᓇᐃᑦᑐᖅ ᖃᓄ ᐃᖅᑲᐅᒪᓇᕐᒪᖔᑦ ᓂᓪᓕᐊᔾᔪᑎᓂᒃ.

ᐳᐃᒍᕈᓐᓇᖖᒋᑦᑐᖓ ᐊᔪᖖᒋᑦᑐᐊᓘᓂᕆᓚᐅᖅᑕᖓᓂᒃ ᐅᐃᓕᐊᒻ ᑕᒍᕐᓈᖅ. 
ᐅᖓᑖᓂ ᐊᕐᕌᒍᖃᖅᑰᓚᐅᖖᒋᑦᑐᖅ 12-ᓂᒃ ᐅᕝᕙᓘᓐᓃᑦ 13-ᓂᒃ ᓯᕗᓪᓕᖅᐹᒥ 
ᑕᑯᒐᒃᑯ. ᑕᐅᑐᖖᒍᐊᖃᑦᑕᖅᑕᕋ ᓱᓕ ᓇᖏᖅᑐᖅ ᖃᓂᖖᒎᑎᐅᑉ ᓵᖓᓂ, 
ᐋᕐᓗᖓᔮᖅᖢᓂ, ᐊᒡᒐᖏᒃ ᑕᒪᕐᒥᒃ ᖃᓂᖖᒎᑎᒦᖦᖢᑎᒃ, ᐊᓐᓄᕌᖅᓯᒪᓪᓗᓂ 
ᓄᑖᖑᓛᓂᒃ. ᓄᕝᕗᕆᒃᑑᖕᓂᒃ ᐃᓯᒐᐅᔭᖅᓯᒪᓪᓗᓂ ᑭᖕᒥᑯᑖᓖᖕᓂᒃ. 
ᖃᓂᖖᒎᑎᓗ ᓇᐸᔾᔪᑎᖓᓗ ᖁᑦᑎᓗᐊᖅᖢᑎᒃ ᐅᐃᓕᐊᒻᒧᑦ, ᑕᐃᒪᐃᒻᒪᑦ 
ᓂᐊᖁᖓ ᐋᕐᓗᖓᔪᖅ. ᐃᔾᔪᐊᖅᓯᓂᖓ “ᐸᐳᕋ ᐋᓐ” ᓈᒻᒪᑦᑎᐊᖅᑐᖅ. 
ᐅᓗᐊᖏᒃ ᐊᐅᐸᖅᑑᒃ ᑕᐅᑦᑐᖓ ᒪᒃᑯᖕᒪᑦ, ᑭᓯᐊᓂ ᐃᖖᒋᕈᓐᓇᕐᓂᖓ 
ᐊᖓᔪᒃᖠᐅᖅᑰᔨᔪᖅ.

ᕼᐋᐴᓐᔅᑯᑦ ᒧᒥᓕᕌᖓᑕ ᑭᓯᐊᓂ ᐱᖖᒍᐊᖃᑦᑕᓚᐅᖖᒋᑦᑐᑦ, 
ᐱᑐᐃᓇᐅᖖᒋᑦᑐᓂᒃ ᐱᖖᒍᐊᖃᑦᑕᓚᐅᕐᒥᔪᑦ ᓇᓂᓕᒫᖅ ᑰᔾᔪᐊᕌᓗᖕᒥ. 
ᐃᓚᒋᔭᐅᖃᑦᑕᐅᓚᐅᖅᑐᒃᓴᐅᕗᖓ ᕼᐋᐳᓐᔅᓂᒃ ᑐᓴᕐᓂᕈᓱᒃᑐᓂᒃ 
ᓯᕗᓪᓕᖅᐸᐅᔪᓂᒃ. ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ  ᓈᓚᒋᐊᖅᓯᒪᓪᓗᖓ 
ᐅᓪᓗᒃᑯᑦ ᖁᖖᒋᐊᕆᐊᖅᖢᖓ ᐱᔭᕆᐅᖅᓴᖅᑎᓪᓗᒋᑦ. 
ᑲᔪᖏᖅᓴᖅᑕᐅᓚᐅᖅᑐᒃᓴᐅᕗᖓ ᖁᖖᒋᐊᖅᖢᖓ ᐅᐃᓕᐊᒻᒥᒃ  
ᐱᔭᕆᐅᖅᓴᖅᑎᓪᓗᒍ ᐃᖖᒋᐅᓯᓄᑦ ᐊᑯᓂᐅᔪᒧᑦ ᐊᒃᑐᖅᑕᐅᔾᔪᑎᒋᓪᓗᒍ.

ᐊᓯᖔᖏᑦ ᐃᖖᒋᖅᑏᑦ ᑰᔾᔪᐊᕌᓗᖕᒥᑦ ᑕᐃᔭᐅᓚᐅᖅᑐᑦ ᐃᒃᓯᐅᓪᔅ. 
ᐱᖖᒍᐊᖃᑦᑕᓚᐅᖅᑐᑦ ᓰᕖᓰᒥ ᒧᒥᖅᑎᓪᓗᒋᑦ ᐃᓛᓐᓂᓚᐅᓱᖓᒃᑯᑦ. ᐅᐃᓕᐊᒻ 
ᐃᖅᑲᐅᒪᔪᖅ ᐃᖅᑲᓇᐃᔭᒐᖃᖅᑐᐃᓐᓇᐅᓚᐅᖅᑐᑦ ᑲᓇᑕᒥ ᑭᒡᓕᓯᓂᐊᕐᓂᕐᒧᑦ 
ᑐᖅᑲᖅᑕᕐᕕᖓᓂ ᑰᔾᔪᐊᕌᓗᖕᒥ. ᐊᔪᕈᓐᓃᓗᐊᕐᓂᑯᒧᑦ ᐅᐃᓂᐸᐃᒡᒨᓚᐅᖅᑐᑦ  
ᓂᐱᒃᓴᔭᓕᐅᕆᐊᖅᑐᖅᖢᑎᒃ. ᑕᑕᒥᓚᐅᖅᑐᒍ ᑐᓴᕋᑦᑕ ᓄᓇᒃᑰᔫᒃᑯᑦ 
ᐱᕐᕈᓗᐊᕿᔪᕕᓂᐊᓗᐃᑦ ᓂᐱᓕᐅᕆᕕᖕᒧᖖᒐᐅᓪᓗᑎᒃ. ᐊᓇᐅᓪᓚᒐᖅᑎᑐᐊᖓᑦ 
ᐊᓐᓇᒃᑐᕕᓂᐅᓚᐅᖅᑐᖅ.

ᓯᕙᑖᕐᕕᒃᑯᑦ, ᐃᑲᕐᕋᕐᒥᒃ ᓯᓂᑯᑖᒃᑲᓐᓂᐊᕐᔪᒍᓐᓇᓚᐅᖅᑐᒍᑦ, ᑕᒪᓐᓇ 
ᐊᑯᓂᐅᒋᖃᑦᑕᓚᐅᖅᑕᕋ. ᑭᓯᐊᓂ, ᒪᑭᑦᑕᕆᐊᖃᖃᑦᑕᓚᐅᖅᑐᒍᑦ ᐅᓪᓛᒃᑯᑦ 
ᓴᓗᒻᒪᖅᓴᐃᓂᐊᕋᑦᑕ. ᐃᒡᓗᕈᓯᕗᑐᐊᖅ ᓴᓪᓗᒪᖅᓴᖃᑦᑕᓚᐅᖖᒋᑕᕗᑦ 
ᑭᓯᐊᓂ ᐃᒡᓗᕈᓯᖃᕐᕕᓕᒫᕌᓗᒃᐳᑦ ᐊᖏᕐᕋᖃᕐᕕᒋᔭᕗᑦ. ᑭᖑᓂᐊᒍᑦ 
ᓴᓗᒻᒪᖅᓴᐃᓚᐅᖅᖢᑕ, ᐃᒡᓗᕈᓯᖃᕐᕕᑦᑕ ᐊᐅᓚᑦᓯᔨᖓ ᑲᒪᔨᒋᔭᕗᓪᓗ 
ᖃᐅᔨᓴᖃᑦᑕᓚᐅᖅᑑᒃ ᐃᒡᓗᕈᓯᑦᑎᓐᓂᒃ ᑎᑎᕋᖅᓯᒪᔪᖃᐅᖅᖢᓂ 

ᐅᔾᔨᕐᓇᓚᐅᖅᑐᖅ ᑕᐃᒃᑯᐊ ᐃᓕᓐᓂᐊᕆᐊᖅᓯᒪᔪᑦ ᐊᖏᕐᕋᒃᓴᔭᕐᒥᓂᖖᒑᖅᑐᑦ 
ᖃᓂᒋᔭᖏᓐᓂᑦ ᓄᓇᐃᑦ ᓲᕐᓗ ᐸᖕᓂᖅᑑᖅ ᒥᑦᑎᒪᑕᓕᒡᓗ ᑕᑕᒥᐅᒪᓚᐅᖅᑐᑦ. 
ᑐᓵᖃᑦᑕᓚᐅᖅᑐᖓ ᐅᖃᓪᓚᒃᑎᓪᓗᒋᑦ ᖃᓄᑎᒋ ᐊᔪᕐᓇᖅᑎᒋᒻᒪᖔᑦ 
ᓰᕖᓰᒦᖦᖢᓂ ᓯᕗᓪᓕᕐᓂᒃ ᑕᖅᑭᓂᒃ. ᐃᓚᖏᑦ ᕿᐊᓕᒑᖃᑦᑕᓚᐅᖅᑐᑦ 
ᐅᖃᓪᓚᒃᖢᑎᒃ.

ᐅᓪᓗᑐᐃᓐᓇᒃᑯᑦ ᐅᓐᓄᒃᑯᑦ ᒧᒥᕐᓇᓚᐅᖅᑐᖅ. ᐊᐃᑉᐸᕆᓕᖅᑕᖓᓂ ᐊᕐᕌᒍᒥ 
ᑕᐃᑲᓃᓐᓇᒪ, ᖃᐅᔨᒪᓕᓚᐅᖅᑐᖓ ᑭᓱᒥᒃ ᓂᕆᐅᒋᐊᒃᓴᖅ ᒧᒥᕐᓇᐅᓕᕌᖓᑦ 
ᐅᓐᓄᒃᑯᑦ, ᐃᒃᐱᒋᑦᑎᐊᕐᓂᖅᓴᕆᓕᓚᐅᖅᑕᕋ ᑕᐅᑦᑐᕋ ᖃᓄᐃᑦᑑᒻᒪᖔᑦ 
ᐊᓐᓄᕌᒃᑲᓗ. ᑕᑯᖃᑦᑕᓚᐅᖅᑐᖓ ᐊᖑᑎᓂᒃ ᐱᐅᓴᖅᑐᓪᓛᓗᖕᓂᒃ ᐊᕐᓇᓂᒃ 
ᑲᑎᓯᓂᐊᓕᕌᖓᒥᒃ ᐅᓪᓗᑐᐃᓐᓇᒃᑯᑦ ᐅᓐᓄᒃᑯᑦ, ᐊᓐᓄᕌᑦᑎᐊᕙᕆᓛᕐᒥᓂᒃ 
ᐊᑐᓕᖅᖢᑎᒃ, ᕿᓪᓚᕆᒃᓴᐃᔪᑦ ᓄᑖᒃᓴᔭᐅᓛᓂᒃ ᑲᒥᐊᓗᖏᓐᓂᒃ, 
ᐃᓪᓚᐃᖅᖢᓂᒋᑦ ᓄᔭᑎᒃ ᐋᖅᑭᑦᑎᐊᖅᓯᒪᔾᔪᓯᖅᖢᓂᒋᑦ. ᐃᓚᖏᓪᓘᓐᓃᑦ 
ᐊᑐᖅᑐᐊᖃᑦᑕᓚᐅᖅᑐᑦ ᐊᓐᓄᕌᓂᒃ ᐃᓚᖏᓐᓂᒃ ᐊᓯᒥᓂᑦ ᐊᒃᓱᕈᕋᒥᒃ 
ᐱᐅᒋᔭᐅᔪᒪᓪᓗᑎᒃ ᐊᕐᓇᖁᑎᒥᓄᑦ. ᐊᖓᔪᒃᖠᖁᑎᒃᑲ 1965-ᒥᑦ 1966-
ᒧᑦ ᑕᐅᑦᑐᖃᓚᐅᖅᑐᑦ ᐊᓐᓄᕌᖅᓯᒪᓪᓗᑎᒡᓗ ᓄᑖᒃᓴᔭᐅᓛᓂᒃ ᐊᓐᓄᕌᓂᒃ. 
ᐃᓱᒪᒋᖃᑦᑕᓚᐅᖅᓯᒪᔭᒃᑲ “ᐱᐅᔪᐊᓗᐃᑦ” ᐊᒻᒪᓗ “ᓄᑖᖅᓯᐅᑎᓂᒃ 
ᐊᑐᓛᖑᖃᑕᐅᔪᑦ.” ᐊᒃᑐᖅᑕᐅᓪᓚᓚᐅᖅᑐᖓ ᑐᓴᕐᓂᖅᑐᐊᓗᖕᓂᒃ 
ᓂᔾᔮᔾᔪᑎᓂᒃ ᑐᓵᖃᑦᑕᓚᐅᖅᑕᓐᓄᑦ 1950-ᒥ 1960ᒥᓗ ᒧᒥᑦᑎᐊᕈᑎᐊᓗᖕᓂᒃ 
ᓂᔾᔮᑎᑦᓯᖃᑦᑕᓕᖅᑎᓪᓗᒋᑦ ᐃᖖᒋᖅᑎᓂᒃ ᓂᔾᔮᑎᑦᓯᔨᓂᒃ ᓲᕐᓗ ᐅᑯᓂᖓ ᑕᐃᕝ 
ᑲᓛᒃ ᕙᐃᕝ, ᓴᐱ ᓯᑯᕐ, ᑕ ᐹᐱ ᕗᓗ ᕗᐊ, ᓴᒃ ᐱᐊᕆ, ᐃᐅᓪᕕᔅ ᐳᕆᔅᓕ, 
ᐸᑎ ᕼᐋᓕ, ᑕ ᐱᒃ ᐸᐳᕐ, ᐱᒋᐊᓕᓵᖅᑎᓪᓗᒋᓪᓗ ᐲᑐᓪᔅ ᑐᓴᕐᓂᔮᕈᑎᖏᓐᓂᒃ. 
ᒧᒥᕐᓂᕐᒨᖓᔪᑦ−ᓂᓪᓕᐊᔾᔪᑎᖏᑦ ᐃᓄᒃᑎᑑᖖᒋᑦᑐᖅ ᒧᒥᕈᑎᓂᒃ−ᑕᒪᓐᓇ 
ᖃᐅᔨᔪᒥᓇᖅᑐᐊᓘᓚᐅᖅᑐᖅ ᑕᑯᓪᓗᒍ ᓯᕗᓕᖅᐹᒥᒃ ᐃᓚᖏᑦ ᐊᖓᔪᒃᖠᑦ 
ᐃᓕᓐᓂᐊᖅᑎᑦ ᑲᒪᔨᐅᔪᓪᓗ ᐊᔪᖖᒋᑦᑐᐊᓘᓚᐅᖅᑐᑦ. ᖃᖓᓕᒫᖅ 
ᓂᓪᓕᐊᑎᑦᓯᓕᕌᖓᒪ “ᐸᐃᐱ ᑐᓐ ᑯ” ᓴᓂᒧᑦ ᓯᐅᕐᒧᓪᓗ ᐃᖖᒋᖅᑕᐅᔪᖅ, 
ᐃᖅᑲᐃᔾᔪᑎᒋᖃᑦᑕᖅᑕᕋ ᓯᕗᓪᓕᖅᐹᕐᒥ ᐊᕐᕌᒍᒥᒃ ᐅᑎᖃᑦᑕᖅᑐᖓ; 
ᐃᖅᑲᐅᒪᑦᑎᐊᕐᓈᓗᐃᑦ.

ᓰᕖᓰ ᓇᖕᒥᓂᖅ ᐃᖖᒋᖅᑎᖃᐅᓚᐅᖅᑐᑦ ᑕᐃᔭᐅᔪᓂᒃ ᑕ ᕼᐋᐴᓐᔅ, ᐅᓈᑦ, 
ᓯᕗᓪᓕᕐᒥᑦ ᐅᑯᐊᖑᓚᐅᖅᑐᑦ ᒪᐃᑯᓪ ᑯᓱᒐᖅ ᑯᒃᑭᑦᑕᐹᖅᑎ ᐃᖖᒋᖅᑎᐅᓪᓗᓂᓗ, 
ᔫᓯ ᑯᓱᒐᖅ ᐊᓇᐅᓪᓚᖅᑎ  ᐃᖖᒋᖅᑎᐅᓪᓗᓂᓗ, ᔮᓐ ᑖᐸᑕᐃ ᖃᑎᑐᔪᓄᑦ 
ᑯᒃᑭᑦᑕᐹᓄᑦ, ᐃᐊᕆᒃ ᑕᒍᕐᓈᖅ ᑯᒃᑭᑦᑕᐹᖅᑎ, ᐅᐃᓕᐊᒻ ᑕᒍᕐᓈᕐᓗ 
ᐃᖖᒋᖅᑎᓂᑦ ᓯᕗᓕᖅᑎ. ᑖᒃᑯᐊ ᐱᒋᐊᓚᐅᖅᓯᒪᔪᑦ 1964-ᒥ, ᐊᒻᒪᓗ 1965-ᒥ 
1966-ᒥ ᐃᓕᓐᓂᐊᕐᓇᕐᒥ, ᓂᔾᔮᖅᑎᑦᓯᓂᖏᑦ ᐱᓯᑎᓪᓚᕆᐊᓘᓚᐅᖅᑐᑦ. 

ᑎᑭᑦᑕᕌᖓᑦ, ᑮᓇᐅᔭᒃᑲ ᓈᒻᒪᖃᑦᑕᓚᐅᖅᑐᑦ ᓂᐅᕕᕆᐊᒃᓴᖅ ᐱᔪᒪᔭᓐᓂᒃ. 
ᓯᕗᓪᓕᖅᐹᖏᓐᓂᒃ ᐱᓇᓱᐊᕈᓰᑦ ᑎᑭᓚᐅᖅᑎᓪᓗᑕ ᑰᔾᔪᐊᕌᓗᖕᒧᑦ 
ᑕᑯᓇᕋᔪᓚᐅᖅᑐᖅ ᐃᓕᓐᓂᐊᖅᑎᓂᒃ ᐊᓂᔪᓂᒃ ᓂᐅᕕᕐᕕᖕᒥᑦ 
ᓂᐅᕕᕐᕕᑯᓗᖕᒥᑦ ᐴᕐᓂᒃ ᑕᒧᓗᒐᒃᓴᖏᓐᓂᒃ ᓂᕿᑦᑎᐊᕙᐅᖖᒋᑦᑐᓂᒃ. 
ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ, ᐃᓚᖏᑦ ᑖᒃᑯᐊᑦᓴᐃᓐᓇᐃᑦ ᐃᓕᓐᓂᐊᖅᑏᑦ 
ᐊᑐᖅᑐᐊᕈᒪᓕᖃᑦᑕᓚᐅᖅᑐᑦ ᓂᐅᕕᒃᑲᓐᓂᕐᓂᐊᕋᒥᒃ. ᐊᐃᑉᐸᖔᖓᓂᒃ 
ᓯᕙᑖᕐᕕᐅᑉ, ᓂᐅᕕᕐᕕᑯᓗᖕᒨᖃᑦᑕᓚᐅᖅᑐᒍᑦ ᓂᐅᕕᕈᒪᓪᓗᑕ ᑕᒧᓗᒐᒃᓴᑦᑎᓐᓂᒃ 
ᓂᕿᑦᑎᐊᕙᐅᖖᒋᑦᑐᓂᒃ.

ᓯᕙᑖᕐᕕᒃᑯᑦ ᐅᓐᓄᖏᓐᓂᒃ ᑕᕐᕆᔭᕐᓇᐅᓚᐅᖅᑐᖅ. ᑕᕐᕆᔭᕆᐊᕈᒪᖖᒋᒃᑯᑦᑕ 
ᑕᕐᕆᔭᕆᐊᖖᒋᑦᑑᔪᓐᓇᖅᖢᑕ, ᑭᓯᐊᓂ ᑲᔪᖏᖅᓴᖅᑕᐅᖃᑦᑕᓚᐅᖅᑐᒍᑦ. 
ᐊᖑᑏᑦ ᐱᖃᓈᓕᑦ, ᑕᒪᓐᓇ ᖁᕕᐊᒋᓚᐅᖅᑕᖓ ᐅᖓᑖᓂ ᐃᒃᓯᕚᖅᓗᑎᒃ 
ᑯᓂᒃᓴᑲᑕᒍᓐᓇᕐᒪᑕ. ᐃᓚᖓᓂᐅᓚᐅᖅᓯᒪᔪᖅ ᑕᕐᕆᔭᕐᓇᐅᑉ 
ᐅᓐᓄᖓᓂ ᓯᕗᓪᓕᖅᐹᒥ ᓴᓇᔭᐅᓂᑯᒥᒃ ᑕᕐᕆᔭᓚᐅᖅᓯᒪᔪᖓ ᑕ 
ᕙᓚᐃ ᕿᕐᓂᖅᑕᓂᒃ ᖃᐅᓪᓗᖅᑕᓂᒡᓗ ᑕᖅᓴᖃᖅᑎᓪᓗᒍ. ᐊᓕᐊᓵᕈᑎ 
ᐊᓕᐊᓇᓚᐅᖅᓯᒪᔪᖅ, ᑭᓯᐊᓂᑦᑕᐅᖅ, ᐊᕐᕌᒍᖃᑐᐃᓐᓇᓚᐅᖅᓯᒪᔪᖓ 14-ᓂᒃ 
ᓄᑲᑉᐱᐊᕐᔪᐊᖑᓪᓗᖓ. ᓯᕗᓪᓕᖅᐹᕐᒥ ᐊᕐᕌᒍᒥ ᐊᒃᑐᖅᑕᐅᓚᐅᖅᓯᒪᔪᖓ 
“ᑕᕐᕆᔭᕈᒪᓂᕐᒧᑦ” ᐃᒡᓗᕈᓯᖃᕐᕕᑦᑕ ᑲᒪᔨᖓᓐᓂᑦ, ᒥᔅᑕ ᒋᑎᐊᓐ. 
ᑕᕐᕆᔭᓕᕆᔨᒻᒪᕆᐅᓚᐅᖅᓯᒪᖕᒪᑦ ᑕᑯᑦᓴᐅᑎᑦᓯᖃᑦᑕᖅᑐᑦ ᑕᕐᕆᔭᒐᕐᓂᒃ 
ᐃᓕᓐᓂᐊᖅᑎᓄᑦ ᐃᒡᓗᕈᓯᖃᕕᖏᑕ ᑲᒪᒋᔭᖏᓐᓂ ᐃᓛᓐᓂᒃᑯᑦ. ᓇᐃᑦᑑᓪᓗᓂ, 
ᓄᔭᐃᓕᖅᑐᖅ ᐊᖑᑎ ᖃᐅᔨᓴᖅᓯᒪᒻᒪᕆᒃᑐᖅ ᓴᖅᑭᔮᖅᑎᑦᓯᓕᕌᖓᒥ 
ᑕᕐᕆᔭᒐᕐᓂᒃ. ᓄᖅᑲᖅᑎᖃᑦᑕᓚᐅᖅᓯᒪᔭᖓ ᑕᕐᕆᔭᐅᑦ ᐊᑯᓚᐃᑦᑐᒥᒃ 
ᑐᑭᓯᓇᖅᓯᑎᑦᓯᖃᑦᑕᖅᖢᓂ ᖃᓄᐃᓕᐅᖖᒍᐊᕐᒪᖔᑕ. ᐊᑐᖅᑕᖓ 
ᑐᑭᓯᓇᖅᓯᑎᑦᑎᓂᖓ ᐅᕙᓐᓂᒃ ᐊᒃᑐᐃᓯᒪᔪᖅ. ᓄᓕᐊᕋ ᐃᓛᓐᓂᒃᑯᑦ ᑕᖃᓲᖅ 
ᐅᕙᓐᓂᒃ ᓄᖅᑲᖅᑎᑦᓯᔭᕌᖓᒪ ᑕᕐᕆᔭᕐᓂᒃ ᑕᐅᑐᒃᑕᑦᑎᓐᓂᒃ. 

ᑕᐃᒪᖖᒐᓕᒫᖅ ᐃᓕᓐᓂᐊᖅᑎᐅᒐᒪ ᓰᕖᓰᒥ, ᓈᑦᑏᖑᔭᒃᑯᑦ ᐅᓪᓛᒃᑯᑦ 
ᑐᒃᓯᐊᕆᐊᖅᑐᕆᐊᖃᓚᐅᖅᓯᒪᔪᒍᑦ. ᐊᒃᓱᓪᓕ ᓯᓂᑯᑖᒍᓐᓇᖅᖢᑕ 
11:00-ᒧᐊᓚᐅᖖᒋᓐᓂᖓᓂ ᑐᒃᓯᐊᕐᓇᒥ. ᐊᓐᓄᕌᖃᑦᑕᕆᐊᖃᓚᐅᖅᑐᒍᑦ 
ᓈᑦᑏᖑᔭᒃᑯᑦ ᐱᐅᓂᖅᐹᓂᒃ, ᐊᑎᕙᒃᖢᑕ ᖃᐃᑕᐅᔪᓂᒃ ᑐᖑᔪᖅᑕᓂᒃ 
ᐊᓐᓄᕌᕆᒃᓴᐅᑎᓂᒃ, ᓯᐊᕐᓇᕐᓂᒃ ᐊᓐᓄᕌᕆᒃᓴᐅᑎᓂᒃ ᖃᕐᓕᓂᒃ, ᖁᖓᓯᕈᕐᒥᒃ, 
ᓴᓇᕕᖕᒥᓪᓗ ᐋᓐᓂᖅᑕᐃᓕᔾᔪᑏᑦ ᐃᓯᒐᐅᔭᐃᑦ ᑕᐃᔭᐅᓚᐅᖅᑐᑦ “ᐊᓕᕙᓐ” 
ᐃᓯᒐᐅᔮᖕᓂᒃ. ᐊᑕᖏᐸᓗᒃᖢᑎᒃ ᒪᓕᓚᐅᖅᑐᑦ ᑕᒪᑐᒥᖓ ᒪᓕᒐᕐᒥᒃ. 
ᑐᓱᒋᖃᑦᑕᓚᐅᖅᓯᒪᔭᕗᑦ ᑐᒃ ᐊᕝ ᐃᐊᑎᓐᒨᒡᒥᐅᑦ ᕼᐅᕐᓐ ᕼᐊᐅᓪᒥ 
ᐃᓕᓐᓂᐊᖅᑏᑦ, ᑕᐃᒪᐃᑦᑐᓂᒃ ᐊᑐᕆᐊᖃᓚᐅᖖᒋᒻᒪᑕ. ᓈᑦᑏᖑᔭᒃᑯᑦ ᐅᓪᓛᒃᑯᑦ 

ᑐᑭᓕᕇᖕᓂᒃ ᑎᑎᕋᖅᐸᒃᖢᓂᒋᑦ ᐊᑐᓂ ᓴᓗᒪᖕᒪᖔᑕ. ᐃᒡᓖᑦ 
ᑕᑎᑦᑎᐊᕐᓂᑯᒧᑦ ᐊᒃᓴᑳᑎᑦᓯᔪᓐᓇᒪᕆᒋᐊᓕᒃ ᓴᕕᕋᔭᖕᒥᒃ ᐊᑭᓯᕐᒥᑦ ᐃᓱᐊᓄᑦ 
ᐃᒡᓕᐅᑉ, ᐊᓐᓄᕌᒃᑯᕕᑦᑕ ᐃᓗᓕᖏᑦ ᐋᖅᑭᒃᓯᒪᑎᐊᕐᓗᑎᒃ ᐃᒧᓯᒪᔪᑦ−
ᖄᖓᓃᑦᑐᑐᐃᓐᓇᐅᖖᒋᑦᑐᑦ, ᑭᓯᐊᓂ ᐃᓗᓕᓕᒫᖏᑦ. ᑭᖑᓂᐊᒍᑦ ᐊᕐᕌᒍᑦ, 
ᑲᔪᖏᖅᓴᐅᑎ ᓵᓚᒃᓴᕐᓂᖅ ᑲᐃᒻᒥᒃ ᐃᓚᔭᐅᓕᓚᐅᖅᑐᖅ, ᓴᓗᒻᒪᖅᓴᕆᐊᓖᑦ 
ᐱᐅᖖᒋᑦᑑᓗᐊᕌᓗᒍᓐᓃᓚᐅᖅᑐᖅ. ᑭᖑᓂᐊᒍᑦ ᓯᕙᑖᕐᕕᒃᑯᑦ ᐅᓐᓄᒃᑯᑦ 
ᑕᕐᕆᔭᕇᕌᖓᑕ ᐃᖃᐃᓕᓴᕐᕕᖕᒥ, ᓵᓚᒃᓴᖅᑐᑦ ᑭᒃᑰᓂᖏᑦ ᐅᖃᐅᓯᐅᓪᓗᑎᒃ. 
ᐊᕐᓇᐃᑦ ᓵᓚᒌᖃᑦᑕᐅᑎᓇᓱᖃᑦᑕᓚᐅᖅᑐᑦ ᐃᒡᓗᕈᓯᖃᕕᖏᓐᓃᑦᑐᓂᒃ, 
ᐊᖑᑏᑦ ᓵᓚᖃᕋᓱᒃᖢᑎᒃ ᐊᓯᖏᓐᓂᒃ ᐊᖑᑏᑦ ᐃᒡᓗᕈᓯᖃᕐᕕᖏᓐᓃᑦᑐᓂᒃ. 
ᓵᓚᒃᓴᐅᓯᐊᖅ: ᐊᖏᔪᐊᓗᒃ, ᖁᓕᕇᓕᒃ ᑲᐃᒃ. ᒪᒪᖅ! 

ᓯᕙᑖᕐᕕᒃᑯᑦ ᐅᓪᓗᒃᑯᑦ ᐃᓱᒪᐃᓐᓇᕿᓇᐅᓪᓗᓂ 1:00-ᒥᑦ 4:45-
ᒧᑦ ᐅᓐᓄᓴᒧᑦ ᐱᕕᖃᕐᓇᓚᐅᖅᑐᖅ ᖃᓄᑐᐃᓐᓇᖅ ᖃᓄᐃᓕᐅᕈᒪᒍᕕᑦ. 
ᐊᐃᑉᐸᖓᓂ ᓯᕙᑖᕐᕕᖕᒥ ᑮᓇᐅᔭᖅᑖᖃᑦᑕᓚᐅᖅᑐᒍᑦ ᐊᔾᔨᒌᒥᒃ 
ᐋᖅᑭᒃᓯᒪᔪᓂᒃ. ᐱᖃᑦᑕᓚᐅᖅᑐᒍᑦ ᐊᑕᖏᖅᖢᑕ $1.75-ᒥᒃ. 
ᑮᓇᐅᔭᖅᑖᕗᑦ 2 ᑖᓚᓪᓚᕆᐅᓚᐅᖅᑑᒐᓗᐊᖅ, ᑭᓯᐊᓂ 25 ᓴᓐᓯᖓ 
ᐱᔭᐅᖃᑦᑕᓚᐅᖅᑐᖅ ᐃᖃᐃᓕᓴᕐᕖᑦ ᐊᑭᖓᓄᑦ, ᒐᕙᒪᒃᑯᑦ ᐋᖅᑭᒃᓯᒪᔭᖏᑦ 
ᑮᓇᐅᔭᑦ ᐃᓚᐅᓚᐅᖖᒋᒻᒪᑕ ᐊᑭᖏᓐᓄᑦ ᑕᕐᕆᔭᐃᑦ. ᐃᓚᖏᑦ ᐅᓪᓗᓕᒫᑦ 
ᓴᐃᑦᑕᖃᑦᑕᓚᐅᖅᑐᑦ ᓂᕆᐅᒃᖢᑎᒃ ᑮᓇᐅᔭᖅᑖᒃᑲᓐᓂᕐᓂᐊᕋᒥᒃ. 
ᑮᓇᐅᔭᖅᑖᕐᓇᖖᒋᑦᑑᑉ ᐱᓇᓱᐊᕈᓯᖓᓂ ᓴᐃᑦᑕᖅᑏᑦ ᓵᓚᒃᓴᕋᓱᖃᑦᑕᓚᐅᖅᑐᑦ 
ᓯᒡᒐᓕᐊᓂᒃ. 2 ᓴᓐᓯᒧᑦ ᓇᑉᐸᕐᒧᓪᓗ ᐊᑕᐅᓯᕐᒥᒃ ᓯᒡᒐᓕᐊᒥᒃ 
ᓂᐅᕕᕈᓐᓇᖅᖢᑎᑦ, ᑭᓯᐊᓂ ᑮᓇᐅᔾᔭᒃᓴᕋᓱᒃᑐᓄᑦ ᐃᔨᕋᖅᑐᖅᑐᓄᑦ, ᐊᑕᐅᓯᖅ 
ᓯᒡᒐᓕᐊᖅ 5 ᓴᓐᓯᕌᓚᐅᖅᑐᖅ. ᐃᓚᖏᑦ ᐊᖑᑏᑦ ᓯᒡᒐᓕᐊᖅᑐᓲᖑᖖᒋᑦᑐᓪᓘᓐᓃᑦ 
ᓂᐅᕕᖃᑦᑕᓚᐅᖅᑐᑦ ᐃᓗᐃᑦᑐᓂᒃ ᓂᐅᕐᕈᑎᒋᓂᐊᕐᒪᒋᑦ ᐃᔨᕋᖅᑐᖅᖢᑎᒃ 
ᐊᑭᓖᑎᑦᓯᖃᑦᑕᖅᖢᑎᒃ. ᑮᓇᐅᔭᖅᑖᕗᑦ ᑐᓴᕐᓗᒍ ᒥᑭᑦᑐᖅ, ᑭᓯᐊᓂ ᐊᖏᔪᑦ 
ᓯᒐᓕᐊᑦ ᐃᓗᐃᑦᑐᑦ 50 ᓴᕌᓚᐅᖅᑐᑦ, ᒥᑭᓐᓂᖅᓴᐃᑦ ᓯᒡᒐᓕᐊᑦ 45 ᓴᕌᓚᐅᖅᑐᑦ. 
ᐊᐅᓱᐃᑦᑐᕐᒥ 2011-ᖑᑎᓪᓗᒍ, ᐊᑕᐅᓯᖅ ᐃᓗᐃᑦᑐᖅ ᓯᒡᒐᓕᐊᑦ ᐊᑭᖃᓚᐅᖅᑐᑦ 
$20.85.

ᑮᓇᐅᔭᖅᑖᕗᑦ ᓯᕗᓪᓕᖅᐹᕐᒥ ᐃᓕᓐᓂᐊᖅᑎᑕᐅᔾᔪᑎᒋᓚᐅᖅᐸᕋ 
ᑮᓇᐅᔭᓐᓃᕙᖓ ᐅᔾᔨᖅᓱᑦᑎᐊᖁᓪᓗᖓ. 
ᑮᓇᐅᔭᐃᓪᓕᐅᖏᓐᓈᓗᒍᒪᓚᐅᖖᒋᓐᓇᒪ. ᐃᓕᑦᓯᓚᐅᖅᑐᖓ 
ᑮᓇᐅᔭᖃᕆᐊᒃᓴᖅ ᓴᓂᕐᕙᐃᓗᖓ ᑭᖖᒎᒪᒃᖠᕐᓂᕈᒪ. ᑮᓇᐅᔭᖅᑖᕐᓇᖖᒋᑦᑑᑉ 
ᐱᓇᓱᐊᕈᓯᐅᑉ ᓄᖖᒍᐊᓂ ᓴᓂᕐᕙᒃᓯᒪᔭᒃᑲ ᐃᑲᔪᓕᓚᐅᖅᐳᑦ ᑮᓇᐅᔭᒃᑲ 
ᓈᒻᒪᒃᑳᖓᑕ ᐊᑐᖅᑐᐊᖅᑎᑦᓯᖃᑦᑕᖅᖢᖓ ᐅᒃᐱᕆᔭᓐᓄᑦ, ᑮᓇᐅᔭᖅᑖᕐᓇᖅ 

ᐅᖄᓚᕕᐅᓚᐅᖅᑐᖓ ᑕᐃᔅᓱᒪᖖᒐᑦ ᐱᒋᐊᖅᑳᖃᑦᑕᓚᐅᖅᑐᕐᒥᑦ 
ᐃᖅᓯᓵᕆᓪᓗᓂ ᐅᕙᓐᓂᒃ ᓰᕖᓰᓕᐊᖃᑦᑕᖅᖢᑕ. ᒪᒥᐊᓚᐅᖅᑐᖅ. 
ᐅᖃᓚᐅᖅᑐᖅ ᐃᓄᑑᓕᖅᑐᕉᖅ ᓄᓇᕐᔪᐊᕐᒥ, ᐊᖓᔪᖅᑳᖃᕈᓐᓃᖅᖢᓂ. 
ᐅᖃᕈᒪᖕᒪᒡᒎᖅ ᒪᒥᐊᓪᓚᕆᒃᑐᖅ ᐱᑦᓯᐊᖃᑦᑕᖖᒋᑦᑐᐊᓘᓚᐅᕋᒥ 
ᓰᕖᓰᓕᐊᖃᑦᑕᖅᑎᓪᓗᑕ. ᐳᐃᒍᖅᓯᒪᔭᕕᓂᕆᓕᓚᐅᖅᑕᕋ ᑕᐃᓐᓇ ᐊᖑᑎ, 
ᑭᓯᐊᓂ ᐊᓕᐊᓇᐃᒍᓱᓚᐅᖅᐳᖓ ᐃᓱᒪᒋᔪᓐᓇᐃᕐᕕᐅᔪᒪᖕᒪᑦ, ᐊᖏᓚᐅᖅᑕᕋ. 
ᓂᐊᖁᕆᔭᖓ ᑲᑐᔾᔨᔩᑦ ᐱᐅᓯᓚᐅᖅᓯᒪᔪᖅ ᑭᖑᓪᓕᖅᐹᖓᓂ ᐊᕐᕌᒍᒥ 
ᓰᕖᓰᒦᓐᓇᑦᑕ ᐃᓕᓐᓂᐊᕐᓇᐅᔪᓂ ᐊᕐᕌᒍᓂᒃ. ᐊᐃᑦᑖᖑᓚᐅᖅᑐᖅ ᑐᓴᖅᖢᒍ 
ᑐᖁᔪᕕᓂᖅ ᐊᑲᐅᖖᒋᑦᑐᐊᓗᖕᒥᒃ ᕿᑎᖏᓐᓂ 1970-ᓂ.

ᐳᐃᒍᓚᐅᖅᓯᒪᔾᔮᖖᒋᑕᒃᑲ ᐃᓚᖏᑦ ᐃᓕᓐᓂᐊᖅᑎᐅᓚᐅᖅᑐᑦ ᐅᕙᓐᓂᒃ 
ᓴᐳᔾᔨᖃᑦᑕᓚᐅᖅᑐᑦ ᑐᕌᒐᓪᓗᐊᑕᐅᖃᑦᑕᖅᑎᓪᓗᖓ ᓲᖑᓴᒃᑐᓄᑦ. ᐊᑕᐅᓯᖅ 
ᐃᓕᓐᓂᐊᖅᑎᓪᓗᐊᑕᖅ ᖁᔭᒌᓐᓇᐅᔭᕐᓂᐊᖅᑕᕋ ᑕᐃᕕᑦ ᖃᑉᓗᓈᖅ. 
ᐊᖏᔪᐊᓘᓚᐅᖅᑐᖅ ᓴᖖᒋᓪᓗᓂᓗ, ᑭᓯᐊᓂ ᓲᖑᓴᖖᒋᑦᑐᓪᓛᓘᓪᓗᓂ 
ᐊᖏᔪᐊᓘᓚᐅᖅᑐᖅ. ᐃᔾᔪᔪᐊᓘᖕᓂᒃ ᐃᒡᒐᖃᓚᐅᖅᑐᖅ ᐃᔨᖏᒃ 
ᐊᖏᓗᐊᖅᑰᔨᔾᔪᑎᒋᓪᓗᓂᒋᒃ. ᐋᓐᓂᖅᓯᖃᑦᑕᓚᐅᖖᒋᑦᑐᖅ ᑭᓇᒥᒡᓘᓐᓃᑦ, 
ᐅᕝᕙᓘᓐᓃᑦ ᐱᕋᔭᒃᑐᓂᒃ ᕿᓂᕋᓂ. ᖃᒪᓂ’ᑐᐊᕐᒥᖖᒑᓚᐅᖅᑐᖅ, 
ᐊᖓᔪᒋᔭᐅᓪᓗᓂ ᐃᐊᕆᒃᒧᑦ ᐅᐃᓕᐊᒻᒧᓪᓗ. ᖃᐅᔨᒐᒥ ᕿᒫᔪᖓ, 
ᐊᑯᓐᓂᑦᑎᓅᖃᑦᑕᓚᐅᖅᑐᖅ ᐅᖃᖅᖢᓂᓗ, “ᐃᕝᕕᑦ, ᑲᒪᒋᓇᒍ ᑖᓐᓇ 
ᒥᑭᑦᑐᑯᓗᒃ!” ᐃᓕᓐᓂᐊᖅᑏᑦ ᖃᒪᓂ’ᑐᐊᕐᒥᖖᒑᖅᑐᑦ ᖃᑕᖖᒍᑎᖏᓪᓗ 
ᑕᐸᓱᖃᑦᑕᓚᐅᖅᑐᑦ ᑕᐃᔅᓱᒥᖓ ᐃᓛᓐᓂᒃᑯᑦ ᑕᒪᓐᓇᓗ ᐱᐅᒋᖖᒋᑖᓗᒋᓪᓗᓂᐅᒃ, 
ᑭᓯᐊᓂ ᐋᓐᓂᖅᓯᖃᑦᑕᓚᐅᖖᒋᑦᑐᖅ ᑭᓇᒥᒡᓘᓐᓃᑦ. ᐃᓛᓐᓂᒃᑯᑦ 
ᕿᒪᒃᓯᖃᑦᑕᓚᐅᕐᒥᔪᖓ ᐱᖃᓐᓇᕆᔭᓐᓄᑦ ᓵᓐᑎ ᑑᒪᒧᑦ, ᑰᔾᔪᐊᕐᒥᐅᑕᐅᔪᖅ 
(ᓇᑯᕐᒦᒃ, ᓴᓐᑎ). ᑭᐱᖖᒍᓇᐅᑎᓪᓗᒍ, ᐳᓚᕆᐊᖃᑦᑕᓚᐅᖅᑕᒃᑲ ᐊᑭᑯᓗᒃ ᓴᐸ 
ᔪᐊᐱ ᔭᐃᑯ ᓄᑕᕋᕐᓗ ᑐᓵᔪᒪᓕᕌᖓᒪ ᒥᑦᑎᒪᑕᓕᖕᒥᐅᑦ ᐅᖃᐅᓯᒃᓴᔭᖓᓂᒃ −
ᐃᓄᒃᑎᑐᑦ ᐅᖃᐅᓯᖓᑦ. ᑭᖑᓂᐊᒍᑦ ᐊᕐᕌᒍᐃᑦ ᐅᓄᕐᓂᖅᓴᑦ ᐃᓕᓐᓂᐊᖅᑏᑦ 
ᒥᑦᑎᒪᑕᓕᖕᒥᑦ ᐃᒃᐱᐊᕐᔪᖕᒥᓪᓗ ᐃᓕᓐᓂᐊᖃᑕᐅᓕᓚᐅᖅᑐᑦ ᓰᕖᓰᒥᑦ. ᐊᖏᓛᖅ, 
ᐊᑕᐅᓯᖅ ᐃᓄᒃ ᐅᖃᕐᕕᒋᔪᓐᓇᓚᐅᖅᑕᕋ ᐃᓕᓐᓂᐊᖃᑎᒐ ᖃᒪᓂ’ᑐᐊᕐᒥᑦ, 
ᓵᓕ ᓰᑏ’ᓈᖅ. ᐃᓛᓐᓂᒃᑯᑦ ᐃᓕᓐᓂᐊᕐᕕᖕᒪ ᖃᕆᐊᖓᓅᖃᑦᑕᓚᐅᖅᑐᖓ 
ᑭᖑᕙᖅᖢᖓ ᐅᓪᓗᐃᑦ ᐃᓚᖏᓐᓂ ᕿᐊᖓᔭᒃᑲᐅᓂᓐᓄᑦ. ᓂᑲᓱᒍᓱᓚᐅᖅᑐᖅ 
ᐃᒃᐱᒍᓱᑦᑎᐊᖅᖢᓂ, ᐃᓚᔾᔪᕈᓱᓚᐅᖅᑐᖅ ᑲᔪᖏᖅᓴᐃᓪᓗᓂᓗ ᐅᕙᓐᓂᒃ. 
ᖁᔭᒌᓐᓇᐅᔭᕐᓂᐊᖅᑕᒃᑲ ᑕᒪᕐᒥᒃ.

ᖁᕕᐊᓱᒡᕕᖕᒥ ᑭᐱᖖᒍᓇᕐᓂᖅᐸᐅᓚᐅᖅᑐᖅ ᓂᒡᓚᓱᖕᓂᖅᐸᐅᓪᓗᓂ 
ᐊᕐᕌᒍᓕᒫᕐᒥ, ᑲᒪᔨᐅᔪᑦ ᐅᕙᑦᑎᓐᓂᒃ ᐊᖏᕐᕋᖅᓯᒪᔪᖅᑎᑐᑦ 

ᑕᐃᒪᐃᖏᓐᓇᓚᐅᖅᑐᖅ ᐊᓯᔾᔨᓚᐅᖅᓯᒪᓇᓂ ᓯᕗᓪᓕᕐᓂᒃ ᐊᕐᕌᒍᓂᒃ 6-ᓂᒃ 
ᓰᕖᓰ ᒪᑐᐃᙶᕐᓂᓕᒫᖓᓂ, ᐃᓛᓐᓂᓚᐅᓱᖔᓗᒃᑯᑦ ᐋᒃᑲᐅᒐᓗᐊᖅ.

* * *

ᓯᕗᓕᖅᐹᑦ ᐊᕐᕌᒍᑦ ᐊᔪᕐᓇᓚᐅᖅᑐᖅ ᐅᕙᓐᓄᑦ. ᓱᖏᐅᙵᓚᐅᕋᒪ 
ᓄᑕᕋᕆᔭᐅᒋᐊᖅ ᐃᓚᑦᑎᓐᓄᑦ ᓄᑲᖅᖠᐅᓚᐅᕋᒪ ᖃᑕᖖᒍᑎᓐᓂ ᐊᕐᕌᒍᓂᒃ 
ᖁᓕᓂᒃ. ᖃᓄᐃᓕᐅᖅᑕᐅᒐᔪᓚᐅᕋᒪ ᐊᖓᔪᒋᔭᒃᑲᓄᑦ ᖃᑕᖖᒍᑎᓐᓄᑦ, ᑭᓯᐊᓂ 
ᐊᓈᓇᒐ ᑕᐃᑲᓃᖏᓐᓇᓚᐅᖅᑐᖅ ᕿᒫᕕᒋᔪᓐᓇᖅᑕᕋ. ᐱᕕᖃᓚᐅᖖᒋᑦᑐᖓ 
ᐊᐃᕙᖃᑎᖃᕆᐊᖅ ᖃᑕᖖᒍᑎᓐᓂᒃ ᖃᐅᔨᒪᔭᓐᓂᒃ ᖃᐅᔨᑎᑕᐅᕙᒃᑐᖓ. 
ᐊᓯᖏᑎᒍᑦ ᐅᖃᐅᓯᒃᑯᑦ, ᐃᒻᒥᓂᒃ ᓴᐳᑎᔭᕆᐊᒃᓴᖅ ᐃᓕᓚᐅᖅᓯᒪᖖᒋᑦᑐᖓ. 
ᖃᓄᐃᕐᓗᒃᑕᐅᓕᕌᖓᒪ ᓰᕖᓰᒥ, ᐊᔪᓕᖃᑦᑕᓚᐅᖅᑐᖓ. ᐃᓕᓐᓂᐊᖅᑏᑦ 
ᐃᓚᖏᓐᓂᑦ ᓄᓇᓕᖕᓂᑦ, ᑕᒪᐃᓐᓂᑦ ᐊᒡᒍᖅᑐᖅᓯᒪᔪᖁᑎᑦᑎᓐᓂᒃ 
ᑭᕙᓪᓕᕐᒥᐅᓪᓗ, ᑕᐃᒪᐃᓕᐅᖅᑎᑐᖃᐅᓚᐅᖅᑐᑦ ᑲᑐᔾᔨᖃᑦᑕᖅᑐᓂᒃ. 
ᐊᑕᐅᓯᓪᓗᐊᑕᖅ ᐃᓕᓐᓂᐊᖅᑎ, ᒪᒃᑯᖕᓂᖅᓴᖅ ᐅᕙᓐᓂᑦ, ᐅᕙᓐᓂᒃ 
ᑕᐸᓱᒐᔪᓚᐅᖅᑐᖅ. ᑮᓇᐅᔭᓐᓃᕙᖓ ᑎᒡᓕᓚᐅᖅᓯᒪᔪᖅ, ᑎᒍᓪᓗᓂᒋᑦ 
ᑳᒥᒃᓰᑦ ᓄᐊᓯᒪᔭᒃᑲ, ᐊᑲᐅᖖᒋᓛᕐᓗ, ᑎᒍᔭᐃᓐᓇᕆᓚᐅᖅᓯᒪᔭᖏᑦ 
ᐅᖄᔫᖁᑎᓕᒫᒃᑲ, ᐃᓚᖏᓪᓘᓐᓃᑦ ᓈᓚᓚᐅᖅᓯᒪᖖᒋᑕᒃᑲ. ᖃᐅᔨᒪᕖᑦ 
ᖃᓄᐃᓕᒋᐊᕈᓐᓇᖖᒋᒋᐊᖅ? ᑕᐃᒪᖖᒐᓕᒫᖅ ᓵᖖᒐᓕᕌᖓᒃᑯ, 
ᕿᒪᒃᓯᖃᑦᑕᓚᐅᖅᓯᒪᔪᖅ ᐊᖏᓂᖅᓴᓄᑦ ᑲᑐᔾᔨᖃᑎᒌᖏᓐᓄᑦ. 
ᐅᓇᑕᖅᑎᖏᓐᓅᖃᑦᑕᓚᐅᖅᓯᒪᔪᖅ ᐃᖅᓯᓵᕆᓪᓗᓂ ᐅᕙᓐᓂᒃ. 
ᐅᖃᐅᓯᕆᔪᒪᓚᐅᖅᓯᒪᔭᕋ ᑲᒪᔨᑦᑎᓐᓄᑦ ᐱᐅᖖᒋᓐᓂᖅᓴᐅᑎᑦᓯᓕᕋᔭᕐᒪᑦ ᐅᕙᓐᓄᑦ 
ᖃᐅᔨᒍᑎᒃ. ᓯᓂᒐᓱᐊᖅᖢᖓ ᕿᐊᖃᑦᑕᓚᐅᖅᓯᒪᔪᖓ ᐃᖅᓯᓪᓗᖓ ᐃᓚᖏᓐᓂᒃ 
ᐅᓐᓄᖕᓂᒃ.  

ᑭᖑᓪᓕᕐᒥ ᐊᕐᕌᒍᒥ ᐃᓚᐅᔪᓐᓃᓚᐅᖅᑐᖓ ᑕᐃᓐᓇ ᐱᓪᓗᒍ. ᐅᑎᕐᒥᒐᒪ, 
ᑎᒡᓕᑲᑕᖃᑦᑕᕈᓐᓃᓚᐅᖅᑐᖅ ᐱᖁᑎᓐᓃᕙᖓ, ᐃᓕᓯᒪᓕᓚᐅᕋᒪ 
ᐃᔨᖅᓯᖃᑦᑕᖅᖢᖓ ᐊᓐᓂᕆᔭᓐᓃᕙᖓ. ᑭᓯᐊᓂ ᐱᐅᖖᒋᓐᓂᖅᓴᐅᓚᐅᖅᑐᖅ, 
1967-ᒥᑦ 1968-ᒧᑦ ᐃᓕᓐᓂᐊᓇᕐᒥ, ᑕᐃᓐᓇᓗ ᐅᓇᑕᖅᑎᖏᓪᓗ 
ᐋᓐᓂᖅᓯᖃᑦᑕᓚᐅᖅᓯᒪᔪᑦ ᐱᖃᓐᓇᕆᓂᖅᐹᒃᑲᓂᒃ. ᑲᑐᔾᔨᔩᑦ 
ᐅᕙᓐᓂᑐᐊᖅ ᑕᐃᒪᐃᓕᐅᕆᖃᑦᑕᓚᐅᖖᒋᑦᑐᑦ, ᑭᓯᐊᓂᑦᑕᐅᖅ ᐊᓯᖏᓐᓂᒃ 
ᐃᓕᓐᓂᐊᖅᑎᓂᒃ ᐋᓐᓂᖅᓯᕆᖃᑦᑕᓚᐅᖅᑐᑦ. ᐅᖃᖖᒋᑦᑐᖓ ᑕᐃᒪᖖᒐᓕᒫᖅ 
ᐅᓇᑕᕐᓂᖃᖃᑦᑕᓚᐅᖅᑐᑦ ᓰᕖᓰᒥ; ᑭᓯᐊᓂ ᐃᓚᖏᓐᓂᒃ ᐊᖑᑎᓂᒃ 
ᖃᒡᓕᓗᐊᖅᑕᐃᓕᖃᑦᑕᓚᐅᖅᑐᒍᑦ ᖁᕕᐊᓱᖖᒋᑦᑕᕌᖓᑦᑕ.

2000-ᒥ, ᐊᕐᕌᒍᐃᑦ 35 ᐅᖓᑖᓂ ᑭᖑᓂᐊᒍᑦ, ᓂᕆᐅᓇᖖᒋᑦᑐᕐᒥᒃ 

ᐅᖃᐅᓯᖃᖅᑐᖅ ᑲᕋᐃᔅᑑᓯᒥᒃ ᐊᔪᕆᖅᓱᐃᔨᑎᑐᑦ, ᑭᓯᐊᓂ ᑭᓇᑐᐃᓐᓇᖅᑎᑐᑦ 
ᐊᖑᑎᐅᓚᐅᖅᑐᖅ. ᑕᑯᓇᓚᐅᖖᒋᑦᑐᖅ ᑕᐃᔅᓱᒪᓂ ᐃᓅᖖᒋᑦᑐᓂᒃ 
ᐊᔪᕆᖅᓱᐃᔪᓂᒃ ᐊᔪᕆᖅᓱᐃᔨᑐᐊᑦ ᐊᔪᕆᖅᓱᐃᕙᓚᐅᕐᒪᑕ. ᐃᓚᖏᑦ 
ᐃᓕᓐᓂᐊᖅᑏᑦ ᖃᕆᐊᖓᓄᑦ ᐳᓛᕆᐊᖃᑦᑕᓚᐅᖅᓯᒪᔪᑦ ᐊᐱᓱᖅᖢᑎᒃ 
ᐃᔾᔪᔪᓂᖖᒑᖅᑐᓂᒃ ᖃᐅᔨᔪᒪᔭᖏᓐᓂᒃ. ᑐᑭᓯᓇᖅᓯᑎᑕᖏᑦ ᐅᕙᑦᑎᓐᓂᒃ 
ᖃᐅᔨᔪᒪᓕᖅᑎᑦᑎᒃᑲᓐᓂᖃᑦᑕᓚᐅᖅᓯᒪᔪᑦ. ᑕᖕᒪᕐᕕᖕᒥ ᓇᓄᕐᒦᖦᖢᑕ, 
ᐊᑕᖏᖅᖢᒍ ᓵᑉᑕᒥᒃ ᐃᔾᔪᔪᓂᑦ ᐅᖃᓕᒫᓚᐅᖅᓯᒪᔪᖅ ᓂᐱᖅᑯᖅᑐᓪᓗᓂ 
ᐅᓐᓄᒃᑯᑦ.

ᖃᐅᑕᒫᑦ ᐅᖓᓯᒃᑐᒧᑦ ᐱᓱᖃᑦᑕᓚᐅᖅᑐᒍᑦ, ᐃᑲᕐᕋᐃᑦ 
ᓱᒃᑲᓂᖅᓴᐅᑎᓐᓇᓱᑐᐃᓐᓇᖅᖢᒋᑦ ᖃᐅᔨᓇᓱᒃᖢᑕᓗ ᐊᕙᑎᑦᑎᓐᓃᑦᑐᕐᒥᒃ. 
ᐃᓚᖏᑦ ᐊᖑᑏᑦ ᐊᕿᒡᒋᓚᐅᖅᑐᑦ ᓂᕆᓪᓗᒋᑦ ᑕᐅᕙᓂ. ᐅᕙᒍᓪᓕ 
ᑕᑯᓚᐅᖖᒋᑦᑐᖅᑎᒍᑦ ᓂᕐᔪᑎᓯᐊᖖᒋᑦᑐᖅᑎᒍᑦ ᑐᓱᑐᐃᓐᓇᓚᐅᖅᑐᒍᑦ ᓄᑖᕐᒥᒃ 
ᐊᕿᒡᒋᐅᑉ ᐊᐅᖓᓂᒃ ᐊᖑᑏᑦ ᐅᓂᒃᑳᕐᒪᑕ ᖃᓄᑎᒋ ᒪᒪᕐᒪᖔᑦ ᑎᖕᒥᐊᖅ. 
ᓄᑖᕕᓂᖅᑐᕈᒪᓕᓚᐅᖅᑐᒍᑦ, ᑭᓯᐊᓂ ᐅᖃᐅᑎᓂᐊᑯᓗᓚᐅᖖᒋᑕᕗᑦ ᑲᒪᔨᕗᑦ. 

ᐃᓗᐊᓂ, ᐅᐸᒃᓯᒪᔪᒥᓐᓇᕐᓂᖓ ᐃᒡᓘᑉ ᕿᔪᒃᑐᖅᑐᒥᒃ 
ᐃᒐᖃᖅᖢᓂ ᖃᐅᒪᑎᑦᓯᓪᓗᓂ ᖃᐅᒪᓂᖓ ᐊᒃᑐᐃᓚᐅᖅᑐᖅ 
ᖃᓄᐃᑦᑑᖃᑦᑕᕐᓂᕆᓚᐅᖅᑕᖓᓂᒃ ᐊᐅᓪᓛᖅᓯᒪᓪᓗᓂ ᐊᖏᕐᕋᑦᑕ, ᐃᒡᓘᑉ 
ᐃᓗᐊᓃᙱᒃᑲᓗᐊᖅᖢᑕ. ᓱᖏᐅᙵᓚᐅᖖᒋᓐᓇᑦᑕ ᓄᓇᑐᐃᓐᓇᕐᒥ 
ᓇᐹᖅᑐᓕᖕᒥ. ᑖᖅᓯᓗᐊᓚᐅᕐᒪᑦ ᐱᓱᒃᖢᑕ ᐅᑎᕆᐊᕆᐊᒃᓴᖅ 
ᑕᖕᒫᕐᕕᖕᒦᖏᓐᓇᓚᐅᖅᑐᒍᑦ ᐃᓄᒃᑕᐅᑦ ᑭᓯᐊᓂ ᑎᑭᒻᒪᑦ ᐅᑎᐅᔾᔨᔭᖅᑐᖅᖢᓂ 
ᐅᕙᑦᑎᓐᓂᒃ. ᐅᑎᕋᑦᑕ ᓱᖏᐅᙵᔭᑦᑎᓐᓄᑦ ᐊᕙᑎᒧᑦ, ᓰᕖᓰ 
ᐋᓪᓚᔪᐊᕐᓇᕈᓐᓃᑳᓪᓚᓚᐅᖅᑐᖅ, ᐃᒃᐱᒍᓱᒍᓐᓃᓚᐅᖅᑐᒍᑦ ᐅᖓᓯᖕᓂᑦᑎᓐᓂᒃ 
ᐊᖏᕐᕋᒥᑦ−ᐃᓱᒫᓗᖕᓇᖖᒋᑲᐃᓐᓇᓚᐅᖅᑐᖅ.

ᐃᓚᖏᑦ ᐃᓕᓴᐃᔩᑦ ᑲᒪᔩᓪᓗ ᐊᖏᕐᕋᖃᑦᑕᓚᐅᖅᑐᑦ ᖁᕕᐊᓱᒡᕕᖕᒥ 
ᒪᑭᕝᕕᐊᓂᓗ ᓄᖅᑲᖓᓇᐅᓕᕌᖓᑦ. ᐊᐱᖅᓱᖅᑖᓗᒋᖃᑦᑕᓕᓚᐅᖅᑕᕗᑦ 
ᐅᓂᒃᑳᓕᕌᖓᑕ ᖃᓄᐃᓕᕙᓪᓕᐊᒻᒪᖔᑕ “ᓄᓇᕐᔪᐊᕐᒥ.” 1965-ᒥ 
ᐊᕐᕌᒍᖓᓂ ᐃᓱᒪᒋᔭᐅᓯᒪᔪᖅ ᐊᓂᒍᖅᑐᓂ ᖃᐅᔨᓴᖅᑎᓄᑦ ᐱᒋᐊᕐᕕᐅᒋᐊᖓ 
ᓄᓇᕋᐅᑉ ᓄᑕᕋᐅᑉ ᑭᖑᕐᖑᔾᔨᓂᖓᓂᒃ, ᑕᐅᑐᓕᕌᖓᒪᓗ ᐊᓂᒍᖅᑐᓂᒃ 
ᖃᓄᐃᓐᓂᑯᓂᒃ ᑕᕐᕆᔭᕐᓂᒃ ᐊᕐᕌᒍᓂᒃ, ᑐᑭᓯᔾᔪᑎᒋᒃᑲᓐᓂᖃᑦᑕᖅᑕᕋ ᖃᓄᐃᒻᒪᑦ 
ᐃᓚᖏᑦ ᒪᒃᑯᖕᓂᖅᓴᑦ ᐃᓕᓴᐃᔩᑦ ᑲᒪᔩᓪᓗ ᓲᖑᓴᖖᒋᓐᓂᖅᓴᐅᓚᐅᕐᒪᖔᑕ 
ᐃᓱᒻᒪᒃᓯᒪᓂᖅᓴᓂᒃ ᖃᐅᔨᒪᔭᑦᑎᓐᓂᒃ. ᑭᖑᓂᖏᓐᓂᒃ ᐊᕐᕌᒍᓂᒃ, 
ᐅᔾᔨᕐᓇᓕᓚᐅᖅᑐᖅ ᐅᕙᓐᓄᑦ ᖃᓄᐃᒻᒪᑦ ᒪᒃᑯᖕᓂᖅᓴᑦ 
ᓲᖑᖖᒋᓐᓂᖅᓴᐅᓚᐅᕐᒪᖔᑕ ᒪᓕᒐᕐᓂᒃ ᒪᓕᒋᐊᖃᖅᑕᑦᑎᓐᓄᑦ. ᐊᑕᐅᓯᓪᓗᐊᑕᖅ 

ᑕᐃᒪᐃᑎᑦᓯᓇᓱᒃᑲᓗᐊᖅᑎᓪᓗᒋᑦ. ᐊᔪᕐᓇᓚᐅᕐᒪᑦ ᐃᖅᑲᐅᒪᖖᒋᑦᑕᕆᐊᒃᓴᖅ 
ᖁᕕᐊᓱᒍᑎᖃᖅᑐᓂᒃ ᑭᖑᓂᐊᒍᑦ ᐅᓐᓄᒃᑯᑦ ᕿᑎᕋᓕᐅᑉ ᑐᒃᓯᐊᕐᓂᖓᑕ 
ᖁᕕᐊᓲᑎᖃᖅᑐᓪᓗ ᐊᕐᕌᒍᕕᖕᒥᒃ ᐊᖏᕐᕋᑦᑎᓐᓂᑦ. ᖃᐅᔨᒪᓚᐅᖖᒋᑦᑐᒍᑦ 
ᐊᑕᖏᐸᓗᒃᖢᑎᒃ ᖃᓪᓗᓈᑦ ᕿᑲᖔᓲᑦ ᖁᕕᐊᓱᒡᕕᖕᒥ ᓄᖅᑲᖔᕐᓇᕐᒥ 
ᐱᖃᑎᖃᑐᐃᓐᓇᖅᖢᑎᒃ ᓇᒡᓕᒋᔭᕐᒥᓂᒃ ᐃᖅᑲᐅᒪᓪᓗᑎᒡᓗ 
ᐱᑦᑎᐊᖅᑕᐅᓂᕐᒥᓂᒃ. ᐃᓄᐃᑦ ᓄᓇᖓᓐᓂ ᖁᕕᐊᓱᒡᕕᖕᒥ ᓄᖅᑲᖓᓐᓇᐃᑦ 
ᖁᕕᐊᓱᒍᑕᐅᖃᑦᑕᖅᐳᑦ ᐃᓄᒃᑎᑐᑦ ᒧᒥᖅᖢᑎᒃ ᖁᕕᐊᓱᒡᕕᒃᓯᐅᖅᖢᑎᒡᓗ ᓄᑖᖅ 
ᐊᕐᕌᒍᕝᕕᖓᑦ ᑎᑭᖦᖢᒍ. ᖁᕕᐊᓲᓯᐊᕗᑦ ᖃᐃᑕᐅᓚᐅᖅᑐᑦ ᐃᒡᓗᕈᓯᖃᕐᕕᑦᑎᓐᓂᒃ 
ᐃᓗᓕᖃᓚᐅᕐᒥᔪᑦ ᓯᒡᒐᓕᐊᓂᒃ. ᑕᐃᒃᑯᐊ ᓯᒡᒐᓕᐊᖅᑐᖅᑏᑦ ᐃᓱᒪᓚᐅᖅᑐᑦ 
ᑕᒪᓐᓇ ᐱᐅᔪᖅ.

ᒪᑭᕝᕕᐊᖅᓯᐅᕐᓇᒥ ᐊᑯᓂᐅᓛᖅ ᐃᓕᓐᓂᐊᖃᑦᑕᓚᐅᖖᒋᑦᑐᒍᑦ. 
ᐊᑯᓪᓕᓕᐊᕈᓐᓇᖅᖢᑕ ᓄᓇᓕᒡᔪᐊᕐᒧᑦ. ᑕᑯᒃᑲᓐᓂᓚᐅᖅᓯᒪᔮᒃᑲᒃ ᑖᒥ ᐱᖅᑎ 
ᑖᒥ ᒍᐊᑕᓐᓗ. ᑖᒥ ᒍᐊᑕᓐ ᓱᓕ ᓂᐱᖃᖖᒋᑦᑐᒃᓴᔭᐅᓚᐅᖅᑐᖅ, ᑕᒥ ᐱᖅᑎᓗ 
ᐆᒻᒪᕆᒃᖢᓂ. ᐊᑯᓪᓕᕐᒦᓚᐅᖅᓯᒪᔪᖓ ᓯᕗᓪᓕᖅᐹᕐᒥ ᐋᓐᓂᐊᕐᕕᓕᐊᖅᖢᖓ 
ᓂᒋᕐᒧᑦ, ᑭᓯᐊᓂ ᓰᕖᓰᓕᐊᖅᓯᒪᓕᖅᖢᖓ ᐊᑯᓪᓕᖅ ᐊᑯᓐᓂᖓᓃᓚᐅᖅᑐᖅ 
ᓰᕖᓰᑉ ᓄᑕᐅᖖᒋᑦᑑᓪᓗ ᑰᔾᔪᐊᕌᓘᑉ, ᑕᐃᑲᓂ ᐸᓚᐅᒑᒃᓴᐃᑦ ᐅᒥᐊᕐᔪᐊᕐᒧᑦ 
ᐅᓰᔭᐃᕕᖃᓚᐅᖅᑐᑦ. ᓄᓇᒃᑰᔫᑯᑖᑦ ᐅᕕᖖᒋᐊᕐᓂᖏᑦ ᑐᓵᓚᐅᖅᓯᒪᔭᒃᑲ 
ᓄᑲᑉᐱᐊᖑᓪᓗᖓ ᓱᓇᐅᕝᕙ ᐸᓚᐅᒑᒃᓴᕐᒧᑦ ᐅᓯᔭᐅᕕᖕᒥᖖᒑᖅᑐᖅ 
ᓄᓇᓕᒡᔪᐊᕐᒥᑦ. ᖃᐅᔨᓚᐅᖅᓯᒪᖕᒥᔪᖓ ᐅᓇᑕᖅᑐᒃᓴᖃᐅᑎᕕᓂᖅ, ᑕᐃᑲᓂ 
ᓄᓇᖃᖅᑳᖅᓯᒪᔪᑦ ᑎᐊᓃᑦ ᓄᓇᓕᖓᑦ. ᒪᑭᕝᕕᐊᓂ, ᐃᓚᖏᑦ ᐊᖑᑏᑦ 
ᓂᐅᕕᓚᐅᖅᓯᒪᔪᑦ ᐃᒥᐊᓗᖕᓂᒃ ᑐᓂᓯᓪᓗᑎᒃ ᑮᓇᐅᔭᓂᒃ ᑎᐊᓃ ᐊᕐᕌᒍᖏᑦ 
ᓈᒻᒪᖕᒪᑕ ᓂᐅᕕᕈᑎᓪᓗᓂᒋᑦ. ᐃᒥᐊᓗᒃᑖᕐᕕᒃ ᓄᓇᓕᕐᔪᐊᕐᒦᓚᐅᖅᓯᒪᔪᖅ 
ᐃᓚᒋᖃᓯᐅᑎᓚᐅᖅᓯᒪᔭᖓ ᑕᑯᔭᖅᑐᓚᐅᖅᓯᒪᖖᒋᑕᕋ.

1966-ᒥ, ᓯᕗᓪᓕᖅᐹᕐᒥ ᐊᕐᕌᒍᒥ ᐃᓕᓐᓂᐊᕆᐊᖅᑎᑎᒍᑦ, 
ᑕᖕᒫᕐᕕᒃ ᓇᓄᕐᒨᖅᑎᑕᐅᓚᐅᖅᑐᒍ, ᐅᖓᓯᒃᑐᖅ ᐅᖓᑖᓂ 15 
ᑭᓛᒥᑕᓂᒃ ᐅᖓᓯᖕᓂᓕᒃ. ᕿᔪᖕᒥᒃ ᓴᓇᒪᔪᖅ ᕿᑲᕐᕕᒃ ᐃᒡᓗ 
ᐃᒡᓕᖃᐅᕈᓘᔭᖅᑐᖅ. ᓯᕗᓪᓕᕐᒥ ᓴᓇᔭᐅᓂᑯ ᐅᓇᑕᖅᑐᒃᓴᓄᑦ 
ᐃᓄᖃᖖᒋᑦᑐᖅ ᐱᓕᒻᒪᒃᓴᕐᕕᕕᓂᖓᑦ. ᐃᒡᓗᕈᓯᖃᕐᕕᒻᒥᐅᓕᒫᑎᒍᑦ 
ᓇᑎᑦᑎᓐᓂᖖᒑᖅᑐᓕᒫᑦ ᑕᖕᒫᕐᕕᖕᒨᖅᑎᑕᐅᓚᐅᖅᑐᒍᑦ ᒪᑭᕝᕕᐊᓂ 
ᓄᖅᑲᖔᕐᓇᒥ. ᑲᒪᔨᖃᓚᐅᖅᑐᒍᑦ, ᒥᔅᑕ ᐅᐃᑦ, ᐃᓗᐃᑦᑑᖕᓂᒃ ᒪᕐᕉᖕᓂᒃ 
ᓯᒡᒐᓕᐊᓂᒃ ᓱᐴᖅᑐᖅᑎ. ᓂᐅᕕᖃᑦᑕᓚᐅᖅᓯᒪᔪᖅ ᐃᓗᐃᑦᑐᓂᒃ ᓯᒡᒐᓕᐊᓂᒃ. 
ᑲᕋᐃᔅᑑᓯᒥᐅᑕᐅᓚᐅᕐᒥᔪᖅ ᑕᓗᕈᒃᑯᑎᖖᒋᖦᖢᓂ ᐅᖃᐅᓯᖃᕆᐊᒃᓴᖅ 
ᐅᒃᐱᕆᔭᕐᒥᓂᒃ. ᓯᕗᓪᓕᖅᐹᖑᓪᓗᓂ ᖃᓪᓗᓈᖅ ᑲᑎᒋᐅᓚᐅᖅᓯᒪᔭᕋ 

ᑭᖑᒧᑦ ᐃᓱᒪᒋᓪᓗᒋᑦ ᑭᖑᓂᐊᒍᑦ ᐊᕐᕌᒍᑦ 40, ᐃᓂᒋᔭᖃᐃᓐᓇᕈᒪᓚᐅᖅᑐᖓ 
ᐃᓂᒥ “ᐱᑕᖃᐅᑦᑎᐊᖅᑐᒥ,” ᓂᕿᑦᑎᐊᕆᑦᑐᒥ, ᐊᖏᕐᕋᖃᑦᑎᐊᕐᓗᖓ 
ᐅᓄᖅᑐᓂᒃ ᐃᒡᓗᕈᓯᓕᖕᒥ ᐊᑕᐅᓯᕐᒥ ᖃᕆᐊᓕᖕᒥᐅᖖᒋᑦᑐᖅ ᐃᒡᓗᒥ, 
ᓂᕈᐊᕐᓇᖅᖢᑎᒃ ᓂᕿᖏᑦ ᓇᑦᓯᕕᓂᑐᐃᓐᓇᐅᖖᒋᑐᒥᒃ, ᐸᓚᐅᒑᕐᒥᒃ ᑏᒥᒡᓗ. 
ᐅᑯᓂᖓ ᐱᔪᓐᓇᖅᖢᖓ ᑰᒃᑲ ᑰᓚ, ᐊᐃᓯᑯᓖᖅ, ᑯᑯᐃᑦ, ᐹᒃᑯᐊᓐ, ᑳᒥᒃᓰᓗ, 
ᐊᓯᕈᓘᔭᖏᓪᓗ.

168

ᑰᔾᔪᐊᕌᓗᒃ ᐃᖅᑲᓇᐃᔭᒐᕐᓄᑦ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᒃ

ᒪᒃᑯᒃᑐᖅ ᑲᒪᔨᐅᔪᖅ ᐃᒋᑕᐅᓚᐅᖅᓯᒪᔪᖅ ᓂᓪᓕᐊᓂᖓᓄᑦ ᐊᑭᕋᖅᑐᖅᖢᓂᒋᑦ 
ᒪᓕᒐᐃᑦ.

ᑭᖑᓂᐊᒍᑦ ᒪᑭᕝᕕᐊᑉ ᓄᖅᑲᖓᓐᓇᕐᓂᖓᒍᑦ, ᖃᐅᔨᒪᓚᐅᖅᑐᒍᑦ 
ᐊᑯᓂᐅᖖᒋᑦᑐᖅ ᐊᖏᕐᕋᓛᓕᕐᒥᔪᒍᑦ. ᔫᓂᒥ, ᓰᕖᓰ ᐃᓕᓐᓂᐊᖅᑎᖏᑦ 
ᐊᖏᕐᕋᖃᑦᑕᓚᐅᖅᑐᑦ ᐅᐸᑲᐅᑎᒋᔭᒃᓴᐅᖖᒋᑦᑐᓂᒃ ᓄᓇᖃᖅᑐᑦ, 
ᐅᖓᕙᖅᐸᓯᖕᒥ (ᓴᓪᓗᐃᑦ, ᑲᖏᖅᓱᐊᓗᒃ, ᑲᖏᖅᓱᒃ, ᑭᓪᓕᓂᕐᓗ) ᖁᒃᑎᒃᑐᕐᓗ, 
ᐊᐅᓪᓚᖅᓵᓕᖃᑦᑕᓚᐅᖅᑐᑦ ᐱᓇᓱᐊᕈᓰᑦ ᐊᐅᓪᓚᓚᐅᖅᑎᓐᓇᒋᑦ ᐊᓯᖏᑦ. 
ᐊᑯᓚᐃᑦᑐᒥᒃ ᑮᓐᓇᐅᔾᔭᒃᓴᕋᓱᒃᑐᓂᒃ ᐱᔨᑦᓯᕋᖅᑕᐅᖖᒋᑦᑐᓄᑦ, ᒐᕙᒪᐃᑦ 
ᐊᑭᓖᓯᒪᒐᔪᓚᐅᖅᑐᑦ. ᐅᕙᒍᑦ ᐊᐅᓱᐃᑦᑐᕐᒥᐅᑕᐅᔪᒍᑦ, ᐃᒃᐱᐊᕐᔪᖕᒥᐅᑦ, 
ᐃᒡᓗᓕᖕᒥᐅᑦ, ᓴᓂᕋᔭᖕᒥᐅᓪᓗ ᓴᓂᕋᔭᖕᒨᕈᔾᔭᐅᖅᑳᖃᑦᑕᓚᐅᖅᑐᒍᑦ 
ᐊᐃᔭᐅᓂᐊᖅᖢᑕ ᐊᑦᓚᔅ ᐊᐃᕕᐊᐃᓴᓐᒧᑦ. ᐅᑕᖅᑭᓚᐅᖅᓯᒪᔪᒍᑦ 
ᐱᓇᓱᐊᕈᓯᓕᒫᖅ ᓄᓇᓕᖕᒥᐅᑦ ᓯᓂᒃᑕᕐᕕᖓᓂ. ᐃᕿᐊᓇᓚᐅᖅᓯᒪᔪᖅ 
ᒪᒃᑯᒃᑲᑦᑕ ᕿᑲᖅᑎᐅᓇᑕ, ᐱᓱᖃᑦᑕᖅᖢᑕ ᓯᒡᔭᒃᑯᑦ ᖃᐅᑕᒫᑦ. ᑎᔅᓯᓇᖅᑐᖅ, 
ᐃᓚᓐᓈᖅᑖᕋᓱᓚᐅᖅᓯᒪᖖᒋᑦᑐᖓ ᒪᒃᑯᒃᑐᓂᒃ ᐊᓯᖏᓐᓂᑦ ᓄᓇᓕᖕᓂᑦ. 
ᐊᐅᓪᓚᖦᖤᑕᐃᓐᓇᕋᑦᑕ, ᑐᕋᐃᓐᓇᓚᐅᖅᓯᒪᔪᒍᑦ ᐃᒃᐱᐊᕐᔪᖕᒧᑦ. ᐱᖓᓱᑎᒍᑦ 
ᐅᑎᓕᖅᖢᑕ ᐊᐅᓱᐃᑦᑐᒧᑦ ᐱᓱᓚᐅᖅᓯᒪᔪᒍᑦ ᐅᐃᓪᑎ ᕕᑉᔅ ᐅᖅᓴᒃᓴᐃᑎᓪᓗᒍ 
ᐊᐅᓚᐅᑎᑐᐊᓕᖕᒥᒃ ᖃᖓᑕᓲᕐᒥᒃ, ᐅᑕᖅᑭᓪᓗᓂ ᐃᓄᖕᓂᒃ ᐅᑎᕐᓂᐊᖅᑐᓂᒃ 
ᐊᐃᒃᓯᖅᖢᑎᒃ ᐊᑭᑯᓗᒃ ᓴᐸᒥᒃ. ᐅᐃᓪᑎ ᑐᖅᖢᓚᓚᐅᖅᓯᒪᔪᖅ ᐅᕙᑦᑎᓄᑦ 
ᐅᑎᖁᓪᓗᓂᑎᒍᑦ, ᓯᕗᓪᓕᖅᐹᑦᓯᐊᕐᒥ ᓂᐱᖓᓂᒃ ᑐᓴᕆᐅᓚᐅᖅᓯᒪᔪᖓ 
ᖃᑕᐃᑦᑑᓪᓗᓂ ᐊᖑᑎ ᑕᐅᑦᑐᖓ ᐊᖑᑎᓪᓚᕆᐊᓘᓪᓗᓂ. ᕌᔾᔪ ᐃᖅᑲᐅᒪᔪᖅ, 
“ᐊᖅᑯᓴᐅᑎᓚᐅᖅᓯᒪᔭᕗᑦ ᐊᑭᑯᓗᒃ ᓴᐸ ᐊᐅᓪᓚᖅᓯᒪᓚᐅᖅᓯᒪᔪᒍᑦ 
ᐃᒃᐱᐊᕐᔪᖕᒥᖖᒑᖅᑐᒥᒃ ᖃᐃᔪᖃᓚᐅᖖᒋᑎᓪᓗᒍ ᑲᑎᓯᒋᐊᖅᑐᖅᑐᒥᒃ 
ᐅᕙᑦᑎᓐᓂᒃ. ᕿᒧᒃᓯᖅᑐᒥᒃ ᑕᑯᓚᐅᖅᓯᒪᔪᖓ ᐊᒡᒋᖅᑐᒥᒃ ᓯᑯᒃᑯᑦ, ᑭᓯᐊᓂ 
ᑎᑭᓚᐅᖅᑎᓐᓇᒍ ᐅᕙᑦᑎᓐᓂᒃ ᑕᑯᓚᐅᖖᒌᓐᓇᖅᖢᓂ.” 

ᑎᑭᐅᑎᒐᑦᑕ ᐊᐅᓱᐃᑦᑐᒧᑦ, ᖃᖓᑕᓲᑉ ᐊᐅᓚᐅᑎᖏᑦ ᓄᖅᑲᕐᒪᑕ 
ᖃᖓᑕᓲᖅᑎᕗᑦ ᒪᑐᐃᖅᓯᑐᐊᕐᒪᑦ ᐹᒥᒃ ᐊᓂᓂᐊᕋᑦᑕ, ᓯᕗᓪᓕᖅᐸᐅᓪᓗᑕ 
ᐊᓂᔪᒪᓚᐅᖅᓯᒪᖖᒋᑦᑐᒍᑦ. ᑲᖖᒍᓱᓗᐊᓚᐅᕋᑦᑕ. ᑑᑲᓯ ᓴᐱᓚᐅᖖᒋᑦᑐᖅ, 
ᓯᕗᓪᓕᖅᐸᐅᓪᓗᓂ ᐊᓂᓚᐅᖅᑐᖅ.

ᓲᖑᓴᒡᕕᐅᕙᒃᑲᓗᐊᖅᖢᖓ ᓯᕗᓪᓕᖅᐹᖓᓂ ᐊᕐᕌᒍᒥ, 
ᐊᐃᑦᑖᕈᓱᖖᒋᑦᑐᖓ ᐃᓕᓐᓂᐊᖃᑕᐅᓚᐅᕋᒪ ᓰᕖᓰᒥ. ᐅᓄᖅᑐᓂᒃ 
ᐃᓕᓚᐅᖅᑐᖓ. ᑕᐸᓱᒃᑕᐅᒐᔪᒃᖢᓂ ᓲᖑᓴᕐᕕᐅᓪᓗᓂᓗ ᐊᓕᐊᓇᐃᖖᒋᑦᑐᖅ 
ᑭᓇᒧᑐᐃᓐᓇᖅ ᐊᑐᖅᑕᐅᖁᖖᒋᑕᕋ, ᑭᓯᐊᓂ ᕿᓄᐃᓵᕈᓐᓇᖅᓯᓪᓗᖓᓗ 
ᐊᓐᓇᖦᖢᖓᓘᓚᐅᖅᑐᖓ, ᐅᕙᓐᓄᑦ ᐃᑲᔫᑎᓯᒪᔪᖅ ᓴᖖᒋᓂᖅᓴᐅᓕᖅᐳᖓ. 

ᐃᓅᓯᖃᕐᓂᖅ 
ᒪᕐᕉᖕᓂᒃ 

ᓄᓇᕐᔪᐊᖕᓂᒃ
ᐊᓱᐃᓛᒃᑲᓐᓂᖅ, ᐊᓕᐊᓇᐃᖑᓚᐅᖅᑐᖅ ᐊᖏᕐᕋᕆᐊᖅ! 

ᐊᓕᐊᓇᐃᕌᓘᓚᐅᖅᑐᖅ ᒪᓕᒐᖃᐅᖖᒋᑦᑐᓂᒃ 
ᒪᓕᒋᐊᓕᖕᓂᒃ. ᐃᓱᒫᓗᖕᓇᖖᒋᑦᑐᖅ ᐅᓪᓛᕈᕆᐊᖃᕋᓂ! 
ᐱᓗᐊᖖᒍᐊᖅᑐᖅ ᐅᕙᓐᓄᑦ; ᐃᓱᒫᓗᖕᓇᖖᒋᑦᑐᖅ ᓲᖑᓴᒡᕕᐅᓇᓂ, 
ᐃᓱᒪᓕᐅᓕᓚᐅᖅᑐᖓ ᐅᑎᓚᐅᖅᓯᒪᔾᔮᔪᓐᓃᖅᑐᖓ ᓰᕖᓰᒧᑦ. ᑕᒪᕐᒥᒃ 
ᐱᖃᓐᓂᕐᓂᖅᓴᐅᖅᑰᔨᓕᖃᑦᑕᓚᐅᖅᑐᑦ ᓄᓇᓕᒡᔪᐊᒦᓚᐅᖅᖢᓂ.

ᐃᓚᒃᑲ ᓱᓕ ᐊᖏᕐᕋᖃᓚᐅᖅᑐᑦ ᓄᑕᐅᓕᕆᐊᖅᓯᒪᔪᓂᒃ ᐃᒡᓗᓂᒃ 
ᐊᖓᔪᒪ ᓴᓇᓂᑯᖏᑦ ᐋᖅᑭᒋᐊᒃᑲᓐᓂᖅᖢᓂᒋᑦ ᒪᕐᕉᒃ ᐃᒡᓗᑯᓘᒃ 
ᐃᒡᓗᒋᓚᐅᖅᑕᕗᑦ ᓄᓇᕕᓂᕐᒥ, ᑭᓯᐊᓂ ᐊᐅᓪᓚᖅᓯᒪᓚᐅᕋᓗᐊᖅᖢᖓ 
ᑕᖅᑭᓂᒃ ᖁᓕᑐᐃᓐᓇᕐᓂᒃ, ᐊᐅᓱᐃᑦᑐᖅ ᐊᖏᒡᓕᕚᓪᓕᖅᑐᓪᓛᓘᔮᓚᐅᖅᑐᖅ. 
ᐅᓄᕐᓂᖅᓴᑦ ᓄᑕᖅᑲᑦ ᐃᓅᔪᕕᓃᑦ; ᑯᐊᐱᒃᑯᑦ ᓂᐅᕕᕐᕕᖓ ᐅᓄᕐᓂᖅᓴᓂᒃ 
ᓂᐅᕕᐊᒃᓴᖃᓕᖅᖢᓂ ᓂᕈᐊᕐᕕᒃᓴᐅᔪᓂᒃ. ᓲᕐᓗ ᑕᐃᒪᐃᖃᑦᑕᓚᐅᕋᒪ 
ᐊᐅᓪᓚᖅᓯᒪᓚᐅᖅᖢᖓ ᒪᓐᑐᕆᐅᓪᒥ 1963-ᖑᑎᓪᓗᒍ ᐃᖃᓗᖕᓂ 1965-
ᖑᑎᓪᓗᒍ, ᐅᑎᐅᔾᔨᖃᑦᑕᓚᐅᖅᑐᖓ ᓄᑖᓂᒃ ᑭᓱᕈᓘᔭᕐᓂᒃ ᐱᖃᓐᓇᕆᔭᒃᑲᓗ 
ᐅᖃᓕᒫᖃᑦᑕᕐᓂᐊᖅᑕᑦᑎᓐᓂᒃ ᓈᓚᒡᓗᑕᓘᓐᓃᑦ; ᑳᒥᒃᓰᑦ ᐅᖄᔫᑦ. ᑕᐃᔅᓱᒪᓂ 

ᓇᓗᓇᐃᖅᓯᓪᓚᕆᒍᓐᓇᖖᒋᒻᒪᖔᕐᒪ ᑭᓇᓪᓚᑖᖑᖕᒪᖔᕐᒪ ᑕᐃᒪᐃᖖᒋᑎᓪᓗᒋᑦ 
ᐃᓐᓇᐃᑦ ᓯᕗᓕᒃᑲ, ᐊᐱᖅᑯᑎᖃᓚᐅᖖᒋᑦᑐᑦ ᑭᓇᐅᖕᒪᖔᕐᒥᒃ. ᐊᑕᐅᓯᕐᒥᒡᓘᓐᓃᑦ 
ᐅᖃᕈᓐᓇᓚᐅᖖᒋᑦᑐᑦ ᖃᓪᓗᓈᖅᑎᑐᑦ, ᐅᖃᓕᒫᕈᓐᓇᕋᑎᒃ ᑎᑎᕋᕈᓐᓇᕋᑎᒡᓗ 
ᖃᓪᓗᓈᖅᑎᑐᑦ, ᑕᑯᓚᐅᖅᓯᒪᖖᒋᑦᑐᑦ ᖃᓄᐃᑦᑑᒪᖔᑦ ᐃᒡᓗᖔᖓᓂᒃ 
ᓄᓇᕐᔪᐊᑉ. ᓱᓕ ᖃᐅᔨᒪᓚᐅᖅᑐᑦ ᑭᓇᐅᒻᒪᖔᕐᒥᒃ, ᖃᐅᔨᒪᓚᐅᖅᑐᑦ 
ᑭᓱᒥᒃ ᐱᔪᒪᖕᒪᖔᕐᒥᒃ, ᐊᖏᓛᕐᒥᒃ, ᑭᖖᒎᒪᔭᖃᖅᑑᔮᖖᒋᑦᓯᐊᖅᑐᑦ. 
ᐃᓯᒐᖏᑦ ᑐᖖᒐᑦᑎᐊᓚᐅᖅᑐᑦ ᒪᓂᖅᑲᒧᑦ, ᐊᐳᒻᒥ, ᓯᑯᒥ, ᓇᖏᕐᕕᒋᔭᕐᒥᓂ! 
ᐅᐱᒍᓱᓚᐅᖅᑐᑦ ᐃᓅᓂᕐᒥᓂᒃ!

1966-ᒥ 1967-ᒥᓗ ᐊᕐᕌᒍᓂ ᑕᐃᔅᓱᒪᓂᐅᓚᐅᖅᐳᖅ ᐃᓕᑦᓯᔪᓪᓛᓘᒐᒪ 
ᐃᓕᖅᑯᓯᑦᑎᓐᓂᒃ. ᓯᑯᑐᐊᕐᒪᑦ, ᐱᖃᑎᒋᖃᑦᑕᓚᐅᖅᑕᒃᑲ ᐃᓚᐃᔾᔭ 
ᐊᖑᓇᓱᒋᐊᓕᕌᖓᑦ ᑐᒃᑐᓂᒡᓗ ᓇᓐᓂᐊᕌᖓᓪᓗ ᕿᒧᒃᓯᖅᖢᓂ, 
ᓇᑦᑎᕋᓱᒋᐊᖅᖢᓂ ᒥᑭᒋᔾᔨᕆᐊᖅᑐᖅᖢᓂᓗ. ᕿᒻᒥᖏᑦ ᓱᒃᑲᔪᓪᓛᓘᓚᐅᖅᑐᑦ. 
ᐃᓕᖖᒐᓚᐅᕐᒪᑕ ᓱᒃᑲᓕᓴᕆᐊᖃᕐᓂᕐᒥᒃ ᐊᖓᔪᖅᑳᖓᑦ ᓂᐅᔭᕌᖓᑦ ᖃᒧᑏᖕᓂᑦ. 
ᑕᐃᒪᓐᓇ ᖃᐅᔨᔾᔪᑎᒋᖃᑦᑕᓚᐅᖅᑕᖓᑦ ᓱᒃᑲᓕᓴᒃᑲᓂᕆᐊᖃᓕᕐᓂᖏᓐᓂᒃ 
ᓱᒃᑲᐃᒡᓕᔭᕌᖓᑕ. ᑕᐃᒪᐃᒻᒪᑦ ᓂᐅᓚᐅᖅᑐᖓ ᖃᒧᑏᖕᓂᑦ ᐅᓪᓚᒃᓴᕐᓂᐊᕋᒪ 
ᐅᖅᑰᓯᑦᑎᕋᓱᒡᓗᖓ, ᕿᒻᒦᑦ ᓱᒃᑲᓂᖅᓴᐅᓕᓚᐅᖅᑐᑦ. ᐸᖓᓕᓕᓚᐅᖖᒋᑦᑐᑦ, 
ᑭᓯᐊᓂ ᐅᖃᐅᑎᓚᐅᖅᑕᕋ ᐃᓚᐃᔾᔭ ᐅᓪᓚᒃᓴᕐᓗᖓ ᐅᖅᑰᓯᔪᓐᓇᓚᐅᖖᒋᑦᑐᖓ 
ᕿᒻᒦᑦ ᐸᖓᓕᓕᕐᒪᑕ ᓱᒃᑲᓗᐊᖅᖢᑎᒃ ᐅᕙᓐᓄᑦ ᕿᒪᒃᑕᐅᑐᐃᓐᓇᕋᔭᕋᒪ. 
ᐅᕙᓐᓄᑦ ᐅᖃᓚᐅᖅᑐᖅ ᕿᒻᒥᖏᒡᒎᖅ ᑭᖑᕙᖅᑭᔭᐅᔪᓂᑦ ᐊᐃᑉᐸᕆᓚᐅᕐᒪᒋᑦ 
ᕿᒻᒦᑦ ᐊᕐᓇᖓ ᑕᐅᖅᓰᖃᑎᒋᓚᐅᖅᓯᒪᔭᖓᓂᑦ ᒪᔭᐅᑉ. ᓯᕗᓪᓕᖅᐹᑦ 
ᕿᒻᒥᐊᕐᔪᖏᑦ 7-ᖑᓚᐅᖅᑐᑦ, ᐃᓕᓐᓂᐊᖅᑎᓯᒪᔭᖏᑕ ᐃᓚᒋᖃᓯᐅᑎᓪᓗᓂᐅᒃ 
ᓇᒃᓴᓚᐅᖅᑕᖏᑕ ᐃᓄᔾᔪᐊᕐᒥᑦ, ᐅᕿᓚᓂᖅᓴᐅᓚᐅᖅᑐᖅ. 
ᐊᐅᓪᓚᐅᔾᔨᖃᑦᑕᖅᑎᓪᓗᖓ ᐊᖏᔫᑎᓂᒃ ᖁᕕᐊᓱᖕᓂᕐᒧᑦ ᐊᖑᓇᓱᒃᑎᓂᒃ 
ᓇᖕᒥᓂᖅ ᕿᒻᒥᓐᓅᕙᖓ, ᐅᕙᓐᓂᒃ ᐃᓕᓴᐃᓚᐅᖅᑐᖅ ᐱᒻᒪᕆᐅᔪᓂᒃ 
ᖃᐅᔨᒪᔭᕆᐊᓕᓐᓃᕙᖓ ᐱᐅᓂᖅᐹᕐᒥᒃ ᐃᓕᓐᓂᐊᖅᑎᓯᒪᖁᓪᓗᒋᑦ ᕿᒻᒦᑦ. 

ᓇᕈᓇᕈᓘᔭᖃᑦᑕᖅᓯᒪᔪᖓ ᕿᒧᒃᓯᖅᖢᖓ ᑕᐅᕕᒡᔪᐊᖑᑎᓪᓗᒍ 
ᑕᐃᒪᖖᒐᓂᑦ ᐃᖅᑲᐅᒪᓕᓚᐅᕋᒪ. ᕿᒧᒃᓯᖃᑦᑕᖅᖢᓂ ᑕᐃᒪᖖᒐᓕᒫᖅ 
ᑕᐅᕕᒡᔪᐊᖑᑎᓪᓗᒍ ᖃᓄᐃᑦᑑᓂᖏᑦ ᐃᓕᓐᓇᖅᑐᑦ ᕿᓚᓈᕐᓇᖅᑐᖅ. 
ᐃᖏᕐᕋᔭᒃᖢᓂ ᐅᓪᓗᕆᐊᖃᑦᑎᐊᖅᑎᓪᓗᒍ ᐅᓐᓄᒃᑯᑦ, ᐃᔩᒃᑭᒃ ᑕᒪᑐᒧᖓ 
ᐋᖅᑭᒍᓐᓇᖅᑐᑦ, ᑕᑯᔪᓐᓇᖅᓯᓗᑎᑦ ᐃᒡᓕᓂᕐᓂᒃ ᓯᕗᓂᓐᓃᑦᑐᓂᒃ. 
ᖃᑯᕐᓇᐅᑎᓪᓗᒍ, ᑖᖅᓯᔪᓪᓛᓘᖃᑦᑕᖅᑐᖅ. ᐅᓪᓗᒃᑯᑦ ᖃᑯᕐᓇᐅᑎᓪᓗᒍ, 
ᑭᓱᓕᒫᑦ ᖃᐅᓪᓗᖅᓯᖃᑦᑕᖅᑐᑦ ᕿᓚᒡᓗ ᒪᓂᕋᕐᓗ. ᑭᓱᑦ ᓇᓃᒻᒪᖔᑕ 
ᖃᐅᔨᒪᔾᔪᑎᖃᕈᓐᓃᕐᓇᖅᑐᖅ. ᓇᓗᓇᖅᓯᓪᓗᓂ ᖃᓄᑎᒋ ᐅᖓᓯᒃᑎᒋᒻᒪᖔᑕ, 

ᖃᕆᑕᐅᔭᖃᓚᐅᖖᒋᒻᒪᑦ ᐅᕝᕙᓘᓐᓃᑦ ᑏᕖᖃᕋᓂᓗ, ᐅᓄᖅᑐᑦ ᓄᑲᑉᐱᐊᑦ 
ᑕᐃᒪᐃᒃᑯᐊᒃᑲ ᐅᖃᓕᒫᖃᑦᑕᓚᐅᖅᓯᒪᖕᒪᑕ ᑳᒥᒃᓯᓂᒃ. ᓵᒻ ᕿᓕᖅᑎ, 
ᐱᕈᓚᐅᖅᓯᒪᔪᖅ ᐃᓚᐃᔾᔭᐅᑉ ᐸᖅᑭᓪᓗᓂᐅᒃ ᐸᐅᓗᓯ ᐃᓅᔪᓐᓃᓚᐅᖅᑎᓪᓗᒍ, 
ᑕᐃᒪᐃᑐᐃᓐᓇᓚᐅᕐᒥᔪᖅ ᒪᒃᑯᒃᑑᓕᖅᖢᓂ. ᐱᔪᒥᓇᖅᓴᐅᑎᓂᒃ 
ᓴᖅᑭᔮᖅᑐᖃᖃᑦᑕᓚᐅᕐᒪᑦ ᐅᖃᐅᓯᓕᖕᓂᒃ ᕙᐃᑕᒪᓐᓂᒃ ᐄᔭᒐᕐᓂᒃ 
ᓂᐅᕕᐊᕆᔪᓐᓇᖅᑕᑎᑦ ᑎᑎᖅᑲᕐᓂᐊᕐᕕᒃᑯᑦ ᑎᑭᓴᐃᒍᕕᑦ ᑭᖑᓪᓕᖅᐹᖏᓐᓂᒃ 
ᑳᒥᒃᓯᐅᑉ. ᓴᖅᑭᔮᖅᑎᑦᓯᒐᔪᓚᐅᖅᑐᑦ ᑎᒥᒧᑦ ᓴᖖᒋᔫᔮᓕᕈᓐᓇᖅᑐᑦ ᔫ ᐅᐊᐃᑐᕐ 
ᐅᖃᓪᓚᒃᖢᓂ ᖃᓄᖅ ᐊᔪᖖᒋᑦᑐᐊᓘᓕᓚᐅᕐᒪᖔᕐᒥ ᐱᔪᒥᓇᖅᓴᐅᑎᒃᑯᑦ 
ᐱᑖᖅᑐᕕᓂᐅᓪᓗᓂ. ᐃᓚᐃᔾᔭᐅᑉ ᐅᖃᐅᑎᓚᐅᖅᓯᒪᖕᒪᖓ ᓵᒻ 
ᑎᑭᓴᐃᖃᑦᑕᓕᖅᑐᖅ ᐄᔭᖓᕐᓂᒃ. ᑎᑭᑕᐅᑐᐃᓐᓇᖃᑦᑕᓕᓚᐅᖅᑐᖅ ᓱᓕ 
ᑎᑭᓴᐃᓚᐅᕐᓇᓂ ᐊᖅᑯᑎᒋᔭᐅᓪᓗᑎᒃ ᑎᑭᓵᕕᓂᖏᑦ. ᐅᓄᖅᑐᐊᓗᖕᓂᒃ 
ᐱᖃᓕᓚᐅᖅᓯᒪᔪᖅ ᐃᓚᐃᔾᔭᓘᓐᓃᑦ ᐆᒃᑐᓕᓚᐅᖅᑐᖅ ᕿᒻᒥᖏᑦ 
ᐱᑎᖃᑦᑕᓕᖅᖢᓂᒋᑦ. ᐊᓱᐃᓛᒡᓕ, ᕿᒻᒥᖏᑦ ᕿᒧᒃᑳᓘᓕᓚᐅᖅᑐᑦ!

ᐃᓚᐃᔾᔭ ᐱᓕᕆᒃᑳᓗᓚᐅᖅᑐᖅ. ᓯᕗᓪᓕᖅᐸᐅᓚᐅᖅᓯᒪᔪᖅ 
ᐸᐃᓯᑯᖅᑖᖅᖢᓂ ᐊᐅᓱᐃᑦᑐᕐᒥ. ᑭᖑᓂᐊᒍᑦ, ᓯᕗᓪᓕᖅᐸᐅᓚᐅᖅᑐᖅ ᐹᒻᒪᑎᐊᒥᒃ 
ᐊᖅᑯᑎᐅᖖᒋᑦᑐᓄᑦ ᐃᖏᕐᕋᔭᐅᑎᒥᒃ ᒨᑐᓴᐃᑯᓪᒥᒃ. ᓱᓕ ᓄᓇᕕᓂᕐᒥᐅᑕᐅᓪᓗᑕ, 
ᐃᓚᐃᔾᔭ ᓯᕗᓪᓕᖅᐸᐅᓚᐅᖅᑐᖅ ᓇᖕᒥᓂᖅᑖᕆᐅᖅᖢᓂ ᐅᐃᓐᓯᐊᔅᑕ 
.30.06-ᒥᒃ ᖁᑭᐅᑎᑖᖅᖢᓂ ᕿᙳᑎᓕᖕᒥᒃ. ᓄᓇᕕᓂᕐᒥ ᑕᐃᒪᐃᑦᑐᓂᒃ 
ᖁᑭᐅᑎᖃᖅᑐᖃᓚᐅᖖᒋᑦᑐᖅ ᑕᐃᔅᓱᒪᓂ.

ᑎᑭᖦᖢᖑ ᓵᓕ ᐊᐅᓪᓚᕐᒪᑦ ᖃᐅᓱᐃᑦᑐᕐᒧᑦ 1964-ᒥ ᐱᖃᓐᓇᕆᔭᒃᑲ 
ᐅᓄᖅᓯᐅᒥᓚᐅᖅᑐᑦ ᐱᖓᓱᐃᖅᓲᑎᓪᓗᐊᒥᒃ. ᑑᑲᓯᓗ ᒫᑕᓗ ᐊᐅᓪᓚᕐᒪᑏᒃ 
ᓰᕖᓰᒧᑦ 1966-ᖑᑎᓪᓗᒍ, ᕌᔾᔪᓗ ᐱᖃᑎᒋᓚᐅᖅᓯᒪᖖᒋᑕᕗᒃ. 
ᑲᐸᕈᔪᓚᐅᖅᑐᖓ ᐊᐅᓪᓚᓚᐅᖅᑎᓐᓇᒋᒃ ᓱᓕ, ᐃᓱᒪᓪᓗᖓ 
ᐊᐅᓪᓚᖅᑎᑕᐅᓇᓱᒡᒐᐃᓐᓇᕐᓂᐊᕋᓱᒋᓪᓗᖓ: ᖃᐅᔨᒪᓚᐅᖖᒋᓐᓇᒪ 
ᐅᑎᕆᐊᖃᖖᒋᑦᑐᖓ ᐅᑎᕈᒪᖖᒋᒃᑯᒪ.

ᐱᒋᐊᕐᓂᕆᓚᐅᖅᓯᒪᔭᖓ ᐃᓅᓯᖃᕐᓂᐅᑉ ᓄᓇᕐᔪᐊᕐᓂᒃ ᒪᕐᕈᐃᓂᒃ. 
ᖃᐅᔨᒪᓚᐅᖖᒋᑦᑐᖓ ᐊᓯᐊᔨᕙᓪᓕᐊᓕᕐᓂᓐᓃᕙᖓ ᐃᓄᓪᓚᑦᑖᖑᓂᓐᓃᕙᖓ. 
ᐃᓚᐅᖃᑦᑕᕈᓐᓃᓚᐅᖅᑐᖓ ᐊᖑᓇᓱᖕᓂᕐᒧᑦ ᖃᐅᔨᒪᓂᕐᓂᒃ, 
ᐃᓄᐃᑦ ᐱᖅᑯᓯᖏᓐᓂᒃ ᐋᓐᓂᐊᓯᐅᑎᖏᓐᓂᒃ, ᐃᓅᓯᓕᕆᓂᖏᓐᓂᒃ. 
ᑭᖑᓂᐊᒍᑦ ᐅᖓᑖᓄᑦ ᐊᕐᕌᒍᑦ 40 ᑲᑎᓯᖃᑦᑕᖅᐸᓪᓕᐊᓕᓚᐅᖅᑐᖓ 
ᐃᓕᓐᓂᐊᕆᐊᖃᑦᑕᖅᑐᕕᓂᕐᓂᒃ ᓯᓂᒃᑕᕐᕕᐊᓗᓕᖕᒥ ᑕᐃᒪᓐᓇᑦᑕᐅᖅ 
ᐃᓱᒪᔪᓂᒃ; ᑭᓱᒥᒃ ᐃᓚᑰᔾᔪᑎᖃᓕᕐᓂᕐᒥᒃ ᐃᑎᓂᖅᐹᖓᓂᒃ ᐃᓗᕕᑦ. 
ᐃᓱᒪᖃᑦᑕᓚᐅᖅᓯᒪᔪᖓ ᖃᓄᐃᒻᒪᑦ ᕿᑲᖓᔪᓐᓇᖖᒋᒻᒪᖔᕐᒪ, ᖃᓄᐃᒻᒪᑦ 

* * *

ᐃᓚᐃᔾᔭᓗ ᒥᑭᒋᐊᖃᓚᐅᖅᑐᒍᑦ ᑲᖏᖅᖢᐊᓗᒃ ᐅᖓᓪᓕᕐᒥ ᐱᖃᑎᒋᓪᓗᒋᒃ 
ᒐᒪᐃᓕ ᓯᒡᓗᒡᓗ. ᑕᖕᒫᖃᑦᑕᓚᐅᖅᓯᒪᒐᑦᑕ 32 ᑭᓛᒥᑕᒥᑦ ᐅᖓᓯᖕᓂᓕᖕᒥᒃ 
ᐊᖏᕐᕋᑦᑎᓐᓂᑦ ᑲᖏᖅᖢᐊᓘᑉ ᐹᖓᓂᑦ, ᖄᖏᐊᕐᔪᒃᖢᒍ ᐊᖅᓴᕐᕕᒃ. 
ᐊᑖᑕᐅᔪᕐᓗ ᐃᕐᓂᖓᓗ ᑎᑭᓚᐅᖅᑑᒃ ᐃᑲᕐᕌᒃ ᒪᕐᕉᒃ ᑭᖑᓂᑦᑎᓐᓂ, 
ᐃᒡᓗᓕᐊᕋᑖᑦᑎᓐᓃᓕᖅᑎᓪᓗᑕ ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ 
ᐱᓕᕆᖃᑎᒌᖕᓂᖏᑦ ᓈᓚᒃᖢᒋᒃ. ᓯᒡᓗᒃ ᐅᖃᕋᔪᒃᑑᓚᐅᖅᓯᒪᔪᖅ, ᒐᒪᐃᓕ 
ᐊᒡᓗᒃᑯᑦ ᓇᑦᑎᕋᔪᒃᖢᓂ. ᓇᑦᑎᖖᒋᓴᐃᓐᓇᔾᔮᓇᓂ, ᓄᑖᖅ ᓂᕿ ᑎᖑᒡᓗ 
ᐃᓯᐅᔾᔭᐅᖃᑦᑕᓚᐅᖅᓯᒪᔪᖅ ᖁᐊᕈᔫᓪᓗᓂ ᐅᓐᓄᕈᒻᒥᑖᕆᓂᐊᖅᑕᕗᑦ. ᒪᒪᖅᑐᖅ−
ᓄᑖᖅ ᑎᖑᒃ ᓂᕿᖓᓗ ᒪᒪᖅᑐᓛᓪᓘᓚᐅᖅᑐᖅ! ᐅᓪᓗᒥ, ᐊᓕᐊᓇᐃᒋᔭᕋ 
ᐊᐅᓪᓚᕆᐊᒃᓴᖅ ᑕᐅᕕᒡᔪᐊᖑᑎᓪᓗᒍ ᓇᑦᑎᕋᓱᒋᐊᖅ, ᐃᓚᖓᓂᑦ ᐊᑐᖅᖢᒍ.

ᐃᓕᑦᑐᓪᓛᓘᓚᐅᖅᑐᖓ ᐃᓕᖅᑯᓯᑦᑎᓐᓂᒃ ᓇᐃᑦᑐᑯᓪᓗᖕᒥᒃ 
ᐃᓕᓐᓂᐊᖃᑕᐅᖖᒋᓐᓇᒪ. ᓲᕐᓗ ᐊᖖᒍᑎᓇᓱᒃᖢᖓ. ᐱᖃᑎᒋᖃᑦᑕᓚᐅᖅᑕᒃᑲ 
ᐊᖓᔪᒃᑲ ᓂᖓᐅᒃᑲ ᐊᔾᔨᒌᖖᒋᕈᓘᔭᖅᑐᓂᒃ ᐊᖑᓇᓱᖃᑦᑕᖅᑎᓪᓗᒋᑦ 
ᐊᑯᓂᐅᔪᕐᒧᑦ ᐊᒃᑐᖅᑕᐅᓯᒪᔾᔪᑎᒋᓪᓗᒋᑦ ᐳᐃᒍᓚᐅᖅᓯᒪᔾᔮᖖᒋᑕᒃᑲ. 
ᐊᑯᓂ ᐊᓃᓚᐅᖅᓯᒪᓇᖓ ᐅᓪᓗᒐᓴᖕᓂᒃ ᕿᒧᒃᓯᒃᑯᑦ ᐅᑭᐅᓪᓚᕆᒃᑯᑦ. 
ᐃᓕᒃᑲᓐᓂᓚᐅᖅᐳᖓ ᖁᔭᒋᓪᓗᒋᑦ ᓯᕗᓕᕗᑦ ᐋᖅᑭᒃᓱᐃᓐᓂᕐᒪᑕ  
ᐊᓐᓇᐅᒪᔾᔪᑎᓂᒃ ᓂᒡᓚᓱᒃᑐᐊᓗᖕᒥ, ᓴᐱᓕᑐᐃᓐᓇᖖᒋᖦᖢᑎᒃ,  
ᐊᕐᓇᐃᓪᓗ ᐃᓕᑦᑎᓯᒪᓂᖏᑦ ᐊᑐᕈᓐᓇᖅᓯᓪᓗᑎᒃ ᓂᕐᔪᑏᑦ ᐊᒥᖏᓐᓂᒃ 
ᐊᓐᓄᕌᓕᐊᕆᓪᓗᒋᑦ ᓴᐳᑎᓯᒪᔾᔪᑎᒋᓪᓗᒋᑦ ᓂᒡᓚᓱᐊᓗᖕᒥ. 
ᐃᓕᓐᓂᐊᕆᐊᓕᑕᐃᓐᓇᓚᐅᖅᓯᒪᒐᓗᐊᖅᖢᖓ ᐊᕐᕌᒍᖃᓕᖅᖢᖓ 
12-ᓂᒃ, ᐃᓕᓐᓂᐊᖅᓯᒪᓪᓚᕆᐊᓗᓚᐅᖖᒋᑦᑐᖓ ᐅᑭᐅᒃᑯᑦ ᐊᖑᓇᓱᖕᓂᕐᒥᒃ 
ᐊᔪᕈᓐᓃᕐᓗᖓ, ᐃᓕᑦᑎᓯᒪᔪᖓ ᐊᐅᓪᓚᖃᑕᐅᖃᑦᑕᖅᖢᖓ ᐊᖓᔪᒃᑲᓂ. 
ᑐᓱᒋᖃᑦᑕᓚᐅᖅᓯᒪᔭᒃᑲ ᓄᓇᕕᓂᕐᒥ ᑕᐃᒪᐃᒃᑯᐊᒃᑲ ᐊᖑᓇᓱᒋᐊᓕᕌᖓᑕ.

ᐱᒋᐊᖅᖢᒍ ᕿᑎᖓᓂ ᒫᔾᔨᐅᑉ ᐅᕝᕙᓘᓐᓃᑦ ᐱᒋᐊᕐᓂᖓᓂ ᐊᐃᕐᕆᓕᐅᑉ, 
ᐸᕐᓇᖃᑦᑕᓚᐅᖅᑐᒍᑦ ᐅᖓᓯᒃᑐᒧᑦ ᐊᖑᓇᓱᒋᐊᓛᕋᑦᑕ. ᐊᑕᐅᓯᓪᓗᐊᑕᖅ 
ᐊᖑᓇᓱᒋᐊᖅᖢᓄᒃ ᐊᖓᔪᒐᓗ ᑐᒃᑐᓯᐅᕆᐊᓚᐅᖅᓯᒪᒐᓐᓄᒃ ᓄᓇᐃᓐᓇᕐᒧᑦ. 
ᑕᖕᒫᓚᐅᖅᑐᒍᒃ ᑲᖏᖅᓲᑉ ᐃᓱᐊᓂ ᐃᖏᕐᕋᓚᐅᖅᖢᓄᒃ ᐅᓪᓗᓕᒫᖅ 
ᐃᒻᒪᖄ 30 ᑭᓛᒥᑕᒥᒃ ᐃᖏᕐᕋᓂᖃᖅᖢᓄᒃ. ᑭᖑᓪᓖᑦ 30 ᑭᓛᒥᑕᐃᑦ 
ᓴᖑᐃᖓᕈᓘᔭᖅᑐᒃᑰᖅᖢᓂ ᖃᖅᑲᐃᑦ ᓇᖅᓴᖏᑎᒍᑦ ᑎᑭᐅᑎᓪᓗᓄᒃ ᓯᕐᒥᖕᒧᑦ. 
ᐊᖅᑯᑎᑦᑎᓐᓂ, ᐃᒡᓗᖔᑦᑎᐊᖓᓄᑦ ᓴᖑᔭᕆᐊᓕᒃ ᑐᐊᑦᑐᐊᓗᖕᒧᑦ ᖃᖅᑲᐅᑉ 
ᓇᖅᓴᖓᓄᑦ−ᑭᓯᐊᓂ ᓯᕐᒥᒃ ᐊᖅᑯᑎᖓᑕ ᐃᓚᒋᖃᓯᐅᑎᔭᖓ. 1967-ᖑᑎᓪᓗᒍ, 

ᑕᕐᕋᖃᖅᑐᖃᔮᕈᓐᓃᖅᖢᓂ. ᑲᑉᐱᐊᓇᕐᓂᖅᐸᐅᖃᑕᐅᔪᖅ ᐃᖏᕐᕋᔭᕆᐊᒃᓴᖅ 
ᐃᓄᐃᑦ ᓄᓇᖓᓐᓂ ᑕᑯᔪᓐᓇᖖᒋᓐᓇᕕᒋᑦ ᐃᓃᑦ ᓄᓇᕐᔪᐊᓪᓗ 
ᑭᒡᓕᖓ. ᐅᓄᖅᑐᑦ ᐱᕐᕈᓗᐊᕿᖃᑦᑕᖅᓯᒪᕗᑦ ᓯᓚ ᑕᐃᒪᐃᑦᑑᑎᓪᓗᒍ. 
ᑖᖅᓯᔭᕌᖓᑦ ᑕᐃᒪᐃᑦᑑᑎᓪᓗᒍ, ᑭᓱᓕᒫᑦᑎᐊᑦ ᕿᕐᓂᖅᑖᓘᓕᓲᑦ. 
ᐅᓪᓗᕆᐊᓄᑦ ᖃᐅᒪᓂᖅᑕᖃᕈᓐᓃᖅᑎᓪᓗᒍ. ᐹᓪᓚᒃᑲᔭᖅᑐᑎᑦ ᑲᑕᒡᓗᑎᓪᓗ 
ᖃᐅᒻᒪᒃᑕᔫᖃᖖᒋᒃᑯᕕᑦ, ᑭᓯᐊᓂ, ᓯᓚ ᓈᒻᒪᒃᐸᑦ ᐅᖅᑯᒃᓴᖅᓯᒪᑦᑎᐊᕐᓗᑎᓪᓗ 
ᐅᖅᑰᔪᓂᒃ, ᑕᐅᕕᒡᔪᐊᖑᑎᓪᓗᒍ ᐊᖑᓇᓱᖕᓂᖅ ᐆᒃᑐᕆᐊᓖᑦ. 
ᑕᐅᕕᒡᔪᐊᖑᑎᓪᓗᒍ ᐊᐅᓱᐃᑦᑑᑉ  ᐃᑭᖓᓂ, ᓂᒡᓚᓱᖖᒋᑦᑐᐊᓘᔪᓐᓇᖅᑐᖅ 
ᓯᓈᖅ ᕿᑎᖓᓂ ᐃᑭᖓᑕ ᓱᓕ ᖁᐊᓪᓚᕆᖖᒋᑎᓪᓗᒍ. ᐊᓃᖅᖢᓂ 
ᑕᐃᒪᐃᑦᑑᑎᓪᓗᒍ ᐊᓕᐊᓇᐃᑦᑐᐊᓘᔪᓐᓇᖅᑐᖅ.

ᖁᑦᑎᒃᑐᖅ ᑲᑉᐱᐊᓇᖅᑑᔪᓐᓇᖅᑐᖅ ᖃᑯᕐᓇᐅᖖᒋᒃᑲᓗᐊᖅᑎᓪᓗᒍ. ᐃᓚᐃᔾᔭ 
ᐃᒫᒎᑲᓴᓚᐅᖅᓯᒪᔪᖅ 1960-ᒥ, ᐃᒫᑲᓴᒃᑲᓐᓂᓚᐅᖅᓯᒪᒋᓪᓗᓂ 1971-ᒥ. 
ᑕᑭᔪᑯᑖᒃ ᓯᑯ ᐃᒻᒪᖄ ᐱᖓᓱᑦ ᑭᓛᒥᑕᒥᒃ ᑕᑭᓂᓕᒃ ᐃᕗᖃᑦᑕᓚᐅᖅᓯᒪᔪᖅ 
ᓵᖓᓂ ᐊᐅᓱᐃᑦᑑᑉ ᓄᖖᒍᐊᓂ ᓄᕕᐱᕆᐅᑉ ᐊᕐᕌᒍᑕᒫᑦ. ᐃᓚᐃᔾᔭ ᐊᖑᑎᓂᒃ 
ᐃᓚᒋᔭᐅᖃᑕᐅᓚᐅᖅᓯᒪᔪᖅ ᐅᖁᒪᐃᑦᑐᕐᓂᐅᑎᒥᒃ ᐅᓯᔾᔪᑎᒥᒃ ᐊᑐᖅᖢᑎᒃ 
ᐊᐳᑕᐃᔭᐃᓪᓗᑎᒃ ᐊᑦᑕᕐᓇᕈᓐᓃᕐᒪᑦ. ᐃᖅᑲᓇᐃᔭᕇᕋᑖᑦᑎᐊᖅᖢᓂ ᓄᑖᒥᒃ 
ᓯᑯᒃᑯᑦ ᒥᕝᕕᖕᒥᒃ. ᐅᓪᓗᑭᑦᑑᓕᓚᐅᖅᓯᒪᔪᖅ. ᐅᑎᖅᐸᓪᓕᐊᓕᖅᖢᓂ 
ᓯᒡᔭᒧᑦ, ᓯᓈᓂ ᓄᓇᐅᑉ ᓯᑯᖓᓗ ᑕᕆᐅᓪᓗ ᓯᑯᖓᑕ ᑲᑎᕝᕕᖓᓂ. 
ᐃᖏᕐᕋᔾᔪᑎ ᑭᕕᕙᓪᓕᐊᓕᖅᑐᖅ, ᐃᒡᓗᑯᓗᖓᓂᑦ ᐊᓂᒋᐊᖅᖢᓂ, 
ᑭᓯᐊᓂ ᐹᖓ ᒪᑐᐃᕈᓐᓇᖖᒋᑕᖓ. ᐅᑕᖅᑭᔭᕆᐊᖃᓚᐅᖅᓯᒪᔭᖓ ᐃᒪᕐᒥᒃ 
ᐃᒻᒥᖅᓯᐊᕆᓪᓗᓂᐅᒃ. ᓴᓂᒧᑦ ᑲᑕᖕᒪᑦ, ᐃᑯᒪᖏᑦ ᓱᓕ ᐃᑯᒪᓪᓗᑎᒃ. ᐅᕐᕈᓂᖓ 
ᓴᓐᓂᖓᓪᓗᓂ, ᑕᑯᔪᓐᓇᓚᐅᖅᑐᖅ ᐃᒐᓛᖓᒍᑦ ᖁᓛᒍᑦ ᑭᕕᕙᓪᓕᐊᖕᒪᑦ 
ᐃᒻᒪᖄ 100-ᓂᒃ ᐃᓯᒐᓂᒃ ᐅᖓᑖᓄᓪᓘᓐᓃᑦ. ᑕᑯᔪᓐᓇᓚᐅᕐᒪᒍ 
ᐊᖕᒪᖅᑕᖓ ᓯᑯᒃᑯᑦ ᑲᑕᒡᕕᒋᔭᖓᑕ, ᑭᕕᕙᓪᓕᐊᔪᓐᓃᕐᒪᑦ, ᐊᓂᓚᐅᖅᑐᖅ 
ᐳᐃᔾᔭᖅᖢᓂ ᐳᐃᓚᐅᖅᑐᖅ. ᐱᓱᒋᐊᖃᓚᐅᖅᑐᖅ 1 ᒪᐃᓕᐅᑉ ᓇᑉᐸᖓᓂᒃ 
ᐅᕝᕙᓘᓐᓃᑦ ᐅᖓᑖᓄᑦ ᒪᓴᑦᑎᐊᖑᓪᓗᓂ ᑕᕆᐅᕐᒥᒃ. ᐅᑎᕐᒪᑦ, ᓄᑲᒃᓴᕗᑦ 
ᑖᒥ ᐊᕿᐊᑦᑐᓱᒃ ᐊᖏᕐᕋᖅᓯᒪᔪᑑᓚᐅᖅᑐᖅ. ᐊᓯᓕᒫᖏᑦ ᐱᓇᓱᐊᕈᓯᐅᑉ 
ᓄᖖᒍᐊᓂ ᐲᙴᕆᐊᖅᓯᒪᔪᑦ ᐱᙴᕆᐊᕐᕕᖕᒥ. ᑕᒪᓐᓇ ᐱᕐᕈᓗᐊᕿᓂᖓ 
ᑲᓇᑕᓕᒫᒥ ᐱᕙᓪᓕᐊᔪᖓᒍᑦ ᑕᑯᒃᓴᐅᓚᐅᖅᓯᒪᔪᖅ. ᐳᕋᐃᒥᓂᔅᑕ ᑲᓇᑕᐅᑉ 
ᐊᖓᔪᖅᑳᒻᒪᕆᖓ ᐱᐊᕐ ᐃᓕᐊᑦ ᑐᕉᑐ ᑎᑎᕋᓚᐅᖅᓯᒪᔪᖅ ᐃᓚᐃᔾᔭᒧᑦ 
ᐅᐱᒋᓂᕋᖅᖢᓂᐅᒃ ᓴᐱᖖᒋᓐᓂᖓᓂᒃ ᖁᔭᓐᓇᒦᖅᖢᓂᐅᒡᓗ ᑐᓂᓯᒪᓂᖓ 
ᓄᓇᓕᖕᒥᐅᓄᑦ.

ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ

ᐱᒋᐊᕐᓂᖓᓂ ᒫᔾᔨᐅᑉ 1967-ᒥ, ᓯᕗᓪᓕᖅᐹᑦᑎᐊᕐᒥ ᓇᓐᓂᐊᓚᐅᖅᓯᒪᕗᖓ 
ᐱᖃᑎᒋᓪᓗᒋᑦ ᐃᓚᐃᔾᔭ, ᔪᐊᑕᒥ, ᐃᑯᒪᓗ. ᒪᕐᕈᐃᑎᒍᑦ ᕿᒧᒃᓯᓚᐅᖅᓯᒪᔪᒍᑦ. 
ᐃᖏᕐᕋᓯᒐᑦᑕ ᐅᓪᓗᑐᖃᐅᓕᖅᑎᓪᓗᒍ, ᑕᖕᒫᓕᓚᐅᖅᓯᒪᔪᒍᑦ 30 
ᑭᓛᒥᑕᑐᐃᓐᓇᕐᒥᒃ ᐅᖓᓯᖕᓂᖃᖅᖢᑕ ᐊᐅᓱᐃᑦᑐᕐᒥᑦ, ᐅᓐᓅᑉ ᐊᐃᑉᐸᖓᓂ, 
ᑕᖕᒫᓚᐅᖅᑐᒍᑦ ᐊᒥᓲᖖᒋᑦᑐᓂᒃ ᑭᓛᒥᑕᓂᒃ ᐅᖓᓯᖕᓂᖃᖅᖢᑕ ᓄᓇᑲᓪᓚᒃ 
ᐅᖓᓪᓕᕐᒥ ᐃᑳᓚᐅᖅᑎᓪᓗᑕ ᐊᐅᓱᐃᑦᑑᑉ ᑲᖏᖅᓱᖓᓂ. ᑭᖑᓪᓕᖅ 
ᑕᖕᒫᕐᕕᒋᔭᕗᑦ ᐅᖓᑖᓂ ᒫᓐᓇᒃᑯᑦ ᐃᖃᓗᒐᓱᒡᕕᐅᕙᒃᑐᖅ ᑕᓯᐅᑉ ᓵᖓᓂᑦ 
ᐃᖃᓪᓕᐊᕐᕕᐅᑉ ᐊᑭᐊᑕ. ᕿᒥᖅᑯᑎᒃᓴᐃᕈᓕᖅᖢᑕ, ᕿᓂᓕᓚᐅᖅᑐᒍᑦ 
ᓇᓗᓇᐃᖅᓯᔾᔪᑎᖏᓐᓂᒃ ᐊᐃᕖᑦ ᐱᖃᓗᔭᕐᓂ ᐊᑯᓐᓂᖓᓂ ᓄᕗᐊᓘᑉ ᐊᑭᐊᓂ 
ᐊᒻᒪᓗ ᓅᑲᑉ ᕿᑭᖅᑕᖓᑕ ᑭᓯᐊᓂ ᓇᓂᓯᓚᐅᖖᒋᑦᑐᒍᑦ. ᐅᑎᖅᐸᓪᓕᐊᓕᖅᖢᑕ, 
ᑕᖕᒫᓚᐅᖅᑐᒍᑦ ᓵᖓᓂ ᓅᑲᑉ ᕿᑭᖅᑕᖓᑕ ᐊᒥᓲᖖᒋᑦᑐᓂᒃ ᐅᖓᓯᖕᓂᓕᒃ 
ᑭᓛᒥᑕᓂᒃ ᐅᖓᑖᓂ ᓄᕗᐊᓗᑉ ᐊᑭᐊᑕ. ᐅᑎᖅᐸᓪᓕᐊᓕᖅᖢᑕ, 
ᑕᖕᒫᓚᐅᖅᑐᒍᑦ ᓵᖓᓂ ᑕᓪᓗᕈᑎᒥ ᑐᕉ ᓛᕝ ᑲᖏᓱᖓᑕ ᓇᑦᑎᕋᓱᒃᖢᑕ 
ᕿᒥᖅᑯᑎᒃᓴᓂᒃ. ᓯᕗᓪᓕᖅᐹᖅ ᐅᓪᓗᖅ ᓇᑦᑎᖅᑐᖃᓚᐅᖖᒋᑦᑐᖅ, 
ᓄᓇᒨᓚᐅᖅᑐᒍᑦ ᓂᕆᐅᒃᖢᑕ ᓇᓂᓯᓂᐊᕋᑦᑕ ᐅᒥᖕᒪᖕᓂᒃ. ᐊᐃᑖᖑᒐᓗᐊᖅ 
ᐱᑕᖃᓚᐅᖖᒋᒻᒥᔪᖅ ᐊᖑᑕᒃᓴᒥᒃ ᓄᓇᒥ. ᖃᐅᑎᓪᓗᒍ, ᔪᐊᑕᒥᓗ ᐃᓚᐃᔾᔭᓗ 
ᐊᑐᓂ ᓇᑦᑎᓚᐅᖅᑑᒃ. ᓄᑖᒥᒃ ᓂᕿᖃᓕᖅᖢᑕ, ᕿᒻᒦᑦ ᐆᒻᒪᕆᒃᓯᑲᓐᓂᓚᐅᖅᑐᑦ. 
ᑕᖃᐃᖅᓯᖅᑎᓚᐅᖅᖢᒋᑦ ᐊᕿᐊᑦᑐᓱᖕᒪᑕ ᐅᓪᓗᕐᒧᑦ ᐊᑕᐅᓯᕐᒧᑦ, 
ᐃᖏᕐᕋᓯᓚᐅᖅᑐᒍᑦ ᐊᖏᕐᕋᐅᓕᖅᖢᑕ. ᐅᕿᒡᓕᕚᓪᓕᖅᖢᑎᒃ ᐅᓯᔭᕗᑦ, 
ᐃᓪᓚᐃᔾᔭᓗ ᐊᖏᕐᕋᓚᐅᖅᑐᒍᒃ ᑖᖅᓯᓚᐅᖅᑎᓐᓇᒍ, ᐃᖏᕐᕋᓪᓗᓄᒃ ᐃᒻᒪᖄ 
80 ᑭᓛᒥᑕᒥᒃ ᐃᑲᕐᕋᓂᒃ 6-ᓂᒃ ᑐᖏᓕᐅᓕᖅᑐᒍᑦ ᕿᒻᒥᖏᓐᓄᑦ. 

1966-ᒥᕈᔪᒃ, ᓯᒥᐅᓂ ᐊᒪᕈᐊᓕᒃ, ᔪᐊᔾ ᐃᖃᓗᒃ, ᐃᖃᖅᓴᖅ 
ᐊᒪᕈᐊᓕᒡᓗ ᑎᑭᓚᐅᖅᑐᑦ ᐊᐅᓱᐃᑦᑐᕐᒧᑦ ᓯᑭᑑᒃᑯᑦ. ᓄᑖᖅ ᐃᖏᕐᕋᔾᔪᑎ 
ᓄᓇᒃᑯᑦ ᓯᑯᒃᑯᑦ ᑎᑭᑉᐳᖅ. ᖁᕕᐊᓇᓚᐅᖅᑐᖅ ᑕᐃᔅᓱᒪᓂ. ᑕᒪᓐᓇ ᓄᑖᖅ 
ᖃᐅᔨᔭᐅᓚᐅᖅᑎᓪᓗᒍ, ᐊᑕᖏᐸᓗᒃᖢᑎᒃ ᐊᖑᓇᓱᒃᑏᑦ ᐊᑐᖃᑦᑕᓕᓚᐅᖅᑐᑦ 
ᓯᑭᑑᓂᒃ ᐊᖑᓇᓱᒃᖢᑎᒃ, ᐃᓚᐃᔾᔭ ᓱᓕ ᕿᒻᒥᕐᒥᓂᒃ ᐊᑐᓚᐅᖅᑐᖅ. ᐃᓚᖏᑦ 
ᓱᓕ ᒥᑭᒋᐊᕐᓂᐊᖃᑦᑕᓚᐅᖅᑐᑦ, ᑭᓯᐊᓂ ᑲᓇᖕᓇᖓᓄᖖᒐᐅᓂᖅᓴᐅᓚᐅᖅᑐᑦ 
ᐊᐅᓱᐃᑦᑑᑉ. 1969-ᖑᓕᖅᑎᓪᓗᒍ, ᐸᓖᓯᒃᑯᑦ ᑕᐅᖅᓰᓕᓚᐅᖅᑐᑦ 
ᕿᒧᒃᓯᑎᒍᑦ ᖃᐅᔨᓴᖃᑦᑕᕈᓐᓃᖅᖢᑎᒃ ᐊᑐᖔᓕᖅᖢᑎᒃ ᓯᑭᑑᓂᒃ. 
ᓵᒧᐃᓕ ᓂᐅᕕᓚᐅᖅᑐᖅ ᐊᑐᖅᓯᒪᔪᒥᒃ ᐹᒻᒪᑎᐊᒥᒃ ᓯᑭᑑᕐᒥᒃ ᓯᒥᐅᓂᒥᑦ, 
ᐊᑐᓚᐅᖅᑕᖓᓗ ᐊᖑᓇᓱᒍᑎᒋᓪᓗᓂᐅᒃ ᐊᐅᓱᐃᑦᑑᑉ ᑲᖏᖅᓱᖓᓕᒫᑎᒍᑦ, 
ᐃᓚᐅᓪᓗᓂ ᐅᐊᖕᓇᖓᓂ ᑕᓪᓗᕈᑎᐅᑉ. ᐃᓚᐃᔾᔭ ᐅᔾᔨᕈᓱᓚᐅᖅᑐᖅ 
ᐊᖑᓇᓱᒃᑏᑦ ᐊᑐᓕᕐᒪᑕ ᓯᑭᑑᓂᒃ, ᓇᓄᐃᑦ ᓯᑭᑑᑉ ᐃᒡᓕᓂᖏᓐᓂᒃ ᑕᑯᔪᑦ 

ᐳᖅᑐᓂᖃᓚᐅᖅᑐᖅ 1000-ᓂᒃ ᐃᓯᒐᓂᒃ ᓴᖑᕙᓪᓕᐊᕌᕐᔪᒃᑐᒥᒃ ᓯᕕᖓᔪᖅ 
ᖃᒧᑏᖕᓄᑦ ᖁᒻᒧᑦ ᐃᑭᒪᕕᒃᓴᐅᔪᖅ. ᕿᒻᒦᑦ ᓱᖏᐅᑎᖕᒪᑕ ᓄᑦᑐᒋᐊᒥᒃ, 
ᖄᖓᓅᕈᓐᓇᖅᓯᓚᐅᖅᑐᒍᑦ ᓯᕐᒥᐅᑉ ᐊᔪᕐᓇᕋᓂ. ᐃᒡᓗᖔᖓᓂ, ᑕᓯᑯᓗᒃᑕᖃᕐᒪᑦ 
ᓄᖑᑉᐸᓪᓕᐊᔪᒥᒃ ᓯᕐᒥᒃᑕᓕᒃ ᑕᐅᑦᑐᖓ ᐊᔾᔨᒌᒃ ᒪᕐᕉᒃ ᑕᓯᐅᖅᑰᔨᔫᒃ 
ᐊᑕᐅᓯᐅᔫᒐᓗᐊᖅ. ᑕᖕᒫᓚᐅᖅᑐᒍᒃ ᑕᓯᕐᒥ ᐅᓪᓘᑉ ᐊᐃᑉᐸᖓᓂ ᐃᖏᕐᕋᒐᓐᓄᒃ. 
ᐊᕐᕌᒍᑦ ᑭᖑᓂᖏᓐᓂ, ᓯᕐᒥᒃ ᐊᒡᕕᐊᓚᐅᖅᑐᖅ ᐊᖅᑯᑖᓂ ᐊᐅᓚᐅᖅᑐᖅ 
ᐊᐅᓗᐊᒧᑦ ᐅᔭᖅᑲᑦ ᓴᖅᑭᒻᒪᕆᒃᖢᑎᒃ ᐅᕕᖓᓂᖅᓴᓪᓛᓘᓕᖅᖢᓂ. 
ᐊᒡᓛᓪᓘᓐᓃᑦ, ᐅᓗᕆᐊᓇᑦᑎᐊᓕᖅᑐᖅ ᐃᖏᕐᕋᔭᒋᐊᒃᓴᖅ ᓯᕐᒥᒃᑎᒍᑦ ᐃᓄᐃᑦ 
ᓄᓇᖓᓂ ᐅᓪᓗᒥᐅᔪᖅ.

ᖃᐅᑎᓪᓗᒍ, ᐃᖏᕐᕋᒃᑲᓐᓂᓕᓚᐅᖅᑐᒍᑦ. ᓂᐱᖃᕋᓂ, ᖁᕕᐊᓇᓚᐅᖅᑐᖅ 
ᐅᓪᓗᖅ, ᐊᓕᐊᓇᐃᒋᓪᓗᒍ ᓄᓇᐅᑉ ᐊᓯᔾᔨᕐᓂᖓ ᖃᖅᑲᓕᖕᒥ ᑕᑯᕙᒃᑕᓐᓂᑦ 
ᐊᐅᓱᐃᑦᑐᖅᐸᓯᖕᒥ, ᐃᓄᐃᓪᓚᒥ, ᓄᓇᑭᑦᑐᒥᒡᓗ, ᐊᒥᓱᐊᓘᓇᑎᒃ ᖁᑦᑎᒃᑐᑦ, 
ᒥᑭᓐᓂᖅᓴᐅᓪᓗᑎᒃ ᖃᖅᑲᖏᑦ. ᓂᕐᔪᑎᖃᓕᒪᔪᓪᓛᓘᓚᐅᖅᑐᖅ; ᑐᒥᖏᑦ 
ᐅᑲᓖᑦ, ᐊᕿᒡᒌᑦ, ᐅᒥᖕᒪᑦ. ᐊᒡᓛᓪᓘᓐᓃᑦ ᐅᓐᓄᒑᖓᑦ ᓂᒡᓚᓱᖕᓂᖓ 
40-ᒦᖃᑦᑕᓚᐅᖅᑐᖅ, ᐃᖅᑲᐅᒪᖖᒋᑦᑐᖓ ᕿᐅᓪᓗᖓ. ᒫᔾᔨᒥ ᖁᑦᑎᒃᑐᕐᒥ, 
ᓯᕿᓂᐅᑉ ᖁᑦᑎᖕᓂᖓ ᓈᒻᒪᖕᒪᑦ ᐅᓪᓗᒃᑯᑦ, ᖃᐅᒪᓂᖓ ᓯᕿᓂᕐᒧᑦ ᐊᐳᑎ 
ᕿᖖᒐᕐᓇᖅᑐᖅ, ᖃᐅᒪᔪᐊᓗᒃ ᖃᐅᓪᓗᖅᑕᖅ. ᐊᓕᐊᓇᐃᒋᔭᕋ ᐊᓃᕆᐊᒃᓴᖅ 
ᒫᔾᔨᒥ, ᖃᐅᒪᑦᑎᐊᓕᖅᖢᓂ, ᓱᓕ ᐃᒃᑮᖑᓪᓗᓂ. ᖃᐅᒪᓂᖓ ᐱᐅᔪᐊᓗᒃ 
ᐅᑎᖅᐸᓪᓕᐊᓕᖅᑎᓪᓗᒍ ᔮᓐᓄᐊᕆᒥᑦ ᒫᔾᔨᒧᑦ−ᐊᔾᔨᓕᐅᕆᔨᐅᑉ ᑕᑯᓐᓇᖖᒍᐊᒐᖓ. 
ᐊᑐᓂ ᐊᕐᕌᒎᑉ ᐃᓗᐊᓂ ᐊᓯᔾᔨᕐᓃᑦ ᐱᐅᓂᖃᖅᑐᐃᓐᓇᐃᑦ ᑎᑭᐅᑎᔭᕌᖓᑕ.

ᐃᓱᐊᓂ ᐅᓪᓗᑦ ᐱᖓᓱᑦ ᐃᖏᕐᕋᓂᑦᑕ, ᑕᖕᒫᕐᕕᓪᓗᐊᑕᑦᑎᓐᓂᒃ 
ᐸᕐᓇᓚᐅᖅᑐᒍᑦ ᑐᒃᑐᓯᐅᕐᓗᓄᒃ ᐱᓱᒡᓗᓄᒃ ᐅᓪᓛᒃᑯᑦ. ᐊᖑᓇᓱᓚᐅᖅᑐᒍᑦ 
ᐅᓪᓗᓕᒫ ᐅᓪᓘᖕᓂᒃ ᒪᕐᕉᖕᓂᒃ ᑐᒃᑐᖖᒋᖦᖢᓄᒃ. ᐅᓪᓗᖅ ᐱᖓᔪᖓᓐᓂ, 
ᐊᖏᕐᕋᐅᔪᒪᓕᓚᐅᖅᑐᒍᒃ. ᐊᖏᕐᕋᐅᕙᓪᓕᐊᓪᓗᓄᒃ, ᑐᒥᓂᒃ 
ᑕᑯᓚᐅᖖᒋᑦᓯᐊᖅᑐᒍᒃ ᑭᖑᕌᕆᔪᓂᒃ ᐃᓂᑦᑎᓐᓂ. ᑭᓱᒡᒋᖖᒋᒃᑲᓗᐊᖅᖢᓄᒃ 
ᐊᖏᕐᕋᕋᓐᓄᒃ, ᐊᐃᑦᑖᕈᓱᓚᐅᖖᒋᑦᑐᒍᒃ. ᐃᓄᐃᑦ ᐊᖑᓇᓱᒃᑏᑦ 
ᐃᓕᓐᓂᐊᖅᑎᑕᐅᓯᒪᕗᑦ ᐱᒋᐊᕐᓂᖓᓂᒃ ᐊᖑᓇᓱᖃᑦᑕᓕᕌᖓᑕ ᐅᑎᒧᑦ 
ᖃᓄᐃᑦᑐᕕᓂᕐᓂᒃ ᐅᖃᐅᓯᖃᖃᑕᖁᓇᒋᑦ ᑭᓱᖖᒋᑦᑕᕌᖓᑕ. ᐃᓐᓇᕗᑦ 
ᐅᕙᑦᑎᓐᓄᑦ ᐅᖃᖃᑦᑕᓚᐅᖅᑐᑦ ᓂᕐᔪᑏᑦ ᐊᑕᐅᓯᕐᒦᖏᓐᓇᕈᓐᓇᖖᒋᑦᑐᑦ 
ᐊᑯᓂ. ᐅᓪᓘᑉ ᐃᓚᖓᓐᓂ, ᑕᑯᔾᔮᖖᒋᑦᑐᑎᑦ, ᑭᓯᐊᓂ ᐊᓯᖔᖓᓂ 
ᐅᓪᓗᕐᒥ, ᑕᑯᑐᐃᓐᓇᕆᐊᖃᖅᑐᑎᑦ. ᐊᒃᑲᒐ ᐅᕙᓐᓄᑦ ᐅᖃᖃᑦᑕᓚᐅᖅᓯᒪᔪᖅ 
ᓴᐱᓕᖅᑕᐃᓕᖃᑦᑕᖁᓪᓗᓂᖓ ᐊᖑᓇᓱᖕᓂᕐᒥᒃ ᑭᓱᓯᒪᖖᒋᓪᓗᖓ 
ᐊᖏᕐᕋᕋᓗᐊᕈᒪ.

ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ

ᐋᓐᓂᖅᓯᔭᕆᐊᒃᓴᖅ ᐃᓚᒪ ᐃᒃᐱᖕᓂᐊᓂᖏᓐᓂᒃ. 
ᒥᓚᐅᖅᑐᒍᑦ ᐅᖅᓴᒋᐊᖅᑐᖅᖢᑕ ᑐᕈ ᓚᕝᒧᑦ ᑕᓪᓗᕈᑎᓂ ᐊᑕᐅᓯᓕᒃᑯᑦ 

ᖃᖓᑕᓲᒃᑯᑦ. ᑲᑉᐱᐊᓱᓚᐅᖅᑐᖓ ᑕᑯᔭᕆᐊᒃᓴᖅ ᐊᓯᖔᖓᓂᒃ ᐊᑕᐅᓯᓕᖕᒥᒃ 
ᐱᖁᑎᒋᔭᐅᔪᒧᑦ ᐳᕌᑦᓕᒃᑯᑦ ᖃᖓᑕᓲᓄᑦ ᐱᔨᑦᓯᕋᖅᑎᒃᑯᓐᓄᑦ ᐃᓱᐊᓂ 
ᒥᕝᕕᖕᒦᓕᖅᖢᑕ ᒥᑦᑐᖅ ᓯᓚᑖᓅᖅᑐᓂᓗ ᒥᕝᕕᐅᑉ ᐃᒪᖅᓱᒐᕈᔪᖕᒧᑦ. 
ᑭᖑᓪᓕᕐᒥ ᒥᓐᓇᑦᑕ ᑕᕝᕙᓂᑦᓴᐃᓐᓇᖅ ᒥᕝᕕᖕᒥ, ᑕᐃᖕᓇ ᖃᖓᑕᓲᖅ 
ᐱᑕᖃᕈᓐᓃᓚᐅᖅᑐᖅ. ᖃᓄᐃᒻᒪᒃᑭᐊᖅ ᕌᔾᔪ, ᔭᐃᒥᓯ ᓇᓴᖅ, ᐅᕙᖓᓗ 
ᐊᐅᓪᓚᓚᐅᖅᑐᒍᑦ ᐱᓇᓱᐊᕈᓯᓪᓗᐊᒥ ᐊᑕᐅᓯᕐᒥ ᑭᖑᕙᓯᒃᖢᓂ 
ᖃᖓᑦᑕᕐᓂᕆᓲᑦᑕ ᓰᕖᓰᒧᑦ. ᑑᑲᓯᓪᓗ ᒫᑕᓗ ᐊᐅᓪᓚᓚᐅᖅᑎᓪᓗᒋᒃ 
ᐱᖃᑎᒋᓪᓗᓂᒋᑦ ᖁᑦᑎᒃᑐᕐᒥᐅᑦ ᐃᓕᓐᓂᐊᖅᑏᑦ, ᐃᖃᓗᖕᓂ, ᐅᓄᖖᒋᑦᑑᓪᓗᑕ 
ᐊᐅᓪᓚᓚᐅᖅᑐᒍᑦ ᐊᓯᖏᓪᓗ ᑭᖑᕙᖃᑎᕗᑦ ᑰᔾᔪᐊᕐᒧᑦ, ᑭᓯᐊᓂ 
ᒥᑦᑐᓐᓇᓚᐅᖖᒋᑦᑐᒍᑦ ᑕᒃᓯᖅᑐᐊᓘᖕᒪᑦ. ᐅᖃᐅᔾᔭᐅᓚᐅᖅᑐᒍᑦ ᓯᓚᖓ ᐱᓪᓗᒍ 
ᒥᖖᒋᑐᐃᓐᓇᕆᐊᖃᖅᑐᒍᑦ, ᑭᓯᐊᓂ ᖃᖓᑕᓱᖅᑏᑦ ᖃᐅᔨᒋᐊᕈᒪᓚᐅᕐᒪᑕ. 
ᑭᖑᓂᐊᒍᑦ, ᐃᓱᒪᓕᐅᓕᓚᐅᖅᑐᑦ ᒥᓐᓇᓱᒋᐊᕈᒪᓇᑎᒡᓘᓐᓃᑦ, 
ᖃᖓᑕᓕᓚᐅᖅᑐᒍᑦ ᓯᐊᕗᕕᐅᓪ, ᑯᐸᐃᖕᒧᑦ.

ᒪᓕᒃᑕᐅᓯᒪᓚᐅᖅᑐᒍᑦ ᐊᑕᐅᓯᕐᒧᑦ ᑲᒪᔨᒧᑦ, ᐊᑯᓂᐅᓛᖑᖃᑕᐅᔪᖅ 
ᖃᖓᑕᓚᐅᖅᐳᒍᑦ ᐃᑭᒪᕝᕕᒋᓯᒪᔭᓐᓂ, ᖃᖓᑕᑯᑖᓚᐅᖅᓯᒪᒋᓪᓗᑕ 
ᐸᓖᓯᒃᑯᓪᓗ 1958-ᒥ. ᖃᖓᑕᓚᐅᖅᑐᒍᑦ ᐃᓱᖃᖖᒋᑦᑑᔮᖅᑐᒧᑦ ᖁᓚᐅᖦᖢᒍ 
ᑕᒃᑐ ᓄᕗᔭᐃᓪᓗ ᑕᐃᒪᖖᒐᑦ ᖃᖓᑦᑕᕋᑦᑕ ᐃᖃᓗᖕᓂᑦ ᐊᒥᓱᑦ ᐃᑲᕐᕋᑦ 
ᐊᐅᓪᓚᓚᐅᖅᖢᑕ. ᓄᕗᔭᑦ ᖁᑦᑎᓗᐊᒧᑦ ᐊᒥᓲᖖᒋᑦᑐᑦ ᑕᐅᓴᐃᑦ ᐃᓯᒐᑦ 
ᖁᓛᓃᖦᖢᑕ. ᐊᑯᓂᐊᓗᒃ ᐊᒃᐸᖅᐸᓪᓕᐊᓚᐅᖅᑐᒍᑦ ᓱᒃᑲᐃᑦᑐᒥᒃ. 
ᐊᑖᓅᑕᐃᓐᓇᕋᑦᑕ ᓄᕗᔭᑦ, ᓇᐹᖅᑐᑦ ᐊᒥᓲᖖᒋᑦᑐᑦ ᕼᐋᓐᓇᓚᐃᑦ ᐃᓯᒐᐃᑦ 
ᐊᑎᑦᑎᓐᓃᑦᑐᑦ. ᖁᓚᐅᓚᐅᖅᖢᒋᑦ ᓇᐹᖅᑐᑦ, ᒥᖦᖤᑕᐃᓐᓇᓚᐅᖅᑐᒍᑦ. 
ᒪᒃᑯᒃᑲᑦᑕ, ᑕᒪᓐᓇ ᐃᓱᒫᓗᒋᓚᐅᖖᒋᑕᕗᑦ, ᑭᓯᐊᓂ ᑕᖃᓚᐅᖅᑐᒍᑦ 
ᖃᖓᑕᒧᑦ ᐅᓪᓗᓕᒫᖅ. ᐃᓱᒫᓗᒃᑐᖃᖅᑑᔮᓚᐅᖖᒋᑦᑐᖅ ᐅᖅᓱᐃᕐᓂᐊᕐᒪᖔᑦᑕ. 
ᓯᓂᒃᑕᕐᕕᖕᒨᖅᑕᐅᓚᐅᖅᑐᒍᑦ. ᐅᓐᓄᕈᒻᒥᑖᕗᑦ ᓯᓂᒃᑕᕐᕕᐅᑉ ᓂᕆᕕᐊᓂ 
ᑐᖖᒐᓱᒃᑎᑖᓗᒋᓚᐅᖅᑕᕗᑦ ᐅᓪᓗᓕᒫᖅ ᓂᕆᓚᐅᖖᒋᒧᑦ. ᐃᒡᓗᕈᓯᖅᐳᑦ 
ᓂᕆᔭᕗᓪᓗ ᐊᑭᓕᖅᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐊᑯᓂᒍᓱᒃᑲᓗᐊᖅᖢᑕ ᐊᐅᓪᓚᕆᐊᒃᓴᖅ, ᐊᓕᐊᓇᐃᒋᓚᐅᖅᑕᕗᑦ 
ᐃᓱᒪᐃᓐᓇᕿᓂᕗᑦ ᓯᐊᕗᕕᐅᓪᒥ. ᔭᐃᒥᓯ ᓇᓴᖅ ᖃᐅᔨᒪᑦᓯᐊᖅᑑᔮᓚᐅᖅᑐᖅ 
ᓇᒧᖖᒐᕆᐊᒃᓴᖅ ᐃᒥᐊᓗᓕᖕᒧᑦ. ᔭᐃᒥᓯᓗ ᔨᒥᓗ ᐊᑭᓖᓚᐅᖅᑑᒃ 
ᓄᓇᓕᖕᒥᐅᒥᒃ ᐊᓪᓚᒥᒃ ᑯᕇᒥᒃ ᓂᐅᕕᐅᔾᔭᐅᓪᓗᑎᒃ ᐃᓗᐃᑦᑐᓂᒃ ᐱᐊᓂᒃ. 
ᓲᖃᐃᒻᒪ, 16-ᖑᒐᒪ, ᑲᑉᐱᐊᓱᓚᐅᖅᑐᖓ ᐃᒡᓗᕈᓯᖓᓅᕆᐊᒃᓴᖅ, ᑕᐃᒪ 

ᐅᑎᕆᐊᖃᑦᑕᓚᐅᖅᑐᑦ. ᑭᓯᐊᓂ, ᑕᐃᒪᐃᒐᔪᒃᐳᖅ ᐊᖑᓇᓱᒃᑎᓪᓗᒋᑦ 
ᐅᓪᓗᐃᑦ ᐃᓚᖏᓐᓂ ᑕᑯᓇᖖᒋᑦᓯᐊᒻᒪᕆᒃᑐᖅ, ᑭᓯᐊᓂ ᐅᓪᓘᑉ ᐊᓯᖔᖓᓂ 
ᑕᑯᑐᐃᓐᓇᕆᐊᖃᖅᖢᑎᒃ. ᓇᓐᓄᖃᑦᑕᓚᐅᖖᒋᒃᑲᓗᐊᖅᑐᒍᑦ, ᐃᓕᑦᓯᓚᐅᖅᑐᖓ 
ᖃᓄᐃᑦᑑᒻᒪᖔᑦ ᐊᐅᓪᓚᕆᐊᒃᓴᖅ ᐅᖓᓯᒃᑐᒧᑦ ᐊᖑᓇᓱᒃᖢᓂ.

* * *

ᐊᖏᕐᕋᖅᓯᒪᓪᓗᖓ ᐊᐅᓱᐃᑦᑐᕐᒥ, ᐃᓕᓐᓂᐊᓚᐅᖅᑐᖓ ᐃᓄᐃᑦ ᐱᖅᑯᓯᖏᓐᓂᒃ 
ᐊᔪᕈᓐᓃᕐᓂᕐᒥᒃ. ᐊᓯᓕᒫᖏᓪᓕ ᓄᓇᕐᔪᐊᕐᒥ ᖁᕕᐊᓱᒍᑎᖃᓕᖅᑎᓪᓗᒋᑦ 
ᐱᕈᖅᓯᐊᑦ ᓄᑕᕋᖏᑕ ᑕᐃᒪᐃᒃᑯᐊᕇᖕᓂᒃ. ᓄᔭᖅᑯᖅᑐᓪᓗᑎᒃ, ᐃᓄᐃᑦ 
ᐆᒃᑐᖅᑐᑦ ᑭᓱᕈᓘᔭᕐᓂᒃ ᓲᕐᓗ ᐋᖓᔮᕐᓇᖅᑐᓂᒃ ᓱᐴᖅᑐᒐᕐᓂᒃ, 
ᑕᐅᑐᒐᖃᓕᕐᓇᖅᑐᑦ, ᐄᔭᒐᐃᑦ ᒪᕐᕈᐃᓂᒃ ᓱᓐᓂᐅᒪᓇᖅᑐᖅ. ᕕᐊᑦᓈᒥ 
ᐅᓇᑕᕐᓂᕐᔪᐊᖃᖅᑎᓪᓗᒍ ᒐᕙᒪᒃᑯᑦ ᐋᖅᑭᒃᓯᒪᔭᖏᓐᓂᒃ ᐊᑭᕋᖅᑐᖅᑏᑦ 
ᑲᔪᓯᓚᐅᖅᑐᑦ. ᑕᐃᒪᐃᒃᑯᐊᒃᑲ ᐊᔪᕆᖅᓱᐃᓚᐅᖅᑐᑦ ᓄᓇᕐᔪᐊᖅ 
ᐊᐅᓚᑕᐅᔭᕆᐊᓕᒃ ᓴᐃᓕᓇᖅᑐᕐᒥᒃ, ᐅᓇᑕᕐᓂᖃᖖᒋᑦᑐᒥᒃ. ᐹᑉ ᑎᓚᓐ 
ᐃᖖᒋᐅᓯᖓ ᐅᖃᕐᒪᑦ: ᐅᓪᓗᐃ, ᐊᓯᔾᔨᖅᐸᓪᓕᐊᕗᑦ! ᓯᓚᐃᑦᑑᓚᐅᖅᑐᖓ 
ᒪᒃᑯᒃᖢᖓ ᑕᒪᒃᑯᐊᓕᒫᖅ ᐱᕙᓪᓕᐊᓪᓗᒋᑦ, ᐃᓚᐅᖃᑕᐅᓪᓗᖓ ᑕᐃᒃᑯᓇᓂ 
ᐅᓪᓗᓂᒃ ᑲᔪᓯᑎᑕᖏᓐᓂᒃ. ᓄᔭᖅᑯᖅᑐᔪᑦ, ᖃᕐᓕᖏᑕ ᓇᓪᓗᒃᑭᐊᓗᐃᑦ, 
ᑕᖅᓴᓕᓪᓛᓗᐃᑦ ᐅᕕᓂᕈᐃᑦ, ᑕᒪᒃᑯᐊᓕᒫᖅ. ᑕᐃᒪᖖᒐᑕᒫᑦ ᐊᐅᓪᓚᕌᖓᒪ 
ᐊᐅᓱᐃᑦᑐᕐᒥᑦ ᐅᑎᖅᖢᖓᓗ, ᐊᖏᕐᕋᖃᑦᑕᓚᐅᖅᑐᖓ ᐃᓂᒧᑦ ᓱᓕ 
ᑕᐃᒪᐃᑦᑐᑦᓴᐃᓐᓇᐸᓗᖕᒧᑦ, ᓲᕐᓗ ᐃᑲᕐᕋᖓ ᓄᖅᑲᖔᖅᑎᑕᐅᓯᒪᔪᖅ.

ᐅᑭᐊᒃᓵᖓᓂᑦ 1967, ᐃᓱᒪᓕᐅᓕᓚᐅᖅᑐᖓ ᐅᑎᕈᒪᓪᓗᖓ 
ᓰᕖᓰᒧᑦ. 17-ᓂᒃ ᐊᕐᕌᒍᖃᓚᐅᖅᑐᖓ ᐱᖃᑎᒋᒍᒪᓪᓕᖅᖢᒋᑦ ᐊᓯᖏᑦ 
ᑕᐃᒪᐃᒃᑯᐊᒃᑲ. ᖃᓄᐃᓕᐅᖅᐸᓪᓕᐊᖕᒪᖔᑕ ᓄᓇᕐᔪᐊᕐᒥ ᖃᐅᔨᒪᓚᐅᖅᑐᖓ 
ᓈᓚᐅᑎᒃᑯᑦ ᑏᕖᒃᑯᓪᓗ ᐊᑐᕈᒪᓚᐅᕋᒪ ᑭᓱᑐᐃᓐᓇᕐᓂᒃ ᓯᓚᑖᓂ 
ᐊᐅᓱᐃᑦᑑᑉ. ᕌᔾᔪ ᐱᔭᕇᕐᓂᐊᓕᓚᐅᖅᑐᖅ ᐊᕐᕌᒍᖓᓂᑦ ᐱᖓᔪᖓᓂᑦ 
ᐱᔭᕇᖅᓯᔪᓐᓇᕐᓂᐊᕐᒪᑦ ᓰᕖᓰᒥ ᐃᓚᐅᓚᐅᖖᒋᖦᖢᓂ ᐊᕐᕌᒍᒥᒃ ᐊᑕᐅᓯᕐᒥᒃ. 
ᐱᔭᕇᕐᒪᑦ, ᐊᐅᓪᓚᕐᓂᐊᓚᐅᖅᑐᖅ ᓵᔅᑲᑑᓐᒧᑦ ᐃᓚᐅᓗᓂ ᑯᐊᐱᓕᕆᔨᐅᓂᕐᒧᑦ 
ᐃᓕᓐᓂᐊᕐᓗᓂ. ᑑᑲᓯ ᐊᒃᐸᓕᐊᐱᒃ ᐱᔭᕇᖅᓯᔭᖅᑐᓕᓚᐅᖅᑐᖅ, 
ᑭᑭᑦᑎᓚᐅᖖᒌᓐᓇᖅᖢᓂ ᐊᑕᐅᓯᕐᒥᒡᓘᓐᓃᑦ ᐃᓕᓐᓂᐊᕐᓂᕐᒥᒃ, ᒫᑕ 
ᐊᐅᓪᓚᕐᓂᐊᓚᐅᖅᑐᖅ ᓯᕗᓪᓕᖅᐹᒥ. ᓲᕐᓗ ᑕᐃᒪᖖᒐᓕᒫᖅ, ᐊᔪᕐᓇᓚᐅᖅᑐᖅ 
ᐅᖃᐅᑎᔭᕆᐊᒃᓴᖅ ᐃᓚᒃᑲ ᐃᓱᒪᓕᐅᕈᑎᓐᓃᕙᖓ ᐊᐅᓪᓚᓛᕐᓂᓐᓂᒃ. 
ᑕᐃᒪᖖᒐᓂᑦ ᐱᖃᑎᒋᖃᑦᑕᓕᓚᐅᕋᒃᑯ ᐊᖑᓇᓱᒋᐊᓕᕌᖓᑦ, ᐃᓚᐃᔾᔭ 
ᐊᔪᕐᓇᖅᑐᒃᑰᓚᐅᖅᑐᖅ ᑕᒪᑐᒥᖓ. ᐊᐃᑦᑖᕈᓱᐃᓐᓇᐅᔭᖅᑐᖓ 

ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ

ᖃᐅᔨᒪᖖᒋᑦᑐᖓ ᖃᖓ ᓯᕗᓪᓕᖅᐹᒥ ᓰᕖᓰᓕᐊᕐᓂᕐᒪᖔᑦ, ᑭᓯᐊᓂ 
ᐅᕙᓐᓂᑦ ᐊᖓᔪᒃᓯᐅᖏᓐᓇᐅᔭᓚᐅᖅᓯᒪᔪᖅ. ᐊᑭᕋᖅᑐᕐᓂᐊᑯᓗᓚᐅᖖᒋᑕᕋ, 
ᖃᐅᓱᐃᑦᑐᕐᒥᖖᒑᓚᐅᖅᓯᒪᖕᒪᑦ. ᖃᐅᓱᐃᑦᑐᕐᒥᐅᑦ ᐃᓕᓐᓂᐊᖅᑎᖏᑦ 
ᓯᕗᓪᓕᐅᖏᓐᓇᐅᔭᖃᑦᑕᓚᐅᖅᓯᒪᔪᑦ ᖁᑦᑎᒃᑐᕐᒥᐅᑦ ᓄᓇᓕᖕᒥᐅᖏᓐᓂᑦ. 
ᓄᑕᐅᓂᖅᓴᐅᓚᐅᖅᓯᒪᔪᑦ ᖃᓪᓗᓈᑦ ᐱᔾᔪᓯᖏᑎᑐᑦ. ᐊᖏᕐᕋᓕᒫᑦ 
ᐳᓛᕆᐊᖅᑕᒃᑲ ᖃᐅᓱᐃᑦᑐᕐᒥ ᐊᑖᑕᑦᓯᐊᑉ ᓯᕿᙳᔭᖓᓂᒃ ᐱᑕᖃᐅᓚᐅᓯᒪᔪᑦ 
ᓂᓪᓕᐊᖃᑦᑕᖅᑐᓂᒃ 15−, ᐃᑲᕐᕋᐅᑉ ᓇᑉᐸᖓᑕᒫᑦ 60 ᒥᓂᓪᓗ ᐊᑯᓐᓂᖏᓐᓂᒃ. 
ᒐᕙᒪᑐᖃᒃᑯᑦ ᐊᐅᓚᑕᖏᑦ ᐃᓕᓐᓂᐊᕐᕕᖓ ᖃᐅᓱᐃᑦᑐᕐᒥ ᒪᑐᐃᓚᐅᖅᓯᒪᔪᖅ 
1958-ᒥ, ᑎᓴᒪᑦ ᐊᕐᕌᒍᑦ ᓯᕗᓂᐊᓂ ᐃᓕᓴᕐᕕᒃᑖᕐᒪᑕ ᐊᐅᓱᐃᑦᑐᕐᒥ, 
ᐊᖅᑯᓵᕌᖓᑦᑕ ᓂᒋᕐᒧᖖᒐᐅᓪᓗᑕ ᐃᓕᓐᓂᐊᕆᐊᖅᖢᑕ, ᖃᐅᔨᖃᑦᑕᓚᐅᖅᓯᒪᔪᒍᑦ 
ᐃᓕᓐᓂᐊᖅᑏᑦ ᓯᕗᓪᓕᐊᓘᖃᑦᑕᓚᐅᖅᓯᒪᔪᑦ ᐃᓕᓴᐅᑎᖏᓐᓂᑦ. 
ᖃᓄᐃᓕᐅᖅᐸᓪᓕᐊᓕᕐᒪᖔᑕ ᑕᒪᒃᑯᓂᖓ ᓄᑖᖑᔪᓂᒃ ᓲᕐᓗ ᓇᓪᓕᐊᒃ 
ᓂᓪᓕᐊᔾᔪᑎᓂᒃ ᑐᓴᕐᓂᕆᔭᐅᓂᖅᐹᖑᒻᒪᖔᑦ, ᑕᒪᕐᒥᓕᒫᖅ ᐱᓯᒪᔫᔮᓚᐅᖅᑕᖏᑦ, 
ᔨᒥ ᓇᔪᒻᒥᐊᓗᒃ ᐅᖃᐅᓯᖃᖃᑦᑕᓚᐅᖅᓯᒪᔪᖅ ᑐᑭᓯᐅᒪᖖᒋᑦᑎᐊᖅᑕᓐᓃᕙᖓ. 
ᒪᐃᓕᒐᓴᖕᓂᒃ ᐅᕙᓐᓂᑦ ᓯᕗᓪᓕᐅᓚᐅᖅᓯᒪᔪᖅ ᐃᓕᓴᐅᑏᑦ ᐱᓪᓗᒋᑦ,  ᒥᓕᐊᓂᒃ 
ᒪᐃᓕᓂᒡᓗ ᓯᕗᓪᓕᐅᓪᓗᓂ ᐅᕙᓐᓂᒃ “ᒫᓃᓕᖅᐳᖅ, ᐊᖑᑎ.” ᓂᓪᓕᐊᔾᔪᑎᓂᒃ 
ᓄᐊᑦᓯᓂᖓ ᕿᓪᓕᖅᓯᑎᑦᓯᖃᑦᑕᓚᐅᖅᓯᒪᔪᖅ ᐃᔨᓐᓂᒃ. ᐊᒃᑐᕈᓐᓇᖖᒋᑕᑎᑦ 
ᑭᓯᐊᓂ ᓄᕗᖏᓐᓄᑦ ᒪᐅᓇᕕᑦ. ᐃᖅᑲᐅᒪᖕᒥᔪᖓ ᐊᒃᑐᖅᑕᐅᒐᒪ ᔪᐊᓂ ᐃᖃᓘᑉ 
ᐅᖄᔫᖏᑕ ᓂᐱᖏᑕ ᓄᐊᓯᒪᔭᖏᓐᓄᑦᑕᐅᖅ. ᑕᐃᓐᓇ ᐱᓯᒪᓚᐅᖅᓯᒪᔪᖅ 
ᓴᐃᒪᓐ ᐊᓐ ᒑᕙᓐᑯᓪ ᓂᐱᖁᑎᖓᓂᒃ ᑖᒻ ᐊᓐ ᔨᐊᕆ.

ᔨᒥᓗ ᐱᖃᓐᓇᕇᑦᑎᐊᖏᓐᓇᓚᐅᖅᑐᒍᒃ ᑭᓯᐊᓂ ᓅᒻᒪᑦ ᐃᖃᓗᖕᓄᑦ 
ᐃᖅᑲᓇᐃᔮᒃᓴᖅᓯᐅᖅᖢᓂ. ᓄᒃᑎᕐᒪᑦ ᐃᓄᔾᔪᐊᕐᒧᑦ ᕿᑎᖏᓐᓂ 1970, 
ᐅᖃᖃᑎᒋᖃᑦᑕᕈᓐᓃᓚᐅᖅᑕᕋ. ᐊᐅᓕᖅᓱᖅᑕᐅᓚᐅᖅᓯᒪᔪᖅ ᓈᒃᑯᑦ 
ᖁᑭᖅᑕᐅᒻᒪᑦ ᓄᑲᑉᐱᐊᕐᒧᑦ. ᑕᐃᒪᖖᒐᓂᑦ ᐊᐅᓕᖅᓱᖅᑕᐅᓚᐅᖅᖢᓂ, 
ᕿᐅᓴᕋᐃᓕᓚᐅᖅᑐᖅ, ᐊᐃᑦᑖᖑᒐᓗᐊᖅ ᖃᐅᔨᓚᐅᖅᑐᖓ, ᖁᐊᖅᖢᓂ 
ᐃᓅᔪᓐᓃᓚᐅᖅᑐᖅ ᓄᓇᐃᓐᓇᕐᒥ ᐊᓯᐅᒪᓪᓗᓂ.

ᖃᐅᓱᐃᑦᑐᖅ ᑐᖅᑲᖅᑕᕐᕕᓪᓗᐊᑕᐅᓚᐅᖅᑐᖅ ᓄᓇᖓᑕ ᒥᒃᓵᓃᑦᑐᓄᑦ, 
ᖃᖓᑕᓲᒃᑯᑦ ᑎᑭᑕᐅᒐᔪᒃᖢᑎᒃ ᒪᓐᑐᕆᐅᓪᒥᑦ, ᐅᐃᓂᐸᐃᒻᒥᑦ, ᐃᐊᑦᒪᓐᑕᒥᑦ, 
ᐊᒡᓛᓪᓘᓐᓃᑦ ᖄᓈᖅ, ᑲᓛᖦᖠᓂᑦ. ᐅᓄᖅᑐᐊᓗᐃᑦ ᐅᒥᐊᕐᔪᐊᑦ 
ᑲᑎᖃᑦᑕᓚᐅᖅᑐᑦ ᑕᐃᑲᓂ ᐊᐅᔭᑕᒫᑦ. 1960-ᖏᓐᓂᑦ 1970-ᖏᓂᓪᓗ, 
ᐅᒥᐊᕐᔪᐊᓪᓗ ᖃᖓᑕᓲᓪᓗ ᖃᐅᓱᐃᑦᑐᒨᖃᑦᑕᕐᓂᖅᓴᐅᓚᐅᖅᑐᑦ ᐃᖃᓗᐃᑦ 
ᓴᓂᐊᓂᑦ. ᒐᕙᒪᒃᑯᑦ ᓄᒃᑎᖅᑎᑦᓯᓚᐅᖅᑐᑦ ᐃᓄᐃᑦ ᓄᓇᓕᖓᓂᑦ 
ᓄᓇᑐᖃᕕᓂᖓᓂᑦ ᑐᒃᓯᕌᕆᔭᐅᖕᒪᑦ ᕌᓴᓗᑉᐸᐃ ᓄᓇᓕᖓᑕ 

ᐃᖅᑯᐊᓃᑦᑐᒧᑦ ᑳᐱᑐᕐᕕᖕᒨᓚᐅᖅᑐᖓ ᑰᒃᑲᑰᓚᑖᖅᖢᖓ ᓈᓚᒃᓗᖓᓗ 
ᓄᑖᖑᓂᖅᐹᓂᒃ ᓂᓪᓕᐊᔾᔪᑎᓂᒃ ᓂᓪᓕᐊᔾᔪᑎᑯᓪᓗᖕᒥ. 1967-ᖑᑎᓪᓗᒍ, 
ᒪᖕᑭᔅ ᖃᐅᔨᒪᔭᐅᑦᑎᐊᓚᐅᖅᑐᑦ. ᓂᓪᓕᐊᑎᑦᓯᓚᐅᖅᑐᖓ “ᐅᒃᐱᕈᓱᒃᑎᐅᕗᖓ” 
ᓂᓪᓕᐊᑎᓗᐊᒧᑦ ᐊᐅᓪᓚᓯᒐᑦᑕ ᓯᐊᕗᕕᐅᓪᒥᑦ, ᖃᐅᔨᒪᑦᑎᐊᓕᓚᐅᖅᑕᒃᑲ 
ᐅᖃᐅᓯᖏᑦ ᐳᐃᒍᔾᔭᐃᖅᖢᒋᑦ. ᐊᐅᓪᓚᓚᐅᖖᒋᖦᖢᑕ ᓱᓕ, ᐃᓚᖓᑦ ᐊᖓᔪᒃᖠᖅ 
ᐃᓕᓐᓂᐊᖅᑎ ᓇᒃᓴᓚᐅᖅᑐᖅ ᐅᒦᔭᐅᑎᐅᑉ ᐃᒪᖓᓂᒃ, ᐃᓚᓯᒪᓪᓗᓂ ᐃᒪᕐᒥᒃ, 
ᐃᒥᖅᖢᓂᐅᒡᓗ. ᐊᕙᒋᓚᐅᕌᖓ ᓂᐅᖅᓯᖁᓪᓗᓂᖓ−ᒪᒪᖖᒋᑐᐊᓗᒃ! ᐆᐅ, ᐋᐊ! 
ᐊᖅ! ᒪᒪᖖᒋᑦᑐᐊᓘᓚᐅᖅᑐᖅ ᐆᒃᑐᒃᑲᓐᓂᕈᓐᓃᓚᐅᖅᑐᖓ ᑭᓯᐊᓂ ᐊᕐᕌᒍᑦ 
ᐊᒥᓱᑦ ᑭᖑᓂᐊᒍᑦ. ᐊᐃᑦᑖᖑᒐᓗᐊᖅ ᐃᓄᐃᑦ ᐃᒻᒥᓂᒃ ᑐᖁᓐᓇᖅᑐᖅᑐᖃᑦᑕᖅᑐᑦ 
ᓲᕐᓗ ᐃᒃᑲᒃᓴᐅᒻᒥᒃ, ᕿᔪᒃᓯᐅᒻᒥᒃ, ᓴᓗᒻᒪᖅᓴᐃᔾᔪᑦ ᐋᓪᑲᕼᐋᓕᒃ, ᖃᓂᕐᒧᑦ 
ᓴᓗᒻᒪᖅᓴᐅᑦ,  ᐊᓯᖏᓪᓗ ᑲᑉᐱᐊᓇᖅᑐᓂᒃ ᐃᓚᓯᒪᐅᖅᑐᖅ ᓱᓐᓂᕐᓂᐊᕐᒪᑕ. 
ᖃᐅᔨᒪᔪᖓ ᒪᕐᕉᖕᓂᒃ ᐃᓅᖕᓂᒃ ᑕᐅᑐᒍᓐᓃᖅᓯᒪᔫᖕᓂᒃ.

ᓯᐊᕗᕐᕕᐅᓪᒦᓚᐅᖅᑐᒍᑦ ᐅᓪᓗᓂᒃ ᐱᖓᓱᓂᒃ ᐅᓐᓄᖕᓂᒡᓗ 
ᐊᐅᓪᓚᓚᐅᕐᓇᑕ. ᖃᖓᑕᓲᖅᑏᒃ, ᐅᓗᕆᐊᓇᖅᑐᕐᒦᑎᑦᓯᔪᒪᖖᒋᒧᑦ, 
ᐅᑕᖅᑭᓚᐅᖅᑐᑦ ᖃᓄᐃᖖᒋᑦᓯᐊᐸᓗᓕᕐᒪᑦ ᑭᓯᐊᓂ. ᑎᑭᖦᖤᑕᐃᓐᓇᖅᑐᒍᑦ 
ᑰᔾᔪᐊᕌᓗᖕᒧᑦ, ᑕᕝᕙᓂᑦᓴᐃᓐᓇᖅ ᓇᑎᕐᒦᖃᑎᒋᓕᖅᑕᕋ ᔨᒥ. 
ᐊᐃᑉᐸᕆᓕᖅᑕᖓᓂ ᐃᓕᓐᓂᐊᕆᐊᖅᓯᒪᒐᒪ, ᐊᖓᔪᒃᖠᓪᓛᓘᓚᐅᖅᑐᖓ 
ᐅᔾᔨᕈᓱᑦᑎᐊᕐᓂᖅᓴᐅᓕᖅᖢᖓ ᐊᕙᑎᓐᓂᒃ ᑕᐃᔅᓱᒪᓂᓂᑦ ᐊᕐᕌᒎᒃ 
ᒪᕐᕉᒃ ᓯᕗᓂᐊᓂᑦ. ᓱᓕ ᐃᓛᓐᓂᒃᑯᑦ ᑕᐸᓱᒃᑕᐅᖃᑦᑕᖅᖢᖓ, ᑭᓯᐊᓂ 
ᐊᑯᓚᐃᖖᒋᑦᑐᒥᒃ. ᑲᑐᔾᔨᖃᑕᖅᑐᑦ ᑕᐃᒃᑯᓇᖖᒐ “ᓲᖑᔪᐊᓗᖕᓂᑦ” 
ᓄᓇᓕᖕᓂ ᐊᖏᓂᖅᓴᐅᓚᐅᖅᑐᓪᓘᓐᓃᑦ 1965-ᒥᑦ 1966-ᒥᓂᑦ, ᑭᓯᐊᓂ 
ᖃᐅᔨᒪᓚᐅᖅᑕᒃᑲ ᖃᓄᖅ ᑲᑎᖖᒋᑦᑕᕆᐊᒃᓴᖅ ᑕᐃᔅᓱᒪᓂᐅᓕᖅᑎᓪᓗᒍ.

ᑲᒪᒋᓗᐊᖖᒋᒃᑲᓗᐊᖅᖢᒋᑦ ᖃᐅᓱᐃᑦᑐᕐᒥᐅᑦ ᐃᓕᓐᓂᐊᖅᑎᖏᑦ, 
ᓯᕗᓪᓕᖅᐹᒥ ᑲᑎᓯᓚᐅᖅᐳᖓ ᐋᓕ ᓴᓪᓗᕕᓂᕐᒥᒃ. ᖃᐅᔨᒪᓚᐅᖖᒋᑕᕋ 
ᑕᐃᔅᓱᒪᓂᐅᑎᓪᓗᒍ ᐊᖏᔪᖅᑳᖏᑦ ᓯᐊᕋᓗ ᑖᓂᐅᓪ ᓴᓪᓗᕕᓂᐅᒋᐊᖏᓐᓂᒃ, 
ᓅᑕᐅᓚᐅᖅᓯᒪᔪᑦ ᖃᐅᓱᐃᑦᑐᒧᑦ. ᐅᔾᔨᕈᓱᒍᑎᒋᓚᐅᖅᓯᒪᔭᕋ ᐋᓕᒥᒃ 
ᐊᓐᓄᕌᖅᓯᒪᓂᖓ (ᕿᕐᓂᖅᑕᒥᒃ ᖃᕐᓕᒃᓴᔭᐅᑉ ᖃᓪᓗᓈᖅᑕᖓᓂᑦ 
ᔭᐃᑲᒃᓯᒪᓪᓗᓂ) ᖃᓄᐃᒍᓯᖓᓗ. ᐃᒻᒥᓂᒃ ᐅᒃᐱᕆᑦᑎᐊᖅᑐᖅ, 
ᑐᓱᒋᓚᐅᖅᓯᒪᔭᕋᓗ. ᐊᔭᐅᒐᐅᓚᐅᖖᒋᖦᖢᓂᓗ; ᐱᖖᒍᐊᕆᔭᒃᓴᐅᖖᒋᑦᑐᖅ. ᓱᓕ 
ᓂᓪᓕᐊᑎᑦᓯᖃᑦᑕᖅᑐᖓ ᐊᔾᔨᖓᓂ ᓂᐱᖁᑎᖏᑕ ᑕ ᕙᐃᕝ ᐊᒥᐊᕆᑲᓐᔅ 
ᐃᖖᒋᐅᑎᖏᓐᓂᑦ ᖃᐅᔨᒪᔭᐅᓛᖑᖃᑕᐅᓯᒪᔪᖅ “ᐅᐊᔅᑐᓐ ᔪᓂᐊᓐ.” ᐊᐃᑉᐸᖓ 
ᓂᐱᖁᑎᐅᑉ ᐱᓯᒪᓚᐅᖅᓯᒪᔭᖓ ᐱᑑᓚ ᑲᓛᒃ ᖃᐅᔨᒪᔭᐅᓂᖅᐸᐅᓕᖃᑕᐅᓯᒪᔪᖅ 
“ᑕᐅᓐᑕᐅᓐ.” ᓱᓕᑦᑕᐅᖅ ᑖᓐᓇ ᓂᔾᔮᔾᔪᑎ ᐱᓯᒪᖕᒥᔭᕋ.

ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ

ᑕᕐᕆᔭᕆᐊᕈᓐᓇᕐᒪᑕ ᐱᓇᓱᐊᕈᓯᐅᑉ ᓄᖖᒍᖓᒍᑐᐊᖅ. ᐊᑕᐅᓯᓪᓗᐊᑕᖅ 
ᑕᕐᕆᔮᖅ ᑕᑯᔭᖅᑐᓚᐅᓯᒪᔭᖓ ᓇᓗᓇᐃᒃᑯᑕᓕᒃ “ᐃ” (“ᐃᓇᕐᓄᑦ” ᑭᓯᐊᓂ) 
ᓇᓗᓇᐃᒃᑯᑕᓕᒃ. ᐃᓱᒪᓚᐅᖅᓯᒪᔪᖓ, ᐅᐊ! ᑐᓲᒃ! ᐊᕐᕌᒍᐃᑦ ᑭᖑᓂᐊᒍᑦ, 
ᑖᓐᓇᑦᓴᐃᓐᓇᖅ ᑕᕐᕆᔮᖅ ᑕᑯᓚᐅᖅᓯᒪᒐᒃᑯ ᑕᕐᕆᔭᐅᑉ ᐃᓗᐊᓂ ᐃᓐᓇᕐᓄᑐᐊᖅ 
ᐱᑕᖃᓚᐅᖖᒋᑦᑐᖅ!

1967-ᒥᑦ 68-ᒧᑦ ᐊᕐᕌᒍᒥ, ᐅᓄᓛᑦ ᖁᑦᑎᒃᑑᑉ, ᕿᑭᖅᑖᓘᓪᓗ 
ᐃᓕᓐᓂᐊᖅᑎᖏᑦ ᓰᕖᓰᒨᓚᐅᖅᑐᑦ, ᐅᓄᖅᑐᑦ ᐸᖕᓂᖅᑑᒥᑦ. 9:00-ᒥ ᐅᓐᓄᑕᒫᑦ, 
ᐃᓱᒪᐃᓐᓇᕿᓚᐅᖅᑎᓪᓗᑕ, ᑲᑎᖃᑦᑕᓚᐅᖅᑐᒍᑦ ᑕᒧᓗᒋᐊᖅᑐᖅᖢᑕ 
ᑲᑎᕝᕕᓪᓗᐊᑕᕐᒥ, ᑕᐃᑲᓂ ᓯᒡᒐᓕᐊᖅᑐᕈᓐᓇᖅᖢᑎᒃ. ᐊᖏᓛᖑᓚᐅᖅᑐᖅ 
ᖃᕆᐊᖅ ᓇᑎᓕᒫᓂᑦ. ᐃᑭᐊᕐᒥᓕᒃᑕᖃᖅᖢᓂ ᐸᐅᕐᖔᓘᑉ ᐃᑦᓯᖏᓐᓂᒃ 
ᐃᒥᒐᑦᓴᓂᒃ, ᓂᐅᕕᐊᕕᓃᑦ ᑕᒧᓗᒐᖅᑖᕐᕕᖕᒥᑦ ᓂᐅᕕᐊᖑᓪᓗᑎᒃ ᑎᓕᔭᐅᓯᒪᔪᒧᑦ 
ᐅᒃᐱᕆᔭᐅᔪᒧᑦ ᑎᒡᓕᔾᔮᖖᒋᑦᑐᒥᒃ ᑮᓇᐅᔭᓂᒃ! ᐊᑯᓐᓂᖏᓐᓂ ᐊᑭᓕᖅᑕᐅᓇᐅᑉ, 
ᑕᐃᒃᑯᐊ ᑮᓇᐅᔭᖃᖖᒋᑦᑐᑦ ᐱᑦᑎᐊᓗᐊᒃᑲᓐᓂᓕᖃᑦᑕᓚᐅᖅᑐᑦ ᑕᐃᒃᑯᓂᖓ 
ᑮᓇᐅᔭᓕᖕᓂᒃ “ᐊᑐᖅᑐᐊᕈᓐᓇᕐᓂᐊᕋᒥᒃ” ᐊᒥᓲᖖᒋᑦᑐᓂ ᓯᐊᓐᓯᓂᒃ 
ᑮᓇᐅᔭᕐᓂᒃ. ᓯᒡᒐᓕᐊᑦ ᒎᓗᑎᑐᑦ ᑕᐃᒪᐃᑦᑑᓚᐅᖅᑐᖅ ᓯᒡᒐᓕᐊᖅᑐᒃᑲᐅᔪᓄᑦ. 
ᐊᔪᕐᓇᓚᐅᖅᑐᖅ ᑐᓂᓯᖖᒋᑦᑑᔭᕆᐊᒃᓴᖅ ᐊᓐᓂᕐᓇᖅᑐᓂᒃ ᓯᒡᒐᓕᐊᓂᒃ. 
ᑐᓵᓇᒐᔪᓚᐅᖅᑐᖅ ᐅᖃᖅᑐᒥᒃ, “ᐊᕝᑐ ᔫ” ᑐᑭᓕᒃ ᐱᔪᒪᓚᐅᖅᑐᖅ 
ᐊᒥᐊᒃᑯᖓᓂᒃ ᓯᒡᒐᓕᐊᖅᑐᖅᑕᕕᑦ ᐱᔭᕇᕈᕕᑦ. ᐃᓚᖏᑦ ᐊᖑᑏᑦ 
ᐅᓇᑕᖃᑦᑕᓚᐅᖅᑐᑦ ᓯᒡᒐᓕᐊᒧᑦ “ᐊᕝᑐ ᔪ”?-ᒧᑦ

ᐃᓕᓐᓂᐊᕐᓇᖅ ᐃᓱᓕᖖᒋᓱᖔᕐᔪᒃᑎᓪᓗᒍ, ᐳᕙᒡᓗᖕᓂᖅ ᐅᑎᓚᐅᖅᑐᖅ, 
ᓴᖖᒌᓕᒋᐊᓪᓚᒃᑎᑦᓯᓪᓗᓂ ᐃᔨᓐᓃᕙᖓ ᐋᓂᐊᓕᖅᑎᑦᓯᓪᓗᓂ 
ᐋᓐᓂᕈᑎᒋᓚᐅᖅᓯᒪᔭᓐᓃᕙᖓ ᐅᑎᓚᐅᖅᑐᖅ. ᐅᐃᓂᐸᐃᒡ ᓴᐃᑦ 
ᐹᓂᕙᐃᔅ ᐋᓐᓂᐊᕕᖓᓄᑦ ᐅᐱᕐᖔᖓᓂᒃ 1968-ᒥ. ᓴᖖᒋᔪᐊᓗᖕᒥᒃ 
ᐄᔭᒐᖅᑎᑕᐅᓚᐅᖅᓯᒪᔪᖓ. ᑕᐃᒪ ᑲᑎᓚᐅᖅᐸᑲ ᓱᓵᓐᑯᑦ ᐃᓚᒌᑦ. ᒥᓯᔅ 
ᒧᕆ ᓱᓵᓐ ᐸᓂᖓᓗ, ᑕᐃᔮᓐ, ᐅᕙᓐᓄᑦ ᐳᓛᕆᐊᓚᐅᖅᓯᒪᔫᒃ ᐅᓪᓘᑉ 
ᐃᓚᖓᓐᓂ ᑎᑭᓯᒪᕋᑖᓕᖅᑎᓪᓗᖓ. ᒥᓯᔅ ᓲᓴᓐ ᐃᖅᑲᓇᐃᔭᓚᐅᖅᑐᖅ 
ᒐᕙᒪᒃᑯᓐᓄᑦ ᐃᓄᐃᑦ ᐅᐃᓂᐸᐃᒡᓕᐊᖃᑦᑕᖅᑎᓪᓗᒋᑦ ᐃᓕᓐᓂᐊᕆᐊᖅᖢᑎᒃ 
ᑐᒃᓯᐊᕐᕕᒃᑯᑦ. ᐱᔭᒃᓴᖅᑖᖅᑎᑕᐅᓚᐅᖅᓯᒪᔪᖅ ᖃᐅᔨᓴᖃᑦᑕᖁᔭᐅᓪᓗᓂ 
ᖃᓄᐃᖖᒋᒃᑲᓗᐊᕐᒪᖔᑦᑕ ᐊᒥᓱᒐᓴᖕᓂᒃ ᐊᕐᕌᒍᓂᒃ ᐊᑭᓕᖅᓱᖅᑕᐅᓇᓂ 
ᑕᐃᒪᐃᓕᐅᓚᐅᖅᑎᓪᓗᒍ. ᐋᖅᑭᒃᓯᓚᐅᖅᑐᖅ ᐱᑐᐃᓐᓇᐅᖖᒋᑦᑐᒥᒃ 
ᑲᑎᓯᓪᓗᓂ ᐃᓄᖕᓂᒃ, ᑕᒪᓐᓇ ᑲᔪᓯᓚᐅᖅᑐᖅ ᑐᖁᓂᖓ ᑎᑭᖦᖢᒍ 
93-ᓂᒃ ᐊᕐᕌᒍᖃᓕᖅᖢᓂ ᐱᒋᐊᕐᓂᖓᓂ 2000. ᑕᐃᒪᖖᒐᓂᑦ ᓯᕗᓪᓕᖅᐹᒥ 
ᑲᑎᓚᐅᖅᖢᒍ, ᓲᓵᓐᑯᑦ ᐃᓚᒌᑦ ᐃᓅᓯᓕᒫᖅ ᐱᖃᓐᓇᕆᔭᖅᑖᕆᓚᐅᖅᑕᒃᑲ. 

ᑲᑎᒪᔨᖏᓐᓄᑦ. ᐃᓄᐃᑦ ᑲᐸᓚᐅᕐᒪᑕ ᐃᓚᖓᓂ ᑎᑭᓕᖅᑐᒥᒃ ᖃᖓᑕᓲᕐᒥᒃ 
ᑲᑕᒃᑐᖃᑐᐃᓇᕆᐊᖃᕐᓂᖓᓂᑦ ᓄᓇᓕᖕᒧᑦ. ᑕᑯᓇᕋᔪᓚᐅᕐᒪᑦ ᒪᕐᕉᖕᓂᒃ 
ᐱᖓᓱᓂᒡᓘᓐᓃᑦ ᖃᖓᑕᓲᓂᒃ ᑎᑭᓕᖅᑐᓂᒃ ᒥᑦᑕᖅᑐᖅᑐᓂᒃ, ᑭᖑᓕᕇᒃᑐᓂᒃ 
ᖃᖓᑕᓲᖃᖃᑦᑕᕐᒪᑦ. ᐱᓕᕆᔪᓪᓛᓘᑎᓪᓗᒋᑦ, ᑕᕐᕆᔭᓕᐅᖅᑎᑦ ᑕᒡᓚᔅ ᐅᐃᓪᑭᓐᓴᓐ  
ᐊᑕᐅᓯᐊᖅᖢᓂ ᐅᖃᓚᐅᖅᓯᒪᔪᖅ ᑕᕐᕆᔭᓕᐊᖓᓂ ᓄᓇᓕᒥᐅᑦ ᐃᒥᕐᕕᖓ, 
ᐊᒃᑎᒃ ᓱᑯᓪ ᑲᓚᑉ, ᐅᓄᖅᑐᐊᓗᖕᓂᒃ ᐃᓄᖃᓚᐅᖅᑐᖅ ᐊᔾᔨᒌᖖᒋᑦᑐᐊᓗᖕᓂᑦ 
ᓄᓇᓕᒡᔪᐊᓂᑦ ᐊᖅᑯᓵᖃᑦᑕᖅᑐᑦ ᐃᓚᖏᓐᓂᑦ ᐅᓐᓄᓂᒃ, ᑕᐅᑦᑐᖓ ᓲᕐᓗ 
ᐃᒥᕐᕕᒃ ᑕᕐᕆᔭᕐᒥᖖᒑᖅᑐᖅ ᔅᑖ ᕗᐊᕐᔅ.

ᐊᐃᑉᐸᕆᓕᖅᑕᖓᓂᑦ ᐊᕐᕌᒍᒥ, ᐃᓕᑦᓯᓚᐅᖅᑐᖓ ᐊᓂᐅᔾᔨᔭᕆᐊᒃᓴᖅ 
ᐊᕐᓇᕐᒥᒃ. ᓯᕗᓪᓕᖅᐹᖅ ᐊᕐᓇᖅ ᐱᖃᓐᓈᖅᑖᕆᓚᐅᖅᓯᒪᔭᕋ ᓰᕖᓰᒥ ᐃᔪᒃᑲ 
ᐃᑎᓪᓗᐃᖑᓚᐅᖅᓯᒪᔪᖅ ᑭᙵᕐᓂᑦ. ᑲᑎᓚᐅᖅᑐᒍᒃ ᓯᕗᓪᓕᖅᐹᖓᓂ 
ᐅᓪᓗᑐᐃᓐᓇᕐᒥ 1967-ᒥ ᐃᓕᓐᓂᐊᕐᓇᖓᓂᒃ ᐊᕐᕌᒎᑉ. ᑭᓱᑭᐊᖅ ᐱᔾᔪᑎᒋᓪᓗᒍ 
ᐱᖃᓐᓈᕆᑯᑖᓚᐅᖅᓯᒪᖖᒋᑕᕋ. ᐊᓃᖃᑎᒌᖃᑦᑕᕐᓂᕗᒃ ᐅᖓᑖᓅᖃᑦᑕᕋᓂ 
ᑕᓯᐅᖃᑦᑕᖅᖢᓄᒃ ᑯᓂᒃᓴᖅᐸᒃᖢᓄᒡᓗ ᐃᓱᒪᐃᓐᓇᕿᓇᐅᓕᕌᖓᑦ, 
ᖁᕕᐊᓇᕐᓂᖓ ᐊᕐᓇᒥᒃ ᐱᖃᓐᓈᖃᕆᐊᖅ ᓈᒻᒪᓚᐅᖅᑐᖅ! ᐃᓱᒪᑦᑎᓐᓄᑦ 
ᐴᖅᑕᐅᓯᒪᓪᓚᕆᓚᐅᖅᑐᖅ ᐊᕐᓇᕐᒥᒃ ᓇᔾᔨᓕᖅᑎᑦᓯᔭᕆᐊᖃᖖᒋᑦᑐᒍᑦ. ᑭᒃᑯᓕᒫᑦ 
ᐊᒃᓱᐊᓗᒃ ᐃᔨᒋᕐᓗᖃᑦᑕᓚᐅᖅᑐᑦ ᑲᑎᑎᑕᐅᓯᒪᖖᒋᑦᑐᓂᒃ ᐊᖏᔪᖅᑳᓂᒃ. 
ᐃᓯᔾᔪᖃᑦᑕᓚᐅᖅᑐᒍᑦ, ᓂᐱᖁᖅᑐᓪᓗᑕ ᓂᓪᓕᓕᒑᓇᑕ, ᑐᓴᕌᖓᑦᑕ 
ᐊᕐᓇᓂᒃ ᓇᔾᔨᓕᖅᑐᕕᓂᕐᓂᒃ. ᐊᕐᓇᖅ ᓇᓕᐊᑐᐃᓐᓇᖅ ᓇᔾᔨᓕᖅᑐᕕᓂᖅ 
ᐊᖏᕐᕋᖅᑎᑕᐅᑲᐅᑎᒋᖃᑦᑕᓚᐅᖅᑐᖅ. ᐃᓚᖏᑦ ᐃᓕᓐᓂᐊᖅᑏᑦ ᑲᑎᑦᑐᕕᓃᑦ 
ᓰᕖᓰᒥ ᑲᑎᑎᑕᐅᖃᑦᑕᓚᐅᖅᑐᑦ ᑭᖑᓂᐊᒍᑦ ᐊᐅᓪᓚᓚᐅᖅᑎᓪᓗᒋᑦ. 
ᐅᓗᕆᐊᓇᖅᑐᑦ ᐱᒐᓗᐊᖅᑎᓪᓗᒋᑦ ᖃᐅᔨᓴᐃᓐᓇᖃᑦᑕᕆᐊᖃᓚᐅᖅᑐᒍᑦ 
ᐃᓚᐅᔪᓄᑦ ᑲᑎᑦᑐᓂ ᐊᓂᒍᔾᔨᖃᑦᑕᖅᑐᓂ ᐱᖃᓈᕇᖕᓂ, ᐃᓅᔾᔪᑎᒋᓚᐅᖅᑕᕗᑦ 
ᓰᕖᓰᒦᖃᑦᑕᖅᖢᑕ ᐊᕐᕌᒍᓂᒃ.

* * *

ᕌᔾᔪ ᐊᕐᕌᒍᖓᓂ ᐱᖓᔪᖓᓂ ᐊᖓᔪᒃᖠᐅᓚᐅᖅᑐᖅ, ᐱᑐᐃᓐᓇᐅᖖᒋᑦᑐᓂᒃ 
ᐱᔪᓐᓇᖅᓯᓪᓗᓂ ᑐᓱᒋᓚᐅᖅᑕᕋ. ᐅᓪᓘᑉ ᐃᓚᖓᓐᓂ ᐴᓕᖕ 
ᐅᕐᕈᑎᑦᑎᒋᐊᖃᑦᑕᐅᑉ ᓇᐸᔪᑯᓗᖏᓐᓂᒃ ᐃᖅᑲᓇᐃᔭᒐᖅ ᐊᖓᔪᒃᖠᐅᔪᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᒐᖅᑖᕆᖃᑦᑕᓚᐅᖅᑕᖏᑦ ᓇᐃᑦ ᕼᐊᐅᓪᒥ 
ᐴᓕᖕᕕᖕᒥ ᑕᐃᒪᐃᑦᑐᖖᒍᓛᕈᒪᓚᐅᖅᑐᖓ. ᐃᓗᐃᑦᑐᐊᓗᖕᒥᒃ 1 
ᑖᓚᒥᒃ ᐃᑲᕐᕋᒧᑦ ᐊᑭᓕᖅᓱᐃᖃᑦᑕᓚᐅᕐᒪᑕ! ᑐᓱᔪᓪᓛᓘᖃᑦᑕᓚᐅᖅᑐᖓ 
ᑕᕐᕆᔭᕆᐊᕌᖓᑦᑕ ᐱᓇᓱᐊᕈᓯᑐᐃᓐᓇᒃᑯᑦ. ᐃᓕᓐᓂᐊᖅᑎᑐᐃᓐᓇᐃᑦ 

ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ ᐃᓅᓯᖃᕐᓂᖅ ᒪᕐᕉᖕᓂᒃ ᓄᓇᕐᔪᐊᖕᓂᒃ

ᐊᖏᕐᕋᔾᔮᖖᒋᑦᑐᖓ ᐅᓪᓗᓄᑦ ᖁᓕᓂᑦ 14-ᓄᑦ ᐅᓪᓗᓄᑦ ᐅᓯᔭᒃᓴᖃᖖᒋᒻᒪᑦ 
ᖃᖓᑦᑕᕈᑎᒃᓴᓂᒃ. ᖃᐅᑎᓪᓗᒍ, ᐊᖓᔪᖅᑳᒻᒪᕆᖓᑦ ᑲᓇᑕᐅᑉ ᑎᑭᓚᐅᖅᑐᖅ−
ᐋᖅᑭᒃᓯᒪᓪᓗᓂ ᐊᐅᓱᐃᑦᑐᓕᐊᓛᖅᑐᖅ ᖃᐅᑐᐊᖅᐸᑦ! ᑲᑉᐱᐊᓱᓗᐊᓚᐅᕋᒪ 
ᐊᐱᕆᔭᕆᐊᒃᓴᖅ ᐃᑭᔪᓐᓇᕐᒪᖔᕐᒪ ᐊᑭᓕᖅᓯᒪᔭᖓᓄᑦ. ᐳᓛᖅᑎᓪᓗᖓ ᔨᒥ 
ᓇᔪᒻᒥᐊᓗᖕᒥᒃ, ᖃᐃᓚᐅᖅᓯᒪᔪᖅ ᓴᐃᒨᕆᐊᑐᖅᑐᓂ ᐅᕙᑦᑎᓐᓂᒃ. ᑕᒪᐃᓐᓂᒃ 
ᐃᒃᐱᒍᓱᓚᐅᖅᓯᒪᔪᖓ ᑲᑎᓐᓇᒃᑯ, ᖃᐅᔨᒪᓪᓗᖓ ᐊᐅᓱᐃᑦᑐᓕᐊᓛᖅᑐᖅ 
ᑕᐃᒪᐃᓐᓇᖓ! ᐊᖓᔪᒐ ᐃᓚᐃᔾᔭ ᑕᕐᕆᔭᓕᐅᕈᑎᑯᓗᖕᓂᒃ 
ᑕᕐᕆᔭᓕᐅᓚᐅᖅᓯᒪᖕᒪᑦ ᓄᓇᑦᑎᓐᓄᑦ ᐊᐅᓱᐃᑦᑐᕐᒨᕐᒪᑦ.

ᐊᐅᓱᐃᑦᑐᕐᒨᖅᖢᓂ ᖃᖓᑕᓲᒃᑯᑦ ᐊᓯᖏᓐᓂᒃ ᐊᑲᐅᖖᒋᓕᐅᕈᑎᓕᒃ. 
ᐊᐅᓱᐃᑦᑐᖅ ᓴᖖᒋᔪᐊᓗᖕᓂᒃ ᐊᓄᕆᖃᕐᒥᖕᒪᑦ ᑲᓇᖕᓇᕐᒥ ᐃᓄᐃᑦ 
ᓄᓇᖓᓐᓂ. ᔪᓚᐃ 1968-ᖑᑎᓪᓗᒍ, ᐋᑦᓚᔅ ᐊᐃᕕᐊᐃᓴᓐ ᐊᑭᓕᖅᓯᒪᔭᖓᑦ 
ᒥᑦᑕᕆᐊᖃᓕᓚᐅᖅᓯᒪᔪᖅ ᐊᓄᕌᖅᑐᐊᓗᖕᒥ. ᖃᐅᔨᒪᔭᐅᓂᖅᐹᖅ (ᐅᐃᓚᓐ 
ᐅᐃᓪᕗᑦ ᕕᑉᔅ), ᖃᐅᔨᒪᔭᐅᓚᐅᖅᑐᖅ “ᕗᐃᔅᑭ ᕗᐃᔅᑭ ᐹᐸ.” ᖃᖓᑕᓱᖅᑎ, 
ᔮᓐ, ᐅᓄᖅᑐᐃᖅᓱᖅᖢᓂ ᐆᒃᑐᓚᐅᖅᖢᓂ ᒥᒋᐊᓚᐅᖖᒋᓐᓂᕐᒥᓂ. 
ᐊᓄᕌᖖᒋᒃᑲᐃᓐᓇᕐᓂᖓᓂ, ᒥᓐᓇᓱᒋᐊᕈᒪᓕᓚᐅᖅᑐᖅ ᐱᖓᖕᓇᖓᓂᑦ 
ᒥᕝᕕᐅᑉ. ᑕᐃᒃᑯᓇᓂ ᐅᓪᓗᕐᓂ, ᐅᖓᓯᒃᑐᒧᑦ ᑐᓴᖅᓴᐅᔪᓂᒃ 
ᓈᓚᐅᑎᖃᓚᐅᖖᒋᒻᒪᑦ ᖃᖓᑕᓱᖅᑎᓄᑦ, ᓯᓚᓐᓂᐊᕐᕕᖃᓚᐅᖅᓯᒪᓇᓂ. 
ᔮᓐ ᑭᖑᓪᓕᖅᐹᖓᓃᓕᖅᖢᓂ ᒥᓇᓱᒃᖢᓂ, ᐊᓄᕌᓕᑲᓪᓚᒃᑐᐊᓘᖕᒪᑦ, 
ᐊᔭᒃᑕᐅᓪᓗᓂ ᓯᕗᓃᖓ ᐊᒃᓴᓗᐊᖅ ᓄᓇᒧᑦ ᐊᔭᒃᑕᐅᓪᓗᓂ, ᐲᑲᐅᑎᒋᓪᓗᓂ. 
ᖃᖓᑕᓲᖅ ᐃᒋᑕᐅᓪᓗᓂ ᖁᒻᒧᑦ ᓯᓚᐃᓐᓇᕐᒧᑦ. ᖃᖓᑕᓲᖅᑎ ᐋᖅᑭᒃᓯᓪᓗᓂ 
ᖃᖓᑕᓲᕐᒥᒃ ᐊᒻᒧᒃᑎᖦᖢᓂᐅᒃ ᐊᐅᓚᒍᓐᓇᖅᓯᒋᓪᓗᓂᐅᒃ, ᐊᓄᕆᐅᑉ 
ᐊᔭᒃᖢᓂᐅᒃ ᒪᓂᕋᕐᒨᒃᑲᓐᓂᖅᖢᓂᐅᒃ. ᑕᓕᖅᐱᖔᖓ ᐊᒃᓴᓗᐊᖅ ᐲᖅᖢᓂ, 
ᐹᖓ ᒪᑐᐃᖅᖢᓂ, ᑎᑎᖅᑲᑦ ᑎᒃᑕᐅᓪᓗᑎᒃ! ᐱᖓᔪᖓᓐᓂ ᐊᓄᕆᒧᑦ 
ᖁᒻᒧᐊᒃᑎᑕᐅᒃᑲᓐᓂᖅᖢᓂ, ᐊᒃᓱᕈᖅᑐᒥᒃ ᐊᒻᒧᒃᑎᑕᐅᓗᐊᒧᑦ ᓴᐅᒥᖔᖓ 
ᐃᓴᕈᐊᑕ ᐃᓱᐊ ᓂᐅᖖᒐᒃᖢᓂ. ᖃᖓᑕᓲᖅ ᑎᓱᓚᐅᖅᑐᖅ ᒥᕝᕕᒃᑯᑦ 
ᒥᕝᕕᐅᓪᓗ ᐅᖓᑖᓅᖅᖢᓂ, ᑐᑭᓕᐊᑦᑎᐊᓕᖅᖢᓂ ᐃᓐᓈᕈᕐᒧᑦ ᐃᓱᐊᓂ. 
ᐊᑯᓂᐊᓗᒃ ᕿᓚᒥᑯᓘᖅᑑᒐᓗᐊᖅ, ᐅᕙᒍᑦ ᖁᖖᒋᐊᖅᑐᒍᑦ ᐃᖅᓯᓇᖅᑐᐊᓗᖕᒥᒃ 
ᐱᕐᕈᓗᐊᕿᔪᒥᒃ ᐃᓱᒪᓚᐅᖅᑐᒍᑦ ᑲᑕᖕᓂᐊᖅᑐᖅ ᐃᓐᓈᕈᕐᒥᑦ. ᐊᒃᓴᓗᐊᖓ 
ᐲᕐᓂᖖᒋᑉᐸᑦ, ᓄᖅᑲᖅᑎᑦᓯᓗᓂ, ᑲᑕᒃᑲᔭᓚᐅᖅᑐᖅ 100-ᓂᒃ ᐃᓯᒐᓂᒃ ᐊᒻᒧᑦ. 
ᐅᐊᑦᓯᓪᓗᒍ ᑕᒪᓐᓇ ᑲᔪᓯᔪᖅ ᑲᑉᐱᐊᓇᖅᑐᖅ. ᓱᕋᒃᓯᒪᔪᓪᓛᓗᒃ ᖃᖓᑕᓲᖅ 
ᓄᖅᑲᖅᑐᖅ, ᑐᓴᖅᓴᐅᓚᐅᖅᑐᑦ ᑐᖅᖢᓚᔪᑦ ᐃᓗᐊᓂ. ᐃᑭᒪᔨᐊᕆᔭᐅᔪᑦ 
ᐃᖅᑲᓇᐃᔭᖅᑎᖏᓪᓗ ᐊᓂᖕᒪᑕ, ᐅᓪᓚᒃᓯᓚᐅᖅᑐᑦ ᖃᖓᑕᓲᕐᒥᑦ 
ᐅᖓᓯᒃᓯᔪᓐᓇᕐᓂᓕᒫᕐᒥᓂ. ᐊᓕᐊᓇᐃᖑᔪᖅ, ᐃᑭᑦᑐᖃᓚᐅᖖᒋᒻᒪᑦ. ᕼᐋᓇ 

ᐊᓕᐊᓇᐃᒋᖃᑦᑕᓚᐅᖅᑕᒃᑲ ᓄᓇᒃᑰᔫᑲᑕᐅᔾᔭᐅᖃᑦᑕᖅᖢᖓ 
ᒪᓕᒃᑎᑕᐅᖃᑦᑕᓚᐅᕋᒪ ᐳᓛᕆᐊᖅᑎᑕᐅᖃᑦᑕᓚᐅᖅᑐᖓ ᐊᖏᕐᕋᖓᓄᑦ 
ᓂᕆᔭᖅᑐᖅᑎᑕᐅᓪᓗᖓ, ᓂᐅᕕᕆᐊᖅᑎᑕᐅᓪᓗᖓ, ᐆᒪᔪᒃᑯᕕᖕᒨᕈᔾᔭᐅᓪᓗᖓ, 
ᐊᐅᐸᖅᑐᖅ ᑰᒃ ᑭᖑᕚᕆᔭᐅᔪᑦ ᐱᑐᖃᒃᑯᕕᖓᓅᕈᔾᔭᐅᓪᓗᖓ, ᐊᒥᓱᓄᑦ 
ᓇᒧᕈᓘᔮᕈᔾᔭᐅᓪᓗᖓ. ᐃᕿᐊᖖᒍᓚᐅᖅᓯᒪᖖᒋᑕᒃᑲ ᐊᑯᓂᐅᔪᖅ 
ᓄᓇᒃᑰᔫᒃᑰᕈᔾᔭᐅᖃᑦᑕᖅᖢᖓ ᐃᓚᒌᓄᑦ. ᒥᓯᔅ ᓲᓴᓐ ᐱᖅᑯᓯᖃᓚᐅᖅᑐᖅ 
ᐅᕙᑦᑎᓐᓂᒃ ᓈᓚᒃᑎᑦᑎᕙᒃᖢᓂ ᐅᓂᑲᐅᓯᖃᖅᖢᓂ ᖃᓄᐃᑦᑑᓚᐅᖅᓯᒪᖕᒪᖔᑦ 
ᒫᓂᑑᐸ. ᐃᓕᓐᓂᐊᖅᓯᒪᓇᓂ ᕿᒥᕐᕈᑎᑦᓯᓂᕐᒥᒃ ᐅᓂᒃᑳᖅᑎᐅᓚᐅᖅᑐᖅ. 
ᐱᐅᒋᔮᓗᒋᓕᓚᐅᖅᑕᕋ ᐅᐃᓂᐸᐃᒡ ᑕᐃᒃᑯᐊ ᐱᔾᔪᑎᒋᓪᓗᒋᒃ. ᐅᐃᓂᐸᐃᒡ 
ᐃᓂᖃᐃᓐᓇᐅᔭᕐᓂᐊᖅᑐᖅ ᐆᒻᒪᑎᓐᓂ.

ᐅᐃᓂᐸᐃᒡᒦᖦᖢᖓ, ᑕᐃᕕᑦ ᑐᓗᒐᖅ ᑎᑭᓚᐅᖅᑐᖅ ᓰᕖᓰᒧᑦ 
ᐳᕙᒡᓗᖕᓂᕐᒧᑦᑕᐅᖅ. ᐱᖃᓐᓇᕇᓪᓚᕆᓚᐅᖖᒋᑦᑐᒍᒃ ᓰᕖᓰᒥ, ᑭᓯᐊᓂ 
ᐅᐃᓂᐸᐃᒡᒥ ᖃᐅᔨᖃᑦᑕᐅᑎᑦᑎᐊᓚᐅᖅᑐᒍᒃ. ᐃᓅᓚᐅᖅᑐᖅ ᑎᔅᓯᓇᖅᑑᓪᓗᓂ, 
ᐃᓛᓐᓂᒃᑯᑦ ᐃᔾᔪᐊᖅᓯᖃᑦᑕᖅᖢᓂ ᐃᓄᖕᓂᒃ ᑲᑎᓚᐅᖅᑕᑦᑎᓐᓂᒃ ᑕᐃᔅᓱᒪᓂ 
ᐅᓪᓗᒥ. ᐊᑕᐅᓯᖅ ᐊᓪᓚ ᑎᐊᓃ ᐋᓐᓂᐊᕕᓕᐊᖅᓯᒪᔪᖅ, ᒥᔅᑕ ᓕᖕᓚᐃᑕ, 
ᐊᓕᐊᓇᐃᒍᓱᖃᑦᑕᓚᐅᖅᓯᒪᔪᖅ ᐳᓛᕆᐊᕆᐊᒃᓴᖅ ᐅᕙᑦᑎᓐᓂᒃ ᖃᓪᓗᓈᑎᑐᑦ 
ᐅᖃᓪᓚᒍᓐᓇᖖᒋᒃᑲᓪᓗᐊᖅᖢᓂ. ᐃᒃᐱᖕᓇᖅᑐᕐᒥᒃ ᖁᖓᒍᓯᖃᓚᐅᖅᑐᖅ, 
ᓇᓗᓇᖖᒋᑦᑐᑦ ᐅᕙᑦᑎᓐᓂᒃ ᐳᓛᕆᐊᒃᓴᖅ ᐊᓕᐊᓇᐃᒍᓱᖃᑦᑕᓚᐅᖅᑐᖅ. 
ᐃᒡᓗᕈᓯᑦᑎᓐᓅᖃᑦᑕᓚᐅᖅᑐᖅ, ᐃᑯᓯᒃᖢᓂ ᐅᖅᑰᓴᐅᑎᒧᑦ, ᐳᓛᔅᓲᔭᖅᖢᓂ−
ᐊᑕᐅᓯᕐᒥᒡᓘᓐᓃᑦ ᐅᖃᓚᐅᖅᓯᒪᓇᓂ, ᖁᖓᑐᐃᓐᓇᖅᖢᓂ. ᐊᐅᓪᓚᕐᒪᑦ, 
ᑕᐃᕕᑦ ᒥᔅᑕ ᓕᖕᓚᐃᑕᐅᖖᒍᐊᖑᖃᑦᑕᓚᐅᖅᓯᒪᔪᖅ. ᐃᒡᓗᕈᓯᑎᓐᓅᖅᐸᒃᖢᓂ, 
ᐱᓱᒃᖢᓂ ᐅᖅᑰᓴᐅᑎᒧᑦ, ᐃᑯᓯᓂ ᐅᖅᑰᓴᐅᑎᒨᖅᖢᓂᐅᒃ, 
ᖁᖓᖦᖢᓂ ᓂᓪᓕᓚᐅᖅᓯᒪᓇᓂ. ᐃᒡᓚᖅᓯᔪᐊᓘᖃᑦᑕᖅᖢᓄᒃ. 
ᐊᓕᐊᓇᐃᖑᖃᑦᑕᓚᐅᖅᓯᒪᔪᖅ ᑕᑯᒃᑲᓂᕆᐊᒃᓴᖅ ᑕᐃᕕᑎᒥᒃ ᑭᖑᓂᐊᒍᑦ 
ᐃᓅᓯᑦᑕ. ᐊᐃᑦᑖᖑᒐᓗᐊᖅ, ᑐᖁᓚᐅᖅᓯᒪᔪᖅ ᒥᑭᑦᑐᒃᑯᑦ ᖃᖓᑕᓲᒃᑯᑦ ᑲᑕᖕᒪᑕ 
ᓴᓪᓕᓂ. ᓱᓕ ᑕᐅᑐᖖᒍᐊᖃᑦᑕᖅᑕᕋ ᑮᓇᖓ ᖁᖓᑦᑐᖅ.

* * *

ᐅᑎᖅᑎᑕᐅᓚᐅᖅᑐᖓ ᓰᕖᓰᒧᑦ ᐊᒥᓲᓂᖅᓴᐃᑦ ᐊᐅᓪᓚᖅᓯᒪᓕᖅᑎᓪᓗᒋᑦ 
ᐃᓕᓐᓂᐊᖅᑏᑦ ᐊᖏᕐᕋᒧᑦ ᔫᓂᐅᑉ ᓄᙳᐊᓂ. ᐊᖏᕐᕋᐅᕙᓪᓕᐊᓪᓗᑕ 
ᐅᐱᕐᖔᒃᑯᑦ, ᑲᑎᓚᐅᖅᓯᒪᔭᕋ ᑲᓇᑕᐅᑉ ᐊᖓᔪᖅᑳᖓ ᐱᐊᕐ 
ᐃᓕᐊᑦ ᑐᕉᑐ. ᑎᑭᓐᓇᒪ ᖃᐅᓱᐃᑦᑐᕐᒧᑦ ᓰᕖᓰᒥᑦ ᐃᖃᓗᒃᑎᒍᑦ, 
ᐊᖏᕐᕋᖅᓯᖅᑐᐊᓘᓕᓚᐅᖅᑐᖓ. ᐊᐃᑦᑖᕈᓱᓚᐅᖅᑐᖓ, ᐅᖃᐅᔾᔭᐅᒐᒪ 

ᐃᖅᑲᐅᒪᓂᖅᐹᕋ. ᐊᓂᖃᑎᖃᖃᑦᑕᕐᓂᖅᓴᐅᓕᓚᐅᖅᑐᖓ ᐊᕐᓇᓂᒃ 
ᓯᕗᓂᐊᓂ ᐊᕐᕌᒎᔪᒥ ᐃᓕᓐᓂᐊᕐᓇᐅᑎᓪᓗᒍ. ᓲᕐᓗ ᓄᓇᒦᓐᓂᕐᓂᑦ 
ᐱᔾᔪᑎᒃᓴᖃᖅᑑᔮᓕᑕᐃᓐᓇᓚᐅᖅᑐᖅ. ᓄᑖᖑᔮᖅᖢᓂ ᓄᓇᕐᔪᐊᖅ; ᐊᑐᓲᖏᑦ 
ᐊᖑᑏᑦ ᑲᑎᓯᓪᓗᑎᒃ ᐊᕐᓇᒥᒃ, ᓇᒡᓕᒍᓱᓕᖅᖢᓂ, ᐆᒻᒪᑎᖓ ᓱᕋᒃᖢᓂ 
ᐊᕕᒃᑲᒥᒃ. ᓄᓇᕐᔪᐊᖅ ᑭᓱᓕᒫᖏᑦ ᖃᓄᐃᑦᑑᔮᕈᓐᓃᓲᑦ ᓇᒡᓕᖕᓂᕐᒦᖦᖢᓂ. 
ᐊᒻᒪᓗᑦᑕᐅᖅ ᖁᕕᐊᓇᙱᓐᓂᖅᐹᑦᓯᐊᖑᓚᐅᖅᑐᖅ ᐊᕕᖃᑎᖃᕋᒥ 
ᐊᕐᓇᒥᒃ. ᐆᒻᒪᑎᒐ ᓄᕗᔭᑦ 9-ᖓᓃᓕᓚᐅᖅᑐᖅ ᐱᖓᓱᐊᖅᑎᖅᖢᖓ. 
ᓄᓇᕐᔪᐊᕐᒨᖅᑎᑕᐅᓚᐅᕐᒥᔪᖓ ᑎᑎᕋᕐᕕᐅᒐᒪ “ᔮᓐᒧᑦ” ᑎᑎᖅᑲᒥᒃ (“ᓕᐊᕆᒧᑦ 
ᑎᑎᕋᖅᐳᖓ,” ᑕᐃᒪᐃᓕᖓᖔᖅᖢᓂ) ᐱᖓᓱᐊᖅᑎᖅᖢᑎᒃ.

ᓯᕗᓪᓕᖅᐹᖅ ᐱᖃᓐᓈᖅᑕᕆᓚᐅᖅᓯᒪᔭᕋ 1967-ᒥ ᑭᖖᒐᕐᒥᐅᑕᖅ 
ᐱᖃᓐᓈᖅᑖᕆᓗᐊᒧᑦ ᓇᒡᓕᒍᓱᒃᑐᐃᑦ ᓄᕗᔭᖓᓃᓕᓚᐅᖅᑐᖓ, ᑕᐃᒪ 
ᑲᑕᒃᖢᖓ ᓄᓇᒧᑦ ᑲᑕᐅᑎᖃᖖᒋᖦᖢᖓ! ᓯᕗᓪᓕᖅᐹᖓᓂ ᐱᓇᓱᐊᕈᓯᐅᑉ 
ᐱᖓᔪᖓᓃᓕᖅᖢᖓ ᐃᓕᓐᓂᐊᕐᓂᕐᒪ, ᐃᔪᒃᑲᓗ ᐅᑎᒃᑲᓐᓂᕆᓪᓗᓄᒃ, 
ᖃᖓᑦᑕᒃᑲᓐᓂᕆᓪᓗᖓ ᓄᕗᔭᓄᑦ. ᐊᑕᐅᓯᐊᒃᑲᓐᓂᓕᕇᕆᓪᓗᖓ, ᑲᑕᒃᖢᖓ 
ᓄᓇᒧᑦ ᑕᐃᒪᓐᓇᑎᒋ ᓱᒃᑲᑎᒋᒋᓪᓗᖓ, ᑕᖅᑭᓪᓗᐊᖑᖖᒋᑦᑐᒥᒡᓘᓐᓃᑦ. ᐆᒪᑎᒐ 
ᓱᕋᑦᑎᐊᓚᐅᖅᓯᒪᔪᖅ!

ᐊᐃᑉᐸᖓ ᐱᖃᓐᓈᖅᑖᕆᓚᐅᖅᓯᒪᔭᕋ ᓖᑎᐊ ᑯᕝ, ᐊᕕᖦᖢᓂᖓ ᑕᐃᒪᓐᓇᑎᒋ 
ᓱᒃᑲᑎᒋᔪᒥᒃ ᐃᔪᒃᑲᑎᑐᑦ. ᐊᒃᓱᓪᓕ ᐅᕙᓐᓄᑦ ᐅᖃᖅᖢᓂ ᐱᔾᔪᑎᖓᓂᒃ, 
ᓇᓗᓗᐊᓚᐅᕋᒪ, ᓯᓚᐃᑦᑑᓗᐊᖅᖢᖓ 17-ᓂᒃ ᐊᕐᕌᒍᖃᖅᑐᖓ. ᐆᒻᒪᑎᒐ 
ᓱᕋᒃᓯᒪᑦᑎᐊᓕᓚᐅᖅᑐᖅ, ᐃᓱᒪᓚᐅᖅᓯᒪᔪᖓ ᐊᐅᓈᖏᓐᓇᕐᓂᐊᓕᖅᑐᖅ.

ᖁᐊᕋᖅ, ᐃᓚᖓ ᖁᖖᒋᐊᖅᑎᐅᔪᖅ, ᕿᐊᔪᓪᓛᓘᓚᐅᖅᑐᖅ ᐊᑯᓂᐅᖖᒋᑦᑐᖅ.
ᐊᒥᓲᖖᒋᑦᑐᑦ ᐃᑲᕐᕋᑦ ᑭᖑᓂᐊᒍᑦ, ᐅᐃᓪᑎ ᕕᑉᔅ ᒫᑯᓯ ᐸᑦᓴᐅᕐᓗ 

ᐊᓂᓚᐅᖅᑑᒃ ᔪᕇᑲᒥᖖᒑᖅᑐᒃ ᐊᐃᒃᓯᖅᓯᒪᓪᓗᑎᒃ ᐃᖅᑲᓇᐃᔭᖅᑎᖏᓐᓂᒃ 
ᓱᕋᒃᓯᒪᔫᑉ ᖃᖓᑕᓲᑉ. ᓯᕗᓪᓕᖅᐹᑦᓯᐊᖑᓚᐅᖅᓯᒪᔪᖅ ᑕᑯᔭᕆᐅᖅᖢᖓ 
ᒪᕐᕈᓕᖕᒥᒃ ᒥᑦᑐᒥᒃ ᓇᐃᓐᓂᖅᓴᒥᒃ 400 ᐃᓯᒐᓂᒃ ᑕᑭᓂᓕᖕᒥᒃ. ᓱᓕ ᐱᖅᓯᕐᒪᑦ 
ᓴᖖᒋᔪᒥᒡᓗ ᐊᓄᕌᖅᖢᓂ ᓇᖅᓴᐅᓂᖓᓂᑦ, ᖁᖖᒋᐊᖅᑰᔨᓇᓚᐅᖅᑐᖅ 
ᓇᐅᔮᓗᖕᒥᒃ ᖃᖓᑕᔪᒥᒃ ᐊᓄᕌᖅᑐᐊᓘᑎᓪᓗᒍ. ᒫᑯᓯ ᐅᕙᓐᓄᑦ 
ᐅᖃᓚᐅᖅᓯᒪᔪᖅ ᐊᑐᓚᐅᖅᑕᒥᖕᓂᒃ ᑕᐃᔅᓱᒪᓂ ᐅᓪᓗᒥ. “ᖁᓚᐅᓚᐅᖅᑕᕗᑦ 
ᐊᐅᓱᐃᑦᑑᑉ ᒥᕝᕕᖓ ᒪᕐᕈᐊᖅᑎᖅᖢᒍ,” ᐅᖃᓚᐅᖅᑐᖅ. “ᐃᓚᖓᓐᓂ 
ᖁᓚᐅᖦᖢᑎᒍᑦ, ᐊᓄᕌᓕᑳᓪᓚᒃᑐᐊᓘᓚᐅᖅᑐᖅ, ᑎᒃᑕᐅᓕᖅᖢᑕ, ᑐᕌᓕᖅᖢᑕ 
ᖃᖅᑲᓄᑦ! ᐊᐅᓚᒍᓐᓇᕐᓇᒍ ᖃᖓᑕᓲᖅ. ᑕᐅᑐᑐᐃᓐᓇᓕᖅᖢᑕ ᐊᐅᓚᒍᓇᕐᓇᒍ 
ᑐᕌᓕᖅᑕᕗᑦ.” ᖁᔭᓕᓇᖅᑐᖅ, ᐊᓄᕆᐅᑉ ᐅᓯᓚᐅᖅᑕᖏᑦ ᐅᖓᑖᒍᑦ ᖃᖅᑲᐅᑉ, 
ᑭᓯᐊᓂ ᐱᕐᕈᓗᐊᕿᑲᓴᓚᐅᖅᑐᒍᑦ.

ᓰᕖᓰᒥ ᐱᓕᕆᔪᓂᒃ. ᐱᖃᓐᓇᕆᔭᖃᑦᑎᐊᓕᓚᐅᖅᑐᖓ ᐋᓕ ᓴᓪᓗᕕᓂᕐᒥᒃ 
ᐊᐃᓴᑭ ᑲᓪᓗᖕᒥᒡᓗ, ᖃᐅᓱᐃᑦᑐᕐᒥᐅᑕᐅᓚᐅᕐᒥᔪᖅ. ᐋᖅᑭᒃᓯᓚᐅᖅᑐᒍᑦ 
ᑯᒃᑭᑦᑕᐹᓄᑦ ᐱᖖᒍᐊᖅᑎᖖᒍᖅᖢᑕ, ᐋᓕ ᓯᕗᓕᖅᖢᓂ ᐃᖖᒋᖅᑎᒋᓪᓗᒍ. 
ᑮᓇᐅᔭᖃᓚᐅᖖᒋᓐᓇᑦᑕ ᑲᑉᐳᔾᔭᖅᑐᓂᒃ ᑯᒃᑭᑦᑕᐹᓂᒃ ᐅᕝᕙᓘᓐᓃᑦ 
ᐊᓇᐅᓪᓚᒐᕐᓂᒃ. ᑕᒻᒪᖅᑕᖅᑐᖃᖖᒋᑦᑎᐊᕐᓗᓂ ᑭᓯᐊᓂᐅᑉᐸᑦ, ᐋᓕ 
ᑕᐃᒪᐃᑦᑑᓚᐅᖅᑐᖅ. ᐃᓕᑦᓯᔪᓪᓛᓘᓚᐅᖅᑐᖓ ᐱᒻᒪᕆᐅᓂᖓᓂᒃ 
ᓯᕗᓂᐊᓂ ᖁᖖᒋᐊᖅᑕᐅᓂᐅᑉ ᐅᐸᓗᖓᐃᔭᕐᓂᕐᒥᒃ. ᐊᐃᓴᑭᓗ 
ᐋᖅᑭᒋᐊᖅᑕᐅᖃᑦᑕᓚᐅᖅᑐᒍᒃ ᑕᒻᒪᕌᖓᓐᓄᒃ ᐱᔭᕆᐅᖅᓴᖅᖢᑕ 
ᖁᖖᒋᐊᖅᑕᐅᓚᐅᖖᒋᓐᓂᑦᑎᓐᓂ. ᐋᖅᑭᒋᐊᖅᑕᐅᓂᖅ ᐊᖏᕆᐊᖃᓚᐅᖅᑕᕗᑦ 
ᐱᖖᒍᐊᖅᑎᐅᖃᑕᐅᔪᒪᒍᓐᓄᒃ. ᐊᑕᐅᓯᐊᖅᖢᑕ ᐱᖖᒍᐊᓚᐅᖅᓯᒪᔪᒍᑦ 
ᖁᖖᒋᐊᖅᑎᖃᖅᖢᑕ ᖁᕕᐊᓱᒡᕕᖕᒥ ᐱᖖᒍᐊᖅᑎᓪᓗᒋᑦ ᒋᐊᕆᓴᓐ ᑕᕐᕆᔭᕐᕕᖕᒥ. 
ᐅᐊᑲᓪᓚᖔᒃ, ᑕᒻᒪᖅᑕᕐᓂᐊᕋᓱᒋᓐᓇᓚᐅᖅᑐᖅ. ᐃᖅᓯᓗᐊᕐᓂᑯᒧᑦ 
ᓴᓐᓂᖓᓚᐅᖅᓯᒪᔪᖓ, ᓵᖖᒐᔪᓐᓇᖖᒋᖦᖢᒋᑦ ᖁᖖᒋᐊᕆᐊᖅᓯᒪᔪᑦ. 
ᐱᖖᒍᐊᓚᐅᖅᓯᒪᔪᒍᑦ ᑕᒻᒪᖅᑕᖖᒋᑦᑎᐊᖅᖢᑕ. ᐅᖃᖅᑲᐅᒐᒪ ᑕᐃᒪ, 
ᓯᕗᓕᖅᑎᕗᑦ, ᐋᓕ, ᑕᒻᒪᖅᑕᖅᓯᒪᖁᔨᔪᓐᓇᓚᐅᖖᒋᒻᒪᑦ. ᐋᓕ ᐋᖅᑭᒃᓯᓚᐅᖅᑐᖅ 
ᐃᖖᒋᖅᑎᓂᒃ ᖃᐅᓱᐃᑦᑐᕐᒥ ᐊᐅᔭᖓᓂ ᓄᖅᑲᖔᑲᐃᓐᓇᖅᑎᓪᓗᒋᑦ ᐸᐅᓪ 
ᐊᒪᕈᐊᓕᒃ ᐊᓇᐅᓪᓚᖅᑎᐅᓪᓗᓂ, ᐊᐃᓴᑭ ᑲᑉᐳᔾᔭᖅᑐᑦ ᓂᐱᖏᓐᓂᒃ ᒪᓕᒃᑐᓂᒃ 
ᑯᒃᑭᑦᑕᐹᖅᑎᐅᓪᓗᓂ, ᔮᓐ ᐊᒪᕈᐊᓕᒃ ᖃᑎᑐᔪᖏᓐᓂᒃ, ᐋᓕᓗ ᓯᕗᓕᖅᑎᐅᓪᓗᓂ 
ᑯᒃᑭᑦᑕᐹᓂᒃ ᓂᐱᖓᓂᒡᓗ. ᐊᔪᖖᒋᑦᑐᐊᓘᓚᐅᖅᑐᑦ. ᐊᒥᓲᖖᒋᑦᑐᓂᒃ 
ᐱᖖᒍᐊᖃᑎᒋᓚᐅᖅᓯᒪᔭᒃᑲ. ᐊᔾᔨᖃᖖᒋᑦᑐᖅ ᐃᓄᐃᑦ ᓵᖏᓐᓂᒃ ᐱᖖᒍᐊᖅᖢᓂ.

ᓰᕖᓰᒦᖦᖢᖓ, ᑲᑎᓯᓚᐅᖅᑐᖓ ᐊᒥᓱᐊᓗᖕᓂᒃ ᐃᓕᓐᓂᐊᖅᑎᓂᒃ 
ᓇᑭᕈᓘᔮᖅᓯᒪᔪᓂᒃ ᑲᓇᖕᓇᖓᓂ ᐃᓄᐃᑦ ᓄᓇᖏᑕ. ᖁᑎᒃᑐᕐᒥᐅᑦ 
ᐃᓕᓐᓂᐊᖅᑏᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᖅᑎᑕᐅᓚᐅᖅᑐᑦ ᐅᕙᑦᑎᓐᓂᑦ 
ᓰᕖᓰᒦᑦᑐᖅᑎᒍᑦ, ᐅᕙᑦᑎᓐᓂᓪᓗ ᐊᖓᔪᒃᖠᐅᖅᑰᔨᓚᐅᖅᑐᑦ ᐊᓐᓄᕌᑦ 
ᐱᓪᓗᒋᑦ ᓄᑖᖑᓂᖅᐹᓂᒃ ᐊᖑᒻᒪᑎᓪᓗᑎᒃ, ᐃᓚᐅᓪᓗᓂ ᓂᓪᓕᐊᔾᔪᑎᓂᒃ. 
ᓰᐲᓰᒃᑯᑦ ᓂᓪᓕᐊᑎᑦᓯᖃᑦᑕᓚᐅᖅᑐᑦ ᑐᓴᕐᓂᕆᔭᐅᓂᖅᐹᓂᒃ ᓈᓚᐅᑎᒃᑯᑦ, 
ᕿᓂᖃᑦᑕᖅᖢᑎᒍᑦ ᐅᖄᔫᒃᑯᓪᓘᖕᓃᑦ ᒥᑭᓐᓂᖅᓴᓂᒃ ᑰᔾᔪᐊᕌᓗᖕᒥ ᓂᐅᕕᕐᕕᖓᓂ. 
ᑭᖑᓪᓕᖅᐹᖓᓂ ᐃᓕᓐᓂᐊᕐᓂᕐᒪ ᓰᕖᓰᒥ ᓯᕗᓪᓕᖅᐹᕐᒥ ᓰᓚ ᕗᐊᑦ−ᑯᓘᑦᓯᐊᐃᒥᒃ 
ᑲᑎᓯᓚᐅᖅᓯᒪᔪᖓ. ᓄᔭᖏᑦ ᖃᐅᒪᔪᒃᑕᐅᓚᐅᖅᓯᒪᔪᑦ, ᖃᐅᓪᓗᖅᖢᑎᒃ. 
ᑕᑯᓚᐅᖅᓯᒪᖖᒋᑦᑐᖓ ᐃᓄᖕᒥᒃ ᑕᐃᒪᐃᑦᑐᒥᒃ ᑕᖅᓴᓕᖕᓂᒃ ᓄᔭᓕᖕᒥᒃ. 12-ᓂᒃ 
ᐊᕐᕌᒍᖃᖅᖢᓂ, ᐃᓐᓇᖅᑎᑐᑦ ᐃᓅᓯᖃᓚᐅᖅᓯᒪᔪᖅ ᐃᓱᒪᒋᔭᐅᒐᔭᓚᐅᖅᑐᖅ 
15-ᓂᒡᓘᓐᓃᑦ 16-ᓂᒡᓘᓐᓃᑦ ᐊᕐᕌᒍᖃᕋᓱᒋᔭᐅᒐᔭᓚᐅᖅᑐᖅ. ᐊᒡᔭᖅᓯᓪᓗᓂ 
ᓈᓚᐅᑎᒥᓂᒃ ᐱᖃᑎᖃᖅᖢᓂ ᐊᓯᖏᓐᓂᒃ ᖁᑦᑎᖕᓂᖅᓴᒥᒃ ᐃᓕᓴᕐᕕᖕᒥ 

ᐊᓃᖃᑎᖃᖃᑦᑕᓚᐅᖅᑐᖓ ᐊᔾᔨᒌᖖᒋᑦᑑᖕᓂᒃ ᓗᐃᓵᖕᓂᒃ ᑲᑎᓚᐅᕐᓇᒍ 
ᐊᓂ. ᓴᓪᓗᒥᐅᑕᐅᓚᐅᖅᓯᒪᔪᖅ. ᓇᒡᓕᒍᓱᓪᓚᑦᑖᓕᕆᐅᓚᐅᖅᑐᖓ 
ᓯᕗᓪᓕᖅᐹᕐᒥ. ᐱᖃᓐᓈᕆᔅᓲᔭᓕᓚᐅᖅᑕᕋ. ᑕᑯᖃᑦᑕᐅᑎᖃᑦᑕᓚᐅᖅᑐᒍᒃ 
ᐱᕕᖃᕐᓂᑕᒫᑦ. ᐊᑯᓂᒍᓱᖃᑦᑕᓚᐅᖅᑐᖓ ᐱᓇᓱᐊᕈᓯᐅᑉ ᓄᖖᒍᐊᓂ 
ᐱᖃᑎᒋᓂᐊᓕᕐᒥᒐᒃᑯ. ᑕᐃᒪ, ᐱᓇᓱᐊᕈᓯᐅᑉ ᓯᕗᓂᐊᓂ ᐱᔭᕇᖅᓯᓇᐅᑉ, 
ᑕᒻᒪᓚᐅᖅᑐᖓ ᐃᓅᑉ ᐊᓯᒪ ᐄᔭᒐᖏᓐᓂᒃ ᐄᓯᓪᓗᖓ, ᐃᓱᒪᓪᓗᖓ 
ᓱᓐᓂᕐᓂᐊᖅᑐᖓ ᑕᐃᖕᓇ ᐊᕐᓇᖅ ᐱᖃᑎᒋᓂᓐᓂ. ᓱᓐᓂᖖᒋᖔᖅᖢᖓ, 
ᑕᓗᕈᒃᑯᓐᓇᖔᓕᓚᐅᖅᑐᖓ. ᐅᐱᓐᓇᕋᓂ, ᐊᕕᓚᐅᕌᖓ ᑕᓗᕈᒃᑯᑎᓂᑯᒧᑦ. 
ᖃᕿᐊᕆᖖᒋᑕᕋ, ᐅᑎᖅᑎᒍᓐᓇᐃᓪᓕᓗᒍᓗ. ᐆᒻᒪᑎᒐ ᓱᕋᒃᑐᓪᓛᓘᓚᐅᖅᑐᖅ; 
ᐊᓯᖔᖓᓂᒃ ᐊᕐᓇᒥᒃ ᐊᓂᖃᑎᖃᕈᓐᓃᓚᐅᖅᑐᖓ ᑭᖑᓂᖏᓐᓂᒃ ᒪᕐᕉᒃ 
ᐊᕐᕌᒎᒃ. ᑕᑯᒃᑲᓐᓂᓚᐅᖅᓯᒪᖖᒋᑕᕋ. ᑕᑯᒃᑲᓂᕈᒪᓯᒪᔭᕋᓗᐊᕋ ᐅᖃᐅᑎᓂᐊᕋᒃᑯ 
ᖃᓄᐃᓕᓚᐅᖅᓯᒪᒻᒪᖔᕐᒪ.

ᖃᓄᐃᕐᓗᖕᓂᕐᒧᑦ ᐃᓕᔾᔪᑎᒋᔭᒃᑲ ᐃᓕᔾᔪᑎᒋᓯᒪᕙᒃᑲ ᑭᓱᒥᒃ 
ᓂᕆᐅᒍᓐᓇᕐᒪᖔᕐᒪ ᐆᒻᒪᑎᒐ ᓱᕋᒃᓯᒪᑎᓪᓗᒍ. ᓲᕐᓗ ᐊᔾᔨᖓ ᓴᓂ ᔭᐃᒥᓯᐅᑉ 
ᐃᖖᒋᐅᓯᖓ: “ᒪᒃᑯᒃᑐᑦ ᓇᒡᓕᖕᓂᖓ, ᓯᕗᓪᓕᖅᐹᖅ ᓇᒡᓕᖕᓂᖅ, ᑕᑕᑉᐳᖅ 
ᓱᓕᔪᒥᒃ ᑐᓂᓯᒪᓂᕐᒥᒃ/ᒪᒃᑯᒃᑐᑦ ᓇᒡᓕᖕᓂᖓ, ᓯᕗᓪᓕᖅᐹᖅ ᓇᒡᓕᖕᓂᖅ, 
ᓇᒡᓕᑦᑎᒌᖕᓂᕆᓚᐅᖅᑕᕗᒃ ᐃᒃᐱᓂᐊᓇᖅᑐᖅ ᐃᑎᔪᒥᒃ.” ᓱᓕᔪᑦ ᑖᒃᑯᐊ 
ᐅᖃᐅᓰᑦ. ᐊᓕᐊᓇᐃᖑᓚᐅᖅᑐᖅ ᐃᓕᓴᕐᕕᖕᒥ ᐃᓅᓯᓕᕆᔨᖃᓚᐅᕋᑦᑕ 
ᑲᒪᔨᖃᖅᖢᑕ ᐅᕙᑦᑎᓐᓄᑦ ᐅᖃᖃᑦᑕᓚᐅᖅᑐᑦ ᐋᓐᓂᐊᕆᔭᑦ 
ᐊᓯᐅᖃᑦᑕᕐᓂᐊᖅᑐᖅ. 
 	 ᓱᕋᒃᓯᓯᒪᖕᒥᔪᖓ ᐆᒻᒪᑎᒋᔭᐅᔪᒥᒃ, ᐃᓕᓐᓂᐊᕆᐊᖅᓯᒪᓪᓗᖓ 
ᐋᑐᕙᒧᑦ 1970-ᒥᑦ-71-ᒧᑦ. ᐆᒻᒪᑎᖓ ᐊᕐᓇᐅᑉ ᐋᓐᓂᖅᑕᓪᓛᓗᒋᓚᐅᖅᓯᒪᔭᕋ, 
ᐋᓐᓂᖃᑎᖃᖃᑦᑕᓚᐅᖖᒋᑦᑐᖅ ᐊᕐᕌᒍᓕᒫᕐᒥᒃ. ᐊᕕᓚᐅᖅᑕᕋ 
ᑕᒻᒪᕈᒪᖖᒋᒧᑦ. “ᐊᖑᑎᑦᑎᐊᕙᐅᒐᒪ” ᑎᑎᕋᕐᕕᒋᓚᐅᖅᑕᕋ ᐅᖃᐅᑎᓪᓗᒍ 
ᐋᖓᔮᕐᓇᖅᑐᖅᑑᒪᓗᐊᕋᒪ ᐃᒥᓗᐊᖅᖢᖓᓗ ᐱᖃᓐᓈᕇᖏᓐᓇᕈᓐᓄᒃ 
ᐋᓐᓂᐊᖅᑎᓗᐊᓕᕋᔭᕋᒃᑯ. ᑕᐃᔅᓱᒪᓂᐅᑎᓪᓗᒍ, ᐱᔾᔪᑎᒃᑲ 
ᓈᒻᒪᒃᓯᑎᑦᓯᔫᔮᓚᐅᖅᑐᑦ, ᑭᓯᐊᓂ ᐃᓱᒪᒋᓚᐅᖅᑕᕋ ᐊᑯᓂᐊᓗᒃ ᑕᒪᖖᒋᖦᖢᖓ 
ᑕᐃᒪᐃᓚᐅᕐᒪᖔᕐᒪ. ᐃᓱᒪᕖᑦ ᐱᔾᔪᑎᒃᑲ ᑐᑭᖃᑦᑎᐊᖅᐹᑦ. ᐃᖅᑲᖅᑐᐃᓕᕆᑦ.

* * *

ᑭᖑᓪᓕᖅᐹᕐᒥ ᐊᕐᕌᒍᒥ ᐃᓕᓐᓂᐊᕐᓂᕋ ᓰᕖᓰᒥ ᐱᐅᔪᐊᓗᖕᓂᒃ 
ᐃᖅᑲᐅᒪᓂᖃᕐᕕᒋᔭᕋ. ᐊᓕᐊᓇᐃᖑᓚᐅᖅᑐᖅ ᐊᖓᔪᒃᓯᐅᓪᓗᓂ 
ᐃᓕᓐᓂᐊᖅᑎᐅᖦᖤᓕᕋᑕᕋᒪ. ᐃᓚᐅᖃᑦᑕᐅᓚᐅᖅᓯᒪᔪᖓ ᐅᓄᖅᑐᓂᒃ 



191190

ᐱᔭᕇᖅᓯᓂᖅ ᐱᔭᕇᖅᓯᓂᖅ

ᒪᕐᕈᐃᓐᓈᒃ ᓵᓚᖃᕈᓐᓇᓚᐅᖅᑑᒃ ᐋᑕᓯᒥᒃ ᐅᓇᑕᖅᑎᓪᓗᒋᑦ. 
ᐱᓕᐴᓯ ᓄᖖᒐᖅ ᖃᐅᓱᐃᑦᑐᕐᒥᐅᑕᖅ ᑕᐃᕕᑎ ᓈᓚᒃᑐᕐᓗ 
ᐃᓄᔾᔪᐊᕐᒥᐅᖅ. ᐃᓐᓇᕈᖅᐹᓪᓕᓚᐅᖅᑐᖅ ᐱᖓᔪᖓᓐᓂ ᐊᕐᕌᒍᑦᑕ 
ᐃᓕᓐᓂᐊᖅᖢᑕ, ᓴᐳᔾᔨᓚᐅᖅᑐᖅ ᓇᑎᕐᒥᐅᑕᐅᖃᑎᑦᑎᓐᓂᒃ. ᑭᓯᐊᓂ 
ᓱᓕ ᓂᖖᒐᒃᑎᑦᑕᐃᓕᖃᑦᑕᓚᐅᖅᑕᕗᑦ. ᖃᐅᔨᒪᓚᐅᖅᑐᖅ ᓇᖕᒥᓂᖅ 
ᓴᖖᒋᓂᕐᒥᓂᒃ, ᑭᓇᑐᐃᓐᓇᕐᒥᒡᓗ ᑲᑉᐱᐊᓱᖖᒋᖦᖢᓂ. ᐃᓚᒋᔭᐅᓚᐅᖅᑐᖅ 
ᓰᕖᓰ ᐸᔅᑭᑦᐸᐅᓪᑎᖏᓐᓄᑦ. ᕚᓕᐸᐅᓪᑎᖏᓐᓄᑦ, ᐊᕗᖔᓗᒃ ᐅᓪᓚᖕᓂᕐᒧᑦ 
ᕼᐋᑭᖅᑎᓃᖃᑕᐅᓪᓗᓂᓗ. ᐱᖖᒍᐊᖅᑐᓂᒃ ᖃᓄᐃᑦᑐᑐᐃᓐᓇᕐᓂᒃ 
ᐃᓚᐅᖃᑕᐅᖃᑦᑕᖅᖢᓂ ᐃᓕᓐᓂᐊᖅᑎᐅᓚᐅᖅᑐᖅ.

ᐱᑕᖃᓪᓗᐊᓚᐅᖅᓯᒪᖕᒪᑦ ᑐᒡᒐᕈᑏᖕᓂᒃ ᐳᐊᓘᖕᓂᒃ ᓇᑎᑦᑎᓐᓂ 
ᐃᓕᓐᓂᐊᖅᑏᑦ ᐃᓛᓐᓂᒃᑯᑦ ᐊᑐᖃᑦᑕᓚᐅᖅᓯᒪᔭᖏᑦ  ᑐᒡᒐᕆᐅᖅᓴᖅᖢᑎᒃ, 
ᐱᖖᒍᐊᑐᐃᓐᓇᐸᓗᖃᑦᑕᖅᖢᑎᒃ ᑐᒡᒐᐅᑎᖃᑦᑕᖅᑐᑦ. ᑲᒪᔨᒋᔭᕗᑦ 
ᐅᕙᑦᑎᓐᓂᒃ ᐅᖃᐅᔾᔨᓚᐅᖅᓯᒪᔪᖅ ᑲᑉᐱᐊᓇᕈᓐᓇᕐᓂᖓᓂᒃ ᑐᒡᒐᕐᓂᐅᑉ 
ᓴᖅᑭᑎᑦᓯᑐᐃᓐᓇᕆᐊᖃᕐᓂᖓᓂ ᓂᐊᖁᒃᑯᑦ ᐋᓐᓂᖅᑕᐅᔪᖃᕈᓇᕐᓂᖓᓂᒃ 
ᐋᖅᑭᒍᓐᓇᖖᒋᑦᑐᒥᒃ, ᑕᐃᒪᐃᓐᓂᖓᓄᑦ ᐊᑐᒐᔪᓚᐅᖖᒋᑕᕗᑦ. ᐋᑕᓯ 
ᖃᐅᔨᓴᕈᒪᖃᑦᑕᓚᐅᖅᓯᒪᖕᒪᑦ ᓄᑖᓂᒃ ᐊᖑᑎᓂᒃ, ᐅᔾᔨᕐᓇᓚᐅᖅᓯᒪᔪᖅ ᐋᑕᓯᓗ 
ᔭᐃᐱᑎᓗ ᑎᑭᐅᑎᓕᓚᐅᖅᑑᒃ ᐅᓇᑕᕐᓂᕐᒧᑦ. ᖃᓄᐃᓕᔪᖃᕆᐊᖃᓕᓚᐅᖅᑐᖅ. 
ᐃᓱᒪᒋᔭᖃᖅᑐᖃᓕᓚᐅᕐᒪᑦ ᑐᒡᒐᐅᑎᖁᔭᐅᓪᓗᑎᒃ ᐊᑲᐅᖖᒋᓕᐅᕈᑎᖓᑦ 
ᓄᖅᑲᖁᓪᓗᒍ. ᑐᒡᒐᐅᑎᓂᐊᕐᓂᖓ ᐅᓪᓗᖅ ᓇᓪᓕᐅᑎᖕᒪᑦ, ᑭᒃᑯᓕᒫᑦ 
ᓇᑎᑦᑎᓐᓂ ᑲᑎᓚᐅᖅᑐᑦ ᑲᑎᕕᖕᒥ. ᑲᒪᔨᕗᑦ ᑎᓕᔭᐅᓚᐅᖅᑐᖅ 
ᐅᐊᑦᓯᔨᐅᓗᓂ ᑐᒡᒐᖅᑑᖕᓂᒃ. ᒪᑐᐃᕈᑎᖓᓂ ᓯᕗᓪᓕᖅᐹᕐᒥ, ᐅᔾᔨᕐᓇᓚᐅᖅᑐᖅ 
ᓇᓕᐊᑐᐃᓐᓇᖅ ᐊᖑᑎ ᓄᖅᑲᕐᓂᐊᓚᐅᖖᒋᑦᑐᖅ ᐊᐃᑉᐸᖓ ᑭᓯᐊᓂ 
ᐅᕐᕈᒃᐸᑦ. ᐋᑕᓯ ᑲᔪᖏᓚᐅᖅᑐᖅ ᑖᔅᓱᒥᖓ ᓇᐃᑦᑐᒥᒃ ᐅᕐᕈᑎᑦᓯᔪᒪᓪᓗᓂ, 
ᑭᓯᐊᓂ ᔭᐃᐱᑎ ᓱᒃᑲᓗᐊᓚᐅᕐᒪᑦ ᐃᓯᒐᖕᒥᓄᑦ. ᐊᑐᓂ ᑑᖃᑦᑕᐅᑎᓚᐅᖅᖢᑎᒃ 
ᐊᒥᓱᐊᖅᑎᖖᒋᒃᑲᓗᐊᖅᖢᑎᒃ, ᐋᑕᓯ ᐊᒃᓱᕈᖅᖢᓂ ᑑᖅᓯᖃᑦᑕᓕᓚᐅᖅᑐᖅ, 
ᑲᔪᖏᖅᖢᓂ ᑑᖅᓯᔪᒪᓪᓗᓂ ᔭᐃᐱᑎᒥᒃ ᐅᕐᕈᑎᓪᓗᓂᐅᒃ ᑑᓗᐊᒧᑦ, ᑭᓯᐊᓂ 
ᐊᔪᓚᐅᖅᑐᖅ. ᑕᐃᒪ, ᔭᐃᐱᑎᐅᑉ ᑕᓕᖅᐱᖕᒥᓄᑦ ᑕᓕᕐᒥᓄᑦ ᑑᕐᔪᐊᖅᑐᓂᐅᒃ: 
ᑑᖅᑖᓗᐊ! ᐅᕐᕈᓪᓗᓂ ᐋᑕᓯ. ᓂᐊᖁᐊ ᓇᑎᕐᒧᑦ ᑐᑐᐊᕐᒪᑦ, ᐊᔾᔨᐅᖖᒋᑦᑐᐊᓗᖕᒥᒃ 
ᐊᓂᖅᓵᖅᖢᓂ, ᐃᐳᒥᓪᓗᓂ, ᑎᒥᖓᓗ ᓴᔪᒃᑑᐊᓘᓕᖅᖢᓂ ᓇᐅᒃᑯᓕᒫᖅ. 
ᑕᐅᑐᒃᖢᒍ ᑕᕐᕆᔭᖅ ᐊᑕᓈᕐᔪᐊᖅ; ᐅᕿᓚᔪᖅ ᐅᓪᓚᒃᑎ, ᑕᑯᒃᓴᐅᓂᖓ 
ᓇᑖᖅ ᐅᖔᓛᑉ ᑑᖅᖢᓂᐅᒃ ᐊᑭᕋᓂ ᐅᕐᕈᑎᖦᖢᓂᐅᒃ ᐃᖅᑲᐃᓯᒋᓚᐅᖅᓯᒪᔭᕋ 
ᖃᓄᐃᓕᓚᐅᖅᓯᒪᖕᒪᖔᑎᒃ ᔭᐃᐱᑎᓗ ᐋᑕᓯᓗ 1969-ᒥ. ᐋᑕᓯ 
ᓂᐱᖃᕈᓐᓃᓚᐅᖅᑐᖅ, ᑲᒪᔨᐅᓪᓗ ᑐᐹᖅᖢᓂᐅᒃ ᐸᑎᖃᑦᑕᖅᖢᓂᐅᒃ 

ᐊᖓᔪᒃᖠᕐᓂᒃ, ᑕᑯᓪᓗᒍ “ᓯᓚᑐᔫᔮᖅᑐᖅ.” ᐃᖖᒋᐅᓯᖅ ᑯᕆᒻᓴᓐ ᐊᓐ 
ᑯᓘᕙ” ᐃᖖᒋᖅᑕᐅᔪᖅ ᑖᒥ ᔭᐃᒥᓯᒧᑦ ᓵᓐᑐᓪᔅᓄᓪᓗ ᓂᓪᓕᕐᒪᑦ, ᓈᓚᐅᑎ 
ᓂᐱᖅᑯᖅᑐᔪᓐᓇᕐᓂᓕᒫᖓᓄᑦ ᓂᓪᓕᖅᑎᖦᖢᓂᐅᒃ, ᐅᖃᖅᖢᓂ, “ᐱᐅᒋᔮᓗᒐ 
ᐅᓇ ᓄᑖᖅ ᐃᖖᒋᐅᓯᖅ ᐊᒃᓱᐊᓗᒃ!” 

ᑭᖑᓂᐊᒍᑦ, ᓰᕖᓰ ᐃᓕᓐᓂᐊᖅᑏᑦ ᖃᐃᖁᔭᐅᓚᐅᖅᑐᑦ ᐃᖖᒋᖅᑎᓄᑦ 
ᑕ ᒋᐊᔅ ᕼᐆᑯᓐᓄᑦ ᓂᓪᓕᐊᑎᑦᓯᖃᑎᒌᒃᑎᓪᓗᒋᑦ ᒋᐊᕆᓴᓐ ᑕᕐᕆᔭᕐᕕᖓᓂ. 
ᐱᖖᒍᐊᓚᐅᖅᑐᑦ ᓄᑖᒥᒃ ᐃᖖᒋᐅᓯᖓᓂᒃ, “ᓄ ᑕᐃᒻ,” ᐅᕙᑦᑎᓐᓄᑦ. 
ᑕᐃᒪᖖᒐᓕᒫᖅ ᑕᐃᓐᓇ ᐃᖖᒋᐅᖅ ᑐᓵᔭᕌᖓᒃᑯ, ᐃᖅᑲᐃᖃᑦᑕᖅᑐᖓ 
ᖁᖖᒋᐊᓚᐅᖅᓯᒪᒐᑦᑎᒍᑦ ᐱᔭᕆᐅᖅᓴᖅᑎᓪᓗᒋᑦ. ᓇᓕᖅᐳᑐᐃᓐᓇᖅ 
ᑮᓇᐅᔭᖃᖖᒋᒧᑦ ᐃᓚᐅᔪᓐᓇᓚᐅᖅᓯᒪᖖᒋᑦᑐᒍᑦ ᖁᖖᒋᐊᖅᑕᐅᑎᓪᓗᒋᑦ, ᑭᓯᐊᓂ 
ᓂᓪᓕᐊᑎᑦᓯᑲᑕᒃᑎᓪᓗᒋᑦ ᓈᒻᒪᓚᐅᖅᑐᖅ ᐅᕙᑦᑎᓐᓄᑦ. ᐅᐱᕐᔪᐊᓚᐅᖅᓯᒪᔪᖓ 
ᑕᕝᕙᓂᑦᓴᐃᓐᓇᖅ ᖃᕆᐊᕐᒦᖃᑎᒋᓚᐅᕋᒃᑭᑦ ᓯᕗᓪᓕᖅᐹᑦ ᑲᓇᑕᒥᐅᑦ 
ᐃᖖᒋᖅᑎᐊᓗᐃᑦ. ᐃᒥᒐᓚᐅᖅᓯᒪᔪᖓ ᑯᑯᑐᖅᖢᖓᓗ ᑕᑯᒐᒃᑯ ᓰᓚ ᐱᓱᒃᑐᖅ 
ᐃᓯᖃᑎᒋᔭᖏᑦ ᕼᐋᐴᓐᔅᑯᓪᓗ. ᓰᓚ ᒧᒥᖅᑎᐅᖃᑕᐅᓚᐅᖅᓯᒪᔪᖅ ᓇᒻᒥᓂᖅ 
ᓰᕖᓰᒃᑯᑦ ᐃᖖᒋᖅᑎᖁᑎᑦᑎᓐᓂ.  ᐃᒥᒐᕇᖅᑎᓪᓗᖓ. ᐃᓱᒪᓚᐅᖅᓯᒪᔪᖓ 
ᖃᓄᑎᒋ ᐅᐱᒋᓇᖅᐸ. ᐅᔾᔨᕈᓱᒃᖢᖓ ᐃᓄᐃᑦ ᓱᓐᓃᖃᑦᑕᖅᑐᑦ ᐅᐱᒍᓱᖕᓂᕐᒥᒃ 
ᒧᒥᐅᑎᓄᑦ ᖃᓪᓗᓈᖅᑎᑐᑦ ᐃᖖᒋᖅᑎᒻᒪᕆᖕᓂᒃᑕᐅᖅ!

* * *

ᒪᑭᕝᕕᐊᓂ ᓄᖅᑲᖓᓇᐅᑎᓪᓗᒍ ᑭᖑᓪᓕᖅᐹᖓᓂ ᐊᕐᕌᒍᒥ 
ᐃᓕᓐᓂᐊᕆᐊᖅᓯᒪᓪᓗᖓ, ᐋᓕ ᑐᓗᒐᐅᑉ ᐊᖓᔪᐊ, ᔭᐃᐱᑎ ᓄᖖᒐᖅ, 
ᑎᑭᓚᐅᖅᓯᒪᔪᖅ ᓰᕖᓰᒧᑦ ᐳᓛᕆᐊᖅᖢᓂᐅᒃ “ᓄᑕᕋᖅ” ᓄᑲᖓ. 
ᔭᐃᐱᑎ ᖃᑕᖖᒍᑎᒋᓚᐅᖅᑕᕋ, ᖃᐅᔨᒪᓚᐅᖖᒋᑕᕋ ᑕᐃᔅᓱᒪᓂᐅᑎᓪᓗᒍ. 
ᐃᓐᓇᓪᓚᕆᒃᑎᑑᓚᐅᖅᑐᖅ, ᑕᐅᑦᑐᖓ ᒪᒃᑯᒃᑲᓗᐊᖅᖢᓂ. 
ᐅᖃᖅᑕᐃᓕᓚᐅᖖᒋᑦᑐᖅ ᐃᓱᒪᒋᔭᕐᒥᓂᒃ ᑭᓇᑐᐃᓇᕐᒧᑦ, ᐃᓚᐅᓪᓗᓂ 
ᐊᖓᔪᖅᑲᐅᑎᐅᔪᓄᑦ. ᐅᔾᔨᕆᔭᓪᓛᓗᒋᓚᐅᖅᓯᒪᔭᕋ ᐅᖃᕋᔪᒃᑑᓂᖓ. 
ᑕᐃᒪᐃᑲᐅᑎᒋᓚᐅᖅᑕᕋ, ᐅᓪᓗᖓᓂ ᑲᑎᑐᐊᕋᓐᓄᒃ, ᐱᑦᑎᐊᕋᓱᓚᐅᖅᑕᕋ 
ᐱᑦᑎᐊᖅᑕᐅᔪᒪᒧᑦ ᔭᐃᐱᑎᒧᑦ. ᐅᔾᔨᕆᔭᐅᔪᒪᕐᔪᐊᓚᐅᖅᑐᖓ 
ᔭᐃᐱᑎᒧᑦ. ᐊᑕᐅᓯᖅ ᑕᑕᒥᐅᒪᔾᔪᑎᒋᓚᐅᖅᑕᕋ ᔭᐃᐱᑎᒥᒃ ᐅᓂᒃᑳᖅᑐᓂ 
ᐆᒻᒪᖅᑎᑦᑎᖃᑦᑕᓚᐅᖅᑐᖅ. ᐅᓂᒃᑳᒃᑳᓘᓚᐅᖅᑐᖅ. ᐊᒡᓛᓪᓘᓐᓃᑦ, 
ᐊᔪᖖᒋᑕᐃᓐᓇᕆᖅᑰᔨᓚᐅᖅᓯᒪᔭᖏᑦ ᑭᓱᑐᐃᓐᓇᐃᑦ ᐊᕙᑎᖏᓐᓃᑦᑐᑦ. ᐊᑖᓯ ᒎ 
ᑭᖖᒐᕐᒥᐅᑕᖅ ᒫᖖᒐᑲᐅᑎᒋ ᐊᑭᕋᖅᑐᓕᓚᐅᖅᑐᖅ.

ᐋᑕᓯ ᒎ ᐊᖏᓛᖑᖃᑕᐅᓚᐅᖅᑐᖅ ᐃᓕᓐᓂᐊᖅᑎᓂᒃ ᓰᕖᓰᒥ. 

ᐊᔪᕆᖅᓱᐃᔨᒥᒃ ᑰᔾᔪᐊᕌᓗᖕᒦᖃᑦᑕᓚᐅᖅᓯᒪᔪᒥᒃ ᐸᐅᓪ ᑐᖁᑎᓪᓗᒍ, ᑕᐃᑲᓂ 
ᕿᒃᓵᒍᑎᒋᑦᑎᐊᕈᓐᓇᖅᓯᑕᐃᓐᓇᓚᐅᖅᓯᒪᔭᕋ.

* * *

ᐃᖅᑲᓇᐃᔭᒐᕐᒧᑦ ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᕐᒧᑦ ᐱᔭᕇᓚᐅᖖᒋᓱᖓᖅᖢᖓ 
ᐃᔨᖕᓄᑦ ᐅᐃᔾᔪᑎᒋᓚᐅᖅᑕᕋ. ᐱᓇᓱᐊᕈᓯᑕᒫᑦ ᐊᔾᔨᒌᖖᒋᑦᑐᑦ ᐃᖅᑲᓇᐃᔭᕐᕖᑦ 
ᑰᔾᔪᐊᕌᓗᖕᒥ ᒪᕐᕉᖕᓄᑦ ᐃᓕᓐᓂᐊᖅᑏᖕᓄᑦ ᐱᓕᕆᕕᐅᖃᑦᑕᓚᐅᖅᑐᑦ. 
ᑐᑭᖃᓚᐅᖅᑐᖅ ᐃᓱᒪᒃᓴᖅᑖᕐᓂᐊᕋᑦᑕ ᖃᓄᐃᑦᑑᖕᒪᖔᑦ ᐃᖅᑲᓇᐃᔭᕐᕕᖕᒥ. 
ᐱᓇᓱᐊᕈᓯᓕᒫᖅ ᐸᓚᐅᒑᒃᓴᓄᑦ ᐅᓯᓕᖅᓱᕐᕕᖕᒦᓚᐅᖅᓯᒪᔪᖓ ᖃᓂᒋᔮᓂ 
ᐃᑦᑕᕐᓂᓴᕐᓄᑦ ᐃᒡᓗᐊᓗᕕᓂᕐᒥ ᓄᓇᓕᔾᔪᐊᕐᒥ ᐃᓕᓐᓂᐊᖃᑎᒐᓗ. 
ᐅᓯᓕᖅᓱᕐᕕᒃ ᐊᖏᔪᐊᓗᒃ ᓴᓇᒪᔪᖅ, ᐸᓚᐅᒑᒃᓴᑦ ᐊᑐᐃᓐᓇᐅᔪᑦ 
ᐅᓯᓕᓱᖅᑕᐅᓂᐊᕐᒪᑕ ᓇᒧᑐᐃᓐᓇᖅ ᓄᓇᕐᔪᐊᕐᒧᑦ. ᐊᓕᐊᓇᐃᒋᓚᐅᖖᒋᑕᕋ 
ᑕᐃᑲᓂ ᐃᖅᑲᓇᐃᔭᕆᐊᒃᓴᖅ; ᓱᒃᑲᐃᓗᐊᓚᐅᕐᒪᑦ ᑖᓐᓇᑦᓴᐃᓐᓇᓕᕆᓇᖅᖢᓂ. 
ᐱᓇᓱᐊᖃᑎᒐ ᐊᓯᖔᖓᓂᒃ ᓇᑎᕐᒦᓚᐅᖅᑐᖅ. ᑕᒪᕐᒥᓕᒫᖅ 7-ᖑᔪᑦ 
ᓇᑏᑦ ᐸᓚᐅᒐᒃᓴᖃᓚᐅᖅᑐᑦ, ᐊᓯᐊᓂ ᑭᓱᖃᖏᑦᑐᖅ. ᓇᓕᐊᓐᓄᑐᐃᓐᓇᖅ 
ᓇᑎᕐᒨᕈᓐᓇᓚᐅᖅᑐᒍᑦ ᓯᓂᒡᓗᑕ ᐅᓪᓗᓕᒫᖅ ᖃᐅᔨᔭᐅᒐᔭᖖᒋᑦᑐᒍᑦ.

ᐱᓕᕆᓂᕋ ᐱᔨᑦᓯᕋᖅᑎᒃᑯᓐᓂ ᐃᕿᐊᓇᓚᐅᕐᒥᔪᖅ. ᒪᕐᕉᒃ ᑲᒪᔩᒃᑲᒃ, ᐅᕙᓐᓂᒃ 
ᐃᖅᑲᓇᐃᔭᕆᐅᖅᓴᑎᑦᓯᔭᕆᐊᖃᓚᐅᖅᓯᒪᔫᒃ, ᐊᑯᓂᐊᓗᒃ ᑳᐱᑐᖅᐸᒃᖢᑎᒃ 
ᓄᖅᑲᖓᖃᑦᑕᓚᐅᖅᓯᒪᔫᒃ ᓄᓇᒃᑰᔫᑲᑕᑐᐃᓐᓇᖃᑦᑕᖅᖢᑎᒃ ᑰᔾᔪᐊᕌᓗᖕᒥ. 
ᐊᑕᐅᓯᐊᖅᖢᑕ ᐊᒃᑕᕐᕕᖕᒨᓚᐅᖅᓯᒪᔪᒍᑦ ᖁᑭᖅᓴᕆᐊᖅᑐᖅᖢᑎᒃ ᓇᐅᔮᓗᖕᓂᒃ 
ᓄᓇᒃᑰᔫᕐᒥᑦ ᐃᒐᓛᖏᑦ ᐊᒻᒧᒃᑎᓯᒪᓪᓗᒋᑦ. ᐊᑕᐅᓯᖅ ᒥᑦᑎᒪᓪᓗᓂ ᐅᔭᕋᐅᑉ 
ᖄᖓᓂᑦ ᐃᒫᓃ. ᑕᐃᒃᑯᐊᒃ ᐊᖑᑏᒃ ᒪᕐᕉᒃ ᖁᑭᖅᓯᔪᓐᓇᕋᔭᓚᐅᖖᒋᑦᑑᒃ 
ᐃᒡᓗᒥ ᓵᑦᑎᐊᖓᓃᓐᓂᕋᓗᐊᖅᐸᑦ. ᑐᓂᔭᐅᓚᐅᖅᓯᒪᔪᖓ 22-ᒥᒃ ᖁᑭᐅᑎᒥᒃ. 
ᐊᓪᓛᓪᓘᓐᓃᑦ ᑕᐅᑐᑦᑎᐊᖖᒋᒃᑲᓗᐊᕋᒪ, ᑎᖕᒥᐊᖅ ᖁᑭᓚᐅᖅᓯᒪᔭᕋ 
ᑐᖁᑲᐅᑎᒋᓪᓗᒍ. ᐅᕙᖓᖔᖅ ᐃᓕᓐᓂᐊᖅᑎᒍᓐᓇᓚᐅᖅᑖᒃᑲᒃ ᖁᑭᖅᓴᕐᓂᕐᒥᒃ. 
ᐃᒫᓄᖅᖢᓂ, ᑐᖁᓪᓗᓂ ᖁᑭᖅᓯᒪᔪᖅ. ᑕᑯᓪᓗᒍ ᖁᑭᖅᓯᒪᔪᖅ ᑎᖕᒥᐊᖅ, 
ᓱᒃᑲᓕᓴᖅᖢᑎᒃ ᐃᖏᕐᕋᓯᓚᐅᖅᓯᒪᔫᒃ, ᐊᖑᔭᐅᔪᒪᓇᑎᒃ! ᖃᐅᔨᒪᔫᔮᖅᑐᖓ 
ᓴᐅᓂᖏᑦ ᓇᐅᔮᓘᑉ ᖁᑭᖅᑕᒪ ᒪᓕᒐᕐᓂᒃ ᓱᕋᐃᓪᓗᖓ ᓇᓂᔭᐅᓚᐅᖅᓯᒪᖖᒋᑦᑐᑦ. 
ᑕᒪᐅᖓᑐᐃᓈᖅᑑᔮᓚᐅᖅᓯᒪᔪᖅ ᐃᖅᑲᓇᐃᔭᕆᐅᖅᓴᓂᕋ.

ᐃᖅᑲᓇᐃᔭᓚᐅᖅᓯᒪᖕᒥᔪᖓ ᐃᓐᓇᕐᒥᒃ ᐊᖑᑎᒥᒃ ᐱᑦᓯᐊᖅᑐᐊᓪᓗᖕᒥ 
ᖃᐅᔨᓴᖃᑦᑕᖅᖢᓂ ᐃᒡᓗᐃᑦ ᓱᓪᓗᓕᖏᓐᓂᒃ ᐊᑖᓂᑦᑐᑦ ᐅᓇᑕᖅᑐᒃᓴᑦ 
ᐃᒡᓗᖁᑎᕕᓂᖏᑕ, ᑕᒪᓐᓇ ᖁᕕᐊᒋᓚᐅᖅᓯᒪᔭᕋ. ᑐᓄᐊ 
ᓇᑉᐸᖃᓚᐅᖅᓯᒪᔪᖅ ᓘᒃᑕᓕᐊᕈᑎᒋᓚᐅᖅᓯᒪᓐᓂᖖᒋᒻᒪᒍ. ᐅᕙᓐᓄᑦ 

ᐅᓗᐊᖏᑦᑎᒍᑦ. ᒪᑭᓚᐅᖅᑐᖅ ᖁᖓᖦᖢᓂ, ᖁᖓᓐᓂᖓ ᖁᖓᓐᓂᖅᐹᒥᒃ 
ᑕᑯᔾᔪᑎᒋᓯᒪᔭᕋ. “ᖃᓄᐃᓕᔪᖃᕐᒪᑦ?” ᐅᖃᓚᐅᖅᑐᖅ. ᑎᔅᓯᓇᓚᐅᖅᑐᖅ. 
ᔭᐃᐱᑎᐅᑉ ᑎᒎᑎᓚᐅᖅᑕᖓ ᓵᓚᐅᓯᒪᔪᖅ ᐊᑭᕋᖓᑕ ᐊᒡᒐᖓ. ᑖᒃᑯᐊᒃ 
ᒪᕐᕉᒃ ᐱᖃᓐᓇᕆᔭᖅᑖᕇᓚᐅᖅᑑᒃ, ᐋᑕᓯᓗ ᓲᖑᓴᒃᑲᓐᓂᖃᑦᑕᕈᓐᓃᓚᐅᖅᑐᖅ 
ᔭᐃᐱᑎᒥᒃ ᑭᖑᓂᐊᓂ. ᑭᖑᓂᐊᒍᑦ ᑐᒡᒐᓚᐅᖅᑎᓪᓗᒋᒃ, ᐊᖏᕐᕋᒧᑦ 
ᑎᑭᑐᐃᓇᕋᑕᖅᖢᑕ, ᐋᑕᓯ ᓂᑲᒍᓱᑦᑎᐊᓕᓚᐅᖅᑐᖅ ᐳᓯᑳᑎᑐᑦ.

ᖃᓄᐃᓕᔪᖃᒃᑲᓐᓂᓚᐅᖅᑐᖅ ᒪᑭᕝᕕᐊᓂ ᓄᖅᑲᖓᑎᓪᓗᑕ 
ᑭᖑᓪᓕᖅᐹᖓᓂ ᐊᕐᕌᒍᒋᔭᒪ, ᑭᓯᐊᓂ ᖁᕕᐊᓇᖖᒋᑦᑐᖅ ᐅᕙᓐᓄᑦ 
ᐃᖅᑲᕆᐊᒃᓴᖅ. ᐃᓚᖓ ᐱᖓᔪᒋᔭᐅᓪᓗᓂ ᐃᒡᓗᒥᐅᖃᑎᒪ ᑕᐃᔅᓱᒪᓂ 
ᐊᕐᕌᒍᒥ ᐸᐅᓪ ᒦᑰᓚᐅᖅᑐᖅ ᑰᔾᔪᐊᕌᐱᖕᒥ. ᐸᐅᓪ ᖃᐅᔨᒪᔭᐅᑦᓯᐊᓚᐅᖅᑐᖅ 
ᑭᒃᑯᓕᒫᓄᑦ. ᑭᒃᑯᓕᒫᓄᑦ ᓇᒡᓕᒋᔭᐅᓪᓗᓂ. ᐱᓇᓱᐊᕈᓯᐅᑉ ᓄᙳᐊᓂ 
ᐅᓪᓛᒃᑯᑦ ᓴᓗᒻᒪᖅᓴᐃᓂᐅᑉ ᑭᖑᓂᐊᓂ ᑎᑭᖦᖢᒍ 5-ᒥ ᐅᓐᓄᓴᒃᑯᑦ, 
ᐃᓱᒪᐃᓐᓇᕿᔪᓐᓇᓚᐅᖅᑐᒍᑦ ᓇᒧᑐᐃᓐᓈᕈᓐᓇᖅᖢᑕ (ᖃᐅᔨᑎᓚᐅᕐᓗᒍ 
ᑲᒪᔨᕗᑦ), ᐃᓚᐅᓪᓗᓂ ᓄᓇᓕᒡᔪᐊᖓᓄᑦ ᑰᔾᔪᐊᕌᓗᖕᒨᕈᓐᓇᖅᖢᑕ. 
ᐱᓱᑲᑕᓪᓗᐊᑕᑐᐃᓐᓇᖃᑦᑕᖅᖢᑕ. ᐅᓪᓘᑉ ᐃᓚᖓᓐᓂ ᓄᖅᑲᖓᓐᓇᐅᑎᓪᓗᒍ, 
ᐸᐅᓪ ᐃᓱᒪᓕᐅᓕᖅᑐᕕᓂᖅ ᐱᓱᑲᑕᒍᒪᓪᓗᓂ ᑕᐅᕙᓂ ᐱᖃᑎᒋᓪᓗᓂᐅᒃ 
ᑕᐃᕕᑦ ᒥᑭᔪᒃ ᐊᓯᖓᓗ ᐊᖑᑎ ᓄᓇᖅᑲᑎᖓ. ᐱᓱᒃᖢᑎᒃ ᐃᒡᓗᖃᖖᒋᓐᓂᖓᓂ 
ᑰᔾᔪᐊᕌᓘᑉ ᑕᑯᔪᕕᓂᐅᖕᒪᑎᒃ ᓇᓅᑉ ᑐᒥᖏᓐᓂᒃ. ᑐᔾᔭᓕᖅᑕᕕᓂᖓᑦ ᓇᓄᖅ 
ᐃᓱᐊᓂ ᓄᓇᓕᐅᑉ. ᐅᖓᑖᓃᑦᑐᕕᓃᑦ ᐴᓕᖕᕕᐅᑉ, ᐃᒡᓗᐃᑦ ᐊᑯᓐᓂᖓᓂ 
ᓇᐹᖅᑐᐃᑦ ᐅᖓᑖᓃᖦᖢᑎᒃ, ᓇᓄᕐᒧᑦ ᑎᑭᐅᑎᑳᓪᓚᒃᖢᑎᒃ ᓯᓂᒃᑐᒧᑦ. 
ᓇᓄᐃᑦ ᓱᒋᐊᕐᓂᐅᓴᑐᐃᓐᓇᕐᒪᑕ ᐸᒡᕕᓴᒃᑎᒥᒃ, ᑖᒃᑯᐊᓗ ᐱᖓᓱᑦ ᐊᖑᑏᑦ 
ᐸᒡᕕᑎᓐᓂᖅᖢᓂᐅᒃ ᓯᓂᒃᑎᓪᓗᒍ. ᑕᐃᕕᑦᓗ ᐊᐃᑉᐸᖓᓗ ᐊᖑᑎ ᕿᒪᒃᓯᓪᓗᑎᒃ. 
ᐸᐅᓪ ᐊᒡᕖᕆᐊᖅᖢᓂ, ᑭᓯᐊᓂ ᓇᓄᕐᒧᑦ ᐊᔪᖅᓯᑎᑕᐅᑲᐅᑎᒋᓪᓗᓂ. 
ᑮᓪᓗᓂᐅᒃ ᖁᖓᓯᐊᒍᑦ, ᑭᖕᒥᐊᕈᓐᓃᖅᖢᓂᐅᒃ ᐸᐅᓪ ᓄᑭᖃᕈᓐᓃᕐᒪᑦ. ᐊᖑᑏᒃ 
ᐅᓚᒃᓯᓪᓗᑎᒃ ᖃᓂᒋᔮᓃᑦᑐᒧᑦ ᐋᓐᓂᐊᕕᖕᒧᑦ. ᐃᑲᔪᖅᑕᐅᓯᑲᐅᑎᒋᓪᓗᑎᒃ 
ᐋᓐᓂᐊᕕᓕᐊᕈᔾᔭᐅᓂᐊᕐᒪᑦ, ᑭᓯᐊᓂ ᑐᖁᖓᓕᕇᓚᐅᖅᑐᕉᖅ 
ᐋᓐᓂᐊᕐᕕᖕᒧᐊᖅᑕᐅᒐᓗᐊᖅᖢᓂ. ᐱᕙᓪᓕᐊᔪᑦ ᑐᓴᖅᑕᐅᖕᒪᑦ ᓰᕖᓰᒧᑦ, 
ᑕᒪᕐᒥᒃ ᖃᐃᖁᔭᐅᓕᓚᐅᖅᑐᑦ ᐅᐸᒡᕕᒋᔭᕆᐊᓕᖏᓐᓄᑦ ᐱᓕᕆᕕᖏᓐᓄᑦ, 
ᑕᐃᑲᓂᓗ ᑐᓴᖅᑎᑦᓯᔾᔪᑕᐅᓕᓚᐅᖅᑐᖅ ᖃᓄᐃᓕᖕᒪᖔᑦ. ᖁᕕᐊᓇᓚᐅᖖᒋᑦᑐᖅ 
ᐅᓪᓗᖅ ᑕᐃᓐᓇ ᐅᕙᑦᑎᓐᓄᓕᒫᖅ. ᐊᑯᓂᐊᓗᒃ ᓯᓂᒍᓐᓇᓚᐅᖖᒋᑦᑐᖓ 
ᑭᖑᓂᐊᓂ. ᕿᒃᓵᒍᓐᓇᖖᒋᖦᖢᖓ. ᑭᓯᐊᓂᖦᖤᑕᐃᓐᓇᖅ, ᐋᑐᕚᓕᐊᓂᕐᒪ 
ᐃᓚᖓᓐᓂ ᓅᑕᐅᓂᑯᐃᑦ ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ ᒪᓕᒐᓕᐅᖅᑎᓄᑦ 
ᒪᒥᐊᕝᕕᐅᔪᒪᓪᓗᑎᒃ 80-ᖏᓐᓂ 90-ᖏᓐᓂᓗ. ᑲᑎᓯᓚᐅᖅᓯᒪᔪᖓ 

ᐱᐊᑦᓯᓗ ᓵᒻᓗ ᐊᐅᓪᓚᓚᐅᖅᓯᒪᔫᒃ ᐋᑐᕚᒧᑦ ᐃᓕᓐᓂᐊᒃᑲᓐᓂᕆᐊᖅᑐᖅᖢᑎᒃ 
ᐃᓚᒋᖃᓯᐅᑎᓪᓗᓂᐅᒃ ᐊᕐᕌᒎᑉ ᐱᒋᐊᕐᓂᒃᑲᓐᓂᖓᓂ. ᐃᓱᒪᓚᐅᖅᓯᒪᔪᖓ 
ᑕᐃᒃᑯᑎᑐᓇᖅᑐᖅ ᐃᓕᓴᕋᐃᑎᒋᓚᐅᕐᓚᖓ. ᓱᓕ, ᐃᓕᓴᐅᑏᑦ ᓈᓴᐅᑎᖏᑦ 
ᐱᒻᒪᕆᐅᔪᖅ, ᐃᓱᒪᒋᔭᐅᓗᐊᓚᐅᖖᒋᑦᑐᑦ ᓰᕖᓰᒥ. ᐃᓱᒪᒋᔭᐅᒐᔭᖅᑐᑎᑦ 
ᐃᓕᓐᓂᐊᕇᖅᓯᒪᔪᑎᑦ ᐃᓕᓐᓂᐊᕆᐊᓚᐅᕈᕕᑦ ᐊᕐᕌᒍᓂᒃ ᐱᖓᓱᓂᒃ. 
ᐅᓄᖅᑐᐃᖅᓱᖅᖢᖓ ᓄᖅᑲᑲᓴᑦᑎᐊᖃᑦᑕᓚᐅᖅᑐᖓ ᓰᕖᓰᓕᐊᕐᓂᕐᒧᑦ, 
ᐱᓗᐊᖅᑐᒥᒃ ᖃᓄᖓᓵᕆᔭᐅᖃᑦᑕᖅᑎᓪᓗᖓ, ᑭᓯᐊᓂ ᐊᓕᐊᓇᐃᒍᓱᒃᑐᖓ 
ᓄᖅᑲᑐᐃᓐᓇᓚᐅᖖᒋᓐᓇᒪ. ᐃᓱᒪᓇᓚᐅᖅᑐᖅ ᐱᔭᕇᖅᓯᓂᕐᒥᒃ ᐱᔭᕇᖅᓯᒐᒪ 
ᑖᒃᑯᓂᖓ ᐊᕐᕌᒍᓂᒃ.

194

ᐱᔭᕇᖅᓯᓂᖅ

ᐅᖃᓚᐅᖅᓯᒪᔪᖅ ᑎᒥᒐᒎᖅ ᑲᒪᒋᑦᓯᐊᕐᓂᐊᖅᐸᕋ ᐅᖃᐅᓯᕆᑲᐅᑎᒋᖃᑦᑕᕐᓗᒋᑦ 
ᐋᓐᓂᕐᓂᒃᑲ. ᐱᐅᔫᓚᐅᖅᓯᒪᔪᖅ ᐅᓂᒃᑳᑦᓯᐊᖃᑦᑕᖅᖢᓂ ᑭᓱᓕᒫᓂᒃ 
ᑕᒪᕐᒥᓕᒫᖅ ᓱᓪᓗᓕᓕᒫᓂᒃ ᐅᐸᒃᓯᑎᓪᓗᓄᒃ. ᐅᖅᓱᖅᑎᖃᑦᑕᓚᐅᖅᑕᖏᑦ 
ᑕᒪᕐᒥᓕᒫᖅ ᐊᐅᓚᔪᓐᓇᖅᑐᑦ ᐅᓂᒃᑲᐅᓯᕆᑦᑎᐊᖅᖢᓂᒋᑦ ᖃᓄᐃᒻᒪᑦ 
ᐅᖅᓱᖅᑎᖃᑦᑕᕆᐊᖃᕐᒪᖔᑕ.

ᖁᕕᐊᒋᓂᖅᐹᕆᖃᑦᑕᓚᐅᖅᓯᒪᔭᕋ ᐃᖅᑲᓇᐃᔭᕐᓂᕐᒥ ᓴᕕᕋᔭᖕᓂᒃ 
ᓴᓇᕕᖕᒥ. ᑲᒪᔨᒃᑲ ᐊᐃᑉᐸᕆᓕᖅᑕᖓᓂ ᓄᓇᕐᔪᐊᕐᒥ ᐅᓇᑕᕐᓂᑰᓚᐅᖅᑐᑦ. 
ᐊᐱᖅᓱᓚᐅᖅᓯᒪᔭᒃᑲ ᐅᓇᑕᕐᓂᕐᒦᓐᓂᕕᓂᖏᓐᓂᒃ. 18-ᑐᐃᓐᓇᐅᓪᓗᖓ, 
ᐃᓱᒪᖖᒋᓗᐊᖅᑐᕕᓂᐅᔪᖓ ᐳᐃᒍᑐᐃᓐᓇᕈᒪᔭᖏᓐᓂᒃ, ᑭᓯᐊᓂ ᐅᖃᐅᓯᕆᔭᖓ 
ᐊᑑᑎᖃᖖᒋᓐᓂᕋᐃᓪᓗᑎᒃ ᐅᓇᑕᕐᓂᕐᒥᒃ ᓱᓐᓃᔪᓪᓛᓘᓚᐅᖅᓯᒪᔪᖅ 
ᒪᒃᑯᒃᑑᓪᓗᖓ ᐃᓅᓯᓐᓃᕙᖓ.

* * *

ᕿᒪᐃᓂᕋ ᓰᕖᓰᒥᒃ ᑭᖑᓂᐊᒍᑦ ᐊᕐᕌᒍᑦ ᐱᖓᓱᑦ 
ᐃᓱᒪᑦᑎᐊᕈᓐᓇᕐᓂᖅᓴᐅᓕᓚᐅᖅᑐᖓ. ᐅᓪᓗᓂᒃ ᐊᐅᓪᓚᓚᐅᖖᒋᓱᖔᕐᔪᒃᖢᑕ, 
ᓯᕐᓗᐊᕐᒨᖃᑦᑕᓚᐅᖅᑐᒍᑦ ᐅᓐᓄᒃᑯᑦ ᑲᑎᖖᒐᖃᑎᒌᒋᐊᖅᑐᖅᖢᑕ 
ᐸᒡᕕᓵᕆᓂᐊᖖᒋᓐᓇᑦᑕ ᓯᓂᒃᑐᓂᒃ ᓇᑎᑦᑎᓐᓂ. ᐊᒡᓛᓪᓘᓐᓃᑦ ᐊᑭᕋᕇᕕᓃᑦ 
ᐱᖃᓐᓇᕇᓕᓚᐅᖅᑐᑦ. ᐊᑕᐅᓯᓗᐊᖖᒍᐊᖅ ᐃᖅᑲᐅᒪᓇᖅᑐᖅ. ᐊᐃᓴᑭ 
ᑲᓪᓗᒃ, ᑕᐃᕕᑦ ᐹᑐᕆᑦᔾ, ᐋᑕᓯ ᒍ, ᐅᕙᖓ,  ᐊᒥᓲᖖᒋᑦᑐᑦ ᑕᐃᑲᓃᓚᐅᖅᑐᑦ. 
ᐅᖃᐅᓯᖃᓚᐅᖅᑐᒍᑦ ᓯᕗᓂᑦᑎᓐᓂ ᐸᕐᓇᐅᑎᑦᑎᓐᓂᒃ. ᒪᒃᑯᒃᑲᑦᑕ, ᐱᖅᑯᓯᐅᔪᑦ 
ᐊᑐᖃᑦᑕᓕᓚᐅᖅᑕᕗᑦ ᓇᓪᓕᐊᓐᓂᒃ ᐃᖅᑲᓇᐃᔮᖃᕈᒪᖕᒪᖔᑦᑕ ᓇᓪᓕᐊᒃ 
ᐃᖅᑲᓇᐃᔮᖅᑖᕆᓚᐅᖅᓯᒪᔪᒪᖖᒋᑕᕗᑦ. ᐊᑕᐅᓯᓪᓗᐊᑕᖅ ᐃᖅᑲᓇᐃᔭᒐᖅ 
ᐱᔪᒪᓚᐅᖖᒋᑕᕗᑦ ᐊᑦᑕᕐᓗᑯᓂᒃ ᑭᓈᓗᖕᓂᒃ ᐱᐅᓯᕚᓪᓕᖅᑎᑦᓯᓂᖅ 
ᐃᒪᑦᑎᐊᕙᖃᖅᑎᑦᓯᓂᕐᓘᓐᓃᑦ, ᐅᕝᕙᓘᓐᓃᑦ ᐊᒃᑕᕐᓗᑯᖅᑕᖅᑎᑦ. ᕿᑎᖏᓐᓂ 
1980-ᒥ ᐊᖅᑯᓵᖅᖢᖓ ᖃᐅᓱᐃᑦᑐᒥ, ᑕᑯᓚᐅᖅᓯᒪᔮᒃᑲᒃ ᐋᓕᓗ ᐊᐃᓴᑭᓗ. 
ᐅᔾᔨᕐᓇᓚᐅᖅᑑᒃ ᐃᖅᑲᓇᐃᔭᖃᑎᒌᒃᑑᒃ. ᐊᐱᕆᓚᐅᖅᓯᒪᔮᒃᑲᒃ ᖃᓄᐃᑦᑐᒥᒃ 
ᐃᖅᑲᓇᐃᔮᖃᕐᒪᖔᑎᒃ. ᑕᒪᕐᒥᒃ ᑭᐅᓚᐅᖅᑑᒃ, “ᐊᒃᑕᕐᓗᑯᖅᑕᑏᒃ!” 
ᐊᑕᐅᑎᒃᑯᑲᓴᒃ ᑭᐅᓪᓗᑎᒃ.

ᐱᔭᕇᖅᑎᓪᓗᒋᑦ ᐃᓕᓐᓂᐊᖅᑕᒥᓂᒃ ᖁᕕᐊᓲᑎᖃᖅᑎᓪᓗᑕ, ᐃᓕᓐᓂᐊᖅᑏᑦ 
ᐱᐅᓂᖅᐹᓂᒃ ᓈᓴᐅᑎᓖᑦ ᐅᖃᐅᓯᐅᓚᐅᖅᑐᑦ. ᐃᓱᒪᓚᐅᖅᓯᒪᔪᖓ, ᖃᓄᐊᓗᒃ 
ᒪᑯᐊ ᐃᓕᓴᐅᑎᓂᒃ ᐊᔪᕐᓇᖖᒋᑦᑐᑯᓘᖅᑰᔨᑎᑦᓯᕙᑦ? ᖁᑦᑎᓛᖃᖅᑐᑦ 
ᐃᓕᓐᓂᐊᖅᑏᑦ ᐊᕐᕌᒍᒥ ᐃᓚᐅᑎᓪᓗᖓ ᐅᑯᐊᖑᖃᓯᐅᑎᓚᐅᖅᑐᑦ ᒫᓂᑲ 
ᐃᑦᑐᒃᓵᕐᔪᐊᑦ ᐃᒡᓗᓕᖕᒥᑦ, ᐱᐊᑦᓯ ᐊᓇᕼᐊᑕᒃ, ᑳᒪᓐ ᓕᕙᐃ, ᓵᒻ ᐅᐃᓕᓗ. 

ᐅᐃᓂᐸᐃᒡ 
ᐊᖏᕐᕋᕋᒪ ᓰᕖᓰᒥᖖᒐᖅᖢᖓ 1969-ᒥ, ᐸᓖᓰᑦ ᐃᑲᔪᖅᑎᖏᑦ 

ᓄᒃᑎᖅᓯᒪᓕᓚᐅᖅᑐᑦ ᐱᖓᓱᓂᒃ ᐃᒡᓗᕈᓯᓕᖕᒥᒃ ᐊᑭᑭᑦᑐᓂᒃ 
ᐊᑐᖅᑐᐊᒐᕐᓄᑦ ᐃᒡᓗᓄᑦ, ᒪᕐᕉᒃ ᑲᑎᖖᒐᔫᒃ ᐃᒡᓘᒃ ᐊᖏᕐᕋᕆᓚᐅᖅᑕᖓ 
ᑯᐊᐱᒃᑯᑦ ᓂᐅᕕᕐᕕᒋᓕᓚᐅᖅᑕᖓ. ᕌᔾᔪ ᕿᓕᖅᑎ ᐃᖅᑲᓇᐃᔭᓚᐅᖅᑐᖅ 
ᓂᐅᕕᕐᕕᖕᒥ ᐊᐅᓚᑦᓯᔨᐅᓪᓗᓂ. ᒐᓐᑐ ᓘᑉ ᐃᑯᒻᒪᖅᑯᑎᓄᑦ ᐊᐅᓚᑦᓯᔨᐅᓪᓗᓂ. 
ᓵᒧᐃᓕᓗ ᐅᖂᖁᕐᓗ ᓴᓇᕕᖕᒥᐅᑕᐅᓕᖅᖢᑎᒃ ᐃᓅᓪᓗᑎᒃ ᐃᖅᑲᓇᐃᔭᖅᑏᒃ, 
ᒐᓐᑐ ᐊᖓᔪᖅᑳᕆᓚᐅᖅᑕᖓᑦ. ᐊᖓᔪᒃᑲ ᓄᑕᐅᓕᖅᑎᑦᓯᒋᐊᓚᐅᖅᑐᑦ 
ᓄᑖᖑᓂᖅᓴᓄᑦ ᓯᑭᑑᓂᒃ, ᑕᐃᒪᐃᒻᒪᑦ ᑐᓐᓂᕆᔭᐅᓚᐅᖅᑐᖓ ᓄᑕᐅᖖᒋᑦᑐᒥᒃ 
ᓯᑭᑑᖓᓂᒃ. ᐊᑯᓂᐊᓗᒃ ᐊᑐᓚᐅᖅᑕᕋ, ᐊᑐᖃᑦᑕᖅᖢᒍ ᐊᖑᓇᓱᒋᐊᓕᕌᖓᒪ.

ᕌᔾᔪ ᐅᕙᓐᓄᑦ ᐅᖃᓚᐅᖅᑐᖅ ᐊᐱᕆᓂᐊᓚᐅᖅᑐᖅ ᑮᓇᐅᔭᖏᑦ 
ᐃᓚᒋᐊᖅᑕᐅᔪᓐᓇᕐᒪᖔᑕ, ᐅᖃᖅᖢᓂ ᐃᖅᑲᓇᐃᔭᕐᓂᖓᓄᑦ 
ᖃᐅᔨᓴᖅᑕᐅᔭᕆᐊᓕᒃ ᑕᖅᑭᑦ 6-ᑕᒫᑦ. ᐸᕐᓇᓚᐅᖅᓯᒪᔪᖅ ᓄᖅᑲᕈᒪᓪᓗᓂ 
ᐃᓕᓴᕐᕕᖕᒧᓪᓗ ᐅᑎᕐᓗᓂ ᑮᓇᐅᔭᓕᐊᖏᑦ ᐃᓚᒋᐊᖅᑕᐅᖖᒋᑉᐸᑕ. ᓯᑎᐱᕆ 
1969-ᖑᕐᒪᑦ, ᐊᐅᓪᓚᓚᐅᖅᓯᒪᔪᖓ ᐅᐃᓂᐸᐃᖕᒧᑦ, ᐃᓕᓐᓂᐊᕈᑎᒐ 
ᖁᕝᕙᖅᑎᒋᐊᕈᒪᓪᓗᒋᑦ ᐃᓕᓴᐅᑎᒪᓗ ᓈᓴᐅᑖ 10-ᒨᖁᓪᓗᒍ. 
ᐊᐅᓪᓚᓚᐅᖖᒋᓱᖔᕐᔪᒃᖢᖓ ᖃᐅᓱᐃᑦᑐᒧᑦ, ᕌᔾᔪ ᑎᑭᓚᐅᖅᑐᖅ 
ᐊᐅᓱᐃᑦᑐᒧᑦ ᐸᕐᓇᓚᐅᖅᑕᒥᓂᒃ ᐊᑐᖅᖢᓂ, ᑐᑭᓯᓇᖅᓯᑎᑦᓯᓚᐅᖅᑐᖅ 
ᑐᒃᓯᕌᖓ ᑮᓇᐅᔭᓕᐊᖏᑦ ᐃᓚᒋᐊᖅᑕᐅᖁᓪᓗᒋᑦ ᕿᐱᓗᒃᑕᐅᓚᐅᖅᑐᖅ. 
ᐋᑐᕚᒧᖖᒐᐅᕙᓪᓕᐊᓕᓚᐅᖅᑐᖅ ᐃᓕᓐᓂᐊᖅᖢᓂ ᐃᐅᓪᒑᓐᑯᐃᓐ 
ᓯᓚᑦᑐᖅᓴᕐᕕᖕᒧᑦ. ᐊᐅᓪᓚᓚᐅᖅᑐᒍᒃ ᖃᐅᓱᐃᑦᑐᒥᑦ ᐃᓕᓐᓂᐊᖅᑎᕕᓃᓪᓗ 
ᓰᕖᓰᒥ, ᐃᓚᐅᓪᓗᓂ ᐋᓕ. ᐊᑕᐅᓯᕐᒥᒃ ᐅᓐᓄᖕᒥ ᒪᓐᑐᕆᐅᓪᒦᓚᐅᖅᑐᒍᑦ, 

ᐃᒡᓗᒥᐅᖃᑎᒌᓚᐅᖅᑐᑦ ᖁᓛᓃᓚᐅᖅᑐᑦ. ᑐᖖᒐᓱᒃᑎᑕᐅᔪᓪᓛᓘᓚᐅᖅᑐᒍᑦ 
ᐃᓚᒌᓄᑦ. ᓂᐅᓪ ᐅᖃᖅᑕᐃᓕᓚᐅᖖᒋᑦᑐᖅ ᖃᓄᐃᑦᑐᓂᒃ ᒪᓕᒐᕐᓂᒃ 
ᒪᓕᒋᐊᖃᕐᒪᖔᑦᑕ. ᐅᕙᑦᑎᓐᓄᑦ ᐅᖃᓚᐅᖅᑐᖅ ᐃᓐᓇᖅᑎᑐᒡᒎᖅ 
ᐱᔭᐅᓂᐊᖅᑐᒍᑦ, ᑭᓯᐊᓂ ᐅᖃᓚᐅᖅᑐᖅ ᐱᑦᑎᐊᖁᔨᓪᓗᓂ ᐅᕙᑦᑎᓐᓂᒃ. 
ᐅᕙᑦᑎᓐᓄᑦ ᐅᖃᓚᐅᖅᑐᖅ ᐃᒥᖅᓯᒪᔪᓐᓇᖅᑐᒍᒡᒎᖅ ᑭᓯᐊᓂ 
ᐊᕐᕌᒍᕗᑦ ᓈᒻᒪᒃᐸᑦ. ᑕᐃᒪᑐᐊᖅ ᑭᓯᐊᓂ ᐅᕙᑦᑎᓐᓂᒃ ᐃᒥᖅᑎᑦᓯᒃᐸᑦ, 
ᐃᒡᓗᒦᑦᑕᕆᐊᖃᖅᖢᓄᒃ. ᐅᖃᓚᐅᖅᑐᖅ ᑕᐃᒪᓐᓇᒎᖅ ᒪᓕᒐᕐᓂᒃ 
ᓱᕋᐃᓇᖖᒋᑦᑐᖅ, ᐃᒥᕈᓐᓇᖅᑐᒍᑦ ᑭᓯᐊᓂ ᖁᕕᐊᓱᒍᑎᕈᔪᖕᓂ. ᐊᒡᓛᓪᓘᓐᓃᑦ, 
ᐃᒥᖃᑎᒋᔭᑐᐊᕆᓚᐅᖅᓯᒪᔭᕗᑦ ᐊᓃᕐᕕᖕᒥ ᓯᕗᓪᓕᖅᐹᕐᒥ ᑎᑭᓐᓇᑦᑕ, 
ᐅᖅᑰᔪᐊᓘᓚᐅᖅᓯᒪᖕᒪᑦ, ᓄᑖᒥᒃ ᐊᕐᕌᒍᕝᕕᖕᒥ.

ᐊᑕᐅᓯᖅ ᐱᓕᕆᖁᔭᐅᓚᐅᖖᒋᑦᑐᖅ ᐱᓱᑲᑕᖁᔭᐅᓇᑕ ᓄᓇᓕᒡᔪᐊᕐᒥ 
ᐊᖅᑯᑎᓪᓗᐊᑕᖓᓂ ᐅᐃᓂᐸᐃᒡ ᐅᓐᓄᒃᑯᑦ− ᐅᐸᖃᑦᑕᓚᐅᖅᑕᕗᑦ 
ᑮᓇᐅᔭᖅᑖᕐᓇᐅᑉ ᐱᓇᓱᐊᕈᓯᐅᑉ ᓄᖖᒍᖏᓐᓂ. ᐅᖃᐅᔾᔭᐅᓚᖅᑐᒍᑦ ᐃᒥᕐᕖᑦ 
ᐅᓇᑕᕐᕕᐅᕈᓘᔭᓕᕈᓐᓇᖅᑐᑦ ᐅᓇᑕᖅᑐᖃᐅᓕᕐᓗᓂᓘᓐᓃᑦ. ᐅᖃᐅᔾᔭᐅᓚᐅᖅᑐᒍᑦ 
ᐃᒃᐱᒍᓱᑦᑎᐊᖁᔭᐅᓪᓗᑕ ᐊᓪᓚᓃᓕᕌᖓᑦᑕ ᑎᓃᓂ. ᑭᓯᐊᓂ ᐃᒪᐃᑦᑑᓚᐅᖅᑐᖓ, 
ᓯᕗᓪᓕᖅᐹᖅ ᐱᖃᓐᓈᕋ ᐅᐃᓂᐸᐃᖕᒥ ᑎᓃᖑᓚᐅᖅᑐᖅ! 

ᑐᓴᐅᒪᖃᑦᑕᐅᑎᓂᖅ ᐊᖏᕐᕋᒥ ᑎᑎᖅᑲᑎᒎᖓᓚᐅᖅᑐᖅ, ᓲᕐᓗ 
ᑕᐃᒪᐃᓚᐅᕐᒪᑦ ᑰᔾᔪᐊᕌᓗᖕᒦᖦᖢᖓ. ᑮᓇᐅᔭᖅᑖᕆᖃᑦᑕᖅᑕᕗᑦ 
ᐱᓇᓱᐊᕈᓰᒃ ᒪᕐᕈᑕᒫᑦ ᒐᕙᒪᒃᑯᓐᓂᑦ ᐊᖏᓂᖅᓴᒻᒪᕆᐅᓚᐅᖅᑐᖅ $1.75-
ᒥᑦ ᐱᖃᑦᑕᓚᐅᖅᑕᑦᑎᓐᓂᑦ ᓰᕖᓰᓕᐊᖃᑦᑕᖅᑎᓪᓗᑕ, ᑭᓯᐊᓂ ᐅᓄᖖᒋᑦᑐᑦ 
ᑮᓇᐅᔭᖅᑖᕆᖃᑦᑕᖅᑕᒃᑲ ᓇᔭᓐᓃᕙᖓ ᑐᖖᒐᓱᒃᑏᓐᓇᖃᑦᑕᓚᐅᖅᑕᒃᑲ. 
ᓂᐅᕕᓚᐅᖅᑐᖓ ᑲᑉᐳᔾᔭᖅᑐᒥᒃ ᑯᒃᑭᑦᑕᐹᕐᒥᒃ ᓯᕗᓪᓕᖅᐹᕐᒥᒃ ᐊᑯᓂᐅᖖᒋᑦᑐᑦ 
ᐅᐃᓂᐸᐃᒡᒦᓕᖅᖢᑕ, ᓵᒻ ᐅᐃᓕ ᐋᓕᓗ ᓂᐅᕕᓕᓚᐅᕐᒥᔫᒃ ᓇᖕᒥᓂᕐᒥᓂᒃ 
ᑭᖑᓂᐊᒍᑦ. ᓵᒻ ᐃᓕᑦᓯᓚᐅᖅᑐᖅ ᐃᙱᕐᓂᕐᒥᒃ ᐱᖖᒍᐊᖃᑦᑕᖅᖢᓂ ᒧᒥᐅᑎᓂᒃ 
ᖃᓪᓗᓈᖅᑎᑐᑦ. ᓇᖕᒥᓂᖅ ᐃᖖᒋᖅᑎᖁᑎᒥᓂᒃ ᐋᖅᑭᒃᓯᓕᓚᐅᖅᑐᖅ 
ᐃᒃᐱᐊᕐᔪᖕᒥ ᐊᑯᓂᐅᖖᒋᑦᑐᖅ ᑭᖑᓂᐊᒍᑦ ᐅᐃᓂᐸᐃᒡᒦᓚᐅᖅᖢᓂ. 

ᒫᑕ ᒫᑏ, ᐴᕐᓯ ᖁᕕᑦᓴᑦᓯᐊᖅ, ᐋᓕ, ᐅᕙᖓᓗ ᐃᓐᓇᐃᑦ 
ᐃᓕᓐᓂᐊᕐᕕᖓᓄᖖᒐᐅᓚᐅᖅᑐᒍᑦ ᐅᓇᑕᖅᑐᒃᓴᑦ ᐃᒡᓗᖁᑎᕕᓂᖏᓐᓂᒃ 
ᑕᐃᔭᐅᔪᒥ ᐋᔅᐳᐊᓐ ᐃᒡᓗᖏᑦ. ᐃᓐᓇᕐᓂᒃ ᐃᓕᓐᓂᐊᖅᑎᑕᖃᐅᓚᐅᖅᑐᖅ. 
ᓯᕗᓪᓕᖅᐹᑦᑎᐊᕐᒥᒃ ᐅᔾᔨᕈᓱᓕᓚᐅᖅᑐᖓ ᐊᒡᓛᓪᓘᓐᓃᑦ ᖃᓪᓗᓈᑦ 
ᐅᑎᖅᓯᒪᓚᐅᖅᑐᑦ ᐃᓕᓴᕐᕕᖕᒧᑦ. ᐃᓕᑦᓯᓚᐅᕐᒥᔪᖓ ᐅᑕᖅᑭᔭᕆᐊᒃᓴᖅ 
ᐃᓄᒃᑕᐅᒻᒥᒃ 8:30-ᒥ ᐅᓪᓛᒃᑯᑦ ᐃᒃᑮᕌᓘᓕᕈᓐᓇᖅᑐᖅ ᐅᑭᐅᓪᓚᕆᒃᑯᑦ 
ᐅᐃᓂᐸᐃᖕᒥ. 

ᑐᐊᕐᕕᐅᓪᐸᓯᒻᒦᓚᐅᖅᑐᒍᑦ, ᓯᓂᒃᑕᕐᕕᖕᒥ ᐳᐃᔾᔪᕌᕐᕕᓕᖕᒥᒃ. ᑭᒃᑯᑐᐃᓐᓇᖅᑎᑐᑦ 
ᒪᒃᑯᒃᑲᑦᑕ, ᑕᖃᓯᒪᓚᐅᖖᒋᑦᑐᒍᑦ, ᖃᖓᑕᒐᓗᐊᖅᖢᑕ ᐅᖓᑖᓄᑦ ᐃᑲᕐᕋᑦ 
ᑕᓪᓕᒪᑦ ᓇᑉᐸᕐᓗ ᐃᑲᕐᕋᒥᒃ ᐊᑕᐅᓯᕐᒥᒃ ᐃᖃᓗᖕᓃᖦᖢᑕ. ᐊᑕᖏᐸᓗᒃᖢᑕ 
ᖃᐅᔨᒪᓚᐅᖖᒋᑦᑐᒍᑦ ᐳᐃᔾᔪᕌᕆᐊᒃᓴᖅ. ᐋᓕ ᐳᓯᒐᓚᐅᖅᑐᖅ ᐃᖅᑲᖓᓄᑦ 
ᐳᐃᔾᔪᕌᕕᐅᑉ. ᐊᓕᐊᓇᐃᖑᔪᖅ, ᐃᒻᒥᓂᒃ ᐋᓐᓂᖅᑎᓚᐅᖖᒋᑦᑐᖅ. 
ᐊᖅᑲᓚᐅᖅᑐᖓ ᐃᖅᑲᖓᓄᓪᓗ ᕿᓱᒃᖢᖓ, ᕿᓱᒃᖢᒍ ᓴᐅᒥᖔᕋ ᒧᓕᒐ 
ᐊᐅᓕᖅᖢᓂᓗ, ᐅᓪᓗᒥ ᓱᓕ ᕿᓕᕈᖃᖅᑐᖓ.

1969-ᒥ ᐃᒥᕈᓐᓇᖅᑐᑦ ᐊᕐᕌᒍᖃᕆᐊᖃᓚᐅᖅᑐᑦ 21-ᓂᒃ ᒪᓐᑐᕆᐅᓪᒥ 
ᑕᐃᔅᓱᒪᓂ, ᑭᓯᐊᓂ ᑕᒪᓐᓇ ᓄᖅᑲᖅᑎᑦᓯᓚᐅᖖᒋᑦᑐᖅ ᐅᕙᑦᑎᓐᓂᒃ 
ᓯᓂᒃᑕᕐᕕᐅᑉ ᐃᒥᕐᕕᖓᓅᖅᖢᑕ. ᐸᕐᓇᒃᓯᒪᓚᐅᖅᓯᒪᔪᖓ ᐃᒥᕈᒪᓪᓗᖓ 
ᐃᒥᕈᓐᓇᕐᓂᓕᒫᓐᓃᕙᖓ ᖁᕕᐊᓱᒡᓗᖓᓗ. ᐃᓱᒪᓚᐅᖅᓯᒪᔪᖓ 
ᓯᓂᑐᐃᓇᕐᓂᐊᖅᑐᖓ ᐋᑐᕚᓕᐊᓕᕈᑦᑕ. ᖃᐅᔨᒪᓚᐅᖖᒋᑦᑐᖓ 
ᖃᖓᑕᓂᐊᕐᓂᑦᑎᓐᓂᒃ 20 ᒥᓂᑦᓯᑐᐃᓐᓇᕐᓂᒃ! ᐃᓕᑦᓯᔾᔪᑎᒋᓚᐅᖅᑕᕋ 
ᐱᔭᕐᓂᖖᒋᑦᑐᒥᒃ! 

ᑭᖑᓂᐊᒍᑦ ᕌᔾᔪ ᐊᐃᔭᐅᖕᒪᑦ ᒥᕝᕕᖕᒥᑦ ᐃᓄᓕᕆᔨᑐᖃᒃᑯᑦ ᑲᒪᔨᖓᓐᓄᑦ 
ᐋᑐᕚᒧᑦ ᐃᓕᓐᓂᐊᖅᑎᓄᑦ, ᐋᓕᓗ ᖃᐅᔨᓕᓚᐅᖅᑐᒍᒃ ᖃᖓᑦᑕᐅᑎᖃᖖᒋᑦᑐᒍᒃ 
ᐅᐃᓂᐸᐃᖕᒧᑦ, ᐃᓱᒪᓕᐅᓕᓚᐅᖅᑐᒍᒃ ᖃᖓᑦᑕᐅᑎᕗᒃ ᐋᖅᑭᒍᒪᓪᓗᒋᑦ 
ᓇᖕᒥᓂᖅ. ᒐᕙᒪᒃᑯᑦ ᑲᑎᓯᔭᕆᐊᓖᑦ ᐅᕙᑦᑎᓐᓂᒃ ᑭᖑᕙᓚᐅᖅᑐᖅ ᑭᖑᓪᓕᕐᒧᑦ 
ᖃᖓᑕᓂᑦᑎᓐᓄᑦ. ᓄᖅᑲᖅᑎᑦᓯᑲᐅᖅᑐᓚᐅᖅᑐᖅ ᖃᖓᑦᑕᐅᑎᑦᑎᓐᓂᒃ 
ᐋᖅᑭᒃᓯᓪᓗᓂ ᖃᖓᑦᑕᐅᑎᑦᑎᓐᓂᒃ ᐊᓯᖔᖓᒍᑦ ᐃᐊ ᑲᓇᑕᐅᑉ ᖃᖓᑕᓲᖓᒍᑦ. 
ᐃᐊ ᑲᓇᑕᒃᑯᑦ ᓱᓕ ᓇᖕᒥᓂᖁᑎᒋᔭᐅᓚᐅᕐᒪᑕ ᒐᕙᒪᑐᖃᒃᑯᓐᓄᑦ 
ᑕᐃᒃᑯᓇᓂ ᐅᓪᓗᓂ. ᖃᖓᑕᖃᑎᒋᓚᐅᖅᑕᕗᑦ ᖃᐅᓱᐃᑦᑐᒥᑦ ᒪᓐᑐᕆᐅᓪᒧᑦ 
ᓂᐅᓚᐅᖅᑐᑦ ᐋᑐᕚᒥ, ᑕᐃᒪᐃᒻᒪᑦ ᐅᕙᖓᓗ ᐋᓕᓗᑑᓕᓚᐅᖅᑐᒍᒃ 
ᖃᖓᑕᓪᓗᓄᒃ ᐅᐃᓂᐸᐃᖕᒧᑦ ᒪᓐᑐᕆᐅᓪᒥᑦ. ᑎᑭᓐᓇᑦᑕ ᐅᐃᓂᐸᐃᖕᒧᑦ, 
ᑎᐅᓪ ᐃᓄᓕᕆᔨᑐᖃᒃᑯᓐᓂᑦ ᑲᑎᓯᓚᐅᖅᑐᖅ ᐅᕙᑦᑎᓐᓂᒃ ᒥᕝᕕᖕᒥ 
ᑐᔪᕐᒥᕕᒋᓂᐊᖅᑕᑦᑎᓐᓅᕈᑎᓪᓗᓂᑎᒃᑯᒃ.

ᑐᔪᕐᒥᕕᒋᓚᐅᖅᓯᒪᔭᕗᒃ ᓂᐅᓪ ᐊᒻᒪᓗ ᒨᓇ ᑯᓘᕙ. ᑎᓴᒪᓂᒃ 
ᕿᑐᕐᖓᖃᖅᖢᑎᒃ: ᐳᕆᓐᑕ, ᓕᓐᑕ (ᓄᑕᕋᐅᓚᐅᖅᓯᒪᔪᖅ ᑕᐃᔅᓱᒪᓂ), 
ᐳᕋᐃᔭᓐ, ᐳᕈᔅᓗ. ᐃᒡᓗᖓᑕ ᐅᖓᓯᖕᓂᖓ ᐱᓱᒐᒃᓴᐅᓚᐅᖅᑐᖅ 
ᓄᓇᓕᒡᔪᐊᕐᒥᑦ. ᐊᖑᑏᒃ ᓄᑲᕇᒃ ᓇᖕᒥᓂᖅ ᐊᖏᕐᕋᖃᑦᑕᓚᐅᖅᑑᒃ. ᓵᒻ 
ᐅᐃᓕ ᐃᒃᐱᐊᕐᔪᖕᒥᐅᑕᖅ, ᑎᒧᑎ ᖃᔮᖅ ᒥᑦᑎᒪᑕᓕᖕᒥᐅᑕᖅ, ᓄᐊ ᖁᒪᒡᓗ 
ᓴᓪᓗᓂᑦ ᐊᓯᒋᓚᐅᖅᑕᖏᑦ ᐃᓕᓐᓂᐊᖅᑏᑦ ᐃᒡᓗᒥᐅᖃᑎᒋᓚᐅᖅᑕᕗᑦ. 
ᐋᓕᓗ ᐃᒡᓗᕈᓯᕐᒥᐅᖃᑎᒌᓚᐅᖅᑐᒍᒃ ᐊᐃᑉᐸᖓᓂ ᓇᑎᕐᒥ. ᐱᖓᓱᑦ ᐊᖑᑏᑦ 

ᓄᓇᓕᒡᔪᐊᕐᒥ ᐅᖃᓚᐅᖅᓯᒪᔪᖅ ᓄᑖᒥᒡᒎᖅ ᐃᕐᓂᐊᖑᓚᐅᖅᓯᒪᔪᖅ 
ᑲᓚᐃᔅᑑᓯᒥᐅᑕᖖᒍᖅᖢᓂ. ᐅᖃᐅᓯᕆᓪᓗᓂᐅᒃ ᑐᑭᓯᓇᖅᓯᑎᖦᖢᓂᐅᒃ 
ᐱᒻᒪᕆᐅᓂᖓ “ᓄᑖᕐᒥ ᐃᕐᓂᐊᖑᓂᖅ” ᑐᑭᖃᑦᑎᐊᓚᐅᖅᑐᖅ. ᐊᑕᐅᑦᑎᒃᑯᑦ 
ᐅᖅᑲᕆᒃᓴᓚᐅᖅᑐᒍᑦ ᐱᐅᖖᒋᑦᑐᓕᔨᐅᑉ ᑐᒃᓯᐅᑎᖓᓂᒃ, ᐅᖃᓕᖅᖢᓂᓗ 
ᐃᕐᓂᐊᖑᒃᑲᓐᓂᖅᑐᖓᒎᖅ. ᐊᓯᔾᔨᕐᓂᕐᒥᒃ ᐃᒃᐱᒍᓱᓚᐅᖖᒋᑦᑐᖓ, 
ᑭᓯᐊᓂ ᐊᒃᑐᖅᑕᐅᔾᔪᑎᒋᓚᐅᖅᑕᕋ ᐱᑦᑎᐊᕐᓂᖓ. ᐅᓂᒃᑲᐅᓯᕆᓚᐅᖅᑕᕋ 
ᖃᓄᐃᓚᐅᕐᓂᕗᒃ ᒥᓯᔅ ᑯᓘᕙᒧᑦ. ᐅᕙᓐᓂᒃ ᐃᒃᐱᒍᓱᑦᑎᐊᖁᔨᓚᐅᖅᑐᖅ 
ᐃᓄᖕᓂᒃ ᑕᐃᒪᐃᑦᑐᓂᒃ, ᐅᖃᖅᖢᓂ ᑕᐃᒃᑯᐊ ᖃᐅᔨᒪᔪᑦ ᖃᓄᖅ 
ᐱᖖᒍᐊᖃᕆᐊᒃᓴᖅ ᐃᒃᐱᖕᓂᐊᓂᕕᑦ ᐃᒃᐱᒍᓱᓕᕐᓗᑎᒃ ᐸᓯᔭᒃᓴᐅᓂᓐᓃᕕᑦ. 
ᑕᐃᓐᓇᑦᓴᐃᓐᓇᖅ ᐊᖑᑎ ᑕᑯᖃᑦᑕᓚᐅᖅᑕᕋ ᒪᕐᕈᐊᖅᑎᒃᑲᓐᓂᖅᖢᒍ 
ᐅᓇᑕᖅᑐᒃᓴᑦ ᑐᒃᓯᐊᕐᕕᖓᓂ ᑐᒃᓯᐊᖅᑎᑦᓯᑎᓪᓗᒋᑦ. ᐊᓱᐃᓛᒃ, ᐅᔾᔨᕈᓱᓕᕋᒪ 
ᖃᓄᖅ ᐃᓱᒪᖕᓂᒃ ᐊᓯᔾᔩᓇᓱᓲᖑᓂᖏᓐᓂᒃ, ᑐᒃᓯᐊᕐᕕᓕᐊᖅᓯᒪᔪᑦ 
ᓯᕗᒻᒧᐊᖁᔭᐅᖕᒪᑕ, ᐃᖅᑲᐃᓚᐅᖅᑐᖓ ᖃᓄᖅ ᒥᓯᔅ ᑯᓘᕙ ᐅᖃᓚᐅᕐᒪᖔᑦ. 
ᑕᐃᑯᖓ ᑐᒃᓯᐊᕆᐊᖃᑦᑕᕈᓐᓃᓚᐅᖅᑐᖓ ᑭᖑᓂᑦᑎᐊᖓᒍᑦ. ᐱᕈᖅᓴᓚᐅᕋᒪ 
ᐊᓯᖔᑦᑎᐊᖓᓂᒃ ᐃᓱᒪᖃᖅᖢᖓ ᑕᐃᒪᖓᓐᓂᑦ, ᓱᓕ.

ᖁᕕᐊᓱᒡᕕᐅᑉ ᓯᕗᓂᑦᑎᐊᖓᓂ, ᓄᐊ ᖁᒪᖅ ᖃᐅᔨᑎᑦᓯᓚᐅᖅᑐᖅ ᐅᕙᓐᓂᒃ 
ᐃᐅᓪᓗᕕᔅᒥᒃ, ᓂᐅᕕᖅᑎᒃᑯᓐᓂᑦ ᐊᐅᓚᑦᓯᔨᕕᓂᖅ ᓴᓪᓗᓂ ᐊᐃᑉᐸᖓᓂ 
ᓄᓇᕐᔪᐊᕐᒥ ᐅᓇᑕᕕᒡᔪᐊᖅᑎᓪᓗᒋᑦ ᐃᓚᐅᓂᑯ. ᐃᓄᒃᑎᑑᕈᓐᓇᑦᓯᐊᖅᑐᖅ, 
ᐊᒡᓛᓘᓐᓃᑦ ᖃᐅᔨᒪᓚᐅᖅᑐᖅ ᐃᓄᒃᑎᑐᑦ ᐊᑐᖅᑕᐅᖃᑦᑕᕈᓃᖅᑐᓂᒃ. 
ᖃᓪᓗᓈᖅᑎᑐᑦ ᐅᖃᐅᓯᖃᕐᒪᖔᑦ ᓇᓗᓇᕈᔪᒻᒪᕆᓚᐅᖅᑐᖅ ᐃᓄᒃᑎᑑᕐᓂᖓ. 
ᐊᓕᐊᓇᐃᖑᓚᐅᖅᑐᖅ ᓈᓚᒋᐊᖓ ᐅᓂᒃᑳᖅᑎᓪᓗᒍ ᓴᓪᓗᓃᓐᓂᕆᓚᐅᖅᑕᒥᓂᒃ. 
ᓄᐊᓗ ᐊᓕᐊᓇᐃᒍᓱᖃᑦᑕᓚᐅᖅᓯᒪᔪᒍᒃ ᐃᐅᓪᒦᒋᐊᖅ, 
ᐃᓄᒃᑎᑑᖏᓐᓇᐸᓗᖃᑦᑕᓚᐅᖅᓯᒪᖕᒪᑦ ᑕᐃᔅᓱᒪᓂ ᖃᓪᓗᓈᖑᒐᓗᐊᖅᖢᓂ. 
ᐊᓕᐊᓇᖑᐃᓐᓇᐅᔭᖅᑐᖅ ᑐᓵᔭᕆᐊᒃᓴᖅ ᐃᓄᒃᑎᑑᖅᑐᓂᒃ ᐊᑯᓂ ᐊᖏᕐᕋᒥᑦ 
ᐊᐅᓪᓚᖅᓯᒪᓪᓗᓂ.

ᑭᖑᓪᓕᖅᐹᕐᒥ ᑕᑯᒐᒃᑯ ᐃᐅᓪ ᓗᕕᔅ, ᓄᒃᑎᖅᑐᕕᓂᐅᓚᐅᖅᓯᒪᔪᖅ 
ᐅᓇᑕᕐᓂᑯᑦ ᐋᓐᓂᐊᕐᕕᖓᓄᑦ. ᐅᕙᓐᓄᑦ ᐅᖃᓚᐅᖅᓯᒪᔪᖅ ᓄᑖᕐᒥᒎᖅ 
ᐃᕐᓂᐊᖑᓯᒪᓕᖅᑐᖅ ᑲᓚᐃᔅᑑᓯᒥᐅᑕᐅᓕᖅᑐᖅ ᐅᖃᖅᖢᓂ 
ᐃᒥᙱᒃᑲᓗᐊᕈᓂᒎᖅ ᖃᓄᐃᑦᑐᓐᓃᖅᑐᖅ. ᐅᖃᓚᐅᖅᑐᖅ ᐃᒥᖃᑦᑕᓚᐅᖅᑐᕉᖅ 
ᐊᕕᒃᑲᔭᕈᕕᐅᒃ ᐃᒥᐊᓗᒃ ᐅᐃᔅᑭ ᑕᓪᓕᒪᖓᓂᒃ ᐃᒥᖃᑦᑕᓚᐅᖅᑐᖅ 
ᖃᐅᑕᒫᑦ ᐅᕝᕙᓘᓐᓃᑦ ᓂᐊᖁᖖᒍᔪᐊᓘᓕᕋᔭᖅᑐᖅ ᐃᒥᖖᒋᒃᑯᓂ. 
ᐅᕙᓐᓂᒃ ᐃᒃᐱᒍᓱᖁᔨᓪᓗᓂ ᐅᖃᓚᐅᖅᓯᒪᔪᖅ ᐊᔪᓕᖅᑕᐃᓕᓚᖓᒎᖅ 
ᐃᒥᐊᓗᖕᒧᑦ. ᐅᖃᓚᐅᖅᑐᖅ ᐅᕙᓐᓄᑦ, “ᓛᕆ, ᐃᒥᖃᑦᑕᖏᓪᓗᑎᑦ!” 

ᐊᐅᓚᑦᓯᔨᕗᑦ, ᒥᔅᑕ ᕌᑦ ᐃᕙᓐᔅ, ᐊᑖᑕᑦᑎᑐᑦ ᐅᕙᑦᑎᓐᓄᑦ 
ᑕᐃᒪᐃᑦᑑᓚᐅᖅᑐᖅ. ᐃᓱᕐᕆᑦᓯᐊᕋᓗᐊᕐᒪᖔᑦᑕ ᐊᖏᕐᕋᑦᑎᓐᓂ 
ᖃᐅᔨᓴᖃᑦᑕᓚᐅᖅᑐᖅ, ᐊᖏᕐᕋᕆᔭᑦᑎᓐᓅᖃᑦᑕᖅᖢᓂ ᐅᕙᑦᑎᓐᓂᒃ 
ᖃᐅᔨᓴᖅᖢᓂ. ᓇᖕᒥᓂᖅ ᖃᐃᑦᑎᖃᑦᑕᓚᐅᖅᑐᖅ ᑮᓇᐅᔭᖅᑖᑦᑎᓐᓂᒃ 
ᑯᓘᕙᒃᑯᑦ ᐃᓚᒌᖏᓐᓄᑦ ᐅᕙᑦᑎᓐᓄᓪᓗ. ᖃᐃᖁᔨᖃᑦᑕᓚᐅᖅᓯᒪᔪᖅ ᐃᓄᖕᓂᒃ 
ᐃᓕᓐᓂᐊᖅᑎᖏᓐᓂᒃ ᑲᒪᒋᔭᕐᒥᓂᒃ ᐊᖏᕐᕋᒥᓄᑦ ᐃᓛᓐᓂᒃᑯᑦ ᑕᖅᑭᖅ 
ᐊᑕᐅᓯᐅᑦᑕᖅᖢᒍ, ᐃᓛᓐᓂᒃᑯᑦ ᐱᓇᓱᐊᕈᓯᐅᑉ ᓄᖖᒍᖏᓐᓂ ᐹᑎᕐᓂᕗᑦ 
ᓲᓴᓐᑯᑦ ᐊᖏᕐᕋᖓᓃᖃᑦᑕᓚᐅᖅᑐᖅ. ᐃᓚᖏᑦ ᐃᓕᓐᓂᐊᖅᑏᑦ ᐊᕐᕌᒍᖏᑦ 
ᓈᒻᒪᒃᑲᓗᐊᖅᑎᓪᓗᒋᑦ ᐃᒥᕈᓐᓇᖅᖢᑎᒃ, ᐃᒥᐊᓗᖃᖃᑦᑕᓚᐅᖖᒋᑦᑐᖅ. 
ᐃᒥᐊᓗᖃᖖᒋᒃᑲᓗᐊᖅᑎᓪᓗᒍ ᐹᑎᑦᑎᐊᕐᓇᓚᐅᕐᒥᔪᖅ!

* * *

ᐊᓕᐊᓇᐃᒍᓱᒃᑐᓪᓛᓘᓚᐅᖅᑐᖓ ᑕᑯᒃᑲᓐᓂᕆᐊᒃᓴᖅ ᓲᓴᓐᑯᑦ. ᒥᓯᔅ ᓲᓴᓐ 
ᑕᑯᑎᓚᐅᕌᖓ ᖃᓄᐃᑦᑑᒻᒪᖔᑦ ᐃᓄᒃ ᐅᒃᐱᖅᑐᖅ ᐊᔪᕆᖅᓱᐃᔪᐊᓘᓇᓂ 
ᐅᕝᕙᓘᓐᓃᑦ ᐃᖅᑲᖅᑐᐃᒐᓂ. ᐃᓅᓯᕆᔭᖓ ᐃᓕᓴᐃᓂᕆᔭᖓᓗ ᒪᓕᓚᐅᖅᑐᑦ 
ᐃᓕᓴᐃᔾᔪᑎᒋᖃᑦᑕᓚᐅᖅᑕᖏᓐᓂᒃ ᐊᓈᓇᒪ ᐱᕈᖅᐸᓪᓕᐊᑎᓪᓗᖓ. 
ᓲᓴᓐᑯᑦ ᖃᐅᔨᑎᑦᓯᓚᐅᖅᑐᑦ ᐊᔪᕆᖅᓱᐃᔨᑲᓴᖕᒥᒃ ᔨᒻ ᓯᓚᐃᑐᒥᒃ ᐅᕙᓐᓂᒃ, 
ᐊᔪᕆᖅᓱᐃᖃᑦᑕᖅᑐᖅ ᓴᐃᑦ ᒫᒍᕆᑦ ᐊᐃᖕᓕᑲᒃᑯᑦ ᑐᒃᓯᐊᕐᕕᖓᓂᒃ 
ᐅᖓᓯᒃᑑᖖᒋᑦᑐᖅ ᑯᓘᕙᒃᑯᓐᓂᑦ. ᐊᓕᐊᓇᐃᒋᖃᑦᑕᓚᐅᖅᓯᒪᔭᕋ ᓈᑦᑏᖑᔭᒃᑯᑦ 
ᑐᒃᓯᐊᕆᐊᕐᓂᖅ ᑕᐃᑲᓂ ᐃᓚᐅᖃᑦᑕᖅᖢᖓ ᑐᒃᓯᐊᕐᕕᖕᓂ ᖃᓄᐃᓕᐅᖅᑐᓂᒃ, 
ᓲᕐᓗ ᐋᖅᑭᒃᓱᐃᔭᕌᖓᑦᑕ ᖃᔭᕆᐊᒃᑰᕐᓂᐊᖅᑐᓂᒃ ᐊᔅᓯᓂᐳᐃᓐ 
ᑰᖓᓂ, ᓴᐃᒻᒪᖅᑎᑕᐅᓚᐅᖅᓯᒪᔪᖓ ᐊᔪᕆᖅᓱᐃᔨᑲᓴᖕᒧᑦ ᓯᓚᐃᑦᑐᕐᒧᑦ 
ᐊᔪᕆᖅᓱᐃᕕᒋᕙᒃᑕᖓᓂ ᕉᐳᑦ ᓄᓇᖓᓂ.

ᒥᓯᔅ ᓲᓴᓐᓗ ᑲᔪᓯᓚᐅᖅᑐᒍᒃ ᑎᑎᕋᕐᕕᒌᖃᑦᑕᐅᑎᖃᑦᑕᖅᖢᓄᒃ 
ᐊᕐᕌᒍᒐᓴᓂᒃ. ᑐᔪᐃᒐᔪᓚᐅᖅᑐᖅ ᒪᒃᑯᒃᖢᑕ ᐃᓚᒌᖑᔪᒍᑦ ᐅᕙᑦᑎᓐᓄᑦ 
ᐊᑐᕈᓘᔭᕈᓐᓇᖅᑐᓂᒃ, ᐊᓕᐊᓇᐃᒌᓐᓇᐅᔭᖃᑦᑕᓚᐅᖅᓯᒪᔭᕗᑦ ᒪᑐᐃᖅᓯᔭᕆᐊᒃᓴᖅ 
ᖁᕕᐊᓱᒡᕕᖕᒥ ᖁᕕᐊᓲᓯᐊᕌᖓᑦᑕ. ᖃᐅᔨᒪᔪᖓ ᑕᖃᐃᖅᓯᓕᖅᑐᖅ ᐊᑕᓂᕐᒥ, 
ᐃᑲᔪᖅᑕᐅᓯᒪᕐᔪᐊᖅᑐᖅ ᑐᖖᒐᓵᕆᓪᓗᓂ ᐃᓄᖕᓂᒃ ᐅᐃᓂᐸᐃᖕᒥ, ᑕᐃᔮᓐ 
ᐊᑕᐅᓯᐊᖅᖢᓂ ᐅᕙᓐᓄᑦ ᐅᖃᓚᐅᖅᓯᒪᔪᖅ ᑕᑕᒥᖃᑦᑕᖅᑐᕉᖅ ᐊᓈᓇᖓ 
ᖃᐅᔨᒪᓚᐅᕐᒪᑦ ᑕᒪᐃᓐᓂᒃ ᐊᐃᖕᓕᑲᒃᑯᑦ ᐊᔪᕆᖅᓱᐃᔨᖏᓐᓂᒃ ᐃᓄᐃᑦ 
ᓄᓇᖏᓐᓂ ᐊᑎᖏᑎᒍᑦ, ᐊᒥᓱᓂᒃ ᑲᑎᓯᓚᐅᖅᓯᒪᖖᒋᒃᑲᓗᐊᕋᒥ ᑮᓇᕐᒥᑦ ᑮᓇᕐᒧᑦ.

ᑯᓘᕙᒃᑯᓐᓃᓐᓇᒪ, ᑲᑎᓯᓚᐅᕐᒥᔪᖓ ᒪᒃᑯᒃᑐᒥᒃ ᐱᓐᑎᑰᔅᑎᒃᑯᑦ 
ᐊᔪᕆᖅᓱᐃᔨᖓᓂᒃ ᐅᓇᑕᖅᑐᒃᓴᑦ ᑐᒃᓯᐊᕐᕕᖓᑕ ᖃᓂᒋᔮᓂ 

ᐃᒥᕐᕕᓕᐊᕈᓐᓇᕐᒪᑦ. ᐊᓱᐃᓛᒃ, ᐅᓪᓗᐃᑦ ᐊᐅᓪᓚᓚᐅᕋᓂ ᐳᕌᓐᑕᓐᒧᑦ, 
ᑯᓘᕙᒃᑯᑦ ᐅᖄᓚᕕᐅᓚᐅᖅᑐᑦ ᐃᒥᕐᕕᖕᒥᑦ ᐅᐃᓕᖕᑕᓐ ᐋᕕᓂᐅᒥᑦ. ᒥᔅᑕ ᑯᓘᕙ 
ᐊᐱᕆᓚᐅᖅᑐᖅ ᒪᓕᒍᒪᖕᒪᖔᑦᑎᒍᑦ, ᒪᕐᕉᒃ ᐊᖑᑏᒃ ᒪᓕᓚᐅᖅᑐᒃ ᐅᕙᖓᓗ. 
ᖃᓐᓂᖅᑐᓪᓛᓘᓚᐅᖅᑐᖅ ᑕᑯᒐᑦᑎᒍᑦ. ᐹᓪᓚᓚᐅᖅᑐᖅ ᐊᖅᑯᑎᐅᑉ ᕿᑎᖓᓂ. 
ᑭᖑᒧᑦ ᑕᑯᓪᓗᒍ, ᑕᒪᓇ ᒥᔅᑕ ᑯᓘᕙᐅᑉ ᐃᓕᓴᐃᔾᔪᑎᒋᓚᐅᖅᑕᖓ ᐅᕙᑦᑎᓐᓄᑦ 
ᐅᖃᐅᓯᕐᒥᒃ ᓂᓪᓕᖖᒋᑦᑎᐊᖅᖢᓂ. ᑕᐃᒫᒃ ᐊᐱᕆᓗᐊᖅᑰᓚᐅᖅᓯᒪᔪᖅ 
ᒪᓕᖁᔨᓪᓗᓂ.

ᐊᕐᕌᒍ ᐃᓱᓕᖖᒋᓱᖔᕐᔪᒃᑎᓪᓗᒍ, ᐅᖃᐅᓯᐅᓚᐅᖅᓯᒪᔪᖅ ᒫᓂᑑᐸᒥ 
ᐃᒥᕈᓐᓇᖅᓯᓂᐅᑉ ᐊᕐᕌᒍᖏᑦ ᐊᒃᐸᕆᐊᖅᑕᐅᓪᓗᓂ 18-ᒧᑦ ᐊᐃᕐᕆᓕ 1, 
1970-ᒥ. ᐊᑯᓂᒋᓚᐅᖅᓯᒪᔭᕋ ᐊᐃᕐᕆᓕᖖᒍᕐᓂᐊᖅᑐᖅ. ᐊᑯᓂᐅᖖᒋᑦᑐᖅ 
ᓄᑖᒥᒃ ᐊᕐᕌᒍᕝᕕᐅᑉ ᑭᖑᓂᐊᒍᑦ, ᐋᓕᐅᑉ ᐅᖃᐅᑎᓚᐅᖅᓯᒪᒑᖓ 
ᖃᐅᔨᒪᔭᖃᖅᑐᕉᖅ ᐊᖅᑯᑎᓪᓗᐊᑕᕐᒥᑦ, ᓴᐃᓂᓰᑦ ᓂᕆᔭᖅᑐᕐᕕᖓᓂᒃ 
ᐅᐸᖃᑦᑕᓚᐅᖅᑕᖓᓂᒃ ᐊᑭᓕᖅᑕᐅᓇᐅᑎᓪᓗᒍ ᓂᕆᔭᖅᑐᖅᖢᓂ ᐃᒥᖅᖢᓂᓗ 
ᑯᕌᑭᓕᖕ ᕉᓯ ᕙᐃᓂᒥᒃ. ᐅᖃᓚᐅᖅᑐᖅ ᖃᐅᔨᒋᐊᖅᑕᐅᓚᐅᖅᓯᒪᖖᒋᑦᑐᕉᖅ 
ᑭᓇᐅᓂᕐᓂᒃ ᓇᓗᓇᐃᒃᑯᑕᕐᓂᒃ. ᕼᐊᒻᒻᒻ, ᖃᐅᔨᒋᐊᕈᒥᓇᖅ, ᐃᓱᒪᓚᐅᖅᓯᒪᔪᖓ. 
ᐅᓪᓘᑉ ᐃᓚᖓᓐᓂ ᐊᑭᓕᖅᑕᐅᓇᐅᑎᓪᓗᒍ, ᐃᓱᒪᓕᐅᓕᓚᐅᖅᑐᒍᒃ 
ᑕᐃᑯᖖᒐᕈᒪᓪᓗᓄᒃ ᐱᖃᑎᒌᒡᓗᓄᒃ. ᑎᑭᓵᕆᖃᑦᑕᖅᑕᒥᓂᒃ ᑎᑭᓴᐃᓚᐅᖅᑐᖅ 
ᓂᕆᓂᐊᖅᑕᕐᒥᓂᒃ ᐳᓪᓚᐅᔭᕐᒥᒃ ᑯᕌᑭᓕᖕ ᕉᓯᒥᒃ ᒪᕐᕉᖕᓂᒃ ᐃᒥᐅᑎᖃᕐᓗᓂ. 
ᐃᓐᓈᓘᖅᑰᔨᓕᓚᐅᖅᑐᖓ! ᐊᑭᓕᖅᑕᐅᓇᕐᒥ ᑕᐃᑯᖖᒐᐃᓐᓇᖃᑦᑕᓕᓚᐅᖅᑐᒍᒃ. 
ᐊᐱᕆᔭᐅᓚᐅᖅᓯᒪᖖᒋᑦᑐᖓ ᑭᓇᐅᓂᓐᓂᒃ ᓇᓗᓇᐃᒃᑯᑕᕐᓂᑦ. ᐃᓛᓐᓂᒃᑯᑦ 
ᐊᒃᓱᕈᖃᑦᑕᓚᐅᖅᓯᒪᔪᖓ ᐋᖓᔮᖖᒋᑦᑑᖖᒍᐊᖅᖢᖓ ᐊᓂᕙᓪᓕᐊᓕᖅᖢᓄᒃ 
ᓂᕆᓚᐅᖅᑎᓪᓗᓄᒃ, ᑭᓯᐊᓂ ᑯᓘᕙᒃᑯᑦ ᐸᓴᒍᓱᓚᐅᖅᓯᒪᖖᒋᑦᑐᑦ 
ᐅᑎᕋᑖᕐᓂᑦᑎᓐᓂᒃ ᐃᒥᕐᕕᐅᔪᓐᓇᖅᑐᒥᑦ. ᐊᑯᓂᒋᖃᑦᑕᓚᐅᖅᓯᒪᔭᕋ 
ᐊᑭᓕᖅᑕᐅᓐᓇᐅᑉ ᐱᓇᓱᐊᕈᓯᐅᑉ ᓄᖖᒍᐊ.

ᐊᑕᐅᓯᕐᒥᒃ ᐱᓇᓱᐊᕈᓯᐅᑉ ᓄᖖᒍᐊᓂ, ᐋᓕ ᐊᐅᓪᓚᖅᓯᒪᓚᐅᖅᓯᒪᔪᖅ, 
ᑕᐃᒪᐃᒻᒪᑦ ᓂᕆᔭᖅᑐᕐᕕᖕᒨᓚᐅᖅᓯᒪᔪᖓ ᐃᓄᑑᓪᓗᖓ. ᑎᑭᓴᐃᓚᐅᖅᑐᖓ 
ᑎᑭᓵᕆᒐᔪᒃᑕᓐᓃᕙᖓ ᓂᕿᒥᒃ ᐳᓪᓚᐅᔭᕐᒥᒡᓗ ᑯᕌᑭᓕᖕ ᕉᔅᒥᒃ. 
ᓂᕆᓪᓗᖓ ᐃᒥᖅᖢᖓᓗ ᐃᓄᑑᔾᔪᑎᓪᓗᒍ ᐳᓪᓚᐅᔭᖅ. ᓇᖏᖅᓯᑐᐊᕋᒪ 
ᐊᓂᓂᐊᓕᖅᖢᖓ ᑎᒥᒐᓗ ᐊᐅᓚᔾᔭᒃᖢᓂ, ᐃᒥᐊᓗᖕᒧᑦ ᐊᒃᑐᖅᑕᐅᔪᖓ. 
ᐅᕐᕈᔮᖅᑕᐃᓕᓪᓗᖓ ᖃᓄᐃᑦᑕᐃᓕᒪᓇᖓᓗ. ᐊᐅᓚᑦᓯᔨ, ᓴᐃᓃᓯ ᐊᕐᓇᖅ, 
ᐅᑯᓚᐅᖅᑐᖅ ᖁᔭᓕᓂᕐᒥᒃ ᓴᖅᑭᑎᑦᓯᓪᓗᓂ ᐊᖅᑯᓵᓕᕋᒃᑯ. ᖁᖓᓚᐅᖅᑕᕋ, 
ᐅᖃᖅᖢᖓᓗ “ᖁᔭᓐᓇᒦᒃ” ᐊᓂᕙᓪᓕᐊᓪᓗᖓ. ᐹ ᒪᑐᐃᕋᒃᑯ, ᓂᐅᖅᑐᖓ 
ᓂᒡᓕᓇᖅᑐᒥᒃ ᐳᕚᒃᑲᒃ ᐃᒃᐱᖕᓂᖅᖢᑎᒃ ᓲᕐᓗ ᑎᑭᓪᓚᑎᑲᓪᓚᒃᑐᖅ. 

ᓇᐃᑦᑑᓪᓗᓂ ᓲᖑᓚᐅᖅᑐᖅ ᐅᖃᐅᓯᖓ, ᑭᓯᐊᓂ ᐳᐃᒍᓚᐅᖅᓯᒪᖖᒋᑕᕋ. 
ᐃᔾᔭᒐᒃᓴᑦᑎᐊᕙᐅᓚᐅᖅᑐᖅ ᓱᓕᔪᕐᒥᒃ ᐃᓄᐃᑦ ᐊᓯᔾᔨᕈᓐᓇᖅᑐᑦ, ᐅᒃᐱᕈᓱᒃᑯᕕᑦ. 
ᓄᖅᑲᑐᐃᓐᓇᓚᐅᖖᒋᑦᑐᖅ ᐃᒥᐊᓗᖕᒧᑦ, ᑲᑎᖃᑎᒌᒃᑎᑦᓯᖃᑦᑕᓕᓚᐅᖅᑐᖅ 
ᑐᒃᓯᐊᖅᖢᑎᒃ ᐱᖃᓐᓇᕆᔭᖏᓪᓗ, ᐅᖃᐅᓯᕐᓗᖕᒥᒡᓗ ᐅᖃᒃᑲᓐᓂᕆᐊᑕᒫᑦ 
ᐊᑐᕈᓐᓃᖅᖢᓂ. ᐊᕕᓯᒐᓐᓄᒃ ᑭᖑᓪᓕᖅᐹᒥ ᑐᒃᓯᐊᖃᑎᖃᕈᒪᓚᐅᖅᑐᖅ. 
ᐃᒃᐱᒋᑦᑎᐊᕐᓂᑯᒧᑦ ᐊᖏᓚᐅᖅᑐᖓ, ᑲᑉᐱᐊᓱᒃᑲᓗᐊᖅᖢᖓ ᒥᓯᔅ 
ᑯᓘᕙᐅᑉ ᐅᖃᐅᓯᖏᓐᓂᒃ ᓱᓕ ᐃᖅᑲᐅᒪᔭᓐᓂᒃ. “ᐱᖖᒍᐊᖃᓲᑦ 
ᐃᒃᐱᖕᓂᐊᓂᓐᓃᕕᑦ.” ᐊᕐᕌᒍᑦ ᐊᒥᓱᑦ ᑭᖑᓂᐊᓂ, ᑐᓴᓚᐅᖅᑐᖓ 
ᓄᐊᒥᑦ ᐃᐅᓪ ᐅᑎᖅᑐᕕᓂᖅ ᓴᓪᓗᓄᑦ ᐳᓛᕆᐊᖅᖢᓂ, ᑕᒪᑐᒥᖓ 
ᐱᔪᒪᖃᑦᑕᓚᐅᕐᒪᑦ. ᐃᖅᑲᓇᐃᔭᓚᐅᖅᓯᒪᔪᖅ ᓴᓪᓗᐃᑦ ᑐᒡᓕᕐᒥ,  ᐊᑭᓖᓪᓗᓂ 
ᓄᓇᓕᖕᒥᐅᒥᒃ ᑕᑯᔭᖅᑐᖅᑐᕕᓂᖅ. ᐊᐃᑦᑖᖑᒐᓗᐊᖅ, ᓯᑭᑑᖓᑦ ᓱᕋᖕᓂᕐᒪᑦ, 
ᐃᓅᔪᓐᓃᓚᐅᖅᓯᒪᔪᖅ ᕿᐅᓂᕐᒧᑦ ᐸᖅᓴᖅᑕᐅᓚᐅᕐᓇᓂ ᓱᓕ. 60 
ᐅᖓᑎᐊᓗᖏᓐᓂᒃ ᐊᕐᕌᒍᖃᓕᓚᐅᖅᑐᖅ ᑲᑎᓐᓇᒃᑯᑦ 1969-ᒥ. 

ᖁᕕᐊᓱᒡᕕᖕᒥ, ᖁᕕᐊᓱᒃᖢᖓ ᑕᑕᒥᓚᐅᖅᓯᒪᔪᖓ ᐅᖓᓯᒃᑐᒥᑦ 
ᐅᖄᓚᕕᐅᒐᒪ ᕌᔾᔪᒥᑦ, ᐋᑐᕚᒦᑎᓪᓗᒍ. ᐅᖃᓪᓚᖃᑎᒌᔅᓲᔭᓚᐅᖅᑐᒍᒃ, 
ᖃᓄᐃᓕᕐᒪᖔᑦᑕ ᐊᖏᕐᕋᑦᑎᓐᓂ ᐅᖃᐅᓯᕆᓪᓗᒋᑦ. ᐅᖃᓪᓚᖃᑎᒌᓚᐅᖅᖢᓄᒃ, 
ᐊᖏᕐᕋᖅ ᐅᖓᓯᓗᐊᕌᓗᖅᑰᔨᔪᓐᓃᓚᐅᖅᑐᖅ. ᐊᔪᕐᓇᖖᒋᑦᑐᑯᓘᓕᖅᑐᖅ 
ᐅᓪᓗᒥ ᐅᖄᓚᔭᕆᐊᒃᓴᖅ ᐊᖏᕐᕋᒧᑦ ᓇᑭᑐᐃᓐᓇᖅ ᓄᓇᕐᔪᐊᒥ. ᒥᐊᕆ 
ᐸᓂᒍᓯᐅᑉ ᐅᖃᐅᓯᕆᓚᐅᖅᓯᒪᔭᖓ 1961-ᖑᑎᓪᓗᒍ ᐅᓪᓗᒥ ᑲᔪᓯᓯᒪᓕᖅᐳᖅ: 
ᓄᓇᕐᔪᐊᕐᖏᓛᒃ ᒥᑭᓐᓂᖅᓴᓪᓛᓘᓕᖅᑐᖅ! 

ᐊᕐᕌᒍᕝᕕᐅᓂᐊᖅᑑᑉ ᐅᓐᓄᐊᖓᓂᑦ, ᒥᔅᑕ ᑯᓘᕙ ᐅᖃᓚᐅᖅᓯᒪᖕᒪᑦ, 
ᐃᒥᐊᓗᖕᒥᒃ ᑐᓂᔭᐅᓚᐅᖅᑐᒍᑦ ᖁᕕᐊᓱᒍᑎᒋᓂᐊᕋᑦᑎᒍᑦ ᑎᑭᓐᓂᖓᓂᒃ 
1970-ᐅᑉ. ᐃᓐᓈᓘᖅᑰᔨᓕᓚᐅᖅᑐᒍᑦ! ᖃᓐᓂᓚᐅᖅᑐᖅ, ᑎᔅᓯᓇᓚᐅᖅᑐᖅ 
ᑕᑯᓐᓇᖅᑐᒍ ᓄᐊ ᖁᒪᒃ ᖁᕕᐊᓱᑦᑎᐊᓕᖅᑐᖅ−ᐃᒡᓗᓕᐅᕆᐊᖅᑐᕈᒪᓚᐅᖅᑐᖅ! 
ᒥᓯᔅ ᑯᓘᕙ ᐃᓱᒪᓚᐅᖅᓯᒪᔪᖅ ᑕᒪᓐᓇ ᑎᔅᓯᓇᖅᑐᓪᓛᓗᒃ. ᓇᑎᕐᒥ 
ᐊᒃᓴᑳᓕᒑᑦᓯᐊᓕᓚᐅᖅᑐᖅ ᐃᒡᓚᓗᐊᒧᑦ!

* * *

ᑯᓘᕙᒃᑯᑦ ᐃᓛᓐᓂᒃᑯᑦ ᐃᓕᓐᓂᐊᖅᑎᓂᒃ ᑐᔪᕐᒥᐊᖃᖃᑦᑕᓚᐅᖅᑐᑦ 
ᐊᖅᑯᓵᖅᑐᓂᒃ ᐅᐃᓂᐸᐃᒃᑯᑦ ᕿᓚᒻᒥᐅᔪᓂᒃ ᐊᑕᐅᓯᖅ ᐃᓕᓐᓂᐊᖅᑎ 
ᐅᕙᑦᑎᓐᓃᑲᐃᓐᓇᓚᐅᖅᓯᒪᔪᖅ ᐱᒋᐊᕐᓂᖓᓂᑦ 1970 ᐳᕌᓐᑕᓐ, 
ᒫᓂᑑᐸᒧᖖᒐᐅᔪᖅ, ᓱᓪᓗᓕᕆᓂᕐᒥᒃ ᐃᓕᓐᓂᐊᕆᐊᖅᖢᓂ. 
ᐊᕐᕌᒍᖃᓚᐅᖅᓯᒪᔪᖅ 21-ᓂᒃ, ᐃᒥᕐᕕᓕᐊᖃᑦᑕᕈᒪᓪᓗᑕ ᓲᕐᓗ ᑕᐃᔅᓱᑐᓇᖅ 

ᖃᖓᑐᐃᓐᓇᒃᑯᑦ. ᐅᖃᓪᓚᐅᔾᔨᖕᒪᑦ ᐅᕙᓐᓂᒃ ᐊᒃᑐᐃᓚᐅᖅᑐᖅ ᐃᑎᔪᒥᒃ 
ᐃᓗᓐᓂᑦ ᖃᐅᔨᒪᔪᓐᓃᒃᑲᓐᓂᓚᐅᖖᒋᓚᖓ ᐊᐅᓚᒍᓐᓇᐃᓪᓕᓇᒍᓗ, 
ᑕᐃᒪᐃᓚᐅᖅᓯᒪᖖᒋᓚᖓ ᐊᕙᑎᑦ ᐊᕐᕌᒍᑦ ᐃᒥᖅᑎᐅᓪᓗᖓ.

ᓕᓐᑕ ᒍᐃᒫᓐ ᑎᓃᖑᓪᓗᓂ ᐊᕐᓇᐅᓚᐅᖅᑐᖅ ᓄᓇᓕᑯᓗᖕᒥᑦ 
ᐅᐊᖕᓇᖓᓂᑦ ᐅᐃᓂᐸᐃᒡ, ᐃᓕᓐᓂᐊᖅᑎᐅᓪᓗᓂ ᐃᒡᓗᐊᓗᒃ ᐋᔅᐳᐊᓐ 
ᐅᓇᑕᖅᑐᒃᓴᑦ ᐃᒡᓗᖃᕐᕕᕕᓂᖏᓐᓂ. ᑐᔪᕐᒥᓚᐅᖅᑐᖅ ᐊᖏᕐᕋᕆᔭᐅᔪᒥ. 
ᖃᐅᔨᑎᓚᐅᕌᖓ ᐃᒥᕐᕕᖕᓂᒃ ᐊᖅᑯᑎᓪᓗᐊᑕᓃᑦᑐᓂᒃ. ᐊᑕᖏᐸᓗᒃᖢᑎᒃ 
ᑎᓃᖑᔪᑦ ᖃᐅᔨᒪᓚᐅᖅᑐᑦ ᑕᐃᔅᓱᒥᖓ ᐊᕐᓇᒥᒃ ᐃᒃᐱᒋᔭᐅᑦᑎᐊᖅᖢᓂᓗ. 
ᐃᒥᕐᕕᖕᓂ ᐱᔨᑲᑖᖑᓚᐅᖅᓯᒪᔪᖅ, ᐃᒃᐱᒋᔭᐅᑦᑎᐊᖅᑐᓪᓛᓘᓪᓗᓂ 
ᐱᔨᑦᓯᖃᑦᑕᓚᐅᖅᑕᖏᓐᓄᑦ. ᖃᐅᔨᒪᓇᖓ ᐃᒥᕐᓂᕐᒥᒃ ᐱᐊᒥᒃ, ᐃᒥᓚᐅᖅᓯᒪᔪᖓ 
ᓲᕐᓗ ᐃᒥᒐᕐᒥᒃ ᐃᒥᖅᑐᖓ. ᐱᖃᑎᒋᔭᕋ ᐅᕙᓐᓂᒃ ᐃᓂᖅᑎᕆᓚᐅᖅᓯᒪᔪᖅ 
ᓱᒃᑲᓗᐊᖅᑐᒥᒃ ᐃᒥᕈᒪ ᖃᓂᒻᒪᖦᖤᕐᓂᐊᕋᒪ. ᓲᖃᐃᒻᒪ, ᒪᒪᖖᒋᓐᓂᖓ 
ᐱᑕᖃᕈᓃᕐᒪᑦ ᐃᒥᖅᑕᒪ ᑭᖑᓂᐊᒍᑦ ᓯᕗᓪᓕᖅᐹᑦ ᓂᐅᖅᑕᒪ, ᖁᕕᐊᓇᖅᑐᒥᒃ 
ᐃᒃᐱᖕᓂᕋᒪ, ᓱᖁᑎᒋᔪᓐᓃᑲᐅᑎᒋᓪᓗᒍ ᐃᓂᖅᑎᖅᑕᐅᓇᓱᖕᓂᕆᖅᑲᐅᔭᕋ. 
ᐱᖓᔪᖓᓐᓂᒃ ᐱᐊᑐᓕᕋᒪ, ᒥᕆᐊᖖᒍᓕᓚᐅᖅᑐᖓ  ᖁᐃᓱᒃᑐᓪᓛᓘᓕᖅᖢᖓ 
ᒥᕆᐊᖖᒍᓪᓗᖓᓗ ᐊᑕᐅᑦᑎᒃᑯᑦ. ᖁᐃᔭᖅᑐᕐᕕᖕᒨᕋᒪ, ᐃᒥᕐᓂᑯᕕᓂᓕᒫᒃᑲ 
ᑐᐊᕖᓐᓇᖅ ᐊᓂᔪᑦ. ᐅᐊᑲᓪᓚᖔᒃ, ᖃᓂᒻᒪᒃᑎᒋᓚᐅᖅᓯᒪᖖᒋᓚᖓ 
ᑕᐃᒪᓐᓇᑎᒋ. ᖃᓂᒪᑐᐃᓐᓇᖖᒋᖦᖢᖓ, ᕿᐊᓯᑳᓪᓚᒃᑐᐊᓘᓪᓗᖓ.

ᐊᓂᒐᑦᑕ ᐃᒥᕐᕕᖕᒥᑦ, ᐅᖃᓚᐅᖅᑐᖅ ᐊᕐᓇᖅ ᐅᕙᓐᓄᑦ ᓱᒃᑲᓗᐊᖅᑐᐊᓗᖕᒥᒃ 
ᐃᒥᖁᓇᖓ ᑭᖑᓪᓕᕐᒥ. ᑭᖑᓂᐊᒍᑦ ᓕᓐᑕ ᑲᑎᓚᐅᖅᖢᒍ, ᐃᓕᑦᓯᓚᐅᖅᑐᖓ 
ᓱᒃᑲᓗᐊᖅᑐᐊᓗᖕᒥᑦ ᐃᒥᖃᑦᑕᕈᓐᓃᖅᖢᖓ. ᒥᔅᑕ ᑯᓘᕙᐅᑉ ᐅᖃᐅᓯᖏᑦ 
ᐱᒻᒪᕆᐅᓂᖏᓐᓂᒃ ᐃᒃᐱᒍᓱᑦᑎᐊᕆᐊᖃᕐᓂᒃ ᐃᒥᐊᓗᖕᒥᒃ, ᐊᐅᓚᖔᕐᓗᒍ 
ᐃᓕᖕᓂᒃ ᐊᐅᓚᑦᓯᖖᒋᖔᕐᓗᓂ, ᐅᕙᓐᓂᒃ ᐅᖃᐅᔾᔩᓐᓇᖃᑦᑕᓕᓚᐅᖅᑐᑦ. 
ᑭᖑᓂᐊᒍᑦ ᐃᓅᓯᕐᒥ, ᐊᔪᓕᕈᑎᖃᓚᐅᖅᑐᖓ ᐃᒥᐊᓗᖕᒥᒃ, ᒪᒥᐊᔾᔪᑎᒋᓯᒪᔭᕋ. 
ᐊᑐᕐᓂᕐᓗᓚᐅᖅᑐᖓ ᐃᐅᓪ ᐅᖃᓪᓚᐅᔾᔨᓂᕕᓂᖓᓂᒃ. ᐃᒥᖖᒋᖔᕐᓗᖓ 
ᐱᓇᖓ, ᐃᒥᓗᐊᖅᑕᐃᓕᖃᑦᑕᓕᓚᐅᖅᑐᖓ ᓯᓂᓕᑐᐃᓐᓇᖁᓇᖓ 
ᖃᓄᐃᑦᑐᒃᑰᓚᐅᖅᑎᓪᓗᖓ ᑕᐃᔅᓱᒪᓂ ᐅᓐᓄᖓᓂ ᐊᓂᒐᒪ ᓂᕆᕝᕕᖕᒥᑦ. 
18-ᓂᒃ 19-ᓂᒡᓘᓐᓃᑦ ᐊᕐᕌᒍᖃᖅᑎᓪᓗᖓ, ᐃᓐᓇᕈᖅᐸᓪᓕᐊᓕᖅᑎᓪᓗᖓ, 
ᐃᒻᒥᓂᒃ ᐅᒃᐱᕆᓚᐅᖅᓯᒪᔪᖓ. ᓲᕐᓗᓕ ᖃᖅᑲᒥᒃ ᒪᔪᕈᓐᓇᖖᒋᑕᓐᓂᒃ 
ᐱᑕᖃᖖᒋᑦᑐᖅ. ᐃᓕᓐᓂᐊᖅᖢᖓ ᑰᔾᔪᐊᕌᓗᖕᒥ, ᐃᓕᓐᓂᐊᖅᑎᑕᐅᓚᐅᖅᓯᒪᔪᒍᑦ 
ᐅᕙᒍᑦ ᐸᓯᔭᒃᓴᐅᔪᒍᑦ ᖃᓄᐃᓕᐅᕐᓂᑦᑎᓐᓄᑦ, ᑕᐃᒪᐃᒻᒪᑦ ᐃᓕᑦᓯᓚᐅᖅᑐᖓ 
ᐅᓪᓛᒃᑯᑦ ᒪᑭᖃᑦᑕᖅᖢᖓ ᑕᐃᒪᐃᑦᑕᕆᐊᖃᕌᖓᒪ, ᐱᖖᒍᔪᐊᓘᒐᓗᐊᕈᒪ 
ᐱᖖᒍᖖᒋᒃᑲᓗᐊᕈᒪᓘᓐᓃᑦ. ᐃᓱᒪᔪᖓ ᒥᔅᑕ ᑯᓘᕙ ᐅᕙᓐᓄᑦ 

ᐅᐃᔾᔭᖖᒍᓕᖅᖢᖓ, ᐊᒃᓱᕈᓚᐅᖅᑐᖓ ᑐᑭᓕᐊᖅᑐᒥᒃ ᐱᓱᒡᒐᖅᖢᖓ. 
ᐊᒃᓱᕈᖅᑎᒋᓚᐅᖅᓯᒪᖖᒋᓚᖓ ᖃᐅᔨᒪᑦᑎᐊᕋᓱᒃᖢᖓ. ᖃᐅᔨᒪᓚᐅᖅᑐᖓ 
ᑲᑉᐱᐊᓇᖅᑐᒦᑦᑐᖓ ᓯᓂᓕᑐᐃᓐᓇᕆᐊᖃᕋᒪ ᓂᒡᓚᓱᐊᓗᖕᒥ. 
ᓯᓂᓕᑲᓴᑦᓯᐊᓚᐅᖅᑐᖓ ᓯᓚᒥ. ᖁᔭᓕᓯᒪᕗᖓ ᓯᓂᓕᓚᐅᖖᒋᓐᓂᓐᓂᒃ. 
ᐃᖅᑲᐅᒪᑦᓯᐊᖅᑕᕋ ᑭᖑᓪᓕᖅᐹᖅ ᐃᓱᒪᓕᐅᖅᖢᖓ ᕿᓂᕈᒪᓪᓗᖓ ᑖᒃᓯᒥᒃ, 
ᖃᐅᔨᒪᒐᓗᐊᖅᖢᖓ ᑮᓇᐅᔭᖃᖖᒋᓗᐊᖅᑐᖓ. ᐃᖅᑲᐅᒪᓂᕋ ᑕᐃᔅᓱᒪᓂ 
ᐃᖅᓯᓇᖅᑑᓚᐅᖅᓯᒪᔪᒥᒃ ᐅᓐᓄᖕᒥᒃ ᓲᕐᓗ ᑕᕐᕆᔭᕐᓂᒃ ᐃᖅᑲᐅᒪᖖᒋᖦᖢᖏᑦ 
ᑕᕐᕆᔭᐅᑉ ᐃᓚᖓ. ᓇᓂᓯᓚᐅᖖᒋᓐᓂᓐᓂᒃ ᑖᒃᓯᒥᒃ, ᐃᖅᑲᐅᒪᒐᓛᒃᑑᔮᖅᑐᖓ 
ᑭᐊᑭᐊᖅ ᐃᒡᓗᖓᓂᒃ, ᑭᓯᐊᓂ ᓲᕐᓗ ᓯᓐᓇᒃᑐᖅ, ᖃᐅᔨᒪᓪᓚᕆᖖᒋᑦᑐᖓ 
ᐊᓯᖏᓐᓂᒃ ᐊᖏᕐᕋᕋᒪ ᑭᓯᐊᓂ. ᖃᐅᔨᒪᔪᖓ ᓄᖅᑲᑲᐃᓐᓇᓚᐅᖅᑐᖓ 
ᓇᓂᑭᐊᖅ ᐅᖅᑰᓯᑦᑎᕆᐊᖅᑐᖅᖢᖓ ᖄᖏᕋᒃᑯ ᑎᕆᖅᑯᐊ ᐊᖅᑯᑎᓪᓗᐊᑕᐅᑉ 
ᐳᐊᕐᑖᔾ ᐋᕕᓂᐅᑉ; ᖃᐅᔨᒪᔭᐅᓂᐹᖅ ᓂᒡᓚᓱᓛᖑᖃᑕᐅᔪᖅ ᐅᐃᓂᐸᐃᖕᒥ. 
ᐃᖅᑲᐅᒪᔪᖓ ᖃᓱᔾᔫᒥᓚᐅᖅᓯᒪᔪᖓ ᑖᒃᓯᒧᑦ ᐃᑭᒐᒪ. ᕿᐅᔪᓪᓛᓘᓕᓚᐅᖅᑐᖓ 
ᑕᐃᒫᒃ ᓱᖁᑎᒃᓴᕈᓐᓃᓚᐅᖅᑐᖓ ᑮᓇᐅᔭᑭᓗᐊᖅᑐᖓ ᑖᒃᓯᒧᑦ ᐊᖏᕐᕋᐅᓗᖓ. 
ᐊᓂᒃᑲᓐᓂᔾᔮᓚᐅᖖᒋᑦᑐᖓ ᐊᖏᕐᕋᒧᑦ ᑎᑭᐅᑎᒍᒪ ᑭᓯᐊᓂ. ᐊᖏᕐᕋᐅᓂᕋ 
ᐃᖅᑲᐅᒪᖖᒋᑕᕋ. ᐃᖅᑲᐅᒫᕐᔪᒃᑐᖓ ᐅᖃᖃᑎᒋᓪᓗᒍ ᑖᒃᓯᖅᑎ ᐊᑭᓖᓂᕋ 
ᐱᓪᓗᒍ ᑖᒃᓯᖅᑎᓗ ᐊᖏᖅᑎᓪᓗᒍ. ᑎᑭᐅᑎᒐᑦᑕ ᑯᓘᕙᑯᑦ ᐃᒡᓗᖓᑕ 
ᓯᕗᕌᓄᑦ, ᐊᖁᑎᒨᓚᐅᖅᓯᒪᔮᒃᑲᒃ ᐃᓯᒐᐅᔮᒃᑲᒃ. ᐊᓂᒐᒪ  ᓴᐅᒥᖔᖅ 
ᐃᓯᒐᒐ ᐊᒃᑑᑎᖕᒪᑦ ᐊᕿᑦᑐᒧᑦ, ᓂᒡᓕᓇᖅᑐᒧᑦ ᐊᐳᑎᒧᑦ −ᐃᒃᑮ! ᐃᒃᑮᕌᓗᒃ. 
ᖁᔭᓐᓇᒦᒃ ᒎᑎ ᓱᓕ ᐊᓕᖅᓯᒃᓯᒪᓚᐅᖅᑐᖓ! ᑖᒃᓯᒥᑦ ᕿᒪᒃᓯᒐᒪ ᐊᓂᓪᓗᖓᓗ 
ᓂᒡᓚᓱᒃᑐᒧᑦ ᐃᑲᔪᓚᐅᖅᑐᖅ ᐋᖓᔮᕈᓐᓃᕐᔫᒥᓪᓗᖓ. ᐊᖅᑯᑎᐅᑉ ᐹᓪᓗ 
ᐊᑯᓐᓂᖓ ᐃᒡᓗᒧᑦ ᓲᕐᓗ 10 ᒪᐃᓕᒥᒃ ᓯᕕᑐᓂᓕᒃ ᒪᓂᕋᖅ ᐃᒃᑮᕌᓘᖕᒪᑦ. 
ᐃᒡᓗᒨᕋᒪ ᓂᐱᑭᓵᕈᓐᓇᕐᓂᓕᒫᓐᓃᕙᖓ ᓂᐱᑭᓵᓚᐅᖅᑐᖓ, ᓲᕐᓗ 
ᐳᓯᑳᑦ ᑎᕐᓕᐊᖅᓯᔪᖅ ᐊᕕᖖᒐᕐᒥᒃ. ᐃᓯᕋᒪ ᐊᓕᐊᓇᐃᒍᓱᓚᐅᖅᑐᖓ 
ᐃᖅᑯᒪᔪᖃᖖᒋᒻᒪᑦ−ᑕᐃᒪᓐᓇ ᐃᓱᒪᓚᐅᖅᑐᖓ. ᖃᐅᑎᓪᓗᒍ ᖃᐅᔨᓕᓚᐅᖅᑐᖓ 
ᓱᓇᐅᕝᕙ, ᐃᖅᑯᒪᔪᖃᖅᑐᕕᓂᖅ ᓂᕿᓕᐅᕐᕕᖕᒥ. ᖃᐅᔨᓚᐅᖖᒋᑦᑐᒍᑦ 
ᑭᓯᐊᓂ ᐊᖏᕐᕋᒧᑦ ᐊᐅᓪᓚᓛᓕᕋᑦᑕ ᑯᓘᕙᒃᑯᑦ ᐱᓇᓱᐊᕈᓯᐅᑉ ᓄᖖᒍᐊᓂ 
ᐃᓐᓇᕆᐊᖅᑐᖅᐸᓚᐅᖖᒋᑦᑐᑦ ᐅᑎᓚᐅᖖᒋᓐᓂᑦᑎᓐᓂ.

ᖃᐅᑎᓪᓗᒍ ᒥᔅᑕ ᑯᓘᕙ ᖃᐃᓚᐅᖅᓯᒪᔪᖅ ᐃᒡᓗᕈᓯᓐᓄᑦ ᐅᕙᓐᓂᒃ 
ᐅᖃᓪᓚᐅᔾᔨᔭᖅᑐᖅᖢᓂ ᐱᒻᒪᕆᐅᓂᖓᓂᒃ ᐋᖓᔮᓗᐊᖅᑕᐃᓕᒪᖁᔨᓪᓗᓂ 
ᖃᓄᐃᓕᑳᓪᓚᖁᔨᖖᒋᒧᑦ. ᐅᖃᓚᐅᖅᑐᖅ ᐃᒥᐊᓗᖕᒥᒎᖅ ᐊᑐᖅᖢᓂ 
ᐅᑎᔭᒻᒪᑦ ᐃᓕᖕᓄᑦ, ᐅᓇᑕᓕᖅᑎᑦᓯᔪᓐᓇᖅᑐᖅ, ᐅᕝᕙᓪᓘᓐᓃᑦ 
ᐅᖃᕈᓐᓇᖅᑐᑎᑦ ᐃᑎᔪᒦᑦᑐᑦ ᐃᓗᖕᓂᑦ ᐅᖃᐅᓯᕆᒐᔭᖖᒋᑕᕐᓂᒃ 

ᓄᓇᕐᔪᐊᑐᖃᖅ
ᐅᐱᕐᖔᖓᓂ 1970, ᐊᑐᖅᑐᐊᓚᐅᖅᓯᒪᔪᖓ ᐊᐅᓚᔫᓕᐅᕈᑎᑯᓗᖕᒥᒃ 

ᑯᓘᕙᒃᑯᓐᓂᑦ ᐱᓪᓗᖓᓗ ᐃᓗᓕᒃᓴᖓᓂᒃ. ᐅᐱᒍᓱᓗᐊᒧᑦ 
ᐊᐅᓚᔫᓕᐊᕆᓯᒪᔭᓐᓂᒃ, ᐃᓱᒪᓕᐅᓕᓚᐅᖅᑐᖓ ᓂᐅᕕᕈᒪᓪᓗᖓ 
ᐊᐅᓚᔫᓕᐅᕈᑎᒥᒃ. ᓂᐅᕕᓚᐅᖅᓯᒪᔪᖓ ᐊᔪᖖᒋᑦᑐᖅ 8-ᒥᒃ 
ᐊᐅᓚᔫᓕᐅᕈᑎᒥᒃ ᖃᐅᔨᓴᖅᐸᓪᓕᐊᓕᖅᖢᖓ ᐊᐅᓚᔫᓕᐅᕐᓂᕐᒥᒃ. 
ᐊᒥᓱᑦ ᐊᕐᕌᒍᑦ ᑭᖑᓂᐊᒍᑦ, ᖁᑦᑎᖕᓂᖅᓴᒥᒃ ᐸᐃᑕᒥ ᑕᑭᔪᓂᒃ 
ᐊᔾᔨᒃᓴᓕᖕᓂᒃ ᐊᐅᓚᔫᓕᐅᕈᑎᑖᓚᐅᖅᓯᒪᔪᖓ, ᑭᓯᐊᓂ ᑲᔪᓯᔪᖓ ᓱᓕ 
ᐊᐅᓚᔫᓕᐅᕆᖃᑦᑕᖅᑐᖓ. ᐊᖓᔪᒐ ᐃᓚᐃᔾᔭ ᓇᖕᒥᓂᖃᓕᕇᓚᐅᖅᓯᒪᔪᖅ 
ᐊᔾᔨᒃᓴᖓ ᐃᒧᖃᑦᑕᕆᐊᓕᒃ ᐱᐅᓪ ᐊᓐ ᕼᐊᐅᕗᓪᒥᒃ ᐊᐅᓚᔫᓕᐅᕈᑎᒥᒃ 
ᓂᐅᕕᐊᕆᓚᐅᖅᓯᒪᔭᖓ ᔪᐊᑕᒥᒥᑦ, ᔪᐊᑕᒥᐅᑦ ᓂᐅᕕᐊᕆᓂᑯᖓ 
ᐹᑉ ᐸᐃᓚᑦᒥᑦ. ᐊᐅᓚᔫᓕᐅᕆᖃᑦᑕᓚᐅᖅᑐᖓ ᐅᐸᑲᑕᒃᑕᓕᒫᓐᓄᑦ, 
ᐃᓚᐅᓪᓗᓂ ᐃᓄᒃᑕᐅᑎᒃᑯᑦ ᐃᑭᒪᓂᒃᑲ. ᓯᕗᓪᓕᖅᐹᖅ ᐊᐅᓚᔫᓕᐊᕕᓂᕋ 
ᐃᓄᒃᑕᐅᑎᒃᑯᑦ ᐃᑭᒪᓂᒃᑲ ᓄᓇᓕᒡᔪᐊᖓᓄᑦ ᐅᐃᓂᐸᐃᒡ, ᑭᖑᓂᐊᒍᑦ, 
ᒥᕐᖑᐃᖅᓯᕐᕕᖕᒨᕐᓂᕋ, ᐆᒪᔪᖃᕐᕕᖕᒧᓪᓗ, ᒪᒃᑯᒃᑐᓪᓗ ᕿᒡᒋᖅᑐᑦ ᐃᑳᕐᕕᖕᒥᑦ. 
ᐊᐅᓚᔫᖁᑎᖃᐅᒐᓛᒃᑐᖓ ᐊᓐᓄᕌᖅᓯᒪᓪᓗᖓ ᕼᐃᐱᐅᓂᕋᖅᑕᐅᓚᐅᖅᑐᑦ 
ᐊᓐᓄᕌᖏᓐᓂᒃ, ᑲᒥᓪᓛᖅᖢᖓ, ᐅᖅᑰᔪᒥᒃ ᐊᐅᔭᒃᑯᑦ. 

ᓯᓚᖓ ᐅᐃᓂᐸᐃᒡ ᐅᖅᑰᓗᐊᖅᑐᐊᓘᓕᓚᐅᖅᓯᒪᔪᖅ ᐊᐅᓪᓚᖅᑎᓪᓗᖓ 
ᐊᖏᕐᕋᐅᓪᓗᖓ ᐱᔭᕇᕋᒪ ᐃᓕᓐᓂᐊᕐᓇᐅᑉ ᐊᕐᕌᒍᖓᓂᑦ ᐊᐅᔭᒃᑯᑦ 
1970-ᒥ. ᐊᔪᖖᒋᑦᑐᖅ 8-ᒥ ᑕᕐᕆᔮᓕᐊᓐᓂᑦ, ᑕᑯᔪᓐᓇᖅᑐᑎᑦ 
ᖃᓄᑎᒋ ᐆᔭᐅᔭᐅᑎᒋᓚᐅᕐᒪᖔᑦ ᐅᐃᓂᐸᐃᒡ. ᐊᔾᔨᓕᐅᕆᓚᐅᖅᑐᖓ 
ᐊᖏᕐᕋᐅᓂᓕᒫᓐᓃᕙᖓ ᐅᐃᓂᐸᐃᒡᒥᑦ. ᖃᖓᑕᓲᖅᑎᕗᑦ ᔮᒃ 

ᐅᖃᓚᓪᓚᐅᖖᒋᑦᑐᖅ ᑕᒪᑐᒥᖓ ᑕᐃᔅᓱᒪᓂ ᐅᓪᓗᕐᒥ ᓂᐅᕐᕈᑎᒋᒐᒃᑭᒃ 
ᐃᓯᒐᐅᔮᒃᑲᒃ, ᓱᓕ ᖃᐅᔨᒐᓱᓪᓛᖅᖢᖓ ᑭᓱᓕᒫᓂᒃ ᐃᒥᐊᓗᖕᒧᑦ 
ᖃᓄᐃᓕᐅᖅᑕᐅᔪᓐᓇᕐᒪᖔᖅᐱᑦ ᐊᑐᕐᓂᕐᓗᒃᑯᕕᐅᒃ.

ᑎᑭᖦᖢᒍ ᐃᓐᓇᐅᓂᕐᒧᑦ ᓄᖅᑲᖁᔭᐅᓕᕐᒪᑦ ᖃᓂᒪᖃᑦᑕᕐᓂᕐᒧᑦ, 
ᔫᓯᐱ ᕕᓕᐊᕆᑎ ᐱᓕᕆᐊᒃᓴᖃᓕᓚᐅᖅᑐᖅ ᕿᓪᓚᔪᑭᐊᓂᒃ ᖁᕐᕕᖕᓂᒃ 
ᐊᓂᑦᑎᔨᐅᓪᓗᓂ, ᐊᓯᖔᖓᓂᒃ ᐊᖁᑎᖃᖅᖢᓂ ᐃᑲᔪᖅᑎᖓᓂᒃ. ᑎᑭᖦᖢᒍ 
ᑭᓈᓗᒃᑕᐅᑏᑦ ᐊᑐᖅᑕᐅᓕᖅᑎᓪᓗᒋᑦ, ᐅᖁᒪᐃᑦᑐᕐᓂᐅᑏᑦ ᓯᕗᐊᒍᑦ ᐅᓯᔾᔪᑎᓖᑦ 
ᐃᖏᕐᕋᔾᔪᑎᑑᓚᐅᖅᑐᑦ ᐊᑐᐃᓐᓇᐃᑦ, ᔫᐱ ᑭᒍᑦᑕᐅᑉ ᐊᖁᖃᑦᑕᓚᐅᖅᑕᖓ. 
ᑯᐊᐱ ᒑᓴᓖᖃᖅᑎᑦᓯᓂᕐᒧᑦ ᐅᖅᓴᒃᓴᐃᓂᕐᒧᓪᓗ ᐱᔨᑦᑎᕋᐅᑎᖃᓚᐅᖅᑐᑦ.

ᑕᐃᔅᓱᒪᓂᐅᑎᓪᓗᒍ, ᑲᑎᓯᓚᐅᖅᑐᖓ ᐸᐃᓱᓪ ᔨᓱᑖᓴᓐᒥᒃ, 
ᐃᓇᖏᖅᓯᓚᐅᖅᑐᖅ ᒐᓐᑐ ᓘᑉᒥᒃ ᓴᓇᔩᑦ ᐃᑯᒪᖅᑯᑎᒧᑦ ᑲᒪᔨᐅᓪᓗᓂ 
ᐊᖓᔪᖅᑳᖑᓪᓗᓂ, ᐅᔾᔨᕐᓇᓚᐅᖅᑑᒐᓗᐊᖅ ᓴᓇᔨᐅᔪᑦ ᑐᖓᓕᕇᑦ 
ᐊᖓᔪᖅᑲᐅᓂᖏᓐᓂᒃ ᐱᐅᒃᓴᖏᖦᖢᓂ ᐋᖅᑭᒃᓯᒪᓂᖓᓂᒃ. ᐊᒻᒪᑦᑕᐅᖅ ᑭᓐᑎᖕ 
ᐋᑦᓚᔅ ᐊᐃᕕᐊᐃᓴᓐᑯᓐᓄᑦ ᑲᒪᔨᐅᓚᐅᖅᑐᖅ, ᑎᑎᖅᑲᕐᓂᐊᖅᑎᐅᓪᓗᓂ, 
ᓯᕗᓪᓕᖅᐹᖅ ᐃᓅᖖᒋᑦᑐᖅ ᑲᑎᑎᑕᐅᓪᓗᓂ ᐊᐅᓱᐃᑦᑐᒥ, ᐸᐃᓱᓪ 
ᐃᓐᑎᐊᒥᖖᒑᓚᐅᖅᓯᒪᔪᖅ ᐊᔪᒐᐃᒋᓪᓗᓂᒋᑦ ᐱᐅᒋᓚᐅᖅᑕᖏᑦ ᐃᓄᐃᑦ 
ᐃᓕᖅᑯᓯᖓ. ᐅᔾᔨᕆᓚᐅᖅᓯᒪᔭᕋ ᓂᐅᕕᖃᑦᑕᓚᐅᖅᑐᖅ ᓴᓇᐅᒐᕐᓂᒃ 
ᐊᑭᑭᑦᑐᓪᓛᓘᓪᓗᒋᑦ, ᑭᓯᐊᓂ ᐃᓄᐃᑦ ᓱᓕ  ᓂᐅᕐᕈᑎᖃᖃᑦᑕᖅᑐᑦ 
ᐅᓐᓂᕐᓗᓚᐅᖅᓯᒪᖖᒋᑦᑐᑦ ᓱᖁᑎᒃᓴᖅᑑᔮᕋᑎᒡᓗ. ᐃᓛᓐᓂᒃᑯᑦ 
ᑐᓵᔨᐅᕕᒋᖃᑦᑕᓚᐅᖅᓯᒪᔭᕋ ᓂᐅᕕᖅᑎᓪᓗᒍ,  ᐅᖃᐅᑎᑦᑕᐃᓕᖃᑦᑕᓚᐅᖖᒋᑕᕋ 
ᐃᓱᒪᒋᔭᓐᓃᕙᖓ ᐊᑭᑭᓈᖅᓯᖃᑦᑕᕐᓂᖓᓂᒃ. ᐅᕙᓐᓄᑦ ᐅᖃᓚᐅᖅᓯᒪᔪᖅ 
ᖃᓄᑎᒋ ᐃᒻᒥᓂᒃ ᐸᖅᑭᔪᓐᓇᖖᒋᒻᒪᖔᑕ ᐸᖅᑭᔭᐅᑐᐃᓐᓇᖅᖢᑎᒃ 
ᐊᔪᖅᓴᖖᒋᑦᑐᑦ ᐃᓄᐃᑦ ᑕᐃᒪᓐᓇ ᐃᓱᒪᒋᓚᐅᖅᓯᒪᔭᖏᑦ, ᖁᔭᓕᓚᐅᖅᓯᒪᓇᑎᒃ 
ᐱᑐᐃᓐᓇᖃᑦᑕᖅᑐᑦ ᐊᒡᓛᓪᓘᓐᓃᑦ ᐅᓐᓂᕐᓗᖃᑦᑕᖅᑐᑦ ᐊᑭᓕᖅᓱᖅᑕᐅᓂᖏᓐᓂᒃ. 
ᑐᑭᓯᓇᖅᓯᑎᑦᓯᓚᐅᖅᑐᖅ ᓇᑭᖖᒑᕐᓂᕐᒥᓂᒃ ᐃᓐᑎᐊᒥᑦ, ᐃᓄᐃᑦ 
ᐊᒃᓱᕈᖃᑦᑕᖅᑐᑦ ᐊᓐᓇᐅᒪᓇᓱᒡᒐᐃᓐᓇᑐᐃᓐᓇᖅᑐᑦ. ᐅᕙᓐᓄᑦ ᐅᖃᓚᐅᖅᓯᒪᔪᖅ 
ᑐᔪᐃᖃᑦᑕᖅᑐᕉᖅ ᑭᓇᐅᔭᖓᑕ ᓇᑉᐸᖓᓂᒃ ᑮᓇᐅᔭᓕᐊᖓᑕ ᐃᓚᒥᓄᑦ 
ᐃᓐᑎᐊᒦᑦᑐᓄᑦ. ᓱᓕ, ᖃᑦᓯᐊᖅᑎᐊᓗᒃ ᑐᑭᓯᓇᖅᓯᑎᑦᓯᓇᓱᒃᑲᓗᐊᕋᒪ 
ᓴᓇᐅᒐᖅᑎᓄᑦ ᐊᑭᓕᖅᓱᖅᑕᐅᓂᑭᑦᑑᓂᖏᓐᓄᑦ ᓴᓇᐅᒐᖅᑕᖏᓐᓄᑦ, 
ᑐᑭᓯᔪᓐᓇᓚᐅᖖᒋᑦᑐᑦ. ᑭᖑᓂᐊᒍᑦ, ᖃᐅᔨᒐᒃᑯ ᐸᐃᓱᓪ, ᖃᐅᔨᓚᐅᖅᑐᖓ 
ᖃᓄᐃᒻᒪᑦ ᓴᓇᐅᒐᖅᑎᑦ ᑮᓇᐅᔭᓂᒃ ᐱᕕᖃᒃᑲᓐᓂᕈᒪᓚᐅᖖᒋᒻᒪᖔᑕ 
ᐸᐃᓱᓪᒥᑦ. ᐱᑦᑎᐊᖅᑎᐅᓚᐅᖅᑐᖅ, ᐊᓯᒥᓂᒃ ᐃᓱᒪᒋᔭᖃᑦᑎᐊᖅᖢᓂ, 
ᑐᑭᓯᓇᖅᓯᑎᑦᓯᑦᓯᐊᖃᑦᑕᖅᑐᖅ. ᐱᔭᕇᕌᖓᑦ ᑐᑭᓯᓇᖅᓯᑎᑦᓯᓪᓗᓂ 
ᖃᓄᐃᒻᒪᑦ ᒥᑭᑦᑐᒥᒃ ᐊᑭᓕᖅᓱᐃᖃᑦᑕᕐᒪᖔᕐᒥ, ᐊᑐᐃᓐᓇᕈᕈᓐᓇᓚᐅᖅᑐᑎᑦ 
ᑮᓇᐅᔭᓕᒫᑎᑦ ᑐᓂᓗᒋᑦ. ᑕᐃᓐᓇᑐᐊᖅ ᑲᑎᓯᒪᔭᕋ ᐃᓄᖕᓄᑦ ᖁᕕᐊᒋᔭᐅᓯᒪᔪᖅ 
ᑮᓇᐅᔭᒥᒃ ᑐᓂᓯᕕᐅᔭᕆᐊᒃᓴᖅ. ᓯᕗᓪᓕᖅᐸᐅᓚᐅᕐᒥᔪᖅ ᐃᓅᖖᒋᑦᑐᖅ 

ᐋᔅᑕᓐᖑᓚᐅᖅᑐᖅ, ᖃᖓᑕᒍᔾᔨᖃᑦᑕᓚᐅᖅᑐᖅ ᐸᓖᓯᒃᑯᓐᓄᑦ ᑕᐃᔅᓱᒪᓂ 
ᓯᕗᓪᓕᖅᐹᖓᓂ ᐊᐅᓪᓚᕋᒪ ᐊᖏᕐᕋᓐᓂᑦ 1958-ᖑᑎᓪᓗᒍ, ᐊᓯᖏᓪᓗ 
ᐃᑭᒪᔪᑦ ᔫᓯᐱ ᑯᓄᒃᑯᑦ ᐃᓚᖏᑦ. ᖃᐅᓱᐃᑦᑐᕐᒥ, ᑲᑎᓯᓪᓗᖓ ᒫᑕᒥᒃ, 
ᐊᖏᕐᕋᐅᕙᓪᓕᐊᓕᖅᑐᒥᒃ ᓰᕖᓰᒥᑦ ᐊᐅᔭᖓᓂ ᐊᖏᕐᕋᓯᒪᑲᐃᓐᓇᖅᖢᓂ. 
ᐊᔪᖖᒋᑦᑐᖅ 8-ᖁᑎᒪ ᑕᕐᕆᔭᖏᑦ ᑕᑯᒃᓴᐅᑎᑦᓯᔪᑦ ᐃᒻᒪᒃᑎᓐᓂᕈᖅᑐᒥᒃ 
ᐃᑎᓕᖅᐸᓪᓕᐊᔪᓂᒃ ᒥᓐᓇᑦᑕ ᐱᖓᔪᖓᓐᓂ ᐱᓇᓱᐊᕈᓯᐅᑉ ᔫᓂᒥ. 
ᑕᑯᔪᓐᓇᖅᑐᑎᑦ ᐅᕙᑦᑎᓐᓂᒃ ᐅᑕᖅᑭᔪᓂᒃ ᐃᓄᖕᓂᒃ ᓴᒻᒧᐊᒃᑐᓂᒃ ᐅᕙᑦᑎᓐᓂᒃ 
ᓄᓇᓕᖕᒥᑦ. ᑕᐃᒪᐃᑉᐸᒃᑲᒪ, ᐊᑐᒃᑲᓐᓂᓚᐅᖅᑐᖓ ᒪᕐᕈᐃᓂᒃ ᓄᓇᕐᔪᐊᖕᓂᒃ.

ᐊᖏᕐᕋᕋᒪ, ᑕᑯᓚᐅᖅᑐᖓ ᓄᓇᓕᖕᒥᐅᑦ ᐊᓯᔾᔨᒃᑲᓐᓂᐊᕐᔪᓚᐅᖅᑐᑦ. 
ᓄᓇᓕᖕᒥᐅᑦ ᑲᑎᒪᔨᖏᑦ ᐃᒥᖅᑕᕐᓂᕐᒧᑦ/ᓂᓚᒃᑕᕐᓂᕐᒧᑦ ᑭᓈᓗᒃᑕᕐᓂᕐᒧᓪᓗ 
ᐱᓕᕆᔪᓐᓇᐅᑎᖃᓕᓚᐅᖅᑐᑦ. ᐊᒥᓲᖖᒋᑦᑐᑦ ᐊᕐᕌᒍᑦ ᓯᕗᓂᐊᓂ, 
ᓄᓇᓕᖕᒥᐅᑦ ᐊᒃᑕᕐᓗᑯᖏᑦ ᐃᒋᑕᐅᖃᑦᑕᓚᐅᖅᑐᑦ ᓯᑯᒧᑦ. ᐃᓱᒪᓚᐅᖅᓯᒪᔪᑦ 
ᓯᓚᐅᑉ ᑲᒪᒋᓂᐊᖅᑕᖏᑦ ᐊᒃᑕᕐᓗᑯᐃᑦ ᓯᑯ ᐊᐅᒃᐸᑦ, ᐊᓯᐅᕙᒃᖢᑎᒃ 
ᐃᒪᐅᑉ ᐃᖅᑲᖓᓄᑦ.  ᐃᓛᒡᓗ, ᐊᒃᑕᕐᓗᑯᑦ ᐊᓯᐅᖃᑦᑕᓚᐅᖅᑐᑦ 
ᐊᓯᐅᑦᑎᐊᑐᐃᓐᓇᖅᖢᑎᒃ ᐅᐱᕐᖔᑕᒫᑦ. ᑕᐃᔅᓱᒪᓂᐅᑎᓪᓗᒍ, 
ᐃᓄᐃᑦ ᐃᓱᒪᓚᐅᖖᒋᑦᑐᑦ ᐊᕙᑎᒥᒃ ᓱᕈᖅᑎᕆᓂᕐᒥᒃ. ᑭᖑᓂᐊᒍᑦ, 
ᐊᒃᑕᕐᓗᑯᑦ ᐃᒋᑕᐅᖃᑦᑕᓕᓚᐅᖅᑐᑦ ᐊᔾᔨᒌᖖᒋᑦᑐᓄᑦ ᓇᒧᑐᐃᓐᓇᖅ 
ᑲᓇᖕᓇᖓᓄᑦ ᓄᓇᓕᐅᑉ. ᓯᕗᓂᐊᓂ ᐅᓪᓗᒥ ᐊᒃᑕᕐᕕᐅᓕᖅᑐᖅ 
ᓂᕈᐊᖅᑕᐅᑕᐃᓐᓇᓕᓚᐅᖅᑎᓪᓗᒍ, ᐱᖓᓱᑦ ᑲᓇᖕᓇᖓᓂ ᕼᐋᒻᒪᓚᒃᑯᑦ 
ᐊᑐᖃᑦᑕᓚᐅᖅᑐᑦ ᐊᒃᑕᕐᕕᐅᓪᓗᑎᒃ. ᐊᒃᑕᕐᕕᕕᓃᑦ ᑕᑯᒥᓇᐃᑦᑐᑦ 
ᑕᑯᔪᒪᓇᔭᖖᒋᑕᑎᑦ.

ᑐᑭᖅᑭ ᑭᒍᑦᑕᖅ ᐸᐅᓚᓯᓗ ᐃᒥᖅᑕᖅᑎᐅᓚᐅᖅᑑᒃ/ᓂᓚᒃᑕᖅᑏᒃ 
ᐃᖅᑲᓇᐃᔭᖅᖢᑎᒃ. ᐅᑭᐅᒃᑯᑦ, ᐹᒻᐸᑎᐊ ᐊᓗᓖᑦ ᐃᖏᕐᕋᔾᔪᑎᖓ (ᓲᕐᓗ 
ᑕᐃᒃᑯᐊ ᐅᓪᓗᒥ ᑕᑯᒐᔭᖅᑕᓯ ᑲᓕᑲᑦᑕᐅᑎᓂᒃ) ᓯᑭᑑᓪᓗ ᑲᓗᑎᖃᖅᖢᑎᒃ 
ᐊᑐᖅᑕᐅᖃᑦᑕᓚᐅᖅᑐᑦ ᓂᓚᒃᑕᖅᖢᑎᒃ. ᐊᐅᔭᒃᑯᑦ, ᑕᐃᓐᓇ ᐹᒻᐸᑎᐊ 
ᐊᑐᖅᑕᐅᖃᑦᑕᓚᐅᖅᑐᖅ ᐃᒥᖅᑕᐅᑕ ᐅᓪᓗᓂ. ᑐᑭᖅᑭ ᐸᐅᓚᓯᓗ 
ᐃᒥᖅᑕᖅᑎᐅᓪᓗᑎᒃ ᓂᓪᓚᒃᑕᖅᑎᐅᓪᓗᑎᒡᓘᓚᐅᖅᑑᒃ ᐊᕐᕌᒍᓂᒃ ᐊᒥᓱᓂᒃ. 
1974-ᒥ, ᔨᒥ ᓇᐅᕋ ᐃᓚᐅᖃᑕᐅᓕᓚᐅᖅᑐᖅ ᑖᒃᑯᓇᓂ ᒪᕐᕉᖕᓂᒃ 
ᐊᖑᑏᖕᓂᒃ ᑕᒪᑐᒥᖓ ᐱᓕᕆᐊᖃᖃᑕᐅᓪᓗᓂ ᑐᖁᑐᐃᓇᕋᑕᖅᖢᓂ. ᐸᐅᓚᓯ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᑭᖑᓂᐊᒍᑦ ᓴᓂᖅᑎᖖᒍᖅᑎᑕᐅᓪᓗᓂ 
ᐃᓕᓴᕐᕕᖕᒥ. ᑐᑭᖅᑭ ᐅᖃᐅᔾᔭᐅᓚᐅᖅᑐᖅ ᐃᓐᓇᐅᓂᕐᒧᑦ ᓄᖅᑲᖁᔭᐅᓪᓗᓂ 
65-ᖑᕐᒪᑦ, ᑭᓯᐊᓂ ᐅᔾᔨᕆᓚᐅᖖᒋᑦᑐᖅ ᓄᖅᑲᖖᒋᒃᑲᓗᐊᕈᓂ 
ᓄᖅᑲᕆᐊᖃᖖᒋᑦᑐᖅ.

ᐊᖑᓇᓱᒃᑳᓗᒃ ᐃᓅᓪᓗᓂ ᐊᐃᕙᑦᑕᐃᓕᖖᒋᑦᑐᖅ. ᐊᖑᓇᓱᒃᑳᓘᓕᕌᖓᕕᑦ, 
ᐊᑭᕋᖅᑐᖅᑕᐅᓕᔭᑦᑐᑎᑦ.

ᐊᒃᑲᒐ ᓂᕈᐊᓚᐅᖅᑐᖅ ᐊᑖᑕᖓᑕ ᐊᑎᕈᓯᖓᓂᒃ, ᓄᕙᓕᖖᒐ. ᐃᕐᓂᖓ 
ᐸᐅᓚᓯ ᐊᑦᓯᖅᑕᐅᔾᔪᓯᕐᒥᓂᒃ ᐃᓅᒐᒥ ᐊᑎᕈᓯᖅᑖᖅᖢᓂ, ᓄᖖᒐᖅ. ᓵᒧᐃᓕ 
E9-913 ᐅᓇᖖᒍᓚᐅᖅᑐᖅ ᓵᒧᐃᓕ ᖃᓴᓪᓗᐊᖅ ᓯᕗᓕᕐᒥ, ᑭᓯᐊᓂ 
ᐊᑖᑕᖓᑕ ᐊᑎᖓᓂᒃ ᐊᑎᕈᓯᖃᓕᓚᐅᖅᑐᖅ, ᐃᓚᐃᔭᓯᐊᓗᒃ. ᐃᓚᐃᔾᔭ 
E9-912 ᐃᓱᒪᓕᐅᓕᓚᐅᖅᑐᖅ ᐃᓚᐃᔾᔭ ᓄᑕᕋᖖᒍᕈᒪᓪᓗᓂ. “ᓄᑕᕋᖅ” 
ᓄᑕᕋᐅᓪᓗᓂ ᐊᖃᖅᑕᐅᔾᔪᓯᕕᓂᐊ ᐊᑎᖓ. ᐊᓈᓇᒐ, ᒥᐊᕆ E9-909, 
ᒥᐊᕆ ᐊᐅᐸᓗᒃ ᐊᕿᐊᑦᑐᓱᖖᒍᖅᖢᓂ. ᐱᕕᖃᓕᕋᒥ ᐊᖓᔪᒐ ᔫᓯᐱ 
ᐊᑖᑕᖓᑕ ᐊᑎᕈᓯᐊᓂ ᕌᐳᑦ ᕕᓕᐊᕆᑎᐅᑉ ᐊᑎᖓᓂ ᐊᑎᕈᓯᖅᑖᓚᐅᖅᑐᖅ. 
ᐅᐱᒍᓱᓚᐅᖅᑐᖅ ᔫᓯᐱ ᕕᓕᐊᕆᑎᖖᒍᕆᐊᒃᓴᖅ. ᐃᓚᖏᑦ ᐃᓄᐃᑦ 
ᐊᑎᕇᓐᓇᖅᑕᒥᓂᒃ ᐊᑎᕈᓯᖅᑖᓚᐅᖅᑐᑦ ᐃᓕᓴᕆᐅᒪᔭᐅᓕᖅᖢᑎᒃ ᐊᑎᖏᑦ 
ᕚᖅᑎᑕᐅᔾᔪᑎᖓᑕ ᐊᑎᖏᑦ ᒪᓕᒐᖅᑎᒍᑦ ᓯᕗᓪᓕᕐᒥ ᐊᑎᖅᑖᕆᓪᓗᓂᒋᑦ. 
ᓲᕐᓗ, ᖃᐅᔨᒪᔭᐅᑦᓯᐊᓚᐅᖅᑐᖅ ᐊᒃᐸᓕᐊᐱᒃ ᐊᒃᐸᓕᐊᐱᐅᒋᐊᖓᓂᒃ, 
ᑕᐃᒪ ᓴᐃᒪᓐ ᐊᒃᐸᓕᐊᐱᖖᒍᓚᐅᖅᑐᖅ. ᓇᔭᒐ ᒥᓂ E9-914-ᖑᓚᐅᖅᑐᖅ 
ᐃᓕᓴᕆᐅᒪᔭᐅᓚᐅᖖᒋᓚᖅ ᑲᑎᑎᑕᐅᓯᒪᔪᖅ ᐸᐅᓗᓯ E5-705ᒧᑦ, 
ᐃᓱᒪᒋᔭᐅᓚᐅᖅᑐᖅ ᓱᓕ ᑲᑎᑎᑕᐅᓯᒪᓇᑎᒃ ᐊᐃᑉᐸᕇᒃ, ᑕᐃᒪᐃᒻᒪᑦ ᒥᓂ 
ᕿᓕᖅᑎᖖᒍᓚᐅᖅᑐᖅ.

* * *

ᐊᖏᕐᕋᖅᓯᒪᒐᒪ ᑕᐃᔅᓱᒪᓂ ᐊᐅᔭᒥ, ᐅᑎᓚᐅᖅᑐᖓ ᓄᓇᕐᔪᐊᑐᖃᓐᓄᑦ. 
ᐊᖏᕐᕋᕋᒪ, ᖃᐅᔨᓚᐅᖅᑐᖓ ᐊᖑᓇᓱᒃᑏᑦ ᐊᐅᓱᐃᑦᑐᒥ ᐅᖃᐅᔾᔭᐅᔪᕕᓃᑦ 
ᕚᓐᑯᕙ ᐃᒫᓂ ᐆᒪᔪᖃᕐᕕᒃ ᕿᓂᓚᐅᖅᑐᖅ ᐱᔪᒪᓪᓗᑎᒃ ᐆᒪᔪᒥᒃ ᐅᒋᐊᖓᓂᒃ 
ᐊᓪᓚᖖᒍᐊᑉ ᑮᓇᐅᔭᖅᑎᒍᑦ ᐊᑭᓖᒐᔭᖅᑐᑦ ᑭᓇᑐᐃᓐᓇᕐᒥᒃ ᑕᒪᑐᒥᖓ 
ᑲᔪᓯᑎᑦᓯᔪᒥᒃ. ᐆᒃᑐᖃᑦᑕᓚᐅᖅᑐᑦ ᐊᑯᓂ ᑕᒪᑐᒥᖓ. ᐊᒡᓛᓪᓘᓐᓃᑦ, 
ᐅᑎᖅᑎᓪᓗᖓ, ᐃᓚᐃᔾᔭ ᓴᓇᔪᕕᓂᖅ ᐃᐱᖅᓯᔾᔪᑎᒃᓴᒥᒃ, ᓲᕐᓗ ᕿᒻᒦᑦ 
ᐊᓄᖏᑎᑐᑦ. ᐱᔭᕆᐊᒃᓴᖅ ᐆᒪᔪᒥᒃ ᐊᓪᓚᖖᒍᐊᕐᒥᒃ ᐊᔪᕐᓇᖅᑐᖅ, ᑭᓯᐊᓂ, 
ᐊᑯᓂᐅᔪᖅ ᐆᒪᔪᓐᓇᖖᒋᑦᑐᑦ ᐆᒪᔪᑯᕕᖕᒦᑦᑐᑦ. ᐃᒪᕐᒥᐅᑕᓂᒃ ᐆᒪᔪᒃᑯᕕᖕᒦᑦᑐᒃᓴᖅ 
ᐱᔭᐅᕋᑖᕐᓂᑯ ᒥᑦᑎᒪᑕᓕᖕᒥᖖᒑᖅᑐᕕᓂᖅ, ᑭᓯᐊᓂ ᑐᖁᓚᐅᖅᑐᖅ. 

ᓲᕐᓗ ᐅᖃᖅᓯᒪᒐᒪ ᓯᕗᓂᐊᓂ, ᐊᓪᓚᖖᒍᐊᑦ ᑎᑮᓐᓇᖃᑦᑕᓚᐅᖖᒋᑦᑐᑦ 
ᓂᒋᖓᓄᑦ ᓄᓇᑦᑕ ᕿᑭᖅᑕᖓᓄᑦ, ᑭᓯᐊᓂ ᐊᐅᔭᖓᓂᑦ 1970, ᑎᑭᓚᐅᖅᑐᑦ. 
ᐅᓪᓘᒐᓗᐊᖅᐸᑦ ᐅᓐᓅᒐᓗᐊᖅᐸᓪᓗ, ᕿᓚᓗᒃᑲᑦ ᑎᑭᑉᐸᑕ, ᐊᖑᓇᓱᒃᑏᑦ 
ᐅᓪᓚᒃᓯᓂᐊᖅᑐᑦ ᐅᒥᐊᕐᒥᓄᑦ. ᐊᓕᐊᓇᐃᒍᓱᓚᐅᖅᑐᖓ ᐃᖅᑯᒪᔭᕆᐊᒃᓴᖅ 

ᐅᖃᐅᓯᖃᕈᓐᓇᖅᑐᖅ ᐊᑭᕋᖅᑐᖅᖢᒋᑦ ᐊᒡᒍᑐᖅᓯᒪᔪᑦ ᒐᕙᒪᖓᓐᓂᒃ. 
ᐅᖃᓚᐅᖅᑐᖅ ᒐᕙᒪᒃᑯᖏᑦ ᓄᓇᑦᓯᐊᕐᒥ ᐅᓄᓗᐊᖅᑐᓂᒃ ᒪᓕᒐᖃᓚᐅᖅᑐᑦ, 
ᑕᐃᓪᓗᓂᒋᑦ “ᓴᖖᒌᓗᐊᖅᑐᑦ” ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓄᐃᑦᑑᓕᕌᖓᑕ 
ᓲᕐᓗ ᖃᐅᔨᒪᑦᑎᐊᖖᒋᖦᖢᑎᒃ. ᐊᐅᓱᐃᑦᑐᕐᒦᓚᐅᖅᓯᒪᔪᖅ ᐊᕐᕌᒍᓂᒃ 
ᖁᓕᑲᓴᖕᓂᒃ.

* * *

ᐊᓯᖓᑦᑕᐅᖅ ᐊᓯᔾᔨᕐᓂᐅᓚᐅᖅᑐᖅ ᑕᐃᔅᓱᒪᓂ ᐊᐅᔭᖓᓂ: ᐊᐃᕝᕙᓚᕼᐋᒻ 
ᐅᒃᐱᒃ ᑐᓂᔭᐅᓚᐅᖅᓯᒪᖕᒪᑦ ᒐᕙᒪᒃᑯᖏᓐᓂᑦ ᓄᓇᑦᓯᐊᑉ ᐱᓕᕆᔪᓐᓇᐅᒻᒥᒃ 
ᐃᖏᕐᕋᔭᖁᓪᓗᒍ ᑲᓇᖕᓇᓕᒫᖓᓄᑦ ᐃᓄᐃᑦ ᓄᓇᖓᑕ ᐃᓇᖏᖅᖢᒋᑦ 
E−ᓈᓴᐅᑎᖏᑦ ᐊᑎᕈᓯᖅᑖᖔᖅᖢᑎᒃ ᐃᓄᓕᒫᑦ. ᐱᓇᓱᐊᕈᓯᓕᒫᖅ 
ᐊᐅᓱᐃᑦᑐᕐᒦᓚᐅᖅᑐᖅ. ᐱᕕᖃᓕᓚᐅᖅᑐᑦ ᓂᕈᐊᕈᓐᓇᖁᓪᓗᒋᑦ ᐊᑎᕐᒥᒃ 
ᐊᑐᕈᒪᔭᑐᐃᓐᓇᖏᓐᓂᒃ.

ᖃᐅᔨᔭᐅᒃᑲᓚᐅᖅᑕᕋ ᐊᐃᕝᕙᓚᕼᐋᒻ ᐃᓚᓐᓅᕙᖓ ᐃᑲᔪᓚᐅᖅᑕᕋᓗ 
ᑐᑭᓯᓇᖅᓯᑎᑦᓯᑎᓪᓗᒍ ᖃᓄᐃᓕᐅᕐᒪᖔᑦ. ᐅᖃᓚᐅᖅᑐᖅ 
ᐊᑕᖏᐸᓗᒃᖢᑎᒎᖅ ᓄᓇᕐᔪᐊᕐᒥ ᐊᑐᖃᑦᑕᖅᑐᑦ ᐊᑎᕈᓯᖏᓐᓂᒃ 
ᓂᐊᖁᖏᑕ ᐃᒡᓗᒥᐅᖃᑎᖏᑕ, ᑭᓯᐊᓂ ᑐᑭᓯᔭᐅᖁᓚᐅᖅᑕᖓ 
ᒫᓐᓇᒎᖅ ᐱᕕᖃᖅᑐᑦ ᓇᓪᓕᐊᓐᓂᑐᐃᓐᓇᖅ ᐊᑎᕐᒥᒃ ᐊᑐᕈᓐᓇᖅᑐᑦ. 
ᐊᓕᐊᓇᐃᒋᓚᐅᖅᓯᒪᖖᒋᑕᕋ ᐊᕿᐊᑦᑐᓲᓂᕋᖅᑕᐅᔭᕆᐊᒃᓴᖅ, 
ᐃᓛᓐᓂᒃᑯᑦ ᑕᐃᔭᐅᖃᑦᑕᓚᐅᕋᒪ “ᖁᐃᓂᔪᖅ.” ᖃᐅᔨᒪᔭᕋ ᒪᓕᒃᖢᒍ, 
ᖃᓪᓗᓈᑦ ᖃᐅᔨᔪᓐᓇᖅᑐᑦ ᐃᓄᖕᓂᒃ ᓯᕗᓪᓕᕐᒥ ᐊᑎᖏᑦᑎᒍᑦ ᑎᒥᖓᑕ 
ᖃᓄᐃᑦᑑᒻᒪᖔᑦ ᐅᖃᐅᓯᐅᓂᖓᒍᑦ. ᐊᒥᓲᒃᐸᑕ ᓛᕇᑦ, ᐃᒻᒪᖃ, 
“ᓛᕆᑯᑖᒃ, “ᓛᕆᑲᓪᓚᒃ,” “ᓛᕆᒍᓗᒃ,” ᐃᓄᒃᑕᖃᒃᑲᓐᓂᖅᑐᒃᓴᐅᓚᐅᖅᐳᖅ 
ᐊᑎᖃᖅᑐᒥᒃ “ᐊᐃᓴ,” ᑕᐃᒪ ᖃᓪᓗᓈᑦ ᑕᐃᒃᖠᕋᔭᒃᑐᑦ ᐊᑖᑕᓐᓃᕙᖓ 
“ᐊᐃᓵᓗᒃ” ᐅᕝᕙᓘᓐᓃᑦ “ᐊᐃᓴᑲᓪᓚᒃ” ᓇᓗᓇᐃᖅᓯᔾᔪᑎᖓ ᐊᓯᖏᓐᓂᑦ 
ᐊᐃᓴᒥᒃ. ᐃᓛᓐᓂ, ᑭᓇᑭᐊᖅ ᐃᓄᒃᑎᑑᓕᖅᑎᑦᓯᔪᕕᓂᐅᔪᒃᓴᐅᓚᐅᖅᐳᖅ 
“ᖁᐃᓂᔪᕐ”-ᒥᒃ ᐃᓄᒃᑎᑑᓕᖅᑎᖦᖢᖑ, “ᐊᕿᐊᑦᑐᓱᒃ” ᐱᒻᒪᕆᐅᔪᓄᑦ 
ᐸᐃᑉᐹᖏᓐᓅᖅᑕᐅᔪᒃᓴᐅᓐᓂᖅᐳᖅ. ᐊᓯᔾᔨᓚᐅᖅᑕᕋ ᐊᑎᕈᓯᕋ 
ᐊᐅᓪᓚᓗᖕᒧᑦ, ᑭᖑᓂᐊᒍᓪᓗ ᐊᑎᖅᑖᖅᖢᖓ ᓛᕆ ᐊᕿᐊᑦᑐᓱᒃ ᐊᐅᓪᓚᓗᒃ. 
ᐊᐅᓪᓚᓗᒃ ᐃᓅᓪᓗᖓ ᐊᑎᕆᓚᐅᖅᑕᕋ. ᐊᑦᓯᖅᑕᐅᓚᐅᖅᓯᒪᔪᖓ 
ᓯᕗᓕᖅᑎᒥᒃ, ᖃᐅᔨᔪᒥᓇᖅᑐᒥᒃ ᐱᓕᕆᑦᑎᐅᓲᕐᒥᒃ ᑕᐃᔅᓱᒪᓂᑐᖃᖅ 
ᖃᐅᔨᒪᔭᐅᑦᓯᐊᓚᐅᖅᑐᖅ ᐊᐅᓪᓚᓗᒃ ᐃᓅᓚᐅᖅᑐᖅ ᐃᓄᐃᑦ 
ᐃᖅᑲᐅᒪᓚᐅᖅᑕᖓᑦ ᑕᐃᔅᓱᒪᓂᑐᖃᕐᒥᖖᒑᖅᓯᒪᔪᖅ. ᐃᖖᒋᐅᓯᓕᐊᕆᔭᐅᓯᒪᔪᖅ. 

ᑕᑕᒥᐅᒪᓪᓗᖓ ᓂᐱᖃᕐᓇᖓ, ᕿᓚᓗᒑᒃ ᓯᖅᐹᔪᐊᓘᓪᓗᑎᒃ ᐊᖓᔪᒐᓗ 
ᕿᑎᖓᓃᖦᖢᓂ! ᐊᒃᓱᕈᕐᓇᖅᑐᐊᓘᓚᐅᖅᑐᖅ, ᓲᕐᓗᓕ ᐃᒫᓃᑦᑐᖅ ᓄᔪᐊᖅᑕᒥᒃ 
ᓄᔪᐊᕈᓐᓃᖅᑎᑦᓯᓇᓱᒃᑐᖅ ᕿᒻᒥᕐᔪᐊᒥᒃ. ᑕᐃᒫᖦᖤᑕᐃᓐᓇᕋᑦᑕ, ᐱᓚᐅᖅᑕᖓ−
ᐱᓇᓱᒃᑕᕗᑦ ᐱᓚᐅᖅᑕᕗᒃ ᐆᒪᔪᖅ−ᐊᓄᔭᕗᒃ ᐅᒋᐊᖓ ᕿᓚᓗᒐᐅᑉ! 

ᐃᑲᔪᖅᑕᐅᑲᐅᑎᒋᓚᐅᖖᒋᑦᑐᒍᑦ ᐊᖑᓇᓱᖕᓂᖏᓐᓄᑦ ᐊᓯᖏᓐᓂᒃ 
ᐊᓪᓚᖖᒍᐊᓂᒃ, ᑭᓯᐊᓂ ᐊᒥᓲᖖᒋᑦᑐᑦ ᐃᑲᕐᕋᑦ ᑭᖑᓂᐊᒍᑦ, ᐃᓚᖏᑦ 
ᐊᖑᓇᓱᒃᑏᑦ ᖃᐃᓚᐅᖅᑐᑦ ᐃᑲᔪᕆᐊᖅᖢᑎᒃ ᐅᕙᑦᑎᓐᓂᒃ. ᓱᓕ 
ᑎᓂᑉᐸᓪᓕᐊᖕᒪᑦ, ᐊᓈᓇᐅᔪᖅ ᐃᑲᔪᖅᑕᐅᓕᓚᐅᖅᑐᖅ ᐃᑎᓂᖅᓴᒨᖅᑕᐅᓪᓗᓂ. 
ᕿᓚᓗᒐᐅᑉ ᐅᒋᐊᖓ ᓯᕗᓪᓕᕐᒥ ᓄᓇᓕᖕᓂ ᑕᓯᕐᒦᑎᑕᐅᓚᐅᖅᑐᖅ, 
ᑭᓯᐊᓂ ᑕᓯᖅ ᑕᕆᐅᖑᖖᒋᒻᒪᑦ. ᐆᒪᔪᕐᓗ ᑕᕆᐅᕐᒥᐅᑕᐅᓪᓗᓂ 
ᖃᓄᐃᑦᑐᒦᔾᔪᓯᒋᓲᖓᓃᑦᑕᕆᐊᓕᒃ, ᐅᓪᓘᒃ ᒪᕐᕉᒃ ᑭᖑᓂᐊᒍᑦ, ᓅᑕᐅᓕᓚᐅᖅᑐᖅ 
ᓵᖓᓄᑦ ᐸᓖᓯᖃᕐᕕᐅᑉ, ᐊᒃᖢᓈᕐᒧᑦ ᓴᖅᐱᖓ ᕿᓚᒃᑕᐅᓯᒪᓪᓗᓂ 
ᕿᒪᒃᓯᔾᔭᖖᒋᒻᒪᑦ. ᖃᓪᓗᓈᖅᑕᒥᒃ ᓂᕈᒥᒃᑐᒥᒃ ᐃᒻᒧᓯᖅᑕᐅᓪᓗᓂ 
ᓴᖅᐱᖓ ᐊᒃᖢᓈᕐᒧᑦ ᑭᓕᖅᑕᐅᔾᔮᖖᒋᒻᒪᑦ ᒪᒃᑖᖓ. ᔭᐃᒥ ᕕᓕᐊᕆᑎ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᑲᓇᔪᕋᓱᖁᔭᐅᓪᓗᓂ ᐊᑐᖅᖢᓂ ᐸᓖᓯᒃᑯᑦ 
ᖃᔭᕆᐊᖓᓂᒃ. ᕿᓚᓗᒐᕋᓛᖅ ᓂᕆᑎᑕᐅᓚᐅᖅᑐᖅ ᖃᐅᑕᒫᑦ ᐱᓇᓱᐊᕈᓰᖕᓂᒃ 
ᒪᕐᕉᖕᓂᒃ ᐅᑕᖅᑭᓂᖏᓐᓂᒃ ᕚᓐᑰᕙᐅᑉ ᐃᒫᓂ ᓂᕐᔪᑎᖃᕐᕕᖏᑕ 
ᐊᑭᓕᖅᓯᒪᔪᖁᑎᖓ ᑎᑭᓚᐅᖖᒋᓐᓂᖓᓂᑦ.

ᖃᖓᑕᓲᖅ ᑎᑭᒻᒪᑦ, ᖃᖓᑕᓲᖅᑎᐅᓚᐅᖅᑐᑦ ᔮᒃ ᐊᒻᒪᓗ ᔮᓐ ᐋᑦᓚᔅ 
ᐊᐃᕕᐊᐃᓴᓐᑯᓐᓂᑦ. ᐊᑕᐅᓯᖅ ᐊᖑᑎ ᓂᕐᔪᑎᖃᕐᕕᖕᒥᑦ ᑎᑭᓚᐅᖅᑐᖅ 
ᐅᐸᓗᖓᐃᔭᕆᐊᖅᑐᖅᖢᓂ ᕿᓚᓗᒐᐅᑉ ᐊᐅᓪᓚᐅᔾᔭᐅᓂᐊᕐᓂᖓᓄᑦ. 
ᓯᕗᓪᓕᖅᐹᑦᓯᐊᒥᒃ ᑕᑯᓚᐅᖅᓯᒪᔪᒍᑦ ᐊᖑᑎᒥᒃ ᐊᑐᖅᑐᒥᒃ ᐊᖅᑲᐅᒪᔪᖅᓯᐅᑎᒥᒃ 
ᑕᕐᕆᔭᐅᖖᒋᑦᑐᓂ. ᓄᓇᓕᖕᒥᐅᓕᒫᑦ ᓯᒡᔭᓕᐊᓚᐅᖅᑐᑦ ᕿᓚᓗᒐᐅᑉ 
ᓇᓃᓐᓂᖓᓄᑦ ᖁᖖᒋᐊᕆᐊᖅᖢᑎᒃ ᐅᐸᓗᖓᐃᔭᖅᑕᐅᔪᒥᒃ ᖃᖓᑕᓂᐊᕐᒪᑦ 
ᐊᑯᓂᐊᓗᒃ ᓂᒋᕐᒧᑦ. ᐊᐅᓚᔫᓕᐊᕆᓚᐅᖅᑕᕋ ᑕᒪᓐᓇᓕᒫᖅ ᐊᔪᖖᒋᑦᑐᖅ 8-ᒧᑦ 
ᐊᐅᓚᔫᓕᐅᕈᑎᓐᓄᑦ, ᑕᑯᔪᓐᓇᖅᑐᑎᓪᓗ ᐃᓄᓕᒫᑲᓴᖏᓐᓂᒃ ᐊᐅᓱᐃᑦᑑᑉ  
ᖁᖖᒋᐊᕆᐊᖅᓯᒪᔪᓂᒃ. ᑕᕐᕆᔭᓕᐊᕕᓂᕋ ᕿᒥᕐᕈᓪᓗᒍ, ᐅᔾᔨᕈᓱᓕᓚᐅᖅᑐᖓ 
ᖃᓄᑎᒋ ᐃᓅᓯᖃᑦᑎᐊᕐᒪᖔᑕ ᐊᐅᓱᐃᑦᑐᕐᒥ. ᕿᓚᓗᒐᖅ ᓂᕈᒻᒫᒃᑯᑕᓕᖕᒧᑦ 
ᖁᒻᒧᑦ ᕿᓚᒃᓱᖅᓯᒪᔪᒨᖅᑕᐅᓚᐅᖅᑐᖅ ᓅᑕᐅᓂᐊᕐᒪᑦ ᑕᕆᐅᕐᒥᐅᑕᓄᑦ 
ᓂᕐᔪᑎᓄᑦ, ᐃᓕᔭᐅᓪᓗᓂᓗ ᐅᓯᕕᖕᒧᑦ ᑲᓕᑕᐅᓪᓗᓂ ᐅᖁᒪᐃᑦᑐᓕᕆᔾᔪᑎᒧᑦ 
ᐅᓯᔾᔪᑎᒧᑦ. ᑕᑯᔪᓐᓇᖅᑐᑎᑦ ᐃᓄᐃᑦ ᐱᓱᒃᑐᑦ ᒥᕝᕕᖕᒧᑦ ᒪᓕᒃᑐᑦ ᕿᓚᓗᒐᕐᒥᒃ 
ᖁᖖᒋᐊᕆᐊᖅᖢᑎᒃ ᐅᓯᓕᖅᑕᐅᑎᓪᓗᒍ ᖃᖓᑕᓲᕐᒧᑦ. 

ᐊᐃᑦᑖᖑᔫᒐᓗᐊᖅ, ᑐᓴᓚᐅᖅᓯᒪᔪᒍᑦ ᐊᑯᓂᐅᖖᒋᑦᑐᖅ ᑎᑭᐅᑎᓚᐅᖅᑎᓪᓗᒍ 

ᐅᓐᓄᐊᓕᒫᖅ ᕿᓚᓗᒃᑲᑦ ᐊᓪᓚᖖᒍᐊᑦ ᐊᖅᑯᓵᓕᕐᒪᑕ. ᐊᖏᕐᕋᒧᑦ ᐅᓚᒃᖢᖓ 
ᑐᐹᕆᐊᖅᑐᖅᖢᒍ ᐊᖓᔪᒐ. ᓱᓕ ᐅᒥᐊᖃᓚᐅᖅᑐᖅ ᕿᔪᖕᒥᒃ ᓴᓇᒪᔪᒥᒃ 
ᐃᓪᓕᕆᓯᒪᓪᓗᓂᐅᒃ 25-ᒥᒃ ᓴᖖᒋᓂᓕᖕᒥᒃ ᐊᐅᓚᐅᑎᒥᒃ, ᓇᒃᓴᖅᖢᓂᐅᒡᓗ 
ᐊᓄᓕᐊᕆᓯᒪᔭᖓ ᕿᓚᓗᒐᕐᒧᑦ. ᐃᖏᕐᕋᓯᑲᐅᖅᑐᖅᑐᒍᑦ, ᑕᐃᒪᐃᓚᐅᕐᒥᖕᒪᑕ 
ᐊᓯᖏᑦ ᐊᖑᓇᓱᒃᑏᑦ. ᑕᑯᓚᐅᖅᑕᕗᑦ ᐸᓖᓯ ᐃᐅᓪ ᑯᕐᐱᓴᓐ, ᐸᐃᓱᓪ ᔨᓲᑖᓴᓐ, 
ᐊᐃᕝᕙᓚᕼᐋᒻ ᐱᔭᒥᓂᕐᓗ ᐸᓖᓯᒃᑯᑦ ᖃᔭᕆᐊᖓᓃᑦᑐᑦ. ᐱᓇᓱᐊᕈᓯᐅᑉ 
ᓄᙳᒋᓪᓗᓂᐅᒃ, ᐊᖑᑏᓪᓗ ᐊᓂᕐᓂᖏᑦ ᑎᐹᕿᓪᓗᑎᒃ ᓲᕐᓗ ᐅᐃᔅᑭᓕᐅᕐᕕᒃ, 
ᑭᓯᐊᓂ ᓇᓕᖏᓪᓘᓐᓃᑦ ᐋᖓᔮᖅᑐᐊᓘᔮᓚᐅᖖᒋᑦᑐᑦ.  ᐊᐱᕆᓚᐅᖅᑐᒍᑦ 
ᓇᓕᐊᓐᓄᖖᒐᐅᖕᒪᖔᑕ ᐊᓪᓚᖖᒍᐊᑦ. ᐅᖃᐅᔾᔭᐅᓚᐅᖅᑐᒍᑦ ᐊᓪᓚᖖᒍᐊᒡᒎᖅ 
ᓇᓂᓕᒫᖅᑐᑦ, ᐅᑕᖅᑭᑐᐃᓐᓇᕐᓗᒋᑦ ᐳᐃᓂᐊᕐᓂᖏᓐᓂᒃ.

ᐊᓱᐃᓛᒡᓕ, ᑕᑯᔪᒍᑦ ᐊᒥᓱᓂᒃ ᐱᓇᓱᓕᖅᖢᒋᓪᓗ. ᐊᖓᔪᒐ ᑕᑯᓚᐅᖅᑐᖅ 
ᐊᕐᓇᕆᔭᐅᔪᒥᒃ ᐊᓪᓚᖖᒍᐊᕐᒥᒃ ᐅᒋᐊᖃᖅᑐᒥᒃ,  ᐱᓕᕆᐊᕆᓕᓚᐅᖅᑕᕗᑦ 
ᐊᕕᑎᓐᓇᓱᒃᖢᒋᒃ ᐊᓯᖏᓐᓂᑦ. ᓄᓇᓕᐅᑉ ᓵᑦᑎᐊᖓᓂ, ᐃᓚᐃᔾᔭᐅᑉ 
ᐅᖃᐅᑎᓚᐅᕌᖓ ᐊᖂᑎᖓ ᑲᒪᒋᔭᐅᖁᓪᓗᒍ. ᑎᒍᓚᐅᖅᑕᖓ ᓂᒐᖅᑎᔾᔪᑦ 
ᓯᕗᐊᓅᖅᖢᓂ ᐅᒥᐊᑉ. ᐊᒥᓱᐊᖅᑎᖅᖢᓂ ᓂᒐᖅᑎᓐᓇᓱᖃᑦᑕᓚᐅᖅᑕᕋᓗᐊᖓ 
ᐅᒋᐊᖅ ᑭᓯᐊᓂ ᐱᔪᓐᓇᕋᓂᐅᒃ. ᑕᐃᒪᖖᒐᓕᒫᖅ, ᐊᓈᓇᖓ 
ᐅᖓᓯᒃᓯᓚᐅᖖᒋᑦᑐᖅ ᐅᒋᐊᖓᓂᑦ. ᐊᖓᔪᒐ ᐃᓱᒪᓕᐅᓕᓚᐅᖅᑐᖅ 
ᖄᖓᓅᕈᒪᓪᓗᓂ ᐃᒡᓗᑕᖓᑕ ᐅᒥᐊᑉ. ᐊᖁᑎᑦᑎᐊᕙᐅᓚᐅᖖᒋᓚᖓ 
ᐊᐅᓚᐅᑎᓂᒃ. ᑲᐸᓚᐅᖅᑐᖓ ᓴᖑᑳᓪᓚᖕᓂᐊᕋᓱᒋᓪᓗᖓ  ᐃᒫᓄᓪᓗ ᑲᑕᒡᓗᒍ, 
ᓱᑲᐃᓪᓕᒋᐊᖅᑐᓪᓛᓘᓚᐅᖅᑐᖓ. ᕿᓚᓗᒃᑲᑦ ᐅᖓᓯᒃᓯᕙᓪᓕᐊᓕᖅᖢᑎᒃ, 
ᐅᕙᓐᓄᓪᓗ ᑐᖅᖢᓚᓪᓗᓂ ᓱᒃᑲᓂᖅᓴᐅᖁᓪᓗᓂᖓ. ᓈᓚᒡᓗᖓ 
ᑭᓯᐊᓂᐅᓚᐅᖅᑐᖅ, ᑕᑕᒥᓚᐅᖅᑐᖓ, ᑲᑕᓚᐅᖖᒋᒻᒪᑦ! ᒪᓕᓕᓚᐅᖅᑕᕗᑦ 
ᕿᓚᓗᒃᑲᑦ ᐃᒫᓃᑦᑐᑦ ᐃᒃᑲᑦᑐᒧᑦ ᐊᓱᐃᓛᒃ ᐃᒃᑲᕐᕆᓚᐅᖅᑑᒃ, 
ᐊᓕᐊᓇᐃᒋᓚᐅᖅᑕᒃᑲᒃ. ᐃᖏᕐᕋᒐᑦᑕ ᑐᓄᐊᓂ ᕿᓚᓗᒃᑲᑦ, ᐃᓚᐃᔾᔭᐅᑉ 
ᓱᓕ ᐊᒃᖢᓈᕐᒧᑦ ᓂᒐᖅᑎᓐᓇᓱᓚᐅᖅᑕᖓ ᐅᒋᐊᖓ ᑭᓯᐊᓂ ᐊᔪᓚᐅᖅᑐᖅ. 
ᖃᐅᔨᒐᓐᓄᒃ ᐊᒃᖢᓈᒧᑦ ᓂᒐᖅᑎᑦᑐᓐᓇᖖᒋᑕᖓ ᐅᒋᐊᖓ ᓇᖏᕐᕕᒋᔭᒥᓂᑦ, 
ᕿᒡᒋᓚᐅᖅᑐᖅ ᐃᒫᓄᑦ ᐊᒃᓱᕈᕋᒥ ᐊᓄᓕᐊᖓ ᕿᓚᓗᒐᐅᑉ ᐅᒋᐊᖓᓄᑦ 
ᓂᒐᕋᓱᒃᖢᓂᐅᒃ.

ᐃᒋᑦᓯᒍᓐᓇᓚᐅᖅᑐᑎᑦ ᐊᖅᓴᕐᒥᒃ ᐹᔅᑭᑦᐸᐅᓪᒥᒃ ᐊᐃᑦᑕᖓᔪᐊᓘᑎᓪᓗᖓ 
ᐅᔾᔨᕈᓱᒐᔭᖅᑐᒃᓴᐅᖖᒋᑦᑐᖓ, ᑕᑕᒥᓗᐊᒧᑦ ᐃᒫᓄᑦ ᕿᒡᒋᖅᑐᒥᒃ! ᐊᑐᓚᐅᖅᑕᖏᑦ 
ᑲᒥᐊᓗᑯᑖᖏᒃ ᖁᓕᑦᑕᐅᔭᖅᓯᒪᓪᓗᓂᓗ ᖃᓕᐹᖃᖖᒋᑦᑐᒥᒃ. ᕿᒡᒋᕐᒪᑦ ᐃᒫᓄᑦ, 
ᑐᖅᖢᓚᓚᐅᖅᑐᖅ ᐊᐅᓚᐅᑏᑦ ᓄᖅᑲᖅᑎᑕᐅᖁᓪᓗᓂᒋᑦ. ᕿᓚᓗᒃᑲᑦ ᐃᒫᓂ 
ᓇᒧᓕᒫᕌᓗᒃ ᓯᖅᐹᓕᓚᐅᖅᑐᑦ; ᓲᕐᓗ ᒪᖁᒃᑕᐅᔪᒍᑦ. ᑕᒪᓐᓇ ᖁᖖᒋᐊᓚᐅᖅᑕᕋ 

ᐊᔾᔨᒌᖖᒋᔾᔪᑎᓪᓛᓗᕗᑦ ᑕᐃᒃᑯᓄᖓ ᐅᕙᑦᑎᓐᓄᓪᓗ. ᐊᑕᐅᓯᖅ: ᓂᕿᓪᓚᕆᖕᒥᒃ 
ᑕᒧᐊᓪᓗᑎᒃ ᐄᓪᓗᒍᓗ, ᓂᕿᑦ ᐊᓂᓂᐊᖅᑐᖅ ᐃᒡᒋᐊᖓᓂᑦ. ᐊᐃᑉᐸᖓ: 
ᑲᐸᑎᑕᐅᔭᕌᖓᒥᒃ, ᐊᓯᐅᓲᑦ. ᐃᓚᖏᑦ ᑕᕐᕆᐊᒃᓱᑦ ᐊᓯᔾᔨᖅᐸᓪᓕᐊᔪᓂᒃ ᒪᓕᒃᑐᑦ, 
ᓲᕐᓗ ᐃᓄᐃᑦ, ᑭᓯᐊᓂ ᐊᒥᓲᓂᖅᓴᑦ ᑕᑯᔭᐅᓯᒪᔪᑦ ᑲᑎᑕᐅᖃᑦᑕᖅᓯᒪᔪᑦ, 
ᐊᓐᓄᕌᖅᓯᒪᔪᑦ ᐊᓐᓄᕌᑐᖃᖏᓐᓂᒃ.

ᐊᓈᓇᒪ ᐅᖃᐅᑎᓚᐅᕌᖓ ᐊᑐᓚᐅᖅᓯᒪᔭᒥᓂᒃ ᓱᓕ 
ᐃᒡᓗᑐᖃᒃᓴᔭᕐᒥᓃᖦᖢᑎᒃ, ᐆᒐᖅᓯᐅᕐᕕᖕᒥ. ᑕᑯᓚᐅᖅᓯᒪᔭᖓ ᐊᑖᑕᒐ 
ᐅᑎᖅᐸᓪᓕᐊᔪᖅ ᓇᑦᑎᕋᓱᒃᑐᕕᓂᐅᓚᐅᖅᖢᓂ, ᑏᓕᐅᓕᓚᐅᖅᑐᖅ. ᑭᓯᐊᓂ 
ᕿᒧᒃᓰᑦ ᑎᑭᓚᐅᖅᓯᒪᖖᒋᑦᑐᑦ−ᐃᒻᒪᖄ ᑑᕐᖓᐃᑦ ᕿᒧᒃᓰᑦ ᑕᑯᓚᐅᖅᓯᒪᔭᖏᑦ.

ᓈᓚᒃᑕᐅᓲᖅ ᐃᓐᓇᖅ ᖃᐅᓱᐃᑦᑐᕐᒥᐅᑕᖅ ᐊᑕᐅᓯᐊᖅᖢᓂ ᐅᕙᓐᓄᑦ 
ᐅᖃᓚᐅᖅᓯᒪᔪᖅ ᐃᓚᒌᓂᒃ ᐃᓄᑑᔪᓂᒃ ᐃᒡᓗᑐᖃᒃᓴᔭᒥᓂᒃ ᐊᖏᕐᕋᖃᖅᖢᑎᒃ 
ᕿᑭᖅᑖᓗᖕᒥ. ᐅᐃᖓ ᐊᐅᓪᓚᖅᓯᒪᓪᓗᓂ ᐊᖑᓇᓱᒋᐊᖅᓯᒪᔪᖅ, ᓄᓕᐊᕆᔭᐅᔪᖅ 
ᐱᓕᕆᐊᒃᓴᕐᒥᓂᒃ ᓯᓚᑖᓂ ᖃᕐᒪᖓᑕ ᐱᓕᕆᖃᑦᑕᓚᐅᖅᓯᒪᔪᖅ. ᐃᓛᓐᓂᒃᑯᑦ, 
ᖃᐅᔨᒪᑦᑎᐊᖃᑦᑕᓚᐅᖅᑐᖅ ᐃᓄᖕᒥᒃ ᑕᑯᖃᑦᑕᕋᒥ ᕿᒃᓯᒍᑦᑎᖅᖢᓂ, ᑭᓯᐊᓂ 
ᕿᕕᐊᕌᖓᒥ ᑕᑯᒋᐊᖅᖢᓂ, ᐃᓄᒃᑕᖃᖃᑦᑕᓚᐅᖖᒋᑦᑐᖅ. ᐊᑯᓂᐅᖖᒋᑦᑐᖅ, 
ᖃᐅᔨᒪᓕᓚᐅᖅᑐᖅ ᐃᓄᑑᖖᒋᓐᓂᕐᒥᓂᒃ. ᑭᖑᓂᐊᒍᑦ ᖃᐅᔨᓴᕋᒥ ᖃᓄᖅ 
ᑕᑯᔪᓐᓇᕐᒪᖔᕐᒥᐅᒃ ᓴᖅᑭᔮᕈᓐᓃᖃᑕᖅᑐᖅ, ᐃᓱᒪᑖᓕᓚᐅᖅᑐᖅ.

ᑭᖑᓪᓕᕐᒥ ᑕᑯᒐᒥ ᐃᓄᖕᒥᒃ ᕿᒃᓯᒥᒑᖅᖢᓂ, ᕿᕕᐊᖖᒋᖔᖅᖢᒍ. 
ᑭᓯᐊᓂᓕ, ᕿᒃᓯᒥᒑᖅᖢᒍ ᓴᓂᒧᑦ ᐱᓱᒃᖢᓂ  ᐅᐸᒋᐊᖅᖢᓂᐅᒃ 
ᑐᓗᕋᓱᐊᕐᓂᕐᒥᓂᐅᒃ. ᑕᐃᒪᐃᓕᑐᐊᕐᒪᑦ, ᐊᓯᐅᖃᑦᑕᖅᑐᖅ ᐃᓄᒃ ᓴᖅᑭᓚᐅᖅᑐᖅ! 
ᓱᓇᐅᕝᕙ ᐃᓄᐃᑦ ᐃᓚᒌᑦ ᓴᓂᓪᓕᖃᕐᓂᕐᒪᑕ ᑕᕐᕆᐊᒃᓱᖕᓂᒃ ᐃᓚᒌᓂᒃ. 
ᐳᓛᕆᐊᖃᑦᑕᓕᓚᐅᖅᑕᖏᑦ ᖃᐅᑕᒫᑦ. ᐆᒪᓚᐅᖅᑐᑦ ᓲᕐᓗ ᐊᖑᒻᒪᑎᔪᑦ 
ᐃᓄᒃᑎᑐᑦ, ᑕᐃᒪᓐᓇᑦᓴᐃᓐᓇᖅ ᖃᓄᐃᔾᔪᑎᖃᐅᖅᖢᑎᒃ. ᕿᑐᕐᖓᖓᑕ ᐃᓚᖓᑦ 
ᖃᓂᒻᒪᓚᐅᕐᒪᑦ ᐊᑯᓂᐅᖖᒋᑦᑐᕐᓗ ᑐᖁᓪᓗᓂ.

ᑕᕐᕆᐊᒃᓲᖖᒋᑦᑐᑦ ᐊᓯᖏᑦ, ᑕᑯᔭᐅᖃᑦᑕᖅᓯᒪᔪᑦ ᐊᕐᓇᐃᑦ ᐊᑐᖅᑐᑦ 
ᐊᒪᐅᑎᓂᒃ ᓄᑕᖅᑲᓂᒃ ᐊᒫᖖᒋᖦᖢᑎᒃ ᑕᒪᓐᓇ ᐱᐅᖖᒋᑦᑐᖅ. ᑖᒃᑯᐊ 
ᐊᕐᓇᐃᑦ ᖃᐅᔨᒪᔭᐅᔪᑦ ᑎᒍᓯᓵᓲᑦ ᐃᕐᓂᐊᖑᕋᑖᕕᓂᕐᓂᒃ ᓄᑕᖅᑲᓂᒃ 
ᐊᖓᔪᖅᑳᖏᑦ ᓯᓂᒃᑎᓪᓗᒋᑦ. ᑎᒡᓕᒐᓱᐊᖅᑐᑦ ᓄᑕᕋᓛᕐᒥᒃ ᐅᖃᐅᓯᐅᓯᒪᔪᖅ 
ᑎᒡᓕᒐᓱᐊᖅᑐᕕᓂᖅ 1980 ᐱᒋᐊᕐᓂᖏᓐᓂᑦ ᓄᓇᕗᒻᒥ. ᐊᓈᓇᒋᔭᐅᔪᖅ 
ᓯᓂᒃᖢᓂ ᓄᑕᕋᓛᑯᓗᐊᓗ ᐅᓪᓘᑎᓪᓗᒍ ᐃᖅᑯᒻᒪᑳᓪᓚᒃᑐᕕᓂᖅ ᐋᒡᓚ ᐊᕐᓇᖅ 
ᓱᒃᑲᐃᖦᖢᓂ ᐃᕐᓂᖓᓄᖖᒐᐅᕙᓪᓕᐊᑎᓪᓗᒍ.

“ᑭᓇᐅᕕᑦ? ᖃᓄᐃᓕᐅᖅᐱᑦ? ᑭᓱᒥᒃ ᐱᔪᒪᕕᑦ?” ᐊᐱᕆᔭᕕᓂᖓ. ᐊᕐᓇᖅ 
ᑭᐅᓐᓂᖖᒋᑦᑐᖅ ᐅᑎᕆᐊᓯᑳᓪᓚᒃᖢᓂ. ᐊᓈᓇᐅᔫᑉ ᒪᓕᒃᖢᓂᐅᒃ ᐊᓂᑎᓪᓗᒍ, 

ᐆᒪᔪᖃᕐᕕᖕᒧᑦ, ᑐᖁᓚᐅᖅᑐᖅ. ᑎᒥᖓ ᖃᓄᐃᖖᒋᑦᓯᐊᕋᓗᐊᖅᖢᓂ. 
ᖃᐅᔨᒪᔫᔮᖅᑐᖓ ᑭᐱᓐᓂᕐᒧᑦ ᐊᓈᓇᖓᓂᑦ ᑕᐃᒪᐃᓚᐅᖅᑐᖅ. ᐃᓄᐃᑦ 
ᐃᓐᓇᖏᑦ ᖃᐅᔨᒪᔪᑦ ᕿᓚᓗᒐᐅᑉ ᐅᒋᐊᖏᑦ ᖃᐅᔨᒪᔭᐅᔪᑦ ᑐᖁᖃᑦᑕᖅᑐᑦ 
ᑲᑉᐱᐊᓱᒧᑦᑕᐅᖅ. ᐃᒻᒪᖄ ᐃᓐᓇᐃᑦ ᓱᓕᓚᐅᖅᑐᑦ; ᑐᖁᔪᕕᓂᐅᑐᐃᓇᕆᐊᓕᒃ 
ᑲᑉᐸᕐᒧᑦ. ᐃᒪᐃᑦᑑᓚᐅᕐᒪᓂᓛᒃ, ᐱᔭᐅᓚᐅᖅᑐᖅ ᓇᔪᒐᓪᓚᕆᖓᓂᑦ. 
ᖃᐅᔨᒪᓚᐅᖖᒋᑦᑐᖓ ᑕᐃᔅᓱᒪᓂ. ᑕᐃᒪᐃᓕᐅᒃᑲᓐᓂᖁᔭᐅᓐᓂᕈᒪ ᐅᓪᓗᒥ, 
ᑕᐃᒪᐃᑲᔭᙱᑦᑐᖓ.

* * *

ᑕᐃᔅᓱᒪᓂᑦᓴᐃᓐᓇᖅ ᐊᐅᔭᒥ, ᓯᓂᒃᑕᕆᐊᓚᐅᖅᑐᖓ ᐱᖃᑎᒋᓪᓗᒋᑦ 
ᐸᐅᓚᓯᓗ ᑐᑭᖅᑭ ᑭᒍᑦᑕᕐᓗ ᕿᑭᖅᑕᑯᓗᐃᑦ ᐅᖓᓪᓕᓄᑦ ᓯᑯᐃᓚᐅᖅᑎᓐᓇᒍ 
ᐊᐅᓱᐃᑦᑑᑉ ᐃᑭᖓ. ᐅᓐᓄᒃᑯᑦ ᓯᕗᓪᓕᖅᐹᖓᓂᑦ ᐅᓐᓅᑉ ᑕᐃᑲᓃᓐᓇᑦᑕ, 
ᐸᐅᓚᓯᓗ ᐅᕙᖓᓗ ᐅᓂᒃᑳᑲᑕᓚᐅᖅᑐᒍᒃ ᑐᐱᖓᓂ. ᐅᓂᒃᑳᑲᑕᓕᓚᐅᖅᑐᖅ 
ᐅᓂᒃᑳᖅᑐᐊᓂᒃ ᓂᕐᔪᑎᓂᒃ ᐃᒫᓃᑦᑐᓂᒃ. ᑕᐅᑐᖖᒍᐊᓕᓚᐅᖅᑐᖓ, 
ᐅᑎᕈᓐᓇᐃᓪᓕᓪᓗᖓ ᑐᐱᓐᓅᕙᖓ ᑭᓯᐊᓂ ᐊᑯᓂᐅᓕᕐᒪᑦ 
ᐅᓂᒃᑳᕌᓂᒃᓯᒪᔪᑐᖄᓘᓕᕐᒪᑦ. ᐅᓪᓘᓕᕋᓗᐊᕐᒪᑦ, ᓯᕿᓂᕐᓗ ᖁᑦᑎᒃᑐᐊᓘᓪᓗᓂ, 
ᑭᓯᐊᓂ ᓱᓕ ᑲᐸᑦᑎᐊᓕᓚᐅᖅᑐᖓ! 

ᑕᑯᓚᐅᖅᓯᒪᖖᒋᑦᑎᐊᕋᓗᐊᖅᑐᖓ ᑑᕐᖓᓂᒃ, ᐅᒃᐱᕈᓱᒃᑐᖓ 
ᐱᑕᖃᓪᓚᑦᑖᕐᓂᖏᓐᓂᒃ ᑕᑯᒃᓴᐅᖖᒋᑦᑐᓂᒃ ᑭᓱᕈᓘᔭᕐᓂᒃ. ᐃᓄᐃᑦ ᓄᓇᕐᔪᐊᖓ 
ᑕᑖᖅᑐᑦ ᐊᓂᕐᓂᓂᒃ ᐅᓂᒃᑳᓂᒃ, ᐃᓚᖏᑦ ᑐᑭᓯᓇᖅᓯᑎᑕᒃᓴᐅᖖᒋᑦᑐᑦ 
ᑕᑯᒃᓴᐅᔪᖅᑎᒍᑦ ᓄᓇᕐᔪᐊᑦᑎᓐᓂ. ᓲᕐᓗ ᐊᓯᖏᑦ ᐃᓄᐃᑦ ᓄᓇᕐᔪᐊᕐᒥ, ᐃᓄᐃᑦ 
ᐅᓄᖅᑐᓂᒃ ᐅᓂᒃᑳᖃᖅᐳᑦ ᐊᔾᔨᒌᖖᒋᑦᑐᓂᒃ ᐆᒪᔪᓂᒃ. ᑐᓴᕐᓂᕇᓐᓇᐅᔭᖅᑕᒃᑲ 
ᐅᓂᒃᑳᖅᑐᐊᑦ ᐊᖏᔪᖅᑳᕐᒪ ᐃᓄᐃᓪᓗ ᐅᕙᓐᓄᑦ ᐅᓂᒃᑲᐅᓯᕆᓯᒪᔭᖏᑦ 
ᐅᓂᒃᑳᖅᖢᑎᒃ ᐱᕈᖅᐸᓪᓕᐊᓂᓐᓂᒃ ᓄᓇᕕᓂᕐᒥ ᐊᐅᓱᐃᑦᑐᒥᓗ−
ᐊᔾᔨᒌᖖᒋᓐᓂᖏᑦ ᐃᓐᓇᐃᓪᓗ ᐃᓅᖖᒋᑦᑐᓪᓗ ᐅᓂᒃᑲᐅᓯᖏᑦ ᐃᓚᖏᑦ 
ᐃᓐᓇᖁᑎᑦᑕ ᐅᒃᐱᕆᓪᓚᑦᑖᓚᐅᖅᑕᖏᑦ ᐅᓂᒃᑲᐅᓯᖏᑦ ᐅᕙᑦᑎᓐᓄᑦ.

ᐊᓈᓇᒐ ᐅᖃᖃᑦᑕᓚᐅᖅᓯᒪᔪᖅ ᐆᒪᔪᐃᑦ ᐃᓄᖖᒍᖃᑦᑕᒐᔪᓚᐅᖅᓯᒪᔪᑦ 
ᑕᐃᔅᓱᒪᓂᒃᑲᓐᓂᖅ. ᐅᒃᐱᕈᓱᓚᐅᖅᑐᖅ ᑕᕐᕆᐊᒃᓱᖕᓂᒃ, ᑕᕐᕋᐃᑦ 
ᐃᓄᐃᑦ ᐃᓅᖅᑰᔨᔪᑦ, ᐱᑕᖃᐅᓚᐅᖅᓯᒪᔪᖅ. ᓄᓇᕕᖕᒥ, ᐃᓄᖕᓄᑦ 
ᑕᐃᔭᐅᓲᑦ ᑑᕐᖓᑦ. ᑑᕐᖓᐃᑦ ᓴᖅᑭᓲᑦ ᖃᓄᐃᓕᐅᕐᓂᖏᓪᓗ ᐊᔾᔨᖏᑦ 
ᑕᕐᕆᐊᒃᓱᒃᑎᑐᑦ. ᐊᔾᔨᒋᖖᒋᓐᓂᑐᐊᖓ ᐃᔨᖏᑦ ᐸᓪᓗᖅᓯᖓᔪᑦ. ᑕᕐᕆᐊᒃᓱᐃᑦ 
ᑑᕐᖓᓪᓗ ᑲᑉᐱᐊᓇᖖᒋᑦᑐᑦ ᑭᒃᑯᑐᐃᓐᓇᖅᑐᑦ ᑲᑎᖃᑦᑕᖅᓯᒪᔭᖏᑕ 
ᐊᒡᓛᓪᓘᓐᓃᑦ, ᖃᐅᔨᒪᔭᐅᓚᐅᖅᑐᑦ ᐆᒪᔪᑦ ᐃᓄᒃᑎᑐᑦᑎᐊᖅ. ᒪᕐᕈᐃᖑᔪᒃ 

ᐃᓚᒌᓂᒃ ᓇᑦᑎᕋᓱᒃᖢᓂ. ᐱᖅᑯᓯᕆᓚᐅᕐᒪᒍᑦ ᕿᒻᒥᓂᒃ ᐊᑐᖅᖢᑎᒃ 
ᓇᕆᐅᑦᑎᓪᓗᒋᑦ ᐊᒡᓗᓂᒃ ᐊᐃᕐᕆᓕᐅᑎᓪᓗᒍ ᐊᐳᑦ ᒪᐅᔭᐅᑎᓪᓗᒍ 
ᐊᒡᓗᓯᕕᒃᓴᐅᓗᐊᖅᑎᓐᓇᒍ, ᐊᖑᓇᓱᒃᑎ ᒪᕐᕉᖕᓂᒃ ᕿᒻᒥᒡᒋᓚᐅᖅᑐᖅ. 
ᓂᕆᐅᓇᖖᒋᑦᑐᒥᒃ ᓇᓂᓯᓪᓗᓂ ᒥᑭᑦᑐᑯᓗᖕᒥᒃ ᐃᒡᓗᒥᒃ ᑐᒃᑑᑉ ᒥᒥᐊᓗᖏᒃ 
ᐃᒡᓗᒧᑦ ᐄᒐᖓᔪᑦ ᓯᕿᓂᕐᒧᑦ ᐊᐅᑦᓯᐊᖑᓪᓗᑎᒃ. ᐃᓄᒐᕈᓪᓕᖅ ᐊᓂᓪᓗᓂ 
ᐃᒡᓗᒥᑦ ᐅᓪᓚᒃᓯᓪᓗᓂ ᐊᖑᓇᓱᒃᑎᒧᑦ. ᐊᖑᓇᓱᒃᑎ ᖃᓄᐃᓕᒋᐊᕈᓐᓇᖅᓯᓇᓂ, 
ᐃᓄᒐᕈᓪᓕᖅ ᕿᒡᒋᖅᖢᓂ ᓂᐊᖁᖓᓄᑦ. ᑕᐃᒪᐃᓕᐅᖅᖢᑎᒃ ᐃᓄᒐᕈᓪᓖᑦ 
ᐊᓂᖅᓵᕈᓐᓇᐃᓪᓕᑎᑦᓯᓲᑦ ᐊᑭᕋᕐᒥᓂᒃ−ᐃᓅᑉ ᕿᖓᖓᓂᒃ ᖃᓂᖓᓂᒡᓗ 
ᓯᒥᒃᓯᓪᓗᑎᒃ ᐃᐱᑎᑦᑎᓲᑦ. ᐊᖑᓇᓱᒃᑎ ᖃᐅᔨᓚᐅᖅᑐᖅ ᑲᑉᐱᐊᓇᖅᑐᒦᓕᖅᑐᖅ. 
ᕿᒻᒥᖏᒃ ᒪᕐᕉᒃ ᕿᓗᒃᑐᐊᓘᓕᓚᐅᖅᑑᒃ ᓴᐳᔾᔨᓇᓱᒃᑑᒃ ᐊᖓᔪᖅᑳᕐᒥᓂᒃ, 
ᐅᕐᕈᓪᓗᓂ ᕿᒻᒥᕐᒥᓄᑦ. ᕿᒻᒦᒃ ᐃᓄᒐᕈᓪᓕᕐᒥᒃ ᐃᓚᖖᒑᑎᕆᓕᓚᐅᖅᑑᒃ 
ᒥᑭᑦᑑᑕᐅᓈᖅᑎᓕᖅᖢᒍ. ᑭᓯᐊᓂ ᐊᔾᔨᐅᖖᒋᑦᑐᖅᑕᖃᓚᐅᖅᑐᖅ. 
ᐃᓄᒐᕈᓕᐅᑉ ᐆᒻᒪᑎᑯᓗᐊ, ᓱᓕ ᑎᒡᓕᕐᓂᖃᓚᐅᖅᑐᖅ, ᑎᔾᔭᓪᓛᓪᓗᓂ 
ᓯᑯᒃᑯᑦ ᐊᑯᓂᐅᖖᒋᑦᑐᖅ ᓄᖅᑲᓚᐅᕋᓂ. ᑭᖑᓂᐊᒍᑦ ᖃᓄᐃᑦᑐᓐᓃᖅᖢᓂ 
ᐅᓇᑕᖅᑕᐅᓂᕐᒥᓂᒃ, ᐊᖑᓇᓱᒃᑎ ᑐᓵᓕᓚᐅᖅᑐᖅ ᕿᐊᔪᒥᒃ 
ᐃᓗᐊᓂᑦ ᐃᒡᓘᑉ. ᐃᒡᓗᒧᑦ ᑕᑯᒋᐊᕋᒥ ᕿᖓᖓᒍᑦ ᑕᑯᓪᓗᓂ ᐊᕐᓇᒥᒃ 
ᓄᑕᕋᕐᒥᒡᓗ ᕿᐊᔪᒥᒃ ᕿᒃᓵᒃᑑᖕᓂᒃ. ᐊᖑᓇᓱᒃᑎ ᓴᐃᒻᒪᖅᓴᕋᓱᒃᖢᓂᒋᑦ, 
ᐅᖃᖅᖢᓂ ᐊᖏᕐᕋᐅᓂᐊᖅᑐᕉᖅ ᐃᑲᔪᖅᑕᐅᓂᐊᕐᒪᑦ, ᐅᖃᐅᑎᓪᓗᓂᒋᑦ 
ᑕᐃᑲᓃᖏᓐᓇᖁᓪᓗᓂᒋᑦ.

ᖃᐅᑎᓪᓗᒍ, ᐅᑎᕐᒪᑕ ᑕᖕᒫᕐᕕᖕᓂᖖᒐᖅᖢᑎᒃ, ᑐᒃᑑᑉ ᒥᒥᖏᒃ ᐊᓯᐅᓪᓗᑎᒃ, 
ᑕᐃᑲᓃᑦᑐᓐᓃᖢᑎᒃ ᐊᕐᓇᖅ ᓄᑕᕋᕐᓗ. ᑐᒥᖏᑦ ᓇᓗᓇᐃᕆᔪᑦ ᓂᕿᒡᒋᖅᑐᕕᓃᑦ 
ᐃᖅᓱᒃᖢᑎᒃ! ᑐᒥᖏᑦ ᑐᕌᖓᓚᐅᖅᑐᑦ ᐃᓗᐃᓪᓕᒧᑦ. ᐃᓄᐃᑦ ᒪᓕᓚᐅᖅᑐᑦ 
ᑐᒥᖏᓐᓂᒃ ᐅᓪᓗᓕᒫᖅ ᐊᖑᓚᐅᖖᒌᓐᓇᖅᑕᖏᑦ, ᓴᐱᓕᑕᐃᓐᓇᓚᐅᖅᑐᑦ ᑐᒦᑦ 
ᒪᓃᑦᑐᐊᓗᖕᒧᖖᒐᐅᓐᓂᕐᒪᑕ, ᕿᒡᒍᐊᓗᖕᒧᑦ.

ᐊᓯᖔᖓ ᐊᖑᓇᓱᒃᑎ “ᒫᓐᓇᕐᓂᓴᖅ” (“ᒫᓐᓇᕐᓂᓴᖅ” ᑐᑭᓕᒃ 
ᑎᑭᓚᐅᖅᑎᓪᓗᒋᑦ ᓂᐅᕕᖅᑎᒃᑯᑦ) ᑲᑎᓯᓚᐅᖅᑐᖅ ᐃᓄᒐᕈᓪᓕᕐᓂᒃ 
ᑕᑯᓴᐃᓯᒪᓪᓗᓂ ᒥᑭᒋᐊᕐᒥᓂᒃ. ᐊᖑᓇᓱᒃᑎ ᐲᖅᓯᕋᑖᖅᑎᓪᓗᒍ ᑎᕆᒐᓂᐊᕐᒥᒃ 
ᒥᑭᒋᐊᖓᓗ ᓴᐅᕙᓪᓕᐊᓕᖅᖢᓂᐅᒃ ᐊᐳᒻᒧᑦ ᐃᓄᒐᕈᓕᖅ ᑎᑭᓚᐅᖅᑐᖅ. 
ᑕᑯᒐᒥᐅᒃ ᑐᖁᖓᔪᖅ ᑎᕆᒐᓂᐊᖅ, ᐃᓄᒐᕈᓪᓕᖅ ᐅᖃᓚᐅᖅᑐᖅ 
ᑐᓂᔭᐅᔪᒪᓪᓗᓂ ᓇᑉᐸᖓᓂᒃ ᑎᕆᒐᓂᐊᑉ. ᐅᓂᒃᑳᓚᐅᖅᑐᖅ ᐊᖑᓇᓱᒃᑎᒧᑦ 
ᑕᐃᓐᓇ ᑎᕆᒐᓂᐊᖅ ᐱᔭᕆᐊᖃᖅᑕᖓ, ᐅᓪᓗᓕᒫᖅ ᑐᔾᔭᕐᒪᒍ. ᐊᖑᓇᓱᒃᑎ 
ᕿᐱᓗᓚᐅᖖᒋᑦᑐᖅ ᑐᓂᓪᓗᓂᐅᒃ ᓇᑉᐸᖓ ᑎᕆᒐᓂᐊᑉ. ᐃᓄᒐᕈᓪᓕᒃ 
ᕿᒪᒃᓯᑲᐅᑎᒋᓚᐅᖅᑐᖅ ᐱᔪᒪᔭᒥᓂᒃ ᑐᓂᕆᔭᐅᒐᒥ.

ᑭᓯᐊᓂ ᐋᓪᓚ ᐊᓯᐅᓚᐅᖅᑐᖅ ᑕᑯᔭᒃᓴᐅᔪᓐᓃᖅᖢᓂ. ᐊᔾᔨᐅᖖᒋᔾᔪᑎᖓ ᑕᒪᑐᒪ 
ᐅᓂᒃᑳᑉ ᑕᐃᓐᓇ ᐊᓈᓇᐅᔪᖅ ᐅᖃᓚᐅᖖᒋᑦᑐᖅ ᑕᒪᑐᒥᖓ ᑭᓇᑐᐃᓐᓇᕐᒧᑦ 
ᐊᕐᕌᒍᓂᒃ 8-ᓂᒃ.  ᐅᖃᐅᓯᐅᓚᐅᖅᓯᒪᔪᖅ ᐳᐃᒍᖅᑎᑕᐅᔪᕕᓂᐅᖅᑰᔨᔪᖅ 
ᑕᒪᑐᒥᖓ ᐊᑯᓂᐊᓗᒃ.

ᐃᓄᐃᑦ ᓄᓇᕐᔪᐊᖓᓂ ᑕᑕᑦᑐᖅ ᐅᓂᒃᑳᓂᒃ ᐊᔾᔨᐅᖖᒋᑦᑐᓂᒃ 
ᖃᓄᐃᓕᖓᓂᖏᑦ ᐊᓯᔾᔨᓲᓂᒃ. ᓂᕐᔪᑎᐅᖅᑰᔨᔪᑦ, ᑭᓯᐊᓂ 
ᑕᑯᒋᐊᑦᑎᐊᕆᐊᕈᕕᒋᑦ, ᑕᑯᔪᓐᓇᖅᑐᑎᑦ ᒥᑭᑦᑐᒃᑯᓗᖕᓂᒃ ᐊᔾᔨᖏᓐᓂᒃ. ᑐᒃᑐᐃᑦ, 
ᓇᓄᐃᑦ, ᐊᓯᖏᓪᓗ ᑎᓴᒪᓂᒃ ᓂᐅᓖᑦ ᓇᐃᑦᑑᓪᓗᑎᒃ; ᑎᕆᒐᓂᐊᑦ ᐊᒪᕈᖖᒍᓲᑦ 
ᐅᕝᕙᓘᓐᓃᑦ ᐅᑲᓖᑦ; ᑕᐃᒪᐃᑦᑐᕈᔪᐃᑦ. ᐊᖑᓇᓱᒃᑏᑦ ᖃᐅᔨᒪᔭᐅᔪᑦ ᓂᕐᔪᑎᓂᒃ 
ᑕᐃᒪᐃᑦᑐᓂᒃ ᐊᖑᓇᓱᒃᑐᑦ, ᑭᒡᓕᓯᔪᓐᓇᖖᒋᑦᑐᑦ, ᖃᒡᓕᔪᓐᓇᖖᒋᒻᒪᒋᑦ. 

ᐱᖃᓐᓇᕆᔭᕐᒪ ᐅᖃᐅᑎᓚᐅᕌᖓ ᐊᑖᑕᒌᒃ ᐊᖑᓇᓱᒋᐊᖅᑐᕕᓂᐅᓪᓗᑎᒃ 
ᑐᒃᑐᓯᐅᕆᐊᖅᖢᑎᒃ ᐊᖑᑏᖕᓂᒃ ᒪᕐᕉᖕᓂᒃ ᐱᖃᑎᖃᖅᖢᑎᒃ ᕿᑭᖅᑖᓗᖕᒥ. 
ᐊᖑᑏᑦ ᑕᑯᓪᓗᒋᒃ ᑎᓴᒪᓂᒃ ᑲᑎᖖᒐᔪᓂᒃ ᓂᕐᔪᑎᓂᒃ ᒪᓕᓕᖅᖢᓂᒋᓪᓗ 
ᐊᑯᓂᐊᓗᒃ ᑭᓯᐊᓂ ᖃᒡᓕᔪᓐᓇᕐᓇᒋᑦ. ᓂᕐᔪᑏᑦ ᐱᖒᑉ ᐅᖓᑖᓄᕌᖓᑕ, 
ᒪᕐᕈᐊᖅᑎᓪᓗᐊᖓᓂᒃ ᐅᖓᓯᒃᓯᖃᑦᑕᖅᑐᑦ ᐊᖑᓇᓱᒃᑏᑦ ᑕᑯᒃᑲᓐᓂᕌᖓᒋᑦ. 
ᐅᔾᔨᕈᓱᓕᕋᒥᒃ ᑕᒪᐅᖔᑐᐃᓐᓇᖅᑐᑦ, ᐊᖑᓇᓱᒃᑏᑦ ᒪᓕᑲᑕᒍᓐᓃᓚᐅᖅᑐᑦ 
ᑐᒃᑐᓂᒃ ᐅᑎᕆᐊᖅᖢᑎᒡᓗ. ᐅᑎᕋᒥᒃ ᐱᒋᐊᕐᕕᒋᖅᑲᐅᔭᖓᓄᑦ, ᖃᐅᔨᓚᐅᖅᑐᑦ 
ᐅᓪᓗᕐᒥ ᐊᑕᐅᓯᕐᒥ ᐃᖏᕐᕋᓂᕆᖅᑲᐅᔭᖓᑦ ᐅᓪᓗᓄᑦ ᑎᓴᒪᐃᖅᓲᑎᓪᓗᐊᖅ! 
ᐃᒪᐃᑦᑐᕕᓃᑦ, ᑐᒃᑐᐃᑦ ᒪᓕᒃᑎᑦᓯᔪᕕᓃᑦ ᐊᖑᔾᔮᖖᒋᑕᖏᓐᓂᒃ. ᐃᓄᐃᑦ 
ᐅᒃᐱᕆᔭᓖᑦ ᓄᓇ ᖃᓄᐃᓕᒋᐊᕈᓐᓇᖅᑐᖅ. ᑐᓴᖅᓯᒪᔪᖓ ᐅᓂᒃᑳᓂᒃ ᐃᓄᐃᑦ 
ᐊᖏᕐᕋᐅᓇᓱᒃᖢᑎᒃ, ᑭᓯᐊᓂ ᐅᓪᓗᓂᒃ ᒪᕐᕉᖕᓂᒃ, ᑎᓴᒪᓂᒃ, ᑕᓪᓕᒪᓂᒃ 
ᐊᑯᓂᐅᓂᖅᓴᐅᖃᑦᑕᖅᓯᒪᔪᓂᒃ. ᓄᖅᑲᖁᓪᓗᒍ, ᐃᓄᐃᑦ ᑎᒍᓯᓲᑦ ᓴᕕᖕᒥᒃ 
ᐅᓗᒥᒡᓘᓐᓃᑦ ᑭᐱᓪᓗᒍ ᐃᖏᕐᕋᓂᖓᑕ ᓯᕗᓂᑦᑎᐊᖓ. ᓯᕗᓂᑦᑎᐊᖓᒍᑦ 
ᑭᐱᔭᖓᑕ ᐃᖏᕐᕋᑦᑎᐊᕈᓐᓇᖅᓯᓂᐊᖅᑐᑦ.

ᐅᓂᒃᑳᑦ ᐅᖃᐅᓯᓖᑦ ᑲᑎᓯᖃᑦᑕᕐᓂᕐᒥᒃ “ᐃᓄᕋᓛᑯᓗᖕᓂᒃ,” ᑕᐃᔭᕗᑦ 
ᐃᓄᒐᕈᓪᓖᑦ, ᐅᓂᒃᑲᐅᓯᖃᖅᑐᑦ ᐊᓐᓇᐅᒪᓂᕐᒥᒃ. ᐃᓄᐃᑦ ᑲᑉᐱᐊᓱᓲᑦ 
ᑕᑯᔭᕆᐊᒃᓴᖅ ᓇᓗᓇᐃᖅᓯᔾᔪᑎᐅᒻᒪᑕ ᐱᑕᖃᕐᓂᖓᓂᒃ. ᐃᓄᒐᕈᓪᓖᑦ 
ᓴᖖᒋᔪᐊᓗᐃᑦ ᑎᒥᖏᑦ ᑕᑭᓪᓕᑳᓪᓚᒍᓇᖅᑐᐊᓗᐃᑦ ᐅᓗᕆᐊᓱᓕᕈᑎᒃ. 
ᐊᓐᓄᕌᖅᓯᒪᓲᑦ ᐊᓐᓄᕌᑐᖃᖏᓐᓂᒃ, ᐊᑐᓲᑦ ᐱᓯᒃᓯᓂᒃ, ᖃᕐᔪᖕᓂᒡᓗ 
ᕿᒧᒃᓯᖖᒋᖔᖅᖢᑎᒃ ᓇᒧᖖᒐᕈᒪᓕᕌᖓᒥᒃ, ᑕᐃᒪᐃᖃᑦᑕᖅᓯᒪᔪᑦ ᐃᑦᑕᕐᓂᑦ. 
ᐃᔨᖅᓯᒪᑦᑎᐊᖅᑐᐊᓗᐃᑦ ᓄᓇᕐᔪᐊᒥᑦ, ᑭᓯᐊᓂ ᐃᓄᐃᑦ ᖃᐅᔨᒪᓪᓚᕆᒃᑐᑦ 
ᐱᑕᖃᕐᓂᖓᓂᒃ ᑖᒃᑯᓂᖓ ᐃᔨᖅᓯᒪᒃᑳᓗᖕᓂᒃ ᐃᓄᖕᓂᒃ.

ᐊᑕᐅᓯᖅ ᐃᓐᓇᖅ ᐅᓂᒃᑳᖃᑦᑕᓚᐅᖅᑐᖅ ᐊᖑᓇᓱᒃᑎᒥᒃ ᑕᑯᓚᐅᖅᓯᒪᔪᖅ 

ᐃᒃᐱᐊᕐᔪᖕᒥᓂᑦ ᑑᕐᖓᒧᑦ ᒪᓕᒃᑕᐅᔪᓐᓃᑕᐃᓐᓇᖅᑐᕕᓃᒃ. ᐅᑎᖅᓯᒪᓕᖅᖢᑎᒃ, 
ᐅᓂᒃᑲᐅᓯᕆᓕᓚᐅᖅᑕᖓ ᖁᕝᕕᐅᖅᖢᑎᒃ, ᑲᐸᑦᑐᓪᓛᓘᓚᐅᕐᒪᑎᒃ.

ᑐᑭᖅᑭ ᑭᒍᑦᑕᒃ ᐊᐃᕝᕙᓚᕼᐋᒻ ᐱᔭᒥᓂᕐᓗ ᐅᓂᒃᑳᓚᐅᖅᑑᒃ ᑭᕕᐅᕐᒥᒃ, 
ᐃᓚᒋᖃᓯᐅᑎᔭᖓᑦ ᐱᒻᒪᕆᐅᓛᖑᖃᑕᐅᔪᖅ ᐃᓄᐃᑦ ᐅᓂᒃᑳᖅᑐᐊᖏᓐᓂ, 
ᑭᓱᓕᒫᖏᓐᓂᒃ ᐅᓂᒃᑳᖅᖢᑎᒃ ᐊᓯᖏᓐᓂᒃ ᓈᓚᒋᐊᒃᓴᖅ ᐅᓂᒃᑳᓂᒃ 
ᐊᔪᕐᓇᑲᐃᓐᓇᓚᐅᖅᑐᖅ. ᐊᓯᖏᑦ ᐅᓂᒃᑳᑦ ᑖᒃᑯᐊᒃ ᒪᕐᕉᒃ ᐊᖑᑏᒃ 
ᐅᖃᐅᓯᕆᔭᖏᑦ ᑕᐃᒪᓐᓇᑎᒋᑦᑕᐅᖅ ᓈᓚᒍᒥᓇᓚᐅᖅᑐᑦ. ᓲᕐᓗ 
ᐊᑕᖏᐸᓗᒃᖢᑎᒃ ᐃᓄᐃᑦ ᐅᓂᒃᑳᖅᑎᖏᑦ ᑭᖑᕚᕇᓂᒃ, ᑕᒪᕐᒥᒃ ᐊᖑᑏᒃ 
ᐅᓂᒃᑳᖅᑐᐊᑉ ᑭᓱᓕᒫᖏᓐᓂᒃ ᐅᓂᒃᑳᓚᐅᖅᑑᒃ, ᓈᓚᒍᒪᓕᖅᖢᑎᒃ ᓈᓚᒃᑐᑦ 
ᐊᖓᒃᑯᖅᑕᐅᔫᔮᖅᖢᑎᒃ.

* * *

ᐊᔾᔨᒋᖖᒋᑕᖓᓂᒃ ᑐᑭᖅᑭᐅᑉ ᐊᐃᕝᕙᓚᕼᐋᒻᓗ, ᐊᒃᑲᒐ ᐱᓕᐳᓯ ᑕᐃᒪᐃᑦᑐᓂᒃ 
ᐅᓂᒃᑳᓂᒃ ᐱᐅᒃᓴᓚᐅᖖᒋᑦᑐᖅ. ᐱᐅᒋᓚᐅᖖᒋᑕᖓ ᐅᖃᐅᓯᖃᓕᕋᒪ 
ᐅᓂᒃᑳᖅᓯᒪᔪᒥᒃ ᕿᓪᓚᖅᓱᐊᒃᑯᓐᓂᒃ ᓄᓇᓕᖕᒥᐅᑦ ᑐᓴᐅᑎᖓᒍᑦ. ᐊᒡᓛᓪᓘᓐᓃᑦ, 
ᐊᑭᕋᖅᑐᓚᐅᖅᑐᖅ ᐅᓂᒃᑳᓂᒃ, ᐅᖃᖅᖢᓂ ᐊᑭᕋᖅᑐᕐᒪᑕᒎᖅ ᒎᑎᐅᑉ 
ᐅᖃᐅᓯᖏᓐᓂᒃ.

ᑲᓚᐃᔅᑑᓯᒥᐅᑦ ᐱᒋᐊᕐᒪᑕ ᐊᑐᓕᖅᑎᑕᐅᓇᓱᒃᖢᓂ ᐃᓄᐃᑦ ᐃᓕᖅᑯᓯᖓᓄᑦ, 
ᐊᑕᐅᓯᖅ ᑐᑭᓯᓂᕐᓗᒃᑕᐅᓯᒪᓂᖅᐹᖅ ᑐᓴᖅᑎᑕᐅᓯᒪᔪᖅ ᐃᓐᓇᖅᐳᑦ 
ᑐᓴᖅᓯᒪᔭᖓᑦ ᑲᓚᐃᔅᑑᓯᒥᒃ ᐊᔪᕆᖅᓱᐃᔨᖏᓐᓂᒃ ᐅᓇᐅᔪᖅ “ᓵᒋᐊᓕᕆᑦᑎ 
ᑐᓄᓪᓗᓯᓗ ᐱᐅᖖᒋᑦᑐᓂᑦ ᐱᓕᕆᔾᔪᓯᖅᓯᓐᓂᑦ.” ᓄᓇᕕᖕᒥ ᐱᓗᐊᖅᑐᒥᒃ, 
ᐊᑕᖏᐸᓗᒃᖢᑎᒃ ᐃᓱᒪᓚᐅᖅᑐᑦ ᑐᑭᓕᒃ ᐳᐃᒍᕆᐊᓖᑦ ᑭᓱᓕᒫᑲᓴᖕᓂᒃ 
ᐃᓚᐅᓪᓗᓂ ᐅᓂᒃᑳᖅᑐᐊᑦ, ᐱᓕᕆᔾᔪᓰᑦ, ᐊᓐᓇᐅᒪᓇᓱᐊᕐᓂᕐᒧᓪᓗ 
ᐊᔪᖖᒋᑕᐅᔪᑦ−ᐅᓂᒃᑳᖃᑦᑕᕈᓐᓃᖅᖢᑎᒃ ᐊᓂᒍᖅᓯᒪᔪᓂᒃ, ᐊᑐᕈᓐᓃᕐᓗᒋᑦ 
ᐃᓕᖅᑯᓯᖏᓐᓅᖓᔪᓕᒫᑦ ᖃᓄᐃᓕᐅᕈᓯᕆᖃᑦᑕᖅᓯᒪᔭᖏᑦ. ᑭᓯᐊᓂ 
ᑐᓴᖅᑎᑦᓯᔾᔪᑕᐅᔪᖅ ᑐᑭᖃᓚᐅᖅᑐᖅ ᓄᖅᑲᖁᔨᓪᓗᑎᒃ ᐱᔪᒪᑐᓛᕐᓂᖅ, 
ᓴᒡᓗᓂᖅ, ᐃᓄᐊᕐᓂᖅ, ᐊᖓᒃᑯᓕᕆᓂᖅ. ᑖᓐᓇ ᑐᓴᕐᓂᖅᑐᖅ ᐱᕙᓪᓕᐊᔪᖅ 
ᐅᖃᖅᓯᒪᖔᖅᑐᖅ ᓇᒡᓕᒋᓗᒋᑦ ᓴᓂᓕᑎᑦ, ᐊᓯᖕᓂᒃ ᐱᑦᑎᐊᕐᓗᑎᑦ, 
ᐅᒃᐱᕆᔭᑐᐊᕆᓗᒍ ᒎᑎ.

ᓯᕗᓪᓕᖅᐹᖓᓂ ᑲᑎᓯᖕᒪᑕ ᑯᕆᔅᑕᕙ ᑲᓚᒻᐸᔅᒥᒃ, ᓄᓇᖃᖅᑳᖅᓯᒪᔪᑦ 
ᐊᓂᕐᓂᒃᑯᑦ ᐅᒃᐱᕆᔭᖏᑦ ᑐᕌᖅᑕᒐᕆᔭᐅᓕᓚᐅᖅᐳᑦ ᐊᔪᕆᖅᓱᐃᔭᖅᑐᓯᒪᔪᑦ 
ᐅᓇᑕᕐᓂᕐᒧᑦ ᐸᕐᓇᐅᑎᖏᓐᓂᒃ. ᐊᔪᕆᖅᓱᐃᔭᖅᑐᖅᓯᒪᔪᑦ ᖃᐅᔨᒪᑦᓯᐊᓚᐅᖅᑐᑦ 
ᖃᓄᐃᓕᐅᕐᒪᖔᕐᒥ ᐊᔪᐃᓐᓇᖅᑕᐅᓂᕐᒧᑦ ᓄᓇᖃᖅᑳᖅᓯᒪᔪᑦ ᓴᒃᑯᐃᑎᑕᐅᓪᓗᑎᒃ 

ᓄᑖᖑᓛᖅ ᑲᑎᖃᑎᖃᓯᓚᐅᖅᑐᖅ 2009-ᒥ. ᐊᖑᓇᓱᒃᑎ ᐃᖏᕐᕋᓚᐅᖅᑐᖅ 
ᓄᓇᒃᑯᑦ ᑎᓴᒪᓕᖕᒥᓄᑦ ᑎᑭᐅᑎᑳᓪᓚᖕᒪᑦ ᓵᖖᒐᓪᓗᐊᖃᑦᑕᐅᑎᖃᓕᖅᖢᓂ 
ᑮᓇᕐᒥᑦ ᑮᓇᕐᒧᑦ ᐃᓄᒐᕈᓕᕐᒥᒃ−ᑖᒃᑯᐊᒃ ᒪᕐᕉᒃ ᓲᕐᓗ ᐊᑭᕋᕇᖦᖢᑎᒃ 
ᓵᖖᒐᐅᑎᔫᒃ. ᐃᓄᒐᕈᓪᓕᖅ ᐊᔪᓕᖅᑎᑕᐅᔪᖅ ᐃᓄᖕᒧᑦ, ᖁᑭᐅᑎᒥᒃ 
ᓇᖕᒪᒃᑐᖅ. ᐊᖑᓇᓱᒃᑎ ᐃᓴᒃᑐᖅ, ᐃᓄᒐᕈᓪᓕᕐᒥᒃ ᐅᖃᐅᔾᔨᓪᓗᓂ 
ᐊᖏᕐᕋᒥᓅᖃᑎᒋᔪᒪᓪᓗᓂᐅᒃ. ᐃᓄᒐᕈᓪᓕᖅ ᐱᓯᒃᓯᒥᓂᒃ ᐱᔪᖅ 
ᑐᕌᖅᑎᓕᖅᖢᓂᐅᒡᓗ ᐊᖑᓇᓱᒃᑎ ᓴᐳᑎᓯᒪᓇᓱᒧᑦ. ᐊᖑᓇᓱᒃᑎ ᐅᔾᔨᕈᓱᓯᓪᓗᓂ 
ᐅᓄᖅᑐᓂᒃ ᓴᐅᓂᕐᓂᒃ ᓇᓂᓕᒫᖅ, ᓇᓗᓇᐃᖅᓯᔾᔪᑎ ᓂᕐᔪᑎᑕᐅᖃᑦᑕᖅᓯᒪᔪᑦ 
ᐊᒥᐊᑯᖏᓐᓂᒃ. ᐃᓄᒐᕈᓪᓕᖅ ᐅᓪᓚᒃᓯᖕᒪᑦ, ᐊᖑᓇᓱᒃᑎᐅᑉ ᒪᓕᓕᓚᐅᖅᑕᖓ 
ᑎᓴᒪᓕᖓᒍᑦ. ᐊᑯᓂ ᒪᓕᓚᐅᖅᖢᓂᐅᒃ, ᕿᒡᒍᐊᓗᖕᒨᓚᐅᖅᑐᖅ, 
ᐊᓯᐅᔨᓪᓗᓂᐅᒃ ᐃᓄᒐᕈᓪᓕᖅ. ᓲᕐᓗ ᑕᐃᒪᐃᖃᑦᑕᕐᒪᑕ ᑲᑎᓯᔭᕌᖓᑕ, 
ᐊᖑᓇᓱᒃᑎ ᑕᒪᑐᒥᖓ ᐅᓂᒃᑲᐅᓯᖃᓚᐅᖖᒋᑦᑐᖅ ᐊᑯᓂ. ᐳᐃᒍᖅᑕᕕᓂᖓ 
ᐊᖏᕐᕋᕋᒥ. ᐃᖅᑲᐃᑕᐃᓐᓇᕋᒥ ᑕᒪᑐᒥᖓ, ᐅᑎᕐᕕᒋᓚᐅᖅᑕᖓ ᑕᐃᓐᓇ 
ᓄᓇ ᑲᑎᓯᕕᒋᓚᐅᖅᑕᖓ ᐃᓄᒐᕈᓪᓕᕐᒥᒃ, ᑭᓯᐊᓂ ᖃᓄᐃᓚᐅᕐᒪᖔᑕ 
ᐃᖅᑲᐅᒪᖖᒋᑦᑐᖅ.

ᐅᓂᒃᑳᖅᑐᐊᖅᑕᖃᕐᒥᔪᖅ ᑕᐃᔭᐅᔪᒥᒃ ᓄᓇᐅᑉ ᐃᓄᖏᑦ, ᑕᑭᔫᑎᐊᓘᓪᓗᑎᒃ, 
ᒥᖅᑯᓕᐊᓗᐃᑦ ᓇᖏᖅᖢᑎᒃ ᐱᓱᓲᑦ, ᑕᐃᔭᐅᔪᑦ ᐃᔨᕋᑦ. ᐃᔨᕋᐃᑦ 
ᐃᓄᑐᐃᓐᓇᐅᖅᑰᔨᔪᑦ, ᑭᓯᐊᓂ ᐱᔭᒃᓴᓪᓗᐊᑕᖓ ᐃᓄᖕᓂᒃ ᐊᖑᓇᓱᒃᑎᓂᒃ 
ᐅᑎᕈᓐᓇᐃᓪᓕᑎᑦᑎᓇᓱᒃᑐᑦ ᐊᖏᕐᕋᒧᑦ. ᐃᓄᐃᑦ ᐊᓯᐅᔪᑦ ᖃᐅᔨᔭᐅᖖᒋᑦᑕᕌᖓᑕ 
ᖃᓄᐃᓕᓐᓂᕐᒪᖔᑕ ᑕᐃᒃᑯᓄᖓ ᐱᔭᐅᔪᕕᓂᐅᓱᒋᔭᐅᓲᑦ. 
ᓯᓚᐃᕐᕆᔭᐅᔪᒪᒐᔭᖖᒋᑦᑐᑎᑦ ᐃᔨᕋᕐᒧᑦ.

ᐊᒥᓲᖖᒋᑦᑐᑦ ᐊᕐᕌᒍᑦ ᐊᓂᒍᖅᑐᑦ, ᓄᓕᐊᕐᒪ ᓄᐊᖓ ᐃᓚᖏᓪᓗ 
ᓯᓂᒃᑕᕆᐊᓚᐅᖅᑐᑦ ᖃᕐᒪᕕᓂᕐᒧᑦ. ᓇᒃᓴᓚᐅᖅᑐᖅ ᑎᓴᒪᓕᖕᒥᒃ, ᐸᓂᖓᑕᓗ 
ᐃᓚᖓᑦ ᕿᒥᕐᕈᔭᖅᑐᖅᖢᑎᒃ ᐃᖏᕐᕋᔭᓕᖅᑐᕕᓃᒃ ᐃᓪᓗᕇᒃ. ᓂᕕᐊᖅᓵᒃ 
ᑕᑯᔪᕕᓃᒃ ᐃᓗᕕᐅᔮᖅᑐᒥᒃ ᓄᑕᕋᕐᒧᑦ. ᐊᐃᑉᐸᖓ ᓂᕕᐊᖅᓵᑉ, ᓯᐊᕋ, 
ᑎᒍᓯᔪᕕᓂᖅ ᓄᑕᕋᐅᑉ ᐊᒡᓕᕈᕕᓂᖓᓂᒃ ᐅᑎᐅᑎᓂᐊᕋᒥᐅᒃ ᑕᖕᒫᕐᕕᖓᓄᑦ. 
ᐊᒃᑐᑐᐊᕐᒪᒍ, ᑕᒪᕐᒥᒃ ᐊᒡᓛᑦ ᑐᓴᓚᐅᖅᑑᒃ ᓂᐱᖅᑯᖅᑐᔪᐊᓗᖕᒥᒃ ᐃᓯᔾᔪᒃᑐᒥᒃ 
ᐃᓄᒃᑎᑐᑦ: “ᐸᒡᕕᓵᕐᓇᒍ ᑖᓐᓇ!” ᑭᓯᐊᓂ ᐃᒻᒥᖕᓄᑦ ᐅᖃᓚᐅᖖᒋᑦᑑᒃ. 
ᑲᐸᓕᖅᖢᑎᒃ, ᖃᐅᔨᓇᑎᒃ ᑐᓴᖅᑐᐃᓐᓇᐅᕋᑖᕐᓂᕐᒥᓂᒃ ᐃᓯᔾᔪᒃᑐᒥᒃ, 
ᕿᒪᕉᑎᓇᓱᓯᔪᕕᓃᒃ. ᐊᒡᓕᕈᖅ ᓯᐊᕋᐅᑉ ᐃᒃᐱᐊᕐᔪᖓᓃᓚᐅᖅᑐᖅ 
ᐃᖏᕐᕋᓯᖕᒪᑎᒃ. ᐃᖏᕐᕋᓪᓗᑎᒃ ᑐᓵᓕᖅᑐᒃ ᐅᓪᓚᒃᐸᓕᑦᑎᔪᒥᒃ 
ᒪᓕᒃᑐᒥᒃ, ᐃᓯᔾᔪᒃᑐᒥᒃ, “ᑲᒪᒋᓇᒍ!” ᓱᒃᑲᓕᓴᖅᑐᐊᓘᒐᓗᐊᕋᒥᒃ, 
ᓂᐱᒧᑦ ᕿᒪᒃᑕᐅᓚᐅᖖᒋᑦᑑᒃ. ᑭᓯᐊᓂ ᓯᐊᕋᐅᑉ ᐊᒡᓕᕈᖅ ᐃᒋᒻᒪᒍ 

ᐅᒥᐊᕐᔪᐊᖏᑎᒍᑦ ᐊᔪᕆᖅᓱᐃᔭᖅᑐᖁᓪᓗᒋᑦ ᐃᓄᖕᓄᑦ ᖃᓪᓗᓈᓪᓗ ᐊᓂᕐᓂᒃᑯᑦ 
ᑭᖖᒎᒪᔭᖏᓐᓄᑦ. ᐊᔪᕆᖅᓱᐃᔨ ᐃᑦᒪᓐ ᐱᒃ ᓯᕗᓪᓕᖅᐸᐅᖃᑕᐅᓚᐅᖅᑐᖅ 
ᐊᐃᖕᓕᑲᒃᑯᑦ ᐊᔪᕆᖅᓱᐃᔨᖏᓐᓂ ᐊᔪᕆᖅᓱᐃᔭᖅᑐᖅᖢᓂ ᐃᓄᖕᓂᒃ 
ᐸᖕᓂᖅᑑᑉ ᑲᖏᖅᑐᐊᓗᒃᐸᓯᐊᓄᑦ. ᑲᔪᖏᓚᐅᖅᑐᑦ ᐊᓂᕐᓂᕐᓗᐃᖅᓯᔪᒪᓪᓗᑎᒃ 
ᐊᖓᒃᑯᕐᓂᒃ. ᐅᓂᒃᑲᐅᓰᑦ ᓱᓕ ᐃᖅᑲᐅᒪᔭᐅᔪᑦ ᐅᓇᑕᕐᓂᕆᓚᐅᖅᑕᖏᑦ 
ᐃᓚᖏᓐᓂᒃ ᓴᖖᒋᓛᖑᔪᓂᒃ ᐊᖓᒃᑯᕐᓂᒃ ᐱᒋᐊᕐᓂᖏᓐᓂ ᐊᕐᕌᒍᓂ 
ᐊᔪᕆᖅᓱᐃᖃᑦᑕᓕᖅᑎᓪᓗᒍ ᓂᒋᖓᓂ ᕿᑭᖅᑖᓘᑉ. ᐃᓐᓇ ᐅᖃᓚᐅᖅᑐᖅ 
ᐊᖓᒃᑯᐃᑦ ᐱᓕᕆᖃᑎᖃᕐᓂᐊᕋᓱᒋᓚᐅᖅᑐᑦ ᖃᓪᓗᓈᓂᒃ ᐊᔪᕆᖅᓱᐃᔨᓂᒃ. 
ᑭᓯᐊᓂᖔᕐᓕ, ᐊᔪᕆᖅᓱᐃᔩᑦ ᐅᖃᕐᓂᕐᓘᑎᖃᓚᐅᖅᑐᑦ ᐅᖃᐅᑎᓪᓗᓂᒋᑦ 
ᒎᑎᖃᖖᒋᑦᑐᐊᓗᐃᑦ ᐃᓄᐃᑦ, ᐃᑯᒪᕐᔪᐊᕐᒨᑲᐅᑎᒋᓂᐊᖅᑐᑦ, ᐱᔨᑦᓯᖅᑐᑦ 
ᓵᑖᓇᓯᒥᒃ.

ᐃᓚᖏᑦ ᐊᔪᕆᖅᓱᐃᔩᑦ ᐊᑎᖃᖅᑎᑦᓯᓚᐅᖅᑐᑦ ᐃᓄᖕᓂᒃ “ᒎᑎᖃᖖᒋᑦᑐᑦ” 
ᖃᐅᔨᓇᓱᓚᐅᕋᑎᒡᓘᓐᓃᑦ ᑐᖖᒐᕕᖏᓐᓂᒃ ᐅᒃᐱᕐᓂᑦᑕ, ᖃᐅᔨᓴᓚᐅᕈᑎᒃ 
ᐊᓂᕐᓂᒃᑯᑦ ᐅᒃᐱᕐᓂᑦᑎᓐᓂᒃ, ᖃᐅᔨᓴᖅᑕᐅᒐᔭᖅᑐᑦ ᑕᑕᒥᒃᑲᔭᖅᑐᑦ ᖃᓄᑎᒋ 
ᐊᔾᔨᒌᒃᑎᒋᖕᒪᖔᑕ ᑎᔅᑕᒥᑎᑐᖃᐃᑦ ᐃᓄᐃᓪᓗ ᒪᓕᒐᖏᑦ. ᖃᐅᔨᒐᔭᓚᐅᖅᑐᑦ 
ᐅᒃᐱᕈᓱᒃᑐᒍᑦ ᐱᐅᔪᓂᒃ ᐱᐅᖖᒋᑦᑐᓂᒡᓗ. ᐅᖃᕋᓱᖖᒋᑦᑐᖓ ᑕᒻᒪᕈᓐᓇᖖᒋᑦᑐᒍᑦ. 
ᐃᓄᐃᑦ ᑭᒃᑯᑐᐃᓐᓇᐃᑦ ᖃᓄᐃᓕᐅᕈᓯᖏᑦ ᐊᔾᔨᒌᖑᔪᑦ ᓇᓂᓕᒫᖅ 
ᓇᖕᒥᓂᖅ ᐃᓅᑉ ᐱᔪᒪᔭᖓ ᓴᖅᑭᑦᑕᕌᖓᑦ, ᐃᓄᐃᓪᓗ ᐊᔾᔨᐅᖖᒋᑦᑑᖖᒋᓚᑦ 
ᖃᓪᓗᓈᓂᑦ ᓴᖖᒋᓃᑦ ᐱᓪᓗᒋᑦ. ᐱᔪᒪᑐᓛᕐᓂᖃᖅᑐᒍᑦ ᐊᓯᑦᑕ ᓄᓕᐊᖏᓐᓂᒃ, 
ᐱᖁᑎᖏᓐᓂᒃ, ᐱᓕᕆᐊᕆᔪᓐᓇᖅᑕᖏᓐᓂᒃ ᖃᐅᔨᒪᔭᐅᓛᓂᒡᓗ 
ᑭᒃᑯᑐᐃᓐᓇᕐᓄᑦ, ᐸᕐᓇᒃᖢᑕ ᐱᑖᕈᒪᓂᕐᒧᑦ ᐊᖓᔪᖅᑳᖑᓂᖅᓴᐅᓗᑕ, 
ᑕᐃᒪᐃᑦᑐᕈᔪᖕᓂᒃ. ᐃᓚᒌᑦ ᐊᑭᕋᖅᑑᑎᓂᖏᑦ ᖃᐅᔨᒪᔭᐅᖖᒋᑦᑑᓚᐅᕐᒥᔪᑦ, 
ᐃᓄᐃᑦ ᐃᓅᖃᑎᒌᓐᓂᖏᓐᓂ. ᐃᓛᓐᓂᒃᑯᓪᓘᓐᓃᑦ ᐃᓄᐊᖅᑕᐅᖃᑦᑕᓚᐅᖅᑐᑦ. 
ᐃᓚᒌᑦ ᐊᑭᕋᖅᑑᑎᔪᑦ ᑭᖑᕚᕇᓄᑦ ᑲᔪᓯᔪᓐᓇᓚᐅᖅᑐᑦ. ᐅᖃᕋᓱᑐᐃᓐᓇᖅᑐᖓ 
ᐃᓄᐃᑦ ᖃᐅᔨᒪᓚᐅᖅᑐᑦ ᐱᐅᔪᓂᒃ ᐱᐅᖖᒋᑦᑐᓂᒡᓗ. ᒎᑎᒥᒃ 
ᒎᑎᖃᖖᒋᑦᑐᐊᓘᓚᐅᖖᒋᑦᑐᒍᑦ ᐊᔪᕆᖅᓱᐃᔭᖅᑐᖅᑐᓂᒃ ᐅᖃᐅᓯᐅᓚᐅᖅᑐᑎᑐᑦ.

ᐅᒃᐱᕆᔭᖏᓐᓂᒃ, ᐊᑐᖃᑦᑕᖅᑕᖏᓐᓂᒃ, ᐅᓂᒃᑳᖅᑐᐊᖏᓐᓂᒃ, 
ᐅᓂᒃᑳᖏᓐᓂᒡᓗ. ᑕᐃᒪᐃᓐᓂᖓᓄᑦ, ᐅᓄᖅᑐᑦ ᐃᓐᓇᐃᑦ ᓄᓇᕕᖕᒥᐅᑦ 
ᐳᐃᒍᖅᓯᒪᓕᖅᑐᑦ ᐃᓕᖅᑯᓯᖓᓅᖓᔪᓂᒃ ᐅᓂᒃᑳᓂᒃ, ᐅᓄᖖᒋᑦᑐᑦ 
ᐋᒃᑲᐅᒐᓗᐊᖅ. ᐊᓯᐅᔨᒍᕕᑦ ᐃᔾᔪᕐᓇᐃᓛᓂᒃ ᖃᓄᐃᓕᐅᕈᓯᖏᓐᓂᒃ, 
ᐊᓯᐅᔨᖃᑦᑕᖅᑐᑎᑦ ᑐᖖᒐᕕᖏᓐᓂᒃ ᐃᓕᖅᑯᓯᖅᐱᑦ, ᓇᓕᐊᓐᓂᑐᐃᓐᓇᖅ 
ᐃᓄᖕᓂᖖᒑᕋᓗᐊᕈᕕᑦ ᐅᒃᐱᕐᓂᕆᔭᖅᐱᓪᓘᓐᓃᑦ. ᐊᔪᐃᓈᕆᔭᐅᓯᒪᔪᑦ 
ᓵᓚᒋᔭᐅᓯᒪᔪᑦ ᐃᓄᐃᑦ ᐆᒪᒃᐸᑕ ᑐᖖᒐᕕᖏᑦ ᐅᒃᐱᕆᔭᖏᑦ ᐲᖅᑕᐅᓯᒪᓪᓗᑎᒃ 
ᓱᒃᑯᑕᐅᕋᑕᕐᓂᐊᖅᑐᑦ. ᐱᒋᐊᕐᓂᖓᓂ, ᐃᓄᖁᑎᕗᑦ ᑎᒍᓯᓚᐅᖅᑐᑦ ᓄᑖᓂᒃ 
ᐱᖅᑯᓯᕐᓂᒃ, ᑭᓯᐊᓂ ᐅᓪᓗᐃᑦ ᐊᓂᒍᖅᐸᓪᓕᐊᖕᒪᑕ ᑕᒻᒪᖅᑐᕕᓃᑦ. 
ᐅᓪᓗᒥ, ᒪᒃᑯᒃᑐᑦ ᐃᓄᐃᑦ ᐃᒃᐱᒍᓱᒃᑐᑦ ᐃᓗᓕᖃᖖᒋᓐᓂᕐᒥᓂᒃ, 
ᐃᑲᔪᖅᑎᑕᖃᖖᒋᑦᑐᑦ, ᑭᓇᐅᓂᕐᒥᓂᒡᓗ ᖃᐅᔨᒪᖖᒋᑦᑐᑦ. ᐅᓄᖅᑐᐊᓗᐃᑦ 
ᐃᓅᓯᕐᒥᓂᒃ ᑭᐱᓯᖃᑦᑕᖅᑎᓪᓗᒋᑦ, ᐃᓐᓇᕆᔭᕗᑦ ᑐᑭᓯᓇᓱᒃᑐᑦ ᖃᓄᐃᒻᒪᑦ 
ᐅᓄᖅᑐᐊᓗᐃᑦ ᐃᓅᓯᕐᒥᓂᒃ ᑭᐱᓯᖃᑦᑕᕐᒪᖔᑕ. ᖃᐅᔨᒪᔪᖃᖖᒋᑦᑐᖅ ᖃᓄᐃᒻᒪᑦ 
ᐃᓄᐃᑦ ᐃᓚᖏᑦ ᐃᓅᓯᕐᒥᓂᒃ ᑭᐱᓯᖃᑦᑕᕐᒪᖔᑕ−ᐃᓚᖏᑦ ᐱᔾᔪᑎᖏᑦ 
ᐃᓚᒋᐊᖅᑕᐅᖃᑦᑕᖅᑐᑦ ᓱᓐᓂᐅᒪᔾᔪᑎᓄᑦ ᐅᕝᕙᓘᓐᓃᑦ ᑲᑉᐱᐊᓱᖕᓂᕐᒧᑦ. 
ᑐᖁᔪᑦ ᐅᔾᔨᕐᓇᖅᑐᒥᒃ ᐱᔾᔪᑎᖃᖅᑰᔨᓇᑎᒃ ᓇᓗᓇᕐᓂᖅᐸᐅᓲᑦ, ᑭᓯᐊᓂ 
ᐃᓱᒪᒋᓇᖅᑐᑦ ᐃᓚᖏᑦ ᐃᓱᒪᓇᖅᑐᑦ ᐃᒃᐱᒍᓱᖃᑦᑕᖅᑐᑦ ᑭᓇᐅᖖᒋᓐᓂᕐᒥᓂᒃ, 
ᐊᑑᑎᖃᕋᓱᒋᓇᑎᒡᓗ.

ᐊᐱᖅᓱᖅᓯᒪᔪᖓ ᐃᓐᓇᕐᓂᒃ ᖃᓄᐃᒻᒪᑦ ᒪᓕᓯᑲᐅᑎᒋᓚᐅᕐᒪᖔᑕ 
ᖃᓪᓗᓈᑦ ᐱᖅᑯᓯᖏᓐᓂᒃ ᑎᒍᓯᑲᐅᑎᒋᓚᐅᕐᓂᖏᓐᓂᒡᓗ. ᑭᒡᒍᓯᐅᒐᔪᒃᑐᖅ 
ᐅᖃᐅᓯᐅᓯᒪᔪᖅ ᐅᕙᓐᓄᑦ ᓄᑖᖑᓂᖅᓴᓂᒃ ᖃᓪᓗᓈᑦ ᓇᒃᓴᓚᐅᕐᒪᑕ, ᓲᕐᓗ 
ᖁᑭᐅᑏᑦ, ᕿᔪᐃᑦ ᐅᒥᐊᑦ, ᕿᔪᐃᑦ ᐃᒡᓗᐃᑦ, ᐅᒥᐊᕐᔪᐊᑦ, ᓴᕕᕋᔭᐃᓪᓗ. 
ᕿᓰᑦ ᐅᒥᐊᕗᑦ, ᒥᑭᑐᑦ ᖃᔭᖅᐳᑦ, ᐃᒡᓗᕗᑦ ᓴᓇᒪᔪᑦ ᐊᐳᒻᒥᒃ, ᐱᓯᒃᓰᑦ, 
ᕿᓯᖕᒥᒡᓗ ᐊᒥᕐᒥᒃ ᓴᓇᒪᔪᑦ ᐊᓐᓄᕌᕗᑦ ᐃᓇᖏᖅᑕᐅᔭᕆᐊᖃᓚᐅᕐᒪᑕ 
ᑭᓱᕐᓗᑯᓘᖅᑰᔨᓕᖅᖢᑎᒃ ᓴᓂᖏᓐᓂ. ᐊᑕᐅᓯᖅ ᐃᓐᓇᖅ ᐅᖃᓚᐅᖅᑐᖅ, 
“ᐃᒃᐱᒍᓱᓚᐅᖅᑐᒍᑦ ᐊᔪᕐᓂᖅᓴᐅᔪᒍᑦ.” ᐊᔪᕆᖅᓱᐃᔭᖅᑐᖅᑐᑦ 
ᐊᔪᕆᖅᓱᐃᓕᕌᖓᑕ ᐅᒃᐱᕆᔭᕐᒥᓂᒃ, ᐃᓄᐃᑦ ᐊᓯᖏᓪᓗ ᓄᓇᖃᖅᑳᖅᓯᒪᔪᑦ 
ᐃᓱᒪᓚᐅᖅᑐᑦ ᓈᓚᒋᐊᓖᑦ, ᑲᐸᖦᖢᑎᒃ ᐱᖁᑎᒋᔭᖏᑦ ᑐᖖᒐᕕᒋᓕᖅᑕᖏᑦ 
ᐊᖅᓵᖅᑕᐅᔾᔪᑎᒋᖦᖤᕐᓂᐊᕐᒪᒋᑦ.

ᐃᓄᐃᑦ ᓄᓇᖓᓐᓂ, ᐊᕐᕙᕐᓂᐊᖅᑏᑦ, ᐅᔭᕋᒃᓯᐅᖅᑏᑦ, ᓂᐅᕕᖅᑏᑦ 
ᒥᖅᑯᓕᖕᓂᒃ, ᓄᓇᓕᑦᑕᓗ ᓯᓚᑖᓂᑦ ᓇᕈᓇᒃᑏᑦ ᐃᓱᒫᓗᒋᔭᐅᓚᐅᖅᑐᑦ 
ᑲᓇᑕᒥᐅᑦ ᐊᖓᔪᖅᑲᐅᑎᖏᓐᓄᑦ ᐅᒃᐱᕐᓂᓕᕆᔨᓄᑦ. ᑐᒃᓯᐊᕐᕖᑦ ᐱᐅᓪᔭᒻᒥᑦ 
ᐃᖕᓚᓐᒥᓪᓗ “ᐊᐅᓪᓚᖅᑎᑦᓯᖃᑦᑕᓕᓚᐅᖅᑐᑦ ᐊᔪᕆᖅᓱᐃᔨᓂᒃ ᐊᕐᕙᖕᓂᐊᖅᑏᑦ 

ᐊᐅᓪᓚᕋᒪ ᐋᑐᕚᒧᑦ ᓯᑎᐱᕆ 1970-ᐅᑎᓪᓗᒍ, ᐊᐅᓪᓚᕆᐊᖅᑐᓚᐅᖅᑐᖓ 
ᐃᑐᓪ ᒎᓪᑦ ᓇᒻᒥᓂᖅᓱᕐᓂᕐᒧᑦ ᓯᓚᑦᑐᖅᓴᕐᕕᖕᒧᑦ. ᐃᓕᑦᑐᒪᓚᐅᕋᒪ 

ᑎᑎᕋᕐᕕᖕᒥ ᐊᐅᓚᑦᓯᔾᔪᓯᕐᒥᒃ ᑕᐃᔅᓱᒪᓂᓗ ᐊᖑᒻᒪᑎᔪᒪᓪᓗᖓ. ᐱᒋᐊᕐᓂᖓᓂᑦ 
ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, ᐱᖓᓱᐃᓐᓇᐅᓚᐅᖅᑐᑦ ᐃᓄᐃᑦ ᐃᓕᓴᕐᕕᖕᒪ 
ᖃᕆᐊᖓᓂ. ᐃᓚᖓᑦ, ᐋᑕᒥ ᖃᓕᖑ, ᐃᓕᓐᓂᐊᖅᑎᑦᑎᐊᕚᓘᓚᐅᖅᑐᖅ 
ᐱᔭᕇᖅᓯᓚᐅᖅᑐᖅ ᐃᓕᓐᓂᐊᕐᓇᐅᑉ ᐊᕐᕌᒎᑉ ᓄᖖᒍᖓᓂ ᖁᕝᕙᓯᑦᑎᐊᖅᖢᑎᒃ 
ᓈᓴᐅᑎᖏᑦ. ᑕᖅᑭᖅ ᐊᓂᒍᖅᑎᓪᓗᒍ ᐅᐃᓕ ᕗᐊᑦ ᑰᔾᔪᐊᕐᒥᑦ ᑎᑭᓚᐅᖅᓯᒪᔪᖅ. 
ᕌᔾᔪ ᐅᑎᓚᐅᖅᑐᖅ ᐊᐃᑉᐸᕆᓕᖅᑕᖓᓂ ᐊᕐᕌᒍᒥ ᐃᐅᓪᒑᓐᑯᐃᓐ 
ᓯᓚᑦᑐᖅᓴᕐᕕᖓᓄᑦ. ᐃᓱᒪᒋᓕᕌᖓᒃᑯ “ᐃᒪᐃᑦᑕᕆᐊᖃᖅᑐᕕᓂᐅᔪᖓ,” 
ᐅᕗᖖᒐᖔᕆᐊᖃᖅᑐᕕᓂᐅᒐᓗᐊᖅᑐᖓ. ᐃᓕᓐᓂᐊᖅᑎᑦᓯᓂᖓ 
ᐃᓕᓐᓂᐊᖅᑎᑦᓯᓂᖅᓴᐅᓚᐅᖅᑐᖅ ᐊᔾᔨᒌᖖᒋᑦᑐᓂᒃ ᐃᑐᓪ ᒎᓪᑦᒥᑦ 
ᐃᓕᑦᓯᒐᔭᖅᑐᕕᓂᐅᔪᖓ ᐊᔾᔨᒌᖖᒋᕈᓘᔭᖅᑐᓂᒃ. ᐊᑕᐅᓯᐊᒃᑲᓐᓂᖅ, ᐋᓕ 
ᓴᓪᓗᕕᓂᕐᓗ ᐃᒡᓗᒥᐅᖃᑎᒌᓚᐅᖅᑐᒍᒃ ᐊᑕᐅᓯᕐᒥᒡᓗ ᐃᓕᓐᓂᐊᖅᖢᓄᒃ. 
ᑐᔪᕐᒥᓚᐅᖅᑐᒍᒃ ᒥᔅᑕ ᐊᒻᒪᓗ ᒥᓯᔅ ᔨᒻ ᑕᐃᓗᒃᑯᓐᓂ ᐱᖓᓱᓪᓗ 
ᕿᑐᕐᖓᖏᑦ ᐋᑐᕚᑉ ᐱᖓᖕᓇᖓᓂ. ᖃᑕᙳᑎᒐ ᐲᑕ ᐃᓄᒃᐸᒃ 
ᑎᑭᒻᒪᑦ ᓂᒋᕐᒧᑦ ᐃᓄᔾᔪᐊᕐᒥᑦ, ᑲᑎᓯᓚᐅᖅᑐᖓ ᖃᑕᖖᒍᑎᓐᓃᕙᖓ 
ᖃᐅᔨᒪᓚᐅᖅᓯᒪᖖᒋᑕᓐᓃᕙᖓ, ᕿᒪᓚᐅᖅᓯᒪᔭᕋ 1953-ᒥ. ᑎᑭᓕᓵᖅᖢᓂ 

ᐃᓄᒃ ᒪᓕᒐᓕᐅᖅᑎᕐᔪᐊᖑᓚᐅᖅᑐᖅ ᓄᓇᑦᓯᐊᒧᑦ, ᖃᐃᖁᔨᓚᐅᖅᑐᖅ 
ᐅᕙᑦᑎᓐᓂᒃ ᑲᑎᓐᓂᐊᕐᒪᑕ ᓄᓇᓕᒡᔪᐊᖓᓂᑦ ᐋᑐᕚᑉ. ᐃᕐᖑᑕᕆᔭᐅᔪᖅ 
ᖃᐅᔨᒪᔭᐅᓂᖅᐹᒧᑦ ᑎᑎᕋᖅᑎᒧᑦ ᖁᕕᐊᓇᖅᑐᓂᒃ ᐲᑕ ᕗᕋᐃᑲᓐ 
ᑎᐊᓐᒫᖕᒥᖖᒑᖅᑐᖅ. ᐲᑕᐅᑉ ᑐᓂᓯᒪᓂᖓ ᐃᑲᔪᕐᓂᖃᓚᐅᖅᑐᖅ ᐱᐅᔪᓄᑦ 
ᐊᓯᔾᔨᕐᓂᕐᓄᑦ ᐃᓄᖕᓄᑦ ᓂᕈᐊᖅᑕᐅᓯᒪᓂᕐᓄᑦ, ᒪᑐᐃᖅᓯᓪᓗᓂ ᓄᑖᒥᒃ 
ᐃᓄᐃᑦ ᐃᓯᕐᓂᖓᓄᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ ᐊᖅᑯᓯᐅᖅᖢᓂᓗ 
ᓄᓇᕗᑖᖅᐸᓪᓕᐊᓂᕐᒧᓪᓗ−ᑕᒪᒃᑯᐊ ᖃᐅᔨᒪᔭᐅᑦᓯᐊᖅᑐᑦ ᐱᓕᕆᔭᕆᐅᕈᑏᑦ. 
ᐃᖅᑲᓇᐃᔭᓚᐅᖅᑐᖅ ᐃᓄᐃᑦ ᑕᐱᕇᓴᒃᑯᓐᓄᑦ ᑲᓇᑕᒥ (ᒫᓐᓇ ᑕᐃᔭᐅᔪᑦ 
ᐃᓄᐃᑦ ᑕᐱᕇᑦ ᑲᓇᑕᒥ) ᐋᑐᕚᒦᓕᖅᑎᓪᓗᖓ. ᐅᐱᒍᓱᓚᐅᖅᑐᖓ ᑲᑎᑦᑕᕆᐊᖅ 
ᑕᐃᔅᓱᒪᓂ.

ᐊᓕᐊᓇᐃᒋᓚᐅᖅᑕᕋ ᐱᓱᕋᔭᖃᑎᒋᖃᑦᑕᕆᐊᒃᓴᖅ ᐊᖏᕐᕋᑦᑕ 
ᖃᓂᒋᔮᓂᕐᒥᐅᑕᖅ ᒫᒃ ᒍᐊᑕᓐ ᒪᒃᑯᒃᑐᑦ ᐊᖑᑏᑦ ᑲᕋᐃᔅᑑᓯᒥᐅᑦ 
ᑲᑐᔾᔨᖃᑎᒌᖏᓐᓄᑦ. ᐱᓱᖕᓂᕗᑦ ᐃᑲᕐᕋᐅᑉ ᓇᑉᐸᖓᑕ ᐅᖓᑖᓄᖃᑦᑕᓚᐅᖅᑐᖅ, 
ᑭᓯᐊᓂ ᑕᐃᒪᓐᓇᑎᒋ ᐊᑯᓂᐅᑎᒋᖅᑰᔨᓚᐅᖖᒋᑦᑐᖅ. ᒫᒃ ᑐᓐᓂᖅᑯᓯᐊᖃᓚᐅᖅᑐᖅ 
ᐅᓂᒃᑳᖅᑎᑦᑎᐊᕙᐅᓂᕐᒥᒃ ᐅᓂᒃᑲᐅᓯᕆᔭᖏᑦ ᐆᒻᒪᖅᑎᖃᑕᖅᖢᓂᒋᑦ. ᑕᐅᕙᓐᓄᑦ 
ᐅᓂᑳᖃᑦᑕᓚᐅᖅᑐᖅ ᑭᓱᒥᒃ ᐃᓕᓐᓂᐊᓕᕐᒪᖔᑦᑕ ᓯᓚᑦᑐᖅᓴᕐᕕᒡᔪᐊᒥ. ᐅᕙᓐᓄᑦ 
ᐅᖃᓚᐅᖅᑐᖅ ᖃᓄᖅ ᐋᓐᓂᐊᕐᓂᕐᒧᑦ ᑐᐊᕕᕐᓇᖅᑐᓕᕆᔩᑦ ᑲᒪᖃᑦᑕᕐᒪᖔᑕ 
ᐅᖁᒪᐃᑦᑐᓂᒃ ᐱᓕᕆᓪᓗᑎᒃ. ᐅᓂᒃᑲᐅᓯᕆᔭᖏᑦ ᑕᕐᕆᔭᕐᓂᒃ ᑕᐅᑐᖃᑦᑕᖅᑕᖏᑦ 
ᖁᐊᖅᓵᕈᑎᒋᓚᐅᖅᑕᒃᑲ, ᑭᓯᐊᓂ ᐅᓂᒃᑳᕈᓯᖓ ᖃᓄᖅ ᓱᓐᓂᕐᓇᖅᑐᑦ 
ᓲᕐᓗ ᑕᕝᕚᑭ, ᐃᒥᐊᓗᒃ, ᓱᕐᕋᖕᓇᖅᑐᓪᓗ ᓱᓐᓃᕙᖕᒪᖔᑕ ᐃᓅᑉ ᑎᒥᖓᓂ 
ᐊᒃᑐᖅᑕᐅᓯᒪᔾᔪᑎᒋᓚᐅᖅᑕᕋ. ᖃᓄᐃᑦᑑᓕᖃᑦᑕᕐᓂᖏᑦ ᐊᑐᖅᑎᐅᑯᑖᓕᖅᑐᑦ 
ᐋᖓᔮᕐᓇᖅᑐᒥᒃ ᑕᑯᒃᓴᐅᖖᒋᑦᑐᓂᒃ ᑕᐅᑐᕐᓗᓕᕐᓇᖅᑐᖅ, ᓱᓐᓂᕐᓇᖅᑐᑦ 
ᓂᐊᖁᑦᓯᐅᑕᐅᔭᑦ, ᓱᐴᖅᑐᕐᓗᒐᑦ, ᐊᓯᖏᓪᓗ ᐃᓱᒪᒧᑦ ᐊᓯᔾᔩᔪᓐᓇᖅᑐᑦ 
ᖃᐅᔨᒪᔭᐅᓚᐅᖖᒋᑦᑐᑦ ᓄᖖᒍᖏᓐᓂ 1960-ᖏᓐᓂ ᐱᒋᐊᕐᓂᖓᓄᓪᓗ 
1970-ᖏᓐᓂ. 

ᒫᒃᓗ ᐱᖃᓐᓇᕇᓕᕐᓂᖅᓴᐅᓚᐅᖅᑐᒍᒃ, ᖁᕕᐊᓱᒡᕕᒥ 
ᓄᖅᑲᖓᓐᓇᐅᓚᐅᖅᑎᓪᓗᒍ. ᑲᑎᓚᐅᖅᑕᒃᑲ ᐊᒥᓱᑦ ᐃᓚᓐᓈᖏᑦ 
ᐃᓕᓐᓂᐊᖃᑎᖏᓪᓗ. ᐅᐱᒍᓱᓚᐅᖅᑐᖓ ᐃᓚᐅᖃᑕᐅᒋᐊᖅ ᐃᓚᓐᓈᖏᓐᓂᒃ; 
ᑕᑯᔪᓐᓇᖅᓯᓚᐅᖅᑐᖓ ᐃᓚᖏᑦ ᒪᒃᑯᒃᑐᑦ ᓄᓇᓕᒡᔪᐊᕐᒥ ᖃᓄᐃᓕᐅᓕᕐᒪᖔᑕ. 
ᐆᒃᑐᖃᑦᑕᓚᐅᖅᑐᖓ ᐊᔾᔨᒌᖖᒋᑦᑐᓂᒃ ᓱᓐᓂᐅᒪᓇᖅᑐᓂᒃ. ᐃᓛᓐᓂᒃᑯᑦ 
“ᓱᓐᓂᐅᒪᓇᖅᑐᒦᖃᑦᑕᓚᐅᖅᑐᖓ” ᓈᓚᒃᖢᖓ ᐃᖖᒋᖅᑎᓄᑦ ᓕᐊᑦ 
ᔨᐱᓕᓐ, ᔨᒥ ᕼᐃᓐᑐᕆᒃᔅ, ᑳᑦ ᓯᑎᕕᓐᔅᓗ, ᐊᓯᖏᓐᓂᒡᓗ. ᑲᑎᓚᐅᖅᑕᒃᑲ 
ᐃᖖᒋᖅᑏᑦ “ᑕ ᐴᑦᔅᑯᑦ ᒥᔅᑕ ᑕᒻᐳᕇᓐ ᒫᓐ, ᓱᓐᓂᐅᒪᓪᓗᖓ ᐃᓚᐅᓚᐅᖅᑐᖓ 

ᐃᒡᓘᑉ ᐊᓪᓕᖅᐹᖓᓃᓚᐅᖅᓯᒪᔪᖅ, ᑭᓯᐊᓂ ᐃᒃᑮᖑᒋᓗᐊᓚᐅᕐᒪᒍ, 
ᑕᐅᖅᓰᖃᑦᑕᐅᑎᓚᐅᖅᑐᒍᒃ ᐃᓂᑦᑎᓐᓂᒃ ᐊᖏᕐᕋᕋᑕ ᑭᓯᐊᓂ.

ᑮᓇᐅᔭᖃᕐᓂᖅᐸᐅᓕᓚᐅᖅᑐᖓ ᐃᓅᓯᓕᒫᓐᓃᕙᖓ ᑭᓇᐅᔭᖃᓲᖑᒐᓗᐊᕋᒪ 
ᑭᖑᓂᐊᒍᑦ ᐊᖓᔪᒐᓗ ᐊᑭᓕᖅᑕᐅᒐᓐᓄᒃ ᐊᓪᓚᖖᒍᐊᑉ ᐅᒋᐊᖓᓂᒃ 
ᐱᓚᐅᖅᓯᒪᓂᑦᑎᓐᓄᑦ ᐊᑭᓕᖅᑕᐅᒐᓐᓄᒃ−ᐅᖓᑖᓄᑦ $2,000-ᒥᒃ ᐊᑐᓂ! 
ᖃᐅᔨᒪᓚᐅᖅᑐᖓ ᐸᖅᑭᑦᑎᐊᕈᒃᑭᑦ, ᑮᓇᐅᔭᖃᕐᓂᐊᖅᑐᖓ ᐊᑯᓂ. ᐋᓯᓪᓕ, 
ᑭᓇᐅᔭᒃᑲ ᐊᑯᓂ ᑮᓇᐅᔭᕆᓚᐅᖖᒋᓚᒃᑲ, ᐊᒃᓱᓪᓘᓐᓃᑦ ᓂᐅᕕᓚᐅᖅᑐᖓ 
ᐱᐅᔪᒃᓴᔭᒥᒃ ᑯᒃᑭᑦᑕᐹᕐᒥᒃ ᐱᔪᒪᐃᓐᓇᖃᑦᑕᖅᑕᓐᓂᒃ.

ᐊᕐᕌᒍᖃᓕᕋᒪ ᐅᖓᑖᓂ 19, ᐋᓕᓗ ᐱᓇᓱᐊᕈᓯᐅᑉ ᓄᖖᒍᖏᓐᓂᒃ 
ᐃᒥᕐᕕᖕᒨᖃᑦᑕᓚᐅᖅᑐᒍᒃ ᓄᓇᓕᒡᔪᐊᕐᒥ ᐸᐃᖕᒃ ᓯᐹᒃᓗ ᐊᖅᑯᑎᖏᓐᓂ 
ᑕᐅᕙᓂᕈᔪᒃ. ᓯᕗᓪᓕᖅᐹᑦᑎᐊᕐᒥ ᐃᓯᕆᐅᖅᖢᖓ ᐃᒥᕐᕕᖕᒧᑦ ᐃᓄᐃᑦ 
ᓂᐱᖃᖖᒋᑦᑐᐊᓘᓚᐅᖅᑐᑦ ᐃᒥᖅᑑᔭᖖᒋᖦᖢᑎᒃ. ᐃᒥᕐᕖᑦ ᐅᐃᓂᐸᐃᒡ 
ᐅᐊᖕᓇᖅᐸᓯᐊᓂᑦ ᑕᑕᐃᓐᓇᖃᑦᑕᓚᐅᖅᓯᒪᔪᖅ ᓂᐱᒃᑭᐊᓗᖕᓂᒃ ᐃᓄᖕᓂᒃ, 
ᐃᓱᒪᓚᐅᖅᓯᒪᔪᖓᓗ ᑕᐃᒪᐃᑦᑑᖃᑦᑕᕆᐊᖃᕋᓱᒋᓪᓗᒍ. ᐃᒥᐊᓗᖕᓂᖅ 
ᐱᓪᓗᒍ, ᓄᓇᖃᖅᑳᖅᓯᒪᔪᑦ ᑎᒍᓯᓯᒪᕗᑦ ᖃᓪᓗᓈᑦ ᐱᖅᑯᓯᖓᓂᒃ, 
ᐃᓱᒪᓪᓗᑎᒃ ᑕᐃᒪᓐᓇᐅᔭᕆᐊᖃᕐᒪᑦ. ᐊᒡᓛᓪᓘᓐᓃᑦ ᓯᕗᓪᓖᑦ “ᑲᐅᐳᐃᓪᓗ 
ᐊᓪᓚᐃᓪᓗ” ᑕᕐᕆᔭᖏᑦ ᐃᒥᐊᓗᖖᒍᐊᖅᑐᓂᒃ ᑕᑯᒃᓴᐅᔪᖅᑕᓖᑦ ᐃᒥᕐᕕᖕᓂᒃ 
ᐅᓇᑕᖅᑐᓂᒃ. ᓯᕗᓪᓕᖅᐹᑦ ᖃᓪᓗᓈᑦ−ᓂᐅᕕᖅᑎᒃᑯᑦ, ᐸᓖᓯᒃᑯᑦ, ᓂᐅᕕᐊᒃᓴᓖᑦ  
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᐃᓚᐅᓪᓗᑎᒃ ᐃᓚᖏᑦ ᐃᓕᓴᐃᔩᑦ−
ᓇᒃᓴᓚᐅᖅᑐᑦ ᐃᒥᐊᓗᖕᒥᒃ ᐅᐊᖕᓇᒧᑦ ᑭᐱᖖᒍᐃᒃᑯᑕᕆᔪᒪᓪᓗᒍ “ᓄᑖᒥᒃ 
ᐱᕙᓪᓕᐊᓕᖁᓪᓗᒋᑦ.” ᐅᓇᑕᖅᑐᒃᓴᑦ ᑎᑭᖃᑦᑕᖅᐸᓪᓕᐊᓕᕐᒪᑕ ᑭᖑᓂᐊᒍᑦ 
ᐊᐃᑉᐸᖓᓂ ᓄᓇᕐᔪᐊᒥᑦ ᐅᓇᑕᕐᓂᖃᓚᐅᖅᑎᓪᓗᒍ, ᐅᓇᑕᖅᑐᒃᓴᑦ ᒪᓕᒐᖏᑦ 
ᐱᔭᕆᐊᖃᖅᑎᑦᓯᓚᐅᖅᐳᑦ ᐃᒥᖁᓪᓗᒋᑦ ᐊᓕᒍᕐᒥᒃ ᐃᒥᐊᓗᖕᒥᒃ ᕋᒻᒥᒃ 
ᐅᓪᓗᑕᒫᑦ ᐅᔾᔨᕆᔭᐅᖖᒋᑦᑑᓚᐅᖖᒋᓚᖅ. ᓇᓗᓕᕈᑎᒋᑲᐃᓐᓇᓚᐅᖅᓯᒪᔭᕋ 
ᑕᑯᒐᒪ ᓇᖕᒥᓂᖅ ᐃᔨᓐᓄᑦ ᐃᓄᐃᑦ ᐃᒃᓯᕚᖅᑐᑦ ᓂᐱᖃᖖᒋᑦᑐᑦ ᐅᓐᓄᐊᓕᒫᖅ, 
ᐃᒥᐊᓗᖕᒥᒃ ᐃᒥᖅᑐᑦ ᓴᖅᑭᔮᖅᑎᑦᓯᖖᒋᑦᑎᐊᖅᑐᑦ ᐋᖓᔮᕐᒪᖔᕐᒥᒃ! 

ᕌᔾᔪ, ᐋᓕ, ᐅᕙᖓᓗ ᐊᔾᔨᒌᖖᒋᑦᑐᓅᑲᑕᒃᐸᓪᓕᐊᓕᓚᐅᖅᑐᒍᑦ ᐅᓐᓄᒃᑯᑦ 
ᐋᑐᕚᒥ ᐱᓇᓱᐊᕈᓯᐅᑉ ᓄᖖᒍᒋᓕᕋᐃᒻᒪᒍ. ᐋᓕᓗ ᖃᐅᔨᓚᐅᖅᑐᒍᒃ ᕌᔾᔪᒥᑦ 
ᑯᐸᐃᖕᒥ ᐃᒥᐊᓗᖕᒧᑦ ᒪᓕᒐᖏᑦ ᐊᔾᔨᒋᖖᒋᑦᑎᐊᖅᑕᖏᑦ ᐊᓐᑎᐊᕆᐅᒥᑦ. 
ᐃᒥᕐᕕᕈᔪᐃᑦ ᒪᑐᔭᕌᖓᑕ ᐋᑐᕚᒥ, ᐃᑳᖃᑦᑕᓚᐅᖅᑐᒍᑦ ᕼᐊᐅᓪ, ᑯᐸᐃᖕᒧᑦ, 
ᑲᔪᓰᓐᓇᖁᓪᓗᒍ ᐅᓪᓗᑐᐃᓐᓇᕗᑦ−ᓯᕙᑖᕐᕕᖕᒥᓗ−ᐅᓐᓄᒃᑯᑦ ᐃᒥᕐᕕᖕᒥᑦ 
ᐃᒥᕐᕕᖕᒨᑲᑕᐃᓐᓇᖅᖢᑕ.

ᐊᑕᐅᓯᕐᒥᒃ ᐱᓇᓱᐊᕈᓯᐅᑉ ᓄᖖᒍᐊᓂ, ᐲᑕ ᐃᑎᓐᓄᐊᖅ, ᓯᕗᓪᓕᖅᐹᖅ 

ᐅᕙᖓᓗ ᐱᓇᓱᐊᕈᓯᓕᒫᖅ ᐃᖃᓗᖕᓃᓚᐅᖅᑐᒍᒃ ᖃᐅᔨᓇᓱᒃᖢᓄᒃ 
ᐃᖅᑲᓇᐃᔮᒃᓴᖅᑖᕈᓐᓇᕐᒪᖔᓐᓄᒃ ᒐᕙᒪᒃᑯᖏᓐᓂᑦ ᓄᓇᑦᓯᐊᑉ.

ᐋᓕᓗ ᐃᒡᓗᕈᓯᖅᑖᕋᓐᓄᒃ ᓄᑖᒥ ᕗᕉᐱᓴ ᐄᓐ ᓯᓂᒃᑕᕐᕕᖓᓂ, 
ᐱᓱᔪᓚᐅᖅᑐᖓ. ᑕᑯᓚᐅᖅᑕᕋ ᐹᓂ ᓄᐊ, ᑐᓵᔨᐅᖃᑦᑕᐅᓚᐅᖅᓯᒪᔪᖅ 
ᐅᒥᐊᕐᔪᐊᒥ 1963ᒥ, ᒪᓐᑐᕆᐊᓕᐊᖅᐸᓪᓕᐊᓕᖅᑎᓪᓗᖓ. ᐱᖃᑎᖃᓚᐅᖅᑐᖅ 
ᐃᓂᖁᓇᖅᑐᓪᓛᓗᖕᒥᒃ ᒪᒃᑯᒃᑐᒥᒃ ᐊᕐᓇᒥᒃ, ᑭᓇᐅᓂᖓᓂᒃ ᖃᐅᔨᓚᐅᖅᑕᕋ ᐊᓂ 
ᒪᓄᒥ. ᐃᓱᒪᓚᐅᖅᓯᒪᔪᖓ ᑲᑎᓐᓇᓱᒋᓪᓗᒍ ᓯᕗᓪᓕᖅᐹᒥᒃ, ᑭᓯᐊᓂ ᓱᓇᐅᕝᕙ 
ᐃᖅᑲᐅᒪᔪᖅ ᑯᓂᓚᐅᖅᓯᒪᔭᕋ ᐅᓗᐊᖓᒍᑦ 1965-ᖑᑎᓪᓗᒍ ᑕᐃᔅᓱᒪᓂ 
ᑐᓂᖅ ᑕᐃᒻ ᖁᕕᐊᓱᒍᑕᐅᑎᓪᓗᒍ. ᑖᓐᓇ ᐊᕐᓇᖅ ᐅᖃᖅᓯᒪᔪᖅ ᖁᓂᖕᓂᕋᒃᑯ 
ᐊᒥᑭᓪᓕᔾᔪᑎᒋᓚᐅᖅᓯᒪᔭᖓ! ᐃᖅᑲᐅᒪᓂᖃᖖᒋᑦᓯᐊᖅᑐᖓ ᑕᒪᑐᒥᖓ. 
ᓴᖖᒋᔪᕕᓂᐊᓘᔪᒃᓴᐅᔪᖅ ᑯᓂᖕᓂᕋ ᑕᒪᓐᓇ ᓄᖅᑲᖅᑎᑦᓯᔪᕕᓂᐅᔪᒃᓴᐅᔪᖅ 
ᐊᓯᖕᓂᒃ ᑲᑎᓯᑎᑦᓯᓐᓂᖏᒻᒪᑦ 1971 ᑎᑭᖦᖢᒍ! ᐊᕐᓇᖅ ᐅᖃᖅᓯᒪᔪᖅ ᐅᕙᓐᓂᒃ 
ᑲᑎᓕᕐᒫᖓ ᐊᐃᐸᖓᓂ, ᓇᒡᓕᖕᓂᐅᓚᐅᖅᑐᖅ “ᓯᕗᓪᓕᖅᐹᒥᒃ” ᑕᑯᒐᒥᖓ. 
ᑲᑎᓐᓂᖃᑲᐅᑎᒋᓚᐅᖅᑐᒍᒃ. ᑕᐃᒪᖖᒐᓂᑦ ᐊᓂᒦᑦᑐᖓ.

ᐃᓱᐊᓂ ᐃᖅᑲᓇᐃᔭᖅᑎᑖᕆᔭᐅᓚᐅᖅᓯᒪᔪᖓ ᓇᐃᔫᒥ ᒍᕆᕕᓐᒧᑦ 
ᐱᕙᓪᓕᐊᔪᓕᕆᔨᒃᑯᓐᓂ ᐃᓄᒃᑎᑑᓕᕆᔨ/ᑐᓵᔨᐅᓪᓗᖓ. ᑲᑎᖖᒐᐅᖅᑐᓂᒃ 
ᐃᒡᓗᑖᖅᑎᑕᐅᓚᐅᖅᓯᒪᔪᖓ ᐊᐃᑉᐸᖓᓂ ᓇᑎᕐᒥ ᐃᒡᓗᐊᓗᖕᒥ 
ᐃᖃᓗᖕᓂ, ᓴᓂᐊᓃᑦᑐᖅ ᓄᑖᖅ ᓯᓂᒃᑕᕐᕕᐅᑉ. ᐃᖅᑲᓇᐃᔭᕆᐊᓚᐅᕐᓇᖓ, 
ᐊᖏᕐᕋᖅᓯᒪᑲᐃᓐᓇᓚᐅᖅᑐᖓ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ. ᑕᐃᒪᖖᒐᓂᑦ 
1969-ᒥᓂᑦ, ᓄᐊᑎᐊ, ᖃᖓᑕᓲᖃᖅᑎᐅᔪᑦ, ᓱᐴᖅᑐᒥᒃ ᖃᖓᑕᓲᕐᒥᒃ 
ᐱᔨᑦᓯᕋᖃᑦᑕᓚᐅᖅᑐᑦ ᒪᓐᑐᕆᐅᓪᒥᑦ ᑰᔾᔪᐊᕐᒧᑦ, ᐃᖃᓗᖕᓄᑦ, ᖃᐅᓱᐃᑦᑐᒧᓪᓗ 
ᖃᖓᑕᓲᒃᓴᔭᖏᓐᓂᒃ ᐴᐃᖕ 737-ᓂᒃ. ᐅᖅᓱᐊᓗᒃ, ᐅᔭᕋᐃᑦ ᑭᓱᒃᓴᖃᐅᖅᑐᑦ 
ᑭᒡᓕᓯᓂᐊᖅᑕᐅᓂᖏᑦ ᓂᒋᕐᒥᖖᒑᖅᑐᓂᒃ ᓇᕈᓇᕈᓘᔭᕐᓂᖏᓐᓄᑦ, 
ᐊᑐᕈᓐᓇᖅᓯᓚᐅᖅᑐᑦ ᓱᐴᖅᑐᓂᒃ ᖃᖓᑕᓲᓂᒃ. ᐊᓪᓗᕐᓂᕐᔪᐊᕌᓘᓚᐅᖅᑐᖅ 
ᐊᑐᖃᑦᑕᓚᐅᖅᑎᓪᓗᒋᑦ ᓂᐱᒃᑭᐊᓗᖕᓂᒃ, ᓱᒃᑲᐃᑦᑐᓂᒃ, ᓄᓇᕐᔪᐊᕐᒧᑦ 
ᐃᖏᕐᕋᔭᒍᓐᓇᖅᑐᓂᒃ ᖃᖓᑕᓲᓂᒃ. ᐅᐃᓂᐸᐃᒡᒦᖖᒑᖅᑐᖅ ᖃᐅᓱᐃᑦᑐᒧᑦ 
ᑐᕌᓐᓯᐃᐊᒃᑯᑦ ᖃᖓᑕᓲᖏᑦ ᐱᒋᐊᓚᐅᕐᒥᔪᑦ ᑭᖑᓂᐊᒍᑦ. ᐸᓯᕕᒃ ᐅᐊᔅᑐᓐ 
ᖃᖓᑕᓲᖏᑦ ᐃᐊᑦᒪᓐᑕᓐᒥ ᓱᐴᖅᑑᓕᓚᐅᕐᒥᔪᑦ. ᓱᐴᖅᑐᓂᒃ ᖃᖓᑕᓲᓂᒃ 
ᐊᑐᖃᑦᑕᕐᓂᖓᑦ ᖃᐅᓱᐃᑦᑐᒧᑦ ᐱᐅᓯᕚᓪᓕᖅᑎᑦᑎᓚᐅᕐᒥᔪᖅ ᖃᖓᑕᓲᕋᓛᓄᑦ 
ᐱᔨᑦᓯᕐᓂᕐᒥᒃ ᐊᐅᓱᐃᑦᑐᒧᑦ, ᖃᐅᓱᐃᑦᑐᒦᑯᑖᒋᐊᖃᕈᓐᓃᓚᐅᕐᒪᑕ 
ᐃᓄᒋᐊᒃᓯᓇᓱᖕᓂᖓᓂ ᐃᑭᒪᔪᒃᓴᑦ.

 ᑭᖑᓂᐊᒍᑦ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ ᐊᖏᕐᕋᖅᓯᒪᓚᐅᖅᖢᖓ, 
ᓄᒃᑎᓕᓚᐅᖅᑐᖓ ᐃᖃᓗᖕᓄᑦ ᐃᖅᑲᓇᐃᔮᕋ ᐱᒋᐊᓕᖅᖢᒍ. ᐃᖅᑲᓇᐃᔮᕋ 

ᓯᑎᕙᓐᐅᓪᕝ ᐃᖖᒋᕋᔮᖕᓇᖅᑑᑉ ᓇᑎᕋᖓᓂᑦ, ᐳᓛᕆᐊᖅᖢᖓ ᔨᒥ 
ᕼᐃᓐᑐᕆᒃᔅ ᐃᒡᓗᕐᔪᐊᖁᑎᐊᓗᐊᓂᒃ ᓈᓚᒃᖢᖓ “ᖃᓂᒋᔮᓂᑦ ᓇᐸᔫᑉ 
ᐅᐊᑦᓯᕕᐊᓗᒃ.” ᐆᒃᑐᕋᒪ ᓱᓐᓂᐅᒪᔪᓐᓃᕐᓇᖅᑐᒥᒃ, ᐅᐊᑲᓛᓗᖕᒦᓕᓚᐅᖅᑐᖓ, 
ᕗᐊᓯᖕᑕᓐᓕᐊᕈᓐᓇᓕᖅᖢᖓ ᐃᑲᔪᕐᓗᒋᑦ ᐃᓱᓕᑎᓪᓗᒍ ᕕᐊᑦᓈᒻᒥ ᐅᓇᑕᕐᓂᖅ. 
ᒫᒃᓗ ᓄᓇᐃᓐᓇᕐᒨᖃᑦᑕᓚᐅᖅᑐᒍᒃ, ᐃᖃᓪᓕᐊᖖᒋᖦᖢᓄᒃ ᐅᕝᕙᓘᓐᓃᑦ 
ᐊᖑᓇᓱᒋᐊᖖᒋᖦᖢᓄᒃ. ᐃᓚᖓᓂᑦ “ᓯᓂᒃᑕᕆᐊᖅᖢᓄᒃ”, ᐱᖃᓐᓇᕆᔭᑦᑕ 
ᐊᑖᑕᖓ ᐊᐃᒃᖠᕐᓂᐊᕐᓂᕋᓚᐅᖅᑐᖅ ᐅᕙᑦᑎᓐᓂᒃ ᐱᓇᓱᐊᕈᓯᐅᑉ ᓄᖖᒍᐊᓂ. 
ᐃᕐᓂᕐᒥᓂᒃ ᐊᐱᕆᓚᐅᖅᓯᒪᔪᖅ “ᐊᖑᑎᓯᒍᑦ ᐋᖓᔮᕐᓇᖅᑑᒪᕕᓯ?” 
ᑭᖑᓂᑦᑎᐊᖓᒍᑦ ᓂᐱᖃᖖᒋᑦᓯᐊᓕᓚᐅᖅᑐᒍ, ᐅᖃᕈᓐᓇᐃᓪᓕᐅᒪᓪᓗᑕ “....ᐋ, 
ᐋᒃᑲ” ᐊᑕᐅᑦᓯᒃᑯᑦᓯᐊᑲᓴᒃ.

ᐅᓐᓅᑉ ᐃᓚᖓᓐᓂ ᕿᑎᕋᓕᐅᑉ ᑭᖑᓂᐊᓂ, ᓄᓇᒃᑰᔫᒃᑰᓚᐅᖅᑐᒍᑦ 
ᐊᖏᕐᕋᐅᓪᓗᑕ ᑲᑎᖃᑎᒌᒋᐊᓚᐅᖅᖢᑕ ᐱᖃᓐᓇᕆᔭᑦᑕ ᐃᒡᓗᖓᓂ 
ᐸᓖᓯᒧᑦ ᓄᖅᑲᖅᑎᑕᐅᔪᒍᑦ. ᓄᓇᒃᑰᔫᑐᖃᕐᒦᓚᐅᖅᑐᒍᑦ ᖃᐅᓪᓗᖅᑕᒥ 
ᐃᓄᒋᐊᒍᓐᓇᖅᑐᒥᒃ. ᐸᓖᓯᒧᑦ ᐅᖃᐅᔾᔭᐅᓚᐅᖅᑐᒍᑦ ᑐᑭᓕᐊᖅᓯᓯᒪᓪᓗᑕ  
ᓵᖖᒐᓗᒋᑦ ᕿᓂᕐᓂᐊᕐᒪᑕ ᓱᓐᓂᐅᒪᓇᖅᑐᓂᒃ ᐱᓯᒪᑐᐃᓐᓇᕆᐊᓕᑦᑎᓐᓂᒃ. ᒫᒃᓗ 
ᐅᕙᖓᓗ ᑭᖑᓕᖅᐸᐅᓚᐅᖅᑐᒍᒃ ᑐᑭᓕᐊᖅᓯᓯᒪᓗᑕ. ᖃᐅᔨᓴᖅᑕᐅᓯᒐᒥ, ᒫᒃ 
ᐅᖃᓚᐅᖅᑐᖅ ᐸᓖᓯᒃᑯᓐᓄᑦ ᐃᓅᔪᒍᒃ, ᐃᔅᑭᒨᒃ ᐹᖖᒑᓗᒃ ᐅᐊᖕᓇᕐᒦᖖᒑᖅᖢᓄᒃ. 
ᓇᑉᐸᖏᓐᓂᒃ ᕿᓂᖅᖢᓂ, ᓄᖅᑲᖅᑑᒃ. ᖃᓱᔾᔫᒥᔪᓪᓛᓘᓚᐅᖅᑐᖓ ᓄᖅᑲᕐᒪᑕ 
ᑲᖖᒍᓇᖅᑐᒥᒃ ᐱᖃᓐᓇᕆᔭᒃᑲ ᕿᓂᖅᑕᐅᕋᑖᕐᒪᑕ. ᐅᑎᕐᓂᕈᒪ ᐋᑐᕚᒧᑦ 
ᑭᖑᓂᖓᓂ ᐅᑭᐊᒃᓵᒃᑯᑦ ᐃᓕᓐᓂᐊᕆᐊᒃᑲᓂᕐᓗᖓ, ᐆᒃᑐᖅᑕᐅᓂᓐᓄᑦ ᐊᒥᓱᓄᑦ 
ᐆᒃᑐᖅᑕᐅᒐᔭᖅᑐᒃᓴᐅᕗᖓ. ᕿᒪᕉᑎᔪᓐᓇᕋᔭᖅᑕᒃᓴᕆᖖᒋᑕᒃᑲ ᐊᔪᓕᕈᑎᒋᓗᒋᑦ.

ᐊᒥᓲᖖᒋᑦᑐᑦ ᑕᖅᑮᑦ ᓯᕗᓂᐊᓂ ᐊᐅᔭᒃᑯᑦ ᓄᖅᑲᖔᑲᐃᓐᓇᕐᓂᕆᓂᐊᖅᑕᑦᑕ, 
ᒫᒃ ᐅᖃᓚᐅᖅᑐᖅ ᐊᐅᓪᓚᓕᒑᒐᒥᒎᖅ. ᓵᓕ ᕗᐊᑦ, ᒪᓕᒃᑎᒋᓚᐅᖅᓯᒪᔭᕋ 
ᐋᓐᓂᐊᕕᓕᐊᖅᖢᖓ 8-ᓂᒃ ᐊᕐᕌᒍᖃᖅᖢᖓ, ᐃᖅᑲᓇᐃᔭᓚᐅᖅᑐᖅ 
ᐅᐊᖕᓇᖓᓂ ᑯᐸᐃᒃ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. ᐊᕙᒍᓱᓚᐅᖅᓯᒪᔪᖅ 
ᒫᒃᒥᒃ ᐃᖅᑲᓇᐃᔭᒐᕐᒥᒃ ᐊᐃᕙᔨᐅᖁᓪᓗᒍ ᓄᓇᑖᕋᓱᖕᓂᕐᒥᓄᑦ ᐊᐃᕙᑎᓪᓗᒋᑦ. 
ᐊᐃᑦᑖᕈᓱᓚᐅᖅᓯᒪᔪᖓ ᐊᐅᓪᓚᓯᖕᒪᑦ.

ᓄᙳᐊᓂ ᔫᓂᐅᑉ, ᐃᓕᓐᓂᐊᕐᓂᖅ ᐃᓱᓕᒻᒪᑦ, ᐃᓱᒪᓚᐅᖅᓯᒪᔪᖓ 
ᓈᒻᒪᒃᓯᔪᖓᓕ ᐅᓪᓛᕈᖃᑦᑕᕆᐊᒃᓴᖅ. ᐊᓂᒍᐃᓚᐅᖖᒋᓐᓇᒪ ᐃᓕᓐᓂᐊᖅᑕᓐᓂᒃ 
ᐃᑐᓪ ᒎᓪᑦᒥ ᐸᐃᑉᐹᖅᑖᕐᓇᖓ. ᑕᐃᒪᐃᒻᒪᑦ, ᐃᓕᓐᓂᐊᒃᑲᓐᓂᕈᓐᓃᓚᐅᖅᑐᖓ. 
ᐃᓄᓕᕆᔨᑐᖃᒃᑯᑦ ᐊᐅᓚᑦᓯᔨᖓ ᐅᕙᓐᓄᑦ ᐅᖃᓚᐅᖅᑐᖅ ᐃᐅᓪᒑᓐᑯᐃᓐ 
ᓯᓚᑦᑐᖅᓴᕐᕕᖕᒥᒎᖅ ᐃᓕᓐᓂᐊᕈᓐᓇᖅᑐᖓ ᓯᑎᐱᕆᐅᓕᖅᐸᑦ, ᑭᓯᐊᓂ 
ᐊᖏᓚᐅᖖᒋᑦᑐᖓ. ᐅᑎᖅᐸᓪᓕᐊᓕᖅᖢᖓ ᐋᑐᕚᒥᖖᒑᖅᖢᖓ, ᐋᓕᓗ 

ᐋᖅᑭᒃᓯᔪᓐᓇᖅᑐᑑᓂᕐᒥᓂᒃ. ᐋᖅᑭᓚᐅᖅᑕᖓ, ᑭᓯᐊᓂ ᓱᑲᑦᑕᑲᓴᓚᐅᖅᑐᖅ 
ᑐᖁᑲᓴᒃᖢᓂ. ᓱᑲᑦᑕᕐᔪᐊᕋᒥ ᓇᓪᓚᖓᑲᐃᓐᓇᕆᐊᖃᓚᐅᖅᑐᖅ 
ᖃᓄᐃᑦᑐᓐᓃᓚᐅᖏᓐᓂᕐᒥᓂ.

ᐱᓇᓱᐊᖃᑎᒋᔭᕆᐊᖅ ᓇᐃᔫᒥ ᒍᕆᕕᓐ ᐊᓕᐊᓇᐃᒋᓚᐅᖅᑕᕋ, ᑭᓯᐊᓂ 
ᐊᔪᕐᓇᖅᑑᓚᐅᖅᑐᖅ ᐱᓕᕆᖃᑎᖃᕆᐊᒃᓴᖅ ᐊᓯᖏᓐᓂᒃ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔭᖃᑎᒌᓄᑦ ᐃᓚᒋᔭᐅᖅᑰᔨᓕᖅᑎᑦᓯᔪᓐᓇᖖᒋᓐᓂᖏᓐᓄᑦ. 
ᐃᓚᐅᖃᑕᐅᔭᕌᖓᒪ ᐃᖅᑲᓇᐃᔭᖅᑏᑦ ᖃᓄᐃᓕᐅᖅᑎᑦᓯᓂᖏᓐᓄᑦ, 
ᐃᓱᒪᒋᔭᓐᓃᕙᖓ ᐅᖃᓪᓚᖃᑦᑕᓚᐅᖅᑐᖓ, ᐃᓱᐊᓂᓗ 
ᐊᑦᑎᖕᓂᖅᓴᕐᒨᖅᑕᐅᓚᐅᖅᑐᖓ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᖅᓯᓐᓈᑦ 
ᐃᖅᑲᓇᐃᔭᖅᖢᖓ ᒥᕝᕕᐅᑉ ᑯᐊᐱᖓᑕ ᓂᐅᕕᕐᕕᖓᓄᑦ.

ᐃᖅᑲᓇᐃᔮᕐᒥ ᐊᕙᒋᔭᐅᒐᒪ ᒐᕙᒪᒃᑯᑦ ᑐᓴᐅᒪᑎᑦᓯᔨᖓᓄᑦ 
ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᓗᖓ ᐊᐅᓱᐃᑦᑐᒥ ᕿᑎᖏᓐᓂ 1970, 
ᐊᖏᖖᒋᑦᓯᐊᒻᒪᕆᓚᐅᖅᓯᒪᔪᖓ, ᖃᐅᔨᒪᓪᓗᖓ ᖃᓄᐃᑦᑑᔾᔪᓯᖏᓐᓂᒃ 
ᐃᓅᖖᒋᑦᑐᑦ ᐃᓄᖕᓄᑦ. ᐃᓱᒪᒋᓕᕌᖓᒃᑯ ᖃᓄᐃᓕᓯᒪᓂᕋ ᐊᕐᕌᒍᑦ ᐊᒥᓱᑦ 
ᑭᖑᓂᐊᒍᑦ, ᐅᖃᐅᑎᑦᑎᐊᒻᒪᕆᐊᓗᖖᒋᒃᑲᓗᐊᕐᓗᒋᑦ ᖃᓄᐃᓐᓂᖖᒋᑦᑐᖅ. 
ᑭᖑᓂᐊᒍᑦ ᒐᕙᒪᒃᑯᑦ ᖃᓄᐃᓕᐅᖅᓯᒪᖕᒪᖔᑕ ᐃᓄᔾᔪᐊᕐᒥᐅᓄᑦ, 
ᖃᓄᐃᓕᐅᕐᓂᖓ ᑕᐃᒃᑯᓄᖓ ᐱᐅᓗᐊᕌᓗᓚᐅᖖᒋᑦᑐᖅ, ᑭᓯᐊᓂ 
ᒪᒥᐊᓪᓚᕆᒃᐳᖓ ᐊᖏᓚᐅᖅᓯᒪᖖᒋᓐᓂᕋ ᑭᖑᓂᐊᒍᑦ ᐅᔾᔨᕈᓱᓕᕋᒪ 
ᐃᑲᔫᓯᐊᕆᒐᔭᖅᑕᒃᑲ ᐃᓚᓐᓄᑦ.

* * *

ᐃᖃᓗᖕᒥᐅᑕᐅᓪᓗᖓ, ᐊᓂᓗ ᐊᓕᐊᓇᐃᒍᓱᖃᑦᑕᓚᐅᖅᑐᒍᒃ ᐳᓛᕆᐊᒃᓴᖅ 
ᓇᔭᙳᐊᓐᓃᕙᖓ ᓖᑎᐊᒥᒃ, ᓂᖓᐅᓐᓂᒡᓗ ᓵᓕᒥᒃ, ᐱᖓᓱᓪᓗ 
ᕿᑐᕐᖓᖏᑦ, ᑖᒥ, ᓕᓯ, ᒫᑕᓗ. ᐱᖃᑎᒋᖃᑦᑕᓚᐅᖅᑕᕗᑦ ᐃᖃᓗᐃᑦ ᑰᖓᑕ 
ᒥᕐᖑᐃᖅᓯᕐᕕᖓᓄᑦ ᐃᖃᓗᒐᓱᒋᐊᖅᖢᑕ ᐃᖃᓗᒃᐱᖕᓂᒃ. ᑖᒃᑯᓇᓂ 
ᐃᓚᒌᖕᓃᓚᐅᖅᓯᒪᔪᖓ ᓯᕗᓪᓕᕐᒥ ᐃᖃᓗᖕᓅᕋᒪ 1958-ᖑᑎᓪᓗᒍ. 
ᐃᖅᑲᐅᒪᔪᖓ ᑖᒥ ᐱᓱᒋᐅᖅᐸᓪᓕᐊᓕᓚᐅᖅᓯᒪᖕᒪᑦ ᑕᐃᔅᓱᒪᓂ. 

ᓖᑎᐊᑉ ᐊᑖᑕᖓ ᐃᓚᐃᔭᓯᐅᓚᐅᖅᑐᖅ, ᐊᑖᑕᒪ ᓄᑲᖅᐹᖓ. ᐊᑖᑕᒐ 
ᓖᑎᐊᒥᒡᓗ ᔫᓯᐱᒥᒡᓗ ᐱᑖᓚᐅᖅᓯᒪᔪᖅ ᓇᖕᒥᓂᕐᒥᑐᑦ ᐃᓚᐃᔭᓯ ᑐᖁᖕᒪᑦ. 
ᓵᓕ ᐃᓄᔾᔪᐊᕐᒥᐅᑕᕕᓂᐅᓚᐅᖅᑐᖅ. ᖃᐅᔨᒪᖖᒋᑦᑐᖓ ᓖᑎᐊᓗ ᓵᓕᓗ 
ᑲᑎᑎᑕᐅᓯᒪᓚᐅᕐᒪᖔᑎᒃ, ᑭᓯᐊᓂ ᑲᑎᑎᑕᐅᔪᒃᓴᐅᓐᓂᖅᐴᒃ ᐱᒋᐊᕐᓂᖏᓐᓂ 
1950. ᓄᖖᒍᖏᓐᓂ 1950, ᑲᓇᑕᐅᑉ ᒐᕙᒪᒃᑯᖏᑦ ᓄᒃᑎᖅᑎᕆᓚᐅᖅᑐᑦ 
ᐅᓄᖅᑐᓂᒃ ᐃᓄᖕᓂᒃ ᐃᓚᒌᓂᒃ ᑲᓇᖕᓇᕐᒥ ᓄᓇᓕᖕᓂ, ᐃᓚᖏᑦ 

ᐱᔭᕆᐊᖃᖅᑎᑦᓯᓚᐅᖅᐳᖅ ᑯᐊᐱᓄᑦ ᐊᐅᓪᓚᖃᑦᑕᕐᓗᖓ ᓄᓇᑦᑕ ᒥᒃᓵᓃᑦᑐᓄᑦ 
ᐱᔪᒥᓇᖅᓴᐅᑎᓂᒃ ᒐᕙᒪᑯᓐᓄᑦ−ᐃᑲᔪᖅᑕᐅᔪᓂᒃ ᒥᖅᓱᒐᓕᕆᓂᕐᒥᒃ 
ᓴᓇᐅᒐᕐᓂᒡᓗ. ᓯᕗᓪᓕᐹᖅ ᐊᐅᓪᓚᕐᕕᒋᓚᐅᖅᑕᕋ ᑭᒻᒥᕈᑦ ᓄᐊᑎᐊᒃᑯᑦ 
ᐊᐅᓚᐅᑎᑐᐊᓕᒃᑯᑦ ᖃᖓᑕᓲᒃᑯᑦ ᐳᒃᑕᖅᑯᑎᓕᒃᑯᑦ ᒥᒍᑎᖏᓐᓂᒃ. 
ᑭᒻᒥᕈᕐᒥ ᓄᓇᓕᖕᒥᐅᑦ ᑕᐃᑯᖖᒐᖅᓯᒪᔪᑦ ᑐᔪᕐᒥᕕᖓᓃᓚᐅᖅᑐᒍᑦ, 
ᓯᓂᒃᑕᕐᕕᖃᐅᓚᐅᖖᒋᒻᒪᑦ ᑕᐃᔅᓱᒪᓂ. ᓇᐃᔫᒥᓗ ᑭᒻᒥᕈᕐᒦᑦᑕᕆᐊᖃᓚᐅᖅᑐᒍᒃ 
ᐱᓇᓱᐊᕈᓯᓕᒫᖅ, ᓄᐊᑎᐊᒃᑯᑦ ᐱᓇᓱᐊᕈᓯᖅ ᐊᑕᐅᓯᐊᖃᑦᑕᓚᐅᕐᒪᑦ, 
ᐃᖅᑲᓇᐃᔭᕆᐊᖅᓯᒪᓪᓗᓄᒃ ᐅᓪᓘᖕᓂᒃ ᒪᕐᕈᐃᓐᓈᖕᓂᒃ. ᐱᓇᓱᐊᕈᓯᐅᑉ 
ᓇᑉᐸᖓᓂ, ᒪᕐᕉᖕᓂᒃ ᐊᐅᓚᐅᑎᓕᒃ ᐃᒫᓅᓲᖅ ᖃᖓᑕᓲᖅ, ᐋᔅᑎᓐ 
ᖃᖓᑕᓲᖁᑎᖓᑦ ᐊᑭᓕᖅᑕᐅᓯᒪᔪᖅ, ᑎᑭᓚᐅᖅᑐᖅ ᓴᓪᓗᓂᑦ ᑯᐸᐃᒡ 
ᐅᐊᖕᓇᖓᓂᑦ. ᓇᐃᔫᒥ ᐊᑭᓖᓯᒪᓚᐅᖅᑐᖅ, ᐊᖏᕐᕋᖅᓴᕋᐃᓐᓂᐊᕋᓐᓄᒃ. 
ᖁᕕᐊᑦᑐᐊᓘᓚᐅᖅᑐᖓ ᐊᖏᕐᕋᒪ. ᐊᓂ ᐅᖓᓕᖅᑖᓗᒋᓚᐅᕋᒃᑯ.

ᐅᐸᑲᑕᓚᐅᖅᑕᕗᒃ ᓄᓇᓕᓕᒫᑲᓴᑦ ᐃᖅᑲᓇᐃᔭᕆᐊᖅᖢᓄᒃ. ᓄᑖᕐᒥᒃ 
ᐊᕐᕌᒍᕝᕕᐅᑉ ᑭᖑᓂᐊᒍᑦ, ᓴᓂᕋᔭᓕᐊᓚᐅᖅᑐᒍᒃ. ᓯᕗᓪᓕᖅᐹᑦᓯᐊᖑᓚᐅᖅᑐᖅ 
ᐃᒥᕐᕕᓕᐊᕆᐅᖅᖢᖓ ᐊᑎᓕᖕᒥᒃ ᐅᓱᐊᖅ ᐃᒥᕐᕕᒃ, ᑑᓚᐃᓐᑯᑦ 
ᑐᖅᑲᖅᑕᕐᕕᕕᓂᖓᑦ. ᐊᑕᐅᓯᓪᓗᐊᑕᖅ ᐃᖏᕐᕋᓂᕗᑦ ᐃᖅᑲᐅᒪᔭᕋ 
ᒥᑦᑎᒪᑕᓕᖕᒨᕐᓂᕗᑦ. ᑎᑭᓐᓇᑦᑕ, ᓄᓇᓕᒥᐅᖑᖖᒋᑦᑐᑦ ᑐᔪᕐᒥᕕᐊ 
ᐃᓄᖃᖖᒋᖦᖢᓂ, ᑕᐃᒪᐃᓐᓂᖓᓄᑦ ᑕᐃᑲᓃᑦᑐᑑᓚᐅᖅᑐᒍᒃ. ᐃᓛᓐᓂᒃᑯᑦ 
ᑐᔪᕐᒥᕖᑦ ᑕᑕᑦᑐᓪᓛᓘᖃᑦᑕᓚᐅᖅᑐᑦ. ᑐᔪᕐᒥᖃᑦᑕᕆᐊᖃᓚᐅᖅᑐᒍᑦ 
ᐊᖏᕐᕋᕆᔭᐅᔪᓂᒃ. ᐱᓇᓱᐊᕈᓯᐅᑉ ᕿᑎᖓᓂ, ᑏᐲᑕᐸᔪᒃᑯᑦ ᐊᑭᓕᖅᓯᒪᔭᖓᑦ 
ᑎᑭᓚᐅᖅᑐᖅ, ᐃᓚᐅᓪᓗᑎᒃ ᐊᖓᔪᖅᑲᐅᓂᖅᓴᐃᑦ ᐊᐅᓚᑦᓯᔩᑦ ᐊᕐᕌᒍᑕᒫᑦ 
ᖃᐅᔨᓴᕐᓂᕆᖃᑦᑕᖅᑕᒥᓂᒃ ᖃᐅᔨᓴᕆᐊᖅᑐᑦ ᑕᒪᐃᓐᓂᒃ ᒐᕙᒪᒃᑯᑦ 
ᐃᒡᓗᖁᑎᖏᓐᓂᒃ, ᐃᑯᒻᒪᖅᑯᑎᖃᕐᕕᖕᒥᒃ, ᒐᕙᒪᒃᑯᑦ ᓄᓇᒃᑰᔫᖏᓐᓂᒃ, 
ᐅᖁᒪᐃᑦᑐᕐᓂᐅᑎᖏᓐᓂᒡᓗ. ᖃᑦᑎᕆᔩᑦ ᐊᖓᔪᖅᑳᖓᑦ, ᐊᐅᓚᐅᓯᕆᔨ, 
ᐅᐊᔭᓕᕆᔨ, ᕿᔪᓕᕆᔩᑦ ᑎᑭᓚᐅᖅᑐᑦ. ᓇᐃᔫᒥᓪᓗ ᖃᐅᔨᓯᑳᓪᓚᓚᐅᖅᑐᒍᒃ 
ᐅᐃᒪᖕᓇᖅᑐᒦᓯᑳᓪᓚᒃᖢᓄᒃ! ᐃᒡᓗᕈᓯᕐᒥᐅᖃᑎᖃᓕᖅᖢᓄᒡᓗ, 
ᐃᑯᒻᒪᖅᑯᑎᓕᕆᔨᒃᑯᑦ ᒪᔪᕋᖅᑎᖓᓂᒃ ᑎᑭᑦᑐᕕᓂᕐᒥᒃ ᐱᓕᕆᔭᖅᑐᖅᖢᓂ 
ᐃᑯᒻᒪᖅᑯᑏᑦ ᐅᐊᔭᖏᓐᓂᒃ. ᐋᓯᓪᓗᐊᓯᑦ, ᖃᓪᓗᓈᑦ ᐱᖅᑯᓯᖏᓐᓂᒃ ᒪᓕᖦᖢᑎᒃ, 
ᐹᑎᓚᐅᖅᑐᑦ ᓯᓂᒃᑕᕐᕕᑦᑎᓐᓂᑦ ᐅᓐᓄᕈᒻᒥᑕᖅᑳᓚᐅᖅᑎᓪᓗᒋᑦ. ᖃᐅᔨᖖᒋᑕᓐᓂᒃ, 
ᐅᓐᓄᐊᒃᑯᑦ, ᐅᖅᑰᓴᐅᑎ ᐊᔪᓕᖅᑐᕕᓂᖅ. ᐅᖅᑰᓴᐅᑎᓕᕆᔪᓐᓇᖅᑐᑐᐊᖅ 
ᐅᓐᓄᖓᓂ ᑕᐃᔅᓱᒪᓂ ᐆᓚᕝ ᑯᕆᔅᑎᓐᓯᓐ, ᓂᖓᐅᒋᓕᓚᐅᖅᑕᕋ. ᐊᕐᕌᒍᑦ 8 
ᑕᐃᒪᖖᒐᓂᑦ ᑐᖁᓚᐅᖅᓯᒪᖕᒪᑦ ᐸᐅᓗᓯ, ᒥᓂᓗ ᐆᓚᕝᓗ ᑲᑎᑎᑕᐅᓯᒪᓇᑎᒃ 
ᐊᐃᑉᐸᕇᓕᓚᐅᖅᑑᒃ. ᐊᓱᐃᓛᒃ, ᐆᓪᓚᕝ ᐋᖓᔮᓚᐅᖅᑐᖅ ᖃᐅᔨᒐᒥ 

ᒥᑦᑎᒪᑕᓕᖅᐸᓯᖕᒨᕐᓂᑯᑦ ᓂᐅᕙᓐᓛᓐᒥᖖᒑᖅᑐᖅ 1900 ᐱᒋᐊᕐᓂᖏᓐᓂ 
ᐸᕐᓇᒃᓯᒪᓪᓗᓂ ᑭᓇᐅᔾᔭᒃᑐᐊᓘᔪᒪᓪᓗᓂ ᓂᐅᕕᖃᑦᑕᕐᓗᓂ 
ᓂᐅᕐᕈᑎᖃᖃᑦᑕᕐᓗᓂᓗ ᒥᖅᑯᓕᖕᓂᒃ. ᐸᕐᓇᒃᓯᒪᖕᒪᑦ ᐊᖏᕐᕋᐅᓇᓱᒍᒪᓪᓗᓂ 
ᑕᒪᓐᓇ ᑲᔪᓯᔪᓐᓇᓚᐅᖖᒋᑦᑐᖅ, ᐊᔪᓕᖅᓯᒪᓕᓚᐅᖅᑐᖅ, ᐊᖏᕐᕋᕈᓐᓇᕋᓂ 
ᐅᒥᐊᕐᔪᐊᒃᑯᑦ. ᐃᓱᒪᓕᐅᓕᓚᐅᖅᑐᖅ ᐊᑭᓖᓗᓂ ᕿᒧᒃᓯᐅᔾᔭᐅᔪᒪᓪᓗᓂ 
ᐅᖓᓯᒃᑐᒧᑦ ᑰᔾᔪᐊᕌᓗᖕᒧᑦ, ᒫᓂᑑᐸᒧᑦ. ᑭᓯᐊᓂᓕ, ᓲᖑᓴᖃᑦᑕᖅᑐᕕᓂᖅ 
ᓂᐅᕕᕋᓱᓕᕌᖓᒥ ᐃᓄᐃᑦ ᐃᓚᖏᑦ ᐳᐃᒍᓚᐅᖅᓯᒪᖖᒋᑦᑐᑦ. ᐊᖅᑯᑎᒥᓂᒃ, 
ᑲᑎᓯᓕᖅᑐᕕᓂᖅ ᐊᑲᐅᖖᒋᓕᐅᕈᑎᖃᖃᑎᕕᓂᕐᒥᓂᒃ, ᓄᖃᓪᓚᕐᒥᒃ. 
ᖃᓄᐃᓕᐅᕈᓯᖓ ᑐᑭᖃᑦᑎᐊᕈᓐᓃᖅᑐᕕᓂᖅ, ᐃᓱᒪᓕᐅᓕᖅᑐᕕᓂᖅ ᕌᐳᑦ ᔭᐃᓐᔅ 
ᑲᑉᐱᐊᓇᖅᖢᓂ ᐊᖑᑎ ᑐᖁᑕᐅᔭᕆᐊᓕᒃ. 

ᐃᓄᐃᑦ ᓱᓕ ᐅᖃᐅᓯᖃᖃᑦᑕᖅᑐᑦ ᐃᖅᑲᖅᑐᖅᑕᐅᓂᕕᓂᐊᓂᒃ 
ᓄᖃᓪᓚᐅᑉ ᐃᓚᒋᓚᐅᖅᑕᖏᓐᓂᒃ ᑐᖁᑕᐅᑎᓪᓗᒍ ᕌᐳᑦ ᔭᐃᓐᔅ ᒪᓕᒃᖢᒋᑦ 
ᑲᓇᑕᐅᑉ ᒪᓕᒐᖏᑎᒍᑦ ᐋᖅᑭᒃᓯᒪᔪᑦ. ᐅᓗᓕᔭᕐᓈᖅ, ᐃᓚᖓ ᐸᓯᔭᒃᓴᐅᔪᖅ, 
ᐃᖅᑲᖅᑐᖅᑕᐅᒐᒥ ᐊᕐᕌᒍᓂᒃ ᒪᕐᕉᖕᓂᒃ ᑎᒍᔭᐅᓯᒪᔭᕆᐊᖃᓚᐅᖅᑐᖅ 
ᐱᔭᕆᐊᑐᔪᒥᒃ ᐱᔭᒃᓴᖃᖅᖢᓂ, ᑕᒪᓐᓇ ᐱᔨᑦᓯᕐᓂᕆᓚᐅᖅᑕᖓ ᒥᑦᑎᒪᑕᓕᖕᒥ. 
ᓄᖃᓪᓚᐅᑉ ᐱᓕᕆᖃᑎᒋᓚᐅᖅᑕᖓ ᑐᖁᑕᐅᑎᓪᓗᒍ ᖃᓪᓗᓈᑉ, 
ᐊᐅᓪᓚᖅᑎᑕᐅᓚᐅᖅᑐᖅ ᓯᑑᓂ ᖃᖅᑲᐃᑦ ᐊᓄᓪᓚᒃᓰᕕᖓ ᒫᓂᑑᐸᒥ 
ᐱᔭᕆᐊᑐᔪᕐᒥᒃ ᐱᔭᒃᓴᖃᖅᖢᓂ. ᐅᑎᓚᐅᖅᑐᖅ ᓱᕋᒃᓯᒪᓕᖅᖢᓂ ᖃᓂᒪᓪᓗᓂ 
ᐳᕙᒡᓗᒃᖢᓂ. ᐳᕙᒡᓗᓕᖅᑐᕕᓂᖅ ᕿᐅᒃᑲᖓᔪᒥᒃ ᑎᒍᔭᐅᓯᒪᔪᕐᒦᓐᓂᕐᒥᓄᑦ. 
ᑎᒍᔭᐅᓯᒪᓪᓗᓂ ᑲᓇᑕᐅᑉ ᑎᒍᔭᐅᓯᒪᕕᖓᓂ ᐱᐅᖖᒋᑦᑐᐊᓘᓚᐅᖅᑐᖅ 1920-
ᖏᓂ. ᐃᒻᒪᖄ ᐱᐅᖖᒋᓐᓂᖅᓴᐅᓚᐅᖅᑐᖅ ᓄᓇᖃᖅᑳᖅᓯᒪᔪᓄᑦ ᑎᒍᔭᐅᓯᒪᔪᓄᑦ 
ᑕᐃᔅᓱᒪᓂ.

ᖃᖓᓪᓚᑦᑖᑭᐊᖅ 1972-ᒥᓗᑭᐊᖅ 1973-ᒥᓗᑭᐊᖅ, ᓂᖏᐅᖅ ᕿᓕᖅᑎ 
ᐅᓂᒃᑳᓚᐅᖅᓯᒪᔪᖅ ᐅᕙᓐᓄᑦ ᒪᕐᕉᒎᖅ ᐸᓖᓯᒃᑯᒃ ᐃᓗᕕᖏᒃ ᑕᓪᓗᕈᑎᒥ 
ᑕᓐᑕᔅ ᑲᖏᖅᓱᖓᓂ. ᖃᐅᔨᒪᓪᓚᕆᖖᒋᑦᑐᖓ ᖃᓄᖅ ᐅᖃᓪᓚᖃᑎᒌᖕᓂᕗᒃ 
ᐱᒋᐊᕐᓂᒪᖔᑦ, ᑭᓯᐊᓂ ᓇᓗᓇᖖᒋᑦᑐᖅ ᐅᖃᓪᓚᒋᐊᖅᑳᓚᐅᖅᑐᖓ. 
ᖃᐅᔨᒪᓚᐅᖅᑐᖓ ᓂᖏᐅᖅ ᑕᐃᑲᓂ ᐱᓇᓱᐊᓚᐅᖅᓯᒪᔪᖅ ᓄᙳᖏᓐᓂ 
1940 ᐱᒋᐊᕐᓂᖏᓐᓂᓗ 50ᖏᑕ. ᐅᖃᓕᒫᓚᐅᖅᓯᒪᔪᖓ ᐃᓕᓴᕆᐅᒪᔭᐅᔪᓂᒃ 
ᖃᓄᖅ ᑐᖁᓐᓂᕐᒪᖔᑎᒃ ᒪᕐᕉᒃ ᐸᓖᓰᒃ ᐃᓅᓯᕐᒥᓂᒃ ᑭᐱᓯᔪᕕᓃᒃ. 
ᑕᒪᑐᒥᖓ ᑐᓴᖅᑎᓚᐅᖅᓯᒪᔭᕋ. ᓂᖏᐅᖅ ᑲᑎᓯᓚᐅᖅᓯᒪᔪᖅ ᐅᓄᖅᑐᓂᒃ 
ᐃᓄᒃᕼᐅᓂᒃ ᐊᖑᓇᓱᒃᑎᓂᒃ ᓯᐅᕋᐸᓗᖕᒥᖖᒑᖅᑐᓂᒃ ᖄᓈᕐᒥᓗ ᐊᕐᕌᒍᓂᒃ 
ᐊᓂᒍᖅᑐᓂᒃ, ᐅᕙᓐᓄᑦ ᐅᖃᓚᐅᖅᓯᒪᔪᖅ ᑐᖁᓂᖏᑕ ᐅᓂᒃᑲᐅᓯᐅᓯᒪᓂᖓ 
ᐊᔾᔨᒋᓚᐅᖖᒋᑕᖓ ᐃᓄᒃᕼᐅᐃᑦ ᐅᖃᐅᓯᕆᓚᐅᖅᓯᒪᔭᖓᑕ ᓂᖏᐅᕐᒧᑦ. 

ᐅᖓᓯᒃᑎᒋᔪᒧᑦ ᓴᓪᓕᕐᒥ ᓂᐊᖁᖖᒎᒧᑦ ᐃᖃᓗᖕᓄᓪᓗ ᖃᓂᒃᓴᖅᑎᓐᓇᓱᒃᖢᒋᑦ 
ᐋᓐᓂᐊᕐᕕᖕᓂᒃ. ᓖᑎᐊ ᖃᓂᒻᒪᖕᓂᕐᒪᑦ ᓄᑮᕐᓇᖅᑐᒧᑦ ᓂᕕᐊᖅᓵᑯᓘᑎᓪᓗᒍ, 
ᓄᒃᑎᕈᓐᓇᖅᓯᓚᐅᖅᓯᒪᔪᑦ. ᒪᐃᖑᑎᓪᓗᒍ ᑕᐃᔅᓱᒪᓂ ᐃᖃᓗᖕᓄᑦ ᓄᒃᑎᕋᒪ, 
ᓖᑎᐊ ᐊᐅᓱᐃᑦᑐᒨᓚᐅᖅᑐᖅ ᐳᓛᕆᐊᖅᖢᓂ ᐃᓚᓐᓃᕙᖓ. ᓯᕗᓪᓕᖅᐹᑦᓯᐊᒥ 
ᑕᑯᓚᐅᖅᑕᖏᑦ ᑕᐃᒪᖖᒐᓂᑦ ᐊᐅᓪᓚᓚᐅᖅᓯᒪᖕᒪᑕ ᐃᓄᔾᔪᐊᕐᒥᑦ 1953-ᒥ.

ᑕᐃᔅᓱᒪᓂᐅᑎᓪᓗᒍ, ᓲᕐᓗ ᐅᓄᖅᑐᑦ ᐃᓄᐃᑦ ᐃᓚᒌᑦ, ᐃᒥᖃᑦᑕᓚᐅᖖᒋᑦᑐᑦ, 
ᐃᒥᐊᓗᒃ ᐊᑐᐃᓐᓇᐅᒐᓗᐊᖅᑎᓪᓗᒍ. ᓲᕐᓗᑦᑕᐅᖅ ᐊᒥᓱᑦ ᐃᓚᒌᑦ 
ᑕᐃᒪᐃᓚᐅᕐᒪᑕ, ᑐᒃᓯᐊᕆᐊᖅᑐᐃᓐᓇᐅᖃᑦᑕᓚᐅᖅᑐᑦ ᓈᑦᑏᖑᔭᒃᑯᑦ. ᓵᓕ 
ᐅᐃᑦᑎᐊᕙᐅᓪᓗᓂᓗ ᐊᑖᑕᑦᑎᐊᕙᐅᓚᐅᖅᑐᖅ. ᐅᖃᕋᔪᐃᓚᐅᖅᑐᖅ. 
ᐃᓅᓚᐅᖅᓯᒪᔪᖅ ᑕᐃᔅᓱᒪᓂ ᐃᓄᐃᑦ ᓄᓇᒥᐅᑕᐅᑎᓪᓗᒋᑦ ᖁᑭᐅᑎᖃᕋᑎᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᓄᑖᒃᓴᔭᓂᒃ ᐊᖑᓇᓲᑎᖃᖅᑎᓐᓇᒋᑦ 
ᐊᓐᓇᐅᒪᔪᓐᓇᖅᖢᑎᒃ ᓂᒡᓚᓱᖕᓂᖅᐹᕐᒥ ᓯᓚᕐᓗᖕᓂᖅᐹᕐᒥ. ᕿᑎᖓᓂ 
ᐊᐅᔭᐅᑉ, ᓵᓕ ᐱᓇᓱᐊᕈᓯᐅᑉ ᓄᖖᒍᑯᑖᖓᓂᑦ ᐅᒥᐊᖅᑐᓚᐅᖅᑐᖅ 
ᐱᖃᑎᖓᓗ ᓄᔭᓕᐊᖅ. ᐊᖑᓇᓱᒃᑏᒃ ᐊᑐᓚᐅᖅᑐᒃ ᓵᓕᐅᑉ ᐅᒥᐊᖓᓂᒃ. 
ᐊᖑᓇᓱᒃᑏᒃ ᐅᑎᕐᓇᓵᓕᕐᒪᑎᒃ ᐅᑎᕐᕕᒋᔭᕆᐊᓕᖓᑕ ᐅᖓᑖᓅᓕᕐᒪᑎᒃ, 
ᕿᓂᕆᐊᖅᑕᐅᓕᓚᐅᖅᑑᒃ. ᐃᓱᓕᓐᓂᖃᓚᐅᖅᑐᖅ ᑐᓴᕐᓂᖖᒋᑦᑐᒥᒃ 
ᖃᐅᔨᔭᐅᓪᓗᓂ ᓄᔭᓕᐊᖅ ᑐᖁᖓᔪᖅ ᑎᒥᖓ ᓯᕗᕌᓂ ᖃᔭᕆᐊᑉ. ᓵᓕ 
ᓇᓂᔭᐅᔪᓐᓇᓚᐅᖖᒋᑦᑐᖅ ᓇᓂᓕᒫᖅ, ᐊᖑᓇᓱᒍᑎᖏᑦ ᑕᐃᑲᓃᒃᑲᓗᐊᖅᖢᑎᒃ. 
ᐊᐃᑦᑖᕌᓘᓚᐅᖅᑐᖅ ᑕᑯᔭᕆᐊᒃᓴᖅ ᓇᔭᒐ ᐅᐃᒡᒐᖅᑐᖅ, ᐱᓗᐊᖅᑐᒥᒃ 
ᐱᖓᓱᑦ ᓄᑕᕋᖏᑦ ᒥᑭᔫᑕᐅᑎᓪᓗᒋᑦ. ᑭᓇᑐᐃᓐᓇᕐᒧᑦ ᐃᑲᔪᖅᑕᐅᓚᐅᖖᒋᑦᑐᖅ 
ᑭᖑᓂᐊᒍᑦ ᓵᓕ ᐊᓯᐅᓚᐅᖅᑎᓪᓗᒍ. ᖃᓄᐃᓕᐅᕐᕕᒃᓴᖃᕈᓐᓇᓚᐅᖖᒋᑦᑐᖓ 
ᑕᑯᓪᓗᒋᑦ ᓂᖓᐅᒪ ᒪᖃᐃᑦᑐᖅᓯᐅᑎᖏᑦ ᓂᐅᕕᐊᒃᓴᐅᔪᑦ ᐊᑭᓪᓗᐊᖓᑕ 
ᐃᓚᐃᓐᓇᓪᓗᐊᖓᓄᑦ. ᐅᓪᓗᒥ, ᖃᓄᐃᓕᐅᕆᐊᖃᖅᑐᕕᓂᐅᔪᖓ 
ᐃᑲᔪᕐᓂᖅᓴᕆᓗᒍ ᓇᔭᖖᒍᐊᕋ ᑕᐃᔅᓱᒪᓂᐅᑎᓪᓗᒍ.

* * *

ᓲᕐᓗ ᓄᑲᑉᐱᐊᖑᓪᓗᖓ ᐱᖃᓐᓇᕆᓚᐅᖅᑕᕋᑐᒃ ᐋᓕᑐᑦ, ᐱᖃᑎᓪᓚᕆᐊᓗᐊ 
ᑐᖁᑎᓪᓗᒍ, ᓵᓕ ᐊᖏᕐᕋᕆᐊᒃᓴᖅ ᑲᑉᐱᐊᓱᓕᓚᐅᖅᑐᒃᓴᐅᔪᖅ, ᑲᑉᐱᐊᓱᒃᖢᓂ 
ᐊᖓᔪᖅᑲᐅᑎᓂᒃ. ᖃᐅᔨᓪᓚᕆᓚᐅᖅᓯᒪᔾᔮᖖᒋᑦᑐᒍᑦ ᖃᓄᐃᓕᓐᓂᕐᒪᖔᑕ, 
ᑭᓯᐊᓂ ᑖᒃᑯᑑᖖᒋᑦᑐᑦ ᐃᓄᐃᑦ ᖃᐱᐊᓱᒃᓯᒪᔪᑦ ᖃᓪᓗᓈᑦ ᒪᓕᒐᖏᓐᓂᒃ.

ᐅᓄᖅᑐᑦ ᐅᓂᒃᑳᑦ ᐅᖃᐅᓯᐅᓯᒪᕗᑦ ᓯᕗᓪᓕᖅᐹᑦ ᐊᑭᓂᐊᕈᑎᖃᕐᒪᑕ 
ᐃᓄᐃᑦ ᖃᓪᓗᓈᑉ ᒪᓕᒐᖏᑎᒍᑦ ᐋᖅᑭᒃᓯᒪᔭᖏᓐᓂᒃ. ᐊᑕᐅᓯᖅ 
ᐅᓂᒃᑲᐅᓯᐅᔪᖅ ᕌᐳᑦ ᔭᐃᓐᔅᒥᒃ. ᕌᐳᑦ ᔭᐃᓐᔅ ᓂᐅᕕᐊᒃᓴᖃᖅᑎᐅᓚᐅᖅᑐᖅ 

ᓯᑎᐱᓐᕗᓪᕝᓗ ᕌᐳᑦ ᔭᐃᓐᔅᓗ ᓯᑎᐱᓐᕗᓪᕝᓗ ᕌᐳᑦ ᔭᐃᓐᔅᓗ

ᐊᕐᕌᒍᑦ 100-ᖏᓐᓂ, ᐃᓄᐃᑦ ᐱᖅᑯᓯᖃᓚᐅᖅᑐᑦ ᐋᖅᑭᒃᓯᒪᔭᖏᓐᓂᒃ 
ᓲᕐᓗ ᐊᓯᖏᑦ ᑕᐃᒪᐃᒻᒪᑕ ᓄᓇᕐᔪᐊᕐᒥ−ᐃᔩᖅᓯᒍᕕᑦ ᐃᔩᖅᑕᐅᓂᐊᕆᕗᑎᑦ, 
ᑕᐃᒪᓐᓇᒐᓚᒃ. ᐸᓖᓯᒃᑯᑦ ᐅᖃᐅᔾᔨᓚᐅᖅᑐᑦ ᓄᖅᑲᖁᔨᓪᓗᑎᒃ ᑕᐃᒪᐃᑦᑐᒥᒃ 
ᐃᓅᓯᕐᒥᒃ ᐱᓕᕆᓕᕌᖓᑕ ᐊᑲᐅᖖᒋᓕᐅᕈᑎᓂᒃ. ᓅᑦ ᕋᔅᒪᓴᓐ ᓯᕗᓪᓕᐹᕐᒥ 
ᐆᒻᒪᓐᓇᖅᐸᓯᖕᒨᕐᒪᑦ, ᐊᑲᐅᒋᖖᒋᑖᓗᒋᓚᐅᖅᑕᖓ ᐅᐃᓴᑲᓴᒃ ᐃᓄᐊᖅᑕᐅᖕᒪᑦ 
ᓯᒡᓗᑭᒧᑦ ᐊᓪᓚᖖᒍᐊᓂᒃ ᕿᓚᓗᒐᕋᓱᒃᑎᓪᓗᒋᑦ. ᐱᑐᐃᓐᓇᐅᖖᒋᑦᑐᒥᒃ 
ᑲᑎᑎᓯᓕᓚᐅᖅᑐᖅ ᐆᒻᒪᓐᓇᕐᒥᐅᓂᒃ ᑐᑭᓯᓇᖅᓯᑎᖦᖢᓂᒋᑦ ᑖᒃᑯᓄᖓ 
ᑐᑭᖃᖖᒋᓐᓂᖓᓂᒃ ᑕᒪᓐᓇ ᐱᓕᕆᐊᖑᕋᑖᖅᑐᖅ. ᐅᖃᐅᔾᔨᓚᐅᖅᑐᖅ 
ᐃᓄᖕᓂᒃ ᖃᓄᖅ ᑕᒪᓐᓇ ᐊᒃᑐᐃᖕᒪᖔᑦ ᑭᒃᑯᓕᒫᓂᒃ ᐃᓚᒌᖑᔪᓂᒃ ᐱᔭᒃᓴᖓ 
ᐅᐃᒡᒐᖅᑐᖅ ᐱᓪᓗᒍ. ᐊᐱᖅᓱᓚᐅᖅᑐᖅ ᑭᓇ ᐸᖅᑭᒃᖠᕐᓂᐊᓕᕐᒪᖔᑦ 
ᕿᑐᕐᖓᖏᓐᓂᒃ. ᑲᑎᓐᓂᖅ ᓱᓐᓃᔪᓪᓛᓘᓚᐅᖅᑐᖅ ᐃᓄᖕᓂᒃ.

ᐃᓚᒌᑦ ᐃᓚᖏᑦ ᐱᓕᕆᖃᑦᑕᓚᐅᖅᑐᑦ ᐱᑦᑎᐊᖅᑐᖃᑲᑕᒍᓐᓃᕌᖓᑦ 
ᑲᑎᑦᑐᐊᓘᓪᓗᑎᒃ. ᑕᐃᓐᓇ ᐃᓄᒃ ᐱᓂᕐᓗᒃᑐᖅ ᖃᐃᖁᔭᐅᓇᔭᖅᑐᖅ 
ᓂᕆᕕᒡᔪᐊᖅᑐᓄᑦ. ᓂᕆᔭᕇᖅᐸᑕ, ᐃᓐᓇᐃᑦ ᐱᕋᔭᒃᑐᒥᒃ ᓵᖖᒐᒃᖠᓕᖅᐳᑦ 
ᐱᕋᔭᖕᓂᖓ ᐱᓪᓗᒍ ᐃᓱᒪᒋᔭᐅᖁᓪᓗᒍ ᐃᓂᖅᑎᕈᑕᐅᖅᑳᑐᐃᓐᓇᕐᒪᑦ. 
ᐱᕋᔭᖕᓂᖓᓄᑦ ᐃᓅᓯᖓᓄᑦ ᐅᖃᓪᓚᐅᔾᔭᐅᑐᐃᓐᓇᓚᐅᖅᖢᓂ, 
ᐊᑕᖏᐸᓗᒃᖢᑎᒃ ᐱᕋᔭᒃᑏᑦ ᓄᖅᑲᖃᑦᑕᖅᑐᑦ ᐃᓅᖃᑎᒥᓄᑦ. 
ᐃᓛᓐᓂᓚᐅᓱᖓᒃᑯᑦ, ᖃᓄᐃᓕᒋᐊᖅᑕᐅᒃᑲᓐᓂᖃᑦᑕᓚᐅᖅᑐᑦ, ᓲᕐᓗ 
ᐊᐅᓪᓚᖅᑎᑕᐅᓪᓗᓂ ᐱᕋᔭᒃᑎ, ᐱᐅᖖᒋᓛᖅ ᖃᓄᐃᓕᐅᕈᑕᐅᓯᒪᔪᓂ.

ᐅᖃᐅᔾᔭᕕᓂᐅᓚᐅᖅᓯᒪᔪᖅ ᐃᓄᐊᖅᑕᐅᔪᕕᓂᐅᑐᐃᓐᓇᕆᐊᓖᒃ. 
ᐊᑯᓂᐅᖖᒋᑦᑐᖅ ᐊᖏᕐᕋᖅᑎᓪᓗᖓ ᑕᒪᓐᓇ ᓱᓕ ᑐᓴᕋᑖᕐᓂᑯᒋᓪᓗᒍ, 
ᑎᑎᕋᓚᐅᖅᓯᒪᔭᕋ ᐱᕙᓪᓕᐊᔪᓂ ᑎᑎᕋᖃᑦᑕᖅᑕᓐᓂ. ᑖᓐᓇ ᑕᕝᕗᖓ 
ᐃᓱᓕᓚᐅᖅᓯᒪᔪᖅ.

ᕿᑎᖏᓐᓂ 1980-ᖏᑕ, ᒪᕐᕉᒃ ᐃᓅᒃ ᖄᓈᕐᒦᖖᒑᖅᑐᒃ ᓄᒃᑎᓚᐅᖅᓯᒪᔫᒃ 
ᖃᐅᓱᐃᑦᑐᒧᑦ ᑲᑎᑎᑕᐅᓪᓗᑎᒃ. ᐊᐃᑉᐸᖓ, ᒪᖅᑕ ᐃᐊᕆᓐᓯᓐ, 
ᐅᕙᓐᓄᑦ ᐅᖃᓚᐅᖅᓯᒪᔪᖅ ᐃᓐᓇᒃᑯᕕᖕᒥ ᐃᖅᑲᓇᐃᔭᖃᑦᑕᓚᐅᕋᒥᒎᖅ. 
ᐸᓖᓯᑕᖃᓚᐅᖅᓯᒪᔪᕉᖅ ᑕᐅᕗᖓ ᓄᒃᑎᖅᓯᒪᔪᖅ. ᑕᐃᓐᓇ ᐊᖑᑦ 
ᖃᐅᔨᒪᓚᐅᖅᑕᕋ. ᑲᑎᓚᐅᖅᓯᒪᔭᕋ ᓯᕗᓪᓕᖅᐹᒥ ᖄᓈᕐᒨᕋᒪ ᖃᖓᑕᓲᒃᑯᑦ 
1973-ᒥ. ᐊᑎᕆᓚᐅᖅᑕᖓ ᑭᓱᒃ. ᒪᖅᑕ ᐅᖃᓚᐅᖅᓯᒪᔪᖅ, “ᑭᓱᒃ 
ᐅᕙᓐᓄᑦ ᐅᖃᓚᐅᖅᓯᒪᔪᖅ ᐊᑕᐅᓯᐊᖖᒋᖦᖢᓂ ᖁᑭᖅᓯᓚᐅᖅᓯᒪᓂᕐᒥᓂᒃ 
ᐸᓖᓯᒥᒃ ᐃᖅᑲᓇᐃᔭᖅᖢᓂ ᑲᓇᑕᒥ.” ᐋᓯᓪᓗᐊᓯᑦ, ᐅᒃᐱᕆᓚᐅᖖᒋᑕᕋ 
ᑕᒪᑐᒥᖓ ᐅᖃᕐᒪᑦ. ᐃᑦᑐᑐᖃᐅᓕᓚᐅᕐᒪᑦ, ᐃᒻᒪᖄ ᐃᓐᓇᐅᓗᐊᒧᑦ 
ᐃᖅᑲᐅᒪᑦᑎᐊᖃᑦᑕᕈᓐᓃᖅᑎᓪᓗᒍ. ᑕᐃᔅᓱᒪᓂ, ᐃᓱᒪᒋᔪᓐᓃᓚᐅᖅᑕᕋ ᐅᓂᒃᑳᖅ.

ᑭᖑᓂᐊᒍᑦ, ᐅᖃᓕᒫᓕᓚᐅᖅᑐᖓ ᐃᓄᐊᖅᑕᐅᓂᖓᓂᒃ ᕌᐳᑦ ᔭᐃᓐᔅ 
ᐃᖅᑲᖅᑐᖅᑕᐅᓂᖓᑕ ᐸᓯᔭᒃᓴᐅᑉ. ᐃᓗᐊᓂ ᐅᓂᒃᑳᑉ, ᑎᑎᕋᖅᑎᐅᔪᖅ 
ᐅᖃᓕᒫᒐᕐᒥᒃ ᑎᑎᕋᖅᑐᖅ ᐃᓗᕖᖕᓂᒃ ᒪᕐᕉᖕᓂᒃ ᑕᓪᓗᕈᑎᒥ ᑕᓐᑕᔅ 
ᑲᖏᖅᓱᖕᒥ. ᑕᐃᓐᓇ ᐊᕐᓇᖅ ᐅᖃᖅᑐᖅ ᐃᖅᑲᖅᑐᐃᔪᓂᒃ ᒪᓕᖁᔭᐅᔪᖅ 
ᑐᖁᔪᑦ ᐃᓅᓯᕐᒥᓂᒃ ᑭᐱᓯᔪᕕᓃᒃ ᖃᓄᐃᖖᒋᑦᑑᔮᖁᓪᓗᒍ−ᐱᐅᓇᔭᖖᒋᒻᒪᑦ 
ᐸᓖᓯᒃᑯᓐᓄᑦ. ᒪᕐᕉᒃ ᐅᓂᒃᑳᒃ ᐅᕙᓐᓄᑦ ᐅᖃᐅᓯᐅᓯᒪᔪᒃ ᐅᖃᐅᓯᐅᓚᐅᖅᑐᒃ 
ᐅᓄᖖᒋᓛᑦ ᐊᕐᕌᒍᑦ ᖁᓖᑦ ᒪᕐᕉᖕᓄᑦ ᐊᔾᔨᒌᖖᒋᑦᑑᖕᓄᑦ ᐃᓅᖕᓄᑦ ᒪᕐᕉᖕᓂᒃ 
ᐊᔾᔨᒌᖖᒋᑦᑑᖕᓂᒃ ᓄᓈᖕᓂᒃ. ᐅᓪᓗᒥ, ᐅᒃᐱᕈᓱᒃᑐᖓ ᐱᕋᔭᒃᑐᕕᓃᑦ 
ᐅᖃᓚᐅᖅᑐᑦ ᖃᐅᔨᓴᖅᑎᓂᒃ ᖃᓄᐃᓕᓪᓚᑦᑖᓚᐅᕐᒪᖔᑕ, “ᐃᓕᓴᕆᐅᒪᔭᐅᔪᖅ” 
ᐅᓂᒃᑳᖅ ᐊᓯᖔᑦᑎᐊᕆᓚᐅᖅᑕᖓ.

ᐸᓖᓯᒃᑯᑦ ᒪᑐᐃᖅᓯᕙᓪᓕᐊᓕᕐᒪᑕ ᐸᓖᓯᖃᕐᕕᖕᓂᒃ ᐅᐊᖕᓇᖓᓂ ᑲᓇᑕᐅᑉ, 
ᐅᖃᓚᐅᖅᑐᑦ ᐃᓄᐃᒡᒎᖅ ᒪᓕᒃᑎᑕᐅᓂᐊᖅᑐᑦ ᐸᓖᓯᒃᑯᑦ ᒪᓕᒐᖏᓐᓂᒃ. ᐃᓄᐃᑦ 
ᐸᓯᔭᐅᔾᔪᑎᖏᓐᓂᒃ ᑕᐃᒪᐃᑦᑐᕕᓂᐅᓂᖏᓐᓂᒃ ᖃᐅᔨᔭᐅᔭᕌᖓᑕ, ᐃᖃᖅᑐᐃᔨ 
ᓈᓚᒃᑏᓪᓗ ᖁᔭᓈᖅᓯᖃᑦᑕᓚᐅᖖᒋᑦᑐᑦ ᐱᓕᕆᓕᕌᖓᒥᒃ ᐃᓄᐊᖅᑕᐅᓂᑯᓂᒃ 
ᖃᓪᓗᓈᓂᒃ. ᖃᓪᓗᓈᑦ ᒪᓕᒐᖏᑦ ᑲᑉᐱᐊᓱᓕᖅᑎᑦᓯᓯᒪᖕᒪᑕ ᐃᓚᖏᓐᓂᒃ 
ᐃᓄᖕᓂᒃ. ᐊᒡᓛᓪᓘᓐᓃᑦ ᐊᒃᑲᒐ ᐱᓕᐳᓯ ᐊᑕᐅᓯᐊᖅᖢᓂ ᐅᕙᓐᓄᑦ 
ᐅᖃᓚᐅᖅᓯᒪᔪᖅ ᐃᒃᐱᒍᓱᑦᑎᐊᖁᔨᓪᓗᓂ ᖃᓪᓗᓈᑦ ᐱᓕᕆᐊᓕᒫᖏᓐᓂᒃ 
ᑎᑎᕋᓲᖑᖕᒪᑕ ᑭᓱᓕᒫᓂᒃ ᐅᖃᐅᓯᐅᔪᓂᒃ ᐱᓕᕆᐊᖑᔪᓂᒡᓗ. ᐅᖃᓚᐅᖅᓯᒪᔪᖅ 
ᓱᑲᐃᑦᑐᒥᒡᒎᖅ ᐃᓅᓯᑭᓪᓕᓴᐃᓲᑦ.

ᒪᒃᑯᒃᑐᖅ ᐅᐃᒋᔭᖅ,  
ᒪᒃᑯᒃᑐᖅ ᐊᖑᓇᓱᒃᑎ
ᓄᓕᐊᕋ ᐊᓂ ᐃᓅᓚᐅᖅᓯᒪᔪᖅ ᐊᓂ ᒪᓄᒥᐅᓪᓗᓂ ᐊᖓᔪᖅᑳᖏᒃ 

ᐅᓘᓯ ᐊᒻᒪᓗ ᒪᓄᒥ ᓴᖅᑯᕐᒧᑦ ᐃᒡᓗᒃᓴᔭᑐᖃᖏᓐᓂᒃ ᐊᖏᕐᕋᖃᖅᖢᑎᒃ, 
ᓄᕗᔾᔪᐊᒥ, ᐅᖓᑖᓂ 150 ᑭᓛᒥᑕᒥ ᐱᖓᖕᓇᖓᓂ ᑭᖖᒐᐃᑦ, ᔮᓐᓄᐊᕆ 
13, 1953-ᒥ. ᓯᕗᓪᓕᖅᐹᒥ ᐃᓅᔾᔪᑎᖓᑕ ᐸᐃᑉᐹᖓ ᑎᑎᕋᖅᓯᒪᓚᐅᖅᓯᒪᔪᖅ 
ᑎᓯᐱᕆ 31, 1952. ᐅᓘᓯ ᒪᓄᒥᐅᑉ ᐊᐃᑉᐸᖓᓂᒃ ᓄᓕᐊᖓ. ᓯᕗᓪᓕᖅ 
ᓄᓕᐊᕆᓚᐅᖅᑕᖓ ᐃᓕᓴᐱ, ᑎᓴᒪᓂᒃ ᕿᑐᕐᖓᖅᑖᕐᕕᒋᓚᐅᖅᑕᖓ. 
ᑐᕌᖅᑕᒐ, ᖃᐃᕙᓗᐊᖅᑐᖅ, ᑕᑉᐹᓂ, ᐃᓄᒃ ᒪᓄᒥᓗ ᐃᓅᓪᓗᓂ 
ᐊᖑᓇᓱᒃᑎᒻᒪᕆᐅᓚᐅᖅᑐᖅ, ᐃᖏᕐᕋᔭᖃᑦᑕᖅᖢᓂ ᐅᐊᖕᓇᒧᑦ 
ᑎᑭᐅᑎᖃᑦᑕᖅᖢᓂ ᓇᑦᓯᓕᒃ ᑕᓯᕐᒧᑦ ᐊᖑᓇᓱᒋᐊᖅᖢᓂ ᓂᕿᒃᓴᒥᓂᒃ. ᐊᓂ 
ᐅᖃᖅᓯᒪᔪᖅ ᐊᑖᑕᖓ ᐊᓕᐊᓇᐃᒍᓱᓚᐅᕐᒪᑦ ᐊᖑᓇᓱᒋᐊᒃᓴᖅ ᐊᔾᔨᒌᖖᒋᑦᑐᓂᒃ 
ᑎᖕᒥᐊᓂᒃ−ᑲᖑᕐᓂᒃ. ᓂᕐᓕᕐᓂᒃ, ᒥᑏᑦ, ᑲᔾᔨᖅᑑᓂᒃ, ᖃᖅᓴᐅᓂᒃ ᐊᓯᖏᓐᓂᒡᓗ 
ᒥᑭᓐᓂᖅᓴᓂᒃ ᑎᖕᒥᐊᓂᒃ. ᐃᖅᑲᐅᒪᔪᖅ ᑕᑯᒐᒥᒎᖅ ᐊᑖᑕᒥᓂᒃ ᐅᖓᓯᒃᑐᒥ 
ᐊᖏᕐᕋᐅᔪᖅ ᐊᖑᓇᓱᓚᐅᖅᖢᓂ, ᑎᒥᖓ ᐅᓕᒃᓯᒪᔪᖅ ᖃᐅᓗᖅᓯᓯᒪᓪᓗᓂ 
ᐊᒡᔭᖅᑕᒥᓄᑦ. 

ᒪᓄᒥᓗ ᐅᓘᓯᓗ ᒪᕐᕉᖕᓂᒃ ᐸᓂᒃᑖᓚᐅᖅᑑᒃ, ᐊᓂᓗ ᓯᑖᓗ. 
ᐊᐃᑦᑖᖑᒐᓗᐊᖅ, ᐅᓘᓯ ᐃᓅᔪᓐᓃᓚᐅᖅᑐᖅ ᐳᕙᒡᓗᖕᓂᕐᒧᑦ ᓄᕗᔾᔪᐊᒥ 
ᐊᓂ ᓄᑕᕋᐅᑎᓪᓗᒍ. ᐊᖓᔪᖓᑕ ᖃᐃᕙᓗᐊᖅᑑᑉ ᐱᕈᐃᓚᐅᖅᑕᖓ ᓲᕐᓗ 
ᓇᖕᒥᓂᕐᒥᑐᑦ. ᑭᖑᓂᐊᒍᑦ ᓄᓖᓚᐅᖅᖢᓂ, ᒪᓄᒥ ᓄᒃᑎᓚᐅᖅᑐᖅ ᐃᓚᖏᓪᓗ 

ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ

ᐊᕐᕌᒍᓂᒃ 15-ᓂᒃ ᓲᕐᓗᓗ ᐊᑖᑕᒃᑐᑦ ᑕᐃᒪᐃᓚᐅᕐᒪᑦ, ᐃᓱᒪᒋᔭᖃᖅᖢᓂ 
ᓇᖕᒥᓂᖅ ᐊᑐᖅᓯᒪᔭᒥᓂᒃ ᕿᓂᖅᖢᓂ ᓄᓕᐊᒃᓴᒥᒃ. ᐅᖁᒪᐃᑦᑐᒃᑰᖅᓯᒪᔪᖅ 
ᐅᕙᓐᓂᓪᓗ ᐊᑐᖅᓯᒪᔭᒥᓂᒃ ᐊᑐᖁᔨᓚᐅᖖᒋᒻᒪᑦ. ᑕᐃᒪ, ᒪᐃᒥ, 
ᑐᐊᕕᕐᓇᖅᑐᒥᒃ ᐅᖄᓚᕕᐅᓚᐅᖅᑐᖓ ᐊᓈᓇᒐᒎᖅ ᖃᓂᒪᔪᓪᓛᓘᖕᒪᑦ, ᑭᓯᐊᓂ 
ᖃᓄᐃᑦᑐᓐᓃᓚᐅᖅᑐᖅ.

ᐊᓈᓇᒐ ᐊᓯᔾᔨᓚᐅᖅᑐᖅ ᐃᓅᓯᕆᓚᐅᖅᑕᖓᓂᑦ ᐅᖁᒪᐃᑦᑑᓚᐅᕐᒪᑦ 
ᓅᑕᐅᓂᕕᓂᕐᒥᓄᑦ. ᐃᓚᒋᔭᖓ ᓱᒃᑯᑉᐸᓪᓕᐊᔾᔪᑎᒋᓕᓚᐅᖅᑕᖓ 
ᑎᒥᖓᑕ ᑎᒥᒥᒍᑦ ᐱᓕᕆᓂᖓ ᕿᔪᒃᑖᓂᒃ ᓄᐊᑦᑎᖃᑦᑕᓚᐅᕐᒪᑦ 
ᐊᑯᓂᐊᓗᒃ ᓅᑕᐅᕋᑖᖅᓯᒪᑎᓪᓗᑕ. 1969-ᒥ, ᐅᖁᒪᐃᑦᑐᒃᑰᕐᓂᖅ 
ᓅᓪᓗᑎᒃ ᑭᓯᐊᓂᐅᑎᑕᐅᓂᖏᓐᓄᑦ ᑎᒥᖓᓂ ᐊᒃᓱᕈᕐᓂᕕᓂᖓ 
ᓴᖅᑭᑉᐸᓪᓕᐊᓕᓚᐅᖅᑐᖅ. ᓇᒡᒍᐊᕐᓗᓚᐅᕐᒪᑦ ᐱᐅᖖᒋᓛᕐᒥᒃ; ᐱᐅᖖᒋᓗᐊᒧᑦ 
ᑎᒥᖓ ᐃᓂᓪᓚᒃᑎᑕᐅᖃᑦᑕᓕᓚᐅᖅᑐᖅ ᐃᓱᕐᕆᓕᖅᑎᑕᐅᓇᓱᒃᖢᓂ 
ᐃᒡᓕᕐᒥ. ᓄᑮᕐᓇᖅᑐᒥᒃ ᖃᓂᒻᒪᓯᖃᓚᐅᕐᒥᖕᒪᑦ. ᐊᔪᕐᓇᓚᐅᖅᑐᖅ 
ᑕᐅᑐᒋᐊᒃᓴᖅ ᓱᒃᑯᑉᐸᓪᓕᐊᓂᖓ ᐱᓕᕇᓐᓇᐅᔭᕐᓂᑯᕕᓂᕐᒥᒃ 
ᐃᑲᔪᖅᑕᐅᖏᓐᓇᕆᐊᖃᓕᖅᑎᓪᓗᒍ, ᐃᓐᓇᐅᓗᐊᓕᒧᓪᓗ, 
ᐃᒡᓕᕐᒦᖏᓐᓇᓕᖅᖢᓂ. 

ᐊᓈᓇᒪ ᑎᒥᖓᑕ ᖃᓄᐃᓐᓂᖓ ᐃᓱᒪᓕᐅᕈᑎᒋᓕᓚᐅᖅᓯᒪᔭᕗᑦ 
ᐊᐅᓪᓛᕈᒪᓪᓗᑕ ᐃᖃᓗᖕᓂᑦ. ᐃᓚᒋᓪᓗᓂᐅᒃ ᐃᖅᑲᓇᐃᔭᒐᕐᓂᒃ ᓇᓂᓯᒡᒐᕐᓂᕐᓗ, 
ᓈᒻᒪᓈᓕᓚᐅᖅᑐᖅ ᐊᐅᓪᓚᕈᒪᓪᓗᑕ ᐸᕐᓇᓕᕋᑦᑕ. ᐱᒋᐊᕐᓂᖓᓂ ᔫᓂ 1972-
ᒥ, ᐊᐅᓪᓚᓚᐅᖅᑐᒍᑦ ᐃᖃᓗᖕᓂᑦ ᑕᖅᑭᓕᖕᒥᒃ ᒪᕐᕉᖕᓂᒃ ᓄᑕᕋᖃᖅᖢᓄᒃ. 
ᓯᑯᒃᑯᑦ ᒥᕝᕕᒋᔭᕗᑦ ᖃᓂᑦᑑᓚᐅᖅᑐᖅ ᖃᖅᑲᐅᓪᓗᓂ ᑲᖏᖅᓲᔭᖓᓂᑦ 
ᑕᐃᔅᓱᒪᓂ ᐊᕐᕌᒍᒥ. ᓯᓚᑦᓯᐊᕚᓘᓪᓗᓂ ᔫᓂᒥ ᑎᑭᓐᓇᑦᑕ. ᓇᐅᔮᓗᐃᑦ 
ᑎᑭᓯᒪᕉᑕᕆᑎᓪᓗᒋᑦ, ᓇᑦᑏᓪᓗ ᑕᑯᒃᓴᐅᓪᓗᑎᒃ ᐊᕗᖔᓗᒃ ᓵᖓᓂ ᐊᐅᓱᐃᑦᑑᑉ 
ᓯᕿᓂᖅ ᖁᑦᑎᒃᑑᓕᕌᖓ. ᐊᓂ ᐃᖅᑲᐅᒪᔪᖅ ᖃᓄᑎᒋ “ᐅᑎᕆᐊᓚᐅᑲᖕᓂᕐᒥᒃ” 
ᐃᒃᐱᒋᓚᐅᖅᑕᖓ ᑎᑭᓐᓇᑦᑕ. ᓄᓇᓕᕋᓛᑯᓗᒃ ᐃᖅᑲᐃᓯᒋᓚᐅᖅᑕᖓ 
ᒪᒃᑯᒃᑲᓐᓂᖅᖢᓂ ᑭᖖᒐᕐᓂ, ᐊᖏᕐᕋᒥ ᓂᕿᓕᐊᑦ ᓂᕆᖃᑦᑕᖅᖢᓂᒋᑦ 
ᐃᓄᒃᓯᐅᑏᑦ ᓂᖀᑦ. ᓯᓚᐃᒧᑦ, ᐃᖅᑲᐅᒪᖖᒋᑕᒃᑲ ᐃᖅᑲᐅᒪᔭᖏᑦ ᑎᑭᑎᓪᓗᑕ.

ᐊᓂᓗ ᐅᑎᕋᓐᓄᒃ ᐊᐅᓱᐃᑦᑐᒧᑦ, ᐊᓈᓇᒐ ᓱᓕ 
ᐊᓕᐊᓇᐃᒍᓱᖃᑦᑕᓚᐅᖅᓯᒪᔪᖅ ᕿᓯᖕᓂᒃ ᐳᐊᓗᓕᐅᕆᐊᒃᓴᖅ. 
ᐱᓕᕆᐊᕆᔪᓐᓇᖅᑕᑐᐊᕆᓕᓚᐅᕐᒪᒍ ᑕᒪᓐᓇ 1972-ᖑᓕᖅᑎᓪᓗᒍ. 
ᐊᐃᑦᑕᕈᓱᓚᐅᖅᑐᖓ, ᐃᖅᑲᐅᒪᓪᓗᖓ ᑕᐃᔅᓱᒪᓂ 
ᒥᖅᓱᖅᑕᐃᓐᓇᕆᖃᑦᑕᖅᖢᓂᒋᑦ ᑲᒥᓕᒫᕗᑦ, ᐳᐊᓗᕗᑦ, ᖁᓕᑦᑕᕗᑦ, ᖃᕐᓕᕗᑦ, 
ᒪᖖᒍᐊᓪᓗ.

ᑲᓇᖕᓇᖓᓄᑦ ᐃᖃᓗᐃᑦ ᓄᑖᒥᒃ ᐃᓅᓯᕐᒥᒃ ᐱᒋᐊᓕᖅᖢᓂ. ᑕᐃᒪᖖᒐᓕᒫᖅ 
ᖃᖓᑕᓕᕌᖓᒪ ᓇᑦᑎᓕᐅᑉ ᑕᓯᖓᒍᑦ ᕿᑭᖅᑖᓗᖕᒥ, ᐃᓚᒋᖃᓯᐅᑎᔭᖓ 
ᒪᓄᒥᐅᑉ ᐊᖑᓇᓱᒡᕕᕕᓂᐊ, ᐃᓱᒪᒋᖃᑦᑕᖅᑕᒃᑲ ᐃᓱᒪᒋᓪᓗᒍᓗ ᖃᓄᑎᒋ 
ᐊᔾᔨᒋᖖᒋᑎᒋᓐᓂᕐᒪᖔᒍ ᐃᓅᓯᖓ ᐊᖓᔪᖅᑳᕗᑦ ᓱᓕ ᐃᓅᑎᓪᓗᒋᑦ 
ᓴᓇᐅᒐᐅᖖᒋᑦᑐᓂᒃ ᓄᓇᒥ ᓴᓇᒪᔪᓂᒃ ᑕᕆᐅᕐᒥᓗ.

ᐊᓂᐅᑉ ᓯᕗᓕᖅᐹᕐᒥᑦ ᐃᖅᑲᐅᒪᔭᖏᑦ ᐊᖑᓇᓱᖕᓂᕐᒥᒃ ᐃᓅᓯᖃᖅᑎᓪᓗᒋᑦ, 
ᓄᓇᐃᓐᓇᕐᒦᖦᖢᑎᒃ. ᐃᓕᓐᓂᐊᖃᑕᐅᓚᐅᖖᒋᑦᑐᖅ ᓄᑕᕋᐅᓪᓗᓂ, ᑭᓯᐊᓂ 
ᖃᐅᔨᒪᓂᖅᓴᐅᓚᐅᖅᑐᖅ ᓄᓇᒥᒃ ᐅᕙᓐᓂᑦ ᐊᖑᓇᓱᒋᐊᖃᑦᑕᓕᓵᖅᖢᓄᒃ 
ᑲᑎᖖᒐᓪᓗᓄᒃ. ᐱᒋᐊᕐᓂᖏᓐᓂ ᑲᑎᖖᒐᓕᓵᖅᖢᓄᒃ 
ᐃᓅᓯᑦᑎᓐᓂ, ᐊᖑᓇᓱᖃᑦᑕᓚᐅᖅᑐᒍᒃ ᖃᐅᑕᒫᑲᓴᒃ ᐊᐃᕐᕆᓕᒥᑦ 
ᑕᐅᕕᒡᔪᐊᖖᒍᖅᐸᓪᓕᐊᓕᓵᕐᓂᕐᒧᑦ, ᐊᓃᕆᐊᒃᓴᖅ ᖁᕕᐊᒋᔭᓕᓪᓛᓘᓚᐅᕐᒪᑦ.

ᐋᓐᓂᕐᓂᑯᒐ ᑕᓕᖅᐱᒃᑯᑦ ᐃᔨᒃᑯᑦ ᐱᔾᔪᑎᒋᓪᓗᒍ ᓴᐅᒥᖔᕐᒧᑦ 
ᖁᑭᕆᐊᕆᐊᖃᖃᑦᑕᓕᓚᐅᖅᑐᖓ. ᐊᓂᐅᑉ ᑕᒃᐱᖕᓂᖓ 
ᑕᑕᒥᔾᔪᑎᒋᖃᑦᑕᓚᐅᖅᓯᒪᔭᕋ. ᓲᕐᓗ ᐃᓚᐃᔾᔭᑎᑐᑦ, ᑕᑯᑦᑎᐊᕈᓐᓇᖅᑐᓪᓛᓘᓚᐅᕐᒪᑦ. 
ᑕᑕᒥᓚᐅᖅᑐᖓ ᐅᓪᓘᑉ ᐃᓚᖓᓐᓂ ᐊᐱᕆᖕᒫᖓ ᑕᑯᔪᓐᓇᕐᒪᖔᒃᑯ ᓄᓇᕐᔪᐊᑉ 
ᐅᕕᖓᓂᖓ ᓯᓚᖅᑭᖅᑎᓪᓗᒍ. ᐅᓂᒃᑲᐅᓯᕆᓚᐅᖅᓯᒪᔭᖓ ᖃᓄᑎᒋ 
ᓇᖏᐊᕐᓇᕐᒪᖔᑦ ᑕᑯᔭᕆᐊᒃᓴᖅ ᐃᓱᐊᓂᑦ, ᐅᖃᖅᖢᓂ ᓴᔪᖕᓇᖅᑐᕉᖅ 
ᐃᓱᒪᒋᑐᐃᓐᓇᖅᖢᒍ. ᑲᑕᒍᓐᓇᖅᑐᒍᑦ ᓄᓇᕐᔪᐊᑉ ᐃᓱᐊᓂᑦ!

ᒥᐊᕆ ᐅᓘᓯ ᑯᕆᔅᑏᓐ ᐊᐅᓪᓚᓗᒃ ᐃᓅᓚᐅᖅᓯᒪᔪᖅ ᐊᐃᕐᕆᓕ 19, 
1972-ᒥ, ᐃᖃᓗᐃᑦ ᐋᓐᓂᐊᕐᕕᖓᓂ. ᐃᓄᖅᖢᓂ ᐃᓅᓚᐅᖅᓯᒪᔪᖅ, 
ᐅᖁᒪᐃᓐᓂᖃᑐᐃᓐᓇᖅᖢᓂ ᑎᓴᒪᓂᒃ ᐸᐅᓐᓂᒃ. ᐃᒡᓗᕗᑦ 
ᑲᑎᖖᒐᐅᖅᑐᓂᒃ ᐊᑕᐅᓯᑐᐊᕐᒥᒃ ᐃᒡᓗᕈᓯᖃᕐᒪᑦ, ᓄᑕᕋᓛᑉ ᐃᒡᓕᖓᓂᒃ 
ᐋᖅᑭᒃᓯᔪᓐᓇᓚᐅᖅᓯᒪᖖᒋᑦᑐᒍᒃ, ᑕᐃᒪᐃᒻᒪᑦ ᐊᒧᔭᖅᑐᖓᓂᒃ ᐊᓐᓄᕌᒃᑯᕕᐅᑉ 
ᐊᑐᓕᓚᐅᖅᓯᒪᔪᒍᑦ.

ᑕᖅᑮᑦ ᐱᖓᓱᑦ ᓯᕗᓂᐊᓂ ᐸᓂᖕᒪ ᐃᓅᕕᐊᑕ, ᐊᖓᔪᒐ 
ᓵᒧᐃᓕ ᑎᑭᓚᐅᖅᓯᒪᔪᖅ ᐅᑭᐅᒃᑯᑦ ᐋᓐᓂᐊᕕᓕᐊᖅᖢᓂ. ᓴᕕᕋᔭᖕᒥᒃ 
ᓱᒃᑭᓚᐅᖅᓯᒪᖕᒪᑦ ᐊᒡᒐᖓᑕ ᐃᓄᒐᖖᒍᐊᖓᒍᑦ, ᐱᐅᔪᓐᓃᓚᐅᖅᓯᒪᖕᒪᑦ. 
ᐅᕙᑦᑎᓐᓃᑦᑕᕆᐊᖃᓚᐅᖅᓯᒪᔪᖅ ᐊᑯᓂᐅᓂᖅᓴᖅ ᐸᕐᓇᒃᓯᒪᔭᖓᑕ ᐊᒡᒐᖓᑕ 
ᐃᓄᒐᖖᒍᐊᖓ ᐋᓐᓂᑲᓐᓂᕐᒪᑦ ᐲᖅᑕᐅᔭᕆᐊᖃᓕᓚᐅᖅᓯᒪᔪᖅ. ᑕᐃᔅᓱᒪᓂ 
ᐃᒥᖅᑐᓪᓛᓘᖃᑦᑕᓕᓚᐅᖅᓯᒪᔪᖓ, ᐃᓛᓐᓂᒃᑯᑦ ᐱᓇᓱᐊᕈᓯᐅᑉ ᓄᖖᒍᓕᒫᖓᓂᑦ 
ᐃᒦᓐᓇᖅᐸᒃᖢᖓ. ᓵᒧᐃᓕᐅᑉ ᐅᑎᖁᓕᓚᐅᕌᖓ ᐊᐅᓱᐃᑦᑐᒧᑦ ᐊᓂ 
ᐱᖃᑎᒋᓗᒍ, ᐊᓂᖓ ᑐᕌᖅᑕᒐ ᐊᖏᖖᒋᒃᑲᓗᐊᖅᑎᓪᓗᒍ. ᐃᓱᒪᓚᐅᕐᒪᑦ 
ᐊᑯᓂᐅᖖᒋᓗᐊᖅᑐᖅ ᑲᑎᖖᒐᒐᓐᓄᒃ. ᓵᒧᐃᓕ, ᐅᕙᓐᓂᒃ ᐊᖓᔪᒃᖠᐅᖕᒪᑦ 

ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ

ᐊᓂᕐᓂᖃᕐᓇᕈᑖ. ᐱᓕᕆᐊᕆᕈᓘᔭᓚᐅᖅᑕᕋ ᕿᔾᔮᖓ, ᑕᐃᒪ 
ᐃᖏᕐᕋᓯᑎᒋᐊᕋᒃᑯᑦ ᐊᐅᓚᐅᑎᖏᑦ, ᐅᐊᐃᒃ! ᖁᑭᕆᐊᑲᑕᒍᓐᓃᓚᐅᖅᑐᖅ! 
ᖃᐅᔨᕗᑎᑦ ᓈᓚᒋᐊᖃᓚᐅᖅᑐᖓ ᒥᑭᑦᑐᓂᒃ ᐊᐅᓚᐅᓯᕆᓂᕐᒥᒃ 
ᐃᓕᓴᐃᔨᑦᑎᓐᓂᒃ ᑕᐃᔅᓱᒪᓂ 1968-ᖑᑎᓪᓗᒍ ᐅᓂᒃᑳᖅᑎᑐᐃᓐᓇᖏᓪᓗᒍ 
ᐅᓇᑕᕐᓂᕕᓂᖏᓐᓂᒃ! 

ᐊᓂ ᐅᖃᖅᑐᖅ, “ᐊᖏᕐᕋᑕᐃᓐᓇᕋᑕ, ᓂᐊᖁᖑᔪᐊᓘᓕᓚᐅᖅᑐᖓ. 
ᐅᐃᒐ ᖃᐅᔨᒪᓚᐅᖖᒋᒻᒪᑦ ᐅᓯᓕᖅᓱᐃᑦᑎᐊᕆᐊᒃᓴᖅ ᖃᒧᑏᖕᓂᒃ. 
ᓯᕗᕌᓅᖅᑲᐃᓚᐅᖅᑐᖅ ᓲᕐᓗ ᕿᒧᒃᓯᓲᖅᑎᑐᑦ. ᓯᕗᕌᓂ ᐴᑲᖅᑕᕐᓇᖅᑐᐊᓘᖕᒪᑦ!” 

ᖃᐅᔨᒪᓚᐅᖖᒋᑦᑐᖓ ᐊᔾᔨᒌᖖᒋᓐᓂᖏᓐᓂᒃ ᕿᒧᒃᓯᖅᑎᐅᑉ ᖃᒧᑎᖏᓐᓂᒃ 
ᓯᑭᑑᓪᓗ ᖃᒧᑎᖏᓐᓂᒃ ᑭᓯᐊᓂ ᑭᖑᓪᓕᐅᔪᖅ ᐃᖏᕐᕋᓂᐊᖅᑐᖅ 
ᓱᒃᑲᓂᖅᓵᓘᓪᓗᓂ ᖃᒧᑎᖏᓐᓂᑦ ᕿᒧᒃᓯᖅᑑᑉ. ᐃᑭᒪᔨᐊᖅ ᓇᓗᓇᖖᒋᑦᑐᖅ 
ᐴᑲᖅᑕᑲᑕᐃᓐᓈᓗᒃᑲᔭᖅᑐᑦ ᑭᖑᓂᐊᒍᑦ ᕿᐸᓇᖅᓯᒐᔭᖅᑐᖅ. ᓄᓕᐊᑦᓯᐊᕚᓗᒐ 
ᑕᒪᑐᒧᖓ ᖁᕕᐊᓇᖖᒋᑦᑐᕐᒨᓚᐅᖅᑕᕋ ᖃᐅᔨᒪᓇᖓ ᐅᖃᐅᑎᖕᒫᖓ 
ᑭᖑᓂᐊᓗᐊᒍᑦ ᑭᓯᐊᓂ.

ᑲᑎᑎᑕᐅᓚᐅᖅᑐᒍᒃ ᓄᕕᐱᕆ 11-ᒥ ᑕᐃᔅᓱᒪᓂ ᐊᕐᕌᒎᔪᒥ. ᐊᔪᕆᖅᓱᐃᔨ 
ᒥᑦᑎᒪᑕᓕᖕᒥᑦ ᐊᐅᓱᐃᑦᑐᕐᒦᓚᐅᖅᓯᒪᖕᒪᑦ, ᑕᐃᔅᓱᒪᓂᐅᑎᓪᓗᒍ ᕿᓚᒥᐅᓪᓗᓂ, 
ᑲᑎᑎᑕᐅᔪᒪᓕᓚᐅᖅᓯᒪᔪᒍᒃ ᐊᔪᕐᓇᖖᒋᓐᓂᖓᓂ ᑎᑭᓯᒪᑲᐃᓐᓇᕐᓂᖓᓂ. 
ᐊᓂᓗ ᐃᖅᑲᐅᒪᓕᕌᖓᓐᓄᒃ ᓯᕗᓪᓕᕐᓂ ᐊᕐᕌᒍᓂᒃ ᑲᑎᑎᑕᐅᒐᓐᓄᒃ, 
ᖃᐅᔨᒪᔪᖓ ᒪᒃᑯᓚᐅᖅᑐᒍᒃ ᐊᔪᖖᒋᑦᑐᐊᓘᓇᓄᒡᓗ. ᖃᐅᔨᒪᓚᐅᖖᒋᑦᑐᒍᒃ 
ᖃᓄᐃᓕᐅᕐᒪᖔᓐᓄᒃ. ᑕᑯᔭᕌᖓᓐᓄᒃ ᒪᒃᑯᒃᑐᓂᒃ ᐊᐃᑉᐸᕇᖕᓂᒃ ᐅᓪᓗᒥᐅᔪᖅ, 
ᐃᓚᖏᑦ ᐅᕙᑦᑎᓐᓂᒃ ᐃᖅᑲᐃᓯᒋᖃᑦᑕᖅᑕᕗᑦ, ᐃᖕᒥᓄᑦ ᕿᕕᐊᖃᑦᑕᐅᑎᓪᓗᓄᒃ 
ᖁᖓᖦᖢᓄᒡᓗ.

* * *

ᐸᓖᓯᒃᑯᑦ ᐱᔭᒃᓴᖃᓚᐅᖅᑐᑦ ᐊᐅᓚᑦᓯᓪᓗᑎᒃ ᑯᐊᐱᒃᑯ ᑮᓇᐅᔭᖏᑕ 
ᑎᑎᕋᖅᓯᒪᔪᖁᑎᖏᓐᓂᒃ, ᑲᔪᓯᓚᐅᖅᑐᖅ ᑕᐃᒃᑯᓇᓂ ᐅᓪᓗᑐᖃᕐᓂ. 1953-
ᖑᑎᓪᓗᒍ, ᑎᑭᓐᓇᑦᑕ ᐃᓄᔾᔪᐊᕐᒥᖖᒑᖅᖢᑕ, ᒐᕙᒪᒃᑯᑦ ᐊᔪᖅᑎᑕᐅᓚᐅᖅᑐᑦ 
ᐊᐅᓚᑦᓯᔭᕆᐊᖃᕋᑎᒃ ᑮᓇᐅᔾᔭᒃᓴᕋᓱᒃᑐᓂᒃ ᓂᐅᕕᕐᕕᖕᓂᒃ, ᑕᐃᒪᐃᒻᒪᑦ 
ᓴᖅᑭᑦᑐᖃᕆᐊᖃᓚᐅᖅᑐᖅ ᓂᐅᕕᕐᕕᖕᒥᒃ ᒐᕙᒪᒃᑯᓐᓅᖖᒋᑦᑐᖅ ᐊᐅᓚᑕᐅᔪᒥᒃ. 
ᓇᓕᑐᐃᓐᓇᖏᑦ ᐸᓖᓯᒃᑯᑦ ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᐃᓚᖏᑦ 
ᓇᖕᒥᓂᓖᑦ ᑲᔪᓯᑎᑦᓯᔭᕆᐊᖃᓚᐅᖖᒋᑦᑐᑦ, ᑕᐃᒪᐃᒻᒪᑦ ᑕᐅᖅᓰᕝᕕᒃ ᓂᐅᕕᕐᕕᒃ 
ᐊᑦᓯᖅᑕᐅᓚᐅᖅᑐᖅ ᐊᑖᑕᒪ ᐊᑎᖓᓂᒃ ᑕᐃᒪᓐᓇᓗ ᐊᐅᓚᑕᐅᓪᓗᓂ, ᐊᑎᖓ 
ᐊᑐᖅᑕᐅᓪᓗᓂ ᐱᐅᔫᑕᐅᓇᓱᒃᖢᓂ.

* * *

ᕿᓚᒥᑯᓗᒃ ᐊᒥᓲᖖᒋᑦᑐᑦ ᐅᓪᓗᐃᑦ ᓈᑎᓪᓗᒋᑦ ᑎᑭᓚᐅᖅᑎᓪᓗᓄᒃ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖓ ᐃᑲᔪᖅᑎᑖᕆᔭᐅᓪᓗᖓ ᑯᐊᐱᐅᑉ 
ᐊᐅᓚᑦᓯᔨᖓᓄᑦ. ᐱᒋᐊᓚᐅᕐᓇᖓ, ᐅᖄᓚᕕᐅᓚᐅᖅᑐᖓ ᐸᐅᓚᓯᒧᑦ ᐅᖃᖅᖢᓂ 
ᐃᖃᓪᓕᐊᕐᓂᐊᕋᒥᒎᖅ ᐱᕐᓕᕋᕐᕕᒡᔪᐊᒧᑦ ᖃᐅᑐᐊᖅᐸᑦ, ᐃᓚᐅᓇᓱᓕᓚᐅᖅᑐᒍᑦ 
ᐱᕕᖃᕐᓂᑦᑎᓐᓂᒃ ᐱᖃᑎᒋᔪᒪᓪᓗᒍ. ᐱᐊᕋᕗᑦ ᑐᓂᓪᓗᒍ ᐃᓕᓴᐱᒧᑦ, 
ᐃᓚᐃᔾᔭᐅᑉ ᓄᓕᐊᖓᓄᑦ, ᐸᖅᑭᓂᐊᕐᒪᒍ. ᐊᔪᕐᓇᖖᒋᑦᑐᑯᓘᖅᑰᔨᔪᖅ. 
ᑕᓯᕐᒨᓚᐅᖅᓯᒪᖖᒋᑦᑐᖓ ᑕᐃᒪᖖᒐᓂᑦ ᕿᒧᒃᓯᖃᑦᑕᓚᐅᖅᓯᒪᒐᒪ. 
ᓯᑭᑑᒃᑯᑦ ᑕᐅᕗᖖᒐᓚᐅᖅᓯᒪᖖᒋᑦᑐᖓ ᖃᐅᔨᒪᐸᓗᖖᒋᑦᑎᐊᖅᖢᖓ 
ᖃᓄᖅ ᐊᑯᓂᐅᑎᒋᓂᐊᕐᒪᖔᑦᑕ. ᖃᐅᔨᒪᔭᑐᐊᕆᓚᐅᖅᑕᕋ ᓯᑭᑑᑦ 
ᓱᒃᑲᓂᖅᓴᐃᑦ ᕿᒧᒃᓯᖅᑐᓂᑦ. ᐸᐅᓚᓯᐅᑉ ᓱᒃᑲᓂᕆᒐᔪᒃᑕᖓ ᐃᖏᕐᕋᓕᕌᖓᒥ 
ᓱᒃᑲᓂᖅᓴᐅᓚᐅᖅᓯᒪᑦᑎᐊᖖᒋᑦᑐᖅ 25 ᑭᓛᒥᑕᓂᒃ ᐃᑲᕐᕋᒧᑦ. ᐊᖅᑯᑎ 
ᐱᐅᔫᑎᓪᓗᒍ, ᐊᑯᓂᐅᓂᖓ ᐃᑲᕐᕋᓂᒃ 6-ᓂᒃ ᐃᖃᓗᒐᓱᒡᕕᐅᑉ ᑕᓯᖓᓄᑦ. 
ᐅᖃᓚᐅᖅᑐᖅ ᓱᒃᑲᐃᓐᓂᖅᓴᐅᖅᑲᐅᔪᕉᖅ ᐊᐅᓚᐅᑎᖏᑦ ᓱᒃᑯᖁᓇᒋᑦ−
ᑕᑎᒋᓗᐊᓚᐅᖖᒋᑕᖓ ᓯᑭᑑᖅ ᑕᑎᖃᖅᐸᒃᑲᒥᑐᑦ ᕿᒻᒥᓂᒃ.

“ᐊᐱᖅᓱᑲᑕᐃᓐᓇᓚᐅᖅᑐᖓ ᓛᕆ ᖃᓄᑎᒋ ᓱᓕ ᐅᖓᓯᒃᑎᒋᕙ 
ᑕᓯᕐᒧᑦ, ᑭᐅᑐᐃᓐᓇᖃᑦᑕᓚᐅᖅᑐᖅ, “ᐅᖓᓯᖖᒋᑦᑐᖅ,” ᐊᓂ ᐃᖅᑲᐅᒪᔪᖅ. 
ᐊᐱᕆᒃᑲᓐᓂᖅᐸᒃᖢᖓ, “ᐱᖒᑉ ᐅᖓᑖᓃ?” ᑭᐅᕙᒃᖢᓂ ᓱᓕᓇᓱᒃᖢᓂ, “ᐄ, 
ᐋ” ᑕᖕᒫᓯᖦᖤᕋᑕᖅᑐᒍᑦ ᐊᒡᓛᓪᓘᓐᓃᑦ ᑎᑭᓚᐅᕐᓇᑕ!” ᖃᐅᔨᒪᓚᐅᖖᒋᑦᓯᐊᕋᒪ 
ᖃᓄᑎᒋ ᐅᖓᓯᒃᑎᒋᒻᒪᖔᑦ ᑕᓯᖅ.

ᐱᓇᓱᐊᕈᓯᐅᑉ ᓄᙳᐊ ᐃᓱᓕᑉᐸᓕᐊᓕᕐᒪᑦ, ᐸᐅᓚᓯ 
ᐃᖃᓗᒐᓱᒃᑲᓐᓂᕈᒪᓚᐅᖅᑐᖅ, ᐃᓱᒪᓕᐅᓕᓚᐅᖅᑐᖓ 
ᐊᖏᕐᕋᐅᕙᓪᓕᐊᔪᒪᓕᖅᖢᖓ ᐃᓄᑑᓗᖓ ᐱᖃᑎᒋᓗᒍ ᒪᒃᑯᒃᑐᖅ 
ᓄᓕᐊᒃᓴᕋ. ᐊᖏᓚᐅᕋᒪ ᐃᖅᑲᓇᐃᔭᕆᐊᕐᓂᐊᕐᓂᕋᖅᖢᖓ ᕿᓚᒥᐅᓵᓕᔪᖅ, 
ᐃᓱᒫᓗᒋᓪᓗᒍᓗ ᓄᑕᕋᑯᓗᒃᐳᑦ ᑕᐃᒪᐃᓚᐅᕋᑦᑕ. ᑭᖑᒧᑦ ᐃᓱᒪᒋᓪᓗᒍ, 
ᖃᐅᔨᒪᖖᒋᑦᑐᖓ ᖃᓄᖅ ᐊᓂᒍᕐᓂᕐᒪᖔᑦᑎᒍᑦ ᐱᖑᐊᓗᐃᑦ ᐊᒥᓲᖖᒋᑦᑐᑦ 
ᑭᓛᒥᑕᐃᑦ ᖁᓛᓃᑦᑐᑦ ᑕᓰᑦ ᐃᑲᔪᖅᑎᖃᖖᒋᖦᖢᑕ. ᐊᑕᐅᓯᖅ ᐱᖑᖅ 
ᐱᓗᐊᖅᑐᒥᒃ ᐃᓛᓐᓂᒃᑯᑦ ᒪᕐᕉᔭᕆᐊᖃᕐᒪᑏᒃ ᓯᑭᑑᒃ ᑲᓖᑦ ᐊᓂᒍᐃᖁᓪᓗᒋᑦ.

ᓱᓕ 15 ᑭᓛᒥᑕᒥᒃ ᐅᖓᓯᖕᓂᖃᖅᖢᑕ ᐊᖏᕐᕋᒥᑦ ᓯᑭᑑᑉ ᐊᐅᓚᐅᑎᖏᑦ 
ᖁᑭᕆᐊᑲᑕᓕᓚᐅᖅᑐᑦ. ᐊᑐᓚᐅᖅᑐᖓ ᓴᒧᐃᓕᐅᑉ 20-ᒥᒃ ᓴᖖᒋᓂᓕᖕᒥᒃ 
ᐊᐅᓚᐅᑎᓕᖕᒥᒃ, ᖃᐅᔨᒪᖖᒋᑦᑎᐊᖅᖢᖓᓗ ᐊᐅᒪᖃᐅᑎᖏᓐᓂᒃ. 
ᖃᐅᔨᒪᔭᑐᐊᕆᓚᐅᖅᑕᕋ ᐊᑕᐅᓯᖅ ᕿᔾᔮᒐ ᐅᖅᓱᖓᓄᑦ ᐊᐃᑉᐸᖓᓗ 

ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ

ᓄᖅᑲᐃᓐᓇᓚᕿᓪᓗᓂ. ᒐᒪᐃᓕ, ᓯᒡᓘᑉ ᐊᑖᑕᖓ, ᑐᓂᔭᐅᔪᕕᓂᐅᓚᐅᖅᓯᒪᔪᖅ 
ᓯᑭᑑᕐᒥᒃ ᓯᑮ ᕗᐃᔾ ᐳᓕᐊᕆᔅᒥᒃ ᐃᖅᑲᓇᐃᔭᕐᕕᒋᓚᐅᖅᖢᓂᐅᒃ 
ᑭᒡᓕᓯᓂᐊᖅᑎ ᑕᕆᐅᕐᒥᐅᑕᓂᒃ. ᐳᔫᕐᕕᖓ ᓯᑭᑑᖅ ᓂᐱᒃᑭᐊᓘᓚᐅᕐᒪᑦ, 
ᑭᓯᐊᓂ ᐅᓪᓘᑉ ᐃᓚᖓᓐᓂ ᓯᒡᓗᒃ ᐃᖅᑲᓇᐃᔭᕆᐊᓚᐅᖅᓯᒪᔪᖅ ᐊᑖᑕᖓᑕ 
ᓯᑭᑑᖓᓂᒃ ᐊᑐᖅᖢᓂ, ᓂᐱᑭᑦᑐᑯᓘᓕᖅᖢᓂ. ᐃᓕᓯᔪᕕᓂᖅ ᐹᒻᒪᑎᐊᑉ 
ᐳᔫᕐᕕᖓᓂᒃ ᐊᐅᓚᐅᑎᖓᓄᑦ. ᑎᑎᕋᕆᐊᖃᓚᐅᖅᓯᒪᔭᕋᓗᐊᖓ 
ᓴᓇᔭᓂ. ᐊᓕᐊᓇᐃᒋᓚᐅᖅᓯᒪᔭᕋ ᐱᓇᓱᐊᖃᑎᒋᒋᐊᖓ ᓯᒡᓗᒃ, 
ᖁᕕᐊᓱᖃᑦᑕᓚᐅᖅᓯᒪᔪᒍᒃ ᐱᓇᓱᐊᖃᑎᒌᒃᖢᓄ ᑯᐊᐱᒃᑯᑦ ᓂᐅᕕᕐᕕᖓᓂ.

* * *

ᐅᑎᓚᐅᖅᑎᓪᓗᖓ ᐊᖏᕐᕋᒧᑦ 1972-ᒥ, ᓵᙵᔭᕆᐊᖃᓚᐅᖅᓯᒪᔭᕋ 
ᑲᖖᒍᓱᒃᑎᑕᐅᓂᖅ ᐱᒋᐊᕐᓂᐸᓗᖏᓐᓂ ᐊᖑᓇᓱᖃᑦᑕᓕᓵᖅᖢᖓ 
ᒪᒃᑯᒃᑲᓐᓂᖅᖢᖓ. ᐊᔪᖖᒋᑦᑑᑎᒋᓚᐅᖖᒋᓐᓇᒪ ᑕᐃᒪᐃᒃᑯᐊᑐᑦ 
ᐱᖃᓯᐅᑎᓪᓗᒍ ᐃᔨᕐᓗᖕᓂᕋ ᐊᐅᓪᓚᖅᓯᒪᖃᑦᑕᕐᓂᕋ ᓂᒋᕐᒥ 
ᐋᓐᓂᐊᕐᕕᓕᐊᖅᓯᒪᓪᓗᖓ ᑭᖑᓂᐊᒍᓪᓗ ᐃᓕᓐᓂᐊᕆᐊᖅᓯᒪᓪᓗᖓ. ᖃᐅᔨᒪᕖᑦ 
ᖃᓄᐃᑦᑑᒻᒪᖔᑦ ᖃᐅᔨᒪᖖᒋᖦᖢᓂ ᐊᖑᓇᓱᒋᐊᒃᓴᖅ ᓇᑦᑎᕐᒥᒃ ᐊᒡᓗᒃᑯᑦ 
ᑕᐅᕕᒡᔪᐊᖑᑎᓪᓗᒍ ᐅᕝᕙᓘᓐᓃᑦ ᓴᓇᒃᓴᕆᐊᒃᓴᖅ ᓇᓄᕐᒥᒃ ᑐᖁᓚᐅᖅᖢᒍ 
ᓂᓪᓕᐊᓂᕐᓗᒡᕕᐅᓕᖅᖢᑎᑦ ᖃᐅᔨᒪᖖᒋᓐᓂᕐᓄᑦ ᖃᓄᖅ ᐊᓐᓇᐅᒪᔭᕆᐊᒃᓴᖅ 
ᓄᓇᑐᐃᓐᓇᕐᒥᑦ? ᖃᐅᔨᒪᖖᒋᑦᑎᐊᖅᖢᓂ “ᐱᖅᑯᓯᑐᖃᕐᓂᒃ”? ᐊᒃᑲᒐ ᐱᓕᐳᓯ  
ᐃᔪᖃᑦᑕᓚᐅᖅᑐᖅ ᐊᔪᖅᑕᓐᓃᕙᖓ, ᑕᒪᓐᓇ ᐋᓐᓂᕐᓇᖅᑐᐊᓘᓚᐅᖅᑐᖅ. 
ᐊᑖᑕᒐ ᑐᖁᓚᐅᖅᓯᒪᔪᖅ ᓯᕗᓂᐊᓂ ᐱᕕᖃᓚᐅᕋᓂ ᐊᑖᑕᐅᓪᓚᑦᑖᕐᓗᓂ 
ᐅᕙᓐᓄᑦ, ᐃᒃᐱᒍᓱᒃᑐᖓᓗ ᑎᒡᓕᒡᕕᐅᓯᒪᓂᕐᒥᒃ ᐊᑖᑕᐅᓪᓗ ᐃᕐᓂᐅᓪᓗ 
ᐃᓅᖃᑎᒌᓐᓂᖏᓐᓄᑦ. ᐃᓛᓐᓂᒃᑯᑦ ᑐᓱᖃᑦᑕᓚᐅᖅᓯᒪᔪᖓ ᓄᑲᑉᐱᐊᖑᓪᓗᖓ 
ᐱᖃᓐᓇᕆᔭᒃᑲ ᐊᑖᑕᒥᓄᑦ ᐃᒃᐱᒋᔭᐅᑎᓪᓗᒋᑦ. ᑭᓯᐊᓂᖔᕐᓕ, ᓯᕗᓪᓕᖅᐹᖅ 
ᐊᑖᑕᒃᑐᑦ ᑕᐃᒪᐃᑕᕋ ᐊᒃᑲᒋᓚᐅᖅᑕᕋ, ᑭᓯᐊᓂ ᑕᑯᔭᖅᑐᐃᓐᓇᕆᐊᒃᓴᖅ 
ᐊᓕᐊᓇᐃᒋᓚᐅᖖᒋᑕᕋ. ᐅᕙᓐᓂᒃ ᐃᔪᖃᑦᑕᓚᐅᖅᑐᖅ ᑕᒻᒪᕌᖓᒪ.

ᑭᓯᐊᓂ ᓴᐱᓕᓚᐅᖖᒋᑦᑐᖓ. ᓴᐱᓕᖖᒋᖔᖅᖢᖓ ᐊᐅᓪᓚᕐᓗᖓ ᓂᒋᕐᒧᑦ 
ᐊᓂᒍᕆᐊᓚᐅᖅᑕᕋ, ᐋᖅᑭᒃᓯᒪᓚᐅᖅᑐᖓ ᑕᒪᓐᓇ ᐊᔪᐃᓐᓈᕆᓂᐊᖅᑕᕋ. 
ᐅᓄᖅᑐᓂᒃ ᐃᒃᐱᒍᓱᖃᑦᑕᖅᓯᒪᒐᓗᐊᖅᖢᖓ ᐊᖏᕐᕋᖅᓯᒪᔭᕆᐊᖃᕐᓂᕋ 
ᐃᓕᓚᐅᖅᖢᖓ ᐃᓕᖅᑯᓯᑦᑎᓐᓂᒃ, ᐊᓕᐊᓇᐃᒍᓱᒃᐳᖓ ᑕᐃᒪᐃᓚᐅᕐᓂᓐᓂᒃ. 
ᐊᔪᕐᓂᕋᐃᖃᑦᑕᕋᓗᐊᖅᑎᓪᓗᒍ, ᐃᓕᓐᓂᐊᖅᑎᑦᓯᓂᕆᓚᐅᖅᑕᖓ  
ᐊᒃᑲᖕᒪ ᐊᖑᓇᓱᖕᓂᕐᒥ ᑕᒪᓐᓇ ᖁᕕᐊᓱᒍᑎᒋᔭᕋ. ᐊᓕᐊᓇᐃᒍᓱᒃᑐᖓ 
ᑕᐃᑲᓃᓚᐅᕐᒪᑦ ᐃᓛᓐᓂᒃᑯᑦ ᐊᖏᕐᕌᕋᖓᒪ ᐊᖑᓇᓱᓚᐅᖅᖢᖓ 

ᐊᖓᔪᖅᑳᖅ ᕼᐊᐃᓐᒃ ᐃ. ᔮᓐᓴᓐ ᐊᐅᓚᑦᓯᔨᐅᓚᐅᖅᑐᖅ ᓯᒡᓗᒃ ᐊᕿᐊᕈᕐᓗ 
ᐃᑲᔪᖅᑎᒋᓚᐅᖅᑕᕋ. ᐃᖅᑲᓇᐃᔭᓚᐅᖅᑐᖓ ᑯᐊᐱᒃᑯᓐᓂ ᐊᕐᕌᒍᑦ ᐱᖓᓱᑦ 
ᐅᖓᑖᓄᑦ ᓄᒃᑎᕋᒪ ᑭᓯᐊᓂ ᑲᑎᒪᔨᒃᑯᓐᓄᑦ ᐃᖅᑲᓇᐃᔭᓕᖅᖢᖓ 
ᒥᕝᕕᓕᕆᔨᒃᑯᓐᓄᑦ. ᐊᓕᐊᓇᐃᒋᓚᐅᖅᓯᒪᔭᕋ ᐃᖅᑲᓇᐃᔭᖃᑎᖃᕆᐊᖅ 
ᓯᒡᓗᖕᒥᒃ, ᐊᐅᓚᑦᓯᓪᓗᑕ ᖃᐅᑕᒫᑦ ᐱᔭᒃᓴᖏᓐᓂᒃ ᓂᐅᕕᕐᕕᐅᑉ. 
ᑮᓇᐅᔭᓕᐊᕗᑦ ᐱᐅᓂᖅᐸᐅᓚᐅᖖᒋᑦᑑᒐᓗᐊᖅ, ᑭᓯᐊᓂ ᐆᒪᔾᔪᑎᒋᔪᓐᓇᖅᖢᒋᑦ. 
ᓂᐅᕕᖃᑦᑕᓚᐅᖅᑐᒍᑦ ᕿᓯᖕᓂᒃ, ᓴᓇᐅᒐᕐᓂᒃ, ᒥᖅᓱᒐᕐᓂᒃ ᖃᐅᑕᒫᑦ. 
ᑎᑭᐅᑎᓪᓗᒍ 1970 ᑕᑯᖃᑦᑕᓕᓚᐅᖅᑐᒍᑦ ᐸᐃᑉᐹᓂᒃ ᑮᓇᐅᔭᕐᓂᒃ ᓄᓇᓕᖕᒥ. 
ᐅᓄᖖᒋᑦᑐᑦ ᑭᓯᐊᓂ ᐃᓄᐃᑦ ᐅᓪᓗᓕᒫᖅ ᐃᖅᑲᓇᐃᔭᒐᖃᓚᐅᖅᑐᑦ. 1972-
ᒥ, ᐅᓄᕐᓂᖅᓴᐅᔪᑦ ᐃᓄᐃᑦ ᐊᑐᖃᑦᑕᓚᐅᖖᒋᑦᑐᑦ ᐸᐃᑉᐹᓂᒃ ᑮᓇᐅᔭᕐᓂᒃ 
ᓂᐅᕕᐅᑎᒋᓪᓗᒋᑦ. ᐃᓛᓐᓂᒃᑯᑦ ᑕᑯᖃᑦᑕᓚᐅᖅᑐᒍᑦ, ᑭᓯᐊᓂ ᐅᓄᕐᓂᖅᓴᐅᔪᑦ, 
ᓱᓕ ᐊᑐᖃᑦᑕᓚᐅᖅᑐᑦ ᕿᓯᖕᓂᒃ ᑎᕆᒐᓂᐊᑉ ᐊᒥᖏᓐᓂᒃ, ᐊᖑᓇᓱᒃᑏᑦ 
ᒥᑭᒋᐊᕐᓂᐊᖃᑦᑕᕈᓐᓃᕋᓗᐊᖅᑎᓪᓗᒋᑦ ᐅᖓᓯᒃᑐᒧᑦ ᒥᑭᒋᔾᔨᖅᓯᒪᓂᕐᒥᒃ 
ᐅᒥᖕᒪᐅᔭᒧᑦ ᓄᒃᑎᓚᐅᖅᑎᓪᓗᑕ ᓄᓇᕕᓂᕐᒥᑦ. ᑭᓯᐊᓂ ᒥᖅᑯᓕᖕᓂᒃ 
ᓂᐅᕐᕈᓯᖃᑦᑕᕐᓂᖅ ᑲᑕᖕᒪᑦ ᕿᓯᖕᓂᒃ ᓂᐅᕐᕈᑎᖃᖃᑦᑕᕐᓂᕐᒧᑦ ᐊᑭᕋᖅᑐᖅᑎᑦ 
ᓴᖅᑭᖕᒪᑕ, ᓯᕗᓕᖅᑕᐅᓪᓗᑎᒃ ᐅᐃᕖᒧᑦ ᑕᕐᕆᔭᒐᒃᓴᓃᓱᖅ ᐊᕐᓇᖅ ᐳᕆᔨᑦ 
ᐹᕐᑑᒧᑦ, ᑕᐃᒪ ᐊᑐᕋᔪᖕᓂᖅᓴᐅᓕᓚᐅᖅᐳᒍᑦ ᐸᐃᑉᐹᓂᒃ ᑮᓇᐅᔭᕐᓂᒃ.

ᓄᖖᒍᐊᓂ ᔫᓂᐅᑉ ᐊᑐᓂ ᐊᕐᕌᒍᒥ, ᐴᖅᑲᐃᖃᑦᑕᓚᐅᖅᓯᒪᔪᒍᑦ 
ᒥᖅᑯᓕᓕᒫᓂᒃ ᐊᐅᓪᓚᖅᑎᖦᖢᒋᑦ ᐅᐃᓂᐸᐃᖕᒧᑦ ᒥᖅᑯᓕᖕᓄᑦ 
ᐊᑭᑦᑐᕋᐅᑎᕕᖓᓄᑦ. ᐱᓕᕆᓇᖅᑐᓪᓛᓘᓚᐅᖅᑐᖅ ᒥᖅᑯᓖᑦ 
ᐃᓯᕕᑕᐃᓐᓈᓗᒋᓪᓗᒋᑦ ᓯᕐᓗᐊᓪᓗ ᓯᓚᑖᓅᖅᖢᒋᑦ, ᓴᓂᕐᕙᒃᖢᒋᑦ ᐅᐊᓴᕆᐊᓖᑦ, 
ᑕᐃᒪ ᐴᖅᑲᓕᖅᖢᒋᑦ ᑐᕌᕈᓯᖅᓯᒪᕙᒌᖅᑐᓄᑦ ᐴᒃᓴᓄᑦ ᓂᐅᕕᕋᖅᑎᓄᑦ 
ᖃᐃᑕᐅᓯᒪᔪᓄᑦ. ᕿᓰᑦ ᒥᖅᑯᓖᑦ ᑕᑯᔭᐅᓚᐅᖖᒋᓚᑦ ᑕᐃᒪᖖᒐᓂᑦ 
ᓂᐅᕕᐊᖑᖕᒪᑕ, ᑕᐃᒪᐃᒻᒪᓪᓗ, ᐃᓚᖏᑦ ᓴᓗᒻᒪᖅᓴᖅᑕᐅᔭᕆᐊᖃᖃᑦᑕᓚᐅᖅᑐᑦ. 
ᐃᖅᑲᓇᐃᔭᖅᑎᑖᖃᑦᑕᓚᐅᖅᑐᒍᑦ ᓴᓗᒻᒪᖅᓴᐃᓂᐊᖅᑐᓂᒃ. ᐊᕐᕌᒍᑕᒫᑦ 
ᓈᓴᐃᓂᕐᒧᑦ, ᐃᓄᐃᑦ ᓄᓇᖓᓐᓂ ᑯᐊᐱᒃᑯᑦ ᓕᒥᑎᒃᑯᑦ ᑐᔪᐃᖃᑦᑕᓚᐅᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐅᕙᑦᑎᓐᓂᒃ ᐃᑲᔪᕐᓂᐊᕐᒪᑕ. ᐱᓇᓱᐊᕈᓯᖓᓂ, 
ᓯᒡᓗᒡᓗ ᐃᖅᑲᓇᐃᔭᖃᑦᑕᓚᐅᖅᑐᒍᒃ ᓂᐅᕕᕐᕕᖕᒥ ᐅᓐᓄᒃᑯᑦ, 
ᐅᓐᓄᕈᒻᒥᑕᕇᕌᖓᑦᑕ ᐃᓕᔾᔨᕕᖕᓅᖅᑲᐃᓪᓗᓄᒃ. ᓄᓇᒃᑰᔫᖃᖖᒋᓐᓇᑦᑕ 
ᐊᒡᔭᖃᑦᑕᓚᐅᖅᑕᕗᑦ ᐊᖏᔫᑎᐊᓗᐃᑦ ᓯᕐᓗᐊᕐᒥᑦ, ᐊᑐᒐᔪᓚᐅᖅᑐᒍᒃ 
ᓇᖕᒥᓂᖅ ᓯᑭᑑᑦᑎᓐᓂᒃ ᐅᑭᐅᒃᑯᑦ ᐅᐱᕐᖓᒃᓵᒃᑯᓪᓗ. ᐊᑕᐅᓯᐊᖅᖢᓄᒃ, 
ᓯᒡᓗᒡᓗ ᐅᓯᑲᖅᑕᓚᐅᖅᑐᒍᒃ ᓱᑲᕐᓂᒃ ᐴᑦ ᐃᓚᖓ ᐊᖕᒪᕐᓂᖅᖢᓂ. 
ᓯᑭᑑᖓᑕ ᐊᐅᒪᖃᐅᑎᖓ ᒥᓪᓗᐊᓕᓚᐅᖅᑐᖅ ᓱᑲᕐᒥᒃ ᐊᐅᓚᐅᑎᖓᓄᑦ, 

ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ

ᐅᖃᖅᓯᒪᔪᑦ “ᐃᖅᓯᓇᖅᑐᑦ” ᑎᒡᓕᒃᑕᐅᓚᐅᖅᑐᖅ ᐃᖕᓚᓐᒥᐅᑦ ᐅᖃᐅᓯᖏᓐᓂᑦ, 
ᓂᙵᒃᓵᕆᓪᓗᑎᒃ ᐃᓄᖕᓂᒃ. ᐃᒪᐃᑦᑑᑐᐃᓐᓇᕆᐊᓕᒃ ᐃᖕᓚᒥᐅᑦ ᖃᓪᓗᓈᖏᑦ 
ᑕᑯᓐᓇᓚᐅᖅᑐᑦ ᐃᓄᐃᑦ ᖃᐅᔨᔪᒪᓂᖏᑦ ᑎᒡᓕᒐᓱᐊᕐᓂᐅᑐᐃᓐᓇᕆᐊᓕᒃ.   
ᖃᐅᔨᓯᒪᔭᕋ ᐃᓐᓇᖁᑎᑦᑎᓐᓂᒃ ᐊᔾᔨᒋᖖᒋᑕᓪᓛᓗᖏᑦ ᐅᖃᓕᒫᒐᐃᑦ 
ᐅᖃᖅᓯᒪᔭᖏᑕ−ᐊᔾᔨᒋᖖᒋᑕᓪᓛᓗᖏᑦ ᐊᔪᕆᖅᓱᐃᔭᖅᑐᖅᓯᒪᔪᑦ  
ᐃᑦᑕᕐᓂᓴᓕᕆᔩᓪᓗ “ᐃᓕᓴᕆᐅᒪᔭᐅᔪᖅᑎᒍᑦ” ᑎᑎᕋᖅᓯᒪᔭᖏᑕ!

ᖃᐅᔨᓕᓵᖅᖢᖓ ᖃᓄᑎᒋ ᑎᑭᐅᒪᒻᒪᖔᑕ ᐊᔪᕆᖅᓱᐃᔩᑦ ᑐᓴᖅᑎᑦᓯᔾᔪᑎᖏᑦ 
ᖃᓄᕐᓗ ᐅᖓᓯᒃᑎᒋᔪᒨᖓᔪᓐᓇᕐᒪᖔᑕ ᐃᓄᐃᑦ ᐃᓕᖅᑯᓯᖏᓐᓂᒃ 
ᐱᓕᕆᑦᑕᐃᓕᑎᑦᑎᓕᖅᖢᑎᒃ ᐊᓯᖏᑕᓗ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ 
ᓄᓇᕐᔪᐊᒥ, ᐅᒃᐱᕐᓇᖖᒋᒻᒪᕆᓚᐅᖅᑐᖅ! ᓯᐹᓂᔅᑯᑦ ᐊᑐᓚᐅᖅᑐᑦ ᐊᔪᕆᖅᓱᐃᔨᓂᒃ 
ᐅᓇᑕᖅᑎᓂᒡᓗ ᓵᓚᒋᓪᓗᒋᑦ ᐃᓐᑲᒃᑯᑦ. ᐃᓚᖏᓐᓂᒃ ᐃᓄᐃᑦ ᓄᓇᖓᓐᓂ, 
ᕿᓚᐅᑎᓂᒃ ᐊᑐᖅᑕᐅᑎᑦᑕᐃᓕᑎᑦᓯᓕᓚᐅᖅᑐᑦ ᐊᑐᖃᑦᑕᖁᔭᐅᓇᑎᒃ ᑎᑭᖦᖢᒍ 
1980-ᖏᓐᓄᑦ. ᓄᓇᖃᖅᑳᖅᓯᒪᔪᑦ ᐅᐊᖕᓇᖅᐸᓯᖕᒥ ᐱᖓᖕᓇᕐᒥ ᓯᒡᔭᖅᐸᓯᖕᓂ 
ᐅᖃᐅᔾᔭᐅᓚᐅᖅᑐᑦ ᓄᖅᑲᖁᔨᓪᓗᑎᒃ ᖁᕕᐊᓱᒍᑎᒥᓂᒃ ᒧᒥᕐᓂᕐᓂᒃ. 
ᒧᒥᕐᓂᖅ ᓴᖅᑭᔮᖅᑎᑦᓯᔾᔪᑕᐅᓪᓗᐊᑕᖅᐳᖅ ᖁᕕᐊᓱᒍᑎᖃᕐᓂᕐᒥᒃ ᐃᓅᓯᕐᒥᒃ, 
ᖁᕕᐊᓱᒍᑎᖃᖅᑐᑦ ᐃᓅᓯᕐᒥᒃ, ᓇᓗᓇᐃᖅᓯᔾᔪᑕᐅᓪᓗᓂ ᐱᑐᐃᓐᓇᐅᖖᒋᑦᑐᓂᒃ 
ᖁᕕᐊᓱᒍᑏᑦ.

ᐱᒋᐊᕐᓂᐸᓗᖏᓐᓂ ᑲᑎᓯᒐᒥᒃ ᐊᑯᓐᓂᖓᓂ “ᐃᓅᓯᑐᖃᕕᓂᖏᓐᓂᒃ” 
ᐃᓕᖅᑯᓯᖏᓐᓂᒃ ᖃᓪᓗᓈᓪᓗ ᓄᓇᕐᔪᐊᕐᒥ ᐱᑦᑎᐊᖅᑐᑯᓘᓚᐅᖖᒋᑦᑐᑦ. 
ᐊᒥᓱᑦ ᐆᒃᑑᑕᐅᔪᓐᓇᖅᐳᑦ ᖃᓄᑎᒋ ᐱᑦᑎᐊᓚᐅᖖᒋᒻᒪᖔᑕ ᐃᓵᖅᓴᖅᑐᑦ 
ᓄᓇᒋᖖᒋᑕᖏᓐᓄᑦ, ᐃᓛᓐᓂᒃᑯᑦ ᑐᖁᕋᐃᓪᓗᑎᒃ ᓄᓇᖃᖅᑳᖅᓯᒪᔪᓂᒃ 
ᓈᓚᖖᒋᑦᑕᕌᖓᑕ ᐱᔪᒪᔭᖏᓐᓂᒃ. ᖃᓄᐃᓕᔪᕕᓂᐅᓂᖏᑦ ᓄᓇᖃᖅᑳᖅᓯᒪᔪᑦ 
ᓂᒋᖓᓂ ᒥᐊᓕᒐᑦ ᓯᕗᓪᓕᖅᐹᒥᒃ ᐆᒃᑑᑕᐅᔪᓐᓇᖅᐳᖅ ᐅᓇᑕᖅᖢᑎᒃ 
ᑲᑎᓯᔪᕕᓂᐅᓂᖓᑦ. ᓲᕐ ᒫᑎᓐ ᕗᕉᐱᓴ ᑐᓴᐅᒪᓐᓂᕈᖕᓂ ᓯᐹᓂᔅ 
ᖃᓄᐃᑦᑎᓚᐅᕐᓂᖏᓐᓂᒃ ᐃᓐᑲᒃᑯᓐᓂᒃ, ᓲᖃᐃᒪ ᐸᓴᒍᓱᒃᖤᓚᐅᕋᒥᒃ  
ᐃᓄᖕᓂᒃ ᑕᑯᒐᒥᒋᒃ ᓂᒋᖓᓂ ᕿᑭᖅᑖᓘᑉ. ᑕᓪᓕᒪᑦ ᓲᕐ ᒫᑎᑦ 
ᐃᖅᑲᓇᐃᔭᖅᑎᑦᑎᐊᕙᐅᓛᖏᑦ ᐃᖏᕐᕋᓚᐅᖅᐳᑦ ᐅᑎᒃᑲᓐᓂᓚᐅᕋᑎᒡᓗ. 
ᓇᒧᖖᒐᕐᓂᕐᒪᖔᑕ ᖃᐅᔨᒪᔭᐅᖖᒋᑦᑐᑦ ᐃᖅᑲᓇᐃᔭᖅᑎᕕᓂᖏᑦ 
ᓇᓂᔭᐅᓚᐅᖅᓯᒪᖖᒋᑦᑐᑦ. ᐃᖕᓚᒥᐅᑦ ᐃᓱᒪᓕᐅᓯᑲᐅᑎᒋᓚᐅᖅᑐᑦ 
“ᐃᖅᓯᓇᖅᑐᑦ ᐃᔅᑭᒨᑦ” ᑎᒡᓕᒃᑐᕕᓃᑦ ᑕᐃᒃᑯᓂᖓ. ᖃᓄᐃᓕᓚᑦᑖᓚᐅᕐᒪᖔᑕ 
ᖃᐅᔨᔭᐅᓯᒪᖖᒋᓚᖅ, ᐅᓄᖅᑐᑦ ᐊᔾᔨᒌᖖᒋᑦᑐᑦ ᖃᓄᐃᓕᔪᕕᓂᐅᓇᓱᒋᔭᐅᖕᒪᖔᑕ 
ᑎᑎᕋᐅᓯᐅᓯᒪᔫᒐᓗᐊᑦ. ᓇᖕᒥᓂᖅ ᐃᓱᒪᒋᔭᖃᖅᓯᒪᕗᖓ 
ᖃᓄᐃᓕᔪᕕᓂᐅᑐᐃᓐᓇᕆᐊᖃᕐᒪᖔᑕ.

ᑭᓱᓐᓇᖓ. ᐅᕙᓐᓄᑦ ᐅᖃᖃᑦᑕᓚᐅᖅᓯᒪᔪᖅ ᓴᐱᓕᓚᐅᖅᓯᒪᖁᔨᓇᓂ. 
ᐅᖃᓚᐅᖅᓯᒪᔪᖅ ᓂᕐᔪᑎᒡᒎᖅ ᐊᑯᓂᐅᔪᖅ ᐅᖓᓯᒃᑐᒦᖃᑦᑕᖖᒋᓚᑦ. ᐅᕙᓐᓂᒃ 
ᐃᓕᓴᐃᓚᐅᖅᑐᖅ ᐱᒻᒪᕆᐅᓂᖓᓂᒃ ᑲᔪᓯᖁᓪᓗᓂᖓ ᑕᐅᕗᖓᑦᓴᐃᓐᓇᖅ 
ᐊᖑᓇᓱᒋᐊᖃᑦᑕᖁᓪᓗᓂᖓ. ᐊᓱᐃᓛᒡᓕ, ᐅᓪᓗᐃᑦ ᐃᓚᖏᓐᓂᒃ 
ᓈᓚᖃᑦᑕᓚᐅᖅᑕᕋ ᐅᖃᐅᓯᕆᓯᒪᔭᖓ, ᓇᑦᑎᖃᑦᑕᖅᖢᖓ ᐅᓪᓗᐃᑦ ᓯᕗᓂᐊᓂ 
ᑕᑯᕕᒋᓚᐅᖖᒋᑕᓐᓂᑦ.

ᐊᖓᔪᒐ ᓵᒧᐃᓕ ᑕᑯᖃᑦᑕᓚᐅᖅᑐᖅ ᐊᒃᑲᖕᒪ ᓂᑲᒍᓱᖃᑦᑕᓚᐅᖖᒋᓐᓂᖓᓂᒃ 
ᐃᓕᓐᓂᐊᖅᑎᑕᐅᒻᒪᖔᕐᒪᓗ ᓵᖖᒐᒃᓯᒍᓐᓇᖁᓪᓗᖓ ᐊᑭᕋᖅᑐᖅᑕᐅᓂᕐᒥᒃ, 
ᐃᓱᒪᖅᑰᓚᐅᕐᒪᑦ ᓂᓪᓕᕆᐊᖃᕐᓂᕐᒥᓂᒃ. ᐅᕙᓐᓂᒃ ᐃᓕᓴᐃᕙᓪᓕᐊᓕᓚᐅᖅᑐᖅ 
ᐃᓅᓯᕐᒥᒃ ᐱᐅᔪᓂᒃ ᐱᐅᖖᒋᓐᓂᖏᓐᓂᒡᓗ ᓲᕐᓗ “ᐃᒡᓗᖔᖓᓄᑦ ᓵᖃᑦᑕᕐᓂᖅ.” 
ᖃᓄᐃᔾᔪᓯᖓ ᓄᑖᖑᓚᐅᖅᑐᖅ ᐃᓱᒪᒋᓪᓗᒋᑦ ᐊᒃᑲᖕᒪ ᓂᑲᒍᓱᖖᒋᓐᓂᖓ; 
ᐱᐅᒃᓴᖅᑰᓚᐅᖖᒋᑦᑐᖅ ᐊᒃᑲᖕᒪ ᐊᑭᓂᐊᕐᓂᖓᑕ ᐱᖅᑯᓯᖓᓂᒃ. ᐱᓕᐳᓯ 
ᐅᕙᓐᓄᑦ ᐅᖃᖃᑦᑕᓚᐅᖅᓯᒪᔪᖅ ᐅᓇᑖᕆᔭᐅᒋᐊᕈᒪ, ᓵᓚᐅᒪᑐᐃᓐᓇᖁᓇᖓ. 
ᓵᒧᐃᓕ ᐃᒡᓗᖔᑦᑎᐊᖓᓂᒃ ᐅᖃᖃᑦᑕᓚᐅᖅᓯᒪᔪᖅ, ᓲᕐᓗ ᓄᖑᑎᕆᔪᖅ 
ᐲᔭᐃᓪᓗᓂ ᐃᓕᓐᓂᐊᖅᑕᐅᔾᔪᑎᓕᒫᕕᓂᓐᓃᕙᖓ. ᐊᖓᔪᒐ ᐅᕙᓐᓄᑦ 
ᐅᖃᖃᑦᑕᓚᐅᖅᓯᒪᔪᖅ ᐱᐅᓂᖅᓴᐅᕗᖅ ᐋᓐᓂᖅᓯᖅᑕᐅᔭᕆᐊᖅ ᐊᑭᓂᐊᕐᓂᕐᒥᑦ. 
ᐱᐅᒋᔭᒃᑲ ᐊᖓᔪᒪ ᐃᓅᓯᕐᒨᖓᔪᑦ ᐃᓱᒻᒪᓯᖏᑦ. ᐊᐃᑦᑕᕈᓱᒃᓯᒪᖖᒋᑦᑐᖓ 
ᓈᓚᓚᐅᕐᓂᓐᓂᒃ ᓵᒧᐃᓕ ᐃᓚᐃᔾᔭᓯᐊᓗᖕᒥᒃ! 

ᖁᔭᓕᔪᖓ ᒫᑰᓯ ᐃᓄᐊᓘᓚᐅᖅᑐᒥᒃ ᐃᓕᓴᐃᓚᐅᕐᒪᑦ ᐅᕙᓐᓂᒃ 
ᐅᖃᓪᓚᑦᑎᐊᕐᓂᕐᒥᒃ ᐃᓄᒃᑎᑐᑦ. ᐅᖃᓪᓚᖃᑦᑕᓚᐅᖅᑐᒃᓴᐅᒐᒪ ᓄᑲᑉᐱᐊᖅᑎᑐᑦ, 
ᐃᓕᑦᓯᕙᓪᓕᐊᓪᓗᖓ ᐅᖃᓪᓚᒋᐊᒃᓴᖅ. ᐃᓱᒪᐃᓐᓇᐅᔭᓚᐅᖅᓯᒪᔪᖓ 
ᖃᐅᔨᒪᔪᖓ ᐃᓕᖅᑯᓯᑦᑎᓐᓂᒃ ᐅᖃᐅᓯᑦᑎᓐᓂᒡᓗ ᑭᓯᐊᓂ ᒫᑰᓯᐅᑉ 
ᓇᓗᓇᐃᕐᒪᒋᑦ ᐃᒪᓐᓇᖔᕈᑎᓂᒃ. ᓯᕗᓪᓕᖅᐹᖑᓚᐅᖅᑐᖅ ᐃᓅᓪᓗᓂ 
ᕿᓄᐃᓵᖅᖢᓂ ᐅᕙᓐᓂᒃ ᐃᓄᒃᑎᑐᑦ ᐅᖃᓪᓚᑦᑎᐊᕐᓂᕐᒥᒃ ᐃᓕᓴᐃᓚᐅᕐᒪᑦ, 
ᐃᒡᓚᐅᑎᖃᕋᓂ ᓲᕐᓗ ᐊᒃᑲᒐᑎᑐᑦ. 

ᓲᕐᓗ ᐱᔪᓐᓇᕐᓂᒃᑲ ᐊᖑᓇᓱᒃᑎᐅᓪᓗᖓ, ᐃᓕᓐᓂᐊᕐᓂᕋ ᐃᓅᖃᑎᖕᓂᒃ 
ᐱᒋᐊᓪᓚᑦᑖᓕᓚᐅᖅᑐᖅ ᓄᓕᐊᓂᒃᑲᒪ. ᐃᓕᓴᕐᕕᖕᒦᖦᖢᖓ, ᑕᐃᑦᓱᒪᓂᑐᖃᖅ 
ᖃᓄᐃᑦᑐᕕᓃᑦ ᑎᑎᕋᖅᓯᒪᓂᖏᑦ ᐃᓱᓕᑦᑕᕐᕕᖃᓚᐅᕐᒪᑕ ᐅᖃᐅᓯᖃᓕᕌᖓᑕ 
ᐅᓂᒃᑲᐅᓯᓪᓚᕆᑯᓗᖏᑦ ᑲᑎᑕᐅᕙᓪᓕᐊᓕᖅᑎᓪᓗᒋᑦ. ᓲᕐᓗ, ᐃᓕᓴᐅᑏᑦ 
ᐅᖃᐅᔾᔨᓚᐅᖅᑐᑦ ᐅᕙᑦᑎᓐᓂᒃ ᓗᐃ ᕆᐅᓪ ᐃᖅᑲᖅᑐᖅᑕᐅᓂᒃᑯᑦ ᑐᖁᔭᕆᐊᓕᒃ 
ᑲᓇᑕᐅᑉ ᒪᓕᒐᖏᓐᓂᒃ ᒪᓕᖖᒋᓐᓂᖓᓄᑦ! ᑭᖑᓂᐊᒍᑦ, ᑭᓯᐊᓂ, 
ᑕᐃᔅᓱᒪᓂᑐᖃᖅ ᓴᖅᑭᑎᑦᓯᓕᓚᐅᖅᑐᑦ ᓗᐃ ᕆᐅᓪ ᐊᔪᖖᒋᑦᑐᐊᓘᓂᖓᓂᒃ 
ᐃᑲᔪᓚᐅᖅᑐᖅ ᐊᓪᓚᖓᔪᓂᒃ. ᑕᐃᑦᓱᒪᓂᑐᖃᖅ ᖃᓄᐃᑦᑐᕕᓃᑦ ᑎᑎᕋᖅᓯᒪᓂᖏᑦ 

ᐊᒫᑦ
ᑲᒥᓴᓇᖓ ᓄᓇᑦᓯᐊᑉ, ᓯᑐᕗᐊᑦ ᕼᐋᑦᓴᓐ, ᑎᑭᓚᐅᖅᓯᒪᔪᖅ ᐊᐅᓱᐃᑦᑐᒧᑦ 

ᐃᖏᕐᕋᔭᑲᑕᒃᖢᓂ ᐊᕐᕌᒍᑕᒫᑦ ᐃᖏᕐᕋᓂᕆᕙᒃᑕᒥᑐᑦ 1973-
ᒥ. ᐳᓛᕆᐊᕐᓂᖓ ᐱᑕᖃᓚᐅᖅᓯᒪᖕᒥᔪᖅ ᑐᓴᒐᒃᓴᒥᒃ ᒐᕙᒪᑐᖃᒃᑯᓐᓂᑦ 
ᐊᐅᓱᐃᑦᑑᑉ ᐱᔭᕐᓂᖖᒋᓐᓂᖓᓂᒃ ᐊᖑᒻᒪᑎᔭᕆᐊᒃᓴᖅ  ᐊᐅᓚᑏᓐᓇᕆᐊᒃᓴᕐᓗ. 
ᐅᖃᐅᔾᔭᐅᓚᐅᖅᑐᒍᑦ ᐋᓐᓂᐊᕕᒃ ᒪᑐᑐᐃᓐᓇᕆᐊᓕᒃ ᐊᑭᑐᓗᐊᕐᓂᖓᓄᑦ, 
ᒥᕝᕕᒡᓗ ᒪᑐᔭᕆᐊᖃᕋᔭᕐᒥᔪᖅ  ᑲᑉᐱᐊᓇᓗᐊᕐᒪᑦ ᒥᓐᓇᓱᒃᖢᓂ ᖃᖅᑲᐃᑦ 
ᖁᓛᓃᒻᒪᑕ. ᑕᒪᑐᒥᖓ ᑐᓴᖅᖢᓂ ᐱᕙᓪᓕᐊᔪᒥᒃ ᑕᑯᓪᓗᓂᓗ ᐱᕕᖃᕐᓂᕐᒥᒃ, 
ᑲᒥᓴᓇ ᑕᐃᑲᓃᓐᓂᖓᓂ, ᐊᓈᓇᒐ, ᐊᒃᑲᒐ, ᐃᓚᐃᔾᔭᓗ ᑐᒃᓯᕋᓚᐅᖅᓯᒪᔪᑦ 
ᐃᓄᔾᔪᐊᓕᐊᖅᑎᑕᐅᔪᒪᓪᓗᑎᒃ. ᑕᕝᕙᖖᒐᑲᐅᑎᒋ ᐃᓱᒪᓕᐅᕈᑎᒋᓚᐅᖅᓯᒪᔭᖓᑦ. 
ᐅᕙᖓᓕ ᐊᒧᔪᒪᓚᐅᖖᒋᑕᒃᑲ ᐊᒫᖏᓐᓂᒃ ᒪᒃᑯᖦᖢᑕ ᐃᓚᒌᑎᒍᑦ, ᐃᓚᒃᑲ 
ᐊᐅᓪᓚᖁᓇᒋᑦ. ᑭᓯᐊᓂ ᐊᕐᕌᒍᑦ ᐊᒥᓱᑦ ᐆᒃᑐᖅᖢᑎᒃ ᐊᖏᕐᕋᓚᐅᖅᓯᒪᓇᑎᒃ, 
ᐱᕕᖃᕈᓐᓇᕐᒪᖔᕐᒥᒃ ᐆᒃᑐᓚᐅᖅᓯᒪᔪᑦ. ᐃᓄᔾᔪᐊᓕᐊᖅᑎᑕᐅᓚᐅᖅᓯᒪᔪᑦ 
ᑲᒥᓴᓇᐅᑉ ᖃᖓᑕᓲᖓᒍᑦ. ᐊᒻᒪᓗ ᑕᐃᒪᐃᓐᓂᖓᓄᑦ ᑖᓐᓇ ᐱᕙᓪᓕᐊᔪᖅ, 
ᓂᖏᐅᖅ ᕿᓕᖅᑎ, ᒫᑰᓯ ᐃᓄᐊᓗᒃ, ᐅᖂᖁᖅ ᖁᐊᕋᕐᓗ ᐃᓚᖏᓪᓗ 
ᐊᐅᓪᓚᓚᐅᖅᓯᒪᔪᑦ ᒥᑦᑎᒪᑕᓕᖕᒧᑦ ᐊᒥᓲᖖᒋᑦᑐᑦ ᐊᕐᕌᒍᑦ ᑭᖑᓂᐊᒍᑦ.

ᐊᕕᒍᑎᑳᓪᓚᖕᓂᖅ ᐊᔪᕐᓇᖅᓯᑳᓪᓚᓚᐅᖅᑐᖅ. ᐊᑕᖏᕐᓂᖅᓴᐅᔪᑦ 
ᐃᓚᒃᑲ ᐊᐅᓱᐃᑦᑐᕐᒦᖃᑎᒋᓚᐅᖅᑕᒃᑲ, ᑕᒪᓐᓇ ᐱᐅᔫᓚᐅᖅᑐᖅ ᐅᕙᓐᓄᑦ, 
ᑭᓯᐊᓂ ᐊᔪᕐᓇᓚᐅᖅᑐᖅ ᑕᐃᒃᑯᓄᖓ ᐊᐅᓪᓚᖅᑐᓄᑦ. ᑐᓴᕌᖓᒪ 
ᐃᓚᐃᔾᔭᒥᑦ ᐅᑎᖅᓯᒪᓕᖅᑎᓪᓗᒋᑦ ᐃᓄᔾᔪᐊᒧᑦ, ᐅᖃᖃᑦᑕᓚᐅᖅᑐᖅ 
ᐊᔪᕐᓇᖅᑐᖅᓯᐅᓚᐅᖅᑐᒡᒎᖅ ᑕᐃᑲᓃᖃᑕᐅᓚᐅᖖᒋᓐᓇᑦᑕ. ᐊᕐᕌᒍᒐᓴᖕᓂᒃ 
ᐊᒃᑐᐊᓂᖃᕐᓂᖏᑦ ᐊᒫᖏᑕ ᓄᓇᕕᖕᒧᑦ, ᑭᓯᐊᓂ ᓅᑕᐅᓂᖅ ᓴᖅᑭᑎᑦᓯᓚᐅᕐᒪᑦ 

ᒪᒃᑯᒃᑐᖅ ᐅᐃᒋᔭᖅ, ᒪᒃᑯᒃᑐᖅ ᐊᖑᓇᓱᒃᑎ

ᕗᕉᐱᓴ ᐸᐃ ᐃᖃᓗᐃᑦ ᑕᑕᑦᑐᖅ ᕿᑭᖅᑕᓂᒃ, ᐃᑭᕐᓂᒃ ᑐᐊᑦᑐᓂᒡᓗ 
ᐃᒡᓗᖔᖓᓅᕐᕕᒃᓴᓂᒡᓗ, ᖃᐅᔨᓇᓱᒋᐊᒃᓴᖅ ᓇᓯᒋᐊᒃᓴᖅ ᓇᒧᖖᒐᐅᓂᕐᒥᒃ 
ᐅᒥᐊᒃᑯᑦ ᐊᔪᕐᓇᖅᑐᖅ ᖃᐅᔨᒪᑦᑎᐊᖖᒋᒃᑯᕕᐅᒃ. ᓴᑭᒐ ᐊᖑᓇᓱᒐᔪᓚᐅᖅᑐᖅ 
ᑕᐅᕙᓂ ᐊᐅᔭᒃᑯᑦ. ᓂᕕᐊᖅᓯᐊᑯᓘᓪᓗᓂ, ᓄᓕᐊᕋ ᐃᖅᑲᐅᒪᔪᖅ 
ᐃᓚᖏᓐᓂᒃ ᐊᖅᑯᑎᓂᒃ ᐃᒡᓗᖔᖓᓅᕐᕕᐅᔪᓐᓇᖅᑐᓂᒃ ᓇᐅᒃᑰᕐᒪᖔᖅᐱᑦ 
ᐃᒃᐱᒋᑦᑎᐊᕆᐊᓕᓪᓛᓗᖕᓂᒃ, ᐃᓚᖏᑦ ᑐᐊᑦᑐᐊᓘᓚᐅᖅᑐᑦ ᓱᒃᑲᓪᓗᑎᒡᓗ, 
ᐃᖏᕐᕋᓃᑦ ᑰᒃᑐᑦ ᓲᕐᓗ ᖁᕐᓗᕐᓃᑦ ᑎᓂᑉᐸᓪᓕᐊᑎᓪᓗᒍᓘᓐᓃᑦ. ᐃᖕᓚᒥᐅᑦ 
ᐅᒥᐊᖅᑐᖅᑎᖏᑦ ᐊᐅᓚᑦᓯᔪᓐᓇᐃᓪᓕᔪᕕᓂᐅᑐᐃᓐᓇᕆᐊᓖᑦ ᐅᒥᐊᑯᓗᖕᒥᓂᒃ 
ᐃᒫᒎᖅᖢᑎᒃ ᑕᐃᒪᐃᑦᑐᒃᑯᑦ ᐊᑯᓐᓂᖓᒎᖅᖢᑎᒃ ᕿᑭᖅᑕᑦ. ᐅᖃᐅᓯᐅᓚᐅᕐᒥᔪᖅ 
ᐃᑦᑕᕐᓂᓴᓂᒃ ᑎᑎᕋᖅᑎᓂᒃ ᐱᐅᖖᒋᑦᑐᐊᓘᓂᕋᖅᖢᓂᐅᒃ ᖃᓄᐃᑦᑐᒦᓐᓂᖓ 
ᓲᕐ ᒪᑎᓐ ᐅᒥᐊᕐᔪᐊᖓ, ᑕᒪᓐᓇ ᖃᓄᐃᔾᔪᑕᐅᒃᑲᓐᓂᑐᐃᓐᓇᕆᐊᓕᕕᓂᖅ 
ᐅᒥᐊᖅᑐᖅᑏᑦ ᐊᓯᐅᓂᖏᓐᓂᒃ ᐅᖃᖅᓯᒪᓇᑎᒃ. ᓇᕈᓇᒃᑎᑦ ᓵᓕ 
ᕗᕌᓐᓯᔅ ᕼᐋᓪ ᐃᖃᓗᖕᓅᕋᒥ 1860-ᒥ, ᑲᑎᓯᓚᐅᖅᑐᖅ ᐃᓄᖕᓂᒃ 
ᖃᐅᔨᒪᔪᓂᒃ ᕗᕉᐱᓴᐅᑉ ᐃᖏᕐᕋᓂᕕᓂᖏᓐᓂᒃ, ᐅᓂᒃᑳᑦ ᑭᖑᕚᖏᓐᓄᑦ 
ᐅᓂᒃᑲᐅᓯᐅᖃᑦᑕᖅᑐᑦ ᐃᓐᓇᕐᓄᑦ ᐅᓂᒃᑲᐅᓯᑎᒍᑦ ᑭᖑᕚᕆᔭᐅᔪᓄᑦ 
ᑐᓴᐅᒪᔭᐅᓕᖃᑦᑕᖅᑐᑦ. ᐅᖃᐅᑎᔭᐅᔪᕕᓂᖅ ᑕᓪᓕᒪᑦ ᐊᖑᑏᑦ ᕿᒪᒃᑕᐅᔪᕕᓃᑦ 
ᒥᑭᑦᑐᒥᒃ ᐅᒥᐊᓕᐅᓕᖅᑐᕕᓃᑦ ᐊᐅᓪᓚᖅᖢᑎᒃ ᐃᖃᓗᖕᓂᑦ. ᐃᓄᐃᑦ 
ᐊᔪᕆᖅᓱᐃᔪᓐᓇᖅᑐᕕᓃᑦ ᐃᖏᕐᕋᔭᕆᐊᒃᓴᖅ ᑕᐅᓄᖓ ᓛᐸᑐᐊᖅᐸᓯᖕᒧᑦ, 
ᐊᓐᓇᐅᒪᔪᓐᓇᕐᓂᖅᓴᕕᓃᑦ. ᑭᓯᐊᓂ ᐃᒪᐃᓕᔪᕕᓂᐅᖅᑰᖅᑑᕈᓐᓇᖅᑐᒍᑦ 
ᐊᓯᐅᓂᕕᓂᖏᓐᓂᒃ ᖃᐅᔨᓪᓚᕆᓚᐅᖅᓯᒪᔾᔮᖖᒋᑦᑐᒍᑦ ᖃᓄᐃᓕᓚᑦᑖᕐᓂᕐᒪᖔᑕ.

ᕗᕉᐱᓴ ᐅᓂᒃᑲᐅᓯᖃᖅᑐᕕᓂᖅ ᐃᓄᖕᓂᒃ ᑲᑎᑕᕕᓂᖏᓐᓂᒃ 
ᐃᖅᓯᓇᖅᑐᐊᓘᓂᕋᖅᖢᓂᒋᑦ, ᑐᑭᓯᓇᕈᑎᖏᑦ ᑐᑭᓯᓪᓗᒋᑦ ᐅᐊᑲᓪᓛᓗᐃᑦ, 
ᓲᕐᓗ ᑕᐃᔅᓱᒪᓂᑐᖄᓗᒃ ᖃᐃᕈᓱᖕᒥᐅᑕᐅᑎᓪᓗᒋᑦ. ᑎᒡᓕᒐᖅᑐᕕᓂᖅ ᐃᓄᖕᒥᒃ 
ᐊᖑᑎᒥᒃ ᐃᓄᖕᒥᒡᓗ ᐊᕐᓇᒥᒃ ᐊᔨᒌᖖᒋᑦᑐᓂᑦ ᓄᓇᓂᑦ, ᐅᑕᖅᑭᓪᓚᕆᓚᐅᖅᑐᑦ 
ᑖᒃᑯᐊ ᒪᕐᕉᒃ ᓄᓕᐊᕐᓂᐊᕐᓂᖏᓐᓂᒃ ᓂᕐᔪᑎᑎᑐᑦ. ᐃᖕᓚᒥᐅᑦ ᐱᖅᑯᓯᖏᑦ 
ᓯᕗᓕᑦᑎᓐᓄᑦ ᐱᐅᖖᒋᑦᑐᓪᓚᕆᐊᓗᐃᑦ, ᐅᖃᐅᓯᕆᔭᒃᓴᐅᖖᒋᒻᒪᕆᒃᑐᑦ.

ᐃᓕᖅᑯᓯᕗᑦ ᐱᔭᕐᓂᖖᒋᓐᓂᖅᓴᐅᖖᒋᑦᑐᑦ ᐃᓕᖅᑯᓯᓕᒫᓂᒃ 
ᓄᓇᕐᔪᐊᕐᒦᑦᑐᓂᒃ. ᐃᓄᒃᑎᑐᑦ ᐅᖃᐅᓯᖓ ᖃᓄᐃᑦᑑᒻᒪᖔᑦ ᑐᑭᓯᓇᑲᐅᑎᒋᔪᖅ 
ᐅᖃᐅᓯᒃᓴᔭᖓᒍᑦ. ᐊᑎᖁᑎᖃᐅᖅᑐᒍᑦ ᐅᓪᓗᕆᐊᓄᑦ (ᓲᕐᓗ ᑐᒃᑐᕐᔪᒃ), 
ᐃᓕᓴᐃᔾᔪᑏᑦ ᐅᓂᒃᑳᖅᑐᐊᑦ ᐃᓕᓴᐃᔾᔪᑕᐅᔪᓂᒃ ᓄᑕᖅᑲᓄᑦ, 
ᐅᖃᓗᕋᐅᔭᐅᑏᓪᓗ ᕿᓚᐅᔾᔭᕐᓂᐅᑉ ᐱᓰᖏᑦ.

ᐊᒫᑦ ᐊᒫᑦ

ᐃᓇᖏᕐᒪᒍ ᓄᑖᑦᑎᐊᕐᒥᒃ 440 ᑎᐃᐊᓐᑏᒧᑦ.
ᐸᐅᓗ ᐃᓚᐅᓯᑲᐅᑎᒋᓚᐅᖅᑐᖅ ᐱᙳᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᑕᕐᕆᔭᖅᑎᑦᓯᔨᐅᓪᓗᓂ. ᑎᑭᖦᖢᒍ 1980, ᑕᕐᕆᔭᖃᑦᑕᓚᐅᖅᑐᒍᑦ ᓄᓇᓕᖕᒥᐅᑦ 
ᐱᖖᒍᐊᕐᕕᖓᓂ ᔫᐱ ᑭᒍᑦᑕᖅ ᐸᐅᓗᓗ ᐊᐅᓚᔫᖅᑎᐅᖃᑦᑕᓚᐅᖅᑑᒃ 
ᓂᑭᑦᑖᖅᖢᑎᒃ. ᑖᒃᑯᐊᑦᓴᐃᓐᓇᐃᑦ ᑕᕐᕆᔭᐃᑦ ᑕᑯᒃᓴᐅᑎᑕᐅᖃᑦᑕᓚᐅᖅᑐᑦ 
ᑎᓴᒪᐃᖅᓱᖅᖢᒋᑦ ᑕᖅᑭᒧᑦ ᐊᑕᐅᓯᕐᒧᑦ. ᑕᐃᒪᐃᓐᓂᖓᓄᑦ, ᐊᓕᐊᓇᐃᒍᓱᒃᑐᖓ 
ᑕᕐᕆᔭᓂᒃ ᖁᖖᒋᐊᕆᐊᒃᓴᖅ ᐊᑕᐅᓯᐊᖖᒋᖦᖢᒋᑦ.

ᐅᓪᓗᖓᓂ ᐸᐅᓗ ᑎᑭᒻᒪᑦ, ᐊᖑᓇᓱᖃᑦᑕᓕᓚᐅᖅᑐᖅ. 
ᐊᓕᐊᓇᐃᒋᓚᐅᖅᑕᕋ ᓄᓇᐃᓐᓇᕐᒨᖃᑎᒋᒋᐊᖅ. 
ᐃᓅᖃᑎᑦᑎᐊᕙᑐᐃᓐᓇᐅᓚᐅᖖᒋᓚᖅ, ᖁᑭᕆᐊᖅᑭᒃᑐᐊᓘᓚᐅᖅᑐᖅ 
ᓇᓕᐊᓐᓄᑐᐃᓐᓇᖅ ᖁᑭᐅᑎᒧᑦ. ᐊᔾᔨᒋᓚᐅᖖᒋᑕᖓ ᓂᖓᐅᒪ ᐸᐅᓗᓯᐅᑉ, 
ᐸᐅᓗ ᐃᓅᓯᑦᑎᓐᓂᒃ ᐆᒻᒪᖅᐹᓪᓕᖅᑎᑦᓯᓚᐅᖅᑐᖅ, ᐱᓗᐊᖅᑐᒥᒃ ᐃᓅᓯᖏᓐᓂᒃ 
ᓄᖖᒐᒃᑯᑦ ᐃᓚᒌᓂᒃ−ᑕᐃᒃᑯᓄᖓ ᓂᖓᐅᒋᔭᐅᓚᐅᕐᒪᑦ. “ᓯᕗᓪᓕᖅᐹᒥ 
ᐊᖑᓇᓱᒋᐊᕋᒪ ᐸᐅᓗ ᐱᖃᑎᒋᓚᐅᖅᑕᕋ ᓄᑲᑉᐱᐊᒍᓘᓪᓗᖓ,” ᑰᓂ ᓄᖖᒐᖅ 
ᐃᖅᑲᐅᒪᔪᖅ.

* * *

1974-ᒥ, ᐃᓄᒃᕼᐅᐃᑦ ᓯᐅᕋᐸᓗᖕᒥ ᖄᓈᕐᒥᓗ ᓱᓕ ᑎᑭᖃᑦᑕᓚᐅᖅᑐᑦ 
ᐳᓛᕆᐊᖅᖢᑎᒃ ᓅᑕᐅᓂᑯᕕᓂᕐᓂᒃ. ᑕᐃᔅᓱᒪᓂ ᑎᑭᒻᒪᑕ ᐊᕐᕌᒍᒥ, 
ᐃᓚᖖᒍᐊᖅ ᑯᕆᔅᑎᓐᓴᓐ ᖃᐃᑦᑎᓚᐅᖅᑐᖅ ᒪᕐᕉᖕᓂᒃ ᕿᒻᒦᖕᓂᒃ, ᐊᖑᑎᒥᒡᓗ 
ᐊᕐᓇᒥᒡᓗ ᑕᐃᔭᐅᔪᒥᒃ ᓚᐃᑎ. ᑕᐃᒪᖖᒐᓕᒫᖅ ᕿᒻᒥᖅᑖᕈᒪᓚᐅᖅᓯᒪᔪᖓ, 
ᐱᒋᐊᓚᐅᖅᓯᒪᔪᖓ 1973-ᒥ ᐅᓄᖖᒋᑦᑐᓂᒃ ᕿᒻᒥᓂᒃ ᐃᓚᐃᔾᔭᐅᑉ 
ᕿᒻᒥᕕᓂᖏᓐᓂᒃ ᐱᒋᐊᕈᑎᖃᖅᖢᖓ. ᐊᕐᓇᖅ ᕿᒻᒥᐊᕐᔪᒃᑖᕐᒪᑦ 6-ᓂᒃ, 
ᓈᒪᔪᓂᒃ ᕿᒻᒥᖅᑖᖅᖢᖓ. ᓯᕗᓪᓕᖅᐹᕐᒥ ᓇᖕᒥᓂᖅ ᕿᒻᒥᖅᑖᓚᐅᖅᑐᖓ, 
ᕿᒻᒦᑦ ᓇᖕᒥᓂᖅ ᐃᓕᓐᓂᐊᖅᑎᖦᖢᒋᑦ, ᐃᒻᒥᓂᒃ ᐅᐱᒋᓇᖅᑐᐊᓗᒃ. 
ᕿᒧᒃᓯᖅᖢᖓ ᕿᒻᒥᓐᓄᑦ, ᑕᑯᓚᐅᖅᑐᖓ ᖁᔭᒋᓪᓗᒍᓗ ᐊᕙᑎᕗᑦ 
ᖁᔭᒋᓕᖅᐹᓪᓕᕐᓇᑦᑐᖅ. ᓇᖕᒥᓂ ᕿᒻᒥᖃᖅᖢᓂ ᕿᒻᒥᓕᕆᓂᖅ ᑕᐃᒪᖖᒐᓕᒫᖅ 
ᐱᓕᕆᐊᕆᔭᕆᐊᓖᑦ. ᐊᖑᓇᓱᒍᑎᓗᒋᑦ ᕿᒥᕆᔭᐅᓯᒪᑦᑎᐊᕐᓗᑎᒃ. 
ᕿᒻᒥᖃᐅᑦᑎᐊᕈᒪᒍᕕᑦ ᐱᓕᕆᑦᑎᐊᕈᓐᓇᖅᑐᓂᒃ, ᐃᒃᐱᒋᑦᑎᐊᕆᐊᓖᑦ ᖃᐅᑕᒫᑦ, 
ᖃᖓᓕᒫᖅ ᐊᕐᕌᒎᑉ ᐃᓪᓗᐊᓂ. ᐊᑐᓂ ᕿᒻᒦᑦ ᐊᔾᔨᒌᖖᒋᑦᑐᑦ, ᓲᕐᓗᑦᑕᐅᖅ 
ᐃᓄᐃᑦ−ᒪᕐᕉᖕᓂᒃ ᕿᒻᒦᖕᓂᒃ ᐊᔾᔨᒌᒃᑐᖃᖖᒋᑦᑐᑦ. ᑕᑯᓯᒪᔪᖓ ᑐᓴᖅᓯᒪᓪᓗᖓᓗ 
ᕿᒻᒦᑦ ᐊᓯᐅᔪᕕᓂᐅᓂᖖᒋᓐᓂᒃ, ᓇᓂᔭᐅᒃᑲᓐᓂᕋᒥᒃ ᓄᓇᐃᓐᓇᕐᒥ, 
ᓄᔪᐊᖅᑕᖖᒍᖅᑐᕕᓃᑦ, ᓲᕐᓗ ᖃᓄᐃᑦᑑᔾᔪᓯᑐᖃᕕᓂᕐᒥᓄᑦ ᐅᑎᖅᑐᑦ. 

ᑕᐅᕗᖓᓕᒫᖅ ᐊᕕᒃᓯᒪᓂᕐᒥᒃ ᐃᓗᖏᓐᓂᒃ, ᓄᑦᑐᒃᑕᐅᓪᓗᑎᒃ ᒪᕐᕉᖕᓂᑦ 
ᓄᓈᖕᓂᑦ. ᑭᓯᐊᓂᖦᖤᕋᑕᖅ, ᐊᖏᕐᕋᖅᓯᓗᐊᒧᑦ ᐅᕙᑦᑎᓐᓂᒃ ᐅᖓᓕᓗᐊᒧᑦ 
ᑲᑐᔾᔨᕈᓘᔭᖅᖢᑕ ᓄᐊᑦᓯᓚᐅᖅᑐᒍᑦ ᐊᑭᓖᓯᒪᔾᔪᑎᒃᓴᓂᒃ ᐅᑎᒧᑦ ᖃᖓᑕᓲᕐᒥᒃ 
ᐊᕐᕌᒎᑉ ᐊᑕᐅᓯᐅᑉ ᑭᖑᓂᐊᓄᑦ.

ᐅᑎᕐᒪᑕ ᐊᐃᕐᕆᓕᒥ 1974-ᒥ, ᐸᐅᓗᓯ ᖃᓴᓪᓗᐊᖅ ᒪᓕᒃᖢᓂ. 
ᓯᕗᓪᓕᖅᐹᒥ ᐸᐅᓗᓯ ᖃᓴᓪᓗᐊᖅ ᐃᓄᔾᔪᐊᕐᒥᐅᑕᖅ ᑲᑎᓚᐅᖅᓯᒪᔭᕋ 
ᑰᔾᔪᐊᕌᓗᖕᒥ ᓰᕖᓰᒧᑦ ᐃᓕᓐᓂᐊᕆᐊᖃᑦᑕᖅᖢᖓ. ᐃᓱᒪᒋᓚᐅᖅᓯᒪᔭᕋ 
ᑕᐃᔅᓱᒪᓂᐅᑎᓪᓗᒍ ᓄᑕᕋᑐᐃᓐᓇᐅᓚᐅᖅᑐᖅ ᐊᐅᐸᖅᖢᑎᒃ ᐅᓗᐊᖏᒃ. 
ᐱᒋᐊᕐᓂᖓᓂᑦ ᑲᑎᓪᓚᕆᒍᓐᓇᓚᐅᖖᒋᑦᑐᒍᒃ ᑲᑎᒋᐅᕋᓐᓄᒃ; 
ᐊᒡᓛᓪᓘᓐᓃᑦ, ᐊᒥᓱᐊᖅᑎᖖᒋᖦᖢᓄᒃ ᑕᑯᖃᑦᑕᐅᑎᒐᓐᓄᒃ ᑰᔾᔪᐊᕌᓗᖕᒥ, 
ᖁᕕᐊᒋᖃᑦᑕᐅᑎᓚᐅᖖᒋᑦᑐᒍᒃ. ᐃᖅᑲᐅᒪᖖᒋᑕᕋ ᑕᑯᓚᐅᖅᓯᒪᖕᒪᖔᒃᑯ 
ᖁᖓᑦᑐᖅ ᑕᐃᒪᖖᒐᓕᒫᖅ ᓰᕖᓰᒦᓐᓇᑦᑕ. ᐱᖃᑎᖃᕋᔪᓚᐅᖅᑐᖅ ᐲᑕ 
ᖃᓴᓪᓗᐊᕐᒥᒃ, ᑭᓇᐅᓂᖓ ᖃᐅᔨᑕᐃᓐᓇᓚᐅᖅᑕᕋ ᓱᓇᐅᕝᕙ ᖃᑕᖖᒍᑎᒐ. 
ᐱᕈᕇᕐᓂᖖᒋᒃᑯᓂ ᐸᐅᓗ, ᓇᐃᑦᑐᑯᓘᓚᐅᖅᑐᖅ, ᐲᑕᓕ ᑕᑭᓂᖅᓴᓪᓛᓘᓪᓗᓂ. 
ᑖᒃᑯᐊᒃ ᕐᒪᕉᒃ ᐃᖅᑲᐃᓯᒋᖃᑦᑕᓚᐅᖅᑖᒃᑲ ᖁᙱᐊᖅᑕᐅᔩᒃ ᑐᐱᕐᓂ 
ᖃᖓᑕᔭᕋᖅᖢᑎᒃ ᕿᓗᖃᑦᑕᐅᑎᔨᐅᓪᓗᑎᒃ.

ᑎᑭᓐᓇᑦᑕ ᐊᐅᓱᐃᑦᑐᒧᑦ 1974-ᒥ, ᐃᓕᓴᕆᓚᐅᖖᒋᑕᕋ ᓯᕗᓪᓕᕐᒥ. 
ᓄᑕᕋᑯᓘᔪᓐᓃᖅᖢᓂ, ᑕᑯᓕᓚᐅᖅᑐᖓ ᐊᖅᑯᑎᓃᑦᑐᓂ ᓯᓚᑐᔪᕐᒥᒃ ᐊᖑᑎᒥᒃ 
ᓄᓇᓕᒡᔪᐊᕐᒦᖖᒑᖅᑐᖅ ᑎᑭᓯᒪᔪᖅ ᓄᓇᓕᐊᕐᔪᑯᓗᖕᒧᑦ ᐃᒃᓯᓐᓇᖅᑕᐅᓯᒪᔪᒧᑦ 
ᓄᓇᒧᑦ. ᐃᒃᓯᖕᓇᑲᐅᑎᒋᓚᐅᖅᑕᕋ ᓄᑕᐅᖖᒋᑦᑐᖅ ᐃᒃᐱᖕᓂᐊᓂᕋ 
ᑕᑯᒐᒃᑯᑦ ᐊᐅᓱᐃᑦᑐᒥᐅᑕᖖᒍᕈᒪᓪᓚᑦᑖᕐᓂᖓ ᐱᓗᐊᖅᑐᒥᒡᓗ ᑕᑯᒐᒃᑯ 
ᐊᖑᓇᓱᒃᑎᑦᑎᐊᕙᒃ. 1976-ᕈᔪᖕᒥ, ᑲᑎᑎᑕᐅᓚᐅᖅᑐᖅ ᖃᖏᐊᓐᓅᕙᖓ 
ᓯᐊᕋᒧᑦ, ᐱᖓᓱᑦ ᑲᑎᑎᑕᐅᓚᐅᖅᑐᑦ ᔨᒥ ᓇᐅᕋᕐᓗ  ᖃᖏᐊᕋᓗ ᐋᓚᓯ, ᓘᑎ 
ᐱᔭᒥᓂᖅ ᐱᐱᓕ ᓄᑕᕌᕐᔪᒡᓗ. ᐃᓱᒪᒋᓚᐅᖅᓯᒪᔭᕋ ᐸᐅᓗᓯ ᓂᖓᐅᑖᕆᒐᒃᑯ 
ᑕᐃᓐᓇᑐᖃᕕᓂᖅ ᑕᐅᑐᖖᒍᐊᖃᑦᑕᓚᐅᖅᑕᕋ.

ᐊᒥᓲᖖᒋᑦᑐᑦ ᐅᓪᓗᐃᑦ ᑎᑭᒻᒪᑦ ᐊᐅᓱᐃᑦᑐᒧᑦ, ᐸᐅᓗ ᖃᐃᓚᐅᖅᑐᖅ 
ᑯᐊᐱᒧᑦ, ᐃᖅᑲᓇᐃᔭᕐᕕᒋᔭᓐᓅᕙᖓ. ᓴᖅᑭᑎᑦᓯᓚᐅᖅᑐᖅ 800 ᑖᓚᓂᒃ 
20 ᑖᓚᐃᓐᓈᓗᖕᓂᒃ! ᐸᐃᑉᐹᑦ ᑮᓇᐅᔭᐃᑦ ᓱᓕ ᐊᔪᕐᓇᓚᐅᖅᑐᑦ 1974-
ᒥ. ᐅᕙᓐᓄᑦ ᐅᖃᓚᐅᖅᓯᒪᔪᖅ ᓂᐅᕕᕈᒪᔪᕉᖅ 440 ᑎᐃᓐᑎ ᐹᒻᒪᑎᐊ 
ᓯᑭᑑᕐᒥᒃ. ᑕᐃᔅᓱᒪᓂᐅᑎᓪᓗᒍ, 400-ᖑᔪᑦ ᑭᓯᐊᓂ ᐊᑐᐃᓐᓇᐅᓚᐅᖅᓯᒪᔪᑦ, 
ᑕᐃᒪᐃᑦᑐᖅᑖᖔᓕᓚᐅᖅᑐᖅ. ᐊᑭᓖᓚᐅᖅᑐᖅ ᓯᑭᑑᑉ ᐊᑭᓕᒫᕌᓗᖓᓂᒃ 
ᓵᓚᒃᓴᖅᑕᕕᓂᖏᑦ ᑐᒐᖅᖢᑎᒃ ᐃᓄᔾᔪᐊᕐᒥ. ᓱᓇᐅᕝᕙ ᖃᐅᔨᒪᔭᐅᓚᐅᖅᑐᖅ 
“ᑐᒐᖅᑎᓪᓚᕆᒃ.” ᐊᑯᓂᐊᓗᒃ ᐱᒋᓚᐅᖅᑕᖓ 400 ᐹᒻᒪᑎᐊ, ᑭᓯᐊᓂ 

ᐅᑭᐊᒃᓵᖖᒍᕆᐊᖅᑐᓛᓕᖅᑎᓪᓗᒍ, ᐃᓄᐃᑦ ᐃᓗᐃᓪᓕᕐᒨᖃᑦᑕᓚᐅᖅᑐᑦ 
ᑐᒃᑐᑦ ᖁᐃᒃᑎᑉᐸᓪᓕᐊᓕᖅᑎᓪᓗᒋᑦ ᒥᖅᑯᖏᑦ ᑲᑕᒐᕇᖅᓯᒪᓕᖅᑎᓪᓗᒋᑦ 
ᓄᑖᓂᒡᓗ ᒥᖅᑯᖃᓕᖅᑎᓪᓗᒋᑦ. ᐃᓚᒌᑦ ᐱᓱᖃᑦᑕᓚᐅᖅᑐᑦ ᓇᖕᒪᒃᖢᑎᒃ 
ᑐᐱᕐᒥᓂᒃ, ᓯᓂᒃᑕᐅᑎᒥᓂᒃ, ᖃᑦᑕᕐᒥᓂᒃ, ᖃᓇᓂᒃ, ᑲᑭᕙᖕᓂᒡᓗ. 
ᓄᑕᖅᑲᑦ ᕿᒻᒦᓗ ᐃᑲᔪᕋᔭᕐᒥᔪᑦ ᓇᖕᒪᒃᖢᑎᒃ ᐃᓚᒌᑦ ᐱᖁᑎᖏᓐᓂᒃ. 
ᐃᓄᐃᑦ ᐱᕈᔭᖃᖃᑦᑕᓚᐅᖅᑐᑦ ᑐᒃᑐᑕᕐᒥᖕᓂᒃ ᑭᖑᓂᐊᒍᑦ ᐊᐃᓛᖅᑕᒥᓂᒃ, 
ᓇᓗᓇᐃᒃᑯᓯᖅᖢᒍ ᓇᒡᔪᖕᓂᒃ. ᕿᖕᓂᖃᕐᓂᖅ ᐃᖃᓗᖕᓂᒃ ᑕᐃᒪᓐᓇᑎᒋ 
ᐱᒻᒪᕆᐅᓚᐅᖅᐳᖅ. ᐅᑭᐊᒃᓵᖖᒍᕐᒪᑦ ᓈᒻᒪᒃᓯᖕᒪᑦ ᐊᐳᑦ ᒪᓂᕋᕐᒥ, ᐃᓄᐃᑦ 
ᐅᓕᒃᓯᖃᑦᑕᓚᐅᖅᑐᑦ ᐃᖃᓗᖕᓂᒃ ᑐᒃᑑᑉ ᐊᒥᖏᓐᓄᑦ ᐅᕝᕙᓘᓐᓃᑦ ᕿᓯᖕᓄᑦ 
ᖃᒧᓯᐊᕆᓪᓗᒋᑦ. ᖃᒧᑎᐅᑉ ᓇᐳᖏᑦ ᓴᓇᔭᐅᕙᓚᐅᖅᑐᑦ ᑐᒃᑑᑉ ᓇᒡᔪᖏᓐᓂᒃ 
ᕿᔪᕕᓂᕐᓂᒡᓗ.  ᐱᔭᕇᕐᒪᑕ, ᐃᓚᒌᑦ ᐃᖏᕐᕋᓯᖃᑦᑕᓚᐅᖅᑐᑦ ᐊᑖᖅᖢᑎᒃ.

* * *

ᐃᓄᒃᕼᐅᐃᑦ ᑲᔪᓯᓚᐅᖅᑐᑦ ᐳᓛᕆᐊᖃᑦᑕᖅᖢᑎᒃ ᓅᑕᐅᓂᑯᓄᑦ ᑎᑭᖦᖢᒍ 
1993. ᒫᓐᓇᐅᔪᖅ ᐊᔪᕐᓇᓕᖅᑐᖅ ᑕᐃᒃᑯᐊ ᑎᑭᑦᑕᕆᐊᒃᓴᖅ ᒪᕐᕉᒃ 
ᐱᔾᔪᑎᒋᓪᓗᒋᑦ: ᓯᕗᓪᓕᖅ ᓯᑰᖃᑦᑕᓚᐅᖅᑐᖅ ᐊᖅᑯᑎᖓ ᐊᑯᓐᓂᖓᓂᑦ 
ᐊᐅᓱᐃᑦᑑᑉ ᕿᑭᖅᑕᖓᑕ ᑲᓛᖦᖡᓪᓗ ᓄᓇᖓᑕ ᖁᐊᖃᑦᑕᕈᓐᓃᕐᒪᑦ 
ᐊᑦᑕᕐᓇᖖᒋᑦᑐᒥᒃ ᐃᑳᕐᕕᒃᓴᐅᔪᓐᓃᕐᒪᑦ. ᐊᐃᐸᖓ ᐱᔾᔪᑎᖓᑕ, ᓲᖃᐃᒻᒪ, 
ᒐᕙᒪᓕᕆᓂᖅ. ᑲᖖᒍᓇᓚᐅᖅᑐᖅ ᐅᕙᑦᑎᓐᓄᑦ ᐊᒡᒍᖅᑐᖅᓯᒪᔪᓂᒃ ᒐᕙᒪᕗᑦ 
ᑐᓴᖅᑎᑦᓯᖕᒪᑕ ᑲᓛᖦᖡᑦ ᐊᖑᓇᓱᒃᑎᖏᑦ ᐊᖑᔭᐅᒃᐸᑕ ᓇᓐᓄᒐᓱᒃᑐᑦ 
ᑲᓇᑕᒥ, ᐊᒥᖏᓐᓂᒃ ᐊᖅᓵᖅᑕᐅᓇᔭᖅᑐᑦ. ᑕᐃᒪᐃᑕᐅᔪᖃᖅᓯᒪᔪᖅ 
ᐊᑕᐅᓯᐊᖅᖢᓂ. ᕚᓐᑰᕙᒥᖖᒑᖅᑐᖅ ᓇᖕᒥᓂᕆᔭᐅᔪᖅ ᑲᒻᐸᓂ 
ᐊᑭᓖᓪᓗᑎᒃ ᐊᖑᓇᓱᒃᑎᑦᓯᒋᐊᓚᐅᖅᑐᑦ ᐃᓄᒃᕼᐅᐃ ᐊᖑᓇᓱᒃᑎᖏᓐᓂᒃ 
ᐊᐅᓱᐃᑦᑐᒨᖅᑕᐅᓂᐊᖅᖢᑎᒃ ᓯᐅᕋᐸᓗᖕᒥᖖᒑᖅᑐᑦ 1997-ᖑᑎᓪᓗᒍ. 
ᐃᖏᕐᕋᓂᖓᑦ ᐊᐅᓱᐃᑦᑐᒧᑦ ᖃᓄᐃᓕᔭᐅᓚᐅᖖᒋᑦᑐᑦ, ᑭᓯᐊᓂ 
ᕿᒥᖅᑯᑎᒃᓴᐃᕈᑎᓕᓚᐅᕐᒪᑕ, ᐅᑎᕐᓂᖓᑦ ᓯᐅᕋᐸᓗᖕᒧᑦ ᓴᖅᑭᑎᑦᓯᓕᓚᐅᖅᑐᖅ 
ᐊᖅᓵᖅᑕᐅᓂᕐᒥᒃ ᐃᓄᒃᕼᐅᐃᑦ ᓇᓄᕋᐅᑎᖏᓐᓂᒃ. ᐆᒪᔪᓂᒃ ᖃᐅᔨᓴᖅᑎ 
ᓇᓄᕐᓂᒃ ᓯᐅᑎᒥᐅᑕᓕᖅᓱᐃᓪᓗᓂ ᖃᓂᒋᔮᓂ ᖁᓕᒥᒎᓕᒃᑯᑦ 
ᐱᖃᑎᖃᖅᖢᓂ ᐆᒪᔪᕐᓂᐊᖅᑎᒥᒃ. ᓄᓇᕐᔪᐊᒥ ᐊᔪᐃᓐᓈᖃᕐᓂᖏᑦ 
ᐅᓄᖅᑐᓂᒃ ᓄᓇᓕᒡᔪᐊᓂᒃ ᒪᓕᒐᖅᑎᒍᑦ ᐋᖅᑭᒃᓱᖅᑕᐅᑎᑦᑎᓯᒪᔪᑦ 
ᓇᓄᕐᓂᒃ, ᐊᓪᓚᖖᒍᐊᓂᒃ, ᐊᐃᕕᕐᓂᒃ ᐱᓕᕆᖃᑎᒋᔭᕆᐊᖃᖅᑕᖏᓐᓂᒃ 
ᐱᓕᕆᖃᑎᖃᖖᒋᖦᖢᑎᒃ ᐃᓄᐃᑦ ᓄᓇᓕᖏᓐᓂᒃ ᓄᓇᕗᒻᒥ, ᑲᓛᖦᖡᑦ 
ᓄᓇᖓᓐᓂ, ᐊᓛᔅᑲᒥ, ᕋᓯᐊᒥ. ᓇᓪᓕᐊᑐᐃᓐᓇᑦ ᓂᕐᔪᑏᑦ ᑲᑉᐱᐊᓇᖅᑐᒦᖖᒋᑦᑐᑦ 

ᕿᒻᒥᒃᑲ ᐊᑐᖃᑦᑕᓚᐅᖅᑕᕋᓗᐊᒃᑲ ᑭᐱᖖᒍᐃᔭᐅᑎᑐᐃᓐᓇᖅᑎᑐᑦ ᓯᕗᓪᓕᕐᒥ 
ᐊᕐᕌᒍᓂᒃ 9-ᓂᒃ, ᐱᒻᒪᕆᖖᒍᓚᐅᖅᐳᑦ ᓇᓗᓇᐃᖅᓯᔾᔪᑎᒋᓪᓗᒋᑦ ᑭᓇᐅᓂᓐᓄᑦ 
ᐃᓕᖅᑯᓯᓐᓄᓪᓗ. ᐃᒃᐱᒍᓱᓚᐅᖅᑐᖓ ᖃᓂᓐᓂᖅᓴᐅᓕᕐᓂᓐᓄᑦ ᐊᒫᓐᓅᕙᖓ, 
ᐊᓯᐊᔨᔮᓗᒋᓚᐅᖅᑕᒃᑲ ᐊᐅᓪᓚᖅᓯᒪᓚᐅᕋᒪ ᐃᓕᓐᓂᐊᕆᐊᖅᓯᒪᓪᓗᖓ ᓂᒋᕐᒥ.

ᕿᒻᒥᖃᕐᓂᕋ ᐱᕕᖃᖅᑎᑦᓯᓚᐅᖅᑐᖅ ᑕᑯᐊᕐᔪᒍᓇᖅᖢᖓ 
ᖃᓄᐃᑦᑑᓚᐅᕐᒪᖔᑦ ᐃᓅᓯᖅ ᓯᑭᑑᑦ ᐊᑐᖅᑕᐅᖃᑦᑕᓚᐅᖅᑎᓐᓇᒋᑦ ᖃᓄᑎᒋᓗ 
ᐃᓄᐃᑦ ᓇᕈᓇᖃᑦᑕᓚᐅᕐᒪᖔᑕ ᐅᑭᐅᒃᑯᑦ ᐊᑐᖅᖢᑎᒃ ᐃᑦᑕᖅᑎᑐᑦ 
ᓇᕈᓇᒍᑎᒋᓪᓗᒋᑦ ᐊᖑᓇᓱᒃᖢᑎᒃ ᐊᓯᖔᖓᓄᓪᓘᓐᓃᑦ ᓄᒃᑕᕈᑎᒋᓪᓗᒋᑦ. 
ᖃᐅᔨᓴᖅᑏᑦ ᐃᑦᑕᕐᓂᓴᓂᒃ ᐃᓅᓯᑐᖃᕕᓂᕐᓂᒡᓗ ᐃᓱᒪᔪᑦ ᐃᓄᐃᑦ 
ᓄᒃᑎᓚᐅᖅᑐᑦ ᐃᑳᖅᖢᑎᒃ ᓄᓇᕐᔪᐊᑉ ᑲᔾᔨᖅᐸᓯᖏᓐᓄᑦ ᐱᖓᖕᓇᒥᑦ ᑲᓇᖕᓇᒧᑦ 
ᑕᒪᓐᓇ ᐅᒃᐱᕐᓇᐸᓗᒃᑐᖅ ᐃᓱᒪᒋᓪᓗᒍ ᖃᓄᖅ ᐊᔪᖖᒋᑎᒋᓚᐅᕐᒪᖔᑕ 
ᓯᕗᓕᕗᑦ ᓇᕈᓇᒃᖢᑎᒃ. ᐃᓄᐃᑦ ᓇᖕᒥᓂᖁᑎᖏᑦ ᕿᒻᒦᑦ ᐊᔪᕐᓇᖖᒋᑎᑦᓯᒐᔭᖅᑐᑦ 
ᓄᒃᑎᖅᖢᑎᒃ ᕋᓯᐊᒥᑦ ᑲᓛᖡᑦ ᓄᓇᖓᓐᓄᑦ ᐊᒥᓲᖖᒋᑦᑐᓂᒃ ᐅᑭᐅᓂᒃ.

ᑲᓇᑕᐅᑉ ᐃᓄᖏᑦ, ᖃᐅᑕᒫᑦ ᕿᒧᒃᓯᒃᑯᑦ ᐃᖏᕐᕋᔪᑦ 
ᐃᓱᓕᑦᑕᕐᕕᓕᒃ ᐃᑲᕐᕋᓂᒃ 8ᓂᒃ ᕿᒻᒦᑦ ᑕᖃᓗᐊᖁᓇᒋᑦ 
ᖃᐅᑐᐊᖅᐸᑦ ᐃᖏᕐᕋᒃᑲᓐᓂᕐᓂᐊᕐᓂᖏᓐᓄᑦ. ᐱᑐᐃᓐᓇᐅᖖᒋᑦᑐᒃᑯᑦ, 
ᐊᖑᓇᓱᒃᑏᑦ ᑲᑉᐱᐊᓇᖅᑐᒦᓕᕌᖓᑕ ᐊᐅᑳᓪᓚᖕᓂᐊᕐᓂᖅ ᐱᓪᓗᒍ 
ᐊᔪᓕᖅᑎᑕᐅᑐᐃᓐᓇᕆᐊᖃᕐᒪᑕ ᓄᓇᐃᓐᓇᕐᒥ, ᐅᕝᕙᓘᓐᓃᑦ ᓯᑯ ᓱᕋᒃᑎᓕᖅᐸᑦ, 
ᕿᒻᒥᖏᑦ ᐊᑐᖃᑦᑕᓚᐅᖅᑕᖏᑦ ᒪᕐᕈᐃᖅᓲᑎᓪᓗᐊᖓᓄᑦ ᐃᑲᕐᕋᓄᑦ.

ᐱᐅᓂᖅᐸᐅᔪᖅ ᐃᖏᕐᕋᔭᕆᐊᒃᓴᖅ ᐅᖓᓯᒃᑐᒧᑦ ᕖᕝᕗᐊᕆᒥ ᐊᕐᕌᒍᑕᒫᑦ. 
ᐅᑭᐅᒃᑯᑦ ᐃᖏᕐᕋᔭᖕᓂᖅ ᐱᒋᐊᖃᑦᑕᖅᑑᒐᓗᐊᖅ ᓄᖖᒍᐊᓂᑦ ᐊᒃᑑᐸᐅᑉ, 
ᐅᓪᓗᐃᑦ ᓇᐃᓐᓂᖅᓴᐅᓕᖅᑎᓪᓗᒋᑦ ᓂᒡᓚᓱᖕᓂᖅᓴᐅᓕᖅᖢᓂᓗ ᑎᑭᖦᖢᒍ 
ᑎᓯᐱᕆ 21. ᑭᖑᓂᐊᒍᑦ ᖃᓐᓂᓚᐅᖅᑎᓪᓗᒍ, ᒪᐅᔭᕈᖅᐸᓪᓕᐊᓂᐊᖅᑐᖅ 
ᑕᐃᒪᖖᒐᑦ ᖃᓐᓂᕌᖓᑦ. ᖁᑦᑎᒃᑐᒥ, ᐱᐅᓂᖅᐸᐅᔪᖅ ᐊᐅᓪᓚᕆᐊᒃᓴᖅ 
ᕿᑎᖓᓂ ᒫᔾᔨᐅᑉ, ᓄᓇ ᐊᐱᓯᒪᓕᖅᑎᓪᓗᒍ ᓯᑯᓯᒪᔪᐃᓐᓇᐅᓕᖅᑎᓪᓗᒍ, 
ᐃᖏᕐᕋᓪᓗᓂ ᐅᖅᑰᓯᕙᓪᓕᐊᓕᖅᑎᓪᓗᒍ ᖃᐅᒪᓂᖓᓗ ᐅᖓᓯᖕᓂᖅᓴᒧᓪᓗ 
ᐃᖏᕐᕋᓇᓱᖕᓇᓕᖅᖢᓂ. ᐅᑭᐅᒥ ᐅᑎᕆᐊᕐᕕᐅᖕᒪᑦ ᐊᐃᕐᕆᓕ, ᐃᓄᐃᑦ 
ᐸᕐᓇᖃᑦᑕᖅᑐᑦ ᐃᖏᕐᕋᓂᕆᓂᐊᖅᑕᒥᓂᒃ ᐊᑐᖅᖢᑎᒃ ᐊᐃᕐᕆᓕ 
ᑖᖅᓯᕙᓪᓕᐊᔾᔮᔪᓐᓃᖅᖢᓂᓗ, ᐅᑎᖅᓯᒪᔭᕆᐊᖃᖅᖢᑎᒃ ᑭᖑᓂᐊᓂᐅᖖᒋᑦᑐᖅ 
21. ᑭᖑᓂᐊᒍᑦ, ᐊᐳᑦ ᐊᐅᒃᐸᓪᓕᐊᓕᕐᓂᐊᖅᑐᖅ. ᑐᖖᒐᕕᒋᓪᓗᒍ ᖃᓄᑎᒋ 
ᐅᖓᓯᒃᑎᒋᔪᒧᑦ ᐸᕐᓇᒃᓯᒪᖕᒪᖔᖅᐱᑦ, ᑭᓯᐊᓂ ᐊᐅᓪᓚᖅᓵᓕᔪᒪᓇᔭᖖᒋᑦᑐᑎᑦ 
ᑖᓗᐊᖅᑎᓪᓗᒍ ᓱᓕ ᓂᒡᓚᓱᒃᑐᐊᓘᑎᓪᓗᒍ, ᑭᓯᐊᓂ ᑭᖑᕙᖓᓗᐊᖖᒋᓪᓗᑎᑦ 
ᐅᑎᕆᐊᕆᐊᖃᖦᖤᓛᕋᕕᑦ ᐅᑎᕈᒪᖖᒋᓪᓗᑎᒃ ᓱᓕ ᐊᐅᓗᐊᓚᐅᖖᒋᓐᓂᖓᓂ.

ᐃᓕᓐᓂᐊᕆᐊᕈᒪᓪᓗᖓ, ᑭᓯᐊᓂ ᐊᖏᖅᑕᐅᓚᐅᖖᒋᑦᑐᖓ ᓄᓇᓕᖕᒥᐅᑦ 
ᑲᑎᒪᔨᖏᓐᓄᑦ ᓯᕗᓪᓕᕐᒥ. ᒥᑭᑦᑐᓂᒃ ᓄᓇᓖᑦ ᓂᕈᐊᖅᑕᐅᓯᒪᔪᖁᑎᖏᑦ 
ᐊᒡᕕᐊᓕᖃᑦᑕᖅᑐᑦ ᐃᓱᒪᓕᐅᑦᑎᐊᕐᓂᑦ ᐃᓱᒪᒋᓪᓗᒍ ᐊᒥᓱᐊᖅᑎᖅᖢᓂ. 
ᑭᓯᐊᓂᑦᑕᐅᖅ ᐊᐃᑉᐸᕆᓕᖅᑕᖓᓂᒃ ᐱᔪᓐᓇᖅᑕᒃᑲ ᐃᓕᓐᓂᐊᖅᓯᒪᔭᒃᑲᓗ 
ᖃᐅᔨᓴᖅᑕᐅᓕᕐᒪᑕ, ᓂᕈᐊᖅᑕᐅᓚᐅᖅᑐᖓ. 6-ᓂᒃ ᐱᓇᓱᐊᕈᓯᕐᓂᒃ 
ᐃᓕᓐᓂᐊᓚᐅᖅᑐᖓ ᓴᓪᓕᓂ. ᐃᓄᐃᑦ ᓇᑭᕈᓘᔮᖅᑐᑦ ᑲᓇᖕᓇᖓᓂᑦ ᐃᓄᐃᑦ 
ᓄᓇᖏᓐᓂᖖᒑᖅᑐᑦ ᑕᐃᑲᓃᓚᐅᖅᑐᑦ. ᐱᔭᕇᖅᓯᓚᐅᖅᑐᖓ, ᐊᓕᔅ ᐸᓂᒃᐸᑯᑦᓱᒃ 
ᓯᕗᓕᖅᐸᐅᓪᓗᓂ ᐃᓅᓪᓗᓂ ᐊᕐᓇᖅ ᐱᓯᒪᓕᓚᐅᖅᑐᖅ ᐅᖓᓯᒃᑐᒧᑦ 
ᑐᓵᔭᐅᔪᓐᓇᖅᑐᒥᒃ ᓈᓚᐅᑎᒃᑯᑦ ᐱᔪᓐᓇᐅᑎᒥᒃ ᑲᓇᑕᒥ.

ᖁᕕᐊᒋᓚᐅᖅᑕᕋ ᐃᓕᓐᓂᐊᕆᐊᒃᓴᖅ, ᑭᓯᐊᓂ ᓱᖏᐅᑎᔪᓐᓇᓚᐅᖖᒋᑦᑐᖓ 
ᐱᖅᓯᒐᔪᒃᑐᒥᒃ. ᑐᓵᑲᑕᖕᓂᖅ ᐊᓄᕌᖅᐸᓕᑦᑎᔪᒥᒃ ᐅᓐᓄᐊᒃᑯᑦ, ᓲᕐᓗ 
ᑐᓴᖅᓴᐅᓂᖓ ᓄᓇᕐᔪᐊᖅ ᕿᑎᖓᓃᑦᑐᖅ ᐱᖅᓯᐅᑉ. ᐃᓛᓐᓂᓚᐅᓱᖔᓗᒃᑯᑦ 
ᓴᓪᓕᓅᑲᐃᓐᓇᕌᖓᒪ ᓯᕗᓪᓕᖅᐹᑦᓯᐊᒥ ᑲᑎᓚᐅᖅᓯᒪᔭᕋ ᔩᓂ 
ᒋᐅᓪᐳᑦᓴᓐ, ᓯᑳᑦᓚᓐᒥᖖᒑᖅᓯᒪᔪᖅ ᓱᓕᔪᓂᒃ ᑕᕐᕆᔭᓕᐅᖅᑎ ᓯᐊᑦᓚᓐ 
ᕿᑭᖅᑕᖏᓐᓂᖖᒑᖅᓯᒪᔪᖅ. ᐅᖃᓪᓚᖃᑎᒋᔭᕆᐊᖓ ᐊᓕᐊᓇᐃᓚᐅᖅᑐᖅ 
ᑕᕐᕆᔭᓕᐅᕐᓂᕐᒥᒃ, ᑕᑕᒥᐅᒪᓚᐅᖅᑐᖓ ᖃᓄᐃᓕᐅᕐᓂᖓᓂᒃ. 
ᐅᕙᖓ ᓇᖕᒥᓂᖅ ᐃᓕᒃᑲᓐᓂᕈᒪᓚᐅᕋᒪ ᑕᕐᕆᔭᓕᐅᕐᓂᕐᒥᒃ, 
ᑕᐃᒪᐃᒻᒪᑦ ᖃᐃᖁᓚᐅᖅᑕᕋ ᐊᐅᓱᐃᑦᑐᒧᑦ ᓱᓕᔪᒥᒃ ᑕᕐᕆᔭᓕᐅᖁᓪᓗᒍ 
ᐃᓅᓯᐅᕙᒃᑐᒥᒃ ᖃᐅᑕᒫᑦ ᓄᓇᓕᖕᒥ. ᑎᑭᓚᐅᖅᓯᒪᔪᖅ ᐊᐅᔭᖓᓂᑦ 1977 
ᑕᐃᒪᐃᓕᐅᕆᐊᖅᑐᖅᖢᓂ.

ᐊᓕᐊᓇᐃᒋᑦᑎᐊᓚᐅᖅᑕᕋ ᐱᓕᕆᖃᑎᒋᔭᕆᐊᒃᓴᖅ ᐃᓕᓐᓂᐊᕐᕕᒋᓪᓗᒍ. 
ᐃᓕᓐᓂᐊᖅᑎᑦᓯᖃᑦᑕᓚᐅᖅᑐᖅ ᐅᕙᓐᓂᒃ ᑕᕐᕆᔭᓕᐅᕈᓐᓇᒐᓛᖕᓂᕐᒥᒃ. 
ᑕᕐᕆᔭᓕᐅᖅᑎᖖᒍᖅᐸᓪᓕᐊᓕᓚᐅᖅᓯᒪᔪᖅ ᐃᓕᓐᓂᐊᖅᑎᑕᐅᓪᓗᓂ 
ᐊᔪᖖᒋᑦᑐᕐᒧᑦ ᔮᓐ ᒍᕆᐅᕐᓴᓐᒥᑦ, ᐱᒋᐊᖅᑎᑦᓯᓂᑯᑦ ᑲᓇᑕᓕᒫᕐᒥ ᑕᕐᕆᔭᓕᐅᖅᑏᑦ 
ᑲᑎᒪᔨᖏᑦ ᑲᓇᑕᒥ. ᐊᓕᐊᓇᐃᒍᓱᓚᐅᖅᑐᖅ ᐅᓂᒃᑳᕆᐊᒃᓴᖅ ᐅᕙᓐᓄᑦ 
ᐃᓕᓐᓂᐊᖅᑎᒋᔭᐅᖃᑦᑕᓚᐅᖅᓯᒪᓂᕐᒥᓂᒃ ᔮᓐᒧᑦ. ᐊᕐᕌᒍᖃᓚᐅᖅᑐᖅ 
74-ᓂᒃ ᑎᑭᖦᖢᓂ, ᓇᓪᓕᐅᑎᓚᐅᖅᓯᒪᔪᖅ 75-ᖖᒍᖅᖢᓂ ᐊᐅᓱᐃᑦᑐᒥ. 
ᓴᐱᓚᐅᖖᒋᑦᑐᖅ ᑕᐃᓐᓇ ᐊᕐᓇᖅ. ᐊᓂᒍᐃᔪᓐᓇᓚᐅᖅᑐᖅ ᑕᐅᕕᒡᔪᐊᕐᒥ, 
ᓂᒡᓚᓱᒃᑐᒥᓪᓗ ᐅᑭᐅᕐᒥ. ᑭᓯᐊᓂ ᓱᓕ ᑕᒪᓐᓇ ᓄᖅᑲᖅᑎᑦᓯᓚᐅᖖᒋᑦᑐᖅ 
ᑕᐃᔅᓱᒥᖓ ᐊᕐᓇᒥᒃ ᓄᓇᓕᖕᒥ ᐊᐅᓚᔫᓕᐅᕆᐊᒃᓴᖅ. ᑕᑯᒃᓴᐅᔪᖅᑕᓕᒃ 
ᑕᕐᕆᔭᕐᒥᒃ, ᑕᐃᔭᐅᔪᖅ ᔨᓂᐅᑉ ᐃᓄᐃᑦ ᓄᓇᖓᓂ ᖃᓄᐃᑉᐸᓕᐊᔪᖁᑎᖏᑦ, 
ᑕᕐᕆᔭᓕᐊᖓ ᐅᒥᖕᒪᒃᓯᐅᕆᐊᖅᑎᓪᓗᒋᑦ ᐃᓚᐃᔾᔭ, ᓵᒧᐃᓕ, ᐸᐅᓚᓯ, 
ᔨᒥᓗ ᐊᐅᓪᓚᐅᔾᔨᓚᐅᖅᑐᑦ ᑕᐃᔅᓱᒥᖓ ᐊᕐᓇᕐᒥᒃ ᒫᔾᔨᐅᑎᓪᓗᒍ ᐃᑳᖅᖢᑎᒃ 

ᓄᖑᑐᐃᓐᓇᕆᐊᖃᓕᕐᓂᖏᓐᓂᒃ, ᑭᓯᐊᓂ ᓱᓕ ᓯᕐᓈᖅᑏᑦ ᒍᕇᓐᐲᔅᑯᑦ, 
ᓄᓇᕐᔪᐊᕐᒥ ᐆᒪᔪᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᓯᔨᖏᑦ, ᑲᑎᒪᔩᓪᓗ 
ᐊᑦᑕᕐᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ, ᐃᓱᒻᒥᖅᑎᑦᑎᔪᓐᓇᖅᑐᓪᓗ ᑲᑐᔾᔨᔩᑦ 
ᑲᔪᓯᔪᑦ. 1973-ᒥ, ᐆᒪᔪᓂᒃ ᖃᐅᔨᓴᖅᑏᑦ ᓇᑭᖖᒑᖅᓯᒪᕈᓘᔭᖅᑐᑦ ᓄᓇᕐᔪᐊᑉ 
ᑲᔾᔨᖅᐸᓯᖓᓂ ᑲᑎᓚᐅᖅᑐᑦ ᐊᖏᖃᑎᒌᒃᖢᑎᒃ ᐊᕐᓇᓂᒃ ᓇᓄᕐᓂᒃ 
ᐊᑎᖅᑕᓕᖕᓂᒃ ᐊᖑᓇᓱᒃᑕᐅᖃᑦᑕᖁᔨᔪᓐᓃᖅᖢᑎᒃ. ᒐᕙᒪᒃᑯᑦ ᐊᕕᒃᑐᖅᓯᒪᔪᓂᒃ 
ᐊᖏᖅᑐᐃᓐᓇᐅᓚᐅᖅᑐᑦ ᐊᑐᓕᖁᔭᐅᔪᓂᒃ. ᐃᓄᐃᑦ ᐃᓄᑉᐱᐊᑦ, ᐃᓄᒃᕼᐅᐃᑦ, 
ᔪᑉᐲᓪᓗ ᒪᓕᒃᑐᑦ ᑕᒪᑐᒥᖓ ᐱᔭᐅᑦᑕᐃᓕᔪᒥᒃ ᐊᐱᖅᓱᖖᒋᖦᖢᑎᒃ. ᐊᕐᕌᒍᑦ 50 
ᐊᓂᒍᖅᑎᓪᓗᒋᑦ, ᐅᓄᓗᐊᓕᖅᑐᑦ ᓇᓄᐃᑦ, ᐃᓄᐃᑦ ᐅᓗᕆᐊᓇᖅᑐᒦᓗᐊᒧᑦ 
ᑕᖕᒫᕆᐊᓚᐅᖅᓯᒪᔪᓐᓃᖅᑐᑦ ᑭᓯᐊᓂ ᖃᐅᔨᓴᖅᑎᖓᓂᒃ ᕿᒻᒥᒡᒋᖅᖢᑎᒃ.

* * *

ᒪᑐᖔᖅᖢᒍ ᒥᕝᕕᖓ ᐊᐅᓱᐃᑦᑑᑉ, ᓄᓇᑦᑕ ᒥᒃᓵᓃᑦᑐᑦ ᒐᕙᒪᒃᑯᑦ 
ᐃᓱᒪᓕᐅᓕᓚᐅᖅᑐᑦ ᓄᑕᐅᓕᕆᐊᕈᒪᓪᓗᒍ ᒥᕝᕕᖓ ᓄᓇᑦᓯᐊᕐᒥ 
ᐊᕐᕌᒍᓄᑦ ᐊᒥᓱᓄᑦ ᐃᒃᓯᓐᓇᖅᑕᐅᓯᒪᓚᐅᖅᑎᓪᓗᒍ ᐅᑭᐊᒃᓵᖓᓂ 1975-
ᒥ. ᓇᖕᒥᓂᕆᔭᐅᔪᑦ ᐃᓄᖕᒧᑦ ᖃᖓᑕᓲᖅᑎᑦ ᑏᐲᑕᐸᔪᒃᑯᓪᓗ ᓯᕗᓪᓕᖅᐹᒥ 
ᓴᓇᒋᐊᓕᓚᐅᖅᓯᒪᔪᑦ ᑐᐊᐸᖕᒥᒃ ᓴᓇᓯᒪᔪᒥᒃ ᒥᕝᕕᖕᒥᒃ ᐊᑕᖏᐸᓗᒃᖢᒋᑦ 
ᑲᓇᖕᓇᖅᐸᓯᐊᓂ ᐃᓄᐃᑦ ᓄᓇᖏᑕ. ᑲᓇᖕᓇᕐᒥ ᐃᓄᐃᑦ ᓄᓇᖏᓐᓂ, 
ᒥᕝᕕᓕᐅᖅᐸᓚᐅᖅᓯᒪᔪᑦ ᓯᑯᒥ ᓯᑯᖃᓕᕌᖓᑦ ᐅᐱᕐᖓᒃᓵᖅ ᐊᐅᒐᓱᖕᓂᖓᓂ 
ᓄᓇᓕᖕᓂ ᐅᓄᕐᓂᖅᓴᓂ. ᒥᕝᕕᓪᓚᕇᑦ ᒥᕝᕕᓪᓚᑦᑖᖃᖅᑐᑦ ᐃᑯᒪᖃᖅᖢᑎᒃ, 
ᐊᐳᑕᐃᔭᐃᔾᔪᑎᖃᖅᑐᑦ, ᐃᓕᓐᓂᐊᖅᑎᑕᐅᓯᒪᔪᓂᒃ ᐃᖅᑲᓇᐃᔭᖅᑎᖃᖅᑐᓂᒃ 
ᐱᑕᖃᓚᐅᖖᒋᑦᑐᑦ. ᓇᖕᒥᓂᖅ ᖃᖓᑕᓲᕆᔭᐅᔪᑦ ᐃᖅᑲᓇᐃᔭᖅᑎᖃᖃᑦᑕᓚᐅᖅᑐᑦ 
ᓄᓇᓕᖕᒥᐅᓂᒃ ᖃᖓᑦᑕᐅᑎᓕᕆᔨᖏᓐᓂᒃ ᐊᐅᓚᑦᓯᖁᓪᓗᒋᑦ ᓇᖕᒥᓂᕆᔭᐅᔫᑉ 
ᓈᓚᐅᑎᖏᓐᓂᒃ, ᓯᓚᐅᑉ ᖃᓄᐃᑦᑑᓂᖓᓂᒃ, ᖃᖓᑦᑕᐅᑎᒃᓴᖏᑕ 
ᐸᐃᑉᐹᖏᓐᓂᒃ, ᐱᖃᑦᑕᖅᖢᑎᒃ ᑐᔪᐃᖃᑦᑕᖅᖢᑎᒡᓗ ᑎᑎᖅᑲᓂᒃ 
ᖃᖓᑕᓲᑉ ᐅᓯᔭᖏᓐᓂᒃ. ᓄᓇᓕᖕᒥᐅᑦ ᑲᑎᒪᔨᖏᑦ ᐱᔭᒃᓴᖃᓚᐅᖅᐳᑦ 
ᐃᖅᑲᓇᐃᔭᖅᑎᑖᖅᖢᑎᒃ ᓯᓚᓐᓂᐊᖅᑎᓂᒃ ᒥᕝᕕᐅᑉ ᑲᒪᔨᖏᑕ 
ᐃᖅᑲᓇᐃᔭᖅᑎᖏᓐᓂᒃ, ᐃᓕᓐᓂᐊᖅᑎᑕᐅᓪᓗᑎᒃ  ᐅᖁᒪᐃᑦᑐᕐᓂᐅᑏᑦ 
ᐃᖏᕐᕋᔾᔪᑏᑦ ᐊᑐᐃᓐᓇᐅᑎᑕᐅᓚᐅᖅᐳᑦ ᐱᖃᖅᑎᑦᓯᓪᓗᑎᒃ ᒐᕙᒪᒃᑯᑦ. 

ᓯᒡᓗᒃ ᑯᐊᐱᒃᑯᓐᓃᒍᓐᓃᓚᐅᖅᑐᖅ ᐃᖅᑲᓇᐃᔭᕆᐊᖅᖢᓂ ᐊᓯᐊᓄᑦ, 
ᖃᓄᐃᑦᑑᓕᕐᓂᖓ ᐊᔾᔨᒋᔪᓐᓃᓚᐅᖅᑕᖓ ᑕᐃᑲᓃᑦᑐᓐᓃᕐᒪᑦ, ᑕᐃᒪᐃᒻᒪᑦ 
ᐊᓯᖔᖓᓂᒃ ᐃᖅᑲᓇᐃᔭᒐᕐᒥᒃ ᕿᓂᓕᓚᐅᖅᑐᖓ ᐊᕐᕌᒍᓂᒃ ᐱᖓᓱᓂᒃ 
ᑕᐃᑲᓃᖦᖢᖓ. ᐆᒃᑐᓚᐅᖅᑐᖓ ᓯᓚᓐᓂᐊᖅᑎ/ᑐᓴᐅᒪᑎᑦᓯᔨᒧᑦ 



252

ᐊᒫᑦ

253

23

ᐃᖅᑲᐅᒪᓇᖅᑐᑐᖃᐃᑦ,  
ᓄᑖᓪᓗ ᐱᓕᕆᐊᑦ

ᔮᓐᓄᐊᕆ 1978-ᒥ, ᐊᓈᓇᒐ  ᐃᓅᔪᓐᓃᓚᐅᖅᑐᖅ. ᐊᓕᐊᓇᐃᖑᔪᖅ, 
ᐸᐅᓗᓯᑎᑑᖖᒋᑦᑐᖅ, ᐃᓗᕕᖅᓯᐅᑦᑎᐊᕈᓐᓇᓚᐅᖅᑕᕗᑦ ᐊᓈᓇᒐ. 

ᐊᓯᐊᔨᓂᕗᑦ ᐅᖁᒪᐃᑦᑑᓚᐅᖅᑐᖅ, ᑭᓯᐊᓂ ᓱᓕ ᐱᓯᒪᕙᒃᑲ 
ᐅᓂᒃᑲᐅᓯᕆᖃᑦᑕᓚᐅᖅᑕᖏᑦ. ᐃᖅᑲᐅᒪᔭᒃᑲ ᐅᕙᓐᓄᑦ ᐅᓂᒃᑳᖃᑦᑕᓚᐅᖅᑕᖏᑦ. 
ᓱᓕ ᐃᖅᑲᐅᒪᔭᕋ ᐅᕙᓐᓄᑦ ᐅᓂᒃᑳᖅᑐᖅ ᐃᓅᓯᕆᓚᐅᖅᑕᒥᓂᒃ ᓄᓇᕕᖕᒥ, ᓱᓕ 
ᐃᓅᓚᐅᖅᑎᓐᓇᖓ.

ᐅᓂᒃᑳᖅᑕᖓᑕ ᐃᓚᖓᑦ ᐃᖅᑲᐅᒪᑦᑎᐊᖅᑕᕋ ᐅᓪᓗᒥ ᒪᒃᑯᒃᖢᓂ 
ᐊᓈᓇᐅᔪᖅ. ᓯᕗᓂᑦᑎᐊᖓᓂ ᐅᕝᕙᓘᓐᓃᑦ ᑭᖑᓂᐊᒍᑦ ᓇᔭᒐ ᒥᓂ 
ᐃᓅᓯᒪᓕᖅᑎᓪᓗᒍ 1940-ᒥ, ᐊᐃᑉᐸᕆᓕᖅᑕᖓᓂ ᓄᓇᕐᔪᐊᕐᒥ 
ᐅᓇᑕᕐᓂᕐᔪᐊᕌᓗᒃᑕᖃᖅᑎᓪᓗᒍ. ᐃᓚᒃᑲ ᐅᖓᕙᐅᑉ ᓯᒡᔭᖅᐸᓯᐊᓃᓚᐅᖅᓯᒪᔪᑦ 
ᑕᐃᔅᓱᒪᓂ, ᐃᓛᓐᓂᒃᑯᑦ ᔮᒪᓂᒥᐅᑦ ᐊᖅᑲᐅᒪᔫᖏᑦ ᓄᓇᖓᑕ 
ᖃᓂᒋᔮᓃᖃᑦᑕᓚᐅᖅᓯᒪᔪᑦ. ᐅᓂᒃᑳᓚᐅᖅᓯᒪᔪᖅ ᑕᐃᔅᓱᒪᓂᒎᖅ ᖁᖅᓱᖅᑕᓂᒃ 
ᑕᐅᑦᑐᓕᖕᓂᒃ ᓄᔭᓖᑦ ᐊᕐᓇᖅᓯᐅᖅᑎᑦ, ᖃᐃᖃᑦᑕᓚᐅᖅᓯᒪᔪᑦ ᐊᖏᕐᕋᑐᖃᖏᑕ 
ᐃᒡᓗᖏᓐᓄᑦ ᓲᕐᓗ ᓴᖅᑭᑦᑐᑦ ᓇᑭᖖᒑᖅᑑᔮᕋᑎᒃ ᐊᐅᔭᒃᑯᑦ ᐊᖑᑏᑦ 
ᐊᖑᓇᓱᒋᐊᖅᓯᒪᑎᓪᓗᒋᑦ. ᐊᕐᓇᖅᓯᐅᖅᑎᑦ ᕿᒫᑎᑦᓯᖃᑦᑕᓚᐅᖅᑐᑦ ᒪᓕᒃᖢᒋᑦ 
ᐊᕐᓇᑦ, ᖁᕕᐊᒋᖃᑦᑕᕈᓐᓃᓚᐅᖅᑕᖏᑦ ᐊᖑᑎᖏᑦ ᐊᖑᓇᓱᒋᐊᕋᖓᑕ. 
ᖃᐅᔨᒪᓪᓗᑎᒃ ᖃᓄᐃᓕᔪᖃᕈᓐᓇᕐᒪᖔᑦ. ᐱᒋᐊᕐᓂᖏᓐᓂᒃ 2000, 
ᑕᑯᓚᐅᖅᓯᒪᔪᖓ ᐊᖅᑲᐅᒪᔫᑦ ᐃᖅᑲᓇᐃᔭᖅᑎᖓᑕ ᐃᓚᖓᓐᓂᒃ ᐅᓂᒃᑳᖅᑐᒥᒃ 

ᐊᐅᓱᐃᑦᑑᑉ ᐃᑭᖓᓂᑦ ᑕᓪᓗᕈᑎᐅᑉ ᕿᑭᖅᑕᖓᓄᑦ. ᓂᒡᓚᓱᖕᓂᖅᐹᒥ 
ᐅᑭᐅᒃᑯᑦ ᓂᒡᓚᓱᖕᓂᖓ 42-ᒥᒃ ᓂᒡᓚᓱᖕᓂᖃᕋᔪᒃᑎᓪᓗᒍ ᐊᒡᓛᓪᓘᓐᓃᑦ 
ᓯᕿᓐᓂᖅᑎᓪᓗᒍ ᐅᓪᓗᕈᒻᒥᑕᕐᓇᐅᑎᓪᓗᒍ. ᐅᒥᖕᒪᓚᐅᖅᑐᑦ ᓄᓇᑲᓪᓚᖕᒥ, 70 
ᑭᓛᒥᑕᒥᒃ ᐅᖓᓯᖕᓂᓕᒃ ᐊᐅᓱᐃᑦᑐᕐᒥᑦ. ᐅᖓᓯᖅᑰᔨᖏᑦᑑᒐᓗᐊᖅ, ᑭᓯᐊᓂ 
ᓂᒡᓚᓱᖕᓂᖓ -40-ᒦᑎᓪᓗᒍ, ᐃᒃᐱᖕᓇᕐᓂᖓ 700 ᑭᓛᒥᑕᐅᔮᕈᓐᓇᖅᑐᖅ. 
ᐅᕙᓐᓄᑦ ᐊᑕᐅᓯᐊᖅᖢᓂ ᐅᖃᓚᐅᖅᑐᖅ ᐊᓕᐊᓇᐃᒋᖖᒋᑕᑐᐊᕆᓚᐅᖅᑕᖓ 
ᐱᓕᕆᔭᕆᐊᒃᓴᖅ ᓂᒡᓚᓱᖕᓂᖓ ᑐᖔᓃᑎᓪᓗᒍ 0-ᒥᑦ ᑕᐃᒪᑦᑑᓚᐅᖅᑐᖅ 
ᐅᖅᑯᒃᓴᐅᑎᓕᒫᖏᑦ ᐲᔭᕆᐊᖃᕋᒥᒋᑦ ᖁᕐᕕᓕᐊᕐᓗᓂ! ᐅᐱᒍᓱᓚᐅᖅᑐᖓ 
ᐱᓕᕆᖃᑎᒋᔭᕆᐊᒃᓴᖅ. ᓴᖖᒋᔫᓚᐅᖅᑐᖅ ᐊᕐᓇᖅ ᕿᓪᓕᖅᑐᖅᑕᖃᓚᐅᖅᑐᖅ 
ᐃᔨᖓᓂ!

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᑭᖑᓂᐊᒍᑦ ᑕᒪᕐᒥᒃ ᐅᓪᓚᔭᓚᐅᖅᑎᓪᓗᒋᑦ ᑲᑉᐸᕐᒧᑦ.
ᐃᖅᑲᐅᒪᔪᖓ ᐊᑕᐅᓯᐊᖅᖢᖓ ᐊᖓᔪᒃᓴᕋ ᔫᓯᐱ ᐳᓪᓛᖅᑎᓪᓗᒍ 

ᐅᕙᑦᑎᓐᓂᑦ ᓄᓇᕕᓂᕐᒥᐅᑕᐅᑎᓪᓗᑕ. ᕿᒥᕐᕈᓪᓗᓂ ᓄᑕᐅᖖᒋᑦᑐᓂᒃ 
ᐅᖃᓕᒫᒐᕐᓂᒃ ᑕᐃᔭᐅᔪᒥᒃ ᐃᓅᓯᕐᒥᒃ ᐊᓈᓇᒪ ᐱᐅᓕᐊᕆᓪᓗᓂᐅᒃ 
ᐊᐃᓕᓴᓕᐊᕆᓯᒪᔭᖓ ᐊᑭᓐᓇᖓᓂ ᐃᒡᓗᑯᓗᑦᑕ, ᐃᓄᐃᑦ 
ᑕᐃᒪᐃᓕᐅᖃᑦᑕᓚᐅᖅᓯᒪᖕᒪᑕ ᐱᐅᓴᐅᑎᒋᓪᓗᓂᒋᑦ ᐊᖏᕐᕋᒥᓄᑦ. ᐅᖃᓕᒫᒐᖅ 
ᑎᑎᕋᐅᓯᖃᖅᓯᒪᓪᓗᓂ ᐊᐃᑉᐸᕆᓕᖅᑕᖓᓂ ᓄᓇᕐᔪᐊᕐᒥ ᐅᓇᑕᕐᓂᑯᓂᒃ, 
ᔫᓯᐱᐅᓪᓗ ᐅᖃᐅᑎᓚᐅᖅᓯᒪᒑᖓ ᑕᐃᔅᓱᒥᖓ. ᐃᓕᓐᓂᐊᕆᐊᕋᒪ 
ᑰᔾᔪᐊᕌᓗᖕᒧᑦ ᐊᒥᓱᑦ ᐊᕐᕌᒍᑦ ᑭᖑᓂᐊᒍᑦ, ᑕᑯᓚᐅᖅᓯᒪᔪᖓ ᑕᕐᕆᔭᕐᒥᒃ 
ᑕᐃᔭᐅᔪᒥᒃ ᐅᓇᑕᕐᓂᖓ ᐳᕆᑎᓐ. ᓲᕐᓗ ᐅᐊᑦᓯᔪᒍᑦ ᑕᕐᕆᔭᕐᒥᒃ ᐊᖓᔪᒃᓴᒪ 
ᓇᒻᒥᓂᖅ ᐅᓂᒃᑳᖓᓂᒃ. ᑭᖑᒧᑦ ᐅᔾᔨᕆᓕᓚᐅᖅᓯᒪᔭᕋ ᔫᓯᐱ ᑐᓴᐅᒪᔪᕕᓂᖅ 
ᐅᓇᑕᕐᓂᕕᓂᕐᒥᒃ ᐅᓂᒃᑳᓂᒃ ᒪᒃᑯᒃᖢᓂ ᑐᓵᖃᑦᑕᕐᓂᑯᖏᑦ ᓈᓚᐅᑎᒃᑯᑦ 
ᓂᐅᕕᖅᑎᒃᑯᓐᓂᑦ.

ᐃᒻᒪᖄ ᐊᕐᕌᒍ ᐊᑕᐅᓯᖅ ᓯᕗᓂᐊᓂ ᓅᓚᐅᖅᑎᓐᓇᑕ ᐊᐅᓱᐃᑦᑐᒧᑦ, 
ᐅᔾᔨᕈᓱᓚᐅᖅᓯᒪᔪᒍᑦ ᐊᔾᔨᐅᖖᒋᑦᑐᒥᒃ ᐅᕕᓂᐅᔭᖅ−ᐊᐅᐸᖅᑐᖅ ᖃᐅᒪᔪᒥᒃ 
ᓄᓇᕐᔪᐊᑉ ᑲᔾᔨᖓᑕ ᒥᒃᓵᓂᑦ, ᖁᓛᓂ ᖃᖅᑲᐃᑦ. 1960-ᒥᖃᐃ ᐅᕝᕙᓘᓐᓃᑦ 
1961-ᒥ, ᓄᓇᕐᔪᐊᕐᒥ ᐅᓇᑕᕐᓂᕐᔪᐊᕌᓗᖃᖅᑎᓪᓗᒍ. ᐃᖅᑲᐅᒪᔪᖓ ᓱᓕ 
ᐅᓪᓗᖅᑖᖖᒋᑎᓪᓗᑕ, ᑕᐃᒪ ᐃᒻᒪᖄ ᓯᕗᓂᐊᓂ ᔮᓐᓄᐊᕆᒥᐅᓚᐅᖅᓯᒪᔪᖅ. 
ᑕᐃᒪᖖᒐᓂᑦ ᖃᐅᔨᓯᒪᓕᖅᑐᖓ ᕋᓯᐊᒥᐅᑦ ᖄᖅᑎᑦᓯᔪᕕᓂᐅᓚᐅᖅᓯᒪᔪᑦ 
ᐃᒪᕐᓗᓕᖕᒥᒃ ᖄᔫᕐᒥᒃ ᐊᖏᓛᕐᒥᒃ ᓴᓇᔭᐅᓚᐅᖅᓯᒪᔪᓕᒫᓂᑦ ᐊᒃᑑᐸ 
30, 1961-ᒥ. ᑕᐃᓐᓇ ᑕᑯᓚᐅᖅᓯᒪᔭᕗᑦ ᑕᐃᓐᓇᐅᑐᐃᓐᓇᕆᐊᓕᕕᓂᖅ. 
ᐅᐊᑲᓪᓚᓗᐊᖑᖅᑰᔨᖕᒪᑦ ᓈᒻᒪᐅᕿᑐᐃᓐᓇᖅᑰᔨᓐᓂᖅᐸᑦ.

ᖃᖓᓪᓚᑦᑖᒃᑯᒃᑭᐊᖅ ᓄᙳᐊᓂ 1961, ᑲᐸᑎᑕᐅᓚᐅᖅᓯᒪᔪᒍᑦ ᐅᓐᓄᒃᑯᑦ 
ᐃᓚᖓᓐᓂ ᒪᕐᕉᒃ ᓱᐳᖅᑑᒃ ᖃᖓᑕᓲᒃ ᓴᖅᑭᒻᒪᑎᒃ ᖁᓛᒍᑦ ᐊᐅᓱᐃᑦᑑᑉ, 
ᑲᓇᖕᓇᖓᓂ ᓄᓇᕕᓂᐅᑉ. ᐊᓪᓚᕿᑦᓯᐊᖅᑎᓪᓗᒍ ᓯᓚᑦᓯᐊᕚᓘᓪᓗᓂ, 
ᑕᖅᑭᖅ ᐃᓗᐃᑦᑑᑎᓪᓗᒍ, ᑕᑯᔪᓐᓇᖅᖢᑎᒍᑦ ᑕᑯᒃᓴᐅᑦᑎᐊᖅᖢᑎᒃ. ᐊᐃᑉᐸᖓ 
ᐊᐃᑉᐸᖓᓂᒃ ᒪᓕᒃᑐᖅ ᕿᒫᑎᑦᓯᓪᓗᓂ. ᐊᓈᓇᒪ ᐃᖅᑲᐅᒪᓂᖓ ᐊᐃᑉᐸᖓᓂ 
ᓄᓇᕐᔪᐊᕐᒥ ᐅᓇᑕᕐᓂᖃᕐᔪᐊᖅᑎᓪᓗᒋᑦ ᐅᑎᓚᐅᖅᑐᖅ. ᑲᐸᓚᐅᖅᓯᒪᔪᖅ. 
ᒥᓂ ᐃᓱᒪᓚᐅᖅᓯᒪᔪᖅ ᐊᓯᖔᖓᓂᒃ ᐅᓇᑕᖅᑐᖃᓕᕐᒪᖔᑦ. ᐃᓚᐃᔾᔭᓗ 
ᐸᐅᓗᓯᓗ ᑕᑯᔭᖅᑐᓚᐅᖅᓯᒪᔫᒃ ᐸᓖᓯᖃᕐᕕᖕᒧᑦ ᑐᑭᓯᔭᖅᑐᖅᖢᑎᒃ 
ᖃᓄᐃᑦᑐᖃᓕᕐᒪᖔᑦ. ᐸᓖᓯᒧᑦ ᐅᖃᐅᔾᔭᐅᓚᐅᖅᑐᒃ ᐃᓱᒫᓗᖁᔭᐅᓇᑎᒃ 
ᑭᓱᑐᐃᓐᓇᕐᒥᒃ. ᐅᖃᐅᔾᔭᐅᓚᐅᖅᓯᒪᔪᑦ “ᐅᓇᑕᖅᑐᒃᓴᑦ ᖃᐅᔨᓴᖅᑐᑦ ᓱᐴᖅᑐᓂᒃ 
ᖃᖓᑕᓲᖁᑎᒥᓂᒃ,” ᑕᒪᓐᓇ ᐱᐅᓂᖓ ᓈᒻᒪᓚᐅᖅᓯᒪᔪᖅ ᑲᑉᐱᐊᓱᒍᓐᓃᖅᖢᑎᒃ.

ᑏᕖᒃᑯᑦ ᐅᐊᖕᓇᖓᓅᖃᑦᑕᖅᑐᕕᓂᐅᕐᓂᕐᒥᓂᒃ ᑯᐸᐃᒃ ᐅᓇᑕᕐᓂᕐᔪᐊᖃᖅᑎᓪᓗᒍ, 
ᓇᓗᓇᐃᒃᑲᓐᓂᓚᐅᖅᑐᖅ ᐅᕙᓐᓄᑦ ᖃᓄᐃᑦᑐᒥᒃ ᐊᓈᓇᒐ ᐊᑐᓚᐅᕐᒪᖔᑦ 
ᓇᖕᒥᓂᖅ. ᑕᑯᓚᐅᖅᓯᒪᔪᕕᓂᖅ ᔮᒪᓂᒥᐅᑦ ᐊᖅᑲᐅᒪᔫᖓᑕ 
ᐃᖅᑲᓇᐃᔭᖅᑎᖓᓂᒃ ᓄᓇᒨᖅᑐᒥᒃ ᕿᓂᕆᐊᖅᖢᓂ ᐃᓄᖕᓂᒃ ᐊᕐᓇᓂᒃ.

ᓈᑦᑏᖑᔭᐃᑦ ᐃᓚᖓᓐᓂ, ᓄᓇᓕᖕᒥᐅᓕᒫᑲᓴᑦ ᑐᒃᓯᐊᕆᐊᖅᓯᒪᑎᓪᓗᒋᑦ 
ᐅᓪᓛᒃᑯᑦ. ᐊᖑᑎ ᐃᓄᑑᓚᐅᖅᑐᖅ ᑐᐱᕐᒥᓂ ᐅᓇᑕᖅᑕᐅᓕᖅᖢᓂᓗ 
ᐊᕐᓇᖅᓯᐅᖅᑎᒧᑦ. ᖃᐅᔨᒪᖖᒋᑦᑐᖓ ᑕᒻᒪᕐᓂᒪᖔᑦ ᐊᕐᓇᐅᓱᒋᑦᑎᓪᓗᓂ 
ᐅᕝᕙᓘᓐᓃᑦ ᑖᓐᓇ ᐊᖑᑎ ᐅᓇᑖᕆᓚᑦᑖᕋᓱᖕᓂᕐᒪᖔᒍ, ᑭᓯᐊᓂ 
ᕿᒡᒋᖅᑐᕕᓂᖅ ᖄᖓᓄᑦ ᓂᕆᐅᖖᒋᑦᑑᑉ ᐃᓅᑉ ᑐᐱᖓᓄᑦ. ᑕᐃᓐᓇ 
ᐅᓇᑕᖅᑕᐅᔪᖅ ᐃᒻᒥᓂᒃ ᓴᐳᑎᓯᒪᔪᕕᓂᖅ. ᐊᒃᑐᕈᓗᖕᒥᒃ ᐃᖃᓗᖕᒥᒃ 
ᓱᒋᐅᑦᑎᖅᑐᕕᓂᖅ ᐅᓇᑕᖅᑎᒥᓄᑦ, ᐃᓗᐊᓄᑦ ᐃᑦᑐᐊᖅᓵᖅᑐᕕᓂᐅᑉ ᕿᖓᖓᒍᑦ 
ᑐᐱᐅᑉ. ᑖᓐᓇ ᐃᓄᒃ ᓯᒥᒃᓯᔪᕕᓂᖅ ᐃᖃᓗᖕᒧᑦ ᕿᖓᖓᓂᒃ ᒪᑐᐃᖔᖅᑐᒧᑦ 
ᖃᓂᖓᓄᑦ ᐊᕐᓇᖅᓯᐅᑎᐅᑉ, ᕿᒪᒃᓯᑎᑦᑐᓐᓇᖅᓯᔭᕕᓂᖓ.

ᖃᐅᔨᒪᔪᖓ ᐅᓂᒃᑳᕆᖃᑦᑕᓚᐅᖅᑕᖏᑦ ᐊᓈᓇᒪ ᓱᓕᔪᑦ. ᖃᐅᔨᒪᖅᑰᔨᔭᕋ 
ᔭᒪᓃᑦ ᐅᒥᐊᖅᑐᖅᑎᖏᑦ ᐃᓄᖕᓂᒃ ᖁᖖᒋᐊᖃᑦᑕᓚᐅᖅᑐᑦ ᐃᓄᐃᑦ 
ᑕᖕᒫᖅᓯᒪᑎᓪᓗᒋᑦ ᐊᖅᑲᐅᒪᔫᖏᑕ ᕿᖖᒍᑎᖏᑦᑎᒍᑦ ᑕᑯᓇᓱᒃᖢᑎᒃ ᖃᖓᒃᑯᑦ 
ᐃᓄᐃᑦ ᐊᐅᓪᓚᖃᑦᑕᕐᒪᖔᑕ ᐊᖑᓇᓱᒋᐊᖅᖢᑎᒃ. ᐊᕐᕌᒍᑦ ᐊᒥᓲᖖᒋᑦᑐᑦ 
ᑭᖑᓂᐊᒍᑦ ᐃᓚᐃᔾᔭ ᐅᑎᓚᐅᕐᒪᑦ ᐃᓄᔾᔪᐊᕐᒧᑦ, ᐃᓐᓇᖅ ᐃᓄᔾᔪᐊᕐᒥᐅᖅ 
ᐊᕐᓇᖅ ᐅᖃᓚᐅᖅᑐᖅ ᐃᓚᐃᔾᔭᒧᑦ ᖃᓪᓗᓈᖅᑕᖃᓚᐅᖅᑐᖅ ᐃᓄᔾᔪᐊᕐᒦᑦᑐᓂ 
ᐊᐅᔭᒃᑯᑦ ᓄᖅᑲᖓᓐᓇᐅᑎᓪᓗᒍ. ᑕᐃᓐᓇ ᐊᕐᓇᖅ ᐅᖃᓚᐅᖅᑐᖅ 
ᓂᐅᕕᕆᐊᖅᓯᒪᑎᓪᓗᒍ ᓂᐅᕕᕐᕕᖕᒥ ᐊᖑᑎᒎᖅ ᐊᕐᓇᒨᓚᐅᖅᑐᖅ ᐅᖃᖅᖢᓂ 
ᐃᓕᓴᕆᒐᒥᐅᒎᖅ “ᑕᐃᔅᓱᒪᓂᐊᓗᖕᓂᑦ” ᓯᓚᑕᓃᑎᓪᓗᒍ ᐃᓄᔾᔪᐊᑉ. 

ᐊᓈᓇᒐ ᐅᓂᒃᑳᖃᑦᑕᓚᐅᕐᒥᔪᖅ ᖄᖅᑎᑕᐅᖃᑦᑕᖅᑎᓪᓗᒍ ᓚᓐᑕᓐ, 
ᐃᖕᓚᓐ. ᐅᖃᓚᐅᖅᑐᖅ ᑭᖑᓂᐊᒍᑦ ᓄᑲᖓ ᐃᓅᓚᐅᖅᑎᓪᓗᒍ, ᑐᓴᓚᐅᖅᑐᖅ 
ᖃᓄᖅ ᐃᖕᓚᓐ ᖄᖅᑎᑕᐅᒐᔪᓚᐅᖅᑐᕉᖅ ᔮᒪᓂᒥᐅᓄᑦ. ᐃᓄᐃᑦ ᓄᓇᕕᖕᒥ 
ᐅᖃᐅᔾᔭᐅᖃᑦᑕᓚᐅᖅᑐᑦ ᖃᓄᐃᓕᐅᕆᐊᖃᕐᒪᖔᑕ ᑕᑉᐹᙵᑦ ᓯᓚᐃᓐᓇᕐᒥ 
ᐅᓇᑖᕆᔭᐅᒋᐊᖅᐸᑕ: ᖃᖓᑕᓲᕐᒥ ᑕᑯᔭᐅᔪᖃᖅᐸᑦ ᐅᓂᐊᖅᑐᐊᓘᖅᑰᔨᔪᒥᒃ 
ᐸᒥᐅᖑᖅᑰᔨᔪᒥᒃ ᐊᑖᒍᑦ, ᐅᖃᐅᔾᔭᐅᓚᐅᖅᑐᑦ ᐱᖑᕐᓄᑦ ᐅᓚᒃᓯᖁᓪᓗᒋᑦ. 
ᑕᐃᓐᓇᖃᐃ “ᐸᒥᐅᖅ” ᓇᓗᓇᐃᖅᓯᔪᖅ ᓱᓇᒐᖏᓐᓂᒃ ᒪᓕᓲᓂᒃ 
ᖄᔫᓂᒡᓘᓐᓃᑦ ᑲᑕᒐᖅᐸᓕᐊᔪᓂᒃ ᑖᒃᑯᓄᖓ ᐃᓄᖕᓄᑦ. ᐅᓪᓘᑉ ᐃᓚᖓᓐᓂ, 
ᖃᖓᑕᓲᖅ ᑕᑯᔭᐅᓚᐅᖅᑐᖅ ᐊᒡᒋᖅᑐᖅ. ᑕᒪᕐᒥᒃ ᐱᖑᕐᓄᑦ ᐅᓪᓚᒃᓯᓚᐅᖅᑐᑦ 
ᐃᔨᕆᐊᖅᑐᖅᖢᑎᒃ, ᑭᓯᐊᓂ ᖃᖓᑕᓲᕐᒥᐅᑦ ᐱᖃᓐᓂᓚᐅᖅᑐᑦ. ᐊᓈᓇᒐ 
ᐃᒡᓚᖃᑦᑕᓚᐅᖅᑐᖅ ᖃᓄᑎᒋ ᑎᔅᓯᓇᖅᑎᒋᓚᐅᕐᒪᖔᑕ ᐊᓂᒍᖅᑎᓪᓗᒍ, 

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᐊᖏᕐᕋᖅᓯᒪᑐᐃᓐᓇᓚᐅᖅᑐᖓ ᐊᒃᑲᒃᑯᓐᓂ ᔮᓂ ᐃᓄᒃᐸᒃᑯᓐᓂ. 
ᔭᐃᒥᓯ ᕼᐃᐅᔅᑕᓐ ᖃᐅᔨᒃᑲᐃᖕᒪᑦ ᓴᓇᐅᒐᕐᓂᕐᒥᒃ ᐃᓄᖕᓄᑦ 
ᑮᓐᓇᐅᔾᔭᒃᓴᐅᑕᐅᒃᑲᓐᓂᕈᓐᓇᕐᓂᖓᓂᒃ, ᐆᒪᔾᔪᑕᐅᔪᓐᓇᖅᑐᖅ 
ᑮᓇᐅᔾᔭᒃᓴᐅᑎᒋᓗᒍ, ᐊᒃᑳᒃᑲᒃ ᔮᓂᓗ ᐱᓕᐴᓯᓗ ᓴᓇᐅᒐᖅᑎᖖᒍᓚᐅᖅᑑᒃ. 
ᔮᓂᐅᑉ ᓴᓇᐅᒐᑦᑎᐊᕈᓐᓇᕐᓂᖓ ᐅᔾᔨᕆᔭᐅᓚᐅᖅᑐᖅ ᐱᒋᐊᕐᓂᖓᓂᒃ. 
ᑕᐃᑲᓃᓐᓇᒪ, ᒪᑭᖃᑦᑕᓚᐅᖅᑐᖓ ᐅᓪᓛᒃᑯᑦ ᒪᑭᓯᒪᓕᕇᖅᑎᓪᓗᒍ, 
ᕿᓪᓕᖅᓴᐃᔪᖅ ᓴᓇᐅᒐᕐᓂᑯᒥᓂᒃ. 1978-ᖑᓕᖅᑎᓪᓗᒍ, 
ᖃᐅᔨᒪᓕᓚᐅᖅᑐᖅ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ ᐱᒋᐊᕐᓂᖓᓂᑦ 
ᐱᔭᕇᕐᓂᖓᓄᑦ. ᐃᓅᔪᓐᓃᓚᐅᖅᑐᖅ 2007-ᒥ ᐊᕐᕌᒍᖃᖅᖢᓂ 96-ᓂᒃ, 
ᐃᓅᑯᑖᖕᓂᖅᓴᐅᓚᐅᖅᑐᖅ ᒪᕐᕉᖕᓂᒃ ᓄᓕᐊᕆᓚᐅᖅᑕᖏᓐᓂᒃ.

ᑕᒪᕐᒥᒃ ᐊᑖᑕᒐᓗ ᐊᓂᐅᓪᓗ ᐊᑖᑕᖓ ᐃᓚᐅᖃᑕᐅᓚᐅᕐᒥᔫᒃ 
ᐱᒃᑲᐅᓕᑲᐅᑎᒋᓪᓗᑎᒃ ᐃᓄᐃᑦ ᓴᓇᐅᒐᖅᑎᖏᓐᓂᒃ. ᐊᒡᓛᓘᓐᓃᑦ, ᒪᓄᒥᐅᑉ 
ᓴᓇᐅᒐᕐᓂᑯᖓ ᑐᓂᔭᐅᓚᐅᖅᓯᒪᔪᖅ ᑯᐃᓐ ᐃᓕᓴᐱ IIᒧᑦ ᓯᕗᓪᓕᖅᐹᕐᒥ 
ᐳᓛᕆᐊᕐᒪᑦ ᑲᓇᑕᒥ 1951-ᒥ, ᓴᓇᐅᒐᖅᑕᖓ ᐊᕐᓇᖖᒍᐊᖑᓚᐅᖅᑐᖅ 
ᐱᓕᕆᔪᖅ ᖁᓪᓕᕐᒥᒃ, ᐊᒫᖅᖢᓂ. ᐊᔾᔨᖖᒍᐊᖓ ᓴᓇᐅᒐᐅᑉ 
ᓂᕕᖓᑖᒃᓴᓕᐊᕆᔭᐅᓚᐅᖅᑐᖅ. ᐊᑖᑕᒐ ᓴᓇᐅᒐᕈᓐᓇᑲᐅᑎᒋᓚᐅᖅᑐᖅ, 
ᐅᓄᖏᑦᑐᓪᓗ ᓴᓇᐅᒐᕐᓂᑯᖏᑦ ᐅᓪᓗᒥᐅᔪᖅ ᐱᔪᒪᔭᐅᔪᓪᓛᓗᐃᑦ ᓴᓇᐅᒐᕐᓂᒃ 
ᓄᐊᑦᑎᔨᐅᔪᓄᑦ. ᖃᖓᑐᐃᓐᓇᓕᒫᖅ ᐊᑖᑕᒐ ᐃᓄᔾᔪᐊᓕᐊᕐᒪᑦ ᐆᒐᖅᓯᐅᕐᕕᖕᒥᑦ,  
ᐃᓕᓴᐃᔩᑦ ᓄᓇᓕᖕᒥᐅᓪᓗ ᑲᑐᔾᔨᖃᑎᒌᖏᑦ ᓲᕐᓗ ᐸᓖᓯᒃᑯᑦ ᐊᕙᑎᓕᕆᔨᒃᑯᓪᓗ 
ᑐᐊᕕᕋᔭᖅᑐᑦ ᓂᐅᕕᕐᕕᖕᒧᑦ ᓂᐅᕕᕆᐊᕐᓗᑎᒃ ᓴᓇᐅᒐᕐᓂᑯᖏᓐᓂᒃ. 
ᑲᑎᓚᐅᖅᓯᒪᔭᕋ ᕉᐱᓐ ᐸᓚᐅᒪᓐ, ᓂᐅᕕᖅᑎᒃᑯᓐᓄᑦ ᐊᐅᓚᑦᓯᔨᐅᓚᐅᖅᓯᒪᔪᖅ 
ᐃᓄᔾᔪᐊᕐᒥ ᐊᑯᓐᓂᖏᓐᓂᒃ 1952-ᓪᓗ 1954-ᓪᓗ, ᓈᓚᖕᓂᖃᖅᑎᓪᓗᒋᑦ 
ᓅᑕᐅᓂᕐᒧᑦ ᐋᑐᕚᒥ ᐱᒋᐊᕐᓂᖏᓐᓂ 90-ᖏᑦ, ᕉᐱᓐ ᐅᖃᓚᐅᖅᓯᒪᔪᖅ 
ᓂᐅᕕᖃᑦᑕᓚᐅᖅᓯᒪᔪᕉᖅ ᐅᓄᖅᑐᓂᒃ ᓇᖕᒥᓂᖅ ᓂᐅᕕᐊᕆᓪᓗᓂᒋᑦ, 
ᑕᐃᒪᐃᓐᓂᖓᓄᑦ ᐅᓄᖅᓯᓪᓗᑎᒃ ᓄᐊᑕᖏᑦ ᐊᑖᑕᒪ ᓴᓇᐅᒐᕐᓂᑯᖏᑦ. 
ᐊᔾᔨᖖᒍᐊᒥᒃ ᑐᔪᐃᓚᐅᖅᓯᒪᔪᖅ ᓄᐊᓯᒪᔭᕐᒥᓂᒃ. ᐅᖃᓕᒫᒐᖅ ᒍᓘᑉ ᐊᓐ ᒥᐅᓪ 
ᓄᓇᕐᔪᐊᖅ ᑎᑎᖅᑲᐃᓪᓗ ᐅᖃᓕᒫᒐᓕᐊᖑᓯᒪᔪᖅ ᐃᓄᐃᑦ ᓴᓇᐅᒐᖏᓐᓂᒃ 
ᑎᑎᕋᐅᔭᖅᓯᒪᔭᖏᓐᓂᒡᓗ ᐃᓕᓴᕆᐅᒪᔭᐅᓂᖓᓂᒃ ᐊᑖᑕᒪ ᐊᔪᖖᒋᑕᖓ 
ᐅᖃᐅᓯᐅᓪᓗᓂ ᐊᑭᑭᓈᕆᓗᐊᖅᑐᕕᓃᑦ ᒫᓐᓇᒧᑦ ᑎᑭᖦᖢᒍ. ᐃᓄᑐᐊᖑᔪᖅ 
ᓴᓇᐅᒐᖅᑎ ᐃᓅᔪᓐᓃᖅᓯᒪᓕᖅᑎᓪᓗᒍ ᐃᓅᓯᖓᓂᒃ ᐅᓂᒃᑳᖅᓯᒪᔪᖅ 
ᐅᖃᓕᒫᒐᕐᒥ ᑕᐃᒻ ᒪᒐᔩᓐ.

* * *

* * *

ᑕᐃᔅᓱᒪᓂ ᐊᕐᕌᒍᒥ ᓵᒧᐃᓕ, ᕼᐋᕆ ᕕᓕᐊᕆᑎ, ᐸᐅᓗ ᖃᓴᓪᓗᐊᖅ, 
ᐅᕙᖓᓗ ᐊᖑᓇᓱᒋᐊᓚᐅᖅᓯᒪᔪᒍᑦ ᑲᖒᑉ ᖃᖅᑲᖓᓄᑦ ᑐᒃᑐᓯᐅᕆᐊᖅᖢᑕ 
ᐅᒥᖕᒪᒐᓱᒋᐊᖅᖢᑕᓗ. ᑲᖒᑉ ᖃᖅᑲᖓ ᓇᒡᓕᒋᔭᑦᑕ ᓂᖓᐅᑦᑕ ᐸᐅᓗᓯᐅᑉ 
ᐃᓅᔪᓐᓃᕐᕕᒋᓚᐅᖅᓯᒪᔭᖓ ᖁᕕᐊᓇᖖᒋᑦᑐᒦᓕᖅᑎᓪᓗᒋᑦ ᐊᕐᕌᒍᑦ 16 
ᐊᓂᒍᖅᑎᓪᓗᒋᑦ. ᐊᐃᒃᓯᓚᐅᖅᓯᒪᔪᒍᑦ ᐊᐃᓴ ᓇᖅᑕᐃᑉ ᖃᒧᑎᖏᓐᓂᒃ 
ᕿᒪᓚᐅᖅᓯᒪᔭᖏᑦ ᐊᕐᕌᒍᑦ ᖁᓖᑦ ᐅᖓᑖᓂ. ᑭᓱᖃᖖᒋᑦᑐᐊᓗᒃ 
ᑐᖁᕕᒋᔭᕆᐊᒃᓴᖅ, ᐅᖓᓯᒃᖢᓂᓗ ᐊᖏᕐᕋᒥᑦ! ᐅᓪᓗᓕᒫᖅ ᐃᖏᕐᕋᔭᕆᐊᓕᒃ 
ᑕᐃᑯᖓ ᐅᒥᐊᒃᑯᑦ, ᐊᖏᔪᐊᓗᖕᓂᒃ ᐊᐅᓚᐅᑎᖃᕋᓗᐊᕈᕕᑦ; ᐅᒃᐱᕆᖖᒐ, 
ᖃᓂᑦᑑᖖᒋᑦᑐᖅ ᐊᐅᓱᐃᑦᑐᒧᑦ.

ᑕᐃᔅᓱᒪᓂ ᐊᕐᕌᒍᒥ, 1978-ᒥ, ᐅᑎᕆᐅᓚᐅᖅᑐᖓ ᐃᓄᔾᔪᐊᕐᒧᑦ 
1953-ᒥᓂᑦ. ᑕᑯᓚᐅᖅᓯᒪᖖᒋᑕᕋ ᐃᓐᓇᐅᓕᖅᖢᖓ, ᑭᓯᐊᓂ ᐃᓚᒪ 
ᑕᐃᒪᖖᒐᑦ ᐅᖃᐅᓯᕆᓪᓗᓂᐅᒃ ᐃᓄᔾᔪᐊᖅ ᑕᐃᒪᖖᒐᓂᑦ ᐃᓅᑎᓪᓗᖓ 
ᐃᖅᑲᐅᒪᒐᒪ, ᖃᐅᔨᒪᐸᓗᓚᐅᖅᑐᖓ ᑭᓱᒥᒃ ᓂᕆᐅᒋᐊᒃᓴᖅ. ᑕᑯᓯᒪᔪᖓ 
ᐊᔾᔨᖖᒍᐊᖏᓐᓂᒃ, ᑰᔾᔪᐊᕌᓗᓕᐊᖅᓯᒪᓪᓗᖓ, ᐊᑭᖔᑦᑎᐊᑲᓴᖓᓃᒻᒪᑦ 
ᑕᓯᐅᔭᕐᔪᐊᕐᒥ ᐃᓄᔾᔪᐊᕐᒥᑦ, ᖃᐅᔨᒪᓚᐅᖅᑐᖓ ᓄᓇᖓ ᐊᔾᔨᐸᓗᒋᓂᐊᖅᑕᖓ. 
ᑕᑯᓚᐅᖅᑐᖓ ᐊᔾᔨᒌᖖᒋᑦᑐᓪᓛᓘᓂᖏᓐᓂᒃ ᐅᖅᑰᓂᖓᑕ ᐃᓄᔾᔪᐊᑉ 
ᐊᐅᓱᐃᑦᑑᓪᓗ. ᓂᕈᒥᒃᑑᓚᐅᖅᑐᖅ ᐅᖅᑰᓂᖓ ᐃᓱᒪᒋᓪᓗᒍ ᓯᑎᐱᕆᐅᑎᓪᓗᒍ. 
ᐊᑐᑲᑕᓕᓚᐅᖅᑐᒍ ᓯᑭᑦᑑᓂᒃ ᐊᖏᕐᕋᑦᑎᓐᓂᑦ ᐊᐅᓪᓚᕋᒪ, ᑎᑭᓐᓇᒪ, 
ᖃᐅᔨᓚᐅᖅᑐᖓ ᐊᐅᔭᒦᑦᑐᒍᑦ.

ᓵᒧᐃᓕ ᐳᓛᕆᐊᖃᑦᑕᓚᐅᖅᑐᖅ ᐃᓄᔾᔪᐊᕐᒧᑦ ᑕᐃᒪᖖᒐᓂᑦ 1971-ᒥᓂᑦ 
ᐅᕝᕙᓘᓐᓃᑦ ’72-ᒥ. ᐃᖅᑲᓇᐃᔭᒐᖅᑖᓚᐅᖅᓯᒪᖕᒪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ 
ᐊᐅᓚᐅᓯᕆᔨᐅᓪᓗᓂ, ᐃᑲᔫᓯᐊᖏᑦ ᐱᕕᖃᖅᑎᑦᓯᓚᐅᖅᑐᑦ ᑖᒃᑯᓂᖓ 
ᐊᐅᓪᓚᑲᑕᖕᓂᕐᓂᒃ. ᐅᓪᓗᑉ ᐃᓚᖓᓐᓂ 1978-ᒥ, ᐅᕙᓐᓄᑦ ᐅᖃᓚᐅᖅᓯᒪᔪᖅ 
ᓵᒧᐃᓕᓗᒎᖅ ᓗᐃᓴᓗ ᐃᓄᔾᔪᐊᓕᐊᓛᖅᑑᒃ ᓄᖅᑲᖔᕆᐊᖅᑐᕐᓗᑎᒃ, ᑭᓯᐊᓂ 
ᑕᒪᑐᒪᓂ, ᐅᑎᔾᔮᖖᒋᑦᑑᒃ. ᓵᒧᐃᓕ ᐃᑲᔪᖅᓯᒪᔪᖅ ᓴᓇᔭᐅᑎᓪᓗᒍ ᐊᐅᓱᐃᑦᑐᖅ, 
ᑭᓯᐊᓂ ᐃᓅᓚᐅᖅᓯᒪᔪᖅ ᐃᓄᔾᔪᐊᕐᒥ, ᓱᓕ ᓴᖖᒋᔫᓚᐅᖅᑐᖅ ᐊᒃᑐᐊᓂᖓ 
ᓯᕗᓪᓕᖅᐹᖅ ᐊᖏᕐᕋᖓᓄᑦ. ᐊᒻᒪᓗ ᓱᓕ, ᓄᓕᐊᖓᑕ ᐃᓚᖏᑦ, ᓇᐅᕋᒃᑯᑦ, 
ᐃᓄᔾᔪᐊᕐᒥᐅᖑᓚᐅᕐᒥᖕᒪᑕ, ᐃᒃᐱᒍᓱᓚᐅᕐᒪᑦ ᑐᓂᓯᒪᓂᖓᓂᒃ ᓗᐃᓴᒧᑦ. 
ᐊᒃᓱᓪᓛᓗᒃ ᐊᒃᑐᖅᑕᐅᓚᐅᖅᑐᖓ ᐊᐅᓪᓚᕐᓂᖓᓄᑦ. ᐊᓕᐊᓇᐃᓚᐅᖖᒋᑦᑐᖅ 
ᕿᒪᒃᑕᐅᒋᐊᖅ. ᑕᖅᑮᒃ ᒪᕐᕉᒃ ᓄᒃᑎᖅᓯᒪᓕᖅᑎᓪᓗᒍ, ᐊᑐᓚᐅᖅᑕᕋ 
ᓄᖅᑲᖔᕈᑎᒪ ᐊᑭᓕᖅᑕᐅᓂᕋ ᐳᓛᕆᐊᖅᖢᒍ.

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᐃᑭᒪᖕᒪᖔᑕ, ᖃᓄᐃᓕᖓᖕᒪᖔᑕ, ᓱᕋᖕᓂᖓᓂᒡᓗ ᖃᖓᑕᓲᑉ. ᓯᓂᒃᑕᐅᑎᖏᑦ 
ᐱᑕᖃᕈᓐᓃᕐᒪᑕ ᐊᐅᓚᐅᑎᐅᑉ ᐅᓕᖏᑦ ᐊᑐᖅᑕᐅᓚᐅᖅᑐᑦ, ᐊᑦᑕᕐᓈᕿᔪᖃᖅᐸᑦ 
ᓱᐴᔪᑯᓗᖃᕐᒪᑕ ᐃᑭᑕᐅᓪᓗᓂ. ᐅᖃᖃᑎᒋᔪᒪᓚᐅᖅᑕᕋ ᒐᒪᐃᓕ ᐅᕙᓐᓄᑦ 
ᐅᖃᑦᑎᐊᓚᐅᖅᑐᖅ ᖃᓄᐃᖖᒋᑦᑎᐊᕐᓂᕐᒥᓂᒃ. ᖃᓂᓛᖅ ᐃᑲᔪᕆᐊᕈᓐᓇᖅᑐᑦ 
ᑐᖅᑲᖅᑕᕐᕕᖓ ᕼᐊᓕᕚᒃ, ᓅᕙ ᓯᑰᓴᒦᑦᑐᖅ, ᐃᒡᓗᖔᖓᓂᑦ ᐃᓱᐊᓂ ᑲᓇᑕᐅᑉ! 
ᖃᐅᔨᒪᓚᐅᖅᑐᖓ ᐅᓪᓗᓕᒫᕋᔭᖅᑐᑦ ᖃᖓᑕᓗᑎᒃ ᐸᖅᓴᖅᑕᐅᓚᐅᖖᒋᓐᓂᖏᓐᓂ. 
ᖃᖓᑕᓲᖅᑎᓗ ᐋᖅᑮᓚᐅᖅᑐᒍᒃ ᐅᖄᓚᖃᑦᑕᐅᑎᖃᑦᑕᕐᓂᐊᖅᑐᓄᒃ ᐃᑲᕐᕌᒃ 
ᒪᕐᕈᑕᒫᑦ ᐸᖅᓴᖅᑕᐅᓚᐅᖖᒋᓐᓂᖏᓐᓂ. ᐊᑯᓂᐅᓂᖅᐹᖑᓚᐅᖅᑐᖅ 
ᐅᓐᓄᐊᖓ ᐃᓅᓯᓕᒫᓐᓃᕙᖓ. ᑎᑭᒻᒪᑦ, ᖁᓕᒥᒎᓕᒃ ᐅᓯᓚᐅᖅᑐᖅ ᐳᕌᑦᓕ 
ᐃᐊᒃᑯᑦ ᓴᓇᔨᖓᓂᒃ ᖃᐅᓱᐃᑦᑐᒦᖖᒑᖅᑐᒥᒃ ᑲᑕᕝᕕᐅᕋᑖᖅᑐᓕᐊᕋᓱᒃᑐᒥᒃ. 
CF-NAN ᐊᐅᓱᐃᑦᑐᒨᓚᐅᖅᑐᖅ ᔭᐃᒃᒪᓐ ᓯᕐᒥᒥᑦ ᓯᕗᐊᓃᑦᑐᒥᒃ ᐊᒃᓴᓗᐊᒥᒃ 
ᐋᖅᑭᒃᓯᑲᐃᓐᓇᕆᐊᖅᑐᖅᑐᓂ ᖃᐅᓱᐃᑦᑐᓕᐊᓚᐅᖏᓐᓂᖏᓐᓂᒃ. 
ᓯᓂᓚᐅᖖᒋᑦᑐᖓ ᑭᓯᐊᓂ ᑕᒪᕐᒥᒃ ᖃᓄᐃᖖᒋᑦᑎᐊᖅᖢᑎᒃ ᐊᐅᓱᐃᑦᑐᒧᑦ 
ᐅᑎᕐᒪᑕ. 

ᓯᓚᓐᓂᐊᖅᑎᐅᓪᓗᖓ, ᑲᑎᓯᓚᐅᖅᑐᖓ ᐅᓄᖅᑐᓂᒃ ᖃᖓᑕᓲᖅᑎᓂᒃ, 
ᐃᓚᖏᑦ ᐱᖃᓐᓇᕆᔭᖅᑖᕆᓯᒪᔭᒃᑲ. ᐊᑕᐅᓯᖅ ᖃᖓᑕᓲᖅᑎ 
ᐅᖃᖃᑎᒋᔭᕆᐊᒃᓴᖅ ᖁᕕᐊᒋᓚᐅᖅᑕᕋ ᐊᑎᖃᓚᐅᖅᑐᖅ ᑕᒃ ᒪᒃᑲᓚᐅᑦ, 
ᖃᖓᑕᓲᖅᑎᐅᓚᐅᖅᑐᖅ ᐳᕌᑦᓕ ᐃᐊ ᐱᔨᑦᓯᕋᖅᑎᒃᑯᓐᓄᑦ. ᑕᒃ ᑕᐃᒪᖖᒐᓕᒫᖅ 
ᑎᔅᓯᓇᖅᑐᓂᒃ ᐅᓂᒃᑳᒃᓴᖃᖃᑦᑕᓚᐅᖅᓯᒪᔪᖅ ᑕᐃᒪᖖᒐᑦ ᑕᑯᔭᕌᖓᒃᑯ. 
ᐅᖃᓚᐅᖅᓯᒪᔪᖅ ᐅᕙᓐᓄᑦ ᐊᑕᐅᓯᐊᕐᓗᓂ ᓯᐅᑎᖓ ᕿᕿᑦᑐᕕᓂᐅᑎᓪᓗᒍ, 
ᐃᓱᖓ ᑲᑕᖓᓕᓚᐅᖅᑐᑦ ᐊᔾᔨᐅᖖᒋᑦᑐᐊᓗᖕᒥᒃ ᑲᑕᖓᓪᓗᑎᒃ. ᐅᕙᓐᓄᑦ 
ᐅᓂᒃᑳᓚᐅᖅᓯᒪᖕᒥᔪᖅ ᐹᖓ ᐃᒡᓗᒋᔭᖓᑕ ᖁᓕᕇᓕᖕᓂ ᕙᓐᑰᕙᒥ 
ᑎᒡᓕᒃᑕᐅᓚᐅᖅᓯᒪᖕᒪᑦ ᐊᐅᓪᓚᖅᓯᒪᑎᓪᓗᒍ ᕿᒥᕐᕈᔭᖅᑐᖅᓯᒪᓪᓗᓂ 
ᖃᐅᓱᐃᑦᑐᒥ. ᓄᖅᑲᕐᒪᑦ ᐅᖅᓴᒋᐊᖅᑐᖅᖢᓂ ᐊᐅᓱᐃᑦᑐᕐᒧᑦ, 
ᖃᐃᖃᑦᑕᓚᐅᖅᓯᒪᔪᖅ ᓂᕆᐅᓇᖖᒋᖦᖢᓂ ᐃᒡᓗᑦᑎᓐᓄᑦ, ᐅᖃᖅᖢᓂ, “ᕼᐊᕼᐊ, 
ᐆ, ᓛᕆ, ᓇᐃᕗᖔ ᐸᓚᐅᒐᓕᐅᖅᑕᐅᕋᑖᒦᒃ?” ᓈᒻᒪᓈᖃᑦᑕᓚᐅᖅᓯᒪᔪᖅ 
ᖃᐃᓪᓗᐊᖅᖢᓂ ᐊᓂ ᐸᓚᐅᒐᓕᐅᓕᖅᑎᓪᓗᒍ ᐆᑦᑎᕋᑖᑦᑎᐊᓂᒃ ᐃᓇᓘᔭᓂᒃ. 
ᐃᒻᒪᖄ ᓇᐃᔪᓐᓇᓚᐅᖅᑐᖅ ᑎᐱᐊᓂᒃ ᖃᖓᑕᓪᓗᓂ ᑎᑭᐸᓪᓕᐊᓕᖅᖢᓂ! 

ᓯᕗᓪᓕᖅᐹᒥ ᑲᑎᓚᐅᖅᓯᒪᔭᕋ ᑕᒃ ᓄᖖᒍᖓᓂ ᐋᒡᒐᓯᐅᑉ ᐃᓚᖓᓂ 
ᐊᕐᕌᒍᒥ ᑎᑭᖦᖢᓂ ᐊᑕᐅᓯᓕᑯᓗᒃᑯᑦ ᖃᖓᑕᓲᒃᑯᑦ ᑕᓯᕐᒨᕈᔾᔨᓂᐊᖅᖢᓂ 
ᐅᕙᑦᑎᓐᓂᒃ ᑕᓯᖅ ᐃᓄᒃᕼᐃᑦ ᑕᐃᔭᖓᓄᑦ ᐱᕐᓕᕋᕐᕕᒡᔪᐊᕐᒥ. ᐱᒋᐊᖅᖢᒍ 
1962-ᒥ, ᐃᖏᕐᕋᖃᑦᑕᓚᐅᖅᓯᒪᔪᒍᑦ ᐅᐱᕐᖓᒃᓵᑕᒫᑦ ᐃᖃᓗᒐᓱᒋᐊᖅᖢᑕ. 
ᑕᒪᑐᒪᓂ, ᑕᐃᑯᖖᒐᕐᓂᐊᓚᐅᖅᑐᒍᑦ ᐃᒡᓗᓕᐅᕆᐊᖅᑐᕐᓗᑕ ᐃᒡᓗᑯᓗᖕᒥᒃ 

ᐊᐅᔭᖓᓂ ᑕᐃᔅᓱᒪᓂ ᐊᕐᕌᒍᒥ, ᐃᓄᔾᔪᐊᕐᒧᑦ ᐅᑎᓚᐅᕐᓇᖓ, 
ᐆᒃᑐᓚᐅᖅᓯᒪᔪᖓ ᐃᖅᑲᓇᐃᔭᒐᕐᒧᑦ ᐃᓄᐃᑦ ᓄᓇᖓᓐᓂ ᖃᖓᑕᓲᒃᑯᕕᖕᒥ 
ᐱᓕᕆᔨᐅᔪᒪᓪᓗᖓ ᐃᖃᓗᖕᓂ, ᐆᒃᑐᖅᑐᖓᓗ ᑲᓇᖕᓇᕐᒥ ᐃᓄᐃᑦ 
ᓄᓇᖓᓐᓂ ᐃᓕᓴᐃᔨᐅᓂᕐᒧᑦ, ᐱᒋᐊᓕᓵᓚᐅᖅᑐᖅ ᐅᑭᐅᒃᓵᖓᓂᑦ ᑕᐃᔅᓱᒪᓂ 
ᐊᕐᕌᒍᒥ. ᑕᒪᐃᓐᓄᑦ ᐊᖏᖅᑕᐅᓚᐅᖅᑐᖓ ᐆᒃᑐᖅᑕᐃᓐᓇᓐᓄᑦ. ᖁᑦᑎᓛᕐᒥᒃ 
ᓈᓴᐅᑎᑖᕐᓂᕋᖅᑕᐅᓚᐅᖅᑐᖓ ᖃᐅᔨᓴᕈᑎᓂᒃ ᐃᓕᓴᐃᔨᒃᓴᐅᓂᕐᒧᑦ, 
ᑭᓯᐊᓂ ᐱᖔᓚᐅᖅᓯᒪᔭᕋ ᐃᓄᐃᑦ ᓄᓇᖓᓐᓂ ᒥᕝᕕᓕᕆᔨᐅᓂᕐᒧᑦ, 
ᐃᓱᒪᓪᓗᖓ ᐃᑲᔪᖅᑐᖅᑕᐅᒐᔭᖅᑐᒍᑦ ᐊᒥᓱᕈᖅᐸᓪᓕᐊᑎᓪᓗᑕ ᐃᓚᒌᑎᒍᑦ 
ᐱᐅᓂᖅᓴᒥᒃ. ᐊᓂᓗ ᐅᕙᖓᓗ ᐊᐃᑉᐸᕆᓕᖅᑕᖓᓂᒃ ᕿᑐᕐᖓᖅᑖᓚᐅᖅᑐᒍᒃ, 
ᓚᐃᓴᒥᒃ, 1974-ᖑᓕᖅᑎᓪᓗᒍ. ᐊᐃᑦᑖᖑᒐᓗᐊᖅ, ᑕᐃᒪ ᓄᒃᑎᕋᑦᑕ 
ᐃᖃᓗᖕᓄᑦ, ᑐᑎᓂᕐᓗᓚᐅᖅᓯᒪᔪᖓ. ᐅᓐᓄᒃᓯᐅᖃᑦᑕᕐᓂᕋ ᐃᓅᓯᓐᓂ 
ᐊᓯᔾᔩᑲᐅᖅᑐᓚᐅᖅᓯᒪᔪᖅ. ᐊᔪᕆᓚᐅᖅᑕᕋ ᐃᒥᐊᓗᖕᒥᒃ ᐊᑐᐃᓐᓇᖃᕆᐊᒃᓴᖅ, 
ᑕᖅᑭᓂᒃ 6-ᑐᐃᓐᓇᕐᓂᒃ ᐃᖅᑲᓇᐃᔭᓚᐅᖅᑐᖓ. ᕖᕝᕗᐊᕆ 1980-ᓕᖅᑎᓪᓗᒍ, 
ᑕᕝᕙᓂᑦᓴᐃᓐᓇᖅ ᑕᖅᑭᒥᑦ ᐱᖓᔪᖓᑦ ᕿᑐᕐᖓᕗᑦ, ᐹᑐᕆᒃ, ᐃᓅᓚᐅᖅᓯᒪᔪᖅ, 
ᐅᑎᓚᐅᖅᑐᒍᑦ ᐊᐅᓱᐃᑦᑐᒧᑦ, ᐅᑎᕐᕕᒋᒃᑲᓐᓂᖅᖢᒍ ᓯᓚᓐᓂᐊᖅᑎ/
ᑐᓴᐅᒪᑎᑦᓯᔨᒧᑦ ᐃᖅᑲᓇᐃᔭᒐᕋ.

1981-ᒥᕈᔪᒃ, ᐅᑎᕋᒪ ᐃᖅᑲᓇᐃᔮᑐᖃᓐᓄᑦ, ᐆᒪᔪᓂᒃ ᖃᐅᔨᓴᖅᑎ, ᑭᐊᕆ 
ᕕᓐᓕ, ᐱᖃᑎᖃᖅᖢᓂ ᒐᒪᐃᓕ ᐊᕿᐊᕈᖅ ᐃᑲᔪᖅᑎᒋᓪᓗᓂᐅᒃ, ᖃᖓᑕᓲᒃᑯᑦ 
ᖃᐅᔨᓴᓚᐅᖅᓯᒪᔫᒃ ᐊᐅᓱᐃᑦᑑᑉ ᕿᑭᖅᑕᖓᑕ ᑲᓛᖦᖠᓪᓗ ᓄᓇᖓᑕ 
ᐊᑯᓐᓂᖓᓂ. ᖃᖓᑕᓲᖅ ᒪᕐᕈᓕᐅᓚᐅᖅᓯᒪᔪᖅ. ᓇᖕᒥᓂᕆᔭᐅᓪᓗᓂ ᐳᕌᑦᓕ 
ᐃᐊ ᖃᖓᑕᔫᖏᓐᓄᑦ ᑐᖅᑲᖅᑕᕐᕕᖃᖅᖢᑎᒃ ᖃᐅᓱᐃᑦᑐᒥ ᑲᒪᒋᔭᐅᓪᓗᓂ 
ᑭᒡᓕᓯᓂᐊᖅᑐᓕᕆᔨᒃᑯᓐᓄᑦ. ᐊᐅᓪᓚᕐᒪᑕ ᓯᕗᓪᓕᖅᐹᖓᓂ ᐱᓇᓱᐊᕈᓯᓕᒫᖅ 
ᖃᐅᔨᓴᕐᓂᐊᖅᖢᑎᒃ, ᓯᓚ ᖃᑯᕐᓇᖅᓯᕈᔪᓚᐅᖅᓯᒪᔪᖅ, ᓇᖏᐊᕐᓇᓗᐊᓕᖅᖢᓂ 
ᖃᖓᑕᔭᕆᐊᒃᓴᖅ. ᑭᖑᒧᑦ ᐃᓱᒪᒋᓪᓗᒍ, ᖃᖓᑕᓲᖅ ᓯᕗᓪᓕᕐᒥ 
ᐊᐅᓪᓚᕆᐊᖃᕐᓂᖖᒋᑦᑑᒐᓗᐊᖅ! 

30 ᑭᓛᒥᑕᒥᒃ ᑲᓇᖕᓇᖓᓂ ᐊᐅᓱᐃᑦᑑᑉ, ᖃᖓᑕᓲᖅᑎ ᑲᑕᓚᐅᖅᓯᒪᔪᖅ 
ᖄᖓᓄᑦ ᔭᐃᒃᒪᓐ ᓯᕐᒥᖓᓄᑦ, ᓯᕗᕌᓃᑦᑐᒥᒃ ᐊᒃᓴᓗᐊᖏᖅᖢᓂ ᐃᓗᓕᖏᓪᓗ 
ᓯᕗᓂᖓᓃᑦᑐᑦ ᐱᖁᑎᒃᑯᕕᒃ ᐊᒥᓲᖖᒋᑦᑐᑦ ᐲᖅᖢᑎᒃ ᖁᓛᓂ ᐃᓐᓈᕈᕐᒥ. 
ᓯᓂᒃᑕᐅᑎᖏᑦ ᕿᐱᐊᓗᖏᑦ ᐃᓗᐊᓃᖦᖢᑎᒃ ᓯᕗᓂᖓᑕ ᑎᒃᑕᐅᓚᐅᖅᑐᑦ 
ᐱᖅᓯᖅᑐᕐᒥ. ᒐᒪᐃᓕ ᐃᓱᒪᓚᐅᖅᑐᖅ ᑐᖁᓂᐊᖅᑐᑦ ᐊᒃᓴᓗᐊᖏᑦ ᐊᒃᑑᑎᒃᐸᑕ 
ᓯᕐᒥᖕᒧᑦ ᖃᖓᑕᓗᑎᒃ. ᖃᖓᑕᓲᖅᑎ ᓈᓚᐅᑦᑎᒃᑰᓚᐅᖅᓯᒪᔪᖅ ᐅᕙᓐᓄᑦ 
ᐅᖄᓚᖁᔨᓪᓗᓂ ᖃᐅᓱᐃᑦᑐᒧᑦ. ᐅᖃᓚᐅᖅᑐᖅ ᑕᒪᕐᒥᒃ ᖃᓄᐃᖖᒋᑦᑐᑦ 
ᑲᑕᒃᑐᐊᓘᖕᒪᑕ ᒪᓕᒋᐊᓕᖏᓐᓂᒃ ᒪᓕᖅᑲᐅᔪᑦ, ᐅᕙᓐᓄᑦ ᐅᖃᖅᖢᓂ ᖃᓯᑦ 

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᔪᓚᐃᒧᑦ, ᓯᓂᒍᓐᓇᓚᐅᖖᒋᑦᑐᖓ ᐅᓐᓄᒃᑯᑦ ᒪᑭᑦᑐᓐᓇᕐᓇᖓᓗ ᐅᓪᓛᒃᑯᑦ 
ᓄᑕᕋᐅᓪᓗᖓ ᐃᔨᒃᑯᑦ ᐊᓐᓃᕐᓂᕋ ᐱᔾᔪᑎᒋᓪᓗᒍ. ᐊᑲᐅᖖᒋᓕᐅᕈᑎᒐ ᐅᓪᓛᒃᑯᑦ 
ᒪᑭᒍᓐᓇᖖᒋᓐᓂᕋ ᓂᖖᒐᒃᑎᑦᓯᓚᐅᖅᑐᖅ ᐊᖓᔪᖅᑳᒃᑲᓂᒃ ᑯᐊᐱᒦᖦᖢᖓ. 
ᐊᑯᓂᐅᖖᒋᑦᑐᖅ ᐅᑎᓚᐅᖅᑎᓪᓗᖓ ᐊᐅᓱᐃᑦᑐᒧᑦ ᒪᑭᑦᑐᓐᓇᖖᒋᓐᓂᕋ 
ᐅᓪᓛᒃᑯᑦ ᓴᐱᓕᕈᑕᐅᓚᐅᖅᑐᖅ. ᐃᒋᑕᐅᓚᐅᖅᑐᖓ. ᓄᖅᑲᓚᐅᖅᑐᖓ 
ᐃᖅᑲᓇᐃᔮᑦᑎᐊᕙᖕᒥᑦ ᐊᑭᓕᖅᓱᖅᑕᐅᑦᑎᐊᖅᖢᖓ ᐅᖅᓴᒃᓴᐃᔨᖖᒍᖅᖢᖓ 
ᑯᐊᐱᒃᑯᓐᓄᑦ. ᐊᑭᓕᖅᑕᐅᓚᐅᖅᑐᖓ ᑐᖖᒐᕕᖃᖅᖢᑎᒃ ᐱᓕᕆᐊᓐᓄᑦ: 
ᐅᖅᓱᕐᒥᒃ ᐊᖏᓂᖅᓴᒥᒃ ᐅᖅᓴᒃᓴᐃᒍᒪ ᐊᖏᓂᖅᓴᒥᒃ ᐊᑭᓕᖅᑕᐅᓗᖓ. 
ᐅᐱᕐᖔᒃᑯᑦ ᐊᐅᔭᒃᑯᓪᓗ ᐅᖅᑰᓯᐅᒥᔭᕌᖓ, ᐃᒡᓗᐃᑦ ᑕᐃᒪᓐᓇᑎᒋ ᐅᖅᓱᒥᒃ 
ᐊᑐᖃᑦᑕᕈᓐᓃᓲᑦ ᐅᑭᐅᕐᒥᓂᑦ, ᐊᑭᓕᖅᑕᐅᑦᑎᐊᖖᒋᓐᓂᖅᓴᐅᓕᖅᑐᖓᓗ.

ᐱᒋᐊᕐᓂᖏᓐᓂ 1980, ᑲᓇᑕᒥ ᐅᐊᖕᓇᒥ ᐊᐅᓪᓚᐅᔾᔨᔨᒃᑯᑦ 
ᐊᑭᓕᖅᓱᐃᔨᓂᒃ ᐊᖑᓇᓱᒋᐊᖅᑎᑦᓯᖃᑦᑕᓕᓚᐅᖅᑐᑦ ᐊᐅᓱᐃᑦᑐᒧᑦ. 
ᐊᖑᓇᓱᒃᑎᖃᓚᐅᖅᑐᑦ ᐅᒥᖕᒪᒐᓱᒋᐊᖅᑐᓂᒃ ᓯᕗᓪᓕᕐᒥ, ᑭᓯᐊᓂ 1982-ᒥ 
ᓯᕗᓪᓕᖅᐹᖅ ᐊᑭᓕᖅᓱᐃᓪᓗᑎᒃ ᓇᓐᓂᐊᖅᑎᑦᓯᓂᖅ ᐋᖅᑭᒃᑕᐅᖕᒪᑦ, ᓘᑎᓗ 
ᐊᑭᓕᖅᓱᖅᑕᐅᓪᓗᓄᒃ ᐊᐅᓪᓚᐅᔾᔨᔨᖖᒍᓚᐅᖅᓯᒪᔪᒍᒃ ᓯᕗᓪᓕᖅᐹᑦᑎᐊᒥ 
ᐊᖑᓇᓱᒃᑎᖃᖅᖢᓄᒃ, ᓘᑎᐅᑉ ᐃᖅᑲᓇᐃᔭᒐᕆᓚᐅᖅᑕᖓ ᐅᓯᓂᐊᖅᖢᓂ 
ᑕᖁᐊᒃᓴᕈᔪᑦᑎᓐᓂᒃ. ᐱᔨᑦᓯᖅᑕᕗᒃ ᐊᖑᓇᓱᒃᑎ ᐃᖅᑲᓇᐃᔭᒐᕐᒥᓂᒃ 
ᐃᓐᓇᐅᓂᕐᒧᑦ ᓄᖅᑲᓯᔪᖅ ᐊᖑᑎᑦᑎᐊᕙᒃ ᕗᕌᓐᔅᒥᖖᒑᖅᑐᖅ ᑐᑭᓯᐅᒪᖖᒋᑦᑐᖅ 
ᖃᓪᓗᓈᖅᑎᑐᑦ. ᐅᖃᖃᑎᒋᖃᑦᑕᕆᐊᖃᓚᐅᖅᑕᕗᑦ ᐆᒃᑐᕋᖅᖢᑕ.

ᑭᖑᓂᐊᒍᑦ ᐅᓪᓗᓂᒃ ᖁᓕᓂᒃ ᐊᖑᓇᓱᒃᖢᑕ, ᐅᑎᓚᐅᖅᑐᖓ 
ᐊᐅᓱᐃᑦᑐᒧᑦ. ᓄᑖᕐᒥᒃ ᐊᖏᕈᑎᑖᖅᖢᖓ ᐊᖑᓇᓱᖕᓂᒃ ᑕᑭᓂᖅᓴᕈᖁᓪᓗᒍ, 
ᓘᑎ ᓱᓕ ᑲᔪᓯᓚᐅᖅᑐᖅ ᐊᐅᓪᓚᐅᔾᔨᓪᓗᓂ ᐅᐃᕖᒥᒃ ᐊᖑᑎᑦᑎᐊᕙᖕᒥᒃ 
ᕿᒻᒥᕐᒥᓂᒃ ᐊᑐᖅᖢᓂ. ᓯᕗᓂᐊᒍᑦ ᑐᓂᓯᒪᓚᐅᖅᑐᖓ ᖁᑦᑎᒃᑐᒥ ᓄᓇᕐᔪᐊᕐᒥ 
ᐃᖏᕐᕋᔭᒃᑏᑦ ᐱᔨᑦᓯᕋᖅᑎᖏᓐᓄᑦ ᓕᒥᑕᑦ ᕿᒻᒥᓕᕆᔨᐅᖁᓪᓗᖓ 
ᑕᕐᕆᔭᓕᐅᖅᑐᓄᑦ ᖃᐅᓱᐃᑦᑐᒥ. ᓇᖕᒥᓂᕆᔭᐅᓚᐅᖅᑐᖅ ᑎᒥᐅᔪᖅ 
ᐊᓯᐊᓅᖖᒋᑦᑐᖅ ᐱᖃᓐᓇᕆᔭᑐᖃᕐᒪ ᐸᐃᓱᓪ ᔨᓲᑖᓴᓐ. ᐃᖅᑲᓇᐃᔭᓚᐅᖅᓯᒪᔪᖅ 
ᐊᒡᒍᖅᑐᖅᓯᒪᔪᑦ ᒐᕙᒪᒃᑯᑦ ᑏᐲᑕᐸᔪᒃᑯᖏᓐᓄᑦ, ᑭᓯᐊᓂ ᓄᖅᑲᖅᑐᕕᓂᖅ 
ᐱᒋᐊᓕᖅᖢᓂᓗ ᓇᒻᒥᓂᕐᒥᓂᒃ ᐊᐅᓪᓚᐅᔾᔨᔨᐅᓂᕐᒥᒃ/ᐳᓚᕋᑦᑐᓕᕆᓂᕐᒥᒃ 
ᑎᒥᒥᒃ. ᐃᖏᕐᕋᑦᑎᐊᖅᑐᐊᓘᓚᐅᖅᑐᖅ ᐊᐅᓚᑕᖓ ᐳᓚᕋᑦᑐᓕᕆᓂᖅ. 
ᐃᓄᖁᑎᖏᑦ ᓇᑭᕈᓘᔭᖅ ᓄᓇᕐᔪᐊᕐᒥᖖᒑᖃᑦᑕᓚᐅᖅᑐᑦ. ᐱᔪᒥᓇᖅᑎᑕᖏᑦ 
ᐳᓚᕋᑦᑐᓕᕆᓂᐅᖃᑦᑕᖅᑐᑦ ᑕᐃᒪᐃᑦᑐᑦᓴᐃᓐᓇᐅᓚᐅᖅᑐᑦ, ᐅᓄᖅᑐᑦ 
ᑕᑯᔭᕆᐅᕈᒪᔪᑦ ᐳᓚᕋᕆᐊᖅᓯᒪᔪᑦ ᑲᑎᖖᒐᐅᖃᑦᑕᓚᐅᖅᑐᑦ ᓄᓇᕐᔪᐊᑉ 
ᑲᔾᔨᖓᓄᐊᕋᓱᒃᑐᑦ. ᓯᕗᓕᕋᔪᖃᑦᑕᓚᐅᖅᑐᖅ ᐅᓪᓗᓄᑦ ᑎᓴᒪᓅᖓᔪᓂᒃ 

ᐆᒪᔪᕐᓂᐊᖅᑎᒃᑯᓐᓄᑦ. ᐃᒡᓗᒃᓴᑦ ᕿᔪᖏᑦ ᑕᐃᑯᖖᒐᐅᔾᔭᐅᓚᐅᖅᑐᑦ ᓯᑭᑑᒃᑯᑦ 
ᑲᓕᑕᐅᓪᓗᑎᒃ ᓯᕗᓂᐊᓂ ᐅᐱᕐᖓᒃᓵᒥ. ᐅᕙᑦᑎᓐᓂᒃ ᖃᖓᑕᒍᔾᔨᓂᐊᓚᐅᖅᑐᖅ 
ᐱᖃᑎᒋᓗᒋᑦ ᐃᓚᐃᔾᔭ ᐊᐃᒨᓯ ᓄᑕᕌᕐᔪᒡᓗ. 

ᐃᒃᐱᒍᓱᑦᑎᐊᓚᐅᖅᑐᖅ ᓯᕗᓪᓕᕐᒥ ᐃᓄᑑᓪᓗᓂ ᖃᐅᔨᓴᕐᓗᓂ 
ᖃᖓᑕᓚᐅᖅᖢᓂ. ᐅᑎᕌᖓᑦ, ᐃᑭᓪᓗᑕ ᖃᖓᑕᓕᖅᖢᑕ. ᖃᖓᑕᓂᖅᐳᑦ 
ᓱᓚᐅᖖᒋᑦᑐᖅ ᑎᑭᐅᑎᒐᑦᑎᒍᑦ ᑕᓯᖅ. ᕿᓂᖅᑎᓪᓗᑕ ᒥᕝᕕᒃᓴᑦᑎᐊᕙᒥᒃ, 
ᑲᐃᕙᓪᓚᑦᑎᐊᖅᖢᑎᒍᑦ ᖃᐅᔾᔨᐊᓪᓚᒃᖢᑕ (ᓯᓚᐃᓐᓇᕐᒥ ᐊᓄᕆᓯᐅᕐᓇᖅᑐᖅ 
ᖃᖓᑕᓲᑉ ᑭᖑᓂᐊᓂ), ᑕᒃ ᐅᕙᓐᓄᑦ ᐊᐃᒧᓯᒧᓪᓗ ᐅᖃᓚᐅᖖᒋᑦᑑᒐᓗᐊᖅ 
ᑭᓯᐊᓂ ᐊᕐᕌᒍ ᐊᓂᒍᖅᑎᓪᓗᒍ ᑕᐃᒪᐃᑦᑐᒃᑰᖅᑐᕕᓂᐅᔪᒍᑦ. ᖃᖓᑕᓲᖅ 
ᐊᒻᒧᑦ ᖃᖓᑕᓕᓚᐅᖅᑐᖅ, ᑭᓯᐊᓂ ᑕᒃ ᖃᐅᔨᒪᓚᐅᖅᑐᖅ ᐋᖅᑭᒃᑎᐊᕆᐊᖓ 
ᑕᐃᒪᐃᓕᑳᓪᓚᒃᑐᒥᒃ ᑕᐃᒪᐃᑐᒃᑰᖅᑎᓪᓗᑕ. ᓱᓕ ᓴᔪᓚᐅᖅᑐᒍᑦ ᑕᒃ ᖃᖓᑦᑕᕐᒪᑦ 
ᐅᕙᑦᑎᓐᓂᒃ ᑕᓯᕐᒨᕈᔾᔨᓚᐅᖅᑎᓪᓗᒍ.

ᓈᓚᐅᑦᑎᖃᓚᐅᖖᒋᑦᑐᒍᑦ ᑐᓴᐅᒪᔾᔪᑎᒃᓴᑦᑎᓐᓂᒃ ᐱᕐᓕᕋᕐᕕᒡᔪᐊᕐᒦᖦᖢᑕ. 
ᐆᒪᔪᕐᓂᐊᖅᑎ ᐅᖃᓚᐅᖅᑐᖅ ᐅᕙᑦᑎᓐᓄᑦ ᖃᖓᑕᓲᖅ ᑎᑭᓛᖅᑐᖅ 
ᐱᓇᓱᐊᕈᓯᖅ ᐊᓂᒍᖅᐸᑦ ᐊᐃᒃᓯᕐᓗᓂ ᐅᕙᑦᑎᓐᓂᒃ. ᐊᒃᓱᕈᖅᖢᑕ 
ᐱᓇᓱᐊᓚᐅᖅᑐᒍᑦ ᐱᔭᕇᕋᓱᒃᖢᒍ ᐃᒡᓗᑯᓗᒃ ᐱᓇᓱᐊᕈᓯᖅ 
ᐊᓂᒍᓚᐅᖖᒋᓐᓂᖓᓂ. ᐱᓇᓱᐊᕈᓯᖅ ᐊᓂᒍᕐᒪᑦ...ᑭᓱᑕᖃᔮ. ᐱᒋᐊᕐᓂᖓᓂ 
ᐱᓇᓱᐊᕈᓯᐅᑉ ᑭᖑᓂᐊᓂ, ᐃᖅᑯᒻᒪᓚᐅᖅᑐᒍᑦ ᖁᓕᒥᒎᓕᒃ ᑎᑭᑎᓪᓗᒍ. 
ᓯᑯᓯᐅᑎᑕᖃᓚᐅᕐᒪᑦ ᖃᑦᑕᐅᔭᓂᒃ ᐋᑦᑎᔭᖅᑐᖅᑐᒥᒃ ᖃᖓᑕᓲᑉ ᐅᖅᓱᒃᓴᖏᓐᓂᒃ 
ᐃᒡᓗᖔᖓᓂᑦ ᑕᓯᐅᑉ ᐃᓚᖏᓪᓗ ᐃᓄᖏᑦ ᐅᒥᐊᕐᔪᐊᕐᒥᖖᒑᖅᑐᑦ 
ᐃᖃᓗᒐᓱᒋᐊᖅᑐᕕᓃᑦ ᑕᓯᕐᒧᑦ. ᐅᖃᐅᑎᓚᐅᖅᑕᕗᑦ ᖃᓄᐃᓕᐅᕐᒪᖔᑦᑕ 
ᓂᖀᕈᓐᓂᕋᓕᖅᖢᑕ ᓱᐴᔫᓪᓗ ᐅᖅᓱᖓᓂᒃ. ᐅᒥᐊᕐᔪᐊᕐᒧᑦ ᐅᑎᓚᐅᖅᑐᑦ 
ᐅᕙᑦᑎᓐᓄᓪᓗ ᐅᑎᖅᖢᑎᒃ ᓂᕿᒡᒋᖅᖢᑎᒃ, ᐃᓗᐃᑦᑐᓂᒃ ᓯᒡᒐᓕᐊᓂᒃ, 
ᓱᐳᔫᓪᓗ ᐅᖅᓱᖓᓂᒃ. ᖁᕕᐊᓱᒡᕕᒃᓯᐅᓕᓚᐅᖅᑐᒍ ᓯᑎᐱᕆᒥ ᑕᐃᔅᓱᒪᓂ 
ᐅᓐᓄᖓᓂ. ᐅᓪᓘᒃ ᒪᕐᕉᒃ ᑭᖑᓂᐊᓂ, ᑳᑉᑕᓐ ᐹᑉ ᐸᐃᓛᑦ ᖃᖓᑕᓲᖅᑎᐅᓪᓗ 
ᐃᑲᔪᖅᑎᖓ ᐳᕋᐃᔭᓐ ᒪᑭᓐᓕ ᐊᐃᒃᓯᓚᐅᖅᑐᑦ ᐅᕙᑦᑎᓐᓂᒃ ᒪᕐᕈᓕᒃᑯᑦ. 
ᖃᖓᑕᓂᖓ ᐲᕙ ᐃᑲᕐᕋᓪᓗᐊᒥᒃ ᖃᖓᑕᓇᓚᐅᖅᑐᖅ. ᐅᑎᒧᑦ ᖃᖓᑕᓂᖅ 
ᐊᖏᕐᕋᐅᓂᕗᑦ 20 ᒥᓂᑦᓯᒥᒃ ᖃᖓᑕᓚᐅᖅᑐᒍᑦ. ᓂᕆᔭᕋᓘᓐᓃᑦ 
ᐱᔭᕇᕈᓐᓇᖅᓯᓚᐅᖖᒋᑕᕋ ᐊᓂᐅᑉ ᑐᔫᑎᕕᓂᖓ ᐴᖅᑐᖅᓯᒪᔪᖅ.

* * *

ᓄᓇᓕᑦᑎᓐᓂ ᓂᕈᐊᖅᑕᐅᓯᒪᓂᐅᔪᑦ ᐊᓯᔾᔨᖅᑐᕕᓃᑦ ᓯᕗᓪᓕᖅᐹᒥ 
ᐃᖅᑲᓇᐃᔭᓕᖅᑎᓪᓗᖓ ᓯᓚᓐᓂᐊᖅᑎ/ᑐᓴᐅᒪᑎᑦᓯᔨ ᑲᑎᒪᔨᒃᑯᓐᓄᑦ. ᒪᐃᒥᑦ 

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᑭᖑᓂᐊᒍᑦ ᐸᐃᓱᓪ ᐊᐅᓚᑦᑎᓯᒪᓕᖅᑐᓂ ᓇᖕᒥᓂᖁᑎᒥᓂᒃ ᐊᒥᓲᖖᒋᑦᑐᓂᒃ 
ᐊᕐᕌᒍᓂᒃ, ᖃᐅᔨᒪᐸᓗᓕᓚᐅᖅᑐᖅ ᓇᓕᐊᒃ ᑲᑎᖖᒐᐅᖅᑐᑦ ᓱᓕᒻᒪᕆᖕᒪᖔᑕ 
ᓄᓇᕐᔪᐊᑉ ᑲᔾᔨᖓᓅᕋᓱᒍᒪᔪᑦ ᓇᓕᐊᒡᓗ ᑲᑎᖖᒐᐅᖅᑐᑦ ᓴᐱᓕᑲᐅᖅᑐᕋᔭᕐᒪᖔᑕ 
ᓂᒡᓚᓱᖕᓂᖅ ᐱᔾᔪᑎᒋᓪᓗᒍ. ᐅᓄᖅᑐᑦ ᑲᑎᖖᒐᐅᖅᑐᑦ ᑎᑭᐅᑎᓚᐅᖖᒋᑦᑐᑦ. 
ᐸᐃᓱᓗ ᒥᑭᑦᑐᒥᒃ ᓴᓂᕐᕙᐃᖃᑦᑕᓚᐅᖅᑐᒍᒃ ᑮᓇᐅᔭᓂᒃ ᓵᓚᒃᓴᐅᑎᒃᓴᒥᒃ ᓇᓕᐊᒃ 
ᑲᑎᖖᒐᐅᖅᑐᑦ ᓴᐱᓕᕐᓂᐊᕐᒪᖔᑕ. ᐊᑕᐅᓯᐊᖅ, ᒪᕐᕉᖕᓂᒃ ᐃᑕᓕᒥᐅᑕᕐᓂᒃ 
ᐊᖑᑎᑕᖃᓚᐅᖅᑐᖅ ᓄᓇᕐᔪᐊᑉ ᑲᔾᔨᖓᓅᕈᒪᔫᒃ ᑎᑭᐅᑎᒐᔭᖅᑑᔮᖅᖢᑎᒃ. 
ᐸᐃᓱᓪ ᐅᕙᓐᓄᑦ ᐅᖃᓚᐅᖅᓯᒪᔪᖅ ᐊᒡᕕᐊᕈᑎᒃᓴᒥᓂᒃ ᓴᖅᑭᑦᑎᓂᐊᖅᑐᒃᓴᐅᕘᒃ 
ᑕᑉᐸᐅᖓᖖᒌᓐᓇᓕᕐᓗᑎᒃ. ᐊᖏᕐᕋᓚᐅᖅᓯᒪᔪᖓ ᐊᒥᓲᖖᒋᑦᑐᑦ ᐅᓪᓗᐃᑦ 
ᓯᕗᓂᐊᓂ ᐊᐅᓪᓚᓚᐅᖅᑎᓐᓇᒋᒃ ᐊᖅᑯᓵᖅᖢᑎᒃ ᖃᐅᓱᐃᑦᑐᒃᑯᑦ ᐱᓇᓱᐊᕈᓯᕐᒥ 
ᑭᖑᓂᐊᓂ ᐃᖃᓗᖕᓄᖖᒐᐅᓕᖅᑑᒃ. ᐊᐱᕆᒐᒃᑯ ᖃᓄᐃᓕᓐᓂᕐᒪᖔᑦ ᐃᑕᓕᒥᐅᑦ 
ᐃᖏᕐᕋᓂᕆᓂᐊᓚᐅᖅᑕᖓ.

“ᐆ, ᐅᓪᓗᐃᑦ ᐊᒥᓲᖖᒋᑦᑐᑦ ᑕᑉᐸᐅᖖᒐᐅᓕᖅᖢᑎᒃ ᓈᓚᐅᑎᒃᑯᑦ 
ᐅᕙᓐᓄᑦ ᐅᖄᓚᓕᓚᐅᖅᑑᒃ ᑐᐊᕕᕐᓇᖅᑐᒥᒃ ᐊᐃᔭᐅᔪᒪᓪᓗᑎᒃ,” ᐸᐃᓱᓪ 
ᐅᖃᐅᑎᓚᐅᕌᖓ.

“ᖃᓄᐃᓕᔪᕕᓃᒃ?” ᐊᐱᕆᔭᕋ.
“ᐱᔾᔪᑎᒋᔭᖓᑦ ‘ᐅᖃᐅᓯᖓ’ ᒪᓕᒃᖢᒍ ᓄᖅᑲᕐᓂᖓᑕ ᓄᓇᕐᔪᐊᑉ 

ᑲᔾᔨᖓᓅᕋᓱᖕᓂᖓᑕ...ᑎᓴᒪᑦ ᕿᒻᒦᑦ ᕿᒻᒥᖁᑎᖏᑦ ᐹᓕᕐᓂᕐᒪᑕ. 
ᓄᖅᑲᖅᑎᑦᓯᓇᓱᒃᖢᑎᒃ ᐹᔪᓂᒃ, ᐃᓚᖓᑦ ᐊᖑᑎᐅᑉ ᐊᒡᒐᖏᑦ ᕿᕿᓐᓂᕐᒪᑕ 
ᐋᓐᓂᐊᕐᕕᓕᐊᑲᐅᑎᒋᔭᕆᐊᓕᒃ,” ᑭᐅᓚᐅᖅᑐᖅ ᐃᒡᓚᖅᖢᓂ.

“ᐊᒡᒐᖏᑦ ᕿᕿᓪᓚᕆᒃᑐᕕᓃᑦ?” ᐊᐱᕆᔭᕋ. 
“ᐄ, ᕿᕿᓚᐅᖅᑐᑦ, ᑭᓯᐊᓂ ᖃᓄᐃᓕᓪᓚᕆᖕᓂᕐᒪᖔᑦ ᖃᐅᔨᔾᔮᖖᒋᑦᑐᒍᑦ,” 

ᐸᐃᓱᓪ ᑭᐅᓚᐅᖅᑐᖅ.

* * *

ᑭᖑᓂᐊᒍᑦ ᓯᕗᓕᖅᐹᒥᒃ ᓇᓐᓂᐊᖅᑎᑦᓯᒐᑦᑕ 1982-ᒥ, ᓘᑎᓗ 
ᐃᑲᔪᐃᓐᓇᓚᐅᖅᑐᒍᒃ ᐊᖑᓇᓱᒃᑐᓂᒃ ᐊᐅᓪᓚᖅᓯᒪᓂᑦᑎᓐᓂ. ᐊᖏᓂᖅᓴᓂᒃ 
ᓇᓐᓄᒍᒪᔪᑦ ᐊᖑᓇᓱᒃᑏᑦ, ᒥᑭᓐᓂᖅᓴᓂᒃ ᓇᓐᓄᖃᑦᑕᓚᐅᖅᑐᑦ. ᐊᖑᓇᓱᒃᑎᑦ 
ᐃᓱᒫᓗᖏᑦᑐᑦ ᐊᖏᓂᖏᓐᓂᒃ ᓇᓄᐃᑦ, ᓇᓐᓄᖃᑦᑕᓚᐅᖅᑐᑦ ᐊᖏᔪᐊᓗᖕᒥᒃ. 
ᑕᐅᑐᒃᖢᒋᑦ ᕿᒻᒥᑦ ᐊᕙᓗᓯᓯᒪᑎᓪᓗᒋᑦ ᓅᑦᑐᓐᓇᐃᓪᓕᑎᖦᖢᒍ ᓇᓄᖅ 
ᐊᖑᓇᓱᒃᑎᒥᒃ ᐅᑕᖅᑭᑎᓪᓗᑎᒃ ᑕᑯᕋᓐᓂᖅᑐᐊᓗᒃ. ᓂᓪᓕᐊᓂᖏᑦ 
ᓇᓄᕐᓃᓕᕌᖓᑕ ᐊᔾᔨᒋᖖᒋᑕᖏᑦ ᖃᖓᑐᐃᓐᓇᓕᒫᖅ. ᐊᔾᔨᒋᖖᒋᑕᖏᑦ 
ᓂᐱᖏᑦ ᕿᒥᕆᔭᐅᓕᕌᖓᒥᒃ ᐅᕝᕙᓘᓐᓃᑦ ᖁᕕᐊᓱᒃᖢᑎᒃ ᐸᖓᓕᓕᕌᖓᒥᒃ. 

ᐳᓚᕋᑦᑐᓕᕆᔨᓂᒃ ᕿᒥᕐᕈᑎᑦᓯᓪᓗᓂ ᐊᐅᓱᐃᑦᑐᒧᑦ ᓯᑭᑑᒃᑯᑦ 
ᐋᖅᑭᒃᓯᕕᒋᓯᒪᓪᓗᑎᒃ ᑲᓕᒐᖏᑦ ᐃᒡᓗᑕᖃᖅᖢᑎᒃ, ᓈᒻᒪᒃᑐᓂᒃ 
ᐃᓄᖁᑎᖏᓐᓄᑦ. ᐱᒋᐊᖅᑎᑦᑎᓯᓚᐅᖅᓯᒪᔪᖅ ᐊᕐᕌᒍᓖᒫᖖᒍᖖᒋᑦᑐᖅ 
ᐊᐅᓚᔪᒥᒃ ᐊᐅᓪᓚᐅᔾᔨᔨᓄᑦ ᐃᖅᑲᓇᐃᔭᒐᕐᓂᒃ ᐱᓕᕆᖃᑎᒋᓪᓗᐊᑕᓚᐅᖅᑕᖏᑦ 
ᑲᑎᖖᒐᐅᖅᑐᑦ ᓲᕐᓗ ᔮᐸᓃᓯᑦ ᑕᕐᕆᔭᓕᐅᖅᑐᑦ, ᐅᐱᒍᓱᓚᐅᖅᐳᖓ 
ᐱᓇᓱᐊᖃᑎᖃᕆᐊᒃᓴᖅ ᑕᐃᒃᑯᓂᖓ.

ᑕᕐᕆᔮᖅ ᐃᓚᐅᕕᒋᓚᐅᖅᑕᕋ ᕿᒻᒥᓕᕆᔨᐅᓪᓗᖓ ᑐᖖᒐᕕᖃᓚᐅᖅᑐᖅ 
ᓱᓕᔪᒥᒃ ᐅᓂᒃᑳᕐᒥᒃ ᔮᐸᓃᓯᒥᒃ ᐃᖏᕐᕋᔪᕕᓂᕐᒥᒃ ᓄᓇᕐᔪᐊᑉ ᐊᑖᓃᑦᑐᕕᓂᕐᒥᒃ 
1957-ᒥᑦ 58-ᒧᑦ ᓄᓇᕐᔪᐊᕐᒥ ᑭᒡᓕᓯᓂᐊᖅᑏᑦ ᓄᓇᕐᔪᐊᑉ ᐃᓱᖏᓐᓂ. 
ᐃᖏᕐᕋᔭᒃᑏᑦ ᐃᓚᒋᔭᐅᔪᑦ ᐊᐃᔭᐅᓚᐅᖅᑐᑦ ᐱᔭᕇᕐᒪᑕ, ᑭᓯᐊᓂ 
ᕿᒻᒦᑦ ᕿᒪᒃᑕᐅᓚᐅᖅᑐᑦ. ᑕᑕᒥᓐᓇᖅᑐᖅ, ᐸᖅᓴᐃᔩᑦ ᐅᑎᕈᓐᓇᖅᓯᒐᒥᒃ 
ᕿᒪᒃᑕᐅᓯᒪᔪᒧᑦ ᑭᒡᓕᓯᓂᐊᖅᑏᑦ ᑐᖅᑲᖅᑕᕐᕕᖓᓄ ᐊᕐᕌᒍ ᑭᖑᓂᐊᒍᑦ, ᒪᕐᕉᒃ 
ᕿᒻᒦᒃ ᓱᓕ ᐆᒪᓚᐅᖅᑑᒃ! ᑕᕐᕆᔭᖅ, ᐊᓐᑖᒃᑎᑲ ᓄᓇᕐᔪᐊᑉ ᐊᑖᓂ, ᓴᖅᑭᑎᑦᓯᔪᑦ 
ᖃᓄᖅ ᓂᕐᔪᑏᑦ ᐊᓐᓇᐅᒪᔪᕕᓂᐅᑐᐃᓐᓇᕆᐊᖃᕐᒪᖔᑕ ᕿᒪᒃᑕᐅᓯᒪᒐᓗᐊᕋᒥᒃ. 
ᑕᕐᕆᔭᓕᐊᓪᓗᐊᑕᖅ ᑭᓐ ᑕᑲᑰᕋ, ᑕᕐᕆᔭᓕᐊᒥᒃ ᑕᕐᕆᔭᓕᐊᓪᓗᐊᑕᐅᔪᕕᓂᖅ 
ᐸᓛᒃ ᕋᐃᓐ ᕿᕐᓂᖅᑕᖅ ᒪᖁᒃ ᐱᖃᑎᖃᖅᖢᓂ ᒪᐃᑯᓪ ᑕᒡᓚᔅᒥ. 
ᑕᕐᕆᔭᓕᐊᕐᕕᐅᔪᓕᒫᑲᓴᑦ ᖃᐅᓱᐃᑦᑐᒦᓚᐅᖅᑐᑦ ᐅᓄᖖᒋᑦᑐᑦ ᐊᐅᓱᐃᑦᑐᒥ. 
ᑕᕐᕆᔭᓕᐊᕆᔭᐅᓯᒪᑦᑎᐊᖅᑐᖅ ᐊᐅᓚᔫᓕᐊᕆᔭᐅᓚᐅᖅᑐᖅ.

ᐊᕐᕌᒎᒃ ᒪᕐᕉᒃ ᑭᖑᓂᐊᒍᑦ, ᐃᓚᐅᓚᐅᖅᑐᖓ ᐊᓯᖔᖓᓂ ᔮᐸᓃᓯᑦ 
ᑕᕐᕆᔭᓕᐊᖓᓐᓂ, ᐊᓯᐅᓯᒪᔪᖅ ᓄᓇᐃᓐᓇᕐᒥ, ᐸᐃᓲᓪ ᑲᒻᐸᓂᖓᒍᑦ. ᐅᓂᒃᑳᖅ 
ᑕᕐᕆᔭᓕᐊᖅ ᓄᓇᕐᔪᐊᕐᒥ ᖃᐅᔨᒪᔭᐅᑦᑎᐊᖅᑐᖅ ᔮᐸᓃᓯᐅᓪᓗᓂ ᐃᓄᑑᓪᓗᓂ 
ᓇᕈᓇᒃᑎ ᓂᐅᒥ ᔪᐃᒥᐅᕋ. ᐊᓯᐅᔪᕕᓂᐅᓚᖅᓯᒪᔪᖅ ᖃᖅᑲᖅ ᒪᑭᓐᓕᒥ 
ᐊᕐᕌᒎᓚᐅᖅᑐᒥ. ᑕᐃᔭᐅᓂᕆᓚᐅᖅᑕᕋ “ᕿᒻᒥᓕᕆᔨ” ᓇᓗᓇᐃᖅᓯᔾᔪᑎᖏᓐᓂᑦ; 
ᑭᓯᐊᓂ, ᕿᒻᒥᓕᕆᔨᑐᐃᓐᓇᐅᓚᐅᖖᒋᑦᑐᖓ, ᑭᖑᕝᕖᖃᑦᑕᓚᐅᖅᑐᖓ 
ᐊᐅᓚᔫᓕᐊᕆᔭᐅᓪᓗᐊᑕᖅᑐᒥᒃ ᐃᓚᖏᓐᓂ, ᑕᕐᕆᔭᓕᐊᖑᐊᕐᔪᓚᐅᕐᒥᔪᖓ 
ᑕᑯᒃᓴᐅᓂᖓᓂ “ᐊᓛᔅᑲᒥᐅᖅ ᐃᔅᑭᒨ.” ᕿᒻᒥᒃᑲ ᐊᑐᖅᑕᐅᓪᓚᕆᓚᐅᖅᑐᑦ 
ᑕᕐᕆᔭᕐᒥ. ᐊᕐᕌᒍᑦ 14 ᑭᖑᓂᐊᓂ, 1998-ᖑᓕᖅᑎᓪᓗᒍ, 
ᑕᕐᕆᔭᓕᐊᖑᓚᐅᖅᑐᖓ ᐱᖖᒍᐊᖅᖢᖓ ᐊᓇᐅᓪᑲᐅᖑᐊᖅᖢᖓ ᑏᕖᒃᑯᑦ 
ᑕᕐᕆᔭᖅ ᑕᐃᔭᐅᔪᖅ ᐱᓐᓇᕐᓇᕐᓂᖓ ᐊᒻᒪᓗ ᐅᐱᕐᓇᕐᓂᖓ, ᐊᐅᓚᑦᓯᔨᐅᓪᓗᓂ 
ᑭᕕᓐ ᕼᐆᒃᔅ ᑕᕐᕆᔭᓕᐊᓪᓗᐊᑕᖅ ᑎᐅᓪᕈᐃ ᓕᓐᑐ ᕼᐃᐊᓐᓄᕆ ᔫᕐᓂᓗ. 
ᑕᕐᕆᔭᖅ ᓱᓕᔪᒥᒃ ᐅᓂᒃᑳᖅᑐᖅ ᐅᓂᒃᑲᐅᓯᖃᖅᖢᓂ ᕌᐳᑦ ᐱᐅᕆᒥᒃ 
ᐃᖅᑲᓇᐃᔭᖅᑎᖏᓪᓗ ᐱᓕᕆᔨᒻᒪᕆᐅᓚᐅᖅᑐᑦ ᐱᐊᕆᐅᑉ ᐃᖏᕐᕋᓂᖓᓄᑦ 
ᓄᓇᕐᔪᐊᑉ ᑲᔾᔨᖓᓄᑦ.

ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ ᐃᖅᑲᐅᒪᓇᖅᑐᑐᖃᐃᑦ, ᓄᑖᓪᓗ ᐱᓕᕆᐊᑦ

ᑐᒥᖏᑦ ᐊᕕᖖᒐᐅᑉ. ᓂᕐᔪᑎ ᐊᕕᖖᒐᖖᒍᖅᑐᕕᓃᖅ? ᐃᓚᖏᑦ ᐃᓄᐃᑦ 
ᐅᓂᒃᑳᖅᑐᐊᖏᑦ ᐅᖃᖅᓯᒪᔪᑦ ᓇᓄᐃᑦ ᐃᓄᖖᒍᕈᓐᓇᖅᑐᑦ ᑎᓯᖓᑕ ᐃᓗᐊᓂ. 
ᐅᖃᐅᓯᐅᓯᒪᔪᖅ ᓇᓅᑉ ᑎᓯᖓᑕ ᐃᓗᐊᓅᕈᕕᑦ, ᖁᓕᖓ ᑎᓯᐅᑉ ᑕᑯᓪᓗᒍ 
ᓲᕐᓗ ᐸᐅᖅ, ᖁᓪᓕᕐᒥᒃ ᐊᑐᖅᑐᕕᓂᐅᖅᑰᔨᔪᖅ ᐅᖅᑰᔾᔪᑎᒋᓪᓗᒍ ᐃᓗᐊᓂ. 
ᐅᓂᒃᑳᑦ ᓱᓕᒃᐸᑕ ᐊᓯᔾᔨᕈᓐᓇᕐᓂᖏᓐᓂᒃ ᖃᓄᐃᑦᑑᓂᖓᑕ, ᐃᒻᒪᖄ 
ᐊᕕᖖᒐᖖᒍᕈᓐᓇᕐᒥᔪᑦ.

ᐅᖃᐅᓯᕆᔪᓐᓇᖖᒋᑕᕋ ᓈᒪᒃᑐᒥᒃ ᑐᑭᓯᓇᖅᓯᑎᑦᑐᓐᓇᖖᒋᑕᕋ; ᓇᖕᒥᓂᖅ 
ᑐᓵᖔᕆᐊᖃᖅᑕᑦ.

ᐃᓐᓇᐃᑦ ᐅᖃᖅᓯᒪᔪᑦ ᓇᓄᐃᒡᒎᖅ ᐱᖖᒍᖅᑐᕕᓃᑦ ᐊᖓᒃᑰᑉ 
ᐊᖓᒃᑯᖅᖢᓂᒋᑦ. ᑖᒃᑯᐊᒎᖅ ᐆᒪᔪᑦ ᐱᖖᒍᖅᑎᑕᕕᓃᑦ. ᑕᑯᖃᑦᑕᖅᓯᒪᔪᖓ 
ᐅᓂᒃᑲᐅᓯᐅᔪᓐᓇᖖᒋᑦᑐᓂᒃ ᐊᐅᓪᓚᐅᔾᔨᖃᑦᑕᖅᑎᓪᓗᖓ. ᒥᐊᓕᒐᕐᒥᐅᖅ 
ᐊᖑᓇᓱᒃᑎ ᐊᑕᐅᓯᐊᖅᖢᓂ ᑎᑭᓚᐅᖅᓯᒪᔪᖅ ᐸᕐᓇᒃᓯᒪᓪᓗᓂ ᖁᑭᖅᓯᔪᒪᓪᓗᓂ 
ᓇᓄᕐᒥᒃ ᐊᖏᓂᓕᖕᒥᒃ ᖁᓕᓂᒃ ᐃᓯᒐᓂᒃ ᐊᖏᓂᖅᓴᒥᒡᓘᓐᓃᑦ. ᒥᑭᓂᖅᓴᒥᒃ 
ᓇᓐᓄᒍᒪᓚᐅᖖᒋᑦᑐᖅ. ᓯᕗᓪᓕᖅᐹᒃ ᐅᓪᓗᒃ ᒪᕐᕉᒃ, ᒪᕐᕉᖕᓂᒃ ᒥᑭᓐᓂᖅᓵᖕᓂᒃ 
ᓂᕐᔪᑎᓯᐊᓚᐅᖅᑐᒍᑦ. ᑕᖕᒫᖅᓯᒪᑎᓪᓗᑕ ᓵᖓᓂ ᖃᐃᕋᑦᑑᑉ ᐱᖃᓗᔮᓘᑉ 
ᐃᓚᐃᔾᔭ ᑕᑯᓚᐅᖅᑐᖅ ᓇᓄᕋᓛᑯᓗᖕᒥᒃ. ᐊᓄᕌᕐᒪᑦ, ᓇᑎᕈᕕᐊᕐᓂᖓᓄᑦ 
ᑕᑯᑦᑎᐊᕈᓐᓇᖏᖦᖢᑕ ᐃᒻᒪᖄ 8 ᑭᓛᒥᑕᑦ ᐅᖓᑖᓄᑦ. ᐱᖃᓗᔭᐅᑉ 
ᖄᖓᓅᑲᑕᓚᐅᖅᑐᖅ ᖁᓕᓂᒃ 15 ᒥᓇᑕᒫᓪᓘᓐᓃᑦ ᖃᐅᔨᓴᖅᖢᓂᐅᒃ ᓇᓄᖅ. 
ᐅᑎᕐᒪᑦ ᐊᐃᑉᐸᖓᓐᓂ ᕿᖖᒍᒻᒥᒐᕆᐊᖅᑐᓚᐅᖅᖢᓂ, ᐅᖃᓚᐅᖅᑐᖅ 
ᑎᕆᒐᓂᐊᑐᐃᓐᓇᐅᓂᕋᖅᖢᓂᐅᒃ. ᑭᖑᓂᐊᒍᑦ, ᓂᕐᔪᑎ ᖃᒡᓕᒐᒥ, 
ᐱᓱᒃᖢᓂ ᑭᒡᓕᖓᒍᑦ ᒪᓃᓚᑦ, ᐅᖃᓕᓚᐅᖅᑐᖅ ᓇᓄᕋᓛᑯᓗᒎᖅ. 
ᖃᐅᔨᓴᕈᒪᓕᓚᐅᖅᑕᕗᑦ. ᓇᓄᕋᓛᑯᓘᓚᐅᖅᑐᖅ ᓂᐅᖏᒃ ᓂᐅᒋᔭᐅᖅᑰᔨᓪᓗᑎᒃ 
ᐊᖏᔪᐊᓗᖕᒧᑦ, ᖁᓕᓂᒃ ᑕᑭᓂᓕᖕᒧᑦ! ᓯᒡᒍᐊᓗᐊ ᖁᖓᓯᐊᓗ ᐊᐅᐸᔮᖅᖢᓂ 
ᑲᔫᓚᐅᖅᑐᖅ, ᑲᖒᖅᑰᔨᓪᓗᓂ. ᐸᖓᓕᒍᓐᓇᓚᐅᖖᒋᑦᑐᖅ, ᓄᑲᐅᖅᑎᑐᑦ 
ᑕᐃᒪᐃᓲᖑᒻᒪᑕ, ᑭᓯᐊᓂ ᐱᓱᑐᐃᓐᓇᖅᖢᓂ. ᑕᐅᑦᑐᖓ ᑲᑎᖖᒐᔫᔮᓚᐅᖅᑑᒃ 
ᒪᕐᕉᒃ ᓇᓅᒃ! ᐃᖅᑲᐃᓯᒋᓚᐅᖅᑕᕋ ᐅᕙᓐᓄᑦ ᓄᑕᕋᐅᓪᓗᖓ ᓲᕐᓗ ᐊᑖᑕᒪ 
ᑲᒥᐊᓗᖏᓐᓂᒃ ᐊᑐᖅᖢᖓ ᐊᖏᓗᐊᖅᑑᖕᓂᒃ.

ᐊᓯᖔᖓᒍᑦ ᐊᖑᓇᓱᒃᑎᓪᓗᑕ, ᐊᓯᖔᖓᓂᒃ ᐊᖑᓇᓱᒃᑎᖃᖅᖢᖓ 
ᐊᖏᔪᓕᒐᕈᒪᔪᒥᒃ ᓇᓄᕐᒥᒃ ᑭᓯᐊᓂ ᓇᓐᓄᖖᒋᑦᑎᐊᒻᒪᕆᒃᖢᓂ. 
ᐃᓄᑦᑎᐊᕙᐅᓂᖅᓴᐅᓪᓗᓂ ᐊᖑᓇᓱᖃᑎᒋᔭᕆᐊᒃᓴᖅ ᓯᕗᓪᓕᐅᓚᐅᖅᑐᒥᒃ 
ᐊᖑᑎᒥᒃ, ᑭᓯᐊᓂ ᕿᓄᐃᓵᕈᓐᓇᖖᒋᑦᑐᖅ. ᓄᑖᑦ ᑐᒥᓯᐊᕗᑦ ᐅᓪᓗᓂᒃ 
ᐱᖓᓱᓂᒃ ᓇᓄᐃᑦ ᐊᑎᖅᑕᓕᒥᓃᓐᓇᐅᓚᐅᖅᑐᑦ. ᐅᖓᑖᓅᓕᕋᑦᑕ 
ᐅᓪᓗᐃᑦ ᑕᓪᓕᒪᑦ ᐊᖑᓇᓱᒃᖢᑕ, ᓇᓂᓯᑕᐃᓐᓇᓚᐅᖅᑐᒍᑦ ᑐᒥᓂᒃ 
ᐃᓄᑐᐊᕕᓂᕐᒥᒃ ᓇᓄᕐᒥᒃ ᐊᑎᖅᑕᖃᖖᒋᑦᑐᒥᒃ. ᑐᔾᔭᖅᖢᑎᒍᑦ ᐅᓪᓛᓕᒫᖅ 
ᐅᓪᓗᑯᓪᓗ. ᐅᓪᓗᑦᑎᐊᕚᓘᓚᐅᖅᑐᖅ, ᑭᓯᐊᓂ ᓄᑕᖖᒍᖅᐸᓪᓕᐊᖕᒪᑕ 
ᑐᒥᖏᑦ ᓂᕆᐅᓕᖅᖢᑕ ᓇᓄᖅ ᖃᖓᑐᐃᓐᓇᖅ ᑕᑯᓂᐊᕋᓱᒋᓕᖅᖢᒍ, 
ᐱᖅᓯᓕᑳᓪᓚᒃᑐᐊᓘᓚᐅᖅᑐᖅ. ᑐᒦᑦ ᒪᓕᒃᑕᕗᑦ ᓯᒡᔭᖓᓅᕈᔾᔨᓚᐅᖅᑐᑦ ᑐᕈ 
ᓛᕝ ᑲᖏᖅᓱᖓᓄᑦ. ᓄᓇᒧᑦ ᑎᑭᐅᑎᖖᒋᓱᖔᕐᔪᒃᖢᑕ, ᐊᓯᐅᔨᓚᐅᖅᑕᕗᑦ. 
ᕿᓂᓚᐅᖅᑕᕋᓗᐊᕗᑦ ᐅᑎᖅᑕᖅᖢᑕ ᓯᒡᔭᒃᑯᑦ. ᑕᑯᔭᑐᐊᕆᓚᐅᖅᑕᕗᑦ ᓄᑖᑦ 

1978-ᒥ, ᓄᓇᕕᖕᒥ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᖏᑦ ᑕᐃᔭᐅᔪᑦ 

ᒪᑭᕕᒃᑯᓐᓂᒃ ᓴᖅᑭᑕᐅᓚᐅᖅᑐᑦ, ᓅᑕᐅᓂᑯᑦ ᑕᒪᐃᓐᓂᑦ ᐃᓄᔾᔪᐊᕐᒥᑦ 
ᒥᑦᑎᒪᑕᓕᖕᒥᓪᓗ ᓄᑖᕐᒥᒃ ᐊᐅᓚᔾᔭᖕᓂᖃᓚᐅᖅᐳᑦ. ᒪᑭᕕᒡᓗ ᐃᓄᐃᑦ 
ᑕᐱᕇᒃᓴᒃᑯᓪᓗ ᑲᓇᑕᒥ, ᒫᓐᓇᐅᔪᖅ ᑕᐃᔭᐅᖃᑦᑕᓕᖅᑐᑦ ᐃᓄᐃᑦ ᑕᐱᕇᑦ 
ᑲᓇᑕᒥ, ᑲᑎᖃᑎᖃᖃᑦᑕᓕᓚᐅᖅᑐᑦ ᒐᕙᒪᒃᑯᓐᓂᒃ ᖃᐅᔨᓴᕈᓐᓇᕐᒪᖔᑕ 
ᖃᓄᐃᓕᖓᓂᖏᓐᓂᒃ ᓅᑕᐅᓂᑯᐃᑦ. ᐃᓚᐅᓚᐅᖅᑐᖓ ᐅᓄᖅᑐᓪᓗ 
ᓅᑕᐅᓂᑯᕕᓃᑦ ᐃᓄᔾᔪᐊᕐᒥᑦ ᒥᑦᑎᒪᑕᓕᖕᒥᓪᓗ ᑕᒪᑐᒥᖓ ᐃᓱᒪᖏᓐᓂᒃ 
ᐊᓯᔾᔨᖁᔨᓪᓗᑕ ᐱᓕᕆᐊᕆᓇᓱᒃᑕᖏᓐᓂᒃ ᐊᕐᕌᒍᓂᒃ 18-ᑲᓴᖕᓂᒃ.

1983-ᒥ, ᓴᐃᒪᓐ ᐊᒃᐸᓕᐊᐱᒃ ᐃᓱᒪᓕᐅᓕᓚᐅᖅᑐᖅ ᐅᑎᕈᒪᓪᓗᓂ 
ᒥᑦᑎᒪᑕᓕᖕᒧᑦ. ᐱᒋᐊᕐᓂᖏᓐᓂᒃ 1970-ᖏᑕ, ᔮᑯᓯ ᐃᖃᓗᒃ, ᐋᓕ ᐸᑦᓴᐅᖅ, 
ᐋᓐᑐᕉ ᐃᖃᓗᒡᓗ, ᓴᒧᐃᓕᓗ 1978-ᒥ, ᓇᖕᒥᓂᖅ ᐊᑭᓖᓪᓗᑎᒃ ᐊᖅᑯᑎᒥᓂᒃ 
ᐅᕝᕙᓘᓐᓃᑦ ᐊᑐᖅᖢᑎᒃ ᓄᖅᑲᖓᔾᔪᑎᖏᓐᓂᒃ ᐃᖅᑲᓇᐃᔮᒐᖏᑕ ᐅᑎᓚᐅᖅᑐᑦ 
ᓄᓇᓕᕕᓂᕐᒥᓄᑦ. ᓲᕐᓗ ᐊᓯᖏᑎᑐᑦ ᓯᕗᓂᐊᓂ, ᐊᒃᐸᓕᐊᐱᒃ ᐊᐱᕆᓚᐅᖅᑐᖅ 
ᒐᕙᒪᒃᑯᖏᓐᓂᒃ ᑲᓇᑕᐅᑉ ᐅᑎᖅᑎᑕᐅᔪᒪᓪᓗᓂ, ᐊᖏᕈᑕᐅᓚᐅᕐᒪᑦ 
ᑕᐃᔅᓱᒪᓂ 1953-ᒥ, ᑭᓯᐊᓂᑦᑕᐅᖅ ᓲᕐᓗ ᐊᓯᖏᑎᑐᑦ ᓯᕗᓂᐊᓂ ᓴᐃᒪᓐ, 
ᐊᖏᖅᑕᐅᓚᐅᖖᒋᑦᑐᖅ. ᓴᐱᓕᑐᐃᓐᓇᖖᒋᖦᖢᓂ, ᐊᑐᖅᑕᐅᓚᐅᖅᓯᒪᖖᒋᑦᑐᕐᒥᒃ 
ᓯᕗᓂᐊᓂ ᐱᓕᕆᓚᐅᖅᑐᖅ, ᐃᓄᐃᑦ ᑕᐱᕇᑦ ᑲᓇᑕᑯᓐᓅᓚᐅᖅᑐᖅ. 
ᐊᐱᕆᓚᐅᖅᑕᖏᑦ ᑎᑎᕋᖁᓪᓗᓂᒋᑦ ᐅᖃᓕᒫᒐᕐᒦᓐᓂᐊᖅᑐᒥᒃ 
ᖃᓄᐃᑦᑐᒦᓐᓂᖓᓂᒃ. ᐊᖏᑐᐃᓐᓇᓚᐅᖖᒋᓚᑦ, ᐃᓱᒪᓕᐅᓕᓚᐅᖅᑐᑦ ᑕᒪᓐᓇ 
ᐱᓕᕆᐊᕆᔪᒪᓪᓗᒍ. ᐊᑭᑐᔫᓚᐅᖅᑐᖅ, ᐃᓄᐃᑦ ᑕᐱᕇᒃᑯᑦ ᑮᓇᐅᔭᖏᑦ 
ᓈᒻᒪᓚᐅᖖᒋᑦᑐᑦ ᐃᒻᒥᓂᑐᐊᖅ ᐊᑭᓖᔭᕆᐊᒃᓴᖅ. ᓈᒻᒪᓈᖅᖢᑎᒃ, ᒪᑭᕕᒃᑯᑦ 

ᐊᑐᓚᐅᖅᑕᖓ 1973-ᒥ, ᐅᑎᕈᒪᓂᖓ ᓄᓇᕕᖕᒧᑦ ᓱᓕ ᓴᖖᒋᔫᓚᐅᕐᒪᑦ. 
ᑕᐃᔅᓱᒪᓂᐅᓕᖅᑎᓪᓗᒍ, ᑕᒪᕐᒥᒃ ᐊᓈᓇᒐᓗ ᐱᓕᐳᓯᓗ ᐃᓅᔪᓐᓂᓚᐅᖅᑑᒃ. 
ᓯᕐᓕᕿᓚᐅᖅᑐᖓ ᐊᕐᕌᒎᖕᓂᒃ ᒪᕐᕉᖕᓂᒃ. ᐃᑲᔪᓚᐅᕋᒃᑭᑦ ᐃᓚᒃᑲ ᐊᒫᖏᓐᓂᑦ 
ᐊᒧᓪᓗᒋᑦ, ᓴᐳᑎᓯᒪᕕᑐᐊᒃᑲ, ᓇᒡᓕᒃᑎᒃᑲ, ᐃᒃᐱᒍᓱᒃᑎᒃᑲ, ᑭᓱᓕᒫᓪᓗ 
ᖃᐅᔨᒪᔭᑐᐊᕆᓚᐅᖅᑕᒃᑲ! ᑕᐃᒪ ᐊᕐᕌᒎᒃ ᒪᕐᕉᒃ ᐃᓗᐊᓂ ᐃᓄᔾᔪᐊᕐᒦᖦᖢᑎᒃ, 
ᕿᓚᒥᐅᓂᖅᓴᕐᓗᑭᐊᖅ, ᓲᕐᓗ ᐃᓄᔾᔪᐊᕐᒥᐅᑦ 1953-ᒥ 1954-ᒥᓪᓗ, 
ᐃᓚᐃᔾᔭᐅᑉ ᕿᑐᕐᖓᖏᑦ ᐊᐱᖅᓱᖃᑦᑕᓕᓚᐅᖅᑐᑦ ᐅᑎᕈᒪᓪᓗᑎᒃ ᐊᐅᓱᐃᑦᑐᒧᑦ, 
ᐃᓅᓚᐅᕐᒪᑕ ᐱᕈᖅᖢᑎᒡᓗ ᑕᐃᑲᓂ. ᐊᖏᕐᕋᖅ ᖃᐅᔨᒪᔭᑐᐊᖓᑦ. 
ᐊᑐᓕᓚᐅᖅᑐᑦ ᐋᖓᔮᕐᓇᖅᑐᓂᒃ, ᐃᒥᐊᓗᖕᒥᒃ. ᐅᖁᒪᐃᑦᑐᒃᑰᖅᑎᑕᐅᓚᐅᕐᒪᑕ 
ᓄᑖᓄᑦ ᒪᒃᑯᒃᑐᓄᑦ ᑲᑎᕋᑖᖅᑕᖏᓐᓄᑦ, ᐊᔾᔨᐅᖖᒋᑦᑑᓚᐅᕐᒪᑦ ᐊᕙᑎᖓᑦ 
ᑕᐃᒃᑯᓄᖓ. ᐅᓐᓄᒑᖓᓪᓗ ᑖᖅᓯᓲᒥᒃ ᓱᖏᐅᑎᔭᕆᐊᖃᓚᐅᖅᑐᑦ; 
ᐃᒡᓗᖔᑦᑎᐊᖓᓄᑦ ᐊᖓᔪᖅᑳᕆᔭᑦᑕ ᐊᑐᓚᐅᖅᑕᖏᓐᓂᒃ.

ᐊᔪᕐᓇᖅᑑᕙᒃᐳᖅ ᐅᕙᓐᓄᑦ ᐅᖃᐅᓯᖃᕆᐊᒃᓴᖅ ᑕᒪᓐᓇ ᐃᓛᓐᓂᒃᑯᑦ. 
ᖃᓂᑦᑑᖕᒪᑦ ᐃᒃᐱᖕᓂᐊᓂᓐᓄᑦ. ᐸᓯᔭᒃᓴᐅᓂᕐᒥᒃ ᐃᒃᐱᒍᓱᖃᑦᑕᖅᐳᖓ 
ᒐᕙᒪᒃᑯᑦ ᐊᓯᔾᔨᖅᑎᒐᓱᒃᖢᒋᑦ ᑲᔪᓯᑦᑎᐊᓗᐊᓚᐅᕐᒪᑦ ᐃᓱᒪᓕᕌᖓᒪ ᓱᓕᔪᒥᒃ 
ᐃᑲᔪᖅᓯᒪᒐᒃᑭᑦ ᐃᓚᒃᑲ ᐊᐅᓪᓚᕐᓂᖏᓐᓂᒃ.

ᑭᓯᐊᓂ ᐅᓇᑕᕐᓂᖅ ᓱᓕ ᐱᔭᕇᓚᐅᖖᒋᓚᖅ. ᐃᓄᓕᕆᔨᑐᖃᒃᑯᑦ 
ᐃᓱᒪᓚᐅᖅᑐᑦ ᐊᑲᐅᖖᒋᓕᐅᕈᑎ ᐱᔭᕇᖅᑐᕆᔭᐅᓪᓗᓂ, ᑭᓯᐊᓂ 
ᓱᓕ ᓇᓗᓇᐃᖅᓯᔪᖃᓪᓚᕆᓚᐅᖖᒋᓚᖅ ᒐᕙᒪᒃᑯᑦ ᖃᓄᖅ 
ᐱᑦᑎᐊᖖᒋᑎᒋᓚᐅᕐᒪᖔᑕ ᐅᕙᑦᑎᓐᓂᒃ. ᐅᑎᓚᐅᖅᑐᒍᒃ ᔮᒃ ᐊᓇᕈᐊᕐᒧᑦ, 
ᓄᓇᑦᓯᐊᑉ ᒪᓕᒐᓕᐅᖅᑎᕐᔪᐊᖅᑖᕆᓚᐅᖅᑕᖓ 1988-ᒥᑦ 1997-ᒧᑦ, 
ᐱᔾᔪᑎᒋᔭᑦᑎᓐᓂᒃ. ᐃᑲᔪᕐᓂᖓ ᓄᖅᑲᓚᐅᖖᒌᓐᓇᖅᑐᖅ, ᑭᓯᐊᓂᑦᑕᐅᖅ 
ᐱᓕᕆᐊᕆᔪᓐᓇᖅᑕᖓ ᐃᓱᓕᑦᑕᕐᕕᖃᓚᐅᕐᒥᖕᒪᑦ. 1990-ᒥ, ᒪᑭᕕᒃᑯᓪᓗ 
ᐃᓄᐃᑦ ᑕᐱᕇᒃᓴᒃᑯᓪᓗ ᓈᓚᒃᑕᐅᑎᑦᓯᓕᓚᐅᖅᑐᑦ ᐋᑐᕚᒥ ᒪᓕᒐᓕᐅᕐᕕᒡᔪᐊᑦ 
ᐃᒡᓗᖁᑖᓂ. ᓅᑕᐅᓂᑯᑦ, ᐃᓚᐅᓪᓗᑎᒃ ᒫᑕ ᕕᓕᐊᕆᑎ, ᒫᑯᓯ ᐸᑦᓴᐅᖅ 
ᔮᓐ ᐊᒪᕈᐊᓕᒡᓗ, ᐊᖓᔪᖅᑳᕆᔭᐅᓚᐅᖅᑐᖅ ᐃᓄᐃᑦ ᑕᐱᕇᒃᑯᓐᓄᑦ, 
ᐅᓂᒃᑳᓕᓚᐅᖅᑐᑦ ᐅᓂᒃᑲᐅᓯᑦᑎᓐᓂᒃ. ᑲᑎᒪᔨᕋᓛᖏᑦ ᓄᓇᖃᖅᑳᖅᓯᒪᔪᑦ 
ᐊᐅᓚᑦᓯᔨᖏᑦ ᐃᒪᐃᑕᐅᖁᔨᓚᐅᖅᑐᑦ ᐃᓕᓴᕆᔭᐅᖁᔨᓪᓗᑎᒃ 
ᐃᓱᒪᒃᓴᓯᐅᕈᑕᐅᓗᓂ ᐊᑭᓕᖅᑕᐅᔾᔪᑎᖃᕈᓐᓇᕐᒪᖔᑕ “ᐱᔨᑦᓯᕐᓂᖏᓐᓄᑦ 
ᑲᓇᑕᒧᑦ ᑕᒻᒪᖅᖢᑎᒡᓗ ᐋᓐᓂᖅᓯᕆᓂᖏᓐᓄᑦ (ᐅᕙᑦᑎᓐᓂᒃ).” ᑭᒡᒍᓯᖏᑦ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᑖᓚᐅᖅᑐᑦ ᑕᐃᔭᐅᔪᓂᒃ ᕼᐃᒃᓕᖕ ᑯᐊᐳᕇᓴᓐ 
ᑎᓴᒪᓄᑦ ᓄᓇᓕᖕᓅᖁᔨᓪᓗᑎᒃ ᐊᐅᓱᐃᑦᑐᕐᒧᑦ, ᒥᑦᑎᒪᑕᓕᖕᒧᑦ, ᐃᓄᔾᔪᐊᕐᒧᑦ, 
ᖃᐅᓱᐃᑦᑐᒧᓪᓗ. ᓇᖕᒥᓂᖅ ᓱᓕᔪᓂᒃ ᖃᐅᔨᓴᓕᓚᐅᖅᑐᑦ ᐊᐱᖅᓱᖃᑦᑕᖅᖢᑎᒃ 

ᑕᐃᑲᓃᓚᐅᖅᑐᑦ ᐅᓇᑕᕐᓂᐊᓕᖅᖢᑎᒃ.
ᒐᕙᒪᒃᑯᑦ ᓇᓗᓇᐃᖅᓯᔪᓐᓇᖖᒌᓐᓇᖃᑦᑕᓚᐅᖅᑐᑦ ᐊᔪᐃᓐᓈᖑᓪᓗᑕ 

ᓄᒃᑎᖅᑕᐅᓚᐅᖅᓯᒪᓂᑦᑎᓐᓂᒃ. ᐃᓛᓐᓂᒃᑯᑦ ᐱᕙᓪᓕᐊᔪᑦ ᐅᖃᓕᒫᒐᐃᑦ 
ᑎᑎᕋᐅᓯᖃᑲᐃᓐᓇᖃᑦᑕᓚᐅᖅᓯᒪᔪᑦ ᑕᒪᑐᒥᖓ ᐃᓛᓐᓂᓚᐅᓱᖓᒃᑯᑦ 1970-
ᖏᓐᓂ ᐊᒻᒪ 80-ᖏᓐᓂ, ᑭᓯᐊᓂ ᒐᕙᒪᒃᑯᑦ ᐃᓱᓕᑦᑕᕐᕕᖃᖅᑎᑦᓯᖃᑦᑕᓚᐅᖅᑐᑦ 
ᖃᓄᐃᑕᐅᓂᕆᔭᑦᑎᓐᓂᒃ. ᑭᓯᐊᓂ ᓴᐱᓕᓚᐅᖖᒋᑦᑐᒍᑦ. ᐃᓚᖏᓐᓂᒃ 
ᐊᕐᕌᒍᑦ ᖄᖏᖅᑎᓪᓗᒋᑦ ᐋᑐᕚᓕᐊᖃᑦᑕᓚᐅᖅᑐᒍᑦ ᑲᑎᖃᑎᒋᔭᖅᑐᖅᖢᒋᑦ 
(ᐃᓄᓕᕆᔨᑐᖃᒃᑯᑦ, ᓯᕗᓂᐊᓂ ᖃᐅᔨᒪᔭᐅᓚᐅᖅᑐᑦ ᓄᓇᒥᐅᑕᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ) ᑭᐅᖃᑦᑕᖅᖢᑎᒡᓗ ᐊᖏᖖᒋᑦᑎᐊᒻᒪᕆᒃᖢᑎᒃ, 
ᐊᖏᕐᕋᖃᑦᑕᖅᖢᑕ ᑭᓱᒡᒋᖖᒋᑦᑎᐊᖅᖢᑕ ᑕᓗᕈᒃᑯᓐᓇᖅᑐᒦᓕᖅᖢᑕᓗ. ᒐᕙᒪᒃᑯᑦ 
ᐊᑐᖃᑦᑕᖅᑐᑦ ᑭᖑᕙᕈᑎᒃᓴᓂᒃ ᖃᓄᕈᓘᔮᓗᒃ. ᐱᕕᖃᕐᓂᖅ ᐱᒻᒪᕆᐅᓚᐅᖅᑐᖅ. 
ᐅᓄᕐᓂᖏᑦ ᓅᑕᐅᓂᑯᓪᓚᕇᑦ ᐅᓄᕈᓐᓃᖅᐸᓪᓕᐊᑐᐃᓐᓇᓚᐅᕐᒪᑕ 
ᐊᕐᕌᒍᑕᒪᑦ. ᓴᐳᓐᓂᐊᖅᑎᑦᑎᕙᖃᓚᐅᖖᒋᒃᑯᑦᑕ ᓯᕐᓈᖅᑎᑦᑎᐊᕙᖃᖖᒋᓪᓗᑕᓗ 
ᐃᑲᔪᖅᑐᐃᔪᓂᒃ ᓯᕗᓕᖅᑎᓂᒃ ᒪᑭᕕᒃᑯᓐᓂᑦ, ᐅᓂᒃᑳᕗᑦ ᐊᓯᔾᔨᔪᐃᑦᑐᖅ 
ᓴᖅᑭᑎᑦᑎᓕᑕᐃᓐᓇᓚᐅᖅᑐᖅ.

ᑭᖑᓂᐊᒍᑦ ᒐᕙᒪᑐᖃᒃᑯᑦ ᓂᕈᐊᓚᐅᖅᑎᓪᓗᒋᑦ 1984-ᒥ, ᒥᓂᔅᑕᖓᑦ 
ᐃᓄᓕᕆᔨᑐᖃᒃᑯᑦ ᐊᓯᔾᔨᓚᐅᖅᑐᖅ. ᒪᑭᕕᒃᑯᑦ ᑲᔪᓯᓚᐅᖅᑐᑦ ᐃᓱᒪᖏᓐᓂᒃ 
ᐊᓯᔾᔩᓇᓱᒃᖢᑎᒃ ᐊᑭᓕᖅᑕᐅᖁᓪᓗᒋᑦ, ᓯᑎᐱᕆ 1987-ᒥ, ᐃᓄᓕᕆᔨᑐᖃᒃᑯᑦ 
ᐊᖏᖦᖤᑕᐃᓐᓇᓚᐅᖅᑐᑦ  ᑮᓇᐅᔭᖃᖅᑎᓪᓗᒋᑦ ᐅᑎᕐᓂᖏᑦ ᓅᑕᐅᓂᑯᕕᓃᑦ 
ᐊᖏᕐᕋᖏᓐᓄᑦ ᐃᓄᔾᔪᐊᕐᒧᑦ ᒥᑦᑎᒪᑕᓕᖕᒧᓪᓗ. ᑕᐃᒃᑯᐊ ᐅᑎᕈᒪᔪᑦ 
ᐱᕕᖃᖅᑎᑕᐅᓚᐅᖅᑐᑦ ᐊᕐᕌᒍᓂᒃ ᐱᖓᓱᓂᒃ ᐅᑎᕈᒪᒍᑎᒃ ᐅᑎᕈᓐᓇᖅᖢᑎᒃ. 
ᐃᓱᒪᓕᐅᓚᐅᖅᑐᖓ ᐊᑐᐃᓇᐅᑎᑕᖓᑦ ᐊᑐᕈᒪᓇᒍ. ᐊᒫᖏᑦ ᕿᑐᕐᖓᒪ 
ᐊᒧᔪᒪᓚᐅᖖᒋᓐᓇᒃᑭᑦ ᓲᕐᓗ ᑕᐃᒪᐃᑕᐅᓚᐅᕋᒪ ᑕᐃᔅᓱᒪᓂ 1953-ᒥ. 1998-ᒥ, 
ᐃᓚᐃᔾᔭ ᐅᑎᓚᐅᖅᑐᖅ ᐱᖃᑎᖃᖅᖢᓂ ᐃᓕᓴᐱᒥᒃ ᐱᖓᓱᓪᓗ ᕿᑐᕐᖓᖏᑦ. 
ᑎᒍᐊᕐᓂᕐᒥᒃ ᑲᔪᓯᑎᑦᓯᒐᔪᒃᑐᑦ ᐃᓄᐃᑦ, ᑎᒍᐊᓚᐅᖅᑐᑦ ᐄᕙᒥᒃ 1968-ᖑᑎᓪᓗᒍ 
ᒦᒥ ᐱᔭᒥᓂᕐᒥᑦ, ᑳᓚᐃ 1970-ᒥ ᐊᖓᔪᑦᑎᓐᓂᑦ ᓵᒧᐃᓕᒥᑦ, ᐱᓕᓗ 1974-ᒥ 
ᖃᖏᐊᑦᑎᓐᓂᑦ ᓯᐊᕋᒥᑦ. ᐋᓇ ᐅᑎᓚᐅᕐᒥᔪᖅ. ᐅᐃᒡᒐᕐᓂᑰᓕᓚᐅᖅᑐᖅ ᑕᐃᔅᓱᒪᓂ. 
ᐊᐃᑖᖑᒐᓗᐊᖅ, ᐸᐅᓚᓯ ᐃᒫᓚᐅᖅᓯᒪᔪᖅ ᓯᑯᒃᑯᑦ ᓇᓐᓂᐊᖅᓯᒪᓪᓗᓂ 
ᐅᑭᐊᒃᓵᖓᓂ 1987. ᐊᑯᓂᒍᓱᓚᐅᖅᑐᖅ ᐅᑎᕐᓂᐊᓕᕐᒪᑦ ᐃᓄᔾᔪᐊᕐᒧᑦ.

ᐅᖃᐅᑎᓇᓱᓚᐅᖅᑕᒃᑲ ᐊᐅᓪᓚᑲᐅᑎᒋᖁᓇᒋᑦ, ᑭᓯᐊᓂ ᓲᖃᐃᒻᒪ 
ᐱᕕᖃᓕᕐᒪᑕ ᐊᑐᐃᓐᓇᐅᓕᕐᒪᑦ ᑭᖑᓂᐊᒍᑦ ᐊᕐᕌᒍᑦ 34 ᐊᖏᖅᑕᐅᔪᓐᓇᕋᑎᒃ, 
ᐱᕕᒃᓴᖃᓕᑐᐊᕋᒥᒃ ᐊᐅᓪᓚᓕᓚᐅᖅᑐᑦ. ᖃᕿᐊᕐᓇᖏᑦᑐᓇᐃ? 
ᑭᐊᓕ ᖃᕿᐊᕆᒐᔭᖅᐸᐃᑦ? ᐊᒡᓛᓪᓘᓐᓃᑦ ᑭᖑᓂᐊᒍᑦ ᐃᓚᐃᔾᔭᐅᑉ 

ᒪᒥᐊᕝᕕᐅᖦᖤᕋᑕᕋᓗᐊᕋᑦᑕ, ᓅᑕᐅᓂᖅ ᐊᑯᓂᐅᔪᒨᖅᑐᓂᒃ ᓱᓐᓃᓯᒪᔪᖅ. 
ᑭᓱᑕᖃᐅᕐᒪᑦ ᐊᑭᓖᔾᔪᑕᐅᔪᓐᓇᖖᒋᑦᑐᓂᒃ. ᐃᓱᒪᒃᑯᑦ ᐅᖁᒪᐃᑦᑐᒃᑰᕈᑕᐅᓃᑦ 
ᐊᑐᖅᑕᐅᓚᐅᖅᑐᑦ ᓅᑕᐅᓂᑯᓄᑦ ᐃᓅᓯᓕᒫᕐᒨᖓᔪᑦ. ᑕᑯᓚᐅᖅᑕᕋ 
ᓄᑕᕋᐅᓪᓗᖓ ᐱᖃᑎᐊᓗᒐ, ᐱᖃᓐᓇᕆᓂᖅᐹᕋ,ᖃᑕᖖᒍᑎᐊᐱᒐᓗ ᓵᓕ 
ᑖᒧᓯ, ᖃᐅᓱᐃᑦᑐᕐᒥ ᐱᒋᐊᕐᓂᖓᓂ 1990-ᖏᑕ. ᐅᕙᓐᓄᑦ ᐅᓂᒃᑳᓚᐅᖅᑐᖅ 
ᐃᓅᓯᖓᑕ ᐃᓚᖓᓂᑦ ᓄᒃᑎᓚᐅᖅᖢᓂ ᑐᕌᓐᑐᒧᑦ. ᐊᖅᑯᑎᒥᐅᑕᐅᓚᐅᖅᑐᖅ 
ᑐᕌᓐᑐᒥ ᖃᓂᒋᔮᓂ ᔭᖕ ᐊᖅᑯᑎᖓᓂᒃ ᐊᑯᓂᐸᓗᒃ. ᓯᓚᐃᕐᕆᔭᐅᔪᕕᓂᖅ 
ᐊᑐᐃᓐᓇᕆᐊᖃᓕᖅᖢᓂ ᐄᔭᒐᕐᓂᒃ ᓱᓐᓂᕐᓇᖅᑐᓂᒃ. ᐋᖓᔮᖅᖢᓂ ᐄᔭᒐᕐᒧᑦ, 
ᕿᒡᒋᑲᓴᓚᐅᖅᓯᒪᔪᖅ ᐳᖅᑐᔪᐊᓗᖕᒥᑦ ᐃᒡᓗᒥᑦ ᖃᖓᑕᔪᓐᓇᕋᓱᒋᓕᓚᐅᕋᒥ 
ᑎᖕᒥᐊᑎᑐᑦ. ᐊᓄᓪᓚᒃᓰᕕᖕᒦᖦᖢᓂ ᐅᐃᕆᓯᒪᓂᕐᒥᓄᑦ ᐱᔪᓐᓃᕋᒥ 
ᐊᒃᓱᕈᖅᑐᐊᓘᓚᐅᖅᑐᖅ. ᐱᐅᖖᒋᑦᑐᐊᓘᓚᐅᖅᑐᖅ, ᓇᑎᕐᒦᖃᑦᑕᓚᐅᖅᑐᖅ 
ᐃᕆᐊᓛᖅᖢᓂ ᐋᓐᓂᐊᖅᖢᓂ. ᐃᓅᓕᓴᐅᑎᓄᑦ ᐃᑲᔪᖅᑕᐅᓇᓱᖕᓂᖓ 
ᐃᓱᒪᖃᑦᑎᐊᖖᒋᑦᑐᓄᑦ ᓴᐳᑎᔭᐅᓯᒪᕕᖕᒥ ᐃᓅᓯᖓᓄᑦ 
ᓱᒃᑯᔾᔪᑎᒋᓚᐅᖅᑕᖓ ᐃᓅᓯᓕᒫᒥᓄᑦ. ᓱᑲᑦᑕᖅᑎᑕᐅᖃᑦᑕᖅᑐᕕᓂᖅ 
ᓱᑲᓐᓇᖅᑐᓄᑦ, ᐊᑐᕆᐊᖓ ᐱᐅᖖᒋᑦᑐᐊᓘᓚᐅᖅᑐᖅ. ᑕᒻᒪᖅᖢᑎᒃ 
ᐄᔭᒐᖅᑎᑕᐅᓂᕕᓂᖓᓄᑦ ᐱᑦᑎᐊᖅᑕᐅᖖᒋᓐᓂᕕᓂᖓᓄᓪᓗ 
ᑐᑭᓕᐊᖅᑐᒥᒃ ᐱᓱᒍᓐᓇᐃᓪᓕᔾᔪᑎᒋᓚᐅᖅᑕᖓ ᐃᓅᓯᓕᒫᒥᓄᑦ, ᑕᓕᖏᒡᓗ 
ᓱᑲᖃᑦᑕᐃᓐᓇᓕᓚᐅᖅᑐᒃ. ᑎᒍᔭᐅᓯᒪᕕᖕᒦᑦᑐᕕᓂᖅ ᐊᖏᕐᕋᓚᐅᖖᒋᓐᓂᕐᒥᓂᒃ 
ᖃᐅᓱᐃᑦᑐᒧᑦ. ᑕᑯᒐᒃᑯ, ᕿᐊᓯᑲᓴᓚᐅᖅᓯᒪᔪᖓ. ᐅᕙᓐᓂᑦ 
ᒪᒃᑯᖕᓂᖅᓴᐅᒐᓗᐊᖅᖢᓂ, ᐊᕐᕌᒍᓂᒃ ᑕᓪᓕᒪᓂᒃ ᐊᖓᔪᒃᓯᐅᖅᑰᔨᓕᓚᐅᖅᑐᖅ. 
ᐊᓄᓪᓚᒃᓰᕕᖕᒦᓐᓂᕕᓂᖓ ᐊᑯᓂ ᕿᑲᖓᔪᓐᓇᐃᓪᓕᓚᐅᖅᑐᖅ. 
ᐊᔪᕆᓐᓂᖃᓕᓚᐅᖅᑐᖅ ᐱᓱᑲᑕᐃᓐᓇᖅᖢᓂ, ᓇᓗᓇᐃᒃᑯᑕᖅ 
ᐃᓄᑑᑎᑕᐅᖃᑦᑕᕐᓂᑯ. ᐊᒡᓛᓪᓘᓐᓃᑦ ᑕᐃᒪᐃᒃᑲᓗᐊᖅᑎᓪᓗᒍ, ᑎᔅᓯᓇᕐᓂᖓ 
ᐅᖃᓗᕋᐅᔭᕈᓐᓇᕐᓂᖓ ᐅᖃᓪᓚᒃᖢᓂ ᐲᖅᑕᐅᔪᓐᓇᓚᐅᖖᒋᑦᑐᖅ.

ᐃᓅᓯᕆᓚᐅᖅᑕᖓ ᐃᓱᒪᒋᓗᒍ ᐊᖓᔪᖏᑕᓗ ᐃᓅᓯᖏᑦ ᐊᐱᕆᓪᓗᖓ, 
“ᖃᓄᐃᒪᑦ?” ᖃᓄᐃᒻᒪᑦ ᑕᒪᓐᓇ ᑕᐃᒪᐃᑦᑕᕆᐊᖃᕐᓂᖅᐸ? ᐊᑯᓂᐅᓂᖅᓴᖅ 
ᐃᓅᓇᔭᕐᓂᖅᐸᑦ ᓅᑕᐅᓚᐅᕐᓂᖏᒃᑯᑦᑕ ᐃᓄᔾᔪᐊᕐᒥᑦ 1953-ᒥ? ᐊᑯᓂᐅᓂᖅᓴᖅ 
ᐃᓅᓇᔭᓚᐅᖅᐸᑦ ᓯᒥᐅᓂ ᐊᒪᕈᐊᓕᒃ ᑲᔪᓯᔪᓐᓇᓚᐅᖅᐹᑦ ᓇᒃᓴᕈᓐᓇᓚᐅᖅᐸᖏᑦ 
ᖃᐅᓱᐃᑦᑐᒧᑦ ᐊᕕᒃᑎᑕᐅᑎᓪᓗᒋᑦ ᖁᕇᒡ ᕼᐋᐸᒥᑦ? ᓴᓕ ᐊᔾᔨᒋᖖᒋᑕᖓᓂᒃ 
ᐃᓅᓯᖃᕋᔭᖅᐸ ᑖᒧᓯ ᐊᒪᕈᐊᓕᒃ ᐊᐅᓪᓚᓚᐅᖖᒋᑉᐸᑦ ᐊᐅᓱᐃᑦᑐᒥᑦ 1964-
ᖑᑎᓪᓗᒍ? ᐊᒥᓱᓂᒃ ᐊᐱᖅᑯᑎᒃᓴᖃᖅᐳᖓ ᑭᐅᔭᐅᔾᔮᓇᖓᓗ.

ᑕᐃᒪᖖᒐᓂᑦ ᐃᖅᑲᐅᒪᓕᓚᐅᕋᒪ, ᐊᓈᓇᒐ ᐅᖃᐅᔾᔩᓐᓇᖃᑦᑕᓚᐅᖅᑐᖅ 
ᐅᕙᓐᓂᒃ ᑐᒃᓯᐊᖃᑦᑕᖁᓪᓗᓂᖓ ᐃᓐᓇᓚᐅᖖᒋᓐᓂᓐᓂ. ᐅᖃᐅᔾᔨᔾᔪᑎᒋᔭᖏᑦ 

ᐅᓄᖖᒋᑦᑐᓂᒃ ᓂᕈᐊᖅᑕᐅᓯᒪᔪᓂᒃ ᐃᓄᖕᓂᒃ. ᐅᓂᒃᑳᓕᐊᖓᑦ ᓴᖅᑭᓚᐅᖅᑕᖓᑦ 
ᑕᐃᔭᐅᔪᖅ ᕼᐃᒃᓕᖕ ᐅᓂᒃᑳᖓ. ᐅᓂᒃᑳᕇᖅᓯᒪᖖᒋᑦᑐᓂᒃ ᐃᓗᓕᓕᒃ 
ᐅᓂᒃᑳᓂᒃ. ᑎᑎᕋᖅᑐᕕᓃᑦ ᑭᓯᐊᓂ ᐊᓯᒥᓄᑦ ᑐᓴᖅᑕᐅᖁᔭᒥᓂᒃ. 
ᐅᖃᖅᓯᒪᔪᖅ, ᓲᕐᓗ, ᑖᒃᑯᐊ “ᓯᕗᓪᓖᑦ ᐃᓄᐃᑦ ᑲᑎᖖᒐᐅᖅᑐᑦ ᓅᑕᐅᓚᐅᖅᑐᑦ 
ᐱᖁᑎᖃᖅᑎᑕᐅᑦᑎᐊᓚᐅᖖᒋᑦᑐᑦ ᐱᖁᑎᖃᖅᑎᑕᐅᔪᓐᓇᑦᑎᐊᕋᓗᐊᖅᖢᑎᒃ.” 
ᐃᖅᑲᐅᒪᒍᕕᑦ, ᐱᖁᑎᖃᖅᑎᑕᐅᑦᑎᐊᓚᐅᖖᒋᑦᑐᒍᑦ ᐅᖃᐅᔾᔭᐅᓚᐅᕋᑦᑕ 
ᑭᓱᓕᒫᓂᒃ ᐊᑐᐃᓐᓇᐅᓂᐊᕐᒪᑕᒎᖅ. ᐱᔾᔪᑎᒋᔭᖓᑦ ᐅᓂᒃᑳᑉ 
ᓴᒡᓗᓂᕋᐃᔪᒪᓪᓗᑎᒃ ᐅᓂᒃᑳᖅᑎᓂᒃ ᓱᓕᔪᓂᒃ ᖃᓄᐃᓕᐅᖅᑕᐅᓚᑦᑖᕐᓂᑦᑎᓐᓂᒃ.

ᓄᖅᑲᖅᑎᑕᐅᒋᐊᖃᑦᑕᕋᓗᐊᖅᖢᑕ, ᓴᐱᓕᓚᐅᖖᒋᑦᑐᒍᑦ. ᒪᑭᕕᒃᑯᑦ 
ᐃᓄᐃᑦ ᑕᐱᕇᑦ ᑲᓇᑕᒥᒃᑯᓪᓗ ᓴᐱᓕᓚᐅᖖᒋᑦᑐᑦ. ᐃᑲᔪᖅᑕᐅᓂᕗᑦ ᒪᑭᕕᐅᑉ 
ᒪᓕᒐᓕᐅᖅᑎᖏᓐᓄᑦ ᓵᒻ ᓯᐅᓪᕗᓯᑑᓐ ᐊᖓᔪᖅᑳᖓᑕᓗ ᑐᖓᓕᖓ 
ᔭᐃᐱᑎ ᓄᖖᒐᐅᑉ ᐱᓕᕆᕐᔪᐊᖅᑐᐊᓘᓚᐅᖅᑐᒃ, ᐃᓚᖏᓪᓗ ᐃᖅᑲᓇᐃᔭᖅᑏᑦ 
ᑎᓕᔭᐅᓯᒪᔪᑦ ᐱᓕᕆᐊᕆᓇᓱᒃᑕᑦᑎᓄᑦ. ᑎᓯᐱᕆ 1991-ᖑᑎᓪᓗᒍ, 
ᑲᓇᑕᒥ ᑭᒃᑯᓕᒫᓄᑦ ᐱᔪᓐᓇᐅᑎᖏᑕ ᑎᓕᔭᐅᓯᒪᔪᑦ ᓴᖅᑭᑎᑦᓯᓚᐅᖅᑐᑦ 
ᐅᓂᒃᑳᕐᒥᒃ ᐅᖃᖅᓯᒪᔪᒥᒃ ᑲᓇᑕᐅᑉ ᒐᕙᒪᒃᑯᖏᑦ “ᐱᓕᕆᐊᕆᔭᕆᐊᓕᖕᒥᓂᒃ 
ᐱᔭᒃᓴᒥᓂᒡᓗ ᑲᒪᑦᓯᐊᕆᐊᖃᕐᓂᕐᒥᒃ ᒪᓕᒐᖅᑎᒍᓪᓗ ᐱᓕᕆᑦᑎᐊᓚᐅᖖᒋᑦᑐᑦ 
ᐸᕐᓇᒃᖢᑎᒃ ᑲᔪᓯᑎᖦᖢᒋᓪᓗ ᓅᑦᓯᓂᒥᓂᖅ.” ᑭᖑᓪᓕᖅᐹᒥ, 1993-ᖑᑎᓪᓗᒍ, 
ᐃᓅᖏᓐᓇᖅᑐᓕᒫᑦ ᓅᑕᐅᓂᑯᑦ ᐃᓚᐅᓂᑯᑦ ᐋᑐᕚᓕᐊᖅᑎᑕᐅᓕᓚᐅᖅᑐᑦ 
ᓱᓕᒻᒪᕆᖕᓂᕋᖅᖢᑎᒃ ᓈᓚᒃᑎᓄᑦ ᓈᓚᒃᑕᐅᔭᖅᑐᖅᖢᑎᒃ ᓱᓕᓂᕋᒻᒪᕆᒃᖢᑎᒃ 
ᐅᓂᒃᑳᖅᖢᑎᒡᓗ ᐅᓂᒃᑳᒃᓴᕐᒥᓂᒃ ᖃᓄᐃᓕᓐᓂᕐᒪᖔᑕ. ᑕᐃᑯᖖᒐᓚᐅᖅᓯᒪᔪᖓ 
ᐃᓱᒪᓪᓗᖓ, ᐊᓱᐃᓚᖦᖤᑕᐃᓐᓇᖅ, ᐅᖃᓪᓚᒍᓐᓇᖅᓯᕗᖓ ᐱᔨᑦᓯᕐᓗᒋᑦ 
ᐊᖓᔪᖅᑳᒃᑲᒃ. ᐅᓂᒃᑳᕈᒪᑦᑎᐊᓚᐅᖅᑐᖓ, ᓲᕐᓗ ᐅᓇᑕᖅᑎ ᐅᓇᑕᕆᐊᓯᔪᖅ. 
ᓲᕐᓗ ᐊᖓᔪᖅᑳᒃᑲᒃ ᑕᕝᕙᓂᑦᓴᐃᓐᓇᖅ ᖃᕆᐊᕐᒥᑦᑑᒃ ᐅᖃᓪᓚᓕᕋᒪ, 
ᐅᕝᕙᓘᓐᓃᑦ ᐅᖃᓪᓚᓕᕌᖓᑦᑕ. ᑲᔪᖏᖅᑎᒋᓚᐅᖅᓯᒪᖖᒋᑦᑐᖓ ᑕᐃᒫᒃ 
ᐅᖃᐅᓯᕆᔭᓐᓄᑦ! ᑕᒪᓐᓇ ᑐᕌᖓᓚᐅᖅᑐᖅ ᐊᖓᔪᖅᑳᓐᓄᑦ. ᐊᕐᕌᒍᓂᒃ 18-ᓂ 
ᐱᓕᕆᐊᕆᓚᐅᖅᑕᕗᑦ ᐊᔪᐃᓐᓈᕆᓪᓗᒋᑦ ᐃᓄᓕᕆᔨᑐᖃᒃᑯᑦ ᐅᓂᒃᑳᖅᑎᓂᒃ 
ᐅᓄᖅᑐᐃᖅᓱᖅᖢᑕ ᑎᑭᐅᑎᑕᐃᓐᓇᕋᑕᖅᖢᒍ ᐊᖏᕈᓐᓇᖅᓯᑕᐃᓐᓇᖅᖢᑎᒃ 
ᓴᒡᓗᖖᒋᓐᓂᑦᑎᓐᓂᒃ. ᐅᓂᒃᑲᐅᓯᕗᑦ ᐊᓯᔾᔨᓚᐅᖖᒌᓐᓇᖅᑐᖅ.

ᐅᖁᒪᐃᑦᑐᐊᓘᒐᓗᐊᖅᖢᓂ, ᒪᒥᓴᕐᓂᖅ ᑲᔪᓯᒋᐊᓕᓚᐅᖅᑐᖅ ᐅᕙᑦᑎᓐᓄᑦ 
ᐅᓄᖅᑐᑎᒍᑦ. 1996-ᒥ, ᐊᕙᒋᔭᐅᓚᐅᖅᑐᒍᑦ 10 ᒥᓕᐊᓐᑖᓚᓂᒃ ᑮᓇᐅᔭᑦ 
ᓴᓂᕐᕙᒃᑕᐅᓂᐊᖅᖢᓂ ᐊᖏᖃᑎᒌᒍᑎᒃᑯᑦ. ᐃᓕᓴᕆᐅᒪᔭᐅᔪᖅᑎᒍᑦ 
ᒐᕙᒪᒃᑯᑦ ᒪᒥᐊᓚᐅᖖᒋᓚᑦ ᑎᑭᖦᖢᒍ 2010, ᐊᕐᕌᒍᑦ 60-ᑲᓴᐃᑦ ᑕᐃᒪᖖᒐᑦ 
ᓅᑕᐅᓚᐅᖅᑎᓪᓗᑕ.



273272

ᒪᒥᓴᕐᓂᖅ ᒪᒥᓴᕐᓂᖅ

ᐋᖓᔮᓕᕌᖓᒪ. ᓄᓕᐊᕋ ᐊᔪᓕᖅᓯᒪᓚᐅᖅᑐᖅ ᐊᖑᑎᒧᑦ ᖄᔫᖑᓪᓗᓂ 
ᖃᖓᑐᐃᓐᓇᑦᑎᐊᖅ ᖄᑐᐃᓐᓇᕆᐊᓕᒃ, ᓂᙵᖃᑦᑕᖅᑐᖅ ᐃᓚᖏᓐᓂᒃ 
ᐅᓪᓗᐃᑦ ᖃᓄᐃᑕᐅᕌᕐᔪᒃᑳᖓᒥ ᓂᖖᒐᒃᓴᕋᐃᑦᑐᒧᑦ. ᐃᓕᑉᐸᓪᓕᐊᓪᓗᖓ 
ᖃᓄᐃᑦᑐᒃᑰᖅᓯᒪᓂᖏᓐᓂᒃ ᓄᒃᑎᖅᑎᑕᐅᔪᕕᓃᑦ, ᖃᐅᔨᕙᓕᐊᓚᐅᖅᑐᖓ 
ᖃᓄᑎᒋ ᐱᔭᕆᐊᑭᖖᒋᒻᒪᖔᑦ ᑕᒪᓐᓇᓕᒫᖅ ᐊᑲᐅᖖᒋᓕᐅᕈᑦ, 
ᓂᖖᒐᑉᐸᓪᓕᐊᓪᓗᖓ. ᖃᐅᔨᓚᐅᖅᑐᖓ ᐊᖓᔪᖅᑳᒃᑲᒃ ᐅᖃᐅᔾᔭᐅᓚᖅᑐᒃ 
ᖃᓄᖅ ᒐᕙᒪᒃᑯᑦ ᖃᓄᐃᖖᒋᓐᓂᕋᐃᖕᒪᖔᑕ ᓄᒃᑎᕐᓂᕐᒥᒃ, ᑕᐃᓕᖅᖢᓂᐅᒃ 
“ᐃᔅᑭᒧ ᐋᖅᑭᒃᐹᓪᓕᕈᑎᒃᓴᖓ ᐱᐅᓂᖅᓴᒨᕈᑎ.” ᓂᖖᒐᒍᑎᒋᓚᐅᕐᒥᔭᕋ 
ᖃᐅᔨᒐᒪ ᐅᖃᐅᓯᕆᓚᐅᖅᑕᒥᓂᒃ ᐅᓰᒻᒪᓘᕈᑎᖃᕐᓂᐊᖅᑐᕕᓂᐅᔪᒍᑦ 
ᐅᑎᖅᑎᑦᓯᓂᐊᕐᓂᖏᓐᓂᒃ ᐊᖏᕐᕋᑦᑎᓐᓄᑦ.

ᓈᓚᒃᑎᓄᖖᒐᐅᒐᒪ, ᐅᖃᓪᓚᒃᖢᖓ ᐱᔨᑦᓯᖅᖢᒋᑦ ᐊᑖᑕᒐ ᐊᓈᓇᒐᓗ, 
ᕿᐊᓪᓗᖓ ᓴᖅᑭᑎᑦᓯᓪᓗᖓ ᐃᒃᐱᒋᔭᓐᓃᕙᖓ ᐃᒥᖅᓯᒪᓇᖓ, 
ᐅᔾᔨᕈᓱᓕᓚᐅᖅᑐᖓ ᐱᒻᒪᕆᐅᓂᖓᓂᒃ ᒪᒥᓴᕐᓂᐅᑉ ᐋᖓᔮᖏᓪᓗᖓ. 
ᖃᐅᔨᓚᐅᖅᑐᖓ ᐊᔪᕐᓇᖅᑐᐊᓗᒃᑯᑦ ᐊᑐᖅᖢᖓ ᐃᒥᐊᓗᖕᒥᒃ 
ᑕᐃᒪᐃᓕᐅᕐᓂᖅ ᐃᑲᔪᖖᒋᑦᑐᖅ. ᑭᖑᓂᐊᒍᑦ ᓈᓚᖕᓂᖃᓚᐅᖅᑎᓪᓗᒋᑦ, 
ᐱᓕᕆᔪᓐᓇᖅᓯᕙᓪᓕᐊᓚᐅᖅᑐᒍᑦ ᑭᖑᓪᓕᕐᓄᑦ ᑐᑎᒋᐊᕐᓂᓐᓄᑦ. 
ᑕᐃᔅᓱᒪᓂᐅᑎᓪᓗᒍ ᐃᓱᒪᓕᐅᓕᓚᐅᖅᑐᖓ ᐃᓅᓯᕋ ᑕᑯᒋᐊᕈᒪᓪᓗᒍ 
ᐃᑎᓂᖅᓴᕐᒥᒃ. ᐃᒥᕋᒪ ᑭᖑᓂᐊᒍᑦ, ᒥᑭᑦᑐᒥᒃ ᐃᒥᕋᓗᐊᕈᒪ ᐃᓱᒪᒋᓪᓗᒍ 
ᐃᒦᓐᓈᓗᓕᕐᓂᕆᖃᑦᑕᓚᐅᖅᑕᕋ, ᐃᒥᐊᓗᖕᒧᑦ ᓱᓕ ᐊᐅᓚᑕᐅᓚᐅᖅᑐᖓ. 
ᖃᐅᔨᒪᔪᓐᓃᖃᑦᑕᓚᐅᖅᑐᖓ, ᐃᖅᑲᐅᒪᖃᑦᑕᕈᓐᓃᓚᐅᖅᑐᖓ 
ᖃᓄᐃᓕᐅᓚᐅᖅᑐᓂᒃ ᐅᓐᓅᓚᐅᖅᑐᖅ. ᖃᐅᑎᓪᓗᒍ, ᐃᒃᐱᖕᓂᐊᓂᕋ 
ᐅᐃᒻᒪᖓᖃᑦᑕᓕᓚᐅᖅᑐᖓ ᑎᒡᓕᕐᓂᕋ ᖁᑦᑎᒃᑑᓕᓚᐅᖅᑐᖅ. ᑕᒪᓐᓇ ᐅᕙᓐᓄᑦ 
ᑲᑉᐱᐊᓇᓚᐅᖅᑐᖅ. ᑕᐃᔅᓱᒪᓂᐅᑎᓪᓗᒍ ᐅᔾᔨᕆᓕᓚᐅᖅᑕᕋ ᐃᓄᑑᓗᖓ 
ᐊᐅᓚᒍᓇᖖᒋᓐᓂᓐᓂᒃ.

ᐅᓐᓅᑉ ᐃᓚᖓᓐᓂ, ᓇᓪᓚᖓᓪᓗᖓ ᓯᓂᒃᑕᕐᕕᖕᒪ ᐃᒡᓗᕈᓯᖓᓂ 
ᐃᖃᓗᖕᓂ, ᑲᐸᖦᖢᖓ ᐆᒻᒪᑎᒪ ᑎᒡᓕᕐᓂᖓ ᓱᒃᑲᐃᒡᓕᒍᓐᓇᐃᓪᓕᖕᒪᑦ. 
ᐃᖅᑲᐃᓚᐅᖅᑐᖓ ᐃᓚᐃᔾᔭ ᑐᒃᓯᐊᓚᐅᖅᓯᒪᖕᒪᑦ ᐃᒫᒎᑲᓴᒃᖢᓂ 
ᓄᖖᒍᖏᓐᓂᒃ ’60-ᖏᑦ. ᑐᒃᓯᐊᓚᐅᖅᑐᖓ, “ᒎᑏ, ᐆᒪᒍᕕᑦ ᓲᕐᓗ 
ᐊᓈᓇᒪ ᐅᖃᐅᑎᖃᑦᑕᓚᐅᕐᒫᖓ, ᐱᓪᓚᑖᖑᒍᕕᑦ, ᐃᑲᔪᓚᐅᖖᒐ ᒫᓐᓇ.” 
ᓰᖅᑯᖓᖖᒋᑦᑐᖓᓘᓐᓃᑦ. ᐊᒡᓛᑦ, ᓇᓪᓚᖓᓪᓗᖓ ᖁᓛ ᐃᒡᓗᕈᓯᕐᒪ ᐃᔨᒋᓪᓗᒍ. 
ᓂᐱᖅᑯᖅᑐᓪᓗᖓ ᑐᒃᓯᐊᖅᖢᖓ, ᓂᐱᖅᑯᖅᑐᔪᐊᓘᖏᖦᖢᖓ ᐃᓚᐃᔾᔭᑎᑐᑦ 
ᑐᒃᓯᐊᓚᐅᖅᓯᒪᖕᒪᑦ, ᑭᓯᐊᓂ ᐃᓗᖏᖅᓱᖅᖢᖓ, ᕿᓄᓪᓗᓂ ᓂᐱᒐ, ᓲᕐᓗ 
ᐃᓄᖕᒧᑦ ᐅᖃᓪᓚᒃᖢᖓ.

ᓈᓚᒃᓯᒪᕙᒃᑲ ᐃᓅᓯᓕᒫᑲᓴᓐᓂ. ᐊᖓᔪᖅᑳᓐᓄᑦ ᐃᓕᓴᐃᔾᔪᑎᐅᔪᑦ ᐱᒻᒪᕆᐅᕗᑦ. 
ᐅᖃᐅᓯᕆᕈᓘᔭᖃᑦᑕᖅᓯᒪᔭᖏᑦ ᑕᐃᒪᐃᒃᑲᓗᐊᖅᑎᓪᓗᒋᑦ, ᐃᓅᓯᕐᒪ 
ᐃᓚᖓᓂ ᕿᒪᒃᓯᓚᐅᖅᑐᖓ ᐃᓕᓴᐃᔾᔪᑎᖏᓐᓂᒃ. ᐅᖃᖅᓯᒪᒐᓗᐊᖅᑎᓪᓗᒍ 
ᐃᐅᓪ ᓘᐃᔅ ᐃᒥᖃᑦᑕᖁᔨᖖᒋᖦᖢᓂ, ᓈᓚᓚᐅᖖᒋᑦᑐᖓ. 18-ᓂᒃ 
ᐊᕐᕌᒍᖃᓕᖅᖢᖓ ᓯᕗᓪᓕᖅᐹᕐᒥ ᓚᐹᑦ ᐳᓘᒥᒃ ᓂᐅᖅᓯᓚᐅᖅᓯᒪᕗᖓ. 
ᐅᔾᔨᕈᓱᒃᑲᓗᐊᖅᖢᖓ ᒪᒪᖖᒋᑦᑐᖅ, ᐋᖓᔮᕐᓂᕋ ᐊᓕᐊᓇᐃᒋᓕᓚᐅᖅᑕᕋ. 
ᑭᖑᓂᐊᒍᑦ ᐃᒦᓐᓇᕆᐊᖃᓕᓚᐅᖅᑐᖓ, ᓄᖅᑲᕈᓐᓇᕐᓇᖓ ᐆᒃᑐᕋᓱᒃᑲᓗᐊᕋᒪ 
ᐊᒥᓱᓂᒃ ᐊᕐᕌᒍᓂᒃ. ᐊᑯᓂᐅᖖᒋᑦᑐᖅ ᐃᓕᓐᓂᐊᕐᓂᕐᒥᒃ ᓄᖅᑲᕋᒪ 1971-ᒧᑦ 
ᑎᑭᖦᖢᒍ 1994-ᒧᑦ, ᐃᓅᓚᐅᖅᑐᖓ ᐃᓅᔪᒪᓪᓗᖓ “ᖁᕕᐊᓱᒍᑎᖃᕐᓗᖓ 
ᑭᓯᐊᓂ.” ᐃᓱᒪᖃᑦᑕᓚᐅᖅᓯᒪᔪᖓ ᑕᑯᔭᕌᖓᒪ ᐋᖓᔮᖖᒋᑦᑐᓂᒃ, 
ᐊᐃᑦᑖᕈᓗᐃᑦ, ᖃᐅᔨᒪᖖᒋᑦᑐᖅ ᑭᓱᒥᒃ ᐊᓐᓇᐃᖕᒪᖔᕐᒥᒃ! ᑭᓱᐃᑦ ᐃᓚᖏᑦ 
ᐱᒃᑳᓗᖅᑰᔨᓕᖅᑎᑦᓯᔪᓐᓇᖅᑐᑦ, ᐊᐃᑦᑖᕆᓪᓗᒋᑦ ᖁᕕᐊᓱᖖᒋᓐᓂᖏᑦ ᑕᐃᒃᑯᐊ 
ᐋᖓᔮᖖᒋᑦᑐᑦ. ᖃᐅᔨᓇᓱᒋᓚᐅᖅᓯᒪᔪᖓ ᐃᓅᓯᐅᑉ ᑐᑭᖓᓂᒃ.

ᐊᑕᐅᓯᐊᖅᖢᖓ ᐃᖅᑲᓇᐃᔭᖅᖢᖓ ᐅᖅᓴᒃᓴᐃᔨᐅᓪᓗᖓ, ᖃᖓᑕᓲᕐᒥᒃ 
ᐅᖅᓴᐃᔭᕆᐊᖃᓚᐅᖅᓯᒪᔪᖓ ᐅᓪᓛᒃᑯᑦ. ᖃᐅᔨᒪᓪᓚᕆᓚᐅᖅᑐᖓ, ᐃᓱᒪᓪᓗᖓ 
ᑐᖁᑐᐃᓇᕐᓂᐊᓕᖅᑐᖓ ᐅᖅᓴᒃᓴᐃᓗᖓ. ᐊᑕᐅᓯᐊᖅᖢᖓᑦᑕᐅ, ᐃᓚᐃᔾᔭ 
ᖃᐃᓚᐅᖅᓯᒪᔪᖅ ᑐᐹᖅᓯᔭᖅᑐᖅᖢᓂ ᐅᕙᓐᓂᒃ ᐅᓪᓗᖖᒍᖅᐸᓪᓕᐊᓕᖅᖢᓂ 
ᐅᓪᓛᒃᑯᑦ ᓯᑎᐱᕆᒥ ᕿᓚᓗᒃᑲᑦ ᐊᖅᑯᓵᓕᕐᒪᑕ. ᐱᔭᒃᓴᖃᓚᐅᖅᓯᒪᒐᒪ, 
ᒪᑭᓕᓚᐅᖅᓯᒪᔪᖓ. ᑕᐃᒫᓚᐅᖅᑐᖓ, ᖃᓂᒪᔪᓪᓛᓘᓪᓗᖓ, 
ᐃᒃᓯᕚᖅᖢᖓ ᓯᕗᕌᓂ ᖃᔭᕆᐊᑉ ᑎᒍᒥᐊᖅᖢᒍ ᐊᖑᓇᓱᒍᑎᒐ 
ᖁᑭᐅᑎᒐ, ᐊᖏᕐᕋᕈᒪᔪᓪᓛᓘᓪᓗᖓ ᐃᒥᕐᓗᖓ ᓂᒡᓕᓇᖅᑐᒥᒃ ᐃᒥᕐᒥᒃ. 
ᖃᐱᓚᓐᓂᓪᓗᖓ! ᑕᐃᒪᓐᓇ ᐃᓅᓚᐅᖅᓯᒪᔪᖓ ᐅᖓᑖᓄᑦ ᐊᕙᑎᑦ 
ᐊᕐᕌᒍᑦ. ᓱᓕᒻᒪᕆᖕᓂᕋᖅᖢᑎᒃ ᓈᓚᒃᑎᓄᑦ ᓈᓚᒃᑕᐅᓂᕗᑦ 1993-ᒥ 
ᓯᕗᓪᓕᖅᐹᖑᓚᐅᖅᐳᖅ ᐅᖃᓪᓚᓕᓚᐅᖅᓯᒪᒐᒪ ᑲᙳᓱᙱᖦᖢᖓ 
ᓅᑕᐅᓂᕐᒥᒃ ᐅᖃᐅᓯᖃᖅᖢᖓ ᐋᖓᔮᖖᒋᖦᖢᖓ, ᓱᓐᓂᖅᓯᒪᓇᖓ ᓲᕐᓗ 
ᐃᒥᐊᓗᖕᒥᒃ. ᐃᒥᖃᑦᑕᓕᓵᖅᖢᖓ ᐊᕐᕌᒍᒃᑲ ᓈᒻᒪᒃᓯᖕᒪᑕ, ᐊᑐᖃᑦᑕᓚᐅᖅᑕᕋ 
ᐃᒥᐊᓗᒃ ᐃᑲᔪᖅᑕᐅᓂᐊᕋᒪ ᐃᒃᐱᖕᓂᐊᒋᔭᓐᓂᒃ, ᐃᒃᐱᖕᓂᐊᓃᑦ 
ᐅᖃᐅᓯᕆᔪᓐᓇᓚᐅᖖᒋᑕᒃᑲ ᐋᖓᔮᖖᒋᖦᖢᖓ. ᐃᒥᐊᓗᒃ ᐅᕙᓐᓂᒃ 
ᐃᑲᔪᖃᑦᑕᓚᐅᖅᐳᖅ ᖃᓄᑐᐃᓐᓇᖅ ᐅᖃᕈᓐᓇᖅᓯᓪᓗᖓ. ᕿᐊᖃᑦᑕᓚᐅᖅᑐᖓ 
ᕿᒃᓵᒃᖢᖓᓗ ᖃᓄᐃᑦᑐᒃᑰᓚᐅᕐᒪᖔᑕ ᐊᖓᔪᖅᑳᒃᑲᒃ, ᐃᓚᒃᑲ, ᐱᓗᐊᖅᑐᒥᒡᓗ, 
ᐅᕙᖓ. ᑭᓱᒥᒃ ᓴᖅᑭᑦᑐᖃᖃᑦᑕᓚᐅᖖᒋᑦᑐᖅ. ᓱᓕ ᖃᓯᓕᔾᔪᑎᖃᖅᖢᖓ, 
ᓂᖖᒐᐅᒪᓪᓗᖓ, ᖃᓄᖓᓴᓕᖅᐸᒃᖢᖓᓗ. ᑲᑉᐱᐊᓇᖅᑑᓚᐅᖅᑐᖅ 
ᐅᐃᔾᔮᑐᐃᓐᓇᖅᑐᖅ ᐊᔪᖅᓯᓯᒪᕕᒋᔭᕋ. ᐃᓚᒃᑲ ᐃᓅᓚᐅᖅᑐᑦ ᑲᐸᖦᖢᑎᒃ 

ᐋᓐᓂᖅᓯᖏᓪᓗᖓ. ᖁᔭᒋᔭᒃᑲ ᐃᓚᒃᑲ ᐃᑲᔪᖅᑐᐃᖏᓐᓇᕐᓂᖏᓐᓂᒃ.

* * *

ᐊᓯᔾᔨᕐᓂᓕᓪᓛᓗᒃ ᑕᐃᒪᖖᒐᓂᑦ ᐃᓚᒃᑲ ᓄᒃᑎᖅᑕᐅᓚᐅᖅᓯᒪᖕᒪᑕ 1953-ᒥ; 
ᐃᓚᖏᑦ ᐱᐅᔪᑦ, ᐃᓚᖏᑦ ᐱᐅᖖᒋᑦᑐᑦ. ᐊᒥᓱᓂᒃ ᐃᓚᑦᑎᓐᓂᒃ ᐊᓯᐅᔨᓯᒪᔪᒍᑦ 
ᐊᓂᒍᖅᑐᓂᒃ ᐊᕐᕌᒍᓂᒃ. ᔫᓯᐱ ᐋᓐᓂᐊᕈᑎᖃᓚᐅᖅᑐᖅ ᑭᖑᓂᖓᒍᑦ 
ᐃᓅᓯᖓᑕ ᐃᓅᔪᓐᓂᖅᖢᓂᓗ ᐅᓪᓗᒥ. ᐊᓈᓇᒪ ᕿᒃᓵᖕᓂᕆᓚᐅᖅᑕᖓ 
ᐸᐅᓗᓯ ᐃᓅᔪᓐᓃᕐᒪᑦ ᐃᓚᑦᑕ ᐃᓚᒋᓂᐊᓕᓚᐅᖅᑕᖓ ᐃᓚᒌᑎᒍᑦ 
ᐅᐃᒡᒐᕐᓂᑰᓕᓚᐅᖅᐳᒎᓚᓚᐅᕐᓂᖓ ᓂᐱᖅᑯᖅᑐᓯᓪᓗᑎᒃ 1987-ᒥ ᔨᒥ 
ᓇᐅᕋ ᐃᓅᔪᓐᓃᕐᒪᑦ, ᑕᐃᒪᐃᒃᑲᓐᓂᕆᓪᓗᑎᒃ 2001-ᒥ ᐃᓚᐃᔾᔭᒧᑦ. 
ᔨᒥ ᐃᖃᓪᓕᐊᖅᓯᒪᓚᐅᖅᑐᖅ ᑕᓯᕐᒧᑦ ᑕᓪᓗᕈᑎᐅᑉ ᕿᑭᖅᑕᖓᑕ 
ᐅᖓᑖᓃᑦᑐᖅ 100 ᑭᓛᒥᑕᓂᒃ ᐊᐅᓱᐃᑦᑐᕐᒥᑦ. ᐃᓚᐅᖃᑕᐅᓚᐅᖅᑐᖅ 
ᐊᒥᓱᐊᓘᖖᒋᑦᑐᓂᒃ ᐊᖑᓇᓱᒃᑎᓂᒃ ᓯᑭᑑᒃᑯᑦ ᐅᓯᓪᓗᓂ ᓂᕿᓂᒃ ᑕᓯᕐᒧᑦ, 
ᐸᐅᓚᓯᓗ ᐃᓚᖏᓪᓗ ᓄᓕᐊᖓᓗ, ᖃᖏᐊᕋ ᐋᓚᓯ, ᒪᓕᒃᓴᕐᓂᐊᖅᖢᓂ 
ᖃᖓᑕᓲᒃᑯᑦ ᐊᑭᓕᖅᑕᐅᓯᒪᔪᒃᑯᑦ. ᐱᖓᔪᓪᓗᐊᖓᓂᑦ ᑕᐅᕙᓃᓕᖅᖢᓂ, ᔨᒥ 
ᓄᖅᑲᓚᐅᖅᑐᖅ ᐲᖅᓯᓇᓱᒃᖢᓂ ᐊᐅᒃᑕᔫᕐᒥᒃ ᐊᔪᖅᓯᓯᒪᔪᒥᒃ ᓯᑭᑑᑉ ᐊᓗᖓᓄᑦ. 
ᐃᓚᖓ ᐊᖑᓇᓱᒃᑏᑦ ᐱᖃᑎᒋᔭᕕᓂᖓ ᐅᑎᓚᐅᖅᑐᖅ ᓇᑦᑎᕋᓱᓚᐅᖅᖢᓂ. 
ᐳᐃᒍᖅᑐᕕᓂᖅ ᐲᖅᓯᔭᕆᐊᒃᓴᖅ ᓱᓇᒐᕐᒥᒃ ᐸᑭᓂᑐᐃᓐᓇᕆᐊᓕᖕᒥᒃ. ᐃᒻᒥᓂᒃ 
ᖁᑭᕆᐊᑳᓪᓚᒃᑐᐊᓗᒃ, ᖁᑭᖅᑕᐅᓪᓗᓂ ᔨᒥ ᑎᒥᖓᒍᑦ.

ᒫᔾᔨ 2001-ᒥ, ᐃᓚᐃᔾᔭ ᒥᓪᓗᐊᖅᖢᓂ ᓱᐴᔫᖅᓯᐅᒻᒥᒃ 
ᐅᖅᓱᒃᑯᕕᖕᒥᑦ ᐃᒐᐅᑉ ᐅᖅᓱᖃᐅᑎᖓᓅᖅᓯᓪᓗᓂ ᐱᔮᖅᑯᒻᒥᐅᖖᒋᑦᑐᖅ 
ᐄᓯᓪᓗᓂ. ᐋᓐᓂᐊᕕᓕᐊᕈᒪᓚᐅᖅᓯᒪᖖᒋᑦᑐᖅ ᐃᑲᔪᖅᑕᐅᓂᐊᕋᒥ. 
ᑕᐃᒪᖖᒐᓕᒫᖅ ᐊᓕᐊᓇᐃᒋᓚᐅᖅᓯᒪᙱᓐᓇᒥᐅᒃ ᓗᒃᑖᓕᐊᕆᐊᒃᓴᖅ, 
ᖃᐅᔨᒪᓚᐅᖖᒋᓐᓇᒥ ᐱᕐᔪᐊᕌᓘᓂᖓᓂᒃ. ᖃᐅᔨᒪᓚᐅᖖᒋᑦᑐᖅ ᑎᒥᖓᑕ 
ᐊᕿᐊᕈᖓᓃᑦᑐᓐᓇᓚᐅᖖᒋᒻᒪᑦ. ᓯᓂᖃᑦᑕᓕᓚᐅᖅᑐᖅ ᐃᒃᓯᕙᐅᑖᓗᖕᒥ 
ᑕᐃᒪᖖᒐᓕᒫᖅ, ᓱᒃᑲᐃᑦᑐᒥᒃ ᑐᖁᔾᔪᑎᒋᕙᓪᓕᐊᓪᓗᓂᐅᒃ ᐱᓇᓱᐊᕈᓯᓪᓗᐊᐸᓗᒃ 
ᑭᖑᓂᐊᓂ ᑎᑭᖦᖢᒍ ᓱᐴᔫᖅᓯᐅᑦ ᑎᒥᖓᓂᒃ ᓱᓐᓃᖕᒪᑦ.

ᑭᓯᐊᓂᑦᑕᐅᖅ ᐃᓚᒌᑎᒍᑦ ᐃᓚᒋᐊᖅᓯᒪᓕᕐᒥᔪᒍᑦ. ᐊᓂᓗ ᕿᑐᕐᖓᖃᖅᑐᒍᒃ 
6-ᓂᒃ, 11-ᓂᒃ ᐃᕐᖑᑕᕐᓂᒃ, ᐱᖓᓱᓂᒡᓗ ᐃᓗᓕᑦᑎᓐᓂᒃ. ᑲᓛᖠᑦ ᖄᓈᕐᒥᑦ 
ᐃᓚᒋᓕᖅᓯᒪᔭᕗᑦ ᐊᓂᒍᖅᑐᓂᒃ ᐊᕐᕌᒍᓂᒃ; ᓱᓕ ᐅᖄᓚᖃᑎᒋᒐᔪᒃᑕᕗᑦ 
ᖃᓄᐃᑉᐸᓕᐊᔪᓂᒃ ᑐᓴᖃᑦᑕᐅᑎᓪᓗᑕ. ᑕᑯᒃᑲᓐᓂᖅᓯᒪᓂᖅᓴᐅᕗᖓ “ᑕᖅᑳᓂ 
ᓯᓚᕐᔪᐊᕐᒥ” ᐃᓱᒪᒋᓯᒪᔭᒪ ᐅᖓᑖᓄᑦ ᓯᕗᓪᓕᖅᐹᑦᓯᐊᕐᒥᒃ  ᖃᖓᑕᓲᕐᒨᕆᐅᕋᒪ 
1958-ᒥ. ᐃᖏᕐᕋᔭᒃᓯᒪᕗᖓ ᐅᖓᓯᒃᑎᒋᔪᒧᑦ ᐃᓴᕋᐃᓕᒧᑦ ᔭᐹᓐᒧᓪᓗ. ᑭᓯᐊᓂ 

ᑭᖑᓂᖓᓂ ᓈᑦᑏᖑᔭᒃᑯᑦ ᐅᓪᓛᒃᑯᑦ, ᑭᖑᓪᓕᖅ ᑐᑎᒋᐊᓕᓚᐅᖅᑕᕋ 
ᐱᒋᐊᕐᓂᖓ ᐃᖏᕐᕋᓂᕐᒥᒃ ᐃᒻᒥᓂᒃ ᖃᐅᔨᒋᐊᖅᐸᓪᓕᐊᓂᕐᒥᒃ. ᐅᓪᓛᒃᑯᑦ 
ᑐᒃᓯᐊᕆᐊᓚᐅᖅᓯᒪᔪᖓ ᐃᔾᔪᕐᓇᐃᑦᑐᖅ ᔫᑦ ᐊᐃᖕᓕᑲᒃᑯᑦ ᑐᒃᓯᐊᕕᐊᓗᐊᓄᑦ 
ᐃᖃᓗᖕᓂ. ᑐᒃᓯᐅᔾᔭᐅᔪᒪᔪᑦ ᖃᐃᖁᔭᐅᖕᒪᑕ, ᓯᕗᒧᐊᓚᐅᖅᓯᒪᔪᖓ 
ᓰᖅᑯᕆᐊᖅᑐᖅᖢᖓ ᑐᒃᓯᐅᔾᔭᐅᔪᒪᓪᓗᖓ, ᐃᓅᓯᕋ ᑐᓂᔪᒪᓪᓗᒍ 
ᐱᔪᓐᓇᖅᑐᒧᑦ ᐊᔪᖖᒋᓐᓂᖅᓴᒧᑦ. ᓲᕐᓗᓕ ᐆᒪᔪᖃᕈᓐᓃᖅᑐᖅ ᑭᓯᐊᓂ ᐅᕙᖓᓗ 
ᒎᑎᓗᑐᐊᖅ. ᐊᓯᖏᓐᓄᑦ ᑕᐃᔭᐅᖃᑦᑕᖅᑐᖅ ᐊᓯᖏᓐᓂᒃ ᐊᑎᕐᓂᒃ, ᑭᓯᐊᓂ 
ᕚᖅᑎᑕᐅᓚᐅᖅᓯᒪᔪᖓ ᑲᕋᐃᔅᑑᓯᒥᐅᑕᖖᒍᖅᖢᖓ. ᓯᕗᒧᐊᓚᐅᖅᓯᒪᔪᖓ 
ᒪᓕᒍᒪᓪᓗᒍ ᔩᓱᓯ. ᐃᒃᐱᖕᓂᐊᓕᓚᐅᖅᓯᒪᔪᖓ ᓇᔪᖅᑕᐅᓂᕐᒥᒃ ᐱᐅᔪᐊᓗᖕᒧᑦ 
ᐅᓂᒃᑲᐅᓯᕆᔪᓐᓇᖖᒋᑕᕋ. ᐊᔾᔨᓗᐊᐸᓗᑲᓴᖓ ᓇᔫᑎᓂᖓ ᐃᒃᐱᒋᓚᐅᖅᓯᒪᔭᕋ 
ᐊᑖᑕᒐ ᑐᖁᖕᒪᑦ ᐊᕐᕌᒍᖃᖅᖢᖓ ᐱᖓᓱᓂᒃ. 18-ᓂᒃ ᐊᕐᕌᒍᖃᖅᖢᖓ, 
ᐅᐃᓂᐸᐃᖕᒥ, ᐃᒃᐱᒍᓱᓚᐅᖅᓯᒪᔪᖓ “ᐃᕐᓂᐊᖑᒃᑲᓐᓂᖅᖢᖓ” ᐅᓇᑕᖅᑐᒃᓴᑦ 
ᑐᒃᓯᐊᕐᕕᖓᓂ. ᓲᖃᐃᒻᒪ, ᒪᒃᑯᒃᑲᒪ, ᐳᐃᒍᑦᑎᐊᖅᑕᕕᓂᕆᓚᐅᖅᓯᒪᔭᕋ. 
ᑕᑕᒥᓚᐅᖅᓯᒪᔪᖓ, ᐃᖃᓗᖕᓂ ᐊᔪᕆᖅᓱᐃᔨᒧᑦ ᑐᒃᓯᐅᔾᔭᐅᒐᒪ, 
ᐃᒃᐱᒍᓱᓚᐅᖅᓯᒪᔪᖓ ᐃᓗᓐᓂᑦ ᐅᖃᐅᔾᔭᐅᓪᓗᖓ ᐃᕐᓂᐊᖑᔭᕇᖅᓯᒪᔪᖓᒎᖅ. 
ᐃᓱᒪᓕᐅᓪᓚᕆᓕᑕᐃᓐᓇᕋᒪ ᒎᑎ ᐱᖖᒍᐊᕆᔪᒪᓇᒍ, ᐃᓕᑦᓯᓚᐅᖅᑐᖓ 
ᓄᑖᒥᒃ ᐃᕐᓂᐊᖑᔭᕌᖓᕕᑦ, ᔩᓱᓯᐅᑉ ᐆᒻᒪᑏᑦ ᕿᒪᓚᐅᖅᓯᒪᖖᒋᑕᖓ. ᑕᐃᒪᓐᓇ 
ᐅᖃᕈᓐᓇᖅᑐᖓ ᑐᑭᓯᓇᖅᓯᑎᓐᓇᓱᒃᖢᒍ ᐱᒋᐊᕐᓂᖓ ᒪᒥᓴᕐᓂᕐᒪ.

ᑭᖑᓪᓕᖅ ᑐᑎᒋᐊᕐᓂᖅ ᑲᔪᓯᔭᕆᐊᖃᓚᐅᖅᑐᖅ ᐅᕙᓐᓄᑦ 
ᐊᑐᕆᐊᖃᓚᐅᖅᑕᕋ ᐃᓚᐃᓕᕿᓂᖅ ᐊᑐᖅᑕᐅᓲᖅ, ᐱᓕᕆᐊᕆᓪᓗᒋᑦ 
ᐋᓐᓂᕈᑎᒋᓚᐅᖅᓯᒪᔭᒃᑲ ᑲᔪᓯᓚᐅᖅᑐᑦ ᐃᓅᓯᓐᓃᕙᖓ ᐃᑲᔪᖅᑕᐅᓪᓗᖓ 
ᐃᓕᓐᓂᐊᖅᓯᒪᔪᒧᑦ ᐃᓅᓯᓕᕆᔨᒧᑦ. ᐱᓕᕆᐊᕆᓪᓗᒋᑦ ᐅᖁᒪᐃᑦᑐᐊᓘᓚᐅᖅᑐᑦ 
ᐃᓅᓯᓐᓂ, ᖃᐅᔨᓚᐅᖅᑐᖓ ᐃᓚᖏᓐᓂᒃ ᐋᖅᑭᒃᓯᓯᒪᓕᖅᑐᕕᓂᐅᔪᖓ ᖃᓄᖅ 
ᐱᓕᕆᐊᕆᓂᐊᕐᒪᖔᒃᑯ ᐋᓐᓂᐊᕈᑎᒐ.

ᐃᓱᒪᖁᔨᖖᒋᓚᖓ ᖃᓄᐃᖖᒋᑦᑎᐊᓕᖅᑐᖓ ᒫᓐᓇ ᑕᒻᒪᓚᐅᖅᓯᒪᖖᒋᑦᑐᖅ 
ᐅᕝᕙᓘᓐᓃᑦ ᐃᓱᒪᔪᓐᓇᐃᓪᓕᔪᖓ ᐱᐅᖖᒋᑦᑐᓂᒃ. ᑕᐃᒪᐃᑦᑑᖖᒋᓚᖓ−
ᐃᓄᑐᐃᓐᓇᐅᔪᖓ ᓲᕐᓗ ᑭᓇᑐᐃᓐᓇᖅᑎᑐᑦ. ᑕᒪᑐᒥᖓ ᐅᓂᒃᑳᑐᐃᓐᓇᖅᑐᖓ 
ᖃᓄᐃᑦᑐᒃᑰᓚᐅᖅᓯᒪᖕᒪᖔᕐᒪ. ᐅᖃᕋᓱᖖᒋᑦᑐᖓ ᑭᓇᑐᐃᓐᓇᕐᒧᑦ 
ᖃᓄᐃᑦᑐᑰᕐᓂᕆᓚᐅᖅᑕᕋ ᐃᓕᔅᓯᑦᑕᐅᖅ ᐊᑐᕆᐊᓕᒃᓯ. ᐋᒃᑲ; 
ᐅᖃᕋᓱᑐᐃᓐᓇᖅᑐᖓ ᖃᓄᑎᒋᐊᓗᒃ ᑲᑕᒃᑲᓗᐊᕈᕕᑦ, ᐊᓂᕕᒃᓴᖅᑕᓕᒃ. 
ᐃᒻᒥᓂᒃ ᑐᓂᔭᕆᐊᖃᓚᐅᖅᓯᒪᔪᖓ ᐃᓅᔪᒪᔪᓐᓃᖅᖢᖓ ᖃᓯᓕᓇᖅᑐᒥᒃ 
ᓂᖖᒐᐅᒪᓂᕐᒥᒃ ᐃᓅᓯᓕᒫᓐᓃᕙᖓ. ᐅᕙᓐᓂᒃ ᑐᖂᑦᑎᑲᓴᓚᐅᖅᓯᒪᖕᒪᑦ. 
ᐃᓱᒪᓕᐅᓕᓚᐅᖅᑐᖓ ᐅᓂᒃᑳᕈᒪᓪᓗᖓ ᖃᓄᐃᑦᑐᒃᑰᓚᐅᕐᒪᖔᕐᒪ 

ᐃᓚᖏᑦ ᐊᒃᓱᕈᕐᓇᖅᑐᑦ ᐅᖃᐅᓯᐅᔾᔮᖖᒋᓚᑦ. ᐅᓂᒃᑳᖅᑐᖓ ᐱᔾᔪᑎᒋᓪᓗᒍ 
ᐅᖃᐅᓯᐅᔭᕆᐊᖃᕐᒪᑦ. ᐅᖃᐅᓯᐅᔭᕆᐊᓕᒃ ᑕᒪᓐᓇ ᐊᑐᓚᐅᖅᑕᕗᑦ 
ᑲᔪᓯᑎᑕᐅᒃᑲᓐᓂᖁᓇᒍ. ᑲᓇᑕ ᑕᑯᑎᑦᓯᔪᒪᓚᐅᕐᒪᑦ ᓄᓇᕐᔪᐊᒧᑦ ᐱᔾᔪᑎᖃᖅᑐᒥᒃ 
ᖁᑦᑎᒃᑐᖅ ᑲᓇᑕᐅᓂᖓᓂᒃ ᐊᐱᖅᑯᑕᐅᒃᑲᓐᓂᔾᔮᔪᓐᓃᕐᒪᑦ. ᐅᕙᒍᑦ ᐱᓪᓗᑕ, 
ᐊᐅᓱᐃᑦᑑᑉ ᕿᑭᖅᑕᖓ ᑕᐃᔭᐅᔾᔮᔪᓐᓃᖅᑐᖅ “ᐃᓅᑉ ᓄᓇᖁᑎᒋᖖᒋᑕᖓ” 
ᕌᔅᒪᓴᓐ ᑕᐃᒪᓐᓇ ᑕᐃᓚᐅᕐᒪᒍ. ᐅᕙᒍᑦ ᑲᓇᑕᐅᑉ ᓴᐃᒻᒪᑎᖓᓂᒃ 
ᐊᒡᔭᖅᓯᔨᒋᔭᐅᓕᖅᐳᒍᑦ ᑲᓇᑕᒥᐅᑕᐅᓪᓗᑕ. ᑭᓯᐊᓂ ᐊᑭᐊᓗᐊ! 

ᑕᐃᒪᐃᒃᑲᓗᐊᖅᑎᓪᓗᒍ, ᐅᐱᑉᐳᒍᑦ ᐱᓕᕆᐊᕆᓯᒪᔭᑦᑎᓐᓂᒃ. 
ᑕᒫᓃᖏᓐᓇᕐᓂᐊᓕᖅᑐᒍᑦ.

ᐊᐅᓱᐃᑦᑐᖅ ᓱᓕ ᐊᖏᕐᕋᐅᕗᖅ.
ᑭᓱᑦ ᐃᓕᓯᒪᔭᒃᑲ ᖃᐅᔨᓴᖅᖢᒋᑦ ᐊᓂᒍᖅᑐᓂ ᖃᓄᐃᑦᑑᓯᒪᔪᑦ 

ᑲᓇᑕᕈᕐᓂᖓᑕ ᖃᐅᔨᔾᔪᑎᒋᓯᒪᕙᕋ ᑲᓇᑕᐅᑉ ᓯᕗᓕᖅᑎᒻᒪᕆᖓ 
ᐱᔭᕇᓚᐅᖖᒋᑦᑐᖅ ᐱᒋᐊᖅᓯᒪᔭᕐᒥᓂᒃ. ᓯᐊᒻᒪᒋᐊᒃᑲᓂᓚᐅᖅᑐᑦ 
ᐱᖓᖕᓇᖓᓄᑦ ᑲᓇᑕᒥᐅᑦ ᐸᓯᕕᒃ ᓄᓇᒃᑰᔪᑯᑖᑦ ᐊᖅᑯᑎᖓ, ᑭᓯᐊᓂ 
ᑲᔪᓯᓚᐅᖖᒋᑦᑐᑦ ᐅᐊᖕᓇᕐᒧᑦ. ᑕᑯᓯᒪᕙᒃᑲ ᓂᒋᕐᒥᐅᑦ ᓄᓇᓕᒡᔪᐊᑦ 
ᒥᑭᓐᓂᖅᓴᐃᓪᓗ ᐊᔾᔨᒌᖖᒋᑦᑐᓂᒃ ᐊᒡᒍᖅᑐᖅᓯᒪᔪᓂᒃ ᑭᓱᖃᕐᒪᖔᑕ. 
ᓴᓇᔭᐅᓯᒪᔪᓂᒃ ᐱᖃᐅᖅᑐᑦ ᓲᕐᓗ ᐊᖅᑯᑎᓂᒃ ᑐᓚᒃᑕᕐᕕᖕᓂᒡᓗ. 
ᑕᕐᕆᔭᕆᐊᖅᑐᕐᕕᓖᑦ, ᓴᓇᐅᒐᕐᓄᑦ ᑐᖅᑲᖅᑕᕐᕕᓖᑦ, ᕼᐋᑭᕐᕕᓖᑦ, 
ᐳᐃᔾᔪᕋᕐᕕᓖᑦ, ᐋᓐᓂᐊᕐᕕᓖᑦ ᓘᒃᑕᓕᖕᓂᒃ ᐊᖁᓪᓗᓂ ᑎᑭᐅᑎᔭᒃᓴᐃᑦ 
200 ᑭᓛᒥᑕᒥᒃ ᐅᖓᓯᖕᓂᖃᖖᒋᑦᑐᓂᒃ. ᐃᓱᕐᕆᔾᔪᑎᓂᒃ ᐱᖃᐅᑦᑎᐊᖅᑐᑦ 
ᐃᓅᓯᕐᒥ ᐃᓱᕐᕆᓂᖅᓴᐅᓂᐊᕋᒥᒃ ᑲᓇᑕᒥᐅᑦ ᓄᓇᓕᖕᒥᐅᖏᑦ, ᑖᒃᑯᐊ 
ᐃᓄᐃᑦ ᑕᐃᒪᐃᑦᑐᖃᐅᑦᑎᐊᖅᑐᑦ ᐃᓚᐅᑎᑦᓯᔭᕆᐊᓕᐅᒐᓗᐊᑦ ᐅᕙᑦᑎᓐᓂᒃ. 
ᐃᓄᐃᑦ ᐃᓕᓴᕆᐅᒪᔭᐅᔪᒃᑯᑦ ᑲᓇᑕᒥᐅᑕᐅᖕᒥᔪᑦ  ᓯᕗᓂᐊᓂᑦ 1953-
ᒥᑦ. ᑲᓇᑕᒥᐅᑕᐅᔪᒍᑦ. ᖃᐃᒋᑦ ᐳᓛᕆᐊᕐᓗᑎᑦ ᐅᕙᓐᓄᑦ, ᑕᑯᓂᐊᖅᑐᑎᑦ 
ᑲᓇᑕᒥᐅᑦ ᓴᐃᒻᒪᑎᖓᓂᒃ ᐃᒡᓗᓐᓃᕙᖔᖅᑐᒥᒃ ᑲᓇᑕᐅᑉ ᓯᕗᓕᖅᑎᒻᒪᕆᖓᑕ 
ᓯᑎᕕᓐ ᕼᐋᐸᐅᑉ ᑐᔫᑎᒋᓚᐅᖅᓯᒪᔭᖓᓂᒃ ᐅᕙᓐᓄᑦ ᐊᒥᓲᖖᒋᑦᑐᑦ ᐊᕐᕌᒍᑦ 
ᐊᓂᒍᖅᑐᑦ. ᐊᑐᖅᑕᐅᓚᐅᖅᑐᒍᑦ ᖃᐅᔨᓴᕆᐊᖅᑎᑕᐅᓪᓗᑕ “ᓄᑖᕐᒥᒃ 
ᓄᓇᒥᒃ,” ᑕᐃᓚᐅᖅᑕᖓ ᓄᐊᐅᐃᒥᐅᑕᐅᑉ ᓇᕈᓇᒃᑎᐅᑉ ᐋᑦᑐ ᓯᕘᑐᕌᑉ 
ᓄᓇᑦᑕ ᕿᑭᖅᑕᖓ, ᐃᒡᓗᒃᓴᖃᖅᑎᑕᐅᖖᒋᑦᑐᑦ. ᓂᕆᐅᒋᔭᐅᓚᐅᖅᑐᒍᑦ 
ᐊᓐᓇᐅᒪᓇᓱᒡᒐᐃᓐᓇᕐᓂᐊᕋᑦᑕ. ᐅᓪᓗᒥ ᐃᒃᐱᖕᓂᐊᓂᕋ ᐃᒪᐃᑦᑑᕗᖅ 
ᒐᕙᒪᒃᑯᖏᑦ ᑲᓇᑕᐅᑉ ᖃᐃᑦᓯᓚᐅᖅᑐᑦ ᖁᑦᑎᒃᑐᕐᒥᒃ ᐃᓅᕕᒋᓂᐊᕋᑦᑎᒍᑦ, 
ᖃᐅᔨᓴᕆᐊᖅᑐᕐᓗᒍ, ᐃᓚᒋᖃᓯᐅᑕᐅᓂᐊᕐᒪᑦ ᑲᓇᑕᒧᑦ ᑲᓇᑕᒥᐅᑕᐅᓗᑕᑦᑕᐅᖅ. 
ᑕᒪᓐᓇ ᐊᖏᖅᓯᒪᔭᕋ. ᐊᐅᓱᐃᑦᑐᕐᒧᑦ ᓄᒃᑎᕋᑦᑕ ᓄᓇᕕᓂᕐᒥᑦ, ᐸᓖᓯᒃᑯᑦ 
ᐸᓖᓯᖃᕐᕕᖓᑦ, ᑯᐊᐱᒃᑯᑦ ᓂᐅᕕᕐᕕᖓᑦ, ᐃᓕᓴᕐᕕᒃ, ᐃᑯᒻᒪᖅᑯᑎᖃᕐᕕᒃ, 
ᑖᒃᑯᑑᓚᐅᖅᑐᑦ. ᐅᓪᓗᒥ ᐃᒪᐃᑦᑐᖃᖅᑐᒍᑦ ᓄᑖᒥᒃ ᐱᖖᒍᐊᕐᕕᖕᒥᒃ, 
ᐋᓐᓂᐊᕐᕕᒃ, ᓇᖕᒥᓂᖁᑎᒋᔭᐅᔪᖅ ᓂᐅᕕᕐᕕᑯᓗᒃ. ᐅᑯᓂᖓ ᐱᖃᐅᖅᑐᒍᑦ 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᑦ, ᐃᖃᓗᒐᓱᒃᑎᒃᑯᑦ, ᐆᒪᔪᕐᓂᐊᖅᑎᒃᑯᓪᓗ. 
ᑭᓯᐊᓂ ᓱᓕ ᐱᔭᒃᓴᖃᒻᒪᕆᒃᐳᖅ. ᐊᖏᖅᓯᒪᔭᕋ ᐃᓅᓯᕋ ᑲᓇᑕᒥᐅᑕᐅᓪᓗᖓ 
ᒫᓂᑉᐳᖅ ᐊᐅᓱᐃᑦᑐᕐᒥ. ᑕᐃᒪᐃᓐᓂᖓᓄᑦ, ᐃᓛᓐᓂᒃᑯᑦ, ᐅᖃᖃᑦᑕᖅᑐᖓ 
ᐅᐸᑲᐅᑎᒋᔭᒃᓴᐅᖖᒋᑦᑐᖅ, ᐊᑭᑐᓗᐊᖅᑐᖅ. ᒐᕙᒪᒃᑯᑦ ᓱᓕ ᐱᔭᒃᓴᖃᖅᐳᑦ 
ᐋᖅᑭᒃᓱᕆᐊᓕᖏᓐᓂᒃ.

ᓲᕐᓗ ᑭᐊᑐᐃᓐᓇᐅᑉ ᐅᓂᒃᑳᖏᑐᑦ ᐊᒃᑐᐃᔪᖅᑐᑦ ᐃᓄᐃᑦ ᐃᓅᓯᖏᓐᓂᒃ, 

ᓇᑭᖖᒑᕐᓂᖏᑦ
ᑲᓇᑕ. ᓱᓕᓂᕋᐃᓯᒪᔪᑦ ᑐᓂᔭᐅᔪᑦ ᓈᓚᖕᓂᕐᒥ ᓵᙵᓂᖅ ᒪᓕᒐᓕᐅᕐᕕᒡᔪᐊᑉ 

ᑲᑎᒪᔨᕋᓛᖏᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ. 19 ᒫᔾᔨ. ᐊᑐᐃᓐᓇᐅᔪᑦ 

ᐃᓕᓴᖅᓯᔾᔪᑎ

ᖁᔭᓕᕗᖓ ᐃᓚᓐᓂᒃ, ᐃᑲᔪᓚᐅᕐᒪᑕ ᐅᕙᓐᓂᒃ 
ᐅᓂᒃᑲᐅᓯᕆᑦᑎᐊᕈᓐᓇᕐᓂᐊᕋᒃᑭᑦ ᓇᓕᐊᒃ ᖃᓄᐃᓕᐅᕈᑎᕕᓃᑦ ᖃᐅᔨᒪᓪᓗᑎᒃ 
ᐃᒃᐱᖕᓂᐊᓐᓃᕙᖓ ᐊᔪᕐᓇᖅᑑᓂᐊᕐᒪᑦ ᐅᖃᐅᓯᕆᔭᕆᐊᒃᓴᖅ, ᓅᑕᐅᓂᑯᑦ, 
ᑕᒪᕐᒥᒃ ᑕᐃᒃᑯᐊ ᐅᕙᑦᑎᓐᓃᑦᑐᓐᓃᖅᑐᑦ ᑕᐃᒃᑯᐊᓗ ᓱᓕ ᐃᓅᔪᑦ, ᐅᕙᓐᓄᑦ 
ᐅᓂᒃᑳᖅᓯᒪᔪᑦ ᑕᐃᔅᓱᒪᓂ ᐱᒋᐊᕐᓂᕕᓂᖏᓐᓂᒃ ᓄᓇᕕᓂᕐᒥ. ᖁᔭᓕᕗᖓ 
ᐱᖃᓐᓇᕆᔭᓐᓃᕙᖓ ᑲᑎᓯᒪᔭᒃᑲ ᐅᓂᒃᑳᖃᑦᑕᖅᑐᑦ ᐃᖅᑲᐅᒪᔭᓐᓃᕙᖓ 
ᐊᑐᖅᓯᒪᔪᑦ, ᓲᕐᓗ ᐅᕙᑦᑐᑦ, ᐅᓂᒃᑲᐅᓯᐅᔭᕆᐊᖃᕐᓂᖏᓐᓂᒃ. 
ᖁᔭᓐᓇᒦᕈᒪᔭᒃᑲ ᐃᓄᒃᕼᐅᐃᑦ ᐃᑲᔪᓚᐅᖅᑐᑦ ᐅᕙᓐᓂᒃ ᐃᖅᑲᐅᒪᖖᒋᑕᒃᑲᓂᒃ 
ᐅᓂᒃᑳᖃᑦᑕᓚᐅᖅᑐᑦ ᐅᓂᒃᑳᑦᑎᓐᓂᒃ, ᐸᓖᓯ ᐹᑉ ᐸᐃᓚᑦ ᐸᓖᓯ ᒋᓕᓐ ᓵᔭᓪᓗ, 
ᐃᑲᔪᕈᓐᓇᕐᓂᓕᒫᕐᒥᓂᒃ ᐃᑲᔪᓚᐅᕐᒪᑎᒃ ᐃᔨᒐ ᐅᖃᐅᓯᕆᔭᒃᓴᐅᖖᒋᑦᑐᒥᒃ 
ᐋᓐᓂᐊᖅᑐᐊᓘᖃᑦᑕᖅᑎᓪᓗᒍ ᓄᑕᕋᐅᑎᓪᓗᖓ. ᐃᓕᓴᕆᔪᒪᔭᒃᑲ ᐃᑲᔪᓚᐅᖅᑐᑦ 
ᓅᑕᐅᓂᑯᐃᑦ ᐊᒥᓱᓂ ᐊᕐᕌᒍᓂᒃ ᒐᕙᒪᒃᑯᓐᓂᒃ ᓴᖑᓐᓂᐊᖅᖢᑕ ᐃᓱᒪᖏᓐᓂᒃ 
ᐊᒃᓱᕈᕐᓂᖏᓐᓄᑦ,  ᐅᖃᓕᒫᒐᓕᐅᖅᑎᓪᓗᖓ ᐋᖅᑭᒃᓱᐃᔩᓪᓗ, ᐃᑲᔪᓚᐅᖅᑐᑦ 
ᐅᓂᒃᑳᖅᑕᕋ ᑐᑭᖃᑦᑎᐊᖁᓪᓗᒍ.

ᑎᓯᐱᕆ 31, 1958. ᐅᖃᓕᒫᒐᖃᕐᕕᒃ ᑎᑎᕋᖅᑕᐅᓯᒪᔪᖁᑎᒋᔭᐅᔪᓄᑦ 
ᑲᓇᑕ, ᖁᕇᒡ ᕼᐋᐸᖅᐸᓯᖕᒥ−ᑭᓱᓕᒫᓂᒃ ᑎᑎᕋᖅᓯᒪᔪᖅ 
(ᐊᐅᓱᐃᑦᑐᕐᒥᓗ, ᓄᓇᑦᓯᐊᖅ), RG 85, ᐅᓄᕐᓂᖏᑦ. 1446, 
ᑎᑎᕋᖅᓯᒪᔪᖅ 1000-133 ᐃᓚᖓ. 1.

ᓱᓕᒻᒪᕆᒃᑐᓄᑦ ᑎᓕᔭᐅᓯᒪᔪᑦ ᓄᓇᖃᖅᑳᖅᑐᓄᑦ. ᖁᑦᑎᒃᑐᕐᒧᑦ ᓅᑕᐅᓂᑯᑦ: 
ᐅᓂᒃᑳᖅ 1953-ᒥᑦ 1955-ᒧᑦ ᓅᑕᐅᓂᑯᑦ. ᑲᓇᑕᒥ ᑐᓴᐅᒪᑎᑦᓯᔩᑦ  
 
ᐅᖃᓕᒪᒐᓕᐅᖅᑎᖏᑦ, 1994.

———. ᓇᐃᒡᓕᒋᐊᖅᓯᒪᔪᑦ ᑐᓴᕈᑎᒃᑲᓐᓃᑦ ᑐᓴᕈᑏᑦ ᐅᓄᕐᓂᖏᑦ I ᐊᒻᒪᓗ II. 
ᑲᓇᑕᒥ ᑐᓴᐅᒪᑎᑦᓯᔩᑦ ᐅᖃᓕᒫᒐᓕᐅᖅᑎᖏᑦ, 1994.

ᐸᓖᓯ ᒋᓕᓐ. ᐃᔅᑭᒨᑦ ᖃᓄᐃᒻᒪᖔᑕ, ᑯᕇᒡ ᕼᐋᐸᖅᐸᓯᖕᒥ, ᐃᓱᓕᓐᓂᖓ 
ᑎᓯᐱᕆ 31, 1955. ᐅᖃᓕᒫᒐᖃᕐᕕᒃ ᑎᑎᕋᖅᑕᐅᓯᒪᔪᖁᑎᒋᔭᐅᔪᓄᑦ 
ᑲᓇᑕ, “ᑯᕇᒡ ᕼᐋᐸᖅᐸᓯᖕᒥ−ᑭᓱᑐᐃᓐᓇᐃᑦ ᑎᑎᕋᖅᓯᒪᔪᑦ 
(ᐊᐅᓱᐃᑦᑐᕐᒥᓗ, ᓄᓇᑦᓯᐊᖅ),” RG 85, ᐅᓄᕐᓂᖏᑦ 1446, 
ᑎᑎᕋᖅᓯᒪᔪᖅ 1000-133 ᐃᓚᖓ 1. 

———. ᐃᔅᑭᒨᑦ ᖃᓄᐃᒻᒪᖔᑕ, ᑯᕇᒡ ᕼᐋᐸᖅᐸᓯᖕᒥ, ᐃᓱᓕᖕᓂᖓ ᑎᓯᐱᕆ 
31, 1956. ᐅᖃᓕᒫᒐᖃᕐᕕᒃ ᑎᑎᕋᖅᑕᐅᓯᒪᔪᖁᑎᒋᔭᐅᔪᓄᑦ ᑲᓇᑕ, 
“ᑯᕇᒡ ᕼᐋᐸᖅᐸᓯᖕᒥ−ᑭᓱᑐᐃᓐᓇᐃᑦ ᑎᑎᕋᖅᓯᒪᔪᑦ (ᐊᐅᓱᐃᑦᑐᕐᒥᓗ, 
ᓄᓇᑦᓯᐊᖅ),” RG 85, ᐅᓄᕐᓂᖏᑦ 1446, ᑎᑎᕋᖅᓯᒪᔪᖅ 1000-
133 ᐃᓚᖓ 1.

———. ᖃᓄᐃᒻᒪᖔᑕ, ᐊᑯᓐᓂᖓᓂ ᐃᔅᑭᒨᑦ ᑕᒪᐃᓐᓅᖓᔪᖅ − 
ᐊᕐᕌᒍᓕᒫᕐᒨᖓᔪᖅ ᐅᓂᒃᑳᖅ −  “ᑯᕇᒡ ᕼᐋᐸᖅᐸᓯᖕᒥ−ᑭᓱᑐᐃᓐᓇᑦ 
ᑎᑎᕋᖅᓯᒪᔪᑦ (ᐊᐅᔪᐃᑦᑐᕐᒥᓗ, ᓄᓇᑦᓯᐊᖅ), RG 85 ᐅᓄᕐᓂᖏᑦ 
1446, ᑎᑎᕋᖅᓯᒪᔪᖅ 1000-133 ᐃᓚᖓ 1.



ᓛᕆ ᐊᐅᓪᓚᓗᒃ ᐃᓅᓚᐅᖅᓯᒪᔪᖅ ᐆᒐᖅᓯᐅᕐᕕᖕᒥ, 
ᓄᓇᓕᕋᓛᕐᒥ ᐱᖓᖕᓇᖓᓂ ᐃᓄᔾᔪᐊᑉ ᐅᐊᖕᓇᖓᑕ ᑯᐸᐃᖕᒥ. 
ᓅᑕᐅᓚᐅᖅᓯᒪᔪᖅ ᖁᑦᑎᒃᑐᒧᑦ ᐃᓚᖏᓪᓗ ᐊᕐᕌᒍᖃᖅᖢᓂ 
ᐱᖓᓱᑲᓴᖕᓂᒃ. ᓛᕆ ᐃᓕᓴᕆᔭᐅᓂᖃᓚᐅᖅᑐᖅ ᑯᐃᓐ 
ᑭᒡᒐᖅᑐᖅᑎᖓᓄᑦ ᐊᕐᕌᒍᓂᒃ ᐊᒥᓱᓂᒃ ᐱᓇᓱᐊᕐᓂᖓᓄᑦ 
ᐃᓕᓴᕆᐅᒪᔭᐅᓪᓗᓂ ᐱᔨᑦᓯᕐᓂᖓᓄᑦ ᐊᐅᓱᐃᑦᑐᕐᒥᐅᓂᒃ. ᑲᓇᑕᐅᑉ 
ᐅᐊᖕᓇᖓᓃᓐᓂᖅᐹᖅ ᑲᓇᑕᒥᐅᑦ ᓄᓇᓕᖏᓐᓂ, ᓄᓇᓕᖕᒥᐅᓂᑦ 
ᐊᑯᓂᐅᓛᖅ ᐊᐅᓱᐃᑦᑐᕐᒥᐅᑕᐅᔪᖅ.

